
Die vrae vir elkeen van die 116 verhale wat hierbo gelys is, begin op die bladsy ná die einde van Verhaal 116.









Inleiding





HIERDIE is ’n boek met ware verhale. Hulle kom uit die Bybel, die heel beste boek in die wêreld. Die verhale vertel jou die geskiedenis van die wêreld van die tyd dat God begin skep het tot ons dag. Hulle vertel selfs wat God belowe om in die toekoms te doen.

Hierdie boek gee jou ’n idee waaroor die Bybel handel. Dit vertel van mense in die Bybel en die dinge wat hulle gedoen het. Dit vertel ook van die wonderlike hoop wat God aan mense gegee het, naamlik die ewige lewe op ’n paradysaarde.

Daar is 116 verhale in die boek. Hulle is in agt dele gegroepeer. ’n Bladsy aan die begin van elke deel vertel kortliks wat in daardie deel bespreek word. Die verhale verskyn in die volgorde waarin gebeure in die geskiedenis plaasgevind het. Dit help jou om te leer wanneer gebeure plaasgevind het in verhouding tot ander gebeure in die geskiedenis.

Die verhale word in eenvoudige taal vertel. Kinders, baie van julle sal dit self kan lees. Ouers, julle sal vind dat julle kleiner kinders dit baie geniet om hierdie verhale oor en oor te hoor. Julle sal vind dat hierdie boek baie dinge bevat wat vir oud sowel as jonk interessant is.

Aan die einde van elke verhaal is daar teksverwysings. Julle word aangespoor om hierdie dele van die Bybel, waarop die verhale gebaseer is, te lees.













DEEL 1

Van die skepping tot die Vloed





Waar het die hemel en die aarde vandaan gekom? Hoe het die son, maan en sterre, asook al die dinge op die aarde, daar gekom? Die Bybel gee die ware antwoord wanneer dit sê dat God dit geskep het. Daarom begin ons boek met Bybelverhale oor die skepping.

Ons leer dat die eerste dinge wat God geskep het, geespersone soos hy was. Hulle was engele. Maar die aarde is geskep vir mense soos ons. Daarom het God die man en vrou, Adam en Eva, gemaak en hulle in ’n pragtige tuin gesit. Maar hulle was ongehoorsaam aan God en het die reg verloor om aan te hou lewe.

Van Adam se skepping af tot die groot Vloed was altesaam 1 656 jaar. Gedurende hierdie tyd het daar baie persone gelewe wat sleg was. In die hemel was daar die onsigbare geespersone—Satan en sy slegte engele. Op die aarde was daar Kain en baie ander slegte mense, onder andere sekere buitengewoon sterk manne. Maar daar was ook goeie mense op die aarde—Abel, Henog en Noag. In DEEL 1 gaan ons van al hierdie mense en gebeure lees.

VERHAAL 1

God begin om dinge te maak





AL DIE goeie dinge wat ons het, kom van God af. Hy het die son gemaak om vir ons in die dag lig te gee, en die maan en sterre sodat ons in die nag ’n bietjie lig kan hê. En God het die aarde gemaak sodat ons daarop kan lewe.

Maar die son, die maan, die sterre en die aarde was nie die eerste dinge wat God gemaak het nie. Weet jy wat hy eerste gemaak het? God het eers persone gemaak wat soos hy was. Ons kan hierdie persone nie sien nie, net soos ons God nie kan sien nie. Die Bybel noem hierdie persone engele. God het die engele gemaak om saam met hom in die hemel te lewe.

Die eerste engel wat God gemaak het, was baie spesiaal. Hy was God se eerste Seun, en hy het saam met sy Vader gewerk. Hy het God gehelp om alle ander dinge te maak. Hy het God gehelp om die son, die maan, die sterre en ook ons aarde te maak.

Hoe het die aarde toe gelyk? In die begin kon niemand op die aarde lewe nie. Daar was net een groot see bo-oor die land. Maar God wou hê dat mense op die aarde moet lewe. Daarom het hy begin om dinge vir ons reg te maak. Wat het hy gedoen?

Wel, die aarde het eerstens lig nodig gehad. Daarom het God die lig van die son op die aarde laat skyn. Hy het dit só gemaak dat daar nag en dag sou wees. Daarna het God die grond bokant die water van die see laat opkom.

Eers was daar niks op die land nie. Dit het soos hierdie prent gelyk. Daar was geen blomme of bome of diere nie. Daar was nie eens visse in die see nie. God moes nog baie doen om die aarde mooi te maak sodat diere en mense daarop kon lewe.

Jeremia 10:12; Kolossense 1:15-17; Genesis 1:1-10.




Studievrae











^ (Jer. 10:12) Hy is die Maker van die aarde deur sy krag, die Een wat die vrugbare land stewig gevestig het deur sy wysheid en die Een wat die hemel uitgespan het deur sy verstand.



^ (Kol. 1:15-17) Hy is die beeld van die onsigbare God, die eersgeborene van die hele skepping; 16 want deur middel van hom is alle ander dinge in die hemele en op die aarde geskep, die sigbare dinge en die onsigbare dinge, ongeag of hulle trone of heerskappye of regerings of owerhede is. Alle ander dinge is deur hom en vir hom geskep. 17 En hy is voor alle ander dinge, en deur middel van hom is alle ander dinge tot stand gebring,



^ (Gen. 1:1-10) In die begin het God die hemel en die aarde geskep. 2 En die aarde was vormloos en woes, en daar was duisternis op die oppervlak van die waterdiepte; en God se werkende krag het heen en weer oor die oppervlak van die waters beweeg. 3 En toe het God gesê: “Laat daar lig wees.” Toe was daar lig. 4 Daarna het God gesien dat die lig goed is, en God het ’n skeiding tussen die lig en die duisternis teweeggebring. 5 En God het die lig Dag begin noem, maar die duisternis het hy Nag genoem. En dit was aand en dit was oggend, ’n eerste dag. 6 En God het verder gesê: “Laat daar ’n uitspansel tussen die waters wees en laat daar ’n skeiding tussen die waters en die waters kom.” 7 Toe het God begin om die uitspansel te maak en om ’n skeiding te maak tussen die waters wat onder die uitspansel moes wees en die waters wat bo die uitspansel moes wees. En dit was so. 8 En God het die uitspansel Hemel begin noem. En dit was aand en dit was oggend, ’n tweede dag. 9 En God het verder gesê: “Laat die waters onder die hemel op een plek versamel word en laat die droë grond verskyn.” En dit was so. 10 En God het die droë grond Aarde begin noem, maar die versameling van die waters het hy Seë genoem. Toe het God gesien dat dit goed is.

VERHAAL 2

’n Pragtige tuin





KYK hoe lyk die aarde hier! Hoe mooi is alles tog nie! Kyk na die gras en die bome, die blomme en al die diere. Kan jy die olifant en die leeus sien?

Hoe het hierdie pragtige tuin daar gekom? Wel, kom ons kyk hoe God die aarde vir ons reggemaak het.

God het eers groen gras gemaak om die grond te bedek. En hy het allerhande plantjies en bosse en bome gemaak. Hierdie groeiende dinge help om die aarde mooi te maak. Maar dit is nie al nie. Baie van hulle gee ons ook kos wat baie lekker smaak.

God het later visse gemaak om in die water te swem en voëls om in die lug te vlieg. Hy het honde en katte en perde gemaak; groot diere en klein diertjies. Watter diere woon naby jou huis? Moet ons nie bly wees dat God al hierdie dinge vir ons gemaak het nie?

Eindelik het God een deel van die aarde ’n baie spesiale plek gemaak. Hy het hierdie plek die tuin van Eden genoem. Dit was volmaak. Alles daarin was pragtig. En God wou hê dat die hele aarde moes word net soos hierdie mooi tuin wat hy gemaak het.

Maar kyk weer na die prent van hierdie tuin. God het gesien dat iets kortkom. Weet jy wat dit is? Kom ons kyk.

Genesis 1:11-25; 2:8, 9.




Studievrae











^ (Gen. 2:8, 9) Verder het Jehovah God ’n tuin in Eden geplant, na die ooste, en daar het hy die mens geplaas wat hy gevorm het. 9 So het Jehovah God allerhande bome, begeerlik om te sien en goed vir voedsel, uit die grond laat groei, en ook die boom van die lewe in die middel van die tuin en die boom van die kennis van goed en kwaad.

VERHAAL 3

Die eerste man en vrou





WAT is anders in hierdie prent? Ja, daar is mense daarin. Hulle is die eerste man en vrou. Wie het hulle gemaak? Dit was God. Weet jy wat sy naam is? Dit is Jehovah. En die man en vrou is Adam en Eva genoem.

Hoe het Jehovah God vir Adam gemaak? Hy het stof van die aarde gevat en ’n volmaakte liggaam, ’n man se liggaam, daarmee gemaak. Toe het hy in die man se neus geblaas, en Adam het lewendig geword.

Jehovah God het ’n werk vir Adam gehad. Hy het vir Adam gesê om vir al die soorte diere name te gee. Adam het die diere dalk lank dopgehou sodat hy die beste name vir almal van hulle kon kies. Terwyl Adam vir die diere name gegee het, het hy iets opgemerk. Weet jy wat dit was?

Die diere het almal maats gehad. Daar was pappa-olifante en mamma-olifante, en daar was pappa-leeus en mamma-leeus. Maar Adam het nie ’n maat gehad nie. Toe het Jehovah Adam vas aan die slaap laat raak en ’n ribbebeen uit sy sy geneem. Van hierdie rib het Jehovah ’n vrou vir Adam gemaak.

Hoe gelukkig was Adam tog nou! En dink net hoe gelukkig Eva moes gewees het omdat sy in so ’n pragtige tuin kon lewe! Nou kon hulle kinders hê en gelukkig saamlewe.

Jehovah wou hê dat Adam en Eva vir ewig moes lewe. Hy wou hê dat hulle die hele aarde so mooi soos die tuin van Eden moes maak. Hoe gelukkig moes Adam en Eva tog gewees het toe hulle hieraan gedink het! Sou jy graag saam met hulle die aarde in ’n mooi tuin wou verander? Maar Adam en Eva se geluk het nie lank geduur nie. Kom ons vind uit hoekom nie.

Psalm 83:18; Genesis 1:26-31; 2:7-25.




Studievrae











^ (Ps. 83:18) Sodat mense kan weet dat u, wie se naam Jehovah is, U alleen die Allerhoogste oor die hele aarde is.



^ (Gen. 1:26-31) En God het verder gesê: “Laat ons mense maak na ons beeld, ooreenkomstig ons gelykenis, en laat die visse van die see en die voëls van die hemel en die mak diere en die hele aarde en al die kruipende diere wat op die aarde kruip, aan hulle onderworpe wees.” 27 En God het die mens na sy beeld begin skep, na God se beeld het hy hom geskep; man en vrou het hy hulle geskep. 28 Verder het God hulle geseën, en God het vir hulle gesê: “Wees vrugbaar en word baie en vul die aarde en onderwerp dit, en die visse van die see en die voëls van die hemel en al die diere wat op die aarde kruip, moet aan julle onderworpe wees.” 29 En God het verder gesê: “Kyk, ek het aan julle al die plante gegee wat saad dra wat op die oppervlak van die hele aarde is en al die bome waaraan ’n boomvrug is wat saad dra. Laat dit vir julle as voedsel dien. 30 En aan al die wilde diere van die aarde en aan al die voëls van die hemel en aan alles wat op die aarde kruip waarin daar lewe as ’n siel is, het ek al die groen plante as voedsel gegee.” En dit was so. 31 Daarna het God alles gesien wat hy gemaak het, en kyk! dit was baie goed. En dit was aand en dit was oggend, ’n sesde dag.

VERHAAL 4

Hulle verloor hulle tuiste





KYK wat gebeur nou. Adam en Eva word uit die pragtige tuin van Eden weggejaag. Weet jy hoekom?

Dit is omdat hulle iets baie verkeerds gedoen het. En nou straf Jehovah hulle. Weet jy wat Adam en Eva gedoen het?

Hulle het iets gedoen wat God gesê het hulle nie mag doen nie. God het vir hulle gesê dat hulle die vrugte van die bome van die tuin kon eet. Maar van een boom het God gesê dat hulle nie mag eet nie, anders sou hulle doodgaan. Hy het daardie boom vir homself gehou. En ons weet mos dit is verkeerd om iets te vat wat aan iemand anders behoort, nè? Wel, wat het gebeur?

Terwyl Eva eendag alleen in die tuin was, het ’n slang met haar gepraat. Dink net daaraan! Dit het vir Eva gesê om vrugte te eet van die boom waarvan God gesê het hulle nie mag eet nie. Toe Jehovah slange gemaak het, het hy hulle nie gemaak sodat hulle kon praat nie. Dit kan dan net beteken dat iemand anders die slang laat praat het. Wie was dit?

Dit was nie Adam nie. Dit moes dan een van die persone gewees het wat Jehovah lank voor die aarde gemaak het. Daardie persone is engele, en ons kan hulle nie sien nie. Een van hierdie engele het baie trots geword. Hy het begin dink dat hy, net soos God, ’n heerser moet wees. En hy wou hê dat mense aan hom gehoorsaam moes wees in plaas van aan Jehovah. Hý was die engel wat die slang laat praat het.

Hierdie engel het dit reggekry om Eva te bedrieg. Toe hy vir haar gesê het dat sy soos God sou word as sy die vrug eet, het sy dit geglo. Daarom het sy geëet, en Adam ook. Adam en Eva was ongehoorsaam aan God, en dit is hoekom hulle hulle pragtige tuintuiste verloor het.

Maar eendag sal God sorg dat die hele aarde so mooi soos die tuin van Eden lyk. Ons sal later uitvind hoe jy kan help om dit so te maak. Maar kom ons kyk nou wat met Adam en Eva gebeur het.

Genesis 2:16, 17; 3:1-13, 24; Openbaring 12:9.




Studievrae











^ (Gen. 2:16, 17) En Jehovah God het aan die mens ook hierdie bevel gegee: “Van al die bome van die tuin mag jy tot versadiging toe eet. 17 Maar wat die boom van die kennis van goed en kwaad betref, daarvan mag jy nie eet nie, want die dag as jy daarvan eet, sal jy sekerlik sterf.”



^ (Gen. 3:24) En so het hy die mens uitgedryf en die gerubs en die vlammende lem van ’n immer draaiende swaard aan die oostekant van die tuin van Eden geplaas om die weg na die boom van die lewe te bewaak.



^ (Op. 12:9) Toe is die groot draak neergeslinger, die oorspronklike slang, die een wat Duiwel en Satan genoem word, wat die hele bewoonde aarde mislei; hy is na die aarde neergeslinger, en sy engele is saam met hom neergeslinger.









[image: Eva met haar kinders buite Eden]



VERHAAL 5

’n Moeilike lewe begin





BUITE die tuin van Eden het Adam en Eva baie probleme gehad. Hulle moes hard werk vir hulle kos. In plaas van mooi vrugtebome het daar dorings en dissels rondom hulle gegroei. Dit is wat gebeur het toe Adam en Eva aan God ongehoorsaam was en opgehou het om Sy vriende te wees.

Maar nog erger, Adam en Eva het begin doodgaan. Onthou, God het hulle gewaarsku dat hulle sou doodgaan as hulle die vrugte van ’n sekere boom eet. Wel, op dieselfde dag dat hulle daarvan geëet het, het hulle begin doodgaan. Hoe dwaas was hulle tog om nie na God te luister nie!

Adam en Eva se kinders is almal gebore nadat God hulle ouers uit die tuin van Eden weggejaag het. Dit beteken dat die kinders ook sou oud word en doodgaan.

As Adam en Eva maar net aan Jehovah gehoorsaam was, sou hulle en hulle kinders ’n gelukkige lewe gehad het. Hulle sou almal vir ewig in geluk op die aarde kon gelewe het. Niemand sou moes oud en siek geword en doodgegaan het nie.

God wil hê dat mense vir ewig in geluk moet lewe, en Hy belowe dat hulle eendag sal. Nie alleen sal die hele aarde mooi wees nie, maar al die mense sal gesond wees. En almal op die aarde sal goeie vriende van mekaar en van God wees.

Maar Eva was nie meer ’n vriendin van God nie. Daarom was dit nie vir haar maklik toe sy kinders gekry het nie. Sy het baie pyn gehad. Ongehoorsaamheid aan Jehovah het beslis vir haar baie verdriet veroorsaak, nie waar nie?

Adam en Eva het baie seuns en dogters gehad. Toe hulle eerste seun gebore is, het hulle hom Kain genoem. Hulle het hulle tweede seun Abel genoem. Wat het met hulle gebeur? Weet jy?

Genesis 3:16-23; 4:1, 2; Openbaring 21:3, 4.

^ (Gen. 3:16-23) Vir die vrou het hy gesê: “Ek sal die pyn van jou swangerskap grootliks vermeerder; met geboortepyne sal jy kinders voortbring, en jou begeerte sal na jou man wees, en hy sal oor jou heers.” 17 En vir Adam het hy gesê: “Omdat jy na jou vrou se stem geluister het en van die boom begin eet het waarvan ek jou hierdie bevel gegee het: ‘Jy mag daarvan nie eet nie’—vervloek is die grond weens jou. Met pyn sal jy die opbrengs daarvan eet al die dae van jou lewe. 18 En dorings en dissels sal dit vir jou voortbring, en jy sal die plante van die veld eet. 19 In die sweet van jou aangesig sal jy brood eet totdat jy na die grond terugkeer, want daaruit is jy geneem. Want stof is jy en tot stof sal jy terugkeer.” 20 Hierna het Adam sy vrou Eva genoem, omdat sy die moeder moes word van almal wat lewe. 21 En Jehovah God het vir Adam en vir sy vrou lang kledingstukke van vel gemaak en dit vir hulle aangetrek. 22 En Jehovah God het verder gesê: “Kyk, die mens het soos een van ons geword deur goed en kwaad te ken, en nou, sodat hy nie sy hand uitsteek en werklik ook vrugte van die boom van die lewe neem en eet en tot onbepaalde tyd lewe nie—” 23 Daarop het Jehovah God hom uit die tuin van Eden gesit om die grond te bewerk waaruit hy geneem is.



^ (Gen. 4:1, 2) En Adam het met sy vrou Eva gemeenskap gehad, en sy het swanger geword. Na verloop van tyd het sy aan Kain geboorte gegee en gesê: “Ek het ’n man met die hulp van Jehovah voortgebring.” 2 Later het sy weer geboorte gegee, aan sy broer Abel. En Abel het ’n skaapwagter geword, maar Kain het ’n landbouer geword.



^ (Op. 21:3, 4) Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volke wees. En God self sal by hulle wees. 4 En hy sal elke traan van hulle oë afvee, en die dood sal daar nie meer wees nie, en ook verdriet en angsgeroep en pyn sal daar nie meer wees nie. Die vorige dinge het verbygegaan.”









[image: Kain bring ’n offer van kos aan God, Abel bring ’n skaap]



VERHAAL 6

’n Goeie en ’n slegte seun





KYK hoe lyk Kain en Abel nou. Hulle het albei grootgeword. Kain het ’n boer geword. Hy boer met graan en vrugte en groente.

Abel het ’n skaapwagter geword. Hy hou daarvan om lammetjies op te pas. Hulle word groot, en daarom het Abel sommer gou ’n hele trop skape om op te pas.

Eendag bring Kain en Abel ’n offer aan God. Kain bring van die kos wat hy gekweek het. En Abel bring die heel beste skaap wat hy het. Jehovah hou van Abel en sy offer. Maar hy hou nie van Kain en sy offer nie. Weet jy hoekom nie?

Dit is nie net dat Abel se offer beter as Kain s’n is nie. Dit is omdat Abel ’n goeie man is. Hy is lief vir Jehovah en sy broer. Maar Kain is sleg; hy is nie lief vir sy broer nie.



[image: Kain loop weg nadat hy Abel doodgeslaan het]


Daarom sê God vir Kain dat hy moet verander. Maar Kain luister nie. Hy is baie kwaad omdat God meer van Abel hou. Daarom sê Kain vir Abel: ‘Kom ons gaan veld toe.’ Toe hulle daar kom en hulle heeltemal alleen is, slaan Kain vir sy broer Abel. Hy slaan hom so hard dat hy hom doodslaan. Was dit nie ’n verskriklike ding wat Kain gedoen het nie?

Selfs al het Abel doodgegaan, onthou God hom nog altyd. Abel was ’n goeie mens, en Jehovah vergeet so iemand nooit. Daarom sal Jehovah God eendag vir Abel weer lewendig maak. Dan sal Abel nooit weer hoef dood te gaan nie. Hy sal vir ewig hier op die aarde kan lewe. Sal dit nie wonderlik wees om mense soos Abel te leer ken nie?

Maar God hou nie van mense soos Kain nie. Daarom het God vir Kain gestraf nadat hy sy broer doodgemaak het en hom ver van die res van sy gesin af weggestuur. Toe Kain weggegaan het om in ’n ander deel van die aarde te woon, het hy een van sy susters saamgeneem, en sy het sy vrou geword.

Later het Kain en sy vrou kinders gehad. Ander seuns en dogters van Adam en Eva het getrou, en hulle het ook kinders gehad. Daar was sommer gou baie mense op die aarde. Kom ons leer party van hulle beter ken.

Genesis 4:2-26; 1 Johannes 3:11, 12; Johannes 11:25.

^ (1 Joh. 3:11, 12) Want dít is die boodskap wat julle van die begin af gehoor het, dat ons liefde vir mekaar moet hê; 12 nie soos Kain, wat sy oorsprong by die bose gehad het en sy broer doodgemaak het nie. En waarom het hy hom doodgemaak? Omdat sy eie werke goddeloos was, maar dié van sy broer regverdig.



^ (Joh. 11:25) Jesus het vir haar gesê: “Ek is die opstanding en die lewe. Wie geloof in my beoefen, sal lewend word, selfs al sterf hy;









[image: Henog]



VERHAAL 7

’n Dapper man





TOE die mense op aarde begin meer word, het die meeste van hulle slegte dinge gedoen, net soos Kain. Maar een man was anders. Sy naam was Henog. Henog was ’n dapper man. Die mense rondom hom het dinge gedoen wat baie sleg was, maar Henog het aangehou om God te dien.



[image: ’n Gewelddadige man in Henog se tyd het ’n ander man doodgemaak]


Weet jy hoekom die mense in daardie dae soveel slegte dinge gedoen het? Wel, dink ’n bietjie: Wie het vir Adam en Eva aan God ongehoorsaam laat word en die vrug laat eet wat God gesê het hulle nie mag eet nie? Ja, dit was ’n slegte engel. Die Bybel noem hom Satan. En hy probeer om almal sleg te laat wees.

Eendag het Jehovah God vir Henog gesê om vir die mense iets te vertel wat hulle nie wou hoor nie. Hy moes vir hulle sê: ‘God gaan eendag al die slegte mense vernietig.’ Die mense was seker baie kwaad toe hulle dit hoor. Hulle het dalk selfs probeer om Henog dood te maak. Daarom moes Henog baie dapper wees om vir die mense te vertel wat God gaan doen.



[image: Slegte mense in Henog se tyd het ’n wilde lewe gelei]


God het Henog nie lank tussen daardie slegte mense laat lewe nie. Henog het net 365 jaar oud geword. Hoekom sê ons “net 365 jaar”? Omdat mense in daardie dae baie sterker was as nou en baie langer gelewe het. Henog se seun Metuʹsalag het dan glad 969 jaar oud geword!

Wel, nadat Henog doodgegaan het, het die mense net al hoe slegter geword. Die Bybel sê dat ‘alles waaraan hulle gedink het, die hele tyd sleg was’ en dat ‘die aarde vol geweld was’.

Weet jy wat is een van die redes hoekom daar in daardie dae soveel moeilikheid op die aarde was? Dit is omdat Satan ’n nuwe manier gehad het om mense te kry om slegte dinge te doen. Ons volgende verhaal vertel hiervan.

Genesis 5:21-24, 27; 6:5; Hebreërs 11:5; Judas 14, 15.

^ (Gen. 5:21-24) En Henog het vyf-en-sestig jaar gelewe en toe die vader van Metuʹsalag geword. 22 En nadat Henog die vader van Metuʹsalag geword het, het hy nog driehonderd jaar met die ware God gewandel. Intussen het hy die vader van seuns en dogters geword. 23 En al die dae van Henog was driehonderd-vyf-en-sestig jaar. 24 En Henog het met die ware God bly wandel. Toe was hy nie meer daar nie, want God het hom geneem.



^ (Gen. 5:27) En al die dae van Metuʹsalag was negehonderd-nege-en-sestig jaar, en hy het gesterf.



^ (Gen. 6:5) Gevolglik het Jehovah gesien dat die slegtheid van die mens oorvloedig op die aarde was en dat elke neiging van die gedagtes van sy hart die hele tyd net sleg was.



^ (Heb. 11:5) Deur geloof is Henog weggevoer om die dood nie te sien nie, en hy kon nêrens gevind word nie, omdat God hom weggevoer het; want voor sy wegvoering het hy die getuienis gehad dat hy vir God welbehaaglik was.



^ (Jud. 14, 15) Ja, die sewende in die lyn van Adam, Henog, het ook oor hulle geprofeteer toe hy gesê het: “Kyk! Jehovah het met sy heilige tienduisende gekom, 15 om aan almal oordeel te voltrek en om al die goddeloses skuldig te bevind aan al hulle goddelose dade wat hulle op ’n goddelose wyse gedoen het en aan al die skokkende dinge wat goddelose sondaars teen hom gespreek het.”









[image: ’n Reus val ’n ander man aan]



VERHAAL 8

Reuse op die aarde





WAT sou jy dink as iemand na jou toe aangestap kom wat so lank is dat sy kop aan die dak van jou huis kan raak? Hy sou ’n reus wees! Op een tyd was daar regtig reuse op die aarde. Die Bybel sê dat hulle pa’s engele uit die hemel was. Maar hoe was dit moontlik?

Onthou, die slegte engel Satan was besig om moeilikheid te maak. Hy het selfs probeer om God se engele sleg te laat wees. Na ’n ruk het party van hierdie engele na Satan begin luister. Hulle het opgehou om die werk te doen wat God vir hulle in die hemel gehad het. En hulle het aarde toe gekom en vir hulleself menseliggame gemaak. Weet jy hoekom?

Die Bybel sê dat hierdie seuns van God die mooi vroue op die aarde gesien het en saam met hulle wou lewe. Daarom het hulle aarde toe gekom en met hierdie vroue getrou. Die Bybel sê dat dit verkeerd was, want God het die engele gemaak om in die hemel te woon.

Toe die engele en hulle vrouens babas gehad het, was hierdie babas anders. Aan die begin het hulle miskien nie baie anders gelyk nie. Maar hulle het al hoe groter en al hoe sterker geword totdat hulle reuse was.



[image: ’n Reus steel kos by ’n gesin]


Hierdie reuse was sleg. En omdat hulle so groot en sterk was, het hulle mense seergemaak. Hulle het almal probeer dwing om sleg te wees, net soos hulle.

Henog was al dood, maar daar was nou een man op die aarde wat goed was. Hierdie man se naam was Noag. Hy het altyd gedoen wat God wou hê hy moes doen.

Eendag het God vir Noag gesê dat die tyd gekom het vir Hom om al die slegte mense te vernietig. Maar God sou Noag, sy gesin en baie van die diere red. Kom ons kyk hoe God dit gedoen het.

Genesis 6:1-8; Judas 6.

^ (Gen. 6:1-8) En toe die mense op die oppervlak van die aarde in getal begin toeneem het en dogters vir hulle gebore is, 2 het die seuns van die ware God die dogters van die mense begin opmerk, dat hulle mooi is; en hulle het vir hulle vrouens geneem, naamlik almal wat hulle verkies het. 3 Daarna het Jehovah gesê: “My gees sal nie vir ’n onbepaalde tyd teenoor die mens optree nie, aangesien hy ook vlees is. Gevolglik sal sy dae honderd-en-twintig jaar wees.” 4 Die Neʹfilim was in daardie dae op die aarde, en ook daarna, toe die seuns van die ware God voortgegaan het om met die dogters van die mense gemeenskap te hê en dié vir hulle seuns gebaar het; hulle was die sterkes van die ou tyd, die manne van naam. 5 Gevolglik het Jehovah gesien dat die slegtheid van die mens oorvloedig op die aarde was en dat elke neiging van die gedagtes van sy hart die hele tyd net sleg was. 6 En Jehovah het spyt gevoel dat hy mense op die aarde gemaak het, en hy het gekrenk gevoel in sy hart. 7 Toe het Jehovah gesê: “Ek gaan die mense wat ek geskep het, van die oppervlak van die aarde af wegvee, die mense sowel as die mak diere en die kruipende diere en die voëls van die hemel, omdat ek spyt is dat ek hulle gemaak het.” 8 Maar Noag het guns in die oë van Jehovah gevind.



^ (Jud. 6) En die engele wat nie hulle oorspronklike posisie behou het nie, maar hulle eie gepaste woonplek verlaat het, het hy met ewige boeie onder dik duisternis vir die oordeel van die groot dag bewaar.









[image: Noag en sy gesin bring diere en voorraad in die ark in]



VERHAAL 9

Noag bou ’n ark





NOAG het ’n vrou en drie seuns gehad. Sy seuns se name was Sem, Gam en Jafet. En elkeen van hierdie seuns het ’n vrou gehad. Daar was met ander woorde agt mense in Noag se gesin.

God het Noag nou ’n eienaardige ding laat doen. Hy het vir hom gesê om ’n groot ark te bou. Hierdie ark was so groot soos ’n skip, maar dit het meer soos ’n groot, lang kis gelyk. ‘Maak dit drie verdiepings hoog’, het God gesê, ‘en bou kamers daarin.’ Die kamers was vir Noag en sy gesin, die diere en al die kos wat hulle sou nodig hê.

God het ook vir Noag gesê om die ark te maak sodat daar geen water kan inkom nie. God het gesê: ‘Ek gaan ’n groot watervloed bring en die hele wêreld vernietig. Almal wat nie in die ark is nie, sal doodgaan.’

Noag en sy seuns het Jehovah gehoorsaam en begin bou. Maar die ander mense het net gelag. Hulle het aangehou om slegte dinge te doen. Niemand het Noag geglo toe hy vir hulle vertel het wat God gaan doen nie.



[image: Mense lag vir Noag terwyl hy hulle oor die komende vloed probeer waarsku]


Omdat die ark so groot was, het dit lank gevat om dit te bou. Ná baie jare was dit uiteindelik klaar. Toe het God vir Noag gesê om die diere in die ark in te bring. God het gesê dat hy van party soorte diere twee, ’n mannetjie en ’n wyfie, moes inbring. Maar van ander soorte diere het God vir Noag gesê dat hy sewe moes inbring. God het ook vir Noag gesê om al die soorte voëls in te bring. Noag het gedoen net soos God gesê het.

Daarna het Noag en sy gesin ook in die ark ingegaan. Toe het God die deur toegemaak. Binne-in het Noag en sy gesin gewag. Verbeel jou jy sit saam met hulle in die ark en wag. Gaan daar regtig ’n vloed wees soos God gesê het?

Genesis 6:9-22; 7:1-9.

^ (Gen. 7:1-9) Daarna het Jehovah vir Noag gesê: “Gaan in die ark in, jy en jou hele huisgesin, want jy, het ek gesien, is regverdig voor my in hierdie geslag. 2 Van al die rein diere moet jy vir jou groepe van sewe neem, die mannetjie en sy wyfie; en van al die diere wat nie rein is nie, net twee, die mannetjie en sy wyfie; 3 ook van die voëls van die hemel groepe van sewe, mannetjie en wyfie, om nageslag op die oppervlak van die hele aarde in die lewe te hou. 4 Want oor nog net sewe dae laat ek dit veertig dae en veertig nagte op die aarde reën; en ek sal alles wat bestaan wat ek gemaak het, van die oppervlak van die aarde af wegvee.” 5 En Noag het gedoen volgens alles wat Jehovah hom beveel het. 6 En Noag was seshonderd jaar oud toe die sondvloed van waters oor die aarde gekom het. 7 En Noag het ingegaan, en sy seuns en sy vrou en sy seuns se vrouens het saam met hom in die ark ingegaan, voor die waters van die sondvloed. 8 Van al die rein diere en van al die diere wat nie rein is nie en van die voëls en alles wat op die aarde kruip, 9 het daar twee-twee na Noag in die ark ingegaan, mannetjie en wyfie, net soos God Noag beveel het.









[image: Die ark wat op die water dryf]



VERHAAL 10

Die groot Vloed





BUITE die ark het die mense net aangehou lewe soos voorheen. Hulle het nog steeds nie geglo dat die Vloed gaan kom nie. Hulle het seker meer as ooit gelag. Maar hulle het gou opgehou lag.

Skielik het water begin val. Dit het uit die lug gestort soos wanneer jy water uit ’n emmer gooi. Noag was reg! Maar dit was nou te laat vir enigiemand anders om in die ark in te gaan. Jehovah het die deur styf toegemaak.

Al die lae gebiede was gou oorstroom. Die water het soos groot riviere geword. Dit het bome omgestoot en groot klippe rondgerol en baie geraas gemaak. Die mense was bang. Hulle het na hoër grond geklim. O, hoe het hulle tog gewens dat hulle na Noag geluister het en in die ark ingegaan het toe die deur nog oop was! Maar nou was dit te laat.

Die water het al hoe hoër geword. Veertig dae en 40 nagte lank het die water uit die lug neergestort. Dit het teen die berge opgestoot, en selfs die hoogste berge was gou bedek. Al die mense en diere buite die ark het doodgegaan, net soos God gesê het. Maar almal binne-in die ark was veilig.



[image: Die vloedwater bedek alles buite die ark]


Noag en sy seuns het die ark goed gebou. Die water het dit opgelig, en dit het bo-op die water gedryf. Toe, eendag nadat die reën opgehou val het, het die son begin skyn. Wat ’n gesig was dit tog! Daar was oral net een groot see. En die enigste ding wat ’n mens kon sien, was die ark wat daarop gedryf het.

Die reuse was nou dood. Hulle sou mense nooit weer kon seermaak nie. Hulle het saam met hulle ma’s en al die ander slegte mense verdrink. Maar wat het met hulle pa’s gebeur?

Die reuse se pa’s was nie regtig mense soos ons nie. Hulle was engele wat afgekom het om soos mense op die aarde te lewe. Daarom het hulle nie saam met die res van die mense doodgegaan toe die Vloed gekom het nie. Hulle het opgehou om die menseliggame te gebruik wat hulle gemaak het en het as engele teruggegaan hemel toe. Maar hulle is nie meer toegelaat om deel te wees van God se gesin van engele nie. Hulle het toe die engele van Satan geword. In die Bybel word hulle demone genoem.

God het nou ’n wind laat waai, en die water van die Vloed het begin sak. Vyf maande later het die ark op die top van ’n berg tot rus gekom. Nog baie dae het verbygegaan, en die mense in die ark kon uitkyk en die toppe van die berge sien. Die water het al hoe laer gesak.

Toe het Noag ’n swart voël wat ’n raaf genoem word, uit die ark gestuur. Dit het ’n paar keer ’n ruk lank weggevlieg en dan weer teruggekom, want dit kon nie ’n plek kry om te gaan sit nie. Dit het aangehou om dit te doen, en elke keer as dit teruggekom het, het dit op die ark kom sit.

Noag wou sien of die water van die aarde af weggevloei het, en daarom het hy toe ’n duif uit die ark gestuur. Maar die duif het ook teruggekom omdat dit nie ’n plek kon kry om te bly nie. Noag het dit ’n tweede keer uitgestuur, en dit het teruggekom met ’n olyfblaar in sy snawel. Toe het Noag geweet dat die water gesak het. Noag het die duif ’n derde keer uitgestuur, en uiteindelik het dit ’n droë plek gekry waar dit kon bly.

God het toe met Noag gepraat. Hy het gesê: ‘Gaan uit die ark uit. Vat jou hele gesin en die diere saam met jou.’ Hulle was meer as ’n jaar lank in die ark. Dink net hoe bly hulle was om weer buite te kom en om nog te lewe!

Genesis 7:10-24; 8:1-17; 1 Petrus 3:19, 20.

^ (1 Pet. 3:19, 20) In hierdie toestand het hy ook gegaan en vir die geeste in die gevangenis gepreek, 20 wat eens ongehoorsaam was toe die geduld van God in Noag se dae gewag het, terwyl die ark gebou is, waarin ’n paar mense, naamlik agt siele, veilig deur die water heen gevoer is.








DEEL 2

Van die vloed tot die verlossing uit Egipte





Net agt mense het die Vloed oorleef, maar later het hulle tot derduisende toegeneem. Toe, 352 jaar ná die Vloed, is Abraham gebore. Ons leer hoe God sy belofte gehou het deur vir Abraham ’n seun met die naam Isak te gee. Van Isak se twee seuns is Jakob deur God gekies.

Jakob het ’n groot gesin van 12 seuns en ’n paar dogters gehad. Jakob se 10 seuns het hulle jonger broer Josef gehaat en hom verkoop om ’n slaaf in Egipte te word. Later het Josef ’n belangrike heerser in Egipte geword. Toe daar ’n groot hongersnood kom, het Josef sy broers getoets om te sien of hulle verander het. Uiteindelik het Jakob se hele gesin, die Israeliete, na Egipte toe getrek. Dit was 290 jaar nadat Abraham gebore is.

Gedurende die volgende 215 jaar het die Israeliete in Egipte gewoon. Ná Josef se dood het hulle daar slawe geword. Later is Moses gebore, en God het hom gebruik om die Israeliete uit Egipte te verlos. DEEL 2 dek altesaam 857 jaar van die geskiedenis.














[image: Die eerste reënboog in die lug, Noag se ark het op droë grond tot rus gekom]



VERHAAL 11

Die eerste reënboog





WEET jy wat Noag heel eerste gedoen het nadat hy en sy gesin uit die ark gekom het? Hy het ’n offer of gawe aan God gebring. In die prent hieronder kan jy sien hoe hy dit doen. Noag het hierdie diere geoffer om vir God dankie te sê omdat Hy sy gesin uit die groot vloed gered het.

Dink jy die gawe het Jehovah bly gemaak? Ja, dit het. Daarom het hy vir Noag belowe dat hy nooit weer die wêreld deur ’n vloed sal vernietig nie.



[image: Noag en sy gesin bring ’n dankoffer aan Jehovah]


Die grond was gou heeltemal droog, en Noag en sy gesin het ’n nuwe lewe buite die ark begin. God het hulle geseën en vir hulle gesê: ‘Julle moet baie kinders hê. Julle moet meer word totdat daar mense oor die hele aarde woon.’

Maar as mense later van die groot vloed hoor, sou hulle miskien bang wees dat daar weer so ’n vloed sal kom. Daarom het God iets gegee wat mense sou herinner aan sy belofte om nooit weer die hele aarde te laat oorstroom nie. Weet jy wat hy gegee het om hulle daaraan te herinner? Dit was ’n reënboog.

’n Mens sien baie keer ’n reënboog in die lug wanneer die son skyn nadat dit gereën het. Reënboë het ’n hele paar pragtige kleure. Het jy al ooit een gesien? Sien jy die een in die prent?

God het gesê: ‘Ek belowe dat alle mense en diere nooit weer deur ’n vloed vernietig sal word nie. Ek sit my reënboog in die wolke. En wanneer die reënboog verskyn, sal ek dit sien en hierdie belofte van my onthou.’

Waaraan moet dit jou dan laat dink wanneer jy ’n reënboog sien? Ja, aan God se belofte dat hy nooit weer die wêreld deur ’n groot vloed sal vernietig nie.

Genesis 8:18-22; 9:9-17.

^ (Gen. 8:18-22) Daarop het Noag uitgegaan, en ook sy seuns en sy vrou en sy seuns se vrouens saam met hom. 19 Al die diere, al die kruipende diere en al die voëls, alles wat op die aarde beweeg, volgens hulle families het hulle uit die ark uitgegaan. 20 En Noag het begin om ’n altaar vir Jehovah te bou en van al die rein diere en van al die rein voëls te neem en brandoffers op die altaar te bring. 21 En Jehovah het ’n rustige geur begin ruik, en daarom het Jehovah in sy hart gesê: “Nooit weer sal ek ’n vloek oor die grond uitspreek weens die mens nie, want die neiging van die mens se hart is sleg van sy jeug af; en nooit weer sal ek alles wat lewe, tref soos ek gedoen het nie. 22 Al die dae dat die aarde bly staan, sal saaityd en oestyd, en koue en hitte, en somer en winter, en dag en nag nooit ophou nie.”



^ (Gen. 9:9-17) “En wat my betref, kyk, ek bring my verbond tot stand met julle en met julle nageslag ná julle, 10 en met al die lewende siele wat by julle is, die voëls, die mak diere en al die wilde diere van die aarde by julle, alles wat uit die ark uitgegaan het sowel as elke dier op die aarde. 11 Ja, ek bring my verbond met julle tot stand: Nie weer sal alle vlees deur die waters van ’n sondvloed uitgeroei word nie, en nie weer sal daar ’n sondvloed kom om die aarde te verwoes nie.” 12 En God het bygevoeg: “Dít is die teken van die verbond wat ek gee tussen my en julle en elke lewende siel wat by julle is, vir die geslagte tot onbepaalde tyd. 13 My reënboog gee ek in die wolk, en dit sal dien as ’n teken van die verbond tussen my en die aarde. 14 En wanneer ek ’n wolk oor die aarde bring, sal die reënboog beslis in die wolk verskyn. 15 En ek sal beslis dink aan my verbond wat tussen my en julle en elke lewende siel van alle vlees is; en nie weer sal die waters ’n sondvloed word om alle vlees te verdelg nie. 16 En die reënboog sal in die wolk wees, en ek sal dit sekerlik sien om te dink aan die verbond tot onbepaalde tyd tussen God en elke lewende siel van alle vlees wat op die aarde is.” 17 En God het weer vir Noag gesê: “Dít is die teken van die verbond wat ek tot stand bring tussen my en alle vlees wat op die aarde is.”









[image: Bouers wat verskillende tale praat en mekaar nie kan verstaan nie]



VERHAAL 12

Mense bou ’n groot toring





BAIE jare het verbygegaan. Noag se seuns het baie kinders gehad. En hulle kinders het groot geword en ook kinders gehad. Daar was gou baie mense op die aarde.

Een van hierdie mense was ’n agterkleinseun van Noag met die naam Nimrod. Hy was ’n slegte man wat diere sowel as mense gejag en doodgemaak het. Nimrod het homself ook ’n koning gemaak wat oor ander mense regeer. God het nie van Nimrod gehou nie.



[image: Die toring van Babel]


Al die mense wat toe geleef het, het een taal gepraat. Nimrod wou hulle bymekaar laat bly sodat hy oor hulle kon regeer. Weet jy wat hy toe gedoen het? Hy het vir die mense gesê om ’n stad te bou met ’n groot toring daarin. In die prent kan jy sien hoe hulle bakstene maak.

Jehovah God het nie van hierdie bouery gehou nie. God wou hê die mense moes wegtrek en oor die hele aarde woon. Maar die mense het gesê: ‘Kom! Laat ons ’n stad bou en ’n toring wat so hoog is dat sy punt tot by die hemel kom. Dan sal ons beroemd wees!’ Die mense het hulle eie eer gesoek, nie God s’n nie.

Daarom het God die mense laat ophou om die toring te bou. Weet jy hoe hy dit gedoen het? Deur mense skielik verskillende tale te laat praat, in plaas van net een. Die bouers kon mekaar toe nie meer verstaan nie. Dit is hoekom hulle stad Babel, of Babilon, genoem is, want dit beteken “Verwarring”.

Die mense het nou van Babel af begin wegtrek. Groepe mense wat dieselfde taal gepraat het, het saam in ander dele van die aarde gaan woon.

Genesis 10:1, 8-10; 11:1-9.

^ (Gen. 10:1) En dit is die geskiedenis van Noag se seuns, Sem, Gam en Jafet. En ná die sondvloed is daar vir hulle seuns gebore.



^ (Gen. 10:8-10) En Kus het die vader geword van Nimrod. Hy het die eerste magtige op die aarde geword. 9 Hy was ’n magtige jagter in verset teen Jehovah. Daarom is daar ’n gesegde: “Net soos Nimrod, ’n magtige jagter in verset teen Jehovah.” 10 En die begin van sy koninkryk was Babel en Ereg en Akkad en Kalne, in die land Siʹnear.



^ (Gen. 11:1-9) En die hele aarde het steeds een taal en een stel woorde gehad. 2 En toe hulle ooswaarts trek, het hulle uiteindelik ’n valleivlakte in die land Siʹnear ontdek, en hulle het daar gaan woon. 3 En hulle het vir mekaar begin sê: “Kom! Laat ons stene maak en dit met ’n brandproses bak.” Toe het bakstene vir hulle as bousteen gedien, maar asfalt het vir hulle as messelklei gedien. 4 Hulle het toe gesê: “Kom! Laat ons vir ons ’n stad bou en ook ’n toring met sy spits in die hemel, en laat ons vir ons ’n roemryke naam maak, sodat ons nie oor die hele oppervlak van die aarde verstrooi raak nie.” 5 En Jehovah het neergedaal om die stad en die toring te sien wat die mensekinders gebou het. 6 Daarna het Jehovah gesê: “Kyk! Hulle is een volk en daar is een taal vir hulle almal, en dít is wat hulle begin doen. En nou sal niks wat hulle dalk van plan is om te doen, vir hulle onbereikbaar wees nie. 7 Kom dan! Laat ons neerdaal en hulle taal daar verwar sodat die een nie die ander se taal kan verstaan nie.” 8 Gevolglik het Jehovah hulle daarvandaan oor die hele oppervlak van die aarde verstrooi, en hulle het geleidelik opgehou om die stad te bou. 9 Daarom is dit Babel genoem, want daar het Jehovah die taal van die hele aarde verwar, en Jehovah het hulle daarvandaan oor die hele oppervlak van die aarde verstrooi.









[image: Abraham kyk op na die sterrehemel]



VERHAAL 13

Abraham—’n Vriend van God





EEN van die plekke waar mense ná die Vloed gaan woon het, is Ur genoem. Dit het ’n belangrike stad geword, en daar was mooi huise daarin. Maar die mense wat daar gewoon het, het valse gode aanbid. Dit was wat hulle ook in Babel gedoen het. Die mense in Ur en Babel was nie soos Noag en sy seun Sem wat aangehou het om Jehovah te dien nie.

Getroue Noag het 350 jaar ná die vloed doodgegaan. Net twee jaar later is die man wat jy in hierdie prent sien, gebore. Hy was ’n baie spesiale persoon vir God. Sy naam was Abraham. Hy het saam met sy familie in die stad Ur gewoon.

Eendag het Jehovah vir Abraham gesê: ‘Gaan weg uit Ur en van jou familielede, en gaan na ’n land wat ek vir jou sal wys.’ Was Abraham gehoorsaam aan God en het hy weggegaan van al die geriewe in Ur? Ja. En dit was omdat Abraham altyd gehoorsaam was aan God dat hy later God se vriend genoem is.

Party van Abraham se familielede het saam met hom gegaan toe hy uit Ur weggetrek het. Sy pa Tera het, en ook sy neef Lot. En Abraham se vrou Sara het natuurlik ook saamgegaan. Na ’n ruk het hulle by ’n plek met die naam Haran gekom, waar Tera doodgegaan het. Hulle was ver van Ur af.

Na ’n ruk het Abraham en sy huisgesin uit Haran weggegaan en in die land Kanaän gekom. Daar het Jehovah gesê: ‘Dít is die land wat ek aan jou kinders gaan gee.’ Abraham het in Kanaän gebly en in tente gewoon.

God het Abraham begin help sodat hy uiteindelik groot troppe skape en ander diere en honderde diensknegte gehad het. Maar hy en Sara het geen kinders gehad nie.

Toe Abraham 99 jaar oud was, het Jehovah gesê: ‘Ek belowe jou dat jy die vader van baie nasies sal word.’ Maar hoe kon dit gebeur, as Abraham en Sara nou al te oud was om ’n kind te hê?

Genesis 11:27-32; 12:1-7; 17:1-8, 15-17; 18:9-19.

^ (Gen. 11:27-32) En dit is die geskiedenis van Tera. Tera het die vader van Abram, Nahor en Haran geword; en Haran het die vader van Lot geword. 28 Later het Haran gesterf terwyl hy saam met sy vader Tera in sy geboorteland was, in Ur van die Galdeërs. 29 En Abram en Nahor het vir hulle vrouens geneem. Die naam van Abram se vrou was Sarai, terwyl die naam van Nahor se vrou Milka was, die dogter van Haran, die vader van Milka en die vader van Jiska. 30 Maar Sarai het onvrugbaar gebly; sy het geen kind gehad nie. 31 Daarna het Tera sy seun Abram geneem en sy kleinseun Lot, die seun van Haran, en sy skoondogter Sarai, die vrou van sy seun Abram, en hulle het saam met hom uit Ur van die Galdeërs getrek om na die land Kanaän te gaan. Na verloop van tyd het hulle by Haran gekom en daar gaan woon. 32 En die dae van Tera was tweehonderd-en-vyf jaar. Toe het Tera in Haran gesterf.



^ (Gen. 12:1-7) En Jehovah het vir Abram gesê: “Trek weg uit jou land en van jou familielede en van die huis van jou vader af na die land wat ek jou sal wys; 2 en ek sal jou ’n groot nasie maak en ek sal jou seën en ek sal jou naam groot maak; en jy moet ’n seën wees. 3 En ek sal dié seën wat jou seën, en ek sal hom vervloek wat ’n vloek oor jou uitspreek, en al die families van die aarde sal hulleself deur middel van jou seën.” 4 Daarop het Abram getrek, net soos Jehovah vir hom gesê het, en Lot het saam met hom getrek. En Abram was vyf-en-sewentig jaar oud toe hy uit Haran weggetrek het. 5 Toe het Abram sy vrou Sarai en Lot, die seun van sy broer, geneem en al die goed wat hulle versamel het en die siele wat hulle in Haran verwerf het, en hulle het uitgetrek om na die land Kanaän te gaan. Uiteindelik het hulle in die land Kanaän gekom. 6 En Abram het verder deur die land getrek tot by die plek Sigem, naby die groot bome van Moreʹ; en in dié tyd was die Kanaäniete in die land. 7 Jehovah het toe aan Abram verskyn en gesê: “Aan jou saad gaan ek hierdie land gee.” Daarna het hy daar ’n altaar gebou vir Jehovah, wat aan hom verskyn het.



^ (Gen. 17:1-8) Toe Abram nege-en-negentig jaar oud was, het Jehovah aan Abram verskyn en vir hom gesê: “Ek is God die Almagtige. Wandel voor my en wees onberispelik. 2 En ek sal my verbond gee tussen my en jou, sodat ek jou uitermate kan vermeerder.” 3 Hierop het Abram op sy gesig geval, en God het verder met hom gepraat en gesê: 4 “Wat my betref, kyk! my verbond is met jou, en jy sal beslis ’n vader van ’n menigte nasies word. 5 En jy sal nie meer Abram genoem word nie, en jou naam sal Abraham word, want ek sal jou ’n vader van ’n menigte nasies maak. 6 En ek sal jou uitermate vrugbaar maak en sal jou nasies laat word, en konings sal uit jou voortkom. 7 “En ek sal my verbond nakom tussen my en jou en jou saad ná jou volgens hulle geslagte, as ’n verbond tot onbepaalde tyd, om my aan jou en aan jou saad ná jou as God te bewys. 8 Ek sal aan jou en jou saad ná jou die land van jou vreemdelingskap gee, ja, die hele land Kanaän, as ’n besitting tot onbepaalde tyd; en ek sal my aan hulle as God bewys.”



^ (Gen. 17:15-17) En God het verder vir Abraham gesê: “Wat jou vrou Sarai betref, jy moet haar nie Sarai noem nie, want Sara is haar naam. 16 En ek sal haar seën en jou ook ’n seun uit haar gee; en ek sal haar seën, en sy sal nasies word; konings van volke sal uit haar voortkom.” 17 Hierop het Abraham op sy gesig geval en begin lag en in sy hart gesê: “Sal daar vir ’n man wat honderd jaar oud is, ’n kind gebore word, en sal Sara, ja, sal ’n vrou wat negentig jaar oud is, geboorte gee?”









[image: Abraham staan gereed om Isak te offer; ’n skaap sit vas in ’n bos daar naby]



VERHAAL 14

God toets Abraham se geloof





KAN jy sien wat Abraham hier doen? Hy het ’n mes, en dit lyk asof hy sy seun gaan doodmaak. Hoekom sou hy so iets doen? Kom ons kyk eers hoe Abraham en Sara hulle seun gekry het.

Onthou, God het hulle belowe dat hulle ’n seun sou hê. Maar dit het onmoontlik gelyk omdat Abraham en Sara so oud was. Maar Abraham het geglo dat God enigiets kan doen, al lyk dit onmoontlik. Wat het toe gebeur?

Nadat God sy belofte gemaak het, het ’n hele jaar verbygegaan. Toe Abraham 100 jaar oud en Sara 90 jaar oud was, het hulle ’n babaseuntjie met die naam Isak gekry. God het sy belofte gehou!

Maar toe Isak ouer geword het, het Jehovah Abraham se geloof getoets. Hy het geroep: ‘Abraham!’ En Abraham het geantwoord: ‘Hier is ek!’ Toe het God gesê: ‘Neem jou seun, jou enigste seun, Isak, en gaan na ’n berg wat ek jou sal wys. Daar moet jy jou seun doodmaak en hom as ’n offerande bring.’

Hoe hartseer het hierdie woorde Abraham tog gemaak, want Abraham was baie lief vir sy seun. En onthou, God het belowe dat Abraham se kinders in die land Kanaän sou woon. Maar hoe kon dit gebeur as Isak dood was? Abraham het nie verstaan nie, maar hy was nogtans gehoorsaam aan God.

Toe hy by die berg kom, het Abraham vir Isak vasgebind en hom op die altaar gesit wat hy gebou het. Toe het hy die mes uitgehaal om sy seun dood te maak. Maar op daardie oomblik het God se engel geroep: ‘Abraham, Abraham!’ En Abraham het geantwoord: ‘Hier is ek!’

‘Moenie die seun seermaak of enigiets aan hom doen nie’, het God gesê. ‘Nou weet ek dat jy in my glo, want jy het nie jou seun, jou enigste seun, van my teruggehou nie.’

Hoe groot was Abraham se geloof in God tog! Hy het geglo dat niks vir Jehovah onmoontlik is nie en dat Jehovah vir Isak selfs uit die dode kon opwek. Maar God wou nie regtig hê dat Abraham vir Isak moes doodmaak nie. Daarom het God gesorg dat ’n skaap in ’n bos daar naby vassit, en hy het vir Abraham gesê om dit in die plek van sy seun te offer.

Genesis 21:1-7; 22:1-18.

^ (Gen. 21:1-7) En Jehovah het sy aandag op Sara gerig net soos hy gesê het, en Jehovah het toe aan Sara gedoen net soos hy gesê het. 2 En Sara het swanger geword en toe vir Abraham op sy oudag ’n seun gebaar op die vasgestelde tyd wat God vir hom gesê het. 3 Gevolglik het Abraham sy seun wat vir hom gebore is, wat Sara vir hom gebaar het, Isak genoem. 4 En Abraham het sy seun Isak besny toe hy agt dae oud was, net soos God hom beveel het. 5 En Abraham was honderd jaar oud toe sy seun Isak vir hom gebore is. 6 Toe het Sara gesê: “God het vir my ’n gelag berei: almal wat daarvan hoor, sal vir my lag.” 7 En sy het bygevoeg: “Wie sou vir Abraham gesê het: ‘Sara sal beslis kinders soog’, aangesien ek op sy oudag aan ’n seun geboorte gegee het?”









[image: Lot se vrou het na Sodom omgekyk en ’n soutpilaar geword]



VERHAAL 15

Lot se vrou het omgekyk





LOT en sy gesin het saam met Abraham in die land Kanaän gewoon. Eendag het Abraham vir Lot gesê: ‘Daar is nie genoeg land hier vir al ons diere nie. Laat ons asseblief uitmekaargaan. As jy in een rigting gaan, sal ek in die ander rigting gaan.’

Lot het oor die land uitgekyk. Hy het ’n baie mooi deel van die land gesien wat water en oorgenoeg goeie gras vir sy diere gehad het. Dit was die Jordaanstreek. Toe het Lot met sy gesin en diere soontoe getrek. Hulle het eindelik in die stad Sodom gaan woon.

Die mense van Sodom was baie sleg. Dit het Lot ontstel, want hy was ’n goeie man. God was ook ontsteld. Uiteindelik het God twee engele gestuur om Lot te waarsku dat hy Sodom en die nabygeleë stad Gomorʹra gaan vernietig omdat hulle so sleg was.

Die engele het vir Lot gesê: ‘Maak gou! Neem jou vrou en jou twee dogters en gaan uit hierdie plek uit!’ Lot en sy gesin was ’n bietjie stadig, en daarom het die engele hulle aan die hand gevat en uit die stad gelei. Toe het een van die engele gesê: ‘Vlug vir julle lewe! Moenie omkyk nie. Vlug na die berge sodat julle nie doodgaan nie.’



[image: Lot en sy dogters kyk reguit vorentoe terwyl hulle uit Sodom vlug]


Lot en sy dogters was gehoorsaam en het van Sodom af weggevlug. Hulle het nie vir ’n oomblik gestop nie, en hulle het nie omgekyk nie. Maar Lot se vrou was ongehoorsaam. ’n Ent buite Sodom het sy gaan staan en omgekyk. Toe het Lot se vrou ’n soutpilaar geword. Kan jy haar in die prent sien?

Ons kan ’n goeie les hieruit leer. Dit wys vir ons dat God die mense red wat aan hom gehoorsaam is, maar dié wat aan hom ongehoorsaam is, sal hulle lewe verloor.

Genesis 13:5-13; 18:20-33; 19:1-29; Lukas 17:28-32; 2 Petrus 2:6-8.

^ (Gen. 13:5-13) En Lot, wat saam met Abram getrek het, het ook skape en beeste en tente besit. 6 En die land het dit nie toegelaat dat hulle almal saam woon nie, want hulle besittings het baie geword en hulle kon nie almal saam woon nie. 7 En ’n rusie het ontstaan tussen Abram se veewagters en Lot se veewagters; en in dié tyd het die Kanaäniete en die Perissiete in die land gewoon. 8 Abram het derhalwe vir Lot gesê: “Laat daar asseblief nie verder rusie tussen my en jou en tussen my veewagters en jou veewagters wees nie, want ons is broers. 9 Is die hele land nie tot jou beskikking nie? Skei jou asseblief van my af. As jy links gaan, dan sal ek regs gaan; maar as jy regs gaan, dan sal ek links gaan.” 10 Daarop het Lot sy oë opgeslaan en die hele Jordaandistrik gesien, dat die hele streek ryk aan water was, voordat Jehovah Sodom en Gomorʹra verwoes het, soos die tuin van Jehovah, soos Egipteland, tot by Soar. 11 Toe het Lot vir hom die hele Jordaandistrik gekies, en Lot het sy kamp na die ooste verskuif. So het hulle die een van die ander geskei. 12 Abram het in die land Kanaän gewoon, maar Lot het tussen die stede van die Distrik gewoon. Uiteindelik het hy naby Sodom tent opgeslaan. 13 En die manne van Sodom was sleg en was growwe sondaars teen Jehovah.



^ (Luk. 17:28-32) Net soos dit ook in die dae van Lot gebeur het: hulle het geëet, hulle het gedrink, hulle het gekoop, hulle het verkoop, hulle het geplant, hulle het gebou. 29 Maar op die dag dat Lot uit Sodom uitgekom het, het dit vuur en swael uit die hemel gereën en hulle almal vernietig. 30 Net so sal dit wees op daardie dag wanneer die Seun van die mens geopenbaar sal word. 31 “Op daardie dag moet die een wat op die dak is maar wie se losgoed in die huis is, nie afkom om dit te gaan haal nie, en so ook moet die een wat buite op die land is, nie terugkeer na die dinge wat agter is nie. 32 DINK aan die vrou van Lot.



^ (2 Pet. 2:6-8) en hy die stede Sodom en Gomorʹra veroordeel het deur hulle tot as te verbrand, waardeur hy vir goddelose mense ’n voorbeeld van toekomstige dinge gegee het; 7 en hy die regverdige Lot verlos het, wat baie ontsteld was oor die wettrotserende mense se oorgawe aan losbandige gedrag— 8 want dié regverdige man het deur wat hy gesien en gehoor het terwyl hy onder hulle gewoon het, van dag tot dag sy regverdige siel gepynig weens hulle wettelose dade—









[image: Isak sien Rebekka vir die eerste keer]



VERHAAL 16

Isak kry ’n goeie vrou





WEET jy wie die vrou in hierdie prent is? Haar naam is Rebekka. En die man na wie sy toe loop, is Isak. Sy gaan sy vrou word. Hoe het dit gebeur?

Wel, Isak se pa, Abraham, wou ’n goeie vrou vir sy seun kry. Hy wou nie hê Isak moes met een van die vroue van Kanaän trou nie, want hierdie mense het valse gode aanbid. Daarom het Abraham sy kneg geroep en gesê: ‘Ek wil hê jy moet teruggaan na Haran waar my familielede woon en ’n vrou vir my seun Isak kry.’

Abraham se kneg het dadelik tien kamele geneem en op die lang reis vertrek. Toe hy naby die plek kom waar Abraham se familielede gewoon het, het hy by ’n put gestop. Dit was laat in die middag, die tyd wanneer die vroue van die stad uitgegaan het om water uit die put te skep. Toe het Abraham se kneg tot Jehovah gebid: ‘Mag die vrou wat vir my en die kamele water skep, die een wees wat u kies om Isak se vrou te wees.’

Kort daarna het Rebekka daar aangekom om water te kry. Toe die kneg vir haar water vra om te drink, het sy dit vir hom gegee. Toe het sy gegaan en genoeg water vir al die dors kamele geskep. Dit was harde werk, want kamele drink sommer baie water.

Toe Rebekka daarmee klaar was, het Abraham se kneg gevra wat haar pa se naam is. Hy het ook gevra of hy die nag by hulle huis kon slaap. Sy het gesê: ‘My pa is Beʹtuel, en daar is plek vir u om by ons te bly.’ Abraham se kneg het geweet dat Beʹtuel die seun van Abraham se broer Nahor was. Toe het hy gekniel en vir Jehovah dankie gesê omdat hy hom na Abraham se familielede toe gelei het.

Daardie nag het Abraham se kneg vir Beʹtuel en Rebekka se broer Laban gesê hoekom hy gekom het. Hulle het albei gesê dat Rebekka saam met hom kon gaan om met Isak te trou. Wat het Rebekka gesê toe hulle vir haar gevra het? Sy het gesê: ‘Ja’, sy wou gaan. Toe het hulle sommer die volgende dag op die kamele geklim en met die lang reis terug na Kanaän begin.

Dit was aand toe hulle daar aankom. Rebekka het ’n man in die veld sien loop. Dit was Isak. Hy was bly om Rebekka te sien. Sy ma, Sara, is net drie jaar vroeër dood, en hy was nog hartseer daaroor. Maar nou het Isak baie lief geword vir Rebekka, en hy was weer gelukkig.

Genesis 24:1-67.

[image: Die jong Jakob pas skape op]



VERHAAL 17

’n Tweeling wat verskil het





HIERDIE twee seuns verskil baie van mekaar, nie waar nie? Ken jy hulle name? Die jagter is Esau, en die seun wat die skape oppas, is Jakob.

Esau en Jakob was die tweeling van Isak en Rebekka. Hulle pa, Isak, het baie van Esau gehou omdat hy ’n goeie jagter was wat vir die gesin kos huis toe gebring het. Maar Rebekka was die liefste vir Jakob, want hy was ’n stil, rustige seun.



[image: Die jong Esau met ’n pyl en boog]


Oupa Abraham het nog gelewe, en ons kan ons net voorstel hoe Jakob dit geniet het om te luister wanneer hy oor Jehovah gepraat het. Abraham het op die ouderdom van 175 jaar doodgegaan, toe die tweeling 15 jaar oud was.

Toe Esau 40 jaar oud was, het hy met twee vroue van die land Kanaän getrou. Dit het Isak en Rebekka baie hartseer gemaak, want hierdie vroue het nie vir Jehovah aanbid nie.

Eendag het iets gebeur wat Esau baie kwaad gemaak het vir sy broer, Jakob. Die tyd het gekom vir Isak om sy oudste seun te seën. Omdat Esau ouer was as Jakob, het Esau verwag om hierdie seën te kry. Maar Esau het die reg om die seën te kry, vroeër aan Jakob verkoop. God het ook toe die twee seuns gebore is, gesê dat Jakob die seën sou kry. En dit is wat gebeur het. Isak het die seën aan sy seun Jakob gegee.

Toe Esau later hiervan hoor, het hy baie kwaad geword vir Jakob. Hy was so kwaad dat hy gesê het hy gaan Jakob doodmaak. Toe Rebekka dit hoor, was sy baie bekommerd. Daarom het sy vir Isak gesê: ‘Dit sal verskriklik wees as Jakob ook met een van hierdie vroue van Kanaän trou.’

Toe het Isak sy seun Jakob geroep en vir hom gesê: ‘Moenie met ’n vrou van Kanaän trou nie. Gaan liewer na die huis van jou oupa Beʹtuel in Haran. Trou met een van die dogters van sy seun Laban.’

Jakob het na sy pa geluister en het dadelik met die lang reis na sy familielede in Haran begin.

Genesis 25:5-11, 20-34; 26:34, 35; 27:1-46; 28:1-5; Hebreërs 12:16, 17.




Studievrae











^ (Gen. 25:5-11) Later het Abraham alles wat hy gehad het, aan Isak gegee, 6 maar aan die seuns van die byvrouens wat Abraham gehad het, het Abraham geskenke gegee. Toe het hy hulle, terwyl hy nog gelewe het, van sy seun Isak af weggestuur, ooswaarts, na die land van die Ooste. 7 En dit is die dae van Abraham se lewensjare wat hy gelewe het, honderd-vyf-en-sewentig jaar. 8 Toe het Abraham die laaste asem uitgeblaas en op ’n goeie ouderdom gesterf, oud en tevrede, en hy is tot sy volk versamel. 9 Toe het sy seuns Isak en Isʹmael hom begrawe in die grot van Magpeʹla, in die veld van Efron, die seun van Sohar, die Hetiet, wat teenoor Mamre lê, 10 die veld wat Abraham van die seuns van Het gekoop het. Daar is Abraham begrawe, en ook sy vrou Sara. 11 En ná Abraham se dood het God voortgegaan om sy seun Isak te seën, en Isak het naby Beër-Lahai-Roï gewoon.



^ (Gen. 26:34, 35) En Esau het veertig jaar oud geword. Toe het hy Judit, die dogter van Beëri, die Hetiet, as vrou geneem, en ook Basmat, die dogter van Elon, die Hetiet. 35 En hulle was vir Isak en Rebekka ’n bron van bitterheid van gees.



^ (Gen. 28:1-5) Gevolglik het Isak Jakob geroep en hom geseën en hom beveel en vir hom gesê: “Jy mag nie ’n vrou uit die dogters van Kanaän neem nie. 2 Staan op, gaan na Paddan-Aram, na die huis van Beʹtuel, die vader van jou moeder, en neem daar vir jou ’n vrou uit die dogters van Laban, die broer van jou moeder. 3 En God die Almagtige sal jou seën en jou vrugbaar maak en jou vermeerder, en jy sal beslis ’n versameling van volke word. 4 En hy sal aan jou die seën van Abraham gee, aan jou en jou saad by jou, sodat jy die land van jou vreemdelingskap, wat God aan Abraham gegee het, in besit kan neem.” 5 So het Isak Jakob weggestuur, en hy het na Paddan-Aram gegaan, na Laban, die seun van Beʹtuel, die Siriër, die broer van Rebekka, die moeder van Jakob en Esau.



^ (Heb. 12:16, 17) dat daar geen hoereerder is of enigeen wat heilige dinge nie waardeer nie, soos Esau, wat in ruil vir een maaltyd sy regte as eersgeborene weggegee het. 17 Want julle weet dat hy ook agterna, toe hy die seën wou beërf, verwerp is, want hoewel hy met trane ernstig ’n verandering van gedagte probeer verkry het, het hy geen plek daarvoor gevind nie.









[image: Jakob praat met die manne van Haran oor Laban en sy dogter Ragel]



VERHAAL 18

Jakob gaan na Haran





WEET jy wie hierdie mans is met wie Jakob gesels? Nadat hy baie dae lank gereis het, het Jakob hulle by ’n put ontmoet. Hulle het hulle skape opgepas. Jakob het gevra: ‘Waar kom julle vandaan?’

‘Haran’, het hulle gesê.

‘Ken julle vir Laban?’ het Jakob gevra.

‘Ja’, het hulle geantwoord. ‘Kyk, hier kom sy dogter Ragel met sy trop skape.’ Kan jy Ragel daar in die verte sien aankom?



[image: Ragel pas haar vader se skape op]


Toe Jakob vir Ragel met sy oom Laban se skape sien, het hy die klip van die put af weggerol sodat die skape kon drink. Toe het Jakob vir Ragel gesoen en vir haar gesê wie hy is. Sy was baie opgewonde en het huis toe gegaan en vir haar pa, Laban, daarvan vertel.

Laban was baie bly dat Jakob by hom kom bly het. En toe Jakob vra om met Ragel te trou, het dit Laban gelukkig gemaak. Maar hy het vir Jakob gevra om sewe jaar lank vir Ragel op sy grond te werk. Omdat Jakob baie lief was vir Ragel, het hy dit gedoen. Maar weet jy wat gebeur het toe die tyd kom vir hulle om te trou?

Laban het sy oudste dogter Lea vir Jakob gegee in plaas van Ragel. Nadat Jakob gesê het dat hy nog sewe jaar vir Laban sou werk, het Laban vir hom ook Ragel gegee om mee te trou. In daardie dae het God mans toegelaat om meer as een vrou te hê. Maar nou mag ’n man, soos die Bybel sê, net een vrou hê.

Genesis 29:1-30.

[image: Jakob en sy seuns]



VERHAAL 19

Jakob het ’n groot gesin





KYK net na hierdie groot gesin. Dit is Jakob se 12 seuns. En hy het ook dogters gehad. Ken jy die name van party van die kinders? Kom ons leer ’n paar van hulle.

Lea het geboorte gegee aan Ruben, Siʹmeon, Levi en Juda. Toe Ragel sien dat sy geen kinders kry nie, was sy baie hartseer. Daarom het sy haar diensmeisie Bilha aan Jakob gegee, en Bilha het twee seuns gehad, naamlik Dan en Nafʹtali. Toe het Lea ook haar diensmeisie Silpa aan Jakob gegee, en Silpa het geboorte gegee aan Gad en Aser. Lea het eindelik nog twee seuns gehad, Isʹsaskar en Seʹbulon.

Uiteindelik het Ragel ’n kind gehad. Sy het hom Josef genoem. Later sal ons baie meer oor Josef leer, want hy het ’n baie belangrike man geword. Dit was die 11 seuns wat vir Jakob gebore is terwyl hy by Ragel se pa, Laban, gewoon het.

Jakob het ook ’n paar dogters gehad, maar die Bybel gee die naam van net een. Haar naam was Dina.

Eendag het Jakob besluit om van Laban af weg te gaan en terug te gaan na Kanaän toe. Toe het hy sy groot gesin en al sy troppe skape en beeste bymekaargemaak en met die lang reis begin.

Nadat Jakob en sy gesin ’n ruk lank in Kanaän terug was, het Ragel nog ’n seun gehad. Dit het gebeur terwyl hulle op reis was. Ragel het baie swaar gekry, en sy het uiteindelik doodgegaan terwyl sy besig was om die baba te kry. Maar die babaseuntjie was gesond. Jakob het hom Benjamin genoem.

Ons wil die name van die 12 seuns van Jakob onthou, want die hele nasie Israel het van hulle afgestam. Om die waarheid te sê, die 12  stamme van Israel is na 10 seuns van Jakob en twee seuns van Josef vernoem. Isak het nog lank gelewe nadat al hierdie seuns gebore is, en dit moes hom bly gemaak het om soveel kleinseuns te hê. Maar kom ons kyk wat met sy kleindogter Dina gebeur het.

Genesis 29:32-35; 30:1-26; 35:16-19; 37:35.

^ (Gen. 29:32-35) En Lea het swanger geword en aan ’n seun geboorte gegee en hom toe Ruben genoem, want sy het gesê: “Dit is omdat Jehovah my ellende aangesien het, want nou sal my man my liefkry.” 33 En sy het weer swanger geword en aan ’n seun geboorte gegee en toe gesê: “Dit is omdat Jehovah geluister het, want ek is gehaat, en daarom het hy my ook hierdie een gegee.” Sy het hom derhalwe Siʹmeon genoem. 34 En sy het weer eens swanger geword en aan ’n seun geboorte gegee en toe gesê: “Hierdie keer sal my man hom met my verbind, want ek het vir hom drie seuns gebaar.” Daarom is hy Levi genoem. 35 En sy het weer eens swanger geword en aan ’n seun geboorte gegee en toe gesê: “Hierdie keer sal ek Jehovah prys.” Sy het hom derhalwe Juda genoem. Daarna het sy opgehou met baar.



^ (Gen. 35:16-19) Toe het hulle van Bet-El af weggetrek. En terwyl daar nog ’n goeie ent pad was om by Efrat te kom, het Ragel geboorte gegee, en sy het dit moeilik gehad by die bevalling. 17 Maar terwyl sy swaar gekry het by die bevalling, het die vroedvrou vir haar gesê: “Moenie bang wees nie, want jy sal ook hierdie seun hê.” 18 En die gevolg was dat sy hom, terwyl haar siel uitgegaan het (want sy het gesterf), Ben-Oni genoem het; maar sy vader het hom Benjamin genoem. 19 So het Ragel gesterf, en sy is begrawe op pad na Efrat, dit wil sê Betlehem.



^ (Gen. 37:35) En al sy seuns en al sy dogters het bly opstaan om hom te troos, maar hy het deurentyd geweier om hom te laat troos en gesê: “Want ek sal treurende na my seun in Sjeool afdaal!” En sy vader het oor hom bly huil.









[image: Dina en Sigem]



VERHAAL 20

Dina kom in die moeilikheid





SIEN jy by wie Dina gaan kuier? Sy gaan kuier by party van die meisies wat in die land Kanaän woon. Sou haar pa, Jakob, bly wees hieroor? Om die antwoord op hierdie vraag te kry, kan jy gerus probeer onthou wat Abraham en Isak van die vroue van Kanaän gedink het.



[image: Drie meisies van Kanaän]


Wou Abraham hê dat sy seun Isak met ’n meisie van Kanaän trou? Nee, hy wou nie. Wou Isak en Rebekka hê dat hulle seun Jakob met ’n Kanaänitiese meisie trou? Nee, hulle wou nie. Weet jy hoekom nie?

Dit was omdat hierdie mense in Kanaän valse gode aanbid het. Hulle was nie goeie mense om as mans en vrouens te hê nie, en hulle was nie goeie mense om mee vriende te wees nie. Daarom kan ons seker wees dat Jakob nie daarvan sou hou dat sy dogter met hierdie Kanaänitiese meisies vriende maak nie.

En sowaar, Dina het in die moeilikheid gekom. Kan jy daardie Kanaänitiese man in die prent sien wat na Dina kyk? Sy naam is Sigem. Toe Dina eendag daar gaan kuier het, het Sigem vir Dina gegryp en haar gedwing om by hom te gaan lê. Dit was verkeerd, want net mans en vrouens wat getroud is, mag by mekaar lê. Hierdie slegte ding wat Sigem aan Dina gedoen het, het baie moeilikheid veroorsaak.

Toe Dina se broers hoor wat gebeur het, was hulle baie kwaad. Twee van hulle, Siʹmeon en Levi, was so kwaad dat hulle swaarde gevat het, na die stad toe gegaan en die mans onverwags aangeval het. Hulle en hulle broers het Sigem en al die ander mans doodgemaak. Jakob was kwaad omdat sy seuns hierdie slegte ding gedoen het.

Hoe het al hierdie moeilikheid begin? Dit was omdat Dina vriende gemaak het met mense wat nie God se wette gehoorsaam het nie. Ons wil nie sulke vriende maak nie, nè?

Genesis 34:1-31.

[image: Josef se broers verkoop hom as ’n slaaf]



VERHAAL 21

Josef se broers haat hom





KYK hoe hartseer en moedeloos lyk die seun. Dit is Josef. Sy broers het hom so pas aan hierdie mans verkoop wat na Egipte toe op pad is. Daar sal Josef ’n slaaf word. Hoekom het sy halfbroers hierdie slegte ding gedoen? Dit is omdat hulle jaloers is op Josef.

Hulle pa, Jakob, was baie, baie lief vir Josef. Hy het dit gewys deur vir hom ’n pragtige lang kleed te laat maak. Toe Josef se 10 ouer broers sien hoe lief Jakob vir hom is, het hulle jaloers geraak en Josef begin haat. Maar daar was ook ’n ander rede hoekom hulle hom gehaat het.

Josef het twee drome gehad. In albei van Josef se drome het sy broers voor hom gebuig. Toe Josef vir sy broers van hierdie drome vertel, het hulle hom nog meer gehaat.

Terwyl Josef se ouer broers eendag hulle pa se skape opgepas het, vra Jakob vir Josef om te gaan kyk hoe dit met hulle gaan. Toe Josef se broers hom sien aankom, sê party van hulle: ‘Kom ons maak hom dood!’ Maar Ruben, die oudste broer, sê: ‘Nee, moenie dit doen nie!’ Hulle gryp toe vir Josef en gooi hom in ’n droë waterput. Toe gaan hulle sit om te besluit wat om met hom te doen.



[image: Josef se broers neem geld van die Ismaeliete]


Omtrent hierdie tyd kom ’n paar Ismaelitiese manne daar verby. Juda sê vir sy halfbroers: ‘Kom ons verkoop hom aan die Ismaeliete.’ En dit is wat hulle doen. Hulle verkoop Josef vir 20 silwerstukke. Hoe gemeen en wreed was dit tog!

Wat gaan die broers vir hulle pa sê? Hulle maak ’n bok dood en druk Josef se mooi kleed ’n hele paar keer in die bok se bloed. Dan neem hulle die kleed huis toe na hulle pa, Jakob, en sê: ‘Kyk wat het ons gekry. Is dit nie Josef se kleed nie?’

Jakob sien dat dit Josef s’n is. ‘’n Wilde dier moes Josef doodgemaak het’, roep hy uit. En dit is presies wat Josef se broers wil hê hulle pa moet dink. Jakob is baie, baie hartseer. Hy huil baie dae lank. Maar Josef is nie dood nie. Kom ons kyk wat met hom gebeur op die plek waarheen hy geneem is.

Genesis 37:1-35.

[image: Josef in die tronk]



VERHAAL 22

Josef in die tronk





JOSEF is net 17 jaar oud wanneer hy na Egipte toe geneem word. Daar word hy verkoop aan ’n man met die naam Poʹtifar. Poʹtifar werk vir die koning van Egipte, wat Farao genoem word.

Josef werk hard vir sy heer, Poʹtifar. Wanneer Josef ouer word, stel Potifar hom oor sy hele huis aan. Hoekom is Josef dan hier in die tronk? Dit is Poʹtifar se vrou se skuld.

Wanneer Josef groot word, is hy ’n baie aantreklike man, en Poʹtifar se vrou wil hê dat hy by haar moet kom lê. Maar Josef weet dat dit verkeerd is, en hy weier. Poʹtifar se vrou is baie kwaad. Daarom jok sy vir haar man wanneer hy by die huis kom en sê: ‘Daardie slegte Josef het probeer om by my te kom lê!’ Poʹtifar glo sy vrou, en hy is baie kwaad vir Josef. Daarom laat hy hom in die tronk gooi.

Die man in beheer van die tronk sien gou dat Josef ’n goeie man is. Daarom stel hy hom oor al die ander gevangenes aan. Later word Farao kwaad vir sy skinker en sy bakker, en hy laat hulle in die tronk gooi. Een nag het albei van hulle ’n spesiale droom, maar hulle weet nie wat hulle drome beteken nie. Die volgende dag sê Josef: ‘Vertel julle drome vir my.’ En wanneer hulle dit doen, verduidelik Josef, met God se hulp, vir hulle wat hulle drome beteken.

Vir die skinker sê Josef: ‘Oor drie dae sal jy vrygelaat word, en jy sal weer Farao se skinker word.’ Toe sê Josef verder: ‘Vertel vir Farao van my wanneer jy uitkom, en help my om uit hierdie plek te kom.’ Maar vir die bakker sê Josef: ‘Oor net drie dae sal Farao jou kop laat afkap.’

Ná drie dae gebeur dit presies soos Josef gesê het. Farao laat die bakker se kop afkap. Maar die skinker word vrygelaat en begin weer om die koning te bedien. Maar die skinker vergeet heeltemal van Josef! Hy vertel nie vir Farao van hom nie, en Josef moet in die tronk bly.

Genesis 39:1-23; 40:1-23.

[image: Farao droom]



VERHAAL 23

Farao se drome





TWEE jaar gaan verby, en Josef is nog steeds in die tronk. Die skinker het hom nie onthou nie. Een nag het Farao twee baie spesiale drome, en hy wonder wat hulle beteken. Sien jy hom hier slaap? Die volgende oggend laat roep Farao sy wyse manne en vertel hy vir hulle van die dinge wat hy gedroom het. Maar hulle kan nie vir hom sê wat sy drome beteken nie.

Nou onthou die skinker uiteindelik vir Josef. Hy sê vir Farao: ‘Toe ek in die tronk was, was daar ’n man wat kon sê wat drome beteken.’ Farao laat Josef dadelik uit die tronk haal.



[image: Sewe vet koeie, sewe maer koeie]


Farao vertel vir Josef sy drome: ‘Ek het sewe vet, mooi koeie gesien. Toe het ek sewe brandmaer koeie gesien. En die maer koeie het die vettes opgeëet.

‘In my tweede droom het ek sewe are vol ryp graan aan een steel gesien. Toe het ek sewe dun, uitgedroogde are gesien. En die maer are het begin om die sewe goeie are in te sluk.’



[image: ’n dun, uitgedroogde graanaar en ’n vol, ryp graanaar]


Josef sê vir Farao: ‘Die twee drome beteken dieselfde. Die sewe vet koeie en die sewe vol graanare beteken sewe jaar, en die sewe maer koeie en die sewe dun graanare beteken nog sewe jaar. Daar sal sewe jaar wees wanneer daar baie kos in Egipte sal wees. Dan sal daar sewe jaar wees wanneer daar baie min kos sal wees.’

Toe sê Josef vir Farao: ‘Kies ’n wyse man en stel hom aan om gedurende die sewe goeie jare kos bymekaar te maak. Dan sal die mense nie van die honger doodgaan in die sewe swaar jare daarna wanneer daar baie min kos sal wees nie.’

Farao hou van die idee. En hy kies Josef om die kos bymekaar te maak en in skure te sit. Josef word die belangrikste man in Egipte, naas Farao.

Agt jaar later, gedurende die hongersnood, sien Josef ’n paar manne wat soontoe kom. Weet jy wie hulle is? Dit is sy 10 ouer broers! Hulle pa, Jakob, het hulle na Egipte toe gestuur omdat hulle kos in Kanaän besig was om op te raak. Josef herken sy broers, maar hulle herken hom nie. Weet jy hoekom nie? Dit is omdat Josef ouer geword het en sy klere anders is.

Josef onthou dat hy, toe hy ’n seun was, gedroom het dat sy broers voor hom kom buig. Onthou jy dat ons dit gelees het? Nou weet Josef dat dit God is wat hom na Egipte toe gestuur het, en dit met ’n goeie rede. Wat dink jy doen Josef nou? Kom ons kyk.

Genesis 41:1-57; 42:1-8; 50:20.

^ (Gen. 42:1-8) Uiteindelik het Jakob gesien dat daar graan in Egipte is. Toe het Jakob vir sy seuns gesê: “Waarom bly julle na mekaar kyk?” 2 En hy het bygevoeg: “Kyk, ek het gehoor dat daar graan in Egipte is. Trek daarheen af en gaan koop vir ons daar, sodat ons kan bly lewe en nie sterf nie.” 3 Gevolglik het tien broers van Josef afgetrek om graan uit Egipte te koop. 4 Maar Jakob het Benjamin, Josef se broer, nie saam met sy ander broers gestuur nie, want hy het gesê: “Anders kom hy dalk ’n noodlottige ongeluk oor.” 5 So het Israel se seuns saam met die ander gekom wat kom koop het, want die hongersnood het in die land Kanaän geheers. 6 En Josef was die maghebber oor die land. Hy het aan al die mense van die aarde verkoop. Gevolglik het Josef se broers gekom en laag voor hom gebuig met hulle gesig na die aarde. 7 Toe Josef sy broers sien, het hy hulle dadelik herken, maar hy het hom onherkenbaar gemaak vir hulle. Daarom het hy hulle hard aangespreek en vir hulle gesê: “Waar kom julle vandaan?” waarop hulle gesê het: “Uit die land Kanaän om voedsel te koop.” 8 So het Josef sy broers herken, maar hulle het hom nie herken nie.



^ (Gen. 50:20) Wat julle betref, julle het kwaad teen my in gedagte gehad. God het dit ten goede in gedagte gehad met die doel om soos vandag op te tree om baie mense in die lewe te hou.









[image: Egiptiese knegte vind Josef se silwerbeker in een van sy broers se sakke]



VERHAAL 24

Josef toets sy broers





JOSEF wil weet of sy 10 ouer broers nog steeds gemeen en wreed is. Daarom sê hy: ‘Julle is spioene. Julle het gekom om uit te vind waar ons land swak is.’

‘Nee, ons is nie’, sê hulle. ‘Ons is eerlike manne. Ons is almal broers. Ons was 12. Maar een broer lewe nie meer nie, en die jongste is by die huis by ons pa.’

Josef maak of hy hulle nie glo nie. Hy sit sy broer Siʹmeon in die tronk, en laat die ander kos neem en huis toe gaan. Maar hy sê vir hulle: ‘Wanneer julle terugkom, moet julle julle jongste broer saambring.’

Wanneer hulle in Kanaän by die huis kom, vertel die broers vir hulle pa, Jakob, alles wat gebeur het. Jakob is baie hartseer. ‘Josef is weg’, roep hy uit, ‘en nou is Siʹmeon weg. Ek sal nie toelaat dat julle my jongste seun, Benjamin, neem nie.’ Maar wanneer hulle kos begin opraak, moet Jakob eenvoudig vir Benjamin saam met hulle na Egipte toe laat gaan sodat hulle nog kos kan kry.

Josef sien sy broers aankom. Hy is baie bly om sy jonger broer, Benjamin, te sien. Nie een van hulle weet natuurlik dat hierdie belangrike man Josef is nie. Josef doen nou iets om sy 10 halfbroers te toets.

Hy laat sy knegte al hulle sakke vol kos maak. Maar sonder dat hulle dit weet, laat hy ook sy spesiale silwerbeker in Benjamin se sak sit. Nadat hulle almal vertrek het en ’n entjie gereis het, stuur Josef sy knegte agter hulle aan. Wanneer die knegte hulle inhaal, sê hulle: ‘Hoekom het julle ons heer se silwerbeker gesteel?’

‘Ons het nie sy beker gesteel nie’, sê al die broers. ‘As julle die beker by enigeen van ons kry, kan julle hom doodmaak.’

Dan soek die knegte deur al die sakke, en hulle kry die beker in Benjamin se sak, soos jy hier kan sien. Die knegte sê: ‘Die res van julle kan gaan, maar Benjamin moet saam met ons kom.’ Wat gaan die 10 halfbroers nou doen?

Hulle gaan almal saam met Benjamin terug na Josef se huis toe. Josef sê vir sy broers: ‘Julle kan almal huis toe gaan, maar Benjamin moet hier bly as my slaaf.’

Juda sê nou: ‘As ek sonder die seun by die huis aankom, sal my pa doodgaan, want hy is baie lief vir hom. Hou my hier as u slaaf, maar laat die seun asseblief huis toe gaan.’

Josef kan sien dat sy broers verander het. Hulle is nie meer gemeen en wreed nie. Kom ons vind uit wat Josef nou doen.

Genesis 42:9-38; 43:1-34; 44:1-34.

[image: Jakob en Josef in Egipte; hulle is in trane toe hulle mekaar ná jare weer sien]



VERHAAL 25

Die gesin trek na Egipte





JOSEF kan sy gevoelens nie langer inhou nie. Hy sê dat al sy knegte uit die kamer moet uitgaan. Wanneer hy alleen saam met sy broers is, begin Josef huil. Ons kan ons voorstel hoe verbaas sy broers is, want hulle weet nie hoekom hy huil nie. Eindelik sê hy: ‘Ek is Josef. Lewe my pa nog?’

Sy broers is so verbaas dat hulle nie kan praat nie. Hulle is bang. Maar Josef sê: ‘Kom asseblief nader.’ Wanneer hulle dit doen, sê hy: ‘Ek is julle broer Josef, vir wie julle na Egipte verkoop het.’

Josef bly vriendelik en sê: ‘Moenie julleself blameer omdat julle my hierheen verkoop het nie. Dit was eintlik God wat my na Egipte toe gestuur het om mense se lewens te red. Farao het my as heerser oor die hele land aangestel. Gaan nou gou terug na my pa toe en vertel dit vir hom. En sê vir hom om hier te kom woon.’

Dan omhels Josef sy broers en soen hulle almal. Wanneer Farao hoor dat Josef se broers gekom het, sê hy vir Josef: ‘Laat hulle waens neem en hulle pa en hulle gesinne hierheen bring. Ek sal vir hulle die beste deel van die hele Egipteland gee.’

Dit is toe wat hulle gedoen het. Hier kan jy sien hoe Josef sy pa groet toe hy met sy hele gesin in Egipte aangekom het.



[image: Josef se broers en hulle gesinne trek na Egipte]


Jakob se gesin het baie groot geword. Daar was altesaam 70 toe hulle na Egipte toe getrek het, as ons Jakob en sy kinders en kleinkinders tel. Maar daar was ook die vrouens, en heel moontlik baie knegte. Hulle almal het in Egipte begin woon. Hulle is Israeliete genoem, want God het Jakob se naam na Israel verander. Die Israeliete het vir God ’n baie spesiale volk geword, soos ons later sal sien.

Genesis 45:1-28; 46:1-27.




Studievrae














[image: Job is weer gesond; Hy geniet dit om tyd met sy vrou, kinders en vriende te spandeer]



Verhaal 26

Job is getrou aan God





KRY jy hierdie siek man jammer? Sy naam is Job, en dit is sy vrou wat by hom staan. Weet jy wat sê sy vir Job? ‘Vervloek God en sterf.’ Kom ons kyk hoekom sy so ’n verskriklike ding gesê het en hoekom Job soveel gely het.

Job was ’n getroue man wat gehoorsaam was aan Jehovah. Hy het in die land Us gewoon, nie ver van Kanaän af nie. Jehovah was baie lief vir Job, maar daar was iemand wat hom gehaat het. Weet jy wie?

Dit was Satan die Duiwel. Onthou, Satan is die slegte engel wat vir Jehovah haat. Hy het Adam en Eva sover gekry om aan Jehovah ongehoorsaam te wees, en hy het gedink hy kan alle ander mense ook sover kry om aan Jehovah ongehoorsaam te wees. Maar kon hy? Nee. Dink net aan al die getroue mans en vroue waarvan ons geleer het. Hoeveel kan jy opnoem?

Nadat Jakob en Josef in Egipte doodgegaan het, was daar niemand anders op die hele aarde wat so getrou was aan Jehovah soos Job nie. Jehovah wou hê Satan moet weet dat hy nie almal sover kon kry om sleg te wees nie, en daarom het hy gesê: ‘Kyk na Job. Kyk hoe getrou is hy aan my.’

‘Hy is getrou’, het Satan gesê, ‘want u seën hom en hy het baie goeie dinge. Maar as u dit wegvat, sal hy u vervloek.’

Toe het Jehovah gesê: ‘Goed dan. Vat dit weg. Doen al die slegte dinge aan Job wat jy wil. Ons sal sien of hy my sal vervloek. Sorg net dat jy hom nie doodmaak nie.’



[image: Job se vrou is hartseer omdat hy so siek is]


Eers het Satan gereël dat mense Job se beeste en kamele kom steel, en sy skape is doodgemaak. Toe het hy sy 10 seuns en dogters in ’n storm doodgemaak. Daarna het Satan Job met hierdie verskriklike siekte getref. Job het baie gely. Dit is hoekom Job se vrou vir hom gesê het: ‘Vervloek God en sterf.’ Maar Job het geweier. Drie valse vriende het ook gekom en vir hom gesê dat hy ’n slegte lewe gelei het. Maar Job het getrou gebly.

Dit het Jehovah baie bly gemaak, en daarna het hy Job geseën, soos jy in die prent kan sien. Hy het Job gesond gemaak. Job het nog 10 pragtige kinders gehad, asook twee keer soveel beeste, skape en kamele as wat hy vroeër gehad het.

Sal jy altyd aan Jehovah getrou wees, soos Job? As jy is, sal God jou ook seën. Jy sal vir ewig kan lewe wanneer die hele aarde net so mooi soos die tuin van Eden gemaak is.

Job 1:1-22; 2:1-13; 42:10-17.

^ (Job 42:10-17) En Jehovah het ’n omkeer in die gevange toestand van Job gebring toe hy vir sy metgeselle gebid het, en Jehovah het boonop alles wat Job voorheen gehad het, in dubbele mate begin gee. 11 En al sy broers en al sy susters en almal wat hom vroeër geken het, het na hom toe bly kom, en hulle het saam met hom brood in sy huis begin eet en met hom gesimpatiseer en hom vertroos oor al die rampspoed wat Jehovah oor hom laat kom het; en hulle het hom elkeen ’n geldstuk en elkeen ’n goue ring gegee. 12 Wat Jehovah betref, hy het die einde van Job meer geseën as sy begin, sodat hy veertienduisend skape en sesduisend kamele en duisend spanne beeste en duisend eselinne gekry het. 13 Hy het ook sewe seuns en drie dogters gekry. 14 En hy het die eerste Jemiʹma genoem en die tweede Kesiʹa en die derde Keren-Happug. 15 En in die hele land is geen vroue so mooi soos Job se dogters gevind nie, en hulle vader het hulle ’n erfdeel onder hulle broers gegee. 16 En Job het daarna nog honderd-en-veertig jaar gelewe en sy kinders en sy kleinkinders gesien—vier geslagte. 17 En Job het uiteindelik gesterf, oud en versadig van dae.









[image: Die Israeliete is slawe in Egipte]



VERHAAL 27

’n Slegte koning in Egipte





HIERDIE mans dwing die mense om te werk. Kyk na die man wat een van die werkers met ’n sweep slaan! Die werkers is uit die familie van Jakob, en hulle word Israeliete genoem. En die mans wat hulle dwing om te werk, is Egiptenaars. Die Israeliete het die Egiptenaars se slawe geword. Hoe het dit gebeur?

Jare lank het Jakob se groot familie in vrede in Egipte gelewe. Josef, wat die belangrikste man in Egipte was naas Farao, die koning, het vir hulle gesorg. Maar toe het Josef doodgegaan. En ’n nuwe Farao, wat nie van die Israeliete gehou het nie, het in Egipte koning geword.

Hierdie slegte Farao het die Israeliete slawe gemaak. En hy het gemene en wrede mans oor hulle aangestel. Hulle het die Israeliete gedwing om baie hard te werk om stede vir Farao te bou. Maar die Israeliete het al hoe meer geword. Na ’n ruk het die Egiptenaars bang geword dat die Israeliete te veel en te sterk sou word.



[image: Die Egiptenare mishandel en slaan die Israelitiese slawe]


Weet jy wat Farao gedoen het? Hy het met die vroue gepraat wat die Israelitiese ma’s gehelp het wanneer hulle babas kry en vir hulle gesê: ‘Julle moet elke seuntjie wat gebore word, doodmaak.’ Maar hulle was goeie vroue, en hulle het nie die babas doodgemaak nie.

Toe het Farao sy hele volk beveel: ‘Vat die Israelitiese babaseuntjies en maak hulle dood. Laat net die babadogtertjies lewe.’ Was dit nie ’n verskriklike ding om te sê nie? Kom ons kyk hoe een van die babaseuntjies gered is.

Eksodus 1:6-22.

[image: Moses se suster Mirjam praat met Farao se dogter]



VERHAAL 28

Hoe baba Moses gered is





KYK hoe huil die babatjie en hoe hou hy die vrou se vinger vas. Dit is Moses. Weet jy wie die mooi vrou is? Sy is ’n Egiptiese prinses, Farao se eie dogter.

Moses se ma het hom weggesteek totdat hy drie maande oud was, want sy wou nie hê die Egiptenaars moet hom doodmaak nie. Maar sy het geweet dat hulle Moses miskien sou kry. Kyk wat het sy toe gedoen om hom te red.

Sy het ’n mandjie gevat en dit gemaak sodat daar geen water kon inkom nie. Toe het sy Moses daarin neergelê en die mandjie in die lang gras langs die Nylrivier gesit. Moses se suster, Mirjam, is aangesê om daar naby te staan en te kyk wat gebeur.



[image: Baba Moses lê en huil in die mandjie]


Kort daarna het Farao se dogter na die Nylrivier toe gekom om te bad. Skielik het sy die mandjie in die lang gras gesien. Sy het vir een van haar diensmeisies gesê: ‘Gaan haal daardie mandjie vir my.’ Wat ’n pragtige baba het die prinses tog gesien toe sy die mandjie oopmaak! Klein Moses het gehuil, en die prinses het hom jammer gekry. Sy wou nie hê hy moet doodgemaak word nie.

Toe het Mirjam nader gekom. Jy kan haar in die prent sien. Mirjam het vir Farao se dogter gevra: ‘Sal ek ’n Israelitiese vrou gaan roep om die baba vir u te soog?’

‘Asseblief’, het die prinses gesê.

Mirjam het gou na haar ma toe gehardloop en haar daarvan vertel. Toe Moses se ma by die prinses kom, het die prinses gesê: ‘Neem hierdie baba en soog hom vir my, en ek sal jou daarvoor betaal.’

So kon Moses se ma haar eie kind versorg. Later, toe Moses oud genoeg was, het sy hom na Farao se dogter toe geneem, en sy het hom as haar eie seun aangeneem. Dit is hoe dit gebeur het dat Moses in die huis van Farao grootgeword het.

Eksodus 2:1-10.

^ (Eks. 2:1-10) Intussen het ’n sekere man van die huis van Levi gegaan en ’n dogter van Levi geneem. 2 En die vrou het swanger geword en aan ’n seun geboorte gegee. Toe sy sien hoe mooi hy is, het sy hom drie maanmaande lank weggesteek. 3 Toe sy hom nie langer kon wegsteek nie, het sy vir hom ’n mandjie van papirus geneem en dit met asfalt en pik bestryk en die kind daarin gesit en dit tussen die riete aan die oewer van die Nylrivier gesit. 4 En sy suster het op ’n afstand gaan staan om te sien wat met hom gedoen sou word. 5 Na ’n ruk het Farao se dogter afgekom om in die Nylrivier te bad, en haar dienaresse het aan die kant van die Nylrivier geloop. En sy het die mandjie tussen die riete gesien. Onmiddellik het sy haar slavin gestuur om dit te gaan haal. 6 Toe sy dit oopmaak, het sy die kind gesien, en kyk, die seuntjie het gehuil. Daarop het sy medelye vir hom gevoel, hoewel sy gesê het: “Dit is een van die kinders van die Hebreërs.” 7 Toe het sy suster vir Farao se dogter gesê: “Sal ek spesiaal vir u ’n soogvrou uit die Hebreeuse vroue gaan roep sodat sy die kind vir u kan soog?” 8 En Farao se dogter het vir haar gesê: “Gaan!” Dadelik het die meisie die kind se moeder gaan roep. 9 Farao se dogter het toe vir haar gesê: “Neem hierdie kind saam met jou en soog hom vir my, en ek sal jou jou loon gee.” Gevolglik het die vrou die kind geneem en hom gesoog. 10 En die kind het grootgeword. Toe het sy hom na Farao se dogter toe gebring, sodat hy vir haar ’n seun geword het; en sy het hom Moses genoem en gesê: “Want ek het hom uit die water getrek.”









[image: Moses vlug uit Egipte]



VERHAAL 29

Hoekom Moses gevlug het





KYK hoe vlug Moses uit Egipte. Kan jy die mans sien wat hom jaag? Weet jy hoekom hulle Moses wil doodmaak? Kom ons kyk of ons kan uitvind.

Moses het in die huis van Farao, die heerser van Egipte, grootgeword. Hy het ’n baie wyse en belangrike man geword. Moses het geweet dat hy nie ’n Egiptenaar is nie, maar dat sy regte ouers Israelitiese slawe is.

Eendag, toe Moses 40 jaar oud was, het hy besluit om te gaan kyk hoe dit met sy volk gaan. Hulle is verskriklik sleg behandel. Hy het ’n Egiptenaar gesien wat ’n Israelitiese slaaf slaan. Moses het rondgekyk, en toe hy sien dat niemand kyk nie, het hy die Egiptenaar geslaan, en die Egiptenaar het doodgegaan. Toe het Moses sy liggaam in die sand weggesteek.

Die volgende dag het Moses weer na sy volk toe gegaan. Hy het gedink dat hy hulle kon help sodat hulle nie meer slawe sou wees nie. Maar hy het twee Israelitiese mans sien baklei. Toe het Moses vir die een wie se skuld dit was, gesê: ‘Hoekom slaan jy jou broer?’

Die man het gesê: ‘Wie het jou as heerser en regter aangestel? Gaan jy my doodmaak net soos jy daardie Egiptenaar doodgemaak het?’

Moses het nou bang geword. Hy het geweet dat mense uitgevind het wat hy aan die Egiptenaar gedoen het. Selfs Farao het daarvan gehoor, en hy het mans gestuur om Moses dood te maak. Dit is hoekom Moses uit Egipte moes vlug.

Toe Moses uit Egipte weggegaan het, het hy ver weg gegaan, na die land Miʹdian toe. Daar het hy Jetro se gesin ontmoet en met een van sy dogters, Sippoʹra, getrou. Moses het ’n herder geword en Jetro se skape opgepas. Hy het 40 jaar lank in die land Miʹdian gewoon. Hy was nou 80 jaar oud. Terwyl hy Jetro se skape opgepas het, het daar eendag iets verbasends gebeur wat Moses se hele lewe verander het. Blaai om en kom ons kyk wat hierdie verbasende ding is.

Eksodus 2:11-25; Handelinge 7:22-29.

^ (Hand. 7:22-29) Gevolglik is Moses in al die wysheid van die Egiptenaars onderrig. Trouens, hy was kragtig in sy woorde en dade. 23 “En toe die tyd van sy veertigste jaar ten einde geloop het, het dit in sy hart opgekom om inspeksie te hou onder sy broers, die kinders van Israel. 24 En toe hy sien dat iemand onregverdig behandel word, het hy hom verdedig en die een wat mishandel is, gewreek deur die Egiptenaar dood te maak. 25 Hy het veronderstel dat sy broers sou begryp dat God hulle deur sy hand redding gee, maar hulle het dit nie begryp nie. 26 En die volgende dag het hy aan hulle verskyn terwyl hulle baklei het, en hy het probeer om die vrede tussen hulle te herstel deur te sê: ‘Manne, julle is broers. Waarom behandel julle mekaar onregverdig?’ 27 Maar die een wat sy naaste onregverdig behandel het, het hom weggestoot en gesê: ‘Wie het jou as heerser en regter oor ons aangestel? 28 Jy wil my nie miskien op dieselfde manier om die lewe bring as wat jy gister die Egiptenaar om die lewe gebring het nie?’ 29 Ná hierdie woorde het Moses gevlug en ’n inwonende vreemdeling in die land Miʹdian geword, waar hy die vader van twee seuns geword het.









[image: Moses en die bos wat brand]



VERHAAL 30

’n Bos wat brand





MOSES het tot by die berg Horeb gekom om gras vir sy skape te soek. Hier het hy ’n bos gesien wat brand, maar dit het nie uitgebrand nie!

‘Dit is eienaardig’, het Moses gedink. ‘Ek sal nader gaan om dit beter te sien.’ Toe hy dit doen, het ’n stem uit die bos gesê: ‘Moenie nader kom nie. Trek jou sandale uit, want jy staan op heilige grond.’ Dit was God wat deur ’n engel gepraat het, en daarom het Moses sy gesig toegehou.

Toe het God gesê: ‘Ek het gesien hoe my volk in Egipte swaarkry. Daarom gaan ek hulle bevry, en ek stuur vir jou om my volk uit Egipte te lei.’ Jehovah sou sy volk na die pragtige land Kanaän bring.

Maar Moses het gesê: ‘Wie is ek? Hoe kan ek dit doen? Maar sê nou ek gaan wel. Die Israeliete sal vir my sê: “Wie het jou gestuur?” Wat sal ek dan sê?’

‘Dit is wat jy moet sê’, het God geantwoord. ‘“JEHOVAH, die God van Abraham, die God van Isak en die God van Jakob het my na julle toe gestuur.”’ En Jehovah het bygevoeg: ‘Dit is my naam vir ewig.’

‘Maar sê nou hulle glo my nie wanneer ek sê dat u my gestuur het nie’, het Moses geantwoord.

‘Wat is in jou hand?’ het God gevra.

Moses het geantwoord: ‘’n Stok.’

‘Gooi dit op die grond’, het God gesê. En toe Moses dit doen, het die stok ’n slang geword. Toe het Jehovah vir Moses nog ’n wonderwerk gewys. Hy het gesê: ‘Steek jou hand in jou kleed.’ Moses het dit gedoen, en toe hy sy hand uittrek, was dit wit soos sneeu! Sy hand het gelyk asof dit ’n gevaarlike siekte het wat melaatsheid genoem word. Daarna het Jehovah vir Moses die krag gegee om ’n derde wonderwerk te doen. Toe het hy gesê: ‘Wanneer jy hierdie wonderwerke doen, sal die Israeliete glo dat ek jou gestuur het.’

Daarna het Moses huis toe gegaan en vir Jetro gesê: ‘Laat my asseblief teruggaan na my familielede in Egipte om te sien hoe dit met hulle gaan.’ Toe het Jetro vir Moses gegroet, en Moses het na Egipte toe gegaan.

Eksodus 3:1-22; 4:1-20.

[image: Moses en Aäron by Farao]



VERHAAL 31

Moses en Aäron by Farao





TOE Moses in Egipte teruggekom het, het hy vir sy broer Aäron van die wonderwerke vertel. En toe Moses en Aäron hierdie wonderwerke vir die Israeliete gewys het, het die mense almal geglo dat Jehovah met hulle was.

Toe het Moses en Aäron na Farao toe gegaan. Hulle het vir hom gesê: ‘Jehovah, die God van Israel, sê: “Laat my volk drie dae lank gaan sodat hulle my in die wildernis kan aanbid.”’ Maar Farao het geantwoord: ‘Ek glo nie aan Jehovah nie. En ek sal Israel nie laat gaan nie.’

Farao was kwaad omdat die mense tyd by die werk wou afkry om Jehovah te aanbid. Daarom het hy hulle gedwing om selfs harder te werk. Die Israeliete het gesê dit is Moses se skuld dat hulle so sleg behandel word, en Moses het hartseer gevoel. Maar Jehovah het vir hom gesê om nie daaroor bekommerd te wees nie. ‘Ek sal Farao dwing om my volk te laat gaan’, het Jehovah gesê.



[image: Aäron se slang eet die ander slange]


Moses en Aäron het weer na Farao toe gegaan. Hierdie keer het hulle ’n wonderwerk gedoen. Aäron het sy stok neergegooi, en dit het ’n groot slang geword. Maar Farao se wyse manne het ook stokke neergegooi, en dit het slange geword. Maar, kyk! Aäron se slang eet die wyse manne se slange op. Farao wou die Israeliete nog steeds nie laat gaan nie.

Toe het die tyd gekom dat Jehovah vir Farao ’n les leer. Weet jy hoe hy dit gedoen het? Hy het 10 plae, of groot probleme, oor Egipte gebring.

Ná baie van die plae het Farao vir Moses laat roep en gesê: ‘Laat die plaag ophou, en ek sal Israel laat gaan.’ Maar wanneer die plaag opgehou het, het Farao van plan verander. Hy het die volk nie laat gaan nie. Maar uiteindelik, ná die 10de plaag, het Farao die Israeliete weggestuur.

Weet jy wat elkeen van die 10 plae was? Blaai om en laat ons meer van hulle leer.

Eksodus 4:27-31; 5:1-23; 6:1-13, 26-30; 7:1-13.

^ (Eks. 4:27-31) Toe het Jehovah vir Aäron gesê: “Gaan Moses in die wildernis tegemoet.” Daarop het hy gegaan en hom by die berg van die ware God ontmoet en hom gesoen. 28 En Moses het Aäron al die woorde meegedeel van Jehovah, wat hom gestuur het, en al die tekens wat hy hom beveel het om te doen. 29 Daarna het Moses en Aäron gegaan en al die ouer manne van die kinders van Israel versamel. 30 Toe het Aäron al die woorde gespreek wat Jehovah met Moses gespreek het, en hy het die tekens voor die oë van die volk verrig. 31 Hierop het die volk geglo. Toe hulle hoor dat Jehovah sy aandag op die kinders van Israel gerig het en dat hy hulle ellende gesien het, het hulle gebuig en hulle neergewerp.



^ (Eks. 6:26-30) Dit is dié Aäron en Moses vir wie Jehovah gesê het: “LEI die kinders van Israel uit Egipteland uit volgens hulle leërs.” 27 Dit is hulle wat met Farao, Egipte se koning, gepraat het om die kinders van Israel uit Egipte uit te lei. Dit is dié Moses en Aäron. 28 En op die dag toe Jehovah met Moses in Egipteland gepraat het, 29 het Jehovah Moses aangespreek en gesê: “Ek is Jehovah. Sê vir Farao, die koning van Egipte, alles wat ek vir jou sê.” 30 Toe het Moses voor Jehovah gesê: “Kyk! Ek is onbesnede van lippe—hoe sal Farao dan ooit na my luister?”









[image: Die Nylrivier word in bloed verander, die eerste plaag]



VERHAAL 32

Die 10 plae





KYK na die prente. Elkeen wys ’n plaag waarmee Jehovah Egipte getref het. In die eerste prent kan jy sien hoe Aäron met sy stok op die Nylrivier slaan. Toe hy dit doen, het die water in die rivier in bloed verander. Die visse het doodgegaan, en die rivier het begin stink.



[image: Farao probeer die paddas van sy bed af kry tydens die tweede plaag]


Daarna het Jehovah paddas uit die Nylrivier laat kom. Hulle was oral—in die oonde, die bakpanne, in mense se beddens—oral. Toe die paddas doodgaan, het die Egiptenaars hulle in groot hope bymekaargemaak, en die land het daarvan gestink.

Toe het Aäron met sy stok op die grond geslaan, en die stof het in muggies verander. Dit is klein vlieënde goggatjies wat byt. Die muggies was die derde plaag wat die land Egipte getref het.



[image: ’n Vrou word deur muggies gebyt tydens die derde plaag]


Die res van die plae het net die Egiptenaars getref, nie die Israeliete nie. Die vierde plaag was groot vlieë wat in swerms in die huise van al die Egiptenaars ingevlieg het. Die vyfde plaag het die diere getref. Baie van die Egiptenaars se beeste en skape en bokke het doodgegaan.

Toe het Moses en Aäron as gevat en dit in die lug gegooi. Dit het groot swere op die mense en die diere laat kom. Dit was die sesde plaag.

Daarna het Moses sy hand in die lug opgesteek, en Jehovah het donder en hael gestuur. Dit was die ergste haelstorm wat daar nog ooit in Egipte was.



[image: Egiptenaars probeer wegkom van vlieë tydens die vierde plaag]




[image: Die Egiptenaars se diere vrek tydens die vyfde plaag]


Die agtste plaag was ’n groot swerm sprinkane. Nog nooit tevore of daarna was daar soveel sprinkane nie. Hulle het alles geëet wat die hael nie vernietig het nie.

Die negende plaag was donkerte. Drie dae lank was dit baie donker in die hele land, maar die Israeliete het lig gehad waar hulle gewoon het.

Uiteindelik het God vir sy volk gesê om die bloed van ’n jong bok of ’n jong skaap op hulle deurposte te spat. Toe het God se engel deur Egipte getrek. Wanneer die engel die bloed gesien het, het hy niemand in daardie huis doodgemaak nie. Maar in al die huise waar daar geen bloed aan die deurposte was nie, het God se engel die eersgeborenes van mens sowel as dier doodgemaak. Dit was die 10de plaag.

Ná hierdie laaste plaag het Farao vir die Israeliete gesê hulle moet gaan. God se volk was reg om te gaan, en daardie selfde nag het hulle uit Egipte begin trek.

Eksodus hoofstukke 7 tot 12.

[image: Moses verdeel die Rooisee met behulp van God se krag]



VERHAAL 33

Deur die Rooi See





KYK net wat gebeur! Dit is Moses wat sy stok oor die Rooi See uitsteek. Die mense wat veilig saam met hom aan die oorkant is, is die Israeliete. Maar Farao en sy hele leër verdrink in die see. Kom ons kyk hoe dit gebeur het.

Soos ons geleer het, het Farao vir die Israeliete gesê om uit Egipte weg te gaan nadat God die 10de plaag oor die Egiptenaars gebring het. Omtrent 600 000 Israelitiese mans het uitgetrek, en ook baie vroue en kinders. Baie ander mense, wat in Jehovah begin glo het, het ook saam met die Israeliete getrek. Hulle het almal hulle skape en bokke en beeste saam met hulle geneem.

Voordat hulle weggegaan het, het die Israeliete die Egiptenaars gevra vir klere en goed wat van goud en silwer gemaak is. Die Egiptenaars was baie bang as gevolg van die laaste plaag wat hulle getref het. Daarom het hulle die Israeliete alles gegee waarvoor hulle gevra het.

Ná ’n paar dae het die Israeliete by die Rooi See gekom. Daar het hulle gerus. Intussen het Farao en sy manne begin spyt kry dat hulle die Israeliete weggestuur het. ‘Ons het ons slawe laat gaan!’ het hulle gesê.

Toe het Farao weer ’n keer van plan verander. Hy het gou sy strydwa en sy leër gereed gekry. Toe het hy die Israeliete met 600 spesiale strydwaens, tesame met al die ander strydwaens van Egipte, agternagesit.

Toe die Israeliete sien dat Farao en sy leër agter hulle aan kom, was hulle baie bang. Hulle kon nêrens heen vlug nie. Die Rooi See was aan die een kant, en die Egiptenaars het van die ander kant af gekom. Maar Jehovah het ’n wolk tussen sy volk en die Egiptenaars laat kom. Daarom kon die Egiptenaars die Israeliete nie sien om hulle aan te val nie.

Jehovah het toe vir Moses gesê om sy stok oor die Rooi See uit te steek. Toe hy dit doen, het Jehovah ’n sterk oostewind laat waai. Die waters van die see is verdeel en is aan albei kante teruggehou.

Toe het die Israeliete op droë grond deur die see begin trek. Dit het ure geneem vir die miljoene mense met al hulle diere om veilig aan die ander kant van die see uit te kom. Uiteindelik kon die Egiptenaars die Israeliete weer sien. Hulle slawe was besig om weg te kom! Daarom het hulle die see ingestorm agter hulle aan.

Toe hulle dit doen, het God het die wiele van hulle strydwaens laat afval. Die Egiptenaars het baie bang geword en begin uitroep: ‘Jehovah veg vir die Israeliete teen ons. Laat ons hier uitkom!’ Maar dit was te laat.

Dit was toe dat Jehovah vir Moses gesê het om sy stok oor die Rooi See uit te steek, soos jy in die prent gesien het. En toe Moses dit doen, het die mure van water begin terugvloei en oor die Egiptenaars en hulle strydwaens gespoel. Die hele leër het die Israeliete die see in gevolg. En nie een van die Egiptenaars het lewendig uitgekom nie!



[image: Die water van die Rooisee vloei terug oor Farao en die Egiptenaars se strydwaens]


Hoe bly was God se hele volk tog dat hulle gered is! Die mans het ’n danklied aan Jehovah gesing en gesê: ‘Jehovah het ’n wonderlike oorwinning behaal. Hy het die perde en hulle ruiters in die see gegooi.’ Moses se suster Mirjam het haar tamboeryn gevat, en al die vroue het haar met hulle tamboeryne gevolg. En terwyl hulle van vreugde gedans het, het hulle dieselfde lied as die mans gesing: ‘Jehovah het ’n wonderlike oorwinning behaal. Hy het die perde en hulle ruiters in die see gegooi.’

Eksodus hoofstukke 12 tot 15.

DEEL 3

Van die verlossing uit Egipte tot Israel se eerste koning





Moses het die Israeliete uit gevangenskap in Egipte na die berg Sinai gelei, waar God sy wette vir hulle gegee het. Later het Moses 12 mans gestuur om die land Kanaän te verken. Maar 10 van hulle het met ’n slegte verslag teruggekom. Hulle het gemaak dat die mense na Egipte toe wou teruggaan. Weens hulle gebrek aan geloof het God die Israeliete gestraf deur hulle 40 jaar lank in die wildernis te laat rondtrek.

Later is Josua gekies om die Israeliete in die land Kanaän in te lei. Om hulle te help om die land oor te neem, het Jehovah wonderwerke laat gebeur. Hy het die Jordaanrivier laat ophou vloei, die mure van Jerigo laat inmekaarval en die son ’n hele dag laat stilstaan. Ná ses jaar is die land van die Kanaäniete afgeneem.

Van die tyd van Josua af het rigters 356 jaar lank oor Israel regeer. Ons leer van baie van hulle, soos Barak, Gideon, Jefta, Simson en Samuel. Ons lees ook van vroue soos Ragab, Debora, Jael, Rut, Naomi en Delila. DEEL 3 dek altesaam 396 jaar van die geskiedenis.














[image: ’n Israelitiese ma en seun tel manna op]



VERHAAL 34

’n Nuwe soort kos





KAN jy sien wat die mense van die grond af optel? Dit lyk soos ryp. Dit is wit, en dit is dun en vlokkerig. Maar dit is nie ryp nie; dit is iets om te eet.

Dit is net omtrent ’n maand nadat die Israeliete uit Egipte weggegaan het. Hulle is in die wildernis. Hier groei min kos, en daarom kla die mense: ‘Ons wens Jehovah het ons in Egipte doodgemaak. Daar het ons ten minste oorgenoeg kos gehad.’

Daarom sê Jehovah: ‘Ek gaan kos uit die hemel laat reën.’ En dit is wat Jehovah doen. Wanneer die Israeliete die volgende oggend hierdie wit goed sien wat geval het, vra hulle vir mekaar: ‘Wat is dit?’

Moses sê: ‘Dit is die kos wat Jehovah vir julle gee om te eet.’ Die mense noem dit MANNA. Dit smaak soos dun koeke wat met heuning gemaak is.

‘Julle mag soveel optel as wat elkeen kan eet’, sê Moses vir die volk. Dit is dan wat hulle elke oggend doen. Wanneer die son warm word, smelt die manna wat op die grond oorgebly het.

Moses sê ook: ‘Niemand mag enige manna tot die volgende dag oorhou nie.’ Maar party van die mense luister nie. Weet jy wat gebeur? Die volgende oggend is die manna wat hulle oorgehou het, vol wurms, en dit begin stink!



[image: Israeliete tel manna op]


Maar daar is een dag van die week waarop Jehovah sê dat die volk twee keer soveel manna moet optel. Dit is op die sesde dag. En Jehovah sê hulle moet tot die volgende dag daarvan oorhou, want hy sal op die sewende dag niks laat val nie. Wanneer hulle die manna tot die sewende dag oorhou, raak dit nie vol wurms nie en stink dit nie! Dit is nog ’n wonderwerk!

Al die jare wat die Israeliete in die wildernis is, gee Jehovah vir hulle manna om te eet.

Eksodus 16:1-36; Numeri 11:7-9; Josua 5:10-12.




Studievrae











^ (Num. 11:7-9) Terloops, die manna was soos koljandersaad, en dit het soos balsemgom gelyk. 8 Die volk het versprei en dit opgetel en dit in handmeule gemaal of in ’n vysel fyngestamp, en hulle het dit in kookpotte gekook of ronde koeke daarvan gemaak, en die smaak daarvan was soos die smaak van ’n soet oliekoek. 9 En wanneer die dou snags op die kamp geval het, het die manna daarop geval.



^ (Jos. 5:10-12) En die kamp van die kinders van Israel het in Gilgal gebly, en hulle het die pasga op die veertiende dag van die maand, in die aand, in die woestynvlaktes van Jeʹrigo, gehou. 11 En hulle het die dag ná die pasga van die opbrengs van die land begin eet, ongesuurde koeke en geroosterde graan, op daardie selfde dag. 12 Toe het die manna die volgende dag opgehou, nadat hulle van die opbrengs van die land geëet het, en daar het nie meer manna vir die kinders van Israel gekom nie, en hulle het in daardie jaar van die opbrengs van die land Kanaän begin eet.









[image: Moses ontvang God se wette by die berg Sinai]



VERHAAL 35

Jehovah gee sy wette





OMTRENT twee maande nadat hulle uit Egipte weggegaan het, kom die Israeliete by die berg Siʹnai, wat ook Horeb genoem word. Dit is dieselfde plek waar Jehovah uit die brandende bos met Moses gepraat het. Die volk slaan kamp op en bly ’n rukkie hier.

Terwyl die volk onder wag, klim Moses op die berg. Bo-op die berg sê Jehovah vir Moses Hy wil hê die Israeliete moet aan Hom gehoorsaam wees en Sy spesiale volk word. Wanneer Moses afkom, vertel hy vir die Israeliete wat Jehovah gesê het. En die mense sê hulle sal aan Jehovah gehoorsaam wees, want hulle wil sy volk wees.

Nou doen Jehovah iets eienaardigs. Hy laat die top van die berg rook en veroorsaak harde donderslae. Hy praat ook met die volk: ‘Ek is Jehovah julle God wat julle uit Egipte uitgelei het.’ Dan beveel hy: ‘Julle mag geen ander gode behalwe my aanbid nie.’

God gee vir die Israeliete nog nege gebooie, of wette. Die mense is baie bang. Hulle sê vir Moses: ‘Praat jy met ons, want ons is bang dat ons sal doodgaan as God met ons praat.’

Later sê Jehovah vir Moses: ‘Klim op die berg na my toe. Ek sal vir jou twee plat klippe gee waarop ek die wette geskryf het wat ek wil hê die volk moet hou.’ Toe klim Moses weer teen die berg op. Hy bly 40 dae en nagte daar.

God het baie, baie wette vir sy volk. Moses skryf hierdie wette neer. God gee ook vir Moses die twee plat klippe. Hierop het God die 10 wette geskryf wat hy self vir die hele volk gegee het. Dit word die Tien Gebooie genoem.

Die Tien Gebooie is belangrike wette. Maar al die ander wette wat God vir die Israeliete gee, is ook belangrik. Een van hierdie wette is: ‘Jy moet Jehovah jou God liefhê met jou hele hart, jou hele verstand, jou hele siel en al jou krag.’ En ’n ander is: ‘Jy moet jou naaste liefhê soos jouself.’ God se Seun, Jesus Christus, het gesê dat dit die twee grootste wette is wat Jehovah vir sy volk Israel gegee het. Ons sal later baie dinge van God se Seun en sy leringe leer.

Eksodus 19:1-25; 20:1-21; 24:12-18; 31:18; Deuteronomium 6:4-6; Levitikus 19:18; Matteus 22:36-40.

^ (Eks. 24:12-18) Jehovah het toe vir Moses gesê: “Klim teen die berg op na my toe en bly daar, aangesien ek vir jou die kliptafels wil gee en die wet en die gebod wat ek sal skryf om hulle te leer.” 13 Toe het Moses en sy dienaar Josua opgestaan, en Moses het teen die berg van die ware God opgeklim. 14 Maar vir die ouer manne het hy gesê: “Wag op hierdie plek vir ons totdat ons na julle toe terugkeer. En kyk! Aäron en Hur is by julle. Elkeen wat ’n regsaak het, moet na hulle toe gaan.” 15 So het Moses teen die berg opgeklim terwyl die wolk die berg bedek het. 16 En Jehovah se heerlikheid het op die berg Siʹnai gebly, en die wolk het dit ses dae lank bedek. Eindelik het hy op die sewende dag uit die wolk na Moses geroep. 17 En vir die oë van die kinders van Israel was die aanskouing van Jehovah se heerlikheid soos ’n verterende vuur op die bergtop. 18 Toe het Moses in die wolk ingegaan en teen die berg opgeklim. En Moses het veertig dae en veertig nagte op die berg gebly.



^ (Eks. 31:18) En net toe hy klaar met Moses op die berg Siʹnai gepraat het, het hy vir hom twee tafels van die Getuienis gegee, kliptafels waarop die vinger van God geskryf het.



^ (Deut. 6:4-6) “Luister, o Israel: Jehovah ons God is een Jehovah. 5 En jy moet Jehovah jou God liefhê met jou hele hart en jou hele siel en al jou lewenskrag. 6 En hierdie woorde wat ek jou vandag beveel, moet in jou hart wees;



^ (Lev. 19:18) “‘Jy mag nie wraak neem of ’n wrok koester teen die kinders van jou volk nie; en jy moet jou naaste liefhê soos jouself. Ek is Jehovah.



^ (Matt. 22:36-40) “Leermeester, wat is die grootste gebod in die Wet?” 37 Hy het vir hom gesê: “‘Jy moet Jehovah jou God liefhê met jou hele hart en met jou hele siel en met jou hele verstand.’ 38 Dit is die grootste en eerste gebod. 39 Die tweede, soortgelyk hieraan, is dit: ‘Jy moet jou naaste liefhê soos jouself.’ 40 Aan hierdie twee gebooie hang die hele Wet en die Profete.”









[image: Die Israeliete sing, dans en aanbid die goue kalf]



VERHAAL 36

Die goue kalf





O AARDE! Wat doen die mense nou? Hulle aanbid ’n kalf! Hoekom doen hulle dit?

Toe Moses ’n lang ruk op die berg bly, sê die mense: ‘Ons weet nie wat met Moses gebeur het nie. Kom ons maak nou ’n god wat ons uit hierdie land kan lei.’

‘Goed dan’, sê Moses se broer Aäron. ‘Haal julle goue oorringe af en bring dit vir my.’ Wanneer die mense dit doen, smelt Aäron dit en maak hy ’n goue kalf. En die mense sê: ‘Dit is ons God, wat ons uit Egipte uitgelei het!’ Dan hou die Israeliete ’n groot fees, en hulle aanbid die goue kalf.

Wanneer Jehovah dit sien, is hy baie kwaad. Daarom sê hy vir Moses: ‘Maak gou en klim af. Die mense doen iets baie slegs. Hulle het my wette vergeet en buig voor ’n goue kalf.’



[image: Moses breek die kliptafels waarop die Tien Gebooie geskryf is]


Moses klim vinnig teen die berg af. En wanneer hy naby kom, is dít wat hy sien. Die mense sing en dans rondom die goue kalf! Moses is so kwaad dat hy die twee plat klippe met die wette daarop neergooi, en hulle breek in baie stukkies. Hy vat dan die goue kalf en smelt dit. Daarna maal hy dit totdat dit poeier is.

Die mense het ’n baie slegte ding gedoen. Daarom sê Moses vir party van die mans om hulle swaarde te vat. ‘Die slegte mense wat die goue kalf aanbid het, moet doodgemaak word’, sê Moses. Die mans maak toe 3 000 mense dood! Wys dit nie dat ons moet sorg dat ons net vir Jehovah aanbid, en geen valse gode nie?

Eksodus 32:1-35.

[image: Die tabernakel of tent van samekoms wat die Israeliete gebruik het]



Verhaal 37

’n Tent vir aanbidding





WEET jy wat hierdie gebou is? Dit is ’n spesiale tent om Jehovah te aanbid. Dit word ook die tabernakel genoem. Die volk het dit klaar gebou een jaar nadat hulle uit Egipte weggegaan het. Weet jy wie se idee dit was?

Dit was Jehovah se idee. Terwyl Moses op die berg Siʹnai was, het Jehovah vir hom vertel hoe om dit te bou. Hy het gesê dat hulle dit moes maak sodat dit maklik uitmekaargehaal kon word. Dan kon die dele na ’n ander plek toe gedra word en daar weer aanmekaargesit word. Wanneer die Israeliete van plek tot plek in die wildernis getrek het, het hulle die tent saamgevat.

As jy in die kleiner kamer aan die end van die tent kyk, kan jy ’n kis sien. Dit word die verbondsark genoem. Dit het twee engele of gerubs van goud gehad, een op elke punt. God het weer die Tien Gebooie op twee plat klippe geskryf, want Moses het die eerste twee gebreek. En hierdie klippe is binne-in die verbondsark gehou. Daar is ook ’n houer met manna daarin gehou. Onthou jy wat manna is?

Jehovah kies Moses se broer Aäron om die hoëpriester te wees. Hy lei die volk in hulle aanbidding van Jehovah. En sy seuns is ook priesters.

Kyk nou na die groter kamer van die tent. Dit is twee keer so groot soos die kleiner kamer. Sien jy die kissie en die rook wat daarvandaan opstyg? Dit is die altaar waarop die priesters goed brand wat lekker ruik en wierook genoem word. Dan is daar die lampstaander met sewe lampe. En die derde ding in die kamer is ’n tafel. Daarop word 12 brode gehou.



[image: Die kom water en die altaar]


In die werf rondom die tabernakel is daar ’n groot kom wat vol water is. Die priesters gebruik dit om mee te was. Daar is ook die groot altaar. Hier word die dooie diere as ’n offer aan Jehovah verbrand. Die tent is in die middel van die kamp, en die Israeliete woon in hulle tente rondom dit.

Eksodus 25:8-40; 26:1-37; 27:1-8; 28:1; 30:1-10, 17-21; 34:1, 2; Hebreërs 9:1-5.

^ (Eks. 27:1-8) “En jy moet die altaar van akasiahout maak, vyf el lank en vyf el breed. Die altaar moet vierkantig wees, en drie el hoog. 2 En jy moet sy horings op sy vier hoeke maak. Sy horings moet daaruit voortkom, en jy moet dit met koper oortrek. 3 En jy moet sy kanne maak om sy vetterige as te verwyder, en sy skoppe en sy bakke en sy vurke en sy vuurbakke; en jy moet al sy voorwerpe van koper maak. 4 En jy moet ’n rooster daarvoor maak, ’n netwerk van koper; en jy moet aan die net vier koperringe maak, aan die vier hoeke. 5 En jy moet dit onder die lys van die altaar plaas, daaronder, binne-in, en die net moet naby die middel van die altaar wees. 6 En jy moet draaghoute vir die altaar maak, draaghoute van akasiahout, en jy moet hulle met koper oortrek. 7 En sy draaghoute moet in die ringe gesteek word, en die draaghoute moet aan die twee kante van die altaar wees wanneer dit gedra word. 8 ’n Hol kis van planke moet jy dit maak. Net soos hy op die berg vir jou gewys het, so moet hulle dit maak.



^ (Eks. 28:1) “En wat jou betref, laat jou broer Aäron en sy seuns saam met hom uit die midde van die kinders van Israel nader kom na jou toe, sodat hy my as priester kan dien: Aäron, Nadab en Abiʹhu, Eleaʹsar en Iʹtamar, die seuns van Aäron.



^ (Eks. 30:1-10) “En jy moet ’n altaar maak as ’n plek om reukwerk te brand; van akasiahout moet jy dit maak. 2 ’n El lank en ’n el breed, vierkantig moet dit wees, en twee el hoog. Sy horings kom daaruit voort. 3 En jy moet dit met suiwer goud oortrek, sy bovlak en sy kante rondom en sy horings; en jy moet daarvoor ’n goue rand rondom maak. 4 Jy moet ook twee goue ringe daarvoor maak. Onder sy rand aan twee van sy kante moet jy hulle maak, aan twee teenoorgestelde kante, aangesien hulle moet dien as houers vir die draaghoute om dit mee te dra. 5 En jy moet die draaghoute van akasiahout maak en hulle met goud oortrek. 6 En jy moet dit voor die voorhangsel sit wat naby die ark van die getuienis is, voor die deksel wat oor die Getuienis is, waar ek my voor jou sal stel. 7 “En Aäron moet welriekende reukwerk daarop laat rook. Oggend na oggend, wanneer hy die lampe gereedmaak, moet hy dit laat rook. 8 En wanneer Aäron die lampe tussen die twee aande opsteek, moet hy dit laat rook. Dit is ’n voortdurende reukwerk voor Jehovah in julle geslagte. 9 Julle mag daarop geen onwettige reukwerk of brandoffer of graanoffer bring nie; en julle mag geen drankoffer daarop uitgiet nie. 10 En Aäron moet een keer per jaar op die horings daarvan versoening doen. Met van die bloed van die sondoffer van die versoening moet hy een keer per jaar daarvoor versoening doen in julle geslagte. Dit is hoogheilig vir Jehovah.”



^ (Eks. 30:17-21) En Jehovah het verder met Moses gepraat en gesê: 18 “Jy moet ’n koperkom met sy kopervoetstuk maak, om in te was, en jy moet dit tussen die tent van samekoms en die altaar sit en water daarin gooi. 19 En Aäron en sy seuns moet hulle hande en hulle voete daar was. 20 Wanneer hulle in die tent van samekoms ingaan, moet hulle hulle met water was sodat hulle nie sterf nie, of wanneer hulle nader gaan na die altaar om te dien, ten einde ’n vuuroffer aan Jehovah te laat rook. 21 En hulle moet hulle hande en hulle voete was sodat hulle nie sterf nie, en dit moet vir hulle dien as ’n voorskrif tot onbepaalde tyd, vir hom en sy nageslag in al hulle geslagte.”



^ (Eks. 34:1, 2) Toe het Jehovah vir Moses gesê: “Kap vir jou twee kliptafels uit soos die eerstes, en ek sal op die tafels die woorde skryf wat op die eerste tafels was, wat jy verbrysel het. 2 En wees gereed teen die oggend, want in die oggend moet jy teen die berg Siʹnai opklim en daar by my op die top van die berg gaan staan.



^ (Heb. 9:1-5) Wat die vorige verbond dan betref, dit het insettinge vir heilige diens en sy aardse heiligdom gehad. 2 Want ’n eerste tentafdeling is gemaak, waarin die lampstaander en ook die tafel en die uitstalling van die brode was; en dit word “die Heilige” genoem. 3 Maar agter die tweede voorhangsel was die tentafdeling wat “die Allerheiligste” genoem word. 4 Dit het ’n goue reukvat gehad en die verbondsark, wat rondom heeltemal met goud oorgetrek was, waarin die goue kruik met die manna was en die staf van Aäron wat gebot het en die tafels van die verbond; 5 maar daarbo was die glorieryke gerubs wat die versoendeksel oorskadu het. Maar dit is nie nou die tyd om in besonderhede oor hierdie dinge te praat nie.









[image: Josua en Kaleb en die ander spioene wys vir Moses van die vrugte van die land Kanaän]



VERHAAL 38

Die 12 spioene





KYK na die vrugte wat hierdie mans dra. Kyk net hoe groot is daardie tros druiwe. Twee mans moet dit aan ’n paal dra. En kyk net die vye en die granate. Waar kom hierdie mooi vrugte vandaan? Uit die land Kanaän. Onthou, Kanaän is die plek waar Abraham, Isak en Jakob vroeër gewoon het. Maar omdat daar ’n hongersnood was, het Jakob en sy gesin na Egipte toe getrek. Nou, omtrent 216 jaar later, lei Moses die Israeliete terug na Kanaän. Hulle het by ’n plek in die wildernis gekom wat Kades genoem word.

Slegte mense woon in die land Kanaän. Daarom stuur Moses 12 spioene uit en sê vir hulle: ‘Vind uit hoeveel mense daar woon, en hoe sterk hulle is. Vind uit of die grond vrugbaar is. En bring tog van die vrugte saam met julle terug.’

Wanneer die spioene by Kades terugkom, sê hulle vir Moses: ‘Dit is regtig ’n goeie land.’ En om dit te bewys, wys hulle vir Moses van die vrugte. Maar 10 van die spioene sê: ‘Die mense wat daar woon, is groot en sterk. Hulle sal ons doodmaak as ons probeer om die land oor te neem.’

Die Israeliete is bang wanneer hulle dit hoor. ‘Dit sou beter gewees het as ons in Egipte of selfs hier in die wildernis doodgegaan het’, sê hulle. ‘Ons sal in die oorlog doodgemaak word, en ons vrouens en kinders sal gevang word. Kom ons kies ’n nuwe leier in die plek van Moses en gaan terug na Egipte toe!’

Maar twee van die spioene vertrou op Jehovah, en hulle probeer om die volk te kalmeer. Hulle name is Josua en Kaleb. Hulle sê: ‘Moenie bang wees nie. Jehovah is met ons. Ons sal die land maklik oorneem.’ Maar die volk luister nie. Hulle wil selfs vir Josua en Kaleb doodmaak.

Dit maak Jehovah baie kwaad, en hy sê vir Moses: ‘Nie een van die mense wat 20 jaar oud of ouer is, sal in die land Kanaän ingaan nie. Hulle het die wonderwerke gesien wat ek in Egipte en in die wildernis gedoen het, en nogtans vertrou hulle my nie. Daarom sal hulle 40 jaar lank in die wildernis rondtrek totdat die laaste een doodgaan. Net Josua en Kaleb sal in die land Kanaän ingaan.’

Numeri 13:1-33; 14:1-38.

[image: Moses met Aäron se staf wat blomme gekry het]



VERHAAL 39

Aäron se staf kry blomme





KYK na die blomme en ryp amandels aan hierdie staf, of stok. Dit is Aäron se staf. Hierdie blomme en die ryp neute het in net een nag uit Aäron se staf gegroei! Kom ons kyk hoekom.

Die Israeliete trek nou al ’n hele ruk lank in die wildernis rond. Party mense dink nie dat Moses die leier moet wees of dat Aäron die hoëpriester moet wees nie. Korag is een van die mense wat so dink, en so ook Datan, Abiʹram en 250 leiers van die volk. Hulle kom almal na Moses toe en sê: ‘Hoekom hou jy jou belangriker as ons?’

Moses sê vir Korag en sy volgelinge: ‘Neem môre-oggend vuurbakke en sit reukwerk daarin. Kom dan na Jehovah se tabernakel toe. Ons sal sien wie Jehovah kies.’

Die volgende dag kom Korag en sy 250 volgelinge na die tabernakel toe. Baie ander kom saam om hierdie mans te ondersteun. Jehovah is baie kwaad. ‘Maak dat julle wegkom van die tente van hierdie slegte mans’, sê Moses. ‘Moenie aan enigiets raak wat aan hulle behoort nie.’ Die volk luister en gaan weg van die tente van Korag, Datan en Abiʹram.

Dan sê Moses: ‘Hieraan sal julle weet wie Jehovah gekies het. Die grond sal oopgaan en hierdie slegte mans insluk.’

Sodra Moses ophou praat, gaan die grond oop. Korag se tent en besittings en Datan en Abiʹram en almal saam met hulle val daarin, en die grond gaan oor hulle toe. Toe die volk die geskreeu hoor van die mense wat in die skeur val, roep hulle uit: ‘Hardloop! Die aarde sal ons miskien ook insluk!’

Korag en sy 250 volgelinge staan nog steeds naby die tabernakel. Toe stuur Jehovah vuur, en hulle word almal doodgebrand. Daarna sê Jehovah vir Aäron se seun Eleaʹsar om die vuurbakke van die dooie mans te vat en ’n dun oortreksel vir die altaar daarvan te maak. Hierdie altaaroortreksel moet vir die Israeliete ’n waarskuwing wees dat niemand behalwe Aäron en sy seuns priesters vir Jehovah mag wees nie.

Maar Jehovah wil baie duidelik wys dat dit Aäron en sy seuns is wat hy as priesters gekies het. Daarom sê hy vir Moses: ‘Laat ’n leier uit elke stam van Israel sy staf bring. Vir die stam van Levi moet Aäron sy staf bring. Sit dan al hierdie stawwe in die tabernakel voor die verbondsark. Die staf van die man wat ek as priester gekies het, sal blomme kry.’

Toe Moses die volgende oggend gaan kyk, het hierdie blomme en ryp amandels uit Aäron se staf gegroei! Sien jy nou hoekom Jehovah blomme uit Aäron se staf laat groei het?

Numeri 16:1-49; 17:1-11; 26:10.

^ (Num. 26:10) Toe het die aarde sy mond oopgemaak en hulle verswelg. Wat Korag betref, hy het gesterf toe die vergadering gesterf het, toe die vuur tweehonderd-en-vyftig man verteer het. En hulle het ’n simbool geword.









[image: Moses en Aäron vra of hulle water uit die rots moet laat kom]



VERHAAL 40

Moses slaan die rots





DIE jare gaan verby—10 jaar, 20 jaar, 30 jaar, 39 jaar! En die Israeliete is nog steeds in die wildernis. Maar gedurende al hierdie jare sorg Jehovah vir sy volk. Hy gee vir hulle manna om te eet. In die dag lei hy hulle met ’n wolkkolom en in die nag met ’n vuurkolom. En gedurende al hierdie jare dra hulle nie hulle klere op nie en word hulle voete nie seer nie.

Dit is nou die eerste maand van die 40ste jaar nadat hulle uit Egipte weggegaan het. Die Israeliete slaan weer by Kades kamp op. Hulle was hier toe die 12 spioene uitgestuur is om die land Kanaän amper 40 jaar gelede te verken. Moses se suster Mirjam gaan in Kades dood. En soos vroeër is daar weer moeilikheid hier.

Die volk kan nêrens water kry nie. Daarom kla hulle by Moses: ‘Dit sou beter gewees het as ons doodgegaan het. Hoekom het jy ons uit Egipte gebring na hierdie verskriklike plek waar niks groei nie? Daar is geen graan, geen vye, geen druiwe en geen granate nie. Daar is nie eens water om te drink nie.’

Wanneer Moses en Aäron na die tabernakel toe gaan om te bid, sê Jehovah vir Moses: ‘Laat die volk bymekaarkom. Praat dan voor hulle almal met daardie rots daar. Daar sal genoeg water daaruit kom vir die volk en al hulle diere.’

Daarom laat Moses die volk bymekaarkom, en hy sê: ‘Luister hier, julle wat geen vertroue in God het nie! Moet ek en Aäron vir julle water uit hierdie rots laat kom?’ Dan slaan Moses die rots twee keer met ’n stok, en ’n groot stroom water vloei daaruit. Daar is genoeg water vir die hele volk en al die diere om te drink.

Maar Jehovah is kwaad vir Moses en Aäron. Weet jy hoekom? Dit is omdat Moses en Aäron gesê het dat hulle water uit die rots gaan laat kom. Maar dit was eintlik Jehovah wat dit laat gebeur het. En omdat Moses en Aäron nie die waarheid hieroor vertel het nie, sê Jehovah hy gaan hulle straf. ‘Julle sal my volk nie in Kanaän inlei nie’, sê hy.

Kort daarna gaan die Israeliete weg uit Kades. Na ’n kort rukkie kom hulle by die berg Hor. Aäron gaan bo-op hierdie berg dood. Hy is 123 jaar oud wanneer hy doodgaan. Die Israeliete is baie hartseer, en die hele volk huil 30 dae oor Aäron. Sy seun Eleaʹsar word die volgende hoëpriester van die nasie Israel.

Numeri 20:1-13, 22-29; Deuteronomium 29:5.

^ (Num. 20:22-29) En die kinders van Israel, die hele vergadering, het van Kades af weggetrek en by die berg Hor gekom. 23 Toe het Jehovah op die berg Hor, aan die grens van die land Edom, vir Moses en Aäron gesê: 24 “Aäron sal tot sy volk versamel word, want hy sal die land wat ek beslis aan die kinders van Israel sal gee, nie ingaan nie, omdat julle in opstand gekom het teen my bevel aangaande die waters van Meʹriba. 25 Neem Aäron en sy seun Eleaʹsar en laat hulle teen die berg Hor opklim. 26 En trek Aäron se klere uit, en jy moet dit vir sy seun Eleaʹsar aantrek; en Aäron sal tot sy volk versamel word en sal daar sterf.” 27 En Moses het gedoen net soos Jehovah beveel het; en voor die oë van die hele vergadering het hulle teen die berg Hor opgeklim. 28 Toe het Moses Aäron se klere uitgetrek en dit vir sy seun Eleaʹsar aangetrek, waarna Aäron daar op die top van die berg gesterf het. En Moses en Eleaʹsar het van die berg afgekom. 29 En die hele vergadering het gesien dat Aäron gesterf het, en die hele huis van Israel het dertig dae lank oor Aäron gehuil.



^ (Deut. 29:5) ‘Terwyl ek julle veertig jaar lank in die wildernis gelei het, het julle klere aan julle nie verslyt nie, en jou sandaal aan jou voet het nie verslyt nie.









[image: Israeliete wat deur slange gebyt is, kyk na Moses se koperslang]



VERHAAL 41

Die koperslang





LYK dit soos ’n regte slang daar om die paal? Dit is nie. Die slang is van koper gemaak. Jehovah het vir Moses gesê om dit op die paal te sit sodat die volk daarna kan kyk en aan die lewe kan bly. Maar die ander slange op die grond is regte slange. Hulle het die mense gepik en siek gemaak. Weet jy hoekom?

Dit is omdat die Israeliete teen God en Moses gepraat het. Hulle kla: ‘Hoekom het julle ons uit Egipte uitgelei om in hierdie wildernis dood te gaan? Daar is niks kos of water hier nie. En ons is siek en sat vir hierdie manna.’

Maar die manna is goeie kos. Jehovah het dit deur ’n wonderwerk vir hulle gegee. En hy het ook deur ’n wonderwerk vir hulle water gegee. Maar die mense is nie dankbaar oor die manier waarop God vir hulle sorg nie. Daarom stuur Jehovah hierdie giftige slange om die Israeliete te straf. Die slange pik hulle, en baie van hulle gaan dood.

Uiteindelik kom die volk na Moses toe en sê: ‘Ons het gesondig, want ons het teen Jehovah en teen jou gepraat. Bid nou tot Jehovah sodat hy hierdie slange kan wegneem.’



[image: Moses en die koperslang]


Daarom bid Moses vir die volk. En Jehovah sê vir Moses om hierdie koperslang te maak. Hy sê dit moet op ’n paal gesit word en elkeen wat gepik word, moet daarna kyk. Moses doen net soos God sê. En die mense wat gepik is, kyk na die koperslang en word weer gesond.

Ons kan ’n les hieruit leer. Ons is almal, in ’n sekere sin, soos die Israeliete wat deur daardie slange gepik is. Ons is almal besig om dood te gaan. Kyk net en jy sal sien dat mense oud en siek word en doodgaan. Dit is omdat die eerste man en vrou, Adam en Eva, hulle rug op Jehovah gedraai het, en ons is almal hulle kinders. Maar Jehovah het iets gedoen sodat ons vir ewig kan lewe.

Jehovah het sy Seun, Jesus Christus, na die aarde toe gestuur. Jesus is aan ’n paal gehang omdat baie mense gedink het dat hy sleg is. Maar Jehovah het Jesus gegee om ons te red. As ons na hom kyk, as ons hom volg, kan ons ewige lewe kry. Maar ons sal later meer hiervan leer.

Numeri 21:4-9; Johannes 3:14, 15.

^ (Num. 21:4-9) Terwyl hulle verder getrek het van die berg Hor af met die pad van die Rooi See, sodat hulle om die land Edom kon trek, het die siel van die volk weens die pad moeg begin raak. 5 En die volk het teen God en Moses bly praat: “Waarom het julle ons uit Egipte laat optrek om in die wildernis te sterf? Want daar is geen brood en geen water nie, en ons siel het ’n afsku gekry van die veragtelike brood.” 6 Toe het Jehovah giftige slange onder die volk ingestuur, en hulle het die volk bly byt, sodat baie mense van Israel gesterf het. 7 Uiteindelik het die volk na Moses toe gekom en gesê: “Ons het gesondig, want ons het teen Jehovah en teen u gepraat. Doen vir ons voorspraak by Jehovah sodat hy die slange van ons verwyder.” En Moses het vir die volk voorspraak gedoen. 8 Toe het Jehovah vir Moses gesê: “Maak vir jou ’n vurige slang en sit dit op ’n paal. En wanneer iemand gebyt is, dan moet hy daarna kyk en so bly lewe.” 9 Moses het dadelik ’n koperslang gemaak en dit op die paal gesit; en as ’n slang iemand gebyt het en hy sy blik op die koperslang gerig het, dan het hy bly lewe.



^ (Joh. 3:14, 15) En net soos Moses die slang in die wildernis opgehef het, so moet die Seun van die mens opgehef word, 15 sodat elkeen wat in hom glo, die ewige lewe kan hê.









[image: Die donkie praat met Bileam omdat ’n engel in die pad staan]



VERHAAL 42

’n Donkie praat





HET jy al ooit gehoor van ’n donkie wat kon praat? ‘Nee’, sê jy dalk. ‘Diere kan mos nie praat nie.’ Maar die Bybel vertel van ’n donkie wat gepraat het. Kom ons kyk hoe dit gebeur het.

Die Israeliete is amper gereed om in die land Kanaän in te gaan. Balak, die koning van Moab, is bang vir die Israeliete. Daarom laat hy ’n slim man met die naam Biʹleam kom om die Israeliete te vervloek. Balak belowe om vir Biʹleam ’n klomp geld te gee, en daarom klim Biʹleam op sy donkie en gaan hy na Balak toe.

Jehovah wil nie hê Biʹleam moet Sy volk vervloek nie. Daarom stuur hy ’n engel met ’n lang swaard om in die pad te staan en Biʹleam te keer. Biʹleam kan nie die engel sien nie, maar sy donkie kan. Daarom probeer die donkie aanhoudend om weg te draai van die engel af, en uiteindelik gaan lê dit in die pad. Biʹleam is baie kwaad en slaan sy donkie met ’n stok.

Dan laat Jehovah Biʹleam hoor hoe sy donkie met hom praat. ‘Wat het ek aan jou gedoen dat jy my slaan?’ vra die donkie.

‘Jy maak ’n gek van my’, sê Biʹleam. ‘As ek ’n swaard gehad het, het ek jou doodgemaak!’

‘Het ek jou al ooit voorheen so behandel?’ vra die donkie.

‘Nee’, antwoord Biʹleam.

Jehovah laat Biʹleam dan die engel met die swaard in die pad sien. Die engel sê: ‘Hoekom het jy jou donkie geslaan? Ek het gekom om jou te keer, want jy moet Israel nie gaan vervloek nie. As jou donkie nie van my af weggedraai het nie, sou ek jou doodgemaak het, maar ek sou nie jou donkie seergemaak het nie.’

Biʹleam sê: ‘Ek het gesondig. Ek het nie geweet dat u in die pad staan nie.’ Die engel laat Biʹleam gaan, en Biʹleam gaan na Balak toe. Hy probeer nog altyd om Israel te vervloek, maar in plaas daarvan laat Jehovah hom Israel drie keer seën.

Numeri 21:21-35; 22:1-40; 23:1-30; 24:1-25.

[image: Josua, Moses en Eleasar die priester]



VERHAAL 43

Josua word leier





MOSES wil saam met die Israeliete in Kanaän ingaan. Daarom vra hy: ‘Jehovah, laat my deur die Jordaanrivier trek en die goeie land sien.’ Maar Jehovah sê: ‘Dit is genoeg! Moenie weer hieroor praat nie!’ Weet jy hoekom Jehovah dit gesê het?

Dit is oor wat gebeur het toe Moses die rots geslaan het. Onthou, hy en Aäron het Jehovah nie geëer nie. Hulle het nie vir die volk gesê dit was Jehovah wat water uit die rots laat kom nie. Daarom het Jehovah gesê dat hy hulle nie in Kanaän sal laat ingaan nie.

’n Paar maande ná Aäron se dood sê Jehovah vir Moses: ‘Neem Josua, en laat hom voor Eleaʹsar, die priester, en die volk staan. En daar voor hulle almal moet jy vir hulle sê dat Josua die nuwe leier is.’ Moses doen net soos Jehovah sê, soos jy in die prent kan sien.

Dan sê Jehovah vir Josua: ‘Wees sterk en moenie bang wees nie. Jy sal die Israeliete in die land Kanaän inlei wat ek aan hulle belowe het, en ek sal met jou wees.’

Later sê Jehovah vir Moses om tot bo-op die berg Nebo in die land Moab te klim. Van daar af kan Moses oor die Jordaanrivier kyk en die pragtige land Kanaän sien. Jehovah sê: ‘Dit is die land wat ek belowe het om aan die kinders van Abraham, Isak en Jakob te gee. Ek het jou dit laat sien, maar ek sal jou nie daar laat ingaan nie.’

Moses gaan daar bo-op die berg Nebo dood. Hy was 120 jaar oud. Hy was nog sterk en hy kon nog goed sien. Die volk is baie hartseer en huil omdat Moses dood is. Maar hulle is bly dat Josua hulle nuwe leier is.

Numeri 27:12-23; Deuteronomium 3:23-29; 31:1-8, 14-23; 32:45-52; 34:1-12.

^ (Deut. 3:23-29) “En ek het Jehovah in dié tyd om guns gesmeek en gesê: 24 ‘O Soewereine Heer Jehovah, u het begin om u kneg u grootheid en u sterk arm te laat sien, want watter god is daar in die hemel of op die aarde wat sulke werke en sulke magtige dade doen soos u? 25 Laat my asseblief oortrek en die goeie land sien wat oorkant die Jordaan lê, daardie goeie bergstreek en die Libanon.’ 26 En Jehovah het weens julle grimmig teenoor my gebly en nie na my geluister nie; maar Jehovah het vir my gesê: ‘Dit is nou genoeg! Moet nooit weer met my oor hierdie saak praat nie. 27 Klim op na die top van Pisga en slaan jou oë op na die weste en noorde en suide en ooste en kyk met jou oë, want jy sal nie deur hierdie Jordaan trek nie. 28 En dra die bevel aan Josua oor en moedig hom aan en versterk hom, want hy sal voor hierdie volk uit deurtrek en hy sal hulle die land laat beërf wat jy sal sien.’ 29 Al die tyd het ons in die vallei teenoor Bet-Peor gebly.



^ (Deut. 31:1-8) Toe het Moses gegaan en hierdie woorde met die hele Israel gespreek 2 en vir hulle gesê: “Ek is vandag honderd-en-twintig jaar oud. Ek sal nie meer mag uitgaan en inkom nie, aangesien Jehovah vir my gesê het: ‘Jy sal nie deur hierdie Jordaan trek nie.’ 3 Jehovah jou God trek voor jou deur. Hy sal hierdie nasies voor jou uit verdelg, en jy moet hulle verdryf. Josua trek voor jou deur, net soos Jehovah gesê het. 4 En Jehovah sal beslis met hulle doen net soos hy met Sihon en Og, die konings van die Amoriete, en met hulle land gedoen het, toe hy hulle verdelg het. 5 En Jehovah het hulle aan julle oorgelewer, en julle moet met hulle handel volgens die hele gebod wat ek julle beveel het. 6 WEES moedig en sterk. Moenie bang wees of sidder voor hulle nie, want Jehovah jou God trek saam met jou. Hy sal jou nie in die steek laat of jou heeltemal verlaat nie.” 7 En Moses het Josua geroep en vir hom voor die oë van die hele Israel gesê: “Wees moedig en sterk, want jy—jy sal hierdie volk in die land bring wat Jehovah aan hulle voorvaders met ’n eed beloof het om aan hulle te gee, en jy sal dit aan hulle as ’n erfdeel gee. 8 En Jehovah trek voor jou uit. Hy sal voortdurend met jou wees. Hy sal jou nie in die steek laat of jou heeltemal verlaat nie. Moenie bang of verskrik wees nie.”



^ (Deut. 31:14-23) Daarna het Jehovah vir Moses gesê: “Kyk! Die dae het nader gekom dat jy moet sterf. Roep Josua, en gaan staan julle in die tent van samekoms, sodat ek die bevel aan hom kan oordra.” En Moses en Josua het gegaan en in die tent van samekoms gaan staan. 15 Toe het Jehovah by die tent in die wolkkolom verskyn, en die wolkkolom het by die ingang van die tent bly staan. 16 Jehovah het toe vir Moses gesê: “Kyk! Jy ontslaap met jou voorvaders; en hierdie volk sal beslis opstaan en onsedelike gemeenskap hê met vreemde gode van die land waarheen hulle gaan, daar in hulle midde, en hulle sal my beslis verlaat en my verbond verbreek wat ek met hulle gesluit het. 17 Dan sal my toorn op dié dag inderdaad teen hulle ontvlam, en ek sal hulle beslis verlaat en my aangesig vir hulle verberg, en hulle sal iets word wat verteer moet word; en baie rampspoede en benoudhede sal oor hulle kom, en hulle sal sekerlik op dié dag sê: ‘Het hierdie rampspoede nie oor ons gekom omdat ons God nie in ons midde is nie?’ 18 Wat my betref, ek sal op dié dag my aangesig heeltemal verberg weens al die kwaad wat hulle gedoen het, omdat hulle hulle tot ander gode gewend het. 19 “SKRYF dan nou vir julle hierdie lied op en leer dit aan die kinders van Israel. Lê dit in hulle mond sodat hierdie lied as my getuie teen die kinders van Israel kan dien. 20 Want ek sal hulle inbring in die land wat ek aan hulle voorvaders met ’n eed beloof het, wat oorloop van melk en heuning, en hulle sal beslis eet en versadig en vet word en hulle tot ander gode wend, en hulle sal dié inderdaad dien en my met minagting bejeën en my verbond verbreek. 21 En wanneer baie rampspoede en benoudhede oor hulle kom, dan sal hierdie lied as ’n getuie voor hulle antwoord, want dit moenie uit die mond van hulle nageslag vergeet word nie, want ek ken hulle neiging goed wat hulle vandag ontwikkel voordat ek hulle in die land bring wat ek met ’n eed beloof het.” 22 Toe het Moses hierdie lied op dié dag opgeskryf, sodat hy dit aan die kinders van Israel kon leer. 23 En hy het die bevel aan Josua, die seun van Nun, oorgedra en gesê: “Wees moedig en sterk, want jy—jy sal die kinders van Israel in die land bring wat ek aan hulle met ’n eed beloof het, en ek sal voortdurend met jou wees.”



^ (Deut. 32:45-52) Nadat Moses al hierdie woorde klaar met die hele Israel gespreek het, 46 het hy verder vir hulle gesê: “Rig julle hart op al die woorde wat ek vandag as waarskuwing tot julle spreek, sodat julle julle kinders kan beveel om al die woorde van hierdie wet sorgvuldig uit te voer. 47 Want dit is geen waardelose woord vir julle nie, maar dit beteken julle lewe, en deur hierdie woord kan julle julle dae verleng in die land waarheen julle deur die Jordaan trek om dit in besit te neem.” 48 En Jehovah het op daardie selfde dag met Moses gepraat en gesê: 49 “Klim op teen hierdie Abaʹrimgebergte, die berg Nebo, wat in die land Moab is, wat op Jeʹrigo uitkyk, en sien die land Kanaän, wat ek aan die kinders van Israel as ’n besitting gee. 50 Sterf dan op die berg waarteen jy opklim, en word tot jou volk versamel, net soos jou broer Aäron op die berg Hor gesterf het en tot sy volk versamel is; 51 omdat julle troueloos teenoor my opgetree het onder die kinders van Israel by die waters van Meʹriba by Kades, in die wildernis Zin; omdat julle my nie onder die kinders van Israel geheilig het nie. 52 Want jy sal die land van ver af sien, maar jy sal nie daar ingaan, in die land wat ek aan die kinders van Israel gee nie.”









[image: Ragab en een van die spioene by haar venster met die rooi tou]



VERHAAL 44

Ragab help die spioene





HIERDIE mans is in die moeilikheid. Hulle moet wegkom of hulle gaan doodgemaak word. Hulle is Israelitiese spioene, en die vrou wat hulle help, is Ragab. Ragab woon hier in ’n huis op die muur van die stad Jeʹrigo. Kom ons vind uit hoekom hierdie mans in die moeilikheid is.

Die Israeliete is gereed om oor die Jordaanrivier in die land Kanaän in te gaan. Maar eers stuur Josua twee spioene uit. Hy sê vir hulle: ‘Gaan bekyk die land en die stad Jeʹrigo.’



[image: Een van die spioene gebruik Ragab se rooi tou om teen die muur af te klim]


Wanneer die spioene in Jeʹrigo kom, gaan hulle na Ragab se huis toe. Maar iemand sê vir die koning van Jeʹrigo: ‘Twee Israeliete het vannag hierheen gekom om die land te verken.’ Wanneer hy dit hoor, stuur die koning mans na Ragab toe, en hulle beveel haar: ‘Bring die mans uit wat in jou huis is!’ Maar Ragab het die spioene op haar dak weggesteek. Daarom sê sy: ‘Daar het mans na my huis toe gekom, maar ek weet nie van waar hulle was nie. Hulle het weggegaan net toe dit donker word, voordat die stadspoort toegemaak is. As julle gou maak, kan julle hulle vang!’ Toe het die mans hulle agternagesit.

Wanneer hulle weg is, gaan Ragab gou op na die dak toe. ‘Ek weet dat Jehovah hierdie land aan julle gaan gee’, sê sy vir die spioene. ‘Ons het gehoor hoe hy die Rooi See laat opdroog het toe julle uit Egipte weggegaan het, en hoe julle die konings Sihon en Og doodgemaak het. Ek was goed vir julle, en nou moet julle my asseblief belowe dat julle vir my goed sal wees. Red my pa en my ma en my broers en susters.’

Die spioene belowe dit, maar Ragab moet iets doen. ‘Vat hierdie rooi tou en maak dit in jou venster vas’, sê die spioene, ‘en bring al jou familielede by jou in jou huis bymekaar. En wanneer ons terugkom om Jeʹrigo aan te val, sal ons hierdie tou in jou venster sien en niemand in jou huis doodmaak nie.’ Wanneer die spioene by Josua terugkom, vertel hulle vir hom alles wat gebeur het.

Josua 2:1-24; Hebreërs 11:31.

^ (Heb. 11:31) Deur geloof het Ragab, die hoer, nie omgekom saam met dié wat ongehoorsaam was nie, omdat sy die spioene vreedsaam ontvang het.









[image: Die nasie Israel steek die Jordaanrivier oor]



VERHAAL 45

Deur die Jordaanrivier





KYK! Die Israeliete trek deur die Jordaanrivier! Maar waar is die water? Omdat dit daardie tyd van die jaar baie reën, was die rivier ’n paar minute vroeër baie vol. Maar nou is al die water weg! En die Israeliete trek op droë grond deur net soos by die Rooi See! Wat het van al die water geword? Kom ons kyk.

Toe die tyd kom dat die Israeliete deur die Jordaanrivier moet trek, het Jehovah Josua vir die volk laat sê: ‘Die priesters moet die verbondsark vat en voor ons uitgaan. Wanneer hulle hulle voete in die water van die Jordaanrivier steek, sal die water ophou vloei.’

Daarom tel die priesters die verbondsark op en dra dit voor die volk uit. Wanneer hulle by die Jordaan kom, loop die priesters tot in die water. Dit vloei baie vinnig en diep. Maar sodra hulle voete die water raak, hou die water op om te vloei! Dit is ’n wonderwerk! Hoër op in die rivier het Jehovah die water opgedam. Daar is dan gou niks water meer in die rivier nie!



[image: Priesters staan op die droë rivierbedding met die verbondsark op hulle skouers terwyl die volk deurloop]


Die priesters wat die verbondsark dra, loop tot in die middel van die droë rivier. Kan jy hulle in die prent sien? Terwyl hulle daar staan, loop al die Israeliete op droë grond deur die Jordaanrivier!



[image: Josua]


Wanneer almal deur is, laat Jehovah Josua vir 12 sterk mans sê: ‘Gaan in die rivier in tot waar die priesters met die verbondsark staan. Tel 12 klippe op en pak hulle op mekaar waar julle vanaand gaan bly. Wanneer julle kinders dan in die toekoms vra wat hierdie klippe beteken, moet julle vir hulle sê dat die water opgehou vloei het toe Jehovah se verbondsark deur die Jordaan getrek het. Die klippe sal julle aan hierdie wonderwerk herinner!’ Josua pak ook 12 klippe waar die priesters in die rivierbedding gestaan het.

Uiteindelik sê Josua vir die priesters wat die verbondsark dra: ‘Klim op uit die Jordaan.’ En sodra hulle dit doen, begin die rivier weer vloei.

Josua 3:1-17; 4:1-18.

[image: Josua lei die Israeliete wat skreeu en op hulle horings blaas terwyl die mure van Jerigo inmekaarval]



VERHAAL 46

Die mure van Jerigo





WAT laat hierdie mure van Jeʹrigo inmekaarval? Dit lyk asof ’n groot bom hulle getref het. Maar in daardie dae was daar nie bomme nie; hulle het nie eens gewere gehad nie. Dit is nog ’n wonderwerk van Jehovah! Kom ons vind uit hoe dit gebeur het.

Luister wat sê Jehovah vir Josua: ‘Jy en jou soldate moet om die stad trek. Trek ses dae lank een keer elke dag om die stad. Dra die verbondsark saam met julle. Sewe priesters moet voor die ark loop en op hulle horings blaas.

‘Op die sewende dag moet julle sewe keer om die stad trek. Blaas dan lank op die horings en laat almal ’n groot oorlogskreet skreeu. En die mure sal inmekaarval!’



[image: Die mure van Jerigo val inmekaar, maar Ragab se huis waar die rooi tou hang, bly staan]


Josua en die volk doen wat Jehovah sê. Terwyl hulle trek, bly almal stil. Niemand sê ’n woord nie. Al wat ’n mens kan hoor, is die geluid van die horings en die voetstappe. Die vyande van God se volk in Jeʹrigo moes bang gewees het. Kan jy daardie rooi tou sien wat by ’n venster uithang? Wie se venster is dit? Ja, Ragab het gedoen wat die twee spioene vir haar gesê het. Haar hele familie is daar binne en kyk saam met haar wat gebeur.

Uiteindelik, op die sewende dag, nadat hulle sewe keer om die stad getrek het, word die horings geblaas, skreeu die soldate en val die mure inmekaar. Dan sê Josua: ‘Maak almal in die stad dood en verbrand dit. Verbrand alles. Hou net die silwer, goud, koper en yster, en gee dit aan die skatkis van Jehovah se tent.’

Vir die twee spioene sê Josua: ‘Gaan na die huis van Ragab toe, en bring haar en haar hele familie uit.’ Ragab en haar familie word gered, net soos die spioene haar belowe het.

Josua 6:1-25.

[image: Agan steek die goudstaaf, silwerstukke en mooi kleed in sy tent weg]



VERHAAL 47

’n Dief in Israel





KYK wat begrawe hierdie man in sy tent! ’n Mooi kleed, ’n goudstaaf en ’n paar silwerstukke. Hy het dit uit die stad Jeʹrigo geneem. Maar wat moes met die goed in Jeʹrigo gedoen word? Onthou jy?

Dit moes vernietig word, en die goud en silwer moes aan die skatkis van Jehovah se tabernakel gegee word. Hierdie mense was dan eintlik ongehoorsaam aan God. Hulle het goed gesteel wat aan God behoort. Die man se naam is Agan, en die mense by hom is lede van sy gesin. Kom ons kyk wat gebeur.

Nadat Agan hierdie goed gesteel het, stuur Josua ’n klompie mans om teen die stad Ai te veg. Maar hulle word verslaan. Party word doodgemaak, en die res vlug. Josua is baie hartseer. Hy gaan lê met sy gesig op die grond en bid tot Jehovah: ‘Hoekom het u dit met ons laat gebeur?’

Jehovah antwoord: ‘Staan op! Israel het gesondig. Hulle het van die goed gevat wat vernietig moes word of aan Jehovah se tabernakel gegee moes word. Hulle het ’n mooi kleed gesteel en dit geheim gehou. Ek sal julle nie seën voordat julle dít sowel as die een wat die goed gevat het, vernietig nie.’ Jehovah sê dat hy vir Josua sal wys wie die slegte man is.

Josua laat toe die hele volk bymekaarkom, en Jehovah wys die slegte man Agan uit. Agan sê: ‘Ek het gesondig. Ek het ’n mooi kleed, die goudstaaf en die silwerstukke gesien. Ek wou dit so graag hê dat ek dit gevat het. Julle sal dit in my tent kry waar ek dit begrawe het.’

Wanneer hulle hierdie goed kry en dit na Josua toe bring, sê hy vir Agan: ‘Hoekom het jy moeilikheid oor ons gebring? Nou sal Jehovah moeilikheid oor jou bring!’ Dan stenig die hele volk Agan en sy gesin. Wys dit nie dat ons nooit dinge moet vat wat nie aan ons behoort nie?

Daarna trek Israel weer uit om teen Ai te veg. Hierdie keer help Jehovah sy volk, en hulle wen die geveg.

Josua 7:1-26; 8:1-29.

[image: Gibeoniete in die kamp van Israel wys vir Josua hulle geskeurde klere en ou droë brood]



VERHAAL 48

Die wyse Gibeoniete





BAIE van die stede in Kanaän maak hulle nou klaar om teen Israel te veg. Hulle dink dat hulle kan wen. Maar die mense in die nabygeleë stad Giʹbeon dink nie so nie. Hulle glo dat God die Israeliete help, en hulle wil nie teen God veg nie. Weet jy wat die Gibeoniete nou doen?

Hulle besluit om dit te laat lyk asof hulle baie ver daarvandaan woon. Daarom trek party van die mans geskeurde klere en stukkende sandale aan. Hulle laai stukkende sakke op hulle donkies en vat ou, droë brood saam. Dan gaan hulle na Josua toe en sê: ‘Ons kom van ’n baie ver land af, want ons het van julle groot God, Jehovah, gehoor. Ons het gehoor van alles wat hy in Egipte vir julle gedoen het. Ons leiers het vir ons gesê om padkos te vat vir ’n reis en na julle toe te kom en te sê: “Ons is julle knegte. Belowe dat julle nie teen ons sal oorlog maak nie.” Julle kan sien dat ons klere stukkend is van die lang reis en dat ons brood oud en droog geword het.’

Josua en die ander leiers glo die Gibeoniete. Daarom belowe hulle om nie teen hulle te veg nie. Maar drie dae later vind hulle uit dat die Gibeoniete eintlik daar naby woon.

‘Hoekom het julle vir ons gesê dat julle van ’n ver land af kom?’ vra Josua hulle.

Die Gibeoniete antwoord: ‘Ons het dit gedoen omdat ons gehoor het dat julle God Jehovah belowe het om hierdie hele land Kanaän aan julle te gee. Daarom was ons bang dat julle ons sal doodmaak.’ Maar die Israeliete hou hulle belofte, en hulle maak nie die Gibeoniete dood nie. Hulle maak hulle eerder hulle knegte.

Die koning van Jerusalem is kwaad omdat die Gibeoniete vrede gemaak het met Israel. Daarom sê hy vir vier ander konings: ‘Kom help my om teen Giʹbeon te veg.’ En dit is wat hierdie vyf konings doen. Was dit wys van die Gibeoniete om met Israel vrede te maak, iets wat hierdie konings nou teen hulle laat kom veg? Ons sal sien.

Josua 9:1-27; 10:1-5.

^ (Jos. 10:1-5) En toe Adoʹni-Seʹdek, die koning van Jerusalem, hoor dat Josua Ai ingeneem en dit toe aan vernietiging oorgegee het, dat hy met Ai en sy koning gedoen het net soos hy met Jeʹrigo en sy koning gedoen het, en dat die inwoners van Giʹbeon met Israel vrede gemaak het en onder hulle bly, 2 het hy baie bang geword, omdat Giʹbeon ’n groot stad was, soos een van die koninklike stede, en omdat dit groter was as Ai en al sy manne sterk manne was. 3 Gevolglik het Adoʹni-Seʹdek, die koning van Jerusalem, na Hoham, die koning van Hebron, en na Piram, die koning van Jarmut, en na Jaʹfia, die koning van Lagis, en na Debir, die koning van Eglon, gestuur en gesê: 4 “Trek op na my toe en help my en laat ons Giʹbeon verslaan, want dit het met Josua en die kinders van Israel vrede gemaak.” 5 Hierop het hulle bymekaargekom en opgetrek, vyf konings van die Amoriete: die koning van Jerusalem, die koning van Hebron, die koning van Jarmut, die koning van Lagis, die koning van Eglon, hulle en al hulle kampe, en hulle het teen Giʹbeon kamp opgeslaan en daarteen oorlog gevoer.









[image: Josua sê vir die son om stil te staan]



VERHAAL 49

Die son staan stil





KYK na Josua. Hy sê: ‘Son, staan stil!’ En die son staan stil. Dit bly ’n hele dag daar in die middel van die hemel. Jehovah laat dit gebeur! Maar kom ons kyk hoekom Josua wil hê die son moet bly skyn.

Wanneer die vyf slegte konings in die land Kanaän teen die Gibeoniete begin veg, stuur die Gibeoniete ’n man om Josua te vra om hulle te help. ‘Kom gou na ons toe!’ sê hy. ‘Red ons! Al die konings in die heuwelland het teen u knegte kom veg.’

Josua en al sy soldate gaan dadelik. Hulle trek die hele nag lank. Wanneer hulle by Giʹbeon kom, is die soldate van die vyf konings bang en begin hulle wegvlug. Dan laat Jehovah groot haelstene uit die lug val, en die haelstene maak meer soldate dood as wat Josua se soldate doodmaak.

Josua sien dat die son binnekort sal ondergaan. Dit sal donker wees, en baie van die vyf slegte konings se soldate sal wegkom. Dit is hoekom Josua tot Jehovah bid en dan sê: ‘Son, staan stil!’ En wanneer die son stilstaan, kan die Israeliete die oorwinning voltooi.

Daar is nog baie ander slegte konings in Kanaän wat God se volk haat. Dit neem omtrent ses jaar vir Josua en sy leër om 31 konings in die land te verslaan. Daarna sorg Josua dat die land Kanaän verdeel word onder die stamme wat nog nie gebied het nie.

Baie jare gaan verby, en Josua gaan later dood wanneer hy 110 jaar oud is. Terwyl hy en sy vriende lewe, is die volk gehoorsaam aan Jehovah. Maar wanneer hierdie goeie mans doodgaan, begin die volk slegte dinge doen en kom hulle in die moeilikheid. Dit is wanneer hulle regtig God se hulp nodig het.

Josua 10:6-15; 12:7-24; 14:1-5; Rigters 2:8-13.

^ (Jos. 10:6-15) Daarop het die manne van Giʹbeon na Josua in die kamp by Gilgal gestuur en gesê: “Moenie u hand ten opsigte van u slawe laat verslap nie. Trek gou op na ons toe en red ons tog en help ons, want al die konings van die Amoriete wat in die bergstreek woon, het teen ons saamgekom.” 7 Toe het Josua uit Gilgal opgetrek, hy en al die manskappe saam met hom en al die dapper, sterk manne. 8 Toe het Jehovah vir Josua gesê: “Moenie vir hulle bang wees nie, want ek het hulle in jou hand gegee. Niemand van hulle sal teen jou standhou nie.” 9 En Josua het hulle onverwags aangeval. Hy het die hele nag deur van Gilgal af opgetrek. 10 En Jehovah het hulle in verwarring gebring voor Israel, en dié het hulle met ’n groot slagting by Giʹbeon begin ombring en hulle met die opdraand van Bet-Horon langs agtervolg en hulle omgebring tot by Aseʹka en Makkeʹda. 11 En terwyl hulle voor Israel weggevlug het en op die afdraand van Bet-Horon was, het Jehovah groot stene uit die hemel op hulle gewerp tot by Aseʹka, sodat hulle gesterf het. Daar het meer deur die haelstene gesterf as wat die kinders van Israel met die swaard doodgemaak het. 12 Toe het Josua met Jehovah gepraat op die dag dat Jehovah die Amoriete aan die kinders van Israel oorgelewer het, en hy het voor die oë van Israel gesê: “Son, staan bewegingloos bo Giʹbeon, En maan, bo die laagvlakte van Aʹjalon.” 13 Gevolglik het die son bewegingloos bly staan en die maan het stilgestaan, totdat die nasie hom op sy vyande kon wreek. Staan dit nie geskrywe in die boek van Jasar nie? En die son het in die middel van die hemel bly staan en het hom omtrent ’n hele dag lank nie gehaas om onder te gaan nie. 14 En geen dag was soos dié een, daarvoor of daarna, deurdat Jehovah na die stem van ’n man geluister het nie, want Jehovah het vir Israel geveg. 15 Daarna het Josua en die hele Israel saam met hom na die kamp by Gilgal teruggekeer.



^ (Jos. 14:1-5) En dit is wat die kinders van Israel as erfbesitting in die land Kanaän geneem het, wat Eleaʹsar, die priester, en Josua, die seun van Nun, en die hoofde van die vaderhuise van die stamme van die kinders van Israel hulle laat beërf het. 2 Hulle erfdeel is deur die lot toegewys, net soos Jehovah deur middel van Moses met betrekking tot die nege stamme en die halwe stam beveel het. 3 Want Moses het die erfdeel van die ander twee stamme en die ander halwe stam aan die oorkant van die Jordaan gegee; en aan die Leviete het hy nie ’n erfdeel onder hulle gegee nie. 4 Want die kinders van Josef het twee stamme geword, Manasʹse en Eʹfraim; en hulle het nie aan die Leviete ’n aandeel in die land gegee nie, behalwe stede om in te woon en hulle weivelde vir hulle vee en hulle eiendom. 5 Net soos Jehovah Moses beveel het, so het die kinders van Israel gedoen; en hulle het die land verdeel.



^ (Rigt. 2:8-13) Toe het Josua, die seun van Nun, die kneg van Jehovah, op die ouderdom van honderd-en-tien jaar gesterf. 9 En hulle het hom begrawe in die gebied van sy erfdeel in Timnat-Heres in die bergstreek van Eʹfraim, noord van die berg Gaäs. 10 En ook daardie hele geslag is tot hulle vaders versamel, en ná hulle het ’n ander geslag begin opstaan wat nie Jehovah of die werk wat hy vir Israel gedoen het, geken het nie. 11 En die kinders van Israel het begin doen wat sleg was in die oë van Jehovah en die Baäls gedien. 12 So het hulle Jehovah, die God van hulle vaders, wat hulle uit Egipteland uitgelei het, versaak en ander gode gevolg uit die gode van die volke wat rondom hulle was, en hulle het hulle voor dié begin neerbuig, sodat hulle Jehovah aanstoot gegee het. 13 So het hulle Jehovah versaak en Baäl en die Astoʹret-beelde begin dien.









[image: Barak is verbaas om by Jael te hoor dat Sisera dood in haar tent lê]



VERHAAL 50

Twee dapper vroue





WANNEER die Israeliete in die moeilikheid kom, roep hulle tot Jehovah. Jehovah verhoor hulle deur dapper leiers te gee om hulle te help. Die Bybel noem hierdie leiers rigters. Josua was die eerste rigter, en party van die rigters ná hom was Otʹniël, Ehud en Samgar. Maar twee van die mense wat Israel help, is vroue wie se name Deboʹra en Jael is.



[image: Debora en Barak]


Deboʹra is ’n profetes. Jehovah sê vir haar wat in die toekoms gaan gebeur, en dan vertel sy vir die volk wat Jehovah sê. Deboʹra is ook ’n rigter. Sy sit altyd onder ’n sekere palmboom in die heuwelland, en mense kom na haar toe vir raad met hulle probleme.

Jabin is nou die koning van Kanaän. Hy het 900 strydwaens. Sy leër is so sterk dat baie van die Israeliete gedwing is om knegte van Jabin te word. Die hoof van koning Jabin se leër se naam is Siʹsera.

Eendag laat Deboʹra vir rigter Barak haal, en sy sê vir hom: ‘Jehovah het gesê: “Vat 10 000 mans en lei hulle na die berg Tabor toe. Daar sal ek Siʹsera na jou toe bring. En ek sal jou die oorwinning oor hom en sy leër gee.”’

Barak sê vir Deboʹra: ‘Ek sal gaan as jy saam met my kom.’ Deboʹra gaan saam, maar sy sê vir Barak: ‘Jy sal nie die eer vir die oorwinning kry nie, want Jehovah sal Siʹsera in die hand van ’n vrou gee.’ En dit is wat gebeur.

Barak trek van die berg Tabor af om teen Siʹsera se soldate te veg. Skielik veroorsaak Jehovah ’n oorstroming, en baie van die vyand se soldate verdrink. Maar Siʹsera klim van sy strydwa af en vlug.

Na ’n ruk kom Siʹsera by Jael se tent. Sy nooi hom in en gee vir hom melk. Dit maak hom vaak, en hy is gou-gou vas aan die slaap. Dan vat Jael ’n tentpen en kap dit in hierdie slegte man se kop in. Later, wanneer Barak daar kom, wys sy vir hom die dooie Siʹsera! Nou kan jy sien dat wat Deboʹra gesê het, waar geword het.

Eindelik word koning Jabin ook doodgemaak, en die Israeliete het weer ’n ruk lank vrede.

Rigters 2:14-22; 4:1-24; 5:1-31.

^ (Rigt. 2:14-22) Hierop het Jehovah se toorn teen Israel ontvlam, sodat hy hulle in die hand van die plunderaars gegee het, en hulle het hulle begin plunder; en hy het hulle in die hand van hulle vyande rondom hulle verkoop, en hulle kon nie meer voor hulle vyande standhou nie. 15 Waarheen hulle ook al uitgetrek het, was die hand van Jehovah teen hulle ten kwade, net soos Jehovah gesê het en net soos Jehovah vir hulle gesweer het; en hulle het in baie groot nood begin verkeer. 16 Toe het Jehovah rigters verwek, en dié het hulle uit die hand van hulle plunderaars gered. 17 En selfs na hulle rigters het hulle nie geluister nie, maar hulle het onsedelike gemeenskap met ander gode gehad en hulle voor hulle neergebuig. Hulle het gou afgewyk van die weg waarop hulle voorvaders gewandel het in gehoorsaamheid aan die gebooie van Jehovah. Hulle het nie so gedoen nie. 18 En wanneer Jehovah vir hulle rigters verwek het, was Jehovah met die rigter, en hy het hulle al die dae van die rigter uit die hand van hulle vyande gered; want Jehovah het spyt gevoel oor hulle gekerm weens hulle onderdrukkers en dié wat hulle rondgestoot het. 19 En wanneer die rigter gesterf het, het hulle omgedraai en verderfliker as hulle vaders gehandel deur agter ander gode aan te loop om hulle te dien en hulle voor hulle neer te buig. Hulle het nie hulle gebruike en hulle hardkoppige gedrag laat staan nie. 20 Uiteindelik het Jehovah se toorn teen Israel ontvlam en het hy gesê: “Omdat hierdie nasie my verbond oortree het wat ek hulle voorvaders beveel het en nie na my stem geluister het nie, 21 sal ook ek nie weer ’n enkele nasie van dié wat Josua by sy dood laat oorbly het, voor hulle uit verdryf nie, 22 sodat Israel deur hulle op die proef gestel kan word, of hulle Jehovah se weg sal hou deur daarop te wandel net soos hulle vaders dit gehou het, of nie.”









[image: Rut sê vir Naomi: ‘Waar jy gaan, sal ek gaan’]



VERHAAL 51

Rut en Naomi





IN DIE Bybel sal jy ’n boek met die naam Rut kry. Dit is ’n verhaal oor ’n gesin wat gelewe het in die dae toe Israel rigters gehad het. Rut is ’n jong vrou uit die land Moab; sy is nie ’n lid van God se nasie Israel nie. Maar wanneer Rut van die ware God Jehovah leer, kry sy hom baie lief. Naoʹmi is ’n ouer vrou wat Rut gehelp het om van Jehovah te leer.

Naoʹmi is ’n Israelitiese vrou. Sy en haar man en twee seuns het na die land Moab toe getrek toe daar min kos in Israel was. Toe het Naoʹmi se man doodgegaan. Later het Naoʹmi se seuns met twee Moabitiese meisies getrou wie se name Rut en Orpa was. Maar ná omtrent 10 jaar het Naoʹmi se twee seuns doodgegaan. Hoe hartseer was Naoʹmi en die twee meisies tog! Wat sou Naoʹmi nou doen?

Eendag besluit Naoʹmi om op die lang reis terug na haar eie volk toe te gaan. Rut en Orpa wil by haar bly, en daarom gaan hulle saam. Maar nadat hulle ’n ent gegaan het, sê Naoʹmi vir die meisies: ‘Gaan terug huis toe en woon by julle ma’s.’

Naoʹmi groet hulle met ’n soen. Dan begin hulle huil, want hulle is baie lief vir Naoʹmi. Hulle sê: ‘Nee! Ons sal saam met jou na jou volk toe gaan.’ Maar Naoʹmi antwoord: ‘Julle moet teruggaan, my dogters. Dit sal beter met julle gaan by julle huis.’ Toe gaan Orpa terug na haar huis toe. Maar nie Rut nie.

Naoʹmi sê nou vir haar: ‘Orpa het omgedraai. Gaan saam met haar huis toe.’ Maar Rut antwoord: ‘Moenie my probeer wegstuur nie! Laat my saam met jou gaan. Waar jy gaan, sal ek gaan, en waar jy woon, sal ek woon. Jou volk sal my volk wees, en jou God sal my God wees. Waar jy doodgaan, sal ek doodgaan, en dit is waar ek begrawe sal word.’ Wanneer Rut dit sê, hou Naoʹmi op om haar te probeer ompraat om na haar huis toe te gaan.

Uiteindelik kom die twee vroue in Israel aan. Hier kry hulle ’n plek om te woon. Rut begin dadelik op die landerye werk, want dit is tyd vir die garsoes. ’n Man met die naam Boas laat haar in sy landerye gars optel. Weet jy wie was Boas se ma? Dit was Ragab van die stad Jeʹrigo.

Eendag sê Boas vir Rut: ‘Ek het alles van jou gehoor, en hoe goed jy vir Naoʹmi is. Ek weet hoe jy van jou pa en jou ma en jou eie land weggegaan het en hoe jy kom woon het onder ’n volk wat jy nie geken het nie. Mag Jehovah vir jou goed wees!’

Rut antwoord: ‘Jy is baie goed vir my, meneer. Jy laat my beter voel omdat jy so mooi met my praat.’ Boas hou baie van Rut, en kort daarna trou hy met haar. Hoe bly is Naoʹmi tog hieroor! Maar Naoʹmi is selfs blyer wanneer Rut en Boas hulle eerste seun, naamlik Obed, het. Later word Obed die oupa van Dawid, van wie ons later nog baie sal leer.

Die Bybelboek Rut.

[image: Gideon verdeel sy leër in groepe]



VERHAAL 52

Gideon en sy 300 manne





SIEN jy wat gebeur hier? Dit is almal soldate van Israel. Die mans wat afbuig, is besig om te drink. Dit is rigter Giʹdeon wat hier by hulle staan. Hy kyk hoe hulle die water drink.

Kyk na die verskillende maniere waarop die mans drink. Party bring hulle gesigte tot by die water. Maar een bring die water met sy hand na sy mond sodat hy kan kyk wat rondom hom gebeur. Dit is belangrik, want Jehovah het vir Giʹdeon gesê om net die mans te kies wat bly rondkyk terwyl hulle drink. Die res, het God gesê, moet huis toe gestuur word. Kom ons kyk hoekom.

Die Israeliete is weer in groot moeilikheid. Dit is omdat hulle ongehoorsaam was aan Jehovah. Die mense van Miʹdian het die oorhand oor hulle gekry en behandel hulle sleg. Daarom roep die Israeliete tot Jehovah om hulp, en Jehovah luister na hulle geroep.

Jehovah beveel Giʹdeon om ’n leër op die been te bring, en Giʹdeon kry 32 000 soldate bymekaar. Maar daar is ’n leër van 135 000 mans teen Israel. En nogtans sê Jehovah vir Giʹdeon: ‘Jy het te veel mans.’ Hoekom het Jehovah so gesê?

Wel, as Israel die oorlog wen, sou hulle dalk dink dat hulle die oorlog self gewen het. Hulle sou dalk dink dat hulle nie Jehovah se hulp nodig gehad het om te wen nie. Daarom sê Jehovah vir Giʹdeon: ‘Sê vir almal wat bang is, om huis toe te gaan.’ Toe Giʹdeon dit doen, gaan 22 000 van sy soldate huis toe. Nou bly daar net 10 000 mans oor om teen daardie 135 000 soldate te veg.

Maar, luister! Jehovah sê: ‘Jy het nog te veel mans.’ Daarom sê Jehovah vir Giʹdeon om die mans by hierdie stroompie te laat drink en almal huis toe te stuur wat hulle gesigte tot by die water bring om te drink. ‘Ek sal jou die oorwinning gee met die 300 mans wat bly rondkyk het terwyl hulle gedrink het’, belowe Jehovah.



[image: Van Gideon se soldate is oplettend en kyk rond terwyl hulle water drink]


Dit word tyd vir die geveg. Giʹdeon verdeel sy 300 manne in drie groepe. Hy gee vir elke man ’n horing en ’n kruik met ’n fakkel daarin. Omtrent middernag gaan staan hulle almal rondom die kamp van die vyand. Dan blaas hulle almal saam op hulle horings en breek hulle hulle kruike en skreeu: ‘Jehovah se swaard en Giʹdeon s’n!’ Wanneer die vyand se soldate wakker skrik, is hulle verward en bang. Hulle begin almal weghardloop, en die Israeliete wen die geveg.

Rigters hoofstukke 6 tot 8.

[image: Jefta se dogter speel op ’n tamboeryn terwyl sy uitkom om haar pa te groet]



VERHAAL 53

Jefta se belofte





HET jy al ooit ’n belofte gemaak en dit later moeilik gevind om dit te hou? Dit is wat die man in hierdie prent gedoen het, en dit is hoekom hy so hartseer is. Die man is ’n dapper rigter van Israel. Sy naam is Jefta.

Jefta lewe in ’n tyd wanneer die Israeliete Jehovah nie meer aanbid nie. Hulle doen weer slegte dinge. Daarom laat Jehovah toe dat die mense van Ammon hulle sleg behandel. Dit laat die Israeliete tot Jehovah roep: ‘Ons het teen u gesondig. Red ons, asseblief!’

Die volk is jammer oor die slegte dinge wat hulle gedoen het. Hulle wys dat hulle jammer is deur Jehovah weer te aanbid. En daarom help Jehovah hulle weer ’n keer.

Die volk kies vir Jefta om teen die slegte Ammoniete te veg. Jefta wil baie graag hê dat Jehovah hom in die geveg moet help. Daarom belowe hy vir Jehovah: ‘As u vir my die oorwinning oor die Ammoniete gee, sal ek die eerste persoon wat uit my huis kom om my te verwelkom wanneer ek van die oorlog af terugkom, aan u gee.’



[image: Jefta is hartseer toe hy sien dat sy dogter eerste uit die huis kom om hom te groet]


Jehovah luister na Jefta se belofte en help hom om die geveg te wen. Weet jy wie eerste uitkom om Jefta te verwelkom wanneer hy by die huis kom? Dit is sy dogter, sy enigste kind. ‘O, my dogter!’ roep Jefta uit. ‘Hoe hartseer maak jy my tog. Maar ek het ’n belofte aan Jehovah gemaak, en ek kan dit nie terugtrek nie.’

Wanneer Jefta se dogter van sy belofte hoor, is sy ook eers hartseer. Want dit beteken dat sy van haar pa en vriende sal moet weggaan. Maar sy sal Jehovah die res van haar lewe by sy tabernakel in Silo dien. Daarom sê sy vir haar pa: ‘As u ’n belofte aan Jehovah gemaak het, moet u dit hou.’

Daarom gaan Jefta se dogter na Silo toe, en sy dien Jehovah die res van haar lewe daar by sy tabernakel. Elke jaar gaan kuier die vroue van Israel vier dae lank daar vir haar, en hulle geniet hulle tydjie saam. Die volk is lief vir Jefta se dogter, want sy is so ’n goeie kneg van Jehovah.

Rigters 10:6-18; 11:1-40.

[image: Simson maak ’n leeu met sy kaal hande dood]



VERHAAL 54

Die sterkste man





KEN jy die naam van die sterkste man wat nog ooit gelewe het? Hy is ’n rigter met die naam Simson. Simson kry sy krag van Jehovah af. Nog voordat Simson gebore word, sê Jehovah vir sy ma: ‘Jy sal binnekort ’n seun hê. Hy sal die leiding neem om Israel van die Filistyne te verlos.’

Die Filistyne is slegte mense wat in Kanaän woon. Hulle het baie soldate, en hulle behandel die Israeliete baie sleg. Wanneer Simson eenkeer op pad is na die gebied van die Filistyne toe, storm ’n groot, brullende leeu op hom af. Maar Simson maak die leeu met sy kaal hande dood. Hy maak ook honderde slegte Filistyne dood.

Later raak Simson verlief op ’n vrou met die naam Deliʹla. Die leiers van die Filistyne belowe dat elkeen van hulle vir Deliʹla 1 100 silwerstukke sal gee as sy vir hulle vertel wat Simson so sterk maak. Deliʹla wil al daardie geld hê. Sy is nie ’n ware vriendin van Simson of van God se volk nie. Daarom vra sy aanhoudend vir Simson wat hom so sterk maak.



[image: Simson en Delila]


Uiteindelik kry Deliʹla vir Simson om vir haar die geheim van sy krag te vertel. ‘My hare is nog nooit gesny nie’, sê hy. ‘Van my geboorte af het God my gekies om een van sy spesiale knegte te wees, wat ’n Nasireʹër genoem word. As my hare gesny word, sal ek my krag verloor.’

Wel, wanneer Deliʹla dit hoor, maak sy Simson op haar skoot aan die slaap. Dan roep sy ’n man om sy hare te kom afsny. Wanneer Simson wakker word, het hy sy krag verloor. Die Filistyne kom nou in en neem hom gevange. Hulle steek albei sy oë uit en maak hom hulle slaaf.



[image: Simson stoot teen die pilare en die gebou val op die Filistyne]


Eendag het die Filistyne ’n groot fees om hulle god Dagon te aanbid, en hulle bring Simson uit die tronk om met hom te spot. Intussen het Simson se hare weer gegroei. Simson sê vir die seun wat hom aan die hand lei: ‘Laat my die pilare voel waarop die gebou rus.’ Dan bid Simson tot Jehovah vir krag, en hy gryp die pilare vas. Hy roep uit: ‘Laat my saam met die Filistyne doodgaan.’ Daar is 3 000 Filistyne by die fees, en toe Simson met al sy krag teen die pilare stoot, val die gebou inmekaar en maak dit al daardie slegte mense dood.

Rigters hoofstukke 13 tot 16.

[image: Hanna en jong Samuel]



VERHAAL 55

’n Seuntjie dien God





IS DIT nie ’n mooi seuntjie nie? Sy naam is Samuel. En die man met sy hand op Samuel se kop is Israel se hoëpriester Eli. Dit is Samuel se pa, Elʹkana, en sy ma, Hanna, wat vir Samuel na Eli toe bring.

Samuel is maar vier of vyf jaar oud. Maar hy gaan saam met Eli en die ander priesters hier by Jehovah se tabernakel woon. Hoekom bring Elʹkana en Hanna iemand so jonk soos Samuel om Jehovah by die tabernakel te dien? Kom ons kyk.

Net ’n paar jaar vroeër was Hanna baie hartseer. Dit was omdat sy nie ’n baba kon hê nie, en sy wou baie, baie graag een hê. Daarom het Hanna, toe sy eendag by Jehovah se tabernakel was, gebid: ‘O, Jehovah, moet my nie vergeet nie! As u vir my ’n seun gee, belowe ek dat ek hom aan u sal gee sodat hy u sy hele lewe lank kan dien.’

Jehovah het Hanna se gebed verhoor, en maande later is Samuel gebore. Hanna was lief vir haar seuntjie, en sy het hom van Jehovah begin leer terwyl hy nog baie klein was. Sy het vir haar man gesê: ‘Sodra Samuel oud genoeg is om nie meer gesoog te word nie, sal ek hom na die tabernakel toe neem om Jehovah daar te dien.’

Dit is wat ons Hanna en Elʹkana in die prent sien doen. En omdat Samuel se ouers hom so goed geleer het, is hy bly om Jehovah hier by Sy tent te kan dien. Hanna en Elʹkana kom elke jaar om by hierdie spesiale tent te aanbid en om vir hulle seuntjie te kuier. En elke jaar bring Hanna ’n nuwe moulose oorkleedjie saam wat sy vir Samuel gemaak het.

Die jare gaan verby, en Samuel hou aan om by Jehovah se tabernakel te dien, en Jehovah sowel as die volk hou van hom. Maar hoëpriester Eli se seuns Hofni en Piʹnehas is sleg. Hulle doen allerhande slegte dinge, en hulle kry ander om ook aan Jehovah ongehoorsaam te wees. Eli moet hulle eintlik as priesters verwyder, maar hy doen dit nie.

Jong Samuel hou nie op om Jehovah te dien nie, al gebeur daar slegte dinge by die tabernakel. Maar omdat so min mense Jehovah regtig liefhet, het Jehovah lank laas met enige mens gepraat. Toe Samuel ’n bietjie ouer is, gebeur die volgende:

Terwyl Samuel in die tabernakel slaap, maak ’n stem hom wakker. Hy antwoord: ‘Hier is ek.’ Hy staan op, hardloop na Eli toe en sê: ‘U het my geroep en hier is ek.’

Maar Eli antwoord: ‘Ek het jou nie geroep nie; gaan terug bed toe.’ Dan gaan Samuel weer bed toe.

’n Tweede keer roep iemand: ‘Samuel!’ Toe staan Samuel op en hardloop weer na Eli toe. ‘U het my geroep en hier is ek’, sê hy. Maar Eli antwoord: ‘Ek het nie geroep nie, my seun. Gaan lê maar weer.’ Dan gaan Samuel terug bed toe.

‘Samuel!’ roep die stem ’n derde keer. Samuel hardloop na Eli toe. ‘Hier is ek, want u móés my hierdie keer geroep het’, sê hy. Eli weet nou dat dit Jehovah moet wees wat roep. Daarom sê hy vir Samuel: ‘Gaan lê weer, en as hy weer roep, moet jy sê: “Spreek, Jehovah, want u kneg luister.”’

Dit is wat Samuel sê wanneer Jehovah weer roep. Jehovah vertel dan vir Samuel dat hy Eli en sy seuns gaan straf. Later word Hofni en Piʹnehas in ’n geveg teen die Filistyne doodgemaak, en wanneer Eli hoor wat gebeur het, val hy agteroor, breek hy sy nek en gaan hy ook dood. Só word Jehovah se woord bewaarheid.

Samuel word groot en word die laaste rigter van Israel. Wanneer hy oud word, vra die volk vir hom: ‘Kies ’n koning om oor ons te regeer.’ Samuel wil dit nie doen nie, want Jehovah is eintlik hulle koning. Maar Jehovah sê vir hom om na die volk te luister.

1 Samuel 1:1-28; 2:11-36; 4:16-18; 8:4-9.

^ (1 Sam. 4:16-18) En die man het vir Eli gesê: “Ek het van die gevegslinie af gekom, en ek—van die gevegslinie af het ek vandag gevlug.” Hierop het hy gesê: “Wat het daar gebeur, my seun?” 17 Toe het die bringer van die nuus geantwoord en gesê: “Israel het voor die Filistyne gevlug, en die manskappe het ook ’n groot nederlaag gely; en ook u twee seuns—Hofni en Piʹnehas—het gesterf, en die ark van die ware God is buitgemaak.” 18 En die oomblik toe hy van die ark van die ware God melding maak, het hy van die stoel af agteroor geval, langs die poort, en hy het sy nek gebreek sodat hy gesterf het, want die man was oud en swaar; en hy het Israel veertig jaar lank gerig.



^ (1 Sam. 8:4-9) Na verloop van tyd het al die ouer manne van Israel bymekaargekom en na Samuel toe gekom in Rama 5 en vir hom gesê: “Kyk! U het oud geword, maar u seuns het nie in u weë gewandel nie. Stel tog nou vir ons ’n koning aan om ons te rig soos al die nasies.” 6 Maar die saak was sleg in die oë van Samuel, aangesien hulle gesê het: “Gee ons tog ’n koning om ons te rig”, en Samuel het tot Jehovah begin bid. 7 Toe het Jehovah vir Samuel gesê: “Luister na die stem van die volk met betrekking tot alles wat hulle vir jou sê; want nie jou het hulle verwerp nie, maar my het hulle verwerp om nie koning oor hulle te wees nie. 8 In ooreenstemming met al hulle dade wat hulle gedoen het van die dag af dat ek hulle uit Egipte laat optrek het tot vandag toe, deurdat hulle my voortdurend verlaat het en ander gode gedien het, so doen hulle ook met jou. 9 En luister dan nou na hulle stem. Jy moet hulle net ernstig waarsku, en jy moet hulle vertel wat die regmatige deel is van die koning wat oor hulle sal regeer.”








DEEL 4

Van Israel se eerste koning tot gevangenskap in Babilon





Saul het Israel se eerste koning geword. Maar Jehovah het hom verwerp, en Dawid is gekies om in sy plek koning te wees. Ons leer baie van Dawid. As ’n jong man het hy teen die reus Goliat geveg. Later het hy vir jaloerse koning Saul gevlug. Toe het pragtige Abigail gekeer dat hy ’n dwase ding te doen.

Daarna leer ons baie dinge van Dawid se seun Salomo, wat in Dawid se plek koning van Israel geword het. Die eerste drie konings van Israel het elkeen 40 jaar lank regeer. Ná Salomo se dood is Israel in twee koninkryke, ’n noordelike en ’n suidelike koninkryk, verdeel.

Die noordelike tienstammeryk het 257 jaar bestaan voordat dit deur die Assiriërs vernietig is. En 133 jaar later is die suidelike tweestammeryk ook vernietig. Hierdie keer is die Israeliete as gevangenes na Babilon toe geneem. DEEL 4 dek 510 jaar van die geskiedenis, waartydens baie opwindende dinge gebeur het.














[image: Die profeet Samuel gooi salfolie op Saul se kop]



VERHAAL 56

Saul—Israel se eerste koning





KYK hoe gooi Samuel olie op die man se kop. Dit is wat hulle met iemand gedoen het om te wys dat hy gekies is om koning te wees. Jehovah sê vir Samuel om die olie op Saul se kop te gooi. Dit is ’n spesiale olie wat lekker ruik.

Saul het nie gedink dat hy goed genoeg is om koning te wees nie. ‘Ek behoort aan die stam Benjamin, die kleinste in Israel’, sê hy vir Samuel. ‘Hoekom sê u dat ek koning sal wees?’ Jehovah hou van Saul omdat hy nie maak of hy groot en belangrik is nie. Dit is hoekom Hy hom kies om koning te wees.

Maar Saul is nie arm of klein nie. Hy kom uit ’n ryk gesin, en hy is ’n baie aantreklike, lang man. Hy is ’n hele kop langer as almal in Israel! Saul kan ook baie vinnig hardloop, en hy is baie sterk. Die volk is bly dat Jehovah Saul gekies het om koning te wees. Hulle begin almal uitroep: ‘Mag die koning lank lewe!’

Israel se vyande is nog so sterk soos altyd. Hulle maak die lewe nog steeds baie moeilik vir die Israeliete. Kort nadat Saul koning gemaak is, kom die Ammoniete om teen hulle te veg. Maar Saul maak ’n groot leër bymekaar en hy wen die geveg teen die Ammoniete. Dit maak die volk baie bly dat Saul koning is.

Met verloop van jare lei Saul die Israeliete sodat hulle baie gevegte teen hulle vyande wen. Saul het ook ’n dapper seun met die naam Joʹnatan. En Joʹnatan help Israel om baie gevegte te wen. Die Filistyne is nog altyd die Israeliete se grootste vyand. Eendag kom duisende der duisende Filistyne om teen die Israeliete te veg.

Samuel sê vir Saul om te wag totdat hy kom om ’n offerande, of gawe, aan Jehovah te bring. Maar Samuel vat lank om te kom. Saul is bang dat die Filistyne die geveg sal begin, en hy bring toe self die offerande. Wanneer Samuel eindelik daar aankom, sê hy vir Saul dat hy ongehoorsaam was. ‘Jehovah gaan iemand anders kies om koning oor Israel te wees’, sê Samuel.

Later is Saul weer ongehoorsaam. Daarom sê Samuel vir hom: ‘Dit is beter om aan Jehovah gehoorsaam te wees as om die beste skaap aan hom te offer. Omdat jy nie gehoorsaam was aan Jehovah nie, sal Jehovah jou nie meer koning van Israel laat wees nie.’

Ons kan ’n goeie les hieruit leer. Dit wys vir ons hoe belangrik dit is om altyd gehoorsaam te wees aan Jehovah. En dit wys dat ’n goeie mens, soos Saul vroeër was, kan verander en sleg word. Ons wil mos nooit sleg word nie, nè?

1 Samuel hoofstukke 9 tot 11; 13:5-14; 14:47-52; 15:1-35; 2 Samuel 1:23.

^ (1 Sam. 13:5-14) En wat die Filistyne betref, hulle het bymekaargekom om teen Israel te veg: dertigduisend strydwaens en sesduisend ruiters en mense so talryk soos die sandkorrels wat aan die seestrand is; en hulle het opgetrek en in Migmas, oos van Bet-Awen, begin kamp opslaan. 6 En die manne van Israel het gesien dat hulle in groot nood verkeer, want die volk was onder groot druk; en die volk het in die grotte en die gate en die kranse en die kelders en die waterputte gaan wegkruip. 7 Daar was selfs Hebreërs wat deur die Jordaan getrek het na die land van Gad en Giʹlead. Maar Saul was nog in Gilgal, en al die manskappe het gebewe terwyl hulle hom gevolg het. 8 En hy het sewe dae lank gewag tot die vasgestelde tyd wat Samuel gesê het; en Samuel het nie na Gilgal gekom nie, en die manskappe het van hom af verstrooid geraak. 9 Uiteindelik het Saul gesê: “BRING die brandoffer en die gemeenskapsoffers hier na my toe.” Daarop het hy die brandoffer geoffer. 10 En net toe hy die brandoffer klaar geoffer het, kyk, toe het Samuel gekom. En Saul het uitgegaan om hom te ontmoet en hom te seën. 11 Toe het Samuel gesê: “Wat het jy gedoen?” Hierop het Saul gesê: “Ek het gesien dat die manskappe van my af verstrooid geraak het, en u—u het nie binne die vasgestelde dae gekom nie, en die Filistyne is in Migmas bymekaargebring, 12 daarom het ek by myself gesê: ‘Nou sal die Filistyne teen my aftrek in Gilgal, en ek het nie die aangesig van Jehovah versag nie.’ Toe het ek my gedwing en die brandoffer geoffer.” 13 Hierop het Samuel vir Saul gesê: “Jy het dwaas opgetree. Jy het nie die gebod van Jehovah jou God onderhou wat hy jou beveel het nie, want as jy het, sou Jehovah jou koninkryk tot onbepaalde tyd oor Israel bevestig het. 14 En nou sal jou koninkryk nie standhou nie. Jehovah sal beslis vir hom ’n man na sy hart vind; en Jehovah sal hom as ’n leier oor sy volk aanstel, omdat jy nie onderhou het wat Jehovah jou beveel het nie.”



^ (1 Sam. 14:47-52) En Saul het die koningskap oor Israel geneem en rondom teen al sy vyande oorlog gevoer, teen Moab en teen die kinders van Ammon en teen Edom en teen die konings van Soba en teen die Filistyne; en oral waarheen hy hom gewend het, het hy veroordeling uitgeoefen. 48 En hy het dapper opgetree en Aʹmalek verslaan en Israel uit die hand van hulle plunderaar verlos. 49 En die seuns van Saul was Joʹnatan en Jiswi en Malkisua, en wat die name van sy twee dogters betref, die naam van die een wat eerste gebore is, was Merab en die naam van die jongste Migal. 50 En die naam van Saul se vrou was Ahiʹnoam, die dogter van Ahiʹmaäs, en die naam van sy leërhoof was Abner, die seun van Ner, die oom van Saul. 51 En Kis was die vader van Saul, en Ner, die vader van Abner, was die seun van Abiʹël. 52 En al die dae van Saul het die oorlog teen die Filistyne hewig gebly. Wanneer Saul ’n sterk man of ’n dapper persoon gesien het, het hy hom by hom versamel.



^ (2 Sam. 1:23) Saul en Joʹnatan, die beminlikes en die lieflikes gedurende hulle lewe, En in hulle dood is hulle nie geskei nie. Vinniger as die arende was hulle, Sterker as die leeus was hulle.









[image: Dawid het ’n beer doodgemaak om ’n lammetjie te beskerm]



VERHAAL 57

God kies vir Dawid





KAN jy sien wat gebeur het? Die seun het hierdie lammetjie van die beer gered. Die beer het die lammetjie weggedra om dit te eet. Maar die seun het agter hulle aan gehardloop en die lammetjie uit die beer se bek gered. En toe die beer op sy agterpote gaan staan, het die seun die beer gegryp en hom doodgeslaan! Op ’n ander keer het hy een van die skape van ’n leeu gered. Hy is ’n dapper seun, nè? Weet jy wie hy is?

Dit is jong Dawid. Hy woon in die dorp Betlehem. Sy oupa was Obed, die seun van Rut en Boas. Onthou jy hulle? En Dawid se pa is Isai. Dawid pas sy pa se skape op. Dawid is gebore 10 jaar nadat Jehovah Saul gekies het om koning te wees.

Op ’n dag sê Jehovah vir Samuel: ‘Vat van die spesiale olie en gaan na die huis van Isai in Betlehem. Ek het een van sy seuns gekies om koning te wees.’ Wanneer Samuel Isai se oudste seun Eliʹab sien, sê hy vir homself: ‘Dit is sekerlik die een wat Jehovah gekies het.’ Maar Jehovah sê vir hom: ‘Moenie kyk hoe lank en aantreklik hy is nie. Ek het hom nie gekies om koning te wees nie.’

Isai roep toe sy seun Abinaʹdab en bring hom na Samuel toe. Maar Samuel sê: ‘Nee, Jehovah het hom ook nie gekies nie.’ Dan bring Isai sy seun Samma. ‘Nee, Jehovah het hom ook nie gekies nie’, sê Samuel. Isai bring sewe van sy seuns na Samuel toe, maar Jehovah kies nie enigeen van hulle nie. ‘Is dit al die seuns?’ vra Samuel.

‘Daar is nog die jongste’, sê Isai. ‘Maar hy pas die skape op.’ Toe Dawid ingebring word, kan Samuel sien dat hy ’n mooi seun is. ‘Dit is hy’, sê Jehovah. ‘Gooi die olie op hom.’ En dit is wat Samuel doen. Eendag sal Dawid koning van Israel word.

1 Samuel 17:34, 35; 16:1-13.

^ (1 Sam. 17:34, 35) En Dawid het vir Saul gesê: “U kneg het vir sy vader ’n herder onder die kleinvee geword, en daar het ’n leeu gekom, en ook ’n beer, en elkeen het ’n skaap uit die trop weggedra. 35 En ek het uitgegaan agter hom aan en hom neergeslaan en dit uit sy bek gered. Toe hy teen my begin opstaan, het ek sy baard gegryp en hom neergeslaan en hom doodgemaak.









[image: Dawid gebruik sy slinger terwyl Israelitiese soldate toekyk]



VERHAAL 58

Dawid en Goliat





DIE Filistyne kom weer om teen Israel te veg. Dawid se drie oudste broers is nou in Saul se leër. Op ’n dag sê Isai vir Dawid: ‘Vat graan en brode na jou broers toe. Vind uit hoe dit met hulle gaan.’

Wanneer Dawid by die leërkamp aankom, hardloop hy na die plek waar die soldate staan om na sy broers te soek. Die Filistynse reus Goʹliat kom uit om met die Israeliete te spot. Hy doen dit nou al 40 dae lank elke oggend en aand. Hy roep: ‘Kies een van julle manne om teen my te veg. As hy wen en my doodmaak, sal ons julle slawe wees. Maar as ek wen en hom doodmaak, sal julle ons slawe wees. Ek daag julle uit om iemand te kies om teen my te veg.’



[image: Goliat en die Filistynse soldate]


Dawid vra vir ’n paar van die soldate: ‘Wat sal die man kry wat hierdie Filistyn doodmaak en hierdie skande van Israel wegneem?’

‘Saul sal die man baie ryk maak’, sê die soldate. ‘En hy sal vir hom sy dogter gee om mee te trou.’

Maar al die Israeliete is bang vir Goʹliat omdat hy so groot is. Hy is omtrent 3 meter lank, en hy laat ’n ander soldaat sy skild vir hom dra.

Party soldate gaan sê vir koning Saul dat Dawid teen Goʹliat wil veg. Maar Saul sê vir Dawid: ‘Jy kan nie teen hierdie Filistyn veg nie. Jy is net ’n seun, en hy is al sy hele lewe lank ’n soldaat.’ Dawid antwoord: ‘Ek het ’n beer en ’n leeu doodgemaak wat my pa se skape weggedra het. En hierdie Filistyn sal soos een van hulle word. Jehovah sal my help.’ Toe sê Saul: ‘Gaan, en mag Jehovah met jou wees.’

Dawid gaan na ’n stroompie toe en tel vyf gladde klippe op en sit hulle in sy sak. Dan vat hy sy slinger en loop na die reus toe. Wanneer Goʹliat hom sien, kan hy dit nie glo nie. Hy dink dat dit baie maklik sal wees om Dawid dood te maak.

‘Kom na my toe’, sê Goʹliat, ‘dat ek jou liggaam vir die voëls en die diere kan gee om te eet.’ Maar Dawid sê: ‘Jy kom na my toe met ’n swaard en ’n spies en ’n werpspies, maar ek kom na jou toe met die naam van Jehovah. Vandag sal Jehovah jou in my hand gee, en ek sal jou doodmaak.’

Toe hardloop Dawid na Goʹliat toe. Hy haal ’n klip uit sy sak, sit dit in sy slinger en gooi dit so hard soos hy kan. Die klip tref Goʹliat in sy voorkop, en hy slaan dood neer! Wanneer die Filistyne sien dat hulle baasvegter dood is, draai hulle almal om en hardloop weg. Die Israeliete sit hulle agterna en wen die geveg.

1 Samuel 17:1-54.

[image: Dawid koes vir die spies wat koning Saul na hom toe gooi]



VERHAAL 59

Hoekom Dawid moet vlug





NADAT Dawid vir Goʹliat doodgemaak het, bring Abner, die hoof van Israel se leër, hom na Saul toe. Saul is baie tevrede met Dawid. Hy gee hom ’n belangrike posisie in sy leër en laat hom in die koning se huis woon.

Later, wanneer die leër terugkom ná ’n geveg teen die Filistyne, sing die vroue: ‘Saul het duisende doodgemaak, maar Dawid tienduisende.’ Dit maak Saul jaloers, want hulle gee meer eer aan Dawid as aan Saul. Maar Saul se seun Joʹnatan is nie jaloers nie. Hy is baie lief vir Dawid, en Dawid is ook lief vir Jonatan. Daarom belowe die twee mekaar dat hulle altyd vriende sal wees.



[image: Woedende koning Saul]


Dawid kan baie goed op die harp speel, en Saul hou van die musiek wat hy speel. Maar eendag laat Saul se jaloesie hom iets verskrikliks doen. Terwyl Dawid op die harp speel, vat Saul sy spies en gooi dit terwyl hy sê: ‘Ek sal Dawid teen die muur vaspen!’ Maar Dawid koes en die spies mis hom. Later gooi Saul Dawid weer met sy spies mis. Dawid weet nou dat hy baie versigtig moet wees.

Onthou jy die belofte wat Saul gemaak het? Hy het belowe dat hy vir die man wat Goʹliat doodmaak, sy dogter sal gee om mee te trou. Saul sê uiteindelik vir Dawid dat hy sy dogter Migal kan kry, maar hy moet eers 100 Filistyne doodmaak. Dink net daaraan! Saul hoop eintlik dat die Filistyne vir Dawid sal doodmaak. Maar dit gebeur nie, en Saul gee toe maar sy dogter om Dawid se vrou te wees.

Eendag sê Saul vir Joʹnatan en al sy knegte dat hy Dawid wil doodmaak. Maar Joʹnatan sê vir sy pa: ‘Moenie iets slegs aan Dawid doen nie. Hy het nog nooit teen u gesondig nie. Alles wat hy gedoen het, was eerder vir u ’n groot hulp. Hy het sy lewe gewaag toe hy Goʹliat doodgemaak het, en toe u dit gesien het, was u bly.’

Saul luister na sy seun, en hy belowe om niks slegs aan Dawid te doen nie. Dawid word teruggebring, en hy dien Saul weer in sy huis net soos vroeër. Maar eendag terwyl Dawid musiek speel, gooi Saul weer sy spies na Dawid. Dawid koes, en die spies tref die muur. Dit is die derde keer! Dawid weet nou dat hy moet vlug!

Daardie nag gaan Dawid na sy eie huis toe. Maar Saul stuur ’n paar mans om hom dood te maak. Migal weet wat haar pa beplan. Daarom sê sy vir haar man: ‘As jy nie vannag vlug nie, sal jy môre dood wees.’ Daardie nag help Migal vir Dawid om deur ’n venster te ontsnap. Omtrent sewe jaar lank moet Dawid in die een plek na die ander wegkruip sodat Saul hom nie in die hande kan kry nie.

1 Samuel 18:1-30; 19:1-18.

[image: Abigail bring kos en voorrade vir Dawid en sy manne]



VERHAAL 60

Abigail en Dawid





WEET jy wie die mooi vrou is wat na Dawid toe kom? Haar naam is Abiʹgail. Sy is wys, en sy keer dat Dawid ’n slegte ding doen. Maar voordat ons hiervan leer, kom ons kyk eers wat intussen met Dawid gebeur het.

Nadat Dawid vir Saul gevlug het, kruip hy in ’n grot weg. Sy broers en die res van sy familie kom bly ook daar. Daar kom altesaam omtrent 400 mans na hom toe, en Dawid word hulle leier. Dan gaan Dawid na die koning van Moab toe en sê: ‘Laat my pa en my ma asseblief by u bly totdat ek sien wat met my gebeur.’ Later begin Dawid en sy manne in die heuwels wegkruip.

Dit is hierna dat Dawid vir Abiʹgail ontmoet. Haar man, Nabal, is ’n ryk boer. Hy het 3 000 skape en 1 000 bokke. Nabal is ’n gemene man. Maar sy vrou Abiʹgail is pragtig. Sy weet ook hoe om te doen wat reg is. Sy red selfs eenkeer haar gesin. Kom ons kyk hoe.

Dawid en sy manne was goed vir Nabal. Hulle het gehelp om sy skape te beskerm. Op ’n dag stuur Dawid ’n paar van sy manne om vir Nabal ’n guns te vra. Dawid se manne kom by Nabal terwyl hy en sy helpers die skape se wol afskeer. Dit is ’n feesdag, en Nabal het baie en lekker kos. Daarom sê Dawid se manne: ‘Ons was goed vir jou. Ons het nie een van jou skape gesteel nie, maar het gehelp om hulle op te pas. Gee nou asseblief vir ons ’n bietjie kos.’

 ‘Ek sal nie my kos vir mense soos julle gee nie’, sê Nabal. Hy praat baie lelik en sê slegte dinge van Dawid. Toe die mans weer by Dawid kom en vir hom daarvan vertel, is Dawid baie kwaad. ‘Vat julle swaarde!’ sê hy vir sy manne. En hulle gaan uit om Nabal en sy manne dood te maak.

Een van Nabal se manne wat die lelike dinge gehoor het wat Nabal gesê het, vertel vir Abiʹgail wat gebeur het. Abiʹgail maak dadelik kos bymekaar. Sy laai dit op ’n paar donkies en vertrek. Wanneer sy by Dawid kom, klim sy van haar donkie af, buig en sê: ‘Asseblief, meneer, moet u nie aan my man Nabal steur nie. Hy is ’n dwaas en hy doen dwase dinge. Hier is ’n geskenk. Aanvaar dit asseblief, en vergewe ons vir wat gebeur het.’

‘Jy is ’n wyse vrou’, antwoord Dawid. ‘Jy het gekeer dat ek Nabal doodmaak om hom terug te betaal vir sy gemeenheid. Gaan nou in vrede huis toe.’ Later gaan Nabal dood, en Abiʹgail word een van Dawid se vrouens.

1 Samuel 22:1-4; 25:1-43.




Studievrae











^ (1 Sam. 22:1-4) Toe het Dawid daarvandaan weggegaan en na die grot van Adulʹlam gevlug; en sy broers en die hele huis van sy vader het dit gehoor en daarheen afgegaan na hom toe. 2 En al die manne wat in benoudheid was en al die manne wat ’n skuldeiser gehad het en al die manne wat bitter van siel was, het by hom begin bymekaarkom, en hy het hoof oor hulle geword; en daar was ongeveer vierhonderd man by hom. 3 Later het Dawid daarvandaan na Mispe in Moab gegaan en vir die koning van Moab gesê: “Laat my vader en my moeder asseblief by julle woon totdat ek weet wat God met my sal doen.” 4 Toe het hy vir hulle ’n woonplek voor die koning van Moab gegee, en hulle het by hom gebly al die dae dat Dawid in die ontoeganklike plek was.









[image: In die donker nag roep Dawid na koning Saul]



VERHAAL 61

Dawid word koning gemaak





SAUL probeer weer om vir Dawid te vang. Hy neem 3 000 van sy beste soldate en gaan soek na hom. Wanneer Dawid dit hoor, stuur hy spioene uit om uit te vind waar Saul en sy manne kamp opgeslaan het vir die nag. Dan vra Dawid vir twee van sy manne: ‘Wie van julle sal saam met my na Saul se kamp gaan?’

‘Ek sal’, sê Abiʹsai. Abiʹsai is die seun van Dawid se suster Seruʹja. Terwyl Saul en sy manne slaap, sluip Dawid en Abiʹsai in die kamp in. Hulle vat Saul se spies en sy waterkruik, wat reg langs Saul se kop lê. Niemand sien of hoor hulle nie, want almal is vas aan die slaap.

Kyk nou na Dawid en Abiʹsai. Hulle het weggekom en is veilig bo-op ’n bult. Dawid roep na die hoof van Israel se leër: ‘Abner, hoekom beskerm jy nie jou heer, die koning, nie? Kyk! Waar is sy spies en sy waterkruik?’

Saul word wakker. Hy herken Dawid se stem en vra: ‘Is dit jy, Dawid?’ Kan jy vir Saul en Abner daar onder sien?

‘Ja, my heer die koning’, antwoord Dawid vir Saul. En Dawid vra: ‘Waarom probeer u my vang? Watter slegte ding het ek gedoen? Hier is u spies, o koning. Laat een van u manne dit kom haal.’



[image: Koning Saul hoor Dawid se stem]


‘Ek het gesondig’, erken Saul. ‘Ek het dwaas opgetree.’ Dan gaan Dawid weg, en Saul gaan terug huis toe. Maar Dawid sê vir homself: ‘Een van die dae gaan Saul my doodmaak. Ek moet na die land van die Filistyne vlug.’ En dit is wat hy doen. Dawid kry dit reg om die Filistyne om die bos te lei en hulle te laat glo dat hy nou aan hulle kant is.

’n Ruk later trek die Filistyne op om teen Israel te veg. In die geveg word Saul en Joʹnatan albei doodgemaak. Dit maak Dawid baie hartseer, en hy skryf ’n pragtige lied waarin hy sing: ‘Ek voel hartseer oor jou, my broer Joʹnatan. Hoe lief was ek tog vir jou!’

Hierna gaan Dawid terug na Israel toe en gaan woon hy in die stad Hebron. Daar is oorlog tussen die mense wat Saul se seun Is-Boset as koning wil hê en die mense wat wil hê dat Dawid koning moet wees. Maar uiteindelik wen Dawid se manne. Dawid is 30 jaar oud wanneer hy koning gemaak word. Hy regeer sewe en ’n half jaar lank in Hebron. Party van die seuns wat daar vir hom gebore word, is Amnon, Absalom en Adoʹnia.

Eendag trek Dawid en sy manne op om ’n pragtige stad met die naam Jerusalem oor te neem. Joab, ’n ander seun van Dawid se suster Seruʹja, neem die leiding in die geveg. Daarom beloon Dawid vir Joab deur hom die hoof van sy leër te maak. Dawid begin nou in die stad Jerusalem regeer.

1 Samuel 26:1-25; 27:1-7; 31:1-6; 2 Samuel 1:26; 3:1-21; 5:1-10; 1 Kronieke 11:1-9.




Studievrae











^ (1 Sam. 27:1-7) Dawid het egter in sy hart gesê: “Nou sal ek eendag deur Saul se hand weggevee word. Daar is vir my niks beters as om vir seker na die land van die Filistyne te ontsnap nie; en Saul sal aangaande my die hoop opgee om my langer in die hele gebied van Israel te soek, en ek sal beslis uit sy hand ontkom.” 2 Toe het Dawid opgestaan, en hy en seshonderd man wat by hom was, het oorgetrek na Agis, die seun van Maog, die koning van Gat. 3 En Dawid het by Agis in Gat gebly, hy en sy manne, elkeen met sy huisgesin, Dawid en sy twee vrouens, Ahiʹnoam, die Jisreëlitiese vrou, en Abiʹgail, Nabal se vrou, die Karmelitiese vrou. 4 Na verloop van tyd het Saul berig ontvang dat Dawid na Gat gevlug het, en daarom het hy hom nie weer gaan soek nie. 5 Toe het Dawid vir Agis gesê: “As ek dan nou guns in u oë gevind het, laat hulle aan my ’n plek in een van die stede van die buitedistrikte gee, sodat ek daar kan woon; want waarom sou u kneg saam met u in die koninklike stad woon?” 6 Toe het Agis op dié dag Siklag aan hom gegee. Daarom het Siklag aan die konings van Juda behoort tot vandag toe. 7 En die getal dae dat Dawid in die buitedistrikte van die Filistyne gewoon het, was ’n jaar en vier maande.



^ (1 Sam. 31:1-6) En die Filistyne het teen Israel geveg, en die manne van Israel het voor die Filistyne gevlug, en hulle het as gesneuweldes op die berg Gilboʹa bly val. 2 En die Filistyne het kort agter Saul en sy seuns gebly; en die Filistyne het Joʹnatan en Abinaʹdab en Malkisua, Saul se seuns, uiteindelik doodgemaak. 3 En die geveg het hewig geword teen Saul, en die skutters, die boogskutters, het hom uiteindelik gevind, en hy is swaar gewond deur die skutters. 4 Toe het Saul vir sy wapendraer gesê: “Trek jou swaard en deurboor my daarmee, sodat hierdie onbesnede manne nie kom en my beslis deurboor en my smadelik behandel nie.” En sy wapendraer wou nie, omdat hy baie bang was. Daarop het Saul die swaard geneem en daarop geval. 5 Toe sy wapendraer sien dat Saul gesterf het, het ook hy op sy eie swaard geval en saam met hom gesterf. 6 So het Saul en sy drie seuns en sy wapendraer, ja, al sy manne, saam op dié dag gesterf.



^ (2 Sam. 1:26) Ek is ontsteld oor jou, my broer Joʹnatan, Jy was vir my baie lieflik. Jou liefde was vir my wonderliker as die liefde van vroue.



^ (2 Sam. 5:1-10) Na verloop van tyd het al die stamme van Israel na Dawid in Hebron gekom en gesê: “Kyk! Ons is u been en u vlees. 2 Gister sowel as vantevore, terwyl Saul koning oor ons was, het ú Israel uitgelei en ingebring. En Jehovah het vir u gesê: ‘Jy sal my volk Israel as herder lei, en jy sal leier oor Israel word.’” 3 So het al die ouer manne van Israel na die koning in Hebron gekom, en koning Dawid het in Hebron voor Jehovah ’n verbond met hulle gesluit; waarna hulle Dawid as koning oor Israel gesalf het. 4 Dawid was dertig jaar oud toe hy koning geword het. Veertig jaar lank het hy as koning geheers. 5 In Hebron het hy sewe jaar en ses maande oor Juda as koning geheers; en in Jerusalem het hy drie-en-dertig jaar oor die hele Israel en Juda as koning geheers. 6 Gevolglik het die koning en sy manne na Jerusalem opgetrek teen die Jebusiete wat die land bewoon het, en hulle het vir Dawid begin sê: “Jy sal nie hier inkom nie, maar die blindes en die kreupeles sal jou beslis wegkeer”, want hulle het gedink: “Dawid sal nie hier inkom nie.” 7 Dawid het nietemin die vesting Sion ingeneem, dit wil sê die Stad van Dawid. 8 En Dawid het op dié dag gesê: “Laat enigeen wat die Jebusiete verslaan, deur middel van die watertonnel kom by die kreupeles sowel as die blindes, wat deur Dawid se siel gehaat word!” Daarom sê hulle: “Die blinde en die kreupele sal nie in die huis inkom nie.” 9 En Dawid het in die vesting gaan woon, en dit is die Stad van Dawid genoem; en Dawid het rondom begin bou, van die Wal af en binnetoe. 10 So het Dawid al hoe groter geword, en Jehovah, die God van die leërs, was met hom.



^ (1 Kron. 11:1-9) Na verloop van tyd het al die Israeliete by Dawid in Hebron bymekaargekom en gesê: “Kyk! Ons is u been en u vlees. 2 Gister sowel as vantevore, selfs terwyl Saul koning was, het u Israel uitgelei en ingebring; en Jehovah u God het vir u gesê: ‘Jy sal my volk Israel as herder lei, en jy sal leier oor my volk Israel word.’” 3 So het al die ouer manne van Israel na die koning in Hebron gekom, en Dawid het in Hebron voor Jehovah ’n verbond met hulle gesluit; waarna hulle Dawid as koning oor Israel gesalf het, volgens Jehovah se woord deur middel van Samuel. 4 Later het Dawid en die hele Israel opgetrek na Jerusalem, dit wil sê Jebus, waar die Jebusiete die inwoners van die land was. 5 En die inwoners van Jebus het vir Dawid begin sê: “Jy sal nie hier inkom nie.” Dawid het nietemin die vesting Sion ingeneem, dit wil sê die Stad van Dawid. 6 Toe het Dawid gesê: “Enigeen wat die Jebusiete eerste verslaan, hy sal hoof en vors word.” En Joab, die seun van Seruʹja, het eerste opgetrek, en hy het ’n hoof geword. 7 En Dawid het in die moeilik toeganklike plek gaan woon. Daarom het hulle dit die Stad van Dawid genoem. 8 En hy het die stad rondom begin bou, van die Wal af tot by die dele daaromheen, maar Joab het die res van die stad herstel. 9 En Dawid het al hoe groter geword, want Jehovah van die leërs was met hom.









[image: Die profeet Natan praat met koning Dawid]



VERHAAL 62

Moeilikheid in Dawid se huis





NADAT Dawid in Jerusalem begin regeer het, laat Jehovah sy leër baie gevegte teen hulle vyande wen. Jehovah het belowe om die land Kanaän aan die Israeliete te gee. En nou, met Jehovah se hulp, het die hele gebied wat aan hulle belowe is, uiteindelik hulle s’n geword.

Dawid is ’n goeie koning. Hy het Jehovah lief. Daarom is een van die eerste dinge wat hy doen nadat hy Jerusalem oorgeneem het, om Jehovah se verbondsark soontoe te bring. En hy wil ’n tempel bou om die ark in te sit.

Wanneer Dawid ouer word, maak hy ’n groot fout. Dawid weet dat dit verkeerd is om iets te vat wat aan iemand anders behoort. Maar een aand, terwyl hy op die dak van sy paleis is, kyk hy af en sien ’n baie mooi vrou. Haar naam is Batʹseba, en haar man, Uriʹa, is een van sy soldate.

Dawid wil Batʹseba so graag hê dat hy haar na sy paleis toe laat bring. Haar man is nie daar nie, want hy maak oorlog saam met die soldate. Wel, Dawid slaap by haar, en later vind sy uit dat sy ’n baba verwag. Dawid is baie bekommerd en sê vir Joab, die hoof van sy leër, om Uriʹa heel voor in die geveg te sit waar hy doodgemaak sal word. Wanneer Uriʹa dood is, trou Dawid met Batʹseba.

Jehovah is baie kwaad vir Dawid. Daarom stuur hy sy kneg Natan om vir hom van sy sondes te vertel. Hier kan jy Natan met Dawid sien praat. Dawid is baie jammer oor wat hy gedoen het, en daarom maak Jehovah hom nie dood nie. Maar Jehovah sê: ‘Omdat jy hierdie slegte dinge gedoen het, sal jy baie moeilikheid in jou huis hê.’ En hoeveel moeilikheid het Dawid tog!

Eers gaan Batʹseba se seun dood. Dan sorg Dawid se eersgebore seun, Amnon, dat hy alleen saam met sy suster Tamar is en dwing haar om by hom te slaap. Dawid se seun Absalom is so kwaad hieroor dat hy Amnon doodmaak. Later maak Absalom hom baie gewild onder die volk en laat hy hom koning maak. Uiteindelik wen Dawid die oorlog teen Absalom, wat doodgemaak word. Ja, Dawid het baie moeilikheid.

Intussen het Batʹseba ’n seun met die naam Salomo. Wanneer Dawid oud en siek is, probeer sy seun Adoʹnia homself koning maak. Dan laat Dawid ’n priester met die naam Sadok olie op Salomo se kop gooi om te wys dat Salomo koning gaan wees. Kort daarna gaan Dawid dood wanneer hy 70 jaar oud is. Hy het 40 jaar lank regeer, maar nou is Salomo die koning van Israel.

2 Samuel 11:1-27; 12:1-18; 1 Konings 1:1-48.




Studievrae














[image: Koning Salomo op sy troon]



VERHAAL 63

Wyse koning Salomo





SALOMO is ’n tiener wanneer hy koning word. Hy het Jehovah lief, en hy volg die goeie raad wat sy pa, Dawid, vir hom gegee het. Jehovah hou baie van Salomo, en daarom sê hy een nag vir hom in ’n droom: ‘Salomo, wat wil jy graag hê moet ek vir jou gee?’

Salomo antwoord: ‘Jehovah my God, ek is baie jonk en ek weet nie hoe om te regeer nie. Gee vir my die wysheid om op die regte manier oor u volk te regeer.’

Jehovah is bly oor wat Salomo vra. Daarom sê Hy: ‘Omdat jy wysheid gevra het en nie ’n lang lewe of rykdom nie, sal ek jou meer wysheid gee as enigiemand wat nog ooit gelewe het. Maar ek sal jou ook gee wat jy nie gevra het nie, naamlik rykdom en heerlikheid.’

’n Rukkie daarna kom twee vroue met ’n groot probleem na Salomo toe. ‘Ek en hierdie vrou woon in dieselfde huis’, verduidelik een van hulle. ‘Ek het ’n babaseuntjie gehad, en twee dae later het sy ook ’n babaseuntjie gehad. Een nag het haar baba doodgegaan. Maar terwyl ek geslaap het, het sy haar dooie kind langs my neergelê en my baba gevat. Toe ek wakker word en na die dooie kind kyk, het ek gesien dat hy nie myne is nie.’

Toe sê die ander vrou: ‘Nee! Die lewende kind is myne, en die dooie is hare!’ Die eerste vrou antwoord: ‘Nee! Die dooie kind is joune, en die lewende is myne!’ Dit is hoe die twee vroue stry. Wat gaan Salomo doen?

Hy laat ’n swaard haal, en wanneer dit gebring word, sê hy: ‘Sny die lewende baba in twee en gee ’n helfte aan elke vrou.’



[image: Twee vroue staan langs een van Salomo se manne, wat ’n baba en ’n swaard vashou]


‘Nee!’ skreeu die regte ma. ‘Moet asseblief nie die baba doodmaak nie. Gee hom vir haar!’ Maar die ander vrou sê: ‘Moet hom nie vir een van ons gee nie; sny hom in twee.’

Uiteindelik praat Salomo: ‘Moenie die kind doodmaak nie! Gee hom vir die eerste vrou. Sy is die regte ma.’ Salomo weet dit, want die regte ma is so lief vir die baba dat sy hom selfs vir die ander vrou sal gee sodat hy nie doodgemaak sal word nie. Wanneer die volk hoor hoe Salomo die probleem opgelos het, is hulle bly dat hulle so ’n wyse koning het.

Gedurende die tyd dat Salomo regeer, seën God die volk deur die grond baie koring en gars, druiwe en vye en ander kos te laat voortbring. Die mense dra mooi klere en woon in goeie huise. Daar is oorgenoeg goeie dinge vir almal.

1 Konings 3:3-28; 4:29-34.




Studievrae











^ (1 Kon. 4:29-34) En God het aan Salomo wysheid en begrip in baie groot mate bly gee, en ruimheid van hart, soos die sand wat aan die seestrand is. 30 En Salomo se wysheid was oorvloediger as die wysheid van al die Oosterlinge en as al die wysheid van Egipte. 31 En hy was wyser as enige ander mens, as Etan, die Esrahiet, en Heman en Kalkol en Darda, die seuns van Mahol; en sy roem het na al die nasies rondom versprei. 32 En hy kon drieduisend spreuke uitspreek, en sy liedere was duisend-en-vyf. 33 En hy het oor die bome gepraat, van die seder wat op die Liʹbanon is tot die hisop wat teen die muur uitspruit; en hy het oor die diere en oor die voëls en oor die kruipende diere en oor die visse gepraat. 34 En hulle het uit al die volke bly kom om Salomo se wysheid te hoor, ja, van al die konings van die aarde wat van sy wysheid gehoor het.









[image: By die nuwe tempel bid Salomo tot Jehovah]



VERHAAL 64

Salomo bou die tempel





VOORDAT Dawid doodgegaan het, het hy die plan vir Jehovah se tempel, wat hy van God gekry het, vir Salomo gegee. In die vierde jaar van sy regering begin Salomo die tempel bou, en dit neem sewe en ’n half jaar om dit te klaar te maak. Tienduisende mans werk aan die tempel, en die gebou kos baie, baie geld. Dit is omdat soveel goud en silwer daarvoor gebruik word.

Die tempel het twee hoofkamers, net soos die tabernakel gehad het. Maar hierdie kamers is twee keer so groot soos dié in die tabernakel. Salomo laat hulle die verbondsark in die binneste kamer van die tempel sit, en die ander dinge wat in die tabernakel gehou is, word in die ander kamer gesit.

Wanneer die tempel klaar gebou is, is daar ’n groot fees. Salomo kniel voor die tempel en bid, soos jy in die prent kan sien. ‘Nie eens die hele hemel is groot genoeg om u te bevat nie’, sê Salomo vir Jehovah, ‘hoeveel minder kan hierdie tempel u dan bevat. Maar, o my God, luister asseblief na u volk wanneer hulle na hierdie plek toe bid.’

Wanneer Salomo klaar gebid het, kom daar vuur uit die hemel. Dit verbrand die diere-offers wat gebring is. En ’n helder lig van Jehovah af vul die tempel. Dit wys dat Jehovah luister en dat hy hou van die tempel en Salomo se gebed. Die tempel is nou die plek waarheen die volk kom om te aanbid, nie meer die tabernakel nie.



[image: ’n Bejaarde koning Salomo by een van sy vrouens, wat ’n afgod aanbid]


Salomo regeer ’n lang ruk op ’n wyse manier, en die volk is gelukkig. Maar Salomo trou met baie vroue uit ander lande wat Jehovah nie aanbid nie. Kan jy sien hoe een van hulle die afgod aanbid? Uiteindelik kry Salomo se vrouens hom ook om ander gode te aanbid. Weet jy wat gebeur wanneer Salomo dit doen? Hy behandel die volk nie meer goed nie. Hy word wreed, en die volk is nie meer gelukkig nie.

Dit maak Jehovah kwaad vir Salomo, en hy sê vir hom: ‘Ek sal die koninkryk van jou af wegneem en vir ’n ander man gee. Ek sal dit nie gedurende jou lewe doen nie, maar wanneer jou seun regeer. Maar ek sal nie al die mense van die koninkryk van jou seun af wegneem nie.’ Kom ons kyk hoe dit gebeur.

1 Kronieke 28:9-21; 29:1-9; 1 Konings 5:1-18; 2 Kronieke 6:12-42; 7:1-5; 1 Konings 11:9-13.

^ (1 Kron. 29:1-9) Koning Dawid het toe vir die hele gemeente gesê: “My seun Salomo, die een wat God gekies het, is jonk en teer, maar die werk is groot; want die kasteel is nie vir ’n mens nie, maar vir Jehovah God. 2 En ooreenkomstig al my krag het ek vir die huis van my God gereedgemaak: die goud vir die goudwerk en die silwer vir die silwerwerk en die koper vir die koperwerk, die yster vir die ysterwerk en die hout vir die houtwerk; oniksstene en stene wat met harde messelklei geset moet word en mosaïeksteentjies en allerhande kosbare stene en baie albasstene. 3 En aangesien ek in die huis van my God behae skep, is daar nog my spesiale besitting, goud en silwer; ek gee dit aan die huis van my God benewens alles wat ek vir die heilige huis gereedgemaak het: 4 drieduisend talente goud, van die goud van Ofir, en seweduisend talente gelouterde silwer, om die mure van die huise oor te trek; 5 van die goud vir die goudwerk, en van die silwer vir die silwerwerk en vir al die werk deur die hand van die vakmanne. En wie bied hom vrywillig aan om vandag sy hand met ’n geskenk vir Jehovah te vul?” 6 En die vorste van die vaderhuise en die vorste van die stamme van Israel en die hoofde oor duisend en oor honderd en die hoofde oor die sake van die koning het hulle vrywillig aangebied. 7 En hulle het vir die diens van die huis van die ware God goud ter waarde van vyfduisend talente en tienduisend darieke en silwer ter waarde van tienduisend talente en koper ter waarde van agtienduisend talente en yster ter waarde van honderdduisend talente gegee. 8 En die stene wat by mense gevind is, het hulle gegee vir die skat van die huis van Jehovah onder toesig van Jehiʹël, die Gersoniet. 9 En die volk was bly omdat hulle vrywillige gawes gegee het, want hulle het met ’n volkome hart vrywillige gawes aan Jehovah gegee; en selfs koning Dawid het hom met groot vreugde verbly.



^ (2 Kron. 7:1-5) En net toe Salomo klaar gebid het, het die vuur uit die hemel neergedaal en die brandoffer en die offerandes verteer, en Jehovah se heerlikheid het die huis gevul. 2 En die priesters kon nie in die huis van Jehovah ingaan nie omdat Jehovah se heerlikheid die huis van Jehovah gevul het. 3 En al die kinders van Israel was toeskouers toe die vuur neergedaal het en die heerlikheid van Jehovah op die huis was, en hulle het onmiddellik laag gebuig met hulle gesig na die aarde op die plaveisel en hulle neergewerp en Jehovah gedank, “want hy is goed, want sy liefderyke goedhartigheid is tot onbepaalde tyd.” 4 En die koning en die hele volk het ’n offerande voor Jehovah gebring. 5 En koning Salomo het die offerande van twee-en-twintigduisend beeste en honderd-en-twintigduisend skape geoffer. So het die koning en die hele volk die huis van die ware God ingewy.



^ (1 Kon. 11:9-13) En Jehovah het vertoornd geword op Salomo, omdat sy hart afgewyk het van Jehovah, die God van Israel, wat twee keer aan hom verskyn het. 10 En aangaande hierdie saak het hy hom beveel om nie agter ander gode aan te loop nie; maar hy het nie onderhou wat Jehovah beveel het nie. 11 Jehovah het toe vir Salomo gesê: “Omdat dit met jou gebeur het en jy my verbond en my insettinge wat ek jou beveel het, nie gehou het nie, sal ek vir seker die koninkryk van jou afskeur, en ek sal dit beslis aan jou kneg gee. 12 Ek sal dit egter nie in jou dae doen nie, ter wille van jou vader Dawid. Uit die hand van jou seun sal ek dit afskeur. 13 Maar ek sal nie die hele koninkryk afskeur nie. Een stam sal ek aan jou seun gee, ter wille van my kneg Dawid en ter wille van Jerusalem wat ek uitgekies het.”









[image: Die profeet Ahia skeur sy kleed terwyl hy met Jerobeam praat]



VERHAAL 65

Die koninkryk word verdeel





WEET jy hoekom hierdie man sy kleed stukkend skeur? Jehovah het vir hom gesê om dit te doen. Hierdie man is God se profeet Ahiʹa. Weet jy wat ’n profeet is? Dit is iemand vir wie God voor die tyd sê wat gaan gebeur.

Ahiʹa praat hier met Jeroʹbeam. Jeroʹbeam is ’n man vir wie Salomo aangestel het om van sy bouwerk te doen. Wanneer Ahiʹa Jeroʹbeam hier op die pad ontmoet, doen Ahiʹa iets eienaardigs. Hy trek sy nuwe kleed uit en skeur dit in 12 stukke. Hy sê vir Jeroʹbeam: ‘Vat vir jou 10 stukke.’ Weet jy hoekom Ahiʹa vir Jeroʹbeam 10 stukke gee?

Ahiʹa verduidelik dat Jehovah die koninkryk van Salomo af gaan wegneem. Hy sê dat Jehovah 10 stamme vir Jeroʹbeam gaan gee. Dit beteken dat daar net twee stamme sal oorbly waaroor Salomo se seun Rehaʹbeam sal regeer.

Wanneer Salomo hoor wat Ahiʹa vir Jeroʹbeam gesê het, word hy baie kwaad. Hy probeer Jeroʹbeam doodmaak. Maar Jeroʹbeam vlug na Egipte toe. Na ’n ruk gaan Salomo dood. Hy was 40 jaar lank koning, maar nou word sy seun Rehaʹbeam koning gemaak. In Egipte hoor Jeroʹbeam dat Salomo dood is, en daarom kom hy terug na Israel toe.

Rehaʹbeam is nie ’n goeie koning nie. Hy behandel die volk selfs slegter as wat sy pa, Salomo, hulle behandel het. Jeroʹbeam en ’n paar ander belangrike mans gaan na koning Rehaʹbeam toe en vra hom om die volk beter te behandel. Maar Rehaʹbeam luister nie. Om die waarheid te sê, hy behandel hulle selfs slegter as vroeër. Daarom maak die volk vir Jeroʹbeam koning oor 10 stamme, maar die twee stamme Benjamin en Juda hou vir Rehaʹbeam as hulle koning.

Jeroʹbeam wil nie hê dat sy volk na Jerusalem toe moet gaan om by Jehovah se tempel te aanbid nie. Daarom maak hy twee goue kalwers en kry hy die mense van die tienstammeryk om hulle te aanbid. Gou is die land vol misdaad en geweld.

Daar is ook moeilikheid in die tweestammeryk. Minder as vyf jaar nadat Rehaʹbeam koning geword het, kom die koning van Egipte teen Jerusalem veg. Hy vat baie skatte uit Jehovah se tempel saam met hom weg. Die tempel bly dus net ’n kort rukkie soos dit was toe dit gebou is.

1 Konings 11:26-43; 12:1-33; 14:21-31.

[image: Manne van die paleis gaan koningin Isebel by die venster uitgooi]



VERHAAL 66

Isebel—’n Slegte koningin





NÁ KONING Jeroʹbeam se dood is al die konings van die noordelike tienstammeryk van Israel sleg. Koning Agab is die slegste koning van almal. Weet jy hoekom? Een groot rede is sy vrou, goddelose koningin Iseʹbel.

Iseʹbel is nie ’n Israeliet nie. Sy is die dogter van die koning van Sidon. Sy aanbid die valse god Baäl, en sy kry ook Agab en baie Israeliete om Baäl te aanbid. Iseʹbel haat Jehovah en maak baie van sy profete dood. Ander moet in grotte wegkruip sodat hulle nie doodgemaak word nie. As Iseʹbel iets wil hê, sal sy selfs iemand doodmaak om dit te kry.

Eendag voel koning Agab baie ongelukkig. Daarom vra Iseʹbel vir hom: ‘Hoekom voel jy vandag so ongelukkig?’

‘Dit is oor wat Nabot vir my gesê het’, antwoord Agab. ‘Ek wou sy wingerd koop. Maar hy het gesê ek kan nie.’

‘Moenie bekommerd wees nie’, sê Iseʹbel. ‘Ek sal dit vir jou kry.’

Iseʹbel skryf toe briewe aan belangrike mans in die stad waar hierdie man Nabot woon. ‘Kry ’n paar nikswerd mans om te sê dat Nabot God en die koning vervloek het’, sê sy vir hulle. ‘Neem Nabot dan uit die stad en stenig hom.’

Sodra Iseʹbel hoor dat Nabot dood is, sê sy vir Agab: ‘Gaan vat nou sy wingerd vir jou.’ Stem jy nie saam dat Iseʹbel gestraf moet word omdat sy so ’n verskriklike ding gedoen het nie?

Daarom stuur Jehovah later die man Jehu om haar te straf. Wanneer Iseʹbel hoor dat Jehu kom, verf sy haar oë en probeer sy haar mooi maak. Maar wanneer Jehu kom en Iseʹbel in die venster sien, roep hy na die mans in die paleis: ‘Gooi haar af!’ Die mans gehoorsaam hom, soos jy in die prent kan sien. Hulle gooi haar af, en sy gaan dood. Dit is die einde van slegte koningin Iseʹbel.

1 Konings 16:29-33; 18:1-4; 21:1-16; 2 Konings 9:30-37.

^ (1 Kon. 16:29-33) En wat Agab, die seun van Omri, betref, hy het in die agt-en-dertigste jaar van Asa, die koning van Juda, koning oor Israel geword; en Agab, die seun van Omri, het twee-en-twintig jaar in Samariʹa oor Israel regeer. 30 En Agab, die seun van Omri, het erger dinge gedoen in die oë van Jehovah as almal wat voor hom was. 31 En asof dit vir hom die onbeduidendste ding was om in die sondes van Jeroʹbeam, die seun van Nebat, te wandel, het hy toe Iseʹbel, die dogter van Etʹbaäl, die koning van die Sidoniërs, as vrou geneem en Baäl begin dien en hom voor hom neergebuig. 32 Verder het hy vir Baäl ’n altaar opgerig in die huis van Baäl wat hy in Samariʹa gebou het. 33 Agab het ook die heilige paal gemaak; en Agab het meer gedoen om Jehovah, die God van Israel, aanstoot te gee as al die konings van Israel wat voor hom was.



^ (1 Kon. 18:1-4) En ná baie dae het Jehovah se woord in die derde jaar tot Eliʹa gekom en gesê: “Gaan, vertoon jou aan Agab, aangesien ek vasbeslote is om reën op die oppervlak van die aarde te gee.” 2 Daarop het Eliʹa gegaan om hom aan Agab te vertoon, terwyl die hongersnood swaar was in Samariʹa. 3 Intussen het Agab Obadʹja geroep, wat oor die huishouding was. (En Obadʹja was iemand wat Jehovah baie gevrees het. 4 Daarom het Obadʹja, toe Iseʹbel Jehovah se profete uitgeroei het, honderd profete geneem en hulle vyftig-vyftig in ’n grot weggesteek, en hy het hulle van brood en water voorsien.)



^ (2 Kon. 9:30-37) Eindelik het Jehu by Jisʹreël gekom, en Iseʹbel het dit gehoor. En sy het haar oë met swart verf geverf en haar kop pragtig versier en deur die venster afgekyk. 31 En Jehu het deur die poort ingekom. Sy het toe gesê: “Het dit goed gegaan met Simri, die moordenaar van sy heer?” 32 Daarop het hy opgekyk na die venster en gesê: “Wie is met my? Wie?” Onmiddellik het twee of drie hofbeamptes na hom toe afgekyk. 33 En hy het gesê: “Gooi haar af!” Toe het hulle haar afgegooi, en van haar bloed het teen die muur en teen die perde gespat; en hy het haar toe vertrap. 34 Daarna het hy ingegaan en geëet en gedrink en toe gesê: “SIEN asseblief om na hierdie vervloekte en begrawe haar, want sy is die dogter van ’n koning.” 35 Toe hulle gaan om haar te begrawe, het hulle van haar niks gevind nie behalwe die skedel en die voete en die handpalms. 36 Toe hulle terugkeer en hom dit vertel, het hy gesê: “Dit is die woord van Jehovah wat hy deur middel van sy kneg Eliʹa, die Tisbiet, gespreek het toe hy gesê het: ‘Op die stuk land van Jisʹreël sal die honde die vlees van Iseʹbel eet. 37 En die lyk van Iseʹbel sal beslis soos mis op die oppervlak van die veld word op die stuk land van Jisʹreël, sodat hulle nie sal kan sê: “Dit is Iseʹbel” nie.’”









[image: Die sangers wat voor Josafat se leër loop]



VERHAAL 67

Josafat vertrou op Jehovah





WEET jy wie hierdie mans is en wat hulle doen? Hulle gaan uit om te veg, en die mans heel voor is besig om te sing. Maar jy vra dalk: ‘Hoekom het die sangers nie swaarde en spiese om mee te veg nie?’ Kom ons kyk.

Joʹsafat is die koning van die tweestammeryk van Israel. Hy lewe gedurende dieselfde tyd as koning Agab en Iseʹbel van die noordelike tienstammeryk. Maar Joʹsafat is ’n goeie koning, en sy pa, Asa, was ook ’n goeie koning. Daarom geniet die volk van die suidelike tweestammeryk baie jare lank ’n goeie lewe.

Maar nou gebeur iets wat die volk bang maak. Boodskappers sê vir Joʹsafat: ‘’n Groot leër van die lande Moab, Ammon en die berg Seïr kom om u aan te val.’ Baie Israeliete kom by Jerusalem bymekaar om Jehovah se hulp te vra. Hulle gaan na die tempel toe, en daar bid Joʹsafat: ‘O Jehovah ons God, ons weet nie wat om te doen nie. Ons is hulpeloos teen hierdie groot leër. Ons vertrou op u om ons te help.’

Jehovah luister en laat een van sy knegte vir die volk sê: ‘Die geveg is nie julle s’n nie, maar God s’n. Julle sal nie hoef te veg nie. Kyk net, en sien hoe Jehovah julle sal red.’

Die volgende oggend sê Joʹsafat vir die volk: ‘Vertrou op Jehovah!’ Dan laat hy sangers voor sy soldate loop, en terwyl hulle optrek, sing hulle lofliedere aan Jehovah. Weet jy wat gebeur wanneer hulle naby die slagveld kom? Jehovah laat die vyande se soldate teen mekaar veg. En wanneer die Israeliete daar aankom, is al die soldate dood!

Dit was wys van Joʹsafat om op Jehovah te vertrou, nè? Ons sal ook wys wees as ons op Hom vertrou.

1 Konings 22:41-53; 2 Kronieke 20:1-30.

[image: Die profeet Elia saam met die weduwee van Sarfat en haar seun]



VERHAAL 68

Twee seuns wat weer lewe





SÊ NOU jy gaan dood. Hoe sal jou ma voel as jy weer lewendig gemaak word? Sy sal baie bly wees! Maar kan iemand wat doodgegaan het, weer lewe? Het dit al gebeur?

Kyk na die man hier, en die vrou en die seuntjie. Die man is die profeet Eliʹa. Die vrou is ’n weduwee van die stad Sarfat, en die seun is haar kind. Wel, eendag word die seun siek. Hy word al hoe sieker en gaan uiteindelik dood. Eliʹa sê dan vir die vrou: ‘Gee die seun vir my.’

Eliʹa dra die dooie kind teen die trap op en lê hom op die bed neer. Dan bid hy: ‘O Jehovah, laat die seun weer lewe.’ En die seun begin asemhaal! Daarna neem Eliʹa hom weer ondertoe en sê vir die vrou: ‘Kyk, jou seun lewe!’ Dit is hoekom die ma so bly is.

Nog ’n belangrike profeet van Jehovah is Eliʹsa. Hy is Eliʹa se helper. Maar later gebruik Jehovah Eliʹsa ook om wonderwerke te doen. Eendag gaan Eliʹsa na die stad Sunem waar ’n vrou baie goed is vir hom. Later kry hierdie vrou ’n babaseuntjie.

Een oggend, toe die kind ouer is, gaan hy na sy pa toe wat op die landerye werk. Skielik roep die seun uit: ‘My kop is seer!’ Nadat hy huis toe geneem is, gaan die seun dood. Hoe hartseer is sy ma tog! Sy gaan haal dadelik vir Eliʹsa.

Wanneer Eliʹsa daar aankom, gaan hy in die kamer in waar die dooie kind lê. Hy bid tot Jehovah en gaan lê op die lyk. Die seun se liggaam word sommer gou warm, en hy nies sewe keer. Hoe bly is sy ma tog wanneer sy inkom en sien dat haar seun lewe!

Baie, baie mense het al doodgegaan. Dit het hulle gesinne en vriende baie hartseer gemaak. Ons het nie die mag om dooie mense op te wek nie. Maar Jehovah het. Later sal ons uitvind hoe hy miljoene mense weer lewendig gaan maak.

1 Konings 17:8-24; 2 Konings 4:8-37.

[image: Die Israelitiese meisietjie praat met Naäman se vrou oor die profeet Elisa]



VERHAAL 69

’n Kind help ’n vername man





WEET jy wat hierdie meisietjie sê? Sy vertel vir die vrou van Jehovah se profeet Eliʹsa en die wonderlike dinge wat Jehovah hom help om te doen. Die vrou weet nie van Jehovah nie, want sy is nie ’n Israeliet nie. Kom ons kyk hoekom die meisietjie dan in die vrou se huis is.

Die vrou is ’n Siriër. Haar man is Naäman, die hoof van die Siriese leër. Die Siriërs het hierdie Israelitiese meisietjie gevang, en nou is sy Naäman se vrou se diensmeisie.

Naäman het ’n vreeslike siekte wat melaatsheid genoem word. Dit kan selfs stukke van ’n mens se vlees laat afval. Daarom sê die meisietjie vir Naäman se vrou: ‘Ek wens my heer kon na Jehovah se profeet in Israel gaan. Hy sal hom gesond maak van sy melaatsheid.’ Later word dit vir die vrou se man vertel.

Naäman wil baie graag gesond word; daarom besluit hy om na Israel toe te gaan. Wanneer hy daar kom, gaan hy na Eliʹsa se huis toe. Eliʹsa stuur sy kneg uit om vir Naäman te sê om sewe keer in die Jordaanrivier te gaan was. Dit maak Naäman baie kwaad, en hy sê: ‘Die riviere in my land is beter as enige rivier in Israel!’ Nadat hy dit gesê het, gaan Naäman weg.

Maar een van sy knegte sê vir hom: ‘Meneer, as Eliʹsa vir u gesê het om iets moeiliks te doen, sou u dit mos gedoen het. Hoekom gaan was u u nie net soos hy gesê het nie?’ Naäman luister na sy kneg en gaan was homself sewe keer in die Jordaanrivier. Wanneer hy dit doen, word sy vlees gesond!

Naäman is baie bly. Hy gaan terug na Eliʹsa toe en sê vir hom: ‘Nou weet ek vir seker dat die God in Israel die enigste ware God in die hele aarde is. Aanvaar asseblief hierdie geskenk van my.’ Maar Eliʹsa antwoord: ‘Nee, ek sal dit nie aanvaar nie.’ Eliʹsa weet dat dit verkeerd sal wees as hy die geskenk aanvaar, want dit was Jehovah wat Naäman gesond gemaak het. Maar Eliʹsa se kneg Gehaʹsi wil die geskenk vir homself hê.

Dít is wat Gehaʹsi toe doen: Nadat Naäman weggegaan het, hardloop Gehaʹsi agter hom aan. ‘Eliʹsa het my gestuur om vir u te sê dat hy graag ’n deel van u geskenk wil hê vir vriende wat nou net vir hom kom kuier het’, sê Gehaʹsi. Dit is natuurlik ’n leuen. Maar Naäman weet nie dat dit ’n leuen is nie; daarom gee hy vir Gehaʹsi van die goed.

Wanneer Gehaʹsi by die huis kom, weet Eliʹsa wat hy gedoen het. Jehovah het vir hom gesê. Daarom sê hy: ‘Omdat jy hierdie slegte ding gedoen het, sal jy Naäman se melaatsheid kry.’ En dit gebeur sommer dadelik!

Wat kan ons hieruit leer? Eerstens, ons moet soos die meisietjie wees en van Jehovah praat. Dit kan mense baie help. Tweedens, ons moenie trots wees soos Naäman eers was nie, maar ons moet gehoorsaam wees aan God se knegte. En derdens, ons moenie leuens vertel soos Gehaʹsi nie. Ons kan baie leer wanneer ons die Bybel lees, nè?

2 Konings 5:1-27.

[image: Jona gaan deur ’n groot vis ingesluk word]



VERHAAL 70

Jona en die groot vis





KYK na die man in die water. Hy is in groot moeilikheid, nè? Daardie vis gaan hom insluk! Weet jy wie hierdie man is? Sy naam is Jona. Kom ons kyk hoe hy in soveel moeilikheid gekom het.

Jona is ’n profeet van Jehovah. Kort ná die profeet Eliʹsa se dood sê Jehovah vir Jona: ‘Gaan na die groot stad Niʹneve toe. Die mense daar is baie sleg, en ek wil hê jy moet met hulle daaroor praat.’

Maar Jona wil nie gaan nie. Daarom klim hy op ’n skip wat in die teenoorgestelde rigting as Niʹneve gaan. Jehovah is ontevrede met Jona omdat hy weghardloop. Daarom veroorsaak Hy ’n groot storm. Dit is so erg dat die skip byna sink. Die matrose is baie bang en hulle roep hulle gode aan om hulle te help.



[image: Matrose kyk oor die kant van die skip nadat Jona in die see gegooi is]


Uiteindelik sê Jona vir hulle: ‘Ek aanbid Jehovah, die God wat die hemel en die aarde gemaak het. En ek vlug weg van iets wat Jehovah gesê het ek moet doen.’ Daarom vra die matrose: ‘Wat moet ons met jou doen om die storm te laat ophou?’

‘Gooi my in die see, en die see sal weer kalm word’, sê Jona. Die matrose wil dit nie doen nie, maar wanneer die storm erger word, gooi hulle Jona uiteindelik in die see. Die storm hou dadelik op, en die see is weer kalm.

Wanneer Jona in die water afsink, sluk die groot vis hom in. Maar hy gaan nie dood nie. Hy is drie dae en drie nagte in die maag van daardie vis. Jona is baie jammer dat hy nie aan Jehovah gehoorsaam was en na Niʹneve toe gegaan het nie. Weet jy wat hy toe doen?

Jona bid tot Jehovah om hulp. Dan laat Jehovah die vis vir Jona op droë grond uitspoeg. Daarna gaan Jona na Niʹneve toe. Dit leer vir ons hoe belangrik dit is om te doen wat Jehovah sê, nè?

Die Bybelboek Jona.

[image: Gelukkige mense woon in die pragtige paradys wat Jesaja voorspel het]



VERHAAL 71

God belowe ’n paradys





DIT is ’n prent van ’n paradys soos God moontlik vir sy profeet Jesaja gewys het. Jesaja het kort ná Jona gelewe.

Paradys beteken “tuin” of “park”. Laat dit jou nie aan iets dink wat ons vroeër in hierdie boek gesien het nie? Dit lyk baie soos die pragtige tuin wat Jehovah God vir Adam en Eva gemaak het, nie waar nie? Maar sal die hele aarde ooit ’n paradys wees?

Jehovah het vir sy profeet Jesaja gesê om te skryf oor die nuwe paradys vir God se volk wat nog gaan kom. Hy het gesê: ‘Wolwe en skape sal in vrede saamlewe. Kalwers en leeuwelpies sal saam eet, en jong kindertjies sal hulle oppas. Selfs al speel ’n baba naby ’n giftige slang, sal niks slegs met hom gebeur nie.’

‘Dit kan nooit gebeur nie’, sal baie sê. ‘Daar was nog altyd moeilikheid op die aarde, en daar sal altyd wees.’ Maar dink ’n bietjie hieraan: Watter soort tuiste het God vir Adam en Eva gegee?

God het vir Adam en Eva in ’n paradys gesit. Dit is net omdat hulle aan God ongehoorsaam was dat hulle hulle pragtige tuiste verloor het, oud geword het en doodgegaan het. God belowe dat hy vir mense wat vir hom lief is, alles sal gee wat Adam en Eva verloor het.

In die nuwe paradys wat nog gaan kom, sal daar niks wees wat mense seermaak of iets vernietig nie. Daar sal volmaakte vrede wees. Almal sal gesond en gelukkig wees. Dit sal wees net soos God dit aan die begin wou hê. Maar ons sal later leer hoe God dit gaan doen.

Jesaja 11:6-9; Openbaring 21:3, 4.

^ (Jes. 11:6-9) En die wolf sal ’n ruk by die lam bly, en die luiperd sal by die boklam gaan lê, en die kalf en die jong maanhaarleeu en die vetgevoerde dier almal bymekaar; en ’n blote seuntjie sal hulle lei. 7 En die koei en die berin sal wei; hulle kleintjies sal bymekaar lê. En selfs die leeu sal strooi eet net soos die bul. 8 En die suigeling sal beslis by die gat van die kobra speel; en op die liggat van ’n giftige slang sal ’n gespeende kind sy hand sit. 9 Hulle sal geen kwaad doen of enige verderf aanrig op my hele heilige berg nie; want die aarde sal beslis vol wees van die kennis van Jehovah soos die waters die see bedek.



^ (Op. 21:3, 4) Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volke wees. En God self sal by hulle wees. 4 En hy sal elke traan van hulle oë afvee, en die dood sal daar nie meer wees nie, en ook verdriet en angsgeroep en pyn sal daar nie meer wees nie. Die vorige dinge het verbygegaan.”









[image: Koning Hiskia bid en briewe van die koning van Assirië lê voor Jehovah se altaar]



VERHAAL 72

God help koning Hiskia





WEET jy hoekom hierdie man tot Jehovah bid? Hoekom het hy hierdie briewe voor Jehovah se altaar neergesit? Die man is Hiskiʹa. Hy is die koning van die suidelike twee stamme van Israel. En hy is in groot moeilikheid. Hoekom?

Want die Assiriese leërs het alreeds die noordelike 10 stamme vernietig. Jehovah het dit laat gebeur omdat daardie mense so sleg was. En nou het die Assiriese leërs gekom om teen die tweestammeryk te veg.

Die koning van Assirië het nou net briewe aan koning Hiskiʹa gestuur. Dit is die briewe wat Hiskiʹa hier voor God neergesit het. Die briewe spot met Jehovah en sê vir Hiskiʹa om oor te gee. Dit is hoekom Hiskiʹa bid: ‘O Jehovah, red ons van die koning van Assirië. Dan sal al die nasies weet dat u alleen God is.’ Gaan Jehovah na Hiskiʹa luister?

Hiskiʹa is ’n goeie koning. Hy is nie soos die slegte konings van die tienstammeryk van Israel of soos sy slegte pa, koning Agas, nie. Hiskiʹa het sy bes gedoen om al Jehovah se wette te gehoorsaam. Daarom stuur die profeet Jesaja hierdie boodskap van Jehovah aan Hiskiʹa nadat hy klaar gebid het: ‘Die koning van Assirië sal nie in Jerusalem inkom nie. Nie een van sy soldate sal eens daar naby kom nie. Hulle sal nie ’n enkele pyl teen die stad skiet nie.’



[image: Dooie soldate lê op die grond in die kamp van die Assiriese leër]


Kyk na die prent op hierdie bladsy. Weet jy wie al hierdie dooie soldate is? Hulle is die Assiriërs. Jehovah het sy engel gestuur, en in een nag het die engel 185 000 Assiriese soldate doodgemaak. Daarom gee die koning van Assirië op en gaan hy terug huis toe.

Die tweestammeryk is gered, en die mense het ’n ruk lank vrede. Maar ná Hiskiʹa se dood word sy seun Manasʹse koning. Manasʹse en sy seun Amon ná hom is albei baie slegte konings. Daarom word die land weer vol misdaad en geweld. Wanneer koning Amon deur sy eie knegte vermoor word, word sy seun Josiʹa koning van die tweestammeryk.

2 Konings 18:1-36; 19:1-37; 21:1-25.

[image: Koning Josia en sy manne vernietig die afgode wat in valse aanbidding gebruik is]



VERHAAL 73

Israel se laaste goeie koning





JOSIA is net agt jaar oud wanneer hy die koning van die suidelike twee stamme van Israel word. Dit is baie jonk vir iemand om koning te wees. Daarom help ’n paar ouer mense hom aan die begin om oor die nasie te regeer.

Nadat Josiʹa sewe jaar lank koning is, begin hy Jehovah soek. Hy volg die voorbeeld van goeie konings soos Dawid, Joʹsafat en Hiskiʹa. En terwyl hy nog ’n tiener is, doen Josiʹa ’n dapper ding.

Die meeste Israeliete is al lank baie sleg. Hulle aanbid valse gode. Hulle buig voor afgode neer. Daarom gaan Josiʹa saam met sy manne uit en begin hy om valse aanbidding uit die land te verwyder. Dit is ’n groot werk, want so baie mense aanbid valse gode. Kyk hoe kap Josiʹa en sy manne hier die afgode stukkend.

Daarna stel Josiʹa drie mans aan oor die herstelwerk aan Jehovah se tempel. Die volk gee geld, en dit word vir hierdie mans gegee om vir die werk te betaal. Terwyl hulle aan die tempel werk, kry die hoëpriester Hilkiʹa iets baie belangriks daar. Dit is die wetboek wat Jehovah lank, lank gelede vir Moses gesê het om te skryf. Dit was baie jare lank weg.

Die boek word na Josiʹa toe geneem, en hy vra dat dit vir hom gelees word. Terwyl hy luister, besef Josiʹa dat die volk nie Jehovah se wet gehou het nie. Hy voel baie hartseer daaroor, en daarom skeur hy sy klere, soos jy hier kan sien. Hy sê: ‘Jehovah is kwaad vir ons, want ons vaders het nie die wette in hierdie boek gehou nie.’



[image: Koning Josia is bedroef wanneer God se wet vir hom voorgelees word ]


Josiʹa beveel hoëpriester Hilkiʹa om uit te vind wat Jehovah met hulle gaan doen. Hilkiʹa gaan na die vrou Hulda, ’n profetes, en vra vir haar. Sy gee vir hom hierdie boodskap van Jehovah af om na Josiʹa toe terug te neem: ‘Jerusalem en die hele volk gaan gestraf word omdat hulle valse gode aanbid het en die land vol slegte dinge is. Maar omdat jy, Josiʹa, gedoen het wat goed is, sal hierdie straf eers ná jou dood kom.’

2 Kronieke 34:1-28.

[image: Die profeet Jeremia waarsku die Israeliete vreesloos, maar hulle lag net vir hom]



VERHAAL 74

’n Man wat nie bang is nie





KYK hoe spot die mense met hierdie jong man. Weet jy wie hy is? Dit is Jeremia. Hy is ’n baie belangrike profeet van God.

Kort nadat koning Josiʹa begin het om die afgode uit die land te vernietig, sê Jehovah vir Jeremia om Sy profeet te wees. Jeremia dink dat hy te jonk is om ’n profeet te wees. Maar Jehovah sê dat Hy hom sal help.

Jeremia sê vir die Israeliete om op te hou om slegte dinge te doen. ‘Die gode wat die mense van die nasies aanbid, is valse gode’, sê hy. Maar baie Israeliete wil liewer afgode aanbid as om die ware God Jehovah te aanbid. Wanneer Jeremia vir die volk sê dat God hulle gaan straf omdat hulle sleg is, lag hulle net vir hom.

Jare gaan verby. Josiʹa gaan dood, en drie maande later word sy seun Joʹjakim koning. Jeremia sê oor en oor vir die volk: ‘Jerusalem gaan vernietig word as julle nie julle slegte weë verander nie.’ Die priesters gryp Jeremia en roep uit: ‘Jy behoort doodgemaak te word omdat jy hierdie dinge sê.’ Dan sê hulle vir die vorste van Israel: ‘Jeremia moet doodgemaak word, want hy sê slegte dinge van ons stad.’

Wat gaan Jeremia nou doen? Hy is nie bang nie! Hy sê vir hulle: ‘Jehovah het my gestuur om hierdie dinge vir julle te sê. As julle nie julle slegte lewenswyse verander nie, gaan Jehovah Jerusalem vernietig. Maar hiervan kan julle seker wees: As julle my doodmaak, sal julle iemand doodmaak wat niks verkeerds gedoen het nie.’

Die vorste laat Jeremia lewe, maar die Israeliete verander nie hulle slegte weë nie. Later kom veg Nebukadneʹsar, die koning van Babilon, teen Jerusalem. Uiteindelik maak Nebukadneʹsar die Israeliete sy knegte. Hy neem duisende van hulle na Babilon toe. Dink net hoe dit sal wees as vreemde mense jou van jou huis af na ’n vreemde land wegneem!

Jeremia 1:1-8; 10:1-5; 26:1-16; 2 Konings 24:1-17.

^ (Jer. 1:1-8) Die woorde van Jeremia, die seun van Hilkiʹa, een van die priesters wat in Aʹnatot in die land van Benjamin was; 2 tot wie die woord van Jehovah gekom het in die dae van Josiʹa, die seun van Amon, die koning van Juda, in die dertiende jaar van sy regering. 3 En dit het steeds gekom in die dae van Joʹjakim, die seun van Josiʹa, die koning van Juda, tot die einde van die elfde jaar van Sedekiʹa, die seun van Josiʹa, die koning van Juda, totdat Jerusalem in die vyfde maand in ballingskap gegaan het. 4 En die woord van Jehovah het tot my gekom en gesê: 5 “Voordat ek jou in die moederskoot gevorm het, het ek jou geken, en voordat jy uit die moederskoot voortgekom het, het ek jou geheilig. ’n Profeet vir die nasies het ek jou gemaak.” 6 Maar ek het gesê: “Ag, o Soewereine Heer Jehovah! Kyk, ek weet nie hoe ek moet praat nie, want ek is nog maar net ’n seun.” 7 En Jehovah het vir my gesê: “Moenie sê: ‘Ek is nog maar net ’n seun’ nie. Maar na almal na wie toe ek jou sal stuur, moet jy gaan; en alles wat ek jou sal beveel, moet jy spreek. 8 Moenie bang wees vir hulle aangesigte nie, want ‘ek is met jou om jou te verlos’, is die woord van Jehovah.”



^ (Jer. 10:1-5) Hoor die woord wat Jehovah teen julle gespreek het, o huis van Israel. 2 Só het Jehovah gesê: “Moenie die weg van die nasies leer nie, en moenie deur die tekens van die hemel met verskrikking vervul word omdat die nasies daardeur met verskrikking vervul word nie. 3 Want die gebruike van die volke is net ’n asemstoot, want dit is niks anders nie as ’n boom uit die woud wat afgekap is, die handewerk van die vakman met die snywerktuig. 4 Met silwer en goud maak hulle dit mooi. Met spykers en hamers slaan hulle dit vas, sodat nie een waggel nie. 5 Hulle is soos ’n voëlverskrikker in ’n komkommerland en kan nie praat nie. Hulle word vir seker gedra, want hulle kan geen tree gee nie. Moenie vir hulle bang wees nie, want hulle kan niks rampspoedigs doen nie en, wat meer is, hulle kan niks goeds doen nie.”









[image: Daniël, Sadrag, Mesag en Abednego weier om koning Nebukadnesar se kos en wyn te aanvaar]



VERHAAL 75

Vier seuns in Babilon





KONING Nebukadneʹsar neem al die geleerdste Israeliete na Babilon toe. Daarna kies die koning die aantreklikste en slimste jong mans onder hulle uit. Vier van hulle is die seuns wat jy hier sien. Een is Daniël, en die ander drie word deur die Babiloniërs Sadrag, Mesag en Abedneʹgo genoem.

Nebukadneʹsar wil die jong mans oplei om in sy paleis te werk. Ná drie jaar van opleiding sal hy net die slimstes kies om hom te help om probleme op te los. Die koning wil hê die seuns moet sterk en gesond wees terwyl hulle opgelei word. Daarom beveel hy sy knegte om vir hulle almal dieselfde ryk kos en wyn te gee as wat hy en sy gesin kry.

Kyk na jong Daniël. Weet jy wat hy vir Nebukadneʹsar se hoofbediende Asʹpenas sê? Daniël sê vir hom dat hy nie die ryk kos van die koning se tafel wil eet nie. Maar Asʹpenas is bekommerd. ‘Die koning het besluit wat julle moet eet en drink’, sê hy. ‘En as julle nie so gesond soos die ander jong mans lyk nie, sal hy my miskien doodmaak.’

Daarom gaan Daniël na die oppasser wat Asʹpenas oor hom en sy drie vriende aangestel het. ‘Toets ons asseblief 10 dae lank’, sê hy. ‘Gee vir ons groente om te eet en water om te drink. Vergelyk ons dan met die ander jong mans wat die koning se kos eet, en kyk wie lyk die beste.’

Die oppasser sê hy sal dit doen. En ná die 10 dae lyk Daniël en sy drie vriende gesonder as al die ander jong mans. Daarom laat die oppasser hulle toe om aan te hou om groente te eet in plaas van wat die koning gee.

Teen die einde van drie jaar word al die jong mans na Nebukadneʹsar toe geneem. Nadat hy met almal van hulle gepraat het, sien die koning dat Daniël en sy drie vriende die slimstes is. Daarom hou hy hulle om hom in die paleis te help. En wanneer die koning vir Daniël, Sadrag, Mesag en Abedneʹgo vrae vra of vir hulle moeilike probleme bring, weet hulle 10 keer meer as enige van sy priesters of wyse manne.

Daniël 1:1-21.

[image: Israeliete word deur Babiloniese soldate as gevangenes weggeneem]



VERHAAL 76

Jerusalem word vernietig





MEER as 10 jaar het verbygegaan nadat koning Nebukadneʹsar al die geleerdste Israeliete na Babilon toe geneem het. En kyk wat gebeur nou! Jerusalem word verbrand. Die Israeliete wat nie doodgemaak is nie, word as gevangenes na Babilon toe geneem.

Onthou, dit is wat Jehovah se profete gewaarsku het sou gebeur as die mense nie hulle slegte weë verander nie. Maar die Israeliete het nie na die profete geluister nie. Hulle het aangehou om valse gode te dien in plaas van Jehovah. Daarom verdien die mense om gestraf te word. Ons weet dit, want God se profeet Eseʹgiël vertel vir ons van die slegte dinge wat die Israeliete gedoen het.

Weet jy wie Eseʹgiël is? Hy is een van die jong mans wat koning Nebukadneʹsar meer as 10 jaar voor hierdie groot vernietiging van Jerusalem na Babilon toe geneem het. Daniël en sy drie vriende, Sadrag, Mesag en Abedneʹgo, is gedurende dieselfde tyd ook na Babilon toe geneem.

Terwyl Eseʹgiël nog in Babilon is, wys Jehovah vir hom die slegte dinge wat by die tempel in Jerusalem gebeur. Jehovah doen dit deur ’n wonderwerk. Eseʹgiël is eintlik nog in Babilon, maar Jehovah laat hom alles sien wat by die tempel gebeur. En die dinge wat Eseʹgiël sien, is skokkend!

‘Kyk na die gruwelike dinge wat die mense hier by die tempel doen’, sê Jehovah vir Eseʹgiël. ‘Kyk, oral op die mure is prente van slange en ander diere. En kyk hoe aanbid die Israeliete hulle!’ Eseʹgiël kan hierdie dinge sien, en hy skryf neer wat gebeur.

‘Sien jy wat die Israelitiese leiers in die geheim doen?’ vra Jehovah vir Eseʹgiël. Ja, hy kan dit ook sien. Daar is 70 mans, en hulle aanbid almal valse gode. Hulle sê: ‘Jehovah sien ons nie. Hy het uit die land weggegaan.’

Dan wys Jehovah vir Eseʹgiël ’n klompie vroue by die noordelike poort van die tempel. Hulle sit daar en aanbid die valse god Tammus. En kyk na die mans by die ingang van Jehovah se tempel! Daar is omtrent 25 van hulle. Eseʹgiël sien hulle. Hulle buig na die ooste toe en aanbid die son!

‘Hierdie mense het geen respek vir my nie’, sê Jehovah. ‘Hulle doen nie net slegte dinge nie, maar hulle kom doen dit hier by my tempel!’ Daarom belowe Jehovah: ‘Hulle sal uitvind hoe kwaad ek is. En ek sal hulle nie jammer kry wanneer hulle vernietig word nie.’



[image: Jerusalem se mure brand]


Dit is net omtrent drie jaar nadat Jehovah hierdie dinge vir Eseʹgiël gewys het dat die Israeliete teen koning Nebukadneʹsar rebelleer. Daarom gaan veg hy teen hulle. Ná ’n jaar en ’n half breek die Babiloniërs deur die mure van Jerusalem en verbrand hulle die hele stad. Die meeste mense word doodgemaak of as gevangenes na Babilon toe geneem.

Hoekom het Jehovah toegelaat dat hierdie verskriklike vernietiging oor die Israeliete kom? Dit is omdat hulle nie na Jehovah geluister het nie en sy wette nie gehoorsaam het nie. Dit wys hoe belangrik dit is dat ons altyd doen wat God sê.

Aan die begin word ’n paar mense toegelaat om in die land Israel te bly. Koning Nebukadneʹsar stel ’n Jood met die naam Gedalʹja oor hierdie mense aan. Maar dan vermoor ’n paar Israeliete vir Gedalʹja. Die mense is nou bang dat die Babiloniërs hulle almal sal kom vernietig omdat hierdie slegte ding gebeur het. Daarom vlug hulle na Egipte toe, en hulle dwing Jeremia om saam met hulle te gaan.

Nou is daar glad nie meer mense in die land van Israel oor nie. Sewentig jaar lank woon niemand in die land nie. Dit is heeltemal leeg. Maar Jehovah belowe dat hy sy volk ná 70 jaar na die land sal terugbring. Wat gebeur intussen met God se volk in die land Babilon waarheen hulle geneem is? Kom ons kyk.

2 Konings 25:1-26; Jeremia 29:10; Esegiël 1:1-3; 8:1-18.

^ (Jer. 29:10) “Want só het Jehovah gesê: ‘Wanneer sewentig jaar in Babilon vervul is, sal ek my aandag op julle rig, en ek sal my goeie woord teenoor julle bevestig deur julle na hierdie plek terug te bring.’



^ (Eseg. 1:1-3) En in die dertigste jaar, in die vierde maand, op die vyfde dag van die maand, terwyl ek onder die ballinge by die Kebarrivier was, is die hemel geopen en het ek visioene van God begin sien. 2 Op die vyfde dag van die maand, dit wil sê in die vyfde jaar van die ballingskap van koning Joʹjagin, 3 het die woord van Jehovah uitdruklik gekom tot Eseʹgiël, die seun van Busi, die priester, in die land van die Galdeërs, by die Kebarrivier, en die hand van Jehovah het daar op hom gekom.








DEEL 5

Van gevangenskap in Babilon tot die herbouing van Jerusalem se mure





Terwyl die Israeliete in Babilon in gevangenskap was, is hulle geloof baie keer beproef. Sadrag, Mesag en Abednego is in ’n brandende vuuroond gegooi, maar God het hulle lewend daaruit gebring. Later, nadat Babilon deur die Meders en die Perse oorgeneem is, is Daniël in ’n leeukuil gegooi, maar God het hom ook beskerm deur die leeus se bekke te sluit.

Uiteindelik het die Persiese koning Kores die Israeliete vrygelaat. Hulle het net mooi 70 jaar nadat hulle as gevangenes na Babilon geneem is, na hulle vaderland toe teruggegaan. Een van die eerste dinge wat hulle gedoen het toe hulle in Jerusalem teruggekom het, was om Jehovah se tempel te begin bou. Maar vyande het gou ’n einde aan die werk gemaak. Daarom het hulle eers omtrent 22 jaar nadat hulle in Jerusalem teruggekom het, die tempel uiteindelik klaar gebou.

Daarna leer ons van Esra se reis na Jerusalem om die tempel mooi te maak. Dit was omtrent 47 jaar nadat die tempel klaar gebou is. Toe, 13 jaar ná Esra se reis, het Nehemia gehelp om Jerusalem se afgebreekte mure te herbou. DEEL 5 dek 152 jaar van die geskiedenis tot op hierdie tyd.














[image: Sadrag, Mesag en Abednego weier om voor koning Nebukadnesar se goue beeld neer te buig]



VERHAAL 77

Hulle weier om neer te buig





ONTHOU jy dat jy van hierdie drie jong mans gehoor het? Ja, hulle is die vriende van Daniël wat geweier het om kos te eet wat nie vir hulle goed was nie. Die Babiloniërs het hulle Sadrag, Mesag en Abedneʹgo genoem. Maar kyk nou na hulle. Hoekom buig hulle nie soos al die ander mense voor hierdie yslike beeld neer nie? Kom ons vind uit.

Onthou jy die wette wat Jehovah self neergeskryf het en wat die Tien Gebooie genoem is? Die eerste een het gesê: ‘Jy mag geen ander gode behalwe my aanbid nie.’ Hierdie jong manne gehoorsaam hierdie wet, al is dit nie maklik nie.

Nebukadneʹsar, die koning van Babilon, het baie belangrike mense laat kom om eer te gee aan hierdie beeld wat hy opgerig het. Hy het so pas vir al die mense gesê: ‘Wanneer julle die geluid van die horings, die harpe en die ander musiekinstrumente hoor, moet julle neerbuig en hierdie goue beeld aanbid. Enigiemand wat nie neerbuig en aanbid nie, sal dadelik in ’n brandende vuuroond gegooi word.’

Wanneer Nebukadneʹsar uitvind dat Sadrag, Mesag en Abedneʹgo nie neergebuig het nie, is hy baie kwaad. Hy laat hulle na hom toe bring. Hy gee hulle nog ’n kans om neer te buig. Maar die jong mans vertrou op Jehovah. ‘Ons God wat ons dien, kan ons red’, sê hulle vir Nebukadneʹsar. ‘Maar al red hy ons nie, sal ons nie voor u goue beeld neerbuig nie.’

Wanneer Nebukadneʹsar dit hoor, word hy nog kwater. Daar is ’n vuuroond daar naby en hy beveel: ‘Maak die vuuroond sewe keer warmer as wat dit was!’ Dan laat hy die sterkste mans in sy leër vir Sadrag, Mesag en Abedneʹgo vasbind en in die vuuroond gooi. Die vuuroond is so warm dat die sterk mans deur die vlamme doodgebrand word. Maar wat van die drie jong mans wat hulle ingegooi het?

Die koning kyk in die vuuroond in en word baie bang. ‘Het ons nie drie mans vasgebind en in die brandende vuuroond gegooi nie?’ vra hy.

‘Ja, ons het’, antwoord sy knegte.

‘Maar ek sien vier mans in die vuur rondloop’, sê hy. ‘Hulle is nie vasgebind nie, en die vuur doen niks aan hulle nie. En die vierde een lyk soos ’n god.’ Die koning gaan nader aan die deur van die vuuroond en roep uit: ‘Sadrag! Mesag! Abedneʹgo! Kom uit, knegte van die Allerhoogste God!’

Wanneer hulle uitkom, kan almal sien dat hulle niks oorgekom het nie. Dan sê die koning: ‘Mag die God van Sadrag, Mesag en Abedneʹgo geloof word! Hy het sy engel gestuur en hulle gered omdat hulle voor geen god behalwe hulle eie wou neerbuig en aanbid nie.’

Dit is vir ons ’n goeie voorbeeld van getrouheid aan Jehovah, nè?

Eksodus 20:3; Daniël 3:1-30.

^ (Eks. 20:3) Jy mag geen ander gode teen my aangesig hê nie.









[image: Koning Belsasar en sy gaste kyk bevrees en verbaas na die skrif teen die muur]



VERHAAL 78

Die skrif teen die muur





WAT gebeur hier? Die mense hou ’n groot fees. Die koning van Babilon het ’n duisend belangrike gaste genooi. Hulle gebruik die goue bekers en die silwerbekers en die bakke wat uit Jehovah se tempel in Jerusalem geneem is. Maar skielik verskyn die vingers van ’n mens se hand in die lug en begin dit op die muur skryf. Almal is bang.

Belʹsasar, die kleinseun van Nebukadneʹsar, is nou koning. Hy roep uit dat sy wyse manne ingebring moet word. ‘Enigiemand wat hierdie skrif kan lees en vir my kan sê wat dit beteken’, sê die koning, ‘sal baie geskenke kry en sal die derde belangrikste heerser in die koninkryk word.’ Maar nie een van die wyse manne kan die skrif teen die muur lees of sê wat dit beteken nie.

Die koning se ma hoor die geraas en kom na die groot eetsaal toe. ‘Moenie so bang wees nie’, sê sy vir die koning. ‘Daar is ’n man in jou koninkryk wat die heilige gode ken. Toe jou oupa Nebukadneʹsar koning was, het hy hom oor al sy wyse manne aangestel. Sy naam is Daniël. Laat hom haal, en hy sal vir jou sê wat dit alles beteken.’

Hy laat Daniël sommer dadelik haal. Nadat hy geweier het om enige geskenke te vat, begin Daniël vertel hoekom Jehovah eenkeer Belʹsasar se oupa Nebukadneʹsar as koning verwyder het. ‘Hy was baie trots’, sê Daniël. ‘En Jehovah het hom gestraf.’

‘Maar u’, sê Daniël vir Belʹsasar, ‘weet goed wat met hom gebeur het, en u is nog steeds net so trots soos Nebukadneʹsar was. U het die bekers en die bakke van Jehovah se tempel laat haal en uit hulle gedrink. U het gode van hout en klip geloof, en u het nie ons Groot Skepper vereer nie. Dit is hoekom God die hand gestuur het om hierdie woorde te skryf.



[image: ’n Hand skryf MENE, MENE, TEKEL en PARSIN op die muur]


‘Dit is wat daar geskryf is’, sê Daniël: ‘MENE, MENE, TEKEL en PARSIN.’

‘MENE beteken dat God die dae van u koninkryk getel het en ’n einde daaraan gemaak het. TEKEL beteken dat u op die weegskaal geweeg is en daar gevind is dat u nie goed genoeg is nie. PARSIN beteken dat u koninkryk aan die Meders en die Perse gegee is.’

Terwyl Daniël nog praat, begin die Meders en die Perse om Babilon aan te val. Hulle neem die stad oor en maak Belʹsasar dood. Wat die skrif teen die muur gesê het, gebeur nog daardie selfde nag! Maar wat gaan nou met die Israeliete gebeur? Ons sal binnekort uitvind, maar kom ons kyk eers wat met Daniël gebeur.

Daniël 5:1-31.

[image: Daniël in die leeukuil]



VERHAAL 79

Daniël in die leeukuil





O AARDE! Dit lyk of Daniël in groot moeilikheid is. Maar die leeus maak hom nie seer nie! Weet jy hoekom nie? Wie het Daniël hier by al hierdie leeus gesit? Kom ons vind uit.

Die koning van Babilon is nou ’n man met die naam Dariʹus. Hy hou baie van Daniël omdat Daniël so goed en wys is. Dariʹus stel Daniël as ’n belangrike heerser in sy koninkryk aan. Dit maak ander mans in die koninkryk jaloers op Daniël.

Daarom gaan hulle na Dariʹus toe en sê: ‘Ons wil hê, o koning, dat u ’n wet moet maak wat sê dat niemand 30 dae lank tot enige god of mens behalwe u, o koning, mag bid nie. As enigiemand daaraan ongehoorsaam is, moet hy vir die leeus gegooi word.’ Dariʹus weet nie hoekom hierdie mans wil hê dat hierdie wet gemaak moet word nie. Maar hy dink dit is ’n goeie idee, en daarom laat hy die wet opskryf. Nou kan die wet nie verander word nie.

Wanneer Daniël van die wet hoor, gaan hy huis toe en bid, net soos hy nog altyd gedoen het. Die slegte mans weet dat Daniël nie sal ophou om tot Jehovah te bid nie. Hulle is bly, want dit lyk of hulle plan om van Daniël ontslae te raak, werk.

Wanneer koning Dariʹus uitvind hoekom hierdie mans wou hê dat hierdie wet gemaak moes word, is hy baie jammer. Maar hy kan nie die wet verander nie; daarom moet hy beveel dat Daniël in die leeukuil gegooi word. Maar die koning sê vir Daniël: ‘Ek hoop jou God, wat jy dien, sal jou red.’



[image: Koning Darius kyk af in die leeukuil in]


Dariʹus is so ontsteld dat hy daardie nag nie kan slaap nie. Die volgende oggend hardloop hy na die leeukuil toe. Jy kan hom daar sien. Hy roep uit: ‘Daniël, kneg van die lewende God! Kon die God wat jy dien, jou van die leeus red?’

‘God het sy engel gestuur’, antwoord Daniël, ‘en die leeus se bekke gesluit sodat hulle my nie seergemaak het nie.’

Die koning is baie bly. Hy beveel dat Daniël uit die kuil gehaal moet word. Dan laat hy die slegte mans wat van Daniël ontslae probeer raak het, vir die leeus gooi. Nog voordat hulle die grond raak, val die leeus hulle aan en breek hulle al hulle bene.

Dan skryf koning Dariʹus aan al die mense in sy koninkryk: ‘Ek beveel dat almal Daniël se God moet respekteer. Hy doen groot wonderwerke. Hy het Daniël van die leeus gered.’

Daniël 6:1-28.

VERHAAL 80

God se volk verlaat Babilon





AMPER twee jaar het verbygegaan nadat Babilon deur die Meders en die Perse oorgeneem is. En kyk wat gebeur nou! Ja, die Israeliete gaan weg uit Babilon. Hoe het hulle vrygekom? Wie het hulle laat gaan?

Kores, die koning van Persië, het. Lank voor Kores gebore is, het Jehovah sy profeet Jesaja oor hom laat skryf: ‘Jy sal alles doen wat ek wil hê jy moet doen. Die poorte sal oopgelos word sodat jy die stad kan oorneem.’ En Kores het wel die leiding geneem toe Babilon oorgeneem is. Die Meders en die Perse het gedurende die nag in die stad ingekom deur die poorte wat oopgelos is.

Maar Jehovah se profeet Jesaja het ook gesê dat Kores die bevel sou gee dat Jerusalem en sy tempel herbou word. Het Kores hierdie bevel gegee? Ja, hy het. Dit is wat Kores vir die Israeliete sê: ‘Gaan nou na Jerusalem toe en bou die tempel van Jehovah julle God.’ En dit is presies wat hierdie Israeliete op pad is om te doen.

Maar nie al die Israeliete in Babilon kan op die lang reis na Jerusalem toe gaan nie. Dit is ’n lang, lang reis van omtrent 800 kilometer, en baie is te oud of te siek om so ver te reis. En daar is ander redes hoekom party nie gaan nie. Maar Kores sê vir dié wat nie gaan nie: ‘Gee silwer en goud en ander geskenke vir die mense wat teruggaan om Jerusalem en sy tempel te herbou.’

Daarom kry die Israeliete wat op pad is na Jerusalem toe, baie geskenke. Kores gee ook vir hulle die bakke en die bekers wat koning Nebukadneʹsar uit Jehovah se tempel geneem het toe hy Jerusalem vernietig het. Die mense het baie goed om saam met hulle terug te neem.

Ná ’n reis van omtrent vier maande kom die Israeliete presies op tyd in Jerusalem aan. Dit is net mooi 70 jaar vandat die stad vernietig is en daar niks meer mense in die land oorgebly het nie. Maar al is die Israeliete nou terug in hulle eie land, lê daar moeilike tye voor, soos ons nou sal sien.

Jesaja 44:28; 45:1-4; Esra 1:1-11.

^ (Jes. 44:28) wat van Kores sê: ‘Hy is my herder, en alles wat my behaag, sal hy ten volle uitvoer’; selfs wat ek van Jerusalem sê: ‘Dit sal herbou word’, en van die tempel: ‘Jou fondament sal gelê word.’”



^ (Jes. 45:1-4) Só het Jehovah vir sy gesalfde, vir Kores, gesê, wie se regterhand ek gevat het om nasies voor hom te onderwerp, sodat ek selfs die heupe van konings kan ontgord; om voor hom die tweevleueldeure oop te maak, sodat die poorte nie gesluit sal wees nie: 2 “Ek sal voor jou uit gaan, en die bulte sal ek gelykmaak. Die koperdeure sal ek verbreek en die ystergrendels stukkend slaan. 3 En ek sal jou die skatte in die duisternis gee en die verborge skatte in die skuilplekke, sodat jy kan weet dat ek Jehovah is, die Een wat jou by jou naam roep, die God van Israel. 4 Ter wille van my kneg Jakob en van Israel, my uitverkorene, het ek jou by jou naam geroep; ek het jou ’n erenaam gegee, hoewel jy my nie geken het nie.









[image: Esra en die Israeliete bid tot Jehovah]



VERHAAL 81

Vertroue op God se hulp





BAIE duisende mense gaan op die lang reis van Babilon na Jerusalem. Maar wanneer hulle in Jerusalem aankom, is dit net ’n groot puinhoop. Niemand woon daar nie. Die Israeliete moet alles van voor af bou.

Een van die eerste dinge wat hulle bou, is ’n altaar. Dit is ’n plek waar hulle diere-offers, of gawes, aan Jehovah kan bring. ’n Paar maande later begin die Israeliete om die tempel te bou. Maar vyande in die lande daar naby wil nie hê dat die Israeliete dit moet bou nie. Daarom probeer hulle hulle bang maak sodat hulle sal ophou. Uiteindelik oorreed hierdie vyande die nuwe koning van Persië om ’n wet te maak wat sê dat hulle met die bouwerk moet ophou.

Jare gaan verby. Dit is nou 17 jaar vandat die Israeliete uit Babilon teruggekom het. Jehovah stuur sy profete Haggai en Sagariʹa om vir die volk te sê om weer te begin bou. Die volk vertrou op God se hulp, en hulle luister na die profete. Hulle begin weer bou, al is daar ’n wet wat sê dat hulle nie dit mag doen nie.

Daarom kom vra ’n Persiese amptenaar met die naam Tatʹtenai die Israeliete watter reg hulle het om die tempel te bou. Die Israeliete sê vir hom dat toe hulle nog in Babilon was, koning Kores vir hulle gesê het: ‘Gaan nou na Jerusalem toe en bou die tempel van Jehovah julle God.’

Tatʹtenai stuur ’n brief na Babilon en vra of Kores, wat nou dood is, regtig so gesê het. Kort daarna kry hy ’n brief van die nuwe koning van Persië. Dit sê dat Kores regtig so gesê het. Daarom skryf die koning: ‘Laat die Israeliete die tempel van hulle God bou. En ek beveel jou om hulle te help.’ Die tempel word binne omtrent vier jaar klaar gebou, en die Israeliete is baie bly.

Nog baie jare gaan verby. Dit is nou omtrent 48 jaar vandat die tempel klaar gebou is. Die mense in Jerusalem is arm, en die stad en God se tempel lyk nie baie mooi nie. In Babilon hoor die Israeliet Esra dat God se tempel reggemaak moet word. Weet jy wat hy toe doen?

Esra gaan na Artasasʹta, die koning van Persië, en hierdie goeie koning gee vir Esra baie geskenke om terug te neem na Jerusalem toe. Esra vra die Israeliete in Babilon om hom te help om hierdie geskenke na Jerusalem toe te dra. Omtrent 6 000 mense sê hulle sal gaan. Hulle het baie silwer en goud en ander kosbare dinge wat hulle saam met hulle moet neem.

Esra is bekommerd, want daar is slegte mense langs die pad. Hierdie mense sal dalk hulle silwer en goud steel en hulle doodmaak. Daarom roep Esra die mense bymekaar, soos jy in die prent kan sien. Dan bid hulle tot Jehovah om hulle op hulle lang reis na Jerusalem toe te beskerm.

Jehovah beskerm hulle dan ook. En nadat hulle vier maande lank gereis het, kom hulle veilig in Jerusalem aan. Wys dit nie dat Jehovah die mense kan beskerm wat op sy hulp vertrou nie?

Esra hoofstuk 2 en 8.

[image: By ’n feesmaal vertel koningin Ester vir koning Ahasveros van Haman se komplot teen die Israeliete]



VERHAAL 82

Mordegai en Ester





KOM ons gaan ’n paar jaar terug tot die tyd voordat Esra na Jerusalem gegaan het. Morʹdegai en Ester is die belangrikste Israeliete in die koninkryk van Persië. Ester is die koningin, en haar neef Morʹdegai is die belangrikste man, naas die koning. Kom ons kyk hoe dit gebeur het.

Ester se ouers het doodgegaan toe sy nog baie klein was, en daarom het Morʹdegai haar grootgemaak. Ahasʹveros, die koning van Persië, het ’n paleis in die stad Susan, en Morʹdegai is een van sy knegte. Wel, eendag is die koning se vrou Vasti aan hom ongehoorsaam, en daarom kies die koning ’n nuwe vrou om sy koningin te wees. Weet jy wie kies hy? Ja, die pragtige jong Ester.



[image: Haman is kwaad omdat Mordegai nie voor hom wil buig nie]


Sien jy hierdie trotse man voor wie mense buig? Dit is Haman. Hy is ’n baie belangrike man in Persië. Haman wil hê dat Morʹdegai, wat jy hier kan sien sit, ook voor hom moet buig. Maar Morʹdegai weier. Hy dink dit is verkeerd om voor so ’n slegte man te buig. Dit maak Haman baie kwaad. En dít is wat hy toe doen.

Haman vertel vir die koning leuens oor die Israeliete. ‘Hulle is slegte mense wat nie u wette gehoorsaam nie’, sê hy. ‘Hulle moet doodgemaak word.’ Ahasʹveros weet nie dat sy vrou Ester ’n Israeliet is nie. Daarom luister hy na Haman, en hy laat ’n wet maak dat alle Israeliete op ’n sekere dag doodgemaak moet word.

Wanneer Morʹdegai van hierdie wet hoor, is hy baie ontsteld. Hy stuur ’n boodskap na Ester: ‘Jy moet vir die koning vertel en hom smeek om ons te red.’ In Persië is dit teen die wet om na die koning toe te gaan as jy nie genooi is nie. Maar Ester gaan in sonder dat sy genooi is. Die koning steek sy goue septer na haar toe uit, wat beteken dat sy nie doodgemaak moet word nie. Ester nooi die koning en Haman uit na ’n groot ete. Daar vra die koning vir Ester watter guns hy vir haar kan doen. Ester sê dat sy vir hom sal sê as hy en Haman die volgende dag weer by haar kom eet.

By daardie ete sê Ester vir die koning: ‘Ek en my volk gaan doodgemaak word.’ Die koning is kwaad. ‘Wie durf so iets doen?’ vra hy.

‘Die man, die vyand, is hierdie slegte Haman!’ sê Ester.

Nou is die koning éérs kwaad. Hy beveel dat Haman doodgemaak moet word. Dan gee die koning Morʹdegai die hoogste posisie naas homself. Morʹdegai sorg dan dat ’n nuwe wet gemaak word wat die Israeliete toelaat om hulle te verdedig op die dag wat hulle doodgemaak moet word. Omdat Morʹdegai nou so ’n belangrike man is, help baie mense die Israeliete, en hulle word van hulle vyande gered.

Die Bybelboek Ester.

[image: Nehemia en ander Israeliete herbou die mure van Jerusalem]



VERHAAL 83

Die mure van Jerusalem





KYK net hoe werk die mense hier. Die Israeliete is besig om die mure van Jerusalem te bou. Toe koning Nebukadneʹsar Jerusalem 152 jaar vroeër vernietig het, het hy die mure afgebreek en die stad se poorte verbrand. Die Israeliete het nie dadelik die mure herbou toe hulle van Babilon af teruggekom het nie.

Hoe dink jy het dit vir die mense gevoel om al hierdie jare sonder mure rondom hulle stad te woon? Hulle het nie veilig gevoel nie. Hulle vyande kon hulle maklik kom aanval. Maar nou help hierdie man Nehemiʹa die volk uiteindelik om die mure te herbou. Weet jy wie Nehemiʹa is?

Nehemiʹa is ’n Israeliet wat van die stad Susan kom, waar Morʹdegai en Ester woon. Nehemiʹa het in die koning se paleis gewerk, en hy was dalk ’n goeie vriend van Morʹdegai en koningin Ester. Maar die Bybel sê nie dat Nehemiʹa vir Ester se man, koning Ahasʹveros, gewerk het nie. Hy het vir die volgende koning, koning Artasasʹta, gewerk.

Onthou, Artasasʹta is die goeie koning wat vir Esra al daardie geld gegee het om na Jerusalem toe te neem om Jehovah se tempel reg te maak. Maar Esra het nie die afgebreekte mure van die stad herbou nie. Kom ons kyk hoe dit gebeur het dat Nehemiʹa hierdie werk gedoen het.

Dertien jaar het verbygegaan vandat Artasasʹta vir Esra die geld gegee het om die tempel reg te maak. Nehemiʹa is nou koning Artasasʹta se hoofskinker. Dit beteken dat hy die koning se wyn inskink en sorg dat niemand probeer om die koning te vergiftig nie. Dit is ’n baie belangrike werk.

Wel, eendag kom kuier Nehemiʹa se broer Hanaʹni en ander mans van die land van Israel vir Nehemiʹa. Hulle vertel vir hom van die Israeliete se probleme, en dat die mure van Jerusalem nog steeds stukkend lê. Dit maak Nehemiʹa baie hartseer, en hy bid tot Jehovah hieroor.

Eendag sien die koning dat Nehemiʹa hartseer is en hy vra: ‘Waarom lyk jy so hartseer?’ Nehemiʹa sê vir hom dat dit is omdat Jerusalem in so ’n slegte toestand is en die mure stukkend is. ‘Wat wil jy hê?’ vra die koning.

‘Laat my na Jerusalem toe gaan’, sê Nehemiʹa, ‘sodat ek die mure kan herbou.’ Koning Artasasʹta is baie gaaf. Hy sê Nehemiʹa kan gaan, en hy help hom om hout te kry om van die bouwerk te doen. Kort nadat Nehemiʹa in Jerusalem aankom, vertel hy die volk van sy planne. Hulle hou van die idee en sê: ‘Kom ons begin bou.’



[image: Party Israeliete herbou die mure van Jerusalem terwyl ander wag hou]


Wanneer die Israeliete se vyande sien dat die muur hoër word, sê hulle: ‘Ons sal hulle gaan doodmaak en ’n einde aan die bouery maak.’ Maar Nehemiʹa hoor hiervan en gee vir die werkers swaarde en spiese. En hy sê: ‘Moenie vir ons vyande bang wees nie. Veg vir julle broers, julle kinders, julle vrouens en julle huise.’

Die mense is baie dapper. Hulle hou hulle wapens dag en nag by hulle en hou aan bou. Binne net 52 dae is die mure dan klaar gebou. Nou kan die mense veilig voel in die stad. Nehemiʹa en Esra leer die volk God se wet, en die mense is gelukkig.

Maar dinge is nog steeds nie soos dit was voordat die Israeliete as gevangenes na Babilon toe geneem is nie. Die koning van Persië regeer oor die volk, en hulle moet hom dien. Maar Jehovah het belowe dat hy ’n nuwe koning sal stuur en dat hierdie koning vir die volk vrede sal bring. Wie is hierdie koning? Hoe sal hy vrede op die aarde bring? Omtrent 450 jaar gaan verby voordat mense meer hiervan leer. Dan word ’n baie belangrike baba gebore. Maar dit is ’n ander verhaal.

Nehemia hoofstuk 1 tot 6.

DEEL 6

Van Jesus se geboorte tot sy dood





Die engel Gabriël is na ’n goeie jong vrou met die naam Maria gestuur. Hy het vir haar gesê dat sy ’n kind sou hê wat vir ewig as koning sou regeer. Die kind, Jesus, is in ’n stal gebore waar herders na hom toe gekom het. Later het ’n ster mans uit die Ooste na die jong kind toe gelei. Ons leer wie hulle daardie ster laat sien het en hoe Jesus gered is van die pogings om hom dood te maak.

Daarna sien ons die twaalfjarige Jesus waar hy met die leermeesters in die tempel gesels. Agtien jaar later is Jesus gedoop, en toe het hy begin met die Koninkrykspredikings- en onderrigtingswerk wat God hom na die aarde toe gestuur het om te doen. Om hom met hierdie werk te help, het Jesus 12 mans gekies en hulle sy apostels gemaak.

Jesus het ook baie wonderwerke gedoen. Hy het duisende mense met net ’n paar vissies en ’n paar brode kos gegee. Hy het siekes gesond gemaak en selfs dooies opgewek. Dan leer ons ook van al die dinge wat op die laaste dag van Jesus se lewe met hom gebeur het en hoe hy doodgemaak is. Jesus het omtrent drie en ’n half jaar lank gepreek. DEEL 6 dek net ’n bietjie meer as 34 jaar.














[image: Maria luister na die engel Gabriël]



VERHAAL 84

’n Engel kom na Maria toe





HIERDIE mooi vrou is Maria. Sy is ’n Israeliet wat in die dorp Naʹsaret woon. God weet dat sy ’n baie goeie mens is. Dit is hoekom hy sy engel Gaʹbriël gestuur het om met haar te praat. Weet jy wat Gaʹbriël vir Maria kom vertel? Kom ons kyk.

‘Goeiedag, hoogbegunstigde vrou’, sê Gaʹbriël vir haar. ‘Jehovah is met jou.’ Maria het nog nooit hierdie persoon gesien nie. Sy is bekommerd, want sy weet nie wat hy bedoel nie. Maar Gaʹbriël stel haar dadelik gerus.

‘Moenie bang wees nie, Maria’, sê hy. ‘Jehovah hou baie van jou. Dit is hoekom hy iets wonderliks vir jou gaan doen. Jy gaan binnekort ’n baba hê. En jy moet hom Jesus noem.’

Gaʹbriël verduidelik verder: ‘Hierdie kind sal belangrik wees, en hy sal die Seun van die Allerhoogste God genoem word. Jehovah sal hom koning maak, net soos Dawid was. Maar Jesus sal vir ewig ’n koning wees, en sy koninkryk sal nooit eindig nie!’

‘Hoe kan dit wees?’ vra Maria. ‘Ek is nie eens getroud nie. Ek het nog nooit saam met ’n man gebly nie, hoe kan ek dan ’n baba hê?’

‘God se krag sal oor jou kom’, antwoord Gaʹbriël. ‘Daarom sal die kind God se Seun genoem word.’ Dan sê hy vir Maria: ‘Onthou jou familielid Elisabet. Mense het gesê sy is te oud om kinders te hê. Maar sy gaan binnekort ’n seun hê. Soos jy kan sien, is daar niks wat God nie kan doen nie.’

Maria sê dadelik: ‘Ek is Jehovah se slavin! Mag dit met my gebeur net soos u gesê het.’ Dan gaan die engel weg.

Maria gaan dadelik na Elisabet toe om vir haar te kuier. Wanneer Elisabet Maria se stem hoor, spring die baba binne-in Elisabet van vreugde. Elisabet is vervul met God se gees en sy sê vir Maria: ‘Jy is baie geseënd onder die vroue.’ Maria bly omtrent drie maande by Elisabet, en dan gaan sy terug na Naʹsaret toe.

Maria gaan binnekort trou met ’n man met die naam Josef. Maar wanneer Josef hoor dat Maria ’n baba gaan hê, dink hy dat hy nie met haar moet trou nie. Dan sê God se engel vir hom: ‘Moenie bang wees om met Maria te trou nie. Want dit is God wat vir haar ’n seun gegee het.’ Dan trou Maria en Josef, en hulle wag dat Jesus gebore moet word.

Lukas 1:26-56; Matteus 1:18-25.

^ (Matt. 1:18-25) Maar die geboorte van Jesus Christus was só. Gedurende die tyd dat sy moeder Maria aan Josef in die huwelik beloof was, is daar bevind dat sy deur heilige gees swanger was voordat hulle verenig is. 19 Haar man Josef was egter van plan om in die geheim van haar te skei, omdat hy regverdig was en nie in die openbaar skande oor haar wou bring nie. 20 Maar nadat hy hierdie dinge oordink het, kyk! toe het Jehovah se engel in ’n droom aan hom verskyn en gesê: “Josef, seun van Dawid, moenie bang wees om jou vrou Maria huis toe te neem nie, want wat in haar verwek is, is deur heilige gees. 21 Sy sal geboorte gee aan ’n seun, en jy moet hom Jesus noem, want hy sal sy volk van hulle sondes red.” 22 Dit alles het in werklikheid gebeur sodat vervul sou word wat Jehovah deur middel van sy profeet gespreek het toe hy gesê het: 23 “Kyk! Die maagd sal swanger word en geboorte gee aan ’n seun, en hulle sal hom Immaʹnuel noem”, wat, wanneer dit vertaal word, beteken: “Met ons is God.” 24 Toe het Josef uit sy slaap wakker geword en gedoen soos die engel van Jehovah aan hom voorgeskryf het, en hy het sy vrou huis toe geneem. 25 Maar hy het geen gemeenskap met haar gehad totdat sy aan ’n seun geboorte gegee het nie; en hy het hom Jesus genoem.









[image: Josef, Maria en die baba Jesus in die stal]



VERHAAL 85

Jesus word in ’n stal gebore





WEET jy wie hierdie babatjie is? Ja, dit is Jesus. Hy is nou net in ’n stal gebore. ’n Stal is waar diere gehou word. Maria lê Jesus in die krip neer, die plek waarin die voer vir donkies en ander diere gesit word. Maar hoekom is Maria en Josef hier by die diere? Dit is mos nie die plek vir ’n baba om gebore te word nie, of hoe?

Nee, dit is nie. Maar hulle is hier omdat die heerser van Rome, keiser Augustus, ’n wet gemaak het dat elkeen moet teruggaan na die stad waar hy gebore is, sodat sy naam in ’n boek geskryf kan word. Wel, Josef is hier in Betlehem gebore. Maar toe hy en Maria hier aankom, was daar nêrens vir hulle ’n kamer nie. Daarom moes hulle hier by die diere kom bly. En op hierdie einste dag is Jesus gebore! Maar soos jy kan sien, makeer hy niks nie.



[image: Herders kom in Jerusalem aan om Jesus te sien]


Kan jy die herders sien wat na Jesus toe kom? Hulle het in die nag hulle skape in die veld opgepas, en ’n helder lig het rondom hulle geskyn. Dit was ’n engel! Die herders was baie bang. Maar die engel het gesê: ‘Moenie bang wees nie! Ek het vir julle goeie nuus. Christus die Here is vandag in Betlehem gebore. Hy sal die mense red! Julle sal hom in doeke toegedraai en in ’n krip kry.’ Skielik het daar baie engele gekom en God begin loof. Toe het hierdie herders dadelik na Jesus gaan soek, en nou het hulle hom gekry.

Weet jy hoekom Jesus so spesiaal is? Weet jy wie hy regtig is? Onthou jy dat ons jou in die eerste verhaal in hierdie boek van God se eerste Seun vertel het? Hierdie Seun het saam met Jehovah gewerk toe hy die hemel en die aarde en alle ander dinge gemaak het. Wel, dit is wie Jesus is!

Ja, Jehovah het die lewe van sy Seun uit die hemel geneem en dit binne-in Maria gesit. Dadelik het ’n baba binne-in haar begin groei net soos ander babas in hulle ma’s groei. Maar hierdie baba was God se Seun. Uiteindelik is Jesus hier in ’n stal in Betlehem gebore. Kan jy nou verstaan hoekom die engele so bly was om vir mense te vertel dat Jesus gebore is?

Lukas 2:1-20.

[image: Sterrewiggelaars volg ’n helder ster]



VERHAAL 86

Mans gelei deur ’n ster





KAN jy die helder ster sien waarna een van hierdie mans wys? Toe hulle uit Jerusalem weggegaan het, het die ster verskyn. Hierdie mans kom uit die Ooste, en hulle bestudeer die sterre. Hulle glo dat hierdie nuwe ster hulle na ’n belangrike persoon lei.



[image: Die helder ster in die lug bo Betlehem]


Toe die mans in Jerusalem gekom het, het hulle gevra: ‘Waar is die kind wat die koning van die Jode gaan word?’ “Jode” is ’n ander naam vir die Israeliete. ‘Ons was in die Ooste toe ons die kind se ster die eerste keer gesien het’, het die mans gesê, ‘en ons het gekom om hom te aanbid.’

Toe Herodes, wat in Jerusalem koning is, hiervan hoor, was hy baie ontsteld. Hy wou nie hê dat ’n ander koning sy plek moet vat nie. Toe het Herodes die hoofpriesters geroep en gevra: ‘Waar sal die beloofde koning gebore word?’ Hulle het geantwoord: ‘Die Bybel sê in Betlehem.’

Daarom het Herodes die mans uit die Ooste laat roep en gesê: ‘Gaan soek die jong kind. Laat my weet wanneer julle hom kry. Ek wil hom ook gaan aanbid.’ Maar Herodes wou eintlik die kind kry sodat hy hom kon doodmaak!

Dan beweeg die ster voor die mans uit na Betlehem toe, en dit gaan staan bokant die plek waar die kind is. Wanneer die mans in die huis ingaan, sien hulle Maria en klein Jesus. Hulle haal geskenke uit en gee dit vir Jesus. Maar later waarsku Jehovah die mans in ’n droom om nie na Herodes toe terug te gaan nie. Daarom gaan hulle met ’n ander pad terug na hulle eie land toe.

Wanneer Herodes hoor dat die mans uit die Ooste weer huis toe is, word hy baie kwaad. Hy beveel toe dat al die seuns in Betlehem wat twee jaar en jonger is, doodgemaak moet word. Maar Jehovah waarsku Josef voor die tyd in ’n droom, en Josef trek met sy gesin na Egipte toe. Wanneer Josef later hoor dat Herodes dood is, vat hy Maria en Jesus terug na Naʹsaret toe. Dit is waar Jesus grootword.

Wie dink jy het daardie nuwe ster laat skyn? Onthou, die mans het eers na Jerusalem toe gegaan nadat hulle die ster gesien het. Satan die Duiwel wou God se Seun doodmaak, en hy het geweet dat koning Herodes van Jerusalem hom sou probeer doodmaak. Dit moet dan Satan wees wat daardie ster laat skyn het.

Matteus 2:1-23; Miga 5:2.

^ (Miga 5:2) “En jy, o Betlehem Eʹfrata, wat te klein is om onder die duisende van Juda te wees, uit jou sal daar vir my die een voortkom wat die heerser in Israel sal word, wie se oorsprong uit die vroeë tye is, uit die dae van onbepaalde tyd.









[image: Die jong Jesus saam met die leermeesters in die tempel]



VERHAAL 87

Jong Jesus in die tempel





KYK na die jong seun wat met hierdie ouer mans praat. Hulle is leermeesters in God se tempel in Jerusalem. En die seun is Jesus. Hy is al heelwat groter. Hy is nou 12 jaar oud.

Die leermeesters is baie verbaas dat Jesus so baie weet van God en van die dinge wat in die Bybel geskrywe is. Maar hoekom is Josef en Maria nie ook hier nie? Waar is hulle? Kom ons vind uit.

Elke jaar bring Josef sy gesin na Jerusalem toe vir die spesiale fees wat die Pasga genoem word. Dit is ’n lang reis van Naʹsaret na Jerusalem. Niemand het ’n motor nie, en daar is geen treine nie. In daardie dae was daar nog nie sulke goed nie. Die meeste mense loop, en dit vat omtrent drie dae om by Jerusalem te kom.

Josef het nou al ’n groot gesin. Dit wil sê, Jesus het jonger broers en susters wat opgepas moet word. Wel, hierdie jaar het Josef en Maria met hulle kinders die lang reis terug na Naʹsaret begin. Hulle dink dat Jesus by die ander mense is wat saam met hulle reis. Maar wanneer hulle teen die aand stop, kan hulle Jesus nie kry nie. Hulle soek na hom onder hulle familielede en vriende, maar hy is nie by hulle nie! Daarom gaan hulle terug na Jerusalem toe om daar na hom te soek.

Uiteindelik kry hulle Jesus hier by die leermeesters. Hy luister na hulle en vra vrae. En al die mense is verbaas oor hoe wys Jesus is. Maar Maria sê: ‘Kind, hoekom het jy dit aan ons gedoen? Ek en jou pa was baie bekommerd oor jou en het na jou gesoek.’

‘Hoekom het julle na my gesoek?’ antwoord Jesus. ‘Het julle nie geweet dat ek in die huis van my Vader moet wees nie?’

Ja, Jesus hou baie daarvan om te wees waar hy van God kan leer. Is dit nie hoe ons ook moet voel nie? In Naʹsaret gaan Jesus elke week na vergaderinge om te aanbid. Omdat hy altyd mooi geluister het, het hy baie dinge uit die Bybel geleer. Laat ons soos Jesus wees en sy voorbeeld navolg.

Lukas 2:41-52; Matteus 13:53-56.

^ (Matt. 13:53-56) En toe Jesus klaar was met hierdie illustrasies, het hy oor land daarvandaan weggegaan. 54 En nadat hy in sy tuisgebied gekom het, het hy hulle in hulle sinagoge begin leer, sodat hulle verstom was en gesê het: “Waar het hierdie man hierdie wysheid en dié kragtige werke vandaan gekry? 55 Is hy nie die timmerman se seun nie? Is sy moeder se naam nie Maria, en dié van sy broers Jakobus en Josef en Simon en Judas nie? 56 En sy susters, is hulle nie almal by ons nie? Waar het dié man dan al hierdie dinge vandaan gekry?”









[image: Jesus kom uit die Jordaanrivier op nadat hy deur Johannes gedoop is]



VERHAAL 88

Johannes doop vir Jesus





SIEN jy die duif bokant die man se kop? Die man is Jesus. Hy is nou omtrent 30 jaar oud. En die man by hom is Johannes. Ons het alreeds iets oor hom geleer. Onthou jy dat Maria by haar familielid Elisabet gaan kuier het en dat die baba binne-in Elisabet van vreugde gespring het? Daardie ongebore baba was Johannes. Maar wat doen Johannes en Jesus nou?

Johannes het Jesus nou net onder die water van die Jordaanrivier ingedruk. Dit is hoe ’n mens gedoop word. Hy word eers onder die water ingedruk en dan weer uitgebring. Omdat Johannes dit met mense doen, word hy Johannes die Doper genoem. Maar hoekom het Johannes vir Jesus gedoop?

Wel, Johannes het dit gedoen omdat Jesus na hom toe gekom het en gevra het dat Johannes hom moet doop. Johannes doop mense wat wil wys dat hulle jammer is oor die slegte dinge wat hulle gedoen het. Maar het Jesus ooit iets slegs gedoen waaroor hy moet jammer wees? Nee, Jesus het nooit so iets gedoen nie, want hy is God se Seun uit die hemel. Hy het om ’n ander rede vir Johannes gevra om hom te doop. Kom ons kyk wat daardie rede is.

Voordat Jesus hier na Johannes toe gekom het, was hy ’n timmerman. ’n Timmerman is iemand wat goed soos tafels en stoele en banke van hout maak. Maria se man, Josef, was ’n timmerman, en hy het Jesus geleer om ook een te wees. Maar Jehovah het nie sy Seun na die aarde toe gestuur om ’n timmerman te wees nie. Hy het ’n spesiale werk vir hom, en die tyd het gekom dat Jesus dit moet begin doen. Om te wys dat hy nou gekom het om sy Vader se wil te doen, vra Jesus vir Johannes om hom te doop. Is God bly daaroor?



[image: Heilige gees in die vorm van ’n duif daal uit die hemel neer]


Ja, hy is, want wanneer Jesus uit die water opkom, sê ’n stem uit die hemel: ‘Dit is my Seun, wat ek goedgekeur het.’ Dit lyk ook asof die hemel oopgaan en hierdie duif na Jesus toe afkom. Maar dit is nie ’n regte duif nie. Dit lyk net soos een. Dit is eintlik God se heilige gees.

Jesus het nou baie om oor te dink, en daarom gaan hy vir 40 dae na ’n eensame plek toe. Daar kom Satan na hom toe. Satan probeer drie keer om Jesus te kry om iets te doen wat teen God se wette is. Maar Jesus weier om dit te doen.

Daarna gaan Jesus terug, en hy ontmoet ’n paar mans wat sy eerste volgelinge, of dissipels, word. Party van hulle se name is Andreʹas, Petrus (wat ook Simon genoem word), Filippus en Nataʹnael (wat ook Bartolomeʹus genoem word). Jesus en hierdie nuwe dissipels gaan na Galileʹa toe. In Galileʹa bly hulle in Kana, Nataʹnael se tuisdorp. Daar gaan Jesus na ’n groot troue toe en doen hy sy eerste wonderwerk. Weet jy wat dit is? Hy verander water in wyn.

Matteus 3:13-17; 4:1-11; 13:55; Markus 6:3; Johannes 1:29-51; 2:1-12.

^ (Matt. 3:13-17) Toe het Jesus van Galileʹa af na die Jordaan gekom, na Johannes toe, om deur hom gedoop te word. 14 Maar laasgenoemde het hom probeer keer en gesê: “Dit is ek wat deur u gedoop moet word, en kom u na my toe?” 15 Jesus het geantwoord en vir hom gesê: “Laat dit hierdie keer so wees, want só is dit gepas vir ons om alles wat regverdig is, te volbring.” Toe het hy hom nie meer gekeer nie. 16 Nadat Jesus gedoop is, het hy onmiddellik uit die water opgekom; en kyk! die hemele is geopen, en hy het gesien hoe God se gees soos ’n duif neerdaal en op hom kom. 17 Kyk! Ook was daar ’n stem uit die hemele wat gesê het: “Dit is my Seun, die geliefde, wat ek goedgekeur het.”



^ (Matt. 13:55) Is hy nie die timmerman se seun nie? Is sy moeder se naam nie Maria, en dié van sy broers Jakobus en Josef en Simon en Judas nie?



^ (Mark. 6:3) Is hy dan nie die timmerman, die seun van Maria en die broer van Jakobus en Josef en Judas en Simon nie? En is sy susters dan nie hier by ons nie?” Toe het hulle aanstoot aan hom begin neem.









[image: Jesus jaag die geldwisselaars uit die tempel en keer hulle tafels om]



VERHAAL 89

Jesus reinig die tempel





JESUS lyk hier regtig kwaad, nè? Weet jy hoekom hy so kwaad is? Dit is omdat hierdie mans by God se tempel in Jerusalem baie geldgierig is. Hulle probeer om baie geld te maak uit die mense wat hierheen gekom het om God te aanbid.

Sien jy al daardie jong bulle en skape en duiwe? Wel, die mans verkoop hierdie diere hier in die tempel. Weet jy hoekom? Dit is omdat die Israeliete diere en voëls nodig het om aan God te offer.

God se wet het gesê dat wanneer ’n Israeliet iets verkeerds gedoen het, hy ’n offer aan God moes bring. En daar was ook ander tye wanneer die Israeliete offers moes bring. Maar waar kon ’n Israeliet voëls en diere kry om aan God te offer?

Party Israeliete het self voëls en diere gehad. Dan kon hulle dit offer. Maar baie Israeliete het self geen diere of voëls gehad nie. En ander het so ver van Jerusalem af gewoon dat hulle nie een van hulle diere na die tempel toe kon bring nie. Daarom het die mense hierheen gekom en die diere of voëls gekoop wat hulle nodig gehad het. Maar hierdie mans het die mense te veel laat betaal. Hulle het die mense gekul. Boonop mag hulle nie goed hier in God se tempel verkoop nie.

Dit is wat Jesus kwaad maak. Daarom keer hy die mans se tafels met die geld om, en die muntstukke rol oral rond. Hy maak ook ’n sweep van toue en jaag al die diere uit die tempel. Hy beveel die mans wat die duiwe verkoop: ‘Vat hulle hier uit! Hou op om geld te maak in my Vader se huis.’

Party van Jesus se volgelinge is saam met hom hier by die tempel in Jerusalem. Hulle is verbaas oor wat hulle Jesus sien doen. Dan dink hulle aan die plek in die Bybel waar dit van God se Seun sê: ‘Liefde vir God se huis sal soos ’n vuur in hom brand.’

Terwyl Jesus die Pasga hier in Jerusalem bywoon, doen hy baie wonderwerke. Daarna gaan Jesus weg uit Judeʹa en begin hy met sy reis terug na Galileʹa toe. Maar op pad soontoe gaan hy deur Samariʹa. Kom ons kyk wat gebeur daar.

Johannes 2:13-25; 4:3, 4.




Studievrae











^ (Joh. 4:3, 4) het hy Judeʹa verlaat en weer na Galileʹa vertrek. 4 Maar hy moes deur Samariʹa gaan.









[image: Jesus praat met die Samaritaanse vrou by die put]



VERHAAL 90

Die vrou by die put





JESUS het by ’n put in Samariʹa gestop om te rus. Sy dissipels het dorp toe gegaan om kos te koop. Die vrou met wie Jesus gesels, het kom water haal. Hy sê vir haar: ‘Gee vir my ’n bietjie water om te drink.’

Dit verbaas die vrou baie. Weet jy hoekom? Want Jesus is ’n Jood en sy is ’n Samaritaan. En die meeste Jode hou nie van Samaritane nie. Hulle praat nie eens met hulle nie! Maar Jesus is lief vir alle soorte mense. Daarom sê hy: ‘As jy geweet het wie vir jou ’n bietjie water vra om te drink, sou jy hom gevra het en hy sou vir jou lewegewende water gee.’

‘Meneer’, sê die vrou, ‘die put is diep, en jy het nie eens ’n emmer nie. Waar sal jy hierdie lewegewende water kry?’

‘As jy water uit hierdie put drink, sal jy weer dors word’, verduidelik Jesus. ‘Maar die water wat ek jou sal gee, kan ’n mens vir ewig laat lewe.’

‘Meneer’, sê die vrou, ‘gee vir my hierdie water! Dan sal ek nooit weer dors wees nie. En ek sal nie meer hierheen hoef te kom om water te haal nie.’

Die vrou dink Jesus praat van regte water. Maar hy praat van die waarheid oor God en sy koninkryk. Hierdie waarheid is soos lewegewende water. Dit kan vir ’n mens ewige lewe gee.

Jesus sê nou vir die vrou: ‘Gaan roep jou man en kom terug.’

‘Ek het nie ’n man nie’, antwoord sy.

‘Jy het reg geantwoord’, sê Jesus. ‘Maar jy het vyf mans gehad, en die man saam met wie jy nou lewe, is nie jou man nie.’

Die vrou is verbaas, want al hierdie dinge is waar. Hoe het Jesus hierdie dinge geweet? Ja, dit is omdat Jesus die Beloofde Een is wat deur God gestuur is, en God laat hom dit weet. Net toe kom Jesus se dissipels terug, en hulle is verbaas dat hy met ’n Samaritaanse vrou gesels.

Wat leer ons hieruit? Dit wys dat Jesus mense van alle rasse vriendelik behandel. En ons moet ook. Ons moenie dink dat party mense sleg is net omdat hulle aan ’n sekere ras behoort nie. Jesus wil hê dat alle mense die waarheid moet ken wat na die ewige lewe lei. En ons moet ook mense wil help om die waarheid te leer.

Johannes 4:5-43; 17:3.

^ (Joh. 17:3) Dít beteken die ewige lewe, dat hulle kennis inneem van u, die enigste ware God, en van die een wat u uitgestuur het, Jesus Christus.









[image: Jesus leer mense tydens sy Bergpredikasie]



VERHAAL 91

Jesus leer op ’n berg





KYK wat doen Jesus. Hy leer al hierdie mense op ’n berg in Galileʹa. Die mans wat naaste aan hom sit, is sy dissipels. Hy het 12 van hulle gekies om apostels te wees. Die apostels is Jesus se spesiale dissipels. Ken jy hulle name?

Daar is Simon Petrus en sy broer Andreʹas. Dan is daar Jakobus en Johannes, wat ook broers is. Daar is nog ’n apostel met die naam Jakobus, en nog een met die naam Simon. Twee apostels het die naam Judas. Een is Judas Iskaʹriot, en die ander Judas word ook Taddeʹus genoem. Dan is daar Filippus en Nataʹnael (wat ook Bartolomeʹus genoem word), en Matteʹus en Tomas.

Nadat hy van Samariʹa af teruggekom het, het Jesus vir die eerste keer begin preek: ‘Die koninkryk van die hemele is naby.’ Weet jy wat daardie koninkryk is? Dit is ’n regte regering van God. Jesus is die koning daarvan. Hy sal uit die hemel regeer en vrede op die aarde bring. God se koninkryk sal die hele aarde in ’n pragtige paradys verander.

Jesus leer die mense hier van die koninkryk. ‘So moet julle bid’, verduidelik hy. ‘Ons Vader in die hemel, laat u naam geheilig word. Laat u koninkryk kom. Laat u wil op aarde gedoen word, net soos dit in die hemel gedoen word.’ Baie mense noem dit die ‘Onse Vader’. Kan jy die hele gebed opsê?



[image: ’n Skare luister na Jesus se Bergpredikasie]


Jesus leer die mense ook hoe hulle mekaar moet behandel. ‘Doen vir ander wat jy wil hê hulle vir jou moet doen’, sê hy. Jy hou mos daarvan wanneer ander mense jou vriendelik behandel, nè? Dan moet ons ander mense vriendelik behandel, soos Jesus sê. Sal dit nie op die paradysaarde wonderlik wees wanneer almal dit doen nie?

Matteus hoofstuk 5 tot 7; 10:1-4.

^ (Matt. 10:1-4) Toe het hy sy twaalf dissipels na hom toe geroep en hulle gesag oor onrein geeste gegee, om hulle uit te dryf en om elke soort kwaal en elke soort gebrek te genees. 2 Dít is die name van die twaalf apostels: Eerstens, Simon, wat Petrus genoem word, en sy broer Andreʹas; en Jakobus, die seun van Sebedeʹus, en sy broer Johannes; 3 Filippus en Bartolomeʹus; Tomas en Matteʹus, die belastinggaarder; Jakobus, die seun van Alfeʹus, en Taddeʹus; 4 Simon, die Kananeʹër, en Judas Iskaʹriot, wat hom later verraai het.









[image: Jesus wek die dogter van Jaïrus op]



VERHAAL 92

Jesus wek dooies op





DIE meisie wat jy hier sien, is 12 jaar oud. Jesus hou haar hand vas, en haar ma en pa staan daar naby. Weet jy waarom hulle so bly lyk? Kom ons vind uit.

Die meisie se pa is ’n belangrike man met die naam Jaïrus. Eendag word sy dogter siek, en hulle sit haar in die bed. Maar sy word nie beter nie. Sy word net al hoe sieker. Jaïrus en sy vrou is baie bekommerd, want dit lyk of hulle dogtertjie sal doodgaan. Sy is hulle enigste dogter. Daarom gaan soek Jaïrus na Jesus. Hy het van Jesus se wonderwerke gehoor.

Wanneer Jaïrus vir Jesus kry, is daar ’n groot skare rondom hom. Maar Jaïrus druk deur die skare en val by Jesus se voete neer. ‘My dogter is baie, baie siek’, sê hy. ‘Kom asseblief en maak haar gesond’, soebat hy. Jesus sê hy sal kom.

Terwyl hulle loop, hou die skare aan stoot om nader te kom. Skielik gaan Jesus staan. ‘Wie het aan my geraak?’ vra hy. Jesus het gevoel dat krag uit hom gaan. Daarom weet hy dat iemand aan hom geraak het. Maar wie? Dit is ’n vrou wat 12 jaar lank baie siek was. Sy het nader gekom en aan Jesus se klere geraak, en sy is gesond gemaak!

Dit laat Jaïrus beter voel, want hy kan sien hoe maklik dit vir Jesus is om iemand gesond te maak. Maar dan kom ’n boodskapper daar aan. ‘Moenie vir Jesus verder lastig val nie’, sê hy vir Jaïrus. ‘U dogter is dood.’ Jesus hoor dit en sê vir Jaïrus: ‘Moenie bekommerd wees nie, sy sal gesond word.’

Wanneer hulle uiteindelik by Jaïrus se huis kom, huil die mense vreeslik. Maar Jesus sê: ‘Moenie huil nie. Die kind is nie dood nie. Sy slaap net.’ Maar hulle lag en spot met Jesus, want hulle weet sy is dood.

Dan vat Jesus die meisie se pa en ma en drie van sy apostels na die kamer waar die kind lê. Hy vat haar hand en sê: ‘Staan op!’ En sy word lewendig, net soos jy hier sien. En sy staan op en loop rond! Dit is hoekom haar ma en pa só bly is.

Dit is nie die eerste mens wat Jesus uit die dode opgewek het nie. Die eerste een waarvan die Bybel vertel, is die seun van ’n weduwee wat in die stad Nain woon. Later wek Jesus ook vir Laʹsarus, die broer van Maria en Marta, uit die dode op. Wanneer Jesus as God se koning regeer, sal hy baie, baie dooie mense weer lewendig maak. Moet ons nie bly wees daaroor nie?

Lukas 8:40-56; 7:11-17; Johannes 11:17-44.

^ (Luk. 7:11-17) Kort hierna het hy na ’n stad gereis wat Nain genoem word, en sy dissipels en ’n groot skare het saam met hom gereis. 12 Toe hy naby die poort van die stad kom, kyk! toe word daar ’n dooie uitgedra, die enigste seun van sy moeder. Sy was boonop ’n weduwee. Daar was ook ’n aansienlike skare uit die stad by haar. 13 En toe die Here haar sien, is hy ontroer deur innige jammerte vir haar, en hy het vir haar gesê: “Hou op huil.” 14 Daarop het hy nader gegaan en die baar aangeraak, en die draers het gaan staan, en hy het gesê: “Jong man, ek sê vir jou: Staan op!” 15 En die dooie man het regop gaan sit en begin praat, en hy het hom aan sy moeder gegee. 16 En vrees het hulle almal aangegryp, en hulle het God begin verheerlik en gesê: “’n Groot profeet is onder ons verwek”, en: “God het sy aandag op sy volk gerig.” 17 En hierdie nuus aangaande hom het deur die hele Judeʹa en die hele omliggende gebied versprei.









[image: Jesus voed ’n skare met ’n paar brode en visse]



VERHAAL 93

Jesus gee baie mense kos





IETS verskrikliks het gebeur. Johannes die Doper is so pas doodgemaak. Heroʹdias, die koning se vrou, het nie van hom gehou nie. En sy het die koning omgepraat om Johannes se kop te laat afkap.

Wanneer Jesus dit hoor, is hy baie hartseer. Hy gaan alleen na ’n eensame plek toe. Maar die mense volg hom. Wanneer Jesus die skare sien, kry hy hulle jammer. Daarom praat hy met hulle oor die koninkryk van God, en hy maak hulle siekes gesond.

Daardie aand kom sy dissipels na hom toe en sê: ‘Dit is al laat, en dit is ’n eensame plek. Stuur die mense weg sodat hulle vir hulle in die dorpies hier naby kos kan koop.’

‘Hulle hoef nie te gaan nie’, antwoord Jesus. ‘Gee julle vir hulle iets om te eet.’ Jesus draai na Filippus toe en vra: ‘Waar kan ons genoeg kos koop om vir al hierdie mense kos te gee?’

‘Dit sal vreeslik baie geld kos om genoeg te koop sodat elkeen net ’n bietjie kan kry’, antwoord Filippus. Andreʹas sê: ‘Hierdie seun, wat ons kos dra, het vyf brode en twee visse. Maar dit sal nie naastenby genoeg wees vir al hierdie mense nie.’

‘Sê vir die mense om op die gras te gaan sit’, sê Jesus. Dan sê hy vir God dankie vir die kos en begin hy om dit in stukke te breek. Daarna gee die dissipels die brood en vis vir al die mense. Daar is 5 000 mans, en ook nog duisende vroue en kinders. Hulle eet almal totdat hulle genoeg gehad het. En wanneer die dissipels die kos optel wat oorgebly het, is daar 12 mandjies vol!

Jesus laat sy dissipels nou in ’n boot klim om na die oorkant van die See van Galileʹa te vaar. Gedurende die nag kom ’n groot storm op, en golwe laat die boot heen en weer rol. Die dissipels is baie bang. Dan, in die middel van die nag, sien hulle iemand oor die water na hulle toe loop. Hulle skreeu van vrees, want hulle weet nie wat hulle sien nie.

‘Moenie bang wees nie’, sê Jesus. ‘Dit is ek!’ Hulle kan dit nog altyd nie glo nie. Daarom sê Petrus: ‘As dit regtig u is, Here, sê dan vir my om oor die water na u toe te loop.’ Jesus antwoord: ‘Kom!’ En Petrus klim uit en loop op die water! Dan word hy bang, en hy begin sink, maar Jesus red hom.

Later gee Jesus weer vir duisende mense kos. Hierdie keer doen hy dit met sewe brode en ’n paar vissies. En weer is daar genoeg vir almal. Is dit nie wonderlik hoe Jesus vir mense sorg nie? Wanneer hy as God se koning regeer, sal ons nooit oor enigiets bekommerd hoef te wees nie!

Matteus 14:1-32; 15:29-38; Johannes 6:1-21.

^ (Matt. 15:29-38) Jesus het oor land daarvandaan vertrek en naby die see van Galileʹa gekom, en nadat hy teen die berg opgegaan het, het hy daar gesit. 30 Toe het groot menigtes na hom toe gekom wat kreupeles, verminktes, blindes, stommes en baie ander by hulle gehad het, en hulle het hulle as ’t ware voor sy voete gegooi, en hy het hulle genees; 31 sodat die skare verbaas was toe hulle sien dat die stommes praat en die kreupeles loop en die blindes sien, en hulle het die God van Israel verheerlik. 32 Maar Jesus het sy dissipels na hom toe geroep en gesê: “Ek voel innig jammer vir die skare, want dit is al drie dae dat hulle by my bly, en hulle het niks om te eet nie; en ek wil hulle nie wegstuur sonder dat hulle geëet het nie. Anders beswyk hulle miskien op die pad.” 33 Die dissipels het egter vir hom gesê: “Waar gaan ons op hierdie eensame plek genoeg brode kry om so ’n groot skare te versadig?” 34 Hierop het Jesus vir hulle gesê: “Hoeveel brode het julle?” Hulle het gesê: “Sewe, en ’n paar vissies.” 35 Nadat hy die skare toe opdrag gegee het om op die grond te gaan sit, 36 het hy die sewe brode en die visse geneem, en nadat hy gedank het, het hy dit gebreek en dit aan die dissipels begin uitdeel, en die dissipels weer aan die skare. 37 En almal het geëet en versadig geword, en hulle het sewe voorraadmandjies vol oorblywende brokstukke opgetel. 38 Tog was dié wat geëet het vierduisend manne, buiten die vroue en jong kinders.









[image: Jesus met sy arm om ’n jong kind]



VERHAAL 94

Hy is lief vir kindertjies





KYK na Jesus met sy arms om die seuntjie. ’n Mens kan sien dat Jesus regtig vir kindertjies omgee. Die mans hier by hom is sy apostels. Wat sê Jesus vir hulle? Kom ons vind uit.

Jesus en sy apostels het nou net van ’n lang reis af teruggekom. Langs die pad het sy apostels met mekaar gestry. Ná die reis vra Jesus toe vir hulle: ‘Waaroor het julle op die pad gestry?’ Jesus weet eintlik al klaar waaroor hulle gestry het. Maar hy vra hulle om te kyk of die apostels vir hom sal vertel.

Die apostels antwoord nie, want op die pad het hulle gestry oor wie van hulle die belangrikste is. Party apostels wil belangriker as die ander wees. Hoe gaan Jesus vir hulle vertel dat dit nie reg is om die belangrikste te wil wees nie?

Hy roep die seuntjie en laat hom voor hulle staan. Dan sê hy vir sy dissipels: ‘Ek wil hê julle moet dit vir seker weet: As julle nie verander en soos kindertjies word nie, sal julle nooit in God se koninkryk ingaan nie. Die belangrikste persoon in die koninkryk is die een wat soos hierdie kind word.’ Weet jy hoekom Jesus dit gesê het?

Wel, klein kindertjies is nie daaroor bekommerd of hulle belangriker as ander is of nie. Daarom moet die apostels leer om op hierdie manier soos kinders te wees en nie te stry oor wie die belangrikste is nie.

Daar is ook ander tye wanneer Jesus wys hoe baie hy vir kindertjies omgee. ’n Paar maande later bring party mense hulle kinders na Jesus toe. Die apostels probeer hulle keer. Maar Jesus sê vir sy apostels: ‘Laat die kinders na my toe kom, en moet hulle nie keer nie, want die koninkryk van God behoort aan mense wat soos hulle is.’ Dan neem Jesus die kinders in sy arms en seën hulle. Is dit nie goed om te weet dat Jesus lief is vir kindertjies nie?

Matteus 18:1-4; 19:13-15; Markus 9:33-37; 10:13-16.




Studievrae











^ (Matt. 18:1-4) In daardie uur het die dissipels by Jesus gekom en gesê: “Wie is werklik die grootste in die koninkryk van die hemele?” 2 Toe het hy ’n jong kind na hom toe geroep, hom in hulle midde laat staan 3 en gesê: “Voorwaar, ek sê vir julle: Tensy julle omdraai en soos jong kinders word, sal julle hoegenaamd nie in die koninkryk van die hemele ingaan nie. 4 Elkeen dan wat hom soos hierdie jong kind sal verneder, hy is die grootste in die koninkryk van die hemele;



^ (Matt. 19:13-15) Toe is jong kinders na hom toe gebring, sodat hy hulle die hande sou oplê en sou bid; maar die dissipels het hulle berispe. 14 Jesus het egter gesê: “Laat staan die jong kinders, en hou op om hulle te verhinder om na my toe te kom, want die koninkryk van die hemele behoort aan dié wat soos hulle is.” 15 En hy het hulle die hande opgelê en daarvandaan weggegaan.



^ (Mark. 9:33-37) En hulle het in Kaperʹnaum ingekom. En toe hy in die huis was, het hy hulle gevra: “Waaroor het julle op die pad geargumenteer?” 34 Hulle het stilgebly, want hulle het op die pad onder mekaar geargumenteer oor wie die grootste is. 35 Toe het hy gaan sit en die twaalf geroep en vir hulle gesê: “As iemand die eerste wil wees, moet hy die laaste van almal en almal se dienaar wees.” 36 En hy het ’n jong kind geneem, hom in hulle midde laat staan en sy arms om hom gesit en vir hulle gesê: 37 “Elkeen wat een van hierdie jong kinders op grond van my naam ontvang, ontvang my; en elkeen wat my ontvang, ontvang nie net vir my nie, maar ook vir hom wat my uitgestuur het.”



^ (Mark. 10:13-16) En mense het jong kinders na hom toe begin bring sodat hy hulle sou aanraak; maar die dissipels het hulle berispe. 14 Toe Jesus dit sien, was hy verontwaardig en het hy vir hulle gesê: “Laat die jong kinders na my toe kom; moet hulle nie probeer keer nie, want die koninkryk van God behoort aan dié wat soos hulle is. 15 Voorwaar, ek sê vir julle: Elkeen wat die koninkryk van God nie soos ’n jong kind ontvang nie, sal hoegenaamd nie daarin ingaan nie.” 16 En hy het die kinders in sy arms geneem en hulle begin seën terwyl hy hulle die hande opgelê het.

VERHAAL 95

Hoe Jesus ander leer





EENDAG sê Jesus vir ’n man dat hy sy naaste moet liefhê. Die man vra vir Jesus: ‘Wie is my naaste?’ Wel, Jesus weet wat hierdie man dink. Die man dink dat net mense van sy eie ras en godsdiens sy naaste is. Kom ons kyk wat Jesus vir hom sê.

Partykeer leer Jesus ander deur ’n storie te vertel. Dit is wat hy nou doen. Hy vertel ’n storie oor ’n Jood en ’n Samaritaan. Ons het vroeër geleer dat die meeste Jode nie van Samaritane hou nie. Wel, hier is Jesus se storie:

Eendag het ’n Jood met ’n bergpad na Jeʹrigo toe gereis. Maar rowers het hom aangeval. Hulle het sy geld gevat en hom geslaan totdat hy amper dood was.

Later het ’n Joodse priester daarlangs geloop. Hy het die beseerde man gesien. Wat dink jy het hy gedoen? Hy het net na die ander kant van die pad toe gegaan en verder geloop. Toe het ’n ander baie godsdienstige man verbygekom. Hy was ’n Leviet. Het hy gestop? Nee, hy het ook nie die beseerde man gehelp nie. Jy kan die priester en die Leviet daar ver in die pad sien loop.

Maar wie is hier by die beseerde man? Dit is ’n Samaritaan. En hy help die Jood. Hy sit medisyne op sy wonde. Daarna vat hy die Jood na ’n plek waar hy kan rus en gesond word.

Aan die einde van sy storie vra Jesus vir die man wat hom die vraag gevra het: ‘Watter een van hierdie drie dink jy het opgetree soos die naaste van die beseerde man? Was dit die priester, die Leviet of die Samaritaan?’

Die man antwoord: ‘Die Samaritaanse man. Hy was goed vir die man wat beseer is.’

Jesus sê: ‘Jy is reg. Gaan nou en doen aan ander net soos hy gedoen het.’

Hou jy nie van die manier waarop Jesus ander leer nie? Ons kan baie belangrike dinge leer as ons luister na wat Jesus in die Bybel sê, nè?

Lukas 10:25-37.

VERHAAL 96

Jesus maak siekes gesond





TERWYL Jesus deur die land reis, maak hy siekes gesond. Die nuus van hierdie wonderwerke word in al die dorpies in die omgewing oorvertel. Daarom bring mense kreupeles en blindes en dowes na hom toe, en ook baie ander wat siek is. En Jesus maak hulle almal gesond.

Meer as drie jaar is nou al verby vandat Johannes vir Jesus gedoop het. En Jesus sê vir sy apostels dat by binnekort na Jerusalem toe sal gaan, waar hy doodgemaak sal word en dan uit die dode sal opstaan. Intussen hou Jesus aan om siekes gesond te maak.

Eendag leer Jesus mense op die Sabbat. Die Sabbat is ’n rusdag vir die Jode. Die vrou wat jy hier sien, was baie siek. Sy het 18 jaar lank krom geloop en kon nie regop staan nie. Jesus sit toe sy hande op haar, en sy begin regop staan. Sy is gesond!

Dit maak die godsdiensleiers kwaad. ‘Daar is ses dae waarop ons moet werk’, skreeu een van hulle vir die skare. ‘Dit is die dae waarop julle kan kom om gesond gemaak te word, nie op die Sabbat nie!’

Maar Jesus antwoord: ‘Julle slegte mense. Enigeen van julle sal julle donkie losmaak en dit op die Sabbat na die water lei om te drink. Moet hierdie arme vrou, wat 18 jaar lank siek was, dan nie op die Sabbat gesond gemaak word nie?’ Jesus se antwoord laat hierdie slegte mans skaam voel.

Later reis Jesus en sy apostels na Jerusalem toe. Wanneer hulle net buitekant die dorp Jeʹrigo kom, hoor twee blinde bedelaars dat Jesus verbygaan. Daarom roep hulle uit: ‘Jesus, help ons!’

Jesus roep die blinde mans na hom toe en vra: ‘Wat wil julle hê moet ek vir julle doen?’ Hulle sê: ‘Here, laat ons oë oopgaan.’ Jesus raak aan hulle oë, en dadelik kan hulle sien! Weet jy hoekom Jesus al hierdie wonderwerke doen? Omdat hy mense liefhet en wil hê dat hulle in hom moet glo. Daarom kan ons seker wees dat wanneer hy as Koning regeer, niemand op die aarde weer siek sal wees nie.

Matteus 15:30, 31; Lukas 13:10-17; Matteus 20:29-34.

^ (Matt. 15:30, 31) Toe het groot menigtes na hom toe gekom wat kreupeles, verminktes, blindes, stommes en baie ander by hulle gehad het, en hulle het hulle as ’t ware voor sy voete gegooi, en hy het hulle genees; 31 sodat die skare verbaas was toe hulle sien dat die stommes praat en die kreupeles loop en die blindes sien, en hulle het die God van Israel verheerlik.



^ (Luk. 13:10-17) En hy het op die sabbat in een van die sinagoges geleer. 11 En kyk! ’n vrou wat agtien jaar lank ’n gees van swakheid gehad het, en sy was krom getrek en kon glad nie regop kom nie. 12 Toe Jesus haar sien, het hy haar aangespreek en vir haar gesê: “Vrou, jy is van jou swakheid bevry.” 13 En hy het haar die hande opgelê; en sy het oombliklik orent gekom en God begin verheerlik. 14 Maar in reaksie hierop het die presiderende beampte van die sinagoge, wat verontwaardig was omdat Jesus die genesing op die sabbat verrig het, vir die skare begin sê: “Daar is ses dae waarop werk gedoen behoort te word; kom dan daarop om genees te word, en nie op die sabbatdag nie.” 15 Die Here het hom egter geantwoord en gesê: “Huigelaars, maak elkeen van julle nie op die sabbat sy bul of sy esel uit die stal los en lei hom weg om hom te laat drink nie? 16 Was dit dan nie gepas dat hierdie vrou, wat ’n dogter van Abraham is, en wat Satan, kyk! agtien jaar lank gebind gehou het, op die sabbatdag van hierdie band verlos word nie?” 17 Wel, toe hy hierdie dinge sê, het al sy teenstanders beskaamd geraak; maar die hele skare het bly geword oor al die glorieryke dinge wat deur hom gedoen is.



^ (Matt. 20:29-34) En terwyl hulle uit Jeʹrigo uitgegaan het, het ’n groot menigte hom gevolg. 30 En kyk! toe twee blindes wat langs die pad gesit het, hoor dat Jesus verbygaan, het hulle uitgeroep en gesê: “Here, wees ons barmhartig, Seun van Dawid!” 31 Maar die skare het hulle streng aangesê om stil te bly; tog het hulle net nog harder geroep en gesê: “Here, wees ons barmhartig, Seun van Dawid!” 32 Toe het Jesus gaan staan, hulle geroep en gesê: “Wat wil julle hê moet ek vir julle doen?” 33 Hulle het vir hom gesê: “Here, laat ons oë geopen word.” 34 Beweeg deur innige jammerte het Jesus hulle oë aangeraak, en onmiddellik kon hulle sien, en hulle het hom gevolg.

VERHAAL 97

Jesus kom as koning





’N KORT rukkie nadat Jesus die twee blinde bedelaars gesond gemaak het, kom hy by ’n klein dorpie naby Jerusalem. Hy sê vir twee van sy dissipels: ‘Gaan in die dorpie in en julle sal ’n jong donkie kry. Maak dit los en bring dit na my toe.’

Wanneer hulle die donkie na hom toe bring, gaan sit Jesus daarop. Dan ry hy na Jerusalem, ’n kort entjie daarvandaan. Wanneer hy naby die stad kom, kom ’n groot skare mense uit om hom te ontmoet. Die meeste trek hulle boklere uit en sit dit op die pad. Ander sny takke van palmbome af. Hulle sit dit ook op die pad en roep uit: ‘Mag God die koning seën wat in Jehovah se naam kom!’

Lank gelede het nuwe konings in Israel op ’n jong donkie in Jerusalem ingery om hulleself vir die mense te wys. Dit is wat Jesus doen. En hierdie mense wys dat hulle wil hê dat Jesus hulle koning moet wees. Maar nie al die mense wil hom hê nie. Ons kan dit sien uit wat gebeur wanneer Jesus na die tempel toe gaan.

By die tempel maak Jesus mense gesond wat blind en kreupel is. Wanneer die jong kinders dit sien, loof hulle Jesus. Maar dit maak die priesters kwaad en hulle sê vir Jesus: ‘Hoor jy wat die kinders sê?’

‘Ja, ek hoor’, antwoord Jesus. ‘Het julle nooit in die Bybel gelees nie waar dit sê: “Uit die mond van jong kindertjies sal God lof voortbring?”’ Daarom hou die kinders aan om God se koning te loof.

Ons wil soos daardie kinders wees, nè? Party mense sal ons dalk probeer keer om oor God se koninkryk te praat. Maar ons sal aanhou om vir ander te vertel van die wonderlike dinge wat Jesus vir mense gaan doen.

Toe Jesus op aarde was, was dit nie die tyd vir hom om as koning te begin regeer nie. Wanneer sal hierdie tyd kom? Jesus se dissipels wil weet. Ons sal volgende hiervan lees.

Matteus 21:1-17; Johannes 12:12-16.

^ (Joh. 12:12-16) Die volgende dag het die groot skare wat na die fees gekom het, toe hulle hoor dat Jesus na Jerusalem kom, 13 die takke van palmbome geneem en uitgegaan om hom te ontmoet. En hulle het begin uitroep: “Red tog! Geseënd is hy wat in Jehovah se naam kom, ja, die koning van Israel!” 14 Toe Jesus egter ’n jong esel gevind het, het hy daarop gaan sit, net soos daar geskrywe staan: 15 “Moenie vrees nie, dogter van Sion. Kyk! Jou koning kom, en hy sit op die hingsvul van ’n esel.” 16 Sy dissipels het eers geen ag op hierdie dinge geslaan nie, maar toe Jesus verheerlik is, het hulle onthou dat hierdie dinge van hom geskrywe was en dat hulle hierdie dinge aan hom gedoen het.

VERHAAL 98

Op die Olyfberg





HIER is Jesus op die Olyfberg. Die vier mans by hom is sy apostels. Dit is die broers Andreʹas en Petrus, en ook die broers Jakobus en Johannes. Dit is God se tempel in Jerusalem wat jy daar in die verte sien.



[image: Die tempel in Jerusalem]


Dit is nou twee dae nadat Jesus op die jong donkie in Jerusalem ingery het. Dit is Dinsdag. Jesus was vroeër die dag by die tempel. Daar het die priesters probeer om Jesus te vang om hom dood te maak. Maar hulle was bang om dit te doen, want die mense hou van Jesus.

‘Julle slange en kinders van slange!’ het Jesus daardie godsdiensleiers genoem. Toe het Jesus gesê dat God hulle gaan straf vir al die slegte dinge wat hulle gedoen het. Daarna het Jesus teen die Olyfberg opgeklim, en toe het hierdie vier apostels begin om vir hom vrae te vra. Weet jy wat hulle vir Jesus vra?

Die apostels vra hom uit oor die toekoms. Hulle weet dat Jesus ’n einde aan alle slegte dinge op die aarde gaan maak. Maar hulle wil weet wanneer dit gaan gebeur. Wanneer gaan Jesus weer kom om as Koning te regeer?

Jesus weet dat sy volgelinge op die aarde hom nie sal kan sien wanneer hy weer kom nie. Dit is omdat hy in die hemel sal wees, en hulle sal hom nie daar kan sien nie. Daarom vertel Jesus vir sy apostels party van die dinge wat op die aarde gaan gebeur wanneer hy as Koning in die hemel regeer. Wat is party van hierdie dinge?

Jesus sê daar gaan groot oorloë wees, baie mense sal siek wees en honger ly, misdaad sal ’n baie groot probleem wees en daar sal groot aardbewings wees. Jesus sê ook dat die goeie nuus van God se koninkryk oor die hele aarde verkondig sal word. Het ons hierdie dinge in ons tyd sien gebeur? Ja! En daarom kan ons seker wees dat Jesus nou in die hemel regeer. Hy sal binnekort ’n einde aan alle slegte dinge op die aarde maak.

Matteus 21:46; 23:1-39; 24:1-14; Markus 13:3-10.

^ (Matt. 21:46) Maar al was hulle daarop uit om hom gevange te neem, het hulle die skare gevrees, omdat dié hom as ’n profeet beskou het.



^ (Mark. 13:3-10) En terwyl hy op die Olyfberg gesit het met ’n uitsig op die tempel, het Petrus en Jakobus en Johannes en Andreʹas hom begin vra toe hulle alleen was: 4 “Sê vir ons: Wanneer sal hierdie dinge wees, en wat sal die teken wees wanneer al hierdie dinge bestem is om tot ’n voleinding te kom?” 5 Toe het Jesus vir hulle begin sê: “Pas op dat niemand julle mislei nie. 6 Baie sal onder my naam kom en sê: ‘Dit is ek’, en hulle sal baie mislei. 7 En wanneer julle van oorloë en berigte van oorloë hoor, moet julle nie verskrik word nie; hierdie dinge moet plaasvind, maar dit is nog nie die einde nie. 8 “Want nasie sal teen nasie opstaan en koninkryk teen koninkryk, daar sal aardbewings op die een plek na die ander wees, daar sal voedseltekorte wees. Hierdie dinge is ’n begin van weë van benoudheid. 9 “Wat julle betref, gee ag op julleself; mense sal julle aan plaaslike geregshowe oorlewer, en julle sal in sinagoges geslaan word en voor goewerneurs en konings gebring word ter wille van my, as ’n getuienis vir hulle. 10 Ook moet die goeie nuus eers in al die nasies verkondig word.

VERHAAL 99

In ’n bokamer





DIT is nou Donderdagnag, twee dae later. Jesus en sy 12 apostels het na hierdie groot bokamer toe gekom om die Pasgamaal te eet. Die man wat jy sien uitgaan, is Judas Iskaʹriot. Hy gaan vir die priesters vertel hoe hulle Jesus kan vang.

Net die vorige dag het Judas na hulle toe gegaan en gevra: ‘Wat sal julle my gee as ek julle help om Jesus te vang?’ Hulle het gesê: ‘Dertig silwerstukke.’ Judas gaan hierdie mans nou ontmoet sodat hy hulle na Jesus toe kan lei. Is dit nie verskriklik nie?

Die Pasgamaal is klaar. Maar Jesus begin nou met ’n ander spesiale maal. Hy gee vir sy apostels ’n brood en sê: ‘Eet dit, want dit beteken my liggaam wat vir julle gegee gaan word.’ Dan gee hy vir hulle ’n beker wyn en sê: ‘Drink dit, want dit beteken my bloed, wat vir julle uitgestort gaan word.’ Die Bybel noem dit ‘die Here se aandmaal’ of ‘die nagmaal van die Here’.

Die Israeliete het die Pasga geëet om hulle te laat dink aan die tyd toe God se engel hulle huise in Egipte oorgeslaan het, maar die eersgeborenes in die huise van die Egiptenaars doodgemaak het. Maar nou wil Jesus hê dat sy volgelinge aan hom moet dink, en hoe hy sy lewe vir hulle gegee het. En dit is hoekom hy vir hulle sê om hierdie spesiale maal elke jaar te eet.

Nadat hulle die Here se Aandmaal geëet het, sê Jesus vir sy apostels om dapper te wees en sterk geloof te behou. Dan sing hulle liedere aan God en gaan weg. Dit is nou baie laat, moontlik ná middernag. Kom ons kyk waarheen hulle gaan.

Matteus 26:14-30; Lukas 22:1-39; Johannes hoofstuk 13 tot 17; 1 Korintiërs 11:20.

^ (1 Kor. 11:20) Wanneer julle dan op een plek bymekaarkom, is dit nie moontlik om die Here se aandmaal te eet nie.









[image: Judas verraai Jesus met ’n soen in die tuin van Getsemane]



VERHAAL 100

Jesus in die tuin





NADAT Jesus en sy apostels uit die bokamer weggegaan het, gaan hulle na die tuin van Getseʹmane toe. Hulle het al baie keer hiernatoe gekom. Jesus sê nou vir hulle om wakker te bly en te bid. Dan gaan hy ’n entjie verder en buig met sy gesig tot op die grond om te bid.

Later kom Jesus terug na waar sy apostels is. Wat dink jy doen hulle? Hulle slaap! Drie keer sê Jesus vir hulle dat hulle moet wakker bly, maar elke keer wanneer hy terugkom, is hulle aan die slaap. ‘Hoe kan julle op so ’n tyd slaap?’ sê Jesus wanneer hy die laaste keer terugkom. ‘Die uur het gekom dat ek aan my vyande oorgegee moet word.’

Op daardie oomblik kan die geraas van ’n groot skare gehoor word. Kyk! Die mense kom met swaarde en knuppels! En hulle dra fakkels om lig te gee. Wanneer hulle nader kom, loop iemand uit die skare uit tot by Jesus. Hy soen hom, soos jy hier kan sien. Die man is Judas Iskaʹriot! Hoekom soen hy vir Jesus?

Jesus vra: ‘Judas, verraai jy my met ’n soen?’ Ja, die soen is ’n teken. Dit sê vir die mense saam met Judas dat dit Jesus is, die man na wie hulle soek. Dan staan Jesus se vyande nader om hom te gryp. Maar Petrus gaan nie toelaat dat hulle Jesus sommer so wegvat nie. Hy gryp die swaard wat hy saamgebring het en slaan na die man naby hom. Die swaard mis die man se kop net-net en kap sy regteroor af. Maar Jesus raak aan die man se oor en maak dit gesond.

Jesus sê vir Petrus: ‘Sit jou swaard terug. Dink jy nie dat ek my Vader kan vra om duisende engele te stuur om my te red nie?’ Ja, hy kan! Maar Jesus vra God nie om enige engele te stuur nie, want hy weet dat die tyd gekom het vir sy vyande om hom te vang. Daarom laat hy hulle toe om hom weg te neem. Kom ons kyk wat nou met Jesus gebeur.

Matteus 26:36-56; Lukas 22:39-53; Johannes 18:1-12.

VERHAAL 101

Jesus word doodgemaak





KYK wat ’n verskriklike ding gebeur hier! Jesus word doodgemaak. Hulle het hom aan ’n paal vasgespyker. Spykers is in sy hande en voete ingeslaan. Waarom sou enigiemand dit aan Jesus wou doen?

Dit is omdat party persone Jesus haat. Weet jy wie hulle is? Een van hulle is die slegte engel Satan die Duiwel. Dit is hy wat Adam en Eva omgepraat het om aan Jehovah ongehoorsaam te wees. En dit is Satan wat Jesus se vyande gekry het om hierdie verskriklike misdaad te pleeg.

Selfs voordat Jesus hier aan die paal vasgespyker is, het sy vyande hom sleg behandel. Onthou jy hoe hulle na die tuin van Getseʹmane toe gekom het en hom weggevat het? Wie was daardie vyande? Ja, dit was die godsdiensleiers. Wel, kom ons kyk wat volgende gebeur.

Wanneer Jesus deur die godsdiensleiers gevang word, hardloop sy apostels weg. Hulle laat Jesus alleen by sy vyande, want hulle is bang. Maar die apostels Petrus en Johannes gaan nie ver weg nie. Hulle gaan saam om te sien wat met Jesus gebeur.

Die priesters vat Jesus na die ou man Annas, wat vroeër die hoëpriester was. Die skare bly nie lank hier nie. Daarna vat hulle Jesus na die huis van Kaʹjafas, wat nou die hoëpriester is. Baie godsdiensleiers het by sy huis bymekaargekom.

Hier by Kaʹjafas se huis hou hulle ’n hofsaak. Mense word ingebring om leuens oor Jesus te vertel. Die godsdiensleiers sê almal: ‘Jesus moet doodgemaak word.’ Dan spoeg hulle in sy gesig, en hulle slaan hom met hulle vuiste.

Terwyl dit alles gebeur, is Petrus buite die huis. Dit is ’n koue nag en daarom maak die mense ’n vuur. Terwyl hulle rondom die vuur staan om warm te kry, kyk ’n diensmeisie na Petrus en sê: ‘Hierdie man was ook saam met Jesus.’

‘Nee, ek was nie!’ antwoord Petrus.

Drie keer sê mense vir Petrus dat hy saam met Jesus was. Maar Petrus sê elke keer dat dit nie waar is nie. Toe Petrus dit die derde keer sê, draai Jesus om en kyk hy na hom. Petrus is baie jammer omdat hy hierdie leuens vertel het, en hy gaan weg en huil.

Wanneer die son Vrydagoggend begin opkom, vat die priesters Jesus na hulle groot vergaderplek, die Sanʹhedrinsaal. Hier bespreek hulle wat hulle met hom gaan doen. Hulle vat hom na Pontius Pilatus, die heerser van Judeʹa.

‘Hy is ’n slegte man’, sê die priesters vir Pilatus. ‘Hy moet doodgemaak word.’ Nadat hy Jesus ondervra het, sê Pilatus: ‘Ek dink nie hy het iets verkeerds gedoen nie.’ Dan stuur Pilatus vir Jesus na Herodes Anʹtipas toe. Herodes is die heerser van Galileʹa, maar hy woon in Jerusalem. Herodes dink ook nie dat Jesus iets verkeerds gedoen het nie, en daarom stuur hy hom terug na Pilatus toe.

Pilatus wil Jesus vrylaat. Maar Jesus se vyande wil hê dat ’n ander gevangene vrygelaat moet word. Hierdie man is die rower Barabʹbas. Dit is omtrent twaalfuur in die middag toe Pilatus Jesus uitbring. Hy sê vir die mense: ‘Kyk! Julle koning!’ Maar die hoofpriesters skreeu: ‘Vat hom weg! Maak hom dood! Maak hom dood!’ Daarom laat Pilatus vir Barabʹbas vry, en hulle vat Jesus weg om hom dood te maak.

Vroeg Vrydagmiddag word Jesus aan ’n paal vasgespyker. Jy kan hulle nie in die prent sien nie, maar aan elke kant van Jesus is daar ’n misdadiger wat ook aan ’n paal vasgemaak is. Kort voordat Jesus doodgaan, sê een van die misdadigers vir hom: ‘Dink aan my wanneer u in u koninkryk kom.’ En Jesus antwoord: ‘Ek belowe jou dat jy saam met my in die Paradys sal wees.’

Is dit nie ’n wonderlike belofte nie? Weet jy van watter paradys Jesus praat? Waar was die paradys wat God in die begin gemaak het? Ja, op die aarde. En wanneer Jesus as koning in die hemel regeer, sal hy hierdie man weer lewendig maak om die nuwe Paradys op die aarde te geniet. Moet ons nie bly wees daaroor nie?

Matteus 26:57-75; 27:1-50; Lukas 22:54-71; 23:1-49; Johannes 18:12-40; 19:1-30.

DEEL 7

Van Jesus se opstanding tot Paulus se gevangenskap





Op die derde dag ná sy dood is Jesus opgewek. Op daardie dag het hy vyf keer aan sy volgelinge verskyn. Jesus het oor ’n tydperk van 40 dae nog baie kere aan hulle verskyn. Toe, terwyl party van sy dissipels gekyk het, het Jesus opgevaar hemel toe. Tien dae later het God heilige gees uitgestort op Jesus se volgelinge wat in Jerusalem gewag het.

Later het vyande van God die apostels in die tronk laat gooi, maar ’n engel het hulle vrygelaat. Die dissipel Stefanus is deur teenstanders gestenig. Maar ons leer dat Jesus een van hierdie teenstanders gekies het om sy spesiale kneg te wees, en hy het die apostel Paulus geword. Toe, drie en ’n half jaar ná Jesus se dood, het God die apostel Petrus gestuur om vir die nie-Jood Kornelius en sy huisgesin te gaan preek.

Omtrent 13 jaar later het Paulus met sy eerste sendingreis begin. Op Paulus se tweede reis het Timoteus by hom aangesluit. Ons leer van baie opwindende dinge wat Paulus en dié wat saam met hom gereis het, in God se diens ervaar het. Uiteindelik is Paulus in Rome in die tronk gegooi. Twee jaar later is hy vrygelaat, maar toe is hy weer in die tronk gegooi en doodgemaak. Die gebeure van DEEL 7 strek oor ’n tydperk van omtrent 32 jaar.














[image: Twee engele by Jesus se graf vertel vir Maria Magdalena dat hy opgewek is]



VERHAAL 102

Jesus lewe





WEET jy wie die vrou en die twee mans is? Die vrou is Maria Magdaleʹna, ’n vriendin van Jesus. En die mans met die wit klere is engele. Hierdie klein kamertjie waar Maria inkyk, is die plek waar Jesus se liggaam ná sy dood gesit is. Dit is ’n graf. Maar nou is die liggaam nie meer daar nie! Wie het dit gevat? Kom ons kyk.

Nadat Jesus doodgegaan het, sê die priesters vir Pilatus: ‘Toe Jesus nog gelewe het, het hy gesê dat hy ná drie dae opgewek sal word. Beveel dan dat die graf bewaak moet word. Dan kan sy dissipels nie sy lyk steel en sê dat hy uit die dode opgewek is nie!’ Pilatus sê vir die priesters om soldate te stuur om by die graf wag te hou.

Maar baie vroeg op die derde dag ná Jesus se dood verskyn ’n engel van Jehovah skielik. Hy rol die klip voor die graf weg. Die soldate is so bang dat hulle nie kan beweeg nie. Wanneer hulle uiteindelik by die graf inkyk, is die lyk weg! Party van die soldate gaan in die stad in en vertel die priesters daarvan. Weet jy wat doen die slegte priesters? Hulle betaal die soldate om te lieg. ‘Julle moet sê: “Sy dissipels het in die nag gekom en die lyk gesteel terwyl ons geslaap het”’, sê die priesters vir die soldate.

Intussen kom ’n paar vriendinne van Jesus na die graf toe. Hoe verbaas is hulle tog toe hulle sien dat dit leeg is! Skielik verskyn twee engele in helder klere. ‘Waarom soek julle hier na Jesus?’ vra hulle. ‘Hy is opgewek. Gaan gou en vertel dit vir sy dissipels.’ Hoe vinnig hardloop die vroue tog! Maar terwyl hulle op pad is, keer ’n man hulle voor. Weet jy wie dit is? Dit is Jesus! ‘Gaan vertel dit vir my dissipels’, sê hy.

Wanneer die vroue vir die dissipels vertel dat Jesus lewe en dat hulle hom gesien het, kan die dissipels dit amper nie glo nie. Petrus en Johannes hardloop na die graf toe om self te kyk, maar die graf is leeg! Wanneer Petrus en Johannes weggaan, bly Maria Magdaleʹna agter. Dit is wanneer sy inkyk en die twee engele sien.

Weet jy wat met Jesus se liggaam gebeur het? God het dit laat verdwyn. God het Jesus nie opgewek in die vleeslike liggaam waarin hy doodgegaan het nie. Hy het vir Jesus ’n nuwe geesliggaam gegee, soos die engele in die hemel het. Maar om vir sy dissipels te wys dat hy lewe, kan Jesus ’n liggaam aanneem wat mense kan sien, soos ons sal leer.

Matteus 27:62-66; 28:1-15; Lukas 24:1-12; Johannes 20:1-12.

^ (Matt. 27:62-66) Die volgende dag, wat ná die Voorbereiding was, het die hoofpriesters en die Fariseërs voor Pilatus bymekaargekom 63 en gesê: “Meneer, ons onthou dat daardie bedrieër, toe hy nog gelewe het, gesê het: ‘Ná drie dae sal ek opgewek word.’ 64 Beveel dan dat die graf tot die derde dag toe beveilig moet word, sodat sy dissipels nie dalk kom en hom steel en vir die volk sê: ‘Hy is uit die dode opgewek!’ en hierdie laaste bedrog erger as die eerste sal wees nie.” 65 Pilatus het vir hulle gesê: “Julle het ’n wag. Gaan beveilig dit na julle beste wete.” 66 Toe het hulle gegaan en die graf beveilig deur die klip te verseël en die wag daar te laat bly.









[image: Die verrese Jesus verskyn aan sy dissipels]



VERHAAL 103

In ’n geslote kamer





NADAT Petrus en Johannes weggegaan het van die graf waar Jesus se liggaam was, bly Maria alleen agter. Sy begin huil. Dan buk sy vooroor en kyk in die graf in, soos ons in die vorige prent gesien het. Daar sien sy twee engele! Hulle vra vir haar: ‘Hoekom huil jy?’

Maria antwoord: ‘Hulle het my Here weggevat, en ek weet nie waar hulle hom gesit het nie.’ Dan draai Maria om, en sy sien ’n man. Hy vra vir haar: ‘Wie soek jy?’

Maria dink dat die man die tuinier is, en dat dit dalk hy was wat Jesus se liggaam weggevat het. Daarom sê sy: ‘As jy hom weggevat het, sê vir my waar jy hom gesit het.’ Maar die man is eintlik Jesus. Hy het ’n liggaam aangeneem wat Maria nie herken nie. Maar wanneer hy haar op haar naam noem, weet Maria dat dit Jesus is. Sy hardloop en vertel vir die dissipels: ‘Ek het die Here gesien!’

Later daardie dag, terwyl twee dissipels na die dorp Emʹmaus toe loop, begin ’n man saam met hulle loop. Die dissipels is baie hartseer omdat Jesus doodgemaak is. Maar terwyl hulle loop, verduidelik die man baie dinge uit die Bybel, en dit laat hulle beter voel. Uiteindelik, wanneer hulle stop om iets te eet, besef die dissipels dat hierdie man Jesus is. Dan verdwyn Jesus, en hierdie twee dissipels gaan gou die hele pad terug na Jerusalem toe om vir die apostels daarvan te vertel.

Intussen verskyn Jesus ook aan Petrus. Die ander raak opgewonde wanneer hulle dit hoor. Dan gaan hierdie twee dissipels na Jerusalem toe en kry die apostels. Hulle vertel vir die apostels hoe Jesus op die pad ook aan hulle verskyn het. En weet jy watter verbasende ding gebeur terwyl hulle nog vir die ander hiervan vertel?

Kyk na die prent. Jesus verskyn daar in die kamer, selfs al is die deur gesluit. Hoe bly is die dissipels tog! Wat ’n opwindende dag! Kan jy tel hoeveel keer Jesus nou al aan sy volgelinge verskyn het? Kry jy ook vyf?

Die apostel Tomas is nie saam met hulle wanneer Jesus verskyn nie. Daarom vertel die dissipels vir hom: ‘Ons het die Here gesien!’ Maar Tomas sê hy wil eers self vir Jesus sien voordat hy dit glo. Wel, agt dae later is die dissipels weer saam in ’n geslote kamer, en hierdie keer is Tomas saam met hulle. Skielik verskyn Jesus daar in die kamer. Nou glo Tomas.

Johannes 20:11-29; Lukas 24:13-43.

[image: Die dissipels kyk toe terwyl Jesus na die hemel opvaar]



VERHAAL 104

Jesus gaan terug hemel toe





GEDURENDE die dae daarna verskyn Jesus baie keer aan sy volgelinge. Eenkeer sien omtrent 500 van sy dissipels hom. Weet jy waaroor Jesus met hulle praat wanneer hy aan hulle verskyn? Die koninkryk van God. Jehovah het Jesus na die aarde toe gestuur om mense van die Koninkryk te leer. En hy hou aan om dit te doen selfs nadat hy uit die dode opgewek is.

Onthou jy wat God se koninkryk is? Ja, die Koninkryk is ’n regte regering van God in die hemel, en Jesus is die Een wat God gekies het om die koning te wees. Soos ons geleer het, het Jesus gewys wat ’n wonderlike koning hy sal wees deur vir honger mense kos te gee, siekes gesond te maak en selfs dooies op te wek!

Hoe sal dit dan op die aarde wees wanneer Jesus ’n duisend jaar lank as koning in die hemel regeer? Ja, die hele aarde sal ’n pragtige paradys gemaak word. Daar sal geen oorloë, misdaad, siekte of selfs dood meer wees nie. Ons weet dat dit waar is, want God het die aarde gemaak om ’n paradys te wees wat mense kon geniet. Dit is hoekom hy in die begin die tuin van Eden gemaak het. En Jesus sal sorg dat God se wil uiteindelik gedoen word.

Die tyd kom nou dat Jesus moet teruggaan hemel toe. Jesus het 40 dae lank aan sy dissipels verskyn. Daarom is hulle seker dat hy weer lewe. Maar voordat hy van sy dissipels af weggaan, sê hy vir hulle: ‘Bly in Jerusalem totdat julle heilige gees kry.’ Die heilige gees is God se werkende krag, soos wind wat waai, en dit sal sy volgelinge help om God se wil te doen. Heel laaste sê Jesus: ‘Julle moet tot in die mees afgeleë dele van die aarde oor my preek.’

Nadat Jesus dit gesê het, gebeur ’n verbasende ding. Hy begin in die lug opstyg, soos jy hier kan sien. Dan verdwyn hy agter ’n wolk, en die dissipels sien Jesus nie weer nie. Jesus gaan hemel toe, en hy begin om van daar af oor sy volgelinge op die aarde te regeer.

1 Korintiërs 15:3-8; Openbaring 21:3, 4; Handelinge 1:1-11.

^ (1 Kor. 15:3-8) Want een van die eerste dinge wat ek aan julle oorgedra het, is wat ek ook ontvang het, dat Christus vir ons sondes gesterf het, volgens die Skrif; 4 en dat hy begrawe is, ja, dat hy op die derde dag opgewek is, volgens die Skrif; 5 en dat hy aan Seʹfas verskyn het, toe aan die twaalf. 6 Daarna het hy aan meer as vyfhonderd broers tegelyk verskyn, waarvan die meeste nou nog lewe, maar party ontslaap het. 7 Daarna het hy aan Jakobus verskyn, toe aan al die apostels; 8 maar laaste van almal het hy ook aan my verskyn asof aan een wat te vroeg gebore is.



^ (Op. 21:3, 4) Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volke wees. En God self sal by hulle wees. 4 En hy sal elke traan van hulle oë afvee, en die dood sal daar nie meer wees nie, en ook verdriet en angsgeroep en pyn sal daar nie meer wees nie. Die vorige dinge het verbygegaan.”









[image: ’n Vuurtong verskyn bokant elke dissipel se kop]



VERHAAL 105

Hulle wag in Jerusalem





HIERDIE mense is Jesus se volgelinge. Hulle was gehoorsaam aan hom en het in Jerusalem gebly. En terwyl hulle almal saam wag, vul ’n geraas die hele huis. Dit klink soos ’n sterk wind wat waai. En dan verskyn ’n vuurtong bokant elke dissipel se kop. Kan jy die vuur bokant elkeen van hulle sien? Wat beteken dit alles?

Dit is ’n wonderwerk! Jesus is terug in die hemel by sy Vader, en hy stort God se heilige gees op sy volgelinge uit. Weet jy wat hierdie gees hulle laat doen? Hulle begin almal in verskillende tale praat.

Baie mense in Jerusalem hoor die geluid wat soos ’n sterk wind klink, en hulle kom kyk wat gebeur. Party van die mense is uit ander nasies wat vir die Israelitiese Pinksterfees hierheen gekom het. Wat ’n verrassing kry hierdie besoekers tog! Hulle hoor hoe die dissipels in hulle eie tale praat oor die wonderlike dinge wat God gedoen het.

‘Hierdie mense kom almal uit Galileʹa’, sê die besoekers. ‘Hoe is dit dan dat hulle kan praat in die verskillende tale van die lande waar ons vandaan kom?’

Petrus staan nou op om vir hulle te verduidelik. Met ’n harde stem vertel hy vir die mense hoe Jesus doodgemaak is en dat Jehovah hom opgewek het. ‘Nou is Jesus in die hemel aan die regterhand van God’, sê Petrus. ‘En hy het die beloofde heilige gees uitgestort. Dit is hoekom julle hierdie wonderwerke sien en hoor.’

Wel, wanneer Petrus hierdie dinge sê, is baie van die mense baie jammer oor wat aan Jesus gedoen is. ‘Wat moet ons doen?’ vra hulle. Petrus sê vir hulle: ‘Julle moet julle lewens verander en gedoop word.’ Daarom laat omtrent 3 000 mense hulle op daardie dag doop en word hulle volgelinge van Jesus.

Handelinge 2:1-47.

[image: ’n Engel maak die tronkdeur oop en laat Jesus se apostels vry]



VERHAAL 106

Uit die tronk vrygelaat





KYK na die engel wat die tronkdeur oophou. Die mans wat hy vrylaat, is Jesus se apostels. Kom ons vind uit hoekom hulle in die tronk gegooi is.

Dit is net ’n kort rukkie vandat die heilige gees op Jesus se dissipels uitgestort is. En dit is wat gebeur: Een middag gaan Petrus en Johannes na die tempel in Jerusalem. Daar, naby die deur, is ’n man wat al sy hele lewe kreupel is. Mense dra hom elke dag hierheen sodat hy geld kan bedel by die mense wat in die tempel ingaan. Wanneer hy Petrus en Johannes sien, smeek hy hulle om vir hom iets te gee. Wat gaan die apostels doen?

Hulle staan stil en kyk na die arme man. ‘Ek het niks geld nie’, sê Petrus, ‘maar ek sal vir jou gee wat ek het. In die naam van Jesus, staan op en loop!’ Petrus vat dan die man se regterhand, en dadelik spring hy op en begin hy loop. Wanneer die mense dit sien, is hulle verbaas en baie bly oor hierdie wonderwerk.

‘Dit is deur die krag van God, wat Jesus uit die dode opgewek het, dat ons hierdie wonderwerk gedoen het’, sê Petrus. Terwyl hy en Johannes nog praat, kom ’n paar godsdiensleiers daar aan. Hulle is kwaad omdat Petrus en Johannes vir die volk vertel dat Jesus uit die dode opgewek is. Daarom gryp hulle hulle, en hulle gooi hulle in die tronk.

Die volgende dag het die godsdiensleiers ’n groot vergadering. Petrus en Johannes en die man wat hulle gesond gemaak het, word ingebring. ‘Deur watter krag het julle hierdie wonderwerk gedoen?’ vra die godsdiensleiers.

Petrus sê vir hulle dat dit deur die krag van God is, die God wat Jesus uit die dode opgewek het. Die priesters weet nie wat om te doen nie, want hulle kan nie sê dat hierdie wonderwerk nie regtig gebeur het nie. Daarom waarsku hulle die apostels om nie meer oor Jesus te praat nie, en hulle laat hulle gaan.

Maar in die dae daarna hou die apostels aan om oor Jesus te preek en siekes gesond te maak. Die nuus omtrent hierdie wonderwerke versprei. En daarom bring selfs skares uit die dorpe rondom Jerusalem siekes na die apostels toe om gesond gemaak te word. Dit maak die godsdiensleiers jaloers, en daarom gryp hulle die apostels en gooi hulle hulle in die tronk. Maar hulle bly nie lank daar nie.

Gedurende die nag maak God se engel die tronkdeur oop, soos jy hier kan sien. Die engel sê: ‘Gaan staan in die tempel en hou aan om met die mense te praat.’ Wanneer die godsdiensleiers die volgende oggend mans na die tronk toe stuur om die apostels te gaan haal, is hulle weg. Later kry die mans hulle waar hulle besig is om in die tempel te leer, en hulle bring hulle na die Sanʹhedrinsaal toe.

‘Ons het julle duidelik beveel om nie meer oor Jesus te leer nie’, sê die godsdiensleiers. ‘Maar julle het Jerusalem met julle leer vervul.’ Dan antwoord die apostels: ‘Ons moet eerder aan God as heerser gehoorsaam wees as aan mense.’ Daarom hou hulle aan om mense die “goeie nuus” te leer. Is dit nie ’n goeie voorbeeld vir ons nie?

Handelinge hoofstuk 3 tot 5.

[image: Stefanus bid terwyl hy deur woedende mans gestenig word]



VERHAAL 107

Stefanus word gestenig





DIE man wat hier kniel, is Steʹfanus. Hy is ’n getroue dissipel van Jesus. Maar kyk wat gebeur nou met hom! Hierdie mans gooi hom met groot klippe. Hoekom haat hulle Steʹfanus so baie dat hulle hierdie verskriklike ding doen? Kom ons kyk.

God het Steʹfanus gehelp om wonderwerke te doen. Hierdie mans hou nie hiervan nie, en daarom stry hulle met hom omdat hy die volk die waarheid leer. Maar God gee vir Steʹfanus groot wysheid, en Steʹfanus wys dat hierdie mans valse dinge leer. Dit maak hulle nog kwater. Daarom gryp hulle hom, en hulle roep mense om leuens oor hom te vertel.

Die hoëpriester vra vir Steʹfanus: ‘Is hierdie dinge waar?’ Steʹfanus antwoord deur ’n baie goeie toespraak uit die Bybel te hou. Teen die einde vertel hy hoe slegte mense in die verlede Jehovah se profete gehaat het. Dan sê hy: ‘Julle is net soos daardie mense. Julle het God se kneg Jesus doodgemaak en julle het nie God se wette gehoorsaam nie.’

Dit maak hierdie godsdiensleiers baie kwaad! Hulle kners op hulle tande van woede. Maar dan lig Steʹfanus sy kop op en sê: ‘Kyk! Ek sien Jesus wat aan die regterhand van God in die hemel staan.’ Dan druk hierdie mans hulle hande oor hulle ore en storm hulle op Steʹfanus af. Hulle gryp hom en sleep hom uit die stad uit.

Daar trek hulle hulle boklere uit, en hulle gee dit vir die jong man Saulus om op te pas. Sien jy vir Saulus? Dan begin party van die mans om Steʹfanus met klippe te gooi. Steʹfanus kniel, soos jy hier kan sien, en bid tot God: ‘Jehovah, moenie hulle vir hierdie slegte daad straf nie.’ Hy weet dat party van hulle deur die godsdiensleiers mislei is. Daarna gaan Steʹfanus dood.

Probeer jy, wanneer iemand iets slegs aan jou doen, om hom ook seer te maak of vra jy vir God om hom te straf? Dit is nie wat Steʹfanus of Jesus gedoen het nie. Hulle was vriendelik selfs met mense wat onvriendelik met hulle was. Kom ons probeer om hulle voorbeeld na te volg.

Handelinge 6:8-15; 7:1-60.

^ (Hand. 6:8-15) En Steʹfanus, vol guns en krag, het groot voortekens en tekens onder die volk gedoen. 9 Maar sommige van dié wat tot die sogenaamde Sinagoge van die Vrygelatenes behoort het, en van die Sireneʹërs en Aleksandryne en van dié wat uit Siliʹsië en Asië was, het opgestaan om met Steʹfanus te redeneer; 10 en tog was hulle nie opgewasse teen die wysheid en die gees waarmee hy gepraat het nie. 11 Toe het hulle in die geheim manne oorgehaal om te sê: “Ons het hom lasterlike woorde teen Moses en God hoor sê.” 12 En hulle het die volk en die ouer manne en die skrifgeleerdes opgestook, en hulle het skielik op hom afgekom en hom met geweld gegryp en hom na die Sanʹhedrin gelei. 13 En hulle het valse getuies voorgebring, wat gesê het: “Hierdie man hou nie op om dinge teen hierdie heilige plek en teen die Wet te sê nie. 14 Ons het hom byvoorbeeld hoor sê dat hierdie Jesus die Nasarener hierdie plek sal afbreek en die gebruike wat Moses aan ons oorgelewer het, sal verander.” 15 En terwyl almal wat in die Sanʹhedrin gesit het, hom stip aangekyk het, het hulle gesien dat sy gesig soos die gesig van ’n engel is.









[image: ’n Helder lig skyn op die pad na Damaskus, en Saulus val op die grond]



VERHAAL 108

Op die pad na Damaskus





WEET jy wie lê daar op die grond? Dit is Saulus. Jy onthou mos, dit was hy wat die klere opgepas het van die mans wat Steʹfanus gestenig het. Kyk na daardie helder lig! Wat gebeur?

Nadat Steʹfanus doodgemaak is, neem Saulus die leiding daarin om na Jesus se volgelinge te soek sodat hy hulle sleg kan behandel. Hy gaan van een huis na die ander en sleep hulle uit en gooi hulle in die tronk. Baie van die dissipels vlug na ander stede en begin die “goeie nuus” daar verkondig. Maar Saulus gaan na ander stede om Jesus se volgelinge te soek. Hy is nou op pad na Damaskus toe. Maar op pad gebeur ’n verbasende ding:

Skielik flits ’n lig uit die hemel rondom Saulus. Hy val op die grond, soos ons hier sien. Dan sê ’n stem: ‘Saul, Saul! Waarom vervolg jy my?’ Die mans saam met Saulus sien die lig en hoor die geluid van die stem, maar hulle kan nie verstaan wat gesê word nie.

‘Wie is u, Here?’ vra Saulus.

‘Ek is Jesus, die een wat jy vervolg’, sê die stem. Jesus sê dit omdat dit vir hom voel asof Saulus hom vervolg wanneer Saulus sy volgelinge vervolg.

Saulus vra nou: ‘Wat moet ek doen, Here?’

‘Staan op en gaan in Damaskus in’, sê Jesus. ‘Daar sal jy vertel word wat jy moet doen.’ Wanneer Saulus opstaan en sy oë oopmaak, kan hy niks sien nie. Hy is blind! Daarom moet die mans wat saam met hom is, sy hand vat en hom in Damaskus inlei.

Jesus praat nou met een van sy dissipels in Damaskus en sê: ‘Staan op, Ananiʹas. Gaan na die straat wat Reguit genoem word. Vra by die huis van Judas vir ’n man met die naam Saulus. Ek het hom gekies om ’n spesiale kneg van my te wees.’

Ananiʹas gehoorsaam Jesus. Wanneer hy Saulus ontmoet, sit hy sy hande op hom en sê: ‘Die Here het my na jou toe gestuur sodat jy weer kan sien en met heilige gees vervul kan word.’ Dadelik val iets wat soos skubbe lyk, van Saulus se oë af, en hy kan weer sien.

Saulus word op ’n wonderlike manier gebruik om vir mense van baie nasies te preek. Hy raak bekend as die apostel Paulus, van wie ons nog baie sal leer. Maar kom ons kyk eers wat God vir Petrus stuur om te doen.

Handelinge 8:1-4; 9:1-20; 22:6-16; 26:8-20.

^ (Hand. 8:1-4) Wat Saulus betref, hy het die moord op hom goedgekeur. Daardie dag het daar groot vervolging ontstaan teen die gemeente wat in Jerusalem was; almal behalwe die apostels is in al die streke van Judeʹa en Samariʹa verstrooi. 2 Maar godvresende manne het Steʹfanus na die begrafnis gedra, en hulle het grootliks oor hom geweeklaag. 3 Saulus het egter gewelddadig teen die gemeente begin optree. Hy het die een huis na die ander binnegedring en manne sowel as vroue uitgesleep en hulle aan die gevangenis oorgelewer. 4 Dié wat verstrooi is, het egter deur die land gegaan en die goeie nuus van die woord bekend gemaak.









[image: Die apostel Petrus sê vir die Romeinse hoofman Kornelius om nie voor hom te kniel nie]



VERHAAL 109

Petrus by Kornelius





DIT is die apostel Petrus wat hier staan, en van sy vriende staan agter hom. Maar hoekom kniel die man voor Petrus? Is dit reg dat hy dit doen? Weet jy wie hy is?

Die man is Kornelius. Hy is ’n offisier in die Romeinse leër. Kornelius ken nie vir Petrus nie, maar hy is gesê om hom na sy huis te nooi. Kom ons vind uit hoe dit gebeur het.

Jesus se eerste volgelinge was Jode, maar Kornelius is nie ’n Jood nie. Tog het hy God lief, bid hy tot hom en doen hy baie goeie dinge vir mense. Wel, een middag verskyn ’n engel aan hom en sê: ‘God hou van jou en hy gaan jou gebede verhoor. Stuur ’n paar mans om ’n sekere man met die naam Petrus te gaan haal. Hy bly in Joppe by die huis van Simon, wat by die see woon.’

Wel, Kornelius stuur dadelik mans om Petrus te soek. Die volgende dag, wanneer die mans naby Joppe kom, is Petrus op die plat dak van Simon se huis. Daar laat God vir Petrus dink dat hy ’n groot doek uit die hemel sien kom. In die doek is allerhande diere. Volgens God se wet was hierdie diere onrein as kos, en tog sê ’n stem: ‘Staan op, Petrus. Slag en eet.’

‘Nee!’ antwoord Petrus. ‘Ek het nog nooit iets geëet wat onrein is nie.’ Maar die stem sê vir Petrus: ‘Hou op om die dinge wat God nou sê rein is, onrein te noem.’ Dit gebeur drie keer. Terwyl Petrus wonder wat dit beteken, kom die mans wat Kornelius gestuur het, by die huis aan en vra waar Petrus is.

Petrus gaan ondertoe en sê: ‘Ek is die man na wie julle soek. Hoekom het julle gekom?’ Wanneer die mans verduidelik dat ’n engel vir Kornelius gesê het om Petrus na sy huis te nooi, sê Petrus dat hy saam met hulle sal gaan. Die volgende dag gaan Petrus en party van sy vriende na Kornelius in Sesareʹa.

Kornelius het sy familielede en goeie vriende bymekaargeroep. Wanneer Petrus kom, gaan ontmoet Kornelius hom. Hy val neer en kniel voor Petrus se voete, soos jy hier sien. Maar Petrus sê: ‘Staan op; ek is ook net ’n mens.’ Ja, die Bybel wys dat dit verkeerd is om te kniel en ’n mens te aanbid. Ons moet net vir Jehovah aanbid.

Petrus preek nou vir die mense wat daar bymekaargekom het. ‘Ek sien dat God alle mense wat hom wil dien, aanvaar’, sê Petrus. En terwyl hy praat, stuur God sy heilige gees, en die mense begin om in verskillende tale te praat. Dit verbaas die Joodse dissipels wat saam met Petrus gekom het, want hulle het gedink dat God net van die Jode hou. Dit leer hulle dan dat die mense van een ras nie vir God beter of belangriker is as die mense van enige ander ras nie. Sal dit nie goed wees as ons almal dit onthou nie?

Handelinge 10:1-48; 11:1-18; Openbaring 19:10.




Studievrae











^ (Op. 19:10) Daarop het ek voor sy voete neergeval om hom te aanbid. Maar hy sê vir my: “Pas op! Moet dit nie doen nie! Ek is maar net ’n medeslaaf van jou en van jou broers wat die werk het om van Jesus te getuig. Aanbid God; want dit is die aflegging van getuienis omtrent Jesus wat profesie inspireer.”









[image: Paulus en Timoteus]



VERHAAL 110

Timoteus help vir Paulus





DIE jong man wat jy hier saam met die apostel Paulus sien, is Timoʹteus. Timoʹteus woon saam met sy gesin in Listra. Sy ma se naam is Euniʹce en sy ouma se naam is Loʹïs.

Dit is die derde keer dat Paulus in Listra is. Paulus en Barʹnabas het ’n jaar of wat gelede op ’n predikingsreis vir die eerste keer hierheen gekom. En nou het Paulus saam met sy vriend Silas teruggekom.

Weet jy wat sê Paulus vir Timoʹteus? ‘Wil jy graag saam met my en Silas kom?’ vra hy. ‘Jy sal ons kan help wanneer ons vir mense in ver plekke preek.’

‘Ja’, antwoord Timoʹteus, ‘ek sal graag wil saamgaan.’ Kort daarna gaan Timoʹteus van sy gesin af weg en gaan hy saam met Paulus en Silas. Maar voordat ons van hulle reis leer, kom ons kyk eers wat intussen met Paulus gebeur het. Dit is omtrent 17 jaar nadat Jesus op die pad na Damaskus aan hom verskyn het.

Onthou, Paulus het na Damaskus toe gekom om Jesus se dissipels te vervolg, maar nou is hy self ’n dissipel! Later maak party van Paulus se vyande planne om hom dood te maak, want hulle hou nie van wat hy die mense oor Jesus leer nie. Maar die dissipels help Paulus om te vlug. Hulle sit hom in ’n mandjie en laat hom buite teen die stadsmuur afsak.

Daarna gaan preek Paulus in Antiogiʹë. Dit is hier dat Jesus se volgelinge vir die eerste keer Christene genoem word. Dan word Paulus en Barʹnabas uit Antiogiʹë op ’n predikingsreis na verre lande gestuur. Een van die stede waarheen hulle gaan, is Listra, waar Timoʹteus woon.

Nou, omtrent ’n jaar later, is Paulus op ’n tweede reis terug in Listra. Weet jy waarheen hulle gaan wanneer Timoʹteus saam met Paulus en Silas daar weggaan? Kyk na die kaart en leer ’n paar van die plekke ken.



[image: Kaart van die plekke wat Paulus en Timoteus besoek het]


Hulle gaan eers na Ikoʹnium daar naby, dan na ’n tweede stad met die naam Antiogiʹë. Daarna reis hulle na Troas, en dan na Filipʹpi, Tessaloʹnika en Bereʹa. Sien jy Atene op die kaart? Paulus preek daar. Daarna preek hulle ’n jaar en ’n half in Korinte. Uiteindelik bly hulle vir ’n kort rukkie in Eʹfese. Dan kom hulle per boot terug na Sesareʹa en reis na Antiogiʹë, waar Paulus woon.

So reis Timoʹteus honderde en honderde kilometers om Paulus te help om die “goeie nuus” te verkondig en baie Christengemeentes te stig. Gaan jy, wanneer jy ouer word, soos Timoʹteus ’n getroue kneg van God wees?

Handelinge 9:19-30; 11:19-26; hoofstuk 13 tot 17; 18:1-22.




Studievrae











^ (Hand. 11:19-26) Toe het dié wat verstrooi is deur die verdrukking wat oor Steʹfanus ontstaan het, tot by Feniʹsië en Siprus en Antiogiʹë gegaan, maar hulle het die woord tot niemand anders as net Jode gespreek nie. 20 Onder hulle was daar egter party manne van Siprus en Sireʹne wat na Antiogiʹë gekom en met die Griekssprekendes begin praat het en die goeie nuus van die Here Jesus bekend gemaak het. 21 En die hand van Jehovah was met hulle, en ’n groot aantal wat gelowiges geword het, het hulle tot die Here gekeer. 22 Die gemeente wat in Jerusalem was, het die berig oor hulle te hore gekom, en hulle het Barʹnabas tot by Antiogiʹë uitgestuur. 23 Toe hy daar aankom en die onverdiende goedhartigheid van God sien, was hy bly en het hy hulle almal begin aanmoedig om met hartlike voorneme voort te gaan in die Here; 24 want hy was ’n goeie man en vol heilige gees en geloof. En ’n aansienlike menigte is tot die Here bygevoeg. 25 Toe het hy na Tarsus vertrek om deeglik na Saulus te soek, 26 en nadat hy hom gevind het, het hy hom na Antiogiʹë gebring. So het dit gekom dat hulle ’n hele jaar lank saam met hulle in die gemeente bymekaargekom en ’n aansienlike menigte geleer het, en dit was in Antiogiʹë dat die dissipels vir die eerste keer deur goddelike voorsienigheid Christene genoem is.









[image: Eutigus lê dood op die grond]



VERHAAL 111

’n Seun raak aan die slaap





O AARDE! Wat gebeur hier? Het die seun wat op die grond lê, baie seer gekry? Kyk! Een van die mans wat uit die huis kom, is Paulus. Kan jy vir Timoʹteus ook daar sien? Het die seun uit die venster geval?

Ja, dit is presies wat gebeur het. Paulus het vir die dissipels hier in Troas ’n toespraak gehou. Hy het geweet dat hy hulle nie gou weer sal sien nie, want hy moes die volgende dag op ’n boot daarvandaan weggaan. Daarom het hy tot middernag aangehou praat.

Wel, hierdie seun met die naam Euʹtigus het in die venster gesit en aan die slaap geraak. Hy het omgeval en uit die venster op die derde verdieping tot op die grond geval! Nou kan jy verstaan hoekom die mense so bekommerd lyk. Wanneer die mans die seun optel, is dit net soos hulle gedink het. Hy is dood!

Wanneer Paulus sien dat die seun dood is, gaan lê hy bo-op hom en omhels hom. Dan sê hy: ‘Moenie bekommerd wees nie. Hy makeer niks!’ En dit is so! Dit is ’n wonderwerk! Paulus het hom weer lewendig gemaak! Die skare is baie, baie bly.

Hulle gaan almal weer boontoe en eet saam. Paulus hou aan praat totdat dit dag word. Maar jy kan seker wees Euʹtigus raak nie weer aan die slaap nie! Dan klim Paulus, Timoʹteus en dié wat saam met hulle reis, op die boot. Weet jy waarheen hulle gaan?



[image: Paulus en Timoteus sien dat Eutigus dood is]


Paulus is aan die einde van sy derde predikingsreis en is op pad huis toe. Op hierdie reis het Paulus drie jaar lank in net die stad Eʹfese gebly. Hierdie reis is dan selfs langer as sy tweede reis.

Nadat die boot uit Troas weggegaan het, stop dit vir ’n rukkie by Mileʹte. Omdat Eʹfese net ’n paar kilometer daarvandaan is, laat Paulus die ouer manne van die gemeente na Mileʹte toe kom sodat hy vir die laaste keer met hulle kan praat. Hoe hartseer is hulle tog dat Paulus moet gaan wanneer dit tyd is vir die boot om te seil!

Uiteindelik kom die boot weer by Sesareʹa aan. Terwyl Paulus hier in die huis van die dissipel Filippus bly, waarsku die profeet Aʹgabus vir Paulus. Hy sê dat Paulus gevange geneem sal word wanneer hy in Jerusalem kom. En dit is ook net wat gebeur. Nadat Paulus twee jaar in Sesareʹa in die tronk was, word hy na Rome toe gestuur om deur die Romeinse keiser verhoor te word. Kom ons kyk wat gebeur gedurende die reis na Rome toe.

Handelinge hoofstuk 19 tot 26.

[image: Paulus en die ander oorlewendes van die skipbreuk kom aan land by Malta]



VERHAAL 112

Gestrand op ’n eiland





KYK! Die boot is in die moeilikheid! Dit breek in stukke! Sien jy die mense wat in die water gespring het? Party is al klaar op die strand. Is dit Paulus daardie? Kom ons vind uit wat met hom gebeur het.

Onthou, Paulus is twee jaar lank in Sesareʹa in die tronk. Dan word hy en ander gevangenes op ’n boot gesit, en hulle seil na Rome toe. Wanneer hulle naby die eiland Kreta verbyseil, is daar ’n verskriklike storm. Die wind waai so hard dat die mans die boot nie kan stuur nie. En hulle kan in die dag nie die son en in die nag nie die sterre sien nie. Uiteindelik, ná baie dae, gee die mense op die boot alle hoop op om gered te word.

Dan staan Paulus op en sê: ‘Nie een van julle sal doodgaan nie; net die boot sal verlore gaan. Want verlede nag het ’n engel van God na my toe gekom en gesê: “Moenie bang wees nie, Paulus! Jy moet voor die Romeinse keiser staan. En God sal almal red wat saam met jou seil.”’

Omtrent middernag op die 14de dag van die storm kom die matrose agter dat die water vlakker word! Omdat hulle bang is dat hulle teen rotse sal vasseil, laat sak hulle die ankers. Die volgende oggend sien hulle ’n baai. Hulle besluit om met die boot tot op die strand te probeer seil.

Wel, wanneer hulle naby die strand kom, tref die boot ’n sandbank en sit dit vas. Dan begin die golwe daarteen slaan, en die boot begin in stukke breek. Die leëroffisier in bevel sê: ‘Almal wat kan swem, moet eerste in die see spring en na die strand toe swem. Die res van julle moet ná hulle inspring en stukke van die boot gryp om aan vas te hou.’ En dit is wat hulle toe doen. Só kom al 276 mense wat op die boot was, veilig op die strand, net soos die engel belowe het.

Die eiland word Malta genoem. Die mense is baie vriendelik, en hulle sorg vir die mense wat op die boot was. Wanneer die weer beter word, word Paulus op ’n ander boot gesit en na Rome toe geneem.

Handelinge 27:1-44; 28:1-14.

[image: Die apostel Paulus dikteer ’n brief aan Timoteus terwyl ’n Romeinse soldaat wag hou]



VERHAAL 113

Paulus in Rome





SIEN jy die kettings aan Paulus en die Romeinse soldaat wat hom oppas? Paulus is ’n gevangene in Rome. Hy wag dat die Romeinse keiser besluit wat om met hom te doen. Terwyl hy ’n gevangene is, mag mense vir hom kom kuier.

Drie dae nadat Paulus in Rome aangekom het, nooi hy ’n paar Joodse leiers om na hom toe te kom. As gevolg hiervan kom baie van die Jode in Rome na hom toe. Paulus preek vir hulle oor Jesus en die koninkryk van God. Party glo en word Christene, maar ander glo nie.

Paulus preek ook vir die soldate wat hom moet oppas. Gedurende die twee jaar wat hy hier ’n gevangene is, preek Paulus vir almal wat hy kan. As gevolg hiervan hoor selfs die huisgesin van die keiser die goeie nuus van die Koninkryk, en party van hulle word Christene.



[image: Timoteus skryf Paulus se woorde neer]


Maar wie is die besoeker wat by die tafel sit en skryf? Kan jy raai? Ja, dit is Timoʹteus. Timoʹteus was ook in die tronk omdat hy oor die Koninkryk gepreek het, maar hy is weer vry. En hy het gekom om vir Paulus te help. Weet jy wat Timoʹteus skryf? Kom ons kyk.

Onthou jy die stede Filipʹpi en Eʹfese in Verhaal 110? Paulus het gehelp om Christengemeentes in daardie stede te stig. Nou, terwyl hy in die tronk is, skryf Paulus briewe aan daardie Christene. Die briewe is in die Bybel, en hulle word Efesiërs en Filippense genoem. Paulus vertel hier vir Timoʹteus wat om aan hulle Christenvriende in Filipʹpi te skryf.

Die Filippense was baie goed vir Paulus. Hulle het vir hom ’n geskenk hier in die tronk gestuur, en nou sê Paulus vir hulle dankie daarvoor. Epafrodiʹtus het die geskenk gebring. Maar hy het baie siek geword en amper doodgegaan. Nou is hy weer gesond en kan hy huis toe gaan. Hy sal hierdie brief van Paulus en Timoʹteus saam met hom vat wanneer hy na Filipʹpi toe teruggaan.

Terwyl Paulus in die tronk is, skryf hy nog twee briewe wat in die Bybel is. Een is aan die Christene in die stad Kolosʹse. Weet jy wat dit genoem word? Kolossense. Die ander een is ’n persoonlike brief aan ’n baie goeie vriend met die naam Fileʹmon wat ook in Kolosʹse woon. Hierdie brief is oor Fileʹmon se kneg Oneʹsimus.

Oneʹsimus het weggeloop van Fileʹmon af en na Rome toe gekom. Toe het Oneʹsimus gehoor dat Paulus hier in die tronk is. Hy het na hom toe gekom, en Paulus het vir Oneʹsimus gepreek. Oneʹsimus het sommer gou ook ’n Christen geword. Nou is Oneʹsimus jammer dat hy weggeloop het. Weet jy wat Paulus in hierdie brief aan Fileʹmon skryf?

Paulus vra vir Fileʹmon om Oneʹsimus te vergewe. ‘Ek stuur hom terug na jou toe’, skryf Paulus. ‘Maar nou is hy nie net jou kneg nie. Hy is ook ’n goeie Christenbroer.’ Wanneer Oneʹsimus na Kolosʹse toe teruggaan, neem hy hierdie twee briewe saam met hom, een vir die Kolossense en die ander een vir Fileʹmon. Ons kan net dink hoe bly Fileʹmon is wanneer hy hoor dat sy kneg ’n Christen geword het.

Wanneer Paulus aan die Filippense en aan Fileʹmon skryf, het hy sommer baie goeie nuus. ‘Ek stuur Timoʹteus na julle toe’, sê Paulus vir die Filippense. ‘Maar ek sal ook binnekort na julle toe kom.’ En aan Fileʹmon skryf hy: ‘Kry vir my ’n plek reg dat ek daar kan bly.’

Wanneer Paulus vrygelaat word, gaan hy na sy Christenbroers en -susters in baie plekke toe. Maar later word Paulus weer in Rome gevange gehou. Hierdie keer weet hy dat hy doodgemaak gaan word. Daarom skryf hy aan Timoʹteus en vra hom om gou te kom. ‘Ek was getrou aan God’, skryf Paulus, ‘en God sal my beloon.’ ’n Paar jaar nadat Paulus doodgemaak is, word Jerusalem weer vernietig, hierdie keer deur die Romeine.

Maar daar is nog meer dinge in die Bybel. Jehovah God laat die apostel Johannes die laaste Bybelboeke skryf, waarvan Openbaring een is. Hierdie Bybelboek vertel van die toekoms. Kom ons vind nou uit wat in die toekoms gaan gebeur.

Handelinge 28:16-31; Filippense 1:13; 2:19-30; 4:18-23; Hebreërs 13:23; Filemon 1-25; Kolossense 4:7-9; 2 Timoteus 4:7-9.

^ (Fil. 1:13) sodat my boeie in verbintenis met Christus algemeen bekend geword het onder die hele pretoriaanse wag en al die ander;



^ (Fil. 4:18-23) Ek is egter ten volle van alles voorsien en het oorvloed. Ek het volop noudat ek van Epafrodiʹtus die dinge ontvang het wat van julle kom, ’n welriekende geur, ’n aanneemlike offerande, welbehaaglik vir God. 19 Op sy beurt sal my God ten volle in al julle behoeftes voorsien na die mate van sy rykdom in heerlikheid deur middel van Christus Jesus. 20 En aan ons God en Vader die heerlikheid vir ewig en altyd. Amen. 21 Dra my groete oor aan elke heilige in eenheid met Christus Jesus. Die broers wat by my is, stuur vir julle groete. 22 Al die heiliges, maar veral dié van die huis van die keiser, stuur vir julle groete. 23 Mag die onverdiende goedhartigheid van die Here Jesus Christus wees met die gees wat julle openbaar.



^ (Heb. 13:23) Neem daarvan kennis dat ons broer Timoʹteus vrygelaat is, saam met wie ek julle sal sien as hy redelik gou kom.



^ (Kol. 4:7-9) Tiʹgikus, my geliefde broer en getroue dienaar en medeslaaf in die Here, sal al my aangeleenthede aan julle bekend maak. 8 Juis sodat julle die dinge aangaande ons kan weet en sodat hy julle harte kan vertroos, stuur ek hom na julle toe 9 saam met Oneʹsimus, my getroue en geliefde broer, wat uit julle midde is. Hulle sal al die dinge hier aan julle bekend maak.



^ (2 Tim. 4:7-9) Ek het die goeie stryd gestry, ek het die wedloop enduit gehardloop, ek het die geloof bewaar. 8 Van nou af is die kroon van regverdigheid vir my weggelê, wat die Here, die regverdige regter, my in daardie dag as beloning sal gee, en tog, nie net aan my nie, maar ook aan almal wat sy openbaarwording liefgehad het. 9 Doen jou uiterste bes om binnekort na my toe te kom.








DEEL 8

Wat die Bybel voorspel, word bewaarheid





Die Bybel vertel nie net die waarheid oor wat in die verlede gebeur het nie, maar dit vertel ook wat in die toekoms gaan gebeur. Mense kan nie sê wat in die toekoms gaan gebeur nie. Dit is hoe ons weet dat die Bybel van God af kom. Wat sê die Bybel oor die toekoms?

Dit vertel van ’n groot oorlog van God. In hierdie oorlog sal God alle slegte dinge en alle slegte mense van die aarde af wegneem, maar hy sal die mense wat hom dien, beskerm. God se koning, Jesus Christus, sal sorg dat God se knegte vrede en geluk geniet en dat hulle nooit weer siek sal word of sal doodgaan nie.

Ons kan bly wees dat God ’n nuwe paradys op die aarde gaan maak, nè? Maar ons moet iets doen as ons in hierdie paradys wil lewe. Die laaste verhaal in die boek leer vir ons wat ons moet doen om die wonderlike dinge te geniet wat God vir die mense wat hom dien, sal gee. Lees nou DEEL 8 en vind uit wat die Bybel vir die toekoms voorspel.














[image: Jesus en sy hemelse leër op wit perde]



VERHAAL 114

’n Einde aan alle slegte dinge





WAT sien jy hier? Ja, ’n leër op wit perde. Maar kyk waar kom hulle vandaan. Die perde kom uit die hemel en galop op die wolke! Is daar regtig perde in die hemel?

Nee, dit is nie regte perde nie. Ons weet dit, want perde kan mos nie op wolke hardloop nie. Maar die Bybel praat tog van perde in die hemel. Weet jy hoekom?

Dit is omdat perde vroeër baie gebruik is wanneer mense oorlog gemaak het. Daarom vertel die Bybel van persone wat uit die hemel op perde ry om te wys dat God oorlog gaan maak teen mense op die aarde. Weet jy wat die plek genoem word waar hierdie oorlog gaan wees? Armageddon. Daardie oorlog gaan alle slegte dinge op die aarde vernietig.

Jesus is die Een wat die leiding gaan neem in die geveg gedurende hierdie oorlog by Armageddon. Onthou, Jesus is die een wat Jehovah gekies het om die koning van Sy regering te wees. Dit is hoekom Jesus ’n kroon op sy kop het. En die swaard wys dat hy al God se vyande gaan doodmaak. Moet ons verbaas wees dat God alle slegte mense gaan vernietig?

Blaai terug na Verhaal 10. Wat sien jy daar? Ja, die groot Vloed wat slegte mense vernietig het. Wie het daardie Vloed gebring? Jehovah God. Kyk nou na Verhaal 15. Wat gebeur daar? Sodom en Gomorʹra word vernietig deur vuur wat Jehovah gestuur het.

Blaai na Verhaal 33. Kyk wat gebeur met die perde en strydwaens van die Egiptenaars. Wie het die water oor hulle laat terugvloei? Jehovah. Hy het dit gedoen om sy volk te beskerm. Kyk na Verhaal 76. Jy sal daar sien dat Jehovah selfs sy eie volk, die Israeliete, laat vernietig het omdat hulle slegte dinge gedoen het.

Ons moet dan nie verbaas wees dat Jehovah sy hemelse leërs gaan stuur om ’n einde aan alle slegte dinge op die aarde te maak nie. Maar dink net wat dit gaan beteken! Blaai om en kyk.

Openbaring 16:16; 19:11-16.




Studievrae











^ (Op. 16:16) En hulle het hulle versamel na die plek wat in Hebreeus Har-Magedon genoem word.



^ (Op. 19:11-16) En ek het die hemel geopend gesien, en kyk! ’n wit perd. En die een wat daarop sit, word Getrou en Waaragtig genoem, en hy oordeel en voer oorlog in regverdigheid. 12 Sy oë is ’n vuurvlam, en op sy kop is baie krone. Hy het ’n naam wat geskryf is wat niemand behalwe hy self ken nie, 13 en hy is geklee in ’n bokleed wat met bloed besprinkel is, en sy naam is: Die Woord van God. 14 Ook het die leërs wat in die hemel was, hom op wit perde gevolg, en hulle was geklee in wit, skoon, fyn linne. 15 En uit sy mond kom ’n skerp lang swaard om die nasies mee te slaan, en hy sal met ’n ysterstaf as herder teenoor hulle optree. Hy trap ook die wynpers van die toorn van die gramskap van God die Almagtige. 16 En op sy bokleed, ja, op sy dy, het hy ’n naam wat geskryf is: Koning van die konings en Here van die here.









[image: Mense geniet dit om met diere te speel op die Paradysaarde]



VERHAAL 115

’n Nuwe paradys op aarde





KYK na daardie groot bome, mooi blomme en hoë berge. Is dit nie ’n pragtige plek nie? Kyk hoe eet die bokkie uit die seuntjie se hand. En kyk na die leeus en die perde daar agter in die veld. Sal jy nie daarvan hou om in ’n huis in so ’n plek te bly nie?

God wil hê dat jy vir ewig in ’n paradys op die aarde moet lewe. En hy wil nie hê dat jy aan die kwale en pyne moet ly wat mense vandag het nie. Aan die mense wat in die nuwe paradys gaan lewe, belowe die Bybel: ‘God sal met hulle wees. Daar sal nie meer dood of gehuil of pyn wees nie. Die ou dinge het verbygegaan.’



[image: ’n Dogtertjie in die Paradys met blomme wat sy gepluk het]


Jesus sal sorg dat hierdie wonderlike verandering plaasvind. Weet jy wanneer? Ja, nadat hy alle slegte dinge en slegte mense van die aarde weggeneem het. Onthou, toe Jesus op die aarde was, het hy mense met allerhande siektes gesond gemaak, en hy het selfs dooies opgewek. Jesus het dit gedoen om te wys wat hy oor die hele aarde gaan doen wanneer hy Koning van God se koninkryk word.

Dink net hoe wonderlik dit in die nuwe paradys op die aarde gaan wees! Jesus gaan saam met dié wat hy kies, uit die hemel regeer. Hierdie heersers sal vir almal op die aarde sorg en sal seker maak dat hulle gelukkig is. Kom ons kyk wat ons moet doen om seker te maak dat God vir ons die ewige lewe in sy nuwe paradys sal gee.

Openbaring 21:3, 4; 5:9, 10; 14:1-3.




Studievrae











^ (Op. 21:3, 4) Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volke wees. En God self sal by hulle wees. 4 En hy sal elke traan van hulle oë afvee, en die dood sal daar nie meer wees nie, en ook verdriet en angsgeroep en pyn sal daar nie meer wees nie. Die vorige dinge het verbygegaan.”



^ (Op. 5:9, 10) En hulle sing ’n nuwe lied en sê: “U is waardig om die boekrol te neem en sy seëls oop te maak, want u is geslag, en met u bloed het u mense uit elke stam en taal en volk en nasie vir God gekoop, 10 en u het hulle ’n koninkryk en priesters vir ons God gemaak, en hulle gaan as konings oor die aarde heers.”



^ (Op. 14:1-3) En ek het gesien, en kyk! die Lam het op die berg Sion gestaan, en saam met hom honderd-vier-en-veertigduisend met sy naam en die naam van sy Vader op hulle voorkoppe geskrywe. 2 En ek het ’n geluid uit die hemel gehoor soos die geluid van baie waters en soos die geluid van harde donder; en die geluid wat ek gehoor het, was soos van sangers wat hulleself op die harp begelei en op hulle harpe speel. 3 En hulle sing as ’t ware ’n nuwe lied voor die troon en voor die vier lewende wesens en die ouderlinge; en niemand kon daardie lied leer nie, behalwe die honderd-vier-en-veertigduisend, wat van die aarde gekoop is.









[image: Drie kinders lees ‘My boek met Bybelverhale’]



VERHAAL 116

Hoe ons vir ewig kan lewe





SIEN jy wat hierdie meisie en haar maatjies lees? Ja, dit is dieselfde boek wat jy nou lees—My boek met Bybelverhale. En hulle lees presies dieselfde verhaal wat jy nou lees—“Hoe ons vir ewig kan lewe”.

Weet jy wat hulle leer? Eerstens, dat ons Jehovah en sy Seun Jesus moet ken as ons vir ewig wil lewe. Die Bybel sê: ‘Só kan ’n mens vir ewig lewe: Leer van die enigste ware God en van die Seun wat hy na die aarde toe gestuur het, Jesus Christus.’

Hoe kan ons van Jehovah God en sy Seun Jesus leer? Een manier is om My boek met Bybelverhale van voor tot agter te lees. Dit vertel ons baie van Jehovah en Jesus, nie waar nie? En dit vertel ons baie van die dinge wat hulle reeds gedoen het en van die dinge wat hulle nog gaan doen. Maar ons moet meer doen as om net hierdie boek te lees.

Sien jy die ander boek wat op die vloer lê? Dit is die Bybel. Laat iemand vir jou die dele uit die Bybel lees waaroor die verhale in hierdie boek gaan. Die Bybel gee vir ons al die inligting wat ons nodig het sodat ons almal Jehovah op die regte manier kan dien en die ewige lewe kan kry. Daarom moet ons ’n gewoonte daarvan maak om die Bybel dikwels te bestudeer.

Maar dit is nie genoeg om net van Jehovah God en Jesus Christus te leer nie. Ons kan baie weet van hulle en van wat hulle leer en nog altyd nie die ewige lewe kry nie. Weet jy wat nog nodig is?

Ons moet ook lewe volgens die dinge wat ons leer. Onthou jy vir Judas Iskaʹriot? Hy was een van die 12 wat Jesus gekies het om sy apostels te wees. Judas het baie van Jehovah en Jesus geweet. Maar wat het met hom gebeur? Na ’n ruk het hy selfsugtig geword, en hy het Jesus vir 30 silwerstukke aan sy vyande verraai. Daarom sal Judas nie die ewige lewe kry nie.

Onthou jy vir Gehaʹsi, die man waarvan ons in Verhaal 69 geleer het? Hy wou klere en geld hê wat nie aan hom behoort het nie. Toe het hy ’n leuen vertel om hierdie dinge te kry. Maar Jehovah het hom gestraf. En hy sal ons ook straf as ons nie sy wette gehoorsaam nie.

Maar daar is baie goeie mense wat Jehovah altyd getrou gedien het. Ons wil soos hulle wees, nè? Jong Samuel is ’n goeie voorbeeld om na te volg. Soos ons in Verhaal 55 gesien het, was hy net vier of vyf jaar oud toe hy Jehovah by Sy tabernakel begin dien het. Al is jy dan ook hoe jonk, jy is nie te jonk om Jehovah te dien nie.

Jesus Christus is natuurlik die persoon wat ons almal wil navolg. Selfs toe hy nog ’n seun was, het hy in die tempel met ander oor sy hemelse Vader gepraat, soos Verhaal 87 wys. Laat ons sy voorbeeld navolg. Laat ons vir soveel mense as moontlik van ons wonderlike God Jehovah en sy Seun, Jesus Christus, vertel. As ons hierdie dinge doen, sal ons vir ewig in God se nuwe paradys op die aarde kan lewe.

Johannes 17:3; Psalm 145:1-21.




Studievrae











^ (Joh. 17:3) Dít beteken die ewige lewe, dat hulle kennis inneem van u, die enigste ware God, en van die een wat u uitgestuur het, Jesus Christus.








Studievrae vir My boek met Bybelverhale





Verhaal 1






God begin om dinge te maak


	             Waar kom alle goeie dinge vandaan, en kan jy ’n voorbeeld daarvan gee?



	             Wat het God heel eerste geskep?



	              Hoekom was die eerste engel spesiaal?



	              Beskryf hoe die aarde aan die begin was (Sien die prent.)



	              Hoe het God begin om die aarde vir diere en mense reg te maak?





Bykomende vrae:

	              Lees Jeremia 10:12.

Watter eienskappe van God kan in sy skeppingswerke gesien word? (Jes. 40:26; Rom. 11:33)



	              Lees Kolossense 1:15-17.

Watter rol het Jesus in die skepping gespeel, en hoe moet dit ons beskouing van hom beïnvloed? (Kol. 1:15-17)



	              Lees Genesis 1:1-10.

	              Waar kom die aarde vandaan? (Gen. 1:1)



	              Wat het op die eerste skeppingsdag gebeur? (Gen. 1:3-5)



	              Beskryf wat gedurende die tweede skeppingsdag gebeur het (Gen. 1:7, 8)









Verhaal 2






’n Pragtige tuin


	              Hoe het God die aarde reggemaak om ons tuiste te wees?



	              Beskryf die groot verskeidenheid diere wat God gemaak het (Sien die prent.)



	              Hoekom was die tuin van Eden ’n spesiale plek?



	              Wat wou God hê moes die hele aarde word?





Bykomende vrae:

	              Lees Genesis 1:11-25.

	              Wat het God gedurende die derde skeppingsdag geskep? (Gen. 1:12)



	              Wat het gedurende die vierde skeppingsdag gebeur? (Gen. 1:16)



	              Watter soorte diere het God op die vyfde en sesde dag gemaak? (Gen. 1:20, 21, 25)







	              Lees Genesis 2:8, 9.

Watter twee spesiale bome het God in die tuin gesit, en wat het hulle afgebeeld?





Verhaal 3






Die eerste man en vrou


	              Hoe is die prent by Verhaal 3 anders as die een by Verhaal 2?



	              Wie het die eerste man gemaak, en wat was die man se naam?



	              Watter werk het God vir Adam gegee?



	              Hoekom het God Adam vas aan die slaap laat raak?



	              Hoe lank kon Adam en Eva lewe, en watter werk wou Jehovah hê moes hulle doen?





Bykomende vrae:

	              Lees Psalm 83:18.

Wat is God se naam, en wat is sy unieke posisie oor die aarde? (Jer. 16:21; Dan. 4:17)



	              Lees Genesis 1:26-31.

	              Wat was die klimaks van God se skepping op die sesde dag, en hoe was hierdie skeppingwerk anders as die diere? (Gen. 1:26)



	              Watter voorsiening het Jehovah vir mense sowel as diere gemaak? (Gen. 1:30)







	              Lees Genesis 2:7-25.

	              Wat was betrokke by Adam se werk om die diere name te gee? (Gen. 2:19)



	              Hoe help Genesis 2:24 ons om te verstaan wat Jehovah se beskouing is van die huwelik en wanneer mense uitmekaar gaan of skei? (Matt. 19:4-6, 9)









Verhaal 4






Hulle verloor hulle tuiste


	              Wat gebeur in die prent met Adam en Eva?



	              Hoekom het Jehovah hulle gestraf?



	              Wat het ’n slang vir Eva gesê?



	              Wie het die slang met Eva laat praat?



	              Hoekom het Adam en Eva hulle Paradystuiste verloor?





Bykomende vrae:

	              Lees Genesis 2:16, 17 en  3:1-13, 24.

	              Hoe het die slang se vraag aan Eva Jehovah verkeerd voorgestel? (Gen. 3:1-5; 1 Joh. 5:3)



	              Hoe is Eva ’n waarskuwende voorbeeld vir ons? (Fil. 4:8; Jak. 1:14, 15; 1 Joh. 2:16)



	               Hoe het Adam en Eva nie verantwoordelikheid vir hulle dade aanvaar nie? (Gen. 3:12, 13)



	               Hoe het die gerubs wat aan die oostekant van die tuin van Eden geplaas is, Jehovah se soewereiniteit ondersteun? (Gen. 3:24)







	               Lees Openbaring 12:9.

Hoe suksesvol was Satan om mense teen God se heerskappy te laat draai? (1 Joh. 5:19)





Verhaal 5






’n Moeilike lewe begin


	               Hoe was die lewe vir Adam en Eva buite die tuin van Eden?



	               Wat het met Adam en Eva begin gebeur, en hoekom?



	               Hoekom sou Adam en Eva se kinders oud word en doodgaan?



	               Hoe sou die lewe vir hulle en hulle kinders gewees het as Adam en Eva aan Jehovah gehoorsaam was?



	               Hoe het Eva se ongehoorsaamheid vir haar pyn veroorsaak?



	               Wat was die name was Adam en Eva se eerste twee seuns?



	               Wie is die ander kinders in die prent?





Bykomende vrae:

	               Lees Genesis 3:16-23 en 4:1, 2.

	               Hoe is Adam se lewe geraak deur die vloek op die grond? (Gen. 3:17-19; Rom. 8:20, 22)



	               Hoekom was die naam Eva, wat “Lewende” beteken, gepas? (Gen. 3:20)



	               Hoe was Jehovah bedagsaam teenoor Adam en Eva, selfs nadat hulle gesondig het? (Gen. 3:7, 21)







	               Lees Openbaring 21:3, 4.

Na die verwydering van watter “vorige dinge” sien jy uit?





Verhaal 6






’n Goeie en ’n slegte seun


	               Watter soort werk kies Kain en Abel?



	               Watter offers bring Kain en Abel aan Jehovah?



	               Hoekom hou Jehovah van Abel se offer, en hoekom hou hy nie van Kain s’n nie?



	               Watter soort mens is Kain, en hoe probeer Jehovah hom reghelp?



	               Wat doen Kain wanneer hy alleen saam met sy broer in die veld is?



	               Verduidelik wat met Kain gebeur het nadat hy sy broer doodgemaak het.





Bykomende vrae:

	               Lees Genesis 4:2-26.

	               Hoe het Jehovah die gevaarlike posisie waarin Kain was, beskryf? (Gen. 4:7)



	               Hoe het Kain getoon wat sy hartstoestand was? (Gen. 4:9)



	               Hoe beskou Jehovah die vergieting van onskuldige bloed? (Gen. 4:10; Jes. 26:21)







	               Lees 1 Johannes 3:11, 12.

	               Hoekom het Kain baie kwaad geword, en hoe is dit vandag vir ons ’n waarskuwing? (Gen. 4:4, 5; Spr. 14:30; 28:22)



	               Hoe toon die Bybel dat ons ons onkreukbaarheid kan behou, selfs wanneer al ons gesinslede Jehovah teëstaan? (Ps. 27:10; Matt. 10:21, 22)







	               Lees Johannes 11:25.

Watter versekering gee Jehovah in verband met almal wat ter wille van regverdigheid doodgaan? (Joh. 5:24)





Verhaal 7






’n Dapper man


	               Hoe was Henog anders?



	               Hoekom het mense in Henog se dag soveel slegte dinge gedoen?



	               Watter slegte dinge het mense gedoen? (Sien die prent.)



	               Hoekom moes Henog dapper wees?



	               Hoe lank het mense in daardie dae gelewe, maar hoe lank het Henog gelewe?



	               Wat het gebeur nadat Henog doodgegaan het?





Bykomende vrae:

	               Lees Genesis 5:21-24, 27.

	               Watter soort verhouding het Henog met Jehovah gehad? (Gen. 5:24)



	               Wie is volgens die Bybel die oudste mens wat nog ooit gelewe het, en hoe oud was hy toe hy doodgegaan het? (Gen 5:27)







	               Lees Genesis 6:5.

Hoe sleg het dinge op die aarde geword ná Henog se dood, en hoe vergelyk dit met ons dag? (2 Tim. 3:13)



	               Lees Hebreërs 11:5.

Watter eienskap van Henog was “vir God welbehaaglik”, en met watter gevolg? (Gen. 5:22)



	               Lees Judas 14, 15.

Hoe kan Christene vandag Henog se moed navolg wanneer hulle mense waarsku van die komende slag van Armageddon? (2 Tim. 4:2; Heb. 13:6)





Verhaal 8






Reuse op die aarde


	               Wat het gebeur toe party van God se engele na Satan geluister het?



	               Hoekom het party engele opgehou met hulle werk in die hemel en aarde toe gekom?



	               Hoekom was dit verkeerd van die engele om aarde toe te kom en vir hulleself menseliggame te maak?



	               Hoe was die kinders van die engele anders?



	               Wat het die kinders van die engele gedoen toe hulle reuse geword het, soos jy in die prent kan sien?



	               Watter goeie man het ná Henog op die aarde gelewe, en hoekom het God van hom gehou?





Bykomende vrae:

	               Lees Genesis 6:1-8.

Wat toon Genesis 6:6 oor die uitwerking wat ons gedrag op Jehovah se gevoelens kan hê? (Ps. 78:40, 41; Spr. 27:11)



	               Lees Judas 6.

Hoe is die engele wat in Noag se dag “nie hulle oorspronklike posisie behou het nie” vandag vir ons ’n les? (1 Kor. 3:5-9; 2 Pet. 2:4, 9, 10)





Verhaal 9






Noag bou ’n ark


	               Hoeveel mense was in Noag se gesin, en wat was die name van sy drie seuns?



	               Watter ongewone ding het God vir Noag gevra om te doen, en hoekom?



	               Wat het die ander mense gedoen toe Noag vir hulle van die ark vertel?



	               Wat het God vir Noag gesê om met die diere te doen?



	               Wat moes Noag en sy gesin doen nadat God die deur van die ark toegemaak het?





Bykomende vrae:

	               Lees Genesis 6:9-22.

	               Wat het Noag ’n uitsonderlike aanbidder van die ware God gemaak? (Gen. 6:9, 22)



	               Hoe voel Jehovah oor geweld, en hoe moet dit ons keuse van vermaak beïnvloed? (Gen. 6:11, 12; Ps. 11:5)



	               Hoe kan ons Noag navolg wanneer ons riglyne deur middel van Jehovah se organisasie ontvang? (Gen. 6:22; 1 Joh. 5:3)







	               Lees Genesis 7:1-9.

Hoe moedig die feit dat Jehovah die onvolmaakte man Noag as regverdig beskou het, ons vandag aan? (Gen. 7:1; Spr. 10:16; Jes. 26:7)





Verhaal 10






Die groot Vloed


	               Hoekom kon niemand meer in die ark ingaan nadat dit begin reën het nie?



	               Hoeveel dae en nagte het Jehovah dit laat reën, en hoe diep het die water geword?



	               Wat het met die ark gebeur toe die water die aarde begin bedek het?



	               Het die reuse die Vloed oorleef, en wat het van die reuse se pa’s geword?



	               Wat het ná vyf maande met die ark gebeur?



	               Hoekom het Noag ’n raaf uit die ark gestuur?



	               Hoe het Noag geweet dat die water op die aarde gesak het?



	               Wat het God vir Noag gesê nadat hy en sy gesin meer as ’n jaar lank in die ark was?





Bykomende vrae:

	               Lees Genesis 7:10-24.

	               Hoe omvattend was die vernietiging van lewe op die aarde? (Gen. 7:23)



	               Hoe lank het dit geneem vir die water van die Vloed om te sak? (Gen. 7:24)







	               Lees Genesis 8:1-17.

Hoe toon Genesis 8:17 dat Jehovah se oorspronklike voorneme vir die aarde nie verander het nie? (Gen. 1:22)



	               Lees 1 Petrus 3:19, 20.

	               Watter oordeel het die opstandige engele ontvang toe hulle teruggegaan het hemel toe? (Jud. 6)



	               Hoe versterk die verslag oor Noag en sy gesin ons vertroue in Jehovah se vermoë om sy knegte te verlos? (2 Pet. 2:9)









Verhaal 11






Die eerste reënboog


	               Wat het Noag heel eerste gedoen nadat hy uit die ark gekom het, soos die prent wys?



	               Watter gebod het God ná die Vloed vir Noag en sy gesin gegee?



	               Wat het God belowe?



	               Waaraan moet dit ons herinner as ons ’n reënboog sien?





Bykomende vrae:

	               Lees Genesis 8:18-22.

	               Hoe kan ons vandag “’n rustige geur” aan Jehovah voorsien? (Gen. 8:21; Heb. 13:15, 16)



	               Wat het Jehovah van die mens se hartstoestand gesê, en waarvoor moet ons dus versigtig wees? (Gen. 8:21; Matt. 15:18, 19)







	               Lees Genesis 9:9-17.

	               Watter verbond het Jehovah met alle lewende wesens op die aarde gesluit? (Gen. 9:10, 11)



	               Hoe lank sal die reënboogverbond geldig bly? (Gen. 9:16)









Verhaal 12






Mense bou ’n groot toring


	               Wie was Nimrod, en hoe het God oor hom gevoel?



	               Hoekom maak die mense in die prent bakstene?



	               Hoekom het Jehovah nie van die bouery gehou nie?



	               Hoe het God die mense laat ophou om die toring te bou?



	               Wat is die stad genoem, en wat het daardie naam beteken?



	               Wat het met die mense gebeur nadat God hulle tale verwar het?





Bykomende vrae:

	               Lees Genesis 10:1, 8-10.

Watter eienskappe het Nimrod aan die dag gelê, en waarteen waarsku dit ons? (Spr. 3:31)



	               Lees Genesis 11:1-9.

Hoekom het hulle die toring gebou, en hoekom was die projek tot mislukking gedoem? (Gen. 11:4; Spr. 16:18; Joh. 5:44)





Verhaal 13






Abraham—’n vriend van God


	               Watter soort mense het in die stad Ur gewoon?



	               Wie is die man in die prent, wanneer is hy gebore, en waar het hy gewoon?



	               Wat het God vir Abraham gesê om te doen?



	               Hoekom is Abraham God se vriend genoem?



	               Wie het saam met Abraham gegaan toe hy uit Ur weggetrek het?



	               Wat het God vir Abraham gesê toe hy in die land Kanaän gekom het?



	               Watter belofte het God aan Abraham gemaak toe hy 99 jaar oud was?





Bykomende vrae:

	               Lees Genesis 11:27-32.

	               Hoe was Abraham en Lot familie van mekaar? (Gen. 11:27)



	               Al lees ons dat Tera sy familie na Kanaän laat trek het, hoe weet ons dat dit eintlik Abraham was wat die leiding hierin geneem het, en hoekom het hy dit gedoen? (Gen. 11:31; Hand. 7:2-4)







	               Lees Genesis 12:1-7.

Hoe het Jehovah meer besonderhede oor die Abrahamitiese verbond gegee nadat Abraham in die land Kanaän gekom het? (Gen. 12:7)



	               Lees Genesis 17:1-8, 15-17.

	               Waarna is Abram se naam verander toe hy 99 jaar oud was, en hoekom? (Gen. 17:5)



	               Watter toekomstige seëninge het Jehovah aan Sara belowe? (Gen. 17:15, 16)







	               Lees Genesis 18:9-19.

	               Watter verantwoordelikhede word in Genesis 18:19 vir vaders uiteengesit? (Deut. 6:6, 7; Ef. 6:4)



	               Watter ondervinding van Sara wys dat ons niks vir Jehovah kan wegsteek nie? (Gen. 18:12, 15; Ps. 44:21)









Verhaal 14






God toets Abraham se geloof


	               Wat het God aan Abraham belowe, en hoe het God sy belofte gehou?



	               Hoe het God Abraham se geloof getoets, soos die prent wys?



	               Wat het Abraham gedoen, al het hy nie die rede vir God se bevel verstaan nie?



	               Wat het gebeur toe Abraham die mes uithaal om sy seun dood te maak?



	               Hoe sterk was Abraham se geloof in God?



	               Wat het God gegee sodat Abraham dit kon offer, en hoe?





Bykomende vrae:

	               Lees Genesis 21:1-7.

Hoekom het Abraham sy seun op die agtste dag besny? (Gen. 17:10-12; 21:4)



	               Lees Genesis 22:1-18.

Hoe het Isak gewys dat hy aan sy vader, Abraham, onderdanig was, en hoe het dit ’n toekomstige, meer betekenisvolle gebeurtenis voorafgeskadu? (Gen. 22:7-9; 1 Kor. 5:7; Fil. 2:8, 9)





Verhaal 15






Lot se vrou het omgekyk


	               Hoekom het Abraham en Lot uitmekaar gegaan?



	               Hoekom het Lot gekies om in Sodom te woon?



	               Hoe was die mense van Sodom?



	               Waarvan het twee engele vir Lot gewaarsku?



	               Hoekom het Lot se vrou ’n soutpilaar geword?



	               Watter les kan ons leer uit wat met Lot se vrou gebeur het?





Bykomende vrae:

	               Lees Genesis 13:5-13.

Watter les kan ons by Abraham leer oor hoe probleme tussen mense opgelos moet word? (Gen. 13:8, 9; Rom. 12:10; Fil. 2:3, 4)



	               Lees Genesis 18:20-33.

Hoe gee Jehovah se handelinge met Abraham ons vertroue dat Jehovah en Jesus regverdig sal oordeel? (Gen. 18:25, 26; Matt. 25:31-33)



	               Lees Genesis 19:1-29.

	               Wat wys hierdie Bybelverslag oor God se beskouing van homoseksualiteit? (Gen. 19:5, 13; Lev. 20:13)



	               Watter verskil sien ons in die manier waarop Lot en Abraham op God se instruksies gereageer het, en wat kan ons hieruit leer? (Gen. 19:15, 16, 19, 20; 22:3)







	               Lees Lukas 17:28-32.

Watter gesindheid het Lot se vrou teenoor materiële dinge gehad, en hoe is dit vir ons ’n waarskuwing? (Luk. 12:15; 17:31, 32; Matt. 6:19-21, 25)



	               Lees 2 Petrus 2:6-8.

In navolging van Lot, wat moet ons gesindheid wees teenoor die goddelose wêreld om ons? (Eseg. 9:4; 1 Joh. 2:15-17)





Verhaal 16






Isak kry ’n goeie vrou


	               Wie is die man en die vrou in die prent?



	               Wat het Abraham gedoen om vir sy seun ’n vrou te kry, en hoekom?



	               Hoe is die gebed van Abraham se kneg verhoor?



	               Wat het Rebekka gesê toe sy gevra is of sy met Isak wil trou?



	               Wat het Isak weer gelukkig gemaak?





Bykomende vrae:

	               Lees Genesis 24:1-67.

	               Watter goeie eienskappe het Rebekka aan die dag gelê toe sy Abraham se kneg by die put ontmoet het? (Gen. 24:17-20; Spr. 31:17, 31)



	               Watter goeie voorbeeld stel Abraham se reëling vir Isak vir Christene van vandag? (Gen. 24:37, 38; 1 Kor. 7:39; 2 Kor. 6:14)



	               Hoekom moet ons, soos Isak, tyd maak vir bepeinsing? (Gen. 24:63; Ps. 77:12; Fil. 4:8)









Verhaal 17






’n Tweeling wat verskil het


	               Wie was Esau en Jakob, en hoe het hulle van mekaar verskil?



	               Hoe oud was Esau en Jakob toe hulle oupa Abraham doodgegaan het?



	               Wat het Esau gedoen wat sy ma en pa baie hartseer gemaak het?



	               Hoekom het Esau baie kwaad geword vir sy broer, Jakob?



	               Wat het Isak vir sy seun Jakob gesê om te doen?





Bykomende vrae:

	               Lees Genesis 25:5-11, 20-34.

	               Wat het Jehovah oor Rebekka se twee seuns voorspel? (Gen. 25:23)



	               Hoe het Jakob en Esau se gesindheid teenoor die geboortereg verskil? (Gen. 25:31-34)







	               Lees Genesis 26:34, 35; 27:1-46 en 28:1-5.

	               Waaraan kon Esau se gebrek aan waardering vir geestelike dinge gesien word? (Gen. 26:34, 35; 27:46)



	               Wat het Isak gesê moes Jakob doen om deur God geseën te word? (Gen. 28:1-4)







	               Lees Hebreërs 12:16, 17.

Wat wys Esau se voorbeeld is die gevolg vir diegene wat heilige dinge verag?





Verhaal 18






Jakob gaan na Haran


	               Wie is die jong vrou in die prent, en wat het Jakob vir haar gedoen?



	               Wat was Jakob bereid om te doen om met Ragel te trou?



	               Wat het Laban gedoen toe die tyd gekom het vir Jakob om met Ragel te trou?



	               Wat het Jakob gesê sal hy doen om met Ragel te kan trou?





Bykomende vrae:

	               Lees Genesis 29:1-30.

	               Hoe het Jakob gewys dat hy eerbaar is, selfs nadat Laban hom gekul het, en wat kan ons hieruit leer? (Gen. 25:27; 29:26-28; Matt. 5:37)



	               Hoe wys Jakob se voorbeeld wat die verskil is tussen liefde en verliefdheid? (Gen. 29:18, 20, 30; Hoogl. 8:6)



	               Watter vier vroue het deel van Jakob se huis geword en later vir hom seuns gebaar? (Gen. 29:23, 24, 28, 29)









Verhaal 19






Jakob het ’n groot gesin


	               Wat is die name van die ses seuns wat Jakob by sy eerste vrou, Lea, gehad het?



	               Aan watter twee seuns van Jakob het Lea se slavin Silpa geboorte gegee?



	               Wat is die name van die twee seuns van Jakob waaraan Ragel se slavin Bilha geboorte gegee het?



	               Watter twee seuns het Ragel gehad, maar wat het gebeur toe die tweede seun gebore is?



	               Hoeveel seuns het Jakob volgens die prent gehad, en wat het van hulle afgestam?





Bykomende vrae:

	               Lees Genesis 29:32-35; 30:1-26 en 35:16-19.

Soos gesien kan word in die geval van Jakob se 12 seuns, hoe het Hebreeuse seuns in die ou tyd dikwels hulle name gekry?



	               Lees Genesis 37:35.

Hoe weet ons dat Jakob meer as een dogter gehad het, hoewel net Dina in die Bybel genoem word? (Gen. 37:34, 35)





Verhaal 20






Dina kom in die moeilikheid


	               Hoekom wou Abraham en Isak nie hê dat hulle kinders met mense van die land Kanaän moes trou nie?



	               Het Jakob daarvan gehou dat sy dogter met Kanaänitiese meisies vriende gemaak het?



	               Wie is die man wat in die prent na Dina kyk, en watter slegte ding het hy gedoen?



	               Wat het Dina se broers Simeon en Levi gedoen toe hulle hoor wat gebeur het?



	               Het Jakob saamgestem met wat Simeon en Levi gedoen het?



	               Hoe het al die moeilikheid in die gesin begin?





Bykomende vrae:

	               Lees Genesis 34:1-31.

	               Was Dina se besoek aan die dogters van die land Kanaän ’n eenmalige gebeurtenis? Verduidelik (Gen. 34:1)



	               Hoekom was Dina in ’n mate self daarvoor verantwoordelik dat sy haar maagdelikheid verloor het? (Gal. 6:7)



	               Hoe kan jongmense vandag wys dat hulle die waarskuwende voorbeeld van Dina ter harte geneem het? (Spr. 13:20; 1 Kor. 15:33; 1 Joh. 5:19)









Verhaal 21






Josef se broers haat hom


	               Hoekom was Josef se broers jaloers op hom, en wat het hulle gedoen?



	               Wat wil Josef se broers met hom doen, maar wat sê Ruben?



	               Wat gebeur wanneer Ismaelitiese handelaars daar verbykom?



	               Wat doen Josef se broers om hulle pa te laat dink dat Josef dood is?





Bykomende vrae:

	               Lees Genesis 37:1-35.

	               Hoe kan Christene Josef se voorbeeld navolg deur oortreding in die gemeente aan te meld? (Gen. 37:2; Lev. 5:1; 1 Kor. 1:11)



	               Wat het Josef se broers verraderlik teenoor hom laat optree? (Gen. 37:11, 18; Spr. 27:4; Jak. 3:14-16)



	               Wat het Jakob gedoen wat ’n normale deel van droefheid is? (Gen. 37:35)









Verhaal 22






Josef in die tronk


	               Hoe oud is Josef wanneer hy na Egipte toe geneem word, en wat gebeur wanneer hy daar kom?



	               Hoekom word Josef in die tronk gegooi?



	               Watter verantwoordelikheid kry Josef in die tronk?



	               Wat doen Josef in die tronk vir Farao se skinker en bakker?



	               Wat gebeur nadat die skinker uit die tronk vrygelaat word?





Bykomende vrae:

	               Lees Genesis 39:1-23.

Wat het Josef van Potifar se vrou laat wegvlug, aangesien daar in sy dag geen geskrewe wet van God was wat egbreuk veroordeel het nie? (Gen. 2:24; 20:3; 39:9)



	               Lees Genesis 40:1-23.

	               Beskryf kortliks die skinker se droom en die verklaring daarvan wat Jehovah vir Josef gegee het (Gen. 40:9-13)



	               Wat het die bakker gedroom, en wat het dit beteken? (Gen. 40:16-19)



	               Hoe het “die getroue en verstandige slaaf”-klas in ons dag Josef se gesindheid nagevolg? (Gen. 40:8; Ps. 36:9; Joh. 17:17; Hand. 17:2, 3)



	               Hoe werp Genesis 40:20 lig op die Christelike beskouing van verjaarsdagvierings? (Pred. 7:1; Mark. 6:21-28)









Verhaal 23






Farao se drome


	               Wat gebeur een nag met Farao?



	               Hoekom onthou die skinker uiteindelik vir Josef?



	               Watter twee drome het Farao, soos die prent wys?



	               Wat sê Josef beteken die drome?



	               Hoe word Josef die belangrikste man in Egipte, naas Farao?



	               Hoekom kom Josef se broers na Egipte toe, en hoekom herken hulle hom nie?



	               Watter droom onthou Josef, en wat help dit hom om te verstaan?





Bykomende vrae:

	               Lees Genesis 41:1-57.

	               Hoe het Josef die aandag op Jehovah gevestig, en op watter manier kan Christene vandag sy voorbeeld navolg? (Gen. 41:16, 25, 28; Matt. 5:16; 1 Pet. 2:12)



	               Hoe beeld die sewe jare van oorvloed in Egipte wat deur die jare van hongersnood gevolg is, die kontras tussen die geestelike toestand van Jehovah se volk van vandag en dié van die Christendom goed uit? (Gen. 41:29, 30; Amos 8:11, 12)







	               Lees Genesis 42:1-8 en 50:20.

Is dit verkeerd vir aanbidders van Jehovah om voor ’n mens te buig uit eer en respek vir sy posisie as dit die gebruik in die land is? (Gen. 42:6)





Verhaal 24






Josef toets sy broers


	               Hoekom beskuldig Josef sy broers daarvan dat hulle spioene is?



	               Hoekom laat Jakob sy jongste seun, Benjamin, na Egipte toe gaan?



	               Hoe kom Josef se silwerbeker in Benjamin se sak?



	               Wat bied Juda aan om te doen sodat Benjamin vrygelaat kan word?



	               Hoe het Josef se broers verander?





Bykomende vrae:

	               Lees Genesis 42:9-38.

Hoe is Josef se woorde in Genesis 42:18 ’n goeie herinnering vir diegene wat vandag verantwoordelikhede in Jehovah se organisasie het? (Neh. 5:15; 2 Kor. 7:1, 2)



	               Lees Genesis 43:1-34.

	               Waaraan kan ons sien dat Juda die woordvoerder vir sy broers geword het, al was Ruben die eersgeborene? (Gen. 43:3, 8, 9; 44:14, 18; 1 Kron. 5:2)



	               Hoe het Josef sy broers klaarblyklik getoets, en hoekom? (Gen. 43:33, 34)







	               Lees Genesis 44:1-34.

	               As wat het Josef hom voorgedoen as deel van sy plan om sy identiteit vir sy broers weg te steek? (Gen. 44:5, 15; Lev. 19:26)



	               Hoe het Josef se broers gewys dat die jaloerse gees wat hulle vroeër teenoor hulle broer gehad het, nou nie meer daar was nie? (Gen. 44:13, 33, 34)









Verhaal 25






Die gesin trek na Egipte


	               Wat gebeur wanneer Josef vir sy broers vertel wie hy is?



	               Wat verduidelik Josef vir sy broers?



	               Wat sê Farao wanneer hy van Josef se broers hoor?



	               Hoe groot was Jakob se gesin toe hulle na Egipte toe getrek het?



	               Wat is Jakob se gesin later genoem, en hoekom?





Bykomende vrae:

	               Lees Genesis 45:1-28.

Hoe wys die Bybelverslag van Josef dat Jehovah kan meebring dat dinge wat bedoel is om sy knegte kwaad aan te doen, ’n goeie resultaat het? (Gen. 45:5-8; Jes. 8:10; Fil. 1:12-14)



	               Lees Genesis 46:1-27.

Watter versekering het Jehovah vir Jakob op pad na Egipte gegee? (Gen. 46:1-4, voetnoot in naslaanuitgawe)





Verhaal 26






Job is getrou aan God


	               Wie was Job?



	               Wat het Satan probeer doen, maar het hy dit reggekry?



	               Wat het Jehovah vir Satan toestemming gegee om te doen, en hoekom?



	               Hoekom het Job se vrou vir hom gesê: “Vervloek God en sterf”? (Sien die prent.)



	               Hoe het Jehovah vir Job geseën, soos jy in die tweede prent kan sien, en hoekom?



	               Watter seëninge sal ons kry as ons, soos Job, aan Jehovah getrou bly?





Bykomende vrae:

	               Lees Job 1:1-22.

Hoe kan Christene Job vandag navolg? (Job 1:1; Fil. 2:15; 2 Pet. 3:14)



	               Lees Job 2:1-13.

Op watter twee uiteenlopende maniere het Job en sy vrou op Satan se vervolging gereageer? (Job 2:9, 10; Spr. 19:3; Miga 7:7; Mal. 3:14)



	               Lees Job 42:10-17.

	               Watter ooreenkomste is daar tussen die beloning wat Job ontvang het vir ’n getroue lewenswandel en wat Jesus ontvang het? (Job 42:12; Fil. 2:9-11)



	               Hoe word ons aangespoor deur die seëninge wat Job ontvang het omdat hy sy onkreukbaarheid teenoor God gehandhaaf het? (Job 42:10, 12; Heb. 6:10; Jak. 1:2-4, 12; 5:11)









Verhaal 27






’n Slegte koning in Egipte


	               Wie is die man in die prent met die sweep, en wie slaan hy?



	               Wat het met die Israeliete gebeur nadat Josef doodgegaan het?



	               Hoekom het die Egiptenaars bang geword vir die Israeliete?



	               Watter bevel het Farao vir die vroue gegee wat die Israelitiese vroue gehelp het wanneer hulle babas kry?





Bykomende vrae:

	               Lees Eksodus 1:6-22.

	               Hoe het Jehovah begin om sy belofte aan Abraham na te kom? (Eks. 1:7; Gen. 12:2; Hand. 7:17)



	               Hoe het die Hebreeuse vroedvroue respek getoon vir die heiligheid van lewe? (Eks. 1:17; Gen. 9:6)



	               Hoe is die vroedvroue beloon vir hulle getrouheid aan Jehovah? (Eks. 1:20, 21; Spr. 19:17)



	               Hoe het Satan probeer om Jehovah se voorneme met betrekking tot die beloofde Saad van Abraham in die wiele te ry? (Eks. 1:22; Matt. 2:16)









Verhaal 28






Hoe baba Moses gered is


	               Wie is die baba in die prent, en wie se vinger hou hy vas?



	               Wat het Moses se ma gedoen om te keer dat hy doodgemaak word?



	               Wie is die meisietjie in die prent, en wat het sy gedoen?



	               Wat het Mirjam voorgestel toe Farao se dogter die baba vind?



	               Wat het die prinses vir Moses se ma gesê?





Bykomende vraag:

	               Lees Eksodus 2:1-10.

Watter geleentheid het Moses se ma gehad om Moses gedurende sy kleuterjare te leer, en watter voorbeeld stel dit vir ouers van vandag? (Eks. 2:9, 10; Deut. 6:6-9; Spr. 22:6; Ef. 6:4; 2 Tim. 3:15)





Verhaal 29






Hoekom Moses gevlug het


	               Waar het Moses grootgeword, maar wat het hy van sy ouers geweet?



	               Wat het Moses gedoen toe hy 40 jaar oud was?



	               Wat het Moses vir ’n Israelitiese man gesê wat baklei het, en hoe het die man hom geantwoord?



	               Hoekom het Moses uit Egipte gevlug?



	               Waar het Moses heen gevlug, en wie het hy daar ontmoet?



	               Wat het Moses gedoen gedurende die 40 jaar nadat hy uit Egipte gevlug het?





Bykomende vrae:

	               Lees Eksodus 2:11-25.

Hoe het Moses sy lojaliteit teenoor Jehovah en teenoor sy volk getoon, ten spyte van jare van opleiding in die wysheid van die Egiptenaars? (Eks. 2:11, 12; Heb. 11:24)



	               Lees Handelinge 7:22-29.

Watter les kan ons leer uit Moses se poging om Israel op sy eie uit slawerny in Egipte te bevry? (Hand. 7:23-25; 1 Pet. 5:6, 10)





Verhaal 30






’n Bos wat brand


	               Wat is die naam van die berg in die prent?



	               Beskryf die buitengewone ding wat Moses gesien het toe hy met sy skape na die berg toe gegaan het.



	               Wat het ’n stem uit die brandende bos gesê, en wie se stem was dit?



	               Hoe het Moses geantwoord toe God vir hom sê dat hy God se volk uit Egipte sal lei?



	               Wat het God vir Moses gesê om te sê as die mense vra wie hom gestuur het?



	               Hoe sou Moses kon bewys dat God hom gestuur het?





Bykomende vrae:

	               Lees Eksodus 3:1-22.

Hoe gee Moses se ondervinding vir ons vertroue dat Jehovah ons sal ondersteun, selfs al voel ons onbevoeg om ’n teokratiese toewysing uit te voer? (Eks. 3:11, 13; 2 Kor. 3:5, 6)



	               Lees Eksodus 4:1-20.

	               Hoe het Moses se gesindheid verander gedurende die 40 jaar wat hy in Midian deurgebring het, en watter les kan diegene wat na gemeentelike voorregte streef, hieruit leer? (Eks. 2:11, 12; 4:10, 13; Miga 6:8; 1 Tim. 3:1, 6, 10)



	               Al dissiplineer Jehovah ons deur sy organisasie, watter vertroue kan Moses se voorbeeld ons gee? (Eks. 4:12-14; Ps. 103:14; Heb. 12:4-11)









Verhaal 31






Moses en Aäron by Farao


	               Wat het die Israeliete geglo toe hulle die wonderwerke sien wat Moses en Aäron gedoen het?



	               Wat het Moses en Aäron vir Farao gesê, en wat was Farao se antwoord?



	               Wat wys die prent het gebeur toe Aäron sy stok neergegooi het?



	               Hoe het Jehovah vir Farao ’n les geleer, en hoe het Farao daarop gereageer?



	               Wat het ná die tiende plaag gebeur?





Bykomende vrae:

	               Lees Eksodus 4:27-31 en 5:1-23.

Wat het Farao bedoel toe hy gesê het: “Ek ken Jehovah glad nie”? (Eks. 5:2; 1 Sam. 2:12; Rom. 1:21)



	               Lees Eksodus 6:1-13, 26-30.

	               In watter sin het Jehovah hom nie aan Abraham, Isak en Jakob bekend gemaak nie? (Eks. 3:13, 14; 6:3; Gen. 12:8)



	               Hoe laat dit ons voel om te weet dat Jehovah Moses nog steeds gebruik het, al het Moses onbekwaam gevoel vir die taak wat hy gegee is? (Eks. 6:12, 30; Luk. 21:13-15)







	               Lees Eksodus 7:1-13.

	               Watter voorbeeld het Moses en Aäron vir God se knegte van vandag gestel toe hulle Jehovah se oordele moedig aan Farao oorgedra het? (Eks. 7:2, 3, 6; Hand. 4:29-31)



	               Hoe het Jehovah sy oppergesag ten opsigte van die gode van Egipte getoon? (Eks. 7:12; 1 Kron. 29:12)









Verhaal 32






Die tien plae


	               Gebruik die prente hier en beskryf die eerste drie plae wat Jehovah oor Egipte gebring het.



	               Wat was die verskil tussen die eerste drie plae en die res van die plae?



	               Wat was die vierde, vyfde en sesde plaag?



	               Beskryf die sewende, agtste en negende plaag.



	               Wat het Jehovah vir die Israeliete gesê om voor die tiende plaag te doen?



	               Wat was die tiende plaag, en wat het daarna gebeur?





Bykomende vrae:

	               Lees Eksodus 7:19–8:23.

	               Al kon Egipte se towerpriesters Jehovah se eerste twee plae nadoen, wat moes hulle ná die derde plaag erken? (Eks. 8:18, 19; Matt. 12:24-28)



	               Hoe het die vierde plaag gewys dat Jehovah die vermoë het om sy volk te beskerm, en hoe laat hierdie wete God se volk voel noudat hulle voor die voorspelde “groot verdrukking” staan? (Eks. 8:22, 23; Op. 7:13, 14; 2 Kron. 16:9)







	               Lees Eksodus 8:24; 9:3, 6, 10, 11, 14, 16, 23-25 en 10:13-15, 21-23.

	               Watter twee groepe is deur die Tien Plae aan die kaak gestel, en hoe raak dit vandag ons beskouing van hierdie groepe? (Eks. 8:10, 18, 19; 9:14)



	               Hoe help Eksodus 9:16 ons om te verstaan hoekom Jehovah toegelaat het dat Satan tot nou toe bestaan? (Rom. 9:21, 22)







	               Lees Eksodus 12:21-32.

Hoe het die Pasga redding vir baie moontlik gemaak, en waarna het die Pasga vooruitgewys? (Eks. 12:21-23; Joh. 1:29; Rom. 5:18, 19, 21; 1 Kor. 5:7)





Verhaal 33






Deur die Rooi See


	               Hoeveel Israelitiese mans het, saam met vroue en kinders, uit Egipte uitgetrek, en wie het saam met hulle getrek?



	               Hoe het Farao gevoel nadat hy die Israeliete laat gaan het, en wat het hy gedoen?



	               Wat het Jehovah gedoen om te keer dat die Egiptenaars sy volk aanval?



	               Wat het gebeur toe Moses sy stok oor die Rooi See uitgesteek het, en wat het die Israeliete gedoen?



	               Wat het gebeur toe die Egiptenaars die see ingestorm het agter die Israeliete aan?



	               Hoe het die Israeliete gewys dat hulle bly en dankbaar teenoor Jehovah was omdat hulle gered is?





Bykomende vrae:

	               Lees Eksodus 12:33-36.

Hoe het Jehovah gesorg dat sy volk vergoed is vir al hulle jare van slawerny aan die Egiptenaars? (Eks. 3:21, 22; 12:35, 36)



	               Lees Eksodus 14:1-31.

Watter uitwerking het Moses se woorde in Eksodus 14:13, 14 op Jehovah se knegte van vandag wat voor die naderende slag van Armageddon staan? (2 Kron. 20:17; Ps. 91:8)



	               Lees Eksodus 15:1-8, 20, 21.

	               Hoekom moet Jehovah se knegte lofliedere aan hom sing? (Eks. 15:1, 2; Ps. 105:2, 3; Op. 15:3, 4)



	               Watter voorbeeld om Jehovah te loof, het Mirjam en die vroue by die Rooi See vir Christenvroue van vandag gestel? (Eks. 15:20, 21; Ps. 68:11)









Verhaal 34






’n Nuwe soort kos


	               Wat tel die mense in die prent van die grond af op, en wat word dit genoem?



	               Wat sê Moses vir die volk oor hoeveel manna hulle mag optel?



	               Wat sê Jehovah moet die volk op die sesde dag doen, en hoekom?



	               Watter wonderwerk doen Jehovah wanneer die manna tot die sewende dag oorgehou word?



	               Hoe lank gee Jehovah vir die volk manna om te eet?





Bykomende vrae:

	               Lees Eksodus 16:1-36 en Numeri 11:7-9.

	               Wat wys Eksodus 16:8 oor hoe belangrik dit is dat ons teokratiese aanstellings in die Christengemeente respekteer? (Heb. 13:17)



	               Hoe is die Israeliete in die wildernis daagliks daaraan herinner dat hulle van Jehovah afhanklik is? (Eks. 16:14-16, 35; Deut. 8:2, 3)



	               Watter simboliese betekenis het Jesus aan die manna geheg, en hoe vind ons baat by hierdie “brood uit die hemel”? (Joh. 6:31-35, 40)







	               Lees Josua 5:10-12.

Hoeveel jare het die Israeliete manna geëet, hoe is hulle daardeur getoets, en wat kan ons uit hierdie verslag leer? (Eks. 16:35; Num. 11:4-6; 1 Kor. 10:10, 11)





Verhaal 35






Jehovah gee sy wette


	               Waar slaan die Israeliete kamp op omtrent twee maande nadat hulle uit Egipte weggegaan het?



	               Wat sê Jehovah wil hy hê moet die volk doen, en wat is hulle antwoord?



	               Hoekom gee Jehovah vir Moses twee plat klippe?



	               Watter ander wette, behalwe die Tien Gebooie, het Jehovah vir die Israeliete gegee?



	               Watter twee wette het Jesus Christus gesê is die grootste?





Bykomende vrae:

	               Lees Eksodus 19:1-25; 20:1-21; 24:12-18 en 31:18.

Hoe help die woorde wat in Eksodus 19:8 opgeteken staan, ons om te verstaan wat betrokke is by Christelike toewyding? (Matt. 16:24; 1 Pet. 4:1-3)



	               Lees Deuteronomium 6:4-6; Levitikus 19:18 en Matteus 22:36-40.

Hoe toon Christene hulle liefde vir God en hulle naaste? (Mark. 6:34; Hand. 4:20; Rom. 15:2)





Verhaal 36






Die goue kalf


	               Wat doen die mense in die prent, en hoekom?



	               Hoekom is Jehovah kwaad, en wat doen Moses wanneer hy sien wat die mense doen?



	               Wat sê Moses vir party van die mans om te doen?



	               Watter les moet hierdie verhaal ons leer?





Bykomende vrae:

	               Lees Eksodus 32:1-35.

	               Hoe wys hierdie verslag wat Jehovah se gesindheid is teenoor die vermenging van valse godsdiens met ware aanbidding? (Eks. 32:4-6, 10; 1 Kor. 10:7, 11)



	               Waarvoor moet Christene versigtig wees in die vermaak wat hulle kies, soos sing en dans? (Eks. 32:18, 19; Ef. 5:15, 16; 1 Joh. 2:15-17)



	               Hoe het die stam Levi ’n uitstekende voorbeeld gestel in die ondersteuning van regverdigheid? (Eks. 32:25-28; Ps. 18:25)









Verhaal 37






’n Tent vir aanbidding


	               Wat word die gebou in die prent genoem, en waarvoor word dit gebruik?



	               Hoekom het Jehovah vir Moses gesê om die tent te maak sodat dit maklik uitmekaargehaal kon word?



	               Wat is die kis in die kleiner kamer aan die end van die tent, en wat is daarin?



	               Wie kies Jehovah om hoëpriester te wees, en wat doen die hoëpriester?



	               Noem die drie dinge in die groter kamer van die tent.



	               Watter twee dinge is in die werf rondom die tabernakel, en waarvoor word dit gebruik?





Bykomende vrae:

	               Lees Eksodus 25:8-40; 26:1-37; 27:1-8 en 28:1.

Wat het die gerubs op “die ark van die getuienis” voorgestel? (Eks. 25:20, 22; Num. 7:89; 2 Kon. 19:15)



	               Lees Eksodus 30:1-10, 17-21; 34:1, 2 en Hebreërs 9:1-5.

	               Hoekom het Jehovah beklemtoon hoe belangrik dit was dat die priesters wat by die tabernakel dien, liggaamlik skoon moet bly, en watter uitwerking moet dit vandag op ons hê? (Eks. 30:18-21; 40:30, 31; Heb. 10:22)



	               Hoe wys die apostel Paulus dat die tabernakel en die Wetsverbond verouderd was teen die tyd dat hy sy brief aan Hebreeuse Christene geskryf het? (Heb. 9:1, 9; 10:1)









Verhaal 38






Die 12 spioene


	               Wat let jy op omtrent die tros druiwe in die prent, en waar het dit vandaan gekom?



	               Hoekom stuur Moses 12 spioene na die land Kanaän?



	               Wat sê tien spioene wanneer hulle na Moses toe terugkom?



	               Hoe wys twee spioene dat hulle op Jehovah vertrou, en wat is hulle name?



	               Hoekom is Jehovah kwaad, en wat sê hy vir Moses?





Bykomende vrae:

	               Lees Numeri 13:1-33.

	               Wie is gekies om die land te verken, en watter wonderlike geleentheid het hulle gehad? (Num. 13:2, 3, 18-20)



	               Hoekom was Josua en Kaleb se beskouing anders as dié van die ander spioene, en wat leer dit ons? (Num. 13:28-30; Matt. 17:20; 2 Kor. 5:7)







	               Lees Numeri 14:1-38.

	               Op watter waarskuwing oor murmurering teen Jehovah se aardse verteenwoordigers moet ons ag slaan? (Num. 14:2, 3, 27; Matt. 25:40, 45; 1 Kor. 10:10)



	               Hoe wys Numeri 14:24 dat Jehovah persoonlik in elkeen van sy knegte belangstel? (1 Kon. 19:18; Spr. 15:3)









Verhaal 39






Aäron se staf kry blomme


	               Wie kom in opstand teen die gesag van Moses en Aäron, en wat sê hulle vir Moses?



	               Wat sê Moses moet Korag en sy 250 volgelinge doen?



	               Wat sê Moses vir die volk, en wat gebeur sodra hy ophou praat?



	               Wat gebeur met Korag en sy 250 volgelinge?



	               Wat doen Eleasar, Aäron se seun, met die dooie mans se vuurbakke, en hoekom?



	               Hoekom laat Jehovah Aäron se staf blomme kry? (Sien die prent.)





Bykomende vrae:

	               Lees Numeri 16:1-49.

	               Wat het Korag en sy volgelinge gedoen, en hoekom was dit ’n daad van opstandigheid teen Jehovah? (Num. 16:9, 10, 18; Lev. 10:1, 2; Spr. 11:2)



	               Watter verkeerde beskouing het Korag en die 250 “owerstes van die vergadering” aangekweek? (Num. 16:1-3; Spr. 15:33; Jes. 49:7)







	               Lees Numbers 17:1-11 and 26:10.

	               Wat het die feit dat Aäron se staf blomme gekry het, gewys, en hoekom het Jehovah gesê dat dit in die ark gehou moet word? (Num. 17:5, 8, 10)



	               Watter lewensbelangrike les kan ons uit die teken van Aäron se staf leer? (Num. 17:10; Hand. 20:28; Fil. 2:14; Heb. 13:17)









Verhaal 40






Moses slaan die rots


	               Hoe sorg Jehovah vir die Israeliete terwyl hulle in die wildernis is?



	               Waaroor kla die Israeliete wanneer hulle by Kades kamp opslaan?



	               Hoe voorsien Jehovah water vir die volk en hulle diere?



	               Wie is die man in die prent wat na homself wys, en hoekom doen hy dit?



	               Hoekom is Jehovah kwaad vir Moses en Aäron, en hoe word hulle gestraf?



	               Wat gebeur by die berg Hor, en wie word Israel se hoëpriester?





Bykomende vrae:

	               Lees Numeri 20:1-13, 22-29 en Deuteronomium 29:5.

	               Wat leer ons uit die manier waarop Jehovah in die wildernis vir die Israeliete gesorg het? (Deut. 29:5; Matt. 6:31; Heb. 13:5; Jak. 1:17)



	               Hoe het Jehovah dit beskou dat Moses en Aäron hom nie voor Israel geheilig het nie? (Num. 20:12; 1 Kor. 10:12; Op. 4:11)



	               Wat kan ons leer uit die manier waarop Moses gereageer het op die dissipline wat hy van Jehovah gekry het? (Num. 12:3; 20:12, 27, 28; Deut. 32:4; Heb. 12:7-11)









Verhaal 41






Die koperslang


	               Wat is in die prent om die paal gedraai, en hoekom het Jehovah vir Moses gesê om dit daar te sit?



	                Hoe is die mense ondankbaar vir alles wat God vir hulle gedoen het?



	                Wat vra die volk vir Moses om te doen nadat Jehovah giftige slange gestuur het om hulle te straf?



	                Hoekom sê Jehovah vir Moses om ’n koperslang te maak?



	                Watter les kan ons uit hierdie verhaal leer?





Bykomende vrae:

	                Lees Numeri 21:4-9.

	                Hoe is Israel se klagtes oor Jehovah se voorsienings vir ons ’n waarskuwing? (Num. 21:5, 6; Rom. 2:4)



	                Hoe het die Israeliete in latere eeue die koperslang gebruik, en wat het koning Hiskia daaromtrent gedoen? (Num. 21:9; 2 Kon. 18:1-4)







	                Lees Johannes 3:14, 15.

Hoe was die feit dat die koperslang op ’n paal gesit is, ’n duidelike voorafskaduwing van die feit dat Jesus Christus aan ’n paal gehang is? (Gal. 3:13; 1 Pet. 2:24)





Verhaal 42






’n Donkie praat


	                Wie is Balak, en hoekom laat hy Bileam haal?



	                Hoekom gaan lê Bileam se donkie in die pad?



	                Wat sê die donkie vir Bileam?



	                Wat sê ’n engel vir Bileam?



	                Wat gebeur wanneer Bileam probeer om Israel te vervloek?





Bykomende vrae:

	                Lees Numeri 21:21-35.

Hoekom het Israel koning Sihon van die Amoriete en koning Og van Basan verslaan? (Num. 21:21, 23, 33, 34)



	                Lees Numeri 22:1-40.

Wat was Bileam se beweegrede toe hy Israel probeer vervloek het, en watter lesse kan ons hieruit leer? (Num. 22:16, 17; Spr. 6:16, 18; 2 Pet. 2:15; Jud. 11)



	                Lees Numeri 23:1-30.

Hoewel Bileam gepraat het asof hy ’n aanbidder van Jehovah was, hoe het sy dade die teendeel bewys? (Num. 23:3, 11-14; 1 Sam. 15:22)



	                Lees Numeri 24:1-25.

Hoe versterk hierdie Bybelverslag ons geloof in die verwesenliking van Jehovah se voorneme? (Num. 24:10; Jes. 54:17)





Verhaal 43






Josua word leier


	                Wie is die twee mans in die prent wat by Moses staan?



	                Wat sê Jehovah vir Josua?



	                Hoekom klim Moses tot bo-op die berg Nebo, en wat sê Jehovah vir hom?



	                Hoe oud is Moses wanneer hy doodgaan?



	                Hoekom is die volk hartseer, maar watter rede het hulle om bly te wees?





Bykomende vrae:

	                Lees Numeri 27:12-23.

Watter belangrike toewysing het Josua van Jehovah ontvang, en hoe word Jehovah se sorg vir Sy volk vandag getoon? (Num. 27:15-19; Hand. 20:28; Heb. 13:7)



	                Lees Deuteronomium 3:23-29.

Hoekom het Jehovah Moses en Aäron nie toegelaat om die Beloofde Land in te gaan nie, en watter les kan ons hieruit leer? (Deut. 3:25-27; Num. 20:12, 13)



	                Lees Deuteronomium 31:1-8, 14-23.

Hoe toon Moses se afskeidswoorde aan Israel dat hy die dissipline van Jehovah nederig aanvaar het? (Deut. 31:6-8, 23)



	                Lees Deuteronomium 32:45-52.

Hoe behoort God se Woord ons lewe te raak? (Deut. 32:47; Lev. 18:5; Heb. 4:12)



	                Lees Deuteronomium 34:1-12.

Hoewel Moses Jehovah nooit letterlik gesien het nie, wat toon Deuteronomium 34:10 oor sy verhouding met Jehovah? (Eks. 33:11, 20; Num. 12:8)





Verhaal 44






Ragab help die spioene


	                Waar woon Ragab?



	                Wie is die twee mans in die prent, en hoekom is hulle in Jerigo?



	                Wat beveel die koning van Jerigo vir Ragab om te doen, en hoe antwoord sy?



	                Hoe help Ragab die twee mans, en watter guns vra sy hulle?



	                Wat belowe die twee spioene vir Ragab?





Bykomende vrae:

	                Lees Josua 2:1-24.

Hoe is Jehovah se belofte in Eksodus 23:28 vervul toe die Israeliete teen Jerigo opgetrek het? (Jos. 2:9-11)



	                Lees Hebreërs 11:31.

Hoe beklemtoon Ragab se voorbeeld die belangrikheid van geloof? (Rom. 1:17; Heb. 10:39; Jak. 2:25)





Verhaal 45






Deur die Jordaanrivier


	                Watter wonderwerk doen Jehovah sodat die Israeliete deur die Jordaanrivier kan trek?



	                Watter daad van geloof moet die Israeliete doen om deur die Jordaanrivier te trek?



	                Hoekom sê Jehovah vir Josua om 12 groot klippe uit die rivierbedding op te tel?



	                Wat gebeur sodra die priesters uit die Jordaan opklim?





Bykomende vrae:

	                Lees Josua 3:1-17.

	                Soos in hierdie verslag toegelig word, wat moet ons doen om Jehovah se hulp en seën te ontvang? (Jos. 3:13, 15; Spr. 3:5; Jak. 2:22, 26)



	                Wat was die toestand van die Jordaanrivier toe die Israeliete daardeur getrek het om in die Beloofde Land in te gaan, en hoe het dit Jehovah se naam verheerlik? (Jos. 3:15; 4:18; Ps. 66:5-7)







	                Lees Josua 4:1-18.

Watter doel het die 12 klippe gedien wat uit die Jordaan geneem en by Gilgal opgerig is? (Jos. 4:4-7)





Verhaal 46






Die mure van Jerigo


	                Wat sê Jehovah vir die soldate en die priesters om ses dae lank te doen?



	                Wat moet die mans op die sewende dag doen?



	                Wat gebeur in die prent met die mure van Jerigo?



	                Hoekom is daar ’n rooi tou wat by die venster uithang?



	                Wat sê Josua vir die soldate om met die mense en die stad te doen, maar wat van die silwer, goud, koper en yster?



	                Wat moet die twee spioene gaan doen?





Bykomende vrae:

	                Lees Josua 6:1-25.

	                Hoe stem die manier waarop die Israeliete op die sewende dag om Jerigo getrek het, ooreen met die manier waarop Jehovah se Getuies in hierdie laaste dae hulle predikingswerk doen? (Jos. 6:15, 16; Jes. 60:22; Matt. 24:14; 1 Kor. 9:16)



	                Hoe is die profesie in Josua 6:26 sowat 500 jaar later vervul, en wat leer dit ons van Jehovah se woord? (1 Kon. 16:34; Jes. 55:11)









Verhaal 47






’n Dief in Israel


	                Wie is die man in die prent wat waardevolle goed begrawe wat uit Jerigo gevat is, en wie help hom?



	                Hoekom is die ding wat Agan en sy gesin gedoen het, so ernstig?



	                Wat sê Jehovah wanneer Josua hom vra hoekom die Israeliete in die geveg by Ai verslaan is?



	                Wat gebeur met Agan en sy gesin nadat hulle na Josua gebring is?



	                Watter belangrike les leer die oordeel oor Agan ons?





Bykomende vrae:

	                Lees Josua 7:1-26.

	                Wat het Josua se gebede geopenbaar omtrent sy verhouding met sy Skepper? (Jos. 7:7-9; Ps. 119:145; 1 Joh. 5:14)



	                Wat toon die voorbeeld van Agan, en hoe is dit vir ons ’n waarskuwing? (Jos. 7:11, 14, 15; Spr. 15:3; 1 Tim. 5:24; Heb. 4:13)







	                Lees Josua 8:1-29.

Watter persoonlike verantwoordelikheid het ons vandag teenoor die Christengemeente? (Jos. 7:13; Lev. 5:1; Spr. 28:13)





Verhaal 48






Die wyse Gibeoniete


	                Hoe is die mense van Gibeon anders as die Kanaäniete in stede daar naby?



	                Wat doen die Gibeoniete, soos die prent wys, en hoekom?



	                Wat belowe Josua en die Israelitiese leiers vir die Gibeoniete, maar wat vind hulle drie dae later uit?



	                Wat gebeur wanneer konings in ander stede hoor dat die Gibeoniete vrede gemaak het met Israel?





Bykomende vrae:

	                Lees Josua 9:1-27.

	                Watter eienskappe word beklemtoon deur die feit dat Jehovah die Gibeoniete gespaar het, al het hy die nasie Israel beveel ‘om al die inwoners van die land te verdelg’? (Jos. 9:22, 24; Matt. 9:13; Hand. 10:34, 35; 2 Pet. 3:9)



	                Hoe het Josua ’n goeie voorbeeld vir Christene van vandag gestel deurdat hy getrou gebly het aan die verbond wat hy met die Gibeoniete gesluit het? (Jos. 9:18, 19; Matt. 5:37; Ef. 4:25)







	                Lees Josua 10:1-5.

Hoe volg die groot menigte vandag die Gibeoniete na, en waarvoor word hulle gevolglik teikens? (Jos. 10:4; Sag. 8:23; Matt. 25:35-40; Op. 12:17)





Verhaal 49






Die son staan stil


	                Wat sê Josua in die prent, en hoekom?



	                Hoe help Jehovah vir Josua en sy soldate?



	                Hoeveel vyandige konings verslaan Josua, en hoe lank neem dit?



	                Hoekom verdeel Josua die land Kanaän?



	                Hoe oud is Josua wanneer hy doodgaan, en wat gebeur daarna met die volk?





Bykomende vrae:

	                Lees Josua 10:6-15.

Watter vertroue gee dit ons vandag om te weet dat Jehovah die son en die maan vir Israel laat stilstaan het? (Jos. 10:8, 10, 12, 13; Ps. 18:3; Spr. 18:10)



	                Lees Josua 12:7-24.

Wie was eintlik daarvoor verantwoordelik dat die 31 konings in Kanaän verslaan is, en hoekom is dit vandag vir ons belangrik? (Jos. 12:7; 24:11-13; Deut. 31:8; Luk. 21:9, 25-28)



	                Lees Josua 14:1-5.

Hoe is die land tussen die stamme van Israel verdeel, en wat toon dit oor erfdele in die Paradys? (Jos. 14:2; Jes. 65:21; Eseg. 47:21-23; 1 Kor. 14:33)



	                Lees Rigters 2:8-13.

Wie tree vandag, soos Josua in Israel, as ’n teëhouer teen afvalligheid op? (Rigt. 2:8, 10, 11; Matt. 24:45-47; 2 Tess. 2:3-6; Tit. 1:7-9; Op. 1:1; 2:1, 2)





Verhaal 50






Twee dapper vroue


	                Wie is die rigters, en wat is die name van party van hulle?



	                Watter spesiale voorreg het Debora, en wat sluit dit in?



	                Watter boodskap van Jehovah dra Debora aan rigter Barak oor wanneer koning Jabin en Sisera, die hoof van sy leër, Israel bedreig, en wie sê sy sal die eer kry?



	                Hoe wys Jael dat sy ’n dapper vrou is?



	                Wat gebeur ná koning Jabin se dood?





Bykomende vrae:

	                Lees Rigters 2:14-22.

Hoe het die Israeliete Jehovah se toorn oor hulleself gebring, en watter les kan ons hieruit leer? (Rigt. 2:20; Spr. 3:1, 2; Eseg. 18:21-23)



	                Lees Rigters 4:1-24.

Watter lesse oor geloof en moed kan Christenvroue van vandag uit die voorbeelde van Debora en Jael leer? (Rigt. 4:4, 8, 9, 14, 21, 22; Spr. 31:30; 1 Kor. 16:13)



	                Lees Rigters 5:1-31.

Hoe kan die oorwinningslied van Barak en Debora toegepas word as ’n gebed oor die naderende oorlog by Har–Magedon? (Rigt. 5:3, 31; 1 Kron. 16:8-10; Op. 7:9, 10; 16:16; 19:19-21)





Verhaal 51






Rut en Naomi


	                Hoekom is Naomi in die land Moab?



	                Wie is Rut en Orpa?



	                Hoe reageer Rut en Orpa wanneer Naomi vir hulle sê om na hulle volk toe terug te gaan?



	                Wie is Boas, en hoe help hy vir Rut en Naomi?



	                Wat is die naam van die kind wat vir Boas en Rut gebore word, en hoekom moet ons hom onthou?





Bykomende vrae:

	                Lees Rut 1:1-17.

	                Met watter pragtige woorde betuig Rut haar lojale liefde? (Rut 1:16, 17)



	                Hoe toon Rut se gesindheid duidelik wat die gesindheid is van die “ander skape” teenoor die gesalfdes wat vandag op aarde is? (Joh. 10:16; Sag. 8:23)







	                Lees Rut 2:1-23.

Hoe is Rut ’n goeie voorbeeld vir jong vroue van vandag? (Rut 2:17, 18; Spr. 23:22; 31:15)



	                Lees Rut 3:5-13.

	                Hoe het Boas Rut se gewilligheid beskou om met hom te trou eerder as met ’n jong man?



	                Wat leer Rut se gesindheid ons oor lojale liefde? (Rut 3:10; 1 Kor. 13:4, 5)







	                Lees Rut 4:7-17.

Hoe kan Christenmans vandag soos Boas wees? (Rut 4:9, 10; 1 Tim. 3:1, 12, 13; 5:8)





Verhaal 52






Gideon en sy 300 manne


	                In watter groot moeilikheid is die Israeliete, en hoekom?



	                Hoekom sê Jehovah vir Gideon dat hy te veel mans in sy leër het?



	                Hoeveel mans bly oor nadat Gideon vir die mans wat bang is, sê om huis toe te gaan?



	                Gebruik die prent en verduidelik hoe Jehovah die aantal mans in Gideon se leër minder maak totdat daar net 300 mans is.



	               Hoe organiseer Gideon sy 300 manne, en hoe wen Israel die geveg?





Bykomende vrae:

	                Lees Rigters 6:36-40.

	                Hoe het Gideon seker gemaak wat Jehovah se wil is?



	                Hoe vind ons vandag uit wat Jehovah se wil is? (Spr. 2:3-6; Matt. 7:7-11; 2 Tim. 3:16, 17)







	                Lees Rigters 7:1-25.

	                Watter les kan ons leer by die 300 wat op hulle hoede gebly het in teenstelling met dié wat onverskillig was? (Rigt. 7:3, 6; Rom. 13:11, 12; Ef. 5:15-17)



	                Net soos die 300 geleer het deur Gideon dop te hou, hoe leer ons deur die Grotere Gideon, Jesus Christus, dop te hou? (Rigt. 7:17; Matt. 11:29, 30; 28:19, 20; 1 Pet. 2:21)



	                Hoe help Rigters 7:21 ons om tevrede te wees ongeag waar ons in Jehovah se organisasie dien? (1 Kor. 4:2; 12:14-18; Jak. 4:10)







	                Lees Rigters 8:1-3.

Wanneer ons persoonlike verskille met ’n broer of suster moet hanteer, wat kan ons leer uit die manier waarop Gideon die geskil met die Efraimiete opgelos het? (Spr. 15:1; Matt. 5:23, 24; Luk. 9:48)





Verhaal 53






Jefta se belofte


	                Wie is Jefta, en in watter tyd het hy gelewe?



	                Wat belowe Jefta vir Jehovah?



	                Hoekom word Jefta hartseer wanneer hy by die huis kom ná die oorwinning oor die Ammoniete?



	                Wat sê Jefta se dogter wanneer sy van haar pa se belofte hoor?



	                Hoekom is die volk lief vir Jefta se dogter?





Bykomende vrae:

	                Lees Rigters 10:6-18.

Watter waarskuwing hou Israel se rekord van ontrouheid aan Jehovah vir ons in? (Rigt. 10:6, 15, 16; Rom. 15:4; Op. 2:10)



	                Lees Rigters 11:1-11, 29-40.

	                Hoe weet ons dat Jefta nie sy dogter as “’n brandoffer” gegee het deur haar as ’n menseoffer met vuur te verbrand nie? (Rigt. 11:31; Lev. 16:24; Deut. 18:10, 12)



	                In watter sin het Jefta sy dogter as ’n offer gebring?



	                Wat kan ons leer uit Jefta se gesindheid teenoor sy gelofte aan Jehovah? (Rigt. 11:35, 39; Pred. 5:4, 5; Matt. 16:24)



	                Hoe is Jefta se dogter ’n goeie voorbeeld vir jong Christene wat ’n loopbaan in die voltydse diens betref? (Rigt. 11:36; Matt. 6:33; Fil. 3:8)









Verhaal 54






Die sterkste man


	                Wat is die naam van die sterkste man wat nog ooit gelewe het, en wie het vir hom sy krag gegee?



	                Wat doen Simson eenkeer met ’n groot leeu, soos jy in die prent kan sien?



	                Watter geheim vertel Simson vir Delila in die prent, en hoe help dit die Filistyne om hom gevange te neem?



	                Hoe veroorsaak Simson die dood van 3 000 vyandige Filistyne op die dag dat hy doodgaan?





Bykomende vrae:

	                Lees Rigters 13:1-14.

Hoe voorsien Manoag en sy vrou ’n goeie voorbeeld vir ouers oor hoe hulle hulle kinders moet grootmaak? (Rigt. 13:8; Ps. 127:3; Ef. 6:4)



	                Lees Rigters 14:5-9 en 15:9-16.

	                Wat toon die verslae oor Simson wat die leeu doodgemaak het, wat nuwe toue gebreek het waarmee hy gebind is en wat ’n eselskakebeen gebruik het om 1 000 mans dood te maak, oor die werking van Jehovah se heilige gees?



	                Hoe help die heilige gees ons vandag? (Rigt. 14:6; 15:14; Sag. 4:6; Hand. 4:31)







	                Lees Rigters 16:18-31.

Watter gevolge het slegte omgang vir Simson gehad, en wat kan ons hieruit leer? (Rigt. 16:18, 19; 1 Kor. 15:33)





Verhaal 55






’n Seuntjie dien God


	                Wat is die naam van die seuntjie in die prent, en wie is die ander mense?



	                Wat bid Hanna eendag toe sy by Jehovah se tabernakel is, en hoe verhoor Jehovah haar gebed?



	                Hoe oud is Samuel wanneer hy geneem word om by Jehovah se tent te dien, en wat doen sy ma elke jaar vir hom?



	                Wat is die name van Eli se seuns, en watter soort mense is hulle?



	                Hoe roep Jehovah vir Samuel, en watter boodskap gee Hy vir hom?



	                Wat word Samuel wanneer hy grootword, en wat gebeur wanneer hy oud word?





Bykomende vrae:

	                Lees 1 Samuel 1:1-28.

	                Watter goeie voorbeeld stel Elkana vir gesinshoofde om die leiding te neem in ware aanbidding? (1 Sam. 1:3, 21; Matt. 6:33; Fil. 1:10)



	                Watter les kan ons uit Hanna se voorbeeld leer oor hoe om ’n moeilike probleem te hanteer? (1 Sam. 1:10, 11; Ps. 55:22; Rom. 12:12)







	                Lees 1 Samuel 2:11-36.

Hoe het Eli sy seuns meer as Jehovah geëer, en hoe kan dit vir ons ’n waarskuwing wees? (1 Sam. 2:22-24, 27, 29; Deut. 21:18-21; Matt. 10:36, 37)



	                Lees 1 Samuel 4:16-18.

Watter boodskap met vier slegte berigte kom van die gevegslinie, en watter uitwerking het dit op Eli?



	                Lees 1 Samuel 8:4-9.

Hoe het Israel Jehovah grootliks aanstoot gegee, en hoe kan ons vandag sy Koninkryk lojaal ondersteun? (1 Sam. 8:5, 7; Joh. 17:16; Jak. 4:4)





Verhaal 56






Saul—Israel se eerste koning


	                Wat doen Samuel in die prent, en hoekom?



	                Hoekom hou Jehovah van Saul, en watter soort mens is hy?



	                Wat is die naam van Saul se seun, en wat doen die seun?



	                Hoekom bring Saul ’n offer pleks van te wag dat Samuel dit doen?



	                Watter lesse kan ons uit die verslag oor Saul leer?





Bykomende vrae:

	                Lees 1 Samuel 9:15-21 en 10:17-27.

Hoe het Saul se beskeidenheid hom gehelp om oorhaastige optrede te vermy toe sekere manne oneerbiedig van hom gepraat het? (1 Sam. 9:21; 10:21, 22, 27; Spr. 17:27)



	                Lees 1 Samuel 13:5-14.

Watter sonde het Saul by Gilgal gepleeg? (1 Sam. 10:8; 13:8, 9, 13)



	                Lees 1 Samuel 15:1-35.

	                Watter ernstige sonde het Saul in verband met Agag, die koning van Amalek, gepleeg? (1 Sam. 15:2, 3, 8, 9, 22)



	                Hoe het Saul probeer om sy dade te regverdig en ander die skuld te gee? (1 Sam. 15:24)



	                Op watter waarskuwing moet ons vandag ag slaan wanneer ons raad gegee word? (1 Sam. 15:19-21; Ps. 141:5; Spr. 9:8, 9; 11:2)









Verhaal 57






God kies vir Dawid


	                Wat is die naam van die seun in die prent, en hoe weet ons dat hy dapper is?



	                Waar woon Dawid, en wat is die name van sy pa en oupa?



	                Hoekom sê Jehovah vir Samuel om na Isai se huis in Betlehem te gaan?



	                Wat gebeur wanneer Isai sewe van sy seuns na Samuel toe bring?



	                Wat sê Jehovah vir Samuel toe Dawid ingebring word?





Bykomende vrae:

	                Lees 1 Samuel 17:34, 35.

Hoe beklemtoon hierdie gebeurtenisse Dawid se moed en vertroue op Jehovah? (1 Sam. 17:37)



	                Lees 1 Samuel 16:1-14.

	                Hoe help Jehovah se woorde in 1 Samuel 16:7 ons om onpartydig te wees en nie toe te laat dat voorkoms ons bevooroordeeld maak nie? (Hand. 10:34, 35; 1 Tim. 2:4)



	                Hoe wys Saul se voorbeeld dat wanneer Jehovah sy heilige gees van iemand af wegneem, die leemte gevul kan word deur ’n slegte gees, of ’n innerlike drang om verkeerd te doen? (1 Sam. 16:14; Matt. 12:43-45; Gal. 5:16)









Verhaal 58






Dawid en Goliat


	                Hoe daag Goliat die leër van die Israeliete uit?



	                Hoe groot is Goliat, en watter beloning belowe koning Saul vir die man wat Goliat doodmaak?



	                Wat sê Dawid wanneer Saul vir hom sê dat hy nie teen Goliat kan veg nie omdat hy net ’n seun is?



	                Hoe wys Dawid in sy antwoord aan Goliat dat hy op Jehovah vertrou?



	                Soos jy in die prent kan sien, wat gebruik Dawid om Goliat dood te maak, en wat gebeur hierna met die Filistyne?





Bykomende vrae:

	                Lees 1 Samuel 17:1-54.

	                Wat was die geheim van Dawid se vreesloosheid, en hoe kan ons sy moed navolg? (1 Sam. 17:37, 45; Ef. 6:10, 11)



	                Hoekom moet Christene ’n gees van wedywering soos dié van Goliat vermy wanneer hulle speletjies speel of aan ontspanningsbedrywighede deelneem? (1 Sam. 17:8; Gal. 5:26; 1 Tim. 4:8)



	                Hoe wys Dawid se woorde dat hy op God se ondersteuning vertrou het? (1 Sam. 17:45-47; 2 Kron. 20:15)



	                Hoe wys hierdie verslag dat die stryd nie net tussen twee vyandige leërs was nie, maar in werklikheid tussen valse gode en die ware God, Jehovah? (1 Sam. 17:43, 46, 47)



	                Hoe volg die gesalfde oorblyfsel Dawid se voorbeeld van vertroue op Jehovah na? (1 Sam. 17:37; Jer. 1:17-19; Op. 12:17)









Verhaal 59






Hoekom Dawid moet vlug


	                Hoekom is Saul jaloers op Dawid, maar hoe is Saul se seun Jonatan anders?



	                Wat gebeur eendag terwyl Dawid vir Saul op die harp speel?



	                Wat sê Saul moet Dawid doen voordat hy met Saul se dogter Migal kan trou, en hoekom sê Saul so?



	                Wat wys die prent gebeur ’n derde keer terwyl Dawid vir Saul op die harp speel?



	                Hoe help Migal om Dawid se lewe te red, en wat moet Dawid dan sewe jaar lank doen?





Bykomende vrae:

	                Lees 1 Samuel 18:1-30.

	                Hoe het die onverbreeklike liefde van Jonatan vir Dawid die onderlinge liefde tussen die “ander skape” en die “klein kuddetjie” voorafgeskadu? (1 Sam. 18:1; Joh. 10:16; Luk. 12:32; Sag. 8:23)



	                Met die oog op die feit dat Jonatan onder normale omstandighede Saul se erfgenaam sou gewees het, hoe toon 1 Samuel 18:4 Jonatan se besondere onderdanigheid aan die een wat gekies is om koning te wees?



	                Hoe wys Saul se voorbeeld dat jaloesie tot ernstige sonde kan lei, en watter waarskuwing hou dit vir ons in? (1 Sam. 18:7-9, 25; Jak. 3:14-16)







	                Lees 1 Samuel 19:1-17.

Hoe het Jonatan sy lewe gewaag toe hy die woorde gesê het wat in 1 Samuel 19:4, 5 opgeteken staan? (1 Sam. 19:1, 6)





Verhaal 60






Abigail en Dawid


	                Wat is die naam van die vrou wat in die prent na Dawid toe kom, en watter soort mens is sy?



	                Wie is Nabal?



	                Hoekom stuur Dawid ’n paar van sy manne om vir Nabal ’n guns te vra?



	                Wat sê Nabal vir Dawid se manne, en hoe reageer Dawid?



	                Hoe wys Abigail dat sy ’n wyse vrou is?





Bykomende vrae:

	                Lees 1 Samuel 22:1-4.

Hoe het Dawid se familie ’n goeie voorbeeld gestel van hoe ons mekaar in die Christenbroederskap moet ondersteun? (Spr. 17:17; 1 Tess. 5:14)



	                Lees 1 Samuel 25:1-43.

	                Hoekom word Nabal met soveel minagting beskryf? (1 Sam. 25:2-5, 10, 14, 21, 25)



	                Wat kan Christenvrouens vandag uit Abigail se voorbeeld leer? (1 Sam. 25:32, 33; Spr. 31:26; Ef. 5:24)



	                Van watter twee slegte dinge het Abigail Dawid weerhou? (1 Sam. 25:31, 33; Rom. 12:19; Ef. 4:26)



	                Hoe help Dawid se reaksie op Abigail se woorde mans om vandag Jehovah se beskouing van vroue te hê? (Hand. 21:8, 9; Rom. 2:11; 1 Pet. 3:7)









Verhaal 61






Dawid word koning gemaak


	                Wat het Dawid en Abisai gedoen terwyl Saul in sy kamp geslaap het?



	                Watter vrae vra Dawid vir Saul?



	                Waarheen gaan Dawid nadat hy van Saul af weggaan?



	                Wat maak Dawid baie hartseer, sodat hy ’n pragtige lied skryf?



	                Hoe oud is Dawid wanneer hy in Hebron koning gemaak word, en wat is die name van party van sy seuns?



	                Waar regeer Dawid later as koning?





Bykomende vrae:

	                Lees 1 Samuel 26:1-25.

	                Watter gesindheid teenoor teokratiese orde openbaar Dawid se woorde wat in 1 Samuel 26:11 opgeteken staan? (Ps. 37:7; Rom. 13:2)



	                Hoe kan Dawid se woorde in 1 Samuel 26:23 ons help om die regte beskouing te behou wanneer ons ’n opregte poging aanwend om liefderyke goedhartigheid te betoon, maar ons poging nie waardeer word nie? (1 Kon. 8:32; Ps. 18:20)







	                Lees 2 Samuel 1:26.

Hoe kan Christene vandag dieselfde soort “intense liefde vir mekaar” aankweek as wat Dawid en Jonatan gehad het? (1 Pet. 4:8; Kol. 3:14; 1 Joh. 4:12)



	                Lees 2 Samuel 5:1-10.

	                Hoeveel jaar het Dawid as koning regeer, en hoe is hierdie tydperk verdeel? (2 Sam. 5:4, 5)



	                Waaraan word Dawid se grootheid toegeskryf, en waaraan is dit vandag vir ons ’n herinnering? (2 Sam. 5:10; 1 Sam. 16:13; 1 Kor. 1:31; Fil. 4:13)









Verhaal 62






Moeilikheid in Dawid se huis


	                Wat gebeur uiteindelik, met Jehovah se hulp, met die land Kanaän?



	                Wat gebeur een aand terwyl Dawid op die dak van sy paleis is?



	                Hoekom is Jehovah baie kwaad vir Dawid?



	                In die prent, wie stuur Jehovah om vir Dawid van sy sondes te vertel, en wat sê daardie man sal met Dawid gebeur?



	                Watter moeilikheid het Dawid?



	                Wie word ná Dawid die koning van Israel?





Bykomende vrae:

	                Lees 2 Samuel 11:1-27.

	                Hoe is dit vir ons ’n beskerming as ons besig bly in Jehovah se diens?



	                Hoe is Dawid tot sonde verlok, en watter waarskuwing hou dit vandag vir Jehovah se knegte in? (2 Sam. 11:2; Matt. 5:27-29; 1 Kor. 10:12; Jak. 1:14, 15)







	                Lees 2 Samuel 12:1-18.

	                Watter les kan ouer manne en ouers leer uit die manier waarop Natan na Dawid toe gekom het om vir hom raad te gee? (2 Sam. 12:1-4; Spr. 12:18; Matt. 13:34)



	                Hoekom het Jehovah barmhartigheid aan Dawid bewys? (2 Sam. 12:13; Ps. 32:5; 2 Kor. 7:9, 10)









Verhaal 63






Wyse koning Salomo


	                Wat vra Jehovah vir Salomo, en hoe antwoord hy?



	                Omdat Jehovah bly is oor wat Salomo vra, wat belowe Hy om vir hom te gee?



	                Watter groot probleem bring twee vroue voor Salomo?



	                Hoe los Salomo die probleem op, soos jy in die prent kan sien?



	                Hoe gaan dit gedurende die tyd dat Salomo regeer, en hoekom?





Bykomende vrae:

	                Lees 1 Konings 3:3-28.

	                Wat kan mans wat vandag verantwoordelikhede in God se organisasie kry, uit Salomo se opregte woorde in 1 Konings 3:7 leer? (Ps. 119:105; Spr. 3:5, 6)



	                Hoe is Salomo se versoek ’n goeie voorbeeld van die regte dinge om voor te bid? (1 Kon. 3:9, 11; Spr. 30:8, 9; 1 Joh. 5:14)



	                Watter vertroue gee die manier waarop Salomo die geskil tussen die twee vroue opgelos het, ons oor die toekomstige heerskappy van die Grotere Salomo, Jesus Christus? (1 Kon. 3:28; Jes. 9:6, 7; 11:2-4)







	                Lees 1 Konings 4:29-34.

	                Hoe het Jehovah Salomo se versoek om ’n gehoorsame hart verhoor? (1 Kon. 4:29)



	                Met die oog op die moeite wat mense gedoen het om Salomo se wysheid te hoor, wat moet ons gesindheid wees teenoor die bestudering van God se Woord? (1 Kon. 4:29, 34; Joh. 17:3; 2 Tim. 3:16)









Verhaal 64






Salomo bou die tempel


	                Hoe lank neem dit Salomo om Jehovah se tempel klaar te bou, en hoekom kos dit so baie geld?



	                Hoeveel hoofkamers is daar in die tempel, en wat word in die binneste kamer gesit?



	                Wat sê Salomo in sy gebed wanneer die tempel klaar gebou is?



	                Hoe wys Jehovah dat hy hou van Salomo se gebed?



	                Wat kry Salomo se vrouens hom om te doen, en wat gebeur met Salomo?



	                Hoekom is Jehovah kwaad vir Salomo, en wat sê Jehovah vir hom?





Bykomende vrae:

	                Lees 1 Kronieke 28:9, 10.

Met die oog op Dawid se woorde in 1 Kronieke 28:9, 10, wat moet ons in ons daaglikse lewe probeer doen? (Ps. 19:14; Fil. 4:8, 9)



	                Lees 2 Kronieke 6:12-21, 32-42.

	                Hoe het Salomo gewys dat geen mensgemaakte gebou die Allerhoogste God kan bevat nie? (2 Kron. 6:18; Hand. 17:24, 25)



	                Wat wys Salomo se woorde in 2 Kronieke 6:32, 33 omtrent Jehovah? (Hand. 10:34, 35; Gal. 2:6)







	                Lees 2 Kronieke 7:1-5.

Net soos die kinders van Israel beweeg is om Jehovah te loof toe hulle sy heerlikheid gesien het, watter uitwerking moet dit vandag op ons hê wanneer ons dink aan hoe Jehovah sy volk seën? (2 Kron. 7:3; Ps. 22:22; 34:1; 96:2)



	                Lees 1 Konings 11:9-13.

Hoe wys Salomo se lewe hoe belangrik dit is om tot die einde toe getrou te bly? (1 Kon. 11:4, 9; Matt. 10:22; Op. 2:10)





Verhaal 65






Die koninkryk word verdeel


	                Wat is die name van die twee mans in die prent, en wie is hulle?



	                Wat doen Ahia met sy kleed, en wat beteken dit?



	                Wat probeer Salomo aan Jerobeam doen?



	                Hoekom maak die volk vir Jerobeam koning oor tien stamme?



	                Hoekom maak Jerobeam twee goue kalwers, en wat gebeur kort daarna met die land?



	                Wat gebeur met die tweestammeryk en Jehovah se tempel in Jerusalem?





Bykomende vrae:

	                Lees 1 Konings 11:26-43.

Watter soort persoon was Jerobeam, en wat het Jehovah vir hom belowe as hy God se wette sou onderhou? (1 Kon. 11:28, 38)



	                Lees 1 Konings 12:1-33.

	                Wat kan ouers en ouer manne uit Rehabeam se slegte voorbeeld leer oor die misbruik van gesag? (1 Kon. 12:13; Pred. 7:7; 1 Pet. 5:2, 3)



	                Tot wie moet jongmense hulle vandag wend vir betroubare leiding wanneer hulle ernstige besluite in die lewe moet neem? (1 Kon. 12:6, 7; Spr. 1:8, 9; 2 Tim. 3:16, 17; Heb. 13:7)



	                Hoekom het Jerobeam twee sentrums vir kalfaanbidding opgerig, en hoe het dit ’n groot gebrek aan geloof in Jehovah getoon? (1 Kon. 11:37; 12:26-28)



	                Wie het die mense van die tienstammeryk in ’n opstand teen ware aanbidding gelei? (1 Kon. 12:32, 33)









Verhaal 66






Isebel—’n slegte koningin


	                Wie is Isebel?



	                Hoekom voel koning Agab eendag ongelukkig?



	                Wat doen Isebel om Nabot se wingerd vir haar man, Agab, te kry?



	                Wie stuur Jehovah om vir Isebel te straf?



	                Soos jy in die prent kan sien, wat gebeur wanneer Jehu by Isebel se paleis kom?





Bykomende vrae:

	                Lees 1 Konings 16:29-33 en 18:3, 4.

Hoe sleg was toestande in Israel gedurende die tyd van koning Agab? (1 Kon. 14:9)



	                Lees 1 Konings 21:1-16.

	                Hoe het Nabot moed en lojaliteit teenoor Jehovah aan die dag gelê? (1 Kon. 21:1-3; Lev. 25:23-28)



	                Wat kan ons uit Agab se voorbeeld leer oor hoe om teleurstelling te verwerk? (1 Kon. 21:4; Rom. 5:3-5)







	                Lees 2 Konings 9:30-37.

Wat kan ons leer uit Jehu se ywer om Jehovah se wil te doen? (2 Kon. 9:4-10; 2 Kor. 9:1, 2; 2 Tim. 4:2)





Verhaal 67






Josafat vertrou op Jehovah


	                Wie is Josafat, en gedurende watter tyd lewe hy?



	                Hoekom is die Israeliete bang, en wat doen baie van hulle?



	                Watter antwoord gee Jehovah op Josafat se gebed?



	                Wat laat Jehovah voor die geveg gebeur?



	                Watter les kan ons by Josafat leer?





Bykomende vrae:

	                Lees 2 Kronieke 20:1-30.

	                Hoe het Josafat gewys wat getroue knegte van God moet doen wanneer hulle voor dreigende omstandighede te staan kom? (2 Kron. 20:12; Ps. 25:15; 62:1)



	                Aangesien Jehovah nog altyd ’n kommunikasiekanaal in sy handelinge met sy volk gebruik het, watter kanaal gebruik hy vandag? (2 Kron. 20:14, 15; Matt. 24:45-47; Joh. 15:15)



	                Hoe sal ons situasie soortgelyk wees aan dié van Josafat wanneer God die “oorlog van die groot dag van God die Almagtige” bring? (2 Kron. 20:15, 17; 32:8; Op. 16:14, 16)



	                Watter soort bydrae lewer pioniers en sendelinge vandag tot die wêreldwye predikingswerk in navolging van die Leviete? (2 Kron. 20:19; Rom. 10:13-15; 2 Tim. 4:2)









Verhaal 68






Twee seuns wat weer lewe


	                Wie is die drie mense in die prent, en wat gebeur met die seuntjie?



	                Wat bid Elia oor die seun, en wat gebeur dan?



	                Wat is die naam van Elia se helper?



	                Hoekom word Elisa na die huis van ’n vrou in Sunem geroep?



	                Wat doen Elisa, en wat gebeur met die dooie kind?



	                Watter mag het Jehovah, soos ons in die geval van Elia en Elisa kan sien?





Bykomende vrae:

	                Lees 1 Konings 17:8-24.

	                Hoe is Elia se gehoorsaamheid en geloof getoets? (1 Kon. 17:9; 19:1-4, 10)



	                Hoekom was die geloof van die weduwee van Sarfat iets besonders? (1 Kon. 17:12-16; Luk. 4:25, 26)



	                Hoe bevestig die ondervinding van die weduwee van Sarfat die waarheid van Jesus se woorde in Matteus 10:41, 42? (1 Kon. 17:10-12, 17, 23, 24)







	                Lees 2 Konings 4:8-37.

	                Wat leer die vrou van Sunem ons oor gasvryheid? (2 Kon. 4:8; Luk. 6:38; Rom. 12:13; 1 Joh. 3:17)



	                Hoe kan ons vandag goedhartige dade aan God se knegte bewys? (Hand. 20:35; 28:1, 2; Gal. 6:9, 10; Heb. 6:10)









Verhaal 69






’n Kind help ’n vername man


	                Wat vertel die meisietjie vir die vrou in die prent?



	                Wie is die vrou in die prent, en wat doen die meisietjie in die vrou se huis?



	                Wat sê Elisa vir sy kneg om vir Naäman te sê, en hoekom word Naäman kwaad?



	                Wat gebeur wanneer Naäman na sy knegte luister?



	                Hoekom aanvaar Elisa nie Naäman se geskenk nie, maar wat doen Gehasi?



	                Wat gebeur met Gehasi, en wat kan ons hieruit leer?





Bykomende vrae:

	                Lees 2 Konings 5:1-27.

	                Hoe kan die voorbeeld wat die Israelitiese meisietjie gestel het, jongmense vandag aanmoedig? (2 Kon. 5:3; Ps. 8:2; 148:12, 13)



	                Hoekom is dit goed om Naäman se voorbeeld in gedagte te hou wanneer ons skriftuurlike raad kry? (2 Kon. 5:15; Heb. 12:5, 6; Jak. 4:6)



	                Watter lesse kan ons leer deur Elisa se voorbeeld met dié van Gehasi te vergelyk? (2 Kon. 5:9, 10, 14-16, 20; Matt. 10:8; Hand. 5:1-5; 2 Kor. 2:17)









Verhaal 70






Jona en die groot vis


	                Wie is Jona, en wat sê Jehovah vir hom om te doen?



	                Wat doen Jona omdat hy nie wil gaan waarheen Jehovah hom stuur nie?



	                Wat sê Jona vir die matrose moet hulle doen om die storm te laat ophou?



	                Soos jy in die prent kan sien, wat gebeur wanneer Jona in die water afsink?



	                Hoe lank is Jona binne-in die groot vis, en wat doen hy daar?



	                Waarheen gaan Jona nadat hy uit die groot vis uitgekom het, en wat leer ons daaruit?





Bykomende vrae:

	                Lees Jona 1:1-17.

Hoe het Jona klaarblyklik gevoel oor sy toewysing om vir die Nineviete te preek? (Jona 1:2, 3; Spr. 3:7; Pred. 8:12)



	                Lees Jona 2:1, 2, 10.

Hoe gee Jona se ondervinding ons die vertroue dat Jehovah ons gebede sal verhoor? (Ps. 22:24; 34:6; 1 Joh. 5:14)



	                Lees Jona 3:1-10.

	                Watter aanmoediging kry ons uit die feit dat Jehovah voortgegaan het om Jona te gebruik, al het hy aanvanklik nie sy toewysing uitgevoer nie? (Ps. 103:14; 1 Pet. 5:10)



	                Wat leer Jona se ondervinding met die Nineviete ons oor vooroordeel teen mense in ons gebied? (Jona 3:6-9; Pred. 11:6; Hand. 13:48)









Verhaal 71






God belowe ’n paradys


	                Wie was Jesaja, wanneer het hy gelewe, en wat het Jehovah vir hom gewys?



	                Wat beteken die woord “paradys”, en waaraan laat dit jou dink?



	                Wat het Jehovah vir Jesaja gesê om oor die nuwe Paradys te skryf?



	                Hoekom het Adam en Eva hulle pragtige tuiste verloor?



	                Wat belowe Jehovah vir mense wat vir hom lief is?





Bykomende vrae:

	                Lees Jesaja 11:6-9.

	                Hoe beeld God se Woord die vrede uit wat in die nuwe wêreld tussen diere en mense sal bestaan? (Ps. 148:10, 13; Jes. 65:25; Eseg. 34:25)



	                Watter geestelike vervulling van Jesaja se woorde vind vandag onder Jehovah se volk plaas? (Rom. 12:2; Ef. 4:23, 24)



	                Wie verdien die eer vir die verandering in mense se persoonlikhede nou sowel as in die nuwe wêreld? (Jes. 48:17, 18; Gal. 5:22, 23; Fil. 4:7)







	                Lees Openbaring 21:3, 4.

	                Hoe wys die Skrif dat wanneer dit sê God woon by die mensdom, beteken dit dat hy figuurlik op die aarde teenwoordig is, nie letterlik nie? (Lev. 26:11, 12; 2 Kron. 6:18; Jes. 66:1; Op. 21:2, 3, 22-24)



	                Watter soort trane en pyn sal daar nie meer wees nie? (Luk. 8:49-52; Rom. 8:21, 22; Op. 21:4)









Verhaal 72






God help koning Hiskia


	                Wie is die man in die prent, en hoekom is hy in groot moeilikheid?



	                Wat is die briewe wat Hiskia voor God neergesit het, en wat bid Hiskia?



	                Watter soort koning is Hiskia, en watter boodskap stuur Jehovah deur die profeet Jesaja aan hom?



	                Wat doen Jehovah se engel aan die Assiriërs, soos die prent wys?



	                Hoewel die tweestammeryk ’n ruk lank vrede het, wat gebeur ná Hiskia se dood?





Bykomende vrae:

	                Lees 2 Konings 18:1-36.

	                Hoe het die Assiriese woordvoerder Rabsake die geloof van die Israeliete probeer ondermyn? (2 Kon. 18:19, 21; Eks. 5:2; Ps. 64:3)



	                Hoe slaan Jehovah se Getuies ag op die voorbeeld van Hiskia wanneer hulle met teenstanders te doen kry? (2 Kon. 18:36; Ps. 39:1; Spr. 26:4; 2 Tim. 2:24)







	                Lees 2 Konings 19:1-37.

	                Hoe volg Jehovah se volk Hiskia vandag in tye van benoudheid na? (2 Kon. 19:1, 2; Spr. 3:5, 6; Heb. 10:24, 25; Jak. 5:14, 15)



	                Watter drievoudige nederlaag het koning Sanherib gely, en wie beeld hy profeties af? (2 Kon. 19:32, 35, 37; Op. 20:2, 3)







	                Lees 2 Konings 21:1-6, 16.

Hoekom kan daar gesê word dat Manasse een van die goddeloosste konings was wat ooit in Jerusalem regeer het? (2 Kron. 33:4-6, 9)





Verhaal 73






Israel se laaste goeie koning


	                Hoe oud is Josia wanneer hy koning word, en wat begin hy doen nadat hy sewe jaar lank koning is?



	                Wat doen Josia in die eerste prent?



	                Wat kry die hoëpriester wanneer die mans herstelwerk aan die tempel doen?



	                Hoekom skeur Josia sy klere?



	                Watter boodskap van Jehovah af stuur die profetes Hulda aan Josia?





Bykomende vrae:

	                Lees 2 Kronieke 34:1-28.

	                Watter voorbeeld stel Josia vir mense wat moontlik moeilike kinderjare gehad het? (2 Kron. 33:21-25; 34:1, 2; Ps. 27:10)



	                Watter betekenisvolle stappe het Josia gedurende die 8ste, 12de en 18de jaar van sy heerskappy gedoen om ware aanbidding te bevorder? (2 Kron. 34:3, 8)



	                Watter lesse om ons plekke van aanbidding te onderhou, kan ons leer uit die voorbeeld wat deur koning Josia en hoëpriester Hilkia gestel is? (2 Kron. 34:9-13; Spr. 11:14; 1 Kor. 10:31)









Verhaal 74






’n Man wat nie bang is nie


	                Wie is die jong man in die prent?



	                Wat dink Jeremia daarvan om ’n profeet te word, maar wat sê Jehovah vir hom?



	                Wat sê Jeremia oor en oor vir die volk?



	                Hoe probeer die priesters om Jeremia stil te maak, maar hoe wys hy dat hy nie bang is nie?



	                Wat gebeur wanneer die Israeliete nie hulle slegte weë verander nie?





Bykomende vrae:

	                Lees Jeremia 1:1-8.

	                Wat maak ’n mens bekwaam vir Jehovah se diens, soos Jeremia se voorbeeld toon? (2 Kor. 3:5, 6)



	                Hoe moedig Jeremia se voorbeeld Christenjongmense vandag aan? (Pred. 12:1; 1 Tim. 4:12)







	                Lees Jeremia 10:1-5.

Watter kragtige illustrasie gebruik Jeremia om te wys hoe nutteloos dit is om op afgode te vertrou? (Jer. 10:5; Jes. 46:7; Hab. 2:19)



	                Lees Jeremia 26:1-16.

	                Hoe neem die gesalfde oorblyfsel Jehovah se bevel aan Jeremia ‘om nie ’n enkele woord weg te neem nie’, ter harte wanneer hulle vandag die waarskuwingsboodskap bekend maak? (Jer. 26:2; Deut. 4:2; Hand. 20:27)



	                Watter goeie voorbeeld het Jeremia gestel vir Jehovah se Getuies wat vandag Jehovah se waarskuwing aan die nasies bekend maak? (Jer. 26:8, 12, 14, 15; 2 Tim. 4:1-5)







	                Lees 2 Konings 24:1-17.

Wat was die droewige gevolge van Juda se ontrouheid aan Jehovah? (2 Kon. 24:2-4, 14)





Verhaal 75






Vier seuns in Babilon


	                Wie is die vier seuns in die prent, en hoekom is hulle in Babilon?



	                Watter planne het Nebukadnesar vir die vier seuns, en wat beveel hy sy knegte?



	                Wat vra Daniël oor kos en drank vir hom en sy drie vriende?



	                Nadat Daniël en sy drie vriende tien dae lank groente geëet het, hoe vergelyk hulle met die ander jong mans?



	                Hoe kom Daniël en sy drie vriende in die koning se paleis, en hoe is hulle beter as die priesters en wyse manne?





Bykomende vrae:

	                Lees Daniël 1:1-21.

	                Watter soort inspanning is nodig as ons hoop om versoekings te weerstaan en swakhede te bowe te kom? (Dan. 1:8; Gen. 39:7, 10; Gal. 6:9)



	                Hoe kan jongmense vandag versoek word of hoe kan druk op hulle uitgeoefen word om hulle oor te gee aan dinge wat party mense as “lekkernye” beskou? (Dan. 1:8; Spr. 20:1; 2 Kor. 6:17–7:1)



	                Wat help die Bybelverslag van die vier Hebreeuse jongmense ons om te besef oor wêreldse geleerdheid? (Dan. 1:20; Jes. 54:13; 1 Kor. 3:18-20)

Jerusalem word vernietig


	                Wat gebeur met Jerusalem en die Israeliete wat in die prent gewys word?



	                Wie is Esegiël, en watter skokkende dinge wys Jehovah vir hom?



	                Wat belowe Jehovah omdat die Israeliete geen respek vir hom het nie?



	                Wat doen koning Nebukadnesar nadat die Israeliete teen hom gerebelleer het?



	                Hoekom laat Jehovah toe dat hierdie verskriklike vernietiging oor die Israeliete kom?



	                Hoe word die land van Israel sonder enige mense gelaat, en vir hoe lank?





Bykomende vrae:

	                Lees 2 Konings 25:1-26.

	                Wie was Sedekia, wat het met hom gebeur, en hoe het dit ’n Bybelprofesie vervul? (2 Kon. 25:5-7; Eseg. 12:13-15)



	                Wie is deur Jehovah aanspreeklik gehou vir al Israel se ontrouheid? (2 Kon. 25:9, 11, 12, 18, 19; 2 Kron. 36:14, 17)







	                Lees Esegiël 8:1-18.

Hoe het die Christendom afvallige Israelitiese sonaanbidders nagevolg? (Eseg. 8:16; Jes. 5:20, 21; Joh. 3:19-21; 2 Tim. 4:3)

Hulle weier om neer te buig


	                Watter bevel het Nebukadnesar, die koning van Babilon, vir die mense gegee?



	                Hoekom buig Daniël se drie vriende nie voor die goue beeld neer nie?



	                Hoe wys die drie Hebreërs dat hulle op Jehovah vertrou wanneer Nebukadnesar hulle nog ’n kans gee om neer te buig?



	                Wat laat Nebukadnesar sy manne met Sadrag, Mesag en Abednego doen?



	                Wat sien Nebukadnesar wanneer hy in die vuuroond inkyk?



	                Hoekom loof die koning die God van Sadrag, Mesag en Abednego, en watter voorbeeld stel hulle vir ons?





Bykomende vrae:

	                Lees Daniël 3:1-30.

	                Watter gesindheid wat deur die drie jong Hebreërs aan die dag gelê is, moet al God se knegte navolg wanneer hulle voor toetse van onkreukbaarheid te staan kom? (Dan. 3:17, 18; Matt. 10:28; Rom. 14:7, 8)



	                Watter belangrike les het Jehovah God vir Nebukadnesar geleer? (Dan. 3:28, 29; 4:34, 35)

Die skrif teen die muur


	                Wat gebeur wanneer die koning van Babilon ’n groot fees hou en die bekers en bakke gebruik wat uit Jehovah se tempel in Jerusalem geneem is?



	                Wat sê Belsasar vir sy wyse manne, maar wat kan hulle nie doen nie?



	                Wat sê die koning se ma moet hy doen?



	                Volgens wat Daniël vir die koning vertel, hoekom het God die hand gestuur om op die muur te skryf?



	                Hoe verduidelik Daniël wat die woorde teen die muur beteken?



	                Wat gebeur terwyl Daniël nog praat?





Bykomende vrae:

	                Lees Daniël 5:1-31.

	                Beskryf die verskil tussen godvrugtige vrees en die vrees wat Belsasar gevoel het toe hy die skrif teen die muur gesien het (Dan. 5:6, 7; Ps. 19:9; Rom. 8:35-39)



	                Hoe het Daniël groot moed aan die dag gelê toe hy met Belsasar en sy edelmanne gepraat het? (Dan. 5:17, 18, 22, 26-28; Hand. 4:29)



	                Hoe beklemtoon Daniël hoofstuk 5 Jehovah se universele soewereiniteit? (Dan. 4:17, 25; 5:21)

Daniël in die leeukuil


	                Wie is Darius, en wat dink hy van Daniël?



	                Wat kry party jaloerse mans Darius om te doen?



	                Wat doen Daniël wanneer hy van die nuwe wet hoor?



	                Hoekom is Darius so ontsteld dat hy nie kan slaap nie, en wat doen hy die volgende oggend?



	                Hoe antwoord Daniël vir Darius?



	                Wat gebeur met die slegte mans wat Daniël probeer doodmaak het, en wat skryf Darius aan al die mense in sy koninkryk?





Bykomende vrae:

	                Lees Daniël 6:1-28.

	                Hoe laat die sameswering teen Daniël ons dink aan wat teenstanders gedoen het om die werk van Jehovah se Getuies in hedendaagse tye te probeer onderdruk? (Dan. 6:7; Ps. 94:20; Jes. 10:1; Rom. 8:31)



	                Hoe kan knegte van God Daniël vandag navolg deur onderdanig te bly aan “die hoër owerhede”? (Dan. 6:5, 10; Rom. 13:1; Hand. 5:29)



	                Hoe kan ons Daniël se voorbeeld navolg om Jehovah “met standvastigheid” te dien? (Dan. 6:16, 20; Fil. 3:16; Op. 7:15)

God se volk verlaat Babilon


	                Wat doen die Israeliete in die prent?



	                Hoe het Kores Jehovah se profesie vervul wat Hy deur Jesaja gegee het?



	                Wat sê Kores vir die Israeliete wat nie na Jerusalem toe kan teruggaan nie?



	                Wat gee Kores vir die mense om na Jerusalem toe terug te neem?



	                Hoe lank neem dit die Israeliete om na Jerusalem toe te reis?



	                Hoeveel jare het verbygegaan vandat daar niks meer mense in die land oorgebly het nie?





Bykomende vrae:

	                Lees Jesaja 44:28 en 45:1-4.

	                Hoe het Jehovah die sekerheid van die vervulling van die profesie oor Kores beklemtoon? (Jes. 55:10, 11; Rom. 4:17)



	                Wat wys Jesaja se profesie aangaande Kores oor Jehovah God se vermoë om die toekoms te voorspel? (Jes. 42:9; 45:21; 46:10, 11; 2 Pet. 1:20)







	                Lees Esra 1:1-11.

Hoe kan ons vandag, in navolging van dié wat nie na Jerusalem toe kon teruggaan nie, ‘die hande versterk’ van diegene wat die voltydse diens kan betree? (Esra 1:4, 6; Rom. 12:13; Kol. 4:12)

Vertroue op God se hulp


	                Hoeveel mense gaan op die lang reis van Babilon na Jerusalem, maar wat sien hulle wanneer hulle daar aankom?



	                Wat begin die Israeliete bou nadat hulle daar aangekom het, maar wat doen hulle vyande?



	                Wie is Haggai en Sagaria, en wat sê hulle vir die volk?



	                Hoekom stuur Tattenai ’n brief na Babilon, en watter antwoord kry hy?



	                Wat doen Esra wanneer hy hoor dat God se tempel reggemaak moet word?



	                Waarvoor bid Esra in die prent, hoe word sy gebed verhoor, en wat leer ons daaruit?





Bykomende vrae:

	                Lees Esra 3:1-13.

Wat moet ons aanhou doen as ons ooit iewers is waar daar geen gemeente van God se knegte is nie? (Esra 3:3, 6; Hand. 17:16, 17; Heb. 13:15)



	                Lees Esra 4:1-7.

Watter voorbeeld het Serubbabel vir Jehovah se volk gestel met betrekking tot geloofsvermenging? (Eks. 34:12; 1 Kor. 15:33; 2 Kor. 6:14-17)



	                Lees Esra 5:1-5, 17 en 6:1-22.

	                Hoekom kon die teenstanders nie die bouwerk aan die tempel stopsit nie? (Esra 5:5; Jes. 54:17)



	                Hoe is die optrede van die ouer manne van die Jode ’n aansporing vir Christen- ouer manne om Jehovah se leiding te soek wanneer hulle met teenstanders te doen kry? (Esra 6:14; Ps. 32:8; Rom. 8:31; Jak. 1:5)







	                Lees Esra 8:21-23, 28-36.

Watter voorbeeld van Esra moet ons navolg voordat ons tot ’n sekere handelswyse oorgaan? (Esra 8:23; Ps. 127:1; Spr. 10:22; Jak. 4:13-15)

Mordegai en Ester


	                Wie is Mordegai en Ester?



	                Hoekom wil koning Ahasveros ’n nuwe vrou hê, en wie kies hy?



	                Wie is Haman, en wat maak hom baie kwaad?



	                Watter wet word gemaak, en wat doen Ester nadat sy ’n boodskap van Mordegai kry?



	                Wat gebeur met Haman, en wat gebeur met Mordegai?



	                Hoe word die Israeliete van hulle vyande gered?





Bykomende vrae:

	                Lees Ester 2:12-18.

Hoe het Ester gewys hoe waardevol dit is om ’n “stille en sagmoedige gees” aan te kweek? (Est. 2:15; 1 Pet. 3:1-5)



	                Lees Ester 4:1-17.

Net soos Ester ’n geleentheid gegee is om ten behoewe van ware aanbidding op te tree, watter geleentheid word ons vandag gegee om ons toegewydheid en lojaliteit aan Jehovah te bewys? (Est. 4:13, 14; Matt. 5:14-16; 24:14)



	                Lees Ester 7:1-6.

Hoe het baie van God se volk hulle ook, soos Ester, aan vervolging blootgestel? (Est. 7:4; Matt. 10:16-22; 1 Pet. 2:12)

Die mure van Jerusalem


	                Hoe het dit vir die Israeliete gevoel om nie mure rondom hulle stad Jerusalem te hê nie?



	                Wie is Nehemia?



	                Watter werk doen Nehemia, en hoekom is dit belangrik?



	                Watter nuus maak Nehemia hartseer, en wat doen hy?



	                Watter goeie ding doen koning Artasasta vir Nehemia?



	                Hoe reël Nehemia die bouwerk sodat die Israeliete se vyande nie ’n einde daaraan kan maak nie?





Bykomende vrae:

	                Lees Nehemia 1:4-6 en 2:1-20.

Hoe het Nehemia Jehovah se leiding gesoek? (Neh. 2:4, 5; Rom. 12:12; 1 Pet. 4:7)



	                Lees Nehemia 3:3-5.

Wat kan ouer manne en bedieningsknegte leer uit die verskil tussen die Tekoïete en hulle “vooraanstaandes”? (Neh. 3:5, 27; 2 Tess. 3:7-10; 1 Pet. 5:5)



	                Lees Nehemia 4:1-23.

	                Wat het die Israeliete aangespoor om ondanks hewige teenstand aan te hou bou? (Neh. 4:6, 8, 9; Ps. 50:15; Jes. 65:13, 14)



	                Hoe moedig die voorbeeld van die Israeliete ons vandag aan?







	                Lees Nehemia 6:15.

Wat toon die feit dat Jerusalem se mure binne twee maande voltooi is, oor die krag van geloof? (Ps. 56:3, 4; Matt. 17:20; 19:26)

’n Engel kom na Maria toe


	                Wie is die vrou in die prent?



	                Wat sê Gabriël vir Maria?



	                Hoe verduidelik Gabriël vir Maria dat sy ’n baba gaan hê al het sy nie saam met ’n man gebly nie?



	                Wat gebeur wanneer Maria vir haar familielid Elisabet gaan kuier?



	                Wat dink Josef wanneer hy hoor dat Maria ’n baba gaan hê, maar hoekom verander hy van plan?





Bykomende vrae:

	                Lees Lukas 1:26-56.

	                Wat gee Lukas 1:35 te kenne aangaande enige Adamitiese onvolmaaktheid in Maria se eiersel toe die lewe van God se Seun uit die geesteryk oorgeplaas is? (Hag. 2:11-13; Joh. 6:69; Heb. 7:26; 10:5)



	                Hoe is Jesus geëer selfs voordat hy gebore is? (Luk. 1:41-43)



	                Watter goeie voorbeeld het Maria gestel vir Christene wat vandag spesiale diensvoorregte kry? (Luk. 1:38, 46-49; 17:10; Spr. 11:2)







	                Lees Matteus 1:18-25.

Al is Jesus nie by die naam Immanuel genoem nie, hoe het sy rol as ’n mens die betekenis daarvan vervul? (Matt. 1:22, 23; Joh. 14:8-10; Heb. 1:1-3)

Jesus word in ’n stal gebore


	                Wie is die babatjie in die prent, en waar lê Maria hom neer?



	                Hoekom is Jesus in ’n stal by die diere gebore?



	                Wie is die mans in die prent wat in die stal inkom, en wat het ’n engel vir hulle gesê?



	                Hoekom is Jesus spesiaal?



	                Hoekom kan Jesus God se Seun genoem word?





Bykomende vrae:

	                Lees Lukas 2:1-20.

	                Watter rol het keiser Augustus in die vervulling van die profesie oor Jesus se geboorte gespeel? (Luk. 2:1-4; Miga 5:2)



	                Hoe kan ’n mens ingesluit word onder diegene wat “mense van welwillendheid” genoem word? (Luk. 2:14; Matt. 16:24; Joh. 17:3; Hand. 3:19; Heb. 11:6)



	                As daardie nederige Judese herders rede gehad het om verheug te wees oor die geboorte van ’n Redder, watter groter rede tot vreugde het God se knegte vandag? (Luk. 2:10, 11; Ef. 3:8, 9; Op. 11:15; 14:6)









Verhaal 86






Mans gelei deur ’n ster


	                Wie is die mans in die prent, en hoekom wys een van hulle na ’n helder ster?



	                Hoekom was koning Herodes ontsteld, en wat doen hy?



	                Waarheen lei die helder ster die mans, maar hoekom gaan hulle met ’n ander pad terug na hulle eie land toe?



	                Wat beveel Herodes, en hoekom?



	                Wat sê Jehovah vir Josef om te doen?



	                Wie het die nuwe ster laat skyn, en hoekom?





Bykomende vraag:

	                Lees Matteus 2:1-23.

Hoe oud was Jesus en waar het hy gewoon toe die sterrewiggelaars na hom toe gekom het? (Matt. 2:1, 11, 16)

Jong Jesus in die tempel


	                Hoe oud is Jesus in die prent, en waar is hy?



	                Wat doen Josef elke jaar met sy gesin?



	                Hoekom gaan Josef en Maria terug na Jerusalem toe ná een dag van die reis terug huis toe?



	                Waar kry Josef en Maria vir Jesus, en hoekom is die mense daar verbaas?



	                Wat sê Jesus vir sy ma, Maria?



	                Hoe kan ons soos Jesus wees en van God leer?





Bykomende vrae:

	                Lees Lukas 2:41-52.

	                Al het die Wet dit net van mans vereis om die jaarlikse feeste by te woon, watter goeie voorbeeld het Josef en Maria vir ouers van vandag gestel? (Luk. 2:41; Deut. 16:16; 31:12; Spr. 22:6)



	                Hoe het Jesus ’n goeie voorbeeld vir kinders van vandag gestel wat onderdanigheid aan hulle ouers betref? (Luk. 2:51; Deut. 5:16; Spr. 23:22; Kol. 3:20)







	                Lees Matteus 13:53-56.

Watter vier vleeslike broers van Jesus word in die Bybel genoem, en hoe is twee van hulle later in die Christengemeente gebruik? (Matt. 13:55; Hand. 12:17; 15:6, 13; 21:18; Gal. 1:19; Jak. 1:1; Jud. 1)

Johannes doop vir Jesus


	                Wie is die twee mans in die prent?



	                Hoe word ’n mens gedoop?



	                Wie doop Johannes gewoonlik?



	                Om watter spesiale rede vra Jesus vir Johannes om hom te doop?



	                Hoe wys God dat Hy bly is dat Jesus gedoop is?



	                Wat gebeur wanneer Jesus vir 40 dae na ’n eensame plek toe gaan?



	                Wie is ’n paar van Jesus se eerste volgelinge, of dissipels, en wat is sy eerste wonderwerk?





Bykomende vrae:

	                Lees Matteus 3:13-17.

Watter voorbeeld het Jesus met betrekking tot die doop van sy dissipels voorsien? (Ps. 40:7, 8; Matt. 28:19, 20; Luk. 3:21, 22)



	                Lees Matteus 4:1-11.

Hoe moedig Jesus se vaardige gebruik van die Skrif ons aan om die Bybel gereeld te bestudeer? (Matt. 4:5-7; 2 Pet. 3:17, 18; 1 Joh. 4:1)



	                Lees Johannes 1:29-51.

Op wie het Johannes die Doper sy dissipels se aandag gevestig, en hoe kan ons hom vandag navolg? (Joh. 1:29, 35, 36; 3:30; Matt. 23:10)



	                Lees Johannes 2:1-12.

Hoe het Jesus se eerste wonderwerk gewys dat Jehovah niks goeds van Sy knegte terughou nie? (Joh. 2:9, 10; Ps. 84:11; Jak. 1:17)

Jesus reinig die tempel


	                Hoekom word diere by die tempel verkoop?



	                Wat maak Jesus kwaad?



	                Wat doen Jesus, soos jy in die prent kan sien, en wat beveel hy die mans wat duiwe verkoop?



	                Waaraan dink Jesus se volgelinge wanneer hulle sien wat hy doen?



	                Deur watter streek reis Jesus op sy pad terug na Galilea toe?





Bykomende vraag:

	                Lees Johannes 2:13-25.

Aangesien Jesus so verontwaardig was oor die geldwisselaars in die tempel, wat is die regte beskouing van kommersiële bedrywighede in die Koninkryksaal? (Joh. 2:15, 16; 1 Kor. 10:24, 31-33)

Die vrou by die put


	                Hoekom het Jesus by ’n put in Samaria gestop, en wat sê hy vir ’n vrou daar?



	                Hoekom is die vrou verbaas, wat sê Jesus vir haar, en hoekom?



	                Van watter soort water dink die vrou praat Jesus, maar watter water bedoel hy eintlik?



	                Hoekom is die vrou verbaas oor wat Jesus van haar weet, en hoe het hy hierdie inligting gekry?



	                Watter lesse kan ons leer uit die verslag oor die vrou by die put?





Bykomende vrae:

	                Lees Johannes 4:5-43.

	                In navolging van Jesus se voorbeeld, watter gesindheid moet ons aan die dag lê teenoor mense van ’n ander ras of sosiale agtergrond? (Joh. 4:9; 1 Kor. 9:22; 1 Tim. 2:3, 4; Tit. 2:11)



	                Watter geestelike voordele geniet iemand wat ’n dissipel van Jesus word? (Joh. 4:14; Jes. 58:11; 2 Kor. 4:16)



	                Hoe kan ons waardering toon soos dié van die Samaritaanse vrou, wat gretig was om ander te vertel wat sy geleer het? (Joh. 4:7, 28; Matt. 6:33; Luk. 10:40-42)

Jesus leer op ’n berg


	                Waar leer Jesus mense in die prent, en wie is die mans wat naaste aan hom sit?



	                Wat is die name van die 12 apostels?



	                Wat is die Koninkryk waarvan Jesus preek?



	                Waarvoor leer Jesus die mense om te bid?



	                Wat sê Jesus oor hoe mense mekaar moet behandel?





Bykomende vrae:

	                Lees Matteus 5:1-12.

Op watter maniere kan ons wys dat ons bewus is van ons geestelike behoefte? (Matt. 5:3; Rom. 10:13-15; 1 Tim. 4:13, 15, 16)



	                Lees Matteus 5:21-26.

Hoe beklemtoon Matteus 5:23, 24 dat ons verhouding met ons broers ’n invloed het op ons verhouding met Jehovah? (Matt. 6:14, 15; Ps. 133:1; Kol. 3:13; 1 Joh. 4:20)



	                Lees Matteus 6:1-8.

Wat is party vorme van eiegeregtigheid wat Christene moet vermy? (Luk. 18:11, 12; 1 Kor. 4:6, 7; 2 Kor. 9:7)



	                Lees Matteus 6:25-34.

Wat het Jesus geleer oor die belangrikheid daarvan om op Jehovah te vertrou vir ons materiële lewensmiddele? (Eks. 16:4; Ps. 37:25; Fil. 4:6)



	                Lees Matteus 7:1-11.

Wat leer ons uit die treffende illustrasie in Matteus 7:5? (Spr. 26:12; Rom. 2:1; 14:10; Jak. 4:11, 12)

Jesus wek dooies op


	                Wie is die meisie in die prent se pa, en hoekom is hy en sy vrou baie bekommerd?



	                Wat doen Jaïrus wanneer hy vir Jesus kry?



	                Wat gebeur terwyl Jesus op pad is na Jaïrus se huis toe, en watter boodskap kry Jaïrus op pad?



	                Hoekom lag die mense in Jaïrus se huis vir Jesus?



	                Wat doen Jesus nadat hy drie apostels en die meisie se pa en ma na die meisie se kamer toe gevat het?



	                Wie anders het Jesus uit die dode opgewek, en wat wys dit?





Bykomende vrae:

	                Lees Lukas 8:40-56.

Hoe het Jesus medelye en redelikheid teenoor die vrou met die bloedvloeiing betoon, en wat kan Christen- ouer manne van vandag hieruit leer? (Luk. 8:43, 44, 47, 48; Lev. 15:25-27; Matt. 9:12, 13; Kol. 3:12-14)



	                Lees Lukas 7:11-17.

Hoekom kan diegene wat geliefdes aan die dood afgegee het, groot vertroosting vind in Jesus se reaksie op die weduwee van Nain? (Luk. 7:13; 2 Kor. 1:3, 4; Heb. 4:15)



	                Lees Johannes 11:17-44.

Hoe het Jesus gewys dat dit normaal is om oor die dood van ’n geliefde te treur? (Joh. 11:33-36, 38; 2 Sam. 18:33; 19:1-4)

Jesus gee baie mense kos


	                Watter verskriklike ding het met Johannes die Doper gebeur, en hoe laat dit Jesus voel?



	                Hoe gee Jesus vir die skares wat hom gevolg het, kos, en hoeveel kos bly oor?



	                Hoekom is die dissipels gedurende die nag bang, en wat gebeur met Petrus?



	                Hoe gee Jesus ’n tweede keer vir duisende mense kos?



	                Hoekom sal dit wonderlik wees wanneer Jesus as God se Koning oor die aarde regeer?





Bykomende vrae:

	                Lees Matteus 14:1-32.

	                Watter insig gee die verslag in Matteus 14:23-32 in Petrus se persoonlikheid?



	                Hoe toon die skriftuurlike verslag dat Petrus meer volwasse geword en sy impulsiewe gedrag te bowe gekom het? (Matt. 14:27-30; Joh. 18:10; 21:7; Hand. 2:14, 37-40; 1 Pet. 5:6, 10)







	                Lees Matteus 15:29-38.

Hoe het Jesus respek getoon vir die materiële voorsienings wat van sy Vader kom? (Matt. 15:37; Joh. 6:12; Kol. 3:15)



	                Lees Johannes 6:1-21.

Hoe kan Christene vandag Jesus se voorbeeld volg met betrekking tot die regering? (Joh. 6:15; Matt. 22:21; Rom. 12:2; 13:1-4)

Hy is lief vir kindertjies


	                Waaroor stry die apostels op hulle pad terug ná ’n lang reis?



	                Hoekom roep Jesus ’n kindjie en laat hy hom tussen die apostels staan?



	                Die apostels moet leer om op watter manier soos kinders te wees?



	                Hoe wys Jesus ’n paar maande later dat hy lief is vir kinders?





Bykomende vrae:

	                Lees Matteus 18:1-4.

Hoekom het Jesus illustrasies gebruik om mense te leer? (Matt. 13:34, 36; Mark. 4:33, 34)



	                Lees Matteus 19:13-15.

Watter eienskappe van jong kinders moet ons naboots as ons Koninkrykseëninge wil geniet? (Ps. 25:9; 138:6; 1 Kor. 14:20)



	                Lees Markus 9:33-37.

Wat het Jesus sy dissipels geleer oor ’n begeerte na prominente posisies? (Mark. 9:35; Matt. 20:25, 26; Gal. 6:3; Fil. 2:5-8)



	                Lees Markus 10:13-16.

Hoe genaakbaar was Jesus, en wat kan Christen- ouer manne uit sy voorbeeld leer? (Mark. 6:30-34; Fil. 2:1-4; 1 Tim. 4:12)

Hoe Jesus ander leer


	                Watter vraag vra ’n man vir Jesus, en hoekom?



	                Wat gebruik Jesus partykeer om ander te leer, en wat het ons vroeër oor die Jode en die Samaritane geleer?



	                Wat gebeur met ’n Jood wat op die pad na Jerigo reis in die storie wat Jesus vertel?



	                Wat gebeur wanneer ’n Joodse priester en ’n Leviet daarlangs loop?



	                Wie help die beseerde Jood in die prent?



	                Watter vraag vra Jesus aan die einde van sy storie, en hoe antwoord die man?





Bykomende vrae:

	                Lees Lukas 10:25-37.

	                Hoe het Jesus ’n man wat met die Wet vertroud was, gehelp om oor ’n saak te redeneer, eerder as om ’n direkte antwoord te gee? (Luk. 10:26; Matt. 16:13-16)



	                Hoe het Jesus illustrasies gebruik om vooroordeel aan die kant van sy toehoorders te bowe te kom? (Luk. 10:36, 37; 18:9-14; Tit. 1:9)

Jesus maak siekes gesond


	                Wat doen Jesus terwyl hy deur die land reis?



	                Wat sê Jesus vir sy apostels omtrent drie jaar nadat hy gedoop is?



	                Wie is die mense in die prent, en wat doen Jesus vir die vrou?



	                Hoekom laat Jesus se antwoord op die klagtes van die godsdiensleiers hulle skaam voel?



	                Wat doen Jesus vir twee blinde bedelaars wanneer hy en sy apostels naby Jerigo is?



	                Hoekom doen Jesus wonderwerke?





Bykomende vrae:

	                Lees Matteus 15:30, 31.

Hoe word Jehovah se krag op wonderlike wyse deur Jesus geopenbaar, en watter uitwerking behoort dit te hê op hoe ons Jehovah se beloftes vir die nuwe wêreld verstaan? (Ps. 37:29; Jes. 33:24)



	                Lees Lukas 13:10-17.

Hoe wys die feit dat Jesus van sy uitsonderlikste wonderwerke op die Sabbat gedoen het watter soort verligting hy gedurende sy Duisendjarige Heerskappy vir die mensdom sal bring? (Luk. 13:10-13; Ps. 46:9; Matt. 12:8; Kol. 2:16, 17; Op. 21:1-4)



	                Lees Matteus 20:29-34.

Hoe wys hierdie verslag dat Jesus nooit te besig was om mense te help nie, en wat kan ons hieruit leer? (Deut. 15:7; Jak. 2:15, 16; 1 Joh. 3:17)

Jesus kom as koning


	                Wat sê Jesus vir sy dissipels om te doen wanneer hy by ’n klein dorpie naby Jerusalem kom?



	                Wat gebeur in die prent wanneer Jesus naby die stad Jerusalem kom?



	                Wat doen die jong kinders wanneer hulle sien dat Jesus mense gesond maak wat blind en kreupel is?



	                Wat sê Jesus vir die priesters wat kwaad is?



	                Hoe kan ons soos die kinders wees wat Jesus loof?



	                Wat wil die dissipels weet?





Bykomende vrae:

	                Lees Matteus 21:1-17.

	                Hoe was Jesus se intog as Koning in Jerusalem anders as dié van seëvierende generaals in Romeinse tye? (Matt. 21:4, 5; Sag. 9:9; Fil. 2:5-8; Kol. 2:15)



	                Watter les kan jongmense leer by die Israelitiese seuns wat uit Psalm 118 aangehaal het toe Jesus in die tempel ingegaan het? (Matt. 21:9, 15; Ps. 118:25, 26; 2 Tim. 3:15; 2 Pet. 3:18)







	                Lees Johannes 12:12-16.

Wat word afgebeeld deur die feit dat die mense wat Jesus geloof het, palmtakke gebruik het? (Joh. 12:13; Fil. 2:10; Op. 7:9, 10)

Op die Olyfberg


	                Watter man in die prent is Jesus, en wie is by hom?



	                Wat het die priesters probeer om in die tempel aan Jesus te doen, en wat het hy vir hulle gesê?



	                Wat vra die apostels vir Jesus?



	                Hoekom vertel Jesus vir sy apostels party van die dinge wat op die aarde gaan gebeur wanneer hy as Koning in die hemel regeer?



	                Wat sê Jesus gaan gebeur voordat hy ’n einde aan alle slegte dinge op die aarde maak?





Bykomende vrae:

	                Lees Matteus 23:1-39.

	                Hoewel die Skrif toon dat die gebruik van sekulêre titels gepas kan wees, wat toon Jesus se woorde in Matteus 23:8-11 oor die gebruik van vleiende titels in die Christengemeente? (Hand. 26:25; Rom. 13:7; 1 Pet. 2:13, 14)



	                Wat het die Fariseërs gebruik om mense te probeer keer om Christene te word, en hoe het godsdiensleiers in hedendaagse tye soortgelyke taktieke gebruik? (Matt. 23:13; Luk. 11:52; Joh. 9:22; 12:42; 1 Tess. 2:16)







	                Lees Matteus 24:1-14.

	                Hoe vestig Matteus 24:13 die aandag op die belangrikheid van volharding?



	                Wat beteken die uitdrukking “die einde” in Matteus 24:13? (Matt. 16:27; Rom. 14:10-12; 2 Kor. 5:10)







	                Lees Markus 13:3-10.

Watter uitdrukking in Markus 13:10 toon hoe dringend dit is om die goeie nuus te verkondig, en watter uitwerking moet Jesus se woorde op ons hê? (Rom. 13:11, 12; 1 Kor. 7:29-31; 2 Tim. 4:2)

In ’n bokamer


	                Hoekom is Jesus en sy 12 apostels in ’n groot bokamer, soos die prent wys?



	                Wie is die man wat uitgaan, en wat gaan hy doen?



	                Met watter spesiale maal begin Jesus nadat die Pasgamaal klaar is?



	                Aan watter gebeurtenis het die Pasga die Israeliete laat dink, en waaraan laat hierdie spesiale maal Jesus se volgelinge dink?



	                Wat sê Jesus ná die Here se Aandmaal vir sy volgelinge, en wat doen hulle?





Bykomende vrae:

	                Lees Matteus 26:14-30.

	                Hoe wys Matteus 26:15 dat Judas Jesus opsetlik verraai het?



	                Aan watter tweevoudige doel beantwoord Jesus se vergote bloed? (Matt. 26:27, 28; Jer. 31:31-33; Ef. 1:7; Heb. 9:19, 20)







	                Lees Lukas 22:1-39.

In watter sin het Satan in Judas ingevaar? (Luk. 22:3; Joh. 13:2; Hand. 1:24, 25)



	                Lees Johannes 13:1-20.

	                In die lig van die verslag in Johannes 13:2, kan Judas blameer word vir wat hy gedoen het, en watter les kan God se knegte hieruit leer? (Gen. 4:7; 2 Kor. 2:11; Gal. 6:1; Jak. 1:13, 14)



	                Watter praktiese les het Jesus voorsien? (Joh. 13:15; Matt. 23:11; 1 Pet. 2:21)







	                Lees Johannes 17:1-26.

Jesus het gebid dat sy volgelinge in watter sin ‘een moet wees’? (Joh. 17:11, 21-23; Rom. 13:8; 14:19; Kol. 3:14)

Jesus in die tuin


	                Waarheen gaan Jesus en sy apostels nadat hulle uit die bokamer weggegaan het, en wat sê hy moet hulle doen?



	                Wat sien Jesus wanneer hy terugkom na waar die apostels is, en hoeveel keer gebeur dit?



	                Wie kom in die tuin in, en wat doen Judas Iskariot, soos die prent wys?



	                Hoekom soen Judas vir Jesus, en wat doen Petrus?



	                Wat sê Jesus vir Petrus, maar hoekom vra Jesus nie vir God om enige engele te stuur nie?





Bykomende vrae:

	                Lees Matteus 26:36-56.

	                Hoe is die manier waarop Jesus sy dissipels raad gegee het, ’n goeie voorbeeld vir Christen- ouer manne van vandag? (Matt. 20:25-28; 26:40, 41; Gal. 5:17; Ef. 4:29, 31, 32)



	                Hoe het Jesus die gebruik van wapens teen ander mense beskou? (Matt. 26:52; Luk. 6:27, 28; Joh. 18:36)







	                Lees Lukas 22:39-53.

Het die feit dat ’n engel in die tuin van Getsemane aan Jesus verskyn het om hom te versterk, beteken dat Jesus in sy geloof gewankel het? Verduidelik (Luk. 22:41-43; Jes. 49:8; Matt. 4:10, 11; Heb. 5:7)



	                Lees Johannes 18:1-12.

Hoe het Jesus sy dissipels teen sy teenstanders beskerm, en wat kan ons uit hierdie voorbeeld leer? (Joh. 10:11, 12; 18:1, 6-9; Heb. 13:6; Jak. 2:25)

Jesus word doodgemaak


	                Hoofsaaklik wie is verantwoordelik vir Jesus se dood?



	                Wat doen die apostels wanneer die godsdiensleiers vir Jesus vang?



	                Wat gebeur by die huis van Kajafas, die hoëpriester?



	                Hoekom gaan Petrus weg en huil?



	                Wat skreeu die hoofpriesters nadat Jesus na Pilatus toe teruggebring is?



	                Wat gebeur vroeg Vrydagmiddag met Jesus, en wat belowe Jesus vir ’n misdadiger wat langs hom aan ’n paal hang?



	                Waar sal die Paradys wees waarvan Jesus gepraat het?





Bykomende vrae:

	                Lees Matteus 26:57-75.

Hoe het die lede van die Joodse Hoë Raad gewys dat hulle harte goddeloos is? (Matt. 26:59, 67, 68)



	                Lees Matteus 27:1-50.

Hoekom kan ons sê dat die berou wat Judas gevoel het, nie opreg was nie? (Matt. 27:3, 4; Mark. 3:29; 14:21; 2 Kor. 7:10, 11)



	                Lees Lukas 22:54-71.

Watter les kan ons leer uit Petrus se verloëning van Jesus die nag toe hy verraai en in hegtenis geneem is? (Luk. 22:60-62; Matt. 26:31-35; 1 Kor. 10:12)



	                Lees Lukas 23:1-49.

Hoe het Jesus gereageer op die onreg wat hy aangedoen is, en watter les kan ons hieruit leer? (Luk. 23:33, 34; Rom. 12:17-19; 1 Pet. 2:23)



	                Lees Johannes 18:12-40.

Wat toon die feit dat Petrus, hoewel hy vir ’n oomblik deur mensevrees verlam is, herstel het en ’n voortreflike apostel geword het? (Joh. 18:25-27; 1 Kor. 4:2; 1 Pet. 3:14, 15; 5:8, 9)



	                Lees Johannes 19:1-30.

	                Watter gebalanseerde beskouing van materiële dinge het Jesus gehad? (Joh. 2:1, 2, 9, 10; 19:23, 24; Matt. 6:31, 32; 8:20)



	                Hoe was Jesus se laaste woorde ’n triomfantlike verklaring dat hy Jehovah se soewereiniteit ondersteun het? (Joh. 16:33; 19:30; 2 Pet. 3:14; 1 Joh. 5:4)

Jesus lewe


	                Wie is die vrou in die prent, wie is die twee mans, en waar is hulle?



	                Hoekom sê Pilatus vir die priesters om soldate te stuur om by Jesus se graf wag te hou?



	                Wat doen ’n engel vroeg op die derde dag ná Jesus se dood, maar wat doen die priesters?



	                Hoekom is party vroue verbaas wanneer hulle na Jesus se graf toe kom?



	                Hoekom hardloop Petrus en Johannes na Jesus se graf toe, en wat sien hulle daar?



	                Wat het met Jesus se liggaam gebeur, maar wat doen hy om vir die dissipels te wys dat hy lewe?





Bykomende vrae:

	                Lees Matteus 27:62-66 en 28:1-15.

Hoe het die hoofpriesters, Fariseërs en ouer manne teen die heilige gees gesondig toe Jesus opgewek is? (Matt. 12:24, 31, 32; 28:11-15)



	                Lees Lukas 24:1-12.

Hoe wys die verslag oor Jesus se opstanding dat Jehovah vroue as betroubare getuies beskou? (Luk. 24:4, 9, 10; Matt. 28:1-7)



	                Lees Johannes 20:1-12.

Hoe help Johannes 20:8, 9 ons om te sien dat dit belangrik is om geduldig te wees as ons nie die vervulling van ’n Bybelprofesie heeltemal verstaan nie? (Spr. 4:18; Matt. 17:22, 23; Luk. 24:5-8; Joh. 16:12)

In ’n geslote kamer


	                Wat sê Maria vir ’n man wat sy dink die tuinier is, maar wat laat haar besef dat dit eintlik Jesus is?



	                Wat gebeur met twee dissipels wat na die dorp Emmaus toe loop?



	                Watter verbasende ding gebeur wanneer twee dissipels vir die apostels vertel dat hulle Jesus gesien het?



	                Hoeveel keer het Jesus aan sy volgelinge verskyn?



	                Wat sê Tomas wanneer hy hoor dat die dissipels die Here gesien het, maar wat gebeur agt dae later?





Bykomende vrae:

	                Lees Johannes 20:11-29.

Het Jesus in Johannes 20:23 gesê dat mense gesag het om sondes te vergewe? Verduidelik (Ps. 49:2, 7; Jes. 55:7; 1 Tim. 2:5, 6; 1 Joh. 2:1, 2)



	                Lees Lukas 24:13-43.

Hoe kan ons ons hart voorberei sodat dit ontvanklik is vir Bybelwaarhede? (Luk. 24:32, 33; Esra 7:10; Matt. 5:3; Hand. 16:14; Heb. 5:11-14)

Jesus gaan terug hemel toe


	                Hoeveel dissipels sien eenkeer vir Jesus, en waaroor praat hy met hulle?



	                Wat is die Koninkryk van God, en hoe sal die lewe op die aarde wees wanneer Jesus ’n duisend jaar lank as Koning regeer?



	                Hoeveel dae lank verskyn Jesus aan sy dissipels, maar wat moet hy nou doen?



	                Wat sê Jesus, net voordat hy van sy dissipels af weggaan, moet hulle doen?



	                Wat gebeur in die prent, en hoekom kan hulle Jesus nie meer sien nie?





Bykomende vrae:

	                Lees 1 Korintiërs 15:3-8.

Hoekom kon die apostel Paulus met soveel vertroue van Jesus se opstanding praat, en waaroor kan Christene vandag met vertroue praat? (1 Kor. 15:4, 7, 8; Jes. 2:2, 3; Matt. 24:14; 2 Tim. 3:1-5)



	                Lees Handelinge 1:1-11.

Hoe ver het die predikingswerk versprei, soos in Handelinge 1:8 voorspel is? (Hand. 6:7; 9:31; 11:19-21; Kol. 1:23)

Hulle wag in Jerusalem


	                Wat wys die prent gebeur met Jesus se volgelinge wat in Jerusalem gewag het?



	                Watter verrassing kry besoekers aan Jerusalem?



	                Wat verduidelik Petrus vir die mense?



	                Hoe voel die mense nadat hulle na Petrus geluister het, en wat sê hy vir hulle om te doen?



	                Hoeveel mense word op daardie dag, Pinkster 33 G.J., gedoop?





Bykomende vrae:

	                Lees Handelinge 2:1-47.

	                Hoe het Petrus se woorde in Handelinge 2:23, 36 gewys dat die hele Joodse nasie aanspreeklik was vir Jesus se dood? (1 Tess. 2:14, 15)



	                Hoe het Petrus ’n goeie voorbeeld van redenering uit die Skrif gestel? (Hand. 2:16, 17, 29, 31, 36, 39; Kol. 4:6)



	                Hoe het Petrus die eerste van “die sleutels van die koninkryk van die hemele” gebruik, wat Jesus belowe het om aan hom te gee? (Hand. 2:14, 22-24, 37, 38; Matt. 16:19)

Uit die tronk vrygelaat


	                Wat gebeur een middag met Petrus en Johannes wanneer hulle na die tempel toe gaan?



	                Wat sê Petrus vir ’n kreupel man, en wat gee Petrus vir hom wat meer werd is as geld?



	                Hoekom is die godsdiensleiers kwaad, en wat doen hulle met Petrus en Johannes?



	                Wat sê Petrus vir die godsdiensleiers, en watter waarskuwing kry die apostels?



	                Hoekom is die godsdiensleiers jaloers, maar wat gebeur wanneer die apostels die tweede keer in die tronk gegooi word?



	                Hoe antwoord die apostels wanneer hulle na die Sanhedrinsaal gebring word?





Bykomende vrae:

	                Lees Handelinge 3:1-10.

Al word ons vandag nie die krag gegee om wonderwerke te doen nie, hoe help Petrus se woorde in Handelinge 3:6 ons om die waarde van die Koninkryksboodskap te waardeer? (Joh. 17:3; 2 Kor. 5:18-20; Fil. 3:8)



	                Lees Handelinge 4:1-31.

In watter opsig moet ons ons eerste-eeuse Christenbroers navolg wanneer ons voor teenstand in die bediening te staan kom? (Hand. 4:29, 31; Ef. 6:18-20; 1 Tess. 2:2)



	                Lees Handelinge 5:17-42.

Hoe het party wat nie Getuies is nie, in die verlede en die hede, redelikheid getoon ten opsigte van die predikingswerk? (Hand. 5:34-39)

Stefanus word gestenig


	                Wie is Stefanus, en wat het God hom gehelp om te doen?



	                Wat sê Stefanus wat die godsdiensleiers baie kwaad maak?



	                Wat doen die mans wanneer hulle Stefanus uit die stad uitsleep?



	                Wie is die jong man in die prent wat by die klere staan?



	                Wat sê Stefanus in gebed tot Jehovah voordat hy doodgaan?



	                Soos Stefanus, wat moet ons doen wanneer iemand iets slegs aan ons doen?





Bykomende vrae:

	                Lees Handelinge 6:8-15.

Watter bedrieglike taktieke het godsdiensleiers gebruik om die predikingswerk van Jehovah se Getuies te probeer stopsit? (Hand. 6:9, 11, 13)



	                Lees Handelinge 7:1-60.

	                Wat het Stefanus gehelp om ’n doeltreffende verdediging van die goeie nuus voor die Sanhedrin te gee, en wat kan ons uit sy voorbeeld leer? (Hand. 7:51-53; Rom. 15:4; 2 Tim. 3:14-17; 1 Pet. 3:15)



	                Watter gesindheid moet ons aankweek teenoor diegene wat ons werk teëstaan? (Hand. 7:58-60; Matt. 5:44; Luk. 23:33, 34)

Op die pad na Damaskus


	                Wat doen Saulus nadat Stefanus doodgemaak is?



	                Watter verbasende ding gebeur wanneer Saulus op pad na Damaskus is?



	                Wat sê Jesus vir Saulus om te doen?



	                Watter instruksies gee Jesus vir Ananias, en wat gebeur sodat Saulus weer kan sien?



	                Onder watter naam raak Saulus bekend, en hoe word hy gebruik?





Bykomende vrae:

	                Lees Handelinge 8:1-4.

Hoe het die vlaag van vervolging wat teen die nuut gevormde Christengemeente gekom het, die Christelike geloof versprei, en watter soortgelyke situasie het in hedendaagse tye ontstaan? (Hand. 8:4; Jes. 54:17)



	                Lees Handelinge 9:1-20.

Watter drievoudige werk het Jesus gesê dat hy vir Saulus in gedagte het? (Hand. 9:15; 13:5; 26:1; 27:24; Rom. 11:13)



	                Lees Handelinge 22:6-16.

Hoe kan ons soos Ananias wees, en hoekom is dit belangrik? (Hand. 22:12; 1 Tim. 3:7; 1 Pet. 1:14-16; 2:12)



	                Lees Handelinge 26:8-20.

Hoe is Saulus se bekering tot die Christelike geloof ’n aanmoediging vir diegene wat vandag ongelowige huweliksmaats het? (Hand. 26:11; 1 Tim. 1:14-16; 2 Tim. 4:2; 1 Pet. 3:1-3)

Petrus by Kornelius


	                Wie is die man in die prent wat kniel?



	                Wat sê ’n engel vir Kornelius?



	                Wat laat God vir Petrus sien wanneer hy op die dak van Simon se huis in Joppe is?



	                Hoekom sê Petrus vir Kornelius hy moenie kniel en hom aanbid nie?



	                Hoekom is die Joodse dissipels wat saam met Petrus gekom het, verbaas?



	                Watter belangrike les moet ons leer uit Petrus se besoek aan Kornelius?





Bykomende vrae:

	                Lees Handelinge 10:1-48.

Wat toon Petrus se woorde in Handelinge 10:42 oor die werk om die goeie nuus van die Koninkryk te verkondig? (Matt. 28:19; Mark. 13:10; Hand. 1:8)



	                Lees Handelinge 11:1-18.

Watter gesindheid het Petrus aan die dag gelê toe Jehovah se riglyne in verband met nie-Jode duidelik geword het, en hoe kan ons sy voorbeeld navolg? (Hand. 11:17, 18; 2 Kor. 10:5; Ef. 5:17)

Timoteus help vir Paulus


	                Wie is die jong man in die prent, waar woon hy, en wat is sy ma en ouma se name?



	                Wat sê Timoteus wanneer Paulus hom vra of hy saam met hom en Silas wil gaan om vir mense in ver plekke te preek?



	                Waar word Jesus se volgelinge vir die eerste keer Christene genoem?



	                Wat is party van die stede waarheen Paulus, Silas en Timoteus gaan nadat hulle uit Antiogië weggaan?



	                Hoe help Timoteus vir Paulus, en wat moet jongmense hulle vandag afvra?





Bykomende vrae:

	                Lees Handelinge 9:19-30.

Hoe het die apostel Paulus oordeelkundigheid aan die dag gelê toe hy met teenstand teen die goeie nuus te kampe gehad het? (Hand. 9:22-25, 29, 30; Matt. 10:16)



	                Lees Handelinge 11:19-26.

Hoe wys die verslag in Handelinge 11:19-21, 26 dat Jehovah se gees die predikingswerk rig en lei?



	                Lees Handelinge 13:13-16, 42-52.

Hoe wys Handelinge 13:51, 52 dat die dissipels nie toegelaat het dat teenstand hulle mismoedig maak nie? (Matt. 10:14; Hand. 18:6; 1 Pet. 4:14)



	                Lees Handelinge 14:1-6, 19-28.

Hoe help die uitdrukking ‘hulle het hulle aan Jehovah opgedra’ om ons van enige onnodige angstigheid te bevry terwyl ons nuwelinge help? (Hand. 14:21-23; 20:32; Joh. 6:44)



	                Lees Handelinge 16:1-5.

Hoe toon die feit dat Timoteus bereid was om besny te word, hoe belangrik dit is om ‘alles ter wille van die goeie nuus te doen’? (Hand. 16:3; 1 Kor. 9:23; 1 Tess. 2:8)



	                Lees Handelinge 18:1-11, 18-22.

Wat dui Handelinge 18:9, 10 aan oor Jesus se persoonlike betrokkenheid by die leiding van die predikingswerk, en watter vertroue gee dit ons vandag? (Matt. 28:20)

’n Seun raak aan die slaap


	                Wie is die seun wat in die prent op die grond lê, en wat het met hom gebeur?



	                Wat doen Paulus wanneer hy sien dat die seun dood is?



	                Waarheen gaan Paulus, Timoteus en dié wat saam met hulle reis, en wat gebeur wanneer hulle by Milete stop?



	                Waaroor waarsku die profeet Agabus vir Paulus, en hoe gebeur dit net soos die profeet sê?





Bykomende vrae:

	                Lees Handelinge 20:7-38.

	                Hoe kan ons, volgens Paulus se woorde in Handelinge 20:26, 27, “rein . . . van die bloed van alle mense” bly? (Eseg. 33:8; Hand. 18:6, 7)



	                Hoekom moet ouer manne “stewig aan die betroubare woord vashou” wanneer hulle onderrig? (Hand. 20:17, 29, 30; Tit. 1:7-9; 2 Tim. 1:13)







	                Lees Handelinge 26:24-32.

Hoe het Paulus sy Romeinse burgerskap gebruik om die opdrag wat hy van Jesus ontvang het om die predikingswerk te doen, uit te voer? (Hand. 9:15; 16:37, 38; 25:11, 12; 26:32; Luk. 21:12, 13)





Verhaal 112






Gestrand op ’n eiland


	                Wat gebeur met die boot waarop Paulus is wanneer dit naby die eiland Kreta verbyseil?



	                Wat sê Paulus vir die mense op die boot?



	                Hoekom breek die boot in stukke?



	                Watter instruksies gee die leëroffisier in bevel, en hoeveel mense kom veilig op die strand?



	                Wat is die naam van die eiland waarop hulle is, en wat gebeur met Paulus wanneer die weer beter word?





Bykomende vrae:

	                Lees Handelinge 27:1-44.

Hoe word ons vertroue in die juistheid van die Bybelverslag versterk wanneer ons die verslag van Paulus se reis na Rome lees? (Hand. 27:16-19, 27-32; Luk. 1:3; 2 Tim. 3:16, 17)



	                Lees Handelinge 28:1-14.

As die heidense bewoners van Malta Paulus en sy medeskipbreukelinge met “buitengewone mensliewendheid” behandel het, watter eienskap moet Christene beweeg word om aan die dag te lê en veral hoe? (Hand. 28:1, 2; Heb. 13:1, 2; 1 Pet. 4:9)

Paulus in Rome


	                Vir wie preek Paulus terwyl hy ’n gevangene in Rome is?



	                Wie is die besoeker by die tafel in die prent, en wat doen hy vir Paulus?



	                Wie is Epafroditus, en wat vat hy saam met hom wanneer hy na Filippi toe teruggaan?



	                Hoekom skryf Paulus ’n brief aan sy goeie vriend Filemon?



	                Wat doen Paulus wanneer hy vrygelaat word, en wat gebeur later met hom?



	                Wie gebruik Jehovah om die laaste boeke van die Bybel te skryf, en waarvan vertel die boek Openbaring?





Bykomende vrae:

	                Lees Handelinge 28:16-31 en Filippense 1:13.

Hoe het Paulus sy tyd gebruik terwyl hy in Rome gevange gehou is, en watter uitwerking het sy onwrikbare geloof op die Christengemeente gehad? (Hand. 28:23, 30; Fil. 1:14)



	                Lees Filippense 2:19-30.

Watter betuigings van waardering het Paulus oor Timoteus en Epafroditus gemaak, en hoe kan ons Paulus se voorbeeld navolg? (Fil. 2:20, 22, 25, 29, 30; 1 Kor. 16:18; 1 Tess. 5:12, 13)



	                Lees Filemon 1-25.

	                Op grond waarvan het Paulus vir Filemon aangespoor om te doen wat reg is, en hoe is dit ’n riglyn vir ouer manne van vandag? (Filem. 9; 2 Kor. 8:8; Gal. 5:13)



	                Hoe toon Paulus se woorde in Filemon 13, 14 dat hy die gewete van ander in die gemeente gerespekteer het? (1 Kor. 8:7, 13; 10:31-33)







	                Lees 2 Timoteus 4:7-9.

Hoe kan ons, soos die apostel Paulus, die vertroue hê dat Jehovah ons sal beloon as ons tot die einde toe getrou bly? (Matt. 24:13; Heb. 6:10)





Verhaal 114






’n Einde aan alle slegte dinge


	                Hoekom praat die Bybel van perde in die hemel?



	                Wat is die naam van God se oorlog teen slegte mense op die aarde, en wat is die doel van hierdie oorlog?



	                Volgens die prent, wie is die Een wat die leiding gaan neem in die geveg, hoekom dra hy ’n kroon, en wat beteken sy swaard?



	                As jy terugkyk na Verhaal 10, 15 en 33, hoekom moet ons nie verbaas wees dat God slegte mense gaan vernietig nie?



	                Hoe wys Verhaal 36 en 76 vir ons dat God slegte mense gaan vernietig, al sê hulle dat hulle hom aanbid?





Bykomende vrae:

	                Lees Openbaring 19:11-16.

	                Hoe maak die Skrif dit duidelik dat Jesus Christus die ruiter op die wit perd is? (Op. 1:5; 3:14; 19:11; Jes. 11:4)



	                Hoe bevestig die bloed wat op Jesus se bokleed gesprinkel is dat sy oorwinning beslissend en volkome is? (Op. 14:18-20; 19:13; Jes. 63:1-6)



	                Wie is waarskynlik deel van die leërs wat Jesus op sy wit perd volg? (Op. 12:7; 19:14; Matt. 25:31, 32)









Verhaal 115






’n Nuwe paradys op aarde


	                Watter toestande sê die Bybel sal ons in die aardse Paradys geniet?



	                Wat belowe die Bybel aan die mense wat in die Paradys lewe?



	                Wanneer sal Jesus sorg dat hierdie wonderlike verandering plaasvind?



	                Wat het Jesus gedoen toe hy op die aarde was om te wys wat hy gaan doen wanneer hy Koning van God se Koninkryk word?



	                Waarvan sal Jesus en dié wat saam met hom in die hemel regeer, seker maak wanneer hulle uit die hemel oor die aarde regeer?





Bykomende vrae:

	                Lees Openbaring 5:9, 10.

Hoekom kan ons die vertroue hê dat diegene wat gedurende die Duisendjarige Heerskappy oor die aarde gaan regeer, simpatieke en barmhartige konings en priesters sal wees? (Ef. 4:20-24; 1 Pet. 1:7; 3:8; 5:6-10)



	                Lees Openbaring 14:1-3.

Wat word aangedui deur die feit dat die naam van die Vader en die naam van die Lam op die voorkoppe van die 144 000 geskrywe staan? (1 Kor. 3:23; 2 Tim. 2:19; Op. 3:12)





Verhaal 116






Hoe ons vir ewig kan lewe


	                Wat moet ons weet as ons vir ewig wil lewe?



	                Hoe kan ons, soos die meisie en haar maatjies in die prent, van Jehovah God en Jesus leer?



	                Watter ander boek sien jy in die prent, en hoekom moet ons dit dikwels lees?



	                Wat anders is nodig om die ewige lewe te kry, buiten om van Jehovah en Jesus te leer?



	                Watter les leer ons in Verhaal 69?



	                Wat wys die goeie voorbeeld van jong Samuel in Verhaal 55?



	                Hoe kan ons die voorbeeld van Jesus Christus navolg, en as ons dit doen, wat sal ons in die toekoms kan doen?





Bykomende vrae:

	                Lees Johannes 17:3.

Hoe wys die Skrif dat dit nie net die memorisering van feite behels as ons kennis van Jehovah God en Jesus Christus wil inneem nie? (Matt. 7:21; Jak. 2:18-20; 1 Joh. 2:17)



	                Lees Psalm 145:1-21.

	                Wat is party van die baie redes wat ons het om Jehovah te loof? (Ps. 145:8-11; Op. 4:11)



	                Hoe is Jehovah “goed vir almal”, en hoe moet dit ons steeds nader aan hom laat kom? (Ps. 145:9; Matt. 5:43-45)



	                Wat sal ons wil doen as Jehovah na aan ons hart is? (Ps. 119:171, 172, 175; 145:11, 12, 21)



















^ (Jer. 10:12) Hy is die Maker van die aarde deur sy krag, die Een wat die vrugbare land stewig gevestig het deur sy wysheid en die Een wat die hemel uitgespan het deur sy verstand.



^ (Jes. 40:26) “Slaan julle oë op in die hoogte en kyk. Wie het hierdie dinge geskep? Die Een wat hulle leër volgens getal uitlei, hulle almal selfs by die naam noem. Weens die oorvloed van dinamiese energie, en omdat hy sterk in krag is, ontbreek nie een van hulle nie.



^ (Rom. 11:33) O die diepte van God se rykdom en wysheid en kennis! Hoe ondeurgrondelik is sy oordele en hoe onnaspeurlik sy weë!



^ (Kol. 1:15-17) Hy is die beeld van die onsigbare God, die eersgeborene van die hele skepping; 16 want deur middel van hom is alle ander dinge in die hemele en op die aarde geskep, die sigbare dinge en die onsigbare dinge, ongeag of hulle trone of heerskappye of regerings of owerhede is. Alle ander dinge is deur hom en vir hom geskep. 17 En hy is voor alle ander dinge, en deur middel van hom is alle ander dinge tot stand gebring,



^ (Kol. 1:15-17) Hy is die beeld van die onsigbare God, die eersgeborene van die hele skepping; 16 want deur middel van hom is alle ander dinge in die hemele en op die aarde geskep, die sigbare dinge en die onsigbare dinge, ongeag of hulle trone of heerskappye of regerings of owerhede is. Alle ander dinge is deur hom en vir hom geskep. 17 En hy is voor alle ander dinge, en deur middel van hom is alle ander dinge tot stand gebring,



^ (Gen. 1:1-10) In die begin het God die hemel en die aarde geskep. 2 En die aarde was vormloos en woes, en daar was duisternis op die oppervlak van die waterdiepte; en God se werkende krag het heen en weer oor die oppervlak van die waters beweeg. 3 En toe het God gesê: “Laat daar lig wees.” Toe was daar lig. 4 Daarna het God gesien dat die lig goed is, en God het ’n skeiding tussen die lig en die duisternis teweeggebring. 5 En God het die lig Dag begin noem, maar die duisternis het hy Nag genoem. En dit was aand en dit was oggend, ’n eerste dag. 6 En God het verder gesê: “Laat daar ’n uitspansel tussen die waters wees en laat daar ’n skeiding tussen die waters en die waters kom.” 7 Toe het God begin om die uitspansel te maak en om ’n skeiding te maak tussen die waters wat onder die uitspansel moes wees en die waters wat bo die uitspansel moes wees. En dit was so. 8 En God het die uitspansel Hemel begin noem. En dit was aand en dit was oggend, ’n tweede dag. 9 En God het verder gesê: “Laat die waters onder die hemel op een plek versamel word en laat die droë grond verskyn.” En dit was so. 10 En God het die droë grond Aarde begin noem, maar die versameling van die waters het hy Seë genoem. Toe het God gesien dat dit goed is.



^ (Gen. 1:1) In die begin het God die hemel en die aarde geskep.



^ (Gen. 1:3-5) En toe het God gesê: “Laat daar lig wees.” Toe was daar lig. 4 Daarna het God gesien dat die lig goed is, en God het ’n skeiding tussen die lig en die duisternis teweeggebring. 5 En God het die lig Dag begin noem, maar die duisternis het hy Nag genoem. En dit was aand en dit was oggend, ’n eerste dag.



^ (Gen. 1:7, 8) Toe het God begin om die uitspansel te maak en om ’n skeiding te maak tussen die waters wat onder die uitspansel moes wees en die waters wat bo die uitspansel moes wees. En dit was so. 8 En God het die uitspansel Hemel begin noem. En dit was aand en dit was oggend, ’n tweede dag.



^ (Gen. 1:12) En die aarde het gras begin voortbring, plante wat volgens hulle soorte saad dra en bome wat vrugte lewer, waarvan die saad daarin is volgens hulle soorte. Toe het God gesien dat dit goed is.



^ (Gen. 1:16) En God het die twee groot ligte begin maak, die grootste lig om oor die dag te heers en die kleiner lig om oor die nag te heers, en ook die sterre.



^ (Gen. 1:20, 21) En God het verder gesê: “Laat die waters wemel met ’n gewemel van lewende siele en laat voëls oor die aarde in die uitspansel van die hemel vlieg.” 21 En God het begin om die groot seemonsters te skep en al die lewende siele wat beweeg, waarvan die waters begin wemel het volgens hulle soorte, en al die gevleuelde voëls volgens hulle soorte. En God het gesien dat dit goed is.



^ (Gen. 1:25) En God het die wilde diere van die aarde volgens hulle soorte en die mak diere volgens hulle soorte en al die kruipende diere van die aarde volgens hulle soorte begin maak. En God het gesien dat dit goed is.



^ (Gen. 2:8, 9) Verder het Jehovah God ’n tuin in Eden geplant, na die ooste, en daar het hy die mens geplaas wat hy gevorm het. 9 So het Jehovah God allerhande bome, begeerlik om te sien en goed vir voedsel, uit die grond laat groei, en ook die boom van die lewe in die middel van die tuin en die boom van die kennis van goed en kwaad.



^ (Ps. 83:18) Sodat mense kan weet dat u, wie se naam Jehovah is, U alleen die Allerhoogste oor die hele aarde is.



^ (Jer. 16:21) “Daarom, kyk, ek laat hulle weet; hierdie een keer sal ek hulle my hand en my mag laat ken, en hulle sal moet weet dat my naam Jehovah is.”



^ (Dan. 4:17) Volgens die verordening van wagte is die saak, en volgens die woord van heiliges is die versoek, sodat die lewendes kan weet dat die Allerhoogste die Heerser in die koninkryk van die mensdom is en dat hy dit gee aan wie hy wil en selfs die geringste van die mensdom daaroor aanstel.”



^ (Gen. 1:26-31) En God het verder gesê: “Laat ons mense maak na ons beeld, ooreenkomstig ons gelykenis, en laat die visse van die see en die voëls van die hemel en die mak diere en die hele aarde en al die kruipende diere wat op die aarde kruip, aan hulle onderworpe wees.” 27 En God het die mens na sy beeld begin skep, na God se beeld het hy hom geskep; man en vrou het hy hulle geskep. 28 Verder het God hulle geseën, en God het vir hulle gesê: “Wees vrugbaar en word baie en vul die aarde en onderwerp dit, en die visse van die see en die voëls van die hemel en al die diere wat op die aarde kruip, moet aan julle onderworpe wees.” 29 En God het verder gesê: “Kyk, ek het aan julle al die plante gegee wat saad dra wat op die oppervlak van die hele aarde is en al die bome waaraan ’n boomvrug is wat saad dra. Laat dit vir julle as voedsel dien. 30 En aan al die wilde diere van die aarde en aan al die voëls van die hemel en aan alles wat op die aarde kruip waarin daar lewe as ’n siel is, het ek al die groen plante as voedsel gegee.” En dit was so. 31 Daarna het God alles gesien wat hy gemaak het, en kyk! dit was baie goed. En dit was aand en dit was oggend, ’n sesde dag.



^ (Gen. 1:26) En God het verder gesê: “Laat ons mense maak na ons beeld, ooreenkomstig ons gelykenis, en laat die visse van die see en die voëls van die hemel en die mak diere en die hele aarde en al die kruipende diere wat op die aarde kruip, aan hulle onderworpe wees.”



^ (Gen. 1:30) En aan al die wilde diere van die aarde en aan al die voëls van die hemel en aan alles wat op die aarde kruip waarin daar lewe as ’n siel is, het ek al die groen plante as voedsel gegee.” En dit was so.



^ (Gen. 2:19) En Jehovah God het uit die grond al die wilde diere van die veld en al die voëls van die hemel gevorm, en hy het hulle na die mens toe begin bring om te sien wat hy elkeen sou noem; en wat die mens hom, elke lewende siel, ook al genoem het, dit was sy naam.



^ (Gen. 2:24) Daarom sal ’n man sy vader en sy moeder verlaat, en hy sal sy vrou aankleef en hulle sal een vlees word.



^ (Matt. 19:4-6) Hy het geantwoord en gesê: “Het julle nie gelees dat hy wat hulle geskep het, hulle van die begin af man en vrou gemaak het nie 5 en gesê het: ‘Daarom sal ’n man sy vader en sy moeder verlaat en sy vrou aankleef, en die twee sal een vlees wees’? 6 Sodat hulle nie meer twee is nie, maar een vlees. Wat God dan onder een juk saamgevoeg het, moet geen mens skei nie.”



^ (Matt. 19:9) Ek sê vir julle dat elkeen wat van sy vrou skei, behalwe op grond van hoerery, en met ’n ander trou, egbreuk pleeg.”



^ (Gen. 2:16, 17) En Jehovah God het aan die mens ook hierdie bevel gegee: “Van al die bome van die tuin mag jy tot versadiging toe eet. 17 Maar wat die boom van die kennis van goed en kwaad betref, daarvan mag jy nie eet nie, want die dag as jy daarvan eet, sal jy sekerlik sterf.”



^ (Gen. 3:24) En so het hy die mens uitgedryf en die gerubs en die vlammende lem van ’n immer draaiende swaard aan die oostekant van die tuin van Eden geplaas om die weg na die boom van die lewe te bewaak.



^ (Gen. 3:1-5) En die slang was die versigtigste van al die wilde diere van die veld wat Jehovah God gemaak het. Toe het hy vir die vrou begin sê: “Is dit werklik so dat God gesê het dat julle nie van al die bome van die tuin mag eet nie?” 2 Hierop het die vrou vir die slang gesê: “Van die vrugte van die bome van die tuin mag ons eet. 3 Maar van die vrugte van die boom wat in die middel van die tuin is, het God gesê: ‘Julle mag daarvan nie eet nie, nee, julle mag daaraan nie raak nie, sodat julle nie sterf nie.’” 4 Hierop het die slang vir die vrou gesê: “Julle sal sekerlik nie sterf nie. 5 Want God weet dat die dag as julle daarvan eet, julle oë sekerlik geopen sal word en julle sekerlik soos God sal word deur goed en kwaad te KEN.”



^ (1 Joh. 5:3) Want dít is wat die liefde vir God beteken, dat ons sy gebooie bewaar; en tog is sy gebooie nie swaar nie,



^ (Fil. 4:8) Laastens, broers, alles wat waar is, alles wat van ernstige belang is, alles wat regverdig is, alles wat kuis is, alles wat lieflik is, alles waarvan goed gepraat word, watter deug en watter lofwaardige saak daar ook al is, hou aan om hierdie dinge te bedink.



^ (Jak. 1:14, 15) Maar elkeen word beproef deurdat hy deur sy eie begeerte meegesleep en verlok word. 15 Daarna, wanneer die begeerte vrugbaar geword het, baar dit sonde; en wanneer die sonde volbring is, bring dit die dood voort.



^ (1 Joh. 2:16) want alles wat in die wêreld is—die begeerte van die vlees en die begeerte van die oë en die spoggerige vertoon van ’n mens se lewensmiddele—het nie hulle oorsprong by die Vader nie, maar het hulle oorsprong by die wêreld.



^ (Gen. 3:12, 13) En die mens het gesê: “Die vrou wat u gegee het om by my te wees, sy het vir my vrugte van die boom gegee, en daarom het ek geëet.” 13 Daarop het Jehovah God vir die vrou gesê: “Wat het jy nou gedoen?” Hierop het die vrou geantwoord: “Die slang—hy het my bedrieg, en daarom het ek geëet.”



^ (Gen. 3:24) En so het hy die mens uitgedryf en die gerubs en die vlammende lem van ’n immer draaiende swaard aan die oostekant van die tuin van Eden geplaas om die weg na die boom van die lewe te bewaak.



^ (Op. 12:9) Toe is die groot draak neergeslinger, die oorspronklike slang, die een wat Duiwel en Satan genoem word, wat die hele bewoonde aarde mislei; hy is na die aarde neergeslinger, en sy engele is saam met hom neergeslinger.



^ (1 Joh. 5:19) Ons weet dat ons ons oorsprong by God het, maar die hele wêreld lê in die mag van die bose.



^ (Gen. 3:16-23) Vir die vrou het hy gesê: “Ek sal die pyn van jou swangerskap grootliks vermeerder; met geboortepyne sal jy kinders voortbring, en jou begeerte sal na jou man wees, en hy sal oor jou heers.” 17 En vir Adam het hy gesê: “Omdat jy na jou vrou se stem geluister het en van die boom begin eet het waarvan ek jou hierdie bevel gegee het: ‘Jy mag daarvan nie eet nie’—vervloek is die grond weens jou. Met pyn sal jy die opbrengs daarvan eet al die dae van jou lewe. 18 En dorings en dissels sal dit vir jou voortbring, en jy sal die plante van die veld eet. 19 In die sweet van jou aangesig sal jy brood eet totdat jy na die grond terugkeer, want daaruit is jy geneem. Want stof is jy en tot stof sal jy terugkeer.” 20 Hierna het Adam sy vrou Eva genoem, omdat sy die moeder moes word van almal wat lewe. 21 En Jehovah God het vir Adam en vir sy vrou lang kledingstukke van vel gemaak en dit vir hulle aangetrek. 22 En Jehovah God het verder gesê: “Kyk, die mens het soos een van ons geword deur goed en kwaad te ken, en nou, sodat hy nie sy hand uitsteek en werklik ook vrugte van die boom van die lewe neem en eet en tot onbepaalde tyd lewe nie—” 23 Daarop het Jehovah God hom uit die tuin van Eden gesit om die grond te bewerk waaruit hy geneem is.



^ (Gen. 4:1, 2) En Adam het met sy vrou Eva gemeenskap gehad, en sy het swanger geword. Na verloop van tyd het sy aan Kain geboorte gegee en gesê: “Ek het ’n man met die hulp van Jehovah voortgebring.” 2 Later het sy weer geboorte gegee, aan sy broer Abel. En Abel het ’n skaapwagter geword, maar Kain het ’n landbouer geword.



^ (Gen. 3:17-19) En vir Adam het hy gesê: “Omdat jy na jou vrou se stem geluister het en van die boom begin eet het waarvan ek jou hierdie bevel gegee het: ‘Jy mag daarvan nie eet nie’—vervloek is die grond weens jou. Met pyn sal jy die opbrengs daarvan eet al die dae van jou lewe. 18 En dorings en dissels sal dit vir jou voortbring, en jy sal die plante van die veld eet. 19 In die sweet van jou aangesig sal jy brood eet totdat jy na die grond terugkeer, want daaruit is jy geneem. Want stof is jy en tot stof sal jy terugkeer.”



^ (Rom. 8:20) Want die skepping is aan nietigheid onderwerp, nie uit eie wil nie, maar deur hom wat dit onderwerp het, op grond van hoop



^ (Rom. 8:22) Want ons weet dat die hele skepping tot nou toe voortdurend saam kreun en saam pyn ly.



^ (Gen. 3:20) Hierna het Adam sy vrou Eva genoem, omdat sy die moeder moes word van almal wat lewe.



^ (Gen. 3:7) Toe is hulle al twee se oë geopen, en hulle het begin besef dat hulle naak is. Hulle het derhalwe vyeblare aanmekaargewerk en vir hulle lendebedekkings gemaak.



^ (Gen. 3:21) En Jehovah God het vir Adam en vir sy vrou lang kledingstukke van vel gemaak en dit vir hulle aangetrek.



^ (Op. 21:3, 4) Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volke wees. En God self sal by hulle wees. 4 En hy sal elke traan van hulle oë afvee, en die dood sal daar nie meer wees nie, en ook verdriet en angsgeroep en pyn sal daar nie meer wees nie. Die vorige dinge het verbygegaan.”



^ (Gen. 4:7) As jy jou daartoe wend om goed te doen, sal daar dan nie ’n verheffing wees nie? Maar as jy jou nie daartoe wend om goed te doen nie, is daar sonde wat by die ingang lê en loer, en sy begeerte is na jou; en sal jý die oorhand daaroor kry?”



^ (Gen. 4:9) Later het Jehovah vir Kain gesê: “Waar is jou broer Abel?” en hy het gesê: “Ek weet nie. Is ek my broer se oppasser?”



^ (Gen. 4:10) Hierop het hy gesê: “Wat het jy gedoen? Luister! Jou broer se bloed roep van die grond af na my toe uit.



^ (Jes. 26:21) Want kyk! Jehovah kom uit sy plek te voorskyn om van die inwoner van die land rekenskap te eis vir sy oortreding, en die land sal beslis sy bloedvergieting openbaar en sal nie langer sy doodgemaaktes bedek nie.”



^ (1 Joh. 3:11, 12) Want dít is die boodskap wat julle van die begin af gehoor het, dat ons liefde vir mekaar moet hê; 12 nie soos Kain, wat sy oorsprong by die bose gehad het en sy broer doodgemaak het nie. En waarom het hy hom doodgemaak? Omdat sy eie werke goddeloos was, maar dié van sy broer regverdig.



^ (Gen. 4:4, 5) Maar wat Abel betref, ook hy het van die eerstelinge van sy kleinvee gebring, selfs hulle vet. En terwyl Jehovah Abel en sy offer gunstig aangesien het, 5 het hy Kain en sy offer glad nie gunstig aangesien nie. En Kain het baie kwaad geword, en sy gesig het somber geword.



^ (Spr. 14:30) ’n Kalm hart is die lewe van die vlees, maar jaloesie is verrotting vir die gebeente.



^ (Spr. 28:22) ’n Man met ’n afgunstige oog jaag waardevolle dinge na, maar hy weet nie dat gebrek oor hom sal kom nie.



^ (Ps. 27:10) As my eie vader en my eie moeder my sou verlaat, Sal Jehovah my opneem.



^ (Matt. 10:21, 22) Verder sal die een broer die ander broer aan die dood oorlewer, en ’n vader sy kind, en kinders sal teen ouers opstaan en hulle laat doodmaak. 22 En julle sal weens my naam vir alle mense voorwerpe van haat wees; maar wie tot die einde toe volhard het, hy sal gered word.



^ (Joh. 11:25) Jesus het vir haar gesê: “Ek is die opstanding en die lewe. Wie geloof in my beoefen, sal lewend word, selfs al sterf hy;



^ (Joh. 5:24) Voorwaar, voorwaar, ek sê vir julle: Hy wat my woord hoor en hom glo wat my gestuur het, het die ewige lewe, en hy kom nie in die oordeel nie, maar het uit die dood tot die lewe oorgegaan.



^ (Gen. 5:21-24) En Henog het vyf-en-sestig jaar gelewe en toe die vader van Metuʹsalag geword. 22 En nadat Henog die vader van Metuʹsalag geword het, het hy nog driehonderd jaar met die ware God gewandel. Intussen het hy die vader van seuns en dogters geword. 23 En al die dae van Henog was driehonderd-vyf-en-sestig jaar. 24 En Henog het met die ware God bly wandel. Toe was hy nie meer daar nie, want God het hom geneem.



^ (Gen. 5:27) En al die dae van Metuʹsalag was negehonderd-nege-en-sestig jaar, en hy het gesterf.



^ (Gen. 5:24) En Henog het met die ware God bly wandel. Toe was hy nie meer daar nie, want God het hom geneem.



^ (Gen. 5:27) En al die dae van Metuʹsalag was negehonderd-nege-en-sestig jaar, en hy het gesterf.



^ (Gen. 6:5) Gevolglik het Jehovah gesien dat die slegtheid van die mens oorvloedig op die aarde was en dat elke neiging van die gedagtes van sy hart die hele tyd net sleg was.



^ (2 Tim. 3:13) Maar goddelose mense en bedrieërs sal voortgaan van kwaad tot erger, terwyl hulle mislei en mislei word.



^ (Heb. 11:5) Deur geloof is Henog weggevoer om die dood nie te sien nie, en hy kon nêrens gevind word nie, omdat God hom weggevoer het; want voor sy wegvoering het hy die getuienis gehad dat hy vir God welbehaaglik was.



^ (Gen. 5:22) En nadat Henog die vader van Metuʹsalag geword het, het hy nog driehonderd jaar met die ware God gewandel. Intussen het hy die vader van seuns en dogters geword.



^ (Jud. 14, 15) Ja, die sewende in die lyn van Adam, Henog, het ook oor hulle geprofeteer toe hy gesê het: “Kyk! Jehovah het met sy heilige tienduisende gekom, 15 om aan almal oordeel te voltrek en om al die goddeloses skuldig te bevind aan al hulle goddelose dade wat hulle op ’n goddelose wyse gedoen het en aan al die skokkende dinge wat goddelose sondaars teen hom gespreek het.”



^ (2 Tim. 4:2) verkondig die woord, bly dringend daarmee besig in gunstige tye, in moeilike tye, wys tereg, berispe, vermaan, met alle lankmoedigheid en onderrigkuns.



^ (Heb. 13:6) Daarom kan ons goeie moed hou en sê: “Jehovah is my helper; ek sal nie bang wees nie. Wat kan die mens aan my doen?”



^ (Gen. 6:1-8) En toe die mense op die oppervlak van die aarde in getal begin toeneem het en dogters vir hulle gebore is, 2 het die seuns van die ware God die dogters van die mense begin opmerk, dat hulle mooi is; en hulle het vir hulle vrouens geneem, naamlik almal wat hulle verkies het. 3 Daarna het Jehovah gesê: “My gees sal nie vir ’n onbepaalde tyd teenoor die mens optree nie, aangesien hy ook vlees is. Gevolglik sal sy dae honderd-en-twintig jaar wees.” 4 Die Neʹfilim was in daardie dae op die aarde, en ook daarna, toe die seuns van die ware God voortgegaan het om met die dogters van die mense gemeenskap te hê en dié vir hulle seuns gebaar het; hulle was die sterkes van die ou tyd, die manne van naam. 5 Gevolglik het Jehovah gesien dat die slegtheid van die mens oorvloedig op die aarde was en dat elke neiging van die gedagtes van sy hart die hele tyd net sleg was. 6 En Jehovah het spyt gevoel dat hy mense op die aarde gemaak het, en hy het gekrenk gevoel in sy hart. 7 Toe het Jehovah gesê: “Ek gaan die mense wat ek geskep het, van die oppervlak van die aarde af wegvee, die mense sowel as die mak diere en die kruipende diere en die voëls van die hemel, omdat ek spyt is dat ek hulle gemaak het.” 8 Maar Noag het guns in die oë van Jehovah gevind.



^ (Gen. 6:6) En Jehovah het spyt gevoel dat hy mense op die aarde gemaak het, en hy het gekrenk gevoel in sy hart.



^ (Ps. 78:40, 41) Hoe dikwels het hulle in die wildernis teen hom in opstand gekom, Het hulle hom in die woestyn gekrenk! 41 En keer op keer het hulle God op die proef gestel, En hulle het die Heilige van Israel bedroef.



^ (Spr. 27:11) Wees wys, my seun, en maak my hart bly, sodat ek hom wat my uittart, ’n antwoord kan gee.



^ (Jud. 6) En die engele wat nie hulle oorspronklike posisie behou het nie, maar hulle eie gepaste woonplek verlaat het, het hy met ewige boeie onder dik duisternis vir die oordeel van die groot dag bewaar.



^ (1 Kor. 3:5-9) Wat is Apolʹlos dan? Ja, wat is Paulus? Bedienaars deur wie julle gelowiges geword het, net soos die Here aan elkeen gegee het. 6 Ek het geplant, Apolʹlos het natgegooi, maar God het dit deurentyd laat groei; 7 sodat nie hy wat plant of hy wat natgooi, iets is nie, maar God wat dit laat groei. 8 En hy wat plant en hy wat natgooi, is een, maar elkeen sal sy eie beloning volgens sy eie arbeid ontvang. 9 Want ons is God se medewerkers. Julle is God se saailand wat bewerk word, God se gebou.



^ (2 Pet. 2:4) Waarlik, as God hom nie daarvan weerhou het om die engele te straf wat gesondig het nie, maar hulle, deur hulle in Tarʹtarus te werp, aan kuile van dik duisternis oorgelewer het om vir die oordeel bewaar te word;



^ (2 Pet. 2:9, 10) dan weet Jehovah hoe om mense van godvrugtige toegewydheid uit beproewing te verlos, maar om onregverdige mense te bewaar vir die dag van die oordeel om uitgeroei te word, 10 maar veral dié wat agter vlees aan gaan met die begeerte om dit te verontreinig en wat op heerskappy neersien. Vermetel en eiesinnig, bewe hulle nie voor heerlikes nie, maar praat smadend,



^ (Gen. 6:9) Dit is die geskiedenis van Noag. Noag was ’n regverdige man. Hy was onberispelik onder sy tydgenote. Noag het met die ware God gewandel.



^ (Gen. 6:22) En Noag het gedoen volgens alles wat God hom beveel het. Hy het net so gedoen.



^ (Gen. 6:11, 12) En die aarde het verdorwe geraak voor die oë van die ware God en die aarde het vol geweld geraak. 12 Toe het God die aarde gesien, en kyk! dit was verdorwe, want alle vlees het sy weg op die aarde verderf.



^ (Ps. 11:5) Jehovah ondersoek die regverdige sowel as die goddelose, En Sy siel haat beslis elkeen wat geweld liefhet.



^ (Gen. 6:22) En Noag het gedoen volgens alles wat God hom beveel het. Hy het net so gedoen.



^ (1 Joh. 5:3) Want dít is wat die liefde vir God beteken, dat ons sy gebooie bewaar; en tog is sy gebooie nie swaar nie,



^ (Gen. 7:1-9) Daarna het Jehovah vir Noag gesê: “Gaan in die ark in, jy en jou hele huisgesin, want jy, het ek gesien, is regverdig voor my in hierdie geslag. 2 Van al die rein diere moet jy vir jou groepe van sewe neem, die mannetjie en sy wyfie; en van al die diere wat nie rein is nie, net twee, die mannetjie en sy wyfie; 3 ook van die voëls van die hemel groepe van sewe, mannetjie en wyfie, om nageslag op die oppervlak van die hele aarde in die lewe te hou. 4 Want oor nog net sewe dae laat ek dit veertig dae en veertig nagte op die aarde reën; en ek sal alles wat bestaan wat ek gemaak het, van die oppervlak van die aarde af wegvee.” 5 En Noag het gedoen volgens alles wat Jehovah hom beveel het. 6 En Noag was seshonderd jaar oud toe die sondvloed van waters oor die aarde gekom het. 7 En Noag het ingegaan, en sy seuns en sy vrou en sy seuns se vrouens het saam met hom in die ark ingegaan, voor die waters van die sondvloed. 8 Van al die rein diere en van al die diere wat nie rein is nie en van die voëls en alles wat op die aarde kruip, 9 het daar twee-twee na Noag in die ark ingegaan, mannetjie en wyfie, net soos God Noag beveel het.



^ (Gen. 7:1) Daarna het Jehovah vir Noag gesê: “Gaan in die ark in, jy en jou hele huisgesin, want jy, het ek gesien, is regverdig voor my in hierdie geslag.



^ (Spr. 10:16) Die werk van die regverdige lei tot die lewe; die opbrengs van die goddelose lei tot sonde.



^ (Jes. 26:7) Die pad van die regverdige is regskapenheid. Omdat u reg is, sal u die weg van ’n regverdige gelykmaak.



^ (Gen. 7:23) So het hy alles uitgewis wat op die oppervlak van die aarde bestaan het, die mense sowel as die diere en die kruipende diere en die voëls van die hemel, en hulle is van die aarde af weggevee; en net Noag en dié wat saam met hom in die ark was, het bly lewe.



^ (Gen. 7:24) En die waters het die aarde honderd-en-vyftig dae lank oorweldig.



^ (Gen. 8:17) Bring al die diere van elke soort vlees wat by jou is, die voëls en die mak diere en al die kruipende diere wat op die aarde kruip, saam met jou uit, aangesien hulle moet wemel op die aarde en vrugbaar moet wees en baie moet word op die aarde.”



^ (Gen. 1:22) Daarop het God hulle geseën en gesê: “Wees vrugbaar en word baie en vul die waters in die seebekkens, en laat die voëls baie word op die aarde.”



^ (1 Pet. 3:19, 20) In hierdie toestand het hy ook gegaan en vir die geeste in die gevangenis gepreek, 20 wat eens ongehoorsaam was toe die geduld van God in Noag se dae gewag het, terwyl die ark gebou is, waarin ’n paar mense, naamlik agt siele, veilig deur die water heen gevoer is.



^ (Jud. 6) En die engele wat nie hulle oorspronklike posisie behou het nie, maar hulle eie gepaste woonplek verlaat het, het hy met ewige boeie onder dik duisternis vir die oordeel van die groot dag bewaar.



^ (2 Pet. 2:9) dan weet Jehovah hoe om mense van godvrugtige toegewydheid uit beproewing te verlos, maar om onregverdige mense te bewaar vir die dag van die oordeel om uitgeroei te word,



^ (Gen. 8:18-22) Daarop het Noag uitgegaan, en ook sy seuns en sy vrou en sy seuns se vrouens saam met hom. 19 Al die diere, al die kruipende diere en al die voëls, alles wat op die aarde beweeg, volgens hulle families het hulle uit die ark uitgegaan. 20 En Noag het begin om ’n altaar vir Jehovah te bou en van al die rein diere en van al die rein voëls te neem en brandoffers op die altaar te bring. 21 En Jehovah het ’n rustige geur begin ruik, en daarom het Jehovah in sy hart gesê: “Nooit weer sal ek ’n vloek oor die grond uitspreek weens die mens nie, want die neiging van die mens se hart is sleg van sy jeug af; en nooit weer sal ek alles wat lewe, tref soos ek gedoen het nie. 22 Al die dae dat die aarde bly staan, sal saaityd en oestyd, en koue en hitte, en somer en winter, en dag en nag nooit ophou nie.”



^ (Gen. 8:21) En Jehovah het ’n rustige geur begin ruik, en daarom het Jehovah in sy hart gesê: “Nooit weer sal ek ’n vloek oor die grond uitspreek weens die mens nie, want die neiging van die mens se hart is sleg van sy jeug af; en nooit weer sal ek alles wat lewe, tref soos ek gedoen het nie.



^ (Heb. 13:15, 16) Laat ons deur hom altyd aan God ’n lofoffer bring, dit wil sê die vrug van die lippe wat sy naam in die openbaar bekend maak. 16 Moet bowendien nie vergeet om goed te doen en mededeelsaam te wees nie, want sulke offerandes is vir God welbehaaglik.



^ (Gen. 8:21) En Jehovah het ’n rustige geur begin ruik, en daarom het Jehovah in sy hart gesê: “Nooit weer sal ek ’n vloek oor die grond uitspreek weens die mens nie, want die neiging van die mens se hart is sleg van sy jeug af; en nooit weer sal ek alles wat lewe, tref soos ek gedoen het nie.



^ (Matt. 15:18, 19) Maar die dinge wat uit die mond uitgaan, kom uit die hart, en dié dinge verontreinig ’n mens. 19 Uit die hart kom daar byvoorbeeld goddelose redenasies, moorde, egbreuk, hoererye, diefstalle, valse getuienisse, lasteringe.



^ (Gen. 9:9-17) “En wat my betref, kyk, ek bring my verbond tot stand met julle en met julle nageslag ná julle, 10 en met al die lewende siele wat by julle is, die voëls, die mak diere en al die wilde diere van die aarde by julle, alles wat uit die ark uitgegaan het sowel as elke dier op die aarde. 11 Ja, ek bring my verbond met julle tot stand: Nie weer sal alle vlees deur die waters van ’n sondvloed uitgeroei word nie, en nie weer sal daar ’n sondvloed kom om die aarde te verwoes nie.” 12 En God het bygevoeg: “Dít is die teken van die verbond wat ek gee tussen my en julle en elke lewende siel wat by julle is, vir die geslagte tot onbepaalde tyd. 13 My reënboog gee ek in die wolk, en dit sal dien as ’n teken van die verbond tussen my en die aarde. 14 En wanneer ek ’n wolk oor die aarde bring, sal die reënboog beslis in die wolk verskyn. 15 En ek sal beslis dink aan my verbond wat tussen my en julle en elke lewende siel van alle vlees is; en nie weer sal die waters ’n sondvloed word om alle vlees te verdelg nie. 16 En die reënboog sal in die wolk wees, en ek sal dit sekerlik sien om te dink aan die verbond tot onbepaalde tyd tussen God en elke lewende siel van alle vlees wat op die aarde is.” 17 En God het weer vir Noag gesê: “Dít is die teken van die verbond wat ek tot stand bring tussen my en alle vlees wat op die aarde is.”



^ (Gen. 9:10, 11) en met al die lewende siele wat by julle is, die voëls, die mak diere en al die wilde diere van die aarde by julle, alles wat uit die ark uitgegaan het sowel as elke dier op die aarde. 11 Ja, ek bring my verbond met julle tot stand: Nie weer sal alle vlees deur die waters van ’n sondvloed uitgeroei word nie, en nie weer sal daar ’n sondvloed kom om die aarde te verwoes nie.”



^ (Gen. 9:16) En die reënboog sal in die wolk wees, en ek sal dit sekerlik sien om te dink aan die verbond tot onbepaalde tyd tussen God en elke lewende siel van alle vlees wat op die aarde is.”



^ (Gen. 10:1) En dit is die geskiedenis van Noag se seuns, Sem, Gam en Jafet. En ná die sondvloed is daar vir hulle seuns gebore.



^ (Gen. 10:8-10) En Kus het die vader geword van Nimrod. Hy het die eerste magtige op die aarde geword. 9 Hy was ’n magtige jagter in verset teen Jehovah. Daarom is daar ’n gesegde: “Net soos Nimrod, ’n magtige jagter in verset teen Jehovah.” 10 En die begin van sy koninkryk was Babel en Ereg en Akkad en Kalne, in die land Siʹnear.



^ (Spr. 3:31) Moenie afgunstig raak op die man van geweld nie, en moet ook nie enige van sy weë kies nie.



^ (Gen. 11:1-9) En die hele aarde het steeds een taal en een stel woorde gehad. 2 En toe hulle ooswaarts trek, het hulle uiteindelik ’n valleivlakte in die land Siʹnear ontdek, en hulle het daar gaan woon. 3 En hulle het vir mekaar begin sê: “Kom! Laat ons stene maak en dit met ’n brandproses bak.” Toe het bakstene vir hulle as bousteen gedien, maar asfalt het vir hulle as messelklei gedien. 4 Hulle het toe gesê: “Kom! Laat ons vir ons ’n stad bou en ook ’n toring met sy spits in die hemel, en laat ons vir ons ’n roemryke naam maak, sodat ons nie oor die hele oppervlak van die aarde verstrooi raak nie.” 5 En Jehovah het neergedaal om die stad en die toring te sien wat die mensekinders gebou het. 6 Daarna het Jehovah gesê: “Kyk! Hulle is een volk en daar is een taal vir hulle almal, en dít is wat hulle begin doen. En nou sal niks wat hulle dalk van plan is om te doen, vir hulle onbereikbaar wees nie. 7 Kom dan! Laat ons neerdaal en hulle taal daar verwar sodat die een nie die ander se taal kan verstaan nie.” 8 Gevolglik het Jehovah hulle daarvandaan oor die hele oppervlak van die aarde verstrooi, en hulle het geleidelik opgehou om die stad te bou. 9 Daarom is dit Babel genoem, want daar het Jehovah die taal van die hele aarde verwar, en Jehovah het hulle daarvandaan oor die hele oppervlak van die aarde verstrooi.



^ (Gen. 11:4) Hulle het toe gesê: “Kom! Laat ons vir ons ’n stad bou en ook ’n toring met sy spits in die hemel, en laat ons vir ons ’n roemryke naam maak, sodat ons nie oor die hele oppervlak van die aarde verstrooi raak nie.”



^ (Spr. 16:18) Trots kom voor ’n ineenstorting en ’n hoogmoedige gees voor struikeling.



^ (Joh. 5:44) Hoe kan julle glo, wanneer julle heerlikheid van mekaar aanneem en julle nie die heerlikheid soek wat van die enigste God kom nie?



^ (Gen. 11:27-32) En dit is die geskiedenis van Tera. Tera het die vader van Abram, Nahor en Haran geword; en Haran het die vader van Lot geword. 28 Later het Haran gesterf terwyl hy saam met sy vader Tera in sy geboorteland was, in Ur van die Galdeërs. 29 En Abram en Nahor het vir hulle vrouens geneem. Die naam van Abram se vrou was Sarai, terwyl die naam van Nahor se vrou Milka was, die dogter van Haran, die vader van Milka en die vader van Jiska. 30 Maar Sarai het onvrugbaar gebly; sy het geen kind gehad nie. 31 Daarna het Tera sy seun Abram geneem en sy kleinseun Lot, die seun van Haran, en sy skoondogter Sarai, die vrou van sy seun Abram, en hulle het saam met hom uit Ur van die Galdeërs getrek om na die land Kanaän te gaan. Na verloop van tyd het hulle by Haran gekom en daar gaan woon. 32 En die dae van Tera was tweehonderd-en-vyf jaar. Toe het Tera in Haran gesterf.



^ (Gen. 11:27) En dit is die geskiedenis van Tera. Tera het die vader van Abram, Nahor en Haran geword; en Haran het die vader van Lot geword.



^ (Gen. 11:31) Daarna het Tera sy seun Abram geneem en sy kleinseun Lot, die seun van Haran, en sy skoondogter Sarai, die vrou van sy seun Abram, en hulle het saam met hom uit Ur van die Galdeërs getrek om na die land Kanaän te gaan. Na verloop van tyd het hulle by Haran gekom en daar gaan woon.



^ (Hand. 7:2-4) Hy het gesê: “Manne, broers en vaders, hoor. Die God van heerlikheid het aan ons voorvader Abraham verskyn terwyl hy in Mesopotaʹmië was, voordat hy hom in Haran gevestig het, 3 en hy het vir hom gesê: ‘Trek weg uit jou land en van jou familielede en kom na die land wat ek jou sal wys.’ 4 Toe het hy uit die land van die Galdeërs weggetrek en hom in Haran gevestig. En daarvandaan het God hom, nadat sy vader gesterf het, van woonplek laat verander, na hierdie land waarin julle nou woon.



^ (Gen. 12:1-7) En Jehovah het vir Abram gesê: “Trek weg uit jou land en van jou familielede en van die huis van jou vader af na die land wat ek jou sal wys; 2 en ek sal jou ’n groot nasie maak en ek sal jou seën en ek sal jou naam groot maak; en jy moet ’n seën wees. 3 En ek sal dié seën wat jou seën, en ek sal hom vervloek wat ’n vloek oor jou uitspreek, en al die families van die aarde sal hulleself deur middel van jou seën.” 4 Daarop het Abram getrek, net soos Jehovah vir hom gesê het, en Lot het saam met hom getrek. En Abram was vyf-en-sewentig jaar oud toe hy uit Haran weggetrek het. 5 Toe het Abram sy vrou Sarai en Lot, die seun van sy broer, geneem en al die goed wat hulle versamel het en die siele wat hulle in Haran verwerf het, en hulle het uitgetrek om na die land Kanaän te gaan. Uiteindelik het hulle in die land Kanaän gekom. 6 En Abram het verder deur die land getrek tot by die plek Sigem, naby die groot bome van Moreʹ; en in dié tyd was die Kanaäniete in die land. 7 Jehovah het toe aan Abram verskyn en gesê: “Aan jou saad gaan ek hierdie land gee.” Daarna het hy daar ’n altaar gebou vir Jehovah, wat aan hom verskyn het.



^ (Gen. 12:7) Jehovah het toe aan Abram verskyn en gesê: “Aan jou saad gaan ek hierdie land gee.” Daarna het hy daar ’n altaar gebou vir Jehovah, wat aan hom verskyn het.



^ (Gen. 17:1-8) Toe Abram nege-en-negentig jaar oud was, het Jehovah aan Abram verskyn en vir hom gesê: “Ek is God die Almagtige. Wandel voor my en wees onberispelik. 2 En ek sal my verbond gee tussen my en jou, sodat ek jou uitermate kan vermeerder.” 3 Hierop het Abram op sy gesig geval, en God het verder met hom gepraat en gesê: 4 “Wat my betref, kyk! my verbond is met jou, en jy sal beslis ’n vader van ’n menigte nasies word. 5 En jy sal nie meer Abram genoem word nie, en jou naam sal Abraham word, want ek sal jou ’n vader van ’n menigte nasies maak. 6 En ek sal jou uitermate vrugbaar maak en sal jou nasies laat word, en konings sal uit jou voortkom. 7 “En ek sal my verbond nakom tussen my en jou en jou saad ná jou volgens hulle geslagte, as ’n verbond tot onbepaalde tyd, om my aan jou en aan jou saad ná jou as God te bewys. 8 Ek sal aan jou en jou saad ná jou die land van jou vreemdelingskap gee, ja, die hele land Kanaän, as ’n besitting tot onbepaalde tyd; en ek sal my aan hulle as God bewys.”



^ (Gen. 17:15-17) En God het verder vir Abraham gesê: “Wat jou vrou Sarai betref, jy moet haar nie Sarai noem nie, want Sara is haar naam. 16 En ek sal haar seën en jou ook ’n seun uit haar gee; en ek sal haar seën, en sy sal nasies word; konings van volke sal uit haar voortkom.” 17 Hierop het Abraham op sy gesig geval en begin lag en in sy hart gesê: “Sal daar vir ’n man wat honderd jaar oud is, ’n kind gebore word, en sal Sara, ja, sal ’n vrou wat negentig jaar oud is, geboorte gee?”



^ (Gen. 17:5) En jy sal nie meer Abram genoem word nie, en jou naam sal Abraham word, want ek sal jou ’n vader van ’n menigte nasies maak.



^ (Gen. 17:15, 16) En God het verder vir Abraham gesê: “Wat jou vrou Sarai betref, jy moet haar nie Sarai noem nie, want Sara is haar naam. 16 En ek sal haar seën en jou ook ’n seun uit haar gee; en ek sal haar seën, en sy sal nasies word; konings van volke sal uit haar voortkom.”



^ (Gen. 18:19) Want ek het met hom bekend geraak dat hy sy seuns en sy huis ná hom bevel kan gee, sodat hulle Jehovah se weg sal hou om regverdigheid en reg te doen; sodat Jehovah waarlik oor Abraham kan bring wat hy omtrent hom gespreek het.”



^ (Deut. 6:6, 7) En hierdie woorde wat ek jou vandag beveel, moet in jou hart wees; 7 en jy moet dit by jou kind inskerp en daaroor praat wanneer jy in jou huis sit en wanneer jy op die pad loop en wanneer jy gaan lê en wanneer jy opstaan.



^ (Ef. 6:4) En vaders, moenie julle kinders irriteer nie, maar hou aan om hulle in die dissipline en verstandsregulering van Jehovah op te voed.



^ (Gen. 18:12) Sara het derhalwe by haarself begin lag en gesê: “Sal ek, noudat ek afgeleef is, werklik genot hê, terwyl my heer bowendien oud is?”



^ (Gen. 18:15) Maar Sara het dit begin ontken en gesê: “Ek het nie gelag nie!” Want sy was bang. Hierop het hy gesê: “Nee! maar jy hét gelag.”



^ (Ps. 44:21) Sal God dit nie uitvind nie? Want hy ken die geheime van die hart.



^ (Gen. 21:1-7) En Jehovah het sy aandag op Sara gerig net soos hy gesê het, en Jehovah het toe aan Sara gedoen net soos hy gesê het. 2 En Sara het swanger geword en toe vir Abraham op sy oudag ’n seun gebaar op die vasgestelde tyd wat God vir hom gesê het. 3 Gevolglik het Abraham sy seun wat vir hom gebore is, wat Sara vir hom gebaar het, Isak genoem. 4 En Abraham het sy seun Isak besny toe hy agt dae oud was, net soos God hom beveel het. 5 En Abraham was honderd jaar oud toe sy seun Isak vir hom gebore is. 6 Toe het Sara gesê: “God het vir my ’n gelag berei: almal wat daarvan hoor, sal vir my lag.” 7 En sy het bygevoeg: “Wie sou vir Abraham gesê het: ‘Sara sal beslis kinders soog’, aangesien ek op sy oudag aan ’n seun geboorte gegee het?”



^ (Gen. 17:10-12) Dit is my verbond wat julle sal hou, tussen my en julle, ja, jou saad ná jou: Almal wat manlik is onder julle, moet besny word. 11 En julle moet aan die vlees van julle voorhuid besny word, en dit sal dien as ’n teken van die verbond tussen my en julle. 12 En almal wat manlik is onder julle, agt dae oud, moet besny word, volgens julle geslagte, elkeen wat in die huis gebore is en elkeen wat met geld gekoop is van enige uitlander wat nie van jou saad is nie.



^ (Gen. 21:4) En Abraham het sy seun Isak besny toe hy agt dae oud was, net soos God hom beveel het.



^ (Gen. 22:7-9) En Isak het vir sy vader Abraham begin sê: “My vader!” En hy het gesê: “Hier is ek, my seun!” Toe het hy verder gesê: “Hier is die vuur en die hout, maar waar is die skaap vir die brandoffer?” 8 Hierop het Abraham gesê: “God sal self die skaap vir die brandoffer voorsien, my seun.” En hulle twee het saam verder geloop. 9 Uiteindelik het hulle die plek bereik wat die ware God hom aangewys het, en Abraham het daar ’n altaar gebou en die hout reggesit en sy seun Isak se hande en voete gebind en hom op die altaar bo-op die hout gesit.



^ (1 Kor. 5:7) Verwyder die ou suurdeeg, sodat julle ’n nuwe deeg kan wees, soos julle immers ongesuurd is. Want Christus, ons pasga, is inderdaad geoffer.



^ (Fil. 2:8, 9) Wat meer is, toe hy hom in gestalte as ’n mens bevind het, het hy homself verneder en gehoorsaam geword tot in die dood, ja, die dood aan ’n folterpaal. 9 Juis daarom het God hom ook tot ’n hoër posisie verhef en hom goedgunstig die naam gegee wat bo elke ander naam is,



^ (Gen. 13:5-13) En Lot, wat saam met Abram getrek het, het ook skape en beeste en tente besit. 6 En die land het dit nie toegelaat dat hulle almal saam woon nie, want hulle besittings het baie geword en hulle kon nie almal saam woon nie. 7 En ’n rusie het ontstaan tussen Abram se veewagters en Lot se veewagters; en in dié tyd het die Kanaäniete en die Perissiete in die land gewoon. 8 Abram het derhalwe vir Lot gesê: “Laat daar asseblief nie verder rusie tussen my en jou en tussen my veewagters en jou veewagters wees nie, want ons is broers. 9 Is die hele land nie tot jou beskikking nie? Skei jou asseblief van my af. As jy links gaan, dan sal ek regs gaan; maar as jy regs gaan, dan sal ek links gaan.” 10 Daarop het Lot sy oë opgeslaan en die hele Jordaandistrik gesien, dat die hele streek ryk aan water was, voordat Jehovah Sodom en Gomorʹra verwoes het, soos die tuin van Jehovah, soos Egipteland, tot by Soar. 11 Toe het Lot vir hom die hele Jordaandistrik gekies, en Lot het sy kamp na die ooste verskuif. So het hulle die een van die ander geskei. 12 Abram het in die land Kanaän gewoon, maar Lot het tussen die stede van die Distrik gewoon. Uiteindelik het hy naby Sodom tent opgeslaan. 13 En die manne van Sodom was sleg en was growwe sondaars teen Jehovah.



^ (Gen. 13:8, 9) Abram het derhalwe vir Lot gesê: “Laat daar asseblief nie verder rusie tussen my en jou en tussen my veewagters en jou veewagters wees nie, want ons is broers. 9 Is die hele land nie tot jou beskikking nie? Skei jou asseblief van my af. As jy links gaan, dan sal ek regs gaan; maar as jy regs gaan, dan sal ek links gaan.”



^ (Rom. 12:10) In broederliefde moet julle tere geneentheid vir mekaar hê. Neem die leiding in eerbetoning aan mekaar.



^ (Fil. 2:3, 4) en niks uit twisgierigheid of uit egotisme doen nie, maar met ootmoed die ander hoër as julleself ag, 4 terwyl julle nie uit persoonlike belangstelling ’n oog op net julle eie sake hou nie, maar ook uit persoonlike belangstelling op dié van die ander.



^ (Gen. 18:25, 26) Dit is ondenkbaar van u dat u op hierdie manier handel om die regverdige saam met die goddelose dood te maak, sodat dit met die regverdige moet gaan soos met die goddelose! Dit is ondenkbaar van u. Sal die Regter van die hele aarde nie doen wat reg is nie?” 26 Toe het Jehovah gesê: “As ek in Sodom vyftig regverdiges binne-in die stad vind, sal ek die hele plek ter wille van hulle vergewe.”



^ (Matt. 25:31-33) “Wanneer die Seun van die mens in sy heerlikheid kom, en al die engele saam met hom, dan sal hy op sy glorieryke troon gaan sit. 32 En al die nasies sal voor hom versamel word, en hy sal die mense van mekaar afskei, net soos ’n herder die skape van die bokke afskei. 33 En hy sal die skape aan sy regterhand sit, maar die bokke aan sy linkerhand.



^ (Gen. 19:5) En hulle het na Lot bly roep en vir hom gesê: “Waar is die manne wat vanaand by jou gekom het? Bring hulle na ons toe uit sodat ons met hulle gemeenskap kan hê.”



^ (Gen. 19:13) Want ons gaan hierdie plek verwoes, omdat die geroep teen hulle hard geword het voor Jehovah, sodat Jehovah ons gestuur het om die stad te verwoes.”



^ (Lev. 20:13) “‘En wanneer ’n man by ’n manspersoon gaan lê soos ’n mens by ’n vrou gaan lê, het hulle albei iets verfoeiliks gedoen. Hulle moet vir seker doodgemaak word. Hulle bloed is op hulle.



^ (Gen. 19:15, 16) Toe die dag egter begin breek, het die engele sterk by Lot aangedring en gesê: “Staan op! Neem jou vrou en jou twee dogters wat hulle hier bevind, sodat jy nie in die oortreding van die stad weggevee word nie!” 16 Toe hy bly talm, het die manne, omdat Jehovah medelye met hom gehad het, sy hand en die hand van sy vrou en die hand van sy twee dogters gegryp, en hulle het hom uitgebring en hom buite die stad laat staan.



^ (Gen. 19:19, 20) Kyk tog, u kneg het guns in u oë gevind sodat u u liefderyke goedhartigheid groot maak, wat u aan my bewys het om my siel in die lewe te hou, maar ek—ek is nie in staat om na die bergstreek te vlug nie, uit vrees dat rampspoed naby my sal bly en ek beslis sal sterf. 20 Kyk tog, hierdie stad is naby om daarheen te vlug en dit is klein. Mag ek asseblief daarheen vlug—is dit nie klein nie?—en my siel sal bly lewe.”



^ (Gen. 22:3) Daarop het Abraham die oggend vroeg opgestaan en sy esel opgesaal en twee van sy dienaars en sy seun Isak saam met hom geneem; en hy het die hout vir die brandoffer gekloof. Toe het hy opgestaan en gereis na die plek wat die ware God hom aangewys het.



^ (Luk. 17:28-32) Net soos dit ook in die dae van Lot gebeur het: hulle het geëet, hulle het gedrink, hulle het gekoop, hulle het verkoop, hulle het geplant, hulle het gebou. 29 Maar op die dag dat Lot uit Sodom uitgekom het, het dit vuur en swael uit die hemel gereën en hulle almal vernietig. 30 Net so sal dit wees op daardie dag wanneer die Seun van die mens geopenbaar sal word. 31 “Op daardie dag moet die een wat op die dak is maar wie se losgoed in die huis is, nie afkom om dit te gaan haal nie, en so ook moet die een wat buite op die land is, nie terugkeer na die dinge wat agter is nie. 32 DINK aan die vrou van Lot.



^ (Luk. 12:15) Toe het hy vir hulle gesê: “Hou julle oë oop en waak teen elke soort hebsug, want selfs wanneer iemand oorvloed het, spruit sy lewe nie voort uit die dinge wat hy besit nie.”



^ (Luk. 17:31, 32) “Op daardie dag moet die een wat op die dak is maar wie se losgoed in die huis is, nie afkom om dit te gaan haal nie, en so ook moet die een wat buite op die land is, nie terugkeer na die dinge wat agter is nie. 32 DINK aan die vrou van Lot.



^ (Matt. 6:19-21) “Hou op om vir julle skatte op die aarde op te gaar, waar mot en roes verteer en waar diewe inbreek en steel. 20 Gaar eerder vir julle skatte in die hemel op, waar nie mot of roes verteer nie en waar diewe nie inbreek en steel nie. 21 Want waar jou skat is, daar sal jou hart ook wees.



^ (Matt. 6:25) “Daarom sê ek vir julle: Hou op om julle te kwel oor julle siel, oor wat julle sal eet of wat julle sal drink, of oor julle liggaam, oor wat julle sal dra. Beteken die siel nie meer as voedsel en die liggaam meer as klere nie?



^ (2 Pet. 2:6-8) en hy die stede Sodom en Gomorʹra veroordeel het deur hulle tot as te verbrand, waardeur hy vir goddelose mense ’n voorbeeld van toekomstige dinge gegee het; 7 en hy die regverdige Lot verlos het, wat baie ontsteld was oor die wettrotserende mense se oorgawe aan losbandige gedrag— 8 want dié regverdige man het deur wat hy gesien en gehoor het terwyl hy onder hulle gewoon het, van dag tot dag sy regverdige siel gepynig weens hulle wettelose dade—



^ (Eseg. 9:4) En Jehovah het vir hom gesê: “Trek deur die stad, deur Jerusalem, en jy moet ’n merk maak op die voorkoppe van die mense wat sug en steun oor al die verfoeilike dinge wat daarin gedoen word.”



^ (1 Joh. 2:15-17) Moenie die wêreld of die dinge in die wêreld liefhê nie. As iemand die wêreld liefhet, is die liefde vir die Vader nie in hom nie; 16 want alles wat in die wêreld is—die begeerte van die vlees en die begeerte van die oë en die spoggerige vertoon van ’n mens se lewensmiddele—het nie hulle oorsprong by die Vader nie, maar het hulle oorsprong by die wêreld. 17 Wat meer is, die wêreld gaan verby en so ook sy begeerte, maar hy wat die wil van God doen, bly vir ewig.



^ (Gen. 24:17-20) Die kneg het haar dadelik tegemoetgehardloop en gesê: “Gee my asseblief ’n slukkie water uit jou kruik.” 18 En sy het gesê: “Drink, my heer.” Daarop het sy gou haar kruik op haar hand laat sak en hom laat drink. 19 Toe sy hom klaar laat drink het, het sy gesê: “Ook vir u kamele sal ek water skep totdat hulle klaar gedrink het.” 20 En sy het haar kruik gou in die drinkbak leeggemaak en telkens weer na die put gehardloop om water te skep, en sy het vir al sy kamele bly skep.



^ (Spr. 31:17) Sy het haar heupe met sterkte omgord, en sy gee haar arms krag.



^ (Spr. 31:31) GEE haar van die vrug van haar hande, en laat haar werke haar selfs in die poorte prys.



^ (Gen. 24:37, 38) En my heer het my laat sweer en gesê: ‘Jy moenie vir my seun ’n vrou neem uit die dogters van die Kanaäniete in wie se land ek woon nie. 38 Nee, maar jy moet na die huis van my vader en na my familie gaan, en jy moet ’n vrou vir my seun neem.’



^ (1 Kor. 7:39) ’n Vrou is gebind gedurende die hele tyd dat haar man lewe. Maar as haar man ontslaap, is sy vry om te trou met wie sy wil, net in die Here.



^ (2 Kor. 6:14) Moenie saam met ongelowiges onder ’n ongelyke juk kom nie. Want watter gemeenskap het regverdigheid en wetteloosheid? Of watter deelgenootskap het lig met duisternis?



^ (Gen. 24:63) En Isak het omstreeks die tyd dat dit aand word, buite rondgeloop om in die veld te peins. Toe het hy sy oë opgeslaan en gesien, en kyk, daar het kamele aangekom!



^ (Ps. 77:12) En ek sal beslis oor al u dade peins, En u handelinge sal ek oordink.



^ (Fil. 4:8) Laastens, broers, alles wat waar is, alles wat van ernstige belang is, alles wat regverdig is, alles wat kuis is, alles wat lieflik is, alles waarvan goed gepraat word, watter deug en watter lofwaardige saak daar ook al is, hou aan om hierdie dinge te bedink.



^ (Gen. 25:5-11) Later het Abraham alles wat hy gehad het, aan Isak gegee, 6 maar aan die seuns van die byvrouens wat Abraham gehad het, het Abraham geskenke gegee. Toe het hy hulle, terwyl hy nog gelewe het, van sy seun Isak af weggestuur, ooswaarts, na die land van die Ooste. 7 En dit is die dae van Abraham se lewensjare wat hy gelewe het, honderd-vyf-en-sewentig jaar. 8 Toe het Abraham die laaste asem uitgeblaas en op ’n goeie ouderdom gesterf, oud en tevrede, en hy is tot sy volk versamel. 9 Toe het sy seuns Isak en Isʹmael hom begrawe in die grot van Magpeʹla, in die veld van Efron, die seun van Sohar, die Hetiet, wat teenoor Mamre lê, 10 die veld wat Abraham van die seuns van Het gekoop het. Daar is Abraham begrawe, en ook sy vrou Sara. 11 En ná Abraham se dood het God voortgegaan om sy seun Isak te seën, en Isak het naby Beër-Lahai-Roï gewoon.



^ (Gen. 25:23) En Jehovah het vir haar gesê: “Twee nasies is in jou moederskoot, en twee volksgroepe sal uit jou liggaam geskei word; en die een volksgroep sal sterker wees as die ander volksgroep, en die oudste sal die jongste dien.”



^ (Gen. 25:31-34) Hierop het Jakob gesê: “Verkoop eers jou eersgeboortereg aan my!” 32 En Esau het verder gesê: “Kyk, ek gaan tog sterf, en van watter nut is ’n geboortereg dan vir my?” 33 En Jakob het bygevoeg: “Sweer eers vir my!” En hy het vir hom gesweer en sy eersgeboortereg aan Jakob verkoop. 34 En Jakob het vir Esau brood en die lensiegereg gegee, en hy het geëet en gedrink. Toe het hy opgestaan en weggegaan. So het Esau die geboortereg verag.



^ (Gen. 26:34, 35) En Esau het veertig jaar oud geword. Toe het hy Judit, die dogter van Beëri, die Hetiet, as vrou geneem, en ook Basmat, die dogter van Elon, die Hetiet. 35 En hulle was vir Isak en Rebekka ’n bron van bitterheid van gees.



^ (Gen. 28:1-5) Gevolglik het Isak Jakob geroep en hom geseën en hom beveel en vir hom gesê: “Jy mag nie ’n vrou uit die dogters van Kanaän neem nie. 2 Staan op, gaan na Paddan-Aram, na die huis van Beʹtuel, die vader van jou moeder, en neem daar vir jou ’n vrou uit die dogters van Laban, die broer van jou moeder. 3 En God die Almagtige sal jou seën en jou vrugbaar maak en jou vermeerder, en jy sal beslis ’n versameling van volke word. 4 En hy sal aan jou die seën van Abraham gee, aan jou en jou saad by jou, sodat jy die land van jou vreemdelingskap, wat God aan Abraham gegee het, in besit kan neem.” 5 So het Isak Jakob weggestuur, en hy het na Paddan-Aram gegaan, na Laban, die seun van Beʹtuel, die Siriër, die broer van Rebekka, die moeder van Jakob en Esau.



^ (Gen. 26:34, 35) En Esau het veertig jaar oud geword. Toe het hy Judit, die dogter van Beëri, die Hetiet, as vrou geneem, en ook Basmat, die dogter van Elon, die Hetiet. 35 En hulle was vir Isak en Rebekka ’n bron van bitterheid van gees.



^ (Gen. 27:46) Daarna het Rebekka vir Isak bly sê: “Ek het ’n afsku gekry van my lewe weens die dogters van Het. As Jakob ooit ’n vrou neem uit die dogters van Het soos dié uit die dogters van die land, watter nut het die lewe dan vir my?”



^ (Gen. 28:1-4) Gevolglik het Isak Jakob geroep en hom geseën en hom beveel en vir hom gesê: “Jy mag nie ’n vrou uit die dogters van Kanaän neem nie. 2 Staan op, gaan na Paddan-Aram, na die huis van Beʹtuel, die vader van jou moeder, en neem daar vir jou ’n vrou uit die dogters van Laban, die broer van jou moeder. 3 En God die Almagtige sal jou seën en jou vrugbaar maak en jou vermeerder, en jy sal beslis ’n versameling van volke word. 4 En hy sal aan jou die seën van Abraham gee, aan jou en jou saad by jou, sodat jy die land van jou vreemdelingskap, wat God aan Abraham gegee het, in besit kan neem.”



^ (Heb. 12:16, 17) dat daar geen hoereerder is of enigeen wat heilige dinge nie waardeer nie, soos Esau, wat in ruil vir een maaltyd sy regte as eersgeborene weggegee het. 17 Want julle weet dat hy ook agterna, toe hy die seën wou beërf, verwerp is, want hoewel hy met trane ernstig ’n verandering van gedagte probeer verkry het, het hy geen plek daarvoor gevind nie.



^ (Gen. 25:27) En die seuns het groter geword, en Esau het ’n man geword wat geweet het hoe om te jag, ’n man van die veld, maar Jakob ’n onberispelike man wat in tente gewoon het.



^ (Gen. 29:26-28) Hierop het Laban gesê: “Dit is in ons plek nie gebruiklik om so te maak nie, om die jonger vrou voor die eersgeborene te gee nie. 27 Vier die volle week van hierdie vrou. Daarna sal hierdie ander vrou ook aan jou gegee word vir die diens waarmee jy nog sewe jaar by my kan dien.” 28 Gevolglik het Jakob dit gedoen en die volle week van dié vrou gevier, waarna hy hom sy dogter Ragel as vrou gegee het.



^ (Matt. 5:37) Laat julle woord Ja eenvoudig Ja beteken, julle Nee, Nee; want wat meer as dit is, is uit die bose.



^ (Gen. 29:18) En Jakob was verlief op Ragel. Daarom het hy gesê: “Ek is bereid om u sewe jaar te dien vir Ragel, u jongste dogter.”



^ (Gen. 29:20) En Jakob het sewe jaar vir Ragel gedien, maar weens sy liefde vir haar was dit soos ’n paar dae in sy oë.



^ (Gen. 29:30) Toe het hy ook met Ragel gemeenskap gehad en ook aan Ragel meer liefde betoon as aan Lea, en hy was nog sewe jaar by hom in diens.



^ (Hoogl. 8:6) “Plaas my as ’n seël op jou hart, as ’n seël op jou arm; want die liefde is so sterk soos die dood, die aandrang op uitsluitlike toegewydheid is so onversetlik soos Sjeool. Die gloed daarvan is die gloed van ’n vuur, die vlam van Jah.



^ (Gen. 29:23, 24) Maar gedurende die aand het hy sy dogter Lea geneem en haar na hom toe gebring sodat hy met haar gemeenskap kon hê. 24 Ook het Laban sy diensmeisie Silpa aan haar, ja, aan sy dogter Lea, as ’n diensmeisie gegee.



^ (Gen. 29:28, 29) Gevolglik het Jakob dit gedoen en die volle week van dié vrou gevier, waarna hy hom sy dogter Ragel as vrou gegee het. 29 Daarbenewens het Laban sy diensmeisie Bilha aan sy dogter Ragel as haar diensmeisie gegee.



^ (Gen. 29:32-35) En Lea het swanger geword en aan ’n seun geboorte gegee en hom toe Ruben genoem, want sy het gesê: “Dit is omdat Jehovah my ellende aangesien het, want nou sal my man my liefkry.” 33 En sy het weer swanger geword en aan ’n seun geboorte gegee en toe gesê: “Dit is omdat Jehovah geluister het, want ek is gehaat, en daarom het hy my ook hierdie een gegee.” Sy het hom derhalwe Siʹmeon genoem. 34 En sy het weer eens swanger geword en aan ’n seun geboorte gegee en toe gesê: “Hierdie keer sal my man hom met my verbind, want ek het vir hom drie seuns gebaar.” Daarom is hy Levi genoem. 35 En sy het weer eens swanger geword en aan ’n seun geboorte gegee en toe gesê: “Hierdie keer sal ek Jehovah prys.” Sy het hom derhalwe Juda genoem. Daarna het sy opgehou met baar.



^ (Gen. 35:16-19) Toe het hulle van Bet-El af weggetrek. En terwyl daar nog ’n goeie ent pad was om by Efrat te kom, het Ragel geboorte gegee, en sy het dit moeilik gehad by die bevalling. 17 Maar terwyl sy swaar gekry het by die bevalling, het die vroedvrou vir haar gesê: “Moenie bang wees nie, want jy sal ook hierdie seun hê.” 18 En die gevolg was dat sy hom, terwyl haar siel uitgegaan het (want sy het gesterf), Ben-Oni genoem het; maar sy vader het hom Benjamin genoem. 19 So het Ragel gesterf, en sy is begrawe op pad na Efrat, dit wil sê Betlehem.



^ (Gen. 37:35) En al sy seuns en al sy dogters het bly opstaan om hom te troos, maar hy het deurentyd geweier om hom te laat troos en gesê: “Want ek sal treurende na my seun in Sjeool afdaal!” En sy vader het oor hom bly huil.



^ (Gen. 37:34, 35) Daarop het Jakob sy mantels geskeur en saklinne om sy heupe gesit en baie dae oor sy seun getreur. 35 En al sy seuns en al sy dogters het bly opstaan om hom te troos, maar hy het deurentyd geweier om hom te laat troos en gesê: “Want ek sal treurende na my seun in Sjeool afdaal!” En sy vader het oor hom bly huil.



^ (Gen. 34:1) En Dina, die dogter van Lea, wat sy vir Jakob gebaar het, het gewoonlik uitgegaan om die dogters van die land te besoek.



^ (Gal. 6:7) Moenie mislei word nie: God laat hom nie bespot nie. Want wat ’n mens saai, dit sal hy ook maai;



^ (Spr. 13:20) Hy wat met wyses wandel, sal wys word, maar hy wat hom met die sotte inlaat, met hom sal dit sleg gaan.



^ (1 Kor. 15:33) Moenie mislei word nie. Slegte omgang bederf nuttige gewoontes.



^ (1 Joh. 5:19) Ons weet dat ons ons oorsprong by God het, maar die hele wêreld lê in die mag van die bose.



^ (Gen. 37:2) Dit is die geskiedenis van Jakob. Toe Josef sewentien jaar oud was, het hy saam met sy broers skape opgepas onder die kleinvee, en omdat hy nog maar ’n seun was, was hy saam met die seuns van Bilha en die seuns van Silpa, die vrouens van sy vader. En Josef het ’n slegte berig oor hulle na sy vader gebring.



^ (Lev. 5:1) “‘En as ’n siel sondig deurdat hy ’n vervloeking gehoor het wat in die openbaar uitgespreek is en hy ’n getuie is of dit gesien het of daarvan te wete gekom het, dan moet hy, as hy dit nie bekend maak nie, verantwoording doen vir sy oortreding.



^ (1 Kor. 1:11) Want dit is aan my deur die huisgenote van Chloë oor julle onthul, my broers, dat daar onenighede onder julle bestaan.



^ (Gen. 37:11) En sy broers het jaloers geword op hom, maar sy vader het die woorde bewaar.



^ (Gen. 37:18) Wel, hulle het hom van ver af gesien, en voordat hy naby hulle kon kom, het hulle listig teen hom begin saamsweer om hom dood te maak.



^ (Spr. 27:4) Daar is die wreedheid van woede, ook die vloed van toorn, maar wie kan voor jaloesie standhou?



^ (Jak. 3:14-16) Maar as julle bittere jaloesie en twisgierigheid in julle hart het, moet julle nie grootpraat en lieg teen die waarheid nie. 15 Dít is nie die wysheid wat van bo neerdaal nie, maar is die aardse, dierlike, demoniese. 16 Want waar daar jaloesie en twisgierigheid is, daar is wanorde en allerhande veragtelike dinge.



^ (Gen. 37:35) En al sy seuns en al sy dogters het bly opstaan om hom te troos, maar hy het deurentyd geweier om hom te laat troos en gesê: “Want ek sal treurende na my seun in Sjeool afdaal!” En sy vader het oor hom bly huil.



^ (Gen. 2:24) Daarom sal ’n man sy vader en sy moeder verlaat, en hy sal sy vrou aankleef en hulle sal een vlees word.



^ (Gen. 20:3) Daarop het God in die nag in ’n droom by Abimeʹleg gekom en vir hom gesê: “Kyk, jy is so goed as dood weens die vrou wat jy geneem het, aangesien sy aan ’n ander eienaar as vrou behoort.”



^ (Gen. 39:9) Daar is niemand in hierdie huis groter as ek nie, en hy het niks van my teruggehou nie, behalwe u, omdat u sy vrou is. Hoe kan ek dan hierdie groot kwaad doen en in werklikheid teen God sondig?”



^ (Gen. 40:9-13) En die hoof van die skinkers het sy droom vir Josef vertel en vir hom gesê: “In my droom, wel, daar was ’n wingerdstok voor my. 10 En aan die wingerdstok was daar drie lote, en dit was klaarblyklik aan die bot. Sy bloeisels het te voorskyn gekom. Sy trosse het hulle druiwe ryp laat word. 11 En Farao se beker was in my hand, en ek het die druiwe geneem en dit in Farao se beker uitgedruk. Daarna het ek die beker in Farao se hand gegee.” 12 Toe het Josef vir hom gesê: “Dít is die uitlegging daarvan: Die drie lote is drie dae. 13 Binne drie dae sal Farao jou kop ophef en sal hy jou beslis in jou amp herstel; en jy sal beslis Farao se beker in sy hand gee, volgens die vroeëre gebruik toe jy as sy skinker opgetree het.



^ (Gen. 40:16-19) Toe die hoof van die bakkers sien dat hy iets goeds uitgelê het, het hy op sy beurt vir Josef gesê: “Ek was ook in my droom, en kyk, daar was drie mandjies met witbrood op my kop, 17 en in die boonste mandjie was daar allerhande eetgoed vir Farao, die werk van ’n bakker, en daar was voëls wat dit uit die mandjie bo-op my kop geëet het.” 18 Toe het Josef geantwoord en gesê: “Dít is die uitlegging daarvan: Die drie mandjies is drie dae. 19 Binne drie dae sal Farao jou kop van jou af ophef en jou beslis aan ’n paal hang; en die voëls sal beslis jou vlees van jou afeet.”



^ (Gen. 40:8) Hierop het hulle vir hom gesê: “Ons het ’n droom gedroom, en daar is niemand by ons wat dit kan uitlê nie.” Toe het Josef vir hulle gesê: “Is uitleggings nie ’n saak van God nie? Vertel dit asseblief vir my.”



^ (Ps. 36:9) Want by u is die bron van die lewe; Deur lig van u kan ons lig sien.



^ (Joh. 17:17) Heilig hulle deur middel van die waarheid; u woord is die waarheid.



^ (Hand. 17:2, 3) Toe het Paulus volgens sy gewoonte na hulle toe ingegaan, en hy het drie sabbatte lank uit die Skrif met hulle geredeneer 3 en verduidelik en deur verwysings bewys dat die Christus moes ly en uit die dode moes opstaan en gesê: “Hierdie Jesus wat ek aan julle verkondig, hý is die Christus.”



^ (Gen. 40:20) En op die derde dag was dit Farao se verjaarsdag, en hy het ’n feesmaal vir al sy knegte klaargemaak en die kop van die hoof van die skinkers en die kop van die hoof van die bakkers in die midde van sy knegte opgehef.



^ (Pred. 7:1) ’n Naam is beter as goeie olie, en die sterfdag as die dag dat iemand gebore word.



^ (Mark. 6:21-28) Maar ’n geskikte dag het gekom toe Herodes op sy verjaarsdag vir sy hooggeplaaste manne en die militêre bevelvoerders en die hoëlui van Galileʹa ’n aandmaal gegee het. 22 En die dogter van dieselfde Heroʹdias het ingekom en gedans en Herodes en dié wat saam met hom aan tafel was, behaag. Die koning het vir die meisie gesê: “Vra my net wat jy wil hê, en ek sal dit vir jou gee.” 23 Ja, hy het vir haar gesweer: “Net wat jy my vra, sal ek vir jou gee, tot die helfte van my koninkryk.” 24 En sy het uitgegaan en vir haar moeder gesê: “Wat moet ek vra?” Sy het gesê: “Die kop van Johannes, die doper.” 25 Onmiddellik het sy haastig na die koning toe ingegaan en haar versoek gedoen en gesê: “Ek wil hê u moet dadelik vir my die kop van Johannes die Doper op ’n skottel gee.” 26 Hoewel die koning diep bedroef geword het, wou hy haar, weens die ede en dié wat aan tafel was, dit nogtans nie weier nie. 27 Toe het die koning onmiddellik ’n lyfwag gestuur en hom beveel om sy kop te bring. En hy het weggegaan en hom in die gevangenis onthoof 28 en sy kop op ’n skottel gebring, en hy het dit vir die meisie gegee, en die meisie het dit vir haar moeder gegee.



^ (Gen. 41:16) Hierop het Josef Farao geantwoord en gesê: “Ek hoef nie in aanmerking geneem te word nie! God sal welsyn vir Farao aankondig.”



^ (Gen. 41:25) Toe het Josef vir Farao gesê: “Die droom van Farao is een en dieselfde. Wat die ware God doen, het hy vir Farao vertel.



^ (Gen. 41:28) Dít is wat ek vir Farao gesê het: Wat die ware God doen, het hy Farao laat sien.



^ (Matt. 5:16) Laat julle lig net so voor die mense skyn, sodat hulle julle goeie werke kan sien en heerlikheid kan gee aan julle Vader wat in die hemele is.



^ (1 Pet. 2:12) Handhaaf goeie gedrag onder die nasies, sodat hulle, in die aangeleentheid waarin hulle teen julle praat as kwaaddoeners, as gevolg van julle goeie werke waarvan hulle ooggetuies is, God in die dag van sy inspeksie sal verheerlik.



^ (Gen. 41:29, 30) “Kyk, daar kom sewe jaar van groot oorvloed in die hele Egipteland. 30 Maar daarna sal daar beslis sewe jaar van hongersnood aanbreek, en al die oorvloed in Egipteland sal beslis vergeet word, en die hongersnood sal die land eenvoudig verteer.



^ (Amos 8:11, 12) “‘Kyk! Daar kom dae’, is die woord van die Soewereine Heer Jehovah, ‘en ek sal ’n honger in die land stuur, nie ’n honger na brood nie en nie ’n dors na water nie, maar om die woorde van Jehovah te hoor. 12 En hulle sal beslis van see tot see strompel en van die noorde tot by die sonsopgang. Hulle sal bly rondswerf op soek na die woord van Jehovah, maar hulle sal dit nie vind nie.



^ (Gen. 42:1-8) Uiteindelik het Jakob gesien dat daar graan in Egipte is. Toe het Jakob vir sy seuns gesê: “Waarom bly julle na mekaar kyk?” 2 En hy het bygevoeg: “Kyk, ek het gehoor dat daar graan in Egipte is. Trek daarheen af en gaan koop vir ons daar, sodat ons kan bly lewe en nie sterf nie.” 3 Gevolglik het tien broers van Josef afgetrek om graan uit Egipte te koop. 4 Maar Jakob het Benjamin, Josef se broer, nie saam met sy ander broers gestuur nie, want hy het gesê: “Anders kom hy dalk ’n noodlottige ongeluk oor.” 5 So het Israel se seuns saam met die ander gekom wat kom koop het, want die hongersnood het in die land Kanaän geheers. 6 En Josef was die maghebber oor die land. Hy het aan al die mense van die aarde verkoop. Gevolglik het Josef se broers gekom en laag voor hom gebuig met hulle gesig na die aarde. 7 Toe Josef sy broers sien, het hy hulle dadelik herken, maar hy het hom onherkenbaar gemaak vir hulle. Daarom het hy hulle hard aangespreek en vir hulle gesê: “Waar kom julle vandaan?” waarop hulle gesê het: “Uit die land Kanaän om voedsel te koop.” 8 So het Josef sy broers herken, maar hulle het hom nie herken nie.



^ (Gen. 50:20) Wat julle betref, julle het kwaad teen my in gedagte gehad. God het dit ten goede in gedagte gehad met die doel om soos vandag op te tree om baie mense in die lewe te hou.



^ (Gen. 42:6) En Josef was die maghebber oor die land. Hy het aan al die mense van die aarde verkoop. Gevolglik het Josef se broers gekom en laag voor hom gebuig met hulle gesig na die aarde.



^ (Gen. 42:18) Daarna het Josef op die derde dag vir hulle gesê: “Doen dít en bly lewe. Ek vrees die ware God.



^ (Neh. 5:15) Wat die vorige goewerneurs betref wat voor my was, hulle het dit swaar gemaak vir die volk, en hulle het elke dag veertig sikkels silwer vir brood en wyn van hulle geneem. Ook het hulle dienaars die volk oorheers. Wat my betref, ek het weens die vrees vir God nie so gedoen nie.



^ (2 Kor. 7:1, 2) Aangesien ons dan hierdie beloftes het, geliefdes, laat ons ons van elke verontreiniging van die vlees en die gees reinig en heiligheid in die vrees van God tot volmaaktheid bring. 2 GUN ons plek. Ons het niemand veronreg nie, ons het niemand verderf nie, ons het van niemand misbruik gemaak nie.



^ (Gen. 43:3) Toe het Juda vir hom gesê: “Die man het ons uitdruklik verseker en gesê: ‘Julle mag my aangesig nie weer sien tensy julle broer by julle is nie.’



^ (Gen. 43:8, 9) Uiteindelik het Juda vir sy vader Israel gesê: “Stuur die seun saam met my, sodat ons kan opstaan en gaan en sodat ons kan bly lewe en nie sterf nie, ons sowel as u en ons kindertjies. 9 Ek sal vir hom borg wees. Van my hand kan u die straf vir hom eis. As ek hom nie na u toe bring en hom voor u stel nie, dan sal ek vir altyd teen u gesondig het.



^ (Gen. 44:14) En Juda en sy broers het in Josef se huis ingegaan, en hy was nog daar; en hulle het voor hom op die aarde neergeval.



^ (Gen. 44:18) Juda het toe nader gekom na hom toe en gesê: “Ek bid u, my heer, laat u kneg tog asseblief ’n woord ten aanhore van my heer spreek, en moenie u toorn teen u slaaf laat ontvlam nie, want u staan gelyk met Farao.



^ (1 Kron. 5:2) Want Juda was sterker as sy broers, en uit hom het die een gekom wat leier sou wees; maar die eersgeboortereg was Josef s’n—



^ (Gen. 43:33, 34) En hulle is in hulle sitplekke voor hom geplaas, die eersgeborene na sy eersgeboortereg en die jongste na sy jonkheid; en die manne het mekaar verbaas bly aankyk. 34 En hy het porsies wat voor hom was, voortdurend na hulle laat neem, maar hy het Benjamin se porsie vyf keer groter as die porsies van al die ander gemaak. So het hulle voortgegaan om ’n feesmaal te hou en tot versadiging toe saam met hom te drink.



^ (Gen. 44:5) Is dit nie die ding waaruit my heer drink en waarmee hy met groot bedrewenheid voortekens lees nie? Dit is ’n slegte daad wat julle gepleeg het.’”



^ (Gen. 44:15) Josef het toe vir hulle gesê: “Watter soort daad is dit wat julle gepleeg het? Het julle nie geweet dat ’n man soos ek met groot bedrewenheid voortekens kan lees nie?”



^ (Lev. 19:26) “‘Julle mag niks met bloed en al eet nie. “‘Julle mag geen voortekens soek nie, en julle mag geen toorkuns beoefen nie.



^ (Gen. 44:13) Toe het hulle hulle mantels geskeur en elkeen sy vrag weer op sy esel getel en na die stad teruggekeer.



^ (Gen. 44:33, 34) Laat u slaaf dan nou asseblief in die plek van die seun as ’n slaaf vir my heer bly, sodat die seun saam met sy broers kan optrek. 34 Want hoe kan ek na my vader toe optrek sonder dat die seun by my is, uit vrees dat ek dan die rampspoed sal aanskou wat my vader sal tref?”



^ (Gen. 45:5-8) Maar moet nou nie bedroef voel nie en moenie vir julleself kwaad wees omdat julle my hierheen verkoop het nie; want vir die bewaring van lewe het God my voor julle uit gestuur. 6 Want dit is die tweede jaar van die hongersnood op die aarde, en daar is nog vyf jaar waarin daar geen ploegtyd of oes sal wees nie. 7 Gevolglik het God my voor julle uit gestuur om vir julle ’n oorblyfsel op die aarde te plaas en om julle deur ’n groot ontkoming in die lewe te hou. 8 Dit was dan nou nie julle wat my hierheen gestuur het nie, maar dit was die ware God, sodat hy my kon aanstel as ’n vader vir Farao en as ’n heer vir sy hele huis en as heerser oor die hele Egipteland.



^ (Jes. 8:10) Beraam ’n plan, en dit sal verbreek word! Spreek ’n woord, en dit sal nie tot stand kom nie, want God is met ons!



^ (Fil. 1:12-14) Ek wil dan nou hê dat julle moet weet, broers, dat my aangeleenthede eerder op die vooruitgang van die goeie nuus as op iets anders uitgeloop het, 13 sodat my boeie in verbintenis met Christus algemeen bekend geword het onder die hele pretoriaanse wag en al die ander; 14 en die meeste van die broers in die Here lê al hoe meer moed aan die dag om die woord van God onbevrees te spreek, omdat hulle weens my gevangenisboeie vertroue gekry het.



^ (Gen. 46:1-4) Gevolglik het Israel en alles wat syne was, weggetrek en by Berseʹba gekom, en hy het offerandes aan die God van sy vader Isak gebring. 2 Toe het God in nagvisioene met Israel gepraat en gesê: “Jakob, Jakob!” waarop hy gesê het: “Hier is ek!” 3 En hy het gesê: “Ek is die ware God, die God van jou vader. Moenie bang wees om na Egipte af te trek nie, want ek sal jou daar ’n groot nasie maak. 4 Ek sal saam met jou na Egipte aftrek en ek sal jou gewis ook weer laat optrek; en Josef sal sy hand op jou oë lê.”



^ (Job 1:1) Daar was ’n man in die land Us met die naam Job; en dié man was onberispelik en regskape en het God gevrees en afgewyk van die kwaad.



^ (Fil. 2:15) sodat julle onberispelik en onskuldig kan word, kinders van God sonder ’n smet te midde van ’n verdorwe en verdraaide geslag, onder wie julle as ligte in die wêreld skyn,



^ (2 Pet. 3:14) Daarom, geliefdes, aangesien julle hierdie dinge verwag, moet julle julle uiterste bes doen om uiteindelik deur hom vlekkeloos en smetloos en in vrede bevind te word.



^ (Job 2:9, 10) Uiteindelik het sy vrou vir hom gesê: “Hou jy nog vas aan jou onkreukbaarheid? Vervloek God en sterf!” 10 Maar hy het vir haar gesê: “Soos een van die verstandelose vroue praat, praat jy ook. Sal ons slegs die goeie van die ware God aanneem en nie ook die slegte aanneem nie?” In dit alles het Job nie met sy lippe gesondig nie.



^ (Spr. 19:3) Die dwaasheid van ’n mens verdraai sy weg, en dan word sy hart woedend vir Jehovah.



^ (Miga 7:7) Maar wat my betref, na Jehovah sal ek op die uitkyk bly. Ek sal ’n wagtende houding teenoor die God van my redding inneem. My God sal my hoor.



^ (Mal. 3:14) “Julle het gesê: ‘Dit is nutteloos om God te dien. En watter nut het dit dat ons die verpligting teenoor hom nagekom het, en dat ons weens Jehovah van die leërs terneergedruk rondgeloop het?



^ (Job 42:10-17) En Jehovah het ’n omkeer in die gevange toestand van Job gebring toe hy vir sy metgeselle gebid het, en Jehovah het boonop alles wat Job voorheen gehad het, in dubbele mate begin gee. 11 En al sy broers en al sy susters en almal wat hom vroeër geken het, het na hom toe bly kom, en hulle het saam met hom brood in sy huis begin eet en met hom gesimpatiseer en hom vertroos oor al die rampspoed wat Jehovah oor hom laat kom het; en hulle het hom elkeen ’n geldstuk en elkeen ’n goue ring gegee. 12 Wat Jehovah betref, hy het die einde van Job meer geseën as sy begin, sodat hy veertienduisend skape en sesduisend kamele en duisend spanne beeste en duisend eselinne gekry het. 13 Hy het ook sewe seuns en drie dogters gekry. 14 En hy het die eerste Jemiʹma genoem en die tweede Kesiʹa en die derde Keren-Happug. 15 En in die hele land is geen vroue so mooi soos Job se dogters gevind nie, en hulle vader het hulle ’n erfdeel onder hulle broers gegee. 16 En Job het daarna nog honderd-en-veertig jaar gelewe en sy kinders en sy kleinkinders gesien—vier geslagte. 17 En Job het uiteindelik gesterf, oud en versadig van dae.



^ (Job 42:12) Wat Jehovah betref, hy het die einde van Job meer geseën as sy begin, sodat hy veertienduisend skape en sesduisend kamele en duisend spanne beeste en duisend eselinne gekry het.



^ (Fil. 2:9-11) Juis daarom het God hom ook tot ’n hoër posisie verhef en hom goedgunstig die naam gegee wat bo elke ander naam is, 10 sodat in die naam van Jesus elke knie sou buig van dié in die hemel en dié op die aarde en dié onder die grond, 11 en elke tong openlik sou erken dat Jesus Christus Here is tot die heerlikheid van God die Vader.



^ (Job 42:10) En Jehovah het ’n omkeer in die gevange toestand van Job gebring toe hy vir sy metgeselle gebid het, en Jehovah het boonop alles wat Job voorheen gehad het, in dubbele mate begin gee.



^ (Job 42:12) Wat Jehovah betref, hy het die einde van Job meer geseën as sy begin, sodat hy veertienduisend skape en sesduisend kamele en duisend spanne beeste en duisend eselinne gekry het.



^ (Heb. 6:10) Want God is nie onregverdig sodat hy julle werk sal vergeet en die liefde wat julle vir sy naam getoon het deurdat julle die heiliges gedien het en nog dien nie.



^ (Jak. 1:2-4) Ag dit louter vreugde, my broers, wanneer julle allerhande beproewinge teëkom, 3 aangesien julle weet dat hierdie beproefde hoedanigheid van julle geloof volharding bewerk. 4 Maar laat die volharding sy werk voltooi, sodat julle volkome en in alle opsigte sonder gebrek kan wees en in niks kortkom nie.



^ (Jak. 1:12) Gelukkig is die mens wat beproewing bly verduur, want wanneer hy goedgekeur is, sal hy die kroon van die lewe ontvang, wat Jehovah beloof het aan diegene wat hom altyd liefhet.



^ (Jak. 5:11) Kyk! Ons noem dié wat volhard het gelukkig. Julle het gehoor van die volharding van Job en het gesien hoe Jehovah dit laat afloop het, dat Jehovah baie teer in geneentheid en barmhartig is.



^ (Eks. 1:7) En die kinders van Israel het vrugbaar geword en die land het van hulle begin wemel; en hulle het bly vermeerder en buitengewoon vinnig magtiger geword, sodat die land vol van hulle geword het.



^ (Gen. 12:2) en ek sal jou ’n groot nasie maak en ek sal jou seën en ek sal jou naam groot maak; en jy moet ’n seën wees.



^ (Hand. 7:17) “Juis toe die tyd nader kom vir die vervulling van die belofte wat God openlik aan Abraham bekend gemaak het, het die volk in Egipte toegeneem en vermeerder,



^ (Eks. 1:17) Die vroedvroue het egter die ware God gevrees, en hulle het nie gedoen soos die koning van Egipte vir hulle gesê het nie, maar hulle het die seuntjies laat lewe.



^ (Gen. 9:6) Elkeen wat ’n mens se bloed vergiet, deur die mens sal sy bloed vergiet word, want na God se beeld het hy die mens gemaak.



^ (Eks. 1:20, 21) Daarom het God aan die vroedvroue goed gedoen; en die volk het voortgegaan om talryker en baie magtig te word. 21 En omdat die vroedvroue die ware God gevrees het, het hy later aan hulle gesinne geskenk.



^ (Spr. 19:17) Hy wat aan die geringe guns betoon, leen aan Jehovah, en Hy sal hom vir sy handelswyse beloon.



^ (Eks. 1:22) Uiteindelik het Farao sy hele volk beveel en gesê: “Al die pasgebore seuntjies moet julle in die Nylrivier gooi, maar al die dogtertjies moet julle laat lewe.”



^ (Matt. 2:16) Toe Herodes sien dat hy deur die sterrewiggelaars uitoorlê is, het hy baie woedend geword, en hy het gestuur en al die seuntjies van twee jaar en jonger in Betlehem en in al sy omstreke om die lewe laat bring, ooreenkomstig die tyd wat hy sorgvuldig by die sterrewiggelaars vasgestel het.



^ (Eks. 2:1-10) Intussen het ’n sekere man van die huis van Levi gegaan en ’n dogter van Levi geneem. 2 En die vrou het swanger geword en aan ’n seun geboorte gegee. Toe sy sien hoe mooi hy is, het sy hom drie maanmaande lank weggesteek. 3 Toe sy hom nie langer kon wegsteek nie, het sy vir hom ’n mandjie van papirus geneem en dit met asfalt en pik bestryk en die kind daarin gesit en dit tussen die riete aan die oewer van die Nylrivier gesit. 4 En sy suster het op ’n afstand gaan staan om te sien wat met hom gedoen sou word. 5 Na ’n ruk het Farao se dogter afgekom om in die Nylrivier te bad, en haar dienaresse het aan die kant van die Nylrivier geloop. En sy het die mandjie tussen die riete gesien. Onmiddellik het sy haar slavin gestuur om dit te gaan haal. 6 Toe sy dit oopmaak, het sy die kind gesien, en kyk, die seuntjie het gehuil. Daarop het sy medelye vir hom gevoel, hoewel sy gesê het: “Dit is een van die kinders van die Hebreërs.” 7 Toe het sy suster vir Farao se dogter gesê: “Sal ek spesiaal vir u ’n soogvrou uit die Hebreeuse vroue gaan roep sodat sy die kind vir u kan soog?” 8 En Farao se dogter het vir haar gesê: “Gaan!” Dadelik het die meisie die kind se moeder gaan roep. 9 Farao se dogter het toe vir haar gesê: “Neem hierdie kind saam met jou en soog hom vir my, en ek sal jou jou loon gee.” Gevolglik het die vrou die kind geneem en hom gesoog. 10 En die kind het grootgeword. Toe het sy hom na Farao se dogter toe gebring, sodat hy vir haar ’n seun geword het; en sy het hom Moses genoem en gesê: “Want ek het hom uit die water getrek.”



^ (Eks. 2:9, 10) Farao se dogter het toe vir haar gesê: “Neem hierdie kind saam met jou en soog hom vir my, en ek sal jou jou loon gee.” Gevolglik het die vrou die kind geneem en hom gesoog. 10 En die kind het grootgeword. Toe het sy hom na Farao se dogter toe gebring, sodat hy vir haar ’n seun geword het; en sy het hom Moses genoem en gesê: “Want ek het hom uit die water getrek.”



^ (Deut. 6:6-9) En hierdie woorde wat ek jou vandag beveel, moet in jou hart wees; 7 en jy moet dit by jou kind inskerp en daaroor praat wanneer jy in jou huis sit en wanneer jy op die pad loop en wanneer jy gaan lê en wanneer jy opstaan. 8 En jy moet dit as ’n teken op jou hand bind, en dit moet as ’n voorhoofsband tussen jou oë dien; 9 en jy moet dit op die deurposte van jou huis en op jou poorte skryf.



^ (Spr. 22:6) Lei ’n seun op volgens die weg vir hom; ook as hy oud word, sal hy nie daarvan afwyk nie.



^ (Ef. 6:4) En vaders, moenie julle kinders irriteer nie, maar hou aan om hulle in die dissipline en verstandsregulering van Jehovah op te voed.



^ (2 Tim. 3:15) en dat jy van kleintyd af die heilige geskrifte geken het, wat jou wys kan maak tot redding deur die geloof in verband met Christus Jesus.



^ (Eks. 2:11, 12) En in dié dae, terwyl Moses sterk geword het, het hy na sy broers uitgegaan om te kyk na die las wat hulle gedra het; en hy het ’n sekere Egiptenaar gesien wat ’n sekere Hebreër, een van sy broers, slaan. 12 En hy het hierdie kant toe en daardie kant toe gedraai en gesien dat daar niemand in sig is nie. Toe het hy die Egiptenaar doodgemaak en hom in die sand weggesteek.



^ (Heb. 11:24) Deur geloof het Moses, nadat hy grootgeword het, geweier om die seun van Farao se dogter genoem te word



^ (Hand. 7:22-29) Gevolglik is Moses in al die wysheid van die Egiptenaars onderrig. Trouens, hy was kragtig in sy woorde en dade. 23 “En toe die tyd van sy veertigste jaar ten einde geloop het, het dit in sy hart opgekom om inspeksie te hou onder sy broers, die kinders van Israel. 24 En toe hy sien dat iemand onregverdig behandel word, het hy hom verdedig en die een wat mishandel is, gewreek deur die Egiptenaar dood te maak. 25 Hy het veronderstel dat sy broers sou begryp dat God hulle deur sy hand redding gee, maar hulle het dit nie begryp nie. 26 En die volgende dag het hy aan hulle verskyn terwyl hulle baklei het, en hy het probeer om die vrede tussen hulle te herstel deur te sê: ‘Manne, julle is broers. Waarom behandel julle mekaar onregverdig?’ 27 Maar die een wat sy naaste onregverdig behandel het, het hom weggestoot en gesê: ‘Wie het jou as heerser en regter oor ons aangestel? 28 Jy wil my nie miskien op dieselfde manier om die lewe bring as wat jy gister die Egiptenaar om die lewe gebring het nie?’ 29 Ná hierdie woorde het Moses gevlug en ’n inwonende vreemdeling in die land Miʹdian geword, waar hy die vader van twee seuns geword het.



^ (Hand. 7:23-25) “En toe die tyd van sy veertigste jaar ten einde geloop het, het dit in sy hart opgekom om inspeksie te hou onder sy broers, die kinders van Israel. 24 En toe hy sien dat iemand onregverdig behandel word, het hy hom verdedig en die een wat mishandel is, gewreek deur die Egiptenaar dood te maak. 25 Hy het veronderstel dat sy broers sou begryp dat God hulle deur sy hand redding gee, maar hulle het dit nie begryp nie.



^ (1 Pet. 5:6) Verneder julle dan onder die magtige hand van God, sodat hy julle op die bestemde tyd kan verhef;



^ (1 Pet. 5:10) Maar nadat julle ’n klein rukkie gely het, sal die God van alle onverdiende goedhartigheid, wat julle geroep het tot sy ewige heerlikheid in eenheid met Christus, self julle opleiding voltooi; hy sal julle standvastig maak, hy sal julle sterk maak.



^ (Eks. 3:11) Moses het egter vir die ware God gesê: “Wie is ek dat ek na Farao toe sou gaan en dat ek die kinders van Israel uit Egipte moet uitlei?”



^ (Eks. 3:13) Moses het nietemin vir die ware God gesê: “Gestel ek kom nou by die kinders van Israel en ek sê vir hulle: ‘Die God van julle voorvaders het my na julle toe gestuur’, en hulle sê vir my: ‘Wat is sy naam?’ Wat sal ek vir hulle sê?”



^ (2 Kor. 3:5, 6) Nie dat ons vanself voldoende bekwaam is om enigiets te beskou asof dit uit onsself kom nie, maar die feit dat ons voldoende bekwaam is, kom van God, 6 wat ons inderdaad voldoende bekwaam gemaak het om bedienaars van ’n nuwe verbond te wees, nie van ’n geskrewe kode nie, maar van gees; want die geskrewe kode veroordeel ter dood, maar die gees maak lewend.



^ (Eks. 2:11, 12) En in dié dae, terwyl Moses sterk geword het, het hy na sy broers uitgegaan om te kyk na die las wat hulle gedra het; en hy het ’n sekere Egiptenaar gesien wat ’n sekere Hebreër, een van sy broers, slaan. 12 En hy het hierdie kant toe en daardie kant toe gedraai en gesien dat daar niemand in sig is nie. Toe het hy die Egiptenaar doodgemaak en hom in die sand weggesteek.



^ (Eks. 4:10) Moses het toe vir Jehovah gesê: “Verskoon my, Jehovah, maar ek is nie ’n vlot spreker nie, nie sedert gister of daarvóór of sedert u met u kneg gepraat het nie, want ek is swaar van mond en swaar van tong.”



^ (Eks. 4:13) Maar hy het gesê: “Verskoon my, Jehovah, maar stuur asseblief deur die hand van die een wat u gaan stuur.”



^ (Miga 6:8) Hy het jou vertel, o mens, wat goed is. En wat anders vra Jehovah van jou terug as om geregtigheid te beoefen en goedhartigheid lief te hê en beskeie te wandel met jou God?



^ (1 Tim. 3:1) Dié verklaring is betroubaar. As ’n man na ’n opsienersamp streef, begeer hy ’n voortreflike werk.



^ (1 Tim. 3:6) nie ’n pasbekeerde nie, sodat hy nie opgeblase van trots sal word en in die oordeel sal val wat oor die Duiwel gevel is nie.



^ (1 Tim. 3:10) Laat hulle ook eers op die proef gestel word wat hulle geskiktheid betref; laat hulle daarna as bedienaars dien, aangesien hulle vry van beskuldiging is.



^ (Eks. 4:12-14) Gaan dan nou, en ek sal met jou mond wees en ek sal jou leer wat jy moet sê.” 13 Maar hy het gesê: “Verskoon my, Jehovah, maar stuur asseblief deur die hand van die een wat u gaan stuur.” 14 Toe het Jehovah se toorn teen Moses ontvlam, en hy het gesê: “Is Aäron, die Leviet, nie jou broer nie? Ek weet dat hy goed kan praat. En kyk, hy kom jou buitendien al tegemoet. Wanneer hy jou sien, sal hy beslis bly wees in sy hart.



^ (Ps. 103:14) Want hy weet goed hoe ons gevorm is, Gedagtig dat ons stof is.



^ (Heb. 12:4-11) In die voortsetting van julle stryd teen daardie sonde het julle nog nooit tot bloedens toe weerstand gebied nie, 5 maar julle het die vermaning wat julle as seuns aanspreek, heeltemal vergeet: “My seun, moenie die dissipline wat van Jehovah kom, geringag nie, en moet ook nie beswyk wanneer jy deur hom tereggewys word nie; 6 want Jehovah dissiplineer hom wat hy liefhet; ja, hy gesel elkeen wat hy as ’n seun aanneem.” 7 Wat julle verduur, dien tot dissipline. God behandel julle soos seuns. Want watter seun is daar wat nie deur ’n vader gedissiplineer word nie? 8 Maar as julle sonder die dissipline is waarvan almal deelgenote geword het, is julle in werklikheid buite-egtelike kinders en nie seuns nie. 9 Verder, ons het vaders gehad wat van ons vlees was om ons te dissiplineer, en ons het aan hulle respek betoon. Sal ons ons dan nie veel meer aan die Vader van ons geestelike lewe onderwerp en lewe nie? 10 Want hulle het ons ’n paar dae na hulle goeddunke gedissiplineer, maar hy doen dit tot ons nut sodat ons aan sy heiligheid deel kan hê. 11 Geen dissipline lyk weliswaar op die oomblik vreugdevol nie, maar bedroewend; tog lewer dit later vir dié wat daardeur geoefen is vreedsame vrug op, naamlik regverdigheid.



^ (Eks. 4:27-31) Toe het Jehovah vir Aäron gesê: “Gaan Moses in die wildernis tegemoet.” Daarop het hy gegaan en hom by die berg van die ware God ontmoet en hom gesoen. 28 En Moses het Aäron al die woorde meegedeel van Jehovah, wat hom gestuur het, en al die tekens wat hy hom beveel het om te doen. 29 Daarna het Moses en Aäron gegaan en al die ouer manne van die kinders van Israel versamel. 30 Toe het Aäron al die woorde gespreek wat Jehovah met Moses gespreek het, en hy het die tekens voor die oë van die volk verrig. 31 Hierop het die volk geglo. Toe hulle hoor dat Jehovah sy aandag op die kinders van Israel gerig het en dat hy hulle ellende gesien het, het hulle gebuig en hulle neergewerp.



^ (Eks. 5:2) Maar Farao het gesê: “Wie is Jehovah, dat ek sy stem moet gehoorsaam om Israel weg te stuur? Ek ken Jehovah glad nie, en wat meer is, ek sal Israel nie wegstuur nie.”



^ (1 Sam. 2:12) En die seuns van Eli was deugniete; hulle het Jehovah nie erken nie.



^ (Rom. 1:21) want hoewel hulle God geken het, het hulle hom nie as God verheerlik nie en hom ook nie gedank nie, maar hulle het leeghoofdig in hulle redenasies geword en hulle onintelligente harte het verduisterd geword.



^ (Eks. 6:26-30) Dit is dié Aäron en Moses vir wie Jehovah gesê het: “LEI die kinders van Israel uit Egipteland uit volgens hulle leërs.” 27 Dit is hulle wat met Farao, Egipte se koning, gepraat het om die kinders van Israel uit Egipte uit te lei. Dit is dié Moses en Aäron. 28 En op die dag toe Jehovah met Moses in Egipteland gepraat het, 29 het Jehovah Moses aangespreek en gesê: “Ek is Jehovah. Sê vir Farao, die koning van Egipte, alles wat ek vir jou sê.” 30 Toe het Moses voor Jehovah gesê: “Kyk! Ek is onbesnede van lippe—hoe sal Farao dan ooit na my luister?”



^ (Eks. 3:13, 14) Moses het nietemin vir die ware God gesê: “Gestel ek kom nou by die kinders van Israel en ek sê vir hulle: ‘Die God van julle voorvaders het my na julle toe gestuur’, en hulle sê vir my: ‘Wat is sy naam?’ Wat sal ek vir hulle sê?” 14 Hierop het God vir Moses gesê: “EK SAL WORD WAT EK SAL WORD.” En hy het bygevoeg: “Só moet jy vir die kinders van Israel sê: ‘EK SAL WORD het my na julle toe gestuur.’”



^ (Eks. 6:3) En ek het altyd aan Abraham, Isak en Jakob verskyn as God die Almagtige, maar wat my naam Jehovah betref, daarmee het ek my nie aan hulle bekend gemaak nie.



^ (Gen. 12:8) Later het hy daarvandaan getrek na die bergstreek oos van Bet-El en sy tent opgeslaan met Bet-El in die weste en Ai in die ooste. Toe het hy daar vir Jehovah ’n altaar gebou en die naam van Jehovah begin aanroep.



^ (Eks. 6:12) Moses het egter voor Jehovah gepraat en gesê: “Kyk! Die kinders van Israel het nie na my geluister nie; en hoe sal Farao ooit na my luister, aangesien ek onbesnede van lippe is?”



^ (Eks. 6:30) Toe het Moses voor Jehovah gesê: “Kyk! Ek is onbesnede van lippe—hoe sal Farao dan ooit na my luister?”



^ (Luk. 21:13-15) Dit sal vir julle op ’n getuienis uitloop. 14 Neem julle dus in julle harte voor om nie vooraf te oefen hoe julle julle gaan verdedig nie, 15 want ek sal aan julle ’n mond en wysheid gee, wat al julle teenstanders tesame nie sal kan weerstaan of betwis nie.



^ (Eks. 7:2, 3) Jy—jy moet alles spreek wat ek jou sal beveel; en jou broer Aäron moet die praatwerk voor Farao doen, en hy moet die kinders van Israel uit sy land wegstuur. 3 Wat my betref, ek sal Farao se hart onversetlik laat word, en ek sal beslis my tekens en my wonderwerke in Egipteland vermenigvuldig.



^ (Eks. 7:6) En Moses en Aäron het toe gedoen soos Jehovah hulle beveel het. Hulle het net so gedoen.



^ (Hand. 4:29-31) En nou, Jehovah, skenk aandag aan hulle dreigemente, en gee aan u slawe om u woord met alle vrymoedigheid te bly spreek, 30 terwyl u u hand uitsteek tot genesing en terwyl tekens en voortekens deur die naam van u heilige kneg Jesus plaasvind.” 31 En nadat hulle ’n smeekbede gedoen het, is die plek waarin hulle bymekaar was, geskud; en hulle is almal sonder uitsondering met die heilige gees vervul en het die woord van God met vrymoedigheid gespreek.



^ (Eks. 7:12) En elkeen het sy staf neergegooi, en hulle het groot slange geword; maar Aäron se staf het hulle stawwe ingesluk.



^ (1 Kron. 29:12) Die rykdom en die heerlikheid is aan u te danke, en u heers oor alles; en in u hand is krag en mag, en in u hand is die vermoë om groot te maak en om aan almal sterkte te gee.



^ (Eks. 8:18, 19) En die towerpriesters het dieselfde deur hulle geheime kunste probeer doen, om muggies voort te bring, maar hulle kon nie. En die muggies het op mens en dier gekom. 19 Die towerpriesters het derhalwe vir Farao gesê: “Dit is die vinger van God!” Maar Farao se hart het onversetlik gebly, en hy het na hulle nie geluister nie, net soos Jehovah gesê het.



^ (Matt. 12:24-28) Toe die Fariseërs dit hoor, het hulle gesê: “Hierdie man dryf die demone nie anders uit as deur middel van Beëlʹsebub, die heerser van die demone, nie.” 25 Hy het hulle gedagtes geken en vir hulle gesê: “Elke koninkryk wat teen homself verdeeld is, word verwoes, en elke stad of huis wat teen homself verdeeld is, sal nie bly staan nie. 26 Net so, as Satan Satan uitdryf, het hy teen homself verdeeld geraak; hoe sal sy koninkryk dan bly staan? 27 En as ek die demone deur middel van Beëlʹsebub uitdryf, deur middel van wie dryf julle seuns hulle uit? Daarom sal hulle julle regters wees. 28 Maar as dit deur middel van God se gees is dat ek die demone uitdryf, het die koninkryk van God julle werklik ingehaal.



^ (Eks. 8:22, 23) En op dié dag sal ek beslis die land Gosen waarop my volk staan, uitsonder, dat daar geen steekvlieë sal wees nie; sodat jy kan weet dat ek Jehovah is in die land. 23 En ek sal inderdaad ’n skeiding maak tussen my volk en jou volk. Môre sal hierdie teken plaasvind.”’”



^ (Op. 7:13, 14) Hierop het een van die ouderlinge vir my gesê: “Dié wat in die wit klere geklee is, wie is hulle en waar het hulle vandaan gekom?” 14 Toe het ek dadelik vir hom gesê: “My heer, ú weet.” En hy het vir my gesê: “Dit is hulle wat uit die groot verdrukking kom, en hulle het hulle klere gewas en dit wit gemaak in die bloed van die Lam.



^ (2 Kron. 16:9) Want Jehovah se oë deurloop die hele aarde om sy krag te toon ten behoewe van dié wie se hart volkome teenoor hom is. Hierin het u dwaas opgetree, want van nou af sal daar oorloë teen u wees.”



^ (Eks. 8:24) En Jehovah het dit gedoen; en digte swerms steekvlieë het die huis van Farao en die huise van sy knegte en die hele Egipteland begin binnedring. Die land is verwoes as gevolg van die steekvlieë.



^ (Eks. 9:3) kyk! dan kom Jehovah se hand oor jou vee wat in die veld is. Oor die perde, die esels, die kamele, die beeste en die kleinvee sal daar ’n baie swaar pes kom.



^ (Eks. 9:6) Die volgende dag het Jehovah dit dan ook gedoen, en allerhande soorte vee van Egipte het begin doodgaan; maar van die vee van die kinders van Israel het nie een doodgegaan nie.



^ (Eks. 9:10, 11) Toe het hulle die roet van ’n droogoond geneem en voor Farao gaan staan, en Moses het dit na die hemel opgegooi, en dit het swere met blase geword wat op mens en dier uitgebreek het. 11 En die towerpriesters kon as gevolg van die swere nie voor Moses staan nie, want die swere het op die towerpriesters en op al die Egiptenaars uitgekom.



^ (Eks. 9:14) Want hierdie keer stuur ek al my slae teen jou hart en oor jou knegte en jou volk, sodat jy kan weet dat daar op die hele aarde niemand soos ek is nie.



^ (Eks. 9:16) Maar juis om dié rede het ek jou nog laat bestaan, om jou my krag te toon en om my naam oor die hele aarde bekend te laat maak.



^ (Eks. 9:23-25) Daarop het Moses sy staf na die hemel uitgesteek; en Jehovah het donderslae en hael gegee, en vuur het na die aarde geskiet, en Jehovah het aanhoudend hael op Egipteland laat neerreën. 24 So het daar hael gekom, en vuur wat tussen die hael deur geflikker het. Dit was baie swaar, soos daar in die hele Egipteland nooit voorgekom het vandat dit ’n nasie geword het nie. 25 En die hael het die hele Egipteland geslaan. Die hael het alles geslaan wat in die veld was, mens sowel as dier, en allerhande plante van die veld; en dit het allerhande bome van die veld verpletter.



^ (Eks. 10:13-15) Dadelik het Moses sy staf oor Egipteland uitgesteek, en Jehovah het daardie hele dag en hele nag ’n oostewind oor die land laat waai. Dit het oggend geword, en die oostewind het die sprinkane aangebring. 14 En die sprinkane het oor die hele Egipteland begin opkom en op die hele gebied van Egipte gaan sit. Hulle was ’n baie swaar las. Voor hulle het sulke sprinkane nog nooit so verskyn nie, en ná hulle sal sulke sprinkane nooit weer so verskyn nie. 15 En hulle het die sigbare oppervlak van die hele land bedek, en die land het donker geword; en hulle het al die plante van die land opgeëet en al die vrugte van die bome wat die hael laat oorbly het; en daar het geen groenigheid aan die bome of aan die plante van die veld in die hele Egipteland oorgebly nie.



^ (Eks. 10:21-23) Jehovah het toe vir Moses gesê: “Steek jou hand na die hemel uit, sodat duisternis oor Egipteland kom en die duisternis gevoel kan word.” 22 Moses het onmiddellik sy hand na die hemel uitgesteek, en ’n dik duisternis het oor die hele Egipteland gekom, drie dae lank. 23 Hulle het mekaar nie gesien nie, en drie dae lank het niemand van sy plek af opgestaan nie; maar vir al die kinders van Israel was daar lig in hulle woonplekke.



^ (Eks. 8:10) Hierop het hy gesê: “Môre.” Toe het hy gesê: “Dit sal volgens u woord wees, sodat u kan weet dat daar niemand soos Jehovah ons God is nie,



^ (Eks. 8:18, 19) En die towerpriesters het dieselfde deur hulle geheime kunste probeer doen, om muggies voort te bring, maar hulle kon nie. En die muggies het op mens en dier gekom. 19 Die towerpriesters het derhalwe vir Farao gesê: “Dit is die vinger van God!” Maar Farao se hart het onversetlik gebly, en hy het na hulle nie geluister nie, net soos Jehovah gesê het.



^ (Eks. 9:14) Want hierdie keer stuur ek al my slae teen jou hart en oor jou knegte en jou volk, sodat jy kan weet dat daar op die hele aarde niemand soos ek is nie.



^ (Eks. 9:16) Maar juis om dié rede het ek jou nog laat bestaan, om jou my krag te toon en om my naam oor die hele aarde bekend te laat maak.



^ (Rom. 9:21, 22) Wat? Het die pottebakker nie die gesag oor die klei om uit dieselfde klomp een voorwerp vir ’n eervolle gebruik en ’n ander vir ’n oneervolle gebruik te maak nie? 22 As God dan nou, hoewel hy sy gramskap wil toon en sy krag bekend wil maak, voorwerpe van gramskap, wat vir vernietiging geskik gemaak is, met groot lankmoedigheid geduld het,



^ (Eks. 12:21-23) Dadelik het Moses al die ouer manne van Israel geroep en vir hulle gesê: “Gaan uit en neem vir julle kleinvee volgens julle families, en slag die pasgaoffer. 22 En julle moet ’n bossie hisop neem en dit in die bloed in ’n kom doop en van die bloed wat in die kom is, aan die boonste deel van die deuropening en aan die twee deurposte stryk; en niemand van julle mag tot die oggend toe by die ingang van sy huis uitgaan nie. 23 Wanneer Jehovah dan deurtrek om die Egiptenaars met die plaag te tref en die bloed aan die boonste deel van die deuropening en aan die twee deurposte sien, sal Jehovah beslis die ingang oorslaan, en hy sal nie toelaat dat die vernietiging in julle huise ingaan om julle met die plaag te tref nie.



^ (Joh. 1:29) Die volgende dag het hy Jesus na hom toe sien kom, en hy het gesê: “Kyk, die Lam van God wat die sonde van die wêreld wegneem!



^ (Rom. 5:18, 19) Daarom dan, soos dit deur een oortreding vir alle soorte mense tot veroordeling gelei het, net so lei dit ook deur een daad van regverdiging vir alle soorte mense tot regverdigverklaring vir die lewe. 19 Want net soos baie deur die ongehoorsaamheid van die een mens sondaars gemaak is, so sal ook baie deur die gehoorsaamheid van die een persoon regverdig gemaak word.



^ (Rom. 5:21) Met watter doel? Sodat, net soos die sonde as koning geheers het saam met die dood, die onverdiende goedhartigheid ook as koning sou heers deur middel van regverdigheid met die ewige lewe in die vooruitsig deur middel van Jesus Christus, ons Here.



^ (1 Kor. 5:7) Verwyder die ou suurdeeg, sodat julle ’n nuwe deeg kan wees, soos julle immers ongesuurd is. Want Christus, ons pasga, is inderdaad geoffer.



^ (Eks. 12:33-36) En die Egiptenaars het die volk begin aanspoor, om hulle gou uit die land te stuur, “want”, het hulle gesê, “ons almal is so goed as dood!” 34 Gevolglik het die volk hulle deeg geneem voordat dit ingesuur is, met hulle knieskottels in hulle mantels toegebind op hulle skouers. 35 En die kinders van Israel het gedoen volgens die woord van Moses deurdat hulle van die Egiptenaars silwervoorwerpe en goue voorwerpe en mantels gevra het. 36 En Jehovah het aan die volk guns verleen in die oë van die Egiptenaars, sodat dié aan hulle gegee het wat gevra is; en hulle het die Egiptenaars gestroop.



^ (Eks. 3:21, 22) En ek sal aan hierdie volk guns verleen in die oë van die Egiptenaars; en wanneer julle trek, sal julle nie met leë hande trek nie. 22 En elke vrou moet van haar buurvrou en van die vrou wat as ’n vreemdeling in haar huis woon, silwervoorwerpe en goue voorwerpe en mantels vra, en julle moet dit op julle seuns en julle dogters sit; en julle moet die Egiptenaars stroop.



^ (Eks. 12:35, 36) En die kinders van Israel het gedoen volgens die woord van Moses deurdat hulle van die Egiptenaars silwervoorwerpe en goue voorwerpe en mantels gevra het. 36 En Jehovah het aan die volk guns verleen in die oë van die Egiptenaars, sodat dié aan hulle gegee het wat gevra is; en hulle het die Egiptenaars gestroop.



^ (Eks. 14:13, 14) Toe het Moses vir die volk gesê: “Moenie bang wees nie. Staan vas en sien die redding van Jehovah, wat hy vandag vir julle sal bewerk. Want die Egiptenaars wat julle vandag sien, sal julle nie weer sien nie, nee, nooit weer nie. 14 Jehovah sal vir julle veg, en julle moet stil wees.”



^ (2 Kron. 20:17) Julle sal in hierdie geval nie hoef te veg nie. Neem stelling in, staan stil en sien die redding van Jehovah ten behoewe van julle. O Juda en Jerusalem, moenie bang of verskrik wees nie. Trek môre teen hulle uit, en Jehovah sal met julle wees.’”



^ (Ps. 91:8) Net met jou oë sal jy toekyk En die vergelding van die goddeloses sien.



^ (Eks. 15:1-8) Toe het Moses en die kinders van Israel hierdie lied tot Jehovah gesing en die volgende gesê: “Laat my tot Jehovah sing, want hy het hoog verhewe geword. Die perd en sy ruiter het hy in die see gewerp.  2 Jah is my sterkte en my mag, want hy kom tot my redding. Hy is my God, en ek sal hom prys; my vader se God, en ek sal hom verhef.  3 Jehovah is ’n krygsman. Jehovah is sy naam.  4 Farao se strydwaens en sy krygsmag het hy in die see gewerp, En sy beste krygsmanne het in die Rooi See gesink.  5 Die bruisende waters het hulle bedek; soos ’n klip het hulle in die dieptes afgesak.  6 U regterhand, o Jehovah, is kragtig in vermoë, U regterhand, o Jehovah, kan ’n vyand verpletter.  7 En in die volheid van u verhewenheid kan u dié neerwerp wat teen u opstaan; U stuur u brandende toorn uit, soos stoppels verteer dit hulle.  8 En deur die asem van u neusgate is waters opgehoop; Dit het bly staan soos ’n dam van vloedwaters; Die bruisende waters is in die hart van die see gestol.



^ (Eks. 15:20, 21) En die profetes Mirjam, Aäron se suster, het ’n tamboeryn in haar hand geneem; en al die vroue het saam met haar begin uitgaan met tamboeryne en in danse. 21 En Mirjam het die manne in wisselsang bly antwoord: “Sing tot Jehovah, want hy het hoog verhewe geword. Die perd en sy ruiter het hy in die see gewerp.”



^ (Eks. 15:1, 2) Toe het Moses en die kinders van Israel hierdie lied tot Jehovah gesing en die volgende gesê: “Laat my tot Jehovah sing, want hy het hoog verhewe geword. Die perd en sy ruiter het hy in die see gewerp.  2 Jah is my sterkte en my mag, want hy kom tot my redding. Hy is my God, en ek sal hom prys; my vader se God, en ek sal hom verhef.



^ (Ps. 105:2, 3) Sing tot hom, besing hom met melodieë, Oordink al sy wonderlike werke.  3 ROEM in sy heilige naam. Laat die hart van dié wat Jehovah soek, bly wees.



^ (Op. 15:3, 4) En hulle sing die lied van Moses, die slaaf van God, en die lied van die Lam en sê: “Groot en wonderbaar is u werke, Jehovah God, die Almagtige. Regverdig en waaragtig is u weë, Koning van die ewigheid. 4 Wie sal u nie werklik vrees nie, Jehovah, en u naam nie verheerlik nie, want u alleen is lojaal? Want al die nasies sal kom en voor u aanbid, omdat u regverdige verordeninge openbaar gemaak is.”



^ (Eks. 15:20, 21) En die profetes Mirjam, Aäron se suster, het ’n tamboeryn in haar hand geneem; en al die vroue het saam met haar begin uitgaan met tamboeryne en in danse. 21 En Mirjam het die manne in wisselsang bly antwoord: “Sing tot Jehovah, want hy het hoog verhewe geword. Die perd en sy ruiter het hy in die see gewerp.”



^ (Ps. 68:11) Jehovah laat die woord hoor; Die vroue wat die goeie nuus verkondig, is ’n groot leër.



^ (Num. 11:7-9) Terloops, die manna was soos koljandersaad, en dit het soos balsemgom gelyk. 8 Die volk het versprei en dit opgetel en dit in handmeule gemaal of in ’n vysel fyngestamp, en hulle het dit in kookpotte gekook of ronde koeke daarvan gemaak, en die smaak daarvan was soos die smaak van ’n soet oliekoek. 9 En wanneer die dou snags op die kamp geval het, het die manna daarop geval.



^ (Eks. 16:8) En Moses het verder gesê: “Dit sal wees wanneer Jehovah julle in die aand vleis gee om te eet en in die oggend brood tot versadiging toe, want Jehovah het julle murmureringe gehoor wat julle teen hom murmureer. En wat is ons? Julle murmureringe is nie teen ons nie, maar teen Jehovah.”



^ (Heb. 13:17) Wees gehoorsaam aan dié wat die leiding onder julle neem en wees onderdanig, want hulle waak oor julle siel as dié wat rekenskap sal gee; sodat hulle dit met vreugde kan doen en nie met ’n gesug nie, want dit sal vir julle skadelik wees.



^ (Eks. 16:14-16) Na ’n ruk het die doulaag verdamp, en kyk, op die oppervlak van die wildernis was daar iets fyns en vlokkerigs, fyn soos ryp op die aarde. 15 Toe die kinders van Israel dit sien, het hulle vir mekaar begin sê: “Wat is dit?” Want hulle het nie geweet wat dit is nie. Moses het derhalwe vir hulle gesê: “Dit is die brood wat Jehovah julle as voedsel gegee het. 16 Dít is die woord wat Jehovah beveel het: ‘Tel daarvan op, elkeen na gelang van wat hy eet. Julle moet ’n gomer vir elke persoon neem volgens die aantal siele wat elkeen van julle in sy tent het.’”



^ (Eks. 16:35) En die kinders van Israel het die manna veertig jaar lank geëet, totdat hulle in ’n bewoonde land gekom het. Hulle het die manna geëet totdat hulle by die grens van die land Kanaän gekom het.



^ (Deut. 8:2, 3) En jy moet dink aan die hele pad waarlangs Jehovah jou God jou hierdie veertig jaar in die wildernis laat gaan het, om jou nederig te maak, om jou op die proef te stel ten einde te weet wat in jou hart is, of jy sy gebooie sal onderhou of nie. 3 En hy het jou nederig gemaak en jou laat honger ly en jou met die manna gevoed, wat jy nie geken het en ook jou vaders nie geken het nie, om aan jou bekend te maak dat die mens nie van brood alleen lewe nie, maar dat die mens van elke uiting uit Jehovah se mond lewe.



^ (Joh. 6:31-35) Ons voorvaders het die manna in die wildernis geëet, net soos daar geskrywe staan: ‘Hy het hulle brood uit die hemel gegee om te eet.’” 32 Jesus het derhalwe vir hulle gesê: “Voorwaar, voorwaar, ek sê vir julle: Moses het julle nie die brood uit die hemel gegee nie, maar my Vader gee julle die ware brood uit die hemel. 33 Want die brood van God is die een wat uit die hemel neerdaal en aan die wêreld die lewe gee.” 34 Daarom het hulle vir hom gesê: “Here, gee ons altyd hierdie brood.” 35 Jesus het vir hulle gesê: “Ek is die brood van die lewe. Wie na my toe kom, sal glad nie honger word nie, en wie geloof in my beoefen, sal nooit dors word nie.



^ (Joh. 6:40) Want dít is die wil van my Vader, dat elkeen wat die Seun aanskou en geloof in hom beoefen, die ewige lewe moet hê, en ek sal hom op die laaste dag opwek.”



^ (Jos. 5:10-12) En die kamp van die kinders van Israel het in Gilgal gebly, en hulle het die pasga op die veertiende dag van die maand, in die aand, in die woestynvlaktes van Jeʹrigo, gehou. 11 En hulle het die dag ná die pasga van die opbrengs van die land begin eet, ongesuurde koeke en geroosterde graan, op daardie selfde dag. 12 Toe het die manna die volgende dag opgehou, nadat hulle van die opbrengs van die land geëet het, en daar het nie meer manna vir die kinders van Israel gekom nie, en hulle het in daardie jaar van die opbrengs van die land Kanaän begin eet.



^ (Eks. 16:35) En die kinders van Israel het die manna veertig jaar lank geëet, totdat hulle in ’n bewoonde land gekom het. Hulle het die manna geëet totdat hulle by die grens van die land Kanaän gekom het.



^ (Num. 11:4-6) En die gemengde skare wat onder hulle was, het aan ’n selfsugtige verlange uiting gegee, en ook die kinders van Israel het weer begin huil en gesê: “Wie sal vir ons vleis gee om te eet? 5 Ons onthou nog die vis wat ons verniet in Egipte geëet het, die komkommers en die waatlemoene en die preie en die uie en die knoffel! 6 Maar nou is ons siel uitgedroog. Daar is niks behalwe die manna voor ons oë nie.”



^ (1 Kor. 10:10, 11) Moet ook nie murmureerders wees, net soos party van hulle gemurmureer het nie, sodat hulle deur die vernietiger omgekom het. 11 En hierdie dinge het hulle as voorbeelde bly oorkom, en dit is opgeskryf as ’n waarskuwing vir ons op wie die eindes van die stelsels van dinge gekom het.



^ (Eks. 24:12-18) Jehovah het toe vir Moses gesê: “Klim teen die berg op na my toe en bly daar, aangesien ek vir jou die kliptafels wil gee en die wet en die gebod wat ek sal skryf om hulle te leer.” 13 Toe het Moses en sy dienaar Josua opgestaan, en Moses het teen die berg van die ware God opgeklim. 14 Maar vir die ouer manne het hy gesê: “Wag op hierdie plek vir ons totdat ons na julle toe terugkeer. En kyk! Aäron en Hur is by julle. Elkeen wat ’n regsaak het, moet na hulle toe gaan.” 15 So het Moses teen die berg opgeklim terwyl die wolk die berg bedek het. 16 En Jehovah se heerlikheid het op die berg Siʹnai gebly, en die wolk het dit ses dae lank bedek. Eindelik het hy op die sewende dag uit die wolk na Moses geroep. 17 En vir die oë van die kinders van Israel was die aanskouing van Jehovah se heerlikheid soos ’n verterende vuur op die bergtop. 18 Toe het Moses in die wolk ingegaan en teen die berg opgeklim. En Moses het veertig dae en veertig nagte op die berg gebly.



^ (Eks. 31:18) En net toe hy klaar met Moses op die berg Siʹnai gepraat het, het hy vir hom twee tafels van die Getuienis gegee, kliptafels waarop die vinger van God geskryf het.



^ (Eks. 19:8) Daarna het die hele volk eenstemmig geantwoord en gesê: “Alles wat Jehovah gespreek het, is ons bereid om te doen.” Onmiddellik het Moses die woorde van die volk aan Jehovah oorgebring.



^ (Matt. 16:24) Toe het Jesus vir sy dissipels gesê: “As iemand agter my aan wil kom, laat hy homself verloën en sy folterpaal opneem en my voortdurend volg.



^ (1 Pet. 4:1-3) Aangesien Christus dan in die vlees gely het, moet julle julle ook met dieselfde geesteshouding wapen; want die persoon wat in die vlees gely het, het opgehou met sondes, 2 om die res van sy tyd in die vlees nie meer vir die begeertes van mense te lewe nie, maar vir God se wil. 3 Want die tyd wat verby is, is voldoende vir julle om die wil van die nasies te kon volbring toe julle in losbandige dade, welluste, oordadighede met wyn, swelgerye, drinkpartye en onwettige afgoderye gewandel het.



^ (Deut. 6:4-6) “Luister, o Israel: Jehovah ons God is een Jehovah. 5 En jy moet Jehovah jou God liefhê met jou hele hart en jou hele siel en al jou lewenskrag. 6 En hierdie woorde wat ek jou vandag beveel, moet in jou hart wees;



^ (Lev. 19:18) “‘Jy mag nie wraak neem of ’n wrok koester teen die kinders van jou volk nie; en jy moet jou naaste liefhê soos jouself. Ek is Jehovah.



^ (Matt. 22:36-40) “Leermeester, wat is die grootste gebod in die Wet?” 37 Hy het vir hom gesê: “‘Jy moet Jehovah jou God liefhê met jou hele hart en met jou hele siel en met jou hele verstand.’ 38 Dit is die grootste en eerste gebod. 39 Die tweede, soortgelyk hieraan, is dit: ‘Jy moet jou naaste liefhê soos jouself.’ 40 Aan hierdie twee gebooie hang die hele Wet en die Profete.”



^ (Mark. 6:34) Wel, toe hy uitklim, het hy ’n groot skare gesien, maar hy is ontroer deur innige jammerte vir hulle, want hulle was soos skape sonder ’n herder. En hy het hulle baie dinge begin leer.



^ (Hand. 4:20) Maar wat ons betref, ons kan nie ophou praat oor die dinge wat ons gesien en gehoor het nie.”



^ (Rom. 15:2) Laat elkeen van ons sy naaste behaag in wat goed is vir sy opbouing.



^ (Eks. 32:4-6) Toe het hy die goud uit hulle hande geneem, en hy het dit met ’n graveeryster gevorm en ’n gegote beeld van ’n kalf daarvan gemaak. En hulle het begin sê: “Dit is jou God, o Israel, wat jou uit Egipteland laat optrek het.” 5 Toe Aäron dit sien, het hy voor die beeld ’n altaar gebou. Uiteindelik het Aäron uitgeroep en gesê: “Môre is daar ’n fees vir Jehovah.” 6 En hulle het die volgende dag vroeg opgestaan, en hulle het brandoffers begin offer en gemeenskapsoffers begin aanbied. Daarna het die volk gaan sit om te eet en te drink. Toe het hulle opgestaan om vrolik te wees.



^ (Eks. 32:10) Laat my dan nou begaan, sodat my toorn teen hulle kan ontvlam en ek hulle kan uitroei, en laat ek jou ’n groot nasie maak.”



^ (1 Kor. 10:7) Moet ook nie, soos party van hulle, afgodedienaars word nie; net soos daar geskrywe staan: “Die volk het gaan sit om te eet en te drink, en hulle het opgestaan om ’n aangename tyd te hê.”



^ (1 Kor. 10:11) En hierdie dinge het hulle as voorbeelde bly oorkom, en dit is opgeskryf as ’n waarskuwing vir ons op wie die eindes van die stelsels van dinge gekom het.



^ (Eks. 32:18, 19) Maar hy het gesê: “Dit is nie die geluid van sang oor ’n magtige daad nie, En dit is nie die geluid van sang oor ’n nederlaag nie; Dit is die geluid van ander sang wat ek hoor.” 19 En net toe hy naby die kamp kom en die kalf en die danse kon sien, het Moses se toorn ontvlam, en hy het dadelik die tafels uit sy hande gegooi en hulle aan die voet van die berg verbrysel.



^ (Ef. 5:15, 16) Let dan voortdurend streng op hoe julle wandel, dat dit nie as onwyses is nie, maar as wyses, 16 terwyl julle die geleë tyd vir julleself uitkoop, omdat die dae boos is.



^ (1 Joh. 2:15-17) Moenie die wêreld of die dinge in die wêreld liefhê nie. As iemand die wêreld liefhet, is die liefde vir die Vader nie in hom nie; 16 want alles wat in die wêreld is—die begeerte van die vlees en die begeerte van die oë en die spoggerige vertoon van ’n mens se lewensmiddele—het nie hulle oorsprong by die Vader nie, maar het hulle oorsprong by die wêreld. 17 Wat meer is, die wêreld gaan verby en so ook sy begeerte, maar hy wat die wil van God doen, bly vir ewig.



^ (Eks. 32:25-28) En Moses het gesien dat die volk bandeloos geword het, omdat Aäron hulle bandeloos laat word het, tot skande onder hulle teenstanders. 26 Toe het Moses in die poort van die kamp gaan staan en gesê: “Wie is aan Jehovah se kant? Kom na my toe!” En al die seuns van Levi het by hom begin bymekaarkom. 27 Hy het toe vir hulle gesê: “Só het Jehovah, die God van Israel, gesê: ‘Gord elkeen van julle sy swaard aan sy sy. Gaan van poort tot poort deur die kamp en weer terug en maak dood, elkeen sy broer en elkeen sy naaste en elkeen sy intieme kennis.’” 28 En die seuns van Levi het gedoen soos Moses gesê het, sodat daar op daardie dag ongeveer drieduisend man van die volk geval het.



^ (Ps. 18:25) Met iemand wat lojaal is, sal u lojaal handel; Met die onberispelike man sal u onberispelik handel;



^ (Eks. 27:1-8) “En jy moet die altaar van akasiahout maak, vyf el lank en vyf el breed. Die altaar moet vierkantig wees, en drie el hoog. 2 En jy moet sy horings op sy vier hoeke maak. Sy horings moet daaruit voortkom, en jy moet dit met koper oortrek. 3 En jy moet sy kanne maak om sy vetterige as te verwyder, en sy skoppe en sy bakke en sy vurke en sy vuurbakke; en jy moet al sy voorwerpe van koper maak. 4 En jy moet ’n rooster daarvoor maak, ’n netwerk van koper; en jy moet aan die net vier koperringe maak, aan die vier hoeke. 5 En jy moet dit onder die lys van die altaar plaas, daaronder, binne-in, en die net moet naby die middel van die altaar wees. 6 En jy moet draaghoute vir die altaar maak, draaghoute van akasiahout, en jy moet hulle met koper oortrek. 7 En sy draaghoute moet in die ringe gesteek word, en die draaghoute moet aan die twee kante van die altaar wees wanneer dit gedra word. 8 ’n Hol kis van planke moet jy dit maak. Net soos hy op die berg vir jou gewys het, so moet hulle dit maak.



^ (Eks. 28:1) “En wat jou betref, laat jou broer Aäron en sy seuns saam met hom uit die midde van die kinders van Israel nader kom na jou toe, sodat hy my as priester kan dien: Aäron, Nadab en Abiʹhu, Eleaʹsar en Iʹtamar, die seuns van Aäron.



^ (Eks. 25:20) En die gerubs moet hulle twee vlerke na bo uitsprei en die deksel met hulle vlerke beskut, met hulle gesigte na mekaar toe. Die gesigte van die gerubs moet na die deksel gekeer wees.



^ (Eks. 25:22) En ek sal my daar voor jou stel en van bokant die deksel af, tussen die twee gerubs uit wat op die ark van die getuienis is, met jou praat, ja, oor alles wat ek jou vir die kinders van Israel sal beveel.



^ (Num. 7:89) En wanneer Moses in die tent van samekoms ingegaan het om met hom te praat, dan het hy die stem met hom hoor praat van bokant die deksel af wat op die ark van die getuienis was, tussen die twee gerubs uit; en hy het met hom gepraat.



^ (2 Kon. 19:15) En Hiskiʹa het voor Jehovah begin bid en gesê: “O Jehovah, die God van Israel, wat op die gerubs sit, u alleen is die ware God van al die koninkryke van die aarde. U het die hemel en die aarde gemaak.



^ (Eks. 30:1-10) “En jy moet ’n altaar maak as ’n plek om reukwerk te brand; van akasiahout moet jy dit maak. 2 ’n El lank en ’n el breed, vierkantig moet dit wees, en twee el hoog. Sy horings kom daaruit voort. 3 En jy moet dit met suiwer goud oortrek, sy bovlak en sy kante rondom en sy horings; en jy moet daarvoor ’n goue rand rondom maak. 4 Jy moet ook twee goue ringe daarvoor maak. Onder sy rand aan twee van sy kante moet jy hulle maak, aan twee teenoorgestelde kante, aangesien hulle moet dien as houers vir die draaghoute om dit mee te dra. 5 En jy moet die draaghoute van akasiahout maak en hulle met goud oortrek. 6 En jy moet dit voor die voorhangsel sit wat naby die ark van die getuienis is, voor die deksel wat oor die Getuienis is, waar ek my voor jou sal stel. 7 “En Aäron moet welriekende reukwerk daarop laat rook. Oggend na oggend, wanneer hy die lampe gereedmaak, moet hy dit laat rook. 8 En wanneer Aäron die lampe tussen die twee aande opsteek, moet hy dit laat rook. Dit is ’n voortdurende reukwerk voor Jehovah in julle geslagte. 9 Julle mag daarop geen onwettige reukwerk of brandoffer of graanoffer bring nie; en julle mag geen drankoffer daarop uitgiet nie. 10 En Aäron moet een keer per jaar op die horings daarvan versoening doen. Met van die bloed van die sondoffer van die versoening moet hy een keer per jaar daarvoor versoening doen in julle geslagte. Dit is hoogheilig vir Jehovah.”



^ (Eks. 30:17-21) En Jehovah het verder met Moses gepraat en gesê: 18 “Jy moet ’n koperkom met sy kopervoetstuk maak, om in te was, en jy moet dit tussen die tent van samekoms en die altaar sit en water daarin gooi. 19 En Aäron en sy seuns moet hulle hande en hulle voete daar was. 20 Wanneer hulle in die tent van samekoms ingaan, moet hulle hulle met water was sodat hulle nie sterf nie, of wanneer hulle nader gaan na die altaar om te dien, ten einde ’n vuuroffer aan Jehovah te laat rook. 21 En hulle moet hulle hande en hulle voete was sodat hulle nie sterf nie, en dit moet vir hulle dien as ’n voorskrif tot onbepaalde tyd, vir hom en sy nageslag in al hulle geslagte.”



^ (Eks. 34:1, 2) Toe het Jehovah vir Moses gesê: “Kap vir jou twee kliptafels uit soos die eerstes, en ek sal op die tafels die woorde skryf wat op die eerste tafels was, wat jy verbrysel het. 2 En wees gereed teen die oggend, want in die oggend moet jy teen die berg Siʹnai opklim en daar by my op die top van die berg gaan staan.



^ (Heb. 9:1-5) Wat die vorige verbond dan betref, dit het insettinge vir heilige diens en sy aardse heiligdom gehad. 2 Want ’n eerste tentafdeling is gemaak, waarin die lampstaander en ook die tafel en die uitstalling van die brode was; en dit word “die Heilige” genoem. 3 Maar agter die tweede voorhangsel was die tentafdeling wat “die Allerheiligste” genoem word. 4 Dit het ’n goue reukvat gehad en die verbondsark, wat rondom heeltemal met goud oorgetrek was, waarin die goue kruik met die manna was en die staf van Aäron wat gebot het en die tafels van die verbond; 5 maar daarbo was die glorieryke gerubs wat die versoendeksel oorskadu het. Maar dit is nie nou die tyd om in besonderhede oor hierdie dinge te praat nie.



^ (Eks. 30:18-21) “Jy moet ’n koperkom met sy kopervoetstuk maak, om in te was, en jy moet dit tussen die tent van samekoms en die altaar sit en water daarin gooi. 19 En Aäron en sy seuns moet hulle hande en hulle voete daar was. 20 Wanneer hulle in die tent van samekoms ingaan, moet hulle hulle met water was sodat hulle nie sterf nie, of wanneer hulle nader gaan na die altaar om te dien, ten einde ’n vuuroffer aan Jehovah te laat rook. 21 En hulle moet hulle hande en hulle voete was sodat hulle nie sterf nie, en dit moet vir hulle dien as ’n voorskrif tot onbepaalde tyd, vir hom en sy nageslag in al hulle geslagte.”



^ (Eks. 40:30, 31) Toe het hy die kom tussen die tent van samekoms en die altaar gesit en water daarin gegooi om mee te was. 31 En Moses en Aäron en sy seuns het hulle hande en hulle voete daar gewas.



^ (Heb. 10:22) laat ons dan met ’n waaragtige hart nader kom in die volle versekerdheid van die geloof, aangesien ons harte deur besprinkeling van ’n goddelose gewete gereinig is en ons liggaam met rein water gewas is.



^ (Heb. 9:1) Wat die vorige verbond dan betref, dit het insettinge vir heilige diens en sy aardse heiligdom gehad.



^ (Heb. 9:9) Dié tent is ’n illustrasie vir die vasgestelde tyd wat nou hier is, en in ooreenstemming daarmee word gawes sowel as offerandes gebring. Dié kan egter nie die man wat heilige diens verrig, tot volmaaktheid bring wat sy gewete betref nie,



^ (Heb. 10:1) Want aangesien die Wet ’n skaduwee het van die toekomstige goeie dinge, maar nie die wese van die dinge nie, kan mense nooit met dieselfde offerandes wat hulle van jaar tot jaar voortdurend bring, dié wat nader kom, tot volmaaktheid bring nie.



^ (Num. 13:2, 3) “Stuur vir jou manne uit sodat hulle die land Kanaän kan verken, wat ek aan die kinders van Israel gee. Julle moet een man vir elke stam van sy vaders uitstuur, elkeen ’n owerste onder hulle.” 3 Toe het Moses hulle op bevel van Jehovah van die wildernis Paran af uitgestuur. Al die manne was hoofde van die kinders van Israel.



^ (Num. 13:18-20) En julle moet kyk hoe die land is en die mense wat daarin woon, of hulle sterk of swak is, of hulle min of baie is; 19 en hoe die land is waarin hulle woon, of dit goed of sleg is, en hoe die stede is waarin hulle woon, of dit kampe of vestings is; 20 en hoe die land is, of dit vet of skraal is, of daar bome in is of nie. En julle moet moedig wees en van die vrugte van die land saambring.” En die dae was die dae van die eerste ryp vrugte van die druiwe.



^ (Num. 13:28-30) Die feite is nietemin dat die mense wat in die land woon, sterk is, en die versterkte stede is baie groot; en ook het ons daar dié gesien wat vir Enak gebore is. 29 Die Amalekiete woon in die land van die Negeb, en die Hetiete en die Jebusiete en die Amoriete woon in die bergstreek, en die Kanaäniete woon by die see en aan die kant van die Jordaan.” 30 Toe het Kaleb die volk probeer stilmaak teenoor Moses en gesê: “Laat ons dadelik optrek, en ons sal dit sekerlik in besit neem, want ons kan gewis die oorhand daaroor kry.”



^ (Matt. 17:20) Hy het vir hulle gesê: “Weens julle kleingelowigheid. Want voorwaar, ek sê vir julle: As julle geloof het so groot soos ’n mosterdsaadjie, sal julle vir hierdie berg sê: ‘Gaan weg hiervandaan daarnatoe’, en hy sal weggaan, en niks sal vir julle onmoontlik wees nie.”



^ (2 Kor. 5:7) want ons wandel deur geloof, nie deur aanskouing nie.



^ (Num. 14:2, 3) En al die kinders van Israel het teen Moses en Aäron begin murmureer, en die hele vergadering het teen hulle begin sê: “As ons maar in Egipteland gesterf het, of as ons maar in hierdie wildernis gesterf het! 3 En waarom bring Jehovah ons na hierdie land om deur die swaard te val? Ons vrouens en ons kindertjies sal roofgoed word. Is dit nie vir ons beter om na Egipte terug te keer nie?”



^ (Num. 14:27) “Hoe lank sal hierdie bose vergadering aanhou om so teen my te murmureer? Ek het die murmureringe van die kinders van Israel gehoor waarmee hulle teen my murmureer.



^ (Matt. 25:40) En die koning sal antwoord en vir hulle sê: ‘Voorwaar, ek sê vir julle: Vir sover julle dit aan een van die geringste van hierdie broers van my gedoen het, het julle dit aan my gedoen.’



^ (Matt. 25:45) Dan sal hy hulle antwoord met die woorde: ‘Voorwaar, ek sê vir julle: Vir sover julle dit nie aan een van hierdie geringstes gedoen het nie, het julle dit nie aan my gedoen nie.’



^ (1 Kor. 10:10) Moet ook nie murmureerders wees, net soos party van hulle gemurmureer het nie, sodat hulle deur die vernietiger omgekom het.



^ (Num. 14:24) Wat my kneg Kaleb betref, omdat hy ’n ander gees het en hy my volkome bly volg het, sal ek hom beslis in die land bring waarheen hy gegaan het, en sy nageslag sal dit in besit neem.



^ (1 Kon. 19:18) En ek het seweduisend in Israel laat oorbly, al die knieë wat nie voor Baäl gebuig het nie, en elke mond wat hom nie gesoen het nie.”



^ (Spr. 15:3) Die oë van Jehovah is op elke plek, en hulle let op die slegtes en die goeies.



^ (Num. 16:9, 10) Is dit vir julle so ’n kleinigheid dat die God van Israel julle uit die vergadering van Israel afgesonder het om julle te laat nader kom na hom toe, ten einde die diens van Jehovah se tabernakel te verrig en voor die vergadering te staan om hulle te dien, 10 en dat hy jou en al jou broers, die kinders van Levi, saam met jou laat nader kom? Moet julle dan ook nog die priesterskap probeer verkry?



^ (Num. 16:18) Toe het hulle elkeen sy vuurbak geneem en vuur daarop gesit en reukwerk daarop geplaas en by die ingang van die tent van samekoms saam met Moses en Aäron gaan staan.



^ (Lev. 10:1, 2) Later het Aäron se seuns Nadab en Abiʹhu elkeen sy vuurbak geneem en dit gebring en vuur daarin gesit en reukwerk daarop geplaas, en hulle het onwettige vuur voor Jehovah begin offer, wat hy hulle nie voorgeskryf het nie. 2 Hierop het ’n vuur van Jehovah uitgegaan en hulle verteer, sodat hulle voor Jehovah gesterf het.



^ (Spr. 11:2) Het vermetelheid gekom? Dan sal oneer kom; maar wysheid is by die beskeidenes.



^ (Num. 16:1-3) En Korag, die seun van Jishar, die seun van Kehat, die seun van Levi, het opgestaan, saam met Datan en Abiʹram, die seuns van Eliʹab, en On, die seun van Pelet, die seuns van Ruben. 2 En hulle het voor Moses opgestaan, hulle en tweehonderd-en-vyftig man van die kinders van Israel, owerstes van die vergadering, manne wat uit die samekoms opgeroep was, manne van naam. 3 Toe het hulle teen Moses en Aäron bymekaargekom en vir hulle gesê: “Dit is nou genoeg, want die hele vergadering, hulle almal, is heilig, en Jehovah is in hulle midde. Waarom moet julle julle dan bo die gemeente van Jehovah verhef?”



^ (Spr. 15:33) Die vrees van Jehovah is dissipline tot wysheid, en nederigheid gaan heerlikheid vooraf.



^ (Jes. 49:7) Só het Jehovah, die Terugkoper van Israel, sy Heilige, gesê vir hom wat in die siel verag word, vir hom wat deur die nasie verfoei word, vir die kneg van heersers: “Konings sal dit sien en beslis opstaan, en vorste, en hulle sal hulle neerbuig weens Jehovah, wat getrou is, die Heilige van Israel, wat jou uitverkies.”



^ (Num. 26:10) Toe het die aarde sy mond oopgemaak en hulle verswelg. Wat Korag betref, hy het gesterf toe die vergadering gesterf het, toe die vuur tweehonderd-en-vyftig man verteer het. En hulle het ’n simbool geword.



^ (Num. 17:5) En die man wat ek sal uitkies, sy staf sal bot, en ek sal beslis die murmureringe van die kinders van Israel teen my, wat hulle teen julle murmureer, laat stil word.”



^ (Num. 17:8) En die volgende dag toe Moses in die tent van die Getuienis ingaan, kyk! daar het Aäron se staf vir die huis van Levi gebot, en dit het knoppe en bloeisels voortgebring en ryp amandels gedra.



^ (Num. 17:10) Daarna het Jehovah vir Moses gesê: “Sit Aäron se staf terug voor die Getuienis as iets wat bewaar moet word as ’n teken vir die kinders van opstandigheid, sodat hulle murmureringe teen my kan ophou, dat hulle nie sterf nie.”



^ (Num. 17:10) Daarna het Jehovah vir Moses gesê: “Sit Aäron se staf terug voor die Getuienis as iets wat bewaar moet word as ’n teken vir die kinders van opstandigheid, sodat hulle murmureringe teen my kan ophou, dat hulle nie sterf nie.”



^ (Hand. 20:28) Let op julleself en op die hele kudde, waaronder die heilige gees julle as opsieners aangestel het, om as herders toesig te hou oor die gemeente van God, wat hy met die bloed van sy eie Seun gekoop het.



^ (Fil. 2:14) Hou aan om alles sonder murmurering en redekaweling te doen,



^ (Heb. 13:17) Wees gehoorsaam aan dié wat die leiding onder julle neem en wees onderdanig, want hulle waak oor julle siel as dié wat rekenskap sal gee; sodat hulle dit met vreugde kan doen en nie met ’n gesug nie, want dit sal vir julle skadelik wees.



^ (Num. 20:22-29) En die kinders van Israel, die hele vergadering, het van Kades af weggetrek en by die berg Hor gekom. 23 Toe het Jehovah op die berg Hor, aan die grens van die land Edom, vir Moses en Aäron gesê: 24 “Aäron sal tot sy volk versamel word, want hy sal die land wat ek beslis aan die kinders van Israel sal gee, nie ingaan nie, omdat julle in opstand gekom het teen my bevel aangaande die waters van Meʹriba. 25 Neem Aäron en sy seun Eleaʹsar en laat hulle teen die berg Hor opklim. 26 En trek Aäron se klere uit, en jy moet dit vir sy seun Eleaʹsar aantrek; en Aäron sal tot sy volk versamel word en sal daar sterf.” 27 En Moses het gedoen net soos Jehovah beveel het; en voor die oë van die hele vergadering het hulle teen die berg Hor opgeklim. 28 Toe het Moses Aäron se klere uitgetrek en dit vir sy seun Eleaʹsar aangetrek, waarna Aäron daar op die top van die berg gesterf het. En Moses en Eleaʹsar het van die berg afgekom. 29 En die hele vergadering het gesien dat Aäron gesterf het, en die hele huis van Israel het dertig dae lank oor Aäron gehuil.



^ (Deut. 29:5) ‘Terwyl ek julle veertig jaar lank in die wildernis gelei het, het julle klere aan julle nie verslyt nie, en jou sandaal aan jou voet het nie verslyt nie.



^ (Deut. 29:5) ‘Terwyl ek julle veertig jaar lank in die wildernis gelei het, het julle klere aan julle nie verslyt nie, en jou sandaal aan jou voet het nie verslyt nie.



^ (Matt. 6:31) Moet julle dus nooit kwel en sê: ‘Wat gaan ons eet?’ of: ‘Wat gaan ons drink?’ of: ‘Wat gaan ons aantrek?’ nie.



^ (Heb. 13:5) Laat julle lewenswyse vry wees van die liefde vir geld, terwyl julle tevrede is met die teenwoordige dinge. Want hy het gesê: “Ek sal jou hoegenaamd nie verlaat of jou ooit versaak nie.”



^ (Jak. 1:17) Elke goeie gawe en elke volmaakte geskenk kom van bo, want dit daal neer van die Vader van die hemelse ligte, en by hom is daar geen verandering van die draaiing van die skaduwee nie.



^ (Num. 20:12) Later het Jehovah vir Moses en Aäron gesê: “Omdat julle nie geloof in my getoon het om my voor die oë van die kinders van Israel te heilig nie, daarom sal julle hierdie gemeente nie in die land inbring wat ek beslis aan hulle sal gee nie.”



^ (1 Kor. 10:12) Daarom, wie dink dat hy staan, moet oppas dat hy nie val nie.



^ (Op. 4:11) “U is waardig, Jehovah, ja, ons God, om die heerlikheid en die eer en die krag te ontvang, want u het alles geskep, en weens u wil het hulle bestaan en is hulle geskep.”



^ (Num. 12:3) En die man Moses was verreweg die sagmoedigste van al die mense wat op die oppervlak van die aarde was.



^ (Num. 20:12) Later het Jehovah vir Moses en Aäron gesê: “Omdat julle nie geloof in my getoon het om my voor die oë van die kinders van Israel te heilig nie, daarom sal julle hierdie gemeente nie in die land inbring wat ek beslis aan hulle sal gee nie.”



^ (Num. 20:27, 28) En Moses het gedoen net soos Jehovah beveel het; en voor die oë van die hele vergadering het hulle teen die berg Hor opgeklim. 28 Toe het Moses Aäron se klere uitgetrek en dit vir sy seun Eleaʹsar aangetrek, waarna Aäron daar op die top van die berg gesterf het. En Moses en Eleaʹsar het van die berg afgekom.



^ (Deut. 32:4) Die Rots, volmaak is sy werk, Want al sy weë is geregtigheid. ’n God van getrouheid, by wie daar geen onreg is nie; Regverdig en reg is hy.



^ (Heb. 12:7-11) Wat julle verduur, dien tot dissipline. God behandel julle soos seuns. Want watter seun is daar wat nie deur ’n vader gedissiplineer word nie? 8 Maar as julle sonder die dissipline is waarvan almal deelgenote geword het, is julle in werklikheid buite-egtelike kinders en nie seuns nie. 9 Verder, ons het vaders gehad wat van ons vlees was om ons te dissiplineer, en ons het aan hulle respek betoon. Sal ons ons dan nie veel meer aan die Vader van ons geestelike lewe onderwerp en lewe nie? 10 Want hulle het ons ’n paar dae na hulle goeddunke gedissiplineer, maar hy doen dit tot ons nut sodat ons aan sy heiligheid deel kan hê. 11 Geen dissipline lyk weliswaar op die oomblik vreugdevol nie, maar bedroewend; tog lewer dit later vir dié wat daardeur geoefen is vreedsame vrug op, naamlik regverdigheid.



^ (Num. 21:4-9) Terwyl hulle verder getrek het van die berg Hor af met die pad van die Rooi See, sodat hulle om die land Edom kon trek, het die siel van die volk weens die pad moeg begin raak. 5 En die volk het teen God en Moses bly praat: “Waarom het julle ons uit Egipte laat optrek om in die wildernis te sterf? Want daar is geen brood en geen water nie, en ons siel het ’n afsku gekry van die veragtelike brood.” 6 Toe het Jehovah giftige slange onder die volk ingestuur, en hulle het die volk bly byt, sodat baie mense van Israel gesterf het. 7 Uiteindelik het die volk na Moses toe gekom en gesê: “Ons het gesondig, want ons het teen Jehovah en teen u gepraat. Doen vir ons voorspraak by Jehovah sodat hy die slange van ons verwyder.” En Moses het vir die volk voorspraak gedoen. 8 Toe het Jehovah vir Moses gesê: “Maak vir jou ’n vurige slang en sit dit op ’n paal. En wanneer iemand gebyt is, dan moet hy daarna kyk en so bly lewe.” 9 Moses het dadelik ’n koperslang gemaak en dit op die paal gesit; en as ’n slang iemand gebyt het en hy sy blik op die koperslang gerig het, dan het hy bly lewe.



^ (Num. 21:5, 6) En die volk het teen God en Moses bly praat: “Waarom het julle ons uit Egipte laat optrek om in die wildernis te sterf? Want daar is geen brood en geen water nie, en ons siel het ’n afsku gekry van die veragtelike brood.” 6 Toe het Jehovah giftige slange onder die volk ingestuur, en hulle het die volk bly byt, sodat baie mense van Israel gesterf het.



^ (Rom. 2:4) Of verag jy die rykdom van sy goedhartigheid en verdraagsaamheid en lankmoedigheid, omdat jy nie weet dat die goedhartigheid van God jou tot berou probeer lei nie?



^ (Num. 21:9) Moses het dadelik ’n koperslang gemaak en dit op die paal gesit; en as ’n slang iemand gebyt het en hy sy blik op die koperslang gerig het, dan het hy bly lewe.



^ (2 Kon. 18:1-4) En in die derde jaar van Hoseʹa, die seun van Ela, die koning van Israel, het Hiskiʹa, die seun van Agas, die koning van Juda, koning geword. 2 Hy was vyf-en-twintig jaar oud toe hy begin regeer het, en hy het nege-en-twintig jaar in Jerusalem regeer. En sy moeder se naam was Abi, die dogter van Sagariʹa. 3 En hy het bly doen wat reg was in Jehovah se oë, volgens alles wat sy voorvader Dawid gedoen het. 4 Hy het die hoogtes verwyder en die heilige pilare in stukke gebreek en die heilige paal afgekap en die koperslang verbrysel wat Moses gemaak het; want tot op dié dae het die kinders van Israel voortdurend offerrook daarvoor laat opgaan, en dit is die koperslang-afgod genoem.



^ (Joh. 3:14, 15) En net soos Moses die slang in die wildernis opgehef het, so moet die Seun van die mens opgehef word, 15 sodat elkeen wat in hom glo, die ewige lewe kan hê.



^ (Gal. 3:13) Christus het ons losgekoop van die vloek van die Wet deur in ons plek ’n vloek te word, want daar staan geskrywe: “Vervloek is elkeen wat aan ’n paal gehang is.”



^ (1 Pet. 2:24) Hy het ons sondes in sy eie liggaam aan die paal gedra, sodat ons met sondes klaar kan wees en vir regverdigheid kan lewe. En “deur sy wonde is julle genees”.



^ (Num. 21:21) Israel het toe boodskappers na Sihon, die koning van die Amoriete, gestuur en gesê:



^ (Num. 21:23) En Sihon het Israel nie toegelaat om deur sy gebied te trek nie, maar Sihon het al sy manskappe versamel en Israel in die wildernis tegemoetgetrek, en hy het by Jahas gekom en teen Israel begin veg.



^ (Num. 21:33, 34) Daarna het hulle weggedraai en met die pad van Basan opgetrek. Hierop het Og, die koning van Basan, hulle tegemoetgetrek, hy en al sy manskappe, na die geveg by Edreʹï. 34 Jehovah het toe vir Moses gesê: “Moenie vir hom bang wees nie, want ek sal hom en sy hele volk en sy land beslis in jou hand gee; en jy moet met hom doen net soos jy gedoen het met Sihon, die koning van die Amoriete, wat in Hesbon gewoon het.”



^ (Num. 22:16, 17) En hulle het by Biʹleam gekom en vir hom gesê: “Só het Balak, die seun van Sippor, gesê: ‘Laat jou asseblief nie terughou om na my toe te kom nie. 17 Want ek sal jou vir seker grootliks eer, en alles wat jy vir my sê, sal ek doen. Kom dus asseblief tog. Vervloek tog hierdie volk vir my.’”



^ (Spr. 6:16) Daar is ses dinge wat Jehovah haat; ja, sewe is verfoeilik vir sy siel:



^ (Spr. 6:18) ’n hart wat skadelike planne beraam, voete wat haastig is om na slegtheid te hardloop,



^ (2 Pet. 2:15) Omdat hulle die reguit weg verlaat het, is hulle mislei. Hulle het die weg gevolg van Biʹleam, die seun van Beor, wat die loon van onreg liefgehad het,



^ (Jud. 11) Wee hulle, want hulle het die weg van Kain bewandel en vir beloning halsoorkop die dwaalweg van Biʹleam ingeslaan en in die opstandige gepraat van Korag vergaan!



^ (Num. 23:3) En Biʹleam het vir Balak gesê: “Bly staan by jou brandoffer en laat my gaan. Miskien sal Jehovah met my in aanraking kom en my ontmoet. In daardie geval sal ek jou beslis alles meedeel wat hy my toon.” En hy het na ’n kaal heuwel gegaan.



^ (Num. 23:11-14) Hierop het Balak vir Biʹleam gesê: “Wat het jy my aangedoen? Ek het jou laat haal om my vyande te vervloek, en kyk, jy het hulle tot die uiterste toe geseën.” 12 En hy het geantwoord en gesê: “Moet ek nie sorg dat ek alles sê wat Jehovah in my mond lê nie?” 13 Toe het Balak vir hom gesê: “Kom tog asseblief saam met my na ’n ander plek van waar jy hulle kan sien. Net die buitenste rand van hulle sal jy sien, en jy sal hulle almal nie sien nie. En vervloek hulle daarvandaan vir my.” 14 Toe het hy hom na die veld Sofim geneem, na die top van Pisga, en sewe altare gebou en ’n bul en ’n ram op elke altaar geoffer.



^ (1 Sam. 15:22) Hierop het Samuel gesê: “Skep Jehovah soveel behae in brandoffers en offerandes as in gehoorsaamheid aan die stem van Jehovah? Kyk! Om gehoorsaam te wees, is beter as ’n offerande, om aandag te skenk beter as die vet van ramme;



^ (Num. 24:10) Daarop het Balak se toorn teen Biʹleam ontvlam en het hy sy hande geklap, en Balak het vir Biʹleam gesê: “Ek het jou geroep om my vyande te vervloek, en kyk! jy het hulle nou al drie keer tot die uiterste toe geseën.



^ (Jes. 54:17) Geen wapen wat teen jou gesmee sal word, sal enige sukses hê nie, en elke tong wat in die gereg teen jou sal opstaan, sal jy veroordeel. Dit is die erfbesitting van die knegte van Jehovah, en hulle regverdigheid is uit my”, is die woord van Jehovah.



^ (Num. 27:15-19) Toe het Moses met Jehovah gepraat en gesê: 16 “Laat Jehovah, die God van die geeste van elke soort vlees, ’n man oor die vergadering aanstel 17 wat voor hulle sal uitgaan en wat voor hulle sal inkom en wat hulle sal uitlei en wat hulle sal inlei, sodat Jehovah se vergadering nie word soos skape wat geen herder het nie.” 18 Toe het Jehovah vir Moses gesê: “Neem vir jou Josua, die seun van Nun, ’n man in wie gees is, en jy moet hom die hand oplê; 19 en jy moet hom voor die priester Eleaʹsar en voor die hele vergadering laat staan, en jy moet voor hulle oë die bevel aan hom oordra.



^ (Hand. 20:28) Let op julleself en op die hele kudde, waaronder die heilige gees julle as opsieners aangestel het, om as herders toesig te hou oor die gemeente van God, wat hy met die bloed van sy eie Seun gekoop het.



^ (Heb. 13:7) Hou dié in gedagte wat die leiding onder julle neem, wat die woord van God tot julle gespreek het, en namate julle die uiteinde van hulle gedrag aanskou, moet julle hulle geloof navolg.



^ (Deut. 3:23-29) “En ek het Jehovah in dié tyd om guns gesmeek en gesê: 24 ‘O Soewereine Heer Jehovah, u het begin om u kneg u grootheid en u sterk arm te laat sien, want watter god is daar in die hemel of op die aarde wat sulke werke en sulke magtige dade doen soos u? 25 Laat my asseblief oortrek en die goeie land sien wat oorkant die Jordaan lê, daardie goeie bergstreek en die Libanon.’ 26 En Jehovah het weens julle grimmig teenoor my gebly en nie na my geluister nie; maar Jehovah het vir my gesê: ‘Dit is nou genoeg! Moet nooit weer met my oor hierdie saak praat nie. 27 Klim op na die top van Pisga en slaan jou oë op na die weste en noorde en suide en ooste en kyk met jou oë, want jy sal nie deur hierdie Jordaan trek nie. 28 En dra die bevel aan Josua oor en moedig hom aan en versterk hom, want hy sal voor hierdie volk uit deurtrek en hy sal hulle die land laat beërf wat jy sal sien.’ 29 Al die tyd het ons in die vallei teenoor Bet-Peor gebly.



^ (Deut. 3:25-27) Laat my asseblief oortrek en die goeie land sien wat oorkant die Jordaan lê, daardie goeie bergstreek en die Libanon.’ 26 En Jehovah het weens julle grimmig teenoor my gebly en nie na my geluister nie; maar Jehovah het vir my gesê: ‘Dit is nou genoeg! Moet nooit weer met my oor hierdie saak praat nie. 27 Klim op na die top van Pisga en slaan jou oë op na die weste en noorde en suide en ooste en kyk met jou oë, want jy sal nie deur hierdie Jordaan trek nie.



^ (Num. 20:12, 13) Later het Jehovah vir Moses en Aäron gesê: “Omdat julle nie geloof in my getoon het om my voor die oë van die kinders van Israel te heilig nie, daarom sal julle hierdie gemeente nie in die land inbring wat ek beslis aan hulle sal gee nie.” 13 Dit is die waters van Meʹriba, omdat die kinders van Israel met Jehovah rusie gemaak het, sodat hy onder hulle geheilig is.



^ (Deut. 31:1-8) Toe het Moses gegaan en hierdie woorde met die hele Israel gespreek 2 en vir hulle gesê: “Ek is vandag honderd-en-twintig jaar oud. Ek sal nie meer mag uitgaan en inkom nie, aangesien Jehovah vir my gesê het: ‘Jy sal nie deur hierdie Jordaan trek nie.’ 3 Jehovah jou God trek voor jou deur. Hy sal hierdie nasies voor jou uit verdelg, en jy moet hulle verdryf. Josua trek voor jou deur, net soos Jehovah gesê het. 4 En Jehovah sal beslis met hulle doen net soos hy met Sihon en Og, die konings van die Amoriete, en met hulle land gedoen het, toe hy hulle verdelg het. 5 En Jehovah het hulle aan julle oorgelewer, en julle moet met hulle handel volgens die hele gebod wat ek julle beveel het. 6 WEES moedig en sterk. Moenie bang wees of sidder voor hulle nie, want Jehovah jou God trek saam met jou. Hy sal jou nie in die steek laat of jou heeltemal verlaat nie.” 7 En Moses het Josua geroep en vir hom voor die oë van die hele Israel gesê: “Wees moedig en sterk, want jy—jy sal hierdie volk in die land bring wat Jehovah aan hulle voorvaders met ’n eed beloof het om aan hulle te gee, en jy sal dit aan hulle as ’n erfdeel gee. 8 En Jehovah trek voor jou uit. Hy sal voortdurend met jou wees. Hy sal jou nie in die steek laat of jou heeltemal verlaat nie. Moenie bang of verskrik wees nie.”



^ (Deut. 31:14-23) Daarna het Jehovah vir Moses gesê: “Kyk! Die dae het nader gekom dat jy moet sterf. Roep Josua, en gaan staan julle in die tent van samekoms, sodat ek die bevel aan hom kan oordra.” En Moses en Josua het gegaan en in die tent van samekoms gaan staan. 15 Toe het Jehovah by die tent in die wolkkolom verskyn, en die wolkkolom het by die ingang van die tent bly staan. 16 Jehovah het toe vir Moses gesê: “Kyk! Jy ontslaap met jou voorvaders; en hierdie volk sal beslis opstaan en onsedelike gemeenskap hê met vreemde gode van die land waarheen hulle gaan, daar in hulle midde, en hulle sal my beslis verlaat en my verbond verbreek wat ek met hulle gesluit het. 17 Dan sal my toorn op dié dag inderdaad teen hulle ontvlam, en ek sal hulle beslis verlaat en my aangesig vir hulle verberg, en hulle sal iets word wat verteer moet word; en baie rampspoede en benoudhede sal oor hulle kom, en hulle sal sekerlik op dié dag sê: ‘Het hierdie rampspoede nie oor ons gekom omdat ons God nie in ons midde is nie?’ 18 Wat my betref, ek sal op dié dag my aangesig heeltemal verberg weens al die kwaad wat hulle gedoen het, omdat hulle hulle tot ander gode gewend het. 19 “SKRYF dan nou vir julle hierdie lied op en leer dit aan die kinders van Israel. Lê dit in hulle mond sodat hierdie lied as my getuie teen die kinders van Israel kan dien. 20 Want ek sal hulle inbring in die land wat ek aan hulle voorvaders met ’n eed beloof het, wat oorloop van melk en heuning, en hulle sal beslis eet en versadig en vet word en hulle tot ander gode wend, en hulle sal dié inderdaad dien en my met minagting bejeën en my verbond verbreek. 21 En wanneer baie rampspoede en benoudhede oor hulle kom, dan sal hierdie lied as ’n getuie voor hulle antwoord, want dit moenie uit die mond van hulle nageslag vergeet word nie, want ek ken hulle neiging goed wat hulle vandag ontwikkel voordat ek hulle in die land bring wat ek met ’n eed beloof het.” 22 Toe het Moses hierdie lied op dié dag opgeskryf, sodat hy dit aan die kinders van Israel kon leer. 23 En hy het die bevel aan Josua, die seun van Nun, oorgedra en gesê: “Wees moedig en sterk, want jy—jy sal die kinders van Israel in die land bring wat ek aan hulle met ’n eed beloof het, en ek sal voortdurend met jou wees.”



^ (Deut. 31:6-8) WEES moedig en sterk. Moenie bang wees of sidder voor hulle nie, want Jehovah jou God trek saam met jou. Hy sal jou nie in die steek laat of jou heeltemal verlaat nie.” 7 En Moses het Josua geroep en vir hom voor die oë van die hele Israel gesê: “Wees moedig en sterk, want jy—jy sal hierdie volk in die land bring wat Jehovah aan hulle voorvaders met ’n eed beloof het om aan hulle te gee, en jy sal dit aan hulle as ’n erfdeel gee. 8 En Jehovah trek voor jou uit. Hy sal voortdurend met jou wees. Hy sal jou nie in die steek laat of jou heeltemal verlaat nie. Moenie bang of verskrik wees nie.”



^ (Deut. 31:23) En hy het die bevel aan Josua, die seun van Nun, oorgedra en gesê: “Wees moedig en sterk, want jy—jy sal die kinders van Israel in die land bring wat ek aan hulle met ’n eed beloof het, en ek sal voortdurend met jou wees.”



^ (Deut. 32:45-52) Nadat Moses al hierdie woorde klaar met die hele Israel gespreek het, 46 het hy verder vir hulle gesê: “Rig julle hart op al die woorde wat ek vandag as waarskuwing tot julle spreek, sodat julle julle kinders kan beveel om al die woorde van hierdie wet sorgvuldig uit te voer. 47 Want dit is geen waardelose woord vir julle nie, maar dit beteken julle lewe, en deur hierdie woord kan julle julle dae verleng in die land waarheen julle deur die Jordaan trek om dit in besit te neem.” 48 En Jehovah het op daardie selfde dag met Moses gepraat en gesê: 49 “Klim op teen hierdie Abaʹrimgebergte, die berg Nebo, wat in die land Moab is, wat op Jeʹrigo uitkyk, en sien die land Kanaän, wat ek aan die kinders van Israel as ’n besitting gee. 50 Sterf dan op die berg waarteen jy opklim, en word tot jou volk versamel, net soos jou broer Aäron op die berg Hor gesterf het en tot sy volk versamel is; 51 omdat julle troueloos teenoor my opgetree het onder die kinders van Israel by die waters van Meʹriba by Kades, in die wildernis Zin; omdat julle my nie onder die kinders van Israel geheilig het nie. 52 Want jy sal die land van ver af sien, maar jy sal nie daar ingaan, in die land wat ek aan die kinders van Israel gee nie.”



^ (Deut. 32:47) Want dit is geen waardelose woord vir julle nie, maar dit beteken julle lewe, en deur hierdie woord kan julle julle dae verleng in die land waarheen julle deur die Jordaan trek om dit in besit te neem.”



^ (Lev. 18:5) En julle moet my insettinge en my regterlike beslissings onderhou, en as ’n mens dit nakom, sal hy ook daardeur lewe. Ek is Jehovah.



^ (Heb. 4:12) Want die woord van God is lewend en oefen krag uit en is skerper as enige tweesnydende swaard en dring selfs deur tot die skeiding van siel en gees, en van gewrigte en hulle murg, en kan gedagtes en bedoelings van die hart onderskei.



^ (Deut. 34:10) Maar daar het nog nooit weer ’n profeet in Israel opgestaan soos Moses nie—vir wie Jehovah van aangesig tot aangesig geken het—



^ (Eks. 33:11) En Jehovah het van aangesig tot aangesig met Moses gepraat, soos ’n man met sy naaste sou praat. Wanneer hy na die kamp teruggekeer het, het sy dienaar Josua, die seun van Nun, as helper, nie die tent verlaat nie.



^ (Eks. 33:20) En hy het bygevoeg: “Jy kan my aangesig nie sien nie, want geen mens kan my sien en nogtans lewe nie.”



^ (Num. 12:8) Mond tot mond praat ek met hom, en toon so vir hom dinge, en nie deur raaisels nie; en hy aanskou die voorkoms van Jehovah. Waarom het julle dan nie gevrees om teen my kneg, teen Moses, te praat nie?”



^ (Eks. 23:28) En ek sal die gevoel van verslaenheid voor jou uit stuur, en dit sal die Hewiete, die Kanaäniete en die Hetiete eenvoudig voor jou uit verdryf.



^ (Jos. 2:9-11) En sy het vir die manne gesê: “Ek weet dat Jehovah beslis die land aan julle sal gee, en dat die skrik vir julle op ons geval het, en dat al die inwoners van die land mismoedig geword het weens julle. 10 Want ons het gehoor hoe Jehovah die waters van die Rooi See voor julle laat opdroog het toe julle uit Egipte uitgetrek het, en wat julle met die twee konings van die Amoriete gedoen het wat aan die oorkant van die Jordaan was, naamlik Sihon en Og, wat julle aan vernietiging oorgegee het. 11 Toe ons dit hoor, het ons hart begin smelt, en weens julle het daar nog geen gees in enigiemand opgekom nie, want Jehovah julle God is God in die hemel daar bo en op die aarde hier onder.



^ (Heb. 11:31) Deur geloof het Ragab, die hoer, nie omgekom saam met dié wat ongehoorsaam was nie, omdat sy die spioene vreedsaam ontvang het.



^ (Rom. 1:17) want daarin word God se regverdigheid geopenbaar weens geloof en tot geloof, net soos daar geskrywe staan: “Maar die regverdige—deur middel van geloof sal hy lewe.”



^ (Heb. 10:39) Ons is dan nou nie die soort wat terugdeins tot vernietiging nie, maar die soort wat geloof het tot die behoud van die siel.



^ (Jak. 2:25) Is Ragab, die hoer, nie ook net so deur werke regverdig verklaar nadat sy die boodskappers gasvry ontvang en hulle met ’n ander pad weggestuur het nie?



^ (Jos. 3:13) En die oomblik dat die voetsole van die priesters wat die ark van Jehovah, die Here van die hele aarde, dra, in die waters van die Jordaan rus, sal die waters van die Jordaan afgesny word, die waters wat van bo afvloei, en dit sal soos een dam bly staan.”



^ (Jos. 3:15) en die oomblik toe die draers van die Ark die Jordaan bereik en die priesters wat die Ark dra, hulle voete aan die kant van die waters insteek (die Jordaan oorstroom al sy oewers al die dae van die oes),



^ (Spr. 3:5) Vertrou op Jehovah met jou hele hart en moenie op jou eie begrip steun nie.



^ (Jak. 2:22) Jy sien dat sy geloof met sy werke saamgewerk het en dat sy geloof deur sy werke tot volmaaktheid gebring is,



^ (Jak. 2:26) Ja, soos die liggaam sonder gees dood is, so is ook geloof sonder werke dood.



^ (Jos. 3:15) en die oomblik toe die draers van die Ark die Jordaan bereik en die priesters wat die Ark dra, hulle voete aan die kant van die waters insteek (die Jordaan oorstroom al sy oewers al die dae van die oes),



^ (Jos. 4:18) En toe die priesters wat die ark van die verbond van Jehovah dra, uit die middel van die Jordaan opklim en die priesters hulle voetsole op die droë grond uitlig, het die waters van die Jordaan na hulle plek begin terugkeer en soos voorheen al sy oewers oorstroom.



^ (Ps. 66:5-7) KOM en aanskou die dade van God. Die wyse waarop hy met die mensekinders handel, is vreesinboesemend.  6 Hy het die see in droë land verander; Deur die rivier het hulle te voet getrek. Daar het ons ons in hom begin verbly.  7 Hy heers tot onbepaalde tyd deur sy mag. Sy oë let op die nasies. Wat die hardkoppiges betref, laat hulle hulle nie verhef nie. Sela.



^ (Jos. 4:4-7) Toe het Josua twaalf manne geroep wat hy uit die kinders van Israel aangestel het, een man uit elke stam; 5 en Josua het vir hulle gesê: “Gaan voor die ark van Jehovah julle God uit na die middel van die Jordaan, en tel vir julle elkeen ’n klip op sy skouer, volgens die getal stamme van die kinders van Israel, 6 sodat dit as ’n teken onder julle kan dien. As julle seuns in die toekoms vra en sê: ‘Waarom het julle hierdie klippe?’ 7 dan moet julle vir hulle sê: ‘Omdat die waters van die Jordaan voor die ark van Jehovah se verbond afgesny is. Toe dit deur die Jordaan getrek het, is die waters van die Jordaan afgesny, en hierdie klippe moet tot onbepaalde tyd as ’n gedenkteken vir die kinders van Israel dien.’”



^ (Jos. 6:15, 16) En op die sewende dag het hulle vroeg opgestaan, met dagbreek, en hulle het sewe keer op hierdie manier om die stad getrek. Net op dié dag het hulle sewe keer om die stad getrek. 16 En die sewende keer het die priesters op die horings geblaas, en Josua het vir die volk gesê: “Skreeu; want Jehovah het die stad aan julle gegee.



^ (Jes. 60:22) Die kleine sal ’n duisend word, en die geringe ’n magtige nasie. Ek, Jehovah, sal dit op die regte tyd bespoedig.”



^ (Matt. 24:14) En hierdie goeie nuus van die koninkryk sal in die hele bewoonde aarde verkondig word as ’n getuienis vir al die nasies; en dan sal die einde kom.



^ (1 Kor. 9:16) As ek dan nou die goeie nuus bekend maak, is dit vir my geen rede om te roem nie, want die dwang is my opgelê. Waarlik, wee my as ek die goeie nuus nie bekend maak nie!



^ (Jos. 6:26) Toe het Josua in dié tyd ’n eed laat uitspreek en gesê: “Vervloek voor Jehovah is die man wat opstaan en hierdie stad, ja, Jeʹrigo, bou. Ten koste van sy eersgeborene sal hy sy fondament lê, en ten koste van sy jongste sal hy sy deure insit.”



^ (1 Kon. 16:34) In sy dae het Hiël, van Bet-El, Jeʹrigo gebou. Ten koste van Abiʹram, sy eersgeborene, het hy sy fondament gelê, en ten koste van Segub, sy jongste, het hy sy deure ingesit, volgens Jehovah se woord wat hy deur middel van Josua, die seun van Nun, gespreek het.



^ (Jes. 55:11) so sal my woord wees wat uit my mond uitgaan. Dit sal nie sonder resultate na my toe terugkeer nie, maar dit sal beslis doen wat my behaag en sal beslis sukses behaal in alles waarvoor ek dit gestuur het.



^ (Jos. 7:7-9) En Josua het gesê: “Ag, Soewereine Heer Jehovah, waarom het u hierdie volk die hele pad oor die Jordaan gebring, net om ons in die hand van die Amoriete te gee sodat hulle ons kan vernietig? En het ons tog maar besluit om aan die oorkant van die Jordaan te bly! 8 Verskoon my, o Jehovah, maar wat kan ek sê nadat Israel sy rug voor sy vyande gedraai het? 9 En die Kanaäniete en al die inwoners van die land sal daarvan hoor, en hulle sal ons beslis omsingel en ons naam van die aarde af uitroei; en wat sal u vir u groot naam doen?”



^ (Ps. 119:145) Ek het met my hele hart geroep. Antwoord my, o Jehovah. U voorskrifte sal ek bewaar.



^ (1 Joh. 5:14) En dít is die vertroue wat ons teenoor hom het, dat hy ons hoor, ongeag wat ons volgens sy wil vra.



^ (Jos. 7:11) Israel het gesondig, en hulle het ook my verbond oortree wat ek hulle beveel het; en hulle het ook geneem van dit wat aan vernietiging oorgegee is en het ook gesteel en dit ook geheim gehou en het dit ook by hulle eie voorwerpe gesit.



^ (Jos. 7:14, 15) En julle moet môreoggend stam vir stam verskyn, en die stam wat Jehovah sal aanwys, sal familie vir familie nader kom, en die familie wat Jehovah sal aanwys, sal huisgesin vir huisgesin nader kom, en die huisgesin wat Jehovah sal aanwys, sal man vir man nader kom. 15 En die een wat aangewys word met dit wat aan vernietiging oorgegee is, sal met vuur verbrand word, hy en alles wat aan hom behoort, omdat hy die verbond van Jehovah oortree het en omdat hy ’n skandelike dwaasheid in Israel begaan het.”’”



^ (Spr. 15:3) Die oë van Jehovah is op elke plek, en hulle let op die slegtes en die goeies.



^ (1 Tim. 5:24) Die sondes van party mense is algemeen bekend en lei regstreeks tot ’n oordeel, maar wat ander mense betref, hulle sondes word ook later bekend.



^ (Heb. 4:13) En daar is nie ’n skepping wat nie vir sy oë sigbaar is nie, maar alles lê naak en oop en bloot voor die oë van hom aan wie ons rekenskap moet gee.



^ (Jos. 7:13) Staan op! Heilig die volk, en jy moet sê: ‘Heilig julle môre, want só het Jehovah, die God van Israel, gesê: “Daar is iets wat aan vernietiging oorgegee is in jou midde, o Israel. Jy sal nie teen jou vyande kan opstaan totdat julle dit wat aan vernietiging oorgegee is, uit julle midde verwyder het nie.



^ (Lev. 5:1) “‘En as ’n siel sondig deurdat hy ’n vervloeking gehoor het wat in die openbaar uitgespreek is en hy ’n getuie is of dit gesien het of daarvan te wete gekom het, dan moet hy, as hy dit nie bekend maak nie, verantwoording doen vir sy oortreding.



^ (Spr. 28:13) Hy wat sy oortredings bedek, sal nie sukses behaal nie, maar hy wat dit bely en laat staan, sal barmhartigheid bewys word.



^ (Jos. 9:22) Josua het hulle toe laat roep en met hulle gepraat en gesê: “Waarom het julle ons bedrieg en gesê: ‘Ons is baie ver van julle af’, terwyl julle hier onder ons woon?



^ (Jos. 9:24) Toe het hulle Josua geantwoord en gesê: “Dit was omdat u knegte onomwonde meegedeel is dat Jehovah u God sy kneg Moses beveel het om aan julle die hele land te gee en om al die inwoners van die land voor julle uit te verdelg, en weens julle het ons baie bang geword ter wille van ons siel. Daarom het ons hierdie ding gedoen.



^ (Matt. 9:13) Gaan dan en leer wat dit beteken: ‘Ek wil barmhartigheid hê en nie offerandes nie.’ Want ek het nie gekom om regverdiges te roep nie, maar sondaars.”



^ (Hand. 10:34, 35) Hierop het Petrus sy mond oopgemaak en gesê: “Ek sien vir seker dat God nie partydig is nie, 35 maar in elke nasie is die mens wat hom vrees en regverdigheid beoefen, vir hom aanneemlik.



^ (2 Pet. 3:9) Jehovah is nie traag met betrekking tot sy belofte, soos party mense traagheid beskou nie, maar hy is geduldig met julle omdat hy nie wil hê dat enigeen vernietig moet word nie, maar wil hê dat almal tot berou moet kom.



^ (Jos. 9:18, 19) En die kinders van Israel het hulle nie verslaan nie, omdat die owerstes van die vergadering vir hulle gesweer het by Jehovah, die God van Israel. En die hele vergadering het teen die owerstes begin murmureer. 19 Hierop het al die owerstes vir die hele vergadering gesê: “Ons het vir hulle gesweer by Jehovah, die God van Israel, en nou mag ons hulle nie kwaad aandoen nie.



^ (Matt. 5:37) Laat julle woord Ja eenvoudig Ja beteken, julle Nee, Nee; want wat meer as dit is, is uit die bose.



^ (Ef. 4:25) Noudat julle onwaarheid afgelê het, moet julle derhalwe die waarheid praat, elkeen van julle met sy naaste, want ons is lede wat aan mekaar behoort.



^ (Jos. 10:1-5) En toe Adoʹni-Seʹdek, die koning van Jerusalem, hoor dat Josua Ai ingeneem en dit toe aan vernietiging oorgegee het, dat hy met Ai en sy koning gedoen het net soos hy met Jeʹrigo en sy koning gedoen het, en dat die inwoners van Giʹbeon met Israel vrede gemaak het en onder hulle bly, 2 het hy baie bang geword, omdat Giʹbeon ’n groot stad was, soos een van die koninklike stede, en omdat dit groter was as Ai en al sy manne sterk manne was. 3 Gevolglik het Adoʹni-Seʹdek, die koning van Jerusalem, na Hoham, die koning van Hebron, en na Piram, die koning van Jarmut, en na Jaʹfia, die koning van Lagis, en na Debir, die koning van Eglon, gestuur en gesê: 4 “Trek op na my toe en help my en laat ons Giʹbeon verslaan, want dit het met Josua en die kinders van Israel vrede gemaak.” 5 Hierop het hulle bymekaargekom en opgetrek, vyf konings van die Amoriete: die koning van Jerusalem, die koning van Hebron, die koning van Jarmut, die koning van Lagis, die koning van Eglon, hulle en al hulle kampe, en hulle het teen Giʹbeon kamp opgeslaan en daarteen oorlog gevoer.



^ (Jos. 10:4) “Trek op na my toe en help my en laat ons Giʹbeon verslaan, want dit het met Josua en die kinders van Israel vrede gemaak.”



^ (Sag. 8:23) “Só het Jehovah van die leërs gesê: ‘In dié dae sal tien man uit al die tale van die nasies die slip van ’n Joodse man vasgryp, ja, hulle sal dit vasgryp en sê: “Ons sal saam met julle gaan, want ons het gehoor dat God met julle is.”’”



^ (Matt. 25:35-40) Want ek het honger geword, en julle het my iets gegee om te eet; ek het dors geword, en julle het my iets gegee om te drink. Ek was ’n vreemdeling, en julle het my gasvry ontvang; 36 naak, en julle het my geklee. Ek het siek geword, en julle het na my omgesien. Ek was in die gevangenis, en julle het na my toe gekom.’ 37 Dan sal die regverdiges hom antwoord met die woorde: ‘Here, wanneer het ons u honger gesien en u gevoed, of dors en u iets gegee om te drink? 38 Wanneer het ons u ’n vreemdeling gesien en u gasvry ontvang, of naak en u geklee? 39 Wanneer het ons u siek of in die gevangenis gesien en na u toe gegaan?’ 40 En die koning sal antwoord en vir hulle sê: ‘Voorwaar, ek sê vir julle: Vir sover julle dit aan een van die geringste van hierdie broers van my gedoen het, het julle dit aan my gedoen.’



^ (Op. 12:17) En die draak se gramskap het teen die vrou ontvlam, en hy het weggegaan om oorlog te voer teen die oorblywendes van haar saad, wat die gebooie van God bewaar en die werk het om van Jesus te getuig.



^ (Jos. 10:6-15) Daarop het die manne van Giʹbeon na Josua in die kamp by Gilgal gestuur en gesê: “Moenie u hand ten opsigte van u slawe laat verslap nie. Trek gou op na ons toe en red ons tog en help ons, want al die konings van die Amoriete wat in die bergstreek woon, het teen ons saamgekom.” 7 Toe het Josua uit Gilgal opgetrek, hy en al die manskappe saam met hom en al die dapper, sterk manne. 8 Toe het Jehovah vir Josua gesê: “Moenie vir hulle bang wees nie, want ek het hulle in jou hand gegee. Niemand van hulle sal teen jou standhou nie.” 9 En Josua het hulle onverwags aangeval. Hy het die hele nag deur van Gilgal af opgetrek. 10 En Jehovah het hulle in verwarring gebring voor Israel, en dié het hulle met ’n groot slagting by Giʹbeon begin ombring en hulle met die opdraand van Bet-Horon langs agtervolg en hulle omgebring tot by Aseʹka en Makkeʹda. 11 En terwyl hulle voor Israel weggevlug het en op die afdraand van Bet-Horon was, het Jehovah groot stene uit die hemel op hulle gewerp tot by Aseʹka, sodat hulle gesterf het. Daar het meer deur die haelstene gesterf as wat die kinders van Israel met die swaard doodgemaak het. 12 Toe het Josua met Jehovah gepraat op die dag dat Jehovah die Amoriete aan die kinders van Israel oorgelewer het, en hy het voor die oë van Israel gesê: “Son, staan bewegingloos bo Giʹbeon, En maan, bo die laagvlakte van Aʹjalon.” 13 Gevolglik het die son bewegingloos bly staan en die maan het stilgestaan, totdat die nasie hom op sy vyande kon wreek. Staan dit nie geskrywe in die boek van Jasar nie? En die son het in die middel van die hemel bly staan en het hom omtrent ’n hele dag lank nie gehaas om onder te gaan nie. 14 En geen dag was soos dié een, daarvoor of daarna, deurdat Jehovah na die stem van ’n man geluister het nie, want Jehovah het vir Israel geveg. 15 Daarna het Josua en die hele Israel saam met hom na die kamp by Gilgal teruggekeer.



^ (Jos. 10:8) Toe het Jehovah vir Josua gesê: “Moenie vir hulle bang wees nie, want ek het hulle in jou hand gegee. Niemand van hulle sal teen jou standhou nie.”



^ (Jos. 10:10) En Jehovah het hulle in verwarring gebring voor Israel, en dié het hulle met ’n groot slagting by Giʹbeon begin ombring en hulle met die opdraand van Bet-Horon langs agtervolg en hulle omgebring tot by Aseʹka en Makkeʹda.



^ (Jos. 10:12, 13) Toe het Josua met Jehovah gepraat op die dag dat Jehovah die Amoriete aan die kinders van Israel oorgelewer het, en hy het voor die oë van Israel gesê: “Son, staan bewegingloos bo Giʹbeon, En maan, bo die laagvlakte van Aʹjalon.” 13 Gevolglik het die son bewegingloos bly staan en die maan het stilgestaan, totdat die nasie hom op sy vyande kon wreek. Staan dit nie geskrywe in die boek van Jasar nie? En die son het in die middel van die hemel bly staan en het hom omtrent ’n hele dag lank nie gehaas om onder te gaan nie.



^ (Ps. 18:3) Die Een wat geloof moet word, Jehovah, sal ek aanroep, En van my vyande sal ek gered word.



^ (Spr. 18:10) Die naam van Jehovah is ’n sterk toring. Die regverdige hardloop daarin en word beskerm.



^ (Jos. 12:7) En dít is die konings van die land wat Josua en die kinders van Israel verslaan het aan die kant van die Jordaan na die weste, van Baäl-Gad af in die valleivlakte van die Liʹbanon en tot by die berg Halak, wat oploop na Seïr, waarna Josua dit aan die stamme van Israel as ’n besitting gegee het volgens hulle dele,



^ (Jos. 24:11-13) “‘Toe het julle deur die Jordaan getrek en by Jeʹrigo gekom. En die grondeienaars van Jeʹrigo, die Amoriete en die Perissiete en die Kanaäniete en die Hetiete en die Girgasiete, die Hewiete en die Jebusiete het teen julle begin veg; maar ek het hulle in julle hand gegee. 12 Toe het ek die gevoel van verslaenheid voor julle uit gestuur, en dit het hulle geleidelik voor julle uit verdryf—twee konings van die Amoriete—nie met jou swaard en nie met jou boog nie. 13 So het ek julle ’n land gegee waarvoor julle nie geswoeg het nie en stede wat julle nie gebou het nie, en julle het daarin gaan woon. Julle eet van wingerde en olyfboorde wat julle nie geplant het nie.’



^ (Deut. 31:8) En Jehovah trek voor jou uit. Hy sal voortdurend met jou wees. Hy sal jou nie in die steek laat of jou heeltemal verlaat nie. Moenie bang of verskrik wees nie.”



^ (Luk. 21:9) En wanneer julle van oorloë en oproere hoor, moet julle nie verskrik word nie. Want hierdie dinge moet eers plaasvind, maar die einde kom nie onmiddellik nie.”



^ (Luk. 21:25-28) “En daar sal tekens in son en maan en sterre wees, en op die aarde angs onder die nasies, wat radeloos is as gevolg van die gedreun van die see en sy onstuimigheid, 26 terwyl die mense flou word van vrees en verwagting aangaande die dinge wat oor die bewoonde aarde kom; want die kragte van die hemele sal geskud word. 27 En dan sal hulle die Seun van die mens met krag en groot heerlikheid in ’n wolk sien kom. 28 Maar wanneer hierdie dinge begin gebeur, staan dan regop en lig julle kop op, want julle verlossing kom nader.”



^ (Jos. 14:1-5) En dit is wat die kinders van Israel as erfbesitting in die land Kanaän geneem het, wat Eleaʹsar, die priester, en Josua, die seun van Nun, en die hoofde van die vaderhuise van die stamme van die kinders van Israel hulle laat beërf het. 2 Hulle erfdeel is deur die lot toegewys, net soos Jehovah deur middel van Moses met betrekking tot die nege stamme en die halwe stam beveel het. 3 Want Moses het die erfdeel van die ander twee stamme en die ander halwe stam aan die oorkant van die Jordaan gegee; en aan die Leviete het hy nie ’n erfdeel onder hulle gegee nie. 4 Want die kinders van Josef het twee stamme geword, Manasʹse en Eʹfraim; en hulle het nie aan die Leviete ’n aandeel in die land gegee nie, behalwe stede om in te woon en hulle weivelde vir hulle vee en hulle eiendom. 5 Net soos Jehovah Moses beveel het, so het die kinders van Israel gedoen; en hulle het die land verdeel.



^ (Jos. 14:2) Hulle erfdeel is deur die lot toegewys, net soos Jehovah deur middel van Moses met betrekking tot die nege stamme en die halwe stam beveel het.



^ (Jes. 65:21) En hulle sal beslis huise bou en dit bewoon; en hulle sal beslis wingerde plant en die vrug daarvan eet.



^ (Eseg. 47:21-23) “En julle moet hierdie land onder julle verdeel, onder die twaalf stamme van Israel. 22 En julle moet dit as erfdeel toewys aan julle en aan die inwonende vreemdelinge wat as vreemdelinge onder julle woon, wat onder julle die vader van kinders geword het. En hulle moet vir julle soos ’n boorling onder die kinders van Israel word. Saam met julle sal ’n erfdeel hulle deur die lot toeval onder die stamme van Israel. 23 En in die stam waar die inwonende vreemdeling as ’n vreemdeling gaan woon het, daar moet julle hom sy erfdeel gee”, is die woord van die Soewereine Heer Jehovah.



^ (1 Kor. 14:33) Want God is nie ’n God van wanorde nie, maar van vrede. Soos in al die gemeentes van die heiliges:



^ (Rigt. 2:8-13) Toe het Josua, die seun van Nun, die kneg van Jehovah, op die ouderdom van honderd-en-tien jaar gesterf. 9 En hulle het hom begrawe in die gebied van sy erfdeel in Timnat-Heres in die bergstreek van Eʹfraim, noord van die berg Gaäs. 10 En ook daardie hele geslag is tot hulle vaders versamel, en ná hulle het ’n ander geslag begin opstaan wat nie Jehovah of die werk wat hy vir Israel gedoen het, geken het nie. 11 En die kinders van Israel het begin doen wat sleg was in die oë van Jehovah en die Baäls gedien. 12 So het hulle Jehovah, die God van hulle vaders, wat hulle uit Egipteland uitgelei het, versaak en ander gode gevolg uit die gode van die volke wat rondom hulle was, en hulle het hulle voor dié begin neerbuig, sodat hulle Jehovah aanstoot gegee het. 13 So het hulle Jehovah versaak en Baäl en die Astoʹret-beelde begin dien.



^ (Rigt. 2:8) Toe het Josua, die seun van Nun, die kneg van Jehovah, op die ouderdom van honderd-en-tien jaar gesterf.



^ (Rigt. 2:10, 11) En ook daardie hele geslag is tot hulle vaders versamel, en ná hulle het ’n ander geslag begin opstaan wat nie Jehovah of die werk wat hy vir Israel gedoen het, geken het nie. 11 En die kinders van Israel het begin doen wat sleg was in die oë van Jehovah en die Baäls gedien.



^ (Matt. 24:45-47) “Wie is werklik die getroue en verstandige slaaf vir wie sy heer oor sy huisknegte aangestel het om hulle hulle voedsel op die regte tyd te gee? 46 Gelukkig is daardie slaaf as sy heer by sy aankoms vind dat hy dit doen! 47 Voorwaar, ek sê vir julle: Hy sal hom oor al sy besittings aanstel.



^ (2 Tess. 2:3-6) Laat niemand julle op enige manier verlei nie, want dit sal nie kom nie tensy die afval eers kom en die mens van wetteloosheid geopenbaar word, die seun van vernietiging. 4 Hy verset hom en verhef hom bo elkeen wat “god” of ’n voorwerp van verering genoem word, sodat hy in die tempel van Die God gaan sit en homself in die openbaar as ’n god vertoon. 5 Onthou julle nie dat ek, terwyl ek nog by julle was, hierdie dinge vir julle gesê het nie? 6 En julle weet dan nou wat as ’n teëhouer dien, met die oog daarop dat hy op sy eie bestemde tyd geopenbaar sal word.



^ (Tit. 1:7-9) Want ’n opsiener moet as God se bestuurder vry van beskuldiging wees, nie eiesinnig nie, nie geneig tot toorn nie, nie ’n dronk bakleier nie, nie ’n slaner nie, nie gierig na oneerlike gewin nie, 8 maar gasvry, iemand wat die goeie liefhet, gesond van verstand, regverdig, lojaal, selfbeheersd, 9 iemand wat met betrekking tot sy onderrigkuns stewig aan die betroubare woord vashou, sodat hy in staat kan wees om deur die gesonde leer te vermaan sowel as om die teësprekers tereg te wys.



^ (Op. 1:1) ’n Openbaring deur Jesus Christus, wat God hom gegee het, om vir sy slawe die dinge te toon wat binnekort moet plaasvind. En hy het sy engel uitgestuur en dit deur hom in tekens aan sy slaaf Johannes oorgedra,



^ (Op. 2:1, 2) “Skryf aan die engel van die gemeente in Eʹfese: Hierdie dinge sê hy wat die sewe sterre in sy regterhand hou, hy wat tussen die sewe goue lampstaanders wandel: 2 ‘Ek ken jou dade, en jou arbeid en volharding, en weet dat jy slegte mense nie kan verdra nie, en dat jy dié op die proef gestel het wat sê dat hulle apostels is, maar dit nie is nie, en hulle leuenaars bevind het.



^ (Rigt. 2:14-22) Hierop het Jehovah se toorn teen Israel ontvlam, sodat hy hulle in die hand van die plunderaars gegee het, en hulle het hulle begin plunder; en hy het hulle in die hand van hulle vyande rondom hulle verkoop, en hulle kon nie meer voor hulle vyande standhou nie. 15 Waarheen hulle ook al uitgetrek het, was die hand van Jehovah teen hulle ten kwade, net soos Jehovah gesê het en net soos Jehovah vir hulle gesweer het; en hulle het in baie groot nood begin verkeer. 16 Toe het Jehovah rigters verwek, en dié het hulle uit die hand van hulle plunderaars gered. 17 En selfs na hulle rigters het hulle nie geluister nie, maar hulle het onsedelike gemeenskap met ander gode gehad en hulle voor hulle neergebuig. Hulle het gou afgewyk van die weg waarop hulle voorvaders gewandel het in gehoorsaamheid aan die gebooie van Jehovah. Hulle het nie so gedoen nie. 18 En wanneer Jehovah vir hulle rigters verwek het, was Jehovah met die rigter, en hy het hulle al die dae van die rigter uit die hand van hulle vyande gered; want Jehovah het spyt gevoel oor hulle gekerm weens hulle onderdrukkers en dié wat hulle rondgestoot het. 19 En wanneer die rigter gesterf het, het hulle omgedraai en verderfliker as hulle vaders gehandel deur agter ander gode aan te loop om hulle te dien en hulle voor hulle neer te buig. Hulle het nie hulle gebruike en hulle hardkoppige gedrag laat staan nie. 20 Uiteindelik het Jehovah se toorn teen Israel ontvlam en het hy gesê: “Omdat hierdie nasie my verbond oortree het wat ek hulle voorvaders beveel het en nie na my stem geluister het nie, 21 sal ook ek nie weer ’n enkele nasie van dié wat Josua by sy dood laat oorbly het, voor hulle uit verdryf nie, 22 sodat Israel deur hulle op die proef gestel kan word, of hulle Jehovah se weg sal hou deur daarop te wandel net soos hulle vaders dit gehou het, of nie.”



^ (Rigt. 2:20) Uiteindelik het Jehovah se toorn teen Israel ontvlam en het hy gesê: “Omdat hierdie nasie my verbond oortree het wat ek hulle voorvaders beveel het en nie na my stem geluister het nie,



^ (Spr. 3:1, 2) My seun, moenie my wet vergeet nie, en laat jou hart my gebooie bewaar, 2 want lengte van dae en jare van lewe en vrede sal vir jou bygevoeg word.



^ (Eseg. 18:21-23) “‘Wat dan nou ’n goddelose betref, as hy hom afkeer van al sy sondes wat hy gepleeg het en hy al my insettinge onderhou en geregtigheid en regverdigheid beoefen, sal hy sekerlik bly lewe. Hy sal nie sterf nie. 22 Al sy oortredings wat hy begaan het—dit sal nie teen hom in herinnering gebring word nie. Vir sy regverdigheid wat hy gedoen het, sal hy bly lewe.’ 23 “‘Skep ek enigsins behae in die dood van ’n goddelose’, is die woord van die Soewereine Heer Jehovah, ‘en nie daarin dat hy hom afkeer van sy weë en bly lewe nie?’



^ (Rigt. 4:4) En Deboʹra, ’n profetes, die vrou van Lapʹpidot, het Israel in dié tyd gerig.



^ (Rigt. 4:8, 9) Hierop het Barak vir haar gesê: “As jy saam met my gaan, sal ek ook sekerlik gaan; maar as jy nie saam met my gaan nie, sal ek nie gaan nie.” 9 Toe het sy gesê: “Ek sal vir seker saam met jou gaan. Die luisterryke eer sal nietemin nie joune word op die weg wat jy gaan nie, want Jehovah sal Siʹsera in die hand van ’n vrou verkoop.” Daarop het Deboʹra opgestaan en saam met Barak na Kedes gegaan.



^ (Rigt. 4:14) Deboʹra het toe vir Barak gesê: “Staan op, want vandag sal Jehovah Siʹsera beslis in jou hand gee. Is dit nie Jehovah wat voor jou uitgetrek het nie?” En Barak het met tienduisend man agter hom aan teen die berg Tabor afgegaan.



^ (Rigt. 4:21, 22) En Jael, die vrou van Heber, het ’n tentpen geneem en die hamer in haar hand gevat. Toe het sy stilletjies na hom toe gegaan en die pen deur sy slape gedryf en dit in die grond ingeslaan, terwyl hy vas aan die slaap en afgemat was. So het hy gesterf. 22 En kyk! daar was Barak, besig om Siʹsera te agtervolg. Toe het Jael uitgegaan om hom te ontmoet en vir hom gesê: “Kom, en ek sal u die man wys wat u soek.” Daarop het hy na haar toe ingegaan, en kyk! daar het Siʹsera dood gelê, met die pen deur sy slape.



^ (Spr. 31:30) Bekoorlikheid kan vals wees, en skoonheid kan nietig wees; maar die vrou wat Jehovah vrees, sy verwerf lof vir haarself.



^ (1 Kor. 16:13) Bly wakker, staan vas in die geloof, gedra julle soos manne, word sterk.



^ (Rigt. 5:3) Luister, o konings; hoor, o hoë amptenare: Ek, ja ek, sal tot Jehovah sing. Ek sal Jehovah, Israel se God, met melodieë besing.



^ (Rigt. 5:31) Laat al u vyande so vergaan, o Jehovah, En laat dié wat u liefhet, wees soos wanneer die son in sy mag opgaan.” En die land het hierna veertig jaar lank rus gehad.



^ (1 Kron. 16:8-10) “DANK Jehovah; roep sy naam aan, Maak onder die volke sy dade bekend!  9 Sing tot hom, besing hom met melodieë, Oordink al sy wonderlike dade. 10 ROEM in sy heilige naam, Laat die hart van dié wat Jehovah soek, bly wees.



^ (Op. 7:9, 10) Ná hierdie dinge het ek gesien, en kyk! ’n groot menigte, wat geen mens kon tel nie, uit alle nasies en stamme en volke en tale, wat voor die troon en voor die Lam staan, geklee in wit klere; en daar was palmtakke in hulle hande. 10 En hulle hou aan om met ’n harde stem te roep en te sê: “Redding is ons verskuldig aan ons God, wat op die troon sit, en aan die Lam.”



^ (Op. 16:16) En hulle het hulle versamel na die plek wat in Hebreeus Har-Magedon genoem word.



^ (Op. 19:19-21) En ek het die wilde dier en die konings van die aarde en hulle leërs versamel gesien om die oorlog te voer teen die een wat op die perd sit en teen sy leër. 20 En die wilde dier is gevang, en saam met hom die valse profeet wat voor hom die tekens gedoen het waarmee hy dié mislei het wat die merk van die wilde dier ontvang het en dié wat sy beeld aanbid. Hulle is albei lewend in die vuurpoel geslinger wat met swael brand. 21 Maar die res is gedood met die lang swaard wat uitgaan uit die mond van die een wat op die perd sit. En al die voëls het versadig geword met hulle vlesige dele.



^ (Rut 1:16, 17) En Rut het gesê: “Moenie by my pleit om u te verlaat nie, om terug te draai en u nie te vergesel nie; want waar u gaan, sal ek gaan, en waar u oornag, sal ek oornag. U volk sal my volk wees, en u God my God. 17 Waar u sterf, sal ek sterf, en daar sal ek begrawe word. Mag Jehovah so aan my doen en daaraan toevoeg as enigiets anders as die dood my en u sou skei.”



^ (Joh. 10:16) “En ek het ander skape, wat nie van hierdie kraal is nie; ook hulle moet ek bring, en hulle sal na my stem luister, en hulle sal een kudde onder een herder word.



^ (Sag. 8:23) “Só het Jehovah van die leërs gesê: ‘In dié dae sal tien man uit al die tale van die nasies die slip van ’n Joodse man vasgryp, ja, hulle sal dit vasgryp en sê: “Ons sal saam met julle gaan, want ons het gehoor dat God met julle is.”’”



^ (Rut 2:17, 18) En sy het tot die aand toe are op die land bly optel, waarna sy uitgeslaan het wat sy opgetel het, en dit was ongeveer ’n efa gars. 18 Toe het sy dit geneem en in die stad ingegaan, en haar skoonmoeder het gesien wat sy opgetel het. Daarna het sy die voedsel uitgehaal wat sy laat oorbly het toe sy versadig was en dit vir haar gegee.



^ (Spr. 23:22) Luister na jou vader wat jou geboorte veroorsaak het, en moenie jou moeder verag bloot omdat sy oud geword het nie.



^ (Spr. 31:15) Sy staan ook op terwyl dit nog nag is en gee voedsel aan haar huisgesin en die voorgeskrewe deel aan haar jong vroue.



^ (Rut 3:5-13) Daarop het sy vir haar gesê: “Alles wat u vir my sê, sal ek doen.” 6 En sy het na die dorsvloer afgegaan en gedoen net soos haar skoonmoeder haar beveel het. 7 Intussen het Boas geëet en gedrink, en sy hart was vrolik. Toe het hy aan die rand van die graanhoop gaan lê. Daarna het sy stilletjies gekom en sy voete oopgemaak en gaan lê. 8 En teen middernag het die man begin bewe. En hy het vooroor gebuig, en kyk! daar het ’n vrou by sy voete gelê! 9 Toe het hy gesê: “Wie is jy?” En sy het gesê: “Ek is Rut, u slavin, en u moet die slip van u kleed oor u slavin uitsprei, want u is ’n terugkoper.” 10 Daarop het hy gesê: “Mag jy geseënd wees deur Jehovah, my dogter. Jy het jou liefderyke goedhartigheid in die laaste geval nog beter getoon as in die eerste geval, deur nie agter die jong manne, hetsy arm of ryk, aan te loop nie. 11 En nou, my dogter, moenie bang wees nie. Alles wat jy sê, sal ek vir jou doen, want almal in die poort van my volk weet dat jy ’n voortreflike vrou is. 12 En al is dit dan nou ’n feit dat ek ’n terugkoper is, is daar ook ’n terugkoper wat nader verwant is as ek. 13 Bly vannag hier oor, en as hy jou môreoggend terugkoop, goed! Laat hy terugkoop. Maar as hy nie daarin behae skep om jou terug te koop nie, dan sal ek jou terugkoop, ja ek, so waar as Jehovah lewe. Bly lê tot die oggend.”



^ (Rut 3:10) Daarop het hy gesê: “Mag jy geseënd wees deur Jehovah, my dogter. Jy het jou liefderyke goedhartigheid in die laaste geval nog beter getoon as in die eerste geval, deur nie agter die jong manne, hetsy arm of ryk, aan te loop nie.



^ (1 Kor. 13:4, 5) Die liefde is lankmoedig en goedhartig. Die liefde is nie jaloers nie, dit praat nie groot nie, raak nie opgeblase nie, 5 gedra hom nie onwelvoeglik nie, soek nie sy eie belang nie, raak nie ergerlik nie. Dit hou nie boek van die kwaad nie.



^ (Rut 4:9, 10) Daarop het Boas vir die ouer manne en al die mense gesê: “Julle is vandag getuies dat ek alles wat aan Elimeʹleg behoort het en alles wat aan Giljon en Maglon behoort het, uit die hand van Naoʹmi koop. 10 En ook Rut, die Moabitiese vrou, die vrou van Maglon, koop ek vir my as vrou om die naam van die man wat dood is, oor sy erfdeel te laat verrys en dat die naam van die man wat dood is, nie onder sy broers en uit die poort van sy plek uitgeroei sal word nie. Julle is vandag getuies.”



^ (1 Tim. 3:1) Dié verklaring is betroubaar. As ’n man na ’n opsienersamp streef, begeer hy ’n voortreflike werk.



^ (1 Tim. 3:12, 13) Bedieningsknegte moet mans van een vrou wees, wat aan kinders en hulle eie huisgesinne goeie leiding gee. 13 Want die manne wat goed dien, verwerf vir hulleself ’n goeie reputasie en groot vrymoedigheid van spraak in die geloof in verband met Christus Jesus.



^ (1 Tim. 5:8) Ja, as iemand vir sy eie mense, en veral vir dié wat lede van sy huisgesin is, nie sorg nie, het hy die geloof verloën en is hy erger as ’n ongelowige.



^ (Rigt. 6:36-40) Toe het Giʹdeon vir die ware God gesê: “As u Israel deur middel van my red, net soos u beloof het— 37 kyk, ek laat ’n vlies wol onbedek op die dorsvloer lê. As daar op die vlies alleen dou is, maar die grond oral droog is, dan sal ek weet dat u Israel deur middel van my sal red, net soos u beloof het.” 38 En dit was so. Toe hy vroeg die volgende dag opstaan en die vlies uitwring, het hy genoeg dou uit die vlies gekry om ’n groot feesbak vol water te maak. 39 Giʹdeon het egter vir die ware God gesê: “Moenie u toorn teen my laat ontvlam nie, maar laat my nog net een keer praat. Laat my asseblief nog net een keer met die vlies ’n proef neem. Laat asseblief die vlies alleen droog bly, en laat daar oral op die grond dou wees.” 40 Toe het God daardie nag so gedoen; en dit was op die vlies alleen droog, en oral op die grond was daar dou.



^ (Spr. 2:3-6) as jy bowendien na begrip roep en na onderskeidingsvermoë jou stem verhef, 4 as jy daarna bly soek soos na silwer en dit bly naspeur soos verborge skatte, 5 dan sal jy die vrees van Jehovah verstaan, en jy sal die kennis van God vind. 6 Want Jehovah gee wysheid; uit sy mond kom kennis en onderskeidingsvermoë.



^ (Matt. 7:7-11) “Hou aan vra, en vir julle sal gegee word; hou aan soek, en julle sal vind; hou aan klop, en vir julle sal oopgemaak word. 8 Want elkeen wat vra, ontvang, en elkeen wat soek, vind, en vir elkeen wat klop, sal oopgemaak word. 9 Ja, wie is die mens onder julle vir wie sy seun brood vra—hy sal hom tog nie ’n klip gee nie, of hoe? 10 Of miskien sal hy ’n vis vra—hy sal hom tog nie ’n slang gee nie, of hoe? 11 As julle, hoewel julle goddeloos is, dan weet hoe om goeie gawes aan julle kinders te gee, hoeveel te meer sal julle Vader wat in die hemele is, goeie dinge gee aan dié wat hom vra!



^ (2 Tim. 3:16, 17) Die hele Skrif is deur God geïnspireer en is nuttig om te onderrig, om tereg te wys, om dinge reg te stel, om in regverdigheid te dissiplineer, 17 sodat die mens van God volkome bevoeg kan wees, ten volle toegerus vir elke goeie werk.



^ (Rigt. 7:3) En roep dan nou asseblief ten aanhore van die manskappe uit en sê: ‘Wie is bang en bewe? Laat hy hom onttrek.’” Toe het Giʹdeon hulle op die proef gestel. Daarop het twee-en-twintigduisend van die manskappe hulle onttrek, en daar het tienduisend oorgebly.



^ (Rigt. 7:6) En die getal van dié wat gelek het met hulle hand na hulle mond, was driehonderd man. Wat die res van die manskappe betref, hulle het almal op hulle knieë vooroor gebuig om water te drink.



^ (Rom. 13:11, 12) Doen dit ook omdat julle die tyd ken, dat dit reeds die uur is vir julle om uit die slaap te ontwaak, want nou is ons redding nader as toe ons gelowiges geword het. 12 Die nag het ver gevorder; die dag het naby gekom. Laat ons dus die werke wat tot die duisternis behoort, aflê, en laat ons die wapens van die lig aangord.



^ (Ef. 5:15-17) Let dan voortdurend streng op hoe julle wandel, dat dit nie as onwyses is nie, maar as wyses, 16 terwyl julle die geleë tyd vir julleself uitkoop, omdat die dae boos is. 17 Hou om dié rede op om onredelik te word, maar gaan voort om te begryp wat die wil van Jehovah is.



^ (Rigt. 7:17) En hy het vir hulle gesê: “Julle moet leer deur my dop te hou, en julle moet net so maak. En wanneer ek by die rand van die kamp kom, moet julle doen net soos ek sal doen.



^ (Matt. 11:29, 30) Neem my juk op julle en leer by my, want ek is saggeaard en nederig van hart, en julle sal verkwikking vir julle siele vind. 30 Want my juk is sag en my vrag is lig.”



^ (Matt. 28:19, 20) Gaan dus en maak dissipels van mense van al die nasies, en doop hulle in die naam van die Vader en van die Seun en van die heilige gees, 20 en leer hulle om alles te onderhou wat ek julle beveel het. En kyk! ek is met julle al die dae tot aan die voleinding van die stelsel van dinge.”



^ (1 Pet. 2:21) Ja, tot hierdie weg is julle geroep, want ook Christus het vir julle gely en vir julle ’n voorbeeld gelaat sodat julle sy voetstappe noukeurig kan volg.



^ (Rigt. 7:21) Die hele tyd het hulle elkeen op sy plek rondom die kamp bly staan, en die hele kamp het op loop gegaan en begin skreeu en gevlug.



^ (1 Kor. 4:2) Verder, wat in hierdie geval van bestuurders verwag word, is dat ’n man getrou bevind word.



^ (1 Kor. 12:14-18) Want die liggaam is inderdaad nie een lid nie, maar baie. 15 As die voet sou sê: “Omdat ek nie ’n hand is nie, is ek geen deel van die liggaam nie”, is dit nie om dié rede geen deel van die liggaam nie. 16 En as die oor sou sê: “Omdat ek nie ’n oog is nie, is ek geen deel van die liggaam nie”, is dit nie om dié rede geen deel van die liggaam nie. 17 As die hele liggaam ’n oog was, waar sou die gehoor wees? As dit geheel en al gehoor was, waar sou die reuk wees? 18 Maar nou het God die lede, elkeen van hulle, in die liggaam geplaas net soos dit hom behaag het.



^ (Jak. 4:10) Verneder julle in die oë van Jehovah, en hy sal julle verhef.



^ (Rigt. 8:1-3) Toe het die manne van Eʹfraim vir hom gesê: “Wat is dit wat jy ons aangedoen het deurdat jy ons nie geroep het toe jy teen Miʹdian gaan veg het nie?” En hulle het heftig met hom probeer rusie soek. 2 Uiteindelik het hy vir hulle gesê: “Wat het ek dan nou in vergelyking met julle gedoen? Is die oesoorblyfsels van Eʹfraim nie beter as die druiweoes van Abiëser nie? 3 God het Miʹdian se vorste Oreb en Seëb in julle hand gegee, en wat kon ek in vergelyking met julle doen?” Toe hy hierdie woord spreek, het hulle gees teenoor hom bedaar.



^ (Spr. 15:1) ’n Sagte antwoord keer woede af, maar ’n woord wat pyn veroorsaak, laat toorn opkom.



^ (Matt. 5:23, 24) “As jy dan jou gawe na die altaar bring en jy daar onthou dat jou broer iets teen jou het, 24 laat staan jou gawe daar voor die altaar en gaan weg; maak eers vrede met jou broer en offer dan, wanneer jy teruggekom het, jou gawe.



^ (Luk. 9:48) en vir hulle gesê: “Elkeen wat hierdie jong kind op grond van my naam ontvang, ontvang my ook, en elkeen wat my ontvang, ontvang ook hom wat my uitgestuur het. Want wie hom as ’n mindere onder julle almal gedra, dié is groot.”



^ (Rigt. 10:6) En die kinders van Israel het weer gedoen wat sleg was in die oë van Jehovah, en hulle het die Baäls en die Astoʹret-beelde en die gode van Sirië en die gode van Sidon en die gode van Moab en die gode van die kinders van Ammon en die gode van die Filistyne begin dien. So het hulle Jehovah verlaat en hom nie gedien nie.



^ (Rigt. 10:15, 16) Maar die kinders van Israel het vir Jehovah gesê: “Ons het gesondig. Doen u met ons volgens alles wat goed is in u oë. Verlos ons asseblief net vandag.” 16 En hulle het die vreemde gode uit hulle midde begin verwyder en Jehovah gedien, sodat sy siel ongeduldig geraak het weens die moeite van Israel.



^ (Rom. 15:4) Want alles wat tevore geskryf is, is tot ons onderrigting geskryf, sodat ons deur ons volharding en deur die vertroosting van die Skrif hoop kan hê.



^ (Op. 2:10) Moenie bang wees vir die dinge wat jy weldra gaan ly nie. Kyk! Die Duiwel sal aanhou om party van julle in die gevangenis te gooi sodat julle ten volle op die proef gestel kan word en sodat julle tien dae lank verdrukking kan hê. Wees selfs tot in die dood getrou, en ek sal jou die kroon van die lewe gee.



^ (Rigt. 11:31) sal die een wat uitkom, wat my uit die deure van my huis tegemoetkom wanneer ek in vrede van die kinders van Ammon af terugkeer, ook aan Jehovah behoort, en ek sal daardie een as ’n brandoffer bring.”



^ (Lev. 16:24) En hy moet sy vlees op ’n heilige plek in water bad en sy klere aantrek en uitgaan en sy brandoffer en die volk se brandoffer bring en vir hom en vir die volk versoening doen.



^ (Deut. 18:10) Daar mag niemand onder jou gevind word wat sy seun of sy dogter deur die vuur laat gaan, wat van waarsêery gebruik maak, die toorkuns beoefen of voortekens soek of wat ’n towenaar is nie,



^ (Deut. 18:12) Want elkeen wat hierdie dinge doen, is vir Jehovah verfoeilik, en weens hierdie verfoeilike dinge verdryf Jehovah jou God hulle voor jou uit.



^ (Rigt. 11:35) En toe hy haar sien, het hy sy klere begin skeur en gesê: “Ag, my dogter! Jy het my inderdaad neergedruk, en jy het die een geword wat ek in die ongeluk gestort het. En ek—ek het my mond teenoor Jehovah oopgemaak, en ek kan nie omdraai nie.”



^ (Rigt. 11:39) En na verloop van twee maande het sy na haar vader toe teruggekeer, waarna hy sy gelofte nagekom het wat hy ten opsigte van haar gedoen het. Wat haar betref, sy het nooit met ’n man gemeenskap gehad nie. En dít het ’n voorskrif in Israel geword:



^ (Pred. 5:4, 5) Wanneer jy ’n gelofte aan God doen, moet jy nie aarsel om dit te betaal nie, want daar is geen behae in die sotte nie. Wat jy plegtig belowe, moet jy betaal. 5 Dit is beter dat jy nie plegtig belowe nie as dat jy plegtig belowe en nie betaal nie.



^ (Matt. 16:24) Toe het Jesus vir sy dissipels gesê: “As iemand agter my aan wil kom, laat hy homself verloën en sy folterpaal opneem en my voortdurend volg.



^ (Rigt. 11:36) Maar sy het vir hom gesê: “My vader, as u u mond teenoor Jehovah oopgemaak het, moet u met my doen volgens wat uit u mond uitgegaan het, aangesien Jehovah vir u wraak op u vyande, die kinders van Ammon, uitgeoefen het.”



^ (Matt. 6:33) “Hou dan aan om eers die koninkryk en sy regverdigheid te soek, en al hierdie ander dinge sal vir julle bygevoeg word.



^ (Fil. 3:8) Ja, wat dit betref, ek beskou alles ook inderdaad as verlies weens die oortreffende waarde van die kennis van Christus Jesus, my Here. Weens hom het ek die verlies van alles aanvaar en beskou ek dit as ’n klomp vullis, sodat ek Christus kan wen



^ (Rigt. 13:8) En Manoʹag het Jehovah dringend begin versoek en gesê: “Verskoon my, Jehovah. Laat die man van die ware God wat u so pas gestuur het, asseblief weer na ons toe kom en ons onderrig oor wat ons behoort te doen met die kind wat gebore sal word.”



^ (Ps. 127:3) Kyk! Seuns is ’n erfdeel van Jehovah; Die vrug van die moederskoot is ’n beloning.



^ (Ef. 6:4) En vaders, moenie julle kinders irriteer nie, maar hou aan om hulle in die dissipline en verstandsregulering van Jehovah op te voed.



^ (Rigt. 14:5-9) Daarop het Simson saam met sy vader en sy moeder na Timna afgegaan. Toe hy by die wingerde van Timna kom, kyk! toe het ’n jong maanhaarleeu brullend op hom afgekom. 6 Toe het Jehovah se gees oor hom werksaam geword, sodat hy dit in twee geskeur het, soos iemand ’n jong bokram in twee skeur, en daar was hoegenaamd niks in sy hand nie. En hy het nie vir sy vader of sy moeder vertel wat hy gedoen het nie. 7 En hy het verder afgegaan en met die vrou begin praat; en sy was steeds reg in Simson se oë. 8 En na ’n ruk het hy teruggegaan om haar huis toe te neem. Intussen het hy uitgedraai om na die karkas van die leeu te kyk, en daar was ’n swerm bye in die leeu se dooie liggaam, en heuning. 9 Toe het hy dit in sy palms uitgeskraap en verder geloop en so in die loop geëet. Toe hy weer by sy vader en sy moeder aansluit, het hy dadelik vir hulle daarvan gegee, en hulle het begin eet. En hy het hulle nie vertel dat hy die heuning uit die dooie liggaam van die leeu geskraap het nie.



^ (Rigt. 15:9-16) Later het die Filistyne opgetrek en in Juda kamp opgeslaan en in Legi rondgetrek. 10 Toe het die manne van Juda gesê: “Waarom het julle teen ons opgetrek?” waarop hulle gesê het: “Ons het opgetrek om Simson vas te bind, om aan hom te doen net soos hy aan ons gedoen het.” 11 Daarom het drieduisend man van Juda na die kloof van die Etamrots afgegaan en vir Simson gesê: “Weet jy nie dat die Filistyne oor ons heers nie? Wat beteken dít wat jy ons aangedoen het dan?” Toe het hy vir hulle gesê: “Net soos hulle aan my gedoen het, so het ek aan hulle gedoen.” 12 Maar hulle het vir hom gesê: “Ons het afgekom om jou vas te bind, om jou in die hand van die Filistyne te gee.” Daarop het Simson vir hulle gesê: “Sweer vir my dat julle my nie sal aanval nie.” 13 En hulle het vir hom gesê: “Nee, maar ons sal jou net vasbind, en ons sal jou in hulle hand gee; maar ons sal jou geensins doodmaak nie.” Daarop het hulle hom met twee nuwe toue gebind en hom uit die rots opgebring. 14 Wat hom betref, hy het tot by Legi gekom, en wat die Filistyne betref, hulle het uitgelate geskreeu toe hulle hom tegemoetkom. En Jehovah se gees het oor hom werksaam geword, en die toue wat aan sy arms was, het soos linnedrade geword wat met vuur verskroei is, sodat sy boeie van sy hande afgesmelt het. 15 Hy het toe ’n vogtige eselskakebeen gevind en sy hand uitgesteek en dit geneem en duisend man daarmee doodgeslaan. 16 Toe het Simson gesê: “Met ’n eselskakebeen—een hoop, twee hope! Met ’n eselskakebeen het ek duisend man doodgeslaan.”



^ (Rigt. 14:6) Toe het Jehovah se gees oor hom werksaam geword, sodat hy dit in twee geskeur het, soos iemand ’n jong bokram in twee skeur, en daar was hoegenaamd niks in sy hand nie. En hy het nie vir sy vader of sy moeder vertel wat hy gedoen het nie.



^ (Rigt. 15:14) Wat hom betref, hy het tot by Legi gekom, en wat die Filistyne betref, hulle het uitgelate geskreeu toe hulle hom tegemoetkom. En Jehovah se gees het oor hom werksaam geword, en die toue wat aan sy arms was, het soos linnedrade geword wat met vuur verskroei is, sodat sy boeie van sy hande afgesmelt het.



^ (Sag. 4:6) Toe het hy geantwoord en vir my gesê: “Dit is die woord van Jehovah aan Serubbaʹbel, wat lui: ‘“Nie deur ’n krygsmag of deur krag nie, maar deur my gees”, het Jehovah van die leërs gesê.



^ (Hand. 4:31) En nadat hulle ’n smeekbede gedoen het, is die plek waarin hulle bymekaar was, geskud; en hulle is almal sonder uitsondering met die heilige gees vervul en het die woord van God met vrymoedigheid gespreek.



^ (Rigt. 16:18, 19) Toe Deliʹla sien dat hy sy hele hart aan haar blootgelê het, het sy onmiddellik gestuur en die Filistynse spilvorste laat roep en gesê: “Kom hierdie keer op, want hy het sy hele hart aan my blootgelê.” En die Filistynse spilvorste het na haar toe opgekom sodat hulle die geld in hulle hand kon bring. 19 En sy het hom op haar knieë aan die slaap gemaak. Toe het sy die man geroep en hom die sewe vlegsels van sy kop laat afskeer, waarna sy hom begin oormeester het, en sy krag het van hom bly wyk.



^ (1 Kor. 15:33) Moenie mislei word nie. Slegte omgang bederf nuttige gewoontes.



^ (1 Sam. 1:3) En dié man het van jaar tot jaar uit sy stad opgegaan om hom voor Jehovah van die leërs neer te werp en om aan hom offerandes te bring in Silo. En dit is waar die twee seuns van Eli, Hofni en Piʹnehas, priesters vir Jehovah was.



^ (1 Sam. 1:21) Na verloop van tyd het die man Elʹkana saam met sy hele huisgesin opgegaan om die jaarlikse offerande en sy gelofteoffer aan Jehovah te bring.



^ (Matt. 6:33) “Hou dan aan om eers die koninkryk en sy regverdigheid te soek, en al hierdie ander dinge sal vir julle bygevoeg word.



^ (Fil. 1:10) dat julle seker kan maak van die belangriker dinge, sodat julle onberispelik kan wees en ander nie laat struikel nie, tot op die dag van Christus,



^ (1 Sam. 1:10, 11) En sy was bitter van siel, en sy het tot Jehovah begin bid en baie gehuil. 11 En sy het ’n gelofte gedoen en gesê: “O Jehovah van die leërs, as u vir seker die ellende van u slavin sal aansien en aan my sal dink, en u u slavin nie sal vergeet nie en aan u slavin ’n manlike nakomeling sal gee, sal ek hom aan Jehovah gee al die dae van sy lewe, en geen skeermes sal op sy kop kom nie.”



^ (Ps. 55:22) Werp jou las op Jehovah, En hy sal jou onderskraag. Nooit sal hy die regverdige laat wankel nie.



^ (Rom. 12:12) Verbly julle in die hoop. Volhard onder verdrukking. Hou vol met gebed.



^ (1 Sam. 2:22-24) En Eli was baie oud, en hy het gehoor van alles wat sy seuns aan die hele Israel bly doen het en hoe hulle by die vroue gaan lê het wat by die ingang van die tent van samekoms gedien het. 23 En hy het dan vir hulle gesê: “Waarom hou julle aan om hierdie dinge te doen? Want die dinge wat ek van die hele volk omtrent julle hoor, is sleg. 24 Nee, my seuns, want die berig wat ek hoor, wat die volk van Jehovah laat rondgaan, is nie goed nie.



^ (1 Sam. 2:27) En ’n man van God het na Eli toe gekom en vir hom gesê: “Só het Jehovah gesê: ‘Het ek my nie inderdaad aan die huis van jou voorvader geopenbaar terwyl hulle in Egipte slawe van die huis van Farao was nie?



^ (1 Sam. 2:29) Waarom bly julle skop na my offerande en na my offergawe wat ek in my woonplek beveel het en bly jy jou seuns meer as my eer deur julle vet te voer met die beste van elke offergawe van my volk Israel?



^ (Deut. 21:18-21) “As ’n man ’n seun het wat hardkoppig en opstandig is, wat nie na die stem van sy vader of die stem van sy moeder luister nie, en hulle hom tereggewys het, maar hy nie na hulle wil luister nie, 19 dan moet sy vader en sy moeder hom gryp en hom na die ouer manne van sy stad en na die poort van sy plek uitbring, 20 en hulle moet vir die ouer manne van sy stad sê: ‘Hierdie seun van ons is hardkoppig en opstandig; hy luister nie na ons stem nie en is ’n vraat en ’n dronkaard.’ 21 Dan moet al die manne van sy stad hom met klippe gooi, en hy moet sterf. So moet jy die kwaad uit jou midde wegruim, en die hele Israel sal dit hoor en inderdaad bang word.



^ (Matt. 10:36, 37) Ja, ’n mens se eie huisgenote sal sy vyande wees. 37 Hy wat groter geneentheid vir vader of moeder het as vir my, is my nie waardig nie; en hy wat groter geneentheid vir seun of dogter het as vir my, is my nie waardig nie.



^ (1 Sam. 4:16-18) En die man het vir Eli gesê: “Ek het van die gevegslinie af gekom, en ek—van die gevegslinie af het ek vandag gevlug.” Hierop het hy gesê: “Wat het daar gebeur, my seun?” 17 Toe het die bringer van die nuus geantwoord en gesê: “Israel het voor die Filistyne gevlug, en die manskappe het ook ’n groot nederlaag gely; en ook u twee seuns—Hofni en Piʹnehas—het gesterf, en die ark van die ware God is buitgemaak.” 18 En die oomblik toe hy van die ark van die ware God melding maak, het hy van die stoel af agteroor geval, langs die poort, en hy het sy nek gebreek sodat hy gesterf het, want die man was oud en swaar; en hy het Israel veertig jaar lank gerig.



^ (1 Sam. 8:4-9) Na verloop van tyd het al die ouer manne van Israel bymekaargekom en na Samuel toe gekom in Rama 5 en vir hom gesê: “Kyk! U het oud geword, maar u seuns het nie in u weë gewandel nie. Stel tog nou vir ons ’n koning aan om ons te rig soos al die nasies.” 6 Maar die saak was sleg in die oë van Samuel, aangesien hulle gesê het: “Gee ons tog ’n koning om ons te rig”, en Samuel het tot Jehovah begin bid. 7 Toe het Jehovah vir Samuel gesê: “Luister na die stem van die volk met betrekking tot alles wat hulle vir jou sê; want nie jou het hulle verwerp nie, maar my het hulle verwerp om nie koning oor hulle te wees nie. 8 In ooreenstemming met al hulle dade wat hulle gedoen het van die dag af dat ek hulle uit Egipte laat optrek het tot vandag toe, deurdat hulle my voortdurend verlaat het en ander gode gedien het, so doen hulle ook met jou. 9 En luister dan nou na hulle stem. Jy moet hulle net ernstig waarsku, en jy moet hulle vertel wat die regmatige deel is van die koning wat oor hulle sal regeer.”



^ (1 Sam. 8:5) en vir hom gesê: “Kyk! U het oud geword, maar u seuns het nie in u weë gewandel nie. Stel tog nou vir ons ’n koning aan om ons te rig soos al die nasies.”



^ (1 Sam. 8:7) Toe het Jehovah vir Samuel gesê: “Luister na die stem van die volk met betrekking tot alles wat hulle vir jou sê; want nie jou het hulle verwerp nie, maar my het hulle verwerp om nie koning oor hulle te wees nie.



^ (Joh. 17:16) Hulle is geen deel van die wêreld nie, net soos ek geen deel van die wêreld is nie.



^ (Jak. 4:4) Egbreeksters, weet julle nie dat die vriendskap met die wêreld vyandskap met God is nie? Elkeen dan wat ’n vriend van die wêreld wil wees, maak homself ’n vyand van God.



^ (1 Sam. 9:15-21) Wat Jehovah betref, hy het die dag voordat Saul gekom het, die oor van Samuel geopen en gesê: 16 “Môre omstreeks hierdie tyd sal ek ’n man uit die land van Benjamin na jou toe stuur, en jy moet hom as leier oor my volk Israel salf; en hy sal my volk uit die hand van die Filistyne red, want ek het die ellende van my volk gesien, omdat hulle geroep tot my gekom het.” 17 En Samuel het Saul gesien, en wat Jehovah betref, hy het hom geantwoord: “Hier is die man van wie ek vir jou gesê het: ‘Hy sal my volk in bedwang hou.’” 18 Toe het Saul nader gekom na Samuel toe binne-in die poort en gesê: “Vertel my tog asseblief: Presies waar is die huis van die siener?” 19 En Samuel het Saul geantwoord en gesê: “Ek is die siener. Gaan voor my op na die hoogte, en julle moet vandag saam met my eet, en ek sal jou môreoggend wegstuur, en ek sal jou alles vertel wat in jou hart is. 20 Wat die eselinne betref wat jy al drie dae vermis, moenie jou hart op hulle rig nie, want hulle is gevind. En aan wie behoort al die begeerlike dinge van Israel? Is dit nie aan jou en aan die hele huis van jou vader nie?” 21 Hierop het Saul geantwoord en gesê: “Is ek nie ’n Benjaminiet, uit die kleinste van die stamme van Israel, en my familie die onbeduidendste van al die families van die stam Benjamin nie? Waarom het u dan so iets vir my gesê?”



^ (1 Sam. 9:21) Hierop het Saul geantwoord en gesê: “Is ek nie ’n Benjaminiet, uit die kleinste van die stamme van Israel, en my familie die onbeduidendste van al die families van die stam Benjamin nie? Waarom het u dan so iets vir my gesê?”



^ (1 Sam. 10:21, 22) Toe het hy die stam Benjamin volgens sy families laat nader kom, en die familie van die Matriete is aangewys. Laastens is Saul, die seun van Kis, aangewys. En hulle het hom gesoek, en hy kon nie gevind word nie. 22 Hulle het Jehovah derhalwe verder geraadpleeg: “Het die man al hierheen gekom?” Hierop het Jehovah gesê: “Hier is hy, versteek tussen die bagasie.”



^ (1 Sam. 10:27) Wat die deugniete betref, hulle het gesê: “Hoe sal hý ons red?” Gevolglik het hulle hom verag, en hulle het vir hom geen geskenk gebring nie. Maar hy was die hele tyd soos iemand wat stom geword het.



^ (Spr. 17:27) Iemand wat sy woorde inhou, besit kennis, en ’n man met onderskeidingsvermoë is kalm van gees.



^ (1 Sam. 13:5-14) En wat die Filistyne betref, hulle het bymekaargekom om teen Israel te veg: dertigduisend strydwaens en sesduisend ruiters en mense so talryk soos die sandkorrels wat aan die seestrand is; en hulle het opgetrek en in Migmas, oos van Bet-Awen, begin kamp opslaan. 6 En die manne van Israel het gesien dat hulle in groot nood verkeer, want die volk was onder groot druk; en die volk het in die grotte en die gate en die kranse en die kelders en die waterputte gaan wegkruip. 7 Daar was selfs Hebreërs wat deur die Jordaan getrek het na die land van Gad en Giʹlead. Maar Saul was nog in Gilgal, en al die manskappe het gebewe terwyl hulle hom gevolg het. 8 En hy het sewe dae lank gewag tot die vasgestelde tyd wat Samuel gesê het; en Samuel het nie na Gilgal gekom nie, en die manskappe het van hom af verstrooid geraak. 9 Uiteindelik het Saul gesê: “BRING die brandoffer en die gemeenskapsoffers hier na my toe.” Daarop het hy die brandoffer geoffer. 10 En net toe hy die brandoffer klaar geoffer het, kyk, toe het Samuel gekom. En Saul het uitgegaan om hom te ontmoet en hom te seën. 11 Toe het Samuel gesê: “Wat het jy gedoen?” Hierop het Saul gesê: “Ek het gesien dat die manskappe van my af verstrooid geraak het, en u—u het nie binne die vasgestelde dae gekom nie, en die Filistyne is in Migmas bymekaargebring, 12 daarom het ek by myself gesê: ‘Nou sal die Filistyne teen my aftrek in Gilgal, en ek het nie die aangesig van Jehovah versag nie.’ Toe het ek my gedwing en die brandoffer geoffer.” 13 Hierop het Samuel vir Saul gesê: “Jy het dwaas opgetree. Jy het nie die gebod van Jehovah jou God onderhou wat hy jou beveel het nie, want as jy het, sou Jehovah jou koninkryk tot onbepaalde tyd oor Israel bevestig het. 14 En nou sal jou koninkryk nie standhou nie. Jehovah sal beslis vir hom ’n man na sy hart vind; en Jehovah sal hom as ’n leier oor sy volk aanstel, omdat jy nie onderhou het wat Jehovah jou beveel het nie.”



^ (1 Sam. 10:8) En jy moet voor my uit na Gilgal afgaan; en kyk! ek gaan af na jou toe om brandoffers te offer, om gemeenskapsoffers te bring. Sewe dae moet jy bly wag totdat ek na jou toe kom, en ek sal jou beslis laat weet wat jy moet doen.”



^ (1 Sam. 13:8, 9) En hy het sewe dae lank gewag tot die vasgestelde tyd wat Samuel gesê het; en Samuel het nie na Gilgal gekom nie, en die manskappe het van hom af verstrooid geraak. 9 Uiteindelik het Saul gesê: “BRING die brandoffer en die gemeenskapsoffers hier na my toe.” Daarop het hy die brandoffer geoffer.



^ (1 Sam. 13:13) Hierop het Samuel vir Saul gesê: “Jy het dwaas opgetree. Jy het nie die gebod van Jehovah jou God onderhou wat hy jou beveel het nie, want as jy het, sou Jehovah jou koninkryk tot onbepaalde tyd oor Israel bevestig het.



^ (1 Sam. 15:2, 3) Só het Jehovah van die leërs gesê: ‘Ek sal rekenskap eis vir wat Aʹmalek aan Israel gedoen het toe hy hom in die weg gestaan het terwyl hy uit Egipte opgetrek het. 3 Gaan nou, en jy moet Aʹmalek verslaan en hom met alles wat hy het, aan vernietiging oorgee, en jy mag nie medelye met hom hê nie, en jy moet hulle doodmaak, man sowel as vrou, kind sowel as suigeling, bul sowel as skaap, kameel sowel as esel.’”



^ (1 Sam. 15:8, 9) En hy het Agag, die koning van Aʹmalek, lewend gevang, en al die ander mense het hy met die skerpte van die swaard aan vernietiging oorgegee. 9 Maar Saul en die manskappe het medelye gehad met Agag en met die beste van die kleinvee en die beeste en die vettes en met die ramme en met alles wat goed was, en hulle wou dié nie aan vernietiging oorgee nie. Wat al die goed betref wat veragtelik en verworpe was, dit het hulle aan vernietiging oorgegee.



^ (1 Sam. 15:22) Hierop het Samuel gesê: “Skep Jehovah soveel behae in brandoffers en offerandes as in gehoorsaamheid aan die stem van Jehovah? Kyk! Om gehoorsaam te wees, is beter as ’n offerande, om aandag te skenk beter as die vet van ramme;



^ (1 Sam. 15:24) Toe het Saul vir Samuel gesê: “Ek het gesondig; want ek het die bevel van Jehovah en u woorde oortree, omdat ek die manskappe gevrees het en daarom hulle stem gehoorsaam het.



^ (1 Sam. 15:19-21) Waarom het jy dan nie die stem van Jehovah gehoorsaam nie, maar gulsig op die buit afgepyl en gedoen wat sleg was in die oë van Jehovah?” 20 Saul het egter vir Samuel gesê: “Maar ek hét die stem van Jehovah gehoorsaam deurdat ek gegaan het met die opdrag waarmee Jehovah my gestuur het, en ek het Agag, die koning van Aʹmalek, gebring, maar Aʹmalek het ek aan vernietiging oorgegee. 21 En die manskappe het uit die buit skape en beeste geneem, die beste daarvan as iets wat aan vernietiging oorgegee is, om in Gilgal aan Jehovah u God offerandes te bring.”



^ (Ps. 141:5) As die regverdige my sou slaan, sou dit ’n liefderyke goedhartigheid wees; En as hy my sou teregwys, sou dit olie op die kop wees, Wat my kop nie sou wou weier nie. Want gedurende hulle rampspoed sou my gebed nog daar wees.



^ (Spr. 9:8, 9) Moenie ’n spotter teregwys nie, sodat hy jou nie haat nie. Gee ’n wyse ’n teregwysing, en hy sal jou liefhê. 9 Gee aan ’n wyse, en hy sal nog wyser word. Gee kennis aan ’n regverdige, en hy sal in kundigheid toeneem.



^ (Spr. 11:2) Het vermetelheid gekom? Dan sal oneer kom; maar wysheid is by die beskeidenes.



^ (1 Sam. 17:34, 35) En Dawid het vir Saul gesê: “U kneg het vir sy vader ’n herder onder die kleinvee geword, en daar het ’n leeu gekom, en ook ’n beer, en elkeen het ’n skaap uit die trop weggedra. 35 En ek het uitgegaan agter hom aan en hom neergeslaan en dit uit sy bek gered. Toe hy teen my begin opstaan, het ek sy baard gegryp en hom neergeslaan en hom doodgemaak.



^ (1 Sam. 17:37) Toe het Dawid bygevoeg: “Jehovah, wat my uit die klou van die leeu en uit die klou van die beer verlos het, hy sal my uit die hand van hierdie Filistyn verlos.” Hierop het Saul vir Dawid gesê: “Gaan, en mag Jehovah met jou wees.”



^ (1 Sam. 16:7) Maar Jehovah het vir Samuel gesê: “Moenie na sy voorkoms en na sy hoë gestalte kyk nie, want ek het hom verwerp. Want God sien nie soos die mens sien nie, want die mens sien wat vir die oë sigbaar is; maar Jehovah sien wat die hart is.”



^ (Hand. 10:34, 35) Hierop het Petrus sy mond oopgemaak en gesê: “Ek sien vir seker dat God nie partydig is nie, 35 maar in elke nasie is die mens wat hom vrees en regverdigheid beoefen, vir hom aanneemlik.



^ (1 Tim. 2:4) wie se wil dit is dat alle soorte mense gered moet word en tot juiste kennis van die waarheid moet kom.



^ (1 Sam. 16:14) En die gees van Jehovah het van Saul gewyk, en ’n slegte gees van Jehovah af het hom verskrik.



^ (Matt. 12:43-45) “Wanneer ’n onrein gees uit ’n mens uitkom, trek hy deur dor plekke op soek na ’n rusplek en vind nie een nie. 44 Dan sê hy: ‘Ek sal teruggaan na my huis waaruit ek getrek het’; en wanneer hy daar aankom, vind hy dit onbewoon, maar skoongevee en versier. 45 Dan gaan hy en neem sewe ander geeste wat boser as hy self is, saam met hom, en nadat hulle ingekom het, woon hulle daar; en die laaste omstandighede van dié mens word erger as die eerste. Só sal dit ook met hierdie goddelose geslag wees.”



^ (Gal. 5:16) Maar ek sê: Hou aan om deur gees te wandel, en julle sal hoegenaamd geen vleeslike begeerte uitvoer nie.



^ (1 Sam. 17:37) Toe het Dawid bygevoeg: “Jehovah, wat my uit die klou van die leeu en uit die klou van die beer verlos het, hy sal my uit die hand van hierdie Filistyn verlos.” Hierop het Saul vir Dawid gesê: “Gaan, en mag Jehovah met jou wees.”



^ (1 Sam. 17:45) Hierop het Dawid vir die Filistyn gesê: “Jy kom na my toe met ’n swaard en met ’n spies en met ’n werpspies, maar ek kom na jou toe met die naam van Jehovah van die leërs, die God van die gevegslinies van Israel, wat jy uitgetart het.



^ (Ef. 6:10, 11) Laastens, hou aan om krag te verkry in die Here en in die mag van sy sterkte. 11 Trek die volle wapenrusting van God aan, sodat julle kan vasstaan teen die sette van die Duiwel;



^ (1 Sam. 17:8) Toe het hy gaan staan en na die gevegslinies van Israel begin roep en vir hulle gesê: “Waarom trek julle uit om julle in slagorde op te stel? Is ek nie die Filistyn en julle knegte wat aan Saul behoort nie? Kies vir julle ’n man, en laat hom na my toe afkom.



^ (Gal. 5:26) Laat ons nie egotisties word en wedywering met mekaar aanwakker en afgunstig op mekaar wees nie.



^ (1 Tim. 4:8) Want liggaamlike oefening het min voordeel; maar godvrugtige toegewydheid is voordelig vir alles, aangesien dit belofte inhou vir die teenswoordige en die toekomstige lewe.



^ (1 Sam. 17:45-47) Hierop het Dawid vir die Filistyn gesê: “Jy kom na my toe met ’n swaard en met ’n spies en met ’n werpspies, maar ek kom na jou toe met die naam van Jehovah van die leërs, die God van die gevegslinies van Israel, wat jy uitgetart het. 46 Vandag sal Jehovah jou in my hand oorlewer, en ek sal jou beslis doodmaak en jou kop van jou verwyder; en ek sal beslis die lyke van die kamp van die Filistyne vandag aan die voëls van die hemel en aan die wilde diere van die aarde gee; en mense van die hele aarde sal weet dat daar ’n God bestaan wat aan Israel behoort. 47 En hierdie hele gemeente sal weet dat Jehovah nie met swaard en ook nie met spies red nie, want die stryd behoort aan Jehovah, en hy sal julle in ons hand gee.”



^ (2 Kron. 20:15) Gevolglik het hy gesê: “Skenk aandag, o hele Juda en inwoners van Jerusalem en koning Joʹsafat! Só het Jehovah vir julle gesê: ‘Moenie bang of verskrik wees weens hierdie groot menigte nie; want die stryd is nie julle s’n nie, maar God s’n.



^ (1 Sam. 17:43) Toe het die Filistyn vir Dawid gesê: “Is ek ’n hond, dat jy met stokke na my toe kom?” Daarop het die Filistyn by sy gode ’n vloek oor Dawid uitgespreek.



^ (1 Sam. 17:46, 47) Vandag sal Jehovah jou in my hand oorlewer, en ek sal jou beslis doodmaak en jou kop van jou verwyder; en ek sal beslis die lyke van die kamp van die Filistyne vandag aan die voëls van die hemel en aan die wilde diere van die aarde gee; en mense van die hele aarde sal weet dat daar ’n God bestaan wat aan Israel behoort. 47 En hierdie hele gemeente sal weet dat Jehovah nie met swaard en ook nie met spies red nie, want die stryd behoort aan Jehovah, en hy sal julle in ons hand gee.”



^ (1 Sam. 17:37) Toe het Dawid bygevoeg: “Jehovah, wat my uit die klou van die leeu en uit die klou van die beer verlos het, hy sal my uit die hand van hierdie Filistyn verlos.” Hierop het Saul vir Dawid gesê: “Gaan, en mag Jehovah met jou wees.”



^ (Jer. 1:17-19) “En wat jou betref, jy moet jou heupe omgord, en jy moet opstaan en vir hulle alles sê wat ek jou beveel. Moenie weens hulle met verskrikking vervul word nie, sodat ek jou nie voor hulle met verskrikking vervul nie. 18 Maar wat my betref, kyk, ek het jou vandag ’n versterkte stad en ’n ysterpilaar en kopermure teen die hele land gemaak, teenoor die konings van Juda, teenoor sy vorste, teenoor sy priesters en teenoor die volk van die land. 19 En hulle sal vir seker teen jou veg, maar hulle sal nie die oorhand oor jou kry nie, want ‘ek is met jou’, is die woord van Jehovah, ‘om jou te verlos’.”



^ (Op. 12:17) En die draak se gramskap het teen die vrou ontvlam, en hy het weggegaan om oorlog te voer teen die oorblywendes van haar saad, wat die gebooie van God bewaar en die werk het om van Jesus te getuig.



^ (1 Sam. 18:1) En net toe hy klaar met Saul gepraat het, het die siel van Joʹnatan aan die siel van Dawid verkleef geraak, en Joʹnatan het hom liefgekry soos sy eie siel.



^ (Joh. 10:16) “En ek het ander skape, wat nie van hierdie kraal is nie; ook hulle moet ek bring, en hulle sal na my stem luister, en hulle sal een kudde onder een herder word.



^ (Luk. 12:32) “Moenie vrees nie, klein kuddetjie, want julle Vader het dit goedgevind om aan julle die koninkryk te gee.



^ (Sag. 8:23) “Só het Jehovah van die leërs gesê: ‘In dié dae sal tien man uit al die tale van die nasies die slip van ’n Joodse man vasgryp, ja, hulle sal dit vasgryp en sê: “Ons sal saam met julle gaan, want ons het gehoor dat God met julle is.”’”



^ (1 Sam. 18:4) Verder het Joʹnatan die moulose oorkleed uitgetrek wat hy aangehad het en dit aan Dawid gegee, en ook sy klere, en selfs sy swaard en sy boog en sy gordel.



^ (1 Sam. 18:7-9) En die vroue wat die geleentheid gevier het, het in wisselsang bly sê: “Saul het sy duisende verslaan, En Dawid sy tienduisende.” 8 En Saul het baie toornig geword, en vanuit sy oogpunt was hierdie woord sleg, sodat hy gesê het: “Hulle het aan Dawid tienduisende gegee, maar aan my het hulle die duisende gegee, en nou moet nog net die koningskap aan hom gegee word!” 9 En van dié dag af het Saul Dawid voortdurend agterdogtig aangekyk.



^ (1 Sam. 18:25) Daarop het Saul gesê: “Só sal julle vir Dawid sê: ‘Die koning skep nie behae in ’n bruidsprys nie, maar in honderd voorhuide van die Filistyne, om hom op die vyande van die koning te wreek.’” Maar Saul het planne beraam om Dawid deur die hand van die Filistyne te laat val.



^ (Jak. 3:14-16) Maar as julle bittere jaloesie en twisgierigheid in julle hart het, moet julle nie grootpraat en lieg teen die waarheid nie. 15 Dít is nie die wysheid wat van bo neerdaal nie, maar is die aardse, dierlike, demoniese. 16 Want waar daar jaloesie en twisgierigheid is, daar is wanorde en allerhande veragtelike dinge.



^ (1 Sam. 19:4, 5) Toe het Joʹnatan goed van Dawid gepraat by sy vader Saul en vir hom gesê: “Laat die koning nie teen sy kneg Dawid sondig nie, want hy het nie teenoor u gesondig nie en sy werke was vir u baie voordelig. 5 En hy het sy siel in sy palm geplaas en die Filistyn doodgemaak, sodat Jehovah ’n groot redding vir die hele Israel bewerk het. U het dit gesien, en u was bly. Waarom sou u dan teen onskuldige bloed sondig deur Dawid sonder rede te laat doodmaak?”



^ (1 Sam. 19:1) Eindelik het Saul met sy seun Joʹnatan en met al sy knegte daaroor gepraat om Dawid dood te maak.



^ (1 Sam. 19:6) Toe het Saul die stem van Joʹnatan gehoorsaam, en Saul het gesweer: “So waar as Jehovah lewe, hy sal nie doodgemaak word nie.”



^ (1 Sam. 22:1-4) Toe het Dawid daarvandaan weggegaan en na die grot van Adulʹlam gevlug; en sy broers en die hele huis van sy vader het dit gehoor en daarheen afgegaan na hom toe. 2 En al die manne wat in benoudheid was en al die manne wat ’n skuldeiser gehad het en al die manne wat bitter van siel was, het by hom begin bymekaarkom, en hy het hoof oor hulle geword; en daar was ongeveer vierhonderd man by hom. 3 Later het Dawid daarvandaan na Mispe in Moab gegaan en vir die koning van Moab gesê: “Laat my vader en my moeder asseblief by julle woon totdat ek weet wat God met my sal doen.” 4 Toe het hy vir hulle ’n woonplek voor die koning van Moab gegee, en hulle het by hom gebly al die dae dat Dawid in die ontoeganklike plek was.



^ (Spr. 17:17) ’n Ware metgesel het te alle tye lief en is ’n broer wat gebore word vir die tyd wanneer daar benoudheid is.



^ (1 Tess. 5:14) Daarenteen maan ons julle, broers: Vermaan die wanordelikes ernstig, praat vertroostend met die terneergedrukte siele, ondersteun die swakkes, wees lankmoedig teenoor almal.



^ (1 Sam. 25:2-5) En daar was ’n man in Maon, en sy werk was in Karmel. En die man was baie vermoënd, en hy het drieduisend skape en duisend bokke gehad; en hy was besig om sy skape in Karmel te skeer. 3 En die man se naam was Nabal, en sy vrou se naam was Abiʹgail. En die vrou het goeie oordeel aan die dag gelê en was pragtig van gestalte, maar die man was hardvogtig en sleg in sy handelinge; en hy was ’n Kalebiet. 4 En Dawid het in die wildernis gehoor dat Nabal sy skape skeer. 5 Toe het Dawid tien jong manne gestuur, en Dawid het vir die jong manne gesê: “Gaan op na Karmel, en julle moet by Nabal kom en hom in my naam na sy welstand vra.



^ (1 Sam. 25:10) Hierop het Nabal Dawid se knegte geantwoord en gesê: “Wie is Dawid, en wie is die seun van Isai? Deesdae het die knegte wat wegbreek, elkeen van sy heer af, baie geword.



^ (1 Sam. 25:14) Intussen het een van die jong manne aan Abiʹgail, Nabal se vrou, berig gebring en gesê: “Kyk! Dawid het boodskappers uit die wildernis gestuur om ons heer die beste toe te wens, maar hy het teen hulle uitgevaar.



^ (1 Sam. 25:21) Wat Dawid betref, hy het gesê: “Ek het net tot teleurstelling alles bewaak wat aan hierdie man in die wildernis behoort, en nie ’n enkele ding van alles wat aan hom behoort, is vermis nie, en tog vergeld hy my kwaad vir goed.



^ (1 Sam. 25:25) Laat my heer asseblief nie sy hart op hierdie deugniet Nabal rig nie, want soos sy naam is, so is hy. Nabal is sy naam, en verstandeloosheid is by hom. Wat my, u slavin, betref, ek het nie my heer se jong manne gesien wat u gestuur het nie.



^ (1 Sam. 25:32, 33) Hierop het Dawid vir Abiʹgail gesê: “Mag Jehovah, die God van Israel, geloof word, wat jou vandag gestuur het om my te ontmoet! 33 En mag jou verstandigheid geseënd wees, en mag jy geseënd wees wat my vandag daarvan weerhou het om bloedskuldig te word en my eie hand tot my redding te laat kom.



^ (Spr. 31:26) Haar mond het sy in wysheid oopgemaak, en die wet van liefderyke goedhartigheid is op haar tong.



^ (Ef. 5:24) Trouens, soos die gemeente aan die Christus onderdanig is, so moet vrouens dit ook in alles aan hulle mans wees.



^ (1 Sam. 25:31) En laat dít nie vir u ’n rede tot wankeling of vir die hart van my heer ’n struikelblok word, deur sonder oorsaak bloed te vergiet en deur my heer se eie hand tot sy redding te laat kom nie. En Jehovah sal beslis aan my heer goed doen, en u moet aan u slavin dink.”



^ (1 Sam. 25:33) En mag jou verstandigheid geseënd wees, en mag jy geseënd wees wat my vandag daarvan weerhou het om bloedskuldig te word en my eie hand tot my redding te laat kom.



^ (Rom. 12:19) Moet julle nie wreek nie, geliefdes, maar gee plek vir die gramskap; want daar staan geskrywe: “Die wraak is myne; ek sal vergeld, sê Jehovah.”



^ (Ef. 4:26) Wees toornig, en moet nogtans nie sondig nie; laat die son nie ondergaan terwyl julle in ’n ergerlike gemoedstemming is nie,



^ (Hand. 21:8, 9) Die volgende dag het ons vertrek en in Sesareʹa aangekom, en ons het ingegaan in die huis van Filippus, die evangeliedienaar, wat een van die sewe manne was, en ons het by hom gebly. 9 Hierdie man het vier dogters gehad, maagde, wat geprofeteer het.



^ (Rom. 2:11) Want daar is geen partydigheid by God nie.



^ (1 Pet. 3:7) Net so moet julle, mans, voortgaan om ooreenkomstig kennis met hulle saam te woon en aan hulle eer toe te ken as ’n swakker vat, die vroulike, aangesien julle ook saam met hulle erfgename van die onverdiende guns van die lewe is, sodat julle gebede nie verhinder word nie.



^ (1 Sam. 26:11) Dit is vir my ondenkbaar, vanuit Jehovah se standpunt, om my hand teen die gesalfde van Jehovah uit te steek! Neem dan nou asseblief die spies wat by sy kop is en die waterkruik, en laat ons weggaan.”



^ (Ps. 37:7) Swyg voor Jehovah En wag vol verlange op hom. Moenie driftig wees oor enigiemand wat sy weg suksesvol maak nie, Oor die man wat sy idees uitvoer nie.



^ (Rom. 13:2) Daarom het hy wat die owerheid teëstaan, teen die reëling van God stelling ingeneem; dié wat daarteen stelling ingeneem het, sal ’n oordeel oor hulle ontvang.



^ (1 Sam. 26:23) En Jehovah sal elkeen volgens sy regverdigheid en sy getrouheid beloon, deurdat Jehovah u vandag in my hand gegee het en ek my hand nie teen die gesalfde van Jehovah wou uitsteek nie.



^ (1 Kon. 8:32) mag u dan hoor vanuit die hemel, en u moet optree en oor u knegte regspreek deur die goddelose goddeloos te verklaar deur sy weg op sy eie hoof te laat neerkom, en deur die regverdige regverdig te verklaar deur hom te gee volgens sy eie regverdigheid.



^ (Ps. 18:20) Jehovah beloon my volgens my regverdigheid; Volgens die reinheid van my hande vergeld hy my.



^ (2 Sam. 1:26) Ek is ontsteld oor jou, my broer Joʹnatan, Jy was vir my baie lieflik. Jou liefde was vir my wonderliker as die liefde van vroue.



^ (1 Pet. 4:8) Bo alles moet julle intense liefde vir mekaar hê, want die liefde bedek ’n menigte sondes.



^ (Kol. 3:14) Maar beklee julle, benewens al hierdie dinge, met liefde, want dit is ’n volmaakte band van eenheid.



^ (1 Joh. 4:12) Niemand het God nog ooit aanskou nie. As ons aanhou om mekaar lief te hê, bly God in ons en word sy liefde in ons tot volmaaktheid gebring.



^ (2 Sam. 5:1-10) Na verloop van tyd het al die stamme van Israel na Dawid in Hebron gekom en gesê: “Kyk! Ons is u been en u vlees. 2 Gister sowel as vantevore, terwyl Saul koning oor ons was, het ú Israel uitgelei en ingebring. En Jehovah het vir u gesê: ‘Jy sal my volk Israel as herder lei, en jy sal leier oor Israel word.’” 3 So het al die ouer manne van Israel na die koning in Hebron gekom, en koning Dawid het in Hebron voor Jehovah ’n verbond met hulle gesluit; waarna hulle Dawid as koning oor Israel gesalf het. 4 Dawid was dertig jaar oud toe hy koning geword het. Veertig jaar lank het hy as koning geheers. 5 In Hebron het hy sewe jaar en ses maande oor Juda as koning geheers; en in Jerusalem het hy drie-en-dertig jaar oor die hele Israel en Juda as koning geheers. 6 Gevolglik het die koning en sy manne na Jerusalem opgetrek teen die Jebusiete wat die land bewoon het, en hulle het vir Dawid begin sê: “Jy sal nie hier inkom nie, maar die blindes en die kreupeles sal jou beslis wegkeer”, want hulle het gedink: “Dawid sal nie hier inkom nie.” 7 Dawid het nietemin die vesting Sion ingeneem, dit wil sê die Stad van Dawid. 8 En Dawid het op dié dag gesê: “Laat enigeen wat die Jebusiete verslaan, deur middel van die watertonnel kom by die kreupeles sowel as die blindes, wat deur Dawid se siel gehaat word!” Daarom sê hulle: “Die blinde en die kreupele sal nie in die huis inkom nie.” 9 En Dawid het in die vesting gaan woon, en dit is die Stad van Dawid genoem; en Dawid het rondom begin bou, van die Wal af en binnetoe. 10 So het Dawid al hoe groter geword, en Jehovah, die God van die leërs, was met hom.



^ (2 Sam. 5:4, 5) Dawid was dertig jaar oud toe hy koning geword het. Veertig jaar lank het hy as koning geheers. 5 In Hebron het hy sewe jaar en ses maande oor Juda as koning geheers; en in Jerusalem het hy drie-en-dertig jaar oor die hele Israel en Juda as koning geheers.



^ (2 Sam. 5:10) So het Dawid al hoe groter geword, en Jehovah, die God van die leërs, was met hom.



^ (1 Sam. 16:13) Daarop het Samuel die horing met olie geneem en hom in die midde van sy broers gesalf. En van dié dag af het die gees van Jehovah oor Dawid werksaam geword. Later het Samuel opgestaan en na Rama gegaan.



^ (1 Kor. 1:31) sodat dit kan wees net soos daar geskrywe staan: “Hy wat roem, laat hom in Jehovah roem.”



^ (Fil. 4:13) Vir alles is ek sterk genoeg deur hom wat my krag gee.



^ (2 Sam. 11:2) En teen die aand het Dawid van sy bed af opgestaan en op die dak van die koning se huis gaan rondloop; en van die dak af het hy ’n vrou gesien wat bad, en die vrou was baie mooi in voorkoms.



^ (Matt. 5:27-29) “Julle het gehoor dat daar gesê is: ‘Jy mag nie egbreuk pleeg nie.’ 28 Maar ek sê vir julle dat elkeen wat aanhou om na ’n vrou te kyk om hartstog vir haar te hê, reeds in sy hart met haar egbreuk gepleeg het. 29 As daardie regteroog van jou jou dan nou laat struikel, ruk dit uit en gooi dit van jou af weg. Want dit is vir jou voordeliger dat een van jou lede verlore gaan as dat jou hele liggaam in Gehenʹna gewerp word.



^ (1 Kor. 10:12) Daarom, wie dink dat hy staan, moet oppas dat hy nie val nie.



^ (Jak. 1:14, 15) Maar elkeen word beproef deurdat hy deur sy eie begeerte meegesleep en verlok word. 15 Daarna, wanneer die begeerte vrugbaar geword het, baar dit sonde; en wanneer die sonde volbring is, bring dit die dood voort.



^ (2 Sam. 12:1-4) En Jehovah het Natan na Dawid toe gestuur. En hy het by hom gekom en vir hom gesê: “Daar was twee manne in een stad, die een ryk en die ander arm. 2 Die ryke het ’n baie groot aantal skape en beeste gehad; 3 maar die arme het niks gehad nie, behalwe een ooilam, ’n kleintjie, wat hy gekoop het. En hy het dit aan die lewe gehou, en dit het by hom en by sy seuns grootgeword, almal saam. Dit het van sy stukkie voedsel geëet en uit sy beker gedrink en in sy boesem gelê, en dit was vir hom soos ’n dogter. 4 Na ’n ruk het daar ’n besoeker na die ryk man toe gekom, maar hy het ontsien om van sy eie skape en sy eie beeste te neem om dit gereed te maak vir die reisiger wat by hom gekom het. Daarom het hy die ooilam van die arm man geneem en dit gereedgemaak vir die man wat by hom gekom het.”



^ (Spr. 12:18) Daar is een wat onnadenkend praat soos met swaardsteke, maar die tong van die wyses is genesing.



^ (Matt. 13:34) Al hierdie dinge het Jesus deur illustrasies vir die skare gesê. Ja, sonder ’n illustrasie het hy nie met hulle gepraat nie;



^ (2 Sam. 12:13) Dawid het toe vir Natan gesê: “Ek het teen Jehovah gesondig.” Hierop het Natan vir Dawid gesê: “En Jehovah sien u sonde oor. U sal nie sterf nie.



^ (Ps. 32:5) My sonde het ek uiteindelik aan u bely, en my ongeregtigheid het ek nie bedek nie. Ek het gesê: “Ek sal aan Jehovah belydenis doen van my oortredings.” En u het die ongeregtigheid van my sondes vergewe. Sela.



^ (2 Kor. 7:9, 10) is ek nou bly, nie omdat julle net bedroef gemaak is nie, maar omdat julle droefheid julle tot berou gebring het; want julle is op ’n goddelike wyse bedroef gemaak, sodat julle nie weens ons in enige opsig skade sou ly nie. 10 Want om op ’n goddelike wyse bedroef te wees, bewerk berou wat tot redding lei, waaroor ’n mens nie sal spyt wees nie; maar die droefheid van die wêreld bring die dood voort.



^ (1 Kon. 3:7) En nou, Jehovah my God, u het u kneg koning gemaak in die plek van my vader Dawid, en ek is nog maar ’n seuntjie. Ek weet nie hoe om uit te gaan en hoe om in te kom nie.



^ (Ps. 119:105) U woord is ’n lamp vir my voet En ’n lig vir my pad.



^ (Spr. 3:5, 6) Vertrou op Jehovah met jou hele hart en moenie op jou eie begrip steun nie. 6 Slaan ag op hom in al jou weë, en hy sal jou paaie reguit maak.



^ (1 Kon. 3:9) En u moet aan u kneg ’n gehoorsame hart gee om u volk te rig, om tussen goed en kwaad te onderskei; want wie kan hierdie moeilike volk van u rig?”



^ (1 Kon. 3:11) En God het vir hom gesê: “Omdat jy dít gevra het en nie vir jou baie dae gevra het of vir jou rykdom gevra het of die siel van jou vyande gevra het nie, en jy vir jou begrip gevra het om regsake te verhoor,



^ (Spr. 30:8, 9) Verwyder onwaarheid en die leuenagtige woord ver van my af. Gee my nie armoede of rykdom nie. Laat my die voedsel verslind wat vir my voorgeskryf is, 9 sodat ek nie versadig word en u verloën en sê: “Wie is Jehovah?” nie, en sodat ek nie in armoede verval en steel en die naam van my God skend nie.



^ (1 Joh. 5:14) En dít is die vertroue wat ons teenoor hom het, dat hy ons hoor, ongeag wat ons volgens sy wil vra.



^ (1 Kon. 3:28) En die hele Israel het gehoor van die regterlike beslissing wat die koning gegee het; en hulle het bevrees geword vir die koning, want hulle het gesien dat die wysheid van God in hom was om regterlike beslissings uit te voer.



^ (Jes. 9:6, 7) Want ’n kind is vir ons gebore, ’n seun is vir ons gegee; en die vorstelike heerskappy sal op sy skouer wees. En hy sal genoem word: Wonderlike Raadgewer, Magtige God, Ewige Vader, Vredevors. 7 Aan die oorvloed van die vorstelike heerskappy en aan vrede sal daar geen einde wees nie, op die troon van Dawid en oor sy koninkryk om dit stewig te vestig en om dit deur middel van geregtigheid en deur middel van regverdigheid in stand te hou, van nou af en tot onbepaalde tyd. Die ywer van Jehovah van die leërs sal dit doen.



^ (Jes. 11:2-4) En op hom sal die gees van Jehovah rus, die gees van wysheid en van begrip, die gees van raad en van mag, die gees van kennis en van die vrees van Jehovah; 3 en hy sal vreugde vind in die vrees van Jehovah. En hy sal nie oordeel net volgens wat sy oë sien nie, en ook nie teregwys net volgens wat sy ore hoor nie. 4 En met regverdigheid sal hy die geringes oordeel, en met billikheid sal hy teregwysing gee ten behoewe van die sagmoediges van die aarde. En hy sal die aarde met die roede van sy mond slaan; en met die gees van sy lippe sal hy die goddelose doodmaak.



^ (1 Kon. 4:29-34) En God het aan Salomo wysheid en begrip in baie groot mate bly gee, en ruimheid van hart, soos die sand wat aan die seestrand is. 30 En Salomo se wysheid was oorvloediger as die wysheid van al die Oosterlinge en as al die wysheid van Egipte. 31 En hy was wyser as enige ander mens, as Etan, die Esrahiet, en Heman en Kalkol en Darda, die seuns van Mahol; en sy roem het na al die nasies rondom versprei. 32 En hy kon drieduisend spreuke uitspreek, en sy liedere was duisend-en-vyf. 33 En hy het oor die bome gepraat, van die seder wat op die Liʹbanon is tot die hisop wat teen die muur uitspruit; en hy het oor die diere en oor die voëls en oor die kruipende diere en oor die visse gepraat. 34 En hulle het uit al die volke bly kom om Salomo se wysheid te hoor, ja, van al die konings van die aarde wat van sy wysheid gehoor het.



^ (1 Kon. 4:29) En God het aan Salomo wysheid en begrip in baie groot mate bly gee, en ruimheid van hart, soos die sand wat aan die seestrand is.



^ (1 Kon. 4:29) En God het aan Salomo wysheid en begrip in baie groot mate bly gee, en ruimheid van hart, soos die sand wat aan die seestrand is.



^ (1 Kon. 4:34) En hulle het uit al die volke bly kom om Salomo se wysheid te hoor, ja, van al die konings van die aarde wat van sy wysheid gehoor het.



^ (Joh. 17:3) Dít beteken die ewige lewe, dat hulle kennis inneem van u, die enigste ware God, en van die een wat u uitgestuur het, Jesus Christus.



^ (2 Tim. 3:16) Die hele Skrif is deur God geïnspireer en is nuttig om te onderrig, om tereg te wys, om dinge reg te stel, om in regverdigheid te dissiplineer,



^ (1 Kron. 28:9, 10) “En jy, my seun Salomo, ken die God van jou vader en dien hom met ’n volkome hart en met ’n gewillige siel; want Jehovah deursoek alle harte, en hy onderskei elke neiging van die gedagtes. As jy hom soek, sal hy hom deur jou laat vind; maar as jy hom verlaat, sal hy jou vir ewig verstoot. 10 Kyk nou, want Jehovah het jou gekies om ’n huis as ’n heiligdom te bou. Wees moedig en tree op.”



^ (1 Kron. 28:9, 10) “En jy, my seun Salomo, ken die God van jou vader en dien hom met ’n volkome hart en met ’n gewillige siel; want Jehovah deursoek alle harte, en hy onderskei elke neiging van die gedagtes. As jy hom soek, sal hy hom deur jou laat vind; maar as jy hom verlaat, sal hy jou vir ewig verstoot. 10 Kyk nou, want Jehovah het jou gekies om ’n huis as ’n heiligdom te bou. Wees moedig en tree op.”



^ (Ps. 19:14) Laat die woorde van my mond en die bepeinsing van my hart Aangenaam word voor u, o Jehovah, my Rots en my Verlosser.



^ (Fil. 4:8, 9) Laastens, broers, alles wat waar is, alles wat van ernstige belang is, alles wat regverdig is, alles wat kuis is, alles wat lieflik is, alles waarvan goed gepraat word, watter deug en watter lofwaardige saak daar ook al is, hou aan om hierdie dinge te bedink. 9 Die dinge wat julle geleer sowel as aangeneem en gehoor en gesien het in verband met my, beoefen dit; en die God van vrede sal met julle wees.



^ (2 Kron. 6:12-21) En hy het voor die altaar van Jehovah gaan staan voor die hele gemeente van Israel, en hy het toe sy palms uitgestrek. 13 (Want Salomo het ’n koperplatform gemaak en dit toe in die middel van die ingeslote ruimte gesit. Die lengte daarvan was vyf el en die breedte vyf el en die hoogte drie el; en hy het daarop bly staan.) En hy het op sy knieë gegaan voor die hele gemeente van Israel en sy palms na die hemel uitgestrek. 14 En hy het gesê: “O Jehovah, die God van Israel, daar is in die hemel of op die aarde geen God soos u nie, wat die verbond en die liefderyke goedhartigheid hou teenoor u knegte wat met hulle hele hart voor u wandel; 15 u wat teenoor u kneg Dawid, my vader, nagekom het wat u hom beloof het, sodat u die belofte met u mond gemaak en met u eie hand vervulling teweeggebring het soos dit vandag is. 16 En nou, o Jehovah, die God van Israel, kom na teenoor u kneg Dawid, my vader, wat u hom beloof het deur te sê: ‘Voor my sal daar vir jou nie ’n man ontbreek wat op die troon van Israel sit nie, as jou seuns net op hulle weg ag gee deur in my wet te wandel, net soos jy voor my gewandel het.’ 17 En nou, o Jehovah, die God van Israel, laat u belofte betroubaar wees wat u aan u kneg Dawid gemaak het. 18 “Maar sal God waarlik by die mens op die aarde woon? Kyk! Die hemel, ja, die hemel der hemele, kan u nie bevat nie; hoeveel minder dan hierdie huis wat ek gebou het! 19 En u moet u tot die gebed van u kneg en tot sy versoek om guns wend, o Jehovah my God, deur te luister na die smekende geroep en na die gebed wat u kneg voor u bid, 20 sodat u oë dag en nag oop mag wees oor hierdie huis, oor die plek waar u gesê het dat u u naam sou vestig, deur te luister na die gebed wat u kneg na hierdie plek toe bid. 21 En u moet luister na die dringende versoeke van u kneg en van u volk Israel wanneer hulle na hierdie plek toe bid, sodat u mag hoor vanuit u woonplek, vanuit die hemel; en u moet hoor en vergewe.



^ (2 Kron. 6:18) “Maar sal God waarlik by die mens op die aarde woon? Kyk! Die hemel, ja, die hemel der hemele, kan u nie bevat nie; hoeveel minder dan hierdie huis wat ek gebou het!



^ (Hand. 17:24, 25) Die God wat die wêreld en alles daarin gemaak het, die Een wat Here van hemel en aarde is, woon nie in handgemaakte tempels nie, 25 en ook word hy nie deur mensehande bedien asof hy enigiets nodig het nie, omdat hy self aan almal lewe en asem en alles gee.



^ (2 Kron. 6:32, 33) “En ook na die uitlander wat geen deel uitmaak van u volk Israel nie en wat weens u groot naam en u sterk hand en u uitgestrekte arm uit ’n ver land kom, en hulle kom en bid na hierdie huis toe, 33 mag u dan luister vanuit die hemel, vanuit u vaste woonplek, en u moet doen volgens alles waaroor die uitlander u aanroep; sodat al die volke van die aarde u naam kan ken en u kan vrees, net soos u volk Israel, en kan weet dat u naam uitgeroep is oor hierdie huis wat ek gebou het.



^ (Hand. 10:34, 35) Hierop het Petrus sy mond oopgemaak en gesê: “Ek sien vir seker dat God nie partydig is nie, 35 maar in elke nasie is die mens wat hom vrees en regverdigheid beoefen, vir hom aanneemlik.



^ (Gal. 2:6) Maar wat dié betref wat blykbaar iets was—watter soort mense hulle ook al vroeër was, maak by my geen verskil nie—God kyk nie na ’n mens se uiterlike nie—daardie gesiene manne het my in werklikheid niks nuuts meegedeel nie.



^ (2 Kron. 7:1-5) En net toe Salomo klaar gebid het, het die vuur uit die hemel neergedaal en die brandoffer en die offerandes verteer, en Jehovah se heerlikheid het die huis gevul. 2 En die priesters kon nie in die huis van Jehovah ingaan nie omdat Jehovah se heerlikheid die huis van Jehovah gevul het. 3 En al die kinders van Israel was toeskouers toe die vuur neergedaal het en die heerlikheid van Jehovah op die huis was, en hulle het onmiddellik laag gebuig met hulle gesig na die aarde op die plaveisel en hulle neergewerp en Jehovah gedank, “want hy is goed, want sy liefderyke goedhartigheid is tot onbepaalde tyd.” 4 En die koning en die hele volk het ’n offerande voor Jehovah gebring. 5 En koning Salomo het die offerande van twee-en-twintigduisend beeste en honderd-en-twintigduisend skape geoffer. So het die koning en die hele volk die huis van die ware God ingewy.



^ (2 Kron. 7:3) En al die kinders van Israel was toeskouers toe die vuur neergedaal het en die heerlikheid van Jehovah op die huis was, en hulle het onmiddellik laag gebuig met hulle gesig na die aarde op die plaveisel en hulle neergewerp en Jehovah gedank, “want hy is goed, want sy liefderyke goedhartigheid is tot onbepaalde tyd.”



^ (Ps. 22:22) Ek sal u naam aan my broers bekend maak; In die midde van die gemeente sal ek u loof.



^ (Ps. 34:1) Ek sal Jehovah te alle tye loof; Sy lof sal voortdurend in my mond wees.



^ (Ps. 96:2) Sing tot Jehovah, loof sy naam. Verkondig van dag tot dag die goeie nuus van redding deur hom.



^ (1 Kon. 11:9-13) En Jehovah het vertoornd geword op Salomo, omdat sy hart afgewyk het van Jehovah, die God van Israel, wat twee keer aan hom verskyn het. 10 En aangaande hierdie saak het hy hom beveel om nie agter ander gode aan te loop nie; maar hy het nie onderhou wat Jehovah beveel het nie. 11 Jehovah het toe vir Salomo gesê: “Omdat dit met jou gebeur het en jy my verbond en my insettinge wat ek jou beveel het, nie gehou het nie, sal ek vir seker die koninkryk van jou afskeur, en ek sal dit beslis aan jou kneg gee. 12 Ek sal dit egter nie in jou dae doen nie, ter wille van jou vader Dawid. Uit die hand van jou seun sal ek dit afskeur. 13 Maar ek sal nie die hele koninkryk afskeur nie. Een stam sal ek aan jou seun gee, ter wille van my kneg Dawid en ter wille van Jerusalem wat ek uitgekies het.”



^ (1 Kon. 11:4) En toe Salomo oud word, het sy vrouens sy hart laat afwyk om ander gode te volg; en sy hart was nie volkome met Jehovah sy God soos die hart van sy vader Dawid nie.



^ (1 Kon. 11:9) En Jehovah het vertoornd geword op Salomo, omdat sy hart afgewyk het van Jehovah, die God van Israel, wat twee keer aan hom verskyn het.



^ (Matt. 10:22) En julle sal weens my naam vir alle mense voorwerpe van haat wees; maar wie tot die einde toe volhard het, hy sal gered word.



^ (Op. 2:10) Moenie bang wees vir die dinge wat jy weldra gaan ly nie. Kyk! Die Duiwel sal aanhou om party van julle in die gevangenis te gooi sodat julle ten volle op die proef gestel kan word en sodat julle tien dae lank verdrukking kan hê. Wees selfs tot in die dood getrou, en ek sal jou die kroon van die lewe gee.



^ (1 Kon. 11:28) En die man Jeroʹbeam was ’n dapper, sterk man. Toe Salomo sien dat die jong man ’n harde werker is, het hy hom opsiener gemaak oor al die verpligte diens van die huis van Josef.



^ (1 Kon. 11:38) En as jy alles gehoorsaam wat ek jou beveel en jy in my weë wandel en doen wat reg is in my oë deur my insettinge en my gebooie te onderhou, net soos my kneg Dawid gedoen het, dan sal ek met jou wees, en ek sal vir jou ’n bestendige huis bou, net soos ek vir Dawid gebou het, en ek sal Israel aan jou gee.



^ (1 Kon. 12:13) En die koning het die volk ’n harde antwoord begin gee en het die raad wat die ouer manne hom gegee het, in die wind geslaan.



^ (Pred. 7:7) Want verdrukking kan ’n wyse waansinnig laat optree, en ’n geskenk kan die hart te gronde rig.



^ (1 Pet. 5:2, 3) Hou as herders toesig oor die kudde van God wat onder julle sorg is, nie onder dwang nie, maar gewillig; ook nie uit liefde vir oneerlike gewin nie, maar gretig; 3 ook nie as persone wat baasspeel oor dié wat God se erfenis is nie, maar deur voorbeelde vir die kudde te word.



^ (1 Kon. 12:6, 7) En koning Rehaʹbeam het begin beraadslaag met die ouer manne wat die hele tyd in sy vader Salomo se diens was terwyl hy nog gelewe het en gesê: “Hoe raai julle aan moet hierdie volk geantwoord word?” 7 Daarop het hulle met hom gepraat en gesê: “As u vandag ’n kneg van hierdie volk is en hulle dien, dan moet u hulle antwoord en goeie woorde met hulle spreek; en hulle sal sekerlik vir altyd u knegte word.”



^ (Spr. 1:8, 9) Luister, my seun, na die dissipline van jou vader, en moenie die wet van jou moeder verlaat nie. 9 Want dit is ’n aantreklike krans vir jou kop en ’n mooi ketting vir jou hals.



^ (2 Tim. 3:16, 17) Die hele Skrif is deur God geïnspireer en is nuttig om te onderrig, om tereg te wys, om dinge reg te stel, om in regverdigheid te dissiplineer, 17 sodat die mens van God volkome bevoeg kan wees, ten volle toegerus vir elke goeie werk.



^ (Heb. 13:7) Hou dié in gedagte wat die leiding onder julle neem, wat die woord van God tot julle gespreek het, en namate julle die uiteinde van hulle gedrag aanskou, moet julle hulle geloof navolg.



^ (1 Kon. 11:37) En ek sal jou neem, en jy sal inderdaad regeer oor alles wat jou siel begeer, en jy sal beslis koning oor Israel word.



^ (1 Kon. 12:26-28) En Jeroʹbeam het in sy hart begin sê: “Nou sal die koninkryk na die huis van Dawid terugkeer. 27 As hierdie volk voortdurend opgaan om offerandes in die huis van Jehovah in Jerusalem te bring, dan sal die hart van hierdie volk sekerlik terugkeer na hulle heer Rehaʹbeam, die koning van Juda; en hulle sal my beslis doodmaak en terugkeer na Rehaʹbeam, die koning van Juda.” 28 Gevolglik het die koning beraadslaag en twee goue kalwers gemaak en vir die volk gesê: “Dit is vir julle te veel om na Jerusalem op te gaan. Hier is jou God, o Israel, wat julle uit Egipteland laat optrek het.”



^ (1 Kon. 12:32, 33) En Jeroʹbeam het in die agtste maand op die vyftiende dag van die maand ’n fees ingestel, soos die fees wat in Juda was, sodat hy offers kon bring op die altaar wat hy in Bet-El gemaak het, om offerandes te bring aan die kalwers wat hy gemaak het; en hy het die priesters van die hoogtes wat hy gemaak het, in Bet-El diens laat verrig. 33 En op die vyftiende dag in die agtste maand, in die maand wat hy self versin het, het hy offers begin bring op die altaar wat hy in Bet-El gemaak het; en hy het vir die kinders van Israel ’n fees ingestel en offers op die altaar gebring om offerrook te laat opgaan.



^ (1 Kon. 16:29-33) En wat Agab, die seun van Omri, betref, hy het in die agt-en-dertigste jaar van Asa, die koning van Juda, koning oor Israel geword; en Agab, die seun van Omri, het twee-en-twintig jaar in Samariʹa oor Israel regeer. 30 En Agab, die seun van Omri, het erger dinge gedoen in die oë van Jehovah as almal wat voor hom was. 31 En asof dit vir hom die onbeduidendste ding was om in die sondes van Jeroʹbeam, die seun van Nebat, te wandel, het hy toe Iseʹbel, die dogter van Etʹbaäl, die koning van die Sidoniërs, as vrou geneem en Baäl begin dien en hom voor hom neergebuig. 32 Verder het hy vir Baäl ’n altaar opgerig in die huis van Baäl wat hy in Samariʹa gebou het. 33 Agab het ook die heilige paal gemaak; en Agab het meer gedoen om Jehovah, die God van Israel, aanstoot te gee as al die konings van Israel wat voor hom was.



^ (1 Kon. 18:3, 4) Intussen het Agab Obadʹja geroep, wat oor die huishouding was. (En Obadʹja was iemand wat Jehovah baie gevrees het. 4 Daarom het Obadʹja, toe Iseʹbel Jehovah se profete uitgeroei het, honderd profete geneem en hulle vyftig-vyftig in ’n grot weggesteek, en hy het hulle van brood en water voorsien.)



^ (1 Kon. 14:9) maar jy erger begin handel het as almal wat voor jou was en jy vir jou ’n ander god en gegote beelde gaan maak het om my aanstoot te gee en jy my agter jou rug gewerp het;



^ (1 Kon. 21:1-3) En ná hierdie dinge het dít gebeur: Nabot, die Jisreëliet, het ’n wingerd gehad wat in Jisʹreël was, langs die paleis van Agab, die koning van Samariʹa. 2 Toe het Agab met Nabot gepraat en gesê: “Gee my tog jou wingerd, sodat dit vir my ’n groentetuin kan wees, want dit is naby my huis; en laat ek jou ’n beter wingerd in die plek daarvan gee. Of as dit goed is in jou oë, sal ek jou geld ooreenkomstig die prys daarvan gee.” 3 Maar Nabot het vir Agab gesê: “Dit is vir my ondenkbaar, vanuit Jehovah se standpunt, om die erfbesitting van my voorvaders aan u te gee.”



^ (Lev. 25:23-28) “‘Die grond moet dus nie vir altyd verkoop word nie, want die land is myne. Want julle is inwonende vreemdelinge en bywoners vanuit my standpunt. 24 En in die hele land van julle besitting moet julle aan die grond die terugkoopreg toestaan. 25 “‘As jou broer verarm en ’n deel van sy besitting moet verkoop, dan moet ’n terugkoper wat na aan hom verwant is, kom en terugkoop wat sy broer verkoop het. 26 En as iemand geen terugkoper het nie en sy hand wins maak en hy genoeg vind om dit terug te koop, 27 dan moet hy die jare bereken vandat hy dit verkoop het en die geld wat oorbly, teruggee aan die man aan wie hy verkoop het, en hy moet na sy besitting terugkeer. 28 “‘Maar as sy hand nie genoeg vind om aan hom terug te gee nie, dan moet wat hy verkoop het, in die hand van die koper bly tot die Jubeljaar toe; en in die Jubeljaar moet dit uitgaan, en hy moet na sy besitting terugkeer.



^ (1 Kon. 21:4) Gevolglik het Agab in sy huis gekom, stuurs en terneergedruk oor die woord wat Nabot, die Jisreëliet, met hom gespreek het toe hy gesê het: “Ek sal die erfbesitting van my voorvaders nie aan u gee nie.” Toe het hy op sy slaapbank gaan lê en sy gesig weggekeer gehou, en hy het geen brood geëet nie.



^ (Rom. 5:3-5) En nie net dit nie, maar laat ons ons verheug terwyl ons in verdrukkinge is, aangesien ons weet dat verdrukking volharding voortbring; 4 volharding weer ’n goedgekeurde toestand; die goedgekeurde toestand weer hoop, 5 en die hoop lei nie tot teleurstelling nie; omdat die liefde van God in ons harte uitgestort is deur middel van die heilige gees, wat aan ons gegee is.



^ (2 Kon. 9:30-37) Eindelik het Jehu by Jisʹreël gekom, en Iseʹbel het dit gehoor. En sy het haar oë met swart verf geverf en haar kop pragtig versier en deur die venster afgekyk. 31 En Jehu het deur die poort ingekom. Sy het toe gesê: “Het dit goed gegaan met Simri, die moordenaar van sy heer?” 32 Daarop het hy opgekyk na die venster en gesê: “Wie is met my? Wie?” Onmiddellik het twee of drie hofbeamptes na hom toe afgekyk. 33 En hy het gesê: “Gooi haar af!” Toe het hulle haar afgegooi, en van haar bloed het teen die muur en teen die perde gespat; en hy het haar toe vertrap. 34 Daarna het hy ingegaan en geëet en gedrink en toe gesê: “SIEN asseblief om na hierdie vervloekte en begrawe haar, want sy is die dogter van ’n koning.” 35 Toe hulle gaan om haar te begrawe, het hulle van haar niks gevind nie behalwe die skedel en die voete en die handpalms. 36 Toe hulle terugkeer en hom dit vertel, het hy gesê: “Dit is die woord van Jehovah wat hy deur middel van sy kneg Eliʹa, die Tisbiet, gespreek het toe hy gesê het: ‘Op die stuk land van Jisʹreël sal die honde die vlees van Iseʹbel eet. 37 En die lyk van Iseʹbel sal beslis soos mis op die oppervlak van die veld word op die stuk land van Jisʹreël, sodat hulle nie sal kan sê: “Dit is Iseʹbel” nie.’”



^ (2 Kon. 9:4-10) En die dienaar, die profeet se dienaar, het na Raʹmot-Giʹlead vertrek. 5 Toe hy inkom, kyk, daar het die hoofde van die krygsmag gesit. Hy het toe gesê: “Ek het ’n woord vir u, o hoof.” Hierop het Jehu gesê: “Vir watter een van ons almal?” Toe het hy gesê: “Vir u, o hoof.” 6 En hy het opgestaan en in die huis ingegaan; en hy het die olie op sy kop uitgegiet en vir hom gesê: “Só het Jehovah, die God van Israel, gesê: ‘Ek salf jou as koning oor Jehovah se volk, dit wil sê oor Israel. 7 En jy moet die huis van jou heer Agab uitroei, en ek sal die bloed van my knegte, die profete, en die bloed van al die knegte van Jehovah op die hand van Iseʹbel wreek. 8 En die hele huis van Agab sal vergaan; en ek sal van Agab uitroei elkeen wat manlik is en elke hulpelose en waardelose in Israel. 9 En ek sal die huis van Agab maak soos die huis van Jeroʹbeam, die seun van Nebat, en soos die huis van Baäsa, die seun van Ahiʹa. 10 En die honde sal Iseʹbel opeet op die stuk land by Jisʹreël, en daar sal niemand wees wat haar begrawe nie.’” Daarop het hy die deur oopgemaak en gevlug.



^ (2 Kor. 9:1, 2) Wat dan nou die bediening betref wat vir die heiliges is, is dit vir my oorbodig om aan julle te skryf, 2 want ek ken julle bereidwilligheid waaroor ek aangaande julle by die Masedoniërs roem, dat Agaʹje nou al ’n jaar gereed staan, en julle ywer het die meeste van hulle aangevuur.



^ (2 Tim. 4:2) verkondig die woord, bly dringend daarmee besig in gunstige tye, in moeilike tye, wys tereg, berispe, vermaan, met alle lankmoedigheid en onderrigkuns.



^ (2 Kron. 20:12) O ons God, sal u nie oordeel aan hulle voltrek nie? Want in ons is geen krag voor hierdie groot menigte wat teen ons kom nie; en ons weet nie wat ons behoort te doen nie, maar ons oë is op u.”



^ (Ps. 25:15) My oë is voortdurend op Jehovah, Want hý haal my voete uit die net.



^ (Ps. 62:1) Ja, my siel wag in stilte op God. Van hom kom my redding.



^ (2 Kron. 20:14, 15) En wat Jahaʹsiël betref, die seun van Sagariʹa, die seun van Benaʹja, die seun van Jeïel, die seun van Mattanʹja, die Leviet uit die kinders van Asaf, die gees van Jehovah het in die midde van die gemeente oor hom gekom. 15 Gevolglik het hy gesê: “Skenk aandag, o hele Juda en inwoners van Jerusalem en koning Joʹsafat! Só het Jehovah vir julle gesê: ‘Moenie bang of verskrik wees weens hierdie groot menigte nie; want die stryd is nie julle s’n nie, maar God s’n.



^ (Matt. 24:45-47) “Wie is werklik die getroue en verstandige slaaf vir wie sy heer oor sy huisknegte aangestel het om hulle hulle voedsel op die regte tyd te gee? 46 Gelukkig is daardie slaaf as sy heer by sy aankoms vind dat hy dit doen! 47 Voorwaar, ek sê vir julle: Hy sal hom oor al sy besittings aanstel.



^ (Joh. 15:15) Ek noem julle nie meer slawe nie, omdat ’n slaaf nie weet wat sy heer doen nie. Maar ek het julle vriende genoem, omdat ek alles wat ek by my Vader gehoor het, aan julle bekend gemaak het.



^ (2 Kron. 20:15) Gevolglik het hy gesê: “Skenk aandag, o hele Juda en inwoners van Jerusalem en koning Joʹsafat! Só het Jehovah vir julle gesê: ‘Moenie bang of verskrik wees weens hierdie groot menigte nie; want die stryd is nie julle s’n nie, maar God s’n.



^ (2 Kron. 20:17) Julle sal in hierdie geval nie hoef te veg nie. Neem stelling in, staan stil en sien die redding van Jehovah ten behoewe van julle. O Juda en Jerusalem, moenie bang of verskrik wees nie. Trek môre teen hulle uit, en Jehovah sal met julle wees.’”



^ (2 Kron. 32:8) By hom is ’n arm van vlees, maar by ons is Jehovah ons God om ons te help en ons oorloë te voer.” En die manskappe het begin steun op die woorde van Hiskiʹa, die koning van Juda.



^ (Op. 16:14) Hulle is in werklikheid uitinge wat deur demone geïnspireer is en doen tekens, en hulle gaan uit na die konings van die hele bewoonde aarde, om hulle te versamel vir die oorlog van die groot dag van God die Almagtige.



^ (Op. 16:16) En hulle het hulle versamel na die plek wat in Hebreeus Har-Magedon genoem word.



^ (2 Kron. 20:19) Toe het die Leviete uit die kinders van die Kehatiete en uit die kinders van die Koragiete opgestaan om Jehovah, die God van Israel, met ’n buitengewoon harde stem te loof.



^ (Rom. 10:13-15) Want “elkeen wat die naam van Jehovah aanroep, sal gered word”. 14 Maar hoe sal hulle hom aanroep in wie hulle nie geloof gestel het nie? En hoe sal hulle geloof stel in hom van wie hulle nie gehoor het nie? En hoe sal hulle hoor sonder dat iemand preek? 15 En hoe sal hulle preek tensy hulle uitgestuur is? Net soos daar geskrywe staan: “Hoe lieflik is die voete van dié wat goeie nuus van goeie dinge bekend maak!”



^ (2 Tim. 4:2) verkondig die woord, bly dringend daarmee besig in gunstige tye, in moeilike tye, wys tereg, berispe, vermaan, met alle lankmoedigheid en onderrigkuns.



^ (1 Kon. 17:9) “Staan op, gaan na Sarfat, wat aan Sidon behoort, en jy moet daar woon. Kyk! Ek sal ’n vrou, ’n weduwee, daar beslis beveel om jou van voedsel te voorsien.”



^ (1 Kon. 19:1-4) Toe het Agab vir Iseʹbel alles vertel wat Eliʹa gedoen het, ja, alles, ook hoe hy al die profete met die swaard doodgemaak het. 2 Daarop het Iseʹbel ’n boodskapper na Eliʹa toe gestuur en gesê: “Mag die gode so doen, en mag hulle so daaraan toevoeg as ek hierdie tyd môre nie jou siel soos die siel van elkeen van hulle maak nie!” 3 En hy het bang geword. Gevolglik het hy opgestaan en ter wille van sy siel weggegaan en in Berseʹba gekom, wat aan Juda behoort. Toe het hy sy dienaar daar agtergelaat. 4 En hy self het ’n dagreis ver die wildernis in gegaan en eindelik onder ’n sekere besemstruik gaan sit. En hy het begin vra dat sy siel moet sterf en gesê: “Dit is genoeg! Neem nou my siel weg, o Jehovah, want ek is nie beter as my voorvaders nie.”



^ (1 Kon. 19:10) Hierop het hy gesê: “Ek was absoluut jaloers ten opsigte van Jehovah, die God van die leërs; want die kinders van Israel het u verbond verlaat, hulle het u altare afgebreek, en hulle het u profete met die swaard doodgemaak, sodat ek alleen oorgebly het; en nou soek hulle my siel om dit weg te neem.”



^ (1 Kon. 17:12-16) Hierop het sy gesê: “So waar as Jehovah u God lewe, ek het geen ronde koek nie, net ’n hand vol meel in die groot kruik en ’n bietjie olie in die klein kruik; en kyk, ek maak ’n paar stukke hout bymekaar, en ek moet ingaan en vir my en my seun iets maak, en ons sal dit moet eet en sterf.” 13 Toe het Eliʹa vir haar gesê: “Moenie bang wees nie. Gaan in, doen volgens jou woord. Maar maak van wat daar is eers vir my ’n klein ronde koek, en jy moet dit na my toe uitbring, en daarna kan jy vir jou en jou seun iets maak. 14 Want só het Jehovah, die God van Israel, gesê: ‘Die groot kruik meel sal nie opraak nie, en die klein kruik olie sal nie leegraak nie tot die dag dat Jehovah ’n stortreën op die oppervlak van die aarde gee.’” 15 Toe het sy gegaan en gedoen volgens Eliʹa se woord; en sy het dae lank geëet, sy saam met hom en haar huisgesin. 16 Die groot kruik meel het nie opgeraak nie, en die klein kruik olie het nie leeggeraak nie, volgens Jehovah se woord wat hy deur middel van Eliʹa gespreek het.



^ (Luk. 4:25, 26) Ek sê byvoorbeeld vir julle die waarheid: Daar was baie weduwees in Israel in die dae van Eliʹa, toe die hemel drie jaar en ses maande lank toegesluit was, sodat daar ’n groot hongersnood oor die hele land gekom het; 26 tog is Eliʹa nie na een van daardie vroue toe gestuur nie, maar net na ’n weduwee in Sarfat in die land Sidon.



^ (Matt. 10:41, 42) Hy wat ’n profeet ontvang omdat hy ’n profeet is, sal ’n profeet se beloning kry, en hy wat ’n regverdige man ontvang omdat hy ’n regverdige man is, sal ’n regverdige man se beloning kry. 42 En elkeen wat een van hierdie kleintjies net ’n beker koue water gee om te drink omdat hy ’n dissipel is, voorwaar, ek sê vir julle, hy sal sy beloning hoegenaamd nie verloor nie.”



^ (1 Kon. 17:10-12) Toe het hy opgestaan en na Sarfat gegaan en by die ingang van die stad gekom; en kyk! ’n vrou, ’n weduwee, het daar stukke hout bymekaargemaak. Toe het hy na haar geroep en gesê: “Gaan haal asseblief vir my ’n slukkie water in ’n houer sodat ek kan drink.” 11 Toe sy dit gaan haal, het hy na haar geroep en gesê: “Bring asseblief vir my ’n stukkie brood in jou hand saam.” 12 Hierop het sy gesê: “So waar as Jehovah u God lewe, ek het geen ronde koek nie, net ’n hand vol meel in die groot kruik en ’n bietjie olie in die klein kruik; en kyk, ek maak ’n paar stukke hout bymekaar, en ek moet ingaan en vir my en my seun iets maak, en ons sal dit moet eet en sterf.”



^ (1 Kon. 17:17) En ná hierdie dinge het die seun van die vrou, die meesteres van die huis, siek geword, en sy siekte het so ernstig geword dat daar geen asem in hom oorgebly het nie.



^ (1 Kon. 17:23, 24) En Eliʹa het die kind geneem en hom uit die dakvertrek afgebring in die huis in en hom vir sy moeder gegee; en Eliʹa het toe gesê: “Kyk, jou seun lewe.” 24 Daarop het die vrou vir Eliʹa gesê: “Nou weet ek inderdaad dat u ’n man van God is en dat Jehovah se woord in u mond waar is.”



^ (2 Kon. 4:8) En op ’n dag het Eliʹsa verbygegaan na Sunem, waar daar ’n vooraanstaande vrou was, en sy het by hom begin aandring om brood te eet. En elke keer as hy verbygegaan het, het hy daar ingegaan om brood te eet.



^ (Luk. 6:38) Gee altyddeur, en mense sal vir julle gee. Hulle sal ’n goeie maat, ingestamp, geskud en oorlopend, in julle skoot stort. Want met die maat waarmee julle uitmeet, sal hulle weer vir julle uitmeet.”



^ (Rom. 12:13) Deel met die heiliges na gelang van hulle behoeftes. Volg die weg van gasvryheid.



^ (1 Joh. 3:17) Maar wie hierdie wêreld se middele vir lewensonderhoud het en sy broer sien gebrek ly en tog die deur van sy tere medelye vir hom sluit, in watter opsig bly die liefde vir God in hom?



^ (Hand. 20:35) Ek het in alles vir julle getoon dat julle deur so te arbei die swakkes moet bystaan en die woorde van die Here Jesus in gedagte moet hou, toe hy self gesê het: ‘Dit verskaf groter geluk om te gee as om te ontvang.’”



^ (Hand. 28:1, 2) En toe ons veiligheid bereik het, het ons verneem dat die eiland Malta genoem word. 2 En die anderstalige mense het buitengewone mensliewendheid aan ons betoon, want hulle het ’n vuur aangesteek en ons almal op hulpvaardige wyse ontvang weens die reën wat geval het en weens die koue.



^ (Gal. 6:9, 10) Laat ons derhalwe nie ophou om te doen wat goed is nie, want op die regte tyd sal ons maai as ons nie moeg word nie. 10 Ja, solank ons die geleentheid het, laat ons dan aan almal goed doen, maar veral aan dié wat in die geloof aan ons verwant is.



^ (Heb. 6:10) Want God is nie onregverdig sodat hy julle werk sal vergeet en die liefde wat julle vir sy naam getoon het deurdat julle die heiliges gedien het en nog dien nie.



^ (2 Kon. 5:3) Na verloop van tyd het sy vir haar meesteres gesê: “Was my heer tog maar voor die profeet wat in Samariʹa is! Dan sou hy hom van sy melaatsheid genees.”



^ (Ps. 8:2) Uit die mond van kinders en suigelinge het u sterkte gegrondves, Weens dié wat my vyandiggesind is, Om die vyand en die een wat sy wraak neem, te laat ophou.



^ (Ps. 148:12, 13) Jong manne en ook maagde, Ou manne saam met seuns. 13 Laat hulle die naam van Jehovah loof, Want sy naam alleen is onbereikbaar hoog. Sy waardigheid is oor aarde en hemel.



^ (2 Kon. 5:15) Toe het hy teruggegaan na die man van die ware God, hy met sy hele kamp, en gekom en voor hom gaan staan en gesê: “Kyk, nou weet ek beslis dat daar op die hele aarde geen God is nie, behalwe in Israel. En aanvaar nou asseblief ’n seëngeskenk van u kneg.”



^ (Heb. 12:5, 6) maar julle het die vermaning wat julle as seuns aanspreek, heeltemal vergeet: “My seun, moenie die dissipline wat van Jehovah kom, geringag nie, en moet ook nie beswyk wanneer jy deur hom tereggewys word nie; 6 want Jehovah dissiplineer hom wat hy liefhet; ja, hy gesel elkeen wat hy as ’n seun aanneem.”



^ (Jak. 4:6) Die onverdiende goedhartigheid wat hy gee, is egter groter. Daarom sê dit: “God staan die hoogmoediges teë, maar hy gee onverdiende goedhartigheid aan die nederiges.”



^ (2 Kon. 5:9, 10) Toe het Naäman met sy perde en sy strydwaens gekom en by die ingang van die huis van Eliʹsa gaan staan. 10 Eliʹsa het egter ’n boodskapper na hom toe gestuur en gesê: “Gaan bad sewe keer in die Jordaan sodat jou vlees na jou kan terugkeer; en wees rein.”



^ (2 Kon. 5:14-16) Daarop het hy afgegaan en hom sewe keer in die Jordaan gedompel volgens die woord van die man van die ware God; waarna sy vlees teruggekeer het soos die vlees van ’n seuntjie en hy rein geword het. 15 Toe het hy teruggegaan na die man van die ware God, hy met sy hele kamp, en gekom en voor hom gaan staan en gesê: “Kyk, nou weet ek beslis dat daar op die hele aarde geen God is nie, behalwe in Israel. En aanvaar nou asseblief ’n seëngeskenk van u kneg.” 16 Maar hy het gesê: “So waar as Jehovah lewe voor wie ek staan, ek sal dit nie aanvaar nie.” En hy het by hom begin aandring om dit te aanvaar, maar hy het bly weier.



^ (2 Kon. 5:20) Toe het Gehaʹsi, die dienaar van Eliʹsa, die man van die ware God, gesê: “Kyk, my heer het hierdie Siriër Naäman gespaar deur nie uit sy hand te aanvaar wat hy gebring het nie. So waar as Jehovah lewe, ek sal agter hom aan hardloop en iets van hom neem.”



^ (Matt. 10:8) Genees siekes, wek dooies op, maak melaatses rein, dryf demone uit. Julle het verniet ontvang, verniet moet julle gee.



^ (Hand. 5:1-5) Maar ’n sekere man met die naam Ananiʹas het, saam met sy vrou Saffiʹra, ’n eiendom verkoop 2 en in die geheim van die prys agtergehou, terwyl sy vrou ook daarvan geweet het, en hy het net ’n deel gebring en dit by die voete van die apostels neergelê. 3 Maar Petrus het gesê: “Ananiʹas, waarom het jy jou deur Satan laat oorhaal om oneerlik op te tree teenoor die heilige gees en om in die geheim van die prys van die grond agter te hou? 4 Het dit nie joune gebly solank dit in jou besit gebly het nie, en was dit nie steeds onder jou beheer nadat dit verkoop is nie? Waarom het jy jou so ’n daad in jou hart voorgeneem? Jy het nie teenoor mense oneerlik opgetree nie, maar teenoor God.” 5 Toe Ananiʹas hierdie woorde hoor, het hy neergeval en gesterf. En groot vrees het oor almal gekom wat daarvan gehoor het.



^ (2 Kor. 2:17) Ons is; want ons is nie smouse van die woord van God soos baie mense nie, maar uit opregtheid, ja, as van God gestuur, ten aanskoue van God, in gemeenskap met Christus, spreek ons.



^ (Jona 1:2, 3) “Staan op, gaan na Niʹneve, die groot stad, en verkondig daarteen dat hulle slegtheid voor my opgekom het.” 3 En Jona het opgestaan en na Tarsis gevlug, weg van Jehovah af; en hy het uiteindelik by Joppe gekom en ’n skip gevind wat na Tarsis gaan. Toe het hy die reisgeld betaal en daarin afgeklim, om saam met hulle na Tarsis te gaan, weg van Jehovah af.



^ (Spr. 3:7) Moenie wys word in jou eie oë nie. Vrees Jehovah en wyk af van die kwaad.



^ (Pred. 8:12) Hoewel ’n sondaar miskien honderd keer kwaad doen en lank bly lewe soos dit hom behaag, weet ek nietemin ook dat dit goed sal afloop met dié wat die ware God vrees, omdat hulle hom gevrees het.



^ (Jona 2:1, 2) Toe het Jona uit die ingewande van die vis tot Jehovah sy God gebid 2 en gesê: “Uit my benoudheid het ek tot Jehovah geroep, en hy het my geantwoord. Uit die buik van Sjeool het ek om hulp geroep. U het my stem gehoor.



^ (Jona 2:10) Na ’n ruk het Jehovah die vis bevel gegee, sodat hy Jona op die droë grond uitgebraak het.



^ (Ps. 22:24) Want hy het die ellende van die geteisterde Nie verag of verafsku nie; En hy het sy aangesig nie vir hom verberg nie, En wanneer hy tot hom om hulp geroep het, het hy gehoor.



^ (Ps. 34:6) Hierdie geteisterde het geroep, en Jehovah het gehoor. En uit al sy benoudhede het Hy hom gered.



^ (1 Joh. 5:14) En dít is die vertroue wat ons teenoor hom het, dat hy ons hoor, ongeag wat ons volgens sy wil vra.



^ (Jona 3:1-10) Toe het die woord van Jehovah die tweede keer tot Jona gekom en gesê: 2 “Staan op, gaan na Niʹneve, die groot stad, en verkondig daaraan die boodskap wat ek vir jou sê.” 3 Daarop het Jona opgestaan en na Niʹneve gegaan ooreenkomstig die woord van Jehovah. En Niʹneve was ’n groot stad voor God, drie dagreise te voet. 4 Uiteindelik het Jona die stad begin ingaan, een dagreis te voet, en hy het bly verkondig en gesê: “Nog net veertig dae, en Niʹneve sal verwoes word.” 5 En die manne van Niʹneve het geloof in God begin stel, en hulle het ’n vas uitgeroep en hulle met saklinne beklee, van die grootste onder hulle tot selfs die geringste onder hulle. 6 Toe die woord die koning van Niʹneve bereik, het hy van sy troon af opgestaan en sy ampskleed uitgetrek en hom met saklinne bedek en in die as gaan sit. 7 Verder het hy laat uitroep en deur die verordening van die koning en sy vername manne in Niʹneve laat sê: “Geen mens en geen mak dier, geen beeste en geen kleinvee, mag aan hoegenaamd enigiets proe nie. Niemand mag voedsel eet nie. Selfs water mag hulle nie drink nie. 8 En laat hulle hulle met saklinne bedek, mens en mak dier; en laat hulle met alle mag tot God roep en terugkeer, elkeen van sy slegte weg en van die geweld wat in hulle hande was. 9 Wie weet of die ware God sal omdraai en sal spyt voel en hom van sy brandende toorn sal afwend, sodat ons nie vergaan nie?” 10 En die ware God het hulle werke gesien, dat hulle hulle van hulle slegte weg afgekeer het; en toe het die ware God spyt gevoel oor die rampspoed wat hy gesê het hy oor hulle sou bring; en hy het dit nie gebring nie.



^ (Ps. 103:14) Want hy weet goed hoe ons gevorm is, Gedagtig dat ons stof is.



^ (1 Pet. 5:10) Maar nadat julle ’n klein rukkie gely het, sal die God van alle onverdiende goedhartigheid, wat julle geroep het tot sy ewige heerlikheid in eenheid met Christus, self julle opleiding voltooi; hy sal julle standvastig maak, hy sal julle sterk maak.



^ (Jona 3:6-9) Toe die woord die koning van Niʹneve bereik, het hy van sy troon af opgestaan en sy ampskleed uitgetrek en hom met saklinne bedek en in die as gaan sit. 7 Verder het hy laat uitroep en deur die verordening van die koning en sy vername manne in Niʹneve laat sê: “Geen mens en geen mak dier, geen beeste en geen kleinvee, mag aan hoegenaamd enigiets proe nie. Niemand mag voedsel eet nie. Selfs water mag hulle nie drink nie. 8 En laat hulle hulle met saklinne bedek, mens en mak dier; en laat hulle met alle mag tot God roep en terugkeer, elkeen van sy slegte weg en van die geweld wat in hulle hande was. 9 Wie weet of die ware God sal omdraai en sal spyt voel en hom van sy brandende toorn sal afwend, sodat ons nie vergaan nie?”



^ (Pred. 11:6) Saai jou saad in die oggend en laat jou hand tot die aand nie rus nie; want jy weet nie waar dit sukses sal behaal nie, hetsy hier of daar, en of hulle al twee ewe goed sal wees nie.



^ (Hand. 13:48) Toe dié uit die nasies dit hoor, het hulle bly geword en die woord van Jehovah verheerlik, en almal wat die regte gesindheid vir die ewige lewe gehad het, het gelowiges geword.



^ (Jes. 11:6-9) En die wolf sal ’n ruk by die lam bly, en die luiperd sal by die boklam gaan lê, en die kalf en die jong maanhaarleeu en die vetgevoerde dier almal bymekaar; en ’n blote seuntjie sal hulle lei. 7 En die koei en die berin sal wei; hulle kleintjies sal bymekaar lê. En selfs die leeu sal strooi eet net soos die bul. 8 En die suigeling sal beslis by die gat van die kobra speel; en op die liggat van ’n giftige slang sal ’n gespeende kind sy hand sit. 9 Hulle sal geen kwaad doen of enige verderf aanrig op my hele heilige berg nie; want die aarde sal beslis vol wees van die kennis van Jehovah soos die waters die see bedek.



^ (Ps. 148:10) Wilde diere en alle mak diere, Kruipende diere en gevleuelde voëls,



^ (Ps. 148:13) Laat hulle die naam van Jehovah loof, Want sy naam alleen is onbereikbaar hoog. Sy waardigheid is oor aarde en hemel.



^ (Jes. 65:25) “Die wolf en die lam sal saam wei, en die leeu sal strooi eet net soos die bul; en wat die slang betref, stof sal sy voedsel wees. Hulle sal geen kwaad doen of enige verderf aanrig op my hele heilige berg nie”, het Jehovah gesê.



^ (Eseg. 34:25) “‘“En ek sal ’n vredesverbond met hulle sluit, en ek sal beslis die gevaarlike wilde diere uit die land laat verdwyn, en hulle sal in veiligheid in die wildernis woon en in die woude slaap.



^ (Rom. 12:2) En moenie langer na hierdie stelsel van dinge gevorm word nie, maar word verander deur julle verstand te hervorm, dat julle kan seker maak wat die goeie en aanneemlike en volmaakte wil van God is.



^ (Ef. 4:23, 24) maar dat julle vernuwe moet word in die krag wat julle verstand aandryf 24 en julle met die nuwe persoonlikheid moet beklee, wat na God se wil in ware regverdigheid en lojaliteit geskep is.



^ (Jes. 48:17, 18) Só het Jehovah gesê, jou Terugkoper, die Heilige van Israel: “Ek, Jehovah, is jou God, die Een wat jou leer om jouself te bevoordeel, die Een wat jou laat loop op die weg wat jy moet bewandel. 18 Ag, as jy maar aan my gebooie aandag sal skenk! Dan sal jou vrede net soos ’n rivier word, en jou regverdigheid soos die golwe van die see.



^ (Gal. 5:22, 23) Die vrugte van die gees, daarenteen, is liefde, vreugde, vrede, lankmoedigheid, goedhartigheid, goedheid, geloof, 23 sagmoedigheid, selfbeheersing. Teen sulke dinge is daar geen wet nie.



^ (Fil. 4:7) en die vrede van God wat alle denke te bowe gaan, sal julle harte en julle verstandelike vermoëns deur middel van Christus Jesus bewaak.



^ (Op. 21:3, 4) Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volke wees. En God self sal by hulle wees. 4 En hy sal elke traan van hulle oë afvee, en die dood sal daar nie meer wees nie, en ook verdriet en angsgeroep en pyn sal daar nie meer wees nie. Die vorige dinge het verbygegaan.”



^ (Lev. 26:11, 12) En ek sal beslis my tabernakel in julle midde plaas, en my siel sal julle nie verafsku nie. 12 En ek sal inderdaad in julle midde wandel en bewys dat ek julle God is, en julle sal my volk wees.



^ (2 Kron. 6:18) “Maar sal God waarlik by die mens op die aarde woon? Kyk! Die hemel, ja, die hemel der hemele, kan u nie bevat nie; hoeveel minder dan hierdie huis wat ek gebou het!



^ (Jes. 66:1) Só het Jehovah gesê: “Die hemel is my troon en die aarde is my voetbank. Waar is die huis dan wat julle vir my kan bou, en waar is die plek dan wat my rusplek sal wees?”



^ (Op. 21:2, 3) Ek het ook die heilige stad, Nuwe Jerusalem, van God af uit die hemel sien neerdaal, toeberei soos ’n bruid wat vir haar man versier is. 3 Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volke wees. En God self sal by hulle wees.



^ (Op. 21:22-24) En ek het nie ’n tempel daarin gesien nie, want Jehovah God, die Almagtige, is sy tempel, ook die Lam. 23 En die stad het nie die son en ook nie die maan nodig om daarop te skyn nie, want die heerlikheid van God het dit verlig, en sy lamp was die Lam. 24 En die nasies sal deur middel van die lig daarvan wandel, en die konings van die aarde sal hulle heerlikheid daarin bring.



^ (Luk. 8:49-52) Terwyl hy nog gepraat het, het ’n sekere verteenwoordiger van die presiderende beampte van die sinagoge gekom en gesê: “U dogter het gesterf; moenie die leermeester langer lastig val nie.” 50 Toe Jesus dit hoor, het hy hom geantwoord: “Moenie vrees nie, lê net geloof aan die dag, en sy sal gered word.” 51 Toe hy by die huis kom, het hy niemand toegelaat om saam met hom in te gaan nie, behalwe Petrus en Johannes en Jakobus en die meisie se vader en moeder. 52 Maar die mense het almal gehuil en hulleself in droefheid oor haar geslaan. Toe het hy gesê: “HOU op huil, want sy het nie gesterf nie, maar slaap.”



^ (Rom. 8:21, 22) dat die skepping self ook van die slawerny aan die verderflikheid vrygemaak sal word en die glorieryke vryheid van die kinders van God sal hê. 22 Want ons weet dat die hele skepping tot nou toe voortdurend saam kreun en saam pyn ly.



^ (Op. 21:4) En hy sal elke traan van hulle oë afvee, en die dood sal daar nie meer wees nie, en ook verdriet en angsgeroep en pyn sal daar nie meer wees nie. Die vorige dinge het verbygegaan.”



^ (2 Kon. 18:19) Toe het Rabʹsake vir hulle gesê: “Sê asseblief vir Hiskiʹa: ‘Só het die groot koning, die koning van Assiʹrië, gesê: “Wat is hierdie vertroue wat jy gekoester het?



^ (2 Kon. 18:21) En kyk! jy het jou vertroue gestel in die steun van hierdie geknakte riet, Egipte, wat, as ’n man daarop sou leun, beslis in sy palm sou ingaan en dit sou deurboor. So is Farao, die koning van Egipte, vir almal wat hulle vertroue in hom stel.



^ (Eks. 5:2) Maar Farao het gesê: “Wie is Jehovah, dat ek sy stem moet gehoorsaam om Israel weg te stuur? Ek ken Jehovah glad nie, en wat meer is, ek sal Israel nie wegstuur nie.”



^ (Ps. 64:3) Wat hulle tong skerp gemaak het net soos ’n swaard, Wat hulle pyl, bitter woorde, gerig het



^ (2 Kon. 18:36) En die volk het stilgebly en hom nie ’n woord geantwoord nie, want die gebod van die koning het gesê: “Julle mag hom nie antwoord nie.”



^ (Ps. 39:1) Ek het gesê: “Ek sal my weë bewaak Om nie met my tong te sondig nie. Ek sal ’n muilband omsit as ’n wag vir my mond Solank daar ’n goddelose voor my is.”



^ (Spr. 26:4) Moenie ’n sot volgens sy dwaasheid antwoord nie, sodat jy nie ook self aan hom gelyk word nie.



^ (2 Tim. 2:24) Maar ’n slaaf van die Here hoef nie te stry nie, maar moet teer wees teenoor almal, bekwaam om te onderrig, iemand wat hom onder die kwaad in bedwang hou,



^ (2 Kon. 19:1, 2) En toe koning Hiskiʹa dit hoor, het hy onmiddellik sy klere geskeur en hom met saklinne bedek en in die huis van Jehovah ingegaan. 2 Verder het hy Elʹjakim, wat oor die huishouding was, en Sebna, die sekretaris, en die ouer manne van die priesters, bedek met saklinne, na die profeet Jesaja, die seun van Amos, gestuur.



^ (Spr. 3:5, 6) Vertrou op Jehovah met jou hele hart en moenie op jou eie begrip steun nie. 6 Slaan ag op hom in al jou weë, en hy sal jou paaie reguit maak.



^ (Heb. 10:24, 25) En laat ons op mekaar ag gee om tot liefde en goeie werke aan te spoor 25 en nie ons onderlinge vergadering nalaat soos party die gewoonte het nie, maar mekaar aanmoedig, en dit des te meer namate julle die dag sien nader kom.



^ (Jak. 5:14, 15) Is iemand onder julle siek? Laat hom die ouer manne van die gemeente na hom toe roep, en laat hulle oor hom bid en hom in die naam van Jehovah met olie salf. 15 En die gebed van geloof sal die een wat ongesteld is, gesond maak, en Jehovah sal hom oprig. Ook as hy sondes gepleeg het, sal dit hom vergewe word.



^ (2 Kon. 19:32) “‘Daarom, só het Jehovah oor die koning van Assiʹrië gesê: “Hy sal nie in hierdie stad inkom nie, en ook sal hy nie ’n pyl daarin skiet of met ’n skild daarteen kom of ’n beleëringskans daarteen opwerp nie.



^ (2 Kon. 19:35) En in dié nag het die engel van Jehovah uitgetrek en honderd-vyf-en-tagtigduisend in die kamp van die Assiriërs doodgemaak. Toe mense die oggend vroeg opstaan, kyk, toe was hulle almal lyke.



^ (2 Kon. 19:37) En toe hy hom in die huis van sy god Nisrog neerbuig, het sy seuns Adrammeʹleg en Sareʹser hom met die swaard doodgemaak, en hulle het na die land Aʹrarat gevlug. En sy seun Esar-Haddon het in sy plek begin regeer.



^ (Op. 20:2, 3) En hy het die draak gegryp, die oorspronklike slang, wat die Duiwel en Satan is, en hom vir duisend jaar gebind. 3 En hy het hom in die afgrond geslinger en dit gesluit en dit bo hom verseël, sodat hy die nasies nie meer sou mislei totdat die duisend jaar geëindig het nie. Ná hierdie dinge moet hy vir ’n klein rukkie losgelaat word.



^ (2 Kon. 21:1-6) Manasʹse was twaalf jaar oud toe hy begin regeer het, en hy het vyf-en-vyftig jaar in Jerusalem regeer. En sy moeder se naam was Hefsiʹba. 2 En hy het gedoen wat sleg was in Jehovah se oë, volgens die verfoeilike dinge van die nasies wat Jehovah voor die kinders van Israel uit verdryf het. 3 En hy het weer die hoogtes gebou wat sy vader Hiskiʹa vernietig het, en altare vir Baäl opgerig en ’n heilige paal gemaak net soos Agab, die koning van Israel, gedoen het; en hy het hom voor die hele leër van die hemel begin neerbuig en hulle gedien. 4 En hy het altare in die huis van Jehovah gebou, waarvan Jehovah gesê het: “In Jerusalem sal ek my naam vestig.” 5 En hy het altare vir die hele leër van die hemel gebou in twee voorhowe van die huis van Jehovah. 6 En hy het sy eie seun deur die vuur laat gaan, en hy het die toorkuns beoefen en voortekens gesoek en geestemediums en beroepsvoorspellers van gebeure aangestel. Hy het op groot skaal gedoen wat sleg was in Jehovah se oë, om hom aanstoot te gee.



^ (2 Kon. 21:16) En ook het Manasʹse vreeslik baie onskuldige bloed vergiet, totdat hy Jerusalem van die een end tot die ander daarmee gevul het, behalwe sy sonde waarmee hy Juda laat sondig het deur te doen wat sleg was in die oë van Jehovah.



^ (2 Kron. 33:4-6) En hy het altare in die huis van Jehovah gebou, waarvan Jehovah gesê het: “In Jerusalem sal my naam tot onbepaalde tyd wees.” 5 En hy het altare vir die hele leër van die hemel gebou in twee voorhowe van die huis van Jehovah. 6 En hy het sy eie seuns deur die vuur laat gaan in die vallei van die seun van Hinnom en het die toorkuns beoefen en van waarsêery gebruik gemaak en towery beoefen en spiritistiese mediums en beroepsvoorspellers van gebeure aangestel. Hy het op groot skaal gedoen wat sleg was in die oë van Jehovah, om hom aanstoot te gee.



^ (2 Kron. 33:9) En Manasʹse het Juda en die inwoners van Jerusalem bly verlei om erger dinge te doen as die nasies wat Jehovah voor die kinders van Israel uit verdelg het.



^ (2 Kron. 33:21-25) Amon was twee-en-twintig jaar oud toe hy begin regeer het, en hy het twee jaar in Jerusalem regeer. 22 En hy het gedoen wat sleg was in Jehovah se oë, net soos sy vader Manasʹse gedoen het; en aan al die gesnede beelde wat sy vader Manasʹse gemaak het, het Amon offerandes gebring, en hy het hulle bly dien. 23 En hy het hom nie weens Jehovah verneder soos sy vader Manasʹse hom verneder het nie, want Amon was iemand wat die skuld laat toeneem het. 24 Uiteindelik het sy knegte teen hom saamgesweer en hom in sy eie huis doodgemaak. 25 Maar die volk van die land het al die samesweerders teen koning Amon doodgemaak, en die volk van die land het toe sy seun Josiʹa in sy plek koning gemaak.



^ (2 Kron. 34:1, 2) Josiʹa was agt jaar oud toe hy begin regeer het, en hy het een-en-dertig jaar in Jerusalem regeer. 2 En hy het gedoen wat reg was in Jehovah se oë en het in die weë van sy voorvader Dawid gewandel; en hy het nie regs of links afgewyk nie.



^ (Ps. 27:10) As my eie vader en my eie moeder my sou verlaat, Sal Jehovah my opneem.



^ (2 Kron. 34:3) En in die agtste jaar van sy regering, terwyl hy nog ’n seun was, het hy die God van sy voorvader Dawid begin soek; en in die twaalfde jaar het hy Juda en Jerusalem begin reinig van die hoogtes en die heilige pale en die gesnede beelde en die gegote beelde.



^ (2 Kron. 34:8) En in die agtiende jaar van sy regering, toe hy die land en die huis gereinig het, het hy Safan, die seun van Asalʹja, en Maäseʹja, die stadshoof, en Joag, die seun van Joʹahas, die kroniekskrywer, gestuur om die huis van Jehovah sy God te herstel.



^ (2 Kron. 34:9-13) En hulle het by die hoëpriester Hilkiʹa gekom en die geld gegee wat na die huis van God gebring is, wat die Leviete, die deurwagters, uit die hand van Manasʹse en Eʹfraim en van die res van Israel en van die hele Juda en Benjamin en die inwoners van Jerusalem ingesamel het. 10 Toe het hulle dit in die hand gesit van dié wat die werk gedoen het, wat oor die huis van Jehovah aangestel was. Op hulle beurt het dié wat die werk gedoen het, wat in die huis van Jehovah bedrywig was, dit gebruik om die huis op te knap en te herstel. 11 En hulle het dit aan die vakmanne en die bouers gegee om gekapte klippe en hout vir klampe te koop en om die huise wat die konings van Juda verwoes het, met balke te bou. 12 En die manne was getrou in die werk; en die Leviete Jahat en Obadʹja, uit die kinders van Meraʹri, en Sagariʹa en Mesulʹlam, uit die kinders van die Kehatiete, is oor hulle aangestel om as opsieners te dien. En die Leviete, wat elkeen bedrewe was met die instrumente vir sang, 13 was oor die lasdraers en was die opsieners van almal wat die werk vir die verskillende dienste gedoen het; en uit die Leviete was daar sekretarisse en beamptes en poortwagters.



^ (Spr. 11:14) Wanneer daar geen bekwame leiding is nie, val die volk; maar daar is redding in die veelheid van raadgewers.



^ (1 Kor. 10:31) Daarom, hetsy julle eet of drink of enigiets anders doen, doen alles tot heerlikheid van God.



^ (Jer. 1:1-8) Die woorde van Jeremia, die seun van Hilkiʹa, een van die priesters wat in Aʹnatot in die land van Benjamin was; 2 tot wie die woord van Jehovah gekom het in die dae van Josiʹa, die seun van Amon, die koning van Juda, in die dertiende jaar van sy regering. 3 En dit het steeds gekom in die dae van Joʹjakim, die seun van Josiʹa, die koning van Juda, tot die einde van die elfde jaar van Sedekiʹa, die seun van Josiʹa, die koning van Juda, totdat Jerusalem in die vyfde maand in ballingskap gegaan het. 4 En die woord van Jehovah het tot my gekom en gesê: 5 “Voordat ek jou in die moederskoot gevorm het, het ek jou geken, en voordat jy uit die moederskoot voortgekom het, het ek jou geheilig. ’n Profeet vir die nasies het ek jou gemaak.” 6 Maar ek het gesê: “Ag, o Soewereine Heer Jehovah! Kyk, ek weet nie hoe ek moet praat nie, want ek is nog maar net ’n seun.” 7 En Jehovah het vir my gesê: “Moenie sê: ‘Ek is nog maar net ’n seun’ nie. Maar na almal na wie toe ek jou sal stuur, moet jy gaan; en alles wat ek jou sal beveel, moet jy spreek. 8 Moenie bang wees vir hulle aangesigte nie, want ‘ek is met jou om jou te verlos’, is die woord van Jehovah.”



^ (2 Kor. 3:5, 6) Nie dat ons vanself voldoende bekwaam is om enigiets te beskou asof dit uit onsself kom nie, maar die feit dat ons voldoende bekwaam is, kom van God, 6 wat ons inderdaad voldoende bekwaam gemaak het om bedienaars van ’n nuwe verbond te wees, nie van ’n geskrewe kode nie, maar van gees; want die geskrewe kode veroordeel ter dood, maar die gees maak lewend.



^ (Pred. 12:1) Dink dan nou aan jou Grootse Skepper in die dae van jou jonkheid, voordat die rampspoedige dae kom, of die jare aangebreek het wanneer jy sal sê: “Ek het geen behae daarin nie”;



^ (1 Tim. 4:12) Laat geen mens ooit op jou jeug neersien nie. Inteendeel, wees ’n voorbeeld vir die getroues in woord, in gedrag, in liefde, in geloof, in kuisheid.



^ (Jer. 10:1-5) Hoor die woord wat Jehovah teen julle gespreek het, o huis van Israel. 2 Só het Jehovah gesê: “Moenie die weg van die nasies leer nie, en moenie deur die tekens van die hemel met verskrikking vervul word omdat die nasies daardeur met verskrikking vervul word nie. 3 Want die gebruike van die volke is net ’n asemstoot, want dit is niks anders nie as ’n boom uit die woud wat afgekap is, die handewerk van die vakman met die snywerktuig. 4 Met silwer en goud maak hulle dit mooi. Met spykers en hamers slaan hulle dit vas, sodat nie een waggel nie. 5 Hulle is soos ’n voëlverskrikker in ’n komkommerland en kan nie praat nie. Hulle word vir seker gedra, want hulle kan geen tree gee nie. Moenie vir hulle bang wees nie, want hulle kan niks rampspoedigs doen nie en, wat meer is, hulle kan niks goeds doen nie.”



^ (Jer. 10:5) Hulle is soos ’n voëlverskrikker in ’n komkommerland en kan nie praat nie. Hulle word vir seker gedra, want hulle kan geen tree gee nie. Moenie vir hulle bang wees nie, want hulle kan niks rampspoedigs doen nie en, wat meer is, hulle kan niks goeds doen nie.”



^ (Jes. 46:7) Hulle dra hom op die skouer, hulle ondersteun hom en sit hom op sy plek neer, sodat hy daar kan staan. Hy wyk nie van sy staanplek nie. Iemand roep hom, maar hy antwoord nie; uit sy benoudheid red hy hom nie.



^ (Hab. 2:19) “‘Wee hom wat vir die stuk hout sê: “Ontwaak tog!” vir ’n stom klip: “Word tog wakker! Hy sal onderrig gee”! Kyk! Hy is met goud en silwer oorgetrek, en daar is hoegenaamd geen asem in sy binneste nie.



^ (Jer. 26:2) “Só het Jehovah gesê: ‘Gaan staan in die voorhof van die huis van Jehovah, en jy moet aangaande al die stede van Juda wat kom om hulle by die huis van Jehovah neer te buig, al die woorde spreek wat ek jou sal beveel om tot hulle te spreek. Moenie ’n enkele woord wegneem nie.



^ (Deut. 4:2) Julle mag niks byvoeg by die woord wat ek julle beveel nie, en ook mag julle niks daarvan wegneem nie, sodat julle die gebooie van Jehovah julle God kan onderhou wat ek julle beveel.



^ (Hand. 20:27) want ek het my nie daarvan weerhou om julle al die raad van God te vertel nie.



^ (Jer. 26:8) En toe Jeremia klaar alles gespreek het wat Jehovah hom beveel het om tot die hele volk te spreek, het die priesters en die profete en die hele volk hom gegryp en gesê: “Jy sal sekerlik sterf.



^ (Jer. 26:12) Daarop het Jeremia vir al die vorste en vir die hele volk gesê: “Dit was Jehovah wat my gestuur het om oor hierdie huis en oor hierdie stad al die woorde te profeteer wat julle gehoor het.



^ (Jer. 26:14, 15) En wat my betref, kyk, ek is in julle hand. Doen met my wat goed en wat reg is in julle oë. 15 Maar julle moet vir seker weet dat julle onskuldige bloed oor julle en oor hierdie stad en oor sy inwoners bring as julle my doodmaak, want Jehovah het my inderdaad na julle toe gestuur om al hierdie woorde voor julle ore te spreek.”



^ (2 Tim. 4:1-5) Ek gelas jou plegtig voor God en Christus Jesus, wat bestem is om die lewendes en die dooies te oordeel, en kragtens sy openbaarwording en sy koninkryk: 2 verkondig die woord, bly dringend daarmee besig in gunstige tye, in moeilike tye, wys tereg, berispe, vermaan, met alle lankmoedigheid en onderrigkuns. 3 Want daar sal ’n tyd wees wanneer hulle nie die gesonde leer sal verdra nie, maar ooreenkomstig hulle eie begeertes vir hulle onderrigters sal versamel sodat hulle ore gestreel kan word; 4 en hulle sal hulle ore van die waarheid afkeer en hulle tot valse stories wend. 5 Bly jy egter in alles nugter van verstand, ly kwaad, doen die werk van ’n evangeliedienaar, voer jou bediening ten volle uit.



^ (2 Kon. 24:2-4) En Jehovah het rowerbendes van Galdeërs en rowerbendes van Siriërs en rowerbendes van Moabiete en rowerbendes van die kinders van Ammon teen hom begin stuur, en hy het hulle teen Juda bly stuur om dit te vernietig, volgens Jehovah se woord wat hy deur middel van sy knegte, die profete, gespreek het. 3 Dit het net op bevel van Jehovah oor Juda gekom, om dit onder sy oë uit te verwyder weens die sondes van Manasʹse, volgens alles wat hy gedoen het; 4 en ook weens die onskuldige bloed wat hy vergiet het, sodat hy Jerusalem met onskuldige bloed gevul het, en Jehovah wou nie vergifnis skenk nie.



^ (2 Kon. 24:14) En hy het die hele Jerusalem en al die vorste en al die dapper, sterk manne in ballingskap weggevoer—tienduisend het hy in ballingskap weggevoer—en ook elke vakman en bouer van verskansings. Niemand is agtergelaat nie, behalwe die geringe klas van die volk van die land.



^ (Dan. 1:8) Maar Daniël het in sy hart besluit dat hy hom nie sou verontreinig met die lekkernye van die koning en met die wyn wat hy gedrink het nie. En hy het die hoofhofbeampte bly versoek dat hy hom nie hoef te verontreinig nie.



^ (Gen. 39:7) En ná hierdie dinge het die vrou van sy heer haar oë na Josef begin opslaan en gesê: “Kom lê by my.”



^ (Gen. 39:10) Terwyl sy dan dag na dag met Josef gepraat het, het hy nooit na haar geluister om langs haar te gaan lê om by haar te vertoef nie.



^ (Gal. 6:9) Laat ons derhalwe nie ophou om te doen wat goed is nie, want op die regte tyd sal ons maai as ons nie moeg word nie.



^ (Dan. 1:8) Maar Daniël het in sy hart besluit dat hy hom nie sou verontreinig met die lekkernye van die koning en met die wyn wat hy gedrink het nie. En hy het die hoofhofbeampte bly versoek dat hy hom nie hoef te verontreinig nie.



^ (Spr. 20:1) Wyn is ’n spotter, sterk drank is luidrugtig, en elkeen wat daardeur afdwaal, is nie wys nie.



^ (2 Kor. 6:17-7:1) “‘Gaan dus onder hulle uit en sonder julle af’, sê Jehovah, ‘en hou op om wat onrein is, aan te raak’”; “‘en ek sal julle inneem’”. 18 “‘En ek sal vir julle ’n vader wees, en julle sal vir my seuns en dogters wees’, sê Jehovah die Almagtige.” 
7 Aangesien ons dan hierdie beloftes het, geliefdes, laat ons ons van elke verontreiniging van die vlees en die gees reinig en heiligheid in die vrees van God tot volmaaktheid bring.



^ (Dan. 1:20) En wat elke saak van wysheid en begrip betref waaroor die koning hulle uitgevra het, het hy selfs gevind dat hulle tien keer beter was as al die towerpriesters en die besweerders wat in sy hele koninklike gebied was.



^ (Jes. 54:13) En al jou kinders sal persone wees wat deur Jehovah geleer word, en die vrede van jou kinders sal oorvloedig wees.



^ (1 Kor. 3:18-20) Laat niemand homself mislei nie: As iemand onder julle dink dat hy wys is in hierdie stelsel van dinge, laat hom ’n dwaas word, sodat hy wys kan word. 19 Want die wysheid van hierdie wêreld is dwaasheid by God; want daar staan geskrywe: “Hy vang die wyses in hulle eie listigheid.” 20 En weer: “Jehovah weet dat die redenasies van die wyses vergeefs is.”



^ (2 Kon. 25:5-7) En ’n krygsmag van Galdeërs het die koning agternagesit, en hulle het hom in die woestynvlaktes van Jeʹrigo ingehaal; en sy hele krygsmag is van hom af verstrooi. 6 Toe het hulle die koning gevange geneem en hom na die koning van Babilon in Ribla gebring, sodat hulle ’n regterlike beslissing oor hom kon uitspreek. 7 En hulle het Sedekiʹa se seuns voor sy oë doodgemaak, en Sedekiʹa se oë het hy verblind, waarna hy hom met koperboeie gebind en na Babilon gebring het.



^ (Eseg. 12:13-15) En ek sal beslis my net oor hom uitsprei, en hy sal in my vangnet gevang word; en ek sal hom na Babilon bring, na die land van die Galdeërs, maar hy sal dit nie sien nie; en daar sal hy sterf. 14 En almal wat as ’n hulp rondom hom is, en al sy krygsbendes, sal ek in alle windrigtings verstrooi; en ’n swaard sal ek agter hulle uittrek. 15 En hulle sal moet weet dat ek Jehovah is wanneer ek hulle onder die nasies versprei en hulle in die lande verstrooi.



^ (2 Kon. 25:9) En hy het die huis van Jehovah en die koning se huis en al die huise van Jerusalem verbrand; en die huis van elke groot man het hy met vuur verbrand.



^ (2 Kon. 25:11, 12) En Nebusaraʹdan, die hoof van die lyfwag, het die res van die volk wat in die stad agtergelaat is en die oorlopers wat na die koning van Babilon oorgeloop het en die res van die menigte, in ballingskap weggevoer. 12 En die hoof van die lyfwag het party van die geringes van die land as wingerdarbeiders en as dwangarbeiders laat agterbly.



^ (2 Kon. 25:18, 19) Daarbenewens het die hoof van die lyfwag die hoofpriester Seraʹja en die tweede priester Sefanʹja en drie deurwagters geneem; 19 en uit die stad het hy een hofbeampte geneem wat oor die krygsmanne bevel gevoer het, en vyf manne uit dié wat toegang tot die koning gehad het, wat in die stad gevind is; en die sekretaris van die leërhoof, wat die volk van die land opgeroep het, en sestig manne van die volk van die land, wat in die stad gevind is;



^ (2 Kron. 36:14) Selfs al die hoofde van die priesters en die volk het op groot skaal ontrouheid gepleeg, volgens al die verfoeilike dinge van die nasies, sodat hulle die huis van Jehovah verontreinig het wat hy in Jerusalem geheilig het.



^ (2 Kron. 36:17) Daarom het hy die koning van die Galdeërs teen hulle laat optrek, wat hulle jong manne in die huis van hulle heiligdom met die swaard doodgemaak het, en ook het hy geen medelye vir jong man of maagd, oue of afgeleefde gevoel nie. Alles het Hy in sy hand gegee.



^ (Eseg. 8:16) Toe het hy my na die binneste voorhof van die huis van Jehovah gebring, en kyk! by die ingang van die tempel van Jehovah, tussen die portaal en die altaar, was daar ongeveer vyf-en-twintig manne met hulle rug na die tempel van Jehovah en hulle gesig na die ooste, en hulle het hulle na die ooste neergebuig, voor die son.



^ (Jes. 5:20, 21) Wee dié wat sê dat goed sleg is en sleg goed, dié wat die duisternis lig maak en die lig duisternis, dié wat bitter soet maak en soet bitter! 21 Wee dié wat in hulle eie oë wys en voor hulle eie aangesig verstandig is!



^ (Joh. 3:19-21) En dít is die grondslag vir die oordeel, dat die lig in die wêreld ingekom het maar die mense eerder die duisternis as die lig liefgehad het, want hulle werke was goddeloos. 20 Want hy wat veragtelike dinge beoefen, haat die lig en kom nie na die lig nie, sodat sy werke nie tereggewys sal word nie. 21 Maar hy wat doen wat waar is, kom na die lig, sodat sy werke openbaar gemaak kan word as werke wat in ooreenstemming met God verrig is.”



^ (2 Tim. 4:3) Want daar sal ’n tyd wees wanneer hulle nie die gesonde leer sal verdra nie, maar ooreenkomstig hulle eie begeertes vir hulle onderrigters sal versamel sodat hulle ore gestreel kan word;



^ (Dan. 3:17, 18) As dit moet, is ons God wat ons dien, in staat om ons te red. Uit die brandende vuuroond en uit u hand, o koning, sal hy ons red. 18 Maar so nie, laat dit dan aan u bekend word, o koning, dat ons u gode nie dien nie, en die goue beeld wat u opgerig het, sal ons nie aanbid nie.”



^ (Matt. 10:28) En moenie bevrees word vir dié wat die liggaam doodmaak, maar die siel nie kan doodmaak nie; maar vrees hom eerder wat siel sowel as liggaam in Gehenʹna kan vernietig.



^ (Rom. 14:7, 8) Trouens, niemand van ons lewe net vir homself nie, en niemand sterf net vir homself nie; 8 want as ons lewe, lewe ons vir Jehovah, en ook as ons sterf, sterf ons vir Jehovah. Of ons dan lewe en of ons sterf, ons behoort aan Jehovah.



^ (Dan. 3:28, 29) Nebukadneʹsar het geantwoord en gesê: “Mag die God van Sadrag, Mesag en Abedneʹgo geloof word, wat sy engel gestuur en sy knegte gered het wat op hom vertrou het en wat die woord van die koning verander het en hulle liggame oorgegee het, omdat hulle geen ander god behalwe hulle eie God wou dien en aanbid nie. 29 En deur my word ’n bevel uitgevaardig dat enige volk, volksgroep of taal wat enigiets verkeerds teen die God van Sadrag, Mesag en Abedneʹgo sê, in stukke gekap moet word, en sy huis moet in ’n openbare gemakhuisie verander word, aangesien daar geen ander god is wat kan verlos soos dié een nie.”



^ (Dan. 4:34, 35) “En aan die einde van die dae het ek, Nebukadneʹsar, my oë na die hemel opgeslaan, en my verstand het tot my begin terugkeer; en ek het die Allerhoogste geloof, en die Een wat tot onbepaalde tyd lewe, het ek geprys en verheerlik, want sy heerskappy is ’n heerskappy tot onbepaalde tyd en sy koninkryk is van geslag tot geslag. 35 En al die bewoners van die aarde word as bloot niks geag, en hy handel volgens sy wil met die leër van die hemel en die bewoners van die aarde. En daar bestaan niemand wat sy hand kan teëhou of wat vir hom kan sê: ‘Wat het u gedoen?’ nie.



^ (Dan. 5:6, 7) Toe het die koning se gelaatskleur verander, en sy gedagtes het hom begin bang maak, en sy heupgewrigte het losgeraak en sy knieë het teen mekaar geslaan. 7 Die koning het hard uitgeroep dat die besweerders, die Galdeërs en die sterrewiggelaars ingebring moet word. Die koning het geantwoord en vir die wyse manne van Babilon gesê: “Enige mens wat hierdie skrif lees en die uitlegging daarvan aan my openbaar—in purper sal hy geklee word, met ’n goue ketting om sy nek, en as die derde in die koninkryk sal hy heers.”



^ (Ps. 19:9) Die vrees van Jehovah is suiwer; dit hou vir ewig stand. Die regterlike beslissings van Jehovah is waar; tesame is hulle regverdig.



^ (Rom. 8:35-39) Wie sal ons van die liefde van die Christus skei? Sal verdrukking of benoudheid of vervolging of honger of naaktheid of gevaar of swaard? 36 Net soos daar geskrywe staan: “Om u ontwil word ons die hele dag deur doodgemaak, ons is as slagskape gereken.” 37 Inteendeel, in al hierdie dinge is ons heeltemal seëvierend deur hom wat ons liefgehad het. 38 Want ek is daarvan oortuig dat nie die dood of die lewe of engele of regerings of teenswoordige dinge of toekomstige dinge of magte 39 of hoogte of diepte of enige ander skepping ons sal kan skei van God se liefde wat in Christus Jesus, ons Here, is nie.



^ (Dan. 5:17, 18) Toe het Daniël geantwoord en voor die koning gesê: “Hou maar u gawes vir uself, en gee u geskenke maar aan ander. Ek sal nietemin die skrif vir die koning lees, en die uitlegging sal ek aan hom bekend maak. 18 Wat u betref, o koning, die Allerhoogste God het aan u vader Nebukadneʹsar die koninkryk en die grootheid en die waardigheid en die majesteit gegee.



^ (Dan. 5:22) “En wat u, sy seun Belʹsasar, betref, u het u hart nie verneder nie, hoewel u dit alles geweet het.



^ (Dan. 5:26-28) “Dít is die uitlegging van die woord: MENE—God het die dae van u koninkryk getel en daar ’n einde aan gemaak. 27 “TEKEL—u is op die weegskaal geweeg en te lig bevind. 28 “PERES—u koninkryk is verdeel en aan die Mede en die Perse gegee.”



^ (Hand. 4:29) En nou, Jehovah, skenk aandag aan hulle dreigemente, en gee aan u slawe om u woord met alle vrymoedigheid te bly spreek,



^ (Dan. 4:17) Volgens die verordening van wagte is die saak, en volgens die woord van heiliges is die versoek, sodat die lewendes kan weet dat die Allerhoogste die Heerser in die koninkryk van die mensdom is en dat hy dit gee aan wie hy wil en selfs die geringste van die mensdom daaroor aanstel.”



^ (Dan. 4:25) En hulle sal u onder die mense uit verdryf, en by die diere van die veld sal u woonplek wees, en die plantegroei sal hulle vir u gee om te eet net soos bulle; en deur die dou van die hemel sal u natgemaak word, en sewe tye sal oor u heen gaan, totdat u weet dat die Allerhoogste die Heerser in die koninkryk van die mensdom is en dat hy dit gee aan wie hy wil.



^ (Dan. 5:21) En hy is onder die mensekinders uit verdryf, en sy hart is soos dié van ’n dier gemaak, en by die wilde esels was sy woonplek. Plantegroei het hulle hom gegee om te eet net soos bulle, en deur die dou van die hemel is sy liggaam natgemaak, totdat hy geweet het dat die Allerhoogste God die Heerser in die koninkryk van die mensdom is en dat hy daaroor aanstel wie hy wil.



^ (Dan. 6:7) Al die hoë amptenare van die koninkryk, die prefekte en die satrape, die hoë koninklike beamptes en die goewerneurs, het saam beraadslaag om ’n koninklike insetting te bevestig en om ’n verbod te bekragtig, dat enigiemand wat gedurende dertig dae ’n versoek tot enige god of mens behalwe tot u rig, o koning, in die leeukuil gegooi moet word.



^ (Ps. 94:20) Sal die troon wat teëspoed veroorsaak, u bondgenoot wees, Terwyl dit moeilikheid deur verordening beraam?



^ (Jes. 10:1) Wee dié wat skadelike voorskrifte verorden en dié wat, deur voortdurend te skryf, pure moeite neergeskryf het,



^ (Rom. 8:31) Wat sal ons dan van hierdie dinge sê? As God vir ons is, wie sal teen ons wees?



^ (Dan. 6:5) Daarom het hierdie manne gesê: “Ons sal hoegenaamd geen voorwendsel in hierdie Daniël vind nie, tensy ons dit teen hom vind in die wet van sy God.”



^ (Dan. 6:10) Maar net toe Daniël verneem dat die geskrif onderteken is, het hy in sy huis ingegaan, en met die vensters van sy dakvertrek vir hom oop in die rigting van Jerusalem, het hy selfs drie keer per dag op sy knieë gegaan en gebid en lof gebring voor sy God, net soos hy voorheen gereeld gedoen het.



^ (Rom. 13:1) Laat elke siel onderdanig wees aan die hoër owerhede, want daar is geen gesag behalwe deur God nie; die bestaande owerhede is deur God in hulle relatiewe posisies geplaas.



^ (Hand. 5:29) Petrus en die ander apostels het geantwoord en gesê: “Ons moet eerder aan God as heerser gehoorsaam wees as aan mense.



^ (Dan. 6:16) Toe het die koning bevel gegee, en hulle het Daniël gebring en hom in die leeukuil gegooi. Die koning het geantwoord en vir Daniël gesê: “Jou God wat jy met standvastigheid dien, hy sal jou red.”



^ (Dan. 6:20) En toe hy naby die kuil kom, het hy met ’n droewige stem na Daniël geroep. Die koning het begin praat en vir Daniël gesê: “O Daniël, kneg van die lewende God, was jou God wat jy met standvastigheid dien, in staat om jou van die leeus te red?”



^ (Fil. 3:16) Laat ons in elk geval, in die mate waarin ons vooruitgang gemaak het, voortgaan om ordelik in hierdie selfde roetine te wandel.



^ (Op. 7:15) Daarom is hulle voor die troon van God; en hulle verrig dag en nag heilige diens aan hom in sy tempel; en die Een wat op die troon sit, sal sy tent oor hulle uitsprei.



^ (Jes. 44:28) wat van Kores sê: ‘Hy is my herder, en alles wat my behaag, sal hy ten volle uitvoer’; selfs wat ek van Jerusalem sê: ‘Dit sal herbou word’, en van die tempel: ‘Jou fondament sal gelê word.’”



^ (Jes. 45:1-4) Só het Jehovah vir sy gesalfde, vir Kores, gesê, wie se regterhand ek gevat het om nasies voor hom te onderwerp, sodat ek selfs die heupe van konings kan ontgord; om voor hom die tweevleueldeure oop te maak, sodat die poorte nie gesluit sal wees nie: 2 “Ek sal voor jou uit gaan, en die bulte sal ek gelykmaak. Die koperdeure sal ek verbreek en die ystergrendels stukkend slaan. 3 En ek sal jou die skatte in die duisternis gee en die verborge skatte in die skuilplekke, sodat jy kan weet dat ek Jehovah is, die Een wat jou by jou naam roep, die God van Israel. 4 Ter wille van my kneg Jakob en van Israel, my uitverkorene, het ek jou by jou naam geroep; ek het jou ’n erenaam gegee, hoewel jy my nie geken het nie.



^ (Jes. 55:10, 11) Want net soos die stortreën en die sneeu uit die hemel neerdaal en nie daarheen terugkeer nie, tensy dit die aarde deurweek en dit laat voortbring en uitspruit, en saad aan die saaier en brood aan die eter gegee word, 11 so sal my woord wees wat uit my mond uitgaan. Dit sal nie sonder resultate na my toe terugkeer nie, maar dit sal beslis doen wat my behaag en sal beslis sukses behaal in alles waarvoor ek dit gestuur het.



^ (Rom. 4:17) net soos daar geskrywe staan: “Ek het jou as ’n vader van baie nasies aangestel.”) Dit was voor die aangesig van die Een in wie hy geloof gehad het, ja, van God, wat die dooies lewend maak en die dinge wat nie is nie, roep asof hulle is.



^ (Jes. 42:9) “Die eerste dinge—kyk, dit het gekom, maar nuwe dinge kondig ek aan. Voordat dit uitspruit, laat ek julle dit hoor.”



^ (Jes. 45:21) Lê julle verslag en julle aanbieding voor. Ja, laat hulle in eenheid beraadslaag. Wie het dit van ouds af laat hoor? Wie het dit van daardie tyd af vertel? Is dit nie ek, Jehovah, buiten wie daar geen ander God is nie; ’n regverdige God en ’n Redder, terwyl daar geeneen buiten my is nie?



^ (Jes. 46:10, 11) wat van die begin af die uiteinde verkondig, en van ouds af die dinge wat nog nie gedoen is nie; wat sê: ‘My besluit sal bly staan, en alles wat my behaag, sal ek doen’; 11 wat van die sonsopgang af ’n roofvoël roep, uit ’n ver land die man om my besluit uit te voer. Ek het dit gespreek; ek sal dit ook laat kom. Ek het daaraan vorm gegee, ek sal dit ook doen.



^ (2 Pet. 1:20) Want dít weet julle allereers, dat geen profesie van die Skrif uit enige eie uitlegging voortspruit nie.



^ (Esra 1:4) Wat enigeen betref wat oorgebly het uit al die plekke waar hy as ’n vreemdeling woon, laat die manne van sy plek hom help met silwer en met goud en met goed en met mak diere, tesame met die vrywillige gawe vir die huis van die ware God, wat in Jerusalem was.’”



^ (Esra 1:6) Wat almal rondom hulle betref, hulle het hulle hande versterk met silwervoorwerpe, met goud, met goed en met mak diere en met keurige dinge, benewens alles wat vrywillig gegee is.



^ (Rom. 12:13) Deel met die heiliges na gelang van hulle behoeftes. Volg die weg van gasvryheid.



^ (Kol. 4:12) Eʹpafras, wat uit julle midde is, ’n slaaf van Christus Jesus, stuur vir julle groete en span hom altyd in vir julle in sy gebede, sodat julle uiteindelik in volkomenheid en met vaste oortuiging in die hele wil van God kan staan.



^ (Esra 3:3) En hulle het die altaar stewig op sy plek gegrondves, want skrik het oor hulle gekom weens die volke van die lande, en hulle het daarop  brandoffers aan Jehovah begin bring, die brandoffers van die oggend en van die aand.



^ (Esra 3:6) Van die eerste dag van die sewende maand af het hulle brandoffers aan Jehovah begin bring, toe selfs die fondament van Jehovah se tempel nog nie gelê was nie.



^ (Hand. 17:16, 17) En terwyl Paulus in Atene vir hulle gewag het, het sy gees in hom geïrriteerd geraak toe hy sien dat die stad vol afgode is. 17 Gevolglik het hy in die sinagoge met die Jode en die ander mense wat God aanbid het, begin redeneer, en elke dag op die markplein met dié wat daar was.



^ (Heb. 13:15) Laat ons deur hom altyd aan God ’n lofoffer bring, dit wil sê die vrug van die lippe wat sy naam in die openbaar bekend maak.



^ (Esra 4:1-7) Toe die teenstanders van Juda en Benjamin hoor dat die kinders van die Ballingskap ’n tempel vir Jehovah, die God van Israel, bou, 2 het hulle onmiddellik na Serubbaʹbel en die hoofde van die vaderhuise toe gekom en vir hulle gesê: “Laat ons saam met julle bou; want net soos julle soek ons julle God, en aan hom bring ons offerandes sedert die dae van Esar-Haddon, die koning van Assiʹrië, wat ons hierheen laat optrek het.” 3 Maar Serubbaʹbel en Jeʹsua en die res van die hoofde van die vaderhuise van Israel het vir hulle gesê: “Julle het niks met ons te doen wat die bou van ’n huis vir ons God betref nie, want óns sal saam vir Jehovah, die God van Israel, bou, net soos koning Kores, die koning van Persië, ons beveel het.” 4 Daarop het die volk van die land voortdurend die hande van die volk van Juda verswak en hulle daarvan afgeskrik om te bou 5 en raadgewers teen hulle gehuur om hulle raad te verydel, al die dae van Kores, die koning van Persië, tot die regering van Dariʹus, die koning van Persië. 6 En onder die regering van Ahasʹveros, aan die begin van sy regering, het hulle ’n aanklag teen die inwoners van Juda en Jerusalem geskryf. 7 En in die dae van Artasasʹta het Bislam, Mitʹredat, Taʹbeël en die res van sy ampsgenote aan Artasasʹta, die koning van Persië, geskryf, en die skrif van die brief is in Aramese letters geskryf en in die Aramese taal vertaal.



^ (Eks. 34:12) Pas op dat jy nie ’n verbond sluit met die inwoners van die land waarheen jy gaan nie, sodat dit nie ’n strik in jou midde word nie.



^ (1 Kor. 15:33) Moenie mislei word nie. Slegte omgang bederf nuttige gewoontes.



^ (2 Kor. 6:14-17) Moenie saam met ongelowiges onder ’n ongelyke juk kom nie. Want watter gemeenskap het regverdigheid en wetteloosheid? Of watter deelgenootskap het lig met duisternis? 15 En watter ooreenstemming is daar tussen Christus en Beʹlial? Of watter aandeel het ’n getroue met ’n ongelowige? 16 En watter ooreenkoms het God se tempel met afgode? Want ons is ’n tempel van ’n lewende God; net soos God gesê het: “Ek sal onder hulle woon en onder hulle wandel, en ek sal hulle God wees, en hulle sal my volk wees.” 17 “‘Gaan dus onder hulle uit en sonder julle af’, sê Jehovah, ‘en hou op om wat onrein is, aan te raak’”; “‘en ek sal julle inneem’”.



^ (Esra 5:1-5) En Haggai, die profeet, en Sagariʹa, die kleinseun van Iddo, die profeet, het vir die Jode wat in Juda en in Jerusalem was, geprofeteer in die naam van die God van Israel wat oor hulle was. 2 Toe het Serubbaʹbel, die seun van Sealʹtiël, en Jeʹsua, die seun van Joʹsadak, opgestaan en die huis van God, wat in Jerusalem was, begin herbou; en saam met hulle was God se profete wat hulle gehelp het. 3 In dié tyd het Tatʹtenai, die goewerneur anderkant die Rivier, en Seʹtar-Boʹsenai en hulle ampsgenote na hulle toe gekom, en só het hulle vir hulle gesê: “Wie het julle bevel gegee om hierdie huis te bou en hierdie balkkonstruksie te voltooi?” 4 Toe het hulle die volgende vir hulle gesê: “Wat is die name van die manne wat hierdie gebou bou?” 5 En die oog van hulle God was op die ouer manne van die Jode, en hulle het hulle nie verhinder nie totdat die berig na Dariʹus kon gaan en daar dan ’n amptelike dokument hieroor teruggestuur kon word.



^ (Esra 5:17) “En as die koning dit nou goedvind, laat daar dan ondersoek ingestel word in die koning se skathuis wat daar in Babilon is, of dit so is dat ’n bevel deur koning Kores uitgevaardig is om dié huis van God in Jerusalem te herbou; en laat die koning sy beslissing hieroor aan ons stuur.”



^ (Esra 5:5) En die oog van hulle God was op die ouer manne van die Jode, en hulle het hulle nie verhinder nie totdat die berig na Dariʹus kon gaan en daar dan ’n amptelike dokument hieroor teruggestuur kon word.



^ (Jes. 54:17) Geen wapen wat teen jou gesmee sal word, sal enige sukses hê nie, en elke tong wat in die gereg teen jou sal opstaan, sal jy veroordeel. Dit is die erfbesitting van die knegte van Jehovah, en hulle regverdigheid is uit my”, is die woord van Jehovah.



^ (Esra 6:14) En die ouer manne van die Jode het gebou en vordering gemaak as gevolg van die profesieë van die profeet Haggai en Sagaria, die kleinseun van Iddo, en hulle het dit gebou en voltooi op bevel van die God van Israel en op bevel van Kores en Dariʹus en Artasasʹta, die koning van Persië.



^ (Ps. 32:8) “Ek sal jou insig gee en jou onderrig in die weg wat jy moet gaan. Ek sal raad gee met my oog op jou.



^ (Rom. 8:31) Wat sal ons dan van hierdie dinge sê? As God vir ons is, wie sal teen ons wees?



^ (Jak. 1:5) As een van julle dan wysheid kortkom, laat hom aanhou om God te vra, want hy gee aan almal mildelik en sonder om te verwyt; en dit sal aan hom gegee word.



^ (Esra 8:21-23) Toe het ek daar by die rivier Aʹhawa ’n vas uitgeroep, om ons voor ons God te verneder, ten einde van hom die regte weg te vra vir ons en vir ons kindertjies en vir al ons goed. 22 Want ek was skaam om van die koning ’n krygsmag en ruiters te vra om ons teen die vyand op die pad te help, omdat ons vir die koning gesê het: “Die hand van ons God is ten goede oor almal wat hom soek, maar sy krag en sy toorn is teen almal wat hom verlaat.” 23 Daarom het ons gevas en ’n versoek hieroor tot ons God gerig, sodat hy ons dringende versoek aangehoor het.



^ (Esra 8:28-36) Toe het ek vir hulle gesê: “Julle is heilig vir Jehovah, en die voorwerpe is iets heiligs, en die silwer en die goud is ’n vrywillige gawe aan Jehovah, die God van julle voorvaders. 29 Wees wakker en op julle hoede totdat julle dit afweeg voor die priesterhoofde en die Leviete en die vorste van die vaders van Israel in Jerusalem, in die eetsale van die huis van Jehovah.” 30 En die priesters en die Leviete het die gewig van die silwer en die goud en die voorwerpe ontvang om dit na Jerusalem, na die huis van ons God, te bring. 31 Uiteindelik het ons op die twaalfde dag van die eerste maand van die rivier Aʹhawa af weggetrek  om na Jerusalem te gaan, en die hand van ons God was oor ons, sodat hy ons uit die palm van die vyand en die hinderlaag op die pad verlos het. 32 So het ons in Jerusalem gekom en drie dae daar gebly. 33 En op die vierde dag het ons die silwer en die goud en die voorwerpe in die huis van ons God afgeweeg in die hand van Meʹremot, die seun van Uriʹa, die priester, en saam met hom Eleaʹsar, die seun van Piʹnehas, en saam met hulle Joʹsabad, die seun van Jeʹsua, en Noadʹja, die seun van Binʹnuï, die Leviete, 34 volgens getal en gewig van alles, waarna die hele gewig op daardie tydstip opgeskryf is. 35 Dié wat uit die gevangenskap gekom het, die voormalige ballinge, het brandoffers vir die God van Israel aangebied: twaalf bulle vir die hele Israel, ses-en-negentig ramme, sewe-en-sewentig ramlammers, twaalf bokramme as ’n sondoffer, alles as ’n brandoffer aan Jehovah. 36 Toe het ons die wette van die koning aan die satrape van die koning en die goewerneurs anderkant die Rivier gegee, en hulle het hulp verleen aan die volk en aan die huis van die ware God.



^ (Esra 8:23) Daarom het ons gevas en ’n versoek hieroor tot ons God gerig, sodat hy ons dringende versoek aangehoor het.



^ (Ps. 127:1) As Jehovah nie die huis bou nie, Het die bouers tevergeefs hard daaraan gewerk. As Jehovah nie die stad bewaak nie, Het die wag tevergeefs wakker gebly.



^ (Spr. 10:22) Die seën van Jehovah—dit maak ryk, en hy voeg daar geen pyn by nie.



^ (Jak. 4:13-15) Kom nou, julle wat sê: “Vandag of môre sal ons na dié stad reis en ’n jaar daar deurbring, en ons sal sake doen en wins maak”, 14 terwyl julle nie weet wat julle lewe môre sal wees nie. Want julle is ’n mis wat vir ’n klein rukkie verskyn en dan verdwyn. 15 Julle behoort eerder te sê: “As Jehovah wil, sal ons lewe en ook dit of dat doen.”



^ (Est. 2:12-18) En wanneer die beurt van elke jong vrou gekom het om na koning Ahasʹveros toe te gaan, nadat daar twaalf maande met haar gehandel is volgens die voorskrif vir vroue—want so is die dae van hulle masseringsprosedure geleidelik vervul, ses maande met mirre-olie en ses maande met balsemolie en met die masserings van die vroue— 13 dan het die jong vrou op hierdie voorwaardes na die koning toe gegaan. Alles wat sy genoem het, is aan haar gegee, om saam met haar van die huis van die vroue na die koning se huis te gaan. 14 In die aand het sy ingegaan en in die oggend het sy teruggekeer na die tweede huis van die vroue onder toesig van Saäsʹgas, die koning se eunug, die bewaker van die byvrouens. Sy het nie weer na die koning toe gegaan nie, tensy die koning behae in haar gehad het en sy by die naam geroep is. 15 En toe Ester, die dogter van Abiʹhail, die oom van Morʹdegai, wat hy as sy dogter aangeneem het, aan die beurt kom om na die koning toe te gaan, het sy niks gevra nie, behalwe wat Hegai, die koning se eunug, die bewaker van die vroue, genoem het. (Die hele tyd het Ester steeds guns gevind in die oë van almal wat haar gesien het.) 16 Toe is Ester na koning Ahasʹveros by sy koninklike huis geneem, in die tiende maand, dit is die maand Tebet, in sy sewende regeringsjaar. 17 En die koning het Ester meer liefgekry as al die ander vroue, sodat sy meer guns en liefderyke goedhartigheid voor hom gevind het as al die ander maagde. En hy het die koninklike hooftooisel op haar kop gesit en haar koningin gemaak in die plek van Vasti. 18 En die koning het vir al sy vorste en sy knegte ’n groot feesmaal gehou, die feesmaal van Ester; en hy het amnestie aan die regsgebiede verleen, en hy het aanhoudend geskenke gegee, ooreenkomstig die vermoë van die koning.



^ (Est. 2:15) En toe Ester, die dogter van Abiʹhail, die oom van Morʹdegai, wat hy as sy dogter aangeneem het, aan die beurt kom om na die koning toe te gaan, het sy niks gevra nie, behalwe wat Hegai, die koning se eunug, die bewaker van die vroue, genoem het. (Die hele tyd het Ester steeds guns gevind in die oë van almal wat haar gesien het.)



^ (1 Pet. 3:1-5) Net so moet julle, vrouens, onderdanig wees aan julle eie mans, sodat, as sommige nie aan die woord gehoorsaam is nie, hulle sonder ’n woord deur die gedrag van hulle vrouens gewen kan word, 2 omdat hulle ooggetuies was van julle kuis gedrag tesame met diep respek. 3 En laat julle versiering nie dié wees van uiterlike haarvlegtery en van die omhang van goue sierade of die dra van boklere nie, 4 maar laat dit die geheime persoon van die hart in die onverderflike versiering van die stille en sagmoedige gees wees, wat in die oë van God van groot waarde is. 5 Want so het vroeër ook die heilige vroue wat op God gehoop het, hulle versier, en hulle het hulle aan hulle eie mans onderwerp,



^ (Est. 4:13, 14) Toe het Morʹdegai gesê dat hulle Ester moet antwoord: “Moenie in jou siel dink dat die koning se huisgesin meer kans sal hê om te ontkom as al die ander Jode nie. 14 Want as jy in hierdie tyd heeltemal swyg, sal verligting en verlossing vir die Jode uit ’n ander oord kom; maar wat jou en jou vader se huis betref, julle sal vergaan. En wie weet of jy nie met die oog op ’n tyd soos hierdie tot koninklike waardigheid gekom het nie?”



^ (Matt. 5:14-16) “Julle is die lig van die wêreld. ’n Stad kan nie weggesteek word wanneer dit op ’n berg geleë is nie. 15 Mense steek ’n lamp op en sit dit nie onder die maatemmer nie, maar op die lampstaander, en dit skyn op almal in die huis. 16 Laat julle lig net so voor die mense skyn, sodat hulle julle goeie werke kan sien en heerlikheid kan gee aan julle Vader wat in die hemele is.



^ (Matt. 24:14) En hierdie goeie nuus van die koninkryk sal in die hele bewoonde aarde verkondig word as ’n getuienis vir al die nasies; en dan sal die einde kom.



^ (Est. 7:1-6) Toe het die koning en Haman ingekom om saam met koningin Ester die feesmaal te hou. 2 En die koning het ook op die tweede dag gedurende die wynfeesmaal vir Ester gesê: “Wat is jou bede, o koningin Ester? Laat selfs dit aan jou gegee word. En wat is jou versoek? Tot die helfte van die koningskap—laat selfs dit gedoen word!” 3 Hierop het koningin Ester geantwoord en gesê: “As ek guns in u oë gevind het, o koning, en as die koning dit goedvind, laat my siel aan my gegee word op my bede en my volk op my versoek. 4 Want ons is verkoop, ek en my volk, om verdelg, doodgemaak en uitgeroei te word. En as ons as blote slawe en as blote diensmeisies verkoop is, sou ek stilgebly het. Maar die benoudheid is nie gepas wanneer dit met skade vir die koning gepaardgaan nie.” 5 Koning Ahasʹveros het toe gesê, ja, hy het verder vir koningin Ester gesê: “Wie is dit, en presies waar is die een wat so vermetel was om dit te doen?” 6 Toe het Ester gesê: “Die man, die teenstander en vyand, is hierdie slegte Haman.” Wat Haman betref, hy het verskrik geword weens die koning en die koningin.



^ (Est. 7:4) Want ons is verkoop, ek en my volk, om verdelg, doodgemaak en uitgeroei te word. En as ons as blote slawe en as blote diensmeisies verkoop is, sou ek stilgebly het. Maar die benoudheid is nie gepas wanneer dit met skade vir die koning gepaardgaan nie.”



^ (Matt. 10:16-22) “Kyk! Ek stuur julle soos skape onder wolwe uit; wees dus versigtig soos slange en tog onskuldig soos duiwe. 17 Wees op julle hoede vir die mense; want hulle sal julle aan plaaslike geregshowe oorlewer, en hulle sal julle in hulle sinagoges gesel. 18 Julle sal selfs voor goewerneurs en konings gesleep word ter wille van my, as ’n getuienis vir hulle en die nasies. 19 Maar wanneer hulle julle oorlewer, moet julle julle nie kwel oor hoe of wat julle moet sê nie; want wat julle moet sê, sal in daardie uur aan julle gegee word; 20 want dit is nie net julle wat praat nie, maar dit is die gees van julle Vader wat deur julle praat. 21 Verder sal die een broer die ander broer aan die dood oorlewer, en ’n vader sy kind, en kinders sal teen ouers opstaan en hulle laat doodmaak. 22 En julle sal weens my naam vir alle mense voorwerpe van haat wees; maar wie tot die einde toe volhard het, hy sal gered word.



^ (1 Pet. 2:12) Handhaaf goeie gedrag onder die nasies, sodat hulle, in die aangeleentheid waarin hulle teen julle praat as kwaaddoeners, as gevolg van julle goeie werke waarvan hulle ooggetuies is, God in die dag van sy inspeksie sal verheerlik.



^ (Neh. 1:4-6) En onmiddellik nadat ek hierdie woorde gehoor het, het ek gaan sit en begin huil en dae lank getreur, en ek het voortdurend gevas en gebid voor die God van die hemel. 5 En ek het gesê: “Ag, Jehovah, die God van die hemel, die groot en vreesinboesemende God, wat die verbond en die liefderyke goedhartigheid hou teenoor dié wat hom liefhet en sy gebooie onderhou, 6 laat u oor asseblief ag gee en u oë oop wees, om na die gebed van u kneg te luister, wat ek vandag, dag en nag, voor u bid oor die kinders van Israel, u knegte, terwyl ek die hele tyd belydenis doen van die sondes van die kinders van Israel waarmee ons teen u gesondig het. Ons het gesondig, ek sowel as die huis van my vader.



^ (Neh. 2:4, 5) Hierop het die koning vir my gesê: “Wat verlang jy?” Dadelik het ek tot die God van die hemel gebid. 5 Daarna het ek vir die koning gesê: “As die koning dit goedvind, en as u kneg goed is in u oë, dat u my na Juda stuur, na die stad van die grafte van my voorvaders, sodat ek dit kan herbou.”



^ (Rom. 12:12) Verbly julle in die hoop. Volhard onder verdrukking. Hou vol met gebed.



^ (1 Pet. 4:7) Maar die einde van alles het naby gekom. Wees dus gesond van verstand en wees waaksaam met die oog op gebede.



^ (Neh. 3:3-5) En die Vispoort is deur die seuns van Hasseʹnaä gebou; hulle het dit met balke gebou en toe sy deure, sy sluitbalke en sy grendels ingesit. 4 En langs hulle het Meʹremot, die seun van Uriʹa, die seun van Hakkos, herstelwerk gedoen, en langs hulle het Mesulʹlam, die seun van Beregʹja, die seun van Mesesaʹbel, herstelwerk gedoen; en langs hulle het Sadok, die seun van Baäna, herstelwerk gedoen. 5 En langs hulle het die Tekoïete herstelwerk gedoen; maar hulle vooraanstaandes het nie hulle nek gebuig in die diens van hulle here nie.



^ (Neh. 3:5) En langs hulle het die Tekoïete herstelwerk gedoen; maar hulle vooraanstaandes het nie hulle nek gebuig in die diens van hulle here nie.



^ (Neh. 3:27) Ná hulle het die Tekoïete nog ’n afgemete stuk herstel, van regoor die groot toring wat uitsteek tot by die Ofelmuur.



^ (2 Tess. 3:7-10) Want julle weet self hoe julle ons behoort na te volg, want ons het ons nie wanordelik onder julle gedra nie, 8 en ons het ook nie by enigeen verniet voedsel geëet nie. Inteendeel, met arbeid en geswoeg het ons nag en dag gewerk ten einde nie een van julle ’n duur las op te lê nie. 9 Nie dat ons nie gesag het nie, maar sodat ons ons vir julle as ’n voorbeeld kon stel om ons na te volg. 10 Trouens, ook toe ons by julle was, het ons julle herhaaldelik beveel: “As iemand nie wil werk nie, laat hom dan ook nie eet nie.”



^ (1 Pet. 5:5) Net so moet julle, jonger manne, onderdanig wees aan die ouer manne. Maar omgord julle almal met ootmoed teenoor mekaar, want God staan die hoogmoediges teë, maar hy gee onverdiende goedhartigheid aan die nederiges.



^ (Neh. 4:6) En ons het aangehou om die muur te bou, en die hele muur is tot op die helfte van sy hoogte aanmekaargevoeg, en die volk het deurentyd ’n hart gehad om te werk.



^ (Neh. 4:8, 9) En hulle almal het begin saamsweer om teen Jerusalem te kom veg en vir my steurnis te veroorsaak. 9 Maar ons het tot ons God gebid en weens hulle dag en nag ’n wag teen hulle uitgesit.



^ (Ps. 50:15) En roep my aan in die dag van benoudheid. Ek sal jou red, en jy sal my verheerlik.”



^ (Jes. 65:13, 14) Daarom, só het die Soewereine Heer Jehovah gesê: “Kyk! My knegte sal eet, maar julle sal honger ly. Kyk! My knegte sal drink, maar julle sal dors wees. Kyk! My knegte sal bly wees, maar julle sal beskaamd staan. 14 Kyk! My knegte sal met vreugde uitroep weens die goeie toestand van die hart, maar julle sal skreeu weens die pyn in die hart en weeklaag weens die verbreking van gees.



^ (Neh. 6:15) Eindelik is die muur op die vyf-en-twintigste dag van Elul voltooi, in twee-en-vyftig dae.



^ (Ps. 56:3, 4) Die dag as ek bang word, sal ek op u vertrou.  4 In eenheid met God sal ek sy woord loof. In God het ek my vertroue gestel; ek sal nie bang wees nie. Wat kan vlees aan my doen?



^ (Matt. 17:20) Hy het vir hulle gesê: “Weens julle kleingelowigheid. Want voorwaar, ek sê vir julle: As julle geloof het so groot soos ’n mosterdsaadjie, sal julle vir hierdie berg sê: ‘Gaan weg hiervandaan daarnatoe’, en hy sal weggaan, en niks sal vir julle onmoontlik wees nie.”



^ (Matt. 19:26) Jesus het hulle reguit in die oë gekyk en vir hulle gesê: “By mense is dit onmoontlik, maar by God is alles moontlik.”



^ (Luk. 1:35) Die engel het geantwoord en vir haar gesê: “Heilige gees sal oor jou kom, en krag van die Allerhoogste sal jou oorskadu. Daarom sal ook wat gebore word, heilig, God se Seun, genoem word.



^ (Hag. 2:11-13) “Só het Jehovah van die leërs gesê: ‘Vra die priesters asseblief aangaande die wet en sê: 12 “As ’n man heilige vleis in die slip van sy kleed dra, en hy raak met sy slip aan brood of ’n gereg of wyn of olie of enige soort voedsel, sal dit heilig word?”’” En die priesters het geantwoord en gesê: “Nee!” 13 En Haggai het verder gesê: “As iemand wat deur ’n afgestorwe siel onrein is, aan enige van hierdie dinge raak, sal dit onrein word?” Hierop het die priesters geantwoord en gesê: “Dit sal onrein word.”



^ (Joh. 6:69) en ons het geglo en te wete gekom dat u die Heilige van God is.”



^ (Heb. 7:26) Want só ’n hoëpriester was vir ons geskik: lojaal, onskuldig, onbesmet, afgeskeie van die sondaars, en wat hoër as die hemele geword het.



^ (Heb. 10:5) Daarom sê hy wanneer hy in die wêreld inkom: “‘Offerande en offergawe wou u nie hê nie, maar u het vir my ’n liggaam berei.



^ (Luk. 1:41-43) Wel, toe Elisabet die groet van Maria hoor, het die kindjie in haar moederskoot gespring; en Elisabet is met heilige gees vervul, 42 en sy het met ’n harde roep uitgeroep en gesê: “Geseënd is jy onder die vroue, en geseënd is die vrug van jou moederskoot! 43 Hoe is dit dan dat hierdie voorreg my te beurt val, dat die moeder van my Here na my toe kom?



^ (Luk. 1:38) Toe het Maria gesê: “Kyk! Jehovah se slavin! Mag dit met my gebeur volgens u verklaring.” Daarop het die engel van haar af weggegaan.



^ (Luk. 1:46-49) En Maria het gesê: “My siel maak Jehovah groot, 47 en my gees kan nie anders nie as om oor te loop van vreugde teenoor God, my Redder; 48 omdat hy die nederige posisie van sy slavin aanskou het. Want kyk! van nou af sal alle geslagte my gelukkig noem; 49 omdat die Magtige groot dade vir my gedoen het, en heilig is sy naam;



^ (Luk. 17:10) So ook moet julle, wanneer julle alles gedoen het wat aan julle opgedra is, sê: ‘Ons is nikswerd slawe. Wat ons gedoen het, is wat ons behoort te gedoen het.’”



^ (Spr. 11:2) Het vermetelheid gekom? Dan sal oneer kom; maar wysheid is by die beskeidenes.



^ (Matt. 1:18-25) Maar die geboorte van Jesus Christus was só. Gedurende die tyd dat sy moeder Maria aan Josef in die huwelik beloof was, is daar bevind dat sy deur heilige gees swanger was voordat hulle verenig is. 19 Haar man Josef was egter van plan om in die geheim van haar te skei, omdat hy regverdig was en nie in die openbaar skande oor haar wou bring nie. 20 Maar nadat hy hierdie dinge oordink het, kyk! toe het Jehovah se engel in ’n droom aan hom verskyn en gesê: “Josef, seun van Dawid, moenie bang wees om jou vrou Maria huis toe te neem nie, want wat in haar verwek is, is deur heilige gees. 21 Sy sal geboorte gee aan ’n seun, en jy moet hom Jesus noem, want hy sal sy volk van hulle sondes red.” 22 Dit alles het in werklikheid gebeur sodat vervul sou word wat Jehovah deur middel van sy profeet gespreek het toe hy gesê het: 23 “Kyk! Die maagd sal swanger word en geboorte gee aan ’n seun, en hulle sal hom Immaʹnuel noem”, wat, wanneer dit vertaal word, beteken: “Met ons is God.” 24 Toe het Josef uit sy slaap wakker geword en gedoen soos die engel van Jehovah aan hom voorgeskryf het, en hy het sy vrou huis toe geneem. 25 Maar hy het geen gemeenskap met haar gehad totdat sy aan ’n seun geboorte gegee het nie; en hy het hom Jesus genoem.



^ (Matt. 1:22, 23) Dit alles het in werklikheid gebeur sodat vervul sou word wat Jehovah deur middel van sy profeet gespreek het toe hy gesê het: 23 “Kyk! Die maagd sal swanger word en geboorte gee aan ’n seun, en hulle sal hom Immaʹnuel noem”, wat, wanneer dit vertaal word, beteken: “Met ons is God.”



^ (Joh. 14:8-10) Filippus het vir hom gesê: “Here, toon ons die Vader, en dit is vir ons genoeg.” 9 Jesus het vir hom gesê: “Was ek so ’n lang tyd by julle, en tog het jy my nie leer ken nie, Filippus? Hy wat my gesien het, het ook die Vader gesien. Hoe is dit dan dat jy sê: ‘Toon ons die Vader’? 10 Glo jy nie dat ek in eenheid met die Vader en die Vader in eenheid met my is nie? Die dinge wat ek vir julle sê, sê ek nie uit myself nie; maar die Vader wat in eenheid met my bly, doen sy werke.



^ (Heb. 1:1-3) God, wat lank gelede by baie geleenthede en op baie maniere met ons voorvaders gepraat het deur middel van die profete, 2 het aan die einde van hierdie dae met ons gepraat deur middel van ’n Seun, wat hy as erfgenaam van alles aangestel het en deur wie hy die stelsels van dinge gemaak het. 3 Hy is die weerspieëling van sy heerlikheid en die presiese afdruksel van sy wese, en hy hou alles in stand deur die woord van sy krag; en nadat hy ’n reiniging vir ons sondes tot stand gebring het, het hy aan die regterhand van die Majesteit in hoë plekke gaan sit.



^ (Luk. 2:1-4) En in daardie dae het ’n verordening van keiser Augustus uitgegaan dat die hele bewoonde aarde geregistreer moet word 2 (hierdie eerste registrasie het plaasgevind toe Quiriʹnius goewerneur van Sirië was); 3 en al die mense het op reis gegaan om geregistreer te word, elkeen na sy eie stad. 4 Josef het natuurlik ook van Galileʹa af opgegaan, uit die stad Naʹsaret, na Judeʹa, na die stad van Dawid, wat Betlehem genoem word, omdat hy ’n lid van die huis en familie van Dawid was,



^ (Miga 5:2) “En jy, o Betlehem Eʹfrata, wat te klein is om onder die duisende van Juda te wees, uit jou sal daar vir my die een voortkom wat die heerser in Israel sal word, wie se oorsprong uit die vroeë tye is, uit die dae van onbepaalde tyd.



^ (Luk. 2:14) “Heerlikheid aan God in die hoogtes daar bo, en op aarde vrede onder mense van welwillendheid.”



^ (Matt. 16:24) Toe het Jesus vir sy dissipels gesê: “As iemand agter my aan wil kom, laat hy homself verloën en sy folterpaal opneem en my voortdurend volg.



^ (Joh. 17:3) Dít beteken die ewige lewe, dat hulle kennis inneem van u, die enigste ware God, en van die een wat u uitgestuur het, Jesus Christus.



^ (Hand. 3:19) “Toon dus berou en draai om sodat julle sondes uitgewis kan word, dat tye van verkwikking van die aangesig van Jehovah kan kom



^ (Heb. 11:6) Wat meer is, sonder geloof is dit onmoontlik om vir hom welbehaaglik te wees, want hy wat tot God nader, moet glo dat hy is en dat hy die beloner word van dié wat hom ernstig soek.



^ (Luk. 2:10, 11) Maar die engel het vir hulle gesê: “Moenie vrees nie, want kyk! ek maak aan julle goeie nuus bekend van groot vreugde wat die hele volk sal hê, 11 want daar is vandag vir julle in die stad van Dawid ’n Redder gebore, wat Christus die Here is.



^ (Ef. 3:8, 9) Aan my, iemand wat geringer is as die geringste van alle heiliges, is hierdie onverdiende goedhartigheid gegee, sodat ek die goeie nuus oor die onpeilbare rykdom van die Christus aan die nasies bekend sou maak 9 en mense sou laat sien hoe die heilige geheim uitgevoer word, wat van die onbepaalde verlede af verborge was in God, wat alles geskep het.



^ (Op. 11:15) En die sewende engel het op sy trompet geblaas. En daar het harde stemme in die hemel gekom wat sê: “Die koninkryk van die wêreld het die koninkryk van ons Here en van sy Christus geword, en hy sal vir ewig en altyd as koning heers.”



^ (Op. 14:6) En ek het ’n ander engel in die middel van die hemel sien vlieg, en hy het ewige goeie nuus gehad om as blye tyding bekend te maak aan dié wat op die aarde woon, en aan elke nasie en stam en taal en volk,



^ (Matt. 2:1) Nadat Jesus in die dae van koning Herodes in Betlehem in Judeʹa gebore is, kyk! toe het sterrewiggelaars uit oostelike streke na Jerusalem gekom



^ (Matt. 2:11) En toe hulle in die huis ingaan, het hulle die jong kindjie by sy moeder Maria gesien, en hulle het neergeval en aan hom hulde bewys. Hulle het ook hulle skatte oopgemaak en vir hom geskenke gegee: goud en wierook en mirre.



^ (Matt. 2:16) Toe Herodes sien dat hy deur die sterrewiggelaars uitoorlê is, het hy baie woedend geword, en hy het gestuur en al die seuntjies van twee jaar en jonger in Betlehem en in al sy omstreke om die lewe laat bring, ooreenkomstig die tyd wat hy sorgvuldig by die sterrewiggelaars vasgestel het.



^ (Luk. 2:41) En sy ouers was gewoond om van jaar tot jaar vir die pasgafees na Jerusalem te gaan.



^ (Deut. 16:16) “Drie keer in die jaar moet almal wat manlik is onder jou, voor Jehovah jou God verskyn op die plek wat hy sal uitkies: op die fees van die ongesuurde koeke en op die fees van die weke en op die huttefees, en niemand mag met leë hande voor Jehovah verskyn nie.



^ (Deut. 31:12) Laat die volk bymekaarkom, die manne en die vroue en die kindertjies en jou inwonende vreemdeling wat in jou poorte is, sodat hulle kan luister en sodat hulle kan leer, aangesien hulle Jehovah julle God moet vrees en al die woorde van hierdie wet sorgvuldig moet onderhou.



^ (Spr. 22:6) Lei ’n seun op volgens die weg vir hom; ook as hy oud word, sal hy nie daarvan afwyk nie.



^ (Luk. 2:51) En hy het saam met hulle afgegaan en in Naʹsaret gekom, en hy het aan hulle onderdanig gebly. Ook het sy moeder al hierdie woorde sorgvuldig in haar hart bewaar.



^ (Deut. 5:16) “‘Eer jou vader en jou moeder, net soos Jehovah jou God jou beveel het; sodat jou dae verleng mag word en dit met jou goed mag gaan in die land wat Jehovah jou God aan jou gee.



^ (Spr. 23:22) Luister na jou vader wat jou geboorte veroorsaak het, en moenie jou moeder verag bloot omdat sy oud geword het nie.



^ (Kol. 3:20) Kinders, wees in alles aan julle ouers gehoorsaam, want dit is welbehaaglik in die Here.



^ (Matt. 13:53-56) En toe Jesus klaar was met hierdie illustrasies, het hy oor land daarvandaan weggegaan. 54 En nadat hy in sy tuisgebied gekom het, het hy hulle in hulle sinagoge begin leer, sodat hulle verstom was en gesê het: “Waar het hierdie man hierdie wysheid en dié kragtige werke vandaan gekry? 55 Is hy nie die timmerman se seun nie? Is sy moeder se naam nie Maria, en dié van sy broers Jakobus en Josef en Simon en Judas nie? 56 En sy susters, is hulle nie almal by ons nie? Waar het dié man dan al hierdie dinge vandaan gekry?”



^ (Matt. 13:55) Is hy nie die timmerman se seun nie? Is sy moeder se naam nie Maria, en dié van sy broers Jakobus en Josef en Simon en Judas nie?



^ (Hand. 12:17) Maar hy het met sy hand vir hulle beduie om stil te bly en vir hulle in besonderhede vertel hoe Jehovah hom uit die gevangenis gebring het, en hy het gesê: “Vertel hierdie dinge vir Jakobus en die broers.” Daarop het hy uitgegaan en na ’n ander plek gereis.



^ (Hand. 15:6) En die apostels en die ouer manne het bymekaargekom om op hierdie aangeleentheid in te gaan.



^ (Hand. 15:13) Nadat hulle opgehou praat het, het Jakobus geantwoord en gesê: “Manne, broers, hoor my aan.



^ (Hand. 21:18) Maar die volgende dag het Paulus saam met ons na Jakobus toe ingegaan; en al die ouer manne was teenwoordig.



^ (Gal. 1:19) Maar ek het niemand anders van die apostels gesien nie, net Jakobus, die broer van die Here.



^ (Jak. 1:1) Jakobus, ’n slaaf van God en van die Here Jesus Christus, aan die twaalf stamme wat oral verstrooi is: Groete!



^ (Jud. 1) Judas, ’n slaaf van Jesus Christus, maar ’n broer van Jakobus, aan die geroepenes wat in gemeenskap met God die Vader bemin word en vir Jesus Christus bewaar word:



^ (Matt. 3:13-17) Toe het Jesus van Galileʹa af na die Jordaan gekom, na Johannes toe, om deur hom gedoop te word. 14 Maar laasgenoemde het hom probeer keer en gesê: “Dit is ek wat deur u gedoop moet word, en kom u na my toe?” 15 Jesus het geantwoord en vir hom gesê: “Laat dit hierdie keer so wees, want só is dit gepas vir ons om alles wat regverdig is, te volbring.” Toe het hy hom nie meer gekeer nie. 16 Nadat Jesus gedoop is, het hy onmiddellik uit die water opgekom; en kyk! die hemele is geopen, en hy het gesien hoe God se gees soos ’n duif neerdaal en op hom kom. 17 Kyk! Ook was daar ’n stem uit die hemele wat gesê het: “Dit is my Seun, die geliefde, wat ek goedgekeur het.”



^ (Ps. 40:7, 8) Met die oog daarop het ek gesê: “Kyk, ek het gekom, In die boekrol staan daar van my geskrywe.  8 Ek het daarin behae geskep, o my God, om u wil te doen, En u wet is in my ingewande.



^ (Matt. 28:19, 20) Gaan dus en maak dissipels van mense van al die nasies, en doop hulle in die naam van die Vader en van die Seun en van die heilige gees, 20 en leer hulle om alles te onderhou wat ek julle beveel het. En kyk! ek is met julle al die dae tot aan die voleinding van die stelsel van dinge.”



^ (Luk. 3:21, 22) En toe al die mense gedoop is, is ook Jesus gedoop, en terwyl hy gebid het, is die hemel geopen 22 en het die heilige gees in liggaamlike gedaante soos ’n duif op hom neergedaal, en ’n stem het uit die hemel gekom: “Jy is my Seun, die geliefde; ek het jou goedgekeur.”



^ (Matt. 4:5-7) Toe het die Duiwel hom saamgeneem in die heilige stad in, en hy het hom bo-op die muur van die tempel laat staan 6 en vir hom gesê: “As jy ’n seun van God is, spring af; want daar staan geskrywe: ‘Hy sal sy engele aangaande jou opdrag gee, en hulle sal jou op hulle hande dra, sodat jy nooit jou voet teen ’n klip sal stamp nie.’” 7 Jesus het vir hom gesê: “Daar staan ook geskrywe: ‘Jy mag Jehovah jou God nie op die proef stel nie.’”



^ (2 Pet. 3:17, 18) Daarom, geliefdes, aangesien julle hierdie voorkennis het, moet julle op julle hoede wees dat julle nie saam met hulle deur die dwaling van die wettrotserende mense weggelei word en van julle eie standvastigheid wegval nie. 18 Nee, maar hou aan om te groei in die onverdiende goedhartigheid en kennis van ons Here en Redder Jesus Christus. Aan hom die heerlikheid, nou sowel as tot die dag van die ewigheid.



^ (1 Joh. 4:1) Geliefdes, moenie elke geïnspireerde uiting glo nie, maar stel die geïnspireerde uitinge op die proef om te sien of hulle hulle oorsprong by God het, want talle valse profete het in die wêreld uitgegaan.



^ (Joh. 1:29) Die volgende dag het hy Jesus na hom toe sien kom, en hy het gesê: “Kyk, die Lam van God wat die sonde van die wêreld wegneem!



^ (Joh. 1:35, 36) Die volgende dag het Johannes weer daar gestaan met twee van sy dissipels, 36 en toe hy Jesus sien loop, het hy gesê: “Kyk, die Lam van God!”



^ (Joh. 3:30) Hy moet bly toeneem, maar ek moet bly afneem.”



^ (Matt. 23:10) Moet julle ook nie ‘leiers’ laat noem nie, want een is julle Leier, die Christus.



^ (Joh. 2:9, 10) En toe die feesleier die water proe wat in wyn verander is, maar nie geweet het uit watter bron dit was nie, hoewel die dienaars wat die water uitgeskep het, geweet het, het die feesleier die bruidegom geroep 10 en vir hom gesê: “Elke ander mens sit eers die goeie wyn voor, en wanneer mense dronk is, die minderwaardige. Jy het die goeie wyn tot nou toe teruggehou.”



^ (Ps. 84:11) Want Jehovah God is ’n son en ’n skild; Hy gee guns en heerlikheid. Jehovah sal niks goeds terughou van dié wat in onberispelikheid wandel nie.



^ (Jak. 1:17) Elke goeie gawe en elke volmaakte geskenk kom van bo, want dit daal neer van die Vader van die hemelse ligte, en by hom is daar geen verandering van die draaiing van die skaduwee nie.



^ (Joh. 2:15, 16) En nadat hy ’n sweep van toue gemaak het, het hy almal, saam met die skape en beeste, uit die tempel uitgedryf, en hy het die muntstukke van die geldwisselaars uitgegooi en hulle tafels omgekeer. 16 En hy het vir die duiweverkopers gesê: “Neem hierdie goed hier weg! Hou op om die huis van my Vader ’n handelshuis te maak!”



^ (1 Kor. 10:24) Laat elkeen aanhou om, nie sy eie voordeel nie, maar dié van die ander persoon te soek.



^ (1 Kor. 10:31-33) Daarom, hetsy julle eet of drink of enigiets anders doen, doen alles tot heerlikheid van God. 32 Sorg dat julle nie oorsake van struikeling vir Jode sowel as Grieke en vir die gemeente van God word nie, 33 net soos ek alle mense in alles behaag en nie my eie voordeel soek nie, maar dié van die meerderheid, sodat hulle gered kan word.



^ (Joh. 4:9) Toe het die Samaritaanse vrou vir hom gesê: “Hoe is dit dat u, hoewel u ’n Jood is, vir my ’n bietjie water vra om te drink, terwyl ek ’n Samaritaanse vrou is?” (Want Jode het niks met Samaritane te doen nie.)



^ (1 Kor. 9:22) Vir die swakkes het ek swak geword om die swakkes te wen. Ek het alles vir alle soorte mense geword om op elke moontlike manier sommige te red.



^ (1 Tim. 2:3, 4) Dit is goed en aangenaam in die oë van ons Redder, God, 4 wie se wil dit is dat alle soorte mense gered moet word en tot juiste kennis van die waarheid moet kom.



^ (Tit. 2:11) Want die onverdiende goedhartigheid van God wat redding tot alle soorte mense bring, is geopenbaar



^ (Joh. 4:14) Wie ook al van die water drink wat ek hom sal gee, sal nóóit dors word nie, maar die water wat ek hom sal gee, sal in hom ’n fontein van water word wat opborrel om die ewige lewe te gee.”



^ (Jes. 58:11) En Jehovah sal jou sekerlik voortdurend lei en jou siel selfs in ’n verskroeide land versadig, en hy sal jou gebeente krag gee; en jy moet word soos ’n tuin wat goed natgelei word, en soos die waterbron waarvan die waters nie lieg nie.



^ (2 Kor. 4:16) Daarom gee ons nie moed op nie, maar selfs al teer die mens wat ons uiterlik is weg, word die mens wat ons innerlik is, beslis van dag tot dag vernuwe.



^ (Joh. 4:7) ’n Vrou van Samariʹa het gekom om water te skep. Jesus het vir haar gesê: “Gee my ’n bietjie water om te drink.”



^ (Joh. 4:28) Toe het die vrou haar waterkruik laat staan en in die stad ingegaan en vir die mense gesê:



^ (Matt. 6:33) “Hou dan aan om eers die koninkryk en sy regverdigheid te soek, en al hierdie ander dinge sal vir julle bygevoeg word.



^ (Luk. 10:40-42) Marta daarenteen is afgelei deurdat sy na baie pligte omgesien het. Toe het sy nader gekom en gesê: “Here, gee u nie om dat my suster my alleen na alles laat omsien nie? Sê dan vir haar om my te kom help.” 41 Die Here het geantwoord en vir haar gesê: “Marta, Marta, jy is besorg en verontrus oor baie dinge. 42 ’n Paar dinge is egter nodig, of net een. Wat Maria betref, sy het die goeie deel gekies, en dit sal nie van haar weggeneem word nie.”



^ (Matt. 5:3) “Gelukkig is dié wat bewus is van hulle geestelike behoefte, want die koninkryk van die hemele behoort aan hulle.



^ (Rom. 10:13-15) Want “elkeen wat die naam van Jehovah aanroep, sal gered word”. 14 Maar hoe sal hulle hom aanroep in wie hulle nie geloof gestel het nie? En hoe sal hulle geloof stel in hom van wie hulle nie gehoor het nie? En hoe sal hulle hoor sonder dat iemand preek? 15 En hoe sal hulle preek tensy hulle uitgestuur is? Net soos daar geskrywe staan: “Hoe lieflik is die voete van dié wat goeie nuus van goeie dinge bekend maak!”



^ (1 Tim. 4:13) Totdat ek kom, moet jy voortgaan om jou toe te lê op openbare voorlesing, op vermaning, op onderrigting.



^ (1 Tim. 4:15, 16) Peins oor hierdie dinge; wees verdiep daarin, sodat jou vooruitgang vir almal duidelik kan wees. 16 Let voortdurend op jouself en op jou onderrigting. Bly by hierdie dinge, want deur dit te doen, sal jy jouself red sowel as dié wat na jou luister.



^ (Matt. 5:21-26) “Julle het gehoor dat daar vir dié van die ou tyd gesê is: ‘Jy mag nie moord pleeg nie; maar elkeen wat ’n moord pleeg, sal aan die geregshof rekenskap moet gee.’ 22 Ek sê egter vir julle dat elkeen wat toornig bly op sy broer, aan die geregshof rekenskap sal moet gee; maar elkeen wat sy broer met ’n onuitspreeklike woord van minagting aanspreek, sal aan die Hoogste Geregshof rekenskap moet gee; terwyl elkeen wat sê: ‘Jou veragtelike dwaas!’ aan die vurige Gehenʹna blootgestel sal wees. 23 “As jy dan jou gawe na die altaar bring en jy daar onthou dat jou broer iets teen jou het, 24 laat staan jou gawe daar voor die altaar en gaan weg; maak eers vrede met jou broer en offer dan, wanneer jy teruggekom het, jou gawe. 25 “Wees gou om sake te skik met die een wat jou by die gereg aankla, terwyl jy saam met hom daarheen op pad is, sodat die aanklaer jou nie op die een of ander wyse aan die regter oorgee en die regter jou aan die geregsdienaar oorgee en jy in die gevangenis gegooi word nie. 26 Ek sê met sekerheid vir jou: Jy sal beslis nie daar uitkom totdat jy die laaste muntstuk van baie min waarde terugbetaal het nie.



^ (Matt. 5:23, 24) “As jy dan jou gawe na die altaar bring en jy daar onthou dat jou broer iets teen jou het, 24 laat staan jou gawe daar voor die altaar en gaan weg; maak eers vrede met jou broer en offer dan, wanneer jy teruggekom het, jou gawe.



^ (Matt. 6:14, 15) “Want as julle die mense hulle oortredings vergewe, sal julle hemelse Vader julle ook vergewe; 15 maar as julle die mense hulle oortredings nie vergewe nie, sal julle Vader julle oortredings ook nie vergewe nie.



^ (Ps. 133:1) Kyk! Hoe goed en hoe lieflik is dit Dat broers in eenheid saam woon!



^ (Kol. 3:13) Hou aan om mekaar te verdra en mekaar vryelik te vergewe as iemand rede tot klagte teen ’n ander het. Net soos Jehovah julle vryelik vergewe het, so moet julle ook doen.



^ (1 Joh. 4:20) As iemand die bewering maak: “Ek het God lief”, en tog sy broer haat, is hy ’n leuenaar. Want hy wat sy broer, wat hy gesien het, nie liefhet nie, kan God nie liefhê, wat hy nie gesien het nie.



^ (Matt. 6:1-8) “Pas noukeurig op dat julle nie julle regverdigheid voor die mense beoefen om deur hulle gesien te word nie; anders sal julle geen beloning hê by julle Vader wat in die hemele is nie. 2 Wanneer jy derhalwe barmhartigheidsgawes gee, moet jy nie ’n trompet voor jou blaas net soos die huigelaars in die sinagoges en in die strate doen, sodat hulle deur die mense verheerlik kan word nie. Voorwaar, ek sê vir julle: Hulle ontvang reeds hulle volle beloning. 3 Maar jy, wanneer jy barmhartigheidsgawes gee, moenie jou linkerhand laat weet wat jou regterhand doen nie, 4 sodat jou barmhartigheidsgawes in die geheim kan wees; dan sal jou Vader wat in die geheim toekyk, jou beloon. 5 “Ook wanneer julle bid, moet julle nie soos die huigelaars wees nie; want hulle hou daarvan om in die sinagoges en op die hoeke van die breë strate te staan en bid om deur die mense gesien te word. Voorwaar, ek sê vir julle: Hulle ontvang reeds hulle volle beloning. 6 Maar jy, wanneer jy bid, gaan in jou binnekamer in, en nadat jy jou deur toegemaak het, bid tot jou Vader wat in die geheim is; dan sal jou Vader wat in die geheim toekyk, jou beloon. 7 Maar wanneer julle bid, moet julle nie dieselfde dinge oor en oor sê, net soos die mense van die nasies nie, want hulle dink dat hulle verhoor sal word omdat hulle baie woorde gebruik. 8 Moet dan nie soos hulle word nie, want God, julle Vader, weet watter dinge julle nodig het nog voordat julle hom vra.



^ (Luk. 18:11, 12) Die Fariseër het gaan staan en hierdie dinge by homself begin bid: ‘O God, ek dank u dat ek nie soos die res van die mense is nie: afpersers, onregverdig, egbrekers, of selfs soos hierdie belastinggaarder. 12 Ek vas twee keer per week, ek gee die tiende van alles wat ek verkry.’



^ (1 Kor. 4:6, 7) Hierdie dinge, broers, het ek dan nou vir julle beswil in oordragtelike sin op my en Apolʹlos toegepas, sodat julle in ons geval die reël kan leer: “Moenie verder gaan as die dinge wat geskrywe staan nie”, sodat julle individueel nie opgeblase sal wees ten gunste van die een en teen die ander nie. 7 Want wie maak jou anders as ’n ander? Ja, wat het jy wat jy nie ontvang het nie? As jy dit dan inderdaad ontvang het, waarom roem jy asof jy dit nie ontvang het nie?



^ (2 Kor. 9:7) Laat elkeen doen net soos hy hom in sy hart voorgeneem het, nie teësinnig of onder dwang nie, want God het ’n blymoedige gewer lief.



^ (Matt. 6:25-34) “Daarom sê ek vir julle: Hou op om julle te kwel oor julle siel, oor wat julle sal eet of wat julle sal drink, of oor julle liggaam, oor wat julle sal dra. Beteken die siel nie meer as voedsel en die liggaam meer as klere nie? 26 Hou die voëls van die hemel noukeurig dop, want hulle saai nie saad nie en hulle oes nie en hulle maak nie in voorraadskure bymekaar nie; nogtans voed julle hemelse Vader hulle. Is julle nie meer werd as hulle nie? 27 Wie van julle kan deur hom te kwel een el by sy lewensduur voeg? 28 Ook wat klere betref, waarom kwel julle julle? Leer ’n les by die lelies van die veld, hoe hulle groei; hulle swoeg nie, en hulle spin ook nie; 29 maar ek sê vir julle dat nie eens Salomo in al sy heerlikheid soos een van hulle geklee was nie. 30 As God dan die plantegroei van die veld, wat vandag hier is en môre in die oond gegooi word, so klee, sal hy julle nie veel eerder klee nie, julle kleingelowiges? 31 Moet julle dus nooit kwel en sê: ‘Wat gaan ons eet?’ of: ‘Wat gaan ons drink?’ of: ‘Wat gaan ons aantrek?’ nie. 32 Want al hierdie dinge jaag die nasies gretig na. Want julle hemelse Vader weet dat julle al hierdie dinge nodig het. 33 “Hou dan aan om eers die koninkryk en sy regverdigheid te soek, en al hierdie ander dinge sal vir julle bygevoeg word. 34 Moet julle dus nooit kwel oor die volgende dag nie, want die volgende dag sal sy eie sorge hê. Elke dag het genoeg van sy eie kwaad.



^ (Eks. 16:4) Toe het Jehovah vir Moses gesê: “Kyk, ek laat vir julle brood uit die hemel reën; en die volk moet uitgaan en dag na dag elkeen sy hoeveelheid optel, sodat ek hulle op die proef kan stel, of hulle in my wet sal wandel of nie.



^ (Ps. 37:25) Ek was eens ’n jong man, ook het ek oud geword, En tog het ek geen regverdige heeltemal verlate gesien Of dat sy nageslag brood soek nie.



^ (Fil. 4:6) Moet julle oor niks kwel nie, maar laat julle versoeke in alles deur gebed en smeking tesame met danksegging by God bekend word;



^ (Matt. 7:5) Huigelaar! Haal eers die balk uit jou eie oog uit, en dan sal jy duidelik sien hoe om die strooihalm uit jou broer se oog uit te haal.



^ (Spr. 26:12) Het jy ’n man gesien wat wys is in sy eie oë? Daar is meer hoop vir die sot as vir hom.



^ (Rom. 2:1) Daarom is jy onverskoonbaar, o mens, wie jy ook al is, as jy oordeel; want in die aangeleentheid waarin jy ’n ander oordeel, veroordeel jy jouself, aangesien jy wat oordeel, dieselfde dinge beoefen.



^ (Rom. 14:10) Maar waarom oordeel jy jou broer? Of waarom sien jy ook neer op jou broer? Want ons sal almal voor die regterstoel van God staan;



^ (Jak. 4:11, 12) Hou op om teen mekaar te praat, broers. Hy wat teen ’n broer praat of sy broer oordeel, praat teen die wet en oordeel die wet. As jy nou die wet oordeel, is jy nie ’n dader van die wet nie, maar ’n regter. 12 Een is wetgewer en regter, hy wat kan red en vernietig. Maar jy, wie is jy om jou naaste te oordeel?



^ (Luk. 8:43, 44) En ’n vrou wat twaalf jaar lank aan bloedvloeiing gely het en by niemand genesing kon vind nie, 44 het van agter af nader gekom en aan die fraiings van sy bokleed geraak, en haar bloedvloeiing het oombliklik opgehou.



^ (Luk. 8:47, 48) Toe die vrou sien dat sy nie ongemerk gebly het nie, het sy bewend gekom en voor hom neergeval en voor al die mense onthul waarom sy aan hom geraak het en hoe sy oombliklik gesond geword het. 48 Maar hy het vir haar gesê: “Dogter, jou geloof het jou gesond gemaak; gaan in vrede.”



^ (Lev. 15:25-27) “‘Wat ’n vrou betref, as die lopende afskeiding van haar bloed baie dae lank vloei, terwyl dit nie die normale tyd van haar menstruele onreinheid is nie, of as haar vloeiing langer duur as haar menstruele onreinheid, sal al die dae van haar onrein lopende afskeiding wees soos die dae van haar menstruele onreinheid. Sy is onrein. 26 Elke bed waarop sy gedurende al die dae van haar lopende afskeiding lê, sal vir haar soos die bed van haar menstruele onreinheid word, en elke voorwerp waarop sy sit, sal onrein word soos die onreinheid van haar menstruele onreinheid. 27 En elkeen wat aan dié dinge raak, sal onrein wees, en hy moet sy klere was en in water bad en sal tot die aand toe onrein wees.



^ (Matt. 9:12, 13) Hy het hulle gehoor en gesê: “Dié wat gesond is, het nie ’n geneesheer nodig nie, maar dié wat siek is, het wel. 13 Gaan dan en leer wat dit beteken: ‘Ek wil barmhartigheid hê en nie offerandes nie.’ Want ek het nie gekom om regverdiges te roep nie, maar sondaars.”



^ (Kol. 3:12-14) Beklee julle dan, as God se uitverkorenes, heilig en gelief, met die tere geneenthede van medelye, goedhartigheid, ootmoed, sagmoedigheid en lankmoedigheid. 13 Hou aan om mekaar te verdra en mekaar vryelik te vergewe as iemand rede tot klagte teen ’n ander het. Net soos Jehovah julle vryelik vergewe het, so moet julle ook doen. 14 Maar beklee julle, benewens al hierdie dinge, met liefde, want dit is ’n volmaakte band van eenheid.



^ (Luk. 7:11-17) Kort hierna het hy na ’n stad gereis wat Nain genoem word, en sy dissipels en ’n groot skare het saam met hom gereis. 12 Toe hy naby die poort van die stad kom, kyk! toe word daar ’n dooie uitgedra, die enigste seun van sy moeder. Sy was boonop ’n weduwee. Daar was ook ’n aansienlike skare uit die stad by haar. 13 En toe die Here haar sien, is hy ontroer deur innige jammerte vir haar, en hy het vir haar gesê: “Hou op huil.” 14 Daarop het hy nader gegaan en die baar aangeraak, en die draers het gaan staan, en hy het gesê: “Jong man, ek sê vir jou: Staan op!” 15 En die dooie man het regop gaan sit en begin praat, en hy het hom aan sy moeder gegee. 16 En vrees het hulle almal aangegryp, en hulle het God begin verheerlik en gesê: “’n Groot profeet is onder ons verwek”, en: “God het sy aandag op sy volk gerig.” 17 En hierdie nuus aangaande hom het deur die hele Judeʹa en die hele omliggende gebied versprei.



^ (Luk. 7:13) En toe die Here haar sien, is hy ontroer deur innige jammerte vir haar, en hy het vir haar gesê: “Hou op huil.”



^ (2 Kor. 1:3, 4) Mag die God en Vader van ons Here Jesus Christus, die Vader van tere barmhartighede en die God van alle vertroosting, geloof word, 4 wat ons in al ons verdrukking vertroos, sodat ons dié wat in enige soort verdrukking is, kan vertroos deur die vertroosting waarmee ons self deur God vertroos word.



^ (Heb. 4:15) Want ons het as ’n hoëpriester nie iemand wat nie met ons swakhede kan simpatiseer nie, maar iemand wat in alle opsigte soos ons op die proef gestel is, maar sonder sonde.



^ (Joh. 11:33-36) Toe Jesus haar dan sien huil en die Jode wat saam met haar gekom het, sien huil, het hy in die gees gekreun en verontrus geword; 34 en hy het gesê: “Waar het julle hom neergelê?” Hulle het vir hom gesê: “Here, kom kyk.” 35 Jesus het trane gestort. 36 Daarom het die Jode begin sê: “Kyk watter geneentheid het hy vir hom gehad!”



^ (Joh. 11:38) Jesus het derhalwe, nadat hy weer in homself gekreun het, by die gedenkgraf gekom. Dit was in werklikheid ’n grot, en ’n klip het daarteen gelê.



^ (2 Sam. 18:33) Toe het die koning ontsteld geraak en na die dakvertrek bo die poort opgegaan en begin huil; en só het hy gesê terwyl hy geloop het: “My seun Absalom, my seun, my seun Absalom! Ag, as ek, ek self, maar in jou plek gesterf het, Absalom, my seun, my seun!”



^ (2 Sam. 19:1-4) Later is daar aan Joab berig gebring: “Kyk! Die koning huil, en hy bly oor Absalom treur.” 2 So het die redding op dié dag vir al die mense ’n rede tot rou geword, omdat die mense op dié dag gehoor het dat daar gesê word: “Die koning is bedroef oor sy seun.” 3 En die mense het op dié dag by die stad begin insluip, net soos die mense sou insluip wanneer hulle voel dat hulle in die skande gekom het omdat hulle in die geveg gevlug het. 4 En die koning het sy gesig bedek, en die koning het met ’n harde stem bly uitroep: “My seun Absalom! Absalom, my seun, my seun!”



^ (Matt. 14:23-32) Uiteindelik het hy, nadat hy die skare weggestuur het, alleen teen die berg opgegaan om te bid. Hoewel dit laat geword het, was hy alleen daar. 24 Die boot was toe al honderde meters van die land af en het swaar gekry weens die golwe, want die wind was teen hulle. 25 Maar in die vierde nagwaak het hy oor die see na hulle toe aangeloop gekom. 26 Toe die dissipels hom op die see sien loop, was hulle verontrus en het hulle gesê: “Dit is ’n verskyning!” En hulle het uitgeroep in hulle vrees. 27 Maar Jesus het hulle dadelik aangespreek met die woorde: “Skep moed, dit is ek; moenie vrees nie.” 28 Petrus het geantwoord en vir hom gesê: “Here, as dit u is, beveel my om oor die waters na u toe te kom.” 29 Hy het gesê: “Kom!” Daarop het Petrus van die boot afgeklim, oor die waters geloop en na Jesus toe gegaan. 30 Maar toe hy na die windstorm kyk, het hy bang geword, en toe hy begin sink, het hy uitgeroep: “Here, red my!” 31 Jesus het onmiddellik sy hand uitgesteek en hom gegryp en vir hom gesê: “Kleingelowige, waarom het jy begin twyfel?” 32 En nadat hulle in die boot geklim het, het die windstorm gaan lê.



^ (Matt. 14:27-30) Maar Jesus het hulle dadelik aangespreek met die woorde: “Skep moed, dit is ek; moenie vrees nie.” 28 Petrus het geantwoord en vir hom gesê: “Here, as dit u is, beveel my om oor die waters na u toe te kom.” 29 Hy het gesê: “Kom!” Daarop het Petrus van die boot afgeklim, oor die waters geloop en na Jesus toe gegaan. 30 Maar toe hy na die windstorm kyk, het hy bang geword, en toe hy begin sink, het hy uitgeroep: “Here, red my!”



^ (Joh. 18:10) En Simon Petrus, wat ’n swaard gehad het, het dit getrek en die slaaf van die hoëpriester geslaan en sy regteroor afgekap. Die naam van die slaaf was Malgus.



^ (Joh. 21:7) Daarom het dié dissipel vir wie Jesus lief was, vir Petrus gesê: “Dit is die Here!” Toe Simon Petrus dus hoor dat dit die Here is, het hy sy oorkleed om hom gegord, want hy was naak, en in die see gespring.



^ (Hand. 2:14) Maar Petrus het saam met die elf opgestaan en sy stem verhef en hulle soos volg toegespreek: “Manne van Judeʹa en al julle inwoners van Jerusalem, laat dít aan julle bekend wees en luister na my woorde.



^ (Hand. 2:37-40) En toe hulle dit hoor, is hulle diep in die hart getref, en hulle het vir Petrus en die res van die apostels gesê: “Manne, broers, wat moet ons doen?” 38 Petrus het vir hulle gesê: “Toon berou, en laat elkeen van julle in die naam van Jesus Christus gedoop word tot vergifnis van julle sondes, en julle sal die heilige gees as vrye gawe ontvang. 39 Want die belofte behoort aan julle en julle kinders en aan almal wat ver weg is, almal wat Jehovah ons God na hom toe roep.” 40 En met baie ander woorde het hy deeglik getuig en hulle bly vermaan en gesê: “Laat julle uit hierdie verdorwe geslag red.”



^ (1 Pet. 5:6) Verneder julle dan onder die magtige hand van God, sodat hy julle op die bestemde tyd kan verhef;



^ (1 Pet. 5:10) Maar nadat julle ’n klein rukkie gely het, sal die God van alle onverdiende goedhartigheid, wat julle geroep het tot sy ewige heerlikheid in eenheid met Christus, self julle opleiding voltooi; hy sal julle standvastig maak, hy sal julle sterk maak.



^ (Matt. 15:29-38) Jesus het oor land daarvandaan vertrek en naby die see van Galileʹa gekom, en nadat hy teen die berg opgegaan het, het hy daar gesit. 30 Toe het groot menigtes na hom toe gekom wat kreupeles, verminktes, blindes, stommes en baie ander by hulle gehad het, en hulle het hulle as ’t ware voor sy voete gegooi, en hy het hulle genees; 31 sodat die skare verbaas was toe hulle sien dat die stommes praat en die kreupeles loop en die blindes sien, en hulle het die God van Israel verheerlik. 32 Maar Jesus het sy dissipels na hom toe geroep en gesê: “Ek voel innig jammer vir die skare, want dit is al drie dae dat hulle by my bly, en hulle het niks om te eet nie; en ek wil hulle nie wegstuur sonder dat hulle geëet het nie. Anders beswyk hulle miskien op die pad.” 33 Die dissipels het egter vir hom gesê: “Waar gaan ons op hierdie eensame plek genoeg brode kry om so ’n groot skare te versadig?” 34 Hierop het Jesus vir hulle gesê: “Hoeveel brode het julle?” Hulle het gesê: “Sewe, en ’n paar vissies.” 35 Nadat hy die skare toe opdrag gegee het om op die grond te gaan sit, 36 het hy die sewe brode en die visse geneem, en nadat hy gedank het, het hy dit gebreek en dit aan die dissipels begin uitdeel, en die dissipels weer aan die skare. 37 En almal het geëet en versadig geword, en hulle het sewe voorraadmandjies vol oorblywende brokstukke opgetel. 38 Tog was dié wat geëet het vierduisend manne, buiten die vroue en jong kinders.



^ (Matt. 15:37) En almal het geëet en versadig geword, en hulle het sewe voorraadmandjies vol oorblywende brokstukke opgetel.



^ (Joh. 6:12) Maar toe hulle versadig was, het hy vir sy dissipels gesê: “Maak die oorblywende brokstukke bymekaar, sodat niks vermors word nie.”



^ (Kol. 3:15) En laat die vrede van die Christus in julle harte heers, want julle is inderdaad in een liggaam daartoe geroep. En toon dat julle dankbaar is.



^ (Joh. 6:15) Omdat Jesus geweet het dat hulle op die punt staan om hom te kom gryp om hom koning te maak, het hy weer na die berg weggegaan, heeltemal alleen.



^ (Matt. 22:21) Hulle het gesê: “Die keiser s’n.” Toe het hy vir hulle gesê: “Betaal dan aan die keiser terug wat aan die keiser behoort, maar aan God wat aan God behoort.”



^ (Rom. 12:2) En moenie langer na hierdie stelsel van dinge gevorm word nie, maar word verander deur julle verstand te hervorm, dat julle kan seker maak wat die goeie en aanneemlike en volmaakte wil van God is.



^ (Rom. 13:1-4) Laat elke siel onderdanig wees aan die hoër owerhede, want daar is geen gesag behalwe deur God nie; die bestaande owerhede is deur God in hulle relatiewe posisies geplaas. 2 Daarom het hy wat die owerheid teëstaan, teen die reëling van God stelling ingeneem; dié wat daarteen stelling ingeneem het, sal ’n oordeel oor hulle ontvang. 3 Want dié wat heers, is nie ’n voorwerp van vrees vir die goeie daad nie, maar vir die slegte. Wil jy dan geen vrees vir die owerheid hê nie? Hou aan om goed te doen, en jy sal lof van hom ontvang; 4 want hy is God se dienaar vir jou, tot jou beswil. Maar as jy doen wat sleg is, moet jy vrees: want dit is nie verniet dat hy die swaard dra nie; want hy is God se dienaar, ’n wreker om gramskap te bring oor die een wat beoefen wat sleg is.



^ (Matt. 18:1-4) In daardie uur het die dissipels by Jesus gekom en gesê: “Wie is werklik die grootste in die koninkryk van die hemele?” 2 Toe het hy ’n jong kind na hom toe geroep, hom in hulle midde laat staan 3 en gesê: “Voorwaar, ek sê vir julle: Tensy julle omdraai en soos jong kinders word, sal julle hoegenaamd nie in die koninkryk van die hemele ingaan nie. 4 Elkeen dan wat hom soos hierdie jong kind sal verneder, hy is die grootste in die koninkryk van die hemele;



^ (Matt. 13:34) Al hierdie dinge het Jesus deur illustrasies vir die skare gesê. Ja, sonder ’n illustrasie het hy nie met hulle gepraat nie;



^ (Matt. 13:36) Nadat hy die skare weggestuur het, het hy in die huis ingegaan. En sy dissipels het na hom toe gekom en gesê: “Verduidelik vir ons die illustrasie van die onkruid in die saailand.”



^ (Mark. 4:33, 34) So het hy deur baie sulke illustrasies die woord tot hulle gespreek, vir sover hulle kon luister. 34 Ja, sonder ’n illustrasie het hy nie met hulle gepraat nie, maar wanneer hulle alleen was, het hy vir sy dissipels alles verduidelik.



^ (Matt. 19:13-15) Toe is jong kinders na hom toe gebring, sodat hy hulle die hande sou oplê en sou bid; maar die dissipels het hulle berispe. 14 Jesus het egter gesê: “Laat staan die jong kinders, en hou op om hulle te verhinder om na my toe te kom, want die koninkryk van die hemele behoort aan dié wat soos hulle is.” 15 En hy het hulle die hande opgelê en daarvandaan weggegaan.



^ (Ps. 25:9) Hy sal die sagmoediges in sy regterlike beslissing laat wandel, En hy sal die sagmoediges sy weg leer.



^ (Ps. 138:6) Want Jehovah is hoog, en tog sien hy die nederige; Maar die verwaande ken hy net van ver af.



^ (1 Kor. 14:20) Broers, moenie jong kinders in begripsvermoëns word nie, maar wees klein kindertjies ten opsigte van slegtheid; word egter volgroeid in begripsvermoëns.



^ (Mark. 9:33-37) En hulle het in Kaperʹnaum ingekom. En toe hy in die huis was, het hy hulle gevra: “Waaroor het julle op die pad geargumenteer?” 34 Hulle het stilgebly, want hulle het op die pad onder mekaar geargumenteer oor wie die grootste is. 35 Toe het hy gaan sit en die twaalf geroep en vir hulle gesê: “As iemand die eerste wil wees, moet hy die laaste van almal en almal se dienaar wees.” 36 En hy het ’n jong kind geneem, hom in hulle midde laat staan en sy arms om hom gesit en vir hulle gesê: 37 “Elkeen wat een van hierdie jong kinders op grond van my naam ontvang, ontvang my; en elkeen wat my ontvang, ontvang nie net vir my nie, maar ook vir hom wat my uitgestuur het.”



^ (Mark. 9:35) Toe het hy gaan sit en die twaalf geroep en vir hulle gesê: “As iemand die eerste wil wees, moet hy die laaste van almal en almal se dienaar wees.”



^ (Matt. 20:25, 26) Maar Jesus het hulle na hom toe geroep en gesê: “Julle weet dat die heersers van die nasies oor hulle baasspeel en die groot manne oor hulle gesag uitoefen. 26 Onder julle is dit nie so nie; maar elkeen wat onder julle groot wil word, moet julle dienaar wees,



^ (Gal. 6:3) Want as iemand dink dat hy iets is, terwyl hy niks is nie, bedrieg hy sy eie verstand.



^ (Fil. 2:5-8) Bewaar hierdie geestesgesindheid in julle wat ook in Christus Jesus was, 6 wat, hoewel hy in God se gedaante bestaan het, geen gewelddadige inbesitneming, naamlik om aan God gelyk te wees, oorweeg het nie. 7 Nee, maar hy het homself ontledig en ’n slaaf se gedaante aangeneem en aan die mense gelyk geword. 8 Wat meer is, toe hy hom in gestalte as ’n mens bevind het, het hy homself verneder en gehoorsaam geword tot in die dood, ja, die dood aan ’n folterpaal.



^ (Mark. 10:13-16) En mense het jong kinders na hom toe begin bring sodat hy hulle sou aanraak; maar die dissipels het hulle berispe. 14 Toe Jesus dit sien, was hy verontwaardig en het hy vir hulle gesê: “Laat die jong kinders na my toe kom; moet hulle nie probeer keer nie, want die koninkryk van God behoort aan dié wat soos hulle is. 15 Voorwaar, ek sê vir julle: Elkeen wat die koninkryk van God nie soos ’n jong kind ontvang nie, sal hoegenaamd nie daarin ingaan nie.” 16 En hy het die kinders in sy arms geneem en hulle begin seën terwyl hy hulle die hande opgelê het.



^ (Mark. 6:30-34) En die apostels het voor Jesus bymekaargekom en vir hom alles vertel wat hulle gedoen en die mense geleer het. 31 En hy het vir hulle gesê: “Kom julle alleen na ’n eensame plek en rus ’n bietjie.” Want daar was baie wat gekom en gegaan het, en hulle het nie eens vrye tyd gehad om te eet nie. 32 Toe het hulle in die boot na ’n eensame plek vertrek om alleen te wees. 33 Maar mense het hulle sien gaan en baie het dit te wete gekom, en hulle het uit al die stede te voet daarheen saamgestroom en voor hulle daar gekom. 34 Wel, toe hy uitklim, het hy ’n groot skare gesien, maar hy is ontroer deur innige jammerte vir hulle, want hulle was soos skape sonder ’n herder. En hy het hulle baie dinge begin leer.



^ (Fil. 2:1-4) Indien daar dan enige aanmoediging in Christus is, indien enige vertroosting van liefde, indien enige deelgenootskap in gees, indien enige tere geneenthede en medelye, 2 maak dan my vreugde volkome deur eendersdenkend te wees en dieselfde liefde te hê, terwyl julle saamgevoeg is in siel en die een ding in gedagte hou 3 en niks uit twisgierigheid of uit egotisme doen nie, maar met ootmoed die ander hoër as julleself ag, 4 terwyl julle nie uit persoonlike belangstelling ’n oog op net julle eie sake hou nie, maar ook uit persoonlike belangstelling op dié van die ander.



^ (1 Tim. 4:12) Laat geen mens ooit op jou jeug neersien nie. Inteendeel, wees ’n voorbeeld vir die getroues in woord, in gedrag, in liefde, in geloof, in kuisheid.



^ (Luk. 10:26) Hy het vir hom gesê: “Wat staan in die Wet geskrywe? Hoe lees jy?”



^ (Matt. 16:13-16) En toe Jesus in die streke van Sesareʹa-Filipʹpi gekom het, het hy sy dissipels gevra: “Wie sê die mense is die Seun van die mens?” 14 Hulle het gesê: “Party sê Johannes die Doper, ander Eliʹa, nog ander Jeremia of een van die profete.” 15 Hy het vir hulle gesê: “Maar julle, wie sê julle is ek?” 16 Simon Petrus het geantwoord en gesê: “U is die Christus, die Seun van die lewende God.”



^ (Luk. 10:36, 37) Wie van hierdie drie, lyk dit vir jou, het hom die naaste gemaak van die man wat in die hande van die rowers geval het?” 37 Hy het gesê: “Die een wat barmhartig teenoor hom opgetree het.” Jesus het toe vir hom gesê: “Gaan en doen jy net so.”



^ (Luk. 18:9-14) Maar hy het ook vir party wat op hulleself vertrou het dat hulle regverdig is en wat die res as niks beskou het nie, hierdie illustrasie vertel: 10 “Twee mense het na die tempel opgegaan om te bid, die een ’n Fariseër en die ander ’n belastinggaarder. 11 Die Fariseër het gaan staan en hierdie dinge by homself begin bid: ‘O God, ek dank u dat ek nie soos die res van die mense is nie: afpersers, onregverdig, egbrekers, of selfs soos hierdie belastinggaarder. 12 Ek vas twee keer per week, ek gee die tiende van alles wat ek verkry.’ 13 Maar die belastinggaarder, wat op ’n afstand gestaan het, wou nie eens sy oë na die hemel opslaan nie, maar het op sy bors bly slaan en gesê: ‘O God, wees my, ’n sondaar, genadig.’ 14 Ek sê vir julle: Hierdie man het na sy huis afgegaan, regverdiger as daardie man; want elkeen wat hom verhef, sal verneder word, maar hy wat hom verneder, sal verhef word.”



^ (Tit. 1:9) iemand wat met betrekking tot sy onderrigkuns stewig aan die betroubare woord vashou, sodat hy in staat kan wees om deur die gesonde leer te vermaan sowel as om die teësprekers tereg te wys.



^ (Matt. 15:30, 31) Toe het groot menigtes na hom toe gekom wat kreupeles, verminktes, blindes, stommes en baie ander by hulle gehad het, en hulle het hulle as ’t ware voor sy voete gegooi, en hy het hulle genees; 31 sodat die skare verbaas was toe hulle sien dat die stommes praat en die kreupeles loop en die blindes sien, en hulle het die God van Israel verheerlik.



^ (Ps. 37:29) Die regverdiges sal die aarde besit, En hulle sal vir ewig daarop woon.



^ (Jes. 33:24) En geen inwoner sal sê: “Ek is siek” nie. Die volk wat in die land woon, sal vergifnis van hulle oortreding ontvang het.



^ (Luk. 13:10-17) En hy het op die sabbat in een van die sinagoges geleer. 11 En kyk! ’n vrou wat agtien jaar lank ’n gees van swakheid gehad het, en sy was krom getrek en kon glad nie regop kom nie. 12 Toe Jesus haar sien, het hy haar aangespreek en vir haar gesê: “Vrou, jy is van jou swakheid bevry.” 13 En hy het haar die hande opgelê; en sy het oombliklik orent gekom en God begin verheerlik. 14 Maar in reaksie hierop het die presiderende beampte van die sinagoge, wat verontwaardig was omdat Jesus die genesing op die sabbat verrig het, vir die skare begin sê: “Daar is ses dae waarop werk gedoen behoort te word; kom dan daarop om genees te word, en nie op die sabbatdag nie.” 15 Die Here het hom egter geantwoord en gesê: “Huigelaars, maak elkeen van julle nie op die sabbat sy bul of sy esel uit die stal los en lei hom weg om hom te laat drink nie? 16 Was dit dan nie gepas dat hierdie vrou, wat ’n dogter van Abraham is, en wat Satan, kyk! agtien jaar lank gebind gehou het, op die sabbatdag van hierdie band verlos word nie?” 17 Wel, toe hy hierdie dinge sê, het al sy teenstanders beskaamd geraak; maar die hele skare het bly geword oor al die glorieryke dinge wat deur hom gedoen is.



^ (Luk. 13:10-13) En hy het op die sabbat in een van die sinagoges geleer. 11 En kyk! ’n vrou wat agtien jaar lank ’n gees van swakheid gehad het, en sy was krom getrek en kon glad nie regop kom nie. 12 Toe Jesus haar sien, het hy haar aangespreek en vir haar gesê: “Vrou, jy is van jou swakheid bevry.” 13 En hy het haar die hande opgelê; en sy het oombliklik orent gekom en God begin verheerlik.



^ (Ps. 46:9) Hy laat oorloë ophou tot aan die einde van die aarde. Die boog verbreek hy en die spies kap hy stukkend; Die waens verbrand hy met vuur.



^ (Matt. 12:8) Want die Seun van die mens is Here van die sabbat.”



^ (Kol. 2:16, 17) Laat niemand julle dan in verband met eet en drink of met betrekking tot ’n fees of ’n viering van die nuwemaan of van ’n sabbat oordeel nie; 17 want dié dinge is ’n skaduwee van die toekomstige dinge, maar die werklikheid behoort aan die Christus.



^ (Op. 21:1-4) En ek het ’n nuwe hemel en ’n nuwe aarde gesien; want die vorige hemel en die vorige aarde het verbygegaan, en die see is daar nie meer nie. 2 Ek het ook die heilige stad, Nuwe Jerusalem, van God af uit die hemel sien neerdaal, toeberei soos ’n bruid wat vir haar man versier is. 3 Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volke wees. En God self sal by hulle wees. 4 En hy sal elke traan van hulle oë afvee, en die dood sal daar nie meer wees nie, en ook verdriet en angsgeroep en pyn sal daar nie meer wees nie. Die vorige dinge het verbygegaan.”



^ (Matt. 20:29-34) En terwyl hulle uit Jeʹrigo uitgegaan het, het ’n groot menigte hom gevolg. 30 En kyk! toe twee blindes wat langs die pad gesit het, hoor dat Jesus verbygaan, het hulle uitgeroep en gesê: “Here, wees ons barmhartig, Seun van Dawid!” 31 Maar die skare het hulle streng aangesê om stil te bly; tog het hulle net nog harder geroep en gesê: “Here, wees ons barmhartig, Seun van Dawid!” 32 Toe het Jesus gaan staan, hulle geroep en gesê: “Wat wil julle hê moet ek vir julle doen?” 33 Hulle het vir hom gesê: “Here, laat ons oë geopen word.” 34 Beweeg deur innige jammerte het Jesus hulle oë aangeraak, en onmiddellik kon hulle sien, en hulle het hom gevolg.



^ (Deut. 15:7) “As een van jou broers onder jou arm word in een van jou stede, in jou land wat Jehovah jou God aan jou gee, moet jy nie jou hart verhard of jou hand toehou vir jou arm broer nie.



^ (Jak. 2:15, 16) As ’n broer of ’n suster in ’n naakte toestand is en die nodige voedsel vir die dag kortkom 16 en een van julle nogtans vir hulle sê: “Gaan in vrede, bly warm en goed gevoed”, maar julle gee hulle nie die nodige vir hulle liggaam nie, watter nut het dit?



^ (1 Joh. 3:17) Maar wie hierdie wêreld se middele vir lewensonderhoud het en sy broer sien gebrek ly en tog die deur van sy tere medelye vir hom sluit, in watter opsig bly die liefde vir God in hom?



^ (Matt. 21:4, 5) Dit het in werklikheid plaasgevind sodat vervul sou word wat gespreek is deur middel van die profeet, wat gesê het: 5 “SÊ vir die dogter van Sion: ‘Kyk! Jou Koning kom na jou toe, saggeaard, en hy sit op ’n esel, ja, op ’n jong hings, die vul van ’n pakdier.’”



^ (Sag. 9:9) “Wees baie bly, o dogter van Sion. Roep triomfantlik uit, o dogter van Jerusalem. Kyk! Jou koning kom na jou toe. Hy is regverdig, ja, gered; nederig, en hy ry op ’n esel, ja, op ’n volgroeide dier, die hingsvul van ’n eselin.



^ (Fil. 2:5-8) Bewaar hierdie geestesgesindheid in julle wat ook in Christus Jesus was, 6 wat, hoewel hy in God se gedaante bestaan het, geen gewelddadige inbesitneming, naamlik om aan God gelyk te wees, oorweeg het nie. 7 Nee, maar hy het homself ontledig en ’n slaaf se gedaante aangeneem en aan die mense gelyk geword. 8 Wat meer is, toe hy hom in gestalte as ’n mens bevind het, het hy homself verneder en gehoorsaam geword tot in die dood, ja, die dood aan ’n folterpaal.



^ (Kol. 2:15) Hy het die regerings en die owerhede ontbloot en hulle in die openbaar as oorwonne ten toon gestel en hulle deur middel daarvan in ’n triomftog meegevoer.



^ (Matt. 21:9) Wat die skare betref, dié wat voor hom uit gegaan het en dié wat gevolg het, het bly uitroep: “Red tog die Seun van Dawid! Geseënd is hy wat in Jehovah se naam kom! Red hom tog in die hoogtes daar bo!”



^ (Matt. 21:15) Toe die hoofpriesters en die skrifgeleerdes die wonderlike dinge sien wat hy doen, en die seuns wat in die tempel uitroep en sê: “Red tog die Seun van Dawid!” het hulle verontwaardig geword



^ (Ps. 118:25, 26) Ag, Jehovah, red tog asseblief! Ag, Jehovah, skenk tog asseblief sukses! 26 Geseënd is Hy wat in die naam van Jehovah kom; Ons het julle uit die huis van Jehovah geseën.



^ (2 Tim. 3:15) en dat jy van kleintyd af die heilige geskrifte geken het, wat jou wys kan maak tot redding deur die geloof in verband met Christus Jesus.



^ (2 Pet. 3:18) Nee, maar hou aan om te groei in die onverdiende goedhartigheid en kennis van ons Here en Redder Jesus Christus. Aan hom die heerlikheid, nou sowel as tot die dag van die ewigheid.



^ (Joh. 12:12-16) Die volgende dag het die groot skare wat na die fees gekom het, toe hulle hoor dat Jesus na Jerusalem kom, 13 die takke van palmbome geneem en uitgegaan om hom te ontmoet. En hulle het begin uitroep: “Red tog! Geseënd is hy wat in Jehovah se naam kom, ja, die koning van Israel!” 14 Toe Jesus egter ’n jong esel gevind het, het hy daarop gaan sit, net soos daar geskrywe staan: 15 “Moenie vrees nie, dogter van Sion. Kyk! Jou koning kom, en hy sit op die hingsvul van ’n esel.” 16 Sy dissipels het eers geen ag op hierdie dinge geslaan nie, maar toe Jesus verheerlik is, het hulle onthou dat hierdie dinge van hom geskrywe was en dat hulle hierdie dinge aan hom gedoen het.



^ (Joh. 12:13) die takke van palmbome geneem en uitgegaan om hom te ontmoet. En hulle het begin uitroep: “Red tog! Geseënd is hy wat in Jehovah se naam kom, ja, die koning van Israel!”



^ (Fil. 2:10) sodat in die naam van Jesus elke knie sou buig van dié in die hemel en dié op die aarde en dié onder die grond,



^ (Op. 7:9, 10) Ná hierdie dinge het ek gesien, en kyk! ’n groot menigte, wat geen mens kon tel nie, uit alle nasies en stamme en volke en tale, wat voor die troon en voor die Lam staan, geklee in wit klere; en daar was palmtakke in hulle hande. 10 En hulle hou aan om met ’n harde stem te roep en te sê: “Redding is ons verskuldig aan ons God, wat op die troon sit, en aan die Lam.”



^ (Matt. 23:8-11) Maar julle moet julle nie Rabbi laat noem nie, want een is julle leermeester, terwyl julle almal broers is. 9 Wat meer is, moet niemand op aarde julle vader noem nie, want een is julle Vader, die Een in die hemel. 10 Moet julle ook nie ‘leiers’ laat noem nie, want een is julle Leier, die Christus. 11 Maar die grootste onder julle moet julle dienaar wees.



^ (Hand. 26:25) Maar Paulus het gesê: “Ek word nie kranksinnig nie, Eksellensie Festus, maar ek spreek woorde van waarheid en van gesonde verstand.



^ (Rom. 13:7) Gee aan almal wat hulle toekom: aan hom wat die belasting verlang, die belasting; aan hom wat die skatting verlang, die skatting; aan hom wat vrees verlang, sulke vrees; aan hom wat eer verlang, sulke eer.



^ (1 Pet. 2:13, 14) Onderwerp julle ter wille van die Here aan elke menslike skepping: hetsy aan ’n koning as een wat hoër is 14 of aan goewerneurs as dié wat deur hom gestuur word om kwaaddoeners te straf maar om dié wat goed doen, te prys.



^ (Matt. 23:13) “Wee julle, skrifgeleerdes en Fariseërs, huigelaars! want julle sluit die koninkryk van die hemele toe voor die mense; want julle gaan self nie in nie, en ook laat julle dié wat op pad in is, nie toe om in te gaan nie.



^ (Luk. 11:52) “Wee julle wat met die Wet vertroud is, want julle het die sleutel van die kennis weggeneem; julle het self nie ingegaan nie, en dié wat ingaan, het julle verhinder!”



^ (Joh. 9:22) Sy ouers het hierdie dinge gesê omdat hulle die Jode gevrees het, want die Jode het reeds ooreengekom dat as iemand hom as Christus bely, hy uit die sinagoge geban moet word.



^ (Joh. 12:42) Nogtans het selfs baie van die heersers geloof in hom gestel, maar weens die Fariseërs het hulle hom nie bely nie, om nie uit die sinagoge geban te word nie;



^ (1 Tess. 2:16) aangesien hulle ons probeer verhinder om met mense van die nasies te praat sodat dié gered kan word, met die gevolg dat hulle altyd die maat van hulle sondes vol maak. Maar sy gramskap het eindelik oor hulle gekom.



^ (Matt. 24:13) Maar wie tot die einde toe volhard het, hy sal gered word.



^ (Matt. 24:13) Maar wie tot die einde toe volhard het, hy sal gered word.



^ (Matt. 16:27) Want die Seun van die mens is bestem om met sy engele in die heerlikheid van sy Vader te kom, en dan sal hy elkeen volgens sy gedrag vergeld.



^ (Rom. 14:10-12) Maar waarom oordeel jy jou broer? Of waarom sien jy ook neer op jou broer? Want ons sal almal voor die regterstoel van God staan; 11 want daar staan geskrywe: “‘So waar as ek lewe’, sê Jehovah, ‘voor my sal elke knie buig, en elke tong sal God openlik erken.’” 12 So sal elkeen van ons dan vir homself aan God rekenskap gee.



^ (2 Kor. 5:10) Want ons moet almal voor die regterstoel van die Christus openbaar gemaak word, sodat elkeen kan kry wat hom toekom vir die dinge wat hy deur die liggaam gedoen het, ooreenkomstig die dinge wat hy beoefen het, hetsy dit goed of veragtelik is.



^ (Mark. 13:3-10) En terwyl hy op die Olyfberg gesit het met ’n uitsig op die tempel, het Petrus en Jakobus en Johannes en Andreʹas hom begin vra toe hulle alleen was: 4 “Sê vir ons: Wanneer sal hierdie dinge wees, en wat sal die teken wees wanneer al hierdie dinge bestem is om tot ’n voleinding te kom?” 5 Toe het Jesus vir hulle begin sê: “Pas op dat niemand julle mislei nie. 6 Baie sal onder my naam kom en sê: ‘Dit is ek’, en hulle sal baie mislei. 7 En wanneer julle van oorloë en berigte van oorloë hoor, moet julle nie verskrik word nie; hierdie dinge moet plaasvind, maar dit is nog nie die einde nie. 8 “Want nasie sal teen nasie opstaan en koninkryk teen koninkryk, daar sal aardbewings op die een plek na die ander wees, daar sal voedseltekorte wees. Hierdie dinge is ’n begin van weë van benoudheid. 9 “Wat julle betref, gee ag op julleself; mense sal julle aan plaaslike geregshowe oorlewer, en julle sal in sinagoges geslaan word en voor goewerneurs en konings gebring word ter wille van my, as ’n getuienis vir hulle. 10 Ook moet die goeie nuus eers in al die nasies verkondig word.



^ (Mark. 13:10) Ook moet die goeie nuus eers in al die nasies verkondig word.



^ (Rom. 13:11, 12) Doen dit ook omdat julle die tyd ken, dat dit reeds die uur is vir julle om uit die slaap te ontwaak, want nou is ons redding nader as toe ons gelowiges geword het. 12 Die nag het ver gevorder; die dag het naby gekom. Laat ons dus die werke wat tot die duisternis behoort, aflê, en laat ons die wapens van die lig aangord.



^ (1 Kor. 7:29-31) Daarbenewens sê ek dít, broers: die oorblywende tyd is kort. Laat dié wat vrouens het, van nou af wees asof hulle nie het nie, 30 en ook dié wat huil, soos dié wat nie huil nie, en dié wat bly is, soos dié wat nie bly is nie, en dié wat koop, soos dié wat nie besit nie, 31 en dié wat van die wêreld gebruik maak, soos dié wat dit nie ten volle gebruik nie; want die toneel van hierdie wêreld is aan die verander.



^ (2 Tim. 4:2) verkondig die woord, bly dringend daarmee besig in gunstige tye, in moeilike tye, wys tereg, berispe, vermaan, met alle lankmoedigheid en onderrigkuns.



^ (Matt. 26:15) en gesê: “Wat sal julle my gee om hom aan julle te verraai?” Hulle het vir hom dertig silwerstukke bepaal.



^ (Matt. 26:27, 28) Ook het hy ’n beker geneem, en nadat hy gedank het, het hy dit vir hulle gegee en gesê: “Drink almal daaruit; 28 want dit beteken my ‘bloed van die verbond’, wat vir baie uitgestort sal word tot vergifnis van sondes.



^ (Jer. 31:31-33) “Kyk! Daar kom dae”, is die woord van Jehovah, “en ek sal met die huis van Israel en met die huis van Juda ’n nuwe verbond sluit; 32 nie soos die verbond wat ek met hulle voorvaders gesluit het op die dag toe ek hulle hand gevat het om hulle uit Egipteland uit te lei nie, ‘my verbond wat hulle verbreek het, hoewel ek hulle eggenoot-eienaar was’, is die woord van Jehovah.” 33 “Want dit is die verbond wat ek ná daardie dae met die huis van Israel sal sluit”, is die woord van Jehovah. “Ek sal my wet in hulle binneste sit, en in hulle hart sal ek dit skryf. En ek sal hulle God word, en hulle sal my volk word.”



^ (Ef. 1:7) Deur middel van hom het ons die bevryding deur ’n losprys deur die bloed van daardie een, ja, die vergifnis van ons oortredings, volgens die rykdom van sy onverdiende goedhartigheid.



^ (Heb. 9:19, 20) Want toe elke gebod volgens die Wet deur Moses tot die hele volk gespreek is, het hy die bloed van die jong bulle en van die bokke saam met water en skarlaken wol en hisop geneem en die boek self en die hele volk besprinkel 20 en gesê: “Dit is die bloed van die verbond wat God julle as ’n gebod opgelê het.”



^ (Luk. 22:3) Maar Satan het in Judas, wat Iskaʹriot genoem en onder die twaalf getel is, ingevaar;



^ (Joh. 13:2) Terwyl die aandmaal dan aan die gang was en die Duiwel dit reeds in die hart van Judas Iskaʹriot, die seun van Simon, gegee het om hom te verraai,



^ (Hand. 1:24, 25) En hulle het gebid en gesê: “U, o Jehovah, wat die harte van almal ken, wys uit hierdie twee manne die een aan wat u gekies het 25 om die plek van hierdie bediening en apostelskap in te neem, waarvan Judas afgewyk het om na sy eie plek te gaan.”



^ (Joh. 13:2) Terwyl die aandmaal dan aan die gang was en die Duiwel dit reeds in die hart van Judas Iskaʹriot, die seun van Simon, gegee het om hom te verraai,



^ (Gen. 4:7) As jy jou daartoe wend om goed te doen, sal daar dan nie ’n verheffing wees nie? Maar as jy jou nie daartoe wend om goed te doen nie, is daar sonde wat by die ingang lê en loer, en sy begeerte is na jou; en sal jý die oorhand daaroor kry?”



^ (2 Kor. 2:11) sodat Satan nie die oorhand oor ons sal kry nie, want ons is nie onkundig omtrent sy planne nie.



^ (Gal. 6:1) Broers, selfs al begaan iemand die een of ander misstap voordat hy daarvan bewus is, moet julle wat geestelik bekwaam is, so iemand in ’n gees van sagmoedigheid probeer reghelp, terwyl jy op jouself let, sodat jy nie ook versoek word nie.



^ (Jak. 1:13, 14) Laat niemand, wanneer hy beproef word, sê: “Ek word deur God beproef” nie. Want met bose dinge kan God nie beproef word nie, en ook beproef hy self niemand nie. 14 Maar elkeen word beproef deurdat hy deur sy eie begeerte meegesleep en verlok word.



^ (Joh. 13:15) Want ek het vir julle die voorbeeld gestel, dat julle, net soos ek aan julle gedoen het, ook moet doen.



^ (Matt. 23:11) Maar die grootste onder julle moet julle dienaar wees.



^ (1 Pet. 2:21) Ja, tot hierdie weg is julle geroep, want ook Christus het vir julle gely en vir julle ’n voorbeeld gelaat sodat julle sy voetstappe noukeurig kan volg.



^ (Joh. 17:11) “Ook is ek nie meer in die wêreld nie, maar hulle is in die wêreld en ek kom na u toe. Heilige Vader, waak oor hulle weens u naam wat u my gegee het, sodat hulle een kan wees net soos ons.



^ (Joh. 17:21-23) sodat hulle almal een kan wees, net soos u, Vader, in eenheid met my en ek in eenheid met u is, dat hulle ook in eenheid met ons kan wees, sodat die wêreld kan glo dat u my uitgestuur het. 22 Ook het ek hulle die heerlikheid gegee wat u my gegee het, sodat hulle een kan wees net soos ons een is. 23 Ek in eenheid met hulle en u in eenheid met my, sodat hulle volkome een gemaak kan word, sodat die wêreld kan weet dat u my uitgestuur het en dat u hulle liefgehad het net soos u my liefgehad het.



^ (Rom. 13:8) Julle moet niemand enigiets verskuldig wees nie, behalwe om mekaar lief te hê; want hy wat sy medemens liefhet, het die wet vervul.



^ (Rom. 14:19) Laat ons dan die dinge nastreef wat vrede bevorder en die dinge wat vir mekaar opbouend is.



^ (Kol. 3:14) Maar beklee julle, benewens al hierdie dinge, met liefde, want dit is ’n volmaakte band van eenheid.



^ (Matt. 20:25-28) Maar Jesus het hulle na hom toe geroep en gesê: “Julle weet dat die heersers van die nasies oor hulle baasspeel en die groot manne oor hulle gesag uitoefen. 26 Onder julle is dit nie so nie; maar elkeen wat onder julle groot wil word, moet julle dienaar wees, 27 en elkeen wat onder julle die eerste wil wees, moet julle slaaf wees. 28 Net soos die Seun van die mens gekom het, nie om gedien te word nie, maar om te dien en om sy siel te gee as ’n losprys in ruil vir baie.”



^ (Matt. 26:40, 41) En hy het by die dissipels gekom en hulle aan die slaap gevind, en hy het vir Petrus gesê: “Kon julle nie eers een uur saam met my waak nie? 41 Hou aan waak en bid, sodat julle nie in versoeking kom nie. Die gees is natuurlik gretig, maar die vlees is swak.”



^ (Gal. 5:17) Want die vlees is, wat sy begeerte betref, teen die gees, en die gees teen die vlees; want hulle is in stryd met mekaar, sodat julle juis dié dinge wat julle graag wil doen, nie doen nie.



^ (Ef. 4:29) Laat ’n slegte woord nie uit julle mond uitgaan nie, maar net ’n woord wat goed is vir opbouing waar dit nodig is, sodat dit iets gunstigs aan die hoorders kan meedeel.



^ (Ef. 4:31, 32) Laat alle kwaadwillige bitterheid en toorn en gramskap en geskreeu en smadende taal van julle af weggeneem word, saam met alle slegtheid. 32 Maar word goedhartig teenoor mekaar, vol tere medelye, en vergewe mekaar vryelik net soos God julle ook deur Christus vryelik vergewe het.



^ (Matt. 26:52) Toe het Jesus vir hom gesê: “Sit jou swaard terug in sy plek, want almal wat die swaard opneem, sal deur die swaard vergaan.



^ (Luk. 6:27, 28) “Maar ek sê vir julle wat luister: Hou aan om julle vyande lief te hê, om goed te doen aan dié wat julle haat, 28 om dié te seën wat julle vervloek, om te bid vir dié wat julle beledig.



^ (Joh. 18:36) Jesus het geantwoord: “My koninkryk is geen deel van hierdie wêreld nie. As my koninkryk ’n deel van hierdie wêreld was, sou my dienaars geveg het sodat ek nie aan die Jode oorgelewer word nie. Maar my koninkryk is nou eenmaal nie uit hierdie bron nie.”



^ (Luk. 22:41-43) En hy het hom van hulle afgesonder, omtrent ’n klipgooi ver, en op sy knieë gegaan en begin bid 42 en gesê: “Vader, as u wil, neem hierdie beker van my af weg. Laat nietemin nie my wil nie, maar u wil geskied.” 43 Toe het ’n engel uit die hemel aan hom verskyn en hom versterk.



^ (Jes. 49:8) Só het Jehovah gesê: “In ’n tyd van welwillendheid het ek jou geantwoord, en in ’n dag van redding het ek jou gehelp; en ek het jou deurentyd bewaar, sodat ek jou as ’n verbond vir die volk sou kon gee, om die land te herstel, om die verwoeste erfbesittings weer in besit te laat neem,



^ (Matt. 4:10, 11) Toe het Jesus vir hom gesê: “Gaan weg, Satan! Want daar staan geskrywe: ‘Jehovah jou God moet jy aanbid, en aan hom alleen moet jy heilige diens verrig.’” 11 Toe het die Duiwel hom verlaat, en kyk! engele het gekom en hom begin bedien.



^ (Heb. 5:7) In die dae van sy vlees het Christus smekinge en ook bedes met sterk uitroepe en trane aan die Een opgedra wat hom uit die dood kon red, en hy is weens sy godvrugtige vrees verhoor.



^ (Joh. 10:11, 12) Ek is die goeie herder; die goeie herder doen afstand van sy siel ten behoewe van die skape. 12 Die huurling, wat geen herder is nie en aan wie die skape nie as sy eiendom behoort nie, sien die wolf kom en verlaat die skape en vlug—en die wolf gryp hulle en verstrooi hulle—



^ (Joh. 18:1) Nadat Jesus hierdie dinge gesê het, het hy saam met sy dissipels oor die Kidronwinterstroom uitgegaan na waar daar ’n tuin was, en hy en sy dissipels het daar ingegaan.



^ (Joh. 18:6-9) Toe hy egter vir hulle sê: “Dit is ek”, het hulle teruggedeins en op die grond geval. 7 Daarom het hy hulle weer gevra: “Wie soek julle?” Hulle het gesê: “Jesus die Nasarener.” 8 Jesus het geantwoord: “Ek het vir julle gesê dat dit ek is. As dit dan na my is wat julle soek, laat hierdie mense gaan”; 9 sodat die woord vervul sou word wat hy gesê het: “Van dié wat u my gegee het, het ek nie één verloor nie.”



^ (Heb. 13:6) Daarom kan ons goeie moed hou en sê: “Jehovah is my helper; ek sal nie bang wees nie. Wat kan die mens aan my doen?”



^ (Jak. 2:25) Is Ragab, die hoer, nie ook net so deur werke regverdig verklaar nadat sy die boodskappers gasvry ontvang en hulle met ’n ander pad weggestuur het nie?



^ (Matt. 26:59) Intussen het die hoofpriesters en die hele Sanʹhedrin valse getuienis teen Jesus gesoek om hom dood te maak,



^ (Matt. 26:67, 68) Toe het hulle in sy gesig gespoeg en hom met hulle vuiste geslaan. Ander het hom in die gesig geklap 68 en gesê: “Profeteer vir ons, Christus. Wie is dit wat jou geslaan het?”



^ (Matt. 27:3, 4) Toe Judas, wat hom verraai het, sien dat hy veroordeel is, het hy spyt gekry en die dertig silwerstukke na die hoofpriesters en ouer manne teruggebring 4 en gesê: “Ek het gesondig toe ek regverdige bloed verraai het.” Hulle het gesê: “Wat het dit met ons te doen? Dit is jou saak!”



^ (Mark. 3:29) Maar wie teen die heilige gees laster, het tot in ewigheid geen vergifnis nie, maar is skuldig aan ewige sonde.”



^ (Mark. 14:21) Die Seun van die mens gaan weliswaar weg, net soos daar van hom geskrywe staan, maar wee daardie man deur wie die Seun van die mens verraai word! Dit sou vir daardie man beter gewees het as hy nie gebore was nie.”



^ (2 Kor. 7:10, 11) Want om op ’n goddelike wyse bedroef te wees, bewerk berou wat tot redding lei, waaroor ’n mens nie sal spyt wees nie; maar die droefheid van die wêreld bring die dood voort. 11 Want kyk! wat ’n groot erns het juis die feit dat julle op ’n goddelike wyse bedroef gemaak is, in julle voortgebring, ja, suiwering van julleself, ja, verontwaardiging, ja, vrees, ja, verlange, ja, ywer, ja, regstelling van die oortreding! In elke opsig het julle getoon dat julle in hierdie saak kuis is.



^ (Luk. 22:60-62) Maar Petrus het gesê: “Man, ek weet nie waarvan jy praat nie.” En oombliklik, terwyl hy nog gepraat het, het ’n haan gekraai. 61 En die Here het omgedraai en Petrus aangekyk, en Petrus het die woord van die Here onthou toe hy vir hom gesê het: “Voordat ’n haan vandag kraai, sal jy my drie keer verloën.” 62 En hy het buitentoe gegaan en bitterlik gehuil.



^ (Matt. 26:31-35) Toe het Jesus vir hulle gesê: “Julle almal sal vannag in verband met my struikel, want daar staan geskrywe: ‘Ek sal die herder slaan, en die skape van die kudde sal verstrooi word.’ 32 Maar nadat ek opgewek is, sal ek voor julle uit na Galileʹa gaan.” 33 Maar Petrus het geantwoord en vir hom gesê: “Al struikel al die ander in verband met u, sal ek nooit struikel nie!” 34 Jesus het vir hom gesê: “Voorwaar, ek sê vir jou: Vannag, voordat ’n haan kraai, sal jy my drie keer verloën.” 35 Petrus het vir hom gesê: “Selfs al moet ek saam met u sterf, sal ek u hoegenaamd nie verloën nie.” Al die ander dissipels het ook dieselfde gesê.



^ (1 Kor. 10:12) Daarom, wie dink dat hy staan, moet oppas dat hy nie val nie.



^ (Luk. 23:33, 34) En toe hulle by die plek kom wat Skedel genoem word, het hulle hom en die kwaaddoeners daar aan pale gehang, een aan sy regter- en een aan sy linkerkant. 34 [[Maar Jesus het gesê: “Vader, vergewe hulle, want hulle weet nie wat hulle doen nie.”]] Daarbenewens het hulle die lot gewerp om sy klere te verdeel.



^ (Rom. 12:17-19) Moet niemand kwaad vir kwaad vergeld nie. Verskaf goeie dinge voor die oë van alle mense. 18 Wees, indien moontlik, sover dit van julle afhang, vreedsaam teenoor alle mense. 19 Moet julle nie wreek nie, geliefdes, maar gee plek vir die gramskap; want daar staan geskrywe: “Die wraak is myne; ek sal vergeld, sê Jehovah.”



^ (1 Pet. 2:23) Toe hy uitgeskel is, het hy nie terug uitgeskel nie. Toe hy gely het, het hy nie gedreig nie, maar hom bly toevertrou aan die een wat regverdig oordeel.



^ (Joh. 18:25-27) En Simon Petrus het hom gestaan en warm maak. Toe het hulle vir hom gesê: “Jy is nie miskien ook een van sy dissipels nie?” Hy het dit ontken en gesê: “Ek is nie.” 26 Een van die slawe van die hoëpriester, wat ’n familielid was van die man wie se oor Petrus afgekap het, het gesê: “Ek het jou in die tuin saam met hom gesien, nie waar nie?” 27 Petrus het dit egter weer ontken; en onmiddellik het ’n haan gekraai.



^ (1 Kor. 4:2) Verder, wat in hierdie geval van bestuurders verwag word, is dat ’n man getrou bevind word.



^ (1 Pet. 3:14, 15) Maar selfs as julle ter wille van regverdigheid sou ly, is julle gelukkig. Vrees egter nie die voorwerp van hulle vrees nie, en raak ook nie ontsteld nie. 15 Maar heilig die Christus as Here in julle harte, en wees altyd gereed om julle te verdedig voor elkeen wat van julle ’n rede vir die hoop in julle eis, maar doen dit met sagmoedigheid en diep respek.



^ (1 Pet. 5:8, 9) Bly nugter van verstand, wees waaksaam. Julle teenstander, die Duiwel, loop rond soos ’n brullende leeu en is daarop uit om iemand te verslind. 9 Maar weerstaan hom, vas in die geloof, in die wete dat dieselfde dinge in die vorm van lyding in die hele gemeenskap van julle broers in die wêreld veroorsaak word.



^ (Joh. 2:1, 2) En op die derde dag het ’n huweliksfees in Kana in Galileʹa plaasgevind, en die moeder van Jesus was daar. 2 Jesus en sy dissipels is ook na die huweliksfees genooi.



^ (Joh. 2:9, 10) En toe die feesleier die water proe wat in wyn verander is, maar nie geweet het uit watter bron dit was nie, hoewel die dienaars wat die water uitgeskep het, geweet het, het die feesleier die bruidegom geroep 10 en vir hom gesê: “Elke ander mens sit eers die goeie wyn voor, en wanneer mense dronk is, die minderwaardige. Jy het die goeie wyn tot nou toe teruggehou.”



^ (Joh. 19:23, 24) En toe die soldate Jesus aan die paal gehang het, het hulle sy boklere geneem en vier dele gemaak, vir elke soldaat ’n deel, en die onderkleed. Maar die onderkleed was sonder ’n naat, van bo af in sy volle lengte aaneen geweef. 24 Daarom het hulle vir mekaar gesê: “Laat ons dit nie skeur nie, maar laat ons daarvoor loot om te bepaal wie s’n dit sal wees.” Dit was sodat die Skrifgedeelte vervul sou word: “Hulle het my boklere onder mekaar verdeel, en oor my klere het hulle die lot gewerp.” En die soldate het hierdie dinge werklik gedoen.



^ (Matt. 6:31, 32) Moet julle dus nooit kwel en sê: ‘Wat gaan ons eet?’ of: ‘Wat gaan ons drink?’ of: ‘Wat gaan ons aantrek?’ nie. 32 Want al hierdie dinge jaag die nasies gretig na. Want julle hemelse Vader weet dat julle al hierdie dinge nodig het.



^ (Matt. 8:20) Maar Jesus het vir hom gesê: “Jakkalse het gate en voëls van die hemel het slaapplekke, maar die Seun van die mens het geen plek om sy kop neer te lê nie.”



^ (Joh. 16:33) Ek het hierdie dinge vir julle gesê sodat julle deur middel van my vrede kan hê. In die wêreld het julle verdrukking, maar skep moed! Ek het die wêreld oorwin.”



^ (Joh. 19:30) En toe Jesus die suur wyn ontvang het, het hy gesê: “Dit is volbring!” en hy het sy kop gebuig en sy gees oorgegee.



^ (2 Pet. 3:14) Daarom, geliefdes, aangesien julle hierdie dinge verwag, moet julle julle uiterste bes doen om uiteindelik deur hom vlekkeloos en smetloos en in vrede bevind te word.



^ (1 Joh. 5:4) want alles wat uit God gebore is, oorwin die wêreld. En dít is die oorwinning wat die wêreld oorwin het: ons geloof.



^ (Matt. 27:62-66) Die volgende dag, wat ná die Voorbereiding was, het die hoofpriesters en die Fariseërs voor Pilatus bymekaargekom 63 en gesê: “Meneer, ons onthou dat daardie bedrieër, toe hy nog gelewe het, gesê het: ‘Ná drie dae sal ek opgewek word.’ 64 Beveel dan dat die graf tot die derde dag toe beveilig moet word, sodat sy dissipels nie dalk kom en hom steel en vir die volk sê: ‘Hy is uit die dode opgewek!’ en hierdie laaste bedrog erger as die eerste sal wees nie.” 65 Pilatus het vir hulle gesê: “Julle het ’n wag. Gaan beveilig dit na julle beste wete.” 66 Toe het hulle gegaan en die graf beveilig deur die klip te verseël en die wag daar te laat bly.



^ (Matt. 12:24) Toe die Fariseërs dit hoor, het hulle gesê: “Hierdie man dryf die demone nie anders uit as deur middel van Beëlʹsebub, die heerser van die demone, nie.”



^ (Matt. 12:31, 32) “Daarom sê ek vir julle: Elke soort sonde en lastering sal die mense vergewe word, maar die lastering teen die gees sal nie vergewe word nie. 32 Byvoorbeeld, elkeen wat ’n woord teen die Seun van die mens spreek, dit sal hom vergewe word; maar elkeen wat teen die heilige gees spreek, dit sal hom nie vergewe word nie, nee, nie in hierdie stelsel van dinge of in die toekomstige nie.



^ (Matt. 28:11-15) Terwyl hulle op pad was, kyk! toe het party van die wagte in die stad ingegaan en vir die hoofpriesters alles vertel wat gebeur het. 12 En nadat dié saam met die ouer manne bymekaargekom en beraadslaag het, het hulle vir die soldate genoeg silwerstukke gegee 13 en gesê: “Sê: ‘Sy dissipels het in die nag gekom en hom gesteel terwyl ons geslaap het.’ 14 En as die goewerneur daarvan te hore kom, sal ons hom oorreed en maak dat julle vry van kommer is.” 15 Toe het hulle die silwerstukke geneem en gedoen soos hulle aangesê is; en hierdie woord is onder die Jode versprei, tot vandag toe.



^ (Luk. 24:4) Terwyl hulle hieroor verbysterd was, kyk! toe het twee manne in glinsterende klere by hulle gestaan.



^ (Luk. 24:9, 10) en hulle het teruggekeer van die gedenkgraf af en al hierdie dinge vir die elf en vir al die ander vertel. 10 Hulle was die Magdaleense Maria en Johanna en Maria, die moeder van Jakobus. Ook die res van die vroue wat saam met hulle was, het hierdie dinge vir die apostels vertel.



^ (Matt. 28:1-7) Ná die sabbat, toe dit begin lig word op die eerste dag van die week, het Maria Magdaleʹna en die ander Maria gekom om na die graf te kyk. 2 En kyk! ’n groot aardbewing het plaasgevind; want Jehovah se engel het uit die hemel neergedaal en nader gekom en die klip weggerol en daarop gesit. 3 Sy voorkoms was soos weerlig en sy klere so wit soos sneeu. 4 Ja, uit vrees vir hom het die wagte gebewe en soos dooies geword. 5 Maar die engel het geantwoord en vir die vroue gesê: “Julle moenie bevrees wees nie, want ek weet julle soek Jesus, wat aan die paal gehang is. 6 Hy is nie hier nie, want hy is opgewek, soos hy gesê het. Kom, kyk na die plek waar hy gelê het. 7 En gaan gou en sê vir sy dissipels dat hy uit die dode opgewek is, en kyk! hy gaan voor julle uit na Galileʹa; daar sal julle hom sien. Kyk! Ek het dit vir julle gesê.”



^ (Joh. 20:8, 9) Toe het die ander dissipel, wat eerste by die gedenkgraf gekom het, dus ook ingegaan, en hy het gesien en geglo. 9 Want hulle het nog nie die Skrifgedeelte verstaan dat hy uit die dode moet opstaan nie.



^ (Spr. 4:18) Maar die pad van die regverdiges is soos die helder lig wat al hoe helderder word totdat dit heeltemal dag is.



^ (Matt. 17:22, 23) Dit was terwyl hulle in Galileʹa bymekaar was dat Jesus vir hulle gesê het: “Die Seun van die mens is bestem om deur verraad in die hande van die mense oorgelewer te word, 23 en hulle sal hom doodmaak, en op die derde dag sal hy opgewek word.” Gevolglik was hulle baie bedroef.



^ (Luk. 24:5-8) Toe die vroue bang word en hulle gesigte na die grond gekeer hou, het die manne vir hulle gesê: “Waarom soek julle die Lewende onder die dooies? 6 [[Hy is nie hier nie, maar is opgewek.]] Onthou hoe hy met julle gepraat het toe hy nog in Galileʹa was 7 en gesê het dat die Seun van die mens in die hande van sondige mense oorgelewer en aan die paal gehang moet word en tog op die derde dag sal opstaan.” 8 Toe het hulle sy woorde onthou,



^ (Joh. 16:12) “Ek het nog baie dinge om vir julle te sê, maar julle kan dit nie nou dra nie.



^ (Joh. 20:23) As julle mense se sondes vergewe, sal dit vir hulle vergewe wees; as julle mense se sondes behou, bly dit behoue.”



^ (Ps. 49:2) O kinders van die mensdom asook kinders van manne, Die ryke en die arme tesame.



^ (Ps. 49:7) Nie een van hulle kan ooit selfs ’n broer loskoop Of aan God ’n losprys vir hom gee nie



^ (Jes. 55:7) Laat die goddelose sy weg verlaat en die slegte mens sy gedagtes; en laat hom tot Jehovah terugkeer, wat hom barmhartig sal wees, en tot ons God, want hy sal ryklik vergewe.



^ (1 Tim. 2:5, 6) Want daar is een God, en een middelaar tussen God en die mense, ’n mens, Christus Jesus, 6 wat homself as ’n ooreenstemmende losprys vir almal gegee het—hiervan moet getuig word op die besondere tye daarvoor.



^ (1 Joh. 2:1, 2) My kindertjies, ek skryf hierdie dinge aan julle sodat julle nie ’n sonde begaan nie. En tog, as iemand ’n sonde begaan, het ons ’n helper by die Vader, Jesus Christus, ’n regverdige. 2 En hy is ’n soenoffer vir ons sondes, en tog nie net vir ons s’n nie, maar ook vir dié van die hele wêreld.



^ (Luk. 24:32, 33) En hulle het vir mekaar gesê: “Het ons hart nie gebrand toe hy op die pad met ons gepraat het, toe hy die Skrif ten volle vir ons geopen het nie?” 33 En in daardie selfde uur het hulle opgestaan en na Jerusalem teruggekeer, en hulle het die elf en dié wat saam met hulle was, bymekaar gevind,



^ (Esra 7:10) Want Esra het sy hart voorberei om die wet van Jehovah te raadpleeg en om dit na te kom en om Israel voorskrif en geregtigheid te leer.



^ (Matt. 5:3) “Gelukkig is dié wat bewus is van hulle geestelike behoefte, want die koninkryk van die hemele behoort aan hulle.



^ (Hand. 16:14) En ’n sekere vrou met die naam Liʹdia, ’n purperverkoopster, van die stad Tiatiʹra en ’n aanbidder van God, het geluister, en Jehovah het haar hart wyd oopgemaak om aandag te skenk aan die dinge wat Paulus gesê het.



^ (Heb. 5:11-14) Oor hom het ons baie te sê wat moeilik is om te verduidelik, aangesien julle afgestomp geword het in julle gehoor. 12 Want hoewel julle vanweë die tyd inderdaad onderrigters behoort te wees, het julle weer nodig dat iemand julle van die begin af die elementêre dinge van die heilige verklarings van God moet leer; en julle het mense geword wat melk nodig het, nie vaste voedsel nie. 13 Want elkeen wat melk gebruik, is onbekend met die woord van regverdigheid, want hy is ’n klein kindjie. 14 Maar vaste voedsel is vir volwasse mense, vir dié wie se waarnemingsvermoëns deur gebruik geoefen is om te onderskei wat reg sowel as verkeerd is.



^ (1 Kor. 15:3-8) Want een van die eerste dinge wat ek aan julle oorgedra het, is wat ek ook ontvang het, dat Christus vir ons sondes gesterf het, volgens die Skrif; 4 en dat hy begrawe is, ja, dat hy op die derde dag opgewek is, volgens die Skrif; 5 en dat hy aan Seʹfas verskyn het, toe aan die twaalf. 6 Daarna het hy aan meer as vyfhonderd broers tegelyk verskyn, waarvan die meeste nou nog lewe, maar party ontslaap het. 7 Daarna het hy aan Jakobus verskyn, toe aan al die apostels; 8 maar laaste van almal het hy ook aan my verskyn asof aan een wat te vroeg gebore is.



^ (1 Kor. 15:4) en dat hy begrawe is, ja, dat hy op die derde dag opgewek is, volgens die Skrif;



^ (1 Kor. 15:7, 8) Daarna het hy aan Jakobus verskyn, toe aan al die apostels; 8 maar laaste van almal het hy ook aan my verskyn asof aan een wat te vroeg gebore is.



^ (Jes. 2:2, 3) En aan die einde van die dae sal die berg van die huis van Jehovah stewig gevestig word bo die top van die berge, en dit sal beslis bo die heuwels verhef word; en al die nasies sal daarheen stroom. 3 En baie volke sal beslis heengaan en sê: “KOM, en laat ons opgaan na die berg van Jehovah, na die huis van die God van Jakob; en hy sal ons omtrent sy weë onderrig, en ons sal in sy paaie wandel.” Want uit Sion sal die wet uitgaan en die woord van Jehovah uit Jerusalem.



^ (Matt. 24:14) En hierdie goeie nuus van die koninkryk sal in die hele bewoonde aarde verkondig word as ’n getuienis vir al die nasies; en dan sal die einde kom.



^ (2 Tim. 3:1-5) Maar weet dít, dat daar in die laaste dae kritieke tye sal wees wat moeilik is om deur te kom. 2 Want mense sal liefhebbers van hulleself wees, liefhebbers van geld, aanmatigend, hoogmoedig, lasteraars, ongehoorsaam aan ouers, ondankbaar, dislojaal, 3 sonder natuurlike geneentheid, nie bereid tot enige ooreenkoms nie, kwaadsprekers, sonder selfbeheersing, wreedaardig, sonder liefde vir die goeie, 4 verraaiers, eiesinnig, opgeblase van trots, liefhebbers van genot eerder as liefhebbers van God, 5 wat ’n vorm van godvrugtige toegewydheid het maar die krag daarvan verloën; en keer jou van hierdie mense af.



^ (Hand. 1:8) maar julle sal krag ontvang wanneer die heilige gees op julle kom, en julle sal getuies van my wees in Jerusalem sowel as in die hele Judeʹa en Samariʹa en tot in die mees afgeleë deel van die aarde.”



^ (Hand. 6:7) Gevolglik het die woord van God aangehou groei, en die aantal dissipels het in Jerusalem geweldig bly toeneem; en ’n groot menigte priesters het aan die geloof gehoorsaam geword.



^ (Hand. 9:31) Toe het die gemeente deur die hele Judeʹa en Galileʹa en Samariʹa inderdaad ’n tydperk van vrede ingegaan en is dit opgebou; en terwyl dit in die vrees van Jehovah en in die vertroosting van die heilige gees gewandel het, het dit bly vermeerder.



^ (Hand. 11:19-21) Toe het dié wat verstrooi is deur die verdrukking wat oor Steʹfanus ontstaan het, tot by Feniʹsië en Siprus en Antiogiʹë gegaan, maar hulle het die woord tot niemand anders as net Jode gespreek nie. 20 Onder hulle was daar egter party manne van Siprus en Sireʹne wat na Antiogiʹë gekom en met die Griekssprekendes begin praat het en die goeie nuus van die Here Jesus bekend gemaak het. 21 En die hand van Jehovah was met hulle, en ’n groot aantal wat gelowiges geword het, het hulle tot die Here gekeer.



^ (Kol. 1:23) mits julle natuurlik in die geloof bly, gegrond op die fondament en standvastig en sonder om afgebring te word van die hoop van dié goeie nuus wat julle gehoor het en wat verkondig is in die hele skepping wat onder die hemel is. Van hierdie goeie nuus het ek, Paulus, ’n bedienaar geword.



^ (Hand. 2:23) hierdie man, wat volgens die vasgestelde voorneme en voorkennis van God oorgelewer is, het julle deur die hand van wettelose mense aan ’n paal vasgemaak en om die lewe gebring.



^ (Hand. 2:36) Laat die hele huis van Israel dan vir seker weet dat God hom Here sowel as Christus gemaak het, hierdie Jesus wat julle aan die paal gehang het.”



^ (1 Tess. 2:14, 15) Want julle het navolgers geword, broers, van die gemeentes van God in Judeʹa wat in eenheid met Christus Jesus is, omdat julle ook dieselfde dinge onder julle eie landgenote begin ly het as wat hulle ook onder die Jode ly, 15 wat selfs die Here Jesus en die profete doodgemaak en ons vervolg het. Daarbenewens behaag hulle God nie, maar is teen die belange van alle mense,



^ (Hand. 2:16, 17) Inteendeel, dít is wat deur middel van die profeet Joël gesê is: 17 ‘“En in die laaste dae”, sê God, “sal ek van my gees op elke soort vlees uitstort, en julle seuns en julle dogters sal profeteer en julle jong manne sal visioene sien en julle ou manne sal drome droom;



^ (Hand. 2:29) “Manne, broers, dit is geoorloof om met vrymoedigheid van spraak met julle oor die familiehoof Dawid te praat, dat hy gesterf het en ook begrawe is, en sy graf is tot vandag toe by ons.



^ (Hand. 2:31) het hy die opstanding van die Christus vooraf gesien en daaroor gepraat, dat hy nie in Haʹdes verlaat is en sy vlees ook nie verderwing gesien het nie.



^ (Hand. 2:36) Laat die hele huis van Israel dan vir seker weet dat God hom Here sowel as Christus gemaak het, hierdie Jesus wat julle aan die paal gehang het.”



^ (Hand. 2:39) Want die belofte behoort aan julle en julle kinders en aan almal wat ver weg is, almal wat Jehovah ons God na hom toe roep.”



^ (Kol. 4:6) Laat julle woorde altyd aangenaam wees, smaaklik gemaak met sout, sodat julle kan weet hoe julle elkeen behoort te antwoord.



^ (Hand. 2:14) Maar Petrus het saam met die elf opgestaan en sy stem verhef en hulle soos volg toegespreek: “Manne van Judeʹa en al julle inwoners van Jerusalem, laat dít aan julle bekend wees en luister na my woorde.



^ (Hand. 2:22-24) “Manne van Israel, hoor hierdie woorde: Jesus die Nasarener, ’n man wat in die openbaar deur God aan julle getoon is deur middel van kragtige werke en voortekens en tekens wat God deur hom onder julle gedoen het, net soos julle self weet, 23 hierdie man, wat volgens die vasgestelde voorneme en voorkennis van God oorgelewer is, het julle deur die hand van wettelose mense aan ’n paal vasgemaak en om die lewe gebring. 24 Maar God het hom opgewek deur die smarte van die dood te ontbind, want dit was nie moontlik dat hy blywend daardeur vasgehou kon word nie.



^ (Hand. 2:37, 38) En toe hulle dit hoor, is hulle diep in die hart getref, en hulle het vir Petrus en die res van die apostels gesê: “Manne, broers, wat moet ons doen?” 38 Petrus het vir hulle gesê: “Toon berou, en laat elkeen van julle in die naam van Jesus Christus gedoop word tot vergifnis van julle sondes, en julle sal die heilige gees as vrye gawe ontvang.



^ (Matt. 16:19) Ek sal jou die sleutels van die koninkryk van die hemele gee, en wat jy ook al op die aarde bind, sal wees wat in die hemele gebind is, en wat jy ook al op die aarde ontbind, sal wees wat in die hemele ontbind is.”



^ (Hand. 3:1-10) En Petrus en Johannes het na die tempel opgegaan vir die uur van gebed, die negende uur, 2 en ’n sekere man wat van sy moeder se skoot af kreupel was, is aangedra, en hulle het hom elke dag neergesit naby die tempeldeur wat Mooi genoem is, om barmhartigheidsgawes te vra van dié wat in die tempel ingaan. 3 Toe hy Petrus en Johannes sien net toe hulle by die tempel wou ingaan, het hy barmhartigheidsgawes begin versoek. 4 Maar Petrus, asook Johannes, het hom stip aangekyk en gesê: “Kyk na ons.” 5 Toe het hy sy aandag op hulle gevestig in die verwagting dat hy iets van hulle sou kry. 6 Petrus het egter gesê: “Silwer en goud besit ek nie, maar wat ek het, dit gee ek vir jou: In die naam van Jesus Christus die Nasarener, loop!” 7 Daarop het hy hom by die regterhand gevat en hom opgehelp. Oombliklik het sy voetsole en sy enkelbene sterk geword; 8 en hy het opgespring en regop gestaan en begin rondloop, en hy het saam met hulle in die tempel ingegaan terwyl hy geloop en gespring en God geloof het. 9 En die hele volk het gesien hoe hy loop en God loof. 10 En hulle het hom begin herken, dat dit die man was wat gewoonlik vir barmhartigheidsgawes by die tempel se Mooipoort gesit het, en hulle is vervul met verbasing en was in vervoering oor wat met hom gebeur het.



^ (Hand. 3:6) Petrus het egter gesê: “Silwer en goud besit ek nie, maar wat ek het, dit gee ek vir jou: In die naam van Jesus Christus die Nasarener, loop!”



^ (Joh. 17:3) Dít beteken die ewige lewe, dat hulle kennis inneem van u, die enigste ware God, en van die een wat u uitgestuur het, Jesus Christus.



^ (2 Kor. 5:18-20) Maar alles kom van God, wat ons deur Christus met homself versoen het en ons die bediening van die versoening gegee het, 19 naamlik dat God deur middel van Christus ’n wêreld met homself versoen het en hulle hulle oortredings nie toegereken het nie, en hy het die woord van die versoening aan ons toevertrou. 20 Ons is dus ambassadeurs wat as plaasvervangers vir Christus optree, asof God ’n dringende versoek deur ons doen. As plaasvervangers vir Christus smeek ons: “Raak met God versoen.”



^ (Fil. 3:8) Ja, wat dit betref, ek beskou alles ook inderdaad as verlies weens die oortreffende waarde van die kennis van Christus Jesus, my Here. Weens hom het ek die verlies van alles aanvaar en beskou ek dit as ’n klomp vullis, sodat ek Christus kan wen



^ (Hand. 4:29) En nou, Jehovah, skenk aandag aan hulle dreigemente, en gee aan u slawe om u woord met alle vrymoedigheid te bly spreek,



^ (Hand. 4:31) En nadat hulle ’n smeekbede gedoen het, is die plek waarin hulle bymekaar was, geskud; en hulle is almal sonder uitsondering met die heilige gees vervul en het die woord van God met vrymoedigheid gespreek.



^ (Ef. 6:18-20) terwyl julle met elke vorm van gebed en smeking aanhou om by elke geleentheid in gees te bid. En bly met dié doel wakker met alle standvastigheid en met smeking ten behoewe van al die heiliges, 19 ook vir my, dat die vermoë om te spreek aan my gegee sal word wanneer ek my mond oopmaak, om met vrymoedigheid van spraak die heilige geheim van die goeie nuus bekend te maak, 20 waarvoor ek as ’n ambassadeur in kettings optree; sodat ek met vrymoedigheid in verband daarmee kan spreek soos ek behoort te spreek.



^ (1 Tess. 2:2) maar dat ons, nadat ons (soos julle weet) eers gely het en minagtend behandel is in Filipʹpi, deur middel van ons God die vrymoedigheid bymekaargeskraap het om met groot worsteling die goeie nuus van God tot julle te spreek.



^ (Hand. 5:34-39) Maar ’n sekere man het in die Sanʹhedrin opgestaan, ’n Fariseër met die naam Gamaʹliël, ’n leermeester van die Wet wat by die hele volk in aansien was, en hy het beveel dat die manne vir ’n klein rukkie na buite geneem moet word. 35 En hy het vir hulle gesê: “Manne van Israel, let op julleself met betrekking tot wat julle van plan is om met hierdie manne te doen. 36 Byvoorbeeld, voor hierdie dae het Teudas opgestaan en gesê dat hy iemand besonders is, en ’n aantal manne, omtrent vierhonderd, het by sy party aangesluit. Maar hy is om die lewe gebring, en almal wat hom gehoorsaam het, is verstrooi en het niks bereik nie. 37 Ná hom het Judas die Galileër in die dae van die registrasie opgestaan, en hy het mense agter hom aan getrek. En tog het dié man omgekom, en almal wat hom gehoorsaam het, is oral verstrooi. 38 En in die huidige omstandighede sê ek dus vir julle: Moet julle nie met hierdie manne bemoei nie, maar laat staan hulle (want as hierdie plan of hierdie werk uit mense is, sal dit omvergewerp word; 39 maar as dit uit God is, sal julle hulle nie kan keer nie); anders kan daar miskien bevind word dat julle eintlik teen God stry.”



^ (Hand. 6:8-15) En Steʹfanus, vol guns en krag, het groot voortekens en tekens onder die volk gedoen. 9 Maar sommige van dié wat tot die sogenaamde Sinagoge van die Vrygelatenes behoort het, en van die Sireneʹërs en Aleksandryne en van dié wat uit Siliʹsië en Asië was, het opgestaan om met Steʹfanus te redeneer; 10 en tog was hulle nie opgewasse teen die wysheid en die gees waarmee hy gepraat het nie. 11 Toe het hulle in die geheim manne oorgehaal om te sê: “Ons het hom lasterlike woorde teen Moses en God hoor sê.” 12 En hulle het die volk en die ouer manne en die skrifgeleerdes opgestook, en hulle het skielik op hom afgekom en hom met geweld gegryp en hom na die Sanʹhedrin gelei. 13 En hulle het valse getuies voorgebring, wat gesê het: “Hierdie man hou nie op om dinge teen hierdie heilige plek en teen die Wet te sê nie. 14 Ons het hom byvoorbeeld hoor sê dat hierdie Jesus die Nasarener hierdie plek sal afbreek en die gebruike wat Moses aan ons oorgelewer het, sal verander.” 15 En terwyl almal wat in die Sanʹhedrin gesit het, hom stip aangekyk het, het hulle gesien dat sy gesig soos die gesig van ’n engel is.



^ (Hand. 6:9) Maar sommige van dié wat tot die sogenaamde Sinagoge van die Vrygelatenes behoort het, en van die Sireneʹërs en Aleksandryne en van dié wat uit Siliʹsië en Asië was, het opgestaan om met Steʹfanus te redeneer;



^ (Hand. 6:11) Toe het hulle in die geheim manne oorgehaal om te sê: “Ons het hom lasterlike woorde teen Moses en God hoor sê.”



^ (Hand. 6:13) En hulle het valse getuies voorgebring, wat gesê het: “Hierdie man hou nie op om dinge teen hierdie heilige plek en teen die Wet te sê nie.



^ (Hand. 7:51-53) “Hardkoppiges en onbesnedenes van hart en ore, julle weerstaan altyd die heilige gees; soos julle voorvaders gedoen het, so doen julle. 52 Watter een van die profete het julle voorvaders nie vervolg nie? Ja, hulle het dié doodgemaak wat die koms van die Regverdige vooruit aangekondig het, wie se verraaiers en moordenaars julle nou geword het, 53 julle wat die Wet, soos oorgedra deur engele, ontvang het maar nie nagekom het nie.”



^ (Rom. 15:4) Want alles wat tevore geskryf is, is tot ons onderrigting geskryf, sodat ons deur ons volharding en deur die vertroosting van die Skrif hoop kan hê.



^ (2 Tim. 3:14-17) Bly jy egter in die dinge wat jy geleer het en oortuig is om te glo, aangesien jy weet by watter persone jy dit geleer het 15 en dat jy van kleintyd af die heilige geskrifte geken het, wat jou wys kan maak tot redding deur die geloof in verband met Christus Jesus. 16 Die hele Skrif is deur God geïnspireer en is nuttig om te onderrig, om tereg te wys, om dinge reg te stel, om in regverdigheid te dissiplineer, 17 sodat die mens van God volkome bevoeg kan wees, ten volle toegerus vir elke goeie werk.



^ (1 Pet. 3:15) Maar heilig die Christus as Here in julle harte, en wees altyd gereed om julle te verdedig voor elkeen wat van julle ’n rede vir die hoop in julle eis, maar doen dit met sagmoedigheid en diep respek.



^ (Hand. 7:58-60) En nadat hulle hom buite die stad uitgewerp het, het hulle hom met klippe begin gooi. En die getuies het hulle boklere by die voete van ’n jong man met die naam Saulus neergelê. 59 En hulle het aangehou om Steʹfanus met klippe te gooi terwyl hy gesmeek en gesê het: “Here Jesus, ontvang my gees.” 60 Toe het hy op sy knieë gegaan en met ’n sterk stem uitgeroep: “Jehovah, reken hulle hierdie sonde nie toe nie.” En nadat hy dit gesê het, het hy ontslaap.



^ (Matt. 5:44) Ek sê egter vir julle: Hou aan om julle vyande lief te hê en om te bid vir dié wat julle vervolg;



^ (Luk. 23:33, 34) En toe hulle by die plek kom wat Skedel genoem word, het hulle hom en die kwaaddoeners daar aan pale gehang, een aan sy regter- en een aan sy linkerkant. 34 [[Maar Jesus het gesê: “Vader, vergewe hulle, want hulle weet nie wat hulle doen nie.”]] Daarbenewens het hulle die lot gewerp om sy klere te verdeel.



^ (Hand. 8:1-4) Wat Saulus betref, hy het die moord op hom goedgekeur. Daardie dag het daar groot vervolging ontstaan teen die gemeente wat in Jerusalem was; almal behalwe die apostels is in al die streke van Judeʹa en Samariʹa verstrooi. 2 Maar godvresende manne het Steʹfanus na die begrafnis gedra, en hulle het grootliks oor hom geweeklaag. 3 Saulus het egter gewelddadig teen die gemeente begin optree. Hy het die een huis na die ander binnegedring en manne sowel as vroue uitgesleep en hulle aan die gevangenis oorgelewer. 4 Dié wat verstrooi is, het egter deur die land gegaan en die goeie nuus van die woord bekend gemaak.



^ (Hand. 8:4) Dié wat verstrooi is, het egter deur die land gegaan en die goeie nuus van die woord bekend gemaak.



^ (Jes. 54:17) Geen wapen wat teen jou gesmee sal word, sal enige sukses hê nie, en elke tong wat in die gereg teen jou sal opstaan, sal jy veroordeel. Dit is die erfbesitting van die knegte van Jehovah, en hulle regverdigheid is uit my”, is die woord van Jehovah.



^ (Hand. 9:15) Maar die Here het vir hom gesê: “Gaan heen, want hierdie man is vir my ’n uitverkore vat om my naam na die nasies sowel as na konings en die kinders van Israel te dra.



^ (Hand. 13:5) En toe hulle in Saʹlamis aankom, het hulle die woord van God in die sinagoges van die Jode begin verkondig. Hulle het ook Johannes as helper gehad.



^ (Hand. 26:1) Agripʹpa het vir Paulus gesê: “Dit is jou vergun om vir jouself te spreek.” Toe het Paulus sy hand uitgesteek en tot sy verdediging begin sê:



^ (Hand. 27:24) en gesê: ‘Moenie vrees nie, Paulus. Jy moet voor die keiser staan, en kyk! God het jou almal geskenk wat saam met jou seil.’



^ (Rom. 11:13) Ek praat dan nou met julle wat mense van die nasies is. Aangesien ek in werklikheid ’n apostel vir die nasies is, verheerlik ek my bediening,



^ (Hand. 22:12) “En Ananiʹas, ’n sekere man wat volgens die Wet godvresend was, gunstig vermeld deur al die Jode wat daar woon,



^ (1 Tim. 3:7) Verder moet hy ook ’n goeie getuienis hê van die mense wat buite is, sodat hy nie in smaad en ’n strik van die Duiwel val nie.



^ (1 Pet. 1:14-16) As gehoorsame kinders moet julle nie langer gevorm word volgens die begeertes wat julle vroeër in julle onkunde gehad het nie, 15 maar word, in ooreenstemming met die Heilige wat julle geroep het, self ook in julle hele gedrag heilig, 16 want daar staan geskrywe: “Julle moet heilig wees, want ek is heilig.”



^ (1 Pet. 2:12) Handhaaf goeie gedrag onder die nasies, sodat hulle, in die aangeleentheid waarin hulle teen julle praat as kwaaddoeners, as gevolg van julle goeie werke waarvan hulle ooggetuies is, God in die dag van sy inspeksie sal verheerlik.



^ (Hand. 26:11) En deur hulle dikwels in al die sinagoges te straf, het ek hulle probeer dwing om ’n herroeping te doen; en aangesien ek uitermate woedend teenoor hulle was, het ek hulle selfs in buitelandse stede vervolg.



^ (1 Tim. 1:14-16) Maar die onverdiende goedhartigheid van ons Here was uitermate oorvloedig tesame met geloof en liefde wat in verband met Christus Jesus is. 15 Betroubaar en werd om ten volle aangeneem te word, is die woord dat Christus Jesus in die wêreld ingekom het om sondaars te red. Van hulle is ek die vernaamste. 16 Nietemin was die rede waarom barmhartigheid aan my bewys is, dat Christus Jesus deur middel van my, as die vernaamste geval, al sy lankmoedigheid kon toon as ’n voorbeeld vir dié wat hulle geloof op hom sal grond tot die ewige lewe.



^ (2 Tim. 4:2) verkondig die woord, bly dringend daarmee besig in gunstige tye, in moeilike tye, wys tereg, berispe, vermaan, met alle lankmoedigheid en onderrigkuns.



^ (1 Pet. 3:1-3) Net so moet julle, vrouens, onderdanig wees aan julle eie mans, sodat, as sommige nie aan die woord gehoorsaam is nie, hulle sonder ’n woord deur die gedrag van hulle vrouens gewen kan word, 2 omdat hulle ooggetuies was van julle kuis gedrag tesame met diep respek. 3 En laat julle versiering nie dié wees van uiterlike haarvlegtery en van die omhang van goue sierade of die dra van boklere nie,



^ (Hand. 10:42) Ook het hy ons beveel om vir die volk te preek en om ’n deeglike getuienis te gee dat dit die Een is wat deur God verorden is om regter van die lewendes en die dooies te wees.



^ (Matt. 28:19) Gaan dus en maak dissipels van mense van al die nasies, en doop hulle in die naam van die Vader en van die Seun en van die heilige gees,



^ (Mark. 13:10) Ook moet die goeie nuus eers in al die nasies verkondig word.



^ (Hand. 1:8) maar julle sal krag ontvang wanneer die heilige gees op julle kom, en julle sal getuies van my wees in Jerusalem sowel as in die hele Judeʹa en Samariʹa en tot in die mees afgeleë deel van die aarde.”



^ (Hand. 11:17, 18) As God dan aan hulle dieselfde vrye gawe gegee het as ook aan ons wat in die Here Jesus Christus geglo het, wie was ek dan dat ek God sou kon verhinder?” 18 En toe hulle hierdie dinge hoor, het hulle daarin berus, en hulle het God verheerlik en gesê: “So het God dan ook aan mense van die nasies berou geskenk wat tot die lewe lei.”



^ (2 Kor. 10:5) Want ons werp redenasies omver, en elke hoë ding wat teen die kennis van God opgerig word; en ons bring elke gedagte in gevangenskap om dit aan die Christus gehoorsaam te maak;



^ (Ef. 5:17) Hou om dié rede op om onredelik te word, maar gaan voort om te begryp wat die wil van Jehovah is.



^ (Hand. 9:22-25) Maar Saulus het al hoe meer krag verkry en het die Jode wat in Damaskus gewoon het, oorbluf, aangesien hy logies bewys het dat dit die Christus is. 23 En na verloop van ’n hele paar dae het die Jode saam beraadslaag om hom om die lewe te bring. 24 Hulle komplot teen hom het egter aan Saulus bekend geword. Maar hulle het ook die poorte dag en nag sorgvuldig bewaak om hom om die lewe te bring. 25 Daarom het sy dissipels hom geneem en hom in die nag deur ’n opening in die muur neergelaat deur hom in ’n mandjie te laat sak.



^ (Hand. 9:29, 30) en hy het met die Griekssprekende Jode gepraat en met hulle geredeneer. Maar dié het pogings aangewend om hom om die lewe te bring. 30 Toe die broers dit agterkom, het hulle hom na Sesareʹa afgebring en hom na Tarsus weggestuur.



^ (Matt. 10:16) “Kyk! Ek stuur julle soos skape onder wolwe uit; wees dus versigtig soos slange en tog onskuldig soos duiwe.



^ (Hand. 11:19-26) Toe het dié wat verstrooi is deur die verdrukking wat oor Steʹfanus ontstaan het, tot by Feniʹsië en Siprus en Antiogiʹë gegaan, maar hulle het die woord tot niemand anders as net Jode gespreek nie. 20 Onder hulle was daar egter party manne van Siprus en Sireʹne wat na Antiogiʹë gekom en met die Griekssprekendes begin praat het en die goeie nuus van die Here Jesus bekend gemaak het. 21 En die hand van Jehovah was met hulle, en ’n groot aantal wat gelowiges geword het, het hulle tot die Here gekeer. 22 Die gemeente wat in Jerusalem was, het die berig oor hulle te hore gekom, en hulle het Barʹnabas tot by Antiogiʹë uitgestuur. 23 Toe hy daar aankom en die onverdiende goedhartigheid van God sien, was hy bly en het hy hulle almal begin aanmoedig om met hartlike voorneme voort te gaan in die Here; 24 want hy was ’n goeie man en vol heilige gees en geloof. En ’n aansienlike menigte is tot die Here bygevoeg. 25 Toe het hy na Tarsus vertrek om deeglik na Saulus te soek, 26 en nadat hy hom gevind het, het hy hom na Antiogiʹë gebring. So het dit gekom dat hulle ’n hele jaar lank saam met hulle in die gemeente bymekaargekom en ’n aansienlike menigte geleer het, en dit was in Antiogiʹë dat die dissipels vir die eerste keer deur goddelike voorsienigheid Christene genoem is.



^ (Hand. 11:19-21) Toe het dié wat verstrooi is deur die verdrukking wat oor Steʹfanus ontstaan het, tot by Feniʹsië en Siprus en Antiogiʹë gegaan, maar hulle het die woord tot niemand anders as net Jode gespreek nie. 20 Onder hulle was daar egter party manne van Siprus en Sireʹne wat na Antiogiʹë gekom en met die Griekssprekendes begin praat het en die goeie nuus van die Here Jesus bekend gemaak het. 21 En die hand van Jehovah was met hulle, en ’n groot aantal wat gelowiges geword het, het hulle tot die Here gekeer.



^ (Hand. 11:26) en nadat hy hom gevind het, het hy hom na Antiogiʹë gebring. So het dit gekom dat hulle ’n hele jaar lank saam met hulle in die gemeente bymekaargekom en ’n aansienlike menigte geleer het, en dit was in Antiogiʹë dat die dissipels vir die eerste keer deur goddelike voorsienigheid Christene genoem is.



^ (Hand. 13:13-16) Die manne, tesame met Paulus, het toe van Pafos uitgevaar en by Perge in Pamfiʹlië aangekom. Maar Johannes het hulle verlaat en na Jerusalem teruggekeer. 14 Hulle het egter van Perge af verder gegaan en by Antiogiʹë in Pisiʹdië gekom, en hulle het op die sabbatdag in die sinagoge ingegaan en gaan sit. 15 Ná die openbare voorlesing van die Wet en van die Profete het die presiderende beamptes van die sinagoge na hulle gestuur en gesê: “Manne, broers, as julle enige woord van aanmoediging vir die volk het, spreek dit dan.” 16 Toe het Paulus opgestaan en met sy hand beduie en gesê: “Manne, Israeliete en julle ander wat God vrees, hoor.



^ (Hand. 13:51, 52) Dié het die stof van hulle voete teen hulle afgeskud en na Ikoʹnium gegaan. 52 En die dissipels is voortdurend met vreugde en heilige gees vervul.



^ (Matt. 10:14) Oral waar iemand julle nie inneem nie of na julle woorde nie luister nie, skud die stof van julle voete af wanneer julle uit daardie huis of daardie stad uitgaan.



^ (Hand. 18:6) Maar nadat hulle aangehou het om teenstand te bied en smadend te praat, het hy sy klere uitgeskud en vir hulle gesê: “Laat julle bloed op julle eie hoof wees. Ek is rein. Van nou af sal ek na mense van die nasies toe gaan.”



^ (1 Pet. 4:14) As julle vir die naam van Christus gesmaad word, is julle gelukkig, omdat die gees van heerlikheid, ja, die gees van God, op julle rus.



^ (Hand. 14:1-6) En in Ikoʹnium het hulle saam in die sinagoge van die Jode ingegaan en op so ’n wyse gespreek dat ’n groot menigte Jode sowel as Grieke gelowiges geword het. 2 Maar die Jode wat nie geglo het nie, het die siele van mense van die nasies opgestook en het hulle ten kwade teen die broers beïnvloed. 3 Hulle het dus ’n geruime tyd daaraan bestee om met vrymoedigheid te spreek op gesag van Jehovah, wat getuig het van die woord van sy onverdiende goedhartigheid deur te gee dat tekens en voortekens deur middel van hulle hande plaasvind. 4 Die menigte van die stad was egter verdeeld, en party was vir die Jode, maar ander vir die apostels. 5 En toe ’n gewelddadige poging deur mense van die nasies sowel as die Jode saam met hulle heersers aangewend is om hulle minagtend te behandel en hulle met klippe te gooi, 6 het hulle, toe hulle daarvan vertel is, na die stede Likaoʹnië, Listra en Derbe en die omliggende gebied gevlug;



^ (Hand. 14:19-28) Daar het egter Jode van Antiogiʹë en Ikoʹnium aangekom en die skare oorreed, en hulle het Paulus gestenig en hom tot buite die stad gesleep, onder die indruk dat hy dood is. 20 Toe die dissipels egter rondom hom gaan staan, het hy opgestaan en in die stad ingegaan. En die volgende dag het hy saam met Barʹnabas na Derbe vertrek. 21 En nadat hulle die goeie nuus aan daardie stad bekend gemaak en ’n hele paar dissipels gemaak het, het hulle na Listra en na Ikoʹnium en na Antiogiʹë teruggekeer 22 en die siele van die dissipels versterk en hulle aangemoedig om in die geloof te bly en gesê: “Ons moet deur baie verdrukkinge heen in die koninkryk van God ingaan.” 23 Daarbenewens het hulle in elke gemeente vir hulle ouer manne aangestel, en terwyl hulle gebid en gevas het, het hulle hulle opgedra aan Jehovah, in wie hulle begin glo het. 24 En hulle het deur Pisiʹdië gegaan en in Pamfiʹlië gekom, 25 en nadat hulle die woord in Perge gespreek het, het hulle afgegaan na Attaʹlië. 26 En daarvandaan het hulle na Antiogiʹë weggeseil, waar hulle vroeër aan die onverdiende goedhartigheid van God toevertrou is vir die werk wat hulle ten volle uitgevoer het. 27 Toe hulle daar aangekom en die gemeente bymekaargeroep het, het hulle begin vertel van die baie dinge wat God deur middel van hulle gedoen het en dat hy vir die nasies die deur tot geloof oopgemaak het. 28 Toe het hulle ’n geruime tyd by die dissipels deurgebring.



^ (Hand. 14:21-23) En nadat hulle die goeie nuus aan daardie stad bekend gemaak en ’n hele paar dissipels gemaak het, het hulle na Listra en na Ikoʹnium en na Antiogiʹë teruggekeer 22 en die siele van die dissipels versterk en hulle aangemoedig om in die geloof te bly en gesê: “Ons moet deur baie verdrukkinge heen in die koninkryk van God ingaan.” 23 Daarbenewens het hulle in elke gemeente vir hulle ouer manne aangestel, en terwyl hulle gebid en gevas het, het hulle hulle opgedra aan Jehovah, in wie hulle begin glo het.



^ (Hand. 20:32) En nou dra ek julle op aan God en aan die woord van sy onverdiende goedhartigheid, die woord wat julle kan opbou en julle die erfenis onder al die geheiligdes kan gee.



^ (Joh. 6:44) Geen mens kan na my toe kom tensy die Vader, wat my gestuur het, hom trek nie; en ek sal hom in die laaste dag opwek.



^ (Hand. 16:1-5) Toe het hy in Derbe en ook in Listra aangekom. En kyk! dáár was ’n sekere dissipel met die naam Timoʹteus, die seun van ’n gelowige Joodse vrou maar van ’n Griekse vader, 2 en hy is gunstig vermeld deur die broers in Listra en Ikoʹnium. 3 Paulus het die wens uitgespreek dat hierdie man saam met hom moet uitgaan, en hy het hom geneem en hom besny weens die Jode wat in daardie plekke was, want almal sonder uitsondering het geweet dat sy vader ’n Griek is. 4 En terwyl hulle deur die stede voortgereis het, het hulle aan diegene wat daar was, die verordeninge waarop die apostels en ouer manne in Jerusalem besluit het, oorgedra om te onderhou. 5 Daarom is die gemeentes inderdaad voortdurend standvastig gemaak in die geloof en het hulle van dag tot dag in getal bly toeneem.



^ (Hand. 16:3) Paulus het die wens uitgespreek dat hierdie man saam met hom moet uitgaan, en hy het hom geneem en hom besny weens die Jode wat in daardie plekke was, want almal sonder uitsondering het geweet dat sy vader ’n Griek is.



^ (1 Kor. 9:23) Maar ek doen alles ter wille van die goeie nuus, sodat ek met ander ’n deelgenoot daarvan kan word.



^ (1 Tess. 2:8) Omdat ons dan ’n tere geneentheid vir julle het, het ons julle met graagte nie net die goeie nuus van God meegedeel nie, maar ook ons eie siele, want julle het by ons gelief geword.



^ (Hand. 18:18-22) Nadat Paulus nog ’n hele paar dae gebly het, het hy egter van die broers afskeid geneem en na Sirië weggeseil, en Priscilʹla en Aʹquila saam met hom, aangesien hy die hare op sy kop in Kenchreʹë kort laat knip het, want hy het onder ’n gelofte gestaan. 19 Toe het hulle in Eʹfese aangekom, en hy het hulle daar verlaat; maar hy het in die sinagoge ingegaan en met die Jode geredeneer. 20 Hoewel hulle hom aanhoudend versoek het om langer te bly, het hy nie ingestem nie, 21 maar afskeid geneem en vir hulle gesê: “As Jehovah wil, sal ek weer na julle toe terugkeer.” En hy het van Eʹfese uitgevaar 22 en na Sesareʹa afgekom. En hy het opgegaan en die gemeente gegroet en na Antiogiʹë afgegaan.



^ (Hand. 18:9, 10) En die Here het in die nag deur middel van ’n visioen vir Paulus gesê: “Moenie vrees nie, maar hou aan praat en moenie stilbly nie, 10 want ek is met jou, en geen mens sal jou aanval om jou kwaad aan te doen nie; want ek het baie mense in hierdie stad.”



^ (Matt. 28:20) en leer hulle om alles te onderhou wat ek julle beveel het. En kyk! ek is met julle al die dae tot aan die voleinding van die stelsel van dinge.”



^ (Hand. 20:26, 27) Ek roep julle derhalwe op hierdie dag tot getuies dat ek rein is van die bloed van alle mense, 27 want ek het my nie daarvan weerhou om julle al die raad van God te vertel nie.



^ (Eseg. 33:8) Wanneer ek vir ’n goddelose sê: ‘O goddelose, jy sal sekerlik sterf!’ maar jy praat nie om die goddelose teen sy weg te waarsku nie, dan sal hy as ’n goddelose in sy eie oortreding sterf, maar sy bloed sal ek van jou hand terugeis.



^ (Hand. 18:6, 7) Maar nadat hulle aangehou het om teenstand te bied en smadend te praat, het hy sy klere uitgeskud en vir hulle gesê: “Laat julle bloed op julle eie hoof wees. Ek is rein. Van nou af sal ek na mense van die nasies toe gaan.” 7 Daarop het hy daarvandaan weggegaan en ingegaan in die huis van ’n man met die naam Tiʹtius Justus, ’n aanbidder van God, wie se huis langsaan die sinagoge was.



^ (Hand. 20:17) Van Mileʹte af het hy egter na Eʹfese gestuur en die ouer manne van die gemeente laat roep.



^ (Hand. 20:29, 30) Ek weet dat onderdrukkende wolwe ná my vertrek onder julle sal inkom en die kudde nie met teerheid sal behandel nie, 30 en uit julle eie midde sal manne opstaan en verdraaide dinge spreek om die dissipels agter hulle aan weg te trek.



^ (Tit. 1:7-9) Want ’n opsiener moet as God se bestuurder vry van beskuldiging wees, nie eiesinnig nie, nie geneig tot toorn nie, nie ’n dronk bakleier nie, nie ’n slaner nie, nie gierig na oneerlike gewin nie, 8 maar gasvry, iemand wat die goeie liefhet, gesond van verstand, regverdig, lojaal, selfbeheersd, 9 iemand wat met betrekking tot sy onderrigkuns stewig aan die betroubare woord vashou, sodat hy in staat kan wees om deur die gesonde leer te vermaan sowel as om die teësprekers tereg te wys.



^ (2 Tim. 1:13) Hou voortdurend vas aan die patroon van gesonde woorde wat jy van my gehoor het, met die geloof en liefde wat in verband met Christus Jesus is.



^ (Hand. 26:24-32) En terwyl hy hierdie dinge ter verdediging van homself gesê het, het Festus in ’n harde stem gesê: “Jy word kranksinnig, Paulus! Groot geleerdheid dryf jou tot kranksinnigheid!” 25 Maar Paulus het gesê: “Ek word nie kranksinnig nie, Eksellensie Festus, maar ek spreek woorde van waarheid en van gesonde verstand. 26 In werklikheid is die koning met wie ek met vrymoedigheid van spraak praat, goed vertroud met hierdie dinge; want ek is daarvan oortuig dat nie een van hierdie dinge sy aandag ontgaan nie, want dit is nie in ’n hoek gedoen nie. 27 Glo u die Profete, koning Agripʹpa? Ek weet dat u glo.” 28 Maar Agripʹpa het vir Paulus gesê: “Jy sal my in ’n kort tydjie oorreed om ’n Christen te word.” 29 Hierop het Paulus gesê: “Ek sou tot God kon wens dat nie net u nie, maar ook almal wat my vandag hoor, hetsy in ’n kort tydjie of in ’n lang tyd, so sal word soos ek ook is, met die uitsondering van hierdie boeie.” 30 En die koning het opgestaan, asook die goewerneur en Berniʹce en die manne wat by hulle gesit het. 31 Maar terwyl hulle weggegaan het, het hulle met mekaar begin praat en gesê: “Hierdie man beoefen niks wat die dood of boeie verdien nie.” 32 En Agripʹpa het vir Festus gesê: “Hierdie man kon vrygelaat geword het as hy hom nie op die keiser beroep het nie.”



^ (Hand. 9:15) Maar die Here het vir hom gesê: “Gaan heen, want hierdie man is vir my ’n uitverkore vat om my naam na die nasies sowel as na konings en die kinders van Israel te dra.



^ (Hand. 16:37, 38) Maar Paulus het vir hulle gesê: “Hulle het ons onveroordeeld in die openbaar geslaan, manne wat Romeine is, en ons in die gevangenis gegooi; en gooi hulle ons nou in die geheim uit? Volstrek nie! maar laat hulle self kom en ons uitbring.” 38 Toe het die konstabels hierdie woorde aan die burgerlike magistrate meegedeel. Dié het bevrees geword toe hulle hoor dat die manne Romeine is.



^ (Hand. 25:11, 12) As ek dan werklik ’n kwaaddoener is en enigiets gedoen het wat die dood verdien, vra ek nie om die dood vry te spring nie; maar as nie een van dié dinge waarvan hierdie manne my beskuldig, waar is nie, kan geen mens my as guns aan hulle oorlewer nie. Ek beroep my op die keiser!” 12 Toe het Festus, nadat hy met die vergadering van raadgewers gepraat het, geantwoord: “Op die keiser het jy jou beroep; na die keiser sal jy gaan.”



^ (Hand. 26:32) En Agripʹpa het vir Festus gesê: “Hierdie man kon vrygelaat geword het as hy hom nie op die keiser beroep het nie.”



^ (Luk. 21:12, 13) “Maar voor al hierdie dinge sal mense die hande aan julle slaan en julle vervolg en julle aan die sinagoges en gevangenisse oorlewer, en julle sal ter wille van my naam voor konings en goewerneurs gesleep word. 13 Dit sal vir julle op ’n getuienis uitloop.



^ (Hand. 27:16-19) En ons het onder die beskutting van ’n sekere eilandjie gevaar wat Kauda genoem word, en tog kon ons beswaarlik die sloep by die agterstewe onder beheer kry. 17 Maar nadat hulle dit aan boord gehys het, het hulle hulpmiddels begin gebruik om die boot onderom te gord; en omdat hulle gevrees het dat hulle op die Sirtis sou strand, het hulle die takelwerk laat sak en is hulle so voortgedryf. 18 Omdat ons egter geweldig deur die storm heen en weer geslinger is, het hulle die skip die volgende dag ligter begin maak; 19 en op die derde dag het hulle met hulle eie hande die boot se takelwerk weggegooi.



^ (Hand. 27:27-32) En toe die veertiende nag aanbreek en ons op die see van Aʹdria heen en weer geslinger word, het die matrose om middernag begin vermoed dat hulle land nader. 28 En hulle het die diepte gepeil en gevind dat dit twintig vaam is; toe het hulle ’n entjie verder gegaan en weer ’n peiling gemaak en gevind dat dit vyftien vaam is. 29 En omdat hulle gevrees het dat ons êrens op die rotse geslinger sou word, het hulle vier ankers van die agterstewe af uitgegooi en begin wens dat dit dag moet word. 30 Maar toe die matrose uit die boot probeer ontsnap en die sloep in die see neerlaat onder die voorwendsel dat hulle van plan is om ankers by die voorstewe te laat sak, 31 het Paulus vir die leëroffisier en die soldate gesê: “As hierdie manne nie in die boot bly nie, kan julle nie gered word nie.” 32 Toe het die soldate die toue van die sloep losgekap en dit laat afval.



^ (Luk. 1:3) het ek, omdat ek alles van die begin af noukeurig nagespeur het, my ook voorgeneem om dit in logiese volgorde aan u te skryf, hoogedele Teoʹfilus,



^ (2 Tim. 3:16, 17) Die hele Skrif is deur God geïnspireer en is nuttig om te onderrig, om tereg te wys, om dinge reg te stel, om in regverdigheid te dissiplineer, 17 sodat die mens van God volkome bevoeg kan wees, ten volle toegerus vir elke goeie werk.



^ (Hand. 28:1, 2) En toe ons veiligheid bereik het, het ons verneem dat die eiland Malta genoem word. 2 En die anderstalige mense het buitengewone mensliewendheid aan ons betoon, want hulle het ’n vuur aangesteek en ons almal op hulpvaardige wyse ontvang weens die reën wat geval het en weens die koue.



^ (Heb. 13:1, 2) Laat julle broederliefde voortduur. 2 Moenie die gasvryheid vergeet nie, want daardeur het party, sonder dat hulle dit geweet het, engele onthaal.



^ (1 Pet. 4:9) Wees gasvry teenoor mekaar sonder om te kla.



^ (Fil. 1:13) sodat my boeie in verbintenis met Christus algemeen bekend geword het onder die hele pretoriaanse wag en al die ander;



^ (Hand. 28:23) En hulle het ’n dag met hom afgespreek, en hulle het in groter getalle na hom toe gekom in sy verblyfplek. En hy het die saak vir hulle verduidelik deur deeglik aangaande die koninkryk van God te getuig en deur aan die hand van die wet van Moses asook die Profete met oorredingskrag met hulle oor Jesus te praat, van die oggend tot die aand.



^ (Hand. 28:30) Toe het hy ’n volle twee jaar lank in sy eie gehuurde huis gebly, en hy het almal wat na hom toe ingekom het, vriendelik ontvang



^ (Fil. 1:14) en die meeste van die broers in die Here lê al hoe meer moed aan die dag om die woord van God onbevrees te spreek, omdat hulle weens my gevangenisboeie vertroue gekry het.



^ (Fil. 2:20) Want ek het niemand anders met ’n gesindheid soos syne wat opreg na die dinge in verband met julle sal omsien nie.



^ (Fil. 2:22) Maar julle weet watter bewys hy van homself gelewer het, dat hy, soos ’n kind saam met ’n vader, saam met my soos ’n slaaf gedien het ter bevordering van die goeie nuus.



^ (Fil. 2:25) Ek ag dit egter nodig om Epafrodiʹtus, my broer en medewerker en medesoldaat, maar julle gesant en persoonlike dienaar vir my behoefte, na julle toe te stuur,



^ (Fil. 2:29, 30) Verwelkom hom dus met alle vreugde op die gebruiklike wyse in die Here; en hou sulke manne in eer, 30 want weens die Here se werk het hy baie na aan die dood gekom, deurdat hy sy siel aan gevaar blootgestel het, om ten volle daarvoor te vergoed dat julle nie hier was om persoonlike diens aan my te verrig nie.



^ (1 Kor. 16:18) Want hulle het my gees, en julle s’n, verkwik. Erken dan sulke manne.



^ (1 Tess. 5:12, 13) En ons versoek julle, broers, om respek te hê vir dié wat hard onder julle werk en onder julle die leiding neem in die Here en julle ernstig vermaan; 13 en om weens hulle werk meer as buitengewone agting aan hulle te betoon in liefde. Wees vreedsaam teenoor mekaar.



^ (Filem. 9) vermaan ek jou eerder op grond van liefde, aangesien ek is wat ek is, Paulus, ’n bejaarde man, ja, nou ook ’n gevangene ter wille van Christus Jesus;



^ (2 Kor. 8:8) Ek sê dit nie vir julle as ’n bevel nie, maar met die oog op die erns van ander en om die egtheid van julle liefde op die proef te stel.



^ (Gal. 5:13) Julle is natuurlik tot vryheid geroep, broers; moet net nie hierdie vryheid as ’n aanleiding vir die vlees gebruik nie, maar dien mekaar soos slawe deur liefde.



^ (Filem. 13, 14) Ek sou hom graag by my wou hou sodat hy my in jou plek kan aanhou dien in die gevangenisboeie wat ek ter wille van die goeie nuus dra. 14 Maar sonder jou toestemming wil ek niks doen nie, sodat jou goeie daad nie onder dwang sal wees nie, maar uit vrye wil.



^ (1 Kor. 8:7) Nietemin is hierdie kennis nie in almal nie; maar party, wat tot nou toe aan die afgod gewoond is, eet voedsel as iets wat aan ’n afgod geoffer is, en hulle gewete, wat swak is, word verontreinig.



^ (1 Kor. 8:13) Daarom, as voedsel my broer laat struikel, sal ek nóóit weer vleis eet nie, sodat ek my broer nie sal laat struikel nie.



^ (1 Kor. 10:31-33) Daarom, hetsy julle eet of drink of enigiets anders doen, doen alles tot heerlikheid van God. 32 Sorg dat julle nie oorsake van struikeling vir Jode sowel as Grieke en vir die gemeente van God word nie, 33 net soos ek alle mense in alles behaag en nie my eie voordeel soek nie, maar dié van die meerderheid, sodat hulle gered kan word.



^ (2 Tim. 4:7-9) Ek het die goeie stryd gestry, ek het die wedloop enduit gehardloop, ek het die geloof bewaar. 8 Van nou af is die kroon van regverdigheid vir my weggelê, wat die Here, die regverdige regter, my in daardie dag as beloning sal gee, en tog, nie net aan my nie, maar ook aan almal wat sy openbaarwording liefgehad het. 9 Doen jou uiterste bes om binnekort na my toe te kom.



^ (Matt. 24:13) Maar wie tot die einde toe volhard het, hy sal gered word.



^ (Heb. 6:10) Want God is nie onregverdig sodat hy julle werk sal vergeet en die liefde wat julle vir sy naam getoon het deurdat julle die heiliges gedien het en nog dien nie.



^ (Op. 19:11-16) En ek het die hemel geopend gesien, en kyk! ’n wit perd. En die een wat daarop sit, word Getrou en Waaragtig genoem, en hy oordeel en voer oorlog in regverdigheid. 12 Sy oë is ’n vuurvlam, en op sy kop is baie krone. Hy het ’n naam wat geskryf is wat niemand behalwe hy self ken nie, 13 en hy is geklee in ’n bokleed wat met bloed besprinkel is, en sy naam is: Die Woord van God. 14 Ook het die leërs wat in die hemel was, hom op wit perde gevolg, en hulle was geklee in wit, skoon, fyn linne. 15 En uit sy mond kom ’n skerp lang swaard om die nasies mee te slaan, en hy sal met ’n ysterstaf as herder teenoor hulle optree. Hy trap ook die wynpers van die toorn van die gramskap van God die Almagtige. 16 En op sy bokleed, ja, op sy dy, het hy ’n naam wat geskryf is: Koning van die konings en Here van die here.



^ (Op. 1:5) en van Jesus Christus, “die Getroue Getuie”, “Die eersgeborene uit die dode” en “Die Heerser van die konings van die aarde”. Aan hom wat ons liefhet en wat ons deur middel van sy eie bloed van ons sondes losgemaak het—



^ (Op. 3:14) “En skryf aan die engel van die gemeente in Laodiseʹa: Hierdie dinge sê die Amen, die getroue en waaragtige getuie, die begin van die skepping deur God:



^ (Op. 19:11) En ek het die hemel geopend gesien, en kyk! ’n wit perd. En die een wat daarop sit, word Getrou en Waaragtig genoem, en hy oordeel en voer oorlog in regverdigheid.



^ (Jes. 11:4) En met regverdigheid sal hy die geringes oordeel, en met billikheid sal hy teregwysing gee ten behoewe van die sagmoediges van die aarde. En hy sal die aarde met die roede van sy mond slaan; en met die gees van sy lippe sal hy die goddelose doodmaak.



^ (Op. 14:18-20) En nog ’n ander engel het uit die altaar te voorskyn gekom, en hy het gesag oor die vuur gehad. En hy het met ’n harde stem uitgeroep na die een wat die skerp sekel gehad het en gesê: “Steek jou skerp sekel in en samel die trosse van die wingerdstok van die aarde in, want sy druiwe het ryp geword.” 19 En die engel het sy sekel in die aarde ingesteek en die wingerdstok van die aarde geoes, en hy het dit in die groot wynpers van die toorn van God geslinger. 20 En die wynpers is buitekant die stad getrap, en bloed het uit die wynpers uitgekom tot aan die tooms van die perde, vir ’n afstand van duisend-seshonderd stadieë.



^ (Op. 19:13) en hy is geklee in ’n bokleed wat met bloed besprinkel is, en sy naam is: Die Woord van God.



^ (Jes. 63:1-6) Wie is dit wat daar uit Edom kom, met klere in gloeiende kleure uit Bosra, die een wat eervol in sy kleredrag is, wat in die oorvloed van sy krag optrek? “Ek, die Een wat in regverdigheid spreek, die Een wat oorvloedig in reddingskrag is.” 2 Waarom is u kleredrag rooi en u klere soos dié van iemand wat die wynpers trap? 3 “Die wyntrog het ek alleen getrap, terwyl daar niemand uit die volke by my was nie. En ek het hulle bly trap in my toorn, en ek het hulle bly vertrap in my woede. En hulle spuitende bloed het op my klere bly spat, en al my klere het ek besoedel. 4 Want die dag van wraak is in my hart, en die jaar van my teruggekooptes het gekom. 5 En ek het bly kyk, maar daar was geen helper nie; en ek was verbaas, maar daar was niemand wat steun gebied het nie. Daarom het my arm aan my redding verskaf, en my woede het my ondersteun. 6 En ek het volke bly vertrap in my toorn, en ek het hulle dronk gemaak met my woede en hulle spuitende bloed op die aarde laat afloop.”



^ (Op. 12:7) En oorlog het in die hemel uitgebreek: Miʹgael en sy engele het teen die draak geveg, en die draak en sy engele het geveg,



^ (Op. 19:14) Ook het die leërs wat in die hemel was, hom op wit perde gevolg, en hulle was geklee in wit, skoon, fyn linne.



^ (Matt. 25:31, 32) “Wanneer die Seun van die mens in sy heerlikheid kom, en al die engele saam met hom, dan sal hy op sy glorieryke troon gaan sit. 32 En al die nasies sal voor hom versamel word, en hy sal die mense van mekaar afskei, net soos ’n herder die skape van die bokke afskei.



^ (Op. 5:9, 10) En hulle sing ’n nuwe lied en sê: “U is waardig om die boekrol te neem en sy seëls oop te maak, want u is geslag, en met u bloed het u mense uit elke stam en taal en volk en nasie vir God gekoop, 10 en u het hulle ’n koninkryk en priesters vir ons God gemaak, en hulle gaan as konings oor die aarde heers.”



^ (Ef. 4:20-24) Maar julle het die Christus nie so leer ken nie, 21 mits julle hom natuurlik gehoor het en deur middel van hom geleer is, net soos die waarheid in Jesus is, 22 dat julle die ou persoonlikheid moet aflê, wat met julle vroeëre lewenswandel ooreenkom en wat volgens sy bedrieglike begeertes verderf word; 23 maar dat julle vernuwe moet word in die krag wat julle verstand aandryf 24 en julle met die nuwe persoonlikheid moet beklee, wat na God se wil in ware regverdigheid en lojaliteit geskep is.



^ (1 Pet. 1:7) sodat die beproefde hoedanigheid van julle geloof, wat van baie groter waarde is as goud wat vergaan al word dit deur vuur getoets, by die openbaring van Jesus Christus ’n rede tot lof en heerlikheid en eer bevind kan word.



^ (1 Pet. 3:8) Laastens moet julle almal eensgesind wees, meegevoel betoon, broederlike geneentheid en tere medelye hê, nederig van verstand wees,



^ (1 Pet. 5:6-10) Verneder julle dan onder die magtige hand van God, sodat hy julle op die bestemde tyd kan verhef; 7 terwyl julle al julle sorge op hom werp, want hy sorg vir julle. 8 Bly nugter van verstand, wees waaksaam. Julle teenstander, die Duiwel, loop rond soos ’n brullende leeu en is daarop uit om iemand te verslind. 9 Maar weerstaan hom, vas in die geloof, in die wete dat dieselfde dinge in die vorm van lyding in die hele gemeenskap van julle broers in die wêreld veroorsaak word. 10 Maar nadat julle ’n klein rukkie gely het, sal die God van alle onverdiende goedhartigheid, wat julle geroep het tot sy ewige heerlikheid in eenheid met Christus, self julle opleiding voltooi; hy sal julle standvastig maak, hy sal julle sterk maak.



^ (Op. 14:1-3) En ek het gesien, en kyk! die Lam het op die berg Sion gestaan, en saam met hom honderd-vier-en-veertigduisend met sy naam en die naam van sy Vader op hulle voorkoppe geskrywe. 2 En ek het ’n geluid uit die hemel gehoor soos die geluid van baie waters en soos die geluid van harde donder; en die geluid wat ek gehoor het, was soos van sangers wat hulleself op die harp begelei en op hulle harpe speel. 3 En hulle sing as ’t ware ’n nuwe lied voor die troon en voor die vier lewende wesens en die ouderlinge; en niemand kon daardie lied leer nie, behalwe die honderd-vier-en-veertigduisend, wat van die aarde gekoop is.



^ (1 Kor. 3:23) maar julle behoort aan Christus; en Christus behoort aan God.



^ (2 Tim. 2:19) Tog staan die fondament van God vas en het dit hierdie seël: “Jehovah ken dié wat aan hom behoort”, en: “Laat elkeen wat die naam van Jehovah noem, afstand doen van onregverdigheid.”



^ (Op. 3:12) “‘Die een wat oorwin—ek sal hom ’n pilaar in die tempel van my God maak, en hy sal daar hoegenaamd nie meer uitgaan nie, en ek sal op hom die naam van my God skryf en die naam van die stad van my God, die nuwe Jerusalem, wat van my God af uit die hemel neerdaal, en my nuwe naam.



^ (Joh. 17:3) Dít beteken die ewige lewe, dat hulle kennis inneem van u, die enigste ware God, en van die een wat u uitgestuur het, Jesus Christus.



^ (Matt. 7:21) “Nie elkeen wat vir my sê: ‘Here, Here’, sal in die koninkryk van die hemele ingaan nie, maar hy wat die wil doen van my Vader wat in die hemele is.



^ (Jak. 2:18-20) Nietemin sal iemand sê: “Jy het geloof, en ek het werke. Toon my jou geloof sonder die werke, en ek sal jou my geloof deur my werke toon.” 19 Jy glo dat daar een God is? Jy doen heel goed. En tog glo die demone en sidder. 20 Maar wil jy weet, o leë mens, dat geloof sonder werke onaktief is?



^ (1 Joh. 2:17) Wat meer is, die wêreld gaan verby en so ook sy begeerte, maar hy wat die wil van God doen, bly vir ewig.



^ (Ps. 145:8-11) Jehovah is genadig en barmhartig, Word nie gou toornig nie en is groot in liefderyke goedhartigheid.  9 Jehovah is goed vir almal, En sy barmhartighede is oor al sy werke. 10 Al u werke sal u prys, o Jehovah, En u lojales sal u loof. 11 Oor die heerlikheid van u koningskap sal hulle praat, En oor u mag sal hulle spreek,



^ (Op. 4:11) “U is waardig, Jehovah, ja, ons God, om die heerlikheid en die eer en die krag te ontvang, want u het alles geskep, en weens u wil het hulle bestaan en is hulle geskep.”



^ (Ps. 145:9) Jehovah is goed vir almal, En sy barmhartighede is oor al sy werke.



^ (Matt. 5:43-45) “Julle het gehoor dat daar gesê is: ‘Jy moet jou naaste liefhê en jou vyand haat.’ 44 Ek sê egter vir julle: Hou aan om julle vyande lief te hê en om te bid vir dié wat julle vervolg; 45 sodat julle kan toon dat julle kinders is van julle Vader wat in die hemele is, aangesien hy sy son laat opgaan oor goddeloses en goeies en dit laat reën op regverdiges en onregverdiges.



^ (Ps. 119:171, 172) Laat lof by my lippe uitborrel, Want u leer my u voorskrifte. 172 Laat my tong u woord uitsing, Want al u gebooie is regverdigheid.



^ (Ps. 119:175) Laat my siel in die lewe bly en u bly loof, En laat u regterlike beslissings my help.



^ (Ps. 145:11, 12) Oor die heerlikheid van u koningskap sal hulle praat, En oor u mag sal hulle spreek, 12 Om aan die mensekinders sy magtige dade bekend te maak En die heerlikheid van die prag van sy koningskap.



^ (Ps. 145:21) My mond sal die lof van Jehovah uitspreek; En laat alle vlees sy heilige naam loof tot onbepaalde tyd, ja, vir ewig.



























^ (Gen. 1:11-25) En God het verder gesê: “Laat die aarde gras voortbring, plante wat saad dra, vrugtebome wat volgens hulle soorte vrugte lewer, waarvan die saad daarin is, op die aarde.” En dit was so. 12 En die aarde het gras begin voortbring, plante wat volgens hulle soorte saad dra en bome wat vrugte lewer, waarvan die saad daarin is volgens hulle soorte. Toe het God gesien dat dit goed is. 13 En dit was aand en dit was oggend, ’n derde dag. 14 En God het verder gesê: “Laat daar ligte aan die uitspansel van die hemel wees om ’n skeiding tussen die dag en die nag te maak; en hulle sal dien as tekens en vir seisoene en vir dae en jare. 15 En hulle sal dien as ligte aan die uitspansel van die hemel om op die aarde te skyn.” En dit was so. 16 En God het die twee groot ligte begin maak, die grootste lig om oor die dag te heers en die kleiner lig om oor die nag te heers, en ook die sterre. 17 So het God hulle aan die uitspansel van die hemel geplaas om op die aarde te skyn 18 en om bedags en snags te heers en om ’n skeiding te maak tussen die lig en die duisternis. Toe het God gesien dat dit goed is. 19 En dit was aand en dit was oggend, ’n vierde dag. 20 En God het verder gesê: “Laat die waters wemel met ’n gewemel van lewende siele en laat voëls oor die aarde in die uitspansel van die hemel vlieg.” 21 En God het begin om die groot seemonsters te skep en al die lewende siele wat beweeg, waarvan die waters begin wemel het volgens hulle soorte, en al die gevleuelde voëls volgens hulle soorte. En God het gesien dat dit goed is. 22 Daarop het God hulle geseën en gesê: “Wees vrugbaar en word baie en vul die waters in die seebekkens, en laat die voëls baie word op die aarde.” 23 En dit was aand en dit was oggend, ’n vyfde dag. 24 En God het verder gesê: “Laat die aarde lewende siele voortbring volgens hulle soorte, mak diere en kruipende diere en wilde diere van die aarde volgens hulle soorte.” En dit was so. 25 En God het die wilde diere van die aarde volgens hulle soorte en die mak diere volgens hulle soorte en al die kruipende diere van die aarde volgens hulle soorte begin maak. En God het gesien dat dit goed is.









^ (Gen. 2:7-25) En Jehovah God het die mens uit stof van die aarde begin vorm en in sy neusgate die asem van die lewe geblaas, en die mens het ’n lewende siel geword. 8 Verder het Jehovah God ’n tuin in Eden geplant, na die ooste, en daar het hy die mens geplaas wat hy gevorm het. 9 So het Jehovah God allerhande bome, begeerlik om te sien en goed vir voedsel, uit die grond laat groei, en ook die boom van die lewe in die middel van die tuin en die boom van die kennis van goed en kwaad. 10 En daar was ’n rivier wat uit Eden uitgegaan het om die tuin nat te maak, en daarvandaan het dit begin verdeel, en dit het as ’t ware vier hooftakke geword. 11 Die eerste se naam is Pison; dit is die een wat om die hele land Haʹwila loop, waar daar goud is. 12 En die goud van daardie land is goed. Daar is ook die balsemgom en die onikssteen. 13 En die naam van die tweede rivier is Gihon; dit is die een wat om die hele land Kus loop. 14 En die naam van die derde rivier is Hiddeʹkel; dit is die een wat oos van Assiʹrië loop. En die vierde rivier is die Eufraat. 15 En Jehovah God het toe die mens geneem en hom in die tuin van Eden geplaas om dit te bewerk en daarvoor te sorg. 16 En Jehovah God het aan die mens ook hierdie bevel gegee: “Van al die bome van die tuin mag jy tot versadiging toe eet. 17 Maar wat die boom van die kennis van goed en kwaad betref, daarvan mag jy nie eet nie, want die dag as jy daarvan eet, sal jy sekerlik sterf.” 18 En Jehovah God het verder gesê: “Dit is nie goed dat die mens alleen bly nie. Ek gaan vir hom ’n helper maak, as ’n komplement van hom.” 19 En Jehovah God het uit die grond al die wilde diere van die veld en al die voëls van die hemel gevorm, en hy het hulle na die mens toe begin bring om te sien wat hy elkeen sou noem; en wat die mens hom, elke lewende siel, ook al genoem het, dit was sy naam. 20 So het die mens dan name gegee aan al die mak diere en aan die voëls van die hemel en aan al die wilde diere van die veld, maar vir die mens is daar geen helper as ’n komplement van hom gevind nie. 21 Jehovah God het derhalwe ’n diep slaap op die mens laat val, en terwyl hy geslaap het, het hy een van sy ribbebene geneem en toe die vlees oor die plek daarvan toegemaak. 22 En daarna het Jehovah God die ribbebeen wat hy van die mens geneem het, tot ’n vrou gebou en haar na die mens toe gebring. 23 Toe het die mens gesê: “Dit is eindelik been van my gebeente En vlees van my vlees. Sy sal Mannin genoem word, Want sy is uit die man geneem.” 24 Daarom sal ’n man sy vader en sy moeder verlaat, en hy sal sy vrou aankleef en hulle sal een vlees word. 25 En hulle twee het naak gebly, die mens en sy vrou, en nogtans het hulle hulle nie geskaam nie.









^ (Gen. 3:1-13) En die slang was die versigtigste van al die wilde diere van die veld wat Jehovah God gemaak het. Toe het hy vir die vrou begin sê: “Is dit werklik so dat God gesê het dat julle nie van al die bome van die tuin mag eet nie?” 2 Hierop het die vrou vir die slang gesê: “Van die vrugte van die bome van die tuin mag ons eet. 3 Maar van die vrugte van die boom wat in die middel van die tuin is, het God gesê: ‘Julle mag daarvan nie eet nie, nee, julle mag daaraan nie raak nie, sodat julle nie sterf nie.’” 4 Hierop het die slang vir die vrou gesê: “Julle sal sekerlik nie sterf nie. 5 Want God weet dat die dag as julle daarvan eet, julle oë sekerlik geopen sal word en julle sekerlik soos God sal word deur goed en kwaad te KEN.” 6 Gevolglik het die vrou gesien dat die boom goed is vir voedsel en dat dit ’n lus vir die oë is, ja, die boom was begeerlik om na te kyk. Toe het sy van sy vrugte begin neem en dit geëet. Daarna het sy ook vir haar man daarvan gegee toe hy by haar was, en hy het dit begin eet. 7 Toe is hulle al twee se oë geopen, en hulle het begin besef dat hulle naak is. Hulle het derhalwe vyeblare aanmekaargewerk en vir hulle lendebedekkings gemaak. 8 Later het hulle die stem van Jehovah God gehoor, wat omstreeks die tyd van die dag wanneer daar ’n briesie waai, in die tuin gewandel het, en die mens en sy vrou het hulle tussen die bome van die tuin vir die aangesig van Jehovah God gaan verberg. 9 En Jehovah God het na die mens bly roep en vir hom gesê: “Waar is jy?” 10 Uiteindelik het hy gesê: “Ek het u stem in die tuin gehoor, maar ek was bang omdat ek naak is, en daarom het ek weggekruip.” 11 Daarop het hy gesê: “Wie het jou vertel dat jy naak is? Het jy geëet van die boom waarvan ek jou beveel het om nie te eet nie?” 12 En die mens het gesê: “Die vrou wat u gegee het om by my te wees, sy het vir my vrugte van die boom gegee, en daarom het ek geëet.” 13 Daarop het Jehovah God vir die vrou gesê: “Wat het jy nou gedoen?” Hierop het die vrou geantwoord: “Die slang—hy het my bedrieg, en daarom het ek geëet.”












^ (Gen. 4:2-26) Later het sy weer geboorte gegee, aan sy broer Abel. En Abel het ’n skaapwagter geword, maar Kain het ’n landbouer geword. 3 En na verloop van tyd het Kain van die vrugte van die grond as ’n offer aan Jehovah gebring. 4 Maar wat Abel betref, ook hy het van die eerstelinge van sy kleinvee gebring, selfs hulle vet. En terwyl Jehovah Abel en sy offer gunstig aangesien het, 5 het hy Kain en sy offer glad nie gunstig aangesien nie. En Kain het baie kwaad geword, en sy gesig het somber geword. 6 Hierop het Jehovah vir Kain gesê: “Waarom het jy kwaad geword, en waarom het jou gesig somber geword? 7 As jy jou daartoe wend om goed te doen, sal daar dan nie ’n verheffing wees nie? Maar as jy jou nie daartoe wend om goed te doen nie, is daar sonde wat by die ingang lê en loer, en sy begeerte is na jou; en sal jý die oorhand daaroor kry?” 8 Daarna het Kain vir sy broer Abel gesê: “Laat ons die veld ingaan.” Terwyl hulle in die veld was, het Kain sy broer Abel aangeval en hom doodgemaak. 9 Later het Jehovah vir Kain gesê: “Waar is jou broer Abel?” en hy het gesê: “Ek weet nie. Is ek my broer se oppasser?” 10 Hierop het hy gesê: “Wat het jy gedoen? Luister! Jou broer se bloed roep van die grond af na my toe uit. 11 En nou is jy vervloek en verban van die grond af, wat sy mond oopgemaak het om jou broer se bloed uit jou hand te ontvang. 12 Wanneer jy die grond bewerk, sal dit nie sy krag aan jou teruggee nie. ’n Swerwer en ’n vlugteling sal jy op die aarde word.” 13 Hierop het Kain vir Jehovah gesê: “My straf vir my oortreding is te groot om te dra. 14 Kyk, op hierdie dag verdryf u my in werklikheid van die oppervlak van die aarde af, en vir u aangesig sal ek verborge wees; en ek sal ’n swerwer en ’n vlugteling op die aarde word, en enigiemand wat my vind, sal my vir seker doodmaak.” 15 Hierop het Jehovah vir hom gesê: “Daarom, as enigiemand Kain doodmaak, moet dit sewe keer gewreek word.” En toe het Jehovah vir Kain ’n teken vasgestel sodat niemand wat hom vind, hom sou doodslaan nie. 16 Daarop het Kain van die aangesig van Jehovah weggegaan en hom gevestig in die land van Vlugtelingskap, oos van Eden. 17 Daarna het Kain gemeenskap gehad met sy vrou, en sy het swanger geword en aan Henog geboorte gegee. Toe het hy ’n stad gaan bou en die stad na die naam van sy seun Henog genoem. 18 Later is Irad vir Henog gebore. En Irad het die vader van Mehuʹjael geword, en Mehuʹjael het die vader van Metuʹsael geword, en Metuʹsael het die vader van Lameg geword. 19 En Lameg het vir hom twee vrouens geneem. Die naam van die eerste was Ada en die naam van die tweede was Silla. 20 Na verloop van tyd het Ada aan Jabal geboorte gegee. Hy was die vader van dié wat in tente woon en vee het. 21 En die naam van sy broer was Jubal. Hy was die vader van almal wat op die harp en die fluit speel. 22 Wat Silla betref, ook sy het geboorte gegee, aan Tubal-Kain, die smeder van elke soort koper- en ysterwerktuig. En die suster van Tubal-Kain was Naäma. 23 Gevolglik het Lameg hierdie woorde vir sy vrouens, Ada en Silla, gedig: “Hoor my stem, o vrouens van Lameg; Luister na my woorde: ’n Man het ek doodgemaak omdat hy my gewond het, Ja, ’n jong man omdat hy my ’n hou gegee het. 24 As Kain sewe keer gewreek moet word, Dan Lameg sewe-en-sewentig keer.” 25 En Adam het weer gemeenskap gehad met sy vrou, en sy het toe aan ’n seun geboorte gegee en hom Set genoem, want, soos sy gesê het: “God het aan my ’n ander saad in die plek van Abel gegee, omdat Kain hom doodgemaak het.” 26 En ook vir Set is ’n seun gebore, en hy het hom Enos genoem. In dié tyd het mense die naam van Jehovah begin aanroep.















^ (Gen. 6:9-22) Dit is die geskiedenis van Noag. Noag was ’n regverdige man. Hy was onberispelik onder sy tydgenote. Noag het met die ware God gewandel. 10 Met verloop van tyd het Noag die vader van drie seuns geword, Sem, Gam en Jafet. 11 En die aarde het verdorwe geraak voor die oë van die ware God en die aarde het vol geweld geraak. 12 Toe het God die aarde gesien, en kyk! dit was verdorwe, want alle vlees het sy weg op die aarde verderf. 13 Daarna het God vir Noag gesê: “Die einde van alle vlees het voor my gekom, want die aarde is vol geweld as gevolg van hulle; en kyk, ek verdelg hulle saam met die aarde. 14 Maak vir jou ’n ark van die hout van ’n harsagtige boom. Jy moet afdelings in die ark maak, en jy moet dit binne en buite met teer bedek. 15 En só moet jy dit maak: driehonderd el die lengte van die ark, vyftig el sy breedte en dertig el sy hoogte. 16 Jy moet ’n tsoʹhar [dak of venster] vir die ark maak, en jy moet dit tot ’n el van bo af voltooi, en die ingang van die ark moet jy aan sy sykant aanbring; en jy moet dit met ’n onderste verdieping, ’n tweede verdieping en ’n derde verdieping maak. 17 “En kyk, ek bring die sondvloed van waters op die aarde om alle vlees waarin die lewenskrag werksaam is, onder die hemel uit te verdelg. Alles wat op die aarde is, sal sterf. 18 En ek bring my verbond met jou tot stand; en jy moet in die ark ingaan, jy en jou seuns en jou vrou en jou seuns se vrouens saam met jou. 19 En van al die diere van elke soort vlees moet jy twee van elk in die ark inbring om hulle saam met jou in die lewe te hou. Mannetjie en wyfie moet hulle wees. 20 Van die voëls volgens hulle soorte en van die mak diere volgens hulle soorte, van al die kruipende diere van die aarde volgens hulle soorte, twee van elk moet daar na jou toe ingaan om hulle in die lewe te hou. 21 En wat jou betref, neem vir jou elke soort voedsel wat geëet word; en jy moet dit by jou versamel, en dit sal vir jou en vir hulle as voedsel dien.” 22 En Noag het gedoen volgens alles wat God hom beveel het. Hy het net so gedoen.









^ (Gen. 7:10-24) En sewe dae later het die waters van die sondvloed oor die aarde gekom. 11 In die seshonderdste jaar van Noag se lewe, in die tweede maand, op die sewentiende dag van die maand, op dié dag is al die fonteine van die groot waterdiepte oopgebreek en is die sluise van die hemel geopen. 12 En die stortreën op die aarde het veertig dae en veertig nagte voortgeduur. 13 Op daardie selfde dag het Noag ingegaan, en Sem en Gam en Jafet, Noag se seuns, en die vrou van Noag en die drie vrouens van sy seuns saam met hom, in die ark in; 14 hulle en al die wilde diere volgens hulle soorte en al die mak diere volgens hulle soorte en al die kruipende diere wat op die aarde kruip volgens hulle soorte en al die voëls volgens hulle soorte, al die gevleuelde voëls. 15 En hulle het na Noag in die ark bly gaan, twee-twee, van elke soort vlees waarin die lewenskrag werksaam was. 16 En dié wat ingaan, mannetjie en wyfie van elke soort vlees, het ingegaan, net soos God hom beveel het. Daarna het Jehovah die deur agter hom toegesluit. 17 En die sondvloed het veertig dae op die aarde voortgeduur, en die waters het bly vermeerder en die ark opgelig, en dit het hoog bo die aarde gedryf. 18 En die waters het oorweldigend geword en het grootliks vermeerder op die aarde, maar die ark het op die oppervlak van die waters bly gaan. 19 En die waters het die aarde so erg oorweldig dat al die hoë berge wat onder die ganse hemel was, bedek is. 20 Tot vyftien el bokant hulle het die waters hulle oorweldig, en die berge is bedek. 21 En alle vlees wat op die aarde beweeg het, het gesterf, die voëls en die mak diere en die wilde diere sowel as al die kruipende diertjies wat op die aarde gewemel het, en al die mense. 22 Alles waarin die asem van die lewenskrag in die neusgate werksaam was, naamlik alles wat op die droë grond was, het gesterf. 23 So het hy alles uitgewis wat op die oppervlak van die aarde bestaan het, die mense sowel as die diere en die kruipende diere en die voëls van die hemel, en hulle is van die aarde af weggevee; en net Noag en dié wat saam met hom in die ark was, het bly lewe. 24 En die waters het die aarde honderd-en-vyftig dae lank oorweldig.



^ (Gen. 8:1-17) Daarna het God gedink aan Noag en aan al die wilde diere en al die mak diere wat saam met hom in die ark was, en God het ’n wind oor die aarde laat gaan, en die waters het begin sak. 2 En die fonteine van die waterdiepte en die sluise van die hemel is toegemaak, en so is die stortreën uit die hemel teruggehou. 3 En die waters het van die aarde begin terugtrek, geleidelik teruggetrek; en na verloop van honderd-en-vyftig dae het die water afgeneem. 4 En in die sewende maand, op die sewentiende dag van die maand, het die ark op die Aʹraratberge tot rus gekom. 5 En die waters het geleidelik afgeneem tot die tiende maand. In die tiende maand, op die eerste van die maand, het die toppe van die berge verskyn. 6 Toe het Noag na verloop van veertig dae die venster oopgemaak van die ark wat hy gemaak het. 7 Daarna het hy ’n raaf uitgestuur, en hy het buite bly vlieg, weggevlieg en teruggekom, totdat die waters van die aarde af opgedroog het. 8 Later het hy ’n duif van hom af uitgestuur om te sien of die waters van die oppervlak van die aarde afgeneem het. 9 En die duif het geen rusplek vir die sool van sy voet gevind nie, en daarom het hy na hom toe teruggekeer in die ark omdat die waters nog op die oppervlak van die hele aarde was. Daarop het hy sy hand uitgesteek en hom geneem en hom by hom in die ark gebring. 10 En hy het nog sewe dae gewag, en weer eens het hy die duif uit die ark uitgestuur. 11 Later het die duif teen die aand na hom toe gekom, en kyk! daar was ’n vars geplukte olyfblaar in sy snawel, en so het Noag te wete gekom dat die waters van die aarde afgeneem het. 12 En hy het nog sewe dae gewag. Toe het hy die duif uitgestuur, maar hy het nie weer na hom toe teruggekom nie. 13 En in die seshonderd-en-eerste jaar, in die eerste maand, op die eerste dag van die maand, het die waters van die aarde af weggevloei; en Noag het die bedekking van die ark verwyder en gekyk, en die oppervlak van die aarde het drooggeloop. 14 En in die tweede maand, op die sewe-en-twintigste dag van die maand, was die aarde droog. 15 God het toe met Noag gepraat en gesê: 16 “Gaan uit die ark uit, jy en jou vrou en jou seuns en jou seuns se vrouens saam met jou. 17 Bring al die diere van elke soort vlees wat by jou is, die voëls en die mak diere en al die kruipende diere wat op die aarde kruip, saam met jou uit, aangesien hulle moet wemel op die aarde en vrugbaar moet wees en baie moet word op die aarde.”


















^ (Gen. 18:9-19) Hulle het toe vir hom gesê: “Waar is jou vrou Sara?” Hierop het hy gesê: “Hier in die tent!” 10 Toe het hy verder gesê: “Ek gaan gewis volgende jaar dié tyd na jou toe terugkeer, en kyk! jou vrou Sara sal ’n seun hê.” En Sara het by die ingang van die tent geluister, en dit was agter die man. 11 En Abraham en Sara was oud, gevorderd in jare. Sara het al opgehou om te menstrueer. 12 Sara het derhalwe by haarself begin lag en gesê: “Sal ek, noudat ek afgeleef is, werklik genot hê, terwyl my heer bowendien oud is?” 13 Toe het Jehovah vir Abraham gesê: “Waarom het Sara gelag en gesê: ‘Sal ek waarlikwaar geboorte gee, hoewel ek oud geword het?’ 14 Is enigiets te buitengewoon vir Jehovah? Op die vasgestelde tyd sal ek na jou toe terugkeer, volgende jaar dié tyd, en Sara sal ’n seun hê.” 15 Maar Sara het dit begin ontken en gesê: “Ek het nie gelag nie!” Want sy was bang. Hierop het hy gesê: “Nee! maar jy hét gelag.” 16 Later het die manne daarvandaan opgestaan en in die rigting van Sodom afgekyk, en Abraham het saam met hulle geloop om hulle te vergesel. 17 En Jehovah het gesê: “Hou ek vir Abraham verborge wat ek doen? 18 Abraham gaan tog gewis ’n groot en magtige nasie word, en al die nasies van die aarde sal hulleself deur middel van hom seën. 19 Want ek het met hom bekend geraak dat hy sy seuns en sy huis ná hom bevel kan gee, sodat hulle Jehovah se weg sal hou om regverdigheid en reg te doen; sodat Jehovah waarlik oor Abraham kan bring wat hy omtrent hom gespreek het.”









^ (Gen. 22:1-18) En ná hierdie dinge het die ware God Abraham op die proef gestel. Gevolglik het hy vir hom gesê: “Abraham!” waarop hy gesê het: “Hier is ek!” 2 En hy het gesê: “Neem asseblief jou seun, jou enigste seun wat jy só liefhet, Isak, en reis na die land Moriʹa en offer hom daar as ’n brandoffer op een van die berge wat ek jou sal aanwys.” 3 Daarop het Abraham die oggend vroeg opgestaan en sy esel opgesaal en twee van sy dienaars en sy seun Isak saam met hom geneem; en hy het die hout vir die brandoffer gekloof. Toe het hy opgestaan en gereis na die plek wat die ware God hom aangewys het. 4 Dit was eers op die derde dag dat Abraham sy oë opgeslaan en die plek van ver af begin sien het. 5 Abraham het toe vir sy dienaars gesê: “Bly julle hier met die esel, maar ek en die seun wil daarheen gaan en aanbid en na julle toe terugkeer.” 6 Daarna het Abraham die hout van die brandoffer geneem en dit op sy seun Isak gesit en die vuur en die slagmes in sy hand geneem, en hulle twee het saam verder gegaan. 7 En Isak het vir sy vader Abraham begin sê: “My vader!” En hy het gesê: “Hier is ek, my seun!” Toe het hy verder gesê: “Hier is die vuur en die hout, maar waar is die skaap vir die brandoffer?” 8 Hierop het Abraham gesê: “God sal self die skaap vir die brandoffer voorsien, my seun.” En hulle twee het saam verder geloop. 9 Uiteindelik het hulle die plek bereik wat die ware God hom aangewys het, en Abraham het daar ’n altaar gebou en die hout reggesit en sy seun Isak se hande en voete gebind en hom op die altaar bo-op die hout gesit. 10 Toe het Abraham sy hand uitgesteek en die slagmes geneem om sy seun dood te maak. 11 Maar Jehovah se engel het uit die hemel na hom begin roep en gesê: “Abraham, Abraham!” waarop hy geantwoord het: “Hier is ek!” 12 En hy het gesê: “Moenie jou hand teen die seun uitsteek nie en moet hoegenaamd niks aan hom doen nie, want nou weet ek dat jy godvresend is, deurdat jy jou seun, jou enigste, nie van my teruggehou het nie.” 13 Daarop het Abraham sy oë opgeslaan en gekyk, en daar, ’n entjie voor hom, was ’n ram wat aan sy horings in ’n ruigte vasgevang was. Toe het Abraham gegaan en die ram geneem en dit as ’n brandoffer in die plek van sy seun geoffer. 14 En Abraham het daardie plek Jehovah-Jireh begin noem. Daarom is dit vandag gebruiklik om te sê: “Op die berg van Jehovah sal daar voorsien word.” 15 En Jehovah se engel het vir die tweede keer uit die hemel na Abraham geroep 16 en gesê: “‘Ek sweer by myself’, is die woord van Jehovah, ‘omdat jy hierdie ding gedoen het en jy jou seun, jou enigste, nie teruggehou het nie, 17 sal ek jou gewis seën en sal ek jou saad gewis vermeerder soos die sterre van die hemel en soos die sandkorrels wat aan die seestrand is; en jou saad sal die poort van sy vyande in besit neem. 18 En deur middel van jou saad sal al die nasies van die aarde hulleself gewis seën omdat jy na my stem geluister het.’”









^ (Gen. 18:20-33) Toe het Jehovah gesê: “Die klaaggeroep oor Sodom en Gomorʹra, ja, dit is hard, en hulle sonde, ja, dit is baie swaar. 21 Ek is vasbeslote om af te gaan sodat ek kan sien of hulle werklik optree volgens die geroep wat daaroor by my gekom het, en so nie, dan kan ek dit te wete kom.” 22 Op dié tydstip het die manne daarvandaan weggedraai en na Sodom vertrek; maar wat Jehovah betref, hy het steeds voor Abraham gestaan. 23 Toe het Abraham nader gekom en begin sê: “Sal u werklik die regverdige saam met die goddelose wegvee? 24 Gestel daar is vyftig regverdiges binne-in die stad. Sal u hulle dan wegvee en die plek nie vergewe ter wille van die vyftig regverdiges wat daarin is nie? 25 Dit is ondenkbaar van u dat u op hierdie manier handel om die regverdige saam met die goddelose dood te maak, sodat dit met die regverdige moet gaan soos met die goddelose! Dit is ondenkbaar van u. Sal die Regter van die hele aarde nie doen wat reg is nie?” 26 Toe het Jehovah gesê: “As ek in Sodom vyftig regverdiges binne-in die stad vind, sal ek die hele plek ter wille van hulle vergewe.” 27 Maar Abraham het geantwoord en gesê: “Asseblief, kyk, ek het dit op my geneem om met Jehovah te praat, hoewel ek stof en as is. 28 Gestel dat daar aan die vyftig regverdiges vyf sou ontbreek. Sal u die hele stad weens die vyf verwoes?” Hierop het hy gesê: “Ek sal dit nie verwoes as ek vyf-en-veertig daar vind nie.” 29 Maar hy het weer eens verder met hom gepraat en gesê: “Gestel daar word veertig gevind.” En hy het gesê: “Ek sal dit ter wille van die veertig nie doen nie.” 30 Maar hy het verder gesê: “Mag Jehovah se toorn asseblief tog nie ontvlam nie, maar laat my verder praat: Gestel daar word dertig gevind.” En hy het gesê: “Ek sal dit nie doen as ek dertig daar vind nie.” 31 Maar hy het nog verder gesê: “Asseblief tog, kyk, ek het dit op my geneem om met Jehovah te praat: Gestel daar word twintig gevind.” En hy het gesê: “Ek sal dit ter wille van die twintig nie verwoes nie.” 32 Ten slotte het hy gesê: “Mag Jehovah se toorn asseblief tog nie ontvlam nie, maar laat my nog hierdie een keer praat: Gestel daar word tien gevind.” En hy het gesê: “Ek sal dit ter wille van die tien nie verwoes nie.” 33 Toe het Jehovah weggegaan nadat hy opgehou het om met Abraham te praat, en Abraham het na sy plek teruggekeer.



^ (Gen. 19:1-29) En die twee engele het teen die aand by Sodom aangekom, en Lot het in die poort van Sodom gesit. Toe Lot hulle sien, het hy opgestaan om hulle tegemoet te gaan en hom met sy gesig na die aarde neergebuig. 2 En hy het gesê: “Asseblief tog my here, draai asseblief uit na die huis van julle kneg en bly die nag oor en laat julle voete was. Dan moet julle vroeg opstaan en verder reis.” Hierop het hulle gesê: “Nee, maar ons sal op die openbare plein oornag.” 3 Maar hy het by hulle aangedring, sodat hulle na hom toe uitgedraai en in sy huis gekom het. Toe het hy vir hulle ’n feesmaal klaargemaak, en hy het ongesuurde koeke gebak, en hulle het geëet. 4 Voordat hulle kon gaan lê, het die manne van die stad, die manne van Sodom, die huis omsingel, seun sowel as ou man, die hele volk in een oproerige skare. 5 En hulle het na Lot bly roep en vir hom gesê: “Waar is die manne wat vanaand by jou gekom het? Bring hulle na ons toe uit sodat ons met hulle gemeenskap kan hê.” 6 Uiteindelik het Lot na hulle toe uitgegaan, by die ingang, maar hy het die deur agter hom gesluit. 7 Toe het hy gesê: “Asseblief, my broers, moenie sleg optree nie. 8 Asseblief tog, kyk, ek het twee dogters wat nog nooit met ’n man gemeenskap gehad het nie. Laat ek hulle asseblief na julle toe uitbring. Doen dan met hulle wat goed is in julle oë. Moet net nie iets aan hierdie manne doen nie, want daarom het hulle onder die skaduwee van my dak gekom.” 9 Hierop het hulle gesê: “Staan terug!” En hulle het bygevoeg: “Hierdie enkeling het hierheen gekom om as ’n vreemdeling te woon en tog wil hy die regter speel. Nou gaan ons erger dinge aan jou doen as aan hulle.” En hulle het met mening teen die man, teen Lot, begin druk en nader gekom om die deur oop te breek. 10 Toe het die manne hulle hande uitgesteek en Lot na hulle toe ingebring, in die huis, en hulle het die deur gesluit. 11 Maar hulle het die manne wat by die ingang van die huis was, met blindheid geslaan, van die geringste tot die grootste, sodat hulle hulle moeg gemaak het met die gesoek na die ingang. 12 Toe het die manne vir Lot gesê: “Het jy enigiemand anders hier? ’n Skoonseun en jou seuns en jou dogters en almal wat joune is in die stad, bring hulle uit die plek uit! 13 Want ons gaan hierdie plek verwoes, omdat die geroep teen hulle hard geword het voor Jehovah, sodat Jehovah ons gestuur het om die stad te verwoes.” 14 Lot het derhalwe uitgegaan en met sy skoonseuns begin praat wat sy dogters sou neem, en hy het bly sê: “Staan op! Gaan uit hierdie plek uit, want Jehovah gaan die stad verwoes!” Maar in die oë van sy skoonseuns was hy soos iemand wat ’n grap maak. 15 Toe die dag egter begin breek, het die engele sterk by Lot aangedring en gesê: “Staan op! Neem jou vrou en jou twee dogters wat hulle hier bevind, sodat jy nie in die oortreding van die stad weggevee word nie!” 16 Toe hy bly talm, het die manne, omdat Jehovah medelye met hom gehad het, sy hand en die hand van sy vrou en die hand van sy twee dogters gegryp, en hulle het hom uitgebring en hom buite die stad laat staan. 17 Die oomblik toe hulle hulle na die buitewyke uitgebring het, het hy begin sê: “Vlug ter wille van jou siel! Moenie agter jou kyk nie en moet nêrens in die hele Distrik stilstaan nie! Vlug na die bergstreek, sodat jy nie weggevee word nie!” 18 Toe het Lot vir hulle gesê: “Asseblief tog nie dit nie, Jehovah! 19 Kyk tog, u kneg het guns in u oë gevind sodat u u liefderyke goedhartigheid groot maak, wat u aan my bewys het om my siel in die lewe te hou, maar ek—ek is nie in staat om na die bergstreek te vlug nie, uit vrees dat rampspoed naby my sal bly en ek beslis sal sterf. 20 Kyk tog, hierdie stad is naby om daarheen te vlug en dit is klein. Mag ek asseblief daarheen vlug—is dit nie klein nie?—en my siel sal bly lewe.” 21 Toe het hy vir hom gesê: “Kyk, ek neem jou ook hierin in aanmerking, deur nie die stad te verwoes waarvan jy gepraat het nie. 22 Maak gou! Vlug daarheen, want ek kan niks doen voordat jy daar aankom nie!” Daarom het hy die stad Soar genoem. 23 Die son het oor die land opgegaan toe Lot by Soar aankom. 24 Toe het Jehovah swael en vuur van Jehovah, uit die hemel, op Sodom en op Gomorʹra laat reën. 25 En hy het voortgegaan om hierdie stede te verwoes, ja, die hele Distrik en al die inwoners van die stede en die plante van die grond. 26 En sy vrou het agter hom begin omkyk, en sy het ’n soutpilaar geword. 27 En Abraham het die oggend vroeg na die plek gegaan waar hy voor Jehovah gestaan het. 28 Toe het hy afgekyk in die rigting van Sodom en Gomorʹra en in die rigting van die hele land van die Distrik en dit aanskou. En kyk, dik rook het van die land opgestyg soos die dik rook van ’n droogoond! 29 En toe God die stede van die Distrik vernietig het, het God aan Abraham gedink deurdat hy stappe gedoen het om Lot uit die verwoesting weg te stuur toe hy die stede verwoes het waar Lot gewoon het.









^ (Gen. 24:1-67) En Abraham was oud, gevorderd in jare; en Jehovah het Abraham in alles geseën. 2 Abraham het derhalwe vir sy kneg, die oudste van sy huis, wat in beheer was van alles wat hy gehad het, gesê: “Sit asseblief jou hand onder my dy, 3 aangesien ek jou moet laat sweer by Jehovah, die God van die hemel en die God van die aarde, dat jy nie vir my seun ’n vrou sal neem uit die dogters van die Kanaäniete onder wie ek woon nie, 4 maar dat jy na my land en na my familielede sal gaan en beslis vir my seun, vir Isak, ’n vrou sal neem.” 5 Die kneg het egter vir hom gesê: “Sê nou die vrou wil nie saam met my na hierdie land kom nie? Moet ek u seun dan vir seker terugneem na die land waaruit u weggetrek het?” 6 Hierop het Abraham vir hom gesê: “Sorg dat jy nie my seun daarheen terugneem nie. 7 Jehovah, die God van die hemel, wat my uit my vader se huis en uit die land van my familielede geneem het en wat met my gepraat het en wat vir my gesweer en gesê het: ‘Aan jou saad gaan ek hierdie land gee’, hy sal sy engel voor jou uit stuur, en jy sal beslis van daar vir my seun ’n vrou neem. 8 Maar as die vrou nie saam met jou wil kom nie, dan sal jy vry wees van hierdie eed aan my. Jy moet net nie my seun daarheen terugneem nie.” 9 Daarop het die kneg sy hand onder die dy van sy heer Abraham gesit en vir hom gesweer in verband met hierdie saak. 10 En die kneg het tien kamele van die kamele van sy heer geneem en met allerhande goeie dinge van sy heer in sy hand gegaan. Toe het hy opgestaan en na Mesopotaʹmië, na die stad van Nahor, vertrek. 11 Uiteindelik het hy die kamele laat neerkniel buite die stad by ’n waterput, teen die aand, ongeveer die tyd dat die vroue wat water skep, gewoonlik uitgaan. 12 En hy het gesê: “Jehovah, die God van my heer Abraham, laat dit asseblief vandag voor my gebeur en bewys liefderyke goedhartigheid aan my heer Abraham. 13 Kyk, ek staan by ’n waterfontein, en die dogters van die manne van die stad kom uit om water te skep. 14 Dit moet gebeur dat die jong vrou vir wie ek sal sê: ‘Laat asseblief jou waterkruik sak sodat ek kan drink’, en wat inderdaad sal sê: ‘Drink, en ek sal ook u kamele water gee’, sy is die een wat u vir u kneg, vir Isak, moet bestem; en laat my hieraan weet dat u lojale liefde aan my heer bewys het.” 15 Wel, nog voordat hy klaar gepraat het, kyk, toe het Rebekka uitgekom, wat vir Beʹtuel, die seun van Milka, die vrou van Nahor, Abraham se broer, gebore is, en haar waterkruik was op haar skouer. 16 En die jong vrou was baie aantreklik in voorkoms, ’n maagd, en nog geen man het met haar geslagsgemeenskap gehad nie; en sy het na die fontein afgegaan en haar waterkruik begin vol maak en toe opgekom. 17 Die kneg het haar dadelik tegemoetgehardloop en gesê: “Gee my asseblief ’n slukkie water uit jou kruik.” 18 En sy het gesê: “Drink, my heer.” Daarop het sy gou haar kruik op haar hand laat sak en hom laat drink. 19 Toe sy hom klaar laat drink het, het sy gesê: “Ook vir u kamele sal ek water skep totdat hulle klaar gedrink het.” 20 En sy het haar kruik gou in die drinkbak leeggemaak en telkens weer na die put gehardloop om water te skep, en sy het vir al sy kamele bly skep. 21 Die hele tyd het die man haar met verwondering aangestaar, terwyl hy stilgebly het sodat hy kon weet of Jehovah sy reis suksesvol gemaak het of nie. 22 Toe die kamele klaar gedrink het, het die man ’n goue neusring van ’n halfsikkel in gewig geneem en twee armbande vir haar hande, tien sikkels goud was hulle gewig, 23 en hy het gesê: “Wie se dogter is jy? Vertel my asseblief. Is daar in die huis van jou vader vir ons plek om te oornag?” 24 Daarop het sy vir hom gesê: “Ek is die dogter van Beʹtuel, die seun van Milka, wat sy vir Nahor gebaar het.” 25 En sy het verder vir hom gesê: “Daar is strooi sowel as baie voer by ons, ook plek om te oornag.” 26 En die man het gebuig en hom neergewerp voor Jehovah 27 en gesê: “Mag Jehovah geloof word, die God van my heer Abraham, wat sy liefderyke goedhartigheid en sy trou teenoor my heer nie nagelaat het nie. Op my pad het Jehovah my na die huis van die broers van my heer gelei.” 28 En die jong vrou het gehardloop en die huisgesin van haar moeder van hierdie dinge vertel. 29 En Rebekka het ’n broer gehad en sy naam was Laban. Toe het Laban na die man toe gehardloop wat buite by die fontein was. 30 En toe hy die neusring en die armbande aan die hande van sy suster sien en die woorde van sy suster Rebekka hoor, wat sê: “So het die man vir my gesê”, het hy na die man toe gegaan, en kyk, hy het by die kamele by die fontein gestaan. 31 Hy het dadelik gesê: “Kom, o geseënde van Jehovah. Waarom bly jy hier buite staan, terwyl ek die huis gereedgemaak en plek vir die kamele gemaak het?” 32 Daarop het die man in die huis ingekom, en hy het die kamele afgesaal en vir die kamele strooi en voer gegee, en water om sy voete te was en die voete van die manne wat by hom was. 33 Toe is hy iets te ete voorgesit, maar hy het gesê: “Ek sal nie eet voordat ek oor my sake gepraat het nie.” Hy het derhalwe gesê: “Praat!” 34 Toe het hy gesê: “Ek is Abraham se kneg. 35 En Jehovah het my heer baie geseën deurdat hy hom steeds groter maak en hom skape en beeste en silwer en goud en diensknegte en diensmeisies en kamele en esels gee. 36 Verder het Sara, die vrou van my heer, vir my heer ’n seun gebaar nadat sy oud geword het; en hy sal hom alles gee wat hy het. 37 En my heer het my laat sweer en gesê: ‘Jy moenie vir my seun ’n vrou neem uit die dogters van die Kanaäniete in wie se land ek woon nie. 38 Nee, maar jy moet na die huis van my vader en na my familie gaan, en jy moet ’n vrou vir my seun neem.’ 39 Maar ek het vir my heer gesê: ‘Sê nou die vrou wil nie saam met my kom nie?’ 40 Toe het hy vir my gesê: ‘Jehovah, voor wie ek gewandel het, sal sy engel saam met jou stuur en sal beslis jou weg suksesvol maak; en jy moet vir my seun ’n vrou neem uit my familie en uit die huis van my vader. 41 Dan sal jy vry wees van die verpligting teenoor my weens die eed, wanneer jy by my familie kom, en as hulle haar nie vir jou wil gee nie, dan sal jy vry wees van die verpligting teenoor my weens die eed.’ 42 “Toe ek vandag by die fontein kom, het ek gesê: ‘Jehovah, die God van my heer Abraham, as u werklik die weg waarop ek gaan, suksesvol maak, 43 kyk, ek staan by ’n waterfontein. Dit moet gebeur dat die meisie wat uitkom om water te skep vir wie ek dan sal sê: “Laat my asseblief ’n bietjie water uit jou kruik drink”, 44 en wat inderdaad vir my sal sê: “Drink u, en ek sal ook water vir u kamele skep”, sy is die vrou wat Jehovah vir die seun van my heer bestem het.’ 45 “Nog voordat ek in my hart klaar gepraat het, kyk, daar het Rebekka uitgekom, met haar kruik op haar skouer; en sy het na die fontein afgegaan en water begin skep. Toe het ek vir haar gesê: ‘Laat my asseblief drink.’ 46 Daarop het sy gou haar kruik van haar laat afsak en gesê: ‘Drink, en ek sal ook u kamele water gee.’ Toe het ek gedrink, en sy het ook die kamele water gegee. 47 Daarna het ek haar gevra en gesê: ‘Wie se dogter is jy?’ waarop sy gesê het: ‘Die dogter van Beʹtuel, die seun van Nahor, wat Milka vir hom gebaar het.’ Toe het ek die neusring aan haar neus en die armbande aan haar hande gesit. 48 En ek het gebuig en my neergewerp voor Jehovah en Jehovah, die God van my heer Abraham, geloof, wat my op die ware weg gelei het om die dogter van die broer van my heer vir sy seun te neem. 49 En as julle dan nou liefderyke goedhartigheid en trou teenoor my heer bewys, sê vir my; maar so nie, sê vir my, sodat ek na die regter- of na die linkerkant kan draai.” 50 Toe het Laban en Beʹtuel geantwoord en gesê: “Van Jehovah het hierdie saak uitgegaan. Ons kan nie goed of kwaad met jou spreek nie. 51 Hier is Rebekka voor jou. Neem haar en gaan, en laat haar ’n vrou word vir die seun van jou heer, net soos Jehovah gesê het.” 52 En toe Abraham se kneg hulle woorde gehoor het, het hy hom dadelik op die aarde voor Jehovah neergewerp. 53 En die kneg het begin om silwervoorwerpe en goue voorwerpe en klere uit te haal en dit vir Rebekka te gee; en hy het keurige dinge vir haar broer en vir haar moeder gegee. 54 Daarna het hulle geëet en gedrink, hy en die manne wat by hom was, en hulle het daar oornag en in die oggend opgestaan. Toe het hy gesê: “STUUR my weg na my heer toe.” 55 Hierop het haar broer en haar moeder gesê: “Laat die jong vrou ten minste tien dae by ons bly. Daarna kan sy gaan.” 56 Maar hy het vir hulle gesê: “Moet my nie ophou nie, aangesien Jehovah my weg suksesvol gemaak het. Stuur my weg, sodat ek na my heer toe kan gaan.” 57 Toe het hulle gesê: “Laat ons die jong vrou roep en uit haar mond verneem.” 58 Toe het hulle Rebekka geroep en vir haar gesê: “Sal jy saam met hierdie man gaan?” En sy het gesê: “Ek is bereid om te gaan.” 59 Daarop het hulle hulle suster Rebekka en haar versorgster en Abraham se kneg en sy manne weggestuur. 60 En hulle het Rebekka begin seën en vir haar gesê: “O ons suster, mag jy duisende maal tienduisend word, en mag jou saad die poort van sy haters in besit neem.” 61 Daarna het Rebekka en haar dienaresse opgestaan en op die kamele gery en die man gevolg; en die kneg het Rebekka geneem en vertrek. 62 En Isak het van die pad af gekom wat na Beër-Lahai-Roï gaan, want hy het in die land van die Negeb gewoon. 63 En Isak het omstreeks die tyd dat dit aand word, buite rondgeloop om in die veld te peins. Toe het hy sy oë opgeslaan en gesien, en kyk, daar het kamele aangekom! 64 Toe Rebekka haar oë opslaan, het sy Isak gesien en vinnig van die kameel afgegly. 65 Daarop het sy vir die kneg gesê: “Wie is daardie man daar wat ons in die veld tegemoetloop?” en die kneg het gesê: “Dit is my heer.” En sy het ’n kopdoek geneem en haar bedek. 66 En die kneg het vir Isak alles vertel wat hy gedoen het. 67 Daarna het Isak haar in die tent van sy moeder Sara ingebring. So het hy Rebekka geneem, en sy het sy vrou geword; en hy het haar liefgekry, en Isak het vertroosting gevind ná die verlies van sy moeder.









^ (Gen. 25:20-34) En Isak was veertig jaar oud toe hy Rebekka, die dogter van Beʹtuel, die Siriër van Paddan-Aram, die suster van Laban, die Siriër, as vrou geneem het. 21 En Isak het Jehovah veral vir sy vrou dringend bly versoek, omdat sy onvrugbaar was; en Jehovah het sy dringende versoeke aangehoor, en sy vrou Rebekka het swanger geword. 22 En die seuns binne-in haar het met mekaar begin worstel, sodat sy gesê het: “As dit is hoe dit gaan, waarom lewe ek dan?” Daarop het sy Jehovah gaan raadpleeg. 23 En Jehovah het vir haar gesê: “Twee nasies is in jou moederskoot, en twee volksgroepe sal uit jou liggaam geskei word; en die een volksgroep sal sterker wees as die ander volksgroep, en die oudste sal die jongste dien.” 24 Geleidelik is haar dae vervul om geboorte te gee, en kyk! ’n tweeling was in haar moederskoot. 25 Toe het die eerste uitgekom, geheel en al rooi soos ’n ampskleed van hare; daarom het hulle hom Esau genoem. 26 En daarna het sy broer uitgekom en sy hand het aan die hakskeen van Esau vasgehou; daarom is hy Jakob genoem. En Isak was sestig jaar oud toe sy aan hulle geboorte gegee het. 27 En die seuns het groter geword, en Esau het ’n man geword wat geweet het hoe om te jag, ’n man van die veld, maar Jakob ’n onberispelike man wat in tente gewoon het. 28 En Isak was lief vir Esau, want dit het wildsvleis in sy mond beteken, terwyl Rebekka Jakob liefgehad het. 29 Eenkeer was Jakob besig om ’n gereg te kook toe Esau uit die veld gekom het en hy moeg was. 30 Toe het Esau vir Jakob gesê: “Gee my asseblief gou ’n sluk van die rooi goed—die rooi goed daar, want ek is moeg!” Daarom is hy Edom genoem. 31 Hierop het Jakob gesê: “Verkoop eers jou eersgeboortereg aan my!” 32 En Esau het verder gesê: “Kyk, ek gaan tog sterf, en van watter nut is ’n geboortereg dan vir my?” 33 En Jakob het bygevoeg: “Sweer eers vir my!” En hy het vir hom gesweer en sy eersgeboortereg aan Jakob verkoop. 34 En Jakob het vir Esau brood en die lensiegereg gegee, en hy het geëet en gedrink. Toe het hy opgestaan en weggegaan. So het Esau die geboortereg verag.



^ (Gen. 27:1-46) En toe Isak oud was en sy oë te swak was om te sien, het hy sy oudste seun Esau geroep en vir hom gesê: “My seun!” waarop hy vir hom gesê het: “Hier is ek!” 2 En hy het gesê: “Kyk tog, ek het oud geword. Ek weet nie die dag van my dood nie. 3 Neem dan nou asseblief jou toerusting, jou pylkoker en jou boog, en gaan uit na die veld en jag ’n stuk wild vir my. 4 Maak dan vir my ’n smaaklike gereg soos ek daarvan hou en bring dit vir my en laat my tog eet, sodat my siel jou kan seën voordat ek sterf.” 5 Maar Rebekka het geluister terwyl Isak met sy seun Esau gepraat het. En Esau het na die veld uitgegaan om wild te jag en dit in te bring. 6 En Rebekka het vir haar seun Jakob gesê: “Kyk, ek het jou vader nou net met jou broer Esau hoor praat en sê: 7 ‘Bring vir my ’n stuk wild en maak vir my ’n smaaklike gereg en laat my tog eet, sodat ek jou voor my dood voor Jehovah kan seën.’ 8 My seun, luister dan nou na my stem in wat ek jou beveel. 9 Gaan asseblief na die kudde en gaan haal vir my daar twee boklammers, goeies, sodat ek daarvan ’n smaaklike gereg kan maak vir jou vader soos hy daarvan hou. 10 Dan moet jy dit na jou vader toe neem en hy moet dit eet, sodat hy jou voor sy dood kan seën.” 11 En Jakob het vir sy moeder Rebekka gesê: “Maar my broer Esau is ’n harige man en ek is ’n gladde man. 12 Sê nou my vader voel aan my? Dan sal ek beslis in sy oë word soos een wat die spot dryf, en ek sal beslis ’n vloek oor my bring en nie ’n seën nie.” 13 Hierop het sy moeder vir hom gesê: “Laat die vloek wat vir jou bedoel is, op my wees, my seun. Luister net na my stem en gaan haal hulle vir my.” 14 Toe het hy hulle gaan haal en na sy moeder toe gebring, en sy moeder het ’n smaaklike gereg gemaak soos sy vader daarvan hou. 15 Daarna het Rebekka klere van haar oudste seun Esau geneem, die begeerlikste wat by haar in die huis was, en dit vir haar jongste seun Jakob aangetrek. 16 En die velle van die boklammers het sy op sy hande en op die haarlose deel van sy nek gesit. 17 Toe het sy die smaaklike gereg en die brood wat sy gemaak het, in die hand van haar seun Jakob gegee. 18 En hy het na sy vader toe gegaan en gesê: “My vader!” waarop hy gesê het: “Hier is ek! Wie is jy, my seun?” 19 En Jakob het vir sy vader gesê: “Ek is Esau, u eersgeborene. Ek het gedoen net soos u vir my gesê het. Rig u asseblief op. Kom sit en eet van my wildsvleis, sodat u siel my kan seën.” 20 Daarop het Isak vir sy seun gesê: “Hoe is dit dat jy dit so gou gevind het, my seun?” En hy het gesê: “Omdat Jehovah u God my dit laat teëkom het.” 21 Toe het Isak vir Jakob gesê: “Kom asseblief nader sodat ek aan jou kan voel, my seun, dat ek kan weet of jy werklik my seun Esau is of nie.” 22 Toe het Jakob nader gekom na sy vader Isak toe, en hy het aan hom gevoel, waarna hy gesê het: “Die stem is die stem van Jakob, maar die hande is die hande van Esau.” 23 En hy het hom nie herken nie, omdat sy hande harig was soos die hande van sy broer Esau. Hy het hom derhalwe geseën. 24 Daarna het hy gesê: “Is jy werklik my seun Esau?” waarop hy gesê het: “Ek is.” 25 Toe het hy gesê: “Bring dit vir my nader, dat ek van die wildsvleis van my seun kan eet, sodat my siel jou kan seën.” Daarop het hy dit vir hom nader gebring, en hy het begin eet, en hy het vir hom wyn gebring, en hy het begin drink. 26 Toe het sy vader Isak vir hom gesê: “Kom asseblief nader en soen my, my seun.” 27 En hy het nader gekom en hom gesoen, en hy kon die geur van sy klere ruik. En hy het hom geseën en gesê: “Kyk, die geur van my seun is soos die geur van die veld wat Jehovah geseën het. 28 En mag die ware God jou die dou van die hemel gee en die vrugbare grond van die aarde en ’n oorvloed van graan en nuwe wyn. 29 Laat volke jou dien en laat volksgroepe laag voor jou buig. Word meester oor jou broers, en laat die seuns van jou moeder laag voor jou buig. Mag almal wat jou vervloek, vervloek wees, en mag almal wat jou seën, geseënd wees.” 30 En net toe Isak Jakob klaar geseën het, ja, toe Jakob skaars van die aangesig van sy vader Isak af weggegaan het, het sy broer Esau van die jag af teruggekom. 31 En ook hy het ’n smaaklike gereg gemaak. Toe het hy dit na sy vader toe gebring en vir sy vader gesê: “Laat my vader opstaan en van sy seun se wildsvleis eet, sodat u siel my kan seën.” 32 Hierop het sy vader Isak vir hom gesê: “Wie is jy?” waarop hy gesê het: “Ek is u seun, u eersgeborene, Esau.” 33 En Isak het gesidder en erg begin bewe en toe gesê: “Wie is dit dan wat wild gejag en dit vir my gebring het, sodat ek van alles geëet het voordat jy ingekom het en ek hom geseën het? Geseënd sal hy ook wees!” 34 Toe Esau sy vader se woorde hoor, het hy op ’n baie harde en bitter toon begin uitroep en vir sy vader gesê: “Seën my, ja, ook my, my vader!” 35 Maar hy het gesê: “Jou broer het gekom met bedrog sodat hy die seën kon ontvang wat vir jou bedoel was.” 36 Hierop het hy gesê: “Is dit nie waarom hy Jakob genoem word nie, omdat hy my nou al twee keer verdring het? My geboortereg het hy alreeds geneem, en kyk, nou het hy my seën geneem!” Toe het hy bygevoeg: “Het u nie vir my ’n seën oorgehou nie?” 37 Maar Isak het Esau geantwoord en verder gesê: “Kyk, ek het hom as meester oor jou aangestel, en al sy broers het ek hom as knegte gegee, en graan en nuwe wyn het ek vir sy onderhoud geskenk, en wat kan ek dan nog vir jou doen, my seun?” 38 Toe het Esau vir sy vader gesê: “Het u net een seën, my vader? Seën my, ja, ook my, my vader!” Daarop het Esau sy stem verhef en in trane uitgebars. 39 Toe het sy vader Isak hom geantwoord en gesê: “Kyk, ver van die vrugbare grond van die aarde sal jou woonplek gevind word, en ver van die dou van die hemel daar bo. 40 En van jou swaard sal jy lewe, en jou broer sal jy dien. Maar wanneer jy rusteloos raak, sal jy inderdaad sy juk van jou nek afbreek.” 41 Esau was Jakob egter vyandiggesind weens die seën waarmee sy vader hom geseën het, en Esau het in sy hart bly sê: “Die dae van die routyd oor my vader kom nader. Daarna gaan ek my broer Jakob doodmaak.” 42 Toe die woorde van haar oudste seun Esau aan Rebekka vertel word, het sy dadelik gestuur en haar jongste seun Jakob laat roep en vir hom gesê: “Kyk! Jou broer Esau troos hom met betrekking tot jou—om jou dood te maak. 43 My seun, luister dan nou na my stem en staan op, vlug na my broer Laban in Haran. 44 En jy moet ’n aantal dae by hom woon totdat die woede van jou broer bedaar, 45 totdat die toorn van jou broer van jou wyk en hy vergeet het wat jy hom aangedoen het. En ek sal beslis stuur en jou daarvandaan laat haal. Waarom moet ek op een dag ook van julle al twee beroof word?” 46 Daarna het Rebekka vir Isak bly sê: “Ek het ’n afsku gekry van my lewe weens die dogters van Het. As Jakob ooit ’n vrou neem uit die dogters van Het soos dié uit die dogters van die land, watter nut het die lewe dan vir my?”









^ (Gen. 29:1-30) Daarna het Jakob sy voete gelig en na die land van die Oosterlinge voortgereis. 2 En hy het gesien, en kyk, daar was ’n put in die veld en kyk, drie troppe skape het daarby gelê, want uit daardie put het hulle gewoonlik die troppe water gegee; en daar was ’n groot klip op die opening van die put. 3 Wanneer al die troppe daar versamel is, het hulle die klip van die opening van die put weggerol en die kleinvee water gegee, waarna hulle die klip weer op sy plek op die opening van die put gesit het. 4 En Jakob het vir hulle gesê: “My broers, van waar is julle?” waarop hulle gesê het: “Ons is van Haran.” 5 Toe het hy vir hulle gesê: “Ken julle vir Laban, die kleinseun van Nahor?” waarop hulle gesê het: “Ons ken hom.” 6 Hierop het hy vir hulle gesê: “Gaan dit goed met hom?” Toe het hulle gesê: “Dit gaan goed. En hier kom sy dogter Ragel met die skape!” 7 En hy het gesê: “Kyk, die dag is nog lank. Dit is nie die tyd om die kuddes te versamel nie. GEE die skape water en gaan dan en laat hulle wei.” 8 Hierop het hulle gesê: “Ons mag dit nie doen voordat al die troppe versamel is en hulle die klip van die opening van die put wegrol nie. Dan moet ons die skape water gee.” 9 Terwyl hy nog met hulle gepraat het, het Ragel gekom met die skape wat aan haar vader behoort het, want sy was ’n herderin. 10 En toe Jakob Ragel, die dogter van Laban, sy moeder se broer, sien en die skape van Laban, sy moeder se broer, het Jakob onmiddellik nader gegaan en die klip van die opening van die put weggerol en die skape van Laban, sy moeder se broer, water gegee. 11 Toe het Jakob Ragel gesoen en sy stem verhef en in trane uitgebars. 12 En Jakob het Ragel begin vertel dat hy die broer van haar vader is en dat hy die seun van Rebekka is. En sy het gehardloop en haar vader gaan vertel. 13 En toe Laban die berig hoor oor Jakob, die seun van sy suster, het hy hom tegemoetgehardloop. Toe het hy hom omhels en hom gesoen en hom in sy huis ingebring. En hy het al hierdie dinge vir Laban begin vertel. 14 Daarna het Laban vir hom gesê: “Jy is waarlik my been en my vlees.” En hy het ’n volle maand by hom gebly. 15 Daarna het Laban vir Jakob gesê: “Is jy my broer, en moet jy my verniet dien? Sê my: Wat moet jou loon wees?” 16 En Laban het twee dogters gehad. Die naam van die oudste was Lea, en die naam van die jongste Ragel. 17 Maar die oë van Lea het geen glans gehad nie, terwyl Ragel pragtig van gestalte en pragtig van gelaat geword het. 18 En Jakob was verlief op Ragel. Daarom het hy gesê: “Ek is bereid om u sewe jaar te dien vir Ragel, u jongste dogter.” 19 Hierop het Laban gesê: “Dit is beter dat ek haar aan jou gee as dat ek haar aan ’n ander man gee. Bly by my.” 20 En Jakob het sewe jaar vir Ragel gedien, maar weens sy liefde vir haar was dit soos ’n paar dae in sy oë. 21 Daarna het Jakob vir Laban gesê: “Gee my vrou, want my dae is om, en laat ek met haar gemeenskap hê.” 22 Daarop het Laban al die mense van die plek versamel en ’n feesmaal klaargemaak. 23 Maar gedurende die aand het hy sy dogter Lea geneem en haar na hom toe gebring sodat hy met haar gemeenskap kon hê. 24 Ook het Laban sy diensmeisie Silpa aan haar, ja, aan sy dogter Lea, as ’n diensmeisie gegee. 25 En in die oggend, kyk, dit was Lea! Gevolglik het hy vir Laban gesê: “Wat het u my aangedoen? Was dit nie vir Ragel dat ek by u in diens was nie? Waarom het u my dan bedrieg?” 26 Hierop het Laban gesê: “Dit is in ons plek nie gebruiklik om so te maak nie, om die jonger vrou voor die eersgeborene te gee nie. 27 Vier die volle week van hierdie vrou. Daarna sal hierdie ander vrou ook aan jou gegee word vir die diens waarmee jy nog sewe jaar by my kan dien.” 28 Gevolglik het Jakob dit gedoen en die volle week van dié vrou gevier, waarna hy hom sy dogter Ragel as vrou gegee het. 29 Daarbenewens het Laban sy diensmeisie Bilha aan sy dogter Ragel as haar diensmeisie gegee. 30 Toe het hy ook met Ragel gemeenskap gehad en ook aan Ragel meer liefde betoon as aan Lea, en hy was nog sewe jaar by hom in diens.









^ (Gen. 30:1-26) Toe Ragel sien dat sy vir Jakob geen kind gebaar het nie, het Ragel jaloers geword op haar suster en vir Jakob begin sê: “Gee vir my kinders of anders sal ek ’n dooie vrou wees.” 2 Hierop het Jakob se toorn teen Ragel ontvlam en het hy gesê: “Is ek in die plek van God, wat die vrug van die moederskoot van jou teruggehou het?” 3 Toe het sy gesê: “Hier is my slavin Bilha. Hou gemeenskap met haar, sodat sy op my knieë geboorte kan gee en dat ek, ja ek, kinders van haar kan kry.” 4 Daarop het sy haar diensmeisie Bilha vir hom as vrou gegee, en Jakob het met haar gemeenskap gehad. 5 En Bilha het swanger geword en na verloop van tyd vir Jakob ’n seun gebaar. 6 Toe het Ragel gesê: “God het as my regter opgetree en het ook na my stem geluister, sodat hy my ’n seun gegee het.” Daarom het sy hom Dan genoem. 7 En Bilha, Ragel se diensmeisie, het weer eens swanger geword en na verloop van tyd vir Jakob ’n tweede seun gebaar. 8 Toe het Ragel gesê: “Met moeisame worstelinge het ek met my suster geworstel. Ek het ook oorwin!” Daarom het sy hom Nafʹtali genoem. 9 Toe Lea sien dat sy opgehou het met baar, het sy haar diensmeisie Silpa geneem en haar aan Jakob as vrou gegee. 10 Na verloop van tyd het Silpa, Lea se diensmeisie, vir Jakob ’n seun gebaar. 11 Toe het Lea gesê: “Met geluk!” Daarom het sy hom Gad genoem. 12 Daarna het Silpa, Lea se diensmeisie, vir Jakob ’n tweede seun gebaar. 13 Toe het Lea gesê: “Met my geluk! Want die dogters sal my voorwaar gelukkig noem.” Daarom het sy hom Aser genoem. 14 En Ruben het in die dae van die koringoes gaan stap en liefdesappels in die veld gevind. En hy het dit na sy moeder Lea gebring. Toe het Ragel vir Lea gesê: “Gee my asseblief van jou seun se liefdesappels.” 15 Hierop het sy vir haar gesê: “Is dit ’n kleinigheid dat jy my man geneem het, dat jy nou ook my seun se liefdesappels neem?” Toe het Ragel gesê: “Daarom gaan hy vannag by jou lê in ruil vir jou seun se liefdesappels.” 16 Toe Jakob die aand van die veld af kom, het Lea hom tegemoetgegaan en gesê: “Jy gaan met mý gemeenskap hê, want ek het jou regstreeks met my seun se liefdesappels gehuur.” Gevolglik het hy dié nag by haar gaan lê. 17 En God het Lea verhoor, en sy het swanger geword en na verloop van tyd vir Jakob ’n vyfde seun gebaar. 18 Toe het Lea gesê: “God het my ’n huurling se loon gegee, omdat ek my diensmeisie aan my man gegee het.” Daarom het sy hom Isʹsaskar genoem. 19 En Lea het weer eens swanger geword en na verloop van tyd vir Jakob ’n sesde seun gebaar. 20 Toe het Lea gesê: “God het my, ja my, ’n goeie geskenk gegee. Eindelik sal my man my duld, omdat ek vir hom ses seuns gebaar het.” Daarom het sy hom Seʹbulon genoem. 21 En daarna het sy ’n dogter gebaar en haar toe Dina genoem. 22 Uiteindelik het God aan Ragel gedink, en God het haar verhoor deurdat hy haar moederskoot geopen het. 23 En sy het swanger geword en aan ’n seun geboorte gegee. Toe het sy gesê: “God het my smaad weggeneem!” 24 Daarom het sy hom Josef genoem en gesê: “Jehovah voeg vir my nog ’n seun by.” 25 En toe Ragel aan Josef geboorte gegee het, het Jakob onmiddellik vir Laban gesê: “Stuur my weg sodat ek na my plek en na my land kan gaan. 26 Gee my vrouens en my kinders, vir wie ek by u in diens was, sodat ek kan gaan; want u behoort self te weet watter diens ek vir u verrig het.”









^ (Gen. 34:1-31) En Dina, die dogter van Lea, wat sy vir Jakob gebaar het, het gewoonlik uitgegaan om die dogters van die land te besoek. 2 En Sigem, die seun van Hemor, die Hewiet, ’n owerste van die land, het haar gesien en haar toe geneem en by haar gaan lê en haar onteer. 3 En sy siel het Dina, die dogter van Jakob, begin aankleef, en hy het verlief geraak op die jong vrou en het oorredend met die jong vrou bly praat. 4 Uiteindelik het Sigem vir sy vader Hemor gesê: “Kry vir my hierdie jong dame as vrou.” 5 En Jakob het gehoor dat hy sy dogter Dina verontreinig het. En sy seuns was met sy kudde in die veld; en Jakob het stilgebly totdat hulle ingekom het. 6 Later het Hemor, Sigem se vader, na Jakob toe gegaan om met hom te praat. 7 En die seuns van Jakob het van die veld af ingekom die oomblik toe hulle dit hoor; en die manne het gekrenk gevoel en hulle het baie kwaad geword, want hy het ’n skandelike dwaasheid teen Israel begaan deur by Jakob se dogter te gaan lê, terwyl so iets glad nie gedoen behoort te word nie. 8 En Hemor het met hulle gepraat en gesê: “Wat my seun Sigem betref, sy siel is geheg aan julle dogter. Gee haar asseblief aan hom as vrou 9 en gaan huweliksverbintenisse met ons aan. Julle dogters moet julle aan ons gee, en ons dogters moet julle vir julle neem. 10 En julle mag by ons woon, en die land sal tot julle beskikking wees. Woon en dryf handel daarin en vestig julle daarin.” 11 Toe het Sigem vir haar vader en vir haar broers gesê: “Laat my guns in julle oë vind, en wat julle ook al vir my sal sê, dit sal ek gee. 12 Maak die bruidsprys en geskenk wat my opgelê word baie hoog, en ek is bereid om te gee volgens wat julle vir my sê; gee my net die jong dame as vrou.” 13 En Jakob se seuns het Sigem en sy vader Hemor met bedrog begin antwoord, en hulle het so gespreek omdat hy hulle suster Dina verontreinig het. 14 En hulle het vir hulle gesê: “Ons kan onmoontlik so iets doen, om ons suster aan ’n man te gee wat ’n voorhuid het, want dit is ’n smaad vir ons. 15 Ons kan net op hierdie voorwaarde met julle instem, dat julle soos ons word, deurdat almal wat manlik is onder julle, besny word. 16 Dan sal ons beslis ons dogters aan julle gee, en julle dogters sal ons vir ons neem, en ons sal beslis by julle woon en een volk word. 17 Maar as julle nie na ons luister om besny te word nie, dan sal ons ons dogter neem en gaan.” 18 En hulle woorde was goed in die oë van Hemor en in die oë van Sigem, Hemor se seun, 19 en die jong man het nie getalm om aan die voorwaarde te voldoen nie, want hy het behae gehad in Jakob se dogter en hy was die mees geëerde van die hele huis van sy vader. 20 Toe het Hemor en sy seun Sigem na die poort van hulle stad gegaan en met die manne van hulle stad begin praat en gesê: 21 “Hierdie manne is vredeliewend teenoor ons. Laat hulle derhalwe in die land woon en daarin handel dryf, aangesien die land heel uitgestrek voor hulle lê. Hulle dogters kan ons vir ons as vrouens neem en ons dogters kan ons aan hulle gee. 22 Net op hierdie voorwaarde sal die manne met ons instem om by ons te woon, om een volk te word, dat almal wat manlik is onder ons, besny word net soos hulle besny is. 23 Hulle besittings en hulle rykdom en al hulle vee, sal dit dan nie ons s’n wees nie? Laat ons net met hulle instem, sodat hulle by ons kan woon.” 24 Toe het almal wat deur die poort van sy stad uitgaan, na Hemor en sy seun Sigem geluister, en almal wat manlik was, is besny, almal wat deur die poort van sy stad uitgaan. 25 Maar op die derde dag, toe hulle in pyn was, het die twee seuns van Jakob, Siʹmeon en Levi, broers van Dina, elkeen sy swaard geneem en, sonder dat iemand iets vermoed het, na die stad gegaan en almal wat manlik is, doodgemaak. 26 En hulle het Hemor en sy seun Sigem met die skerpte van die swaard doodgemaak. Toe het hulle Dina uit Sigem se huis geneem en uitgegaan. 27 Die ander seuns van Jakob het die dodelik gewonde manne oorval en die stad geplunder, omdat hulle hulle suster verontreinig het. 28 Hulle kleinvee en hulle beeste en hulle esels en wat in die stad was en wat in die veld was, het hulle geneem. 29 En al hulle middele vir lewensonderhoud en al hulle kindertjies en hulle vrouens het hulle gevange weggevoer, sodat hulle alles geplunder het wat in die huise was. 30 Hierop het Jakob vir Siʹmeon en vir Levi gesê: “Julle het my ’n verstoteling gemaak deur my ’n stank vir die inwoners van die land te maak, by die Kanaäniete en die Perissiete; maar ek is min in getal, en hulle sal hulle beslis teen my versamel en my aanval, en ek sal verdelg word, ek en my huis.” 31 Toe het hulle gesê: “Behoort enigiemand ons suster soos ’n prostituut te behandel?”









^ (Gen. 37:1-35) En Jakob het gewoon in die land van die vreemdelingskap van sy vader, in die land Kanaän. 2 Dit is die geskiedenis van Jakob. Toe Josef sewentien jaar oud was, het hy saam met sy broers skape opgepas onder die kleinvee, en omdat hy nog maar ’n seun was, was hy saam met die seuns van Bilha en die seuns van Silpa, die vrouens van sy vader. En Josef het ’n slegte berig oor hulle na sy vader gebring. 3 En Israel het Josef liewer gehad as al sy ander seuns, omdat hy die seun van sy oudag was; en hy het vir hom ’n lang, gestreepte, hempagtige kleed laat maak. 4 Toe sy broers sien dat hulle vader hom liewer het as al sy broers, het hulle hom begin haat, en hulle kon nie op vreedsame wyse met hom praat nie. 5 Later het Josef ’n droom gehad en dit vir sy broers vertel, en hulle het nog meer rede gevind om hom te haat. 6 En hy het vir hulle gesê: “Luister asseblief na hierdie droom wat ek gedroom het. 7 Wel, ons het in die middel van die land gerwe gebind toe my gerf opstaan en ook regop bly staan, en kyk, julle gerwe het rondom gaan staan en hulle voor my gerf neergebuig.” 8 En sy broers het vir hom begin sê: “Gaan jy vir seker koning oor ons wees? of: Gaan jy vir seker oor ons heers?” Toe het hulle opnuut rede gevind om hom te haat oor sy drome en oor sy woorde. 9 Daarna het hy nog ’n ander droom gehad, en hy het dit vir sy broers vertel en gesê: “Kyk, ek het weer eens ’n droom gehad, en kyk, die son en die maan en elf sterre het hulle voor my neergebuig.” 10 Toe het hy dit vir sy vader sowel as sy broers vertel, en sy vader het hom bestraf en vir hom gesê: “Wat beteken hierdie droom wat jy gedroom het? Gaan ek en ook jou moeder en jou broers vir seker kom en ons voor jou na die aarde neerbuig?” 11 En sy broers het jaloers geword op hom, maar sy vader het die woorde bewaar. 12 Sy broers het toe gegaan om die kleinvee van hulle vader naby Sigem te laat wei. 13 Na verloop van tyd het Israel vir Josef gesê: “Jou broers pas die kleinvee naby Sigem op, nie waar nie? Kom, en laat ek jou na hulle toe stuur.” Waarop hy vir hom gesê het: “Hier is ek!” 14 Toe het hy vir hom gesê: “Gaan asseblief. Kyk of dit goed gaan met jou broers en of dit goed gaan met die kleinvee, en bring vir my berig terug.” Daarop het hy hom uit die laagvlakte van Hebron weggestuur, en hy het in die rigting van Sigem gegaan. 15 Later het ’n man hom gevind, en kyk, hy het in die veld rondgedwaal. Toe het die man hom gevra en gesê: “Wat soek jy?” 16 Hierop het hy gesê: “Ek soek my broers. Sê my asseblief: Waar pas hulle die kleinvee op?” 17 En die man het verder gesê: “Hulle het hiervandaan weggetrek, want ek het hulle hoor sê: ‘Laat ons na Dotan gaan.’” Toe het Josef agter sy broers aan gegaan en hulle by Dotan gevind. 18 Wel, hulle het hom van ver af gesien, en voordat hy naby hulle kon kom, het hulle listig teen hom begin saamsweer om hom dood te maak. 19 En hulle het vir mekaar gesê: “Kyk! Hier kom daardie dromer. 20 En kom nou en laat ons hom doodmaak en in een van die waterputte gooi; en ons sal sê dat ’n wrede wilde dier hom verslind het. Laat ons dan sien wat van sy drome sal word.” 21 Toe Ruben dit hoor, het hy hom uit hulle hand probeer verlos. Daarom het hy gesê: “Laat ons sy siel nie doodslaan nie.” 22 En Ruben het verder vir hulle gesê: “Moenie bloed vergiet nie. Gooi hom in hierdie waterput wat in die wildernis is en moenie die hand aan hom slaan nie.” Sy bedoeling was om hom uit hulle hand te verlos sodat hy hom na sy vader toe kon terugbring. 23 En toe Josef by sy broers kom, het hulle Josef se lang kleed uitgetrek, ja, die lang, gestreepte kleed wat hy aangehad het; 24 waarna hulle hom geneem en in die waterput gegooi het. Die put was toe leeg; daar was geen water in nie. 25 Daarna het hulle gaan sit om brood te eet. Toe hulle hulle oë opslaan en kyk, was daar ’n karavaan Ismaeliete wat uit Giʹlead gekom het, en hulle kamele het labdanum en balsem en harsagtige bas gedra, op pad om dit na Egipte af te neem. 26 Hierop het Juda vir sy broers gesê: “Van watter nut sou dit wees as ons ons broer doodmaak en sy bloed bedek? 27 Kom en laat ons hom aan die Ismaeliete verkoop, en laat ons hand nie teen hom wees nie. Hy is darem ons broer, ons vlees.” Toe het hulle na hulle broer geluister. 28 En manne, Midianitiese koopmanne, het verbygekom. Hulle het Josef derhalwe uit die waterput opgetrek en uitgelig en Josef toe aan die Ismaeliete vir twintig silwerstukke verkoop. Hulle het Josef uiteindelik na Egipte gebring. 29 Later het Ruben na die waterput teruggekeer, en kyk, Josef was nie in die waterput nie. Daarop het hy sy klere geskeur. 30 Toe hy weer by sy ander broers kom, het hy uitgeroep: “Die kind is weg! En ek—waarheen moet ek dan tog gaan?” 31 Hulle het egter Josef se lang kleed geneem en ’n bokram geslag en die lang kleed herhaaldelik in die bloed gedoop. 32 Daarna het hulle die lang, gestreepte kleed gestuur en dit na hulle vader laat bring en gesê: “Dit is wat ons gevind het. Ondersoek asseblief of dit u seun se lang kleed is of nie.” 33 En hy het dit ondersoek en uitgeroep: “Dit is my seun se lang kleed! ’n Boosaardige wilde dier moes hom verslind het! Josef is sekerlik verskeur!” 34 Daarop het Jakob sy mantels geskeur en saklinne om sy heupe gesit en baie dae oor sy seun getreur. 35 En al sy seuns en al sy dogters het bly opstaan om hom te troos, maar hy het deurentyd geweier om hom te laat troos en gesê: “Want ek sal treurende na my seun in Sjeool afdaal!” En sy vader het oor hom bly huil.









^ (Gen. 39:1-23) Wat Josef betref, hy is na Egipte afgebring, en Poʹtifar, ’n hofbeampte van Farao, die hoof van die lyfwag, ’n Egiptenaar, het hom gekoop uit die hand van die Ismaeliete wat hom daarheen afgebring het. 2 Maar Jehovah was met Josef, sodat hy ’n suksesvolle man geword het, en hy was oor die huis van sy heer, die Egiptenaar. 3 En sy heer het gesien dat Jehovah met hom is en dat Jehovah alles wat hy doen, in sy hand laat slaag. 4 En Josef het guns in sy oë bly vind en hom voortdurend bedien, sodat hy hom oor sy huis aangestel het, en alles wat syne was, het hy in sy hand gegee. 5 En vandat hy hom aangestel het oor sy huis en oor alles wat syne was, het Jehovah die huis van die Egiptenaar danksy Josef bly seën, en Jehovah se seën was op alles wat hy in die huis en in die veld gehad het. 6 Uiteindelik het hy alles wat syne was, in Josef se hand gelaat; en hy het glad nie geweet wat by hom is nie, behalwe die brood wat hy eet. En Josef het mooi van gestalte en mooi in voorkoms geword. 7 En ná hierdie dinge het die vrou van sy heer haar oë na Josef begin opslaan en gesê: “Kom lê by my.” 8 Maar hy het geweier en vir sy heer se vrou gesê: “Kyk, my heer weet nie wat by my in die huis is nie, en alles wat hy het, het hy in my hand gegee. 9 Daar is niemand in hierdie huis groter as ek nie, en hy het niks van my teruggehou nie, behalwe u, omdat u sy vrou is. Hoe kan ek dan hierdie groot kwaad doen en in werklikheid teen God sondig?” 10 Terwyl sy dan dag na dag met Josef gepraat het, het hy nooit na haar geluister om langs haar te gaan lê om by haar te vertoef nie. 11 Maar op ’n dag het hy, soos op ander dae, in die huis ingegaan om sy sake te behartig, en nie een van die manne van die huis was daar in die huis nie. 12 Toe het sy hom aan sy kleed gegryp en gesê: “Kom lê by my!” Maar hy het sy kleed in haar hand gelaat en gevlug en na buite gegaan. 13 En toe sy sien dat hy sy kleed in haar hand laat bly het om na buite te vlug, 14 het sy na die manne van haar huis begin roep en vir hulle gesê: “Kyk! Hy het ’n man, ’n Hebreër, na ons toe gebring om ons ’n voorwerp van bespotting te maak. Hy het na my toe gekom om by my te lê, maar ek het so hard soos ek kon begin skreeu. 15 En toe hy hoor dat ek my stem verhef en begin skreeu, het hy sy kleed langs my gelaat en gevlug en na buite gegaan.” 16 Daarna het sy sy kleed langs haar laat lê totdat sy heer by sy huis gekom het. 17 Toe het sy volgens hierdie woorde met hom gespreek en gesê: “Die Hebreeuse kneg wat jy na ons toe gebring het, het na my toe gekom om my ’n voorwerp van bespotting te maak. 18 Maar toe ek my stem verhef en begin skreeu, het hy sy kleed langs my gelaat en na buite gevlug.” 19 Gevolglik het sy heer se toorn ontvlam die oomblik toe hy die woorde van sy vrou hoor wat sy met hom gespreek het deur te sê: “So en so het jou kneg aan my gedoen.” 20 Toe het Josef se heer hom geneem en hom oorgelewer aan die gevangenis, die plek waar die gevangenes van die koning aangehou is, en hy het daar in die gevangenis gebly. 21 Jehovah was egter voortdurend met Josef en het steeds liefderyke goedhartigheid teenoor hom bewys en gegee dat hy guns in die oë van die hoofbeampte van die gevangenis vind. 22 Daarom het die hoofbeampte van die gevangenis al die gevangenes wat in die gevangenis was, in Josef se hand gegee; en alles wat hulle daar gedoen het, het hý laat doen. 23 Die hoofbeampte van die gevangenis het na absoluut niks omgesien wat in sy hand was nie, want Jehovah was met Josef, en wat hy gedoen het, het Jehovah laat slaag.



^ (Gen. 40:1-23) En ná hierdie dinge het die skinker van die koning van Egipte en die bakker teen hulle heer, die koning van Egipte, gesondig. 2 En Farao het toornig geword op sy twee beamptes, op die hoof van die skinkers en op die hoof van die bakkers. 3 Daarom het hy hulle in die tronk van die huis van die hoof van die lyfwag gesit, in die gevangenis, die plek waar Josef ’n gevangene was. 4 Toe het die hoof van die lyfwag Josef aangestel om by hulle te wees sodat hy hulle kon bedien; en hulle het etlike dae in die tronk gebly. 5 En hulle al twee het ’n droom gedroom, elkeen sy eie droom in die een nag, elkeen sy droom met sy eie uitlegging, die skinker en die bakker wat aan die koning van Egipte behoort het, wat gevangenes in die gevangenis was. 6 Toe Josef die oggend by hulle inkom en hulle sien, kyk, toe het hulle terneergedruk gelyk. 7 En hy het die beamptes van Farao wat saam met hom in die tronk van sy heer se huis was, begin uitvra en gesê: “Waarom is julle gesig vandag somber?” 8 Hierop het hulle vir hom gesê: “Ons het ’n droom gedroom, en daar is niemand by ons wat dit kan uitlê nie.” Toe het Josef vir hulle gesê: “Is uitleggings nie ’n saak van God nie? Vertel dit asseblief vir my.” 9 En die hoof van die skinkers het sy droom vir Josef vertel en vir hom gesê: “In my droom, wel, daar was ’n wingerdstok voor my. 10 En aan die wingerdstok was daar drie lote, en dit was klaarblyklik aan die bot. Sy bloeisels het te voorskyn gekom. Sy trosse het hulle druiwe ryp laat word. 11 En Farao se beker was in my hand, en ek het die druiwe geneem en dit in Farao se beker uitgedruk. Daarna het ek die beker in Farao se hand gegee.” 12 Toe het Josef vir hom gesê: “Dít is die uitlegging daarvan: Die drie lote is drie dae. 13 Binne drie dae sal Farao jou kop ophef en sal hy jou beslis in jou amp herstel; en jy sal beslis Farao se beker in sy hand gee, volgens die vroeëre gebruik toe jy as sy skinker opgetree het. 14 Maar jy moet my in gedagte hou sodra dit met jou goed gaan, en jy moet asseblief liefderyke goedhartigheid aan my bewys en van my melding maak by Farao, en jy moet my uit hierdie huis kry. 15 Want ek is eintlik ontvoer uit die land van die Hebreërs; en ook hier het ek hoegenaamd niks gedoen waarvoor hulle my in die kerker moes sit nie.” 16 Toe die hoof van die bakkers sien dat hy iets goeds uitgelê het, het hy op sy beurt vir Josef gesê: “Ek was ook in my droom, en kyk, daar was drie mandjies met witbrood op my kop, 17 en in die boonste mandjie was daar allerhande eetgoed vir Farao, die werk van ’n bakker, en daar was voëls wat dit uit die mandjie bo-op my kop geëet het.” 18 Toe het Josef geantwoord en gesê: “Dít is die uitlegging daarvan: Die drie mandjies is drie dae. 19 Binne drie dae sal Farao jou kop van jou af ophef en jou beslis aan ’n paal hang; en die voëls sal beslis jou vlees van jou afeet.” 20 En op die derde dag was dit Farao se verjaarsdag, en hy het ’n feesmaal vir al sy knegte klaargemaak en die kop van die hoof van die skinkers en die kop van die hoof van die bakkers in die midde van sy knegte opgehef. 21 Gevolglik het hy die hoof van die skinkers in sy amp as skinker herstel, en hy het weer die beker in Farao se hand gegee. 22 Maar die hoof van die bakkers het hy opgehang, net soos Josef dit vir hulle uitgelê het. 23 Die hoof van die skinkers het egter nie aan Josef gedink nie en het van hom vergeet.









^ (Gen. 41:1-57) En na verloop van twee volle jare het Farao gedroom, en kyk, hy het by die Nylrivier gestaan. 2 En kyk, uit die Nylrivier het sewe koeie opgekom wat mooi van voorkoms en vet van vleis was, en hulle het in die Nylgras gaan wei. 3 En ná hulle het daar sewe ander koeie uit die Nylrivier opgekom, lelik van voorkoms en maer van vleis, en hulle het langs die koeie op die oewer van die Nylrivier gaan staan. 4 Toe het die koeie wat lelik van voorkoms en maer van vleis was, die sewe koeie wat mooi van voorkoms en vet was, begin opeet. Daarna het Farao wakker geword. 5 Hy het egter weer aan die slaap geraak en ’n tweede keer gedroom. En kyk, sewe graanare het aan een stingel opgekom, vet en goed. 6 En ná hulle het daar sewe graanare uitgespruit, dun en deur die oostewind verskroei. 7 En die dun graanare het die sewe vet en vol graanare begin insluk. Daarna het Farao wakker geword, en kyk, dit was ’n droom. 8 En dié oggend het sy gees onrustig geraak. Daarom het hy gestuur en al die towerpriesters van Egipte en al die wyse manne van die land laat roep, en Farao het vir hulle sy drome vertel. Maar daar was niemand wat dit vir Farao kon uitlê nie. 9 Toe het die hoof van die skinkers met Farao gepraat en gesê: “Vandag maak ek melding van my sondes. 10 Farao was toornig op sy knegte. Daarom het hy my in die tronk van die huis van die hoof van die lyfwag gesit, my sowel as die hoof van die bakkers. 11 Daarna het ons al twee in die een nag ’n droom gedroom, ek sowel as hy. Ons het elkeen sy droom met sy eie uitlegging gedroom. 12 En saam met ons was daar ’n jong man, ’n Hebreër, ’n kneg van die hoof van die lyfwag. Toe ons dit vir hom vertel, het hy ons drome vir ons uitgelê. Hy het vir elkeen die uitlegging volgens sy droom gegee. 13 En net soos hy dit vir ons uitgelê het, so het dit gebeur. My het hy in my amp herstel, maar hom het hy opgehang.” 14 En Farao het gestuur en Josef laat roep, sodat hulle hom gou uit die kerker kon bring. Hy het derhalwe geskeer en ander mantels aangetrek en na Farao toe gegaan. 15 Toe het Farao vir Josef gesê: “Ek het ’n droom gedroom, maar daar is niemand wat dit kan uitlê nie. En ek het gehoor dat daar van jou gesê word dat jy ’n droom net hoef te hoor om dit uit te lê.” 16 Hierop het Josef Farao geantwoord en gesê: “Ek hoef nie in aanmerking geneem te word nie! God sal welsyn vir Farao aankondig.” 17 En Farao het vir Josef gesê: “In my droom het ek op die oewer van die Nylrivier gestaan. 18 En kyk, uit die Nylrivier het sewe koeie opgekom wat vet van vleis en mooi van gestalte was, en hulle het in die Nylgras begin wei. 19 En ná hulle het daar sewe ander koeie opgekom, skraal en baie lelik van gestalte en maer van vleis. So sleg soos hulle het ek in die hele Egipteland nog nie gesien nie. 20 En die maer en slegte koeie het die eerste sewe vet koeie begin opeet. 21 En dié het in hulle maag gekom, en tog kon daar nie gemerk word dat hulle in hulle maag gekom het nie, aangesien hulle voorkoms net so sleg was soos in die begin. Toe het ek wakker geword. 22 “Daarna het ek in my droom gesien, en kyk, sewe graanare het aan een stingel opgekom, vol en goed. 23 En ná hulle het daar sewe graanare uitgespruit, verskrompeld, dun, deur die oostewind verskroei. 24 En die dun graanare het die sewe goeie graanare begin insluk. En ek het dit aan die towerpriesters meegedeel, maar niemand kon my inlig nie.” 25 Toe het Josef vir Farao gesê: “Die droom van Farao is een en dieselfde. Wat die ware God doen, het hy vir Farao vertel. 26 Die sewe goeie koeie is sewe jaar. Die sewe goeie graanare is eweneens sewe jaar. Die droom is een en dieselfde. 27 En die sewe maer en slegte koeie wat ná hulle opgekom het, is sewe jaar; en die sewe leë graanare, deur die oostewind verskroei, sal sewe jaar van hongersnood wees. 28 Dít is wat ek vir Farao gesê het: Wat die ware God doen, het hy Farao laat sien. 29 “Kyk, daar kom sewe jaar van groot oorvloed in die hele Egipteland. 30 Maar daarna sal daar beslis sewe jaar van hongersnood aanbreek, en al die oorvloed in Egipteland sal beslis vergeet word, en die hongersnood sal die land eenvoudig verteer. 31 En die oorvloed wat eens in die land was, sal nie gemerk word as gevolg van hierdie hongersnood wat daarop volg nie, want dit sal beslis baie swaar wees. 32 En die feit dat die droom twee keer vir Farao herhaal is, beteken dat die saak deur die ware God stewig bevestig is, en die ware God sal dit gou doen. 33 “Laat Farao dan nou ’n verstandige en wyse man soek en hom oor Egipteland aanstel. 34 Laat Farao optree en opsieners oor die land aanstel, en gedurende die sewe jaar van oorvloed moet hy ’n vyfde van Egipteland hef. 35 En laat hulle al die voedsel van hierdie komende goeie jare bymekaarmaak, en laat hulle onder Farao se hand graan ophoop as voedsel in die stede, en hulle moet dit bewaar. 36 En die voedsel moet dien as ’n voorraad vir die sewe jaar van hongersnood wat in Egipteland sal ontstaan, sodat die land nie deur die hongersnood uitgeroei word nie.” 37 Wel, die saak was goed in die oë van Farao en van al sy knegte. 38 Toe het Farao vir sy knegte gesê: “Kan ’n ander man gevind word soos hierdie een in wie die gees van God is?” 39 Daarna het Farao vir Josef gesê: “Aangesien God dit alles aan jou bekend gemaak het, is daar niemand so verstandig en wys soos jy nie. 40 Jy sal persoonlik oor my huis wees, en my hele volk sal jou onvoorwaardelik gehoorsaam. Net wat die troon betref, sal ek groter wees as jy.” 41 En Farao het verder vir Josef gesê: “Kyk, ek stel jou oor die hele Egipteland aan.” 42 Daarop het Farao sy seëlring van sy hand afgehaal en dit aan Josef se hand gesit en hom klere van fyn linne laat aantrek en ’n goue ketting om sy nek gehang. 43 Wat meer is, hy het hom laat ry in die tweede erewa wat hy gehad het, sodat hulle voor hom sou uitroep: “Awrék!” en so is hy oor die hele Egipteland aangestel. 44 En Farao het verder vir Josef gesê: “Ek is Farao, maar sonder jou magtiging mag niemand sy hand of sy voet in die hele Egipteland oplig nie.” 45 Daarna het Farao Josef Saʹfenat-Paneʹag genoem en aan hom Aʹsenat, die dogter van Potifeʹra, die priester van On, as vrou gegee. En Josef het oor Egipteland begin uittrek. 46 En Josef was dertig jaar oud toe hy voor Farao, die koning van Egipte, gestaan het. Toe het Josef van Farao af weggegaan en die hele Egipteland deurkruis. 47 En gedurende die sewe jaar van oorvloed het die land hande vol voortgebring. 48 En hy het aangehou om al die voedsel van die sewe jaar wat oor Egipteland gekom het, bymekaar te maak, en hy het die voedsel in die stede gesit. Die voedsel van die land wat rondom ’n stad was, het hy daarin gesit. 49 En Josef het ’n baie groot hoeveelheid graan bly ophoop, soos die sand van die see, totdat hulle uiteindelik opgehou het om dit te tel, want dit was ontelbaar. 50 En voordat die jaar van die hongersnood aangebreek het, is daar vir Josef twee seuns gebore, wat Aʹsenat, die dogter van Potifeʹra, die priester van On, vir hom gebaar het. 51 Toe het Josef die eersgeborene Manasʹse genoem, want, soos hy dit gestel het: “God het my al my moeite en die hele huis van my vader laat vergeet.” 52 En die tweede het hy Eʹfraim genoem, want, soos hy dit gestel het: “God het my vrugbaar gemaak in die land van my ellende.” 53 En die sewe jaar van oorvloed wat in Egipteland geheers het, het geleidelik ten einde geloop, 54 en daarna het die sewe jaar van hongersnood begin kom, net soos Josef gesê het. En die hongersnood het in al die lande ontstaan, maar in die hele Egipteland is daar brood gevind. 55 Uiteindelik het die hele Egipteland begin honger ly en het die volk tot Farao om brood begin roep. Toe het Farao vir al die Egiptenaars gesê: “Gaan na Josef toe. Wat hy ook al vir julle sê, moet julle doen.” 56 En die hongersnood het oor die hele oppervlak van die aarde geheers. Toe het Josef al die graanskure wat in hulle midde was, begin oopmaak en aan die Egiptenaars verkoop, aangesien die hongersnood Egipteland stewig in sy greep gekry het. 57 Wat meer is, mense van die hele aarde het na Egipte gekom om van Josef te koop, want die hongersnood het die hele aarde stewig in sy greep gehad.









^ (Gen. 42:9-38) Josef het onmiddellik die drome onthou wat hy aangaande hulle gedroom het, en hy het vir hulle gesê: “Julle is spioene! Julle het gekom om die onbeskutte toestand van die land te sien!” 10 Toe het hulle vir hom gesê: “Nee, my heer, maar u knegte het gekom om voedsel te koop. 11 Ons is almal seuns van net een man. Ons is regskape manne. U knegte is nie spioene nie.” 12 Maar hy het vir hulle gesê: “Dit is nie waar nie! Want julle het gekom om die onbeskutte toestand van die land te sien!” 13 Hierop het hulle gesê: “U knegte is twaalf broers. Ons is die seuns van net een man in die land Kanaän; en kyk, die jongste is vandag by ons vader, terwyl die ander een nie meer is nie.” 14 Josef het egter vir hulle gesê: “Dit is soos ek tot julle gespreek het toe ek gesê het: ‘Julle is spioene!’ 15 Hieraan sal julle getoets word. So waar as Farao lewe, julle sal hiervandaan nie wegtrek tensy julle jongste broer hierheen kom nie. 16 Stuur een van julle dat hy julle broer kan gaan haal terwyl julle gevange gehou word, sodat julle woorde getoets kan word, of dit in julle geval die waarheid is. En indien nie, so waar as Farao lewe, dan is julle spioene.” 17 Daarop het hy hulle saam drie dae lank onder bewaking gestel. 18 Daarna het Josef op die derde dag vir hulle gesê: “Doen dít en bly lewe. Ek vrees die ware God. 19 As julle regskape is, laat dan een van julle broers gevange bly in die huis waar julle onder bewaking is, maar die res van julle: gaan, neem graan vir die hongersnood in julle huise. 20 Dan moet julle julle jongste broer na my toe bring, sodat julle woorde betroubaar bevind mag word; en julle sal nie sterf nie.” En hulle het so gedoen. 21 En hulle het vir mekaar begin sê: “Ons is ongetwyfeld skuldig met betrekking tot ons broer, want ons het die benoudheid van sy siel gesien toe hy ons om medelye gesmeek het, maar ons het nie geluister nie. Daarom het hierdie benoudheid oor ons gekom.” 22 Toe het Ruben hulle geantwoord en gesê: “Het ek nie vir julle gesê: ‘Moenie teen die kind sondig nie’, maar julle het nie geluister nie? En kyk, nou word sy bloed beslis teruggeëis.” 23 Wat hulle betref, hulle het nie geweet dat Josef luister nie, want daar was ’n tolk tussen hulle. 24 Toe het hy van hulle af weggedraai en begin huil. Daarop het hy na hulle toe teruggekeer en met hulle gepraat en Siʹmeon van hulle weggeneem en hom voor hulle oë gebind. 25 Daarna het Josef die bevel gegee, en hulle het hulle houers vol graan gemaak. Hulle moes ook die geld van die manne in elkeen se sak terugsit en vir hulle padkos vir die reis gee. En daar is so vir hulle gedoen. 26 Toe het hulle hulle graan op hulle esels gelaai en daarvandaan vertrek. 27 Toe een sy sak oopmaak om vir sy esel by die herberg voer te gee, het hy sy geld gesien, en kyk, dit was in die opening van sy sak. 28 Daarop het hy vir sy broers gesê: “My geld is teruggegee, en kyk, hier is dit in my sak!” Toe het hulle hart hulle begewe, sodat hulle bewend na mekaar toe gedraai en gesê het: “Wat het God ons tog aangedoen?” 29 Eindelik het hulle by hulle vader Jakob in die land Kanaän gekom en hom alles vertel wat hulle oorgekom het en gesê: 30 “Die man wat die heer van die land is, het ons hard aangespreek, aangesien hy gedink het ons is manne wat die land verken. 31 Maar ons het vir hom gesê: ‘Ons is regskape manne. Ons is nie spioene nie. 32 Ons is twaalf broers, die seuns van ons vader. Een is nie meer nie, en die jongste is vandag by ons vader in die land Kanaän.’ 33 Maar die man wat die heer van die land is, het vir ons gesê: ‘Hieraan sal ek weet dat julle regskape is: Laat een van julle broers by my bly. Neem julle dan iets vir die hongersnood in julle huise en gaan. 34 En bring julle jongste broer na my toe, sodat ek kan weet dat julle nie spioene is nie, maar dat julle regskape is. Julle broer sal ek aan julle teruggee, en julle mag in die land handel dryf.’” 35 En toe hulle hulle sakke leegmaak, kyk, daar was elkeen se sakkie geld in sy sak. En hulle sowel as hulle vader het hulle sakkies geld gesien, en hulle het bang geword. 36 Toe het hulle vader Jakob tot hulle uitgeroep: “Julle het mý van kinders beroof! Josef is daar nie meer nie en Siʹmeon is daar nie meer nie, en Benjamin gaan julle wegneem! Oor my het al hierdie dinge gekom!” 37 Maar Ruben het vir sy vader gesê: “My twee seuns kan u doodmaak as ek hom nie na u toe terugbring nie. Vertrou hom aan my sorg toe, en ék sal hom na u toe terugbring.” 38 Hy het egter gesê: “My seun sal nie saam met julle aftrek nie, want sy broer is dood en hy het alleen oorgebly. As ’n noodlottige ongeluk hom sou oorkom op die pad wat julle sal gaan, dan sal julle beslis my grys hare met droefheid na Sjeool laat afdaal.”



^ (Gen. 43:1-34) En die hongersnood was swaar in die land. 2 En toe hulle die graan wat hulle uit Egipte gebring het, heeltemal opgeëet het, het hulle vader vir hulle gesê: “Gaan terug, koop vir ons ’n bietjie voedsel.” 3 Toe het Juda vir hom gesê: “Die man het ons uitdruklik verseker en gesê: ‘Julle mag my aangesig nie weer sien tensy julle broer by julle is nie.’ 4 As u ons broer saam met ons stuur, is ons bereid om af te trek en vir u voedsel te koop. 5 Maar as u hom nie stuur nie, sal ons nie aftrek nie, want die man het vir ons gesê: ‘Julle mag my aangesig nie weer sien tensy julle broer by julle is nie.’” 6 En Israel het uitgeroep: “Waarom moes julle my kwaad aandoen deur vir die man te vertel dat julle nog ’n broer het?” 7 Hierop het hulle gesê: “Die man het regstreeks na ons en ons familielede gevra en gesê: ‘Lewe julle vader nog? Het julle nog ’n broer?’ en ons het volgens hierdie feite vir hom vertel. Hoe kon ons tog geweet het dat hy sou sê: ‘Bring julle broer af’?” 8 Uiteindelik het Juda vir sy vader Israel gesê: “Stuur die seun saam met my, sodat ons kan opstaan en gaan en sodat ons kan bly lewe en nie sterf nie, ons sowel as u en ons kindertjies. 9 Ek sal vir hom borg wees. Van my hand kan u die straf vir hom eis. As ek hom nie na u toe bring en hom voor u stel nie, dan sal ek vir altyd teen u gesondig het. 10 Maar as ons nie so getalm het nie, dan sou ons nou al twee keer soontoe en terug gewees het.” 11 Toe het hulle vader Israel vir hulle gesê: “As dit dan die geval is, doen dan dít: Neem die beste produkte van die land in julle houers en bring dit vir die man as ’n geskenk: ’n bietjie balsem, en ’n bietjie heuning, labdanum en harsagtige bas, pistasieneute en amandels. 12 Neem ook dubbel soveel geld in julle hand; en die geld wat in die opening van julle sakke teruggesit is, moet julle in julle hand terugneem. Miskien was dit ’n fout. 13 En neem julle broer en staan op, gaan terug na die man toe. 14 En mag God die Almagtige gee dat julle medelye voor die man vind, sodat hy beslis vir julle julle ander broer en Benjamin sal vrylaat. Maar ek, as ek van kinders beroof moet word, dan sal ek beslis van hulle beroof wees!” 15 Toe het die manne dié geskenk geneem, en hulle het dubbel soveel geld in hulle hand geneem, asook Benjamin. Toe het hulle opgestaan en na Egipte afgetrek en voor Josef gaan staan. 16 Toe Josef Benjamin by hulle sien, het hy dadelik vir die man wat oor sy huis was, gesê: “Neem die manne na die huis en slag diere en tref voorbereidings, want die manne gaan vanmiddag by my eet.” 17 Die man het onmiddellik gedoen net soos Josef gesê het. En die man het die manne na Josef se huis geneem. 18 Maar die manne het bang geword omdat hulle na Josef se huis geneem is, en hulle het begin sê: “Dit is weens die geld wat aan die begin saam met ons in ons sakke teruggegaan het dat ons hierheen gebring word sodat hulle ons kan oorrompel en aanval en ons as slawe kan neem en ook ons esels!” 19 Hulle het derhalwe nader gekom na die man wat oor Josef se huis was en by die ingang van die huis met hom gepraat, 20 en hulle het gesê: “Verskoon ons, my heer! Ons het gewis aan die begin afgetrek om voedsel te koop. 21 Maar toe ons by die herberg kom en ons sakke begin oopmaak, kyk, daar was elkeen se geld in die opening van sy sak, ons geld volgens die volle gewig. Daarom wil ons dit graag met ons eie hande teruggee. 22 En ons het nog meer geld in ons hande afgebring om voedsel te koop. Ons weet glad nie wie ons geld in ons sakke gesit het nie.” 23 Toe het hy gesê: “Alles is wel met julle. Moenie bang wees nie. Julle God en die God van julle vader het julle ’n skat in julle sakke gegee. Julle geld het eers na my toe gekom.” Daarna het hy Siʹmeon na hulle toe uitgebring. 24 Toe het die man die manne in Josef se huis ingebring en water gegee sodat hulle voete gewas kon word, en hy het voer vir hulle esels gegee. 25 En hulle het die geskenk gereedgemaak vir Josef se koms op die middaguur, want hulle het gehoor dat hulle daar brood sou eet. 26 Toe Josef in die huis ingaan, het hulle die geskenk wat in hulle hand was, na hom toe gebring in die huis en hulle voor hom op die aarde neergewerp. 27 Hierna het hy gevra of dit met hulle goed gaan en gesê: “Gaan dit goed met julle vader, die bejaarde man van wie julle gepraat het? Lewe hy nog?” 28 Hierop het hulle gesê: “Dit gaan goed met u kneg, ons vader. Hy lewe nog.” Toe het hulle gebuig en hulle neergewerp. 29 Toe hy sy oë opslaan en sy broer Benjamin sien, die seun van sy moeder, het hy gesê: “Is dit julle broer, die jongste van wie julle my vertel het?” En hy het bygevoeg: “Mag God sy guns aan jou betoon, my seun.” 30 Josef was toe haastig, want sy innerlike emosies was opgewek teenoor sy broer, sodat hy ’n plek gesoek het om te huil, en hy het in ’n binnekamer ingegaan en daar in trane uitgebars. 31 Daarna het hy sy gesig gewas en uitgegaan en hom bedwing en gesê: “DIEN die maaltyd op.” 32 En hulle het dit vir hom afsonderlik opgedien en vir hulle afsonderlik en vir die Egiptenaars wat saam met hom geëet het afsonderlik; want die Egiptenaars kon nie ’n maaltyd saam met die Hebreërs eet nie, want dit is vir die Egiptenaars iets verfoeiliks. 33 En hulle is in hulle sitplekke voor hom geplaas, die eersgeborene na sy eersgeboortereg en die jongste na sy jonkheid; en die manne het mekaar verbaas bly aankyk. 34 En hy het porsies wat voor hom was, voortdurend na hulle laat neem, maar hy het Benjamin se porsie vyf keer groter as die porsies van al die ander gemaak. So het hulle voortgegaan om ’n feesmaal te hou en tot versadiging toe saam met hom te drink.



^ (Gen. 44:1-34) Later het hy die man wat oor sy huis was, beveel en gesê: “Vul die sakke van die manne met soveel voedsel as hulle kan vervoer en sit elkeen se geld in die opening van sy sak. 2 Maar jy moet my beker, die silwerbeker, in die opening van die sak van die jongste sit, asook die geld vir sy graan.” Toe het hy gedoen volgens die woord van Josef, wat hy gespreek het. 3 Die oggend het al lig geword toe die manne weggestuur is, hulle sowel as hulle esels. 4 Hulle het uit die stad uitgetrek. Hulle het nog nie ver gegaan nie, toe het Josef vir die man wat oor sy huis was, gesê: “Staan op! Sit die manne agterna en sorg dat jy hulle inhaal en vir hulle sê: ‘Waarom het julle kwaad vir goed vergeld? 5 Is dit nie die ding waaruit my heer drink en waarmee hy met groot bedrewenheid voortekens lees nie? Dit is ’n slegte daad wat julle gepleeg het.’” 6 Uiteindelik het hy hulle ingehaal en hierdie woorde met hulle gespreek. 7 Maar hulle het vir hom gesê: “Waarom spreek my heer sulke woorde? Dit is ondenkbaar dat u knegte so iets sou doen. 8 Kyk, die geld wat ons in die opening van ons sakke gevind het, het ons uit die land Kanaän na u toe teruggebring. Hoe sou ons dan silwer of goud uit die huis van u heer kan steel? 9 Laat dié een van u slawe by wie dit gevind word, sterf en laat ons ook self slawe van my heer word.” 10 Toe het hy gesê: “Laat dit nou presies volgens julle woorde wees. So sal die een by wie dit gevind word, my slaaf word, maar julle sal onskuldig wees.” 11 Daarop het hulle gou elkeen sy sak op die grond neergesit en elkeen sy sak oopgemaak. 12 En hy het sorgvuldig gesoek. Hy het by die oudste begin en by die jongste opgehou. Uiteindelik is die beker in Benjamin se sak gevind. 13 Toe het hulle hulle mantels geskeur en elkeen sy vrag weer op sy esel getel en na die stad teruggekeer. 14 En Juda en sy broers het in Josef se huis ingegaan, en hy was nog daar; en hulle het voor hom op die aarde neergeval. 15 Josef het toe vir hulle gesê: “Watter soort daad is dit wat julle gepleeg het? Het julle nie geweet dat ’n man soos ek met groot bedrewenheid voortekens kan lees nie?” 16 Hierop het Juda uitgeroep: “Wat kan ons vir my heer sê? Wat kan ons spreek? En hoe kan ons bewys dat ons regverdig is? Die ware God het die oortreding van u slawe uitgevind. Kyk, ons is my heer se slawe, ons sowel as die een in wie se hand die beker gevind is!” 17 Hy het egter gesê: “Dit is vir my ondenkbaar om so iets te doen! Die man in wie se hand die beker gevind is, hy sal my slaaf word. Wat die res van julle betref, trek in vrede op na julle vader toe.” 18 Juda het toe nader gekom na hom toe en gesê: “Ek bid u, my heer, laat u kneg tog asseblief ’n woord ten aanhore van my heer spreek, en moenie u toorn teen u slaaf laat ontvlam nie, want u staan gelyk met Farao. 19 My heer het sy slawe gevra en gesê: ‘Het julle ’n vader of ’n broer?’ 20 Daarop het ons vir my heer gesê: ‘Ons het ’n bejaarde vader en ’n kind van sy oudag, die jongste. Maar sy broer is dood, sodat net hy van sy moeder oorgebly het, en sy vader het hom werklik lief.’ 21 Daarna het u vir u slawe gesê: ‘Bring hom af na my toe sodat ek my oog op hom kan rig.’ 22 Maar ons het vir my heer gesê: ‘Die seun kan nie sy vader verlaat nie. As hy sy vader sou verlaat, sal hy beslis sterf.’ 23 Toe het u vir u slawe gesê: ‘Tensy julle jongste broer saam met julle afkom, mag julle my aangesig nie weer sien nie.’ 24 “En ons het na u slaaf, my vader, opgetrek en hom toe die woorde van my heer vertel. 25 Later het ons vader gesê: ‘Gaan terug, koop vir ons ’n bietjie voedsel.’ 26 Maar ons het gesê: ‘Ons kan nie aftrek nie. As ons jongste broer by ons is, sal ons aftrek, want ons kan nie die man se aangesig sien as ons jongste broer nie by ons is nie.’ 27 Toe het u slaaf, my vader, vir ons gesê: ‘Julle weet goed dat my vrou vir my net twee seuns gebaar het. 28 Later het die een van my af weggegaan, en ek het uitgeroep: “Ag, hy is sekerlik verskeur!” en ek het hom tot nou toe nie gesien nie. 29 As julle ook hierdie een onder my oë uit sou wegneem en ’n noodlottige ongeluk hom sou oorkom, sal julle beslis my grys hare met rampspoed na Sjeool laat afdaal.’ 30 “En sodra ek dan nou by u slaaf, my vader, kom sonder dat die seun by ons is, terwyl sy siel verbonde is aan hierdie een se siel, 31 dan sal hy, sodra hy sien dat die seun nie daar is nie, eenvoudig sterf, en u knegte sal inderdaad die grys hare van u slaaf, ons vader, met droefheid na Sjeool laat afdaal. 32 Want u slaaf het borg geword vir die seun terwyl hy van sy vader af weg is deur te sê: ‘As ek hom nie na u toe terugbring nie, dan sal ek vir ewig teen my vader gesondig het.’ 33 Laat u slaaf dan nou asseblief in die plek van die seun as ’n slaaf vir my heer bly, sodat die seun saam met sy broers kan optrek. 34 Want hoe kan ek na my vader toe optrek sonder dat die seun by my is, uit vrees dat ek dan die rampspoed sal aanskou wat my vader sal tref?”









^ (Gen. 45:1-28) Hierop kon Josef hom nie langer bedwing voor almal wat by hom gestaan het nie. Daarom het hy uitgeroep: “LAAT almal van my af weggaan!” En niemand anders het by hom gestaan terwyl Josef hom aan sy broers bekend gemaak het nie. 2 En hy het sy stem met gehuil begin verhef, sodat die Egiptenaars dit gehoor het en Farao se huis dit gehoor het. 3 Uiteindelik het Josef vir sy broers gesê: “Ek is Josef. Lewe my vader nog?” Maar sy broers kon hom glad nie antwoord nie, want hulle was ontsteld weens hom. 4 Toe het Josef vir sy broers gesê: “Kom asseblief nader na my toe.” Daarop het hulle nader gekom na hom toe. Toe het hy gesê: “Ek is julle broer Josef, vir wie julle na Egipte verkoop het. 5 Maar moet nou nie bedroef voel nie en moenie vir julleself kwaad wees omdat julle my hierheen verkoop het nie; want vir die bewaring van lewe het God my voor julle uit gestuur. 6 Want dit is die tweede jaar van die hongersnood op die aarde, en daar is nog vyf jaar waarin daar geen ploegtyd of oes sal wees nie. 7 Gevolglik het God my voor julle uit gestuur om vir julle ’n oorblyfsel op die aarde te plaas en om julle deur ’n groot ontkoming in die lewe te hou. 8 Dit was dan nou nie julle wat my hierheen gestuur het nie, maar dit was die ware God, sodat hy my kon aanstel as ’n vader vir Farao en as ’n heer vir sy hele huis en as heerser oor die hele Egipteland. 9 “Trek gou op na my vader toe, en julle moet vir hom sê: ‘Só het u seun Josef gesê: “God het my aangestel as heer oor die hele Egipte. Kom af na my toe. Moenie talm nie. 10 En u moet in die land Gosen woon, en u moet naby my bly, u en u kinders en u kindskinders en u beeste en u kleinvee en alles wat u het. 11 En ek sal u daar van voedsel voorsien, want daar is nog vyf jaar van hongersnood; sodat u en u huis en alles wat u het, nie in armoede verval nie.”’ 12 En kyk, julle oë en die oë van my broer Benjamin sien dat dit my mond is wat met julle praat. 13 Julle moet my vader dus vertel van al my heerlikheid in Egipte en alles wat julle gesien het; en julle moet gou maak en my vader hierheen afbring.” 14 Toe het hy sy broer Benjamin om die hals geval en begin huil, en Benjamin het aan sy hals gehuil. 15 En hy het al sy broers gesoen en aan hulle hals gehuil, en daarna het sy broers met hom gepraat. 16 En die nuus is in die huis van Farao gehoor deurdat daar gesê is: “Josef se broers het gekom!” En dit was goed in die oë van Farao en van sy knegte. 17 Toe het Farao vir Josef gesê: “Sê vir jou broers: ‘Doen dít: Laai julle pakdiere en gaan na die land Kanaän, 18 en neem julle vader en julle huisgesinne en kom hier na my toe, sodat ek julle die goeie van Egipteland kan gee; en eet die vet deel van die land. 19 En jý word beveel: “Doen dít: NEEM vir julle waens uit Egipteland vir julle kindertjies en julle vrouens, en julle moet julle vader op een tel en hierheen kom. 20 En moenie dat julle oog jammer voel oor julle toerusting nie, want die goeie van die hele Egipteland is julle s’n.”’” 21 Toe het die seuns van Israel dit gedoen, en Josef het vir hulle waens gegee volgens Farao se bevele en vir hulle padkos gegee vir die reis. 22 Vir elkeen van hulle het hy afsonderlik ’n nuwe mantel gegee, maar vir Benjamin het hy driehonderd silwerstukke en vyf nuwe mantels gegee. 23 En vir sy vader het hy die volgende gestuur: tien esels wat goeie dinge van Egipte gedra het en tien eselinne wat graan en brood en voedsel vir sy vader vir die reis gedra het. 24 So het hy sy broers weggestuur, en hulle het gegaan. Hy het egter vir hulle gesê: “Moenie op mekaar vertoornd word op die pad nie.” 25 En hulle het uit Egipte begin optrek en eindelik in die land Kanaän by hulle vader Jakob gekom. 26 Toe het hulle aan hom berig gebring en gesê: “Josef lewe nog, en hy is heerser oor die hele Egipteland!” Maar sy hart het lam geword, want hy het hulle nie geglo nie. 27 Toe hulle al Josef se woorde vir hom vertel wat hy met hulle gespreek het, en hy die waens sien wat Josef gestuur het om hom te vervoer, het die gees van hulle vader Jakob begin herlewe. 28 Toe het Israel uitgeroep: “Dit is genoeg! My seun Josef lewe nog! Ag, laat ek gaan en hom sien voordat ek sterf!”



^ (Gen. 46:1-27) Gevolglik het Israel en alles wat syne was, weggetrek en by Berseʹba gekom, en hy het offerandes aan die God van sy vader Isak gebring. 2 Toe het God in nagvisioene met Israel gepraat en gesê: “Jakob, Jakob!” waarop hy gesê het: “Hier is ek!” 3 En hy het gesê: “Ek is die ware God, die God van jou vader. Moenie bang wees om na Egipte af te trek nie, want ek sal jou daar ’n groot nasie maak. 4 Ek sal saam met jou na Egipte aftrek en ek sal jou gewis ook weer laat optrek; en Josef sal sy hand op jou oë lê.” 5 Daarna het Jakob uit Berseʹba weggetrek, en die seuns van Israel het hulle vader Jakob en hulle kindertjies en hulle vrouens op die waens vervoer wat Farao gestuur het om hom te vervoer. 6 Daarbenewens het hulle hulle kuddes en hulle besittings, wat hulle in die land Kanaän versamel het, saamgeneem. Uiteindelik het hulle in Egipte gekom, Jakob en sy hele nageslag saam met hom. 7 Hy het sy seuns en sy seuns se seuns saam met hom gebring, sy dogters en sy seuns se dogters, ja, sy hele nageslag, saam met hom na Egipte. 8 En dít is die name van Israel se seuns wat na Egipte gekom het: Jakob en sy seuns: Jakob se eersgeborene was Ruben. 9 En die seuns van Ruben was Hanog en Pallu en Hesron en Karmi. 10 En die seuns van Siʹmeon was Jeʹmuel en Jamin en Ohad en Jagin en Sohar en Saul, die seun van ’n Kanaänitiese vrou. 11 En die seuns van Levi was Gerson, Kehat en Meraʹri. 12 En die seuns van Juda was Er en Onan en Sela en Peres en Serag. Maar Er en Onan het in die land Kanaän gesterf. En die seuns van Peres was Hesron en Hamul. 13 En die seuns van Isʹsaskar was Tola en Puwa en Job en Simron. 14 En die seuns van Seʹbulon was Sered en Elon en Jagʹleël. 15 Dit is die seuns van Lea, wat sy vir Jakob in Paddan-Aram gebaar het, saam met sy dogter Dina. Al die siele van sy seuns en van sy dogters was drie-en-dertig. 16 En die seuns van Gad was Sifjon en Haggi, Suni en Esbon, Eri en Aroʹdi en Areʹli. 17 En die seuns van Aser was Jimna en Jiswa en Jiswi en Beriʹa, en daar was hulle suster Sera. En die seuns van Beriʹa was Heber en Malʹkiël. 18 Dit is die seuns van Silpa, wat Laban aan sy dogter Lea gegee het. Met verloop van tyd het sy hulle vir Jakob gebaar: sestien siele. 19 Die seuns van Ragel, Jakob se vrou, was Josef en Benjamin. 20 En vir Josef is in Egipteland Manasʹse en Eʹfraim gebore, wat Aʹsenat, die dogter van Potifeʹra, die priester van On, vir hom gebaar het. 21 En die seuns van Benjamin was Bela en Beger en Asbel, Gera en Naäman, Ehi en Ros, Muppim en Huppim en Ard. 22 Dit is die seuns van Ragel wat vir Jakob gebore is. Altesaam veertien siele. 23 En die seuns van Dan was Husim. 24 En die seuns van Nafʹtali was Jagʹseël en Guni en Jeser en Sillem. 25 Dit is die seuns van Bilha, wat Laban aan sy dogter Ragel gegee het. Met verloop van tyd het sy hulle vir Jakob gebaar; altesaam sewe siele. 26 Al die siele wat saam met Jakob na Egipte gekom het, was dié wat uit sy lendene voortgekom het, benewens die vrouens van Jakob se seuns. Altesaam ses-en-sestig siele. 27 En Josef se seuns wat vir hom in Egipte gebore is, was twee siele. Al die siele van die huis van Jakob wat na Egipte gekom het, was sewentig.









^ (Job 1:1-22) Daar was ’n man in die land Us met die naam Job; en dié man was onberispelik en regskape en het God gevrees en afgewyk van die kwaad. 2 En daar is sewe seuns en drie dogters vir hom gebore. 3 En sy vee het bestaan uit seweduisend skape en drieduisend kamele en vyfhonderd spanne beeste en vyfhonderd eselinne, tesame met ’n baie groot groep knegte; en dié man het die grootste van al die Oosterlinge geword. 4 En sy seuns het gegaan en ’n feesmaal gehou in elkeen se huis op sy dag; en hulle het gestuur en hulle drie susters genooi om saam met hulle te eet en te drink. 5 En wanneer die dae van die feesmaal dan die kring voltooi het, het Job gestuur en hulle geheilig; en hy het die oggend vroeg opgestaan en brandoffers gebring ooreenkomstig die getal van hulle almal; want, het Job gesê, “miskien het my seuns gesondig en God in hulle hart vervloek”. So het Job altyd gedoen. 6 En die dag het aangebreek waarop die seuns van die ware God ingekom het om hulle plek voor Jehovah in te neem, en selfs Satan het tussen hulle ingekom. 7 Toe het Jehovah vir Satan gesê: “Waar kom jy vandaan?” Daarop het Satan Jehovah geantwoord en gesê: “Van ’n swerftog oor die aarde waarop ek rondgewandel het.” 8 En Jehovah het vir Satan gesê: “Het jy jou hart op my kneg Job gerig, dat daar niemand soos hy op die aarde is nie, ’n onberispelike en regskape man, wat God vrees en afwyk van die kwaad?” 9 Daarop het Satan Jehovah geantwoord en gesê: “Is dit verniet dat Job God gevrees het? 10 Het u nie self om hom en om sy huis en om alles wat hy het, aan alle kante, ’n heining geplaas nie? Die werk van sy hande het u geseën, en sy vee het op die aarde toegeneem. 11 Maar steek vir ’n verandering asseblief u hand uit en raak alles aan wat hy het en kyk of hy u nie in u aangesig sal vervloek nie.” 12 Daarop het Jehovah vir Satan gesê: “Kyk! Alles wat hy het, is in jou hand. Net teen hom self moet jy nie jou hand uitsteek nie!” Toe het Satan van die aangesig van Jehovah af weggegaan. 13 En die dag het aangebreek waarop sy seuns en sy dogters in die huis van hulle broer, die eersgeborene, geëet en wyn gedrink het. 14 En ’n boodskapper het na Job toe gekom, en hy het gesê: “Die beeste was aan die ploeg en die eselinne was langs hulle aan die wei 15 toe die Sabeërs ’n inval gedoen en hulle weggeneem het, en hulle het die dienaars met die skerpte van die swaard verslaan; en ek het ontvlug, net ek alleen, om dit vir u te vertel.” 16 Terwyl hierdie een nog gepraat het, het ’n ander een gekom en gesê: “Die vuur van God het uit die hemel geval en gebrand onder die skape en die dienaars en hulle verteer; en ek het ontvlug, net ek alleen, om dit vir u te vertel.” 17 Terwyl dié een nog gepraat het, het ’n ander een gekom en gesê: “Die Galdeërs het drie afdelings gevorm en op die kamele afgestorm en hulle weggeneem, en hulle het die dienaars met die skerpte van die swaard verslaan; en ek het ontvlug, net ek alleen, om dit vir u te vertel.” 18 Terwyl hierdie een nog gepraat het, het nog ’n ander een gekom en gesê: “U seuns en u dogters het in die huis van hulle broer, die eersgeborene, geëet en wyn gedrink. 19 En kyk! ’n sterk wind het uit die gebied van die wildernis gekom, en dit het die vier hoeke van die huis getref, sodat dit op die jong mense geval het en hulle gesterf het. En ek het ontvlug, net ek alleen, om dit vir u te vertel.” 20 En Job het opgestaan en sy moulose oorkleed geskeur en die hare van sy kop afgeskeer en op die aarde geval en hom neergebuig 21 en gesê: “Naak het ek uit my moeder se skoot gekom, En naak sal ek daarheen terugkeer. Jehovah het gegee, en Jehovah het weggeneem. Laat die naam van Jehovah voortdurend geloof word.” 22 In dit alles het Job nie gesondig of enigiets ongepas aan God toegeskryf nie.



^ (Job 2:1-13) Later het die dag aangebreek waarop die seuns van die ware God ingekom het om hulle plek voor Jehovah in te neem, en ook Satan het tussen hulle ingekom om sy plek voor Jehovah in te neem. 2 Toe het Jehovah vir Satan gesê: “En waar kom jy vandaan?” Daarop het Satan Jehovah geantwoord en gesê: “Van ’n swerftog oor die aarde waarop ek rondgewandel het.” 3 En Jehovah het vir Satan gesê: “Het jy jou hart op my kneg Job gerig, dat daar niemand soos hy op die aarde is nie, ’n onberispelike en regskape man, wat God vrees en afwyk van die kwaad? Hy hou nog steeds vas aan sy onkreukbaarheid, hoewel jy my teen hom aanhits om hom sonder oorsaak te verswelg.” 4 Maar Satan het Jehovah geantwoord en gesê: “Vel vir vel, en alles wat ’n mens het, sal hy gee vir sy siel. 5 Steek vir ’n verandering asseblief u hand uit en raak tot sy gebeente en sy vlees aan en kyk of hy u nie in u aangesig sal vervloek nie.” 6 Daarop het Jehovah vir Satan gesê: “Kyk, hy is in jou hand! Spaar net sy siel!” 7 Toe het Satan van die aangesig van Jehovah af weggegaan en Job met kwaadaardige swere getref, van die sool van sy voet tot die kroon van sy kop. 8 En hy het vir hom ’n erdeskerf geneem om hom mee te krap; en hy het in die as gesit. 9 Uiteindelik het sy vrou vir hom gesê: “Hou jy nog vas aan jou onkreukbaarheid? Vervloek God en sterf!” 10 Maar hy het vir haar gesê: “Soos een van die verstandelose vroue praat, praat jy ook. Sal ons slegs die goeie van die ware God aanneem en nie ook die slegte aanneem nie?” In dit alles het Job nie met sy lippe gesondig nie. 11 En drie metgeselle van Job het gehoor van al hierdie rampspoed wat hom getref het, en hulle het gekom, elkeen van sy eie plek af: Eʹlifas, die Temaniet, en Bildad, die Suhiet, en Sofar, die Naämatiet. Toe het hulle volgens afspraak byeengekom om met hom te kom simpatiseer en hom te vertroos. 12 Toe hulle van ver af hulle oë opslaan, het hulle hom eers nie herken nie. En hulle het hulle stem verhef en gehuil en elkeen sy moulose oorkleed geskeur en stof hemelwaarts op hulle koppe gegooi. 13 En hulle het sewe dae en sewe nagte by hom op die grond gesit, en niemand het ’n woord met hom gepraat nie, want hulle het gesien dat die pyn baie groot was.









^ (Eks. 1:6-22) Uiteindelik het Josef gesterf, en ook al sy broers en daardie hele geslag. 7 En die kinders van Israel het vrugbaar geword en die land het van hulle begin wemel; en hulle het bly vermeerder en buitengewoon vinnig magtiger geword, sodat die land vol van hulle geword het. 8 Na verloop van tyd het daar ’n nuwe koning oor Egipte opgestaan wat Josef nie geken het nie. 9 En hy het vir sy volk gesê: “Kyk! Die volk van die kinders van Israel is talryker en magtiger as ons. 10 Kom! Laat ons op sluwe wyse met hulle handel, sodat hulle nie kan vermeerder en, as oorlog oor ons kom, dan beslis ook by ons haters gevoeg word en teen ons veg en uit die land optrek nie.” 11 Toe het hulle hoofde van dwangarbeid oor hulle aangestel om hulle te onderdruk in die las wat hulle gedra het; en hulle het stede as opslagplekke vir Farao gebou, naamlik Pitom en Raämʹses. 12 Maar hoe meer hulle hulle onderdruk het, hoe meer het hulle vermeerder en hoe meer het hulle uitgebrei, sodat hulle ’n ontsettende vrees gevoel het as gevolg van die kinders van Israel. 13 Gevolglik het die Egiptenaars die kinders van Israel onder tirannie slawearbeid laat verrig. 14 En hulle het aangehou om hulle lewe bitter te maak deur harde slawearbeid met messelklei en stene en deur elke vorm van slawearbeid in die veld, ja, elke vorm van slawearbeid waarin hulle hulle onder tirannie as slawe gebruik het. 15 Later het die koning van Egipte vir die Hebreeuse vroedvroue—die naam van die een was Sifra en die naam van die ander Pua—gesê, 16 ja, hy het so ver gegaan om te sê: “Wanneer julle die Hebreeuse vroue help om geboorte te gee en julle hulle op die geboortestoel sien, moet julle, as dit ’n seun is, hom doodmaak; maar as dit ’n dogter is, dan moet sy lewe.” 17 Die vroedvroue het egter die ware God gevrees, en hulle het nie gedoen soos die koning van Egipte vir hulle gesê het nie, maar hulle het die seuntjies laat lewe. 18 Na verloop van tyd het die koning van Egipte die vroedvroue geroep en vir hulle gesê: “Waarom het julle dit gedoen, deurdat julle die seuntjies laat lewe het?” 19 Hierop het die vroedvroue vir Farao gesê: “Omdat die Hebreeuse vroue nie soos die Egiptiese vroue is nie. Omdat hulle sterk is, het hulle reeds geboorte gegee voordat die vroedvrou by hulle kan kom.” 20 Daarom het God aan die vroedvroue goed gedoen; en die volk het voortgegaan om talryker en baie magtig te word. 21 En omdat die vroedvroue die ware God gevrees het, het hy later aan hulle gesinne geskenk. 22 Uiteindelik het Farao sy hele volk beveel en gesê: “Al die pasgebore seuntjies moet julle in die Nylrivier gooi, maar al die dogtertjies moet julle laat lewe.”












^ (Eks. 2:11-25) En in dié dae, terwyl Moses sterk geword het, het hy na sy broers uitgegaan om te kyk na die las wat hulle gedra het; en hy het ’n sekere Egiptenaar gesien wat ’n sekere Hebreër, een van sy broers, slaan. 12 En hy het hierdie kant toe en daardie kant toe gedraai en gesien dat daar niemand in sig is nie. Toe het hy die Egiptenaar doodgemaak en hom in die sand weggesteek. 13 Hy het egter die volgende dag uitgegaan, en kyk, daar was twee Hebreeuse manne wat met mekaar baklei. Toe het hy vir die een wat verkeerd was, gesê: “Waarom slaan jy jou metgesel?” 14 Hierop het hy gesê: “Wie het jou as ’n vors en regter oor ons aangestel? Is jy van plan om my dood te maak net soos jy die Egiptenaar doodgemaak het?” Moses het toe bang geword en gesê: “Die saak het beslis bekend geword!” 15 Daarna het Farao van hierdie saak te hore gekom, en hy het Moses probeer doodmaak; maar Moses het van Farao af gevlug om in die land Miʹdian te woon; en hy het by ’n put gaan sit. 16 En die priester van Miʹdian het sewe dogters gehad, en hulle het soos gewoonlik water kom skep en die watervore vol gemaak om hulle vader se kleinvee water te gee. 17 En die herders het soos gewoonlik gekom en hulle verdryf. Hierop het Moses opgestaan en die vroue gehelp en hulle kleinvee water gegee. 18 Toe hulle tuiskom by hulle vader Reʹhuel, het hy uitgeroep: “Hoe het julle vandag so gou huis toe gekom?” 19 Hierop het hulle gesê: “’n Sekere Egiptenaar het ons uit die hand van die herders verlos, en hy het boonop vir ons water geskep om die kleinvee water te gee.” 20 Toe het hy vir sy dogters gesê: “Maar waar is hy? Waarom het julle die man agtergelaat? Roep hom, sodat hy brood kan eet.” 21 Daarna het Moses ingewillig om by die man te woon, en hy het sy dogter Sippoʹra aan Moses gegee. 22 Later het sy ’n seun gebaar, en hy het hom Gersom genoem, want, het hy gesê: “’n Inwonende vreemdeling het ek in ’n vreemde land geword.” 23 En gedurende daardie baie dae het die koning van Egipte uiteindelik gesterf, maar die kinders van Israel het steeds gesug weens die slawearbeid en ’n klaaggeroep laat opgaan, en hulle hulpgeroep het tot die ware God bly opgaan weens die slawearbeid. 24 Met verloop van tyd het God hulle gekerm gehoor, en God het aan sy verbond met Abraham, Isak en Jakob gedink. 25 Daarom het God die kinders van Israel aangesien, en God het daarvan kennis geneem.









^ (Eks. 3:1-22) En Moses het ’n herder geword van die kleinvee van Jetro, die priester van Miʹdian, wie se skoonseun hy was. Terwyl hy die kleinvee na die westekant van die wildernis gedryf het, het hy eindelik gekom by die berg van die ware God, by Horeb. 2 Toe het Jehovah se engel in ’n vuurvlam in ’n doringbos aan hom verskyn. Terwyl hy bly kyk het, het die doringbos met vuur gebrand, en tog is die doringbos nie verteer nie. 3 Hierop het Moses gesê: “Laat ek tog uitdraai sodat ek hierdie groot verskynsel kan bekyk, waarom die doringbos nie verbrand nie.” 4 Toe Jehovah sien dat hy uitdraai om dit te bekyk, het God dadelik vanuit die doringbos na hom geroep en gesê: “Moses! Moses!” waarop hy gesê het: “Hier is ek.” 5 Toe het hy gesê: “Moenie hier naby kom nie. Trek jou sandale van jou voete af, want die plek waar jy staan, is heilige grond.” 6 En hy het verder gesê: “Ek is die God van jou vader, die God van Abraham, die God van Isak en die God van Jakob.” Toe het Moses sy gesig verberg, want hy was bang om na die ware God te kyk. 7 En Jehovah het bygevoeg: “Ek het ongetwyfeld die ellende gesien van my volk wat in Egipte is, en ek het hulle geroep gehoor oor dié wat hulle dryf om te werk; want ek weet goed watter pyn hulle ly. 8 En ek daal neer om hulle uit die hand van die Egiptenaars te verlos en om hulle uit daardie land te laat optrek na ’n goeie en uitgestrekte land, na ’n land wat oorloop van melk en heuning, na die plek van die Kanaäniete en die Hetiete en die Amoriete en die Perissiete en die Hewiete en die Jebusiete. 9 En nou, kyk! die geroep van die kinders van Israel het tot by my gekom, en ek het ook die onderdrukking gesien waarmee die Egiptenaars hulle onderdruk. 10 Kom dan nou en laat ek jou na Farao toe stuur, en jy moet my volk, die kinders van Israel, uit Egipte uitlei.” 11 Moses het egter vir die ware God gesê: “Wie is ek dat ek na Farao toe sou gaan en dat ek die kinders van Israel uit Egipte moet uitlei?” 12 Hierop het hy gesê: “Omdat ek met jou sal wees, en dít is vir jou die teken dat ek jou gestuur het: Nadat jy die volk uit Egipte uitgelei het, sal julle die ware God op hierdie berg dien.” 13 Moses het nietemin vir die ware God gesê: “Gestel ek kom nou by die kinders van Israel en ek sê vir hulle: ‘Die God van julle voorvaders het my na julle toe gestuur’, en hulle sê vir my: ‘Wat is sy naam?’ Wat sal ek vir hulle sê?” 14 Hierop het God vir Moses gesê: “EK SAL WORD WAT EK SAL WORD.” En hy het bygevoeg: “Só moet jy vir die kinders van Israel sê: ‘EK SAL WORD het my na julle toe gestuur.’” 15 Toe het God weer eens vir Moses gesê: “Só moet jy vir die kinders van Israel sê: ‘Jehovah, die God van julle voorvaders, die God van Abraham, die God van Isak en die God van Jakob, het my na julle toe gestuur.’ Dit is my naam tot onbepaalde tyd, en dit is my gedagtenis van geslag tot geslag. 16 Gaan jy, en jy moet die ouer manne van Israel versamel, en jy moet vir hulle sê: ‘Jehovah, die God van julle voorvaders, het aan my verskyn, die God van Abraham, Isak en Jakob, en het gesê: “Ek sal vir seker aandag skenk aan julle en aan wat in Egipte aan julle gedoen word. 17 En daarom sê ek: Ek sal julle uit die ellende wat die Egiptenaars oor julle bring, laat optrek na die land van die Kanaäniete en die Hetiete en die Amoriete en die Perissiete en die Hewiete en die Jebusiete, na ’n land wat oorloop van melk en heuning.”’ 18 “En hulle sal beslis na jou stem luister, en jy moet gaan, jy en die ouer manne van Israel, na die koning van Egipte toe, en julle moet vir hom sê: ‘Jehovah, die God van die Hebreërs, het met ons in aanraking gekom, en nou wil ons asseblief drie dagreise ver die wildernis in trek, en ons wil offerandes aan Jehovah ons God bring.’ 19 En ek, ja ek, weet goed dat die koning van Egipte julle nie toestemming sal gee om te gaan nie, behalwe deur ’n sterk hand. 20 En ek sal my hand moet uitsteek en Egipte moet tref met al my wonderlike dade wat ek daarin sal doen; en daarna sal hy julle uitstuur. 21 En ek sal aan hierdie volk guns verleen in die oë van die Egiptenaars; en wanneer julle trek, sal julle nie met leë hande trek nie. 22 En elke vrou moet van haar buurvrou en van die vrou wat as ’n vreemdeling in haar huis woon, silwervoorwerpe en goue voorwerpe en mantels vra, en julle moet dit op julle seuns en julle dogters sit; en julle moet die Egiptenaars stroop.



^ (Eks. 4:1-20) Moses het egter geantwoord en gesê: “Maar gestel hulle glo my nie en luister nie na my stem nie, want hulle gaan sê: ‘Jehovah het nie aan jou verskyn nie.’” 2 Toe het Jehovah vir hom gesê: “Wat is daar in jou hand?” waarop hy gesê het: “’n Staf.” 3 Daarna het hy gesê: “Gooi dit op die grond.” Toe het hy dit op die grond gegooi, en dit het ’n slang geword; en Moses het daarvoor begin vlug. 4 Jehovah het toe vir Moses gesê: “Steek jou hand uit en gryp dit aan die stert.” Toe het hy sy hand uitgesteek en dit gegryp, en dit het ’n staf in sy palm geword. 5 “Sodat”, soos hy dit gestel het, “hulle kan glo dat Jehovah, die God van hulle voorvaders, die God van Abraham, die God van Isak en die God van Jakob, aan jou verskyn het.” 6 Toe het Jehovah weer eens vir hom gesê: “Steek jou hand asseblief in die boonste vou van jou kleed.” En hy het sy hand in die boonste vou van sy kleed gesteek. Toe hy dit uittrek, kyk, toe was sy hand deur melaatsheid aangetas, soos sneeu! 7 Daarna het hy gesê: “Steek jou hand terug in die boonste vou van jou kleed.” En hy het sy hand in die boonste vou van sy kleed teruggesteek. Toe hy dit uit die boonste vou van sy kleed uittrek, kyk, toe was dit weer soos die res van sy vlees! 8 “En”, soos hy dit gestel het, “as hulle jou nie glo nie en na die stem van die eerste teken nie luister nie, dan sal hulle beslis die stem van die laaste teken glo. 9 Maar as hulle selfs hierdie twee tekens nie glo nie en na jou stem nie luister nie, dan moet jy ’n bietjie water uit die Nylrivier neem en dit op die droë grond uitgooi; en die water wat jy uit die Nylrivier sal neem, sal beslis, ja, dit sal inderdaad bloed op die droë grond word.” 10 Moses het toe vir Jehovah gesê: “Verskoon my, Jehovah, maar ek is nie ’n vlot spreker nie, nie sedert gister of daarvóór of sedert u met u kneg gepraat het nie, want ek is swaar van mond en swaar van tong.” 11 Daarop het Jehovah vir hom gesê: “Wie het vir die mens ’n mond gemaak, of wie maak die stomme of die dowe of die skerpsiende of die blinde? Is dit nie ek, Jehovah, nie? 12 Gaan dan nou, en ek sal met jou mond wees en ek sal jou leer wat jy moet sê.” 13 Maar hy het gesê: “Verskoon my, Jehovah, maar stuur asseblief deur die hand van die een wat u gaan stuur.” 14 Toe het Jehovah se toorn teen Moses ontvlam, en hy het gesê: “Is Aäron, die Leviet, nie jou broer nie? Ek weet dat hy goed kan praat. En kyk, hy kom jou buitendien al tegemoet. Wanneer hy jou sien, sal hy beslis bly wees in sy hart. 15 En jy moet met hom praat en die woorde in sy mond lê; en ek sal met jou mond en sy mond wees, en ek sal julle leer wat julle moet doen. 16 En hy moet vir jou met die volk praat; en hy sal vir jou as ’n mond dien, en jy sal vir hom as God dien. 17 En jy moet hierdie staf in jou hand neem sodat jy die tekens daarmee kan verrig.” 18 Toe het Moses weggegaan en na sy skoonvader Jetro teruggekeer en vir hom gesê: “Ek wil asseblief gaan en na my broers terugkeer, wat in Egipte is, om te sien of hulle nog lewe.” En Jetro het vir Moses gesê: “Gaan in vrede.” 19 Daarna het Jehovah vir Moses in Miʹdian gesê: “Gaan, keer terug na Egipte, want al die manne wat jou siel gesoek het, is dood.” 20 Toe het Moses sy vrou en sy seuns geneem en hulle op ’n esel laat ry, en hy het na Egipteland teruggekeer. Ook het Moses die staf van die ware God in sy hand geneem.









^ (Eks. 5:1-23) En daarna het Moses en Aäron ingegaan en vir Farao gesê: “Só het Jehovah, die God van Israel, gesê: ‘Stuur my volk weg sodat hulle vir my ’n fees in die wildernis kan vier.’” 2 Maar Farao het gesê: “Wie is Jehovah, dat ek sy stem moet gehoorsaam om Israel weg te stuur? Ek ken Jehovah glad nie, en wat meer is, ek sal Israel nie wegstuur nie.” 3 Maar hulle het gesê: “Die God van die Hebreërs het met ons in aanraking gekom. Ons wil asseblief drie dagreise ver die wildernis in trek en aan Jehovah ons God offerandes bring; anders tref hy ons dalk met die pes of met die swaard.” 4 Hierop het die koning van Egipte vir hulle gesê: “Waarom, Moses en Aäron, laat julle die volk met hulle werk ophou? Gaan dra julle las!” 5 En Farao het verder gesê: “Kyk! Die volk van die land is nou baie, en julle laat hulle waarlik ophou om hulle las te dra.” 6 Onmiddellik, nog dieselfde dag, het Farao dié wat die volk gedryf het om te werk en hulle beamptes beveel en gesê: 7 “Julle moenie soos vroeër strooi bymekaarmaak om vir die volk te gee om stene te maak nie. Laat hulle self gaan en vir hulle strooi bymekaarmaak. 8 Bowendien moet julle hulle nog die vereiste hoeveelheid stene oplê wat hulle vroeër gemaak het. Julle mag niks vir hulle verminder nie, want hulle is besig om te verslap. Daarom roep hulle uit en sê: ‘Ons wil gaan, ons wil aan ons God offerandes bring!’ 9 Laat die werk swaar druk op die manne en laat hulle daarmee besig wees, en laat hulle nie aan valse woorde aandag skenk nie.” 10 Toe het dié wat die volk gedryf het om te werk en hulle beamptes uitgegaan en vir die volk gesê: “Só het Farao gesê: ‘Ek gee julle geen strooi meer nie. 11 Gaan self, kry vir julle strooi waar julle dit ook al kan vind, want julle werk word geensins verminder nie.’” 12 Gevolglik het die volk hulle oor die hele Egipteland versprei om stoppels vir strooi bymekaar te maak. 13 En dié wat hulle gedryf het om te werk, het hulle bly aanjaag en gesê: “Voltooi julle werk, elkeen sy werk, dag vir dag, net soos toe daar strooi beskikbaar was.” 14 Later is die beamptes van die kinders van Israel, wat deur Farao se taakgewers oor hulle aangestel is, geslaan, terwyl dié gesê het: “Waarom het julle gister sowel as vandag nie julle voorgeskrewe taak voltooi om stene te maak soos vroeër nie?” 15 Gevolglik het die beamptes van die kinders van Israel ingegaan en tot Farao begin roep en gesê: “Waarom behandel u u knegte so? 16 Geen strooi word aan u knegte gegee nie en tog sê hulle vir ons: ‘Maak stene!’ en kyk, u knegte word geslaan, terwyl die skuld by u volk lê.” 17 Maar hy het gesê: “Julle is besig om te verslap, julle is besig om te verslap! Daarom sê julle: ‘Ons wil gaan, ons wil aan Jehovah offerandes bring.’ 18 Gaan werk dan nou! Hoewel julle geen strooi gegee sal word nie, moet julle nietemin die vasgestelde hoeveelheid stene lewer.” 19 Toe het die beamptes van die kinders van Israel gesien dat hulle in ’n benarde toestand verkeer, omdat daar gesê is: “Julle mag julle stene nie eens met ’n deel van enigeen se daaglikse hoeveelheid verminder nie.” 20 Daarna het hulle Moses en Aäron teëgekom, wat daar gestaan het om hulle te ontmoet wanneer hulle van Farao af kom. 21 Dadelik het hulle vir hulle gesê: “Mag Jehovah julle sien en oordeel, aangesien julle ons ’n slegte reuk gemaak het voor Farao en voor sy knegte, sodat julle hulle ’n swaard in die hand gegee het om ons dood te maak.” 22 Toe het Moses hom tot Jehovah gewend en gesê: “Jehovah, waarom het u hierdie volk kwaad aangedoen? Waarom het u my eintlik gestuur? 23 Want vandat ek voor Farao ingegaan het om in u naam te spreek, het hy hierdie volk kwaad aangedoen, en u het u volk glad nie verlos nie.”



^ (Eks. 6:1-13) Toe het Jehovah vir Moses gesê: “Nou sal jy sien wat ek Farao sal aandoen, want weens ’n sterk hand sal hy hulle wegstuur en weens ’n sterk hand sal hy hulle uit sy land uitdryf.” 2 En God het verder met Moses gepraat en vir hom gesê: “Ek is Jehovah. 3 En ek het altyd aan Abraham, Isak en Jakob verskyn as God die Almagtige, maar wat my naam Jehovah betref, daarmee het ek my nie aan hulle bekend gemaak nie. 4 En ek het ook my verbond met hulle tot stand gebring om aan hulle die land Kanaän te gee, die land van hulle vreemdelingskap waarin hulle as vreemdelinge gewoon het. 5 En ek, ja ek, het die gekerm van die kinders van Israel gehoor, wat deur die Egiptenaars in slawerny gehou word, en ek dink aan my verbond. 6 “Daarom, sê vir die kinders van Israel: ‘Ek is Jehovah, en ek sal julle beslis onder die las van die Egiptenaars uitlei en julle van hulle slawerny verlos, en ek sal julle inderdaad terugeis met ’n uitgestrekte arm en met groot strafgerigte. 7 En ek sal julle beslis vir my as ’n volk neem, en ek sal inderdaad vir julle God wees; en julle sal beslis weet dat ek Jehovah julle God is wat julle onder die laste van Egipte uitlei. 8 En ek sal julle beslis in die land bring waaromtrent ek my hand in ’n eed opgehef het om dit aan Abraham, Isak en Jakob te gee; en ek sal dit inderdaad aan julle as ’n besitting gee. Ek is Jehovah.’” 9 Later het Moses só met die kinders van Israel gepraat, maar uit ontmoediging en weens die harde slawearbeid het hulle nie na Moses geluister nie. 10 Toe het Jehovah met Moses gepraat en gesê: 11 “Gaan in, praat met Farao, Egipte se koning, dat hy die kinders van Israel uit sy land moet wegstuur.” 12 Moses het egter voor Jehovah gepraat en gesê: “Kyk! Die kinders van Israel het nie na my geluister nie; en hoe sal Farao ooit na my luister, aangesien ek onbesnede van lippe is?” 13 Maar Jehovah het voortgegaan om met Moses en Aäron te praat en om deur hulle die bevel uit te vaardig aan die kinders van Israel en aan Farao, Egipte se koning, om die kinders van Israel uit Egipteland uit te lei.



^ (Eks. 7:1-13) Gevolglik het Jehovah vir Moses gesê: “Kyk, ek het jou God gemaak vir Farao, en jou broer Aäron sal jou profeet word. 2 Jy—jy moet alles spreek wat ek jou sal beveel; en jou broer Aäron moet die praatwerk voor Farao doen, en hy moet die kinders van Israel uit sy land wegstuur. 3 Wat my betref, ek sal Farao se hart onversetlik laat word, en ek sal beslis my tekens en my wonderwerke in Egipteland vermenigvuldig. 4 En Farao sal na julle nie luister nie; en ek sal my hand op Egipte moet lê en my leërs, my volk, die kinders van Israel, met groot strafgerigte uit Egipteland moet uitlei. 5 En die Egiptenaars sal beslis weet dat ek Jehovah is wanneer ek my hand teen Egipte uitsteek, en ek sal inderdaad die kinders van Israel onder hulle uitlei.” 6 En Moses en Aäron het toe gedoen soos Jehovah hulle beveel het. Hulle het net so gedoen. 7 En Moses was tagtig jaar oud en Aäron was drie-en-tagtig jaar oud toe hulle met Farao gepraat het. 8 Jehovah het toe vir Moses en Aäron gesê: 9 “As Farao met julle praat en sê: ‘Doen vir julle ’n wonderwerk’, dan moet jy vir Aäron sê: ‘Neem jou staf en gooi dit voor Farao neer.’ Dit sal ’n groot slang word.” 10 Toe het Moses en Aäron na Farao toe gegaan en gedoen presies soos Jehovah beveel het. Aäron het dan ook sy staf voor Farao en sy knegte neergegooi, en dit het ’n groot slang geword. 11 Maar Farao het ook die wyse manne en die towenaars laat roep; en die towerpriesters van Egipte het ook dieselfde met hulle toorkunste gedoen. 12 En elkeen het sy staf neergegooi, en hulle het groot slange geword; maar Aäron se staf het hulle stawwe ingesluk. 13 Tog het Farao se hart onversetlik geword, en hy het na hulle nie geluister nie, net soos Jehovah gesê het.









^ (Eks. 7:1-12:51) Gevolglik het Jehovah vir Moses gesê: “Kyk, ek het jou God gemaak vir Farao, en jou broer Aäron sal jou profeet word. 2 Jy—jy moet alles spreek wat ek jou sal beveel; en jou broer Aäron moet die praatwerk voor Farao doen, en hy moet die kinders van Israel uit sy land wegstuur. 3 Wat my betref, ek sal Farao se hart onversetlik laat word, en ek sal beslis my tekens en my wonderwerke in Egipteland vermenigvuldig. 4 En Farao sal na julle nie luister nie; en ek sal my hand op Egipte moet lê en my leërs, my volk, die kinders van Israel, met groot strafgerigte uit Egipteland moet uitlei. 5 En die Egiptenaars sal beslis weet dat ek Jehovah is wanneer ek my hand teen Egipte uitsteek, en ek sal inderdaad die kinders van Israel onder hulle uitlei.” 6 En Moses en Aäron het toe gedoen soos Jehovah hulle beveel het. Hulle het net so gedoen. 7 En Moses was tagtig jaar oud en Aäron was drie-en-tagtig jaar oud toe hulle met Farao gepraat het. 8 Jehovah het toe vir Moses en Aäron gesê: 9 “As Farao met julle praat en sê: ‘Doen vir julle ’n wonderwerk’, dan moet jy vir Aäron sê: ‘Neem jou staf en gooi dit voor Farao neer.’ Dit sal ’n groot slang word.” 10 Toe het Moses en Aäron na Farao toe gegaan en gedoen presies soos Jehovah beveel het. Aäron het dan ook sy staf voor Farao en sy knegte neergegooi, en dit het ’n groot slang geword. 11 Maar Farao het ook die wyse manne en die towenaars laat roep; en die towerpriesters van Egipte het ook dieselfde met hulle toorkunste gedoen. 12 En elkeen het sy staf neergegooi, en hulle het groot slange geword; maar Aäron se staf het hulle stawwe ingesluk. 13 Tog het Farao se hart onversetlik geword, en hy het na hulle nie geluister nie, net soos Jehovah gesê het. 14 Toe het Jehovah vir Moses gesê: “Farao se hart is verhard. Hy het geweier om die volk weg te stuur. 15 Gaan môreoggend na Farao toe. Kyk! Hy gaan uit na die water! En jy moet aan die kant van die Nylrivier gaan staan om hom te ontmoet, en die staf wat in ’n slang verander het, moet jy in jou hand neem. 16 En jy moet vir hom sê: ‘Jehovah, die God van die Hebreërs, het my na u toe gestuur en gesê: “Stuur my volk weg sodat hulle my in die wildernis kan dien”, maar kyk, u het tot nou toe nie geluister nie. 17 Só het Jehovah gesê: “Hieraan sal jy weet dat ek Jehovah is. Kyk, ek slaan met die staf wat in my hand is op die water wat in die Nylrivier is, en dit sal beslis in bloed verander. 18 En die visse wat in die Nylrivier is, sal sterf, en die Nylrivier sal stink, en die Egiptenaars sal glad nie lus wees om water uit die Nylrivier te drink nie.”’” 19 Daarna het Jehovah vir Moses gesê: “Sê vir Aäron: ‘Neem jou staf en steek jou hand uit oor die waters van Egipte, oor hulle riviere, oor hulle Nylkanale en oor hulle rietpoele en oor al hulle opgedamde waters, sodat dit bloed word.’ En daar sal beslis bloed wees in die hele Egipteland en in die houthouers en in die kliphouers.” 20 Onmiddellik het Moses en Aäron dit gedoen, net soos Jehovah beveel het, en hy het die staf opgelig en die water wat in die Nylrivier was, voor die oë van Farao en sy knegte geslaan, en al die water wat in die Nylrivier was, is in bloed verander. 21 En die visse wat in die Nylrivier was, het doodgegaan, en die Nylrivier het begin stink; en die Egiptenaars kon nie water uit die Nylrivier drink nie; en daar was bloed in die hele Egipteland. 22 Maar die towerpriesters van Egipte het dieselfde met hulle geheime kunste gedoen; sodat Farao se hart onversetlik gebly het, en hy het na hulle nie geluister nie, net soos Jehovah gesê het. 23 Farao het derhalwe omgedraai en in sy huis ingegaan, en hy het dit ook geensins ter harte geneem nie. 24 En al die Egiptenaars het rondom die Nylrivier na drinkwater gegrawe, want hulle kon geen water van die Nylrivier drink nie. 25 En sewe dae het verbygegaan nadat Jehovah die Nylrivier geslaan het. 
8 Toe het Jehovah vir Moses gesê: “Gaan na Farao toe, en jy moet vir hom sê: ‘Só het Jehovah gesê: “Stuur my volk weg sodat hulle my kan dien. 2 En as jy bly weier om hulle weg te stuur, kyk, dan tref ek jou hele gebied met ’n paddaplaag. 3 En die Nylrivier sal behoorlik wemel van paddas, en hulle sal beslis opkom en in jou huis kom en in jou binneste slaapkamer en op jou slaapbank en in die huise van jou knegte en op jou volk en in jou oonde en in jou knieskottels. 4 En teen jou en teen jou volk en teen al jou knegte sal die paddas opkom.”’” 5 Later het Jehovah vir Moses gesê: “Sê vir Aäron: ‘Steek jou hand met jou staf uit oor die riviere, die Nylkanale en die rietpoele en laat die paddas oor Egipteland opkom.’” 6 Daarop het Aäron sy hand oor die waters van Egipte uitgesteek, en die paddas het begin opkom en Egipteland bedek. 7 Die towerpriesters het egter dieselfde deur hulle geheime kunste gedoen en die paddas oor Egipteland laat opkom. 8 Na verloop van tyd het Farao Moses en Aäron geroep en gesê: “Versoek Jehovah dringend dat hy die paddas van my en my volk verwyder, aangesien ek die volk wil wegstuur sodat hulle aan Jehovah offerandes kan bring.” 9 Toe het Moses vir Farao gesê: “Neem u die heerlikheid bo my om te sê wanneer ek ’n dringende versoek vir u en u knegte en u volk moet doen om die paddas van u en uit u huise uit te roei. Net in die Nylrivier sal hulle oorbly.” 10 Hierop het hy gesê: “Môre.” Toe het hy gesê: “Dit sal volgens u woord wees, sodat u kan weet dat daar niemand soos Jehovah ons God is nie, 11 deurdat die paddas beslis van u en u huise en u knegte en u volk sal wyk. Net in die Nylrivier sal hulle oorbly.” 12 Toe het Moses en Aäron van Farao af weggegaan, en Moses het tot Jehovah geroep weens die paddas wat Hy oor Farao gebring het. 13 Toe het Jehovah gedoen volgens Moses se woord, en die paddas het uit die huise, die binnehowe en die veld begin wegsterf. 14 En hulle het dit in hope opgestapel, en die land het begin stink. 15 Toe Farao sien dat daar verligting gekom het, het hy sy hart verhard; en hy het na hulle nie geluister nie, net soos Jehovah gesê het. 16 Jehovah het toe vir Moses gesê: “Sê vir Aäron: ‘Steek jou staf uit en slaan die stof van die aarde, en dit sal muggies word in die hele Egipteland.’” 17 En hulle het dit gedoen. Aäron het dus sy hand met sy staf uitgesteek en die stof van die aarde geslaan, en daar het muggies op mens en dier gekom. Al die stof van die aarde het muggies geword in die hele Egipteland. 18 En die towerpriesters het dieselfde deur hulle geheime kunste probeer doen, om muggies voort te bring, maar hulle kon nie. En die muggies het op mens en dier gekom. 19 Die towerpriesters het derhalwe vir Farao gesê: “Dit is die vinger van God!” Maar Farao se hart het onversetlik gebly, en hy het na hulle nie geluister nie, net soos Jehovah gesê het. 20 Toe het Jehovah vir Moses gesê: “Staan môreoggend vroeg op en gaan staan voor Farao. Kyk! Hy kom uit na die water! En jy moet vir hom sê: ‘Só het Jehovah gesê: “Stuur my volk weg sodat hulle my kan dien. 21 Maar as jy my volk nie wegstuur nie, kyk, dan stuur ek steekvlieë oor jou en jou knegte en jou volk en in jou huise; en die huise van Egipte sal eenvoudig vol steekvlieë wees, en ook die grond waarop hulle staan. 22 En op dié dag sal ek beslis die land Gosen waarop my volk staan, uitsonder, dat daar geen steekvlieë sal wees nie; sodat jy kan weet dat ek Jehovah is in die land. 23 En ek sal inderdaad ’n skeiding maak tussen my volk en jou volk. Môre sal hierdie teken plaasvind.”’” 24 En Jehovah het dit gedoen; en digte swerms steekvlieë het die huis van Farao en die huise van sy knegte en die hele Egipteland begin binnedring. Die land is verwoes as gevolg van die steekvlieë. 25 Uiteindelik het Farao Moses en Aäron geroep en gesê: “Gaan, bring offerandes aan julle God in die land.” 26 Maar Moses het gesê: “Dit is nie geoorloof om dit te doen nie, want ons sal aan Jehovah ons God iets as offerande bring wat vir die Egiptenaars verfoeilik is. Gestel ons sou iets wat vir die Egiptenaars verfoeilik is, voor hulle oë as offerande bring; sal hulle ons dan nie stenig nie? 27 Ons sal drie dagreise ver die wildernis in trek en ons sal beslis aan Jehovah ons God offerandes bring net soos hy vir ons gesê het.” 28 Farao het toe gesê: “Ek—ek sal julle wegstuur, en julle sal inderdaad in die wildernis aan Jehovah julle God offerandes bring. Moet net nie so ver weg trek nie. Doen ’n dringende versoek ten behoewe van my.” 29 Toe het Moses gesê: “Kyk, ek gaan van u af weg, en ek sal inderdaad ’n dringende versoek tot Jehovah rig, en die steekvlieë sal beslis môre van Farao, sy knegte en sy volk wyk. Laat Farao net nie weer bedrieglik handel deur die volk nie weg te stuur om offerandes aan Jehovah te bring nie.” 30 Daarna het Moses van Farao af weggegaan en ’n dringende versoek tot Jehovah gerig. 31 Toe het Jehovah gedoen volgens Moses se woord, en die steekvlieë het van Farao, sy knegte en sy volk gewyk. Nie een het oorgebly nie. 32 Maar Farao het ook hierdie keer sy hart verhard en die volk nie weggestuur nie. 
9 Gevolglik het Jehovah vir Moses gesê: “Gaan na Farao toe, en jy moet vir hom sê: ‘Só het Jehovah, die God van die Hebreërs, gesê: “Stuur my volk weg sodat hulle my kan dien. 2 Maar as jy bly weier om hulle weg te stuur en jy hulle nog langer vashou, 3 kyk! dan kom Jehovah se hand oor jou vee wat in die veld is. Oor die perde, die esels, die kamele, die beeste en die kleinvee sal daar ’n baie swaar pes kom. 4 En Jehovah sal beslis ’n onderskeid maak tussen die vee van Israel en die vee van Egipte, en niks sal doodgaan van alles wat aan die kinders van Israel behoort nie.”’” 5 Ook het Jehovah ’n vasgestelde tyd gegee en gesê: “Môre sal Jehovah dit in die land doen.” 6 Die volgende dag het Jehovah dit dan ook gedoen, en allerhande soorte vee van Egipte het begin doodgaan; maar van die vee van die kinders van Israel het nie een doodgegaan nie. 7 Toe het Farao gestuur, en kyk! van Israel se vee het nie eers een doodgegaan nie. Farao se hart was nietemin nog steeds verhard, en hy het die volk nie weggestuur nie. 8 Daarna het Jehovah vir Moses en Aäron gesê: “Neem vir julle twee hande vol roet uit ’n droogoond, en Moses moet dit voor Farao se oë na die hemel opgooi. 9 En dit sal ’n poeier oor die hele Egipteland word, en dit sal swere word wat in blase uitbreek op mens en dier in die hele Egipteland.” 10 Toe het hulle die roet van ’n droogoond geneem en voor Farao gaan staan, en Moses het dit na die hemel opgegooi, en dit het swere met blase geword wat op mens en dier uitgebreek het. 11 En die towerpriesters kon as gevolg van die swere nie voor Moses staan nie, want die swere het op die towerpriesters en op al die Egiptenaars uitgekom. 12 Maar Jehovah het Farao se hart onversetlik laat word, en hy het na hulle nie geluister nie, net soos Jehovah vir Moses gesê het. 13 Toe het Jehovah vir Moses gesê: “Staan môreoggend vroeg op en gaan staan voor Farao, en jy moet vir hom sê: ‘Só het Jehovah, die God van die Hebreërs, gesê: “Stuur my volk weg sodat hulle my kan dien. 14 Want hierdie keer stuur ek al my slae teen jou hart en oor jou knegte en jou volk, sodat jy kan weet dat daar op die hele aarde niemand soos ek is nie. 15 Want ek kon nou al my hand uitgesteek het om jou en jou volk met die pes te tref en sodat jy van die aarde uitgewis sou word. 16 Maar juis om dié rede het ek jou nog laat bestaan, om jou my krag te toon en om my naam oor die hele aarde bekend te laat maak. 17 Hou jy jou nog steeds hoogmoedig teen my volk deur hulle nie weg te stuur nie? 18 Kyk, môre omstreeks hierdie tyd laat ek ’n baie swaar hael neerreën, soos wat nog nooit in Egipte voorgekom het van die dag af dat dit gegrondves is tot nou toe nie. 19 En stuur dan nou en bring al jou vee en alles wat joune in die veld is, onder dak. Wat enige mens en dier betref wat in die veld gevind word en nie in die huis gebring is nie, die hael sal op hulle afkom, en hulle sal sterf.”’” 20 Elkeen wat Jehovah se woord gevrees het onder Farao se knegte, het sy knegte en sy vee in die huise laat invlug, 21 maar elkeen wat Jehovah se woord geensins ter harte geneem het nie, het sy knegte en sy vee in die veld gelos. 22 Toe het Jehovah vir Moses gesê: “Steek jou hand na die hemel uit, sodat hael oor die hele Egipteland kom, oor mens en dier en al die plante van die veld in Egipteland.” 23 Daarop het Moses sy staf na die hemel uitgesteek; en Jehovah het donderslae en hael gegee, en vuur het na die aarde geskiet, en Jehovah het aanhoudend hael op Egipteland laat neerreën. 24 So het daar hael gekom, en vuur wat tussen die hael deur geflikker het. Dit was baie swaar, soos daar in die hele Egipteland nooit voorgekom het vandat dit ’n nasie geword het nie. 25 En die hael het die hele Egipteland geslaan. Die hael het alles geslaan wat in die veld was, mens sowel as dier, en allerhande plante van die veld; en dit het allerhande bome van die veld verpletter. 26 Net in die land Gosen, waar die kinders van Israel was, het daar geen hael gekom nie. 27 Uiteindelik het Farao gestuur en Moses en Aäron geroep en vir hulle gesê: “Ek het hierdie keer gesondig. Jehovah is regverdig, en ek en my volk is verkeerd. 28 Versoek Jehovah dringend dat dit nou genoeg van God se donderslae en hael moet wees. Dan is ek bereid om julle weg te stuur, en julle sal nie langer bly nie.” 29 Toe het Moses vir hom gesê: “Sodra ek uit die stad uitgaan, sal ek my hande na Jehovah uitstrek. Die donderslae sal ophou en die hael sal nie meer val nie, sodat u kan weet dat die aarde aan Jehovah behoort. 30 Wat u en u knegte betref, ek weet reeds dat julle nie eens dan vrees vir Jehovah God sal openbaar nie.” 31 En die vlas en die gars is geslaan, want die gars was in die aar en die vlas het blomknoppe gehad. 32 Maar die koring en die spelt is nie geslaan nie, want hulle tyd was later. 33 Moses het toe uit die stad uitgegaan, weg van Farao af, en sy hande na Jehovah uitgestrek, en die donderslae en die hael het begin ophou, en reën het nie meer op die aarde neergestort nie. 34 Toe Farao sien dat die reën en die hael en die donderslae opgehou het, het hy weer gesondig en sy hart verhard, hy sowel as sy knegte. 35 En Farao se hart het onversetlik gebly, en hy het die kinders van Israel nie weggestuur nie, net soos Jehovah deur middel van Moses gesê het. 
10 Toe het Jehovah vir Moses gesê: “Gaan na Farao toe, want ek—ek het sy hart en die hart van sy knegte laat verhard, sodat ek hierdie tekens van my reg voor hom kan stel, 2 en sodat jy voor die ore van jou kind en jou kleinkind bekend kan maak hoe streng ek teen Egipte opgetree het, en my tekens wat ek onder hulle gedoen het; en julle sal beslis weet dat ek Jehovah is.” 3 Daarop het Moses en Aäron na Farao toe gegaan en vir hom gesê: “Só het Jehovah, die God van die Hebreërs, gesê: ‘Hoe lank gaan jy weier om jou aan my te onderwerp? Stuur my volk weg sodat hulle my kan dien. 4 Want as jy bly weier om my volk weg te stuur, kyk, dan bring ek môre sprinkane binne jou grense. 5 En hulle sal die sigbare oppervlak van die aarde bedek, en dit sal nie moontlik wees om die aarde te sien nie; en hulle sal die res van wat ontkom het, wat vir julle van die hael oorgebly het, eenvoudig opeet, en hulle sal beslis al julle bome eet wat in die veld uitspruit. 6 En jou huise en die huise van al jou knegte en die huise van die hele Egipte sal so vol daarvan wees soos wat jou vaders en jou vaders se vaders nog nie gesien het van die dag af dat hulle op die aarde bestaan het tot vandag toe nie.’” Daarop het hy omgedraai en van Farao af weggegaan. 7 Daarna het Farao se knegte vir hom gesê: “Hoe lank sal hierdie man ’n strik vir ons wees? Stuur die manne weg sodat hulle Jehovah hulle God kan dien. Weet u nog nie dat Egipte te gronde gegaan het nie?” 8 En Moses en Aäron is na Farao toe teruggebring, en hy het vir hulle gesê: “Gaan, dien Jehovah julle God. Wie is dit nou eintlik wat gaan?” 9 Toe het Moses gesê: “Met ons jong mense en ons ou mense sal ons gaan. Met ons seuns en ons dogters, met ons skape en ons beeste sal ons gaan, want ons het ’n fees vir Jehovah.” 10 Hierop het hy vir hulle gesê: “Mag dit so wees dat Jehovah met julle is wanneer ek julle en julle kindertjies sal wegstuur! Inteendeel, kyk, iets boos is julle oogmerk. 11 O nee! Gaan asseblief, julle manne, en dien Jehovah, want dit is wat julle verlang.” Daarop is hulle van Farao af verdryf. 12 Jehovah het toe vir Moses gesê: “Steek jou hand oor Egipteland vir die sprinkane uit, sodat hulle oor Egipteland opkom en al die plante van die land opeet, alles wat die hael laat oorbly het.” 13 Dadelik het Moses sy staf oor Egipteland uitgesteek, en Jehovah het daardie hele dag en hele nag ’n oostewind oor die land laat waai. Dit het oggend geword, en die oostewind het die sprinkane aangebring. 14 En die sprinkane het oor die hele Egipteland begin opkom en op die hele gebied van Egipte gaan sit. Hulle was ’n baie swaar las. Voor hulle het sulke sprinkane nog nooit so verskyn nie, en ná hulle sal sulke sprinkane nooit weer so verskyn nie. 15 En hulle het die sigbare oppervlak van die hele land bedek, en die land het donker geword; en hulle het al die plante van die land opgeëet en al die vrugte van die bome wat die hael laat oorbly het; en daar het geen groenigheid aan die bome of aan die plante van die veld in die hele Egipteland oorgebly nie. 16 Toe het Farao Moses en Aäron gou geroep en gesê: “Ek het teen Jehovah julle God en teen julle gesondig. 17 En vergewe nou asseblief net hierdie een keer my sonde en VERSOEK Jehovah julle God dringend dat hy net hierdie dodelike plaag van my afwend.” 18 Daarop het hy van Farao af weggegaan en ’n dringende versoek tot Jehovah gerig. 19 Toe het Jehovah die wind laat omslaan in ’n baie stywe westewind, en dit het die sprinkane weggevoer en hulle in die Rooi See gedryf. Nie ’n enkele sprinkaan het in die hele gebied van Egipte oorgebly nie. 20 Jehovah het Farao se hart egter onversetlik laat word, en hy het die kinders van Israel nie weggestuur nie. 21 Jehovah het toe vir Moses gesê: “Steek jou hand na die hemel uit, sodat duisternis oor Egipteland kom en die duisternis gevoel kan word.” 22 Moses het onmiddellik sy hand na die hemel uitgesteek, en ’n dik duisternis het oor die hele Egipteland gekom, drie dae lank. 23 Hulle het mekaar nie gesien nie, en drie dae lank het niemand van sy plek af opgestaan nie; maar vir al die kinders van Israel was daar lig in hulle woonplekke. 24 Daarna het Farao Moses geroep en gesê: “Gaan, DIEN Jehovah. Net julle skape en julle beeste sal agtergehou word. Ook julle kindertjies mag saam met julle gaan.” 25 Maar Moses het gesê: “U moet ook offerandes en brandoffers in ons hand gee, aangesien ons dit aan Jehovah ons God moet bring. 26 En ons vee sal ook saam met ons gaan. Nie ’n hoef mag agterbly nie, want daarvan sal ons neem om Jehovah ons God te aanbid, en ons weet nie wat ons Jehovah in aanbidding sal aanbied voordat ons daar aankom nie.” 27 Hierop het Jehovah Farao se hart onversetlik laat word, en hy wou hulle nie wegstuur nie. 28 Toe het Farao vir hom gesê: “Gaan weg van my af! Pas op! Moet my aangesig nie weer probeer sien nie, want die dag as jy my aangesig sien, sal jy sterf.” 29 Hierop het Moses gesê: “So het u gesê. Ek sal u aangesig nie weer probeer sien nie.” 
11 En Jehovah het vir Moses gesê: “Ek gaan nog een plaag oor Farao en Egipte bring. Daarna sal hy julle hiervandaan wegstuur. Wanneer hy julle geheel en al wegstuur, sal hy julle letterlik hiervandaan uitdryf. 2 Sê dan nou voor die ore van die volk, dat hulle—elke man van sy naaste en elke vrou van haar naaste—silwervoorwerpe en goue voorwerpe moet vra.” 3 Gevolglik het Jehovah aan die volk guns verleen in die oë van die Egiptenaars. Ook die man Moses was baie groot in Egipteland, in die oë van Farao se knegte en in die oë van die volk. 4 En Moses het verder gesê: “Só het Jehovah gesê: ‘Omstreeks middernag trek ek uit deur Egipte, 5 en elke eersgeborene in Egipteland sal sterf, van die eersgeborene van Farao af wat op sy troon sit tot die eersgeborene van die diensmeisie wat by die handmeul is, en elke eersgeborene van die diere. 6 En daar sal beslis ’n groot geskreeu in die hele Egipteland opgaan, soos daar nog nooit opgegaan het en soos daar nooit weer teweeggebring sal word nie. 7 Maar teen geeneen van die kinders van Israel sal ’n hond sy tong gretig roer nie, teen geen mens of dier nie; sodat julle kan weet dat Jehovah ’n onderskeid kan maak tussen die Egiptenaars en die kinders van Israel.’ 8 En al hierdie knegte van u sal beslis na my toe afkom en hulle voor my neerwerp en sê: ‘Trek, jy en die hele volk wat in jou voetspore volg.’ En daarna sal ek uittrek.” Daarop het hy in gloeiende toorn van Farao af weggegaan. 9 Toe het Jehovah vir Moses gesê: “Farao sal na julle nie luister nie, sodat my wonderwerke in Egipteland kan vermeerder.” 10 En Moses en Aäron het al hierdie wonderwerke voor Farao verrig; maar Jehovah het Farao se hart onversetlik laat word, sodat hy die kinders van Israel nie uit sy land weggestuur het nie. 
12 Jehovah het toe vir Moses en Aäron in Egipteland gesê: 2 “Hierdie maand sal vir julle die begin van die maande wees. Dit sal vir julle die eerste van die maande van die jaar wees. 3 Praat met die hele vergadering van Israel en sê: ‘Op die tiende dag van hierdie maand moet hulle vir hulle elkeen ’n skaap vir die voorvaderlike huis neem, ’n skaap per huis. 4 Maar as die huisgesin te klein is vir die skaap, dan moet hy en sy naaste buurman dit in sy huis neem volgens die getal siele; met betrekking tot die skaap moet julle elkeen reken na gelang van wat hy eet. 5 Die skaap moet vir julle sonder gebrek wees, ’n jaaroud rammetjie. Julle mag uit die jong ramme of uit die bokke kies. 6 En dit moet by julle in bewaring bly tot die veertiende dag van hierdie maand, en die hele gemeente van die vergadering van Israel moet dit tussen die twee aande slag. 7 En hulle moet van die bloed neem en die twee deurposte en die boonste deel van die deuropening van die huise waarin hulle dit sal eet, daarmee bespat. 8 “‘En hulle moet die vleis dieselfde nag eet. Hulle moet dit oor die vuur gebraai eet, en saam met ongesuurde koeke tesame met bitter kruie. 9 Moet niks daarvan rou of gekook, in water gaargemaak, eet nie, maar oor die vuur gebraai, sy kop tesame met sy pootjies en sy binnegoed. 10 En julle mag niks daarvan tot die oggend toe laat oorbly nie, maar wat daarvan tot die oggend toe oorbly, moet julle met vuur verbrand. 11 En só moet julle dit eet: met julle heupe omgord, sandale aan julle voete en julle staf in julle hand; en julle moet dit haastig eet. Dit is die pasga van Jehovah. 12 En ek sal in dié nag deur Egipteland trek en elke eersgeborene in Egipteland tref, mens sowel as dier; en aan al die gode van Egipte sal ek strafgerigte voltrek. Ek is Jehovah. 13 En die bloed sal dien as julle teken aan die huise waarin julle is; en ek sal die bloed sien en julle oorslaan, en die plaag sal nie tot vernietiging oor julle kom wanneer ek Egipteland tref nie. 14 “‘En dié dag moet vir julle as ’n gedagtenis dien, en julle moet dit in al julle geslagte as ’n fees vir Jehovah vier. As ’n insetting tot onbepaalde tyd moet julle dit vier. 15 Sewe dae moet julle ongesuurde koeke eet. Ja, op die eerste dag moet julle die suurdeeg uit julle huise verwyder, want elkeen wat iets gesuurds eet, van die eerste dag af tot die sewende toe, dié siel moet uit Israel uitgeroei word. 16 En op die eerste dag moet daar vir julle ’n heilige byeenkoms wees, en op die sewende dag ’n heilige byeenkoms. Geen werk moet daarop gedoen word nie. Net wat elke siel nodig het om te eet, dit alleen mag vir julle gedoen word. 17 “‘En julle moet die fees van die ongesuurde koeke hou, want op dié dag sal ek julle leërs uit Egipteland uitlei. En julle moet dié dag in al julle geslagte as ’n insetting tot onbepaalde tyd hou. 18 In die eerste maand, op die veertiende dag van die maand, in die aand, moet julle ongesuurde koeke eet tot die een-en-twintigste dag van die maand, in die aand. 19 Sewe dae mag daar geen suurdeeg in julle huise gevind word nie, want elkeen wat iets gesuurds eet, hetsy hy ’n inwonende vreemdeling of ’n boorling van die land is, dié siel moet uit die vergadering van Israel uitgeroei word. 20 Niks gesuurds mag julle eet nie. In al julle woonplekke moet julle ongesuurde koeke eet.’” 21 Dadelik het Moses al die ouer manne van Israel geroep en vir hulle gesê: “Gaan uit en neem vir julle kleinvee volgens julle families, en slag die pasgaoffer. 22 En julle moet ’n bossie hisop neem en dit in die bloed in ’n kom doop en van die bloed wat in die kom is, aan die boonste deel van die deuropening en aan die twee deurposte stryk; en niemand van julle mag tot die oggend toe by die ingang van sy huis uitgaan nie. 23 Wanneer Jehovah dan deurtrek om die Egiptenaars met die plaag te tref en die bloed aan die boonste deel van die deuropening en aan die twee deurposte sien, sal Jehovah beslis die ingang oorslaan, en hy sal nie toelaat dat die vernietiging in julle huise ingaan om julle met die plaag te tref nie. 24 “En julle moet hierdie saak onderhou as ’n voorskrif vir jou en jou kinders tot onbepaalde tyd. 25 En wanneer julle in die land kom wat Jehovah aan julle sal gee, net soos hy gesê het, dan moet julle hierdie diens onderhou. 26 En wanneer julle kinders vir julle sê: ‘Wat beteken hierdie diens vir julle?’ 27 dan moet julle sê: ‘Dit is die offerande van die pasga aan Jehovah, wat die huise van die kinders van Israel in Egipte oorgeslaan het toe hy die Egiptenaars met die plaag getref maar ons huise bevry het.’” Toe het die volk laag gebuig en hulle neergewerp. 28 Daarna het die kinders van Israel gegaan en gedoen net soos Jehovah Moses en Aäron beveel het. Hulle het net so gedoen. 29 En om middernag het Jehovah elke eersgeborene in Egipteland getref, van die eersgeborene van Farao af wat op sy troon gesit het tot die eersgeborene van die gevangene wat in die kerker was, en elke eersgeborene van die diere. 30 Toe het Farao in die nag opgestaan, hy en al sy knegte en al die ander Egiptenaars; en daar het ’n groot geskreeu onder die Egiptenaars ontstaan, want daar was nie ’n huis waar daar nie ’n dooie was nie. 31 Dadelik het hy Moses en Aäron in die nag geroep en gesê: “Staan op, trek weg onder my volk uit, julle sowel as die ander kinders van Israel, en gaan, dien Jehovah, net soos julle gesê het. 32 Neem julle kleinvee sowel as julle beeste, net soos julle gesê het, en gaan. En ook moet julle my seën.” 33 En die Egiptenaars het die volk begin aanspoor, om hulle gou uit die land te stuur, “want”, het hulle gesê, “ons almal is so goed as dood!” 34 Gevolglik het die volk hulle deeg geneem voordat dit ingesuur is, met hulle knieskottels in hulle mantels toegebind op hulle skouers. 35 En die kinders van Israel het gedoen volgens die woord van Moses deurdat hulle van die Egiptenaars silwervoorwerpe en goue voorwerpe en mantels gevra het. 36 En Jehovah het aan die volk guns verleen in die oë van die Egiptenaars, sodat dié aan hulle gegee het wat gevra is; en hulle het die Egiptenaars gestroop. 37 En die kinders van Israel het uit Ramses na Sukkot vertrek, soveel as seshonderdduisend manne te voet, buiten die kindertjies. 38 En ’n groot gemengde geselskap het ook saam met hulle opgetrek, asook kleinvee en beeste, ’n baie groot hoeveelheid vee. 39 En hulle het van die deeg wat hulle uit Egipte gebring het, ronde koeke, ongesuurde koeke, begin bak, want dit was nie ingesuur nie, omdat hulle uit Egipte uitgedryf is en nie kon talm nie, en ook het hulle geen padkos vir hulle gemaak nie. 40 En die tyd van die verblyf van die kinders van Israel, wat in Egipte gewoon het, was vierhonderd-en-dertig jaar. 41 En aan die einde van die vierhonderd-en-dertig jaar, ja, op daardie selfde dag, het al die leërs van Jehovah uit Egipteland uitgetrek. 42 Dit is ’n nag wat gehou moet word vir Jehovah, omdat hy hulle uit Egipteland uitgelei het. Vir Jehovah moet hierdie nag gehou word deur al die kinders van Israel in al hulle geslagte. 43 En Jehovah het verder vir Moses en Aäron gesê: “Dít is die insetting van die pasga: Geen uitlander mag daarvan eet nie. 44 Maar waar daar ’n manlike slaaf is wat met geld gekoop is, moet jy hom besny. Eers dan mag hy daarvan eet. 45 ’n Bywoner en ’n loonarbeider mag nie daarvan eet nie. 46 In een huis moet dit geëet word. Jy mag niks van die vleis uit die huis na ’n plek buite neem nie. En julle mag geen been daarvan breek nie. 47 Die hele vergadering van Israel moet dit vier. 48 En as ’n inwonende vreemdeling as ’n vreemdeling by jou woon en hy die pasga vir Jehovah wil vier, moet almal by hom wat manlik is, besny word. Eers dan mag hy nader kom om dit te vier; en hy moet soos ’n boorling van die land word. Maar geen onbesnedene mag daarvan eet nie. 49 Een wet moet daar wees vir die boorling en vir die inwonende vreemdeling wat as ’n vreemdeling onder julle woon.” 50 Toe het al die kinders van Israel gedoen net soos Jehovah Moses en Aäron beveel het. Hulle het net so gedoen. 51 En op daardie selfde dag het Jehovah die kinders van Israel met hulle leërs uit Egipteland uitgelei.









^ (Eks. 12:1-15:27) Jehovah het toe vir Moses en Aäron in Egipteland gesê: 2 “Hierdie maand sal vir julle die begin van die maande wees. Dit sal vir julle die eerste van die maande van die jaar wees. 3 Praat met die hele vergadering van Israel en sê: ‘Op die tiende dag van hierdie maand moet hulle vir hulle elkeen ’n skaap vir die voorvaderlike huis neem, ’n skaap per huis. 4 Maar as die huisgesin te klein is vir die skaap, dan moet hy en sy naaste buurman dit in sy huis neem volgens die getal siele; met betrekking tot die skaap moet julle elkeen reken na gelang van wat hy eet. 5 Die skaap moet vir julle sonder gebrek wees, ’n jaaroud rammetjie. Julle mag uit die jong ramme of uit die bokke kies. 6 En dit moet by julle in bewaring bly tot die veertiende dag van hierdie maand, en die hele gemeente van die vergadering van Israel moet dit tussen die twee aande slag. 7 En hulle moet van die bloed neem en die twee deurposte en die boonste deel van die deuropening van die huise waarin hulle dit sal eet, daarmee bespat. 8 “‘En hulle moet die vleis dieselfde nag eet. Hulle moet dit oor die vuur gebraai eet, en saam met ongesuurde koeke tesame met bitter kruie. 9 Moet niks daarvan rou of gekook, in water gaargemaak, eet nie, maar oor die vuur gebraai, sy kop tesame met sy pootjies en sy binnegoed. 10 En julle mag niks daarvan tot die oggend toe laat oorbly nie, maar wat daarvan tot die oggend toe oorbly, moet julle met vuur verbrand. 11 En só moet julle dit eet: met julle heupe omgord, sandale aan julle voete en julle staf in julle hand; en julle moet dit haastig eet. Dit is die pasga van Jehovah. 12 En ek sal in dié nag deur Egipteland trek en elke eersgeborene in Egipteland tref, mens sowel as dier; en aan al die gode van Egipte sal ek strafgerigte voltrek. Ek is Jehovah. 13 En die bloed sal dien as julle teken aan die huise waarin julle is; en ek sal die bloed sien en julle oorslaan, en die plaag sal nie tot vernietiging oor julle kom wanneer ek Egipteland tref nie. 14 “‘En dié dag moet vir julle as ’n gedagtenis dien, en julle moet dit in al julle geslagte as ’n fees vir Jehovah vier. As ’n insetting tot onbepaalde tyd moet julle dit vier. 15 Sewe dae moet julle ongesuurde koeke eet. Ja, op die eerste dag moet julle die suurdeeg uit julle huise verwyder, want elkeen wat iets gesuurds eet, van die eerste dag af tot die sewende toe, dié siel moet uit Israel uitgeroei word. 16 En op die eerste dag moet daar vir julle ’n heilige byeenkoms wees, en op die sewende dag ’n heilige byeenkoms. Geen werk moet daarop gedoen word nie. Net wat elke siel nodig het om te eet, dit alleen mag vir julle gedoen word. 17 “‘En julle moet die fees van die ongesuurde koeke hou, want op dié dag sal ek julle leërs uit Egipteland uitlei. En julle moet dié dag in al julle geslagte as ’n insetting tot onbepaalde tyd hou. 18 In die eerste maand, op die veertiende dag van die maand, in die aand, moet julle ongesuurde koeke eet tot die een-en-twintigste dag van die maand, in die aand. 19 Sewe dae mag daar geen suurdeeg in julle huise gevind word nie, want elkeen wat iets gesuurds eet, hetsy hy ’n inwonende vreemdeling of ’n boorling van die land is, dié siel moet uit die vergadering van Israel uitgeroei word. 20 Niks gesuurds mag julle eet nie. In al julle woonplekke moet julle ongesuurde koeke eet.’” 21 Dadelik het Moses al die ouer manne van Israel geroep en vir hulle gesê: “Gaan uit en neem vir julle kleinvee volgens julle families, en slag die pasgaoffer. 22 En julle moet ’n bossie hisop neem en dit in die bloed in ’n kom doop en van die bloed wat in die kom is, aan die boonste deel van die deuropening en aan die twee deurposte stryk; en niemand van julle mag tot die oggend toe by die ingang van sy huis uitgaan nie. 23 Wanneer Jehovah dan deurtrek om die Egiptenaars met die plaag te tref en die bloed aan die boonste deel van die deuropening en aan die twee deurposte sien, sal Jehovah beslis die ingang oorslaan, en hy sal nie toelaat dat die vernietiging in julle huise ingaan om julle met die plaag te tref nie. 24 “En julle moet hierdie saak onderhou as ’n voorskrif vir jou en jou kinders tot onbepaalde tyd. 25 En wanneer julle in die land kom wat Jehovah aan julle sal gee, net soos hy gesê het, dan moet julle hierdie diens onderhou. 26 En wanneer julle kinders vir julle sê: ‘Wat beteken hierdie diens vir julle?’ 27 dan moet julle sê: ‘Dit is die offerande van die pasga aan Jehovah, wat die huise van die kinders van Israel in Egipte oorgeslaan het toe hy die Egiptenaars met die plaag getref maar ons huise bevry het.’” Toe het die volk laag gebuig en hulle neergewerp. 28 Daarna het die kinders van Israel gegaan en gedoen net soos Jehovah Moses en Aäron beveel het. Hulle het net so gedoen. 29 En om middernag het Jehovah elke eersgeborene in Egipteland getref, van die eersgeborene van Farao af wat op sy troon gesit het tot die eersgeborene van die gevangene wat in die kerker was, en elke eersgeborene van die diere. 30 Toe het Farao in die nag opgestaan, hy en al sy knegte en al die ander Egiptenaars; en daar het ’n groot geskreeu onder die Egiptenaars ontstaan, want daar was nie ’n huis waar daar nie ’n dooie was nie. 31 Dadelik het hy Moses en Aäron in die nag geroep en gesê: “Staan op, trek weg onder my volk uit, julle sowel as die ander kinders van Israel, en gaan, dien Jehovah, net soos julle gesê het. 32 Neem julle kleinvee sowel as julle beeste, net soos julle gesê het, en gaan. En ook moet julle my seën.” 33 En die Egiptenaars het die volk begin aanspoor, om hulle gou uit die land te stuur, “want”, het hulle gesê, “ons almal is so goed as dood!” 34 Gevolglik het die volk hulle deeg geneem voordat dit ingesuur is, met hulle knieskottels in hulle mantels toegebind op hulle skouers. 35 En die kinders van Israel het gedoen volgens die woord van Moses deurdat hulle van die Egiptenaars silwervoorwerpe en goue voorwerpe en mantels gevra het. 36 En Jehovah het aan die volk guns verleen in die oë van die Egiptenaars, sodat dié aan hulle gegee het wat gevra is; en hulle het die Egiptenaars gestroop. 37 En die kinders van Israel het uit Ramses na Sukkot vertrek, soveel as seshonderdduisend manne te voet, buiten die kindertjies. 38 En ’n groot gemengde geselskap het ook saam met hulle opgetrek, asook kleinvee en beeste, ’n baie groot hoeveelheid vee. 39 En hulle het van die deeg wat hulle uit Egipte gebring het, ronde koeke, ongesuurde koeke, begin bak, want dit was nie ingesuur nie, omdat hulle uit Egipte uitgedryf is en nie kon talm nie, en ook het hulle geen padkos vir hulle gemaak nie. 40 En die tyd van die verblyf van die kinders van Israel, wat in Egipte gewoon het, was vierhonderd-en-dertig jaar. 41 En aan die einde van die vierhonderd-en-dertig jaar, ja, op daardie selfde dag, het al die leërs van Jehovah uit Egipteland uitgetrek. 42 Dit is ’n nag wat gehou moet word vir Jehovah, omdat hy hulle uit Egipteland uitgelei het. Vir Jehovah moet hierdie nag gehou word deur al die kinders van Israel in al hulle geslagte. 43 En Jehovah het verder vir Moses en Aäron gesê: “Dít is die insetting van die pasga: Geen uitlander mag daarvan eet nie. 44 Maar waar daar ’n manlike slaaf is wat met geld gekoop is, moet jy hom besny. Eers dan mag hy daarvan eet. 45 ’n Bywoner en ’n loonarbeider mag nie daarvan eet nie. 46 In een huis moet dit geëet word. Jy mag niks van die vleis uit die huis na ’n plek buite neem nie. En julle mag geen been daarvan breek nie. 47 Die hele vergadering van Israel moet dit vier. 48 En as ’n inwonende vreemdeling as ’n vreemdeling by jou woon en hy die pasga vir Jehovah wil vier, moet almal by hom wat manlik is, besny word. Eers dan mag hy nader kom om dit te vier; en hy moet soos ’n boorling van die land word. Maar geen onbesnedene mag daarvan eet nie. 49 Een wet moet daar wees vir die boorling en vir die inwonende vreemdeling wat as ’n vreemdeling onder julle woon.” 50 Toe het al die kinders van Israel gedoen net soos Jehovah Moses en Aäron beveel het. Hulle het net so gedoen. 51 En op daardie selfde dag het Jehovah die kinders van Israel met hulle leërs uit Egipteland uitgelei. 
13 En Jehovah het verder met Moses gepraat en gesê: 2 “Heilig vir my al die manlike eersgeborenes wat elke moederskoot open onder die kinders van Israel, onder mense en diere. Dit is myne.” 3 En Moses het vir die volk gesê: “Onthou dié dag waarop julle uit Egipte, uit die slawehuis, uitgegaan het, want deur die sterkte van sy hand het Jehovah julle hiervandaan uitgelei. Daarom mag niks gesuurds geëet word nie. 4 Vandag trek julle uit, in die maand Abib. 5 En wanneer Jehovah jou gebring het in die land van die Kanaäniete en die Hetiete en die Amoriete en die Hewiete en die Jebusiete, wat hy aan jou voorvaders met ’n eed beloof het om aan jou te gee, ’n land wat oorloop van melk en heuning, dan moet jy hierdie diens in hierdie maand verrig. 6 Sewe dae moet jy ongesuurde koeke eet, en op die sewende dag is ’n fees vir Jehovah. 7 Ongesuurde koeke moet die sewe dae geëet word; en niks gesuurds mag by jou gesien word nie, en geen suurdeeg mag binne al jou grense by jou gesien word nie. 8 En jy moet jou seun op dié dag vertel en sê: ‘Dit is weens die dinge wat Jehovah vir my gedoen het toe ek uit Egipte uitgetrek het.’ 9 En dit moet vir jou dien as ’n teken op jou hand en as ’n gedagtenis tussen jou oë, sodat Jehovah se wet in jou mond mag wees; want deur ’n sterk hand het Jehovah jou uit Egipte uitgelei. 10 En jy moet hierdie insetting van jaar tot jaar op die vasgestelde tyd daarvoor onderhou. 11 “En wanneer Jehovah jou in die land van die Kanaäniete bring, net soos hy aan jou en jou voorvaders met ’n eed beloof het, en wanneer hy dit aan jou gee, 12 dan moet jy elkeen wat die moederskoot open, asook elke eersteling, die kleintjie van ’n dier, wat joune sal wees, aan Jehovah wy. Wat manlik is, behoort aan Jehovah. 13 En elke eersteling van ’n esel moet jy met ’n skaap loskoop, en as jy dit nie loskoop nie, dan moet jy sy nek breek. En elke eersgeborene van die mens onder jou seuns moet jy loskoop. 14 “En as jou seun jou later vra en sê: ‘Wat beteken dit?’ dan moet jy vir hom sê: ‘Deur die sterkte van sy hand het Jehovah ons uit Egipte, uit die slawehuis, uitgelei. 15 En Farao het hom hardkoppig daarteen verset om ons weg te stuur, en toe het Jehovah elke eersgeborene in Egipteland gedood, die eersgeborene van die mense sowel as die eersgeborene van die diere. Daarom bring ek alles wat manlik is wat die moederskoot open as offerande aan Jehovah, en elke eersgeborene van my seuns koop ek los.’ 16 En dit moet dien as ’n teken op jou hand en as ’n voorhoofsband tussen jou oë, want deur die sterkte van sy hand het Jehovah ons uit Egipte uitgelei.” 17 En toe Farao die volk wegstuur, het God hulle nie met die pad van die land van die Filistyne gelei net omdat dit nader was nie, want God het gesê: “Dalk sal die volk spyt voel wanneer hulle oorlog sien en beslis na Egipte terugkeer.” 18 God het die volk derhalwe met ’n omweg met die pad van die wildernis van die Rooi See laat gaan. Die kinders van Israel het egter in slagorde uit Egipteland opgetrek. 19 En Moses het Josef se beendere saam met hom geneem, want hy het die seuns van Israel plegtig laat sweer deur te sê: “God sal vir seker sy aandag op julle rig, en julle moet my beendere saam met julle hiervandaan opneem.” 20 En hulle het uit Sukkot vertrek en by Etam aan die rand van die wildernis kamp opgeslaan. 21 En Jehovah het bedags in ’n wolkkolom voor hulle uit getrek om hulle op die pad te lei, en snags in ’n vuurkolom, om hulle lig te gee om bedags en snags te trek. 22 Die wolkkolom het nie bedags en die vuurkolom het nie snags voor die volk gewyk nie. 
14 Jehovah het toe met Moses gepraat en gesê: 2 “Sê vir die kinders van Israel dat hulle moet terugdraai en voor Pi-Hagirot kamp moet opslaan, tussen Migdol en die see voor Baäl-Sefon. Daarteenoor moet julle kamp opslaan by die see. 3 Dan sal Farao beslis van die kinders van Israel sê: ‘Hulle dwaal verward in die land rond. Die wildernis het hulle ingesluit.’ 4 En ek sal Farao se hart inderdaad onversetlik laat word, en hy sal hulle beslis agternasit, en ek sal vir my heerlikheid verkry deur middel van Farao en sy hele krygsmag; en die Egiptenaars sal beslis weet dat ek Jehovah is.” En hulle het net so gedoen. 5 Later is daar aan die koning van Egipte berig gebring dat die volk gevlug het. Onmiddellik het die hart van Farao sowel as van sy knegte teenoor die volk verander, sodat hulle gesê het: “Wat het ons nou gedoen, dat ons Israel weggestuur het, sodat hulle ons nie meer as slawe dien nie?” 6 Toe het hy sy strydwaens gereedgemaak, en hy het sy manskappe saam met hom geneem. 7 En hy het seshonderd uitgesoekte strydwaens geneem en al die ander strydwaens van Egipte, en krygsmanne op elkeen. 8 So het Jehovah die hart van Farao, die koning van Egipte, onversetlik laat word, en hy het die kinders van Israel agternagesit, terwyl die kinders van Israel met opgehefte hand uitgetrek het. 9 En die Egiptenaars het hulle agternagesit, en al die strydwaperde van Farao en sy ruiters en sy krygsmag het hulle ingehaal terwyl hulle in hulle kamp by die see was, by Pi-Hagirot voor Baäl-Sefon. 10 Toe Farao naby kom, het die kinders van Israel hulle oë opgeslaan, en kyk, die Egiptenaars het agter hulle aan getrek; en die kinders van Israel het baie bang geword en tot Jehovah begin roep. 11 En hulle het vir Moses gesê: “Is dit omdat daar hoegenaamd geen grafte in die hele Egipte is nie dat u ons hierheen gebring het om in die wildernis te sterf? Wat het u ons aangedoen deur ons uit Egipte uit te lei? 12 Is dit nie die woord wat ons met u in Egipte gespreek het nie, toe ons gesê het: ‘Laat ons staan, sodat ons die Egiptenaars kan dien’? Want dit is vir ons beter om die Egiptenaars te dien as om in die wildernis te sterf.” 13 Toe het Moses vir die volk gesê: “Moenie bang wees nie. Staan vas en sien die redding van Jehovah, wat hy vandag vir julle sal bewerk. Want die Egiptenaars wat julle vandag sien, sal julle nie weer sien nie, nee, nooit weer nie. 14 Jehovah sal vir julle veg, en julle moet stil wees.” 15 Jehovah het toe vir Moses gesê: “Waarom bly jy tot my roep? Sê vir die kinders van Israel dat hulle kamp moet opbreek. 16 Wat jou betref, lig jou staf op en steek jou hand oor die see uit en kloof dit, sodat die kinders van Israel op droë grond deur die see kan trek. 17 Wat my betref, kyk, ek laat die hart van die Egiptenaars onversetlik word, sodat hulle agter hulle aan sal intrek en sodat ek vir my heerlikheid kan verkry deur middel van Farao en sy hele krygsmag, sy strydwaens en sy ruiters. 18 En die Egiptenaars sal beslis weet dat ek Jehovah is wanneer ek vir my heerlikheid verkry deur middel van Farao, sy strydwaens en sy ruiters.” 19 Toe het die engel van die ware God wat voor die kamp van Israel uit getrek het, weggetrek en na hulle agterhoede gegaan, en die wolkkolom het van hulle voorhoede weggetrek en agter hulle gaan staan. 20 So het dit tussen die kamp van die Egiptenaars en die kamp van Israel gekom. Aan die een kant was dit ’n wolk tesame met duisternis. Aan die ander kant het dit die nag bly verlig. En die hele nag deur het die een groep nie naby die ander groep gekom nie. 21 Moses het toe sy hand oor die see uitgesteek; en Jehovah het die see deur ’n sterk oostewind laat wegvloei, die hele nag deur, en die seebodem in droë grond verander, en die waters is gekloof. 22 Eindelik het die kinders van Israel op droë grond deur die see getrek, terwyl die waters vir hulle ’n muur aan hulle regter- en aan hulle linkerkant was. 23 En die Egiptenaars het die agtervolging hervat, en al die perde van Farao, sy strydwaens en sy ruiters het agter hulle aan begin intrek, die see in. 24 En gedurende die oggendwaak het Jehovah vanuit die vuur- en wolkkolom op die kamp van die Egiptenaars begin afkyk, en hy het die kamp van die Egiptenaars in verwarring gebring. 25 En hy het die wiele van hulle strydwaens aanhoudend laat uitval sodat hulle dit met moeite gestuur het; en die Egiptenaars het begin sê: “Laat ons wegvlug van enige kontak met Israel, want Jehovah veg beslis vir hulle teen die Egiptenaars.” 26 Uiteindelik het Jehovah vir Moses gesê: “Steek jou hand oor die see uit, sodat die waters oor die Egiptenaars, hulle strydwaens en hulle ruiters kan terugvloei.” 27 Moses het dadelik sy hand oor die see uitgesteek, en die see het teen dagbreek na sy normale stand begin terugvloei. Die hele tyd het die Egiptenaars gevlug om dit te ontwyk, maar Jehovah het die Egiptenaars in die see afgeskud. 28 En die waters het bly terugvloei. Uiteindelik het dit die strydwaens en die ruiters bedek wat aan Farao se hele krygsmag behoort het en wat agter hulle aan die see ingetrek het. Nie eers een onder hulle het oorgebly nie. 29 Wat die kinders van Israel betref, hulle het op droë grond op die seebodem geloop, en die waters was vir hulle ’n muur aan hulle regter- en aan hulle linkerkant. 30 So het Jehovah Israel op dié dag uit die hand van die Egiptenaars gered, en Israel het die Egiptenaars dood op die seestrand gesien. 31 Israel het ook die groot hand gesien wat Jehovah teen die Egiptenaars aangewend het; en die volk het begin om Jehovah te vrees en om geloof in Jehovah en in Moses, sy kneg, te stel. 
15 Toe het Moses en die kinders van Israel hierdie lied tot Jehovah gesing en die volgende gesê: “Laat my tot Jehovah sing, want hy het hoog verhewe geword. Die perd en sy ruiter het hy in die see gewerp.  2 Jah is my sterkte en my mag, want hy kom tot my redding. Hy is my God, en ek sal hom prys; my vader se God, en ek sal hom verhef.  3 Jehovah is ’n krygsman. Jehovah is sy naam.  4 Farao se strydwaens en sy krygsmag het hy in die see gewerp, En sy beste krygsmanne het in die Rooi See gesink.  5 Die bruisende waters het hulle bedek; soos ’n klip het hulle in die dieptes afgesak.  6 U regterhand, o Jehovah, is kragtig in vermoë, U regterhand, o Jehovah, kan ’n vyand verpletter.  7 En in die volheid van u verhewenheid kan u dié neerwerp wat teen u opstaan; U stuur u brandende toorn uit, soos stoppels verteer dit hulle.  8 En deur die asem van u neusgate is waters opgehoop; Dit het bly staan soos ’n dam van vloedwaters; Die bruisende waters is in die hart van die see gestol.  9 Die vyand het gesê: ‘Ek sal agtervolg! Ek sal inhaal! Ek sal buit verdeel! My siel sal versadig word van hulle! Ek sal my swaard trek! My hand sal hulle verdryf!’ 10 U het met u asem geblaas, die see het hulle bedek; Hulle het soos lood in majestueuse waters gesink. 11 Wie onder die gode is soos u, o Jehovah? Wie is soos u, magtig in heiligheid? Die Een wat gevrees moet word met lofliedere, die Een wat wonders doen. 12 U het u regterhand uitgesteek, die aarde het hulle verswelg. 13 In u liefderyke goedhartigheid het u die volk gelei wat u verlos het; In u krag sal u hulle beslis na u heilige woonplek voer. 14 Volke sal hoor, hulle sal in beroering wees; Geboortepyne sal die inwoners van Filisteʹa aangryp. 15 In dié tyd sal die sjeiks van Edom inderdaad ontsteld wees; Wat die despote van Moab betref, bewing sal hulle aangryp. Al die inwoners van Kanaän sal inderdaad mismoedig wees. 16 Skrik en angs sal op hulle val. Weens die grootheid van u arm sal hulle bewegingloos wees soos ’n klip, Totdat u volk verbytrek, o Jehovah, Totdat die volk wat u voortgebring het, verbytrek. 17 U sal hulle bring en hulle plant op die berg van u erfdeel, ’n Vaste plek wat u gereedgemaak het vir u om in te woon, o Jehovah, ’n Heiligdom, o Jehovah, wat u hande opgerig het. 18 Jehovah sal as koning heers tot onbepaalde tyd, ja, vir ewig. 19 Toe Farao se perde met sy strydwaens en sy ruiters in die see ingegaan het, Het Jehovah die waters van die see oor hulle laat terugvloei, Terwyl die kinders van Israel op droë grond deur die see geloop het.” 20 En die profetes Mirjam, Aäron se suster, het ’n tamboeryn in haar hand geneem; en al die vroue het saam met haar begin uitgaan met tamboeryne en in danse. 21 En Mirjam het die manne in wisselsang bly antwoord: “Sing tot Jehovah, want hy het hoog verhewe geword. Die perd en sy ruiter het hy in die see gewerp.” 22 Later het Moses Israel van die Rooi See laat wegtrek, en hulle het uitgetrek na die wildernis van Sur, en hulle het drie dae lank in die wildernis getrek, maar hulle het geen water gevind nie. 23 Na verloop van tyd het hulle by Mara gekom, maar hulle kon nie die water van Mara drink nie omdat dit bitter was. Daarom het hy dit Mara genoem. 24 En die volk het teen Moses begin murmureer en gesê: “Wat moet ons drink?” 25 Toe het hy tot Jehovah geroep. En Jehovah het hom ’n boom gewys, en hy het dit in die water gegooi, en die water het soet geword. Daar het Hy vir hulle ’n voorskrif en ’n presedent vir oordeel vasgestel en daar het hy hulle op die proef gestel. 26 En hy het gesê: “As jy nougeset na die stem van Jehovah jou God luister en doen wat reg is in sy oë en inderdaad na sy gebooie luister en al sy voorskrifte onderhou, sal ek geeneen van die kwale op jou lê wat ek op die Egiptenaars gelê het nie; want ek is Jehovah wat jou gesond maak.” 27 Daarna het hulle by Elim gekom, waar twaalf waterfonteine en sewentig palmbome was. Toe het hulle daar by die water kamp opgeslaan.












^ (Eks. 16:1-36) Later het hulle van Elim vertrek, en die hele vergadering van die kinders van Israel het uiteindelik in die wildernis Sin gekom, wat tussen Elim en Siʹnai lê, op die vyftiende dag van die tweede maand ná hulle uittog uit Egipteland. 2 En die hele vergadering van die kinders van Israel het in die wildernis teen Moses en Aäron begin murmureer. 3 En die kinders van Israel het vir hulle bly sê: “As ons maar deur Jehovah se hand in Egipteland gesterf het, terwyl ons by die vleispotte gesit het, terwyl ons brood tot versadiging toe geëet het, want julle het ons tot in hierdie wildernis uitgelei om hierdie hele gemeente van honger te laat sterf.” 4 Toe het Jehovah vir Moses gesê: “Kyk, ek laat vir julle brood uit die hemel reën; en die volk moet uitgaan en dag na dag elkeen sy hoeveelheid optel, sodat ek hulle op die proef kan stel, of hulle in my wet sal wandel of nie. 5 En op die sesde dag moet hulle voorberei wat hulle sal inbring, en dit moet dubbel soveel wees as wat hulle dag na dag optel.” 6 Toe het Moses en Aäron vir al die kinders van Israel gesê: “Vanaand sal julle beslis weet dat dit Jehovah is wat julle uit Egipteland uitgelei het. 7 En môreoggend sal julle inderdaad Jehovah se heerlikheid sien, want hy het julle murmureringe teen Jehovah gehoor. En wat is ons dat julle teen ons moet murmureer?” 8 En Moses het verder gesê: “Dit sal wees wanneer Jehovah julle in die aand vleis gee om te eet en in die oggend brood tot versadiging toe, want Jehovah het julle murmureringe gehoor wat julle teen hom murmureer. En wat is ons? Julle murmureringe is nie teen ons nie, maar teen Jehovah.” 9 En Moses het vir Aäron gesê: “Sê vir die hele vergadering van die kinders van Israel: ‘Kom nader voor Jehovah, want hy het julle murmureringe gehoor.’” 10 En onmiddellik nadat Aäron met die hele vergadering van die kinders van Israel gepraat het, het hulle hulle na die wildernis toe gedraai, en kyk! Jehovah se heerlikheid het in die wolk verskyn. 11 En Jehovah het met Moses gepraat en gesê: 12 “Ek het die murmureringe van die kinders van Israel gehoor. Praat met hulle en sê: ‘Tussen die twee aande sal julle vleis eet en in die oggend sal julle met brood versadig word; en julle sal beslis weet dat ek Jehovah julle God is.’” 13 Toe het die kwartels in die aand opgekom en die kamp oordek, en in die oggend was daar ’n doulaag rondom die kamp. 14 Na ’n ruk het die doulaag verdamp, en kyk, op die oppervlak van die wildernis was daar iets fyns en vlokkerigs, fyn soos ryp op die aarde. 15 Toe die kinders van Israel dit sien, het hulle vir mekaar begin sê: “Wat is dit?” Want hulle het nie geweet wat dit is nie. Moses het derhalwe vir hulle gesê: “Dit is die brood wat Jehovah julle as voedsel gegee het. 16 Dít is die woord wat Jehovah beveel het: ‘Tel daarvan op, elkeen na gelang van wat hy eet. Julle moet ’n gomer vir elke persoon neem volgens die aantal siele wat elkeen van julle in sy tent het.’” 17 En die kinders van Israel het so begin doen; en hulle het dit opgetel—party het baie ingesamel en party het min ingesamel. 18 Wanneer hulle dit met die gomer gemeet het, het hy wat baie ingesamel het, niks oorgehad nie, en het hy wat min ingesamel het, nie ’n tekort gehad nie. Hulle het dit opgetel, elkeen na gelang van hoeveel hy eet. 19 Toe het Moses vir hulle gesê: “Niemand moet daarvan laat oorbly tot die oggend toe nie.” 20 Maar hulle het nie na Moses geluister nie. Wanneer party daarvan laat oorbly het tot die oggend toe, het dit wurms voortgebring en gestink; Moses het dus toornig geword op hulle. 21 En hulle het dit oggend na oggend opgetel, elkeen na gelang van hoeveel hy eet. Wanneer die son warm geword het, het dit gesmelt. 22 En op die sesde dag het hulle twee keer soveel brood opgetel, twee gomers vir een persoon. Toe het al die owerstes van die vergadering gekom en dit vir Moses vertel. 23 Daarop het hy vir hulle gesê: “Dit is wat Jehovah gesê het. Môre sal daar ’n sabbatsviering wees van ’n heilige sabbat vir Jehovah. Wat julle kan bak, bak dit, en wat julle kan kook, kook dit, en bêre vir julle alles wat oor is as iets wat tot die oggend toe bewaar moet word.” 24 Gevolglik het hulle dit tot die oggend toe gebêre, net soos Moses beveel het; en dit het nie gestink nie, en ook het geen wurms daarin gekom nie. 25 Toe het Moses gesê: “Eet dit vandag, want vandag is ’n sabbat vir Jehovah. Vandag sal julle dit nie in die veld vind nie. 26 Ses dae sal julle dit optel, maar op die sewende dag is dit ’n sabbat. Daarop sal niks vorm nie.” 27 Maar op die sewende dag het party van die volk tog uitgegaan om dit op te tel, maar hulle het niks gevind nie. 28 Gevolglik het Jehovah vir Moses gesê: “Hoe lank gaan julle weier om my gebooie en my wette te onderhou? 29 Let daarop dat Jehovah julle die sabbat gegee het. Daarom gee hy julle op die sesde dag brood vir twee dae. Elkeen moet op sy plek bly. Laat niemand op die sewende dag sy woonplek verlaat nie.” 30 En die volk het die sabbat op die sewende dag gehou. 31 En die huis van Israel het dit “manna” genoem. En dit was wit soos koljandersaad, en dit het soos plat heuningkoeke gesmaak. 32 Toe het Moses gesê: “Dít is die woord wat Jehovah beveel het: ‘Maak ’n gomer daarmee vol as iets wat in al julle geslagte bewaar moet word, sodat hulle die brood kan sien wat ek julle in die wildernis laat eet het toe ek julle uit Egipteland uitgelei het.’” 33 Toe het Moses vir Aäron gesê: “Neem ’n kruik en plaas daarin ’n gomer vol manna en sit dit voor Jehovah neer as iets wat in al julle geslagte bewaar moet word.” 34 Net soos Jehovah Moses beveel het, het Aäron dit voor die Getuienis neergesit as iets wat bewaar moes word. 35 En die kinders van Israel het die manna veertig jaar lank geëet, totdat hulle in ’n bewoonde land gekom het. Hulle het die manna geëet totdat hulle by die grens van die land Kanaän gekom het. 36 En ’n gomer is ’n tiende van ’n efa.









^ (Eks. 19:1-25) In die derde maand nadat die kinders van Israel uit Egipteland uitgetrek het, op dieselfde dag, het hulle in die wildernis Siʹnai gekom. 2 En hulle het van Reʹfidim af weggetrek en in die wildernis Siʹnai gekom en in die wildernis kamp opgeslaan; en Israel het daar teenoor die berg kamp opgeslaan. 3 En Moses het opgeklim na die ware God toe, en Jehovah het uit die berg na hom begin roep en gesê: “Só moet jy vir die huis van Jakob sê en aan die kinders van Israel meedeel: 4 ‘Julle het self gesien wat ek die Egiptenaars aangedoen het, sodat ek julle op arendsvlerke kon dra en julle na my toe kon bring. 5 As julle dan nou my stem nougeset gehoorsaam en my verbond inderdaad hou, dan sal julle beslis my spesiale eiendom uit al die ander volke word, want die hele aarde behoort aan my. 6 En julle sal vir my ’n koninkryk van priesters en ’n heilige nasie word.’ Dít is die woorde wat jy vir die kinders van Israel moet sê.” 7 Toe het Moses gekom en die ouer manne van die volk geroep en hulle al hierdie woorde voorgelê wat Jehovah hom beveel het. 8 Daarna het die hele volk eenstemmig geantwoord en gesê: “Alles wat Jehovah gespreek het, is ons bereid om te doen.” Onmiddellik het Moses die woorde van die volk aan Jehovah oorgebring. 9 Hierop het Jehovah vir Moses gesê: “Kyk! Ek kom in ’n donker wolk na jou toe, sodat die volk kan hoor wanneer ek met jou praat en hulle ook tot onbepaalde tyd geloof in jou kan stel.” Toe het Moses die woorde van die volk aan Jehovah meegedeel. 10 En Jehovah het verder vir Moses gesê: “Gaan na die volk toe, en jy moet hulle vandag en môre heilig, en hulle moet hulle mantels was. 11 En hulle moet teen die derde dag gereed wees, want op die derde dag sal Jehovah voor die oë van die hele volk op die berg Siʹnai neerdaal. 12 En jy moet vir die volk grense rondom vasstel en sê: ‘Pas op dat julle nie teen die berg opklim nie, en moenie aan die voet daarvan raak nie. Enigiemand wat aan die berg raak, moet sekerlik doodgemaak word. 13 Aan hom mag geen hand raak nie, want hy moet sekerlik gestenig of deurboor word. Hetsy dier of mens, hy mag nie lewe nie.’ Wanneer die ramshoring blaas, mag hulle tot by die berg kom.” 14 Toe het Moses teen die berg afgeklim na die volk toe, en hy het die volk begin heilig; en hulle het hulle mantels gewas. 15 Toe het hy vir die volk gesê: “Maak julle gedurende die drie dae gereed. Julle moenie naby ’n vrou kom nie.” 16 En op die derde dag, toe dit oggend word, het daar donderslae en weerligstrale gekom, en ’n swaar wolk op die berg en ’n baie harde geluid van ’n horing, sodat die hele volk wat in die kamp was, begin bewe het. 17 Moses het die volk toe uit die kamp gelei om die ware God te ontmoet, en hulle het aan die voet van die berg gaan staan. 18 En die hele berg Siʹnai het gerook, omdat Jehovah in vuur daarop neergedaal het; en sy rook het bly opstyg soos die rook van ’n droogoond, en die hele berg het geweldig gebewe. 19 Toe die geluid van die horing al hoe harder en harder word, het Moses begin praat, en die ware God het hom met ’n stem begin antwoord. 20 So het Jehovah op die berg Siʹnai neergedaal, op die top van die berg. Toe het Jehovah Moses na die top van die berg geroep, en Moses het opgeklim. 21 Jehovah het toe vir Moses gesê: “Klim af, waarsku die volk, dat hulle nie na Jehovah toe probeer deurbreek om te kyk en baie van hulle dan moet val nie. 22 En laat ook die priesters wat gereeld tot Jehovah nader, hulleself heilig, sodat Jehovah nie teen hulle losbreek nie.” 23 Hierop het Moses vir Jehovah gesê: “Die volk kan nie teen die berg Siʹnai opklim nie, want u het ons reeds gewaarsku en gesê: ‘Stel grense om die berg vas en heilig dit.’” 24 Jehovah het egter vir hom gesê: “Gaan, klim af, en dan moet jy weer opklim, jy en Aäron saam met jou; maar die priesters en die volk mag nie deurbreek om op te klim na Jehovah toe nie, sodat hy nie teen hulle losbreek nie.” 25 Toe het Moses afgeklim na die volk toe en vir hulle gesê.



^ (Eks. 20:1-21) En God het al hierdie woorde gespreek en gesê: 2 “Ek is Jehovah jou God, wat jou uit Egipteland, uit die slawehuis, uitgelei het. 3 Jy mag geen ander gode teen my aangesig hê nie. 4 “Jy mag vir jou geen gesnede beeld of ’n afbeelding van enigiets maak wat bo in die hemel is of wat onder op die aarde is of wat in die waters onder die aarde is nie. 5 Jy mag jou nie voor hulle neerbuig of laat oorhaal om hulle te dien nie, want ek, Jehovah jou God, is ’n God wat uitsluitlike toegewydheid eis, wat straf vir die oortreding van die vaders oor die kinders bring, oor die derde geslag en oor die vierde geslag, in die geval van dié wat my haat, 6 maar liefderyke goedhartigheid bewys teenoor die duisendste geslag in die geval van dié wat my liefhet en my gebooie onderhou. 7 “Jy mag die naam van Jehovah jou God nie op onwaardige wyse gebruik nie, want Jehovah sal die een wat sy naam op onwaardige wyse gebruik, nie ongestraf laat bly nie. 8 “Ten einde die sabbatdag te gedenk, om dit heilig te hou, 9 moet jy ses dae arbei en al jou werk doen. 10 Maar die sewende dag is ’n sabbat vir Jehovah jou God. Jy mag geen werk doen nie, nie jy of jou seun of jou dogter of jou slaaf of jou slavin of jou mak dier of jou inwonende vreemdeling wat in jou poorte is nie. 11 Want in ses dae het Jehovah die hemel en die aarde gemaak, die see en alles wat in hulle is, en op die sewende dag het hy begin rus. Daarom het Jehovah die sabbatdag geseën en dit geheilig. 12 “Eer jou vader en jou moeder sodat jou dae verleng mag word in die land wat Jehovah jou God aan jou gee. 13 “Jy mag nie moord pleeg nie. 14 “Jy mag nie egbreuk pleeg nie. 15 “Jy mag nie steel nie. 16 “Jy mag as ’n getuie nie valse getuienis teen jou medemens aflê nie. 17 “Jy mag nie jou medemens se huis begeer nie. Jy mag nie jou medemens se vrou begeer nie, en ook nie sy slaaf of sy slavin of sy bul of sy esel of enigiets wat aan jou medemens behoort nie.” 18 En die hele volk het die donderslae en die weerligstrale en die geluid van die horing en die rokende berg gesien. Toe die volk dit sien, het hulle gesidder en op ’n afstand bly staan. 19 En hulle het vir Moses begin sê: “Praat u met ons, en laat ons luister; maar laat God nie met ons praat nie, sodat ons nie sterf nie.” 20 Toe het Moses vir die volk gesê: “Moenie bang wees nie, want die ware God het gekom om julle op die proef te stel en dat die vrees vir hom voor julle aangesig kan bly sodat julle nie sondig nie.” 21 En die volk het op ’n afstand bly staan, maar Moses het nader gegaan na die donker wolkmassa waar die ware God was.









^ (Eks. 32:1-35) Intussen het die volk gesien dat Moses lank neem om van die berg af te kom. Daarom het die volk om Aäron bymekaargekom en vir hom gesê: “Staan op, maak vir ons ’n god wat voor ons uit sal trek, want wat hierdie Moses betref, die man wat ons uit Egipteland laat optrek het, ons weet werklik nie wat met hom gebeur het nie.” 2 Hierop het Aäron vir hulle gesê: “Ruk die goue oorringe af wat aan die ore van julle vrouens, van julle seuns en van julle dogters is, en bring dit na my toe.” 3 En die hele volk het begin om die goue oorringe wat aan hulle ore was, af te ruk en dit na Aäron toe te bring. 4 Toe het hy die goud uit hulle hande geneem, en hy het dit met ’n graveeryster gevorm en ’n gegote beeld van ’n kalf daarvan gemaak. En hulle het begin sê: “Dit is jou God, o Israel, wat jou uit Egipteland laat optrek het.” 5 Toe Aäron dit sien, het hy voor die beeld ’n altaar gebou. Uiteindelik het Aäron uitgeroep en gesê: “Môre is daar ’n fees vir Jehovah.” 6 En hulle het die volgende dag vroeg opgestaan, en hulle het brandoffers begin offer en gemeenskapsoffers begin aanbied. Daarna het die volk gaan sit om te eet en te drink. Toe het hulle opgestaan om vrolik te wees. 7 Jehovah het toe vir Moses gesê: “Gaan, klim af, want jou volk wat jy uit Egipteland laat optrek het, het verderflik gehandel. 8 Hulle het gou van die weg afgewyk wat ek hulle beveel het om te gaan. Hulle het vir hulle ’n gegote beeld van ’n kalf gemaak en hou aan om hulle daarvoor neer te buig en daaraan offerandes te bring en te sê: ‘Dit is jou God, o Israel, wat jou uit Egipteland laat optrek het.’” 9 En Jehovah het verder vir Moses gesê: “Ek het hierdie volk gesien, en kyk, dit is ’n hardnekkige volk. 10 Laat my dan nou begaan, sodat my toorn teen hulle kan ontvlam en ek hulle kan uitroei, en laat ek jou ’n groot nasie maak.” 11 En Moses het die aangesig van Jehovah sy God versag en gesê: “Waarom, o Jehovah, sou u toorn ontvlam teen u volk wat u met groot krag en met ’n sterk hand uit Egipteland uitgelei het? 12 Waarom sou die Egiptenaars sê: ‘Met kwade bedoelings het hy hulle uitgelei om hulle tussen die berge dood te maak en om hulle van die oppervlak van die aarde uit te roei’? Wend u af van u brandende toorn en voel spyt oor die kwaad teen u volk. 13 Dink aan u knegte Abraham, Isak en Israel, vir wie u by uself gesweer het, deurdat u vir hulle gesê het: ‘Ek sal julle saad vermeerder soos die sterre van die hemel, en hierdie hele land wat ek aangewys het, sal ek aan julle saad gee, sodat hulle dit inderdaad in besit kan neem tot onbepaalde tyd.’” 14 En Jehovah het begin spyt voel oor die kwaad wat hy gesê het hy sy volk sou aandoen. 15 Daarna het Moses omgedraai en teen die berg afgeklim met die twee tafels van die Getuienis in sy hand, tafels waarop daar aan al twee kante geskryf was. Aan weerskante was daar op hulle geskryf. 16 En die tafels was die werk van God, en die skrif was die skrif van God, gegraveer op die tafels. 17 En Josua het die geraas van die volk begin hoor omdat hulle so geskreeu het, en hy het vir Moses gesê: “Daar is oorlogsgeraas in die kamp.” 18 Maar hy het gesê: “Dit is nie die geluid van sang oor ’n magtige daad nie, En dit is nie die geluid van sang oor ’n nederlaag nie; Dit is die geluid van ander sang wat ek hoor.” 19 En net toe hy naby die kamp kom en die kalf en die danse kon sien, het Moses se toorn ontvlam, en hy het dadelik die tafels uit sy hande gegooi en hulle aan die voet van die berg verbrysel. 20 Toe het hy die kalf geneem wat hulle gemaak het en dit met vuur verbrand en dit verbrysel totdat dit fyn was, waarna hy dit op die oppervlak van die waters gestrooi het en die kinders van Israel dit laat drink het. 21 Daarna het Moses vir Aäron gesê: “Wat het hierdie volk jou aangedoen dat jy ’n groot sonde oor hulle gebring het?” 22 Hierop het Aäron gesê: “Laat die toorn van my heer nie ontvlam nie. U ken die volk goed, dat hulle tot die kwaad geneig is. 23 En hulle het vir my gesê: ‘Maak vir ons ’n god wat voor ons uit sal trek, want wat hierdie Moses betref, die man wat ons uit Egipteland laat optrek het, ons weet werklik nie wat met hom gebeur het nie.’ 24 Ek het derhalwe vir hulle gesê: ‘Wie het goud? Hulle moet dit van hulle afruk sodat hulle dit vir my kan gee.’ En ek het dit in die vuur gegooi, en hierdie kalf het daaruit gekom.” 25 En Moses het gesien dat die volk bandeloos geword het, omdat Aäron hulle bandeloos laat word het, tot skande onder hulle teenstanders. 26 Toe het Moses in die poort van die kamp gaan staan en gesê: “Wie is aan Jehovah se kant? Kom na my toe!” En al die seuns van Levi het by hom begin bymekaarkom. 27 Hy het toe vir hulle gesê: “Só het Jehovah, die God van Israel, gesê: ‘Gord elkeen van julle sy swaard aan sy sy. Gaan van poort tot poort deur die kamp en weer terug en maak dood, elkeen sy broer en elkeen sy naaste en elkeen sy intieme kennis.’” 28 En die seuns van Levi het gedoen soos Moses gesê het, sodat daar op daardie dag ongeveer drieduisend man van die volk geval het. 29 En Moses het verder gesê: “Vul julle hand vandag met mag vir Jehovah, want elkeen van julle is teen sy eie seun en sy eie broer, en sodat hy julle vandag ’n seën kan skenk.” 30 En net die volgende dag het Moses vir die volk gesê: “Julle—julle het ’n groot sonde begaan, en ek sal nou opklim na Jehovah toe. Miskien kan ek vir julle sonde versoening doen.” 31 Toe het Moses na Jehovah toe teruggekeer en gesê: “Ag, maar hierdie volk het ’n groot sonde begaan, deurdat hulle vir hulle ’n god van goud gemaak het! 32 Maar as u tog nou hulle sonde sal vergewe—en so nie, wis my dan asseblief uit u boek wat u geskryf het.” 33 Jehovah het egter vir Moses gesê: “Elkeen wat teen my gesondig het, dié sal ek uit my boek uitwis. 34 En kom dan nou, lei die volk waarheen ek vir jou gesê het. Kyk! My engel sal voor jou uit gaan, en die dag waarop ek straf bring, sal ek beslis straf oor hulle bring vir hulle sonde.” 35 En Jehovah het ’n plaag oor die volk gebring omdat hulle die kalf gemaak het, wat Aäron gemaak het.









^ (Eks. 25:8-40) En hulle moet vir my ’n heiligdom maak, want ek sal in hulle midde woon. 9 Volgens alles wat ek jou wys as die voorbeeld van die tabernakel en die voorbeeld van al sy toebehore, so moet julle dit maak. 10 “En hulle moet ’n Ark van akasiahout maak, twee en ’n half el lank en anderhalf el breed en anderhalf el hoog. 11 En jy moet dit met suiwer goud oortrek. Binne en buite moet jy dit oortrek, en jy moet daaraan ’n goue rand rondom maak. 12 En jy moet vier goue ringe daarvoor giet en dit bo sy vier pote vassit, met twee ringe aan sy een kant en twee ringe aan sy ander kant. 13 En jy moet draaghoute van akasiahout maak en hulle met goud oortrek. 14 En jy moet die draaghoute deur die ringe aan weerskante van die Ark steek om die Ark mee te dra. 15 Die draaghoute moet in die ringe van die Ark bly. Hulle mag nie daaruit verwyder word nie. 16 En in die Ark moet jy die getuienis sit wat ek jou sal gee. 17 “En jy moet ’n deksel van suiwer goud maak, twee en ’n half el lank en anderhalf el breed. 18 En jy moet twee gerubs van goud maak. Van dryfwerk moet jy hulle maak, aan beide ente van die deksel. 19 En maak een gerub aan die een ent en een gerub aan die ander ent. Op die deksel moet julle die gerubs maak, aan die twee ente daarvan. 20 En die gerubs moet hulle twee vlerke na bo uitsprei en die deksel met hulle vlerke beskut, met hulle gesigte na mekaar toe. Die gesigte van die gerubs moet na die deksel gekeer wees. 21 En jy moet die deksel bo-op die Ark sit, en in die Ark moet jy die getuienis sit wat ek jou sal gee. 22 En ek sal my daar voor jou stel en van bokant die deksel af, tussen die twee gerubs uit wat op die ark van die getuienis is, met jou praat, ja, oor alles wat ek jou vir die kinders van Israel sal beveel. 23 “En jy moet ’n tafel van akasiahout maak, twee el lank en ’n el breed en anderhalf el hoog. 24 En jy moet dit met suiwer goud oortrek, en jy moet daarvoor ’n goue rand rondom maak. 25 En jy moet daarvoor ’n lys van ’n handbreedte rondom maak, en die goue rand vir die lys daarvan moet jy rondom maak. 26 En jy moet vier goue ringe daarvoor maak en die ringe vassit aan die vier hoeke wat vir die vier pote is. 27 Die ringe moet naby die lys wees as houers vir die draaghoute om die tafel te dra. 28 En jy moet die draaghoute van akasiahout maak en hulle met goud oortrek, en die tafel moet daarmee gedra word. 29 “En jy moet sy skottels en sy bekers en sy kanne en sy bakke maak waarmee drankoffers uitgegiet sal word. Jy moet hulle van suiwer goud maak. 30 En jy moet voortdurend die toonbrode op die tafel voor my sit. 31 “En jy moet ’n lampstaander van suiwer goud maak. Van dryfwerk moet die lampstaander gemaak word. Sy voetstuk, sy arms, sy kelke, sy knoppe en sy bloeisels moet daaruit voortkom. 32 En ses arms kom uit sy kante, drie arms van die lampstaander uit sy een kant en drie arms van die lampstaander uit sy ander kant. 33 Drie kelke in die vorm van amandelblomme is aan die een stel arms, met knoppe en bloeisels wat mekaar afwissel, en drie kelke in die vorm van amandelblomme aan die ander stel arms, met knoppe en bloeisels wat mekaar afwissel. So is dit met die ses arms wat uit die lampstaander uitkom. 34 En aan die lampstaander is vier kelke in die vorm van amandelblomme, met sy knoppe en sy bloeisels wat mekaar afwissel. 35 En die knop onder twee arms kom daaruit en die knop onder die twee ander arms kom daaruit en die knop onder nog twee arms kom daaruit, vir die ses arms wat uit die lampstaander uitkom. 36 Hulle knoppe en hulle arms moet daaruit voortkom. Alles is een stuk dryfwerk, van suiwer goud. 37 En jy moet sewe lampe daarvoor maak; en die lampe moet opgesteek word, en hulle moet op die ruimte aan die voorkant daarvan skyn. 38 En sy snuiters en sy vuurbakkies is van suiwer goud. 39 Van ’n talent suiwer goud moet hy dit maak tesame met al hierdie voorwerpe. 40 En sorg dat jy hulle maak volgens hulle voorbeeld wat op die berg vir jou gewys is.



^ (Eks. 26:1-37) “En die tabernakel moet jy van tien tentdoeke maak, van fyn gedraaide linnedraad en blou weefgaring en purperrooigekleurde wol en karmosynrooi stof. Met gerubs, die werk van ’n borduurder, moet jy dit maak. 2 Die lengte van elke tentdoek is agt-en-twintig el en die breedte van elke tentdoek is vier el. Daar is een maat vir al die tentdoeke. 3 Vyf tentdoeke moet ’n reeks vorm, die een aan die ander gevoeg, en nog vyf tentdoeke ’n reeks, die een aan die ander gevoeg. 4 En jy moet lissies van blou weefgaring aan die rand van die een tentdoek aan die einde van die reeks maak; en jy moet dieselfde doen aan die rand van die buitenste tentdoek by die ander plek waar hulle saamgevoeg word. 5 Jy moet vyftig lissies aan die een tentdoek maak, en vyftig lissies moet jy aan die rand van die tentdoek maak by die ander plek waar hulle saamgevoeg word, sodat die lissies teenoor mekaar is. 6 En jy moet vyftig goue hakies maak en die tentdoeke deur middel van die hakies aanmekaarvoeg, en dit moet een tabernakel word. 7 “En jy moet doeke van bokhaar vir die tent oor die tabernakel maak. Jy moet elf tentdoeke maak. 8 Die lengte van elke tentdoek is dertig el, en die breedte van elke tentdoek is vier el. Daar is een maat vir die elf tentdoeke. 9 En jy moet vyf tentdoeke afsonderlik saamvoeg en ses tentdoeke afsonderlik, en jy moet die sesde tentdoek dubbel vou aan die voorkant van die tent. 10 En jy moet vyftig lissies aan die rand van die een tentdoek maak, die buitenste in die reeks, en vyftig lissies aan die rand van die tentdoek by die ander plek waar hulle saamgevoeg word. 11 En jy moet vyftig koperhakies maak en die hakies in die lissies steek en die tent saamvoeg, en dit moet een word. 12 En wat oorbly van die tentdoeke, is ’n oorhangstuk. Die helfte van die tentdoek wat oorbly, moet aan die agterkant van die tabernakel oorhang. 13 En die el aan die een kant en die el aan die ander kant wat in die lengte van die tentdoeke oorbly, sal as ’n oorhangstuk aan die sykante van die tabernakel dien, om dit aan weerskante te bedek. 14 “En jy moet ’n bedekking van rooigekleurde ramsvelle vir die tent maak en ’n bedekking van robbevelle daar bo-oor. 15 “En jy moet die regopstaande paneelrame vir die tabernakel van akasiahout maak. 16 Tien el is die lengte van ’n paneelraam, en anderhalf el is die breedte van elke paneelraam. 17 Elke paneelraam het twee tappe wat met mekaar verbind is. So moet jy met al die paneelrame van die tabernakel doen. 18 En jy moet die paneelrame vir die tabernakel maak, twintig paneelrame vir die kant na die Negeb, na die suide toe. 19 “En jy moet veertig silwervoetstukke onder die twintig paneelrame maak; twee voetstukke onder die een paneelraam met sy twee tappe, en twee voetstukke onder die ander paneelraam met sy twee tappe. 20 En vir die ander kant van die tabernakel, die noordekant, twintig paneelrame, 21 en hulle veertig silwervoetstukke, twee voetstukke onder die een paneelraam en twee voetstukke onder die ander paneelraam. 22 En vir die agterste gedeeltes van die tabernakel, na die weste toe, moet jy ses paneelrame maak. 23 En jy moet twee paneelrame maak as hoekstutte van die tabernakel aan sy twee agterste gedeeltes. 24 En hulle moet presies dieselfde wees aan die onderkant, en tesame moet hulle presies dieselfde wees tot aan die bokant van elkeen by die eerste ring. So moet dit vir al twee wees. Hulle moet as twee hoekstutte dien. 25 En daar moet agt paneelrame en hulle silwervoetstukke wees, sestien voetstukke, twee voetstukke onder die een paneelraam en twee voetstukke onder die ander paneelraam. 26 “En jy moet stawe van akasiahout maak, vyf vir die paneelrame van die een kant van die tabernakel, 27 en vyf stawe vir die paneelrame van die ander kant van die tabernakel en vyf stawe vir die paneelrame van die kant van die tabernakel vir die twee agterste gedeeltes, na die weste toe. 28 En die middelste staaf, in die middel van die paneelrame, loop dwarsdeur van die een ent tot die ander. 29 “En jy moet die paneelrame met goud oortrek, en hulle ringe moet jy van goud maak as houers vir die stawe; en jy moet die stawe met goud oortrek. 30 En jy moet die tabernakel oprig volgens die plan daarvan wat op die berg vir jou gewys is. 31 “En jy moet ’n voorhangsel maak van blou weefgaring en purperrooigekleurde wol en karmosynrooi stof en fyn gedraaide linnedraad. Hy moet dit met gerubs maak, die werk van ’n borduurder. 32 En jy moet dit ophang aan vier pilare van akasiahout wat met goud oorgetrek is. Hulle penne is van goud. Hulle is op vier silwervoetstukke. 33 En jy moet die voorhangsel onder die hakies ophang en die ark van die getuienis daarheen bring, binnekant die voorhangsel; en die voorhangsel moet vir julle ’n skeiding maak tussen die Heilige en die Allerheiligste. 34 En jy moet die deksel op die ark van die getuienis in die Allerheiligste sit. 35 “En jy moet die tafel buitekant die voorhangsel sit, en die lampstaander teenoor die tafel aan die kant van die tabernakel na die suide toe; en die tafel moet jy aan die noordekant sit. 36 En jy moet vir die ingang van die tent ’n skerm maak van blou weefgaring en purperrooigekleurde wol en karmosynrooi stof en fyn gedraaide linnedraad, die werk van ’n wewer. 37 En jy moet vir die skerm vyf pilare van akasiahout maak en hulle met goud oortrek. Hulle penne is van goud. En jy moet vir hulle vyf kopervoetstukke giet.









^ (Num. 13:1-33) Jehovah het toe met Moses gepraat en gesê: 2 “Stuur vir jou manne uit sodat hulle die land Kanaän kan verken, wat ek aan die kinders van Israel gee. Julle moet een man vir elke stam van sy vaders uitstuur, elkeen ’n owerste onder hulle.” 3 Toe het Moses hulle op bevel van Jehovah van die wildernis Paran af uitgestuur. Al die manne was hoofde van die kinders van Israel. 4 En dít is hulle name: Van die stam Ruben: Samʹmua, die seun van Sakkur; 5 van die stam Siʹmeon: Safat, die seun van Hori; 6 van die stam Juda: Kaleb, die seun van Jefunʹne; 7 van die stam Isʹsaskar: Jigal, die seun van Josef; 8 van die stam Eʹfraim: Hoseʹa, die seun van Nun; 9 van die stam Benjamin: Palti, die seun van Rafu; 10 van die stam Seʹbulon: Gadʹdiël, die seun van Sodi; 11 van die stam Josef, vir die stam Manasʹse: Gaddi, die seun van Susi; 12 van die stam Dan: Ammiʹël, die seun van Gemalʹli; 13 van die stam Aser: Setur, die seun van Miʹgael; 14 van die stam Nafʹtali: Nagbi, die seun van Wofsi; 15 van die stam Gad: Geʹhuel, die seun van Magi. 16 Dit is die name van die manne wat Moses gestuur het om die land te verken. En Moses het Hoseʹa, die seun van Nun, Joʹsua genoem. 17 Toe Moses hulle stuur om die land Kanaän te verken, het hy vir hulle gesê: “Trek hier op, die Negeb in, en julle moet na die bergstreek optrek. 18 En julle moet kyk hoe die land is en die mense wat daarin woon, of hulle sterk of swak is, of hulle min of baie is; 19 en hoe die land is waarin hulle woon, of dit goed of sleg is, en hoe die stede is waarin hulle woon, of dit kampe of vestings is; 20 en hoe die land is, of dit vet of skraal is, of daar bome in is of nie. En julle moet moedig wees en van die vrugte van die land saambring.” En die dae was die dae van die eerste ryp vrugte van die druiwe. 21 En hulle het opgetrek en die land verken van die wildernis Zin af tot by Rehob, teenoor die ingang van Hamat. 22 Toe hulle optrek, die Negeb in, het hulle by Hebron gekom. En Ahiʹman, Sesai en Talmai, dié wat vir Enak gebore is, was daar. Terloops, Hebron is sewe jaar voor Soan van Egipte gebou. 23 Toe hulle by die Eskolstroomvallei kom, het hulle daar ’n loot met een tros druiwe afgesny. En hulle het dit aan ’n draagstok op twee van die manne gedra, en ook van die granate en van die vye. 24 Hulle het dié plek die Eskolstroomvallei genoem, weens die tros wat die kinders van Israel daar afgesny het. 25 Uiteindelik het hulle ná verloop van veertig dae teruggekeer van die verkenning van die land. 26 Toe het hulle gegaan en by Moses en Aäron en die hele vergadering van die kinders van Israel gekom in die wildernis Paran, by Kades. En hulle het aan hulle en die hele vergadering berig gebring en hulle die vrugte van die land gewys. 27 En hulle het aan hom berig gebring en gesê: “Ons het in die land gekom waarheen u ons uitgestuur het, en dit loop inderdaad oor van melk en heuning, en dít is sy vrugte. 28 Die feite is nietemin dat die mense wat in die land woon, sterk is, en die versterkte stede is baie groot; en ook het ons daar dié gesien wat vir Enak gebore is. 29 Die Amalekiete woon in die land van die Negeb, en die Hetiete en die Jebusiete en die Amoriete woon in die bergstreek, en die Kanaäniete woon by die see en aan die kant van die Jordaan.” 30 Toe het Kaleb die volk probeer stilmaak teenoor Moses en gesê: “Laat ons dadelik optrek, en ons sal dit sekerlik in besit neem, want ons kan gewis die oorhand daaroor kry.” 31 Maar die manne wat saam met hom opgetrek het, het gesê: “Ons kan nie teen die mense optrek nie, want hulle is sterker as ons.” 32 En hulle het ’n slegte berig onder die kinders van Israel versprei oor die land wat hulle verken het, deur te sê: “Die land waardeur ons getrek het om dit te verken, is ’n land wat sy inwoners verteer; en al die mense wat ons daarin gesien het, is manne wat buitengewoon groot is. 33 En daar het ons die Neʹfilim gesien, die kinders van Enak, wat van die Neʹfilim afkomstig is, sodat ons in ons eie oë soos sprinkane geword het, en so het ons ook in hulle oë geword.”



^ (Num. 14:1-38) Toe het die hele vergadering hulle stem verhef, en die hele nag deur het die volk onophoudelik hulle stem laat hoor en gehuil. 2 En al die kinders van Israel het teen Moses en Aäron begin murmureer, en die hele vergadering het teen hulle begin sê: “As ons maar in Egipteland gesterf het, of as ons maar in hierdie wildernis gesterf het! 3 En waarom bring Jehovah ons na hierdie land om deur die swaard te val? Ons vrouens en ons kindertjies sal roofgoed word. Is dit nie vir ons beter om na Egipte terug te keer nie?” 4 Hulle het selfs vir mekaar gesê: “Laat ons ’n hoof aanstel, en laat ons na Egipte terugkeer!” 5 Hierop het Moses en Aäron op hulle gesig geval voor die hele gemeente van die vergadering van die kinders van Israel. 6 En Josua, die seun van Nun, en Kaleb, die seun van Jefunʹne, wat van dié was wat die land verken het, het hulle klere geskeur, 7 en hulle het vir die hele vergadering van die kinders van Israel gesê: “Die land waardeur ons getrek het om dit te verken, is ’n baie, baie goeie land. 8 As Jehovah behae in ons het, dan sal hy ons beslis in hierdie land bring en dit aan ons gee, ’n land wat oorloop van melk en heuning. 9 Moet net nie teen Jehovah in opstand kom nie; en julle, julle moenie die mense van die land vrees nie, want hulle is brood vir ons. Hulle beskutting het van hulle gewyk, en Jehovah is met ons. Moet hulle nie vrees nie.” 10 Die hele vergadering het egter daarvan gepraat om hulle met klippe te gooi. En Jehovah se heerlikheid het bokant die tent van samekoms aan al die kinders van Israel verskyn. 11 Uiteindelik het Jehovah vir Moses gesê: “Hoe lank sal hierdie volk my met minagting bejeën, en hoe lank sal hulle geen geloof in my stel nie, ondanks al die tekens wat ek onder hulle verrig het? 12 Laat ek hulle met die pes tref en hulle verdryf, en laat ek jou ’n groter en magtiger nasie as hulle maak.” 13 Maar Moses het vir Jehovah gesê: “Dan sal die Egiptenaars sekerlik hoor dat u deur u krag hierdie volk onder hulle uit laat optrek het. 14 En hulle sal dit sekerlik aan die inwoners van hierdie land vertel. Hulle het gehoor dat u, Jehovah, in die midde van hierdie volk is, dat u van aangesig tot aangesig verskyn het. U is Jehovah, en u wolk staan oor hulle, en u trek voor hulle uit, bedags in die wolkkolom en snags in die vuurkolom. 15 As u hierdie volk soos een man doodmaak, dan sal die nasies wat van u roem gehoor het, beslis sê: 16 ‘Omdat Jehovah nie hierdie volk in die land kon bring wat hy aan hulle met ’n eed beloof het nie, het hy hulle in die wildernis doodgemaak.’ 17 Laat u krag dan nou asseblief groot word, o Jehovah, net soos u gespreek het deur te sê: 18 ‘Jehovah, wat nie gou toornig word nie en oorvloedig is in liefderyke goedhartigheid, wat ongeregtigheid en oortreding vergewe, maar hy sal geensins vrystelling van straf gee nie, want hy bring straf vir die oortreding van vaders oor kinders, oor die derde geslag en oor die vierde geslag.’ 19 Vergewe asseblief die oortreding van hierdie volk ooreenkomstig die grootheid van u liefderyke goedhartigheid, en net soos u hierdie volk van Egipte af tot nou toe vergewe het.” 20 Toe het Jehovah gesê: “Ek vergewe volgens jou woord. 21 En daarenteen sal die hele aarde, so waar as ek lewe, met die heerlikheid van Jehovah gevul word. 22 Maar al die manne wat my heerlikheid en my tekens gesien het wat ek in Egipte en in die wildernis verrig het, en my nogtans nou al tien keer op die proef gestel het en na my stem nie geluister het nie, 23 sal nooit die land sien wat ek aan hulle vaders met ’n eed beloof het nie, ja, almal wat my met minagting bejeën, sal dit nie sien nie. 24 Wat my kneg Kaleb betref, omdat hy ’n ander gees het en hy my volkome bly volg het, sal ek hom beslis in die land bring waarheen hy gegaan het, en sy nageslag sal dit in besit neem. 25 Terwyl die Amalekiete en die Kanaäniete in die laagvlakte woon, moet julle môre wegdraai en wegtrek om na die wildernis te trek met die pad van die Rooi See.” 26 En Jehovah het met Moses en Aäron gepraat en gesê: 27 “Hoe lank sal hierdie bose vergadering aanhou om so teen my te murmureer? Ek het die murmureringe van die kinders van Israel gehoor waarmee hulle teen my murmureer. 28 Sê vir hulle: ‘“So waar as ek lewe”, is die woord van Jehovah, “waarlik, net soos julle voor my ore gespreek het, so sal ek aan julle doen! 29 In hierdie wildernis sal julle lyke val, ja, al julle geregistreerdes van julle volle getal, van twintig jaar en ouer, julle wat teen my gemurmureer het. 30 Julle sal nie in die land ingaan waaroor ek my hand in ’n eed opgehef het om daar by julle te woon nie, behalwe Kaleb, die seun van Jefunʹne, en Josua, die seun van Nun. 31 “‘“En julle kindertjies wat julle gesê het roofgoed sal word, ook dié sal ek beslis inbring, en hulle sal inderdaad die land leer ken wat julle verwerp het. 32 Maar julle lyke sal in hierdie wildernis val. 33 En julle kinders sal veertig jaar lank herders in die wildernis wees, en hulle sal verantwoording moet doen vir julle dade van hoerery, totdat julle lyke in die wildernis tot ’n einde kom. 34 Volgens die getal dae dat julle die land verken het, veertig dae, ’n dag vir ’n jaar, ’n dag vir ’n jaar, sal julle verantwoording doen vir julle oortredings, veertig jaar lank, aangesien julle moet weet wat dit beteken as ek my van julle afkeer. 35 “‘“Ek, Jehovah, het gespreek, waarlik, ek sal dit aan hierdie hele bose vergadering doen, dié wat teen my bymekaargekom het: In hierdie wildernis sal hulle aan hulle einde kom, en daar sal hulle sterf. 36 En die manne wat Moses gestuur het om die land te verken en wat by hulle terugkeer die hele vergadering teen hom laat murmureer het deur ’n slegte berig teen die land te versprei, 37 ja, die manne wat die slegte berig oor die land versprei het, sal deur die plaag voor Jehovah sterf. 38 Maar Josua, die seun van Nun, en Kaleb, die seun van Jefunʹne, sal beslis bly lewe van dié manne wat die land gaan verken het.”’”









^ (Num. 16:1-49) En Korag, die seun van Jishar, die seun van Kehat, die seun van Levi, het opgestaan, saam met Datan en Abiʹram, die seuns van Eliʹab, en On, die seun van Pelet, die seuns van Ruben. 2 En hulle het voor Moses opgestaan, hulle en tweehonderd-en-vyftig man van die kinders van Israel, owerstes van die vergadering, manne wat uit die samekoms opgeroep was, manne van naam. 3 Toe het hulle teen Moses en Aäron bymekaargekom en vir hulle gesê: “Dit is nou genoeg, want die hele vergadering, hulle almal, is heilig, en Jehovah is in hulle midde. Waarom moet julle julle dan bo die gemeente van Jehovah verhef?” 4 Toe Moses dit hoor, het hy onmiddellik op sy gesig geval. 5 Daarna het hy met Korag en met sy hele vergadering gepraat en gesê: “Môreoggend sal Jehovah bekend maak wie aan hom behoort en wie heilig is en wie nader moet kom na hom toe, en wie hy ook al uitkies, sal nader kom na hom toe. 6 Doen dít: Neem vir julle vuurbakke, Korag en sy hele vergadering, 7 en sit môre vuur daarin en plaas reukwerk daarop voor Jehovah, en die man wat Jehovah sal uitkies, hy is die heilige. Dit is nou genoeg, kinders van Levi!” 8 En Moses het verder vir Korag gesê: “Luister asseblief, kinders van Levi. 9 Is dit vir julle so ’n kleinigheid dat die God van Israel julle uit die vergadering van Israel afgesonder het om julle te laat nader kom na hom toe, ten einde die diens van Jehovah se tabernakel te verrig en voor die vergadering te staan om hulle te dien, 10 en dat hy jou en al jou broers, die kinders van Levi, saam met jou laat nader kom? Moet julle dan ook nog die priesterskap probeer verkry? 11 Daarom is jy en jou hele vergadering wat bymekaarkom, teen Jehovah. Wat Aäron betref, wat is hy dat julle teen hom sou murmureer?” 12 Later het Moses gestuur om Datan en Abiʹram, die seuns van Eliʹab, te laat roep, maar hulle het gesê: “Ons sal nie opkom nie! 13 Is dit so ’n kleinigheid dat jy ons uit ’n land wat oorloop van melk en heuning laat optrek het om ons in die wildernis te laat sterf, dat jy ook tot die uiterste die vors oor ons probeer speel? 14 Soos sake staan, het jy ons nie in ’n land ingebring wat oorloop van melk en heuning, om aan ons lande en wingerde as erfdeel te gee nie. Wil jy die oë van dié manne uitsteek? Ons sal nie opkom nie!” 15 Hierop het Moses baie kwaad geword en vir Jehovah gesê: “Moenie u aangesig tot hulle graanoffer wend nie. Nie een esel het ek van hulle weggeneem nie, en ook het ek nie een van hulle kwaad aangedoen nie.” 16 Toe het Moses vir Korag gesê: “Jy en jou hele vergadering, wees môre voor Jehovah teenwoordig, jy en hulle en Aäron. 17 En neem elkeen sy vuurbak, en julle moet reukwerk daarop plaas en elkeen sy vuurbak voor Jehovah aanbied, tweehonderd-en-vyftig vuurbakke, en jy en Aäron elkeen sy vuurbak.” 18 Toe het hulle elkeen sy vuurbak geneem en vuur daarop gesit en reukwerk daarop geplaas en by die ingang van die tent van samekoms saam met Moses en Aäron gaan staan. 19 Toe Korag die hele vergadering teen hulle bymekaargebring het by die ingang van die tent van samekoms, het Jehovah se heerlikheid aan die hele vergadering verskyn. 20 Jehovah het toe met Moses en Aäron gepraat en gesê: 21 “Skei julle af van hierdie vergadering, sodat ek hulle in ’n oomblik kan uitroei.” 22 Toe het hulle op hulle gesig geval en gesê: “O God, die God van die geeste van elke soort vlees, sal net een man sondig en u verontwaardig raak teenoor die hele vergadering?” 23 En Jehovah het met Moses gepraat en gesê: 24 “Praat met die vergadering en sê: ‘Maak dat julle wegkom rondom die wonings van Korag, Datan en Abiʹram!’” 25 Daarna het Moses opgestaan en na Datan en Abiʹram toe gegaan, en die ouer manne van Israel het saam met hom gegaan. 26 Toe het hy met die vergadering gepraat en gesê: “Gee asseblief pad voor die tente van hierdie goddelose manne en moenie aan enigiets raak wat aan hulle behoort nie, sodat julle nie in al hulle sondes weggevee word nie.” 27 Onmiddellik het hulle gemaak dat hulle wegkom rondom die woning van Korag, Datan en Abiʹram, en Datan en Abiʹram het uitgekom en by die ingang van hulle tente gaan staan, saam met hulle vrouens en hulle seuns en hulle kindertjies. 28 Toe het Moses gesê: “Hieraan sal julle weet dat Jehovah my gestuur het om al hierdie dade te doen, dat dit nie uit my eie hart is nie: 29 As hierdie mense volgens die dood van alle mense sterf en hulle met die straf van alle mense gestraf word, dan is dit nie Jehovah wat my gestuur het nie. 30 Maar as Jehovah iets nuuts skep en die grond sy mond oopmaak en hulle verswelg met alles wat aan hulle behoort en hulle lewend in Sjeool afdaal, dan sal julle vir seker weet dat hierdie manne Jehovah met minagting bejeën het.” 31 En net toe hy al hierdie woorde klaar gespreek het, het die grond wat onder hulle was, begin oopskeur. 32 En die aarde het sy mond oopgemaak en hulle en hulle huisgesinne en al die mense wat aan Korag behoort het en al die goed verswelg. 33 So het hulle, en alles wat aan hulle behoort het, lewend in Sjeool afgedaal, en die aarde het hulle bedek, sodat hulle uit die midde van die gemeente vergaan het. 34 En al die Israeliete wat rondom hulle was, het gevlug vir hulle geskreeu, want hulle het begin sê: “Ons is bang dat die aarde ons miskien verswelg!” 35 En ’n vuur het van Jehovah af uitgegaan en die tweehonderd-en-vyftig man verteer wat die reukwerk geoffer het. 36 Jehovah het toe met Moses gepraat en gesê: 37 “Sê vir Eleaʹsar, die seun van die priester Aäron, dat hy die vuurbakke uit die brand moet opneem, ‘En strooi die vuur daar oorkant; want dit is heilig, 38 ja, die vuurbakke van dié wat teen hulle eie siel gesondig het. En hulle moet dun metaalplate daarvan maak as ’n oortreksel vir die altaar, want hulle het dit voor Jehovah aangebied, sodat dit heilig geword het; en dit moet vir die kinders van Israel as ’n teken dien.’” 39 Toe het die priester Eleaʹsar die kopervuurbakke geneem, wat dié wat verbrand is, aangebied het, en hulle het dit plat geslaan as ’n oortreksel vir die altaar, 40 as ’n gedagtenis vir die kinders van Israel, sodat geen vreemde man, wat nie uit die nageslag van Aäron is nie, nader sou kom om reukwerk voor Jehovah te laat rook nie, en sodat niemand soos Korag en sy vergadering sou word nie, net soos Jehovah vir hom deur middel van Moses gesê het. 41 En die volgende dag het die hele vergadering van die kinders van Israel teen Moses en Aäron begin murmureer en gesê: “Julle, julle het Jehovah se volk doodgemaak.” 42 En toe die vergadering teen Moses en Aäron bymekaargekom het, het hulle hulle na die tent van samekoms gedraai; en kyk! die wolk het dit bedek, en Jehovah se heerlikheid het begin verskyn. 43 En Moses en Aäron het tot voor die tent van samekoms gekom. 44 Toe het Jehovah met Moses gepraat en gesê: 45 “STAAN OP uit die midde van hierdie vergadering, sodat ek hulle in ’n oomblik kan uitroei.” Hierop het hulle op hulle gesig geval. 46 Daarna het Moses vir Aäron gesê: “Neem die vuurbak en sit vuur van die altaar daarin en plaas reukwerk daarop en gaan gou na die vergadering toe en doen versoening vir hulle, want verontwaardiging het van die aangesig van Jehovah uitgegaan. Die plaag het begin!” 47 Aäron het dit dadelik geneem, net soos Moses gesê het, en tussen die gemeente in gehardloop; en kyk! die plaag het onder die volk begin. Toe het hy die reukwerk daarop geplaas en vir die volk versoening begin doen. 48 En hy het tussen die dooies en die lewendes bly staan. Uiteindelik is die plaag gestuit. 49 En dié wat deur die plaag gesterf het, was veertienduisend-sewehonderd, benewens dié wat weens Korag gesterf het.



^ (Num. 17:1-11) Jehovah het toe met Moses gepraat en gesê: 2 “Praat met die kinders van Israel en neem van hulle vir elke vaderhuis een staf van al hulle owerstes, volgens die huis van hulle vaders, twaalf stawwe. Jy moet die naam van elkeen op sy staf skryf. 3 En Aäron se naam moet jy op Levi se staf skryf, want daar is een staf vir die hoof van die huis van hulle vaders. 4 En jy moet hulle in die tent van samekoms voor die Getuienis neersit, waar ek my gereeld voor julle stel. 5 En die man wat ek sal uitkies, sy staf sal bot, en ek sal beslis die murmureringe van die kinders van Israel teen my, wat hulle teen julle murmureer, laat stil word.” 6 Toe het Moses met die kinders van Israel gepraat, en al hulle owerstes het vir hom ’n staf vir elke owerste gegee, ’n staf vir elke owerste volgens die huis van hulle vaders, twaalf stawwe; en Aäron se staf was tussen hulle stawwe. 7 Daarna het Moses die stawwe voor Jehovah in die tent van die Getuienis neergesit. 8 En die volgende dag toe Moses in die tent van die Getuienis ingaan, kyk! daar het Aäron se staf vir die huis van Levi gebot, en dit het knoppe en bloeisels voortgebring en ryp amandels gedra. 9 Moses het toe al die stawwe wat voor Jehovah was, na al die kinders van Israel uitgebring, en hulle het gekyk en elke man sy staf geneem. 10 Daarna het Jehovah vir Moses gesê: “Sit Aäron se staf terug voor die Getuienis as iets wat bewaar moet word as ’n teken vir die kinders van opstandigheid, sodat hulle murmureringe teen my kan ophou, dat hulle nie sterf nie.” 11 Dadelik het Moses gedoen net soos Jehovah hom beveel het. Hy het net so gedoen.









^ (Num. 20:1-13) En die kinders van Israel, die hele vergadering, het in die eerste maand in die wildernis Zin gekom, en die volk het in Kades gebly. Daar het Mirjam gesterf en daar is sy begrawe. 2 En daar was geen water vir die vergadering nie, en hulle het teen Moses en Aäron begin bymekaarkom. 3 En die volk het met Moses rusie gemaak en gesê: “As ons maar gesterf het toe ons broers voor Jehovah gesterf het! 4 En waarom het julle Jehovah se gemeente na hierdie wildernis gebring om ons en ons pakdiere hier te laat sterf? 5 En waarom het julle ons uit Egipte uitgelei om ons na hierdie bose plek te bring? Dit is geen plek van saad en vye en wingerdstokke en granate nie, en daar is geen water om te drink nie.” 6 Toe het Moses en Aäron van die gemeente af weggegaan na die ingang van die tent van samekoms en op hulle gesig geval, en Jehovah se heerlikheid het aan hulle begin verskyn. 7 Toe het Jehovah met Moses gepraat en gesê: 8 “Neem die staf en roep die vergadering bymekaar, jy en jou broer Aäron, en julle moet voor hulle oë met die groot rots praat sodat hy inderdaad sy water kan gee; en jy moet vir hulle water uit die groot rots laat kom en die vergadering en hulle pakdiere laat drink.” 9 Toe het Moses die staf voor Jehovah weggeneem, net soos hy hom beveel het. 10 Daarna het Moses en Aäron die gemeente voor die groot rots bymekaargeroep, en hy het vir hulle gesê: “Hoor nou, julle opstandiges! Sal ons vir julle water uit hierdie groot rots laat kom?” 11 Daarop het Moses sy hand opgehef en die groot rots twee keer met sy staf geslaan; en baie water het begin uitkom, en die vergadering en hulle pakdiere het begin drink. 12 Later het Jehovah vir Moses en Aäron gesê: “Omdat julle nie geloof in my getoon het om my voor die oë van die kinders van Israel te heilig nie, daarom sal julle hierdie gemeente nie in die land inbring wat ek beslis aan hulle sal gee nie.” 13 Dit is die waters van Meʹriba, omdat die kinders van Israel met Jehovah rusie gemaak het, sodat hy onder hulle geheilig is.












^ (Num. 21:21-35) Israel het toe boodskappers na Sihon, die koning van die Amoriete, gestuur en gesê: 22 “Laat my deur u land trek. Ons sal nie na die lande of wingerde afdraai nie. Ons sal nie water uit putte drink nie. Op die koningsweg sal ons gaan totdat ons deur u gebied getrek het.” 23 En Sihon het Israel nie toegelaat om deur sy gebied te trek nie, maar Sihon het al sy manskappe versamel en Israel in die wildernis tegemoetgetrek, en hy het by Jahas gekom en teen Israel begin veg. 24 Daarop het Israel hom met die skerpte van die swaard geslaan en sy land in besit geneem van die Arnon af tot by die Jabbok, naby die kinders van Ammon; want Jaser is die grens van die kinders van Ammon. 25 So het Israel al hierdie stede geneem, en Israel het in al die stede van die Amoriete begin woon, in Hesbon en al sy afhanklike dorpe. 26 Want Hesbon was die stad van Sihon. Hy was die koning van die Amoriete, en hy het vroeër teen die koning van Moab geveg en sy hele land tot by die Arnon uit sy hand geneem. 27 Daarom het die voordraers van spotgedigte gesê: “Kom na Hesbon. Laat die stad van Sihon gebou word en stewig gevestig wees. 28 Want ’n vuur het uit Hesbon uitgegaan, ’n vlam uit die stad van Sihon. Dit het Ar van Moab verteer, die eienaars van die hoogtes van die Arnon. 29 Wee jou, Moab! Jy sal beslis vergaan, o volk van Kamos! Hy sal beslis sy seuns as vlugtelinge en sy dogters in gevangenskap aan Sihon, die koning van die Amoriete, gee. 30 Laat ons dus op hulle skiet. Hesbon sal beslis tot by Dibon vergaan, En die vroue tot by Nofag, die manne tot by Medeʹba.” 31 En Israel het in die land van die Amoriete begin woon. 32 Toe het Moses Jaser laat verken. En hulle het sy afhanklike dorpe ingeneem en die Amoriete wat daar was, uit hulle besitting verdryf. 33 Daarna het hulle weggedraai en met die pad van Basan opgetrek. Hierop het Og, die koning van Basan, hulle tegemoetgetrek, hy en al sy manskappe, na die geveg by Edreʹï. 34 Jehovah het toe vir Moses gesê: “Moenie vir hom bang wees nie, want ek sal hom en sy hele volk en sy land beslis in jou hand gee; en jy moet met hom doen net soos jy gedoen het met Sihon, die koning van die Amoriete, wat in Hesbon gewoon het.” 35 Toe het hulle hom en sy seuns en sy hele volk verslaan, totdat daar vir hom geen oorlewende oorgebly het nie; en hulle het sy land in besit geneem.



^ (Num. 22:1-40) Toe het die kinders van Israel weggetrek en in die woestynvlaktes van Moab kamp opgeslaan, aan die oorkant van die Jordaan van Jeʹrigo. 2 En Balak, die seun van Sippor, het alles gesien wat Israel aan die Amoriete gedoen het. 3 En Moab het baie bang geword vir die volk, omdat hulle baie was; en Moab het ’n ontsettende vrees vir die kinders van Israel begin voel. 4 En Moab het vir die ouer manne van Miʹdian gesê: “Nou sal hierdie gemeente ons hele omgewing oplek, soos die bul die groenigheid van die veld oplek.” En Balak, die seun van Sippor, was dié tyd koning van Moab. 5 Hy het toe boodskappers gestuur na Biʹleam, die seun van Beor, in Petor, wat by die Rivier van die land van die kinders van sy volk lê, om hom te roep en te sê: “Kyk! ’n Volk het uit Egipte gekom. Kyk! Hulle het die aarde oordek so ver as wat ’n mens kan sien, en hulle woon reg teenoor my. 6 Kom dan nou asseblief tog; vervloek tog hierdie volk vir my, want hulle is magtiger as ek. Miskien sal ek hulle kan verslaan en hulle uit die land kan verdryf; want ek weet goed dat die een wat jy seën, ’n geseënde is en die een wat jy vervloek, vervloek is.” 7 Toe het die ouer manne van Moab en die ouer manne van Miʹdian met die waarsêersloon in hulle hande gereis en na Biʹleam gegaan en Balak se woorde aan hom meegedeel. 8 Daarop het hy vir hulle gesê: “Bly vannag hier oor, en ek sal julle beslis antwoord bring net soos Jehovah vir my sal sê.” Gevolglik het die vorste van Moab by Biʹleam gebly. 9 Toe het God na Biʹleam gekom en gesê: “Wie is hierdie manne by jou?” 10 En Biʹleam het vir die ware God gesê: “Balak, die seun van Sippor, die koning van Moab, het na my gestuur en gesê: 11 ‘Kyk! Die volk wat uit Egipte uittrek, en hulle oordek die aarde so ver as die oog reik. Kom tog nou, vervloek hulle tog vir my. Miskien sal ek teen hulle kan veg en sal ek hulle verdryf.’” 12 Maar God het vir Biʹleam gesê: “Jy mag nie saam met hulle gaan nie. Jy mag die volk nie vervloek nie, want hulle is geseënd.” 13 Daarna het Biʹleam die oggend opgestaan en vir die vorste van Balak gesê: “Gaan na julle land, want Jehovah het geweier om my saam met julle te laat gaan.” 14 Toe het die vorste van Moab opgestaan en by Balak gekom en gesê: “Biʹleam het geweier om saam met ons te kom.” 15 Balak het egter weer ander vorste gestuur, groter in getal en meer geëerd as die voriges. 16 En hulle het by Biʹleam gekom en vir hom gesê: “Só het Balak, die seun van Sippor, gesê: ‘Laat jou asseblief nie terughou om na my toe te kom nie. 17 Want ek sal jou vir seker grootliks eer, en alles wat jy vir my sê, sal ek doen. Kom dus asseblief tog. Vervloek tog hierdie volk vir my.’” 18 Maar Biʹleam het geantwoord en vir die knegte van Balak gesê: “Al gee Balak my sy huis vol silwer en goud, ek sal die bevel van Jehovah my God nie kan oortree om iets kleins of groots te doen nie. 19 Bly julle dan nou asseblief ook vannag hier sodat ek kan weet wat Jehovah verder vir my sal sê.” 20 Toe het God in die nag na Biʹleam gekom en vir hom gesê: “As die manne gekom het om jou te roep, staan op, gaan saam met hulle. Maar net die woord wat ek vir jou sê, dit mag jy sê.” 21 Daarna het Biʹleam die oggend opgestaan en sy eselin opgesaal en saam met die vorste van Moab gegaan. 22 En die toorn van God het ontvlam omdat hy gegaan het; en Jehovah se engel het in die pad gaan staan om hom teë te staan. En hy het op sy eselin gery, en twee van sy dienaars was by hom. 23 En die eselin het Jehovah se engel in die pad sien staan met sy ontblote swaard in sy hand; en die eselin het uit die pad probeer draai sodat sy die veld kon ingaan, maar Biʹleam het die eselin begin slaan om haar na die pad te laat draai. 24 En Jehovah se engel het in die smal pad tussen die wingerde bly staan, met ’n klipmuur aan hierdie kant en ’n klipmuur aan die ander kant. 25 En die eselin het steeds Jehovah se engel gesien en haarself teen die muur begin druk en so Biʹleam se voet teen die muur gedruk; en hy het haar weer geslaan. 26 Jehovah se engel het toe weer verbygegaan en in ’n nou plek bly staan, waar daar geen pad was om regs of links uit te draai nie. 27 Toe die eselin Jehovah se engel sien, het sy onder Biʹleam gaan lê; sodat Biʹleam se toorn ontvlam het, en hy het die eselin met sy staf bly slaan. 28 Uiteindelik het Jehovah die mond van die eselin geopen, en sy het vir Biʹleam gesê: “Wat het ek aan jou gedoen, dat jy my nou al drie keer geslaan het?” 29 Hierop het Biʹleam vir die eselin gesê: “Omdat jy my sleg behandel het. Was daar maar ’n swaard in my hand, dan sou ek jou nou doodgemaak het!” 30 Toe het die eselin vir Biʹleam gesê: “Is ek nie jou eselin waarop jy jou hele lewe lank tot vandag toe gery het nie? Was dit ooit my gewoonte om so met jou te maak?” Waarop hy gesê het: “Nee!” 31 En Jehovah het Biʹleam se oë geopen, sodat hy Jehovah se engel in die pad sien staan het met sy ontblote swaard in sy hand. Dadelik het hy laag gebuig en hom op sy gesig neergewerp. 32 Toe het Jehovah se engel vir hom gesê: “Waarom het jy jou eselin nou al drie keer geslaan? Kyk! Ek—ek het uitgekom om teenstand te bied, omdat jou weg lynreg in stryd met my wil is. 33 En die eselin het my gesien en nou al drie keer voor my probeer uitdraai. Gestel sy het nie voor my uitgedraai nie! Dan sou ek jou nou reeds doodgemaak het, maar haar sou ek laat lewe het.” 34 Hierop het Biʹleam vir Jehovah se engel gesê: “Ek het gesondig, want ek het nie geweet dat u in die pad gestaan het om my te ontmoet nie. As dit dan nou sleg is in u oë, laat my teruggaan.” 35 Maar Jehovah se engel het vir Biʹleam gesê: “Gaan saam met die manne; en jy mag niks anders sê as die woord wat ek vir jou sê nie.” En Biʹleam het saam met die vorste van Balak verder gegaan. 36 Toe Balak hoor dat Biʹleam gekom het, het hy hom dadelik tegemoetgegaan by die stad van Moab, wat aan die oewer van die Arnon lê, wat aan die rand van die gebied is. 37 Toe het Balak vir Biʹleam gesê: “Het ek nie vir seker na jou gestuur om jou te laat roep nie? Waarom het jy nie na my toe gekom nie? Is ek waarlikwaar nie in staat om jou te eer nie?” 38 Hierop het Biʹleam vir Balak gesê: “Kyk, ek het nou na u toe gekom. Sal ek hoegenaamd iets kan sê? Die woord wat God in my mond lê, dit sal ek spreek.” 39 Toe het Biʹleam saam met Balak gegaan, en hulle het by Kirjat-Husot gekom. 40 En Balak het beeste en skape geoffer en daarvan aan Biʹleam gestuur en aan die vorste wat by hom was.



^ (Num. 23:1-30) Toe het Biʹleam vir Balak gesê: “Bou vir my op hierdie plek sewe altare en maak vir my op hierdie plek sewe bulle en sewe ramme gereed.” 2 Balak het dadelik gedoen net soos Biʹleam gesê het. Daarna het Balak en Biʹleam ’n bul en ’n ram op elke altaar geoffer. 3 En Biʹleam het vir Balak gesê: “Bly staan by jou brandoffer en laat my gaan. Miskien sal Jehovah met my in aanraking kom en my ontmoet. In daardie geval sal ek jou beslis alles meedeel wat hy my toon.” En hy het na ’n kaal heuwel gegaan. 4 Toe God met Biʹleam in aanraking kom, het hy vir Hom gesê: “Ek het die sewe altare in rye geplaas, en ek het ’n bul en ’n ram op elke altaar geoffer.” 5 Gevolglik het Jehovah ’n woord in die mond van Biʹleam gelê en gesê: “Keer terug na Balak, en dit moet jy sê.” 6 En hy het na hom toe teruggekeer, en kyk! hy en al die vorste van Moab het by sy brandoffer gestaan. 7 Toe het hy sy spreuk aangehef en gesê: “Uit Aram het Balak, die koning van Moab, my probeer lei, Uit die berge van die ooste: ‘Kom tog, vervloek Jakob tog vir my. Ja, kom tog, veroordeel Israel.’  8 Hoe sou ek dié kon vervloek wat God nie vervloek het nie? En hoe sou ek dié kon veroordeel wat Jehovah nie veroordeel het nie?  9 Want van die top van die rotse af sien ek hulle, En van die heuwels af aanskou ek hulle. Kyk, as ’n volk bly hulle afgesonderd woon, En onder die nasies reken hulle hulleself nie. 10 Wie het die stofdeeltjies van Jakob getel, En wie het ’n kwart van Israel bereken? Laat my siel die dood van die regskapenes sterf, En laat my einde later soos hulle s’n wees.” 11 Hierop het Balak vir Biʹleam gesê: “Wat het jy my aangedoen? Ek het jou laat haal om my vyande te vervloek, en kyk, jy het hulle tot die uiterste toe geseën.” 12 En hy het geantwoord en gesê: “Moet ek nie sorg dat ek alles sê wat Jehovah in my mond lê nie?” 13 Toe het Balak vir hom gesê: “Kom tog asseblief saam met my na ’n ander plek van waar jy hulle kan sien. Net die buitenste rand van hulle sal jy sien, en jy sal hulle almal nie sien nie. En vervloek hulle daarvandaan vir my.” 14 Toe het hy hom na die veld Sofim geneem, na die top van Pisga, en sewe altare gebou en ’n bul en ’n ram op elke altaar geoffer. 15 Daarna het hy vir Balak gesê: “Bly staan hier by jou brandoffer, en laat ek daar met hom in aanraking kom.” 16 Toe het Jehovah met Biʹleam in aanraking gekom en ’n woord in sy mond gelê en gesê: “Keer terug na Balak toe, en dit moet jy sê.” 17 En hy het by hom gekom, en kyk! hy het by sy brandoffer gestaan, en die vorste van Moab by hom. Toe het Balak vir hom gesê: “Wat het Jehovah gesê?” 18 Hierop het hy sy spreuk aangehef en gesê: “Staan op, Balak, en luister. Luister tog na my, o seun van Sippor. 19 God is nie ’n mens dat hy leuens sou vertel nie, Ook nie ’n mensekind dat hy sou spyt voel nie. Het hy dit gesê en sal hy dit nie doen nie, En het hy gespreek en sal hy dit nie uitvoer nie? 20 Kyk! Ek is gehaal om te seën, En Hy het geseën, en ek sal dit nie herroep nie. 21 Hy het geen towerkrag teen Jakob aanskou nie, En geen moeilikheid het hy vir Israel gesien nie. Jehovah sy God is met hom, En die luide begroeting van ’n koning is in sy midde. 22 God lei hulle uit Egipte uit. Hy het ’n vinnige gang soos dié van ’n wilde bul. 23 Want daar is geen ongelukkige towerspreuk teen Jakob nie, Ook geen waarsêery teen Israel nie. Op dié tydstip kan daar van Jakob en Israel gesê word: ‘Wat het God bewerk!’ 24 Kyk, ’n volk sal opstaan soos ’n leeu, En soos die leeu sal hy hom verhef. Hy sal nie gaan lê voordat hy prooi kan eet nie, En die bloed van gesneuweldes sal hy drink.” 25 Hierop het Balak vir Biʹleam gesê: “As jy hom aan die een kant glad nie kan vervloek nie, dan moet jy hom aan die ander kant glad nie seën nie.” 26 En Biʹleam het geantwoord en vir Balak gesê: “Het ek nie met jou gepraat en gesê: ‘Alles wat Jehovah sê, dit sal ek doen’ nie?” 27 Toe het Balak vir Biʹleam gesê: “Kom tog asseblief. Laat ek jou na nog ’n ander plek neem. Miskien sal dit reg wees in die oë van die ware God sodat jy hom daarvandaan beslis vir my sal vervloek.” 28 Daarop het Balak Biʹleam na die top van Peor geneem, wat oor Jeʹsimon uitkyk. 29 Toe het Biʹleam vir Balak gesê: “Bou vir my op hierdie plek sewe altare en maak vir my op hierdie plek sewe bulle en sewe ramme gereed.” 30 En Balak het gedoen net soos Biʹleam gesê het, en hy het ’n bul en ’n ram op elke altaar geoffer.



^ (Num. 24:1-25) Toe Biʹleam sien dat dit goed was in die oë van Jehovah om Israel te seën, het hy nie soos die ander kere weggegaan om ongelukkige voortekens te soek nie, maar hy het sy gesig na die wildernis gekeer. 2 Toe Biʹleam sy oë opslaan en Israel volgens sy stamme sien woon, het die gees van God op hom gekom. 3 Hy het derhalwe sy spreuk aangehef en gesê: “Die woord van Biʹleam, die seun van Beor, En die woord van die man met die geopende oog,  4 Die woord van die een wat die woorde van God hoor, Wat ’n visioen van die Almagtige gesien het Terwyl hy met geopende oë neerval:  5 Hoe mooi is jou tente, o Jakob, jou wonings, o Israel!  6 Soos stroomvalleie het hulle hulle ver uitgestrek, Soos tuine by die rivier. Soos aalwynplante wat Jehovah geplant het, Soos seders by die waters.  7 Water bly uit sy twee leeremmers drup, En sy saad is by baie waters. Ook sal sy koning hoër as Agag wees, En sy koninkryk sal verhef word.  8 God lei hom uit Egipte uit; Hy het die vinnige gang van ’n wilde bul. Hy sal die nasies, sy onderdrukkers, verteer, En hulle gebeente sal hy kou, en hy sal hulle met sy pyle verbrysel.  9 Hy het gebuig, hy het soos die leeu gaan lê, En, soos ’n leeu, wie durf hom opjaag? Dié wat jou seën, is die geseëndes, En dié wat jou vervloek, is die vervloektes.” 10 Daarop het Balak se toorn teen Biʹleam ontvlam en het hy sy hande geklap, en Balak het vir Biʹleam gesê: “Ek het jou geroep om my vyande te vervloek, en kyk! jy het hulle nou al drie keer tot die uiterste toe geseën. 11 En maak dan nou dat jy wegkom na jou plek. Ek het by myself gesê dat ek jou vir seker gaan eer, maar kyk! Jehovah het jou die eer ontsê.” 12 Hierop het Biʹleam vir Balak gesê: “Het ek nie ook met jou boodskappers wat jy na my toe gestuur het, gepraat en gesê nie: 13 ‘Al gee Balak my sy huis vol silwer en goud, ek sal die bevel van Jehovah nie kan oortree om iets goeds of slegs uit my eie hart te doen nie. Alles wat Jehovah sê, dit sal ek sê’? 14 En nou, kyk, ek gaan weg na my volk toe. Kom tog, laat ek jou meedeel wat hierdie volk jou volk later, aan die einde van die dae, sal aandoen.” 15 Toe het hy sy spreuk aangehef en gesê: “Die woord van Biʹleam, die seun van Beor, En die woord van die man met die geopende oog, 16 Die woord van die een wat die woorde van God hoor, En die een wat die kennis van die Allerhoogste ken— ’n Visioen van die Allerhoogste het hy gesien Terwyl hy met geopende oë neerval: 17 Ek sal hom sien, maar nie nou nie; Ek sal hom aanskou, maar nie van naby nie. ’n Ster sal beslis uit Jakob te voorskyn tree, En ’n septer sal inderdaad uit Israel opkom. En hy sal beslis die slape van Moab se hoof verpletter En die skedel van al die kinders van oorlogsrumoer. 18 En Edom moet ’n besitting word, Ja, Seïr moet die besitting van sy vyande word, Terwyl Israel sy moed toon. 19 En uit Jakob sal iemand gaan oorwin, En hy moet elke oorlewende uit die stad vernietig.” 20 Toe hy Aʹmalek sien, het hy sy spreuk voortgesit en gesê: “Aʹmalek was die eerste van die nasies, Maar sy uiteinde sal wees dat hy vergaan.” 21 Toe hy die Keniete sien, het hy sy spreuk voortgesit en gesê: “Blywend is jou woonplek, en op die krans is jou woning geplaas. 22 Maar daar sal iemand kom om Kajin te verbrand. Hoe lank sal dit wees voordat Assiʹrië jou gevange wegvoer?” 23 En hy het sy spreuk voortgesit en gesê: “Wee! Wie sal bly lewe wanneer God dit veroorsaak? 24 En daar sal skepe van die kus van Kittim af wees, En hulle sal Assiʹrië beslis teister, En hulle sal Eber inderdaad teister. Maar ook hy sal uiteindelik vergaan.” 25 Daarna het Biʹleam opgestaan en weggegaan en na sy plek teruggekeer. En Balak het ook weggegaan.









^ (Num. 27:12-23) Daarna het Jehovah vir Moses gesê: “Klim op teen hierdie Abaʹrimgebergte en sien die land wat ek beslis aan die kinders van Israel sal gee. 13 Wanneer jy dit gesien het, dan sal jy tot jou volk versamel word, ja jy, net soos jou broer Aäron versamel is, 14 aangesien julle in die wildernis Zin, toe die vergadering rusie gemaak het, in opstand gekom het teen my bevel om my by die waters voor hulle oë te heilig. Dit is die waters van Meʹriba by Kades in die wildernis Zin.” 15 Toe het Moses met Jehovah gepraat en gesê: 16 “Laat Jehovah, die God van die geeste van elke soort vlees, ’n man oor die vergadering aanstel 17 wat voor hulle sal uitgaan en wat voor hulle sal inkom en wat hulle sal uitlei en wat hulle sal inlei, sodat Jehovah se vergadering nie word soos skape wat geen herder het nie.” 18 Toe het Jehovah vir Moses gesê: “Neem vir jou Josua, die seun van Nun, ’n man in wie gees is, en jy moet hom die hand oplê; 19 en jy moet hom voor die priester Eleaʹsar en voor die hele vergadering laat staan, en jy moet voor hulle oë die bevel aan hom oordra. 20 En jy moet van jou waardigheid op hom lê, sodat die hele vergadering van die kinders van Israel na hom kan luister. 21 En hy moet voor die priester Eleaʹsar staan, en dié moet ten behoewe van hom voor Jehovah inligting inwin deur die beslissing van die Urim. Op sy bevel moet hulle uitgaan en op sy bevel moet hulle inkom, hy en al die kinders van Israel saam met hom en die hele vergadering.” 22 En Moses het gedoen net soos Jehovah hom beveel het. Gevolglik het hy Josua geneem en hom voor die priester Eleaʹsar en voor die hele vergadering laat staan 23 en hom die hande opgelê en die bevel aan hom oorgedra, net soos Jehovah deur middel van Moses gespreek het.



^ (Deut. 34:1-12) Toe het Moses uit die woestynvlaktes van Moab teen die berg Nebo opgeklim, na die top van Pisga, wat op Jeʹrigo uitkyk. En Jehovah het hom die hele land gewys: Giʹlead tot by Dan, 2 en die hele Nafʹtali en die land van Eʹfraim en Manasʹse en die hele land van Juda tot by die westelike see, 3 en die Negeb en die Distrik, die valleivlakte van Jeʹrigo, die palmstad, tot by Soar. 4 En Jehovah het vir hom gesê: “Dit is die land wat ek aan Abraham, Isak en Jakob met ’n eed beloof het deur te sê: ‘Aan jou saad sal ek dit gee.’ Ek het jou dit met jou eie oë laat sien, aangesien jy nie daarheen sal oortrek nie.” 5 Daarna het Moses, die kneg van Jehovah, daar in die land Moab gesterf, volgens die bevel van Jehovah. 6 En hy het hom in die vallei in die land Moab begrawe teenoor Bet-Peor, en niemand weet tot vandag toe waar sy graf is nie. 7 En Moses was honderd-en-twintig jaar oud toe hy gesterf het. Sy oog het nie dof geword nie en sy lewenskrag het nie gewyk nie. 8 En die kinders van Israel het dertig dae lank in die woestynvlaktes van Moab oor Moses gehuil. Eindelik het die dae van die gehuil, van die routyd vir Moses, tot ’n einde gekom. 9 En Josua, die seun van Nun, was vol van die gees van wysheid, want Moses het hom die hand opgelê; en die kinders van Israel het na hom begin luister, en hulle het gedoen net soos Jehovah Moses beveel het. 10 Maar daar het nog nooit weer ’n profeet in Israel opgestaan soos Moses nie—vir wie Jehovah van aangesig tot aangesig geken het— 11 wat al die tekens en die wonderwerke betref wat Jehovah hom gestuur het om in Egipteland aan Farao en al sy knegte en sy hele land te doen, 12 en wat die hele sterk hand betref en al die groot, ontsagwekkende dade wat Moses voor die oë van die hele Israel verrig het.









^ (Jos. 2:1-24) Daarop het Josua, die seun van Nun, in die geheim uit Sittim twee manne as spioene uitgestuur en gesê: “Gaan, bekyk die land en Jeʹrigo.” Toe het hulle gegaan en by die huis gekom van ’n prostituut met die naam Ragab, en hulle het daar gaan bly. 2 Na ’n ruk is daar vir die koning van Jeʹrigo gesê: “Kyk! Manne uit die kinders van Israel het vannag hierheen gekom om die land te verken.” 3 Daarop het die koning van Jeʹrigo na Ragab gestuur en gesê: “Bring die manne uit wat na jou toe gekom het, wat in jou huis ingekom het, want hulle het gekom om die hele land te verken.” 4 Intussen het die vrou die twee manne geneem en hulle weggesteek. En sy het gesê: “Ja, die manne het na my toe gekom, en ek het nie geweet van waar hulle was nie. 5 En toe die poort teen donker toegemaak moes word, het die manne uitgegaan. Ek weet glad nie waarheen die manne gegaan het nie. Sit hulle gou agterna, want julle sal hulle inhaal.” 6 (Sy het hulle egter opgeneem dak toe, en sy het hulle weggesteek tussen vlasstingels wat vir haar op die dak in rye gelê is.) 7 En die manne het hulle agternagesit in die rigting van die Jordaan by die driwwe, en hulle het die poort gesluit onmiddellik nadat dié wat hulle agternagesit het, daar uitgegaan het. 8 Wat hulle betref, voordat hulle kon gaan lê, het sy na hulle toe opgeklim op die dak. 9 En sy het vir die manne gesê: “Ek weet dat Jehovah beslis die land aan julle sal gee, en dat die skrik vir julle op ons geval het, en dat al die inwoners van die land mismoedig geword het weens julle. 10 Want ons het gehoor hoe Jehovah die waters van die Rooi See voor julle laat opdroog het toe julle uit Egipte uitgetrek het, en wat julle met die twee konings van die Amoriete gedoen het wat aan die oorkant van die Jordaan was, naamlik Sihon en Og, wat julle aan vernietiging oorgegee het. 11 Toe ons dit hoor, het ons hart begin smelt, en weens julle het daar nog geen gees in enigiemand opgekom nie, want Jehovah julle God is God in die hemel daar bo en op die aarde hier onder. 12 En sweer dan nou asseblief vir my by Jehovah dat julle, omdat ek liefderyke goedhartigheid teenoor julle bewys het, ook beslis liefderyke goedhartigheid teenoor die huisgesin van my vader sal bewys, en julle moet my ’n betroubare teken gee. 13 En julle moet my vader en my moeder en my broers en my susters en almal wat aan hulle behoort, laat lewe, en julle moet ons siel van die dood verlos.” 14 Daarop het die manne vir haar gesê: “Ons siel moet in julle plek sterf! As julle nie hierdie saak van ons bekend maak nie, sal ons, wanneer Jehovah ons die land gee, ook beslis liefderyke goedhartigheid en trou teenoor jou bewys.” 15 Daarna het sy hulle met ’n tou deur die venster laat afklim, want haar huis was aan ’n kant van die muur, en sy het op die muur gewoon. 16 En sy het vir hulle gesê: “Gaan na die bergstreek, sodat die agtervolgers julle nie teëkom nie; en julle moet drie dae daar wegkruip, totdat die agtervolgers teruggekom het, en daarna kan julle julle eie rigting inslaan.” 17 Hierop het die manne vir haar gesê: “Ons is vry van skuld met betrekking tot hierdie eed van jou wat jy ons laat sweer het. 18 Kyk! Ons kom in die land in. Hierdie tou van skarlaken draad moet jy in die venster bind waardeur jy ons laat afklim het, en jou vader en jou moeder en jou broers en die hele huisgesin van jou vader moet jy by jou in die huis versamel. 19 En elkeen wat by die deure van jou huis uitgaan buitentoe, sy bloed sal op sy eie hoof wees, en ons sal vry wees van skuld; en elkeen wat by jou in die huis bly, sy bloed sal op ons hoof wees as ’n hand teen hom kom. 20 En as jy hierdie saak van ons sou aangee, sal ons ook vry wees van skuld met betrekking tot hierdie eed van jou wat jy ons laat sweer het.” 21 Hierop het sy gesê: “Laat dit wees volgens julle woorde.” Toe het sy hulle weggestuur, en hulle het weggegaan. Daarna het sy die skarlaken tou in die venster gebind. 22 Hulle het toe gegaan en in die bergstreek gekom en drie dae daar gebly, totdat die agtervolgers teruggekom het. En die agtervolgers het hulle op elke pad gesoek, en hulle het hulle nie gevind nie. 23 En die twee manne het weer uit die bergstreek afgekom en oorgegaan en by Josua, die seun van Nun, gekom, en hulle het hom alles begin vertel wat met hulle gebeur het. 24 En hulle het vir Josua gesê: “Jehovah het die hele land in ons hand gegee. Gevolglik het al die inwoners van die land ook mismoedig geword weens ons.”









^ (Jos. 3:1-17) Toe het Josua die oggend vroeg opgestaan, en hy en al die kinders van Israel het van Sittim af weggetrek en tot by die Jordaan gekom; en hulle het daar oornag voordat hulle sou deurtrek. 2 En aan die einde van die drie dae het die beamptes deur die kamp gegaan 3 en die volk beveel en gesê: “Sodra julle die ark van die verbond van Jehovah julle God sien, en die priesters, die Leviete, wat dit dra, dan moet julle van julle plek af wegtrek, en julle moet dit volg, 4 —maar laat daar ’n afstand van omtrent tweeduisend el volgens die maat tussen julle en die ark wees; moenie naby dit kom nie—sodat julle die pad kan weet waarlangs julle moet trek, want julle het nie tevore met dié pad langs getrek nie.” 5 En Josua het vir die volk gesê: “Heilig julle, want môre sal Jehovah wonderlike dinge onder julle doen.” 6 Toe het Josua vir die priesters gesê: “Neem die verbondsark op en trek voor die volk uit.” Toe het hulle die verbondsark opgeneem en voor die volk uit gegaan. 7 En Jehovah het vir Josua gesê: “Vandag sal ek jou begin groot maak in die oë van die hele Israel, sodat hulle kan weet dat ek met jou sal wees net soos ek met Moses was. 8 En jy—jy moet die priesters wat die verbondsark dra, beveel en sê: ‘Wanneer julle die kant van die waters van die Jordaan bereik het, moet julle in die Jordaan bly staan.’” 9 En Josua het vir die kinders van Israel gesê: “Kom hierheen en luister na die woorde van Jehovah julle God.” 10 Daarna het Josua gesê: “Hieraan sal julle weet dat ’n lewende God in julle midde is, en dat hy die Kanaäniete en die Hetiete en die Hewiete en die Perissiete en die Girgasiete en die Amoriete en die Jebusiete vir seker voor julle uit sal verdryf. 11 Kyk! Die ark van die verbond van die Here van die hele aarde trek voor julle uit die Jordaan in. 12 En neem nou vir julle twaalf manne uit die stamme van Israel, een man vir elke stam. 13 En die oomblik dat die voetsole van die priesters wat die ark van Jehovah, die Here van die hele aarde, dra, in die waters van die Jordaan rus, sal die waters van die Jordaan afgesny word, die waters wat van bo afvloei, en dit sal soos een dam bly staan.” 14 En toe die volk uit hulle tente wegtrek, net voordat hulle deur die Jordaan getrek het, met die priesters wat die verbondsark voor die volk uit dra, 15 en die oomblik toe die draers van die Ark die Jordaan bereik en die priesters wat die Ark dra, hulle voete aan die kant van die waters insteek (die Jordaan oorstroom al sy oewers al die dae van die oes), 16 toe het die waters wat van bo afvloei, bly staan. Dit het soos een dam opgerys, baie ver weg by Adam, die stad langs Sartan, terwyl dié wat afvloei na die see van die Aʹraba, die Soutsee, opgeraak het. Dit is afgesny, en die volk het voor Jeʹrigo deurgetrek. 17 Intussen het die priesters wat die ark van Jehovah se verbond gedra het, onbeweeglik op droë grond in die middel van die Jordaan bly staan terwyl die hele Israel op droë grond deurgetrek het, totdat die hele nasie die deurtog deur die Jordaan voltooi het.



^ (Jos. 4:1-18) En toe die hele nasie die deurtog deur die Jordaan voltooi het, het Jehovah vir Josua gesê: 2 “Neem vir julle twaalf manne uit die volk, een man uit elke stam, 3 en beveel hulle en sê: ‘Neem vir julle hier uit die middel van die Jordaan, van die plek waar die priesters se voete bewegingloos gestaan het, twaalf klippe, en julle moet hulle saam met julle oordra en hulle neersit op die verblyfplek waar julle vannag sal oorbly.’” 4 Toe het Josua twaalf manne geroep wat hy uit die kinders van Israel aangestel het, een man uit elke stam; 5 en Josua het vir hulle gesê: “Gaan voor die ark van Jehovah julle God uit na die middel van die Jordaan, en tel vir julle elkeen ’n klip op sy skouer, volgens die getal stamme van die kinders van Israel, 6 sodat dit as ’n teken onder julle kan dien. As julle seuns in die toekoms vra en sê: ‘Waarom het julle hierdie klippe?’ 7 dan moet julle vir hulle sê: ‘Omdat die waters van die Jordaan voor die ark van Jehovah se verbond afgesny is. Toe dit deur die Jordaan getrek het, is die waters van die Jordaan afgesny, en hierdie klippe moet tot onbepaalde tyd as ’n gedenkteken vir die kinders van Israel dien.’” 8 Toe het die kinders van Israel dit gedoen, net soos Josua beveel het, en hulle het twaalf klippe uit die middel van die Jordaan geneem, net soos Jehovah vir Josua gesê het, om met die getal stamme van die kinders van Israel ooreen te stem; en hulle het hulle saam met hulle na die verblyfplek oorgeneem en hulle daar neergesit. 9 Daar was ook twaalf klippe wat Josua in die middel van die Jordaan opgerig het op die plek waar die voete gestaan het van die priesters wat die verbondsark gedra het, en hulle is tot vandag toe nog daar. 10 En die priesters wat die Ark gedra het, het in die middel van die Jordaan gestaan totdat alles uitgevoer was wat Jehovah Josua beveel het om vir die volk te sê, volgens alles wat Moses Josua beveel het. Die hele tyd het die volk hulle gehaas en deurgetrek. 11 En onmiddellik nadat die hele volk die deurtog voltooi het, het die ark van Jehovah deurgetrek, en die priesters, voor die volk. 12 En die kinders van Ruben en die kinders van Gad en die halwe stam van Manasʹse het in slagorde voor die oë van die kinders van Israel deurgetrek, net soos Moses vir hulle gesê het. 13 Omtrent veertigduisend wat vir die leër toegerus was, het voor Jehovah deurgetrek vir die oorlog, na die woestynvlaktes van Jeʹrigo. 14 Daardie dag het Jehovah Josua groot gemaak in die oë van die hele Israel, en hulle het hom begin vrees net soos hulle Moses al die dae van sy lewe gevrees het. 15 Toe het Jehovah vir Josua gesê: 16 “Beveel die priesters wat die ark van die getuienis dra dat hulle uit die Jordaan moet opklim.” 17 Toe het Josua die priesters beveel en gesê: “Klim op uit die Jordaan.” 18 En toe die priesters wat die ark van die verbond van Jehovah dra, uit die middel van die Jordaan opklim en die priesters hulle voetsole op die droë grond uitlig, het die waters van die Jordaan na hulle plek begin terugkeer en soos voorheen al sy oewers oorstroom.









^ (Jos. 6:1-25) En Jeʹrigo was dig toegesluit weens die kinders van Israel; niemand het uitgegaan en niemand het ingegaan nie. 2 En Jehovah het vir Josua gesê: “Kyk, ek het Jeʹrigo en sy koning, die dapper, sterk manne, in jou hand gegee. 3 En al julle krygsmanne moet om die stad trek; trek een keer om die stad. So moet julle ses dae lank doen. 4 En sewe priesters moet sewe ramshorings dra, voor die Ark uit, en op die sewende dag moet julle sewe keer om die stad trek, en die priesters moet op die horings blaas. 5 En wanneer hulle op die ramshoring blaas, wanneer julle die geluid van die horing hoor, moet die hele volk ’n groot oorlogskreet aanhef; en die muur van die stad sal inmekaarstort, en die volk moet opgaan, elkeen reg voor hom uit.” 6 Toe het Josua, die seun van Nun, die priesters geroep en vir hulle gesê: “Neem die verbondsark op, en sewe priesters moet sewe ramshorings voor die ark van Jehovah uit dra.” 7 En hy het vir die volk gesê: “Trek verby en gaan om die stad, en die gewapende strydmag moet voor die ark van Jehovah uit trek.” 8 Toe het dit gebeur net soos Josua vir die volk gesê het; en sewe priesters wat sewe ramshorings voor Jehovah gedra het, het verby getrek en op die horings geblaas, en die ark van die verbond van Jehovah het hulle gevolg. 9 En die gewapende strydmag het voor die priesters uit gegaan wat op die horings geblaas het, terwyl die agterhoede die Ark met ’n aanhoudende geblaas op die horings gevolg het. 10 En Josua het die volk beveel en gesê: “Julle moenie skreeu of julle stem laat hoor nie, en geen woord moet uit julle mond uitkom nie tot die dag dat ek vir julle sê: ‘Skreeu!’ Dan moet julle skreeu.” 11 En hy het die ark van Jehovah om die stad laat trek, een keer om, waarna hulle na die kamp gegaan en in die kamp oornag het. 12 Toe het Josua die oggend vroeg opgestaan, en die priesters het die ark van Jehovah gedra, 13 en sewe priesters wat sewe ramshorings voor die ark van Jehovah uit gedra het, het geloop en aanhoudend op die horings geblaas, en die gewapende strydmag het voor hulle uit geloop, terwyl die agterhoede die ark van Jehovah met ’n aanhoudende geblaas op die horings gevolg het. 14 En hulle het op die tweede dag een keer om die stad getrek, waarna hulle na die kamp teruggekeer het. So het hulle ses dae lank gedoen. 15 En op die sewende dag het hulle vroeg opgestaan, met dagbreek, en hulle het sewe keer op hierdie manier om die stad getrek. Net op dié dag het hulle sewe keer om die stad getrek. 16 En die sewende keer het die priesters op die horings geblaas, en Josua het vir die volk gesê: “Skreeu; want Jehovah het die stad aan julle gegee. 17 En die stad moet iets word wat aan vernietiging oorgegee is; dit met alles wat daarin is, behoort aan Jehovah. Net Ragab, die prostituut, mag bly lewe, sy en almal wat saam met haar in die huis is, omdat sy die boodskappers weggesteek het wat ons uitgestuur het. 18 Wat julle betref, bly net weg van dit wat aan vernietiging oorgegee is, sodat daar nie ’n begeerte by julle ontstaan en julle iets neem van dit wat aan vernietiging oorgegee is en die kamp van Israel iets maak wat aan vernietiging oorgegee is en dit in die ongeluk stort nie. 19 Maar al die silwer en die goud en die koper- en ystervoorwerpe is iets heiligs vir Jehovah. Dit moet by die skat van Jehovah kom.” 20 Daarop het die volk geskreeu toe hulle op die horings blaas. En toe die volk die geluid van die horing hoor en die volk ’n groot oorlogskreet aanhef, het die muur inmekaar begin stort. Daarna het die volk opgegaan, die stad in, elkeen reg voor hom uit, en die stad ingeneem. 21 En hulle het alles wat in die stad was, man sowel as vrou, jong man sowel as ou man, en bul en skaap en esel, deur die skerpte van die swaard aan vernietiging oorgegee. 22 En vir die twee manne wat die verkenning van die land gedoen het, het Josua gesê: “Gaan in die huis van die vrou, die prostituut, en bring die vrou en almal wat aan haar behoort, daaruit, net soos julle vir haar gesweer het.” 23 Toe het die jong manne wat die verkenning gedoen het, ingegaan en Ragab en haar vader en haar moeder en haar broers en almal wat aan haar behoort het, uitgebring, ja, haar hele familie het hulle uitgebring; en hulle het hulle buite die kamp van Israel geplaas. 24 En hulle het die stad en alles wat daarin was, met vuur verbrand. Net die silwer en die goud en die koper- en ystervoorwerpe het hulle aan die skat van Jehovah se huis gegee. 25 En Josua het Ragab, die prostituut, en die huisgesin van haar vader en almal wat aan haar behoort het, laat lewe; en sy woon nog tot vandag toe onder Israel, omdat sy die boodskappers weggesteek het wat Josua uitgestuur het om Jeʹrigo te verken.









^ (Jos. 7:1-26) En die kinders van Israel het ’n daad van ontrouheid gepleeg met betrekking tot dit wat aan vernietiging oorgegee is, deurdat Agan, die seun van Karmi, die seun van Sabdi, die seun van Serag, van die stam Juda, geneem het van dit wat aan vernietiging oorgegee is. Hierop het Jehovah se toorn teen die kinders van Israel ontvlam. 2 Toe het Josua manne van Jeʹrigo af uitgestuur na Ai, wat naby Bet-Awen is, oos van Bet-El, en vir hulle gesê: “Trek op en verken die land.” Gevolglik het die manne opgetrek en Ai verken. 3 Daarna het hulle na Josua toe teruggekeer en vir hom gesê: “Moenie al die manskappe laat optrek nie. Laat omtrent tweeduisend man of omtrent drieduisend man optrek en Ai verslaan. Moenie al die manskappe met ’n tog daarheen vermoei nie, want hulle is min.” 4 Toe het omtrent drieduisend man van die manskappe daarheen opgetrek, maar hulle het voor die manne van Ai gevlug. 5 En die manne van Ai het van hulle omtrent ses-en-dertig man doodgemaak, en hulle het hulle van voor die poort tot by Sebaʹrim agtervolg en hulle op die afdraand bly doodmaak. Gevolglik het die hart van die volk begin smelt en soos water geword. 6 Hierop het Josua sy mantels geskeur en voor die ark van Jehovah op sy gesig op die aarde geval, tot die aand toe, hy en die ouer manne van Israel, en hulle het stof op hulle koppe bly gooi. 7 En Josua het gesê: “Ag, Soewereine Heer Jehovah, waarom het u hierdie volk die hele pad oor die Jordaan gebring, net om ons in die hand van die Amoriete te gee sodat hulle ons kan vernietig? En het ons tog maar besluit om aan die oorkant van die Jordaan te bly! 8 Verskoon my, o Jehovah, maar wat kan ek sê nadat Israel sy rug voor sy vyande gedraai het? 9 En die Kanaäniete en al die inwoners van die land sal daarvan hoor, en hulle sal ons beslis omsingel en ons naam van die aarde af uitroei; en wat sal u vir u groot naam doen?” 10 Hierop het Jehovah vir Josua gesê: “Jy daar, staan op! Waarom val jy op jou gesig? 11 Israel het gesondig, en hulle het ook my verbond oortree wat ek hulle beveel het; en hulle het ook geneem van dit wat aan vernietiging oorgegee is en het ook gesteel en dit ook geheim gehou en het dit ook by hulle eie voorwerpe gesit. 12 En die kinders van Israel sal nie teen hulle vyande kan opstaan nie. Hulle sal die rug voor hulle vyande draai, omdat hulle iets geword het wat aan vernietiging oorgegee is. Ek sal nie weer met julle wees tensy julle dit wat aan vernietiging oorgegee is, uit julle midde verdelg nie. 13 Staan op! Heilig die volk, en jy moet sê: ‘Heilig julle môre, want só het Jehovah, die God van Israel, gesê: “Daar is iets wat aan vernietiging oorgegee is in jou midde, o Israel. Jy sal nie teen jou vyande kan opstaan totdat julle dit wat aan vernietiging oorgegee is, uit julle midde verwyder het nie. 14 En julle moet môreoggend stam vir stam verskyn, en die stam wat Jehovah sal aanwys, sal familie vir familie nader kom, en die familie wat Jehovah sal aanwys, sal huisgesin vir huisgesin nader kom, en die huisgesin wat Jehovah sal aanwys, sal man vir man nader kom. 15 En die een wat aangewys word met dit wat aan vernietiging oorgegee is, sal met vuur verbrand word, hy en alles wat aan hom behoort, omdat hy die verbond van Jehovah oortree het en omdat hy ’n skandelike dwaasheid in Israel begaan het.”’” 16 Toe het Josua die oggend vroeg opgestaan en Israel stam vir stam laat nader kom, en die stam Juda is aangewys. 17 Daarna het hy die families van Juda laat nader kom en die familie van die Seragiete aangewys, waarna hy die familie van die Seragiete man vir man laat nader kom het, en Sabdi is aangewys. 18 Laastens het hy sy huisgesin man vir man laat nader kom, en Agan, die seun van Karmi, die seun van Sabdi, die seun van Serag, van die stam Juda, is aangewys. 19 Toe het Josua vir Agan gesê: “My seun, gee asseblief eer aan Jehovah, die God van Israel, en doen belydenis voor hom, en sê asseblief vir my: Wat het jy gedoen? Moet dit nie vir my wegsteek nie.” 20 Hierop het Agan Josua geantwoord en gesê: “Ek—ek het inderdaad gesondig teen Jehovah, die God van Israel, en so en so het ek gedoen. 21 Toe ek ’n mooi ampskleed uit Siʹnear tussen die buit sien en tweehonderd sikkels silwer en een goudstaaf, waarvan die gewig vyftig sikkels was, wou ek dit hê, en ek het dit geneem; en kyk! dit is in die grond in my tent versteek, met die geld daaronder.” 22 Josua het dadelik boodskappers gestuur, en hulle het na die tent gehardloop, en kyk! dit was in sy tent versteek, met die geld daaronder. 23 Toe het hulle dit uit die tent geneem en dit na Josua en al die kinders van Israel gebring en dit voor Jehovah uitgestort. 24 Daarop het Josua, en die hele Israel saam met hom, Agan, die seun van Serag, geneem en die silwer en die ampskleed en die goudstaaf en sy seuns en sy dogters en sy bul en sy esel en sy kudde en sy tent en alles wat aan hom behoort, en hulle het hulle na die Agorlaagvlakte gebring. 25 Toe het Josua gesê: “Waarom het jy ons in die ongeluk gestort? Jehovah sal jou vandag in die ongeluk stort.” Daarop het die hele Israel hom met klippe gegooi, waarna hulle hulle met vuur verbrand het. So het hulle hulle met klippe gestenig. 26 En hulle het ’n groot hoop klippe op hom gestapel wat vandag nog daar is. Hierop het Jehovah hom van sy brandende toorn afgewend. Daarom word dié plek tot vandag toe die Agorlaagvlakte genoem.



^ (Jos. 8:1-29) Toe het Jehovah vir Josua gesê: “Moenie bang of verskrik wees nie. Neem al die manskappe saam met jou en staan op, trek op na Ai. Kyk, ek het die koning van Ai en sy volk en sy stad en sy land in jou hand gegee. 2 En jy moet met Ai en met sy koning doen net soos jy met Jeʹrigo en sy koning gedoen het. Julle mag net sy buit en sy mak diere vir julle plunder. Stel vir jou ’n hinderlaag teen die stad aan sy agterkant op.” 3 Toe het Josua en al die manskappe opgestaan om na Ai op te trek, en Josua het dertigduisend man gekies, dapper, sterk manne, en hulle in die nag uitgestuur. 4 En hy het hulle beveel en gesê: “Kyk, julle lê agter die stad in ’n hinderlaag teen die stad. Moenie baie ver van die stad af weggaan nie, en julle moet julle almal gereed hou. 5 Wat my betref en al die manskappe wat by my is, ons sal tot naby die stad gaan. En as hulle uittrek om ons te ontmoet, net soos die eerste keer, sal ons dan vir hulle vlug. 6 En hulle moet agter ons aan uittrek totdat ons hulle van die stad af weggelok het, want hulle sal sê: ‘Hulle vlug vir ons net soos die eerste keer.’ En ons sal vir hulle vlug. 7 Júlle sal dan uit die hinderlaag opstaan, en julle moet die stad in besit neem; en Jehovah julle God sal dit beslis in julle hand gee. 8 En sodra julle die stad verower het, moet julle die stad aan die brand steek. Volgens Jehovah se woord moet julle handel. Kyk, ek het julle beveel.” 9 Daarna het Josua hulle uitgestuur, en hulle het na die plek van die hinderlaag getrek en stelling ingeneem tussen Bet-El en Ai, wes van Ai, terwyl Josua daardie nag onder die manskappe gebly het. 10 Toe het Josua die oggend vroeg opgestaan en die manskappe geïnspekteer en opgetrek, hy en die ouer manne van Israel, voor die manskappe uit na Ai. 11 En al die manskappe wat by hom was, het opgetrek, sodat hulle nader kon gaan en voor die stad kon kom, en hulle het noord van Ai kamp opgeslaan, met die vallei tussen hulle en Ai. 12 Intussen het hy omtrent vyfduisend man geneem en hulle as ’n hinderlaag opgestel tussen Bet-El en Ai, wes van die stad. 13 So het die manskappe die hoofkamp wat noord van die stad was en die uiterste agterhoede daarvan wat wes van die stad was, opgestel, en Josua het gedurende dié nag tot in die middel van die laagvlakte getrek. 14 En toe die koning van Ai dit sien, het die manne van die stad haastig geword en vroeg opgestaan en uitgetrek om Israel in die geveg te ontmoet, hy en al sy manskappe, op die vasgestelde tyd, voor die woestynvlakte. Hy het nie geweet dat daar agter die stad ’n hinderlaag teen hom is nie. 15 Toe Josua en die hele Israel voor hulle ’n slag toegedien is, het hulle in die rigting van die wildernis gevlug. 16 Toe is al die manskappe wat in die stad was, opgeroep om hulle agterna te sit, en hulle het Josua agternagesit en is van die stad af weggelok. 17 En daar het nie ’n man in Ai en Bet-El oorgebly wat nie agter Israel aan uitgetrek het nie, sodat hulle die stad wyd oopgelaat en Israel agternagesit het. 18 En Jehovah het vir Josua gesê: “Steek die werpspies wat in jou hand is, na Ai toe uit, want ek sal dit in jou hand gee.” Gevolglik het Josua die werpspies wat in sy hand was, na die stad toe uitgesteek. 19 En die hinderlaag het gou van sy plek af opgestaan, en die oomblik toe hy sy hand uitsteek, het hulle begin hardloop, en hulle het in die stad ingegaan en dit ingeneem. Toe het hulle hulle gehaas en die stad aan die brand gesteek. 20 En die manne van Ai het begin omdraai en gekyk, en daar het die rook van die stad na die hemel opgestyg, en daar was in hulle geen vermoë om hierheen of daarheen te vlug nie. En die manskappe wat na die wildernis gevlug het, het omgedraai teen die agtervolgers. 21 En Josua en die hele Israel het gesien dat die hinderlaag die stad ingeneem het en dat die rook van die stad opstyg, en hulle het omgedraai en die manne van Ai doodgemaak. 22 En die ander het uit die stad getrek om hulle te ontmoet, sodat hulle tussen Israel, ’n deel aan hierdie kant en ’n deel aan die ander kant, beland het, en hulle het hulle doodgemaak totdat daar niemand van hulle oorgebly het wat dit oorleef het of ontkom het nie. 23 En hulle het die koning van Ai lewend gevang en hom na Josua toe gebring. 24 En terwyl Israel besig was om al die inwoners van Ai in die veld, in die wildernis waar hulle hulle agtervolg het, tot die laaste een toe dood te maak, het hulle almal deur die skerpte van die swaard bly val totdat hulle aan hulle einde gekom het. Daarna het die hele Israel na Ai teruggekeer en dit met die skerpte van die swaard geslaan. 25 En die getal van almal wat daardie dag geval het, man sowel as vrou, was twaalfduisend, al die mense van Ai. 26 En Josua het sy hand waarmee hy die werpspies uitgesteek het, nie teruggetrek totdat hy al die inwoners van Ai aan vernietiging oorgegee het nie. 27 Net die mak diere en die buit van daardie stad het Israel vir hulle geplunder, volgens Jehovah se woord wat hy Josua beveel het. 28 Toe het Josua Ai verbrand en dit ’n puinhoop tot onbepaalde tyd gemaak, as ’n woesteny tot vandag toe. 29 En hy het die koning van Ai aan ’n paal gehang, tot die aand toe; en net voordat die son ondergegaan het, het Josua die bevel gegee, en toe het hulle sy lyk van die paal afgehaal en dit by die ingang van die stadspoort gegooi en ’n groot hoop klippe op hom gestapel wat vandag nog daar is.









^ (Jos. 9:1-27) En toe al die konings wat aan die kant van die Jordaan in die bergstreek en in die Sjefeʹla en langs die hele kus van die Groot See en teenoor die Liʹbanon was, die Hetiete en die Amoriete, die Kanaäniete, die Perissiete, die Hewiete en die Jebusiete, daarvan hoor, 2 het hulle almal bymekaar begin kom om eendragtig teen Josua en Israel oorlog te voer. 3 En die inwoners van Giʹbeon het gehoor wat Josua met Jeʹrigo en Ai gedoen het. 4 Toe het hulle heeltemal uit hulle eie met skerpsinnigheid opgetree en gegaan en padkos geneem en verslete sakke vir hulle esels geneem, en verslete en gebarste en toegebinde wynsakke, 5 en verslete en gelapte sandale aan hulle voete, en verslete klere aan hulle lyf, en al die brood van hulle padkos was droog en krummelrig. 6 Toe het hulle na Josua toe gegaan in die kamp by Gilgal en vir hom en die manne van Israel gesê: “Ons het uit ’n ver land gekom. SLUIT dan nou ’n verbond met ons.” 7 Hierop het die manne van Israel vir die Hewiete gesê: “Miskien woon julle in ons omgewing. Hoe kan ons dan ’n verbond met julle sluit?” 8 En hulle het vir Josua gesê: “Ons is u knegte.” Toe het Josua vir hulle gesê: “Wie is julle, en waar kom julle vandaan?” 9 Hierop het hulle vir hom gesê: “U knegte het uit ’n baie ver land gekom weens die naam van Jehovah u God, want ons het van sy roem gehoor en van alles wat hy in Egipte gedoen het, 10 en van alles wat hy met die twee konings van die Amoriete gedoen het wat aan die oorkant van die Jordaan was, naamlik Sihon, die koning van Hesbon, en Og, die koning van Basan, wat in Asʹtarot was. 11 Ons ouer manne en al die inwoners van ons land het derhalwe vir ons gesê: ‘Neem padkos vir die reis in julle hande en gaan hulle tegemoet, en julle moet vir hulle sê: “Ons is julle knegte. Sluit dan nou ’n verbond met ons.”’ 12 Hierdie brood van ons—dit was warm toe ons dit as ons padkos uit ons huise geneem het die dag toe ons uitgegaan het om hier na julle toe te kom, en kyk! dit is nou droog en het krummelrig geword. 13 En dit is die wynsakke wat ons nuut volgemaak het, en kyk! hulle het gebars, en hierdie klere en sandale van ons—hulle het verslyt weens die baie lang reis.” 14 Daarop het die manne van hulle padkos geneem, en hulle het die mond van Jehovah nie geraadpleeg nie. 15 En Josua het met hulle vrede gemaak en met hulle ’n verbond gesluit om hulle te laat lewe, waarop die owerstes van die vergadering vir hulle gesweer het. 16 En na verloop van drie dae, nadat hulle ’n verbond met hulle gesluit het, het hulle te hore gekom dat hulle naby hulle is en in hulle omgewing woon. 17 Toe het die kinders van Israel weggetrek en op die derde dag by hulle stede gekom, en hulle stede was Giʹbeon en Kefiʹra en Beʹërot en Kirʹjat-Jeaʹrim. 18 En die kinders van Israel het hulle nie verslaan nie, omdat die owerstes van die vergadering vir hulle gesweer het by Jehovah, die God van Israel. En die hele vergadering het teen die owerstes begin murmureer. 19 Hierop het al die owerstes vir die hele vergadering gesê: “Ons het vir hulle gesweer by Jehovah, die God van Israel, en nou mag ons hulle nie kwaad aandoen nie. 20 Dit sal ons met hulle doen terwyl ons hulle laat lewe, sodat geen verontwaardiging oor ons sal kom weens die eed wat ons vir hulle gesweer het nie.” 21 Toe het die owerstes vir hulle gesê: “Laat hulle lewe en laat hulle houtkappers en waterdraers vir die hele vergadering word, net soos die owerstes hulle beloof het.” 22 Josua het hulle toe laat roep en met hulle gepraat en gesê: “Waarom het julle ons bedrieg en gesê: ‘Ons is baie ver van julle af’, terwyl julle hier onder ons woon? 23 En nou is julle vervloekte mense, en die posisie van slaaf en van houtkappers en waterdraers vir die huis van my God sal nooit van julle weggeneem word nie.” 24 Toe het hulle Josua geantwoord en gesê: “Dit was omdat u knegte onomwonde meegedeel is dat Jehovah u God sy kneg Moses beveel het om aan julle die hele land te gee en om al die inwoners van die land voor julle uit te verdelg, en weens julle het ons baie bang geword ter wille van ons siel. Daarom het ons hierdie ding gedoen. 25 En hier is ons dan nou in u hand. Doen net soos dit goed en reg is in u oë om met ons te doen.” 26 En hy het so met hulle gedoen en hulle uit die hand van die kinders van Israel verlos, en dié het hulle nie doodgemaak nie. 27 Toe het Josua hulle op dié dag houtkappers en waterdraers gemaak vir die vergadering en vir Jehovah se altaar, tot vandag toe, op die plek wat hy sou uitkies.









^ (Jos. 12:7-24) En dít is die konings van die land wat Josua en die kinders van Israel verslaan het aan die kant van die Jordaan na die weste, van Baäl-Gad af in die valleivlakte van die Liʹbanon en tot by die berg Halak, wat oploop na Seïr, waarna Josua dit aan die stamme van Israel as ’n besitting gegee het volgens hulle dele, 8 in die bergstreek en in die Sjefeʹla en in die Aʹraba en teen die hange en in die wildernis en in die Negeb—die Hetiete, die Amoriete en die Kanaäniete, die Perissiete, die Hewiete en die Jebusiete: 9 Die koning van Jeʹrigo, een; die koning van Ai, wat langs Bet-El gelê het, een; 10 die koning van Jerusalem, een; die koning van Hebron, een; 11 die koning van Jarmut, een; die koning van Lagis, een; 12 die koning van Eglon, een; die koning van Geser, een; 13 die koning van Debir, een; die koning van Geder, een; 14 die koning van Horma, een; die koning van Arad, een; 15 die koning van Libna, een; die koning van Adulʹlam, een; 16 die koning van Makkeʹda, een; die koning van Bet-El, een; 17 die koning van Tappuʹag, een; die koning van Hefer, een; 18 die koning van Afek, een; die koning van Lassaʹron, een; 19 die koning van Madon, een; die koning van Hasor, een; 20 die koning van Simron-Meron, een; die koning van Agsaf, een; 21 die koning van Taʹänag, een; die koning van Megidʹdo, een; 22 die koning van Kedes, een; die koning van Jokʹneam by die Karmel, een; 23 die koning van Dor op die bergrug van Dor, een; die koning van Gojim in Gilgal, een; 24 die koning van Tirsa, een; altesaam een-en-dertig konings.









^ (Rigt. 4:1-24) Ná Ehud se dood het die kinders van Israel weer begin doen wat sleg was in Jehovah se oë. 2 Daarom het Jehovah hulle verkoop in die hand van Jabin, die koning van Kanaän, wat in Hasor regeer het; en sy leërhoof was Siʹsera, en hy het in Haroʹset van die nasies gewoon. 3 En die kinders van Israel het tot Jehovah begin roep, want hy het negehonderd strydwaens met ystersense gehad, en hy het die kinders van Israel twintig jaar lank swaar onderdruk. 4 En Deboʹra, ’n profetes, die vrou van Lapʹpidot, het Israel in dié tyd gerig. 5 En sy het onder Deboʹra se palmboom tussen Rama en Bet-El in die bergstreek van Eʹfraim gewoon; en die kinders van Israel het vir regspraak na haar toe opgegaan. 6 En sy het gestuur en Barak, die seun van Abinoʹam, uit Keʹdes-Nafʹtali laat roep en vir hom gesê: “Het Jehovah, die God van Israel, nie die bevel gegee nie? ‘Gaan, en jy moet jou oor die berg Tabor versprei, en jy moet tienduisend man uit die kinders van Nafʹtali en uit die kinders van Seʹbulon saam met jou neem. 7 En by die Kisonstroomvallei sal ek Siʹsera, Jabin se leërhoof, en sy strydwaens en sy menigte beslis na jou toe trek, en ek sal hom inderdaad in jou hand gee.’” 8 Hierop het Barak vir haar gesê: “As jy saam met my gaan, sal ek ook sekerlik gaan; maar as jy nie saam met my gaan nie, sal ek nie gaan nie.” 9 Toe het sy gesê: “Ek sal vir seker saam met jou gaan. Die luisterryke eer sal nietemin nie joune word op die weg wat jy gaan nie, want Jehovah sal Siʹsera in die hand van ’n vrou verkoop.” Daarop het Deboʹra opgestaan en saam met Barak na Kedes gegaan. 10 En Barak het Seʹbulon en Nafʹtali na Kedes begin bymekaarroep, en tienduisend man het opgetrek en in sy voetspore gevolg; en Deboʹra het saam met hom opgetrek. 11 Terloops, Heber, die Keniet, het hom afgeskei van die Keniete, die kinders van Hobab, wie se skoonseun Moses was, en sy tent was opgeslaan naby die groot boom in Saänanʹnim, wat by Kedes is. 12 Toe het hulle aan Siʹsera berig gebring dat Barak, die seun van Abinoʹam, na die berg Tabor opgetrek het. 13 Dadelik het Siʹsera al sy strydwaens, die negehonderd strydwaens met ystersense, en al die manskappe wat by hom was, uit Haroʹset van die nasies na die Kisonstroomvallei bymekaargeroep. 14 Deboʹra het toe vir Barak gesê: “Staan op, want vandag sal Jehovah Siʹsera beslis in jou hand gee. Is dit nie Jehovah wat voor jou uitgetrek het nie?” En Barak het met tienduisend man agter hom aan teen die berg Tabor afgegaan. 15 En Jehovah het Siʹsera en al sy strydwaens en die hele kamp deur die skerpte van die swaard voor Barak in verwarring begin bring. Uiteindelik het Siʹsera van die strydwa afgeklim en te voet gevlug. 16 En Barak het die strydwaens en die kamp tot by Haroʹset van die nasies agternagesit, sodat die hele kamp van Siʹsera deur die skerpte van die swaard geval het. Daar het nie eers een oorgebly nie. 17 Wat Siʹsera betref, hy het te voet gevlug na die tent van Jael, die vrou van Heber, die Keniet, want daar was vrede tussen Jabin, die koning van Hasor, en die huisgesin van Heber, die Keniet. 18 Toe het Jael uitgegaan om Siʹsera te ontmoet en vir hom gesê: “Draai hierheen uit, my heer, draai hierheen uit na my toe. Moenie bang wees nie.” Daarop het hy na haar toe uitgedraai, die tent in. Later het sy hom met ’n kombers toegemaak. 19 Na ’n ruk het hy vir haar gesê: “Gee my asseblief ’n bietjie water om te drink, want ek is dors.” Toe het sy ’n leersak met melk oopgemaak en vir hom daarvan gegee om te drink, waarna sy hom toegemaak het. 20 En hy het vir haar gesê: “Staan by die ingang van die tent, en as enigiemand kom en jou vra en sê: ‘Is daar ’n man hier?’ dan moet jy sê: ‘Nee!’” 21 En Jael, die vrou van Heber, het ’n tentpen geneem en die hamer in haar hand gevat. Toe het sy stilletjies na hom toe gegaan en die pen deur sy slape gedryf en dit in die grond ingeslaan, terwyl hy vas aan die slaap en afgemat was. So het hy gesterf. 22 En kyk! daar was Barak, besig om Siʹsera te agtervolg. Toe het Jael uitgegaan om hom te ontmoet en vir hom gesê: “Kom, en ek sal u die man wys wat u soek.” Daarop het hy na haar toe ingegaan, en kyk! daar het Siʹsera dood gelê, met die pen deur sy slape. 23 So het God Jabin, die koning van Kanaän, op dié dag voor die kinders van Israel onderwerp. 24 En die hand van die kinders van Israel het al hoe harder geword teen Jabin, die koning van Kanaän, totdat hulle Jabin, die koning van Kanaän, uitgeroei het.



^ (Rigt. 5:1-31) En op dié dag het Deboʹra saam met Barak, die seun van Abinoʹam, ’n lied aangehef en gesê:  2 “Omdat hulle in Israel die hare los laat hang het vir oorlog, Omdat die volk hulle vrywillig aangebied het, LOOF Jehovah.  3 Luister, o konings; hoor, o hoë amptenare: Ek, ja ek, sal tot Jehovah sing. Ek sal Jehovah, Israel se God, met melodieë besing.  4 Jehovah, toe u uit Seïr uitgegaan het, Toe u uit die gebied van Edom opgetrek het, Het die aarde gebewe; ook het die hemel gedrup, Ook het die wolke water gedrup.  5 Berge het weggevloei van die aangesig van Jehovah, Hierdie Siʹnai weg van die aangesig van Jehovah, Israel se God.  6 In die dae van Samgar, die seun van Anat, In die dae van Jael, was daar geen verkeer op die paaie nie, En dié wat langs weë gereis het, het langs ompaaie gereis.  7 Die bewoners van die oop land het ophou bestaan, in Israel het hulle ophou bestaan, Totdat ek, Deboʹra, opgestaan het, Totdat ek as ’n moeder in Israel opgestaan het.  8 Hulle het nuwe gode gekies. Toe was daar oorlog in die poorte. ’n Skild was daar nie te sien nie, ook nie ’n lans nie, Onder veertigduisend in Israel.  9 My hart is vir die aanvoerders van Israel, Wat vrywilligers onder die volk was. LOOF Jehovah. 10 Julle wat op geelrooi eselinne ry, Julle wat op ryk tapyte sit, En julle wat op die pad loop, Dink na! 11 Party van die stemme van die waterverdelers tussen die plekke waar water geskep word, Daar het hulle van die regverdige dade van Jehovah begin vertel, Die regverdige dade van sy bewoners van die oop land in Israel. Toe het Jehovah se volk na die poorte afgegaan. 12 Word wakker, word wakker, o Deboʹra; Word wakker, word wakker, hef ’n lied aan! Staan op, Barak, en voer jou gevangenes weg, seun van Abinoʹam! 13 Toe het die oorlewendes na die vooraanstaandes toe afgekom; Jehovah se volk het na my toe afgekom teen die magtiges. 14 Uit Eʹfraim was hulle oorsprong in die laagvlakte, Saam met jou, o Benjamin, onder jou manskappe. Uit Magir het die aanvoerders afgetrek, En uit Seʹbulon dié wat die toerusting van ’n skrywer gebruik. 15 En die vorste in Isʹsaskar was saam met Deboʹra, En soos Isʹsaskar, so was Barak. Na die laagvlakte is hy te voet gestuur. Onder die afdelings van Ruben was die ondersoekinge van die hart groot. 16 Waarom het jy tussen die twee saalsakke gaan sit, Om na die fluitspel vir die kuddes te luister? Vir die afdelings van Ruben was daar groot ondersoekinge van die hart. 17 Giʹlead het by sy woonplek aan die oorkant van die Jordaan gebly; En Dan, waarom het hy ’n tyd lank in skepe gewoon? Aser het ledig op die seestrand gesit, En by sy landingsplekke het hy gebly. 18 Seʹbulon was ’n volk wat sy siel tot die dood toe geminag het; Nafʹtali ook, op die hoogtes van die veld. 19 Konings het gekom, hulle het geveg; Toe het die konings van Kanaän geveg In Taʹänag by die waters van Megidʹdo. Geen silwer het hulle as gewin geneem nie. 20 Uit die hemel het die sterre geveg, Uit hulle bane het hulle teen Siʹsera geveg. 21 Die Kisonstroom het hulle weggespoel, Die stroom uit die oudheid, die Kisonstroom. Jy het sterkte vertrap, o my siel. 22 Toe het die hoewe van perde gekap Weens die gejaag, die gejaag van sy hingste. 23 ‘VERVLOEK Meros’, het die engel van Jehovah gesê, ‘VERVLOEK sy inwoners onophoudelik, Want hulle het Jehovah nie te hulp gekom nie, Jehovah nie te hulp gekom met die magtiges nie.’ 24 Jael, die vrou van Heber, die Keniet, sal hoogs geseënd wees onder die vroue, Onder die vroue in die tent sal sy hoogs geseënd wees. 25 Water het hy gevra, melk het sy gegee; In die groot feesbak van vooraanstaandes het sy dikmelk aangebied. 26 Haar hand het sy toe na die tentpen uitgesteek, En haar regterhand na die hamer van harde werkers. En sy het Siʹsera gehamer, sy het sy kop deurboor, En sy het sy slape verpletter en oopgekloof. 27 Tussen haar voete het hy inmekaargesak, het hy geval, het hy gaan lê; Tussen haar voete het hy inmekaargesak, het hy geval; Waar hy inmekaargesak het, daar het hy geval, oorwonne. 28 By die venster het ’n vrou na buite gekyk en na hom op die uitkyk gebly, Die moeder van Siʹsera by die tralievenster: ‘Waarom het sy strydwa getalm om te kom? Waarom moet die hoefslae van sy waens so laat wees?’ 29 Die wyses van haar edelvroue het haar geantwoord, Ja, ook sy het haarself met haar eie woorde geantwoord: 30 ‘Behoort hulle nie buit te vind en te verdeel nie, ’n Moederskoot—twee moederskote vir elke man, Buit van gekleurde stowwe vir Siʹsera, buit van gekleurde stowwe, ’n Geborduurde kleed, gekleurde stof, twee geborduurde kledingstukke Vir die nekke van die manne van die buit?’ 31 Laat al u vyande so vergaan, o Jehovah, En laat dié wat u liefhet, wees soos wanneer die son in sy mag opgaan.” En die land het hierna veertig jaar lank rus gehad.









^ (Rut 1:1-4:22) En in die dae toe die rigters reggespreek het, het daar ’n hongersnood in die land ontstaan, en ’n man het uit Betlehem in Juda weggetrek om as vreemdeling in die gebied van Moab te woon, hy met sy vrou en sy twee seuns. 2 En die man se naam was Elimeʹleg, en sy vrou se naam Naoʹmi, en die name van sy twee seuns was Maglon en Giljon, Efratiete uit Betlehem in Juda. Uiteindelik het hulle in die gebied van Moab gekom en daar gebly. 3 Na verloop van tyd het Elimeʹleg, die man van Naoʹmi, gesterf, sodat sy met haar twee seuns oorgebly het. 4 Later het die manne vir hulle vrouens geneem, Moabitiese vroue. Die naam van die een was Orpa en die naam van die ander Rut. En hulle het sowat tien jaar daar gebly. 5 Na verloop van tyd het die twee, Maglon en Giljon, ook gesterf, sodat die vrou sonder haar twee kinders en haar man oorgebly het. 6 En sy het saam met haar skoondogters opgestaan en uit die gebied van Moab teruggekeer, want sy het in die gebied van Moab gehoor dat Jehovah sy aandag op sy volk gerig het deur aan hulle brood te gee. 7 En sy het weggegaan uit die plek waar sy gebly het, en haar twee skoondogters was saam met haar, en hulle het op die pad bly loop om na die land van Juda terug te keer. 8 Uiteindelik het Naoʹmi vir haar twee skoondogters gesê: “Gaan, keer terug, elkeen na die huis van haar moeder. Mag Jehovah liefderyke goedhartigheid teenoor julle bewys, net soos julle dit teenoor die manne wat nou dood is en teenoor my bewys het. 9 Mag Jehovah aan julle ’n geskenk gee, en vind ’n rusplek, elkeen in die huis van haar man.” Toe het sy hulle gesoen, en hulle het hulle stem begin verhef en gehuil. 10 En hulle het vir haar bly sê: “Nee, maar saam met u sal ons na u volk terugkeer.” 11 Maar Naoʹmi het gesê: “Keer terug, my dogters. Waarom sou julle saam met my gaan? Het ek nog seuns in my liggaam, en sal hulle julle mans moet word? 12 Keer terug, my dogters, gaan, want ek het te oud geword om nog aan ’n man te behoort. As ek gesê het dat ek ook hoop het dat ek vannag beslis ’n man s’n sou word en ook beslis seuns sou baar, 13 sou julle dan vir hulle bly wag totdat hulle grootgeword het? Sou julle julle ter wille van hulle afgesonderd hou om nie ’n man s’n te word nie? Nee, my dogters, want weens julle is dit vir my baie bitter dat die hand van Jehovah teen my uitgegaan het.” 14 Daarop het hulle hulle stem verhef en nog meer gehuil, waarna Orpa haar skoonmoeder gesoen het. Wat Rut betref, sy het by haar gebly. 15 Toe het sy gesê: “Kyk! Jou weduwee-skoonsuster het na haar volk en haar gode toe teruggekeer. Keer saam met jou weduwee-skoonsuster terug.” 16 En Rut het gesê: “Moenie by my pleit om u te verlaat nie, om terug te draai en u nie te vergesel nie; want waar u gaan, sal ek gaan, en waar u oornag, sal ek oornag. U volk sal my volk wees, en u God my God. 17 Waar u sterf, sal ek sterf, en daar sal ek begrawe word. Mag Jehovah so aan my doen en daaraan toevoeg as enigiets anders as die dood my en u sou skei.” 18 Toe sy sien dat sy vasbeslote was om saam met haar te gaan, het sy opgehou om met haar te praat. 19 En hulle twee het verder gegaan totdat hulle in Betlehem gekom het. En toe hulle in Betlehem kom, het die hele stad oor hulle in opskudding geraak, en die vroue het bly sê: “Is dit Naoʹmi?” 20 En sy het vir die vroue gesê: “Moet my nie Naoʹmi noem nie. Noem my Mara, want die Almagtige het dit vir my baie bitter gemaak. 21 Ek was vol toe ek gegaan het, en met leë hande het Jehovah my laat terugkeer. Waarom sou julle my Naoʹmi noem, terwyl dit Jehovah is wat my verneder het en die Almagtige wat rampspoed oor my gebring het?” 22 So het Naoʹmi teruggekeer, en Rut, die Moabitiese vrou, haar skoondogter, was saam met haar toe sy uit die gebied van Moab teruggekeer het; en hulle het aan die begin van die garsoes in Betlehem gekom. 
2 En Naoʹmi het ’n bloedverwant van haar man se kant gehad, ’n baie ryk man, uit die familie van Elimeʹleg, en sy naam was Boas. 2 Na verloop van tyd het Rut, die Moabitiese vrou, vir Naoʹmi gesê: “Laat my asseblief na die land gaan en are tussen die graanare optel agter enigiemand aan in wie se oë ek guns sal vind.” Toe het sy vir haar gesê: “Gaan, my dogter.” 3 Daarop het sy gegaan en op die land gekom en agter die snyers are begin optel. So het sy toevallig uitgekom by die stuk land wat aan Boas behoort het, wat uit die familie van Elimeʹleg was. 4 En kyk! Boas het van Betlehem af gekom en vir die snyers gesê: “Mag Jehovah met julle wees.” Hierop het hulle vir hom gesê: “Mag Jehovah u seën.” 5 Daarna het Boas vir die jong man wat oor die snyers aangestel was, gesê: “Aan wie behoort hierdie jong vrou?” 6 Toe het die jong man wat oor die snyers aangestel was, geantwoord en gesê: “Die jong vrou is ’n Moabitiese vrou, wat saam met Naoʹmi uit die gebied van Moab teruggekeer het. 7 En sy het gesê: ‘Laat my asseblief are optel, en ek sal sekerlik tussen die afgesnyde graanare agter die snyers insamel.’ So het sy ingekom en van daardie tyd in die oggend af op die been gebly totdat sy nou net vir ’n klein rukkie in die huis gaan sit het.” 8 Later het Boas vir Rut gesê: “Jy het gehoor, nie waar nie, my dogter? Moenie op ’n ander land gaan are optel nie, en jy moet ook nie hiervandaan weggaan nie, en só moet jy naby my jong vroue bly. 9 Laat jou oë op die land wees wat hulle sal oes, en jy moet saam met hulle gaan. Het ek nie die jong manne beveel om jou nie aan te raak nie? Wanneer jy dors is, moet jy ook na die houers gaan en drink van wat die jong manne sal skep.” 10 Daarop het sy op haar gesig geval en haar na die aarde neergebuig en vir hom gesê: “Hoe is dit dat ek guns in u oë gevind het sodat belangstelling in my getoon word, terwyl ek ’n uitlander is?” 11 Toe het Boas geantwoord en vir haar gesê: “Aan my is alles breedvoerig vertel wat jy ná die dood van jou man vir jou skoonmoeder gedoen het, en hoe jy jou vader en jou moeder en die land van jou familielede verlaat het en na ’n volk toe gegaan het wat jy voorheen nie geken het nie. 12 Mag Jehovah jou handelswyse beloon, en mag daar vir jou ’n volmaakte loon wees van Jehovah, die God van Israel, onder wie se vleuels jy toevlug kom soek het.” 13 Hierop het sy gesê: “Laat ek guns vind in u oë, my heer, omdat u my vertroos het en omdat u gerusstellend met u diensmeisie gepraat het, hoewel ek dalk nie soos een van u diensmeisies is nie.” 14 En met etenstyd het Boas vir haar gesê: “Kom hierheen, en jy moet van die brood eet en jou stukkie in die asyn doop.” Toe het sy langs die snyers gaan sit, en hy het vir haar geroosterde graan aangegee en sy het geëet, sodat sy versadig was en nog iets laat oorbly het. 15 Toe het sy opgestaan om are op te tel. Boas het toe sy jong manne beveel en gesê: “Laat haar ook are tussen die afgesnyde graanare optel, en julle moet haar nie lastig val nie. 16 En julle moet ook sorg dat julle vir haar van die are uit die bondels trek, en julle moet dit laat lê sodat sy dit kan optel, en julle moet haar nie bestraf nie.” 17 En sy het tot die aand toe are op die land bly optel, waarna sy uitgeslaan het wat sy opgetel het, en dit was ongeveer ’n efa gars. 18 Toe het sy dit geneem en in die stad ingegaan, en haar skoonmoeder het gesien wat sy opgetel het. Daarna het sy die voedsel uitgehaal wat sy laat oorbly het toe sy versadig was en dit vir haar gegee. 19 Haar skoonmoeder het toe vir haar gesê: “Waar het jy vandag are opgetel, en waar het jy gewerk? Mag die een wat belangstelling in jou getoon het, geseënd wees.” Toe het sy vir haar skoonmoeder vertel by wie sy gewerk het; en sy het gesê: “Die naam van die man by wie ek vandag gewerk het, is Boas.” 20 Daarop het Naoʹmi vir haar skoondogter gesê: “Mag hy geseënd wees deur Jehovah, wat sy liefderyke goedhartigheid teenoor die lewendes en die dooies nie nagelaat het nie.” En Naoʹmi het verder vir haar gesê: “Die man is aan ons verwant. Hy is een van ons terugkopers.” 21 Toe het Rut, die Moabitiese vrou, gesê: “Hy het ook vir my gesê: ‘Jy moet naby die jong mense bly wat myne is totdat hulle klaar is met die hele oes wat ek het.’” 22 Toe het Naoʹmi vir haar skoondogter Rut gesê: “Dit is beter, my dogter, dat jy saam met sy jong vroue uitgaan, sodat hulle jou nie dalk in ’n ander land lastig val nie.” 23 En sy het naby die jong vroue van Boas gebly om are op te tel totdat die garsoes en die koringoes tot ’n einde gekom het. En sy het by haar skoonmoeder gewoon. 
3 Haar skoonmoeder Naoʹmi het toe vir haar gesê: “My dogter, behoort ek nie vir jou ’n rusplek te soek, sodat dit met jou goed kan gaan nie? 2 En is Boas, by wie se jong vroue jy gebly het, dan nie ons bloedverwant nie? Kyk! Hy wan vannag gars uit op die dorsvloer. 3 En jy moet was en jou met olie invryf en jou mantels omhang en na die dorsvloer afgaan. Moet jou nie aan die man bekend maak totdat hy klaar geëet en gedrink het nie. 4 En wanneer hy gaan lê, moet jy ook let op die plek waar hy gaan lê; en jy moet kom en sy voete oopmaak en gaan lê; en hy sal jou vertel wat jy behoort te doen.” 5 Daarop het sy vir haar gesê: “Alles wat u vir my sê, sal ek doen.” 6 En sy het na die dorsvloer afgegaan en gedoen net soos haar skoonmoeder haar beveel het. 7 Intussen het Boas geëet en gedrink, en sy hart was vrolik. Toe het hy aan die rand van die graanhoop gaan lê. Daarna het sy stilletjies gekom en sy voete oopgemaak en gaan lê. 8 En teen middernag het die man begin bewe. En hy het vooroor gebuig, en kyk! daar het ’n vrou by sy voete gelê! 9 Toe het hy gesê: “Wie is jy?” En sy het gesê: “Ek is Rut, u slavin, en u moet die slip van u kleed oor u slavin uitsprei, want u is ’n terugkoper.” 10 Daarop het hy gesê: “Mag jy geseënd wees deur Jehovah, my dogter. Jy het jou liefderyke goedhartigheid in die laaste geval nog beter getoon as in die eerste geval, deur nie agter die jong manne, hetsy arm of ryk, aan te loop nie. 11 En nou, my dogter, moenie bang wees nie. Alles wat jy sê, sal ek vir jou doen, want almal in die poort van my volk weet dat jy ’n voortreflike vrou is. 12 En al is dit dan nou ’n feit dat ek ’n terugkoper is, is daar ook ’n terugkoper wat nader verwant is as ek. 13 Bly vannag hier oor, en as hy jou môreoggend terugkoop, goed! Laat hy terugkoop. Maar as hy nie daarin behae skep om jou terug te koop nie, dan sal ek jou terugkoop, ja ek, so waar as Jehovah lewe. Bly lê tot die oggend.” 14 En sy het tot die oggend by sy voete bly lê en toe opgestaan voordat een ’n ander kon herken. Hy het toe gesê: “Moet dit nie bekend laat word dat ’n vrou na die dorsvloer gekom het nie.” 15 En hy het verder gesê: “Bring die mantel wat jy om het, en hou dit oop.” Toe het sy dit oopgehou, en hy het ses mate gars uitgemeet en dit op haar gesit, waarna hy in die stad ingegaan het. 16 En sy het na haar skoonmoeder toe gegaan, wat toe gesê het: “Wie is jy, my dogter?” Daarop het sy haar alles vertel wat die man vir haar gedoen het. 17 En sy het gesê: “Hierdie ses mate gars het hy vir my gegee, want hy het vir my gesê: ‘Moenie met leë hande by jou skoonmoeder kom nie.’” 18 Toe het sy gesê: “Sit stil, my dogter, totdat jy weet hoe die saak sal afloop, want die man sal geen rus hê tensy hy die saak vandag tot ’n einde gebring het nie.” 
4 Wat Boas betref, hy het na die poort opgegaan en daar gaan sit. En kyk! die terugkoper waarvan Boas melding gemaak het, het verbygegaan. Toe het hy gesê: “Draai tog uit, kom sit tog hier, So-en-so.” Hy het derhalwe uitgedraai en gaan sit. 2 Daarna het hy tien manne uit die ouer manne van die stad geneem en gesê: “Kom sit hier.” Toe het hulle gaan sit. 3 Hy het toe vir die terugkoper gesê: “Naoʹmi, wat uit die gebied van Moab teruggekeer het, moet die stuk grond verkoop wat aan ons broer Elimeʹleg behoort het. 4 Ek het gedink dat ek dit aan jou moet onthul en sê: ‘Koop dit hier voor die inwoners en die ouer manne van my volk. As jy dit sal terugkoop, koop dit dan terug; maar as jy dit nie sal terugkoop nie, moet jy my tog vertel, sodat ek kan weet, want daar is niemand anders behalwe jy om dit terug te koop nie, en ek is ná jou.’” Daarop het hy gesê: “Ek sal dit terugkoop.” 5 Toe het Boas gesê: “Die dag dat jy die grond uit Naoʹmi se hand koop, moet jy dit ook by Rut, die Moabitiese vrou, die vrou van die man wat dood is, koop om die naam van die man wat dood is, oor sy erfdeel te laat verrys.” 6 Hierop het die terugkoper gesê: “Ek kan dit nie vir my terugkoop nie, uit vrees dat ek my eie erfdeel sal bederf. Koop jy dit vir jou terug met my terugkoopreg, want ek kan dit nie terugkoop nie.” 7 Dít was dan nou in vroeër tye in Israel die gebruik met betrekking tot die terugkoopreg en met betrekking tot die ruiling, om allerhande sake te bevestig: ’n Man moes sy sandaal uittrek en dit vir sy naaste gee, en dit was die bekragtiging in Israel. 8 Toe die terugkoper dus vir Boas sê: “Koop dit vir jou”, het hy sy sandaal uitgetrek. 9 Daarop het Boas vir die ouer manne en al die mense gesê: “Julle is vandag getuies dat ek alles wat aan Elimeʹleg behoort het en alles wat aan Giljon en Maglon behoort het, uit die hand van Naoʹmi koop. 10 En ook Rut, die Moabitiese vrou, die vrou van Maglon, koop ek vir my as vrou om die naam van die man wat dood is, oor sy erfdeel te laat verrys en dat die naam van die man wat dood is, nie onder sy broers en uit die poort van sy plek uitgeroei sal word nie. Julle is vandag getuies.” 11 Hierop het al die mense wat in die poort was en die ouer manne gesê: “Ons is getuies! Mag Jehovah gee dat die vrou wat in jou huis inkom, soos Ragel en soos Lea sal wees, wat al twee die huis van Israel gebou het; en bewys jy jou waarde in Eʹfrata en maak naam in Betlehem. 12 En mag jou huis soos die huis van Peres word, wat Tamar vir Juda gebaar het, uit die nageslag wat Jehovah jou uit hierdie jong vrou sal gee.” 13 En Boas het Rut geneem, en sy het sy vrou geword, en hy het gemeenskap met haar gehad. Toe het Jehovah gegee dat sy swanger word, en sy het ’n seun gebaar. 14 En die vroue het vir Naoʹmi begin sê: “Mag Jehovah geloof word, wat dit jou vandag nie aan ’n terugkoper laat ontbreek het nie; sodat sy naam in Israel verkondig kan word. 15 En hy het ’n hersteller van jou siel geword en iemand om jou in jou ouderdom te versorg, want jou skoondogter wat jou liefhet, wat vir jou beter is as sewe seuns, het aan hom geboorte gegee.” 16 En Naoʹmi het die kind geneem en hom in haar boesem gesit, en sy het sy versorgster geword. 17 Toe het die buurvroue hom ’n naam gegee en gesê: “’n Seun is vir Naoʹmi gebore.” En hulle het hom Obed begin noem. Hy is die vader van Isai, Dawid se vader. 18 En dít is die geslagte van Peres: Peres het die vader geword van Hesron; 19 en Hesron het die vader geword van Ram; en Ram het die vader geword van Amminaʹdab; 20 en Amminaʹdab het die vader geword van Nagson; en Nagson het die vader geword van Salmon; 21 en Salmon het die vader geword van Boas; en Boas het die vader geword van Obed; 22 en Obed het die vader geword van Isai; en Isai het die vader geword van Dawid.









^ (Rigt. 6:1-8:35) Toe het die kinders van Israel begin doen wat sleg was in die oë van Jehovah. Jehovah het hulle dus sewe jaar lank in die hand van Miʹdian gegee. 2 En Miʹdian het die oorhand oor Israel gekry. Weens Miʹdian het die kinders van Israel vir hulle die ondergrondse opslagplekke gemaak wat in die berge was, en die grotte en die moeilik toeganklike plekke. 3 En as Israel saad gesaai het, het Miʹdian en Aʹmalek en die Oosterlinge opgetrek, ja, hulle het teen hulle opgetrek. 4 En hulle het teen hulle kamp opgeslaan en die opbrengs van die aarde tot reg by Gasa verwoes, en hulle het geen lewensmiddele of skaap of bul of esel in Israel laat oorbly nie. 5 Want hulle en hulle vee het met hulle tente opgetrek. Hulle het so talryk soos die sprinkane gekom, en hulle en hulle kamele was sonder tal; en hulle het die land ingekom om dit te verwoes. 6 En Israel het baie verarm weens Miʹdian; en die kinders van Israel het tot Jehovah om hulp begin roep. 7 En omdat die kinders van Israel weens Miʹdian tot Jehovah om hulp geroep het, 8 het Jehovah ’n man, ’n profeet, na die kinders van Israel toe gestuur en vir hulle gesê: “Só het Jehovah, die God van Israel, gesê: ‘Ek het julle uit Egipte laat optrek en julle sodoende uit die slawehuis uitgebring. 9 So het ek julle uit die hand van Egipte en uit die hand van al julle onderdrukkers verlos en hulle voor julle uit verdryf en hulle land aan julle gegee. 10 Ook het ek vir julle gesê: “Ek is Jehovah julle God. Julle mag die gode van die Amoriete in wie se land julle woon, nie vrees nie.” En julle het nie na my stem geluister nie.’” 11 Later het Jehovah se engel gekom en onder die groot boom gesit wat in Ofra was, wat aan Joas, die Abiësriet, behoort het, terwyl sy seun Giʹdeon koring in die wynpers uitgeslaan het om dit gou uit die sig van Miʹdian te kry. 12 Toe het Jehovah se engel aan hom verskyn en vir hom gesê: “Jehovah is met jou, dapper, sterk man.” 13 Hierop het Giʹdeon vir hom gesê: “Verskoon my, my heer, maar as Jehovah met ons is, waarom het al hierdie dinge dan oor ons gekom, en waar is al sy wonderlike dade waarvan ons vaders ons vertel het deur te sê: ‘Was dit nie uit Egipte dat Jehovah ons laat optrek het nie?’ En nou het Jehovah ons verstoot, en hy gee ons in die palm van Miʹdian.” 14 Daarop het Jehovah na hom toe gedraai en gesê: “Gaan in hierdie krag van jou, en jy sal Israel beslis uit Miʹdian se palm red. Stuur ek jou nie?” 15 Toe het hy vir hom gesê: “Verskoon my, Jehovah. Waarmee sal ek Israel red? Kyk! My duisend is die geringste in Manasʹse, en ek is die kleinste in my vader se huis.” 16 Maar Jehovah het vir hom gesê: “Omdat ek met jou sal wees, en jy sal Miʹdian beslis verslaan asof dit een man is.” 17 Hierop het hy vir hom gesê: “As ek dan nou guns in u oë gevind het, moet u ook vir my ’n teken doen dat dit u is wat met my praat. 18 Moet asseblief nie hiervandaan weggaan totdat ek na u toe kom en ek my gawe uitgebring en dit voor u neergesit het nie.” Gevolglik het hy gesê: “Ek sal hier bly sit totdat jy terugkeer.” 19 En Giʹdeon het ingegaan en ’n boklam en ongesuurde koeke van ’n efa meel berei. Die vleis het hy in die mandjie gesit, en die sous het hy in die kookpot gesit, waarna hy dit na hom toe uitgebring het onder die groot boom en dit opgedien het. 20 Die engel van die ware God het toe vir hom gesê: “Neem die vleis en die ongesuurde koeke en sit dit daar op die groot rots neer, en gooi die sous uit.” Daarop het hy dit gedoen. 21 Toe het Jehovah se engel die punt van die staf wat in sy hand was, uitgesteek en aan die vleis en die ongesuurde koeke geraak, en vuur het uit die rots begin opstyg en die vleis en die ongesuurde koeke verteer. Wat Jehovah se engel betref, hy het uit sy sig verdwyn. 22 Gevolglik het Giʹdeon besef dat dit Jehovah se engel was. Dadelik het Giʹdeon gesê: “Ag, Soewereine Heer Jehovah, want ek het Jehovah se engel van aangesig tot aangesig gesien!” 23 Maar Jehovah het vir hom gesê: “Vrede vir jou. Moenie vrees nie. Jy sal nie sterf nie.” 24 Toe het Giʹdeon daar vir Jehovah ’n altaar gebou, en dit word nog tot vandag toe Jehovah-Sjalom genoem. Dit is nog in Ofra van die Abiësriete. 25 En gedurende daardie nag het Jehovah vir hom gesê: “Neem die jong bul, die bul wat aan jou vader behoort, dit is die tweede jong bul van sewe jaar, en jy moet die altaar van Baäl wat jou vader s’n is, afbreek, en die heilige paal wat daar langsaan is, moet jy afkap. 26 En jy moet op die top van hierdie vesting vir Jehovah jou God ’n altaar bou, met die ry klippe, en jy moet die tweede jong bul neem en dit as ’n brandoffer bring op die stukke hout van die heilige paal wat jy moet afkap.” 27 Toe het Giʹdeon tien manne van sy knegte geneem en gaan doen net soos Jehovah vir hom gesê het; maar aangesien hy die huisgesin van sy vader en die manne van die stad te veel gevrees het om dit oordag te doen, het hy dit in die nag gedoen. 28 Toe die manne van die stad soos gewoonlik vroeg in die oggend opstaan, kyk! toe was die altaar van Baäl afgebreek en die heilige paal wat daar langsaan was, afgekap en die tweede jong bul geoffer op die altaar wat gebou is. 29 En hulle het die een vir die ander begin sê: “Wie het dit gedoen?” En hulle het navraag gedoen en gesoek. Uiteindelik het hulle gesê: “Giʹdeon, die seun van Joas, het dit gedoen.” 30 Toe het die manne van die stad vir Joas gesê: “Bring jou seun uit dat hy kan sterf, omdat hy die altaar van Baäl afgebreek het, en omdat hy die heilige paal afgekap het wat daar langsaan was.” 31 Hierop het Joas vir almal gesê wat teen hom opgestaan het: “Sal júlle Baäl wetlik verdedig om te sien of júlle hom kan red? Elkeen wat hom wetlik verdedig, behoort vanoggend nog doodgemaak te word. As hy God is, laat hy hom dan self wetlik verdedig, omdat iemand sy altaar afgebreek het.” 32 En hy het hom op dié dag Jerubʹbaäl begin noem en gesê: “Laat Baäl homself wetlik verdedig, omdat iemand sy altaar afgebreek het.” 33 En die hele Miʹdian en Aʹmalek en die Oosterlinge het hulle soos een man versamel en deurgetrek en in die laagvlakte van Jisʹreël kamp opgeslaan. 34 En Jehovah se gees het Giʹdeon omhul sodat hy op die horing geblaas het, en die Abiësriete is bymekaargeroep om hom te volg. 35 En hy het boodskappers deur die hele Manasʹse uitgestuur, en ook hulle is bymekaargeroep om hom te volg. Hy het ook boodskappers deur Aser en Seʹbulon en Nafʹtali uitgestuur, en hulle het opgetrek om hom te ontmoet. 36 Toe het Giʹdeon vir die ware God gesê: “As u Israel deur middel van my red, net soos u beloof het— 37 kyk, ek laat ’n vlies wol onbedek op die dorsvloer lê. As daar op die vlies alleen dou is, maar die grond oral droog is, dan sal ek weet dat u Israel deur middel van my sal red, net soos u beloof het.” 38 En dit was so. Toe hy vroeg die volgende dag opstaan en die vlies uitwring, het hy genoeg dou uit die vlies gekry om ’n groot feesbak vol water te maak. 39 Giʹdeon het egter vir die ware God gesê: “Moenie u toorn teen my laat ontvlam nie, maar laat my nog net een keer praat. Laat my asseblief nog net een keer met die vlies ’n proef neem. Laat asseblief die vlies alleen droog bly, en laat daar oral op die grond dou wees.” 40 Toe het God daardie nag so gedoen; en dit was op die vlies alleen droog, en oral op die grond was daar dou. 
7 Toe het Jerubʹbaäl, dit wil sê Giʹdeon, en al die manskappe wat by hom was, vroeg opgestaan en by die put Harod kamp opgeslaan; en die kamp van Miʹdian was noord van hom, by die heuwel Moreʹ, in die laagvlakte. 2 Jehovah het toe vir Giʹdeon gesê: “Die manskappe wat by jou is, is te veel vir my om Miʹdian in hulle hand te gee. Miskien sal Israel met homself teenoor my spog deur te sê: ‘Mý hand het my gered.’ 3 En roep dan nou asseblief ten aanhore van die manskappe uit en sê: ‘Wie is bang en bewe? Laat hy hom onttrek.’” Toe het Giʹdeon hulle op die proef gestel. Daarop het twee-en-twintigduisend van die manskappe hulle onttrek, en daar het tienduisend oorgebly. 4 Maar Jehovah het vir Giʹdeon gesê: “Daar is nog te veel manskappe. Laat hulle na die water afgaan sodat ek hulle daar vir jou op die proef kan stel. En elkeen van wie ek vir jou sê: ‘Hierdie een sal saam met jou gaan’, hy sal saam met jou gaan, maar elkeen van wie ek vir jou sê: ‘Hierdie een sal nie saam met jou gaan nie’, hy sal nie saamgaan nie.” 5 Daarop het hy die manskappe na die water laat afgaan. Toe het Jehovah vir Giʹdeon gesê: “Elkeen wat van die water met sy tong oplek soos ’n hond lek, moet jy eenkant sit, ook elkeen wat op sy knieë vooroor buig om te drink.” 6 En die getal van dié wat gelek het met hulle hand na hulle mond, was driehonderd man. Wat die res van die manskappe betref, hulle het almal op hulle knieë vooroor gebuig om water te drink. 7 Jehovah het toe vir Giʹdeon gesê: “Deur die driehonderd man wat gelek het, sal ek julle red, en ek sal Miʹdian in jou hand gee. Wat al die ander manskappe betref, laat hulle elkeen na sy plek gaan.” 8 Toe het hulle die padkos van die manskappe en hulle horings in hulle hand geneem, en al die manne van Israel het hy elkeen na sy huis weggestuur; en hy het die driehonderd man gehou. Wat die kamp van Miʹdian betref, dit was onderkant hom in die laagvlakte. 9 En gedurende daardie nag het Jehovah vir hom gesê: “Staan op, gaan af na die kamp, want ek het dit in jou hand gegee. 10 Maar as jy bang is om af te gaan, gaan jy dan saam met jou dienaar Pura af na die kamp. 11 En jy moet luister na wat hulle sal sê, en daarna sal jou hande beslis sterk word, en jy sal beslis na die kamp afgaan.” Daarop het hy en sy dienaar Pura afgegaan na die rand van dié wat in slagorde in die kamp was. 12 En Miʹdian en Aʹmalek en al die Oosterlinge het so talryk soos sprinkane in die laagvlakte gelê; en hulle kamele was sonder tal, so talryk soos die sandkorrels wat aan die seestrand is. 13 Giʹdeon het toe gekom, en kyk! ’n man het vir sy metgesel ’n droom vertel, en hy het gesê: “Hier is ’n droom wat ek gedroom het. En kyk! ’n ronde koek garsbrood het in die kamp van Miʹdian ingerol. Toe het dit by ’n tent gekom en dit getref sodat dit geval het, en dit het dit onderstebo gekeer, en die tent het inmekaargeval.” 14 Hierop het sy metgesel geantwoord en gesê: “Dit is niks anders nie as die swaard van Giʹdeon, die seun van Joas, ’n man van Israel. Die ware God het Miʹdian en die hele kamp in sy hand gegee.” 15 En onmiddellik nadat Giʹdeon die vertelling van die droom en sy verklaring gehoor het, het hy begin aanbid. Daarna het hy na die kamp van Israel teruggekeer en gesê: “Staan op, want Jehovah het die kamp van Miʹdian in julle hand gegee.” 16 Toe het hy die driehonderd man in drie afdelings verdeel en horings in die hande van hulle almal gesit en groot leë kruike, en fakkels binne-in die groot kruike. 17 En hy het vir hulle gesê: “Julle moet leer deur my dop te hou, en julle moet net so maak. En wanneer ek by die rand van die kamp kom, moet julle doen net soos ek sal doen. 18 Wanneer ek op die horing geblaas het, ek en almal wat saam met my is, moet ook júlle op die horings blaas, rondom die hele kamp, en julle moet sê: ‘Jehovah s’n en Giʹdeon s’n!’” 19 Na verloop van tyd het Giʹdeon met die honderd man wat saam met hom was, by die rand van die kamp gekom, aan die begin van die middelste nagwaak. Hulle het die wagte net klaar uitgesit. En hulle het op die horings geblaas en die groot waterkruike wat in hulle hande was, stukkend geslaan. 20 Daarop het die drie afdelings op die horings geblaas en die groot kruike verbrysel en met hulle linkerhand weer die fakkels gegryp en met hulle regterhand die horings om daarop te blaas, en hulle het begin uitroep: “Jehovah se swaard en Giʹdeon s’n!” 21 Die hele tyd het hulle elkeen op sy plek rondom die kamp bly staan, en die hele kamp het op loop gegaan en begin skreeu en gevlug. 22 En die driehonderd het op die horings bly blaas, en Jehovah het in die hele kamp die swaard van die een teen die ander gerig; en die kamp het bly vlug tot by Bet-Sitta, toe na Sereʹra, tot aan die rand van Aʹbel-Mehoʹla by Tabbat. 23 Intussen is die manne van Israel uit Nafʹtali en Aser en die hele Manasʹse bymekaargeroep, en hulle het Miʹdian agternagesit. 24 En Giʹdeon het boodskappers na die hele bergstreek van Eʹfraim gestuur en gesê: “Trek af om Miʹdian te ontmoet, en beset voor hulle die waters tot by Bet-Bara en die Jordaan.” Toe is al die manne van Eʹfraim bymekaargeroep, en hulle het die waters tot by Bet-Bara en die Jordaan beset. 25 Hulle het ook die twee vorste van Miʹdian gevange geneem, naamlik Oreb en Seëb; en hulle het Oreb op die Orebrots doodgemaak, en hulle het Seëb by die Seëbwynvat doodgemaak. En hulle het aangehou om Miʹdian te agtervolg, en hulle het die kop van Oreb en dié van Seëb na Giʹdeon toe gebring in die Jordaanstreek. 
8 Toe het die manne van Eʹfraim vir hom gesê: “Wat is dit wat jy ons aangedoen het deurdat jy ons nie geroep het toe jy teen Miʹdian gaan veg het nie?” En hulle het heftig met hom probeer rusie soek. 2 Uiteindelik het hy vir hulle gesê: “Wat het ek dan nou in vergelyking met julle gedoen? Is die oesoorblyfsels van Eʹfraim nie beter as die druiweoes van Abiëser nie? 3 God het Miʹdian se vorste Oreb en Seëb in julle hand gegee, en wat kon ek in vergelyking met julle doen?” Toe hy hierdie woord spreek, het hulle gees teenoor hom bedaar. 4 Uiteindelik het Giʹdeon by die Jordaan gekom, en hy en die driehonderd man wat saam met hom was, het deurgetrek, moeg maar steeds besig met die agtervolging. 5 Later het hy vir die manne van Sukkot gesê: “Gee asseblief ronde brode aan die manskappe wat in my voetspore volg, want hulle is moeg en ek is besig om Seba en Salʹmunna, die konings van Miʹdian, agterna te sit.” 6 Maar die vorste van Sukkot het gesê: “Is die palms van Seba en van Salʹmunna reeds in jou hand sodat daar aan jou leër brood gegee moet word?” 7 Hierop het Giʹdeon gesê: “Daarom sal ek beslis julle vlees met die dorings van die wildernis en die doringstruike dors wanneer Jehovah Seba en Salʹmunna in my hand gee.” 8 En hy het daarvandaan verder getrek na Pnuel en het net so met hulle gepraat, maar die manne van Pnuel het hom geantwoord net soos die manne van Sukkot geantwoord het. 9 Hy het derhalwe ook vir die manne van Pnuel gesê: “Wanneer ek in vrede terugkeer, sal ek hierdie toring afbreek.” 10 En Seba en Salʹmunna was in Karkor, en hulle kampe saam met hulle, ongeveer vyftienduisend, wat al was wat van die hele kamp van die Oosterlinge oorgebly het; en dié wat reeds geval het, was honderd-en-twintigduisend man wat die swaard kon trek. 11 En Giʹdeon het verder getrek langs die weg van dié wat oos van Nobag en Jogʹbeha in tente gewoon het en het op die kamp begin toeslaan terwyl die kamp nie op hulle hoede was nie. 12 Toe Seba en Salʹmunna vlug, het hy hulle dadelik agtervolg en Miʹdian se twee konings, Seba en Salʹmunna, gevange geneem; en hy het die hele kamp laat bewe. 13 En Giʹdeon, die seun van Joas, het van die oorlog begin terugkeer oor die pas wat na Heres opgaan. 14 Op pad het hy ’n jong man van die manne van Sukkot gevange geneem en hom uitgevra. Toe het hy vir hom die name neergeskryf van die vorste van Sukkot en sy ouer manne, sewe-en-sewentig man. 15 Daarop het hy na die manne van Sukkot toe gegaan en gesê: “Hier is Seba en Salʹmunna oor wie julle my gehoon het deur te sê: ‘Is die palms van Seba en van Salʹmunna reeds in jou hand sodat daar aan jou vermoeide manne brood gegee moet word?’” 16 Toe het hy die ouer manne van die stad geneem en dorings van die wildernis en doringstruike, en hy het die manne van Sukkot daarmee ’n les geleer. 17 En die toring van Pnuel het hy afgebreek, en hy het die manne van die stad doodgemaak. 18 Hy het toe vir Seba en Salʹmunna gesê: “Watter soort manne was dit wat julle in Tabor doodgemaak het?” Hierop het hulle gesê: “Soos u is, so was elkeen van hulle, soos koningseuns van gestalte.” 19 Daarop het hy gesê: “Hulle was my broers, die seuns van my moeder. So waar as Jehovah lewe, as julle hulle laat lewe het, sou ek nie nodig gehad het om julle dood te maak nie.” 20 Toe het hy vir Jeter, sy eersgeborene, gesê: “Staan op, maak hulle dood.” En die jong man het nie sy swaard getrek nie, omdat hy bang was, want hy was nog ’n jong man. 21 Toe het Seba en Salʹmunna gesê: “Staan self op en val ons aan, want soos ’n man is, so is sy mag.” Daarop het Giʹdeon opgestaan en Seba en Salʹmunna doodgemaak en die maanvormige sierade geneem wat aan die nekke van hulle kamele was. 22 Later het die manne van Israel vir Giʹdeon gesê: “Heers oor ons, jy en jou seun sowel as jou kleinseun, want jy het ons uit die hand van Miʹdian gered.” 23 Maar Giʹdeon het vir hulle gesê: “Ek sal nie oor julle heers nie, en ook sal my seun nie oor julle heers nie. Jehovah sal oor julle heers.” 24 En Giʹdeon het verder vir hulle gesê: “Laat ek ’n versoek tot julle rig: Gee elkeen van julle vir my die neusring van sy buit.” (Want hulle het goue neusringe gehad, omdat hulle Ismaeliete was.) 25 Toe het hulle gesê: “Ons sal dit sekerlik gee.” Daarop het hulle ’n mantel uitgesprei en elkeen die neusring van sy buit daarop gegooi. 26 En die gewig van die goue neusringe wat hy gevra het, was duisend-sewehonderd goue sikkels, buiten die maanvormige sierade en die oorbelle en die klere van purperrooigekleurde wol wat die konings van Miʹdian gedra het en buiten die kettinkies wat aan die nekke van die kamele was. 27 En Giʹdeon het ’n efod daarvan gemaak en dit in sy stad Ofra ten toon gestel; en die hele Israel het daar onsedelike gemeenskap daarmee begin hou, sodat dit vir Giʹdeon en vir sy huisgesin ’n strik was. 28 So is Miʹdian voor die kinders van Israel onderwerp, en hulle het hulle hoof nie meer opgehef nie; en hierna het die land veertig jaar lank rus gehad in die dae van Giʹdeon. 29 En Jerubʹbaäl, die seun van Joas, het weggegaan en in sy huis gewoon. 30 En Giʹdeon het sewentig seuns gehad wat uit sy lendene voortgekom het, want hy het baie vrouens gehad. 31 Wat sy byvrou betref wat in Sigem was, ook sy het vir hom ’n seun gebaar. Hy het hom toe die naam Abimeʹleg gegee. 32 Uiteindelik het Giʹdeon, die seun van Joas, op ’n goeie ouderdom gesterf en is hy in die graf van sy vader Joas in Ofra van die Abiësriete begrawe. 33 En onmiddellik nadat Giʹdeon gesterf het, het die kinders van Israel weer onsedelike gemeenskap met die Baäls begin hou, sodat hulle Baäl-Beritʹ hulle god gemaak het. 34 En die kinders van Israel het nie gedink aan Jehovah hulle God, wat hulle uit die hand van al hulle vyande rondom verlos het nie; 35 en hulle het nie liefderyke goedhartigheid bewys teenoor die huisgesin van Jerubʹbaäl, Giʹdeon, in ruil vir al die goedheid wat hy teenoor Israel bewys het nie.









^ (Rigt. 10:6-18) En die kinders van Israel het weer gedoen wat sleg was in die oë van Jehovah, en hulle het die Baäls en die Astoʹret-beelde en die gode van Sirië en die gode van Sidon en die gode van Moab en die gode van die kinders van Ammon en die gode van die Filistyne begin dien. So het hulle Jehovah verlaat en hom nie gedien nie. 7 Hierop het Jehovah se toorn teen Israel ontvlam, sodat hy hulle in die hand van die Filistyne en in die hand van die kinders van Ammon verkoop het. 8 Hulle het die kinders van Israel derhalwe in daardie jaar verpletter en hewig onderdruk—agtien jaar lank, al die kinders van Israel wat aan die kant van die Jordaan was in die land van die Amoriete, wat in Giʹlead was. 9 En die kinders van Ammon het deur die Jordaan getrek om selfs teen Juda en Benjamin en die huis van Eʹfraim te veg; en Israel was baie benoud. 10 En die kinders van Israel het tot Jehovah om hulp begin roep en gesê: “Ons het teen u gesondig, omdat ons ons God verlaat het en die Baäls dien.” 11 Toe het Jehovah vir die kinders van Israel gesê: “Was dit nie uit Egipte en van die Amoriete en van die kinders van Ammon en van die Filistyne 12 en die Sidoniërs en Aʹmalek en Miʹdian, toe hulle julle onderdruk het en julle tot my geroep het, dat ek julle uit hulle hand gered het nie? 13 Wat julle betref, julle het my versaak en ander gode begin dien. Daarom sal ek julle nie weer red nie. 14 Gaan roep om hulp tot die gode wat julle gekies het. Laat dié julle in die tyd van julle benoudheid red.” 15 Maar die kinders van Israel het vir Jehovah gesê: “Ons het gesondig. Doen u met ons volgens alles wat goed is in u oë. Verlos ons asseblief net vandag.” 16 En hulle het die vreemde gode uit hulle midde begin verwyder en Jehovah gedien, sodat sy siel ongeduldig geraak het weens die moeite van Israel. 17 Na verloop van tyd is die kinders van Ammon bymekaargeroep en het hulle in Giʹlead kamp opgeslaan. Daarom het die kinders van Israel bymekaargekom en in Mispa kamp opgeslaan. 18 En die manskappe en die vorste van Giʹlead het vir mekaar begin sê: “Wie is die man wat die leiding sal neem in die geveg teen die kinders van Ammon? Laat hy die hoof van al die inwoners van Giʹlead word.”



^ (Rigt. 11:1-40) En Jefta, die Gileadiet, het ’n sterk, dapper man geword, en hy was die seun van ’n prostituut, en Giʹlead was die vader van Jefta. 2 En Giʹlead se vrou het vir hom seuns bly baar. Toe die seuns van die vrou groot word, het hulle Jefta verdryf en vir hom gesê: “Jy mag geen erfdeel in die huisgesin van ons vader hê nie, want jy is die seun van ’n ander vrou.” 3 Daarop het Jefta weens sy broers gevlug en in die land Tob gaan woon. En leeglêers het hulle by Jefta bly skaar, en hulle het saam met hom uitgetrek. 4 En na ’n ruk het die kinders van Ammon teen Israel begin veg. 5 En toe die kinders van Ammon teen Israel veg, het die ouer manne van Giʹlead Jefta onmiddellik uit die land Tob gaan haal. 6 Toe het hulle vir Jefta gesê: “Kom dien tog as ons aanvoerder, en laat ons teen die kinders van Ammon veg.” 7 Maar Jefta het vir die ouer manne van Giʹlead gesê: “Was dit nie julle wat my gehaat het sodat julle my uit my vader se huis verdryf het nie? En waarom het julle nou na my toe gekom, noudat julle in benoudheid verkeer?” 8 Hierop het die ouer manne van Giʹlead vir Jefta gesê: “Daarom het ons nou na jou toe teruggekeer, en jy moet saam met ons gaan en teen die kinders van Ammon veg, en jy moet vir ons die hoof van al die inwoners van Giʹlead word.” 9 Toe het Jefta vir die ouer manne van Giʹlead gesê: “As julle my terugbring om teen die kinders van Ammon te veg en Jehovah hulle aan my oorlewer, dan sal ek julle hoof word!” 10 Daarop het die ouer manne van Giʹlead vir Jefta gesê: “Laat Jehovah die toehoorder tussen ons wees as ons nie volgens jou woord handel nie.” 11 Gevolglik het Jefta saam met die ouer manne van Giʹlead gegaan, en die volk het hom as hoof en aanvoerder oor hulle aangestel. En Jefta het al sy woorde voor Jehovah in Mispa gespreek. 12 Toe het Jefta boodskappers na die koning van die kinders van Ammon gestuur en gesê: “Wat het ek met u te doen, dat u teen my gekom het om in my land te veg?” 13 Toe het die koning van die kinders van Ammon vir die boodskappers van Jefta gesê: “Dit is omdat Israel my land geneem het toe hulle uit Egipte gekom het, van die Arnon af tot by die Jabbok en tot by die Jordaan. Gee dit dan nou in vrede terug.” 14 Maar Jefta het weer eens boodskappers na die koning van die kinders van Ammon gestuur 15 en vir hom gesê: “Só het Jefta gesê: ‘Israel het nie die land Moab en die land van die kinders van Ammon geneem nie. 16 Want toe hulle uit Egipte gekom het, het Israel deur die wildernis tot by die Rooi See getrek en by Kades gekom. 17 Toe het Israel boodskappers na die koning van Edom gestuur en gesê: “Laat my asseblief deur u land trek”, en die koning van Edom het nie geluister nie. En hulle het ook na die koning van Moab gestuur, en hy het nie ingestem nie. En Israel het in Kades gebly. 18 Toe hulle verder deur die wildernis trek, het hulle om die land Edom en die land Moab gegaan, sodat hulle in die rigting van die sonsopgang gegaan het wat die land Moab betref en in die streek van die Arnon kamp opgeslaan het; en hulle het nie binne die grens van Moab gekom nie, want die Arnon was die grens van Moab. 19 “‘Daarna het Israel boodskappers na Sihon, die koning van die Amoriete, die koning van Hesbon, gestuur, en Israel het vir hom gesê: “Laat ons asseblief deur u land na my plek trek.” 20 En Sihon het nie seker gevoel oor Israel se deurtog deur sy gebied nie, en Sihon het al sy manskappe versamel en in Jahas kamp opgeslaan en teen Israel geveg. 21 Hierop het Jehovah, die God van Israel, Sihon en sy hele volk in Israel se hand gegee, sodat hulle hulle verslaan het en Israel die hele land van die Amoriete, wat in daardie land gewoon het, in besit geneem het. 22 So het hulle die hele gebied van die Amoriete in besit geneem, van die Arnon af tot by die Jabbok en van die wildernis af tot by die Jordaan. 23 “‘En dit was dan Jehovah, die God van Israel, wat die Amoriete voor sy volk Israel uit verdryf het, uit hulle besitting, en wat u betref, u wil hulle uit hulle besitting verdryf. 24 Sal u nie elkeen uit sy besitting verdryf wat u god Kamos u uit sy besitting laat verdryf nie? En elkeen wat Jehovah ons God voor ons uit verdryf het, uit sy besitting, dié sal ons uit sy besitting verdryf. 25 En is u dan nou enigsins beter as Balak, die seun van Sippor, die koning van Moab? Het hy ooit met Israel getwis, of het hy ooit teen hulle geveg? 26 Waarom het julle terwyl Israel driehonderd jaar lank in Hesbon en sy afhanklike dorpe en in Aʹroër en sy afhanklike dorpe en in al die stede gewoon het wat langs die oewers van die Arnon lê, hulle dan nooit gedurende daardie tyd weggeruk nie? 27 Wat my betref, ek het nie teen u gesondig nie, maar u handel verkeerd met my deur teen my te veg. Laat Jehovah, die Regter, vandag tussen die kinders van Israel en die kinders van Ammon oordeel.’” 28 En die koning van die kinders van Ammon het nie geluister na die woorde van Jefta wat hy na hom gestuur het nie. 29 Jehovah se gees het toe op Jefta gekom, en hy het deur Giʹlead en Manasʹse getrek en het deur Mispe in Giʹlead getrek, en van Mispe in Giʹlead af het hy verder getrek na die kinders van Ammon. 30 Toe het Jefta ’n gelofte aan Jehovah gedoen en gesê: “As u vir seker die kinders van Ammon in my hand gee, 31 sal die een wat uitkom, wat my uit die deure van my huis tegemoetkom wanneer ek in vrede van die kinders van Ammon af terugkeer, ook aan Jehovah behoort, en ek sal daardie een as ’n brandoffer bring.” 32 Toe het Jefta verder getrek na die kinders van Ammon om teen hulle te veg, en Jehovah het hulle in sy hand gegee. 33 En hy het hulle die hele ent van Aʹroër af tot by Minnit—twintig stede—en tot by Aʹbel-Keraʹmim met ’n baie groot slagting verslaan. So is die kinders van Ammon voor die kinders van Israel onderwerp. 34 Uiteindelik het Jefta in Mispa by sy huis gekom, en kyk! daar kom sy dogter hom met tamboerynspel en gedans tegemoet! En sy was die énigste kind. Buiten haar het hy nie seun of dogter gehad nie. 35 En toe hy haar sien, het hy sy klere begin skeur en gesê: “Ag, my dogter! Jy het my inderdaad neergedruk, en jy het die een geword wat ek in die ongeluk gestort het. En ek—ek het my mond teenoor Jehovah oopgemaak, en ek kan nie omdraai nie.” 36 Maar sy het vir hom gesê: “My vader, as u u mond teenoor Jehovah oopgemaak het, moet u met my doen volgens wat uit u mond uitgegaan het, aangesien Jehovah vir u wraak op u vyande, die kinders van Ammon, uitgeoefen het.” 37 En sy het verder vir haar vader gesê: “Laat dít met my gedoen word: Laat my twee maande lank alleen, en laat my gaan, en ek sal afdaal na die berge, en laat my my maagdelikheid beween, ek en my metgesellinne.” 38 Hierop het hy gesê: “Gaan!” En hy het haar vir twee maande weggestuur; en sy het gegaan, sy saam met haar metgesellinne, en haar maagdelikheid op die berge beween. 39 En na verloop van twee maande het sy na haar vader toe teruggekeer, waarna hy sy gelofte nagekom het wat hy ten opsigte van haar gedoen het. Wat haar betref, sy het nooit met ’n man gemeenskap gehad nie. En dít het ’n voorskrif in Israel geword: 40 Van jaar tot jaar het die dogters van Israel gegaan om die dogter van Jefta, die Gileadiet, vier dae in die jaar lof toe te swaai.









^ (Rigt. 13:1-16:31) En die kinders van Israel het weer gedoen wat sleg was in Jehovah se oë, sodat Jehovah hulle veertig jaar lank in die hand van die Filistyne gegee het. 2 Intussen was daar ’n sekere man uit Sora uit die familie van die Daniete, en sy naam was Manoʹag. En sy vrou was onvrugbaar en het geen kind gebaar nie. 3 Na verloop van tyd het Jehovah se engel aan die vrou verskyn en vir haar gesê: “Kyk, jy is onvrugbaar en het geen kind gebaar nie. En jy sal beslis swanger word en aan ’n seun geboorte gee. 4 En let dan nou asseblief op jouself en moenie wyn of sterk drank drink nie en moenie iets onreins eet nie. 5 Want kyk! jy sal swanger wees, en jy sal beslis aan ’n seun geboorte gee, en geen skeermes mag op sy kop kom nie, want die kind sal ’n Nasireʹër van God word vandat hy die moederskoot verlaat; en hy sal die leiding neem om Israel uit die hand van die Filistyne te red.” 6 Toe het die vrou gegaan en vir haar man gesê: “’n Man van die ware God het na my toe gekom, en sy voorkoms was soos die voorkoms van die engel van die ware God, baie vreesinboesemend. En ek het hom nie gevra presies waar hy vandaan kom nie, en hy het my ook nie gesê wat sy naam is nie. 7 Maar hy het vir my gesê: ‘Kyk! Jy sal swanger wees, en jy sal beslis aan ’n seun geboorte gee. En moet dan nou nie wyn of sterk drank drink nie, en moenie iets onreins eet nie, want die kind sal ’n Nasireʹër van God word vandat hy die moederskoot verlaat tot die dag van sy dood.’” 8 En Manoʹag het Jehovah dringend begin versoek en gesê: “Verskoon my, Jehovah. Laat die man van die ware God wat u so pas gestuur het, asseblief weer na ons toe kom en ons onderrig oor wat ons behoort te doen met die kind wat gebore sal word.” 9 Toe het die ware God na die stem van Manoʹag geluister, en die engel van die ware God het weer na die vrou toe gekom terwyl sy in die veld gesit het, en haar man Manoʹag was nie by haar nie. 10 Onmiddellik het die vrou haar gehaas en gehardloop en haar man vertel en vir hom gesê: “Kyk! Die man wat die ander dag na my toe gekom het, het aan my verskyn.” 11 Daarop het Manoʹag opgestaan en saam met sy vrou gegaan en by die man gekom en vir hom gesê: “Is u die man wat met die vrou gepraat het?” waarop hy gesê het: “Ja.” 12 Toe het Manoʹag gesê: “Laat u woorde dan nou bewaarheid word. Wat sal die kind se lewenswyse en sy werk wees?” 13 En Jehovah se engel het vir Manoʹag gesê: “Van alles wat ek vir die vrou genoem het, moet sy haar onthou. 14 Sy mag hoegenaamd niks eet wat van die wingerdstok afkomstig is nie, en moet haar geen wyn of sterk drank laat drink nie, en moet haar niks onreins, van watter aard ook al, laat eet nie. Laat sy alles onderhou wat ek haar beveel het.” 15 Manoʹag het toe vir Jehovah se engel gesê: “Laat ons u asseblief hier hou en ’n boklam voor u berei.” 16 Maar Jehovah se engel het vir Manoʹag gesê: “As jy my hier hou, sal ek nie van jou brood eet nie; maar as jy ’n brandoffer aan Jehovah wil bring, kan jy dit offer.” Want Manoʹag het nie geweet dat dit Jehovah se engel was nie. 17 Toe het Manoʹag vir Jehovah se engel gesê: “Wat is u naam, sodat ons u beslis eer kan bewys wanneer u woord bewaarheid word?” 18 Jehovah se engel het egter vir hom gesê: “Presies waarom sou jy na my naam vra, terwyl dit ’n wonderlike naam is?” 19 En Manoʹag het die boklam en die graanoffer geneem en dit op die rots aan Jehovah geoffer. En Hy het iets op ’n wonderbare wyse gedoen terwyl Manoʹag en sy vrou toegekyk het. 20 Toe die vlam van die altaar af na die hemel opstyg, het Jehovah se engel in die vlam van die altaar opgevaar terwyl Manoʹag en sy vrou toegekyk het. Dadelik het hulle op hulle gesig op die aarde geval. 21 En Jehovah se engel het nie weer aan Manoʹag en sy vrou verskyn nie. Toe het Manoʹag geweet dat dit Jehovah se engel was. 22 Gevolglik het Manoʹag vir sy vrou gesê: “Ons sal sekerlik sterf, want ons het God gesien.” 23 Maar sy vrou het vir hom gesê: “As dit Jehovah behaag het net om ons dood te maak, sou hy nie ’n brandoffer en graanoffer uit ons hand aangeneem het nie, en hy sou ons nie al hierdie dinge getoon het nie, en hy sou ons nie nou so iets laat hoor het nie.” 24 Later het die vrou aan ’n seun geboorte gegee en hom Simson genoem; en die seun het groter geword, en Jehovah het hom bly seën. 25 Na verloop van tyd het Jehovah se gees hom in Maʹhane-Dan tussen Sora en Estaʹol begin aandryf. 
14 Toe het Simson na Timna afgegaan en in Timna ’n vrou uit die dogters van die Filistyne gesien. 2 En hy het opgegaan en vir sy vader en sy moeder vertel en gesê: “Ek het in Timna ’n vrou uit die dogters van die Filistyne gesien, en neem haar dan nou vir my as vrou.” 3 Maar sy vader en sy moeder het vir hom gesê: “Is daar nie onder die dogters van jou broers en onder my hele volk ’n vrou nie, sodat jy uit die onbesnede Filistyne ’n vrou gaan neem?” Nogtans het Simson vir sy vader gesê: “Neem háár vir my, want sy is net reg in my oë.” 4 Wat sy vader en sy moeder betref, hulle het nie geweet dat dit van Jehovah kom nie, dat hy ’n geleentheid teen die Filistyne soek, aangesien die Filistyne in dié tyd oor Israel geheers het. 5 Daarop het Simson saam met sy vader en sy moeder na Timna afgegaan. Toe hy by die wingerde van Timna kom, kyk! toe het ’n jong maanhaarleeu brullend op hom afgekom. 6 Toe het Jehovah se gees oor hom werksaam geword, sodat hy dit in twee geskeur het, soos iemand ’n jong bokram in twee skeur, en daar was hoegenaamd niks in sy hand nie. En hy het nie vir sy vader of sy moeder vertel wat hy gedoen het nie. 7 En hy het verder afgegaan en met die vrou begin praat; en sy was steeds reg in Simson se oë. 8 En na ’n ruk het hy teruggegaan om haar huis toe te neem. Intussen het hy uitgedraai om na die karkas van die leeu te kyk, en daar was ’n swerm bye in die leeu se dooie liggaam, en heuning. 9 Toe het hy dit in sy palms uitgeskraap en verder geloop en so in die loop geëet. Toe hy weer by sy vader en sy moeder aansluit, het hy dadelik vir hulle daarvan gegee, en hulle het begin eet. En hy het hulle nie vertel dat hy die heuning uit die dooie liggaam van die leeu geskraap het nie. 10 En sy vader het verder afgegaan na die vrou toe, en Simson het ’n feesmaal daar gehou; want so het die jong manne gewoonlik gedoen. 11 En toe hulle hom sien, het hulle onmiddellik dertig strooijonkers geneem, sodat hulle by hom sou bly. 12 Toe het Simson vir hulle gesê: “Laat my asseblief vir julle ’n raaisel gee. As julle dit vir seker gedurende die sewe dae van die feesmaal aan my bekend maak en julle dit oplos, dan sal ek vir julle dertig onderkledingstukke en dertig stelle klere moet gee. 13 Maar as julle dit nie aan my bekend kan maak nie, dan moet julle vir my dertig onderkledingstukke en dertig stelle klere gee.” Hierop het hulle vir hom gesê: “Gee jou raaisel, en laat ons dit hoor.” 14 Toe het hy vir hulle gesê: “Uit die eter het iets te ete voortgekom, En uit die sterke het iets soets voortgekom.” En drie dae lank kon hulle die raaisel nie bekend maak nie. 15 En op die vierde dag het hulle vir Simson se vrou begin sê: “Mislei jou man dat hy die raaisel aan ons bekend kan maak. Anders sal ons jou en die huis van jou vader met vuur verbrand. Het julle ons hierheen genooi om ons besittings te neem?” 16 Gevolglik het Simson se vrou by hom begin huil en gesê: “Jy haat my net, ja, en jy het my nie lief nie. Jy het vir die kinders van my volk ’n raaisel gegee, maar aan my het jy dit nie bekend gemaak nie.” Hierop het hy vir haar gesê: “Ek het dit nie eens aan my vader en my moeder bekend gemaak nie, en moet ek dit aan jou bekend maak?” 17 Maar sy het die sewe dae dat die feesmaal vir hulle geduur het, voortdurend by hom gehuil, en op die sewende dag het hy dit uiteindelik aan haar bekend gemaak, omdat sy druk op hom uitgeoefen het. Toe het sy die raaisel aan die kinders van haar volk bekend gemaak. 18 Daarop het die manne van die stad op die sewende dag, nog voordat hy in die binnekamer kon ingaan, vir hom gesê: “Wat is soeter as heuning, En wat is sterker as ’n leeu?” En hy het vir hulle gesê: “As julle nie met my verskalf geploeg het nie, Sou julle my raaisel nie opgelos het nie.” 19 En Jehovah se gees het oor hom werksaam geword, sodat hy na Asʹkelon afgegaan en dertig van hulle manne doodgemaak het en geneem het wat hy van hulle afgestroop het en die stelle klere gegee het aan dié wat die raaisel bekend gemaak het. En sy toorn het bly brand, en hy het na sy vader se huis opgegaan. 20 En een van sy strooijonkers wat hom geselskap gehou het, het Simson se vrou gekry. 
15 En na ’n ruk, in die dae van die koringoes, het Simson sy vrou met ’n boklam besoek. Toe het hy gesê: “Ek sal na my vrou in die binnekamer ingaan.” En haar vader het hom nie toegelaat om in te gaan nie. 2 Maar haar vader het gesê: “Ek het in werklikheid by myself gesê: ‘Jy sal haar ongetwyfeld haat.’ Ek het haar derhalwe aan jou strooijonker gegee. Is haar jonger suster nie beter as sy nie? Laat sy asseblief joune word in die plek van die ander een.” 3 Simson het egter vir hulle gesê: “Hierdie keer sal ek vry van skuld teenoor die Filistyne wees as ek tot hulle nadeel met hulle handel.” 4 En Simson het weggegaan en driehonderd jakkalse gevang en fakkels geneem en stert aan stert gedraai en een fakkel tussen twee sterte gesit, reg in die middel. 5 Daarop het hy die fakkels aan die brand gesteek en hulle in die Filistyne se landerye met ongesnyde graan ingestuur. So het hy alles van gerf tot ongesnyde graan en die wingerde en die olyfboorde aan die brand gesteek. 6 En die Filistyne het begin sê: “Wie het dit gedoen?” Toe het hulle gesê: “Simson, die skoonseun van die Timniet, omdat hy sy vrou geneem en haar toe aan sy strooijonker gegee het.” Daarop het die Filistyne opgetrek en haar en haar vader met vuur verbrand. 7 Toe het Simson vir hulle gesê: “As julle só maak, is daar vir my geen ander uitweg as om my op julle te wreek nie, en daarna sal ek ophou.” 8 En hy het hulle doodgemaak en met ’n groot slagting bene op dye gehoop, waarna hy afgegaan en in ’n kloof van die Etamrots begin woon het. 9 Later het die Filistyne opgetrek en in Juda kamp opgeslaan en in Legi rondgetrek. 10 Toe het die manne van Juda gesê: “Waarom het julle teen ons opgetrek?” waarop hulle gesê het: “Ons het opgetrek om Simson vas te bind, om aan hom te doen net soos hy aan ons gedoen het.” 11 Daarom het drieduisend man van Juda na die kloof van die Etamrots afgegaan en vir Simson gesê: “Weet jy nie dat die Filistyne oor ons heers nie? Wat beteken dít wat jy ons aangedoen het dan?” Toe het hy vir hulle gesê: “Net soos hulle aan my gedoen het, so het ek aan hulle gedoen.” 12 Maar hulle het vir hom gesê: “Ons het afgekom om jou vas te bind, om jou in die hand van die Filistyne te gee.” Daarop het Simson vir hulle gesê: “Sweer vir my dat julle my nie sal aanval nie.” 13 En hulle het vir hom gesê: “Nee, maar ons sal jou net vasbind, en ons sal jou in hulle hand gee; maar ons sal jou geensins doodmaak nie.” Daarop het hulle hom met twee nuwe toue gebind en hom uit die rots opgebring. 14 Wat hom betref, hy het tot by Legi gekom, en wat die Filistyne betref, hulle het uitgelate geskreeu toe hulle hom tegemoetkom. En Jehovah se gees het oor hom werksaam geword, en die toue wat aan sy arms was, het soos linnedrade geword wat met vuur verskroei is, sodat sy boeie van sy hande afgesmelt het. 15 Hy het toe ’n vogtige eselskakebeen gevind en sy hand uitgesteek en dit geneem en duisend man daarmee doodgeslaan. 16 Toe het Simson gesê: “Met ’n eselskakebeen—een hoop, twee hope! Met ’n eselskakebeen het ek duisend man doodgeslaan.” 17 En toe hy klaar gepraat het, het hy onmiddellik die kakebeen uit sy hand gegooi en dié plek Ramat-Legi genoem. 18 Toe het hy baie dors geword, en hy het Jehovah begin aanroep en gesê: “U het hierdie groot redding in die hand van u kneg gegee, en sal ek nou van dors sterf en moet ek in die hand van die onbesnedenes val?” 19 Daarop het God ’n vyselvormige holte wat in Legi was, oopgekloof, en daar het water begin uitkom, en hy het gedrink, waarna sy gees teruggekeer en hy herlewe het. Daarom het hy dit En-Hakkoʹre genoem, wat tot vandag toe in Legi is. 20 En hy het Israel in die dae van die Filistyne twintig jaar lank gerig. 
16 Eenkeer het Simson na Gasa gegaan en ’n prostituut daar gesien en na haar toe gegaan. 2 En daar is aan die Gasiete berig gebring en gesê: “Simson het hier ingekom.” Toe het hulle hom omsingel en hom die hele nag lank in die stadspoort voorgelê. En hulle het hulle die hele nag stil gehou en gesê: “Sodra die oggend lig word, sal ons hom ook doodmaak.” 3 Simson het egter tot middernag bly lê en toe om middernag opgestaan en die deure van die stadspoort en die twee syposte gegryp en hulle saam met die grendel uitgeruk en hulle op sy skouers gesit en hulle opgedra na die top van die berg wat teenoor Hebron lê. 4 En daarna het hy ’n vrou in die Sorekstroomvallei liefgekry, en haar naam was Deliʹla. 5 En die spilvorste van die Filistyne het na haar toe opgekom en vir haar gesê: “Mislei hom en sien waarin sy groot krag lê en waarmee ons die oorhand oor hom kan kry en waarmee ons hom moet vasbind sodat ons hom kan oormeester; en elkeen van ons sal jou duisend-eenhonderd silwerstukke gee.” 6 Later het Deliʹla vir Simson gesê: “Vertel my tog asseblief: Waarin lê jou groot krag en waarmee kan jy vasgebind word sodat iemand jou kan oormeester?” 7 Toe het Simson vir haar gesê: “As hulle my vasbind met sewe senings wat nog vogtig is, wat nie uitgedroog is nie, sal ek ook swak en soos ’n gewone mens word.” 8 Daarop het die spilvorste van die Filistyne vir haar sewe senings gebring wat nog vogtig was, wat nie uitgedroog is nie. Later het sy hom daarmee vasgebind. 9 En die hinderlaag het in haar binnekamer gesit, en sy het vir hom begin sê: “Die Filistyne is op jou, Simson!” Daarop het hy die senings in twee gebreek, soos ’n gedraaide vlasveseldraad in twee breek wanneer dit vuur ruik. En sy krag het nie bekend geword nie. 10 Daarna het Deliʹla vir Simson gesê: “Kyk! Jy het my vir die gek gehou sodat jy vir my leuens kon vertel. Sê nou asseblief vir my waarmee jy vasgebind kan word.” 11 Toe het hy vir haar gesê: “As hulle my styf vasbind met nuwe toue waarmee geen werk gedoen is nie, sal ek ook swak en soos ’n gewone mens word.” 12 Daarop het Deliʹla nuwe toue geneem en hom daarmee vasgebind en vir hom gesê: “Die Filistyne is op jou, Simson!” Die hele tyd het die hinderlaag in die binnekamer gesit. Toe het hy dit soos ’n draadjie van sy arms af in twee gebreek. 13 Daarna het Deliʹla vir Simson gesê: “Tot nou toe het jy my vir die gek gehou sodat jy vir my leuens kon vertel. Sê tog vir my waarmee jy vasgebind kan word.” Daarop het hy vir haar gesê: “As jy die sewe vlegsels van my kop met die skeringdraad saamweef.” 14 Toe het sy hulle met die pen vasgedruk, waarna sy vir hom gesê het: “Die Filistyne is op jou, Simson!” En hy het uit sy slaap wakker geword en die weefpen en die skeringdraad uitgeruk. 15 Toe het sy vir hom gesê: “Hoe durf jy sê: ‘Ek het jou lief’, terwyl jou hart nie met my is nie? Jy het my nou al drie keer vir die gek gehou en nie vir my gesê waarin jou groot krag lê nie.” 16 En omdat sy die hele tyd met haar woorde druk op hom uitgeoefen het en by hom bly aandring het, het sy siel tot die dood toe ongeduldig geraak. 17 Uiteindelik het hy sy hele hart aan haar blootgelê en vir haar gesê: “’n Skeermes het nog nooit op my kop gekom nie, omdat ek van my moeder se skoot af ’n Nasireʹër van God is. As ek geskeer sou word, sou my krag ook beslis van my wyk, en ek sou inderdaad swak en soos alle ander mense word.” 18 Toe Deliʹla sien dat hy sy hele hart aan haar blootgelê het, het sy onmiddellik gestuur en die Filistynse spilvorste laat roep en gesê: “Kom hierdie keer op, want hy het sy hele hart aan my blootgelê.” En die Filistynse spilvorste het na haar toe opgekom sodat hulle die geld in hulle hand kon bring. 19 En sy het hom op haar knieë aan die slaap gemaak. Toe het sy die man geroep en hom die sewe vlegsels van sy kop laat afskeer, waarna sy hom begin oormeester het, en sy krag het van hom bly wyk. 20 En sy het gesê: “Die Filistyne is op jou, Simson!” Daarop het hy uit sy slaap wakker geword en gesê: “Ek sal soos die ander kere uitgaan en my losskud.” En hy het nie geweet dat Jehovah van hom gewyk het nie. 21 Toe het die Filistyne hom gegryp en sy oë uitgesteek en hom na Gasa afgebring en hom met twee koperboeie gebind; en hy het ’n maler in die gevangenis geword. 22 Intussen het die hare van sy kop welig begin groei net nadat hy geskeer was. 23 Wat die Filistynse spilvorste betref, hulle het bymekaargekom om ’n groot offerande aan hulle god Dagon te bring en om vrolik te wees, en hulle het bly sê: “Ons god het ons vyand Simson in ons hand gegee!” 24 Toe die volk hom sien, het hulle dadelik hulle god begin loof, “want”, het hulle gesê, “ons god het ons vyand en die verwoester van ons land en die een wat ons gesneuweldes vermenigvuldig het, in ons hand gegee”. 25 En omdat hulle hart vrolik was, het hulle begin sê: “Roep Simson sodat hy aan ons vermaak kan verskaf.” Toe het hulle Simson uit die gevangenis geroep sodat hy hulle kon vermaak; en hulle het hom tussen die pilare laat staan. 26 Toe het Simson vir die seun gesê wat hom aan die hand gehou het: “Laat my tog toe om aan die pilare te voel waarop die huis stewig gegrondves is en laat my daarteen leun.” 27 (Terloops, die huis was vol manne en vroue, en al die Filistynse spilvorste was daar; en op die dak was daar ongeveer drieduisend manne en vroue wat toegekyk het terwyl Simson vermaak verskaf het.) 28 Simson het Jehovah toe aangeroep en gesê: “Soewereine Heer Jehovah, dink asseblief aan my en versterk my asseblief net hierdie een keer, o ware God, en laat ek my op die Filistyne wreek met wraak oor een van my twee oë.” 29 Daarop het Simson teen die twee middelste pilare waarop die huis stewig gegrondves was, geleun en hulle vasgegryp, een met sy regter- en die ander met sy linkerhand. 30 En Simson het gesê: “Laat my siel saam met die Filistyne sterf.” Toe het hy hom met krag gebuig, en die huis het geval op die spilvorste en op al die mense wat daarin was, sodat die dooies wat hy by sy eie dood doodgemaak het, meer was as dié wat hy gedurende sy lewe doodgemaak het. 31 Later het sy broers en die hele huisgesin van sy vader afgekom en hom opgetel en hom geneem en hom tussen Sora en Estaʹol in die graf van sy vader Manoʹag begrawe. Hy het Israel twintig jaar lank gerig.









^ (1 Sam. 1:1-28) En daar was ’n sekere man van Ramataʹim-Soʹfim van die bergstreek van Eʹfraim, en sy naam was Elʹkana, die seun van Jeroʹham, die seun van Eliʹhu, die seun van Tohu, die seun van Suf, ’n Efraimiet. 2 En hy het twee vrouens gehad; die naam van die een was Hanna, en die naam van die ander was Peninʹna. En Peninʹna het kinders gehad, maar Hanna het geen kinders gehad nie. 3 En dié man het van jaar tot jaar uit sy stad opgegaan om hom voor Jehovah van die leërs neer te werp en om aan hom offerandes te bring in Silo. En dit is waar die twee seuns van Eli, Hofni en Piʹnehas, priesters vir Jehovah was. 4 En op ’n dag het Elʹkana ’n offerande gebring, en hy het dele aan sy vrou Peninʹna en aan al haar seuns en haar dogters gegee; 5 maar aan Hanna het hy een deel gegee. Dit was nietemin Hanna wat hy liefgehad het, en Jehovah het haar moederskoot toegesluit. 6 En haar mededingster het haar ook erg getart om haar ontsteld te laat voel omdat Jehovah haar moederskoot toegesluit het. 7 En so het sy jaar na jaar gedoen, elke keer as sy na die huis van Jehovah opgegaan het. So het sy haar getart, sodat sy gehuil het en nie geëet het nie. 8 En haar man Elʹkana het vir haar gesê: “Hanna, waarom huil jy, en waarom eet jy nie, en waarom is jou hart bedroef? Is ek nie vir jou beter as tien seuns nie?” 9 Toe het Hanna opgestaan nadat hulle in Silo geëet en nadat hulle gedrink het, terwyl die priester Eli op die stoel by die deurpos van die tempel van Jehovah gesit het. 10 En sy was bitter van siel, en sy het tot Jehovah begin bid en baie gehuil. 11 En sy het ’n gelofte gedoen en gesê: “O Jehovah van die leërs, as u vir seker die ellende van u slavin sal aansien en aan my sal dink, en u u slavin nie sal vergeet nie en aan u slavin ’n manlike nakomeling sal gee, sal ek hom aan Jehovah gee al die dae van sy lewe, en geen skeermes sal op sy kop kom nie.” 12 En terwyl sy lank voor Jehovah gebid het, het Eli haar mond dopgehou. 13 Hanna het in haar hart gepraat; net haar lippe het gebewe, en haar stem is nie gehoor nie. Maar Eli het gedink dat sy dronk is. 14 Daarom het Eli vir haar gesê: “Hoe lank sal jy jou soos ’n dronk mens gedra? Sit jou wyn van jou af weg.” 15 Hierop het Hanna geantwoord en gesê: “Nee, my heer! Ek is ’n vrou beswaard in gees; en ek het nie wyn en sterk drank gedrink nie, maar ek stort my siel voor Jehovah uit. 16 Moenie u slavin met ’n deugniet gelykstel nie, want uit die oorvloed van my besorgdheid en my kommer het ek tot nou toe gepraat.” 17 Toe het Eli geantwoord en gesê: “Gaan in vrede, en mag die God van Israel jou versoek toestaan wat jy van hom gevra het.” 18 Hierop het sy gesê: “Laat u diensmeisie guns in u oë vind.” En die vrou het weggegaan en geëet, en haar gesig het nie meer besorgdheid oor haar situasie getoon nie. 19 Toe het hulle die oggend vroeg opgestaan en hulle voor Jehovah neergewerp, waarna hulle teruggekeer en in hulle huis in Rama gekom het. Elʹkana het toe met sy vrou Hanna gemeenskap gehad, en Jehovah het aan haar begin dink. 20 En Hanna het na verloop van ’n jaar swanger geword en aan ’n seun geboorte gegee en hom Samuel genoem, want, het sy gesê, “van Jehovah het ek hom gevra”. 21 Na verloop van tyd het die man Elʹkana saam met sy hele huisgesin opgegaan om die jaarlikse offerande en sy gelofteoffer aan Jehovah te bring. 22 Wat Hanna betref, sy het nie opgegaan nie, want sy het vir haar man gesê: “Sodra die seun gespeen is, sal ek hom bring, en hy sal voor Jehovah verskyn en tot onbepaalde tyd daar woon.” 23 Hierop het haar man Elʹkana vir haar gesê: “Doen wat goed is in jou oë. Bly by die huis totdat jy hom speen. Mag Jehovah net sy woord uitvoer.” Toe het die vrou by die huis gebly en haar seun gesoog totdat sy hom gespeen het. 24 En net nadat sy hom gespeen het, het sy hom saam met haar geneem, tesame met ’n drie jaar oue bul en een efa meel en ’n groot kruik wyn, en sy het in die huis van Jehovah in Silo ingegaan. En die seun was by haar. 25 Toe het hulle die bul geslag en die seun na Eli toe gebring. 26 Daarop het sy gesê: “Verskoon my, my heer! So waar as u siel lewe, my heer, ek is die vrou wat by u in hierdie plek gestaan het om tot Jehovah te bid. 27 Met betrekking tot hierdie seun het ek gebid dat Jehovah my versoek moet toestaan wat ek van hom gevra het. 28 En op my beurt het ek hom aan Jehovah geleen. Al die dae dat hy bestaan, is hy een wat gevra is vir Jehovah.” En hy het hom daar voor Jehovah neergebuig.



^ (1 Sam. 2:11-36) Toe het Elʹkana na Rama, na sy huis, gegaan; en wat die seun betref, hy het Jehovah voor die priester Eli begin dien. 12 En die seuns van Eli was deugniete; hulle het Jehovah nie erken nie. 13 Wat die reg betref wat die priesters toekom van die volk af, wanneer iemand ’n offerande gebring het, het ’n dienaar van die priester met die drietandvurk in sy hand gekom, wanneer die vleis net aan die kook was, 14 en daarmee gesteek in die kom of die kookpot met twee handvatsels of die kookketel of die kookpot met een handvatsel. Alles wat die vurk na bo gebring het, het die priester vir hom geneem. So het hulle in Silo gedoen met al die Israeliete wat daarheen gekom het. 15 En nog voordat hulle die vet kon laat rook, het ’n dienaar van die priester gekom en vir die man wat die offerande bring, gesê: “Gee tog vleis om vir die priester te braai sodat hy nie gekookte nie, maar rou vleis van jou sal ontvang.” 16 Wanneer die man vir hom gesê het: “Hulle moet beslis eers die vet laat rook. Neem dán vir jou wat jou siel ook al begeer”, het hy gesê: “Nee, maar jy moet dit nou gee; en so nie, sal ek dit met geweld moet neem!” 17 En die sonde van die dienaars was baie groot voor Jehovah; want die manne het die offer van Jehovah met minagting bejeën. 18 En Samuel het as ’n seun voor Jehovah gedien, omgord met ’n linne-efod. 19 Ook het sy moeder vir hom ’n moulose oorkleedjie gemaak, en sy het dit van jaar tot jaar vir hom gebring wanneer sy saam met haar man opgekom het om die jaarlikse offerande te bring. 20 En Eli het Elʹkana en sy vrou geseën en gesê: “Mag Jehovah uit hierdie vrou vir jou ’n nakomeling beskik in die plek van wat geleen is, wat aan Jehovah geleen is.” En hulle het na hulle plek gegaan. 21 Toe het Jehovah sy aandag op Hanna gerig, sodat sy swanger geword en aan drie seuns en twee dogters geboorte gegee het. En die seun Samuel het grootgeword by Jehovah. 22 En Eli was baie oud, en hy het gehoor van alles wat sy seuns aan die hele Israel bly doen het en hoe hulle by die vroue gaan lê het wat by die ingang van die tent van samekoms gedien het. 23 En hy het dan vir hulle gesê: “Waarom hou julle aan om hierdie dinge te doen? Want die dinge wat ek van die hele volk omtrent julle hoor, is sleg. 24 Nee, my seuns, want die berig wat ek hoor, wat die volk van Jehovah laat rondgaan, is nie goed nie. 25 As ’n mens teen ’n mens sondig, sal God vir hom as skeidsregter optree; maar as ’n mens teen Jehovah sondig, wie is daar dan om vir hom te bid?” Maar hulle het nie na die stem van hulle vader geluister nie, want dit het Jehovah toe behaag om hulle dood te maak. 26 Die hele tyd het die seun Samuel groter en meer geliefd geword vanuit Jehovah se standpunt sowel as vanuit dié van mense. 27 En ’n man van God het na Eli toe gekom en vir hom gesê: “Só het Jehovah gesê: ‘Het ek my nie inderdaad aan die huis van jou voorvader geopenbaar terwyl hulle in Egipte slawe van die huis van Farao was nie? 28 En hy is uit al die stamme van Israel vir my uitgekies, om as priester te dien en op my altaar te klim om offerrook te laat opgaan, om ’n efod voor my te dra, sodat ek aan die huis van jou voorvader al die vuuroffers van die kinders van Israel kon gee. 29 Waarom bly julle skop na my offerande en na my offergawe wat ek in my woonplek beveel het en bly jy jou seuns meer as my eer deur julle vet te voer met die beste van elke offergawe van my volk Israel? 30 “‘Daarom is die woord van Jehovah, die God van Israel: “Ek het inderdaad gesê: Wat jou huis en die huis van jou voorvader betref, hulle sal tot onbepaalde tyd voor my wandel.” Maar nou is die woord van Jehovah: “Dit is vir my ondenkbaar, want dié wat my eer, sal ek eer, en dié wat my verag, sal onbeduidend wees.” 31 Kyk! Daar kom dae dat ek beslis jou arm en die arm van die huis van jou voorvader sal afkap, sodat daar nie ’n ou man in jou huis sal wees nie. 32 En jy sal ’n teenstander in my woonplek aanskou te midde van al die goeie wat aan Israel gedoen word; en nooit sal daar ’n ou man in jou huis wees nie. 33 En tog is daar van jou ’n man wat ek nie van my altaar af sal uitroei nie, ten einde jou oë te laat ingee en jou siel te laat wegkwyn; maar die meeste van jou huis sal almal deur die swaard van mense sterf. 34 En dít is vir jou die teken wat oor jou twee seuns, Hofni en Piʹnehas, sal kom: Op een dag sal hulle al twee sterf. 35 En ek sal beslis vir my ’n getroue priester verwek. Hy sal handel in ooreenstemming met wat in my hart en in my siel is; en ek sal beslis vir hom ’n bestendige huis bou, en hy sal beslis altyd voor my gesalfde wandel. 36 En almal wat in jou huis oorbly, sal hulle voor hom kom neerbuig vir die betaling van geld en ’n ronde brood en sal beslis sê: “Verbind my asseblief aan een van die priesterampte sodat ek ’n stukkie brood kan eet.”’”












^ (1 Sam. 9:1-11:15) En daar was ’n man van Benjamin, en sy naam was Kis, die seun van Abiʹël, die seun van Seror, die seun van Begoʹrat, die seun van Afiʹag, ’n Benjaminiet, ’n baie ryk man. 2 En hy het ’n seun gehad met die naam Saul, jonk en aantreklik, en geen man onder die kinders van Israel was aantrekliker as hy nie; van sy skouers af boontoe was hy langer as die hele volk. 3 En die eselinne van Kis, die vader van Saul, het weggeraak. Daarom het Kis vir sy seun Saul gesê: “Neem asseblief een van die dienaars saam met jou en staan op, gaan soek die eselinne.” 4 En hy het deur die bergstreek van Eʹfraim gegaan en het deur die land Saliʹsa verder gegaan, en hulle het hulle nie gevind nie. En hulle het deur die land Saʹälim verder gegaan, maar hulle was nie daar nie. En hy het deur die land van die Benjaminiete verder gegaan, en hulle het hulle nie gevind nie. 5 Hulle het in die land Suf gekom; en Saul het vir sy dienaar wat by hom was, gesê: “Kom tog, en laat ons terugkeer, sodat my vader nie miskien ophou om hom oor die eselinne te bekommer en oor ons besorg raak nie.” 6 Maar hy het vir hom gesê: “Kyk asseblief! Daar is ’n man van God in hierdie stad, en die man word hooggeag. Alles wat hy sê, word vir seker bewaarheid. Laat ons nou daarheen gaan. Miskien kan hy vir ons sê watter weg ons moet gaan.” 7 Hierop het Saul vir sy dienaar gesê: “En as ons sou gaan, wat sal ons vir die man bring? Want die brood het uit ons houers verdwyn, en daar is niks om as ’n geskenk vir die man van die ware God te bring nie. Wat het ons by ons?” 8 Toe het die dienaar Saul weer eens geantwoord en gesê: “Kyk! Daar is ’n kwart sikkel silwer in my hand, en ek sal dit aan die man van die ware God moet gee, en hy sal vir ons moet sê watter weg ons moet gaan.” 9 (In vroeër tye in Israel sou ’n man só gepraat het wanneer hy God gaan soek: “KOM, en laat ons na die siener toe gaan.” Want die profeet van vandag is in vroeër tye gewoonlik ’n siener genoem.) 10 Toe het Saul vir sy dienaar gesê: “Jou woord is goed. Kom tog, laat ons gaan.” En hulle het na die stad gegaan waar die man van die ware God was. 11 Terwyl hulle die opdraand na die stad opgegaan het, het hulle meisies gevind wat uitgaan om water te skep. En hulle het vir hulle gesê: “Is die siener in hierdie plek?” 12 Toe het hulle hulle geantwoord en gesê: “Hy is. Kyk! Hy is voor jou. Haas jou nou, want hy het vandag na die stad gekom, omdat daar vandag ’n offerande vir die volk op die hoogte is. 13 Sodra julle in die stad inkom, sal julle hom vind net voordat hy na die hoogte opgaan om te eet; want die volk mag nie eet voordat hy kom nie, want hy seën die offerande. Eers daarna kan die genooides eet. En GAAN dan nou op, want hom—juis nou sal julle hom vind.” 14 Daarop het hulle na die stad opgegaan. Toe hulle binne-in die stad kom, kyk, toe het Samuel uitgekom, hulle tegemoet, om na die hoogte op te gaan. 15 Wat Jehovah betref, hy het die dag voordat Saul gekom het, die oor van Samuel geopen en gesê: 16 “Môre omstreeks hierdie tyd sal ek ’n man uit die land van Benjamin na jou toe stuur, en jy moet hom as leier oor my volk Israel salf; en hy sal my volk uit die hand van die Filistyne red, want ek het die ellende van my volk gesien, omdat hulle geroep tot my gekom het.” 17 En Samuel het Saul gesien, en wat Jehovah betref, hy het hom geantwoord: “Hier is die man van wie ek vir jou gesê het: ‘Hy sal my volk in bedwang hou.’” 18 Toe het Saul nader gekom na Samuel toe binne-in die poort en gesê: “Vertel my tog asseblief: Presies waar is die huis van die siener?” 19 En Samuel het Saul geantwoord en gesê: “Ek is die siener. Gaan voor my op na die hoogte, en julle moet vandag saam met my eet, en ek sal jou môreoggend wegstuur, en ek sal jou alles vertel wat in jou hart is. 20 Wat die eselinne betref wat jy al drie dae vermis, moenie jou hart op hulle rig nie, want hulle is gevind. En aan wie behoort al die begeerlike dinge van Israel? Is dit nie aan jou en aan die hele huis van jou vader nie?” 21 Hierop het Saul geantwoord en gesê: “Is ek nie ’n Benjaminiet, uit die kleinste van die stamme van Israel, en my familie die onbeduidendste van al die families van die stam Benjamin nie? Waarom het u dan so iets vir my gesê?” 22 Toe het Samuel Saul en sy dienaar geneem en hulle na die eetsaal gebring en hulle ’n plek aan die hoof van die genooides gegee; en hulle was ongeveer dertig man. 23 Later het Samuel vir die kok gesê: “Gee tog die deel wat ek aan jou gegee het, waarvan ek vir jou gesê het: ‘Sit dit by jou weg.’” 24 Daarop het die kok die boud en wat daaraan was, afgelig en dit voor Saul gesit. En hy het gesê: “Hier is wat bewaar is. Sit dit voor jou. Eet, want hulle het dit tot die vasgestelde tyd vir jou bewaar sodat jy saam met die genooides kan eet.” So het Saul dié dag saam met Samuel geëet. 25 Daarna het hulle van die hoogte af na die stad gegaan, en hy het op die dak verder met Saul gepraat. 26 Toe het hulle vroeg opgestaan, en net toe die dag breek, het Samuel na Saul op die dak geroep en gesê: “Staan tog op, sodat ek jou kan wegstuur.” Daarop het Saul opgestaan, en hulle twee, hy en Samuel, het na buite gegaan. 27 Terwyl hulle aan die rand van die stad afgegaan het, het Samuel vir Saul gesê: “Sê vir die dienaar dat hy voor ons uit moet gaan”—toe het hy vooruitgegaan—“en staan jy nou stil sodat ek jou die woord van God kan laat hoor.” 
10 Samuel het toe die fles olie geneem en dit op sy kop uitgegiet en hom gesoen en gesê: “Is dit nie omdat Jehovah jou as ’n leier oor sy erfdeel gesalf het nie? 2 Wanneer jy vandag van my af weggaan, sal jy beslis twee manne naby die graf van Ragel in die gebied van Benjamin by Selsag vind, en hulle sal beslis vir jou sê: ‘Die eselinne wat jy gaan soek het, is gevind, maar nou het jou vader die saak van die eselinne opgegee en oor julle besorg geraak en gesê: “Wat sal ek omtrent my seun doen?”’ 3 En jy moet daarvandaan nog verder gaan en tot by die groot boom van Tabor kom, en drie manne wat na die ware God in Bet-El opgaan, sal jou daar ontmoet; een dra drie boklammers en een dra drie ronde brode en een dra ’n groot kruik wyn. 4 En hulle sal beslis na jou welstand vra en jou twee brode gee, en jy moet dit uit hulle hand aanvaar. 5 Daarna sal jy by die heuwel van die ware God kom, waar daar ’n garnisoen van die Filistyne is. En wanneer jy daar by die stad kom, sal jy beslis ’n groep profete ontmoet wat van die hoogte afkom, en voor hulle uit ’n snaarinstrument en tamboeryn en fluit en harp, terwyl hulle as profete spreek. 6 En die gees van Jehovah sal beslis oor jou werksaam word, en jy sal beslis saam met hulle as ’n profeet spreek en in ’n ander mens verander word. 7 En wanneer hierdie tekens oor jou kom, moet jy doen wat jou hand moontlik vind, want die ware God is met jou. 8 En jy moet voor my uit na Gilgal afgaan; en kyk! ek gaan af na jou toe om brandoffers te offer, om gemeenskapsoffers te bring. Sewe dae moet jy bly wag totdat ek na jou toe kom, en ek sal jou beslis laat weet wat jy moet doen.” 9 En net toe hy sy skouer draai om van Samuel af weg te gaan, het God sy hart in ’n ander begin verander; en al hierdie tekens het op dié dag uitgekom. 10 En hulle het daarvandaan na die heuwel gegaan, en kyk, ’n groep profete het hom tegemoetgekom; dadelik het die gees van God oor hom werksaam geword, en hy het onder hulle as ’n profeet begin spreek. 11 En toe almal wat hom voorheen geken het, hom sien, kyk! toe het hy saam met profete geprofeteer. Gevolglik het die volk die een vir die ander gesê: “Wat het met die seun van Kis gebeur? Is Saul ook onder die profete?” 12 ’n Man van daar het toe geantwoord en gesê: “Maar wie is hulle vader?” Daarom het dit ’n spreekwoord geword: “Is Saul ook onder die profete?” 13 Eindelik het hy opgehou om as ’n profeet te spreek en by die hoogte gekom. 14 Later het die broer van Saul se vader vir hom en vir sy dienaar gesê: “Waarheen het julle gegaan?” Daarop het hy gesê: “Om die eselinne te soek, en ons het verder gegaan om te kyk, maar hulle was nie daar nie. So het ons by Samuel gekom.” 15 Hierop het Saul se oom gesê: “Vertel my tog asseblief: Wat het Samuel vir julle gesê?” 16 Toe het Saul vir sy oom gesê: “Hy het ons uitdruklik vertel dat die eselinne gevind is.” En die saak van die koningskap waaroor Samuel gepraat het, het hy hom nie vertel nie. 17 En Samuel het die volk voor Jehovah in Mispa bymekaargeroep 18 en vir die kinders van Israel gesê: “Só het Jehovah, die God van Israel, gesê: ‘Ek het Israel uit Egipte laat optrek en julle verlos uit die hand van Egipte en uit die hand van al die koninkryke wat julle onderdruk het. 19 Maar julle—vandag het julle julle God verwerp wat vir julle ’n redder uit al julle kwaad en julle benoudhede was, en julle het gesê: “Nee, maar ’n koning moet jy oor ons aanstel.” Gaan staan dan nou voor Jehovah volgens julle stamme en volgens julle duisende.’” 20 Daarop het Samuel al die stamme van Israel laat nader kom, en die stam Benjamin is aangewys. 21 Toe het hy die stam Benjamin volgens sy families laat nader kom, en die familie van die Matriete is aangewys. Laastens is Saul, die seun van Kis, aangewys. En hulle het hom gesoek, en hy kon nie gevind word nie. 22 Hulle het Jehovah derhalwe verder geraadpleeg: “Het die man al hierheen gekom?” Hierop het Jehovah gesê: “Hier is hy, versteek tussen die bagasie.” 23 En hulle het gehardloop en hom daarvandaan gaan haal. Toe hy in die middel van die volk gaan staan, was hy van sy skouers af boontoe langer as die res van die volk. 24 Toe het Samuel vir die hele volk gesê: “Het julle die een gesien wat Jehovah uitgekies het, dat daar onder die hele volk niemand soos hy is nie?” En die hele volk het begin juig en gesê: “Mag die koning lewe!” 25 Daarop het Samuel met die volk oor die regmatige deel van die koningskap gepraat en dit in ’n boek geskryf en dit voor Jehovah neergesit. Toe het Samuel die hele volk weggestuur, elkeen na sy huis. 26 Wat Saul betref, hy het na sy huis in Giʹbea gegaan, en die dapper manne wie se hart God geroer het, het saam met hom gegaan. 27 Wat die deugniete betref, hulle het gesê: “Hoe sal hý ons red?” Gevolglik het hulle hom verag, en hulle het vir hom geen geskenk gebring nie. Maar hy was die hele tyd soos iemand wat stom geword het. 
11 En Nahas, die Ammoniet, het opgetrek en teen Jabes in Giʹlead kamp opgeslaan. Daarop het al die manne van Jabes vir Nahas gesê: “Sluit ’n verbond met ons dat ons u sal dien.” 2 Toe het Nahas, die Ammoniet, vir hulle gesê: “Op hierdie voorwaarde sal ek dit met julle sluit, op voorwaarde dat julle almal se regteroog uitgesteek word, en ek sal dit as ’n smaad op die hele Israel lê.” 3 Hierop het die ouer manne van Jabes vir hom gesê: “Gee ons sewe dae tyd, en ons sal boodskappers deur die hele gebied van Israel stuur, en as daar vir ons geen redder is nie, dan sal ons na u toe uitkom.” 4 Na verloop van tyd het die boodskappers by Giʹbea van Saul gekom en die woorde voor die ore van die volk gespreek, en die hele volk het hulle stem begin verhef en gehuil. 5 Maar kyk, Saul het agter die beeste van die veld af gekom, en Saul het gesê: “Wat makeer die volk, dat hulle huil?” En hulle het hom die woorde van die manne van Jabes begin vertel. 6 En die gees van God het oor Saul werksaam geword toe hy hierdie woorde hoor, en sy toorn het hewig ontvlam. 7 Daarop het hy ’n paar bulle geneem en hulle in stukke gesny en dit deur die hand van die boodskappers deur die hele gebied van Israel gestuur en gesê: “Elkeen onder ons wat nie as ’n volgeling van Saul en van Samuel uittrek nie—so sal met sy beeste gedoen word!” En vrees vir Jehovah het op die volk begin val sodat hulle soos een man uitgetrek het. 8 Toe het hy hulle volle getal in Besek opgeneem, en die kinders van Israel was driehonderdduisend en die manne van Juda dertigduisend. 9 Hulle het toe vir die boodskappers wat gekom het, gesê: “So moet julle vir die manne van Jabes in Giʹlead sê: ‘Môre sal daar vir julle redding kom wanneer die son warm word.’” Daarop het die boodskappers gekom en vir die manne van Jabes vertel, en hulle was bly. 10 Toe het die manne van Jabes gesê: “Môre sal ons na julle toe uitkom, en julle moet met ons doen ooreenkomstig alles wat goed is in julle oë.” 11 En die volgende dag het Saul die volk in drie afdelings opgestel; en hulle het gedurende die oggendwaak tot binne-in die kamp gekom en die Ammoniete verslaan totdat die dag warm geword het. Toe sommige oorgebly het, is hulle verstrooi, en daar het onder hulle nie twee bymekaar oorgebly nie. 12 En die volk het vir Samuel begin sê: “Wie is dit wat sê: ‘Saul—gaan hy koning oor ons wees?’ LEWER die manne uit, sodat ons hulle kan doodmaak.” 13 Saul het egter gesê: “Geen man moet op hierdie dag doodgemaak word nie, want vandag het Jehovah redding in Israel bewerk.” 14 Later het Samuel vir die volk gesê: “Kom en laat ons na Gilgal gaan sodat ons daar die koningskap kan vernuwe.” 15 En die hele volk het na Gilgal gegaan, en daar het hulle Saul voor Jehovah in Gilgal koning gemaak. Toe het hulle daar voor Jehovah gemeenskapsoffers gebring, en Saul en al die manne van Israel het hulle daar grootliks verbly.



^ (1 Sam. 15:1-35) Toe het Samuel vir Saul gesê: “Jehovah het mý gestuur om jou as koning oor sy volk Israel te salf, en luister nou na die stem van die woorde van Jehovah. 2 Só het Jehovah van die leërs gesê: ‘Ek sal rekenskap eis vir wat Aʹmalek aan Israel gedoen het toe hy hom in die weg gestaan het terwyl hy uit Egipte opgetrek het. 3 Gaan nou, en jy moet Aʹmalek verslaan en hom met alles wat hy het, aan vernietiging oorgee, en jy mag nie medelye met hom hê nie, en jy moet hulle doodmaak, man sowel as vrou, kind sowel as suigeling, bul sowel as skaap, kameel sowel as esel.’” 4 Toe het Saul die manskappe opgeroep en hulle in Telaʹim getel: tweehonderdduisend voetsoldate en tienduisend man van Juda. 5 En Saul het tot by die stad van Aʹmalek gekom en by die stroomvallei in ’n hinderlaag gelê. 6 Intussen het Saul vir die Keniete gesê: “GAAN, VERTREK, GAAN WEG onder die Amalekiete uit, sodat ek jou nie saam met hulle wegvee nie. Jy het liefderyke goedhartigheid teenoor al die kinders van Israel bewys toe hulle uit Egipte opgetrek het.” Toe het die Keniete vertrek onder Aʹmalek uit. 7 Daarna het Saul Aʹmalek verslaan van Haʹwila af tot by Sur, wat teenoor Egipte lê. 8 En hy het Agag, die koning van Aʹmalek, lewend gevang, en al die ander mense het hy met die skerpte van die swaard aan vernietiging oorgegee. 9 Maar Saul en die manskappe het medelye gehad met Agag en met die beste van die kleinvee en die beeste en die vettes en met die ramme en met alles wat goed was, en hulle wou dié nie aan vernietiging oorgee nie. Wat al die goed betref wat veragtelik en verworpe was, dit het hulle aan vernietiging oorgegee. 10 Die woord van Jehovah het toe tot Samuel gekom en gesê: 11 “Ek is werklik spyt dat ek Saul as koning laat regeer het, want hy het hom daarvan afgekeer om my te volg en my woorde nie uitgevoer nie.” En dit het Samuel ontstel, en hy het die hele nag deur tot Jehovah geroep. 12 Toe het Samuel vroeg opgestaan om Saul in die oggend te ontmoet. Maar daar is aan Samuel berig gebring en gesê: “Saul het na Karmel gekom, en kyk! hy het vir hom ’n monument opgerig, en hy het toe omgedraai en oorgegaan en na Gilgal afgegaan.” 13 Eindelik het Samuel by Saul gekom, en Saul het vir hom begin sê: “Mag u geseënd wees deur Jehovah. Ek het die woord van Jehovah uitgevoer.” 14 Maar Samuel het gesê: “Wat beteken hierdie geluid van kleinvee in my ore dan, en die geluid van beeste wat ek hoor?” 15 Hierop het Saul gesê: “Hulle het dit van die Amalekiete af gebring, want die manskappe het medelye gehad met die beste van die kleinvee en van die beeste, om aan Jehovah u God offerandes te bring; maar wat oorgebly het, het ons aan vernietiging oorgegee.” 16 Hierop het Samuel vir Saul gesê: “Hou op! En ek sal jou vertel wat Jehovah verlede nag vir my gesê het.” Toe het hy vir hom gesê: “Spreek!” 17 En Samuel het gesê: “Was dit nie toe jy klein was in jou eie oë dat jy hoof van die stamme van Israel was en dat Jehovah jou as koning oor Israel gesalf het nie? 18 Later het Jehovah jou met ’n opdrag gestuur en gesê: ‘Gaan, en jy moet die sondaars, die Amalekiete, aan vernietiging oorgee, en jy moet teen hulle veg totdat jy hulle uitgeroei het.’ 19 Waarom het jy dan nie die stem van Jehovah gehoorsaam nie, maar gulsig op die buit afgepyl en gedoen wat sleg was in die oë van Jehovah?” 20 Saul het egter vir Samuel gesê: “Maar ek hét die stem van Jehovah gehoorsaam deurdat ek gegaan het met die opdrag waarmee Jehovah my gestuur het, en ek het Agag, die koning van Aʹmalek, gebring, maar Aʹmalek het ek aan vernietiging oorgegee. 21 En die manskappe het uit die buit skape en beeste geneem, die beste daarvan as iets wat aan vernietiging oorgegee is, om in Gilgal aan Jehovah u God offerandes te bring.” 22 Hierop het Samuel gesê: “Skep Jehovah soveel behae in brandoffers en offerandes as in gehoorsaamheid aan die stem van Jehovah? Kyk! Om gehoorsaam te wees, is beter as ’n offerande, om aandag te skenk beter as die vet van ramme; 23 want opstandigheid is dieselfde as die sonde van waarsêery, en om vermetel vooruit te dring dieselfde as die gebruik van towerkrag en teraʹfim. Aangesien jy die woord van Jehovah verwerp het, verwerp hy jou ook as koning.” 24 Toe het Saul vir Samuel gesê: “Ek het gesondig; want ek het die bevel van Jehovah en u woorde oortree, omdat ek die manskappe gevrees het en daarom hulle stem gehoorsaam het. 25 En vergewe nou asseblief my sonde en keer saam met my terug sodat ek my voor Jehovah kan neerwerp.” 26 Maar Samuel het vir Saul gesê: “Ek sal nie saam met jou terugkeer nie, want jy het die woord van Jehovah verwerp, en Jehovah verwerp jou sodat jy nie meer koning oor Israel sal wees nie.” 27 Toe Samuel omdraai om weg te gaan, het hy onmiddellik die slip van sy moulose oorkleed gegryp, maar dit het afgeskeur. 28 Hierop het Samuel vir hom gesê: “Jehovah het vandag die koninklike heerskappy oor Israel van jou afgeskeur, en hy sal dit beslis aan jou medemens gee wat beter is as jy. 29 En buitendien sal die Voortreflikheid van Israel nie ontrou wees nie, en Hy sal nie spyt voel nie, want Hy is nie ’n mens, dat Hy sou spyt voel nie.” 30 Hierop het hy gesê: “Ek het gesondig. Eer my asseblief nou voor die ouer manne van my volk en voor Israel en keer saam met my terug, en ek sal my beslis voor Jehovah u God neerwerp.” 31 Toe het Samuel teruggekeer agter Saul aan, en Saul het hom voor Jehovah neergewerp. 32 Daarna het Samuel gesê: “BRING Agag, die koning van Aʹmalek, hier na my toe.” Toe het Agag huiwerig na hom toe gegaan, en Agag het by homself begin sê: “Waarlik, die bitter ervaring van die dood het gewyk.” 33 Samuel het egter gesê: “Net soos jou swaard vroue van kinders beroof het, so sal jou moeder die meeste van kinders beroof wees onder die vroue.” Daarop het Samuel Agag in stukke gekap voor Jehovah in Gilgal. 34 Samuel het toe na Rama gegaan, en Saul het na sy eie huis in Giʹbea van Saul opgegaan. 35 En Samuel het Saul tot die dag van sy dood nie weer gesien nie, want Samuel het oor Saul getreur. Wat Jehovah betref, hy was spyt dat hy Saul koning oor Israel gemaak het.









^ (1 Sam. 16:1-13) Uiteindelik het Jehovah vir Samuel gesê: “Hoe lank sal jy oor Saul treur, terwyl ek hom daarenteen verwerp het om as koning oor Israel te heers? Vul jou horing met olie en gaan. Ek sal jou na Isai, die Betlehemiet, stuur, want ek het onder sy seuns vir my ’n koning uitgesoek.” 2 Maar Samuel het gesê: “Hoe kan ek gaan? As Saul daarvan hoor, sal hy my beslis doodmaak.” En Jehovah het gesê: “Jy moet ’n jong koei uit die beeste saam met jou neem, en jy moet sê: ‘Ek het gekom om aan Jehovah ’n offerande te bring.’ 3 En jy moet Isai na die offerande nooi; en wat my betref, ek sal aan jou bekend maak wat jy moet doen, en jy moet vir my die een salf wat ek jou sal aanwys.” 4 En Samuel het gedoen wat Jehovah gesê het. Toe hy by Betlehem kom, het die ouer manne van die stad hom bewend tegemoetgegaan, en hulle het gesê: “Beteken u koms vrede?” 5 Hierop het hy gesê: “Dit beteken vrede. Ek het gekom om aan Jehovah ’n offerande te bring. Heilig julle, en julle moet saam met my na die offerande kom.” Toe het hy Isai en sy seuns geheilig, waarna hy hulle na die offerande genooi het. 6 En toe hulle inkom en hy Eliʹab sien, het hy dadelik gesê: “Waarlik, voor Jehovah staan sy gesalfde.” 7 Maar Jehovah het vir Samuel gesê: “Moenie na sy voorkoms en na sy hoë gestalte kyk nie, want ek het hom verwerp. Want God sien nie soos die mens sien nie, want die mens sien wat vir die oë sigbaar is; maar Jehovah sien wat die hart is.” 8 Toe het Isai Abinaʹdab geroep en hom voor Samuel laat verbygaan, maar hy het gesê: “Ook hierdie een het Jehovah nie uitgekies nie.” 9 Daarna het Isai Samma laat verbygaan, maar hy het gesê: “Ook hierdie een het Jehovah nie uitgekies nie.” 10 So het Isai sewe van sy seuns voor Samuel laat verbygaan; nogtans het Samuel vir Isai gesê: “Jehovah het hulle nie uitgekies nie.” 11 Uiteindelik het Samuel vir Isai gesê: “Is dit al die seuns?” Hierop het hy gesê: “Die jongste is tot nou toe uitgelaat, en kyk! hy laat die skape wei.” Daarop het Samuel vir Isai gesê: “Stuur tog en laat hom haal, want ons sal nie vir ete aansit voordat hy hier kom nie.” 12 Toe het hy gestuur en hom laat kom. En hy was rooierig, ’n jong man met pragtige oë en ’n aantreklike voorkoms. Toe het Jehovah gesê: “Staan op, salf hom, want dit is hy!” 13 Daarop het Samuel die horing met olie geneem en hom in die midde van sy broers gesalf. En van dié dag af het die gees van Jehovah oor Dawid werksaam geword. Later het Samuel opgestaan en na Rama gegaan.









^ (1 Sam. 17:1-54) En die Filistyne het hulle kampe vir oorlog bymekaargebring. Toe hulle bymekaargebring is by Sogo, wat aan Juda behoort, het hulle tussen Sogo en Aseʹka, in Efes-Dammim, kamp opgeslaan. 2 Wat Saul en die manne van Israel betref, hulle het bymekaargekom en in die Elalaagvlakte kamp opgeslaan, en hulle het hulle in slagorde opgestel om die Filistyne te ontmoet. 3 En die Filistyne het aan hierdie kant teen die berg gestaan, en die Israeliete het aan die ander kant teen die berg gestaan, met die vallei tussen hulle. 4 En ’n baasvegter het uit die kampe van die Filistyne begin kom, en sy naam was Goʹliat, uit Gat; sy hoogte was ses el en ’n span. 5 En daar was ’n koperhelm op sy kop, en hy het ’n geskubde pantser aangehad, en die gewig van die pantser was vyfduisend sikkels koper. 6 En daar was koperskeenplate bo sy voete en ’n koperwerpspies tussen sy skouers. 7 En die houtsteel van sy spies was soos ’n wewersbalk, en die lem van sy spies was seshonderd sikkels yster; en die draer van die groot skild het voor hom uit gestap. 8 Toe het hy gaan staan en na die gevegslinies van Israel begin roep en vir hulle gesê: “Waarom trek julle uit om julle in slagorde op te stel? Is ek nie die Filistyn en julle knegte wat aan Saul behoort nie? Kies vir julle ’n man, en laat hom na my toe afkom. 9 As hy teen my kan veg en hy my doodmaak, dan sal ons julle knegte word. Maar as ek teen hom opgewasse is en ek hom doodmaak, dan moet julle ons knegte word, en julle moet ons dien.” 10 En die Filistyn het verder gesê: “Ek tart vandag die gevegslinies van Israel uit. Gee my ’n man, en laat ons teen mekaar veg!” 11 Toe Saul en die hele Israel hierdie woorde van die Filistyn hoor, het hulle verskrik en baie bang geword. 12 Dawid was dan nou die seun van dié Efratiet uit Betlehem van Juda met die naam Isai. En hy het agt seuns gehad. En in die dae van Saul was die man reeds oud onder die manne. 13 En die drie oudste seuns van Isai het weggegaan. Hulle het Saul na die oorlog gevolg, en die name van sy drie seuns wat na die oorlog gegaan het, was Eliʹab, die eersgeborene, en sy tweede seun Abinaʹdab en die derde Samma. 14 En Dawid was die jongste, en die drie oudstes het Saul gevolg. 15 En Dawid het heen en weer gegaan van Saul af om die skape van sy vader in Betlehem op te pas. 16 En die Filistyn het veertig dae lank aangehou om soggens vroeg en saans vorentoe te kom en sy plek in te neem. 17 Toe het Isai vir sy seun Dawid gesê: “Neem asseblief hierdie efa geroosterde graan en hierdie tien brode vir jou broers, en bring dit gou na die kamp vir jou broers. 18 En hierdie tien porsies melk moet jy vir die hoof oor duisend bring; ook moet jy na jou broers omsien wat hulle welstand betref, en jy moet ’n pand van hulle neem.” 19 Intussen was Saul en hulle en al die ander manne van Israel in die Elalaagvlakte, waar hulle teen die Filistyne geveg het. 20 En Dawid het die oggend vroeg opgestaan en die skape aan die wagter se sorg oorgelaat en opgelaai en gegaan net soos Isai hom beveel het. Toe hy by die kampterrein kom, het die krygsmag na die gevegslinie uitgetrek, en hulle het ’n oorlogskreet aangehef. 21 En Israel en die Filistyne het slagorde teenoor slagorde begin opstel. 22 Onmiddellik het Dawid die bagasie van hom afgehaal en dit aan die sorg van die bewaker van die bagasie oorgelaat en na die gevegslinie gehardloop. Toe hy daar kom, het hy na die welstand van sy broers begin vra. 23 Terwyl hy met hulle gepraat het, kyk, toe het die baasvegter met die naam Goʹliat, die Filistyn uit Gat, uit die gevegslinies van die Filistyne opgekom, en hy het dieselfde woorde as tevore begin spreek, en Dawid het geluister. 24 Toe al die manne van Israel die man sien, kyk, toe het hulle vir hom gevlug en was hulle baie bang. 25 En die manne van Israel het begin sê: “Het julle die man gesien wat daar opkom? Want hy kom op om Israel uit te tart. En die koning sal die man wat hom doodmaak, met groot rykdom verryk, en hy sal sy dogter aan hom gee, en hy sal die huis van sy vader in Israel vrystel.” 26 En Dawid het vir die manne wat naby hom gestaan het, begin sê: “Wat sal gedoen word met die man wat daardie Filistyn daar oorkant doodmaak en die smaad van Israel afwend? Want wie is hierdie onbesnede Filistyn dat hy die gevegslinies van die lewende God moet uittart?” 27 Toe het die manskappe dieselfde woorde as tevore met hom gespreek en gesê: “So sal gedoen word met die man wat hom doodmaak.” 28 En sy oudste broer Eliʹab het gehoor terwyl hy met die manne praat, en Eliʹab se toorn het teen Dawid ontvlam, sodat hy gesê het: “Waarom het jy afgekom? En aan wie se sorg het jy daardie paar skape in die wildernis oorgelaat? Ek ken jou vermetelheid en die slegtheid van jou hart goed, want jy het afgekom om die geveg te sien.” 29 Hierop het Dawid gesê: “Wat het ek nou gedoen? Was dit nie net ’n woord nie?” 30 Daarop het hy van hom af weggedraai na iemand anders en dieselfde woord as tevore gesê, waarop die manskappe hom dieselfde antwoord as vroeër gegee het. 31 So is die woorde gehoor wat Dawid gespreek het, en hulle het dit voor Saul vertel. Hy het hom derhalwe laat haal. 32 En Dawid het vir Saul gesê: “Laat die hart van geen man in hom beswyk nie. U kneg sal gaan en teen hierdie Filistyn veg.” 33 Maar Saul het vir Dawid gesê: “Jy kan nie na hierdie Filistyn gaan om teen hom te veg nie, want jy is nog maar ’n seun, en hy is van sy seunsjare af ’n krygsman.” 34 En Dawid het vir Saul gesê: “U kneg het vir sy vader ’n herder onder die kleinvee geword, en daar het ’n leeu gekom, en ook ’n beer, en elkeen het ’n skaap uit die trop weggedra. 35 En ek het uitgegaan agter hom aan en hom neergeslaan en dit uit sy bek gered. Toe hy teen my begin opstaan, het ek sy baard gegryp en hom neergeslaan en hom doodgemaak. 36 U kneg het die leeu sowel as die beer doodgemaak; en hierdie onbesnede Filistyn sal soos een van hulle word, want hy het die gevegslinies van die lewende God uitgetart.” 37 Toe het Dawid bygevoeg: “Jehovah, wat my uit die klou van die leeu en uit die klou van die beer verlos het, hy sal my uit die hand van hierdie Filistyn verlos.” Hierop het Saul vir Dawid gesê: “Gaan, en mag Jehovah met jou wees.” 38 Saul het Dawid toe sy klere laat aantrek, en hy het ’n koperhelm op sy kop gesit, waarna hy hom ’n pantser laat aantrek het. 39 Toe het Dawid sy swaard oor sy klere aangegord en aanstaltes gemaak om te gaan maar kon nie, omdat hy dit nooit probeer het nie. Uiteindelik het Dawid vir Saul gesê: “Ek kan nie hierin gaan nie, want ek het dit nooit probeer nie.” Daarop het Dawid dit uitgetrek. 40 En hy het sy staf in sy hand geneem en uit die stroomvallei vir hom die vyf gladste klippe gekies en dit in sy herdersak gesit, wat vir hom as ’n houer gedien het, en sy slinger was in sy hand. En hy het na die Filistyn toe begin kom. 41 En die Filistyn het begin kom, en hy het al hoe nader aan Dawid gekom, en die man wat die groot skild gedra het, was voor hom. 42 Toe die Filistyn dan nou kyk en Dawid sien, het hy hom begin verag omdat hy ’n seun was en rooierig, met ’n mooi voorkoms. 43 Toe het die Filistyn vir Dawid gesê: “Is ek ’n hond, dat jy met stokke na my toe kom?” Daarop het die Filistyn by sy gode ’n vloek oor Dawid uitgespreek. 44 En die Filistyn het verder vir Dawid gesê: “Kom net na my toe, en ek sal jou vlees aan die voëls van die hemel en aan die diere van die veld gee.” 45 Hierop het Dawid vir die Filistyn gesê: “Jy kom na my toe met ’n swaard en met ’n spies en met ’n werpspies, maar ek kom na jou toe met die naam van Jehovah van die leërs, die God van die gevegslinies van Israel, wat jy uitgetart het. 46 Vandag sal Jehovah jou in my hand oorlewer, en ek sal jou beslis doodmaak en jou kop van jou verwyder; en ek sal beslis die lyke van die kamp van die Filistyne vandag aan die voëls van die hemel en aan die wilde diere van die aarde gee; en mense van die hele aarde sal weet dat daar ’n God bestaan wat aan Israel behoort. 47 En hierdie hele gemeente sal weet dat Jehovah nie met swaard en ook nie met spies red nie, want die stryd behoort aan Jehovah, en hy sal julle in ons hand gee.” 48 En die Filistyn het opgestaan en bly kom en al hoe nader gekom om Dawid te ontmoet, en Dawid het hom begin haas en het in die rigting van die gevegslinie gehardloop om die Filistyn te ontmoet. 49 Toe het Dawid sy hand in sy sak gesteek en ’n klip daaruit geneem en dit geslinger, sodat hy die Filistyn in sy voorkop getref het en die klip in sy voorkop ingedring het, en hy het op sy gesig op die aarde geval. 50 So het Dawid, met ’n slinger en ’n klip, die oorhand oor die Filistyn gekry, en hy het die Filistyn verslaan en hom doodgemaak; en daar was geen swaard in Dawid se hand nie. 51 En Dawid het gehardloop en oor die Filistyn gaan staan. Toe het hy sy swaard geneem en dit uit sy skede getrek en hom vir seker doodgemaak toe hy sy kop daarmee afkap. En die Filistyne het gesien dat hulle sterk man gesterf het, en hulle het gevlug. 52 Daarop het die manne van Israel en van Juda opgestaan en begin skreeu en die Filistyne tot in die vallei en tot by die poorte van Ekron agtervolg, en die dodelik gewondes van die Filistyne het bly val op die pad van Saäraʹim af tot by Gat sowel as tot by Ekron. 53 Daarna het die kinders van Israel teruggekeer van die hewige agtervolging van die Filistyne en hulle kampe geplunder. 54 Toe het Dawid die kop van die Filistyn geneem en dit na Jerusalem gebring, en sy wapens het hy in sy tent gesit.









^ (1 Sam. 18:1-30) En net toe hy klaar met Saul gepraat het, het die siel van Joʹnatan aan die siel van Dawid verkleef geraak, en Joʹnatan het hom liefgekry soos sy eie siel. 2 Toe het Saul hom op dié dag geneem, en hy het hom nie toegelaat om na sy vader se huis terug te keer nie. 3 En Joʹnatan en Dawid het ’n verbond gesluit, omdat hy hom liefgehad het soos sy eie siel. 4 Verder het Joʹnatan die moulose oorkleed uitgetrek wat hy aangehad het en dit aan Dawid gegee, en ook sy klere, en selfs sy swaard en sy boog en sy gordel. 5 En Dawid het begin uitgaan. Waar Saul hom ook al gestuur het, het hy omsigtig opgetree, sodat Saul hom oor die krygsmanne aangestel het; en dit was goed in die oë van die hele volk en ook in die oë van die knegte van Saul. 6 En by hulle intog, toe Dawid terugkeer nadat hy die Filistyne verslaan het, het die vroue uit al die stede van Israel koning Saul met sang en danse tegemoet begin gaan, met tamboeryne, met blydskap en met luite. 7 En die vroue wat die geleentheid gevier het, het in wisselsang bly sê: “Saul het sy duisende verslaan, En Dawid sy tienduisende.” 8 En Saul het baie toornig geword, en vanuit sy oogpunt was hierdie woord sleg, sodat hy gesê het: “Hulle het aan Dawid tienduisende gegee, maar aan my het hulle die duisende gegee, en nou moet nog net die koningskap aan hom gegee word!” 9 En van dié dag af het Saul Dawid voortdurend agterdogtig aangekyk. 10 En die volgende dag het God se slegte gees oor Saul werksaam geword, sodat hy hom in die huis soos ’n profeet gedra het, terwyl Dawid soos in vroeër dae met sy hand musiek gespeel het; en die spies was in Saul se hand. 11 En Saul het die spies gegooi en gesê: “Ek gaan Dawid teen die muur vaspen!” maar Dawid het twee keer voor hom weggekoes. 12 En Saul het bang geword vir Dawid omdat Jehovah met hom was, maar van Saul het hy gewyk. 13 Gevolglik het Saul hom uit sy teenwoordigheid verwyder en hom as sy hoof oor duisend aangestel; en hy het gereeld voor die manskappe uitgegaan en ingekom. 14 En Dawid het voortdurend in al sy weë omsigtig opgetree, en Jehovah was met hom. 15 En Saul het heeltyd gesien dat hy baie omsigtig optree, sodat hy vir hom bang was. 16 En die hele Israel en Juda het Dawid liefgehad, omdat hy voor hulle uitgegaan en ingekom het. 17 Uiteindelik het Saul vir Dawid gesê: “Hier is my oudste dogter Merab. Haar sal ek aan jou as vrou gee. Wees net vir my ’n dapper man en voer die oorloë van Jehovah.” Maar Saul het by homself gesê: “Laat my hand nie teen hom wees nie, maar laat die hand van die Filistyne teen hom wees.” 18 Hierop het Dawid vir Saul gesê: “Wie is ek en wie is my bloedverwante, my vader se familie, in Israel, dat ek die skoonseun van die koning sou word?” 19 Maar teen die tyd dat Merab, Saul se dogter, aan Dawid gegee moes word, was sy reeds aan Aʹdriël, die Meholatiet, as vrou gegee. 20 En Migal, Saul se dogter, was verlief op Dawid, en hulle het Saul daarvan vertel, en die saak het hom geval. 21 Toe het Saul gesê: “Ek sal haar aan hom gee sodat sy vir hom as ’n strik kan dien en sodat die hand van die Filistyne teen hom kan wees.” Gevolglik het Saul vir Dawid gesê: “Deur een van die twee vroue sal jy vandag ’n huweliksverbintenis met my aangaan.” 22 Verder het Saul sy knegte beveel: “Praat in die geheim met Dawid en sê: ‘Kyk! Die koning het behae in jou, en al sy knegte het jou liefgekry. Gaan dan nou ’n huweliksverbintenis met die koning aan.’” 23 En die knegte van Saul het hierdie woorde voor die ore van Dawid begin spreek, maar Dawid het gesê: “Is dit iets makliks in julle oë om ’n huweliksverbintenis met die koning aan te gaan, terwyl ek ’n arm man is en geringgeag word?” 24 Toe het die knegte van Saul aan hom berig gebring en gesê: “Met sulke woorde het Dawid gespreek.” 25 Daarop het Saul gesê: “Só sal julle vir Dawid sê: ‘Die koning skep nie behae in ’n bruidsprys nie, maar in honderd voorhuide van die Filistyne, om hom op die vyande van die koning te wreek.’” Maar Saul het planne beraam om Dawid deur die hand van die Filistyne te laat val. 26 Toe het sy knegte hierdie woorde aan Dawid meegedeel, en die saak het Dawid geval, om ’n huweliksverbintenis met die koning aan te gaan, en die dae het nog nie verstryk nie. 27 Daarom het Dawid opgestaan, en hy en sy manne het gegaan en onder die Filistyne tweehonderd man doodgemaak, en Dawid het hulle voorhuide gebring en die volle getal daarvan aan die koning gegee, om ’n huweliksverbintenis met die koning aan te gaan. Daarop het Saul sy dogter Migal aan hom as vrou gegee. 28 En Saul het gesien en te wete gekom dat Jehovah met Dawid was. Wat Saul se dogter Migal betref, sy het hom liefgehad. 29 En weer het Saul nog meer vrees vir Dawid gekoester, en Saul het vir altyd ’n vyand van Dawid geword. 30 En die vorste van die Filistyne het uitgetrek, en elke keer as hulle uitgetrek het, het Dawid omsigtiger as al die knegte van Saul opgetree; en sy naam het baie kosbaar geword.



^ (1 Sam. 19:1-18) Eindelik het Saul met sy seun Joʹnatan en met al sy knegte daaroor gepraat om Dawid dood te maak. 2 Wat Saul se seun Joʹnatan betref, hy het groot behae in Dawid gehad. Daarom het Joʹnatan Dawid vertel en gesê: “My vader Saul wil jou laat doodmaak. En wees asseblief dan nou môreoggend op jou hoede, en jy moet in ’n skuilplek bly en wegkruip. 3 En wat my betref, ek sal uitgaan en sekerlik langs my vader gaan staan in die veld waar jy sal wees, en ek sal ten behoewe van jou met my vader praat, en ek sal sekerlik sien wat sal gebeur, en ek sal jou beslis vertel.” 4 Toe het Joʹnatan goed van Dawid gepraat by sy vader Saul en vir hom gesê: “Laat die koning nie teen sy kneg Dawid sondig nie, want hy het nie teenoor u gesondig nie en sy werke was vir u baie voordelig. 5 En hy het sy siel in sy palm geplaas en die Filistyn doodgemaak, sodat Jehovah ’n groot redding vir die hele Israel bewerk het. U het dit gesien, en u was bly. Waarom sou u dan teen onskuldige bloed sondig deur Dawid sonder rede te laat doodmaak?” 6 Toe het Saul die stem van Joʹnatan gehoorsaam, en Saul het gesweer: “So waar as Jehovah lewe, hy sal nie doodgemaak word nie.” 7 Later het Joʹnatan Dawid geroep, en Joʹnatan het hom al hierdie woorde vertel. Toe het Joʹnatan Dawid na Saul toe gebring, en hy was voor hom net soos voorheen. 8 Na verloop van tyd het daar weer oorlog uitgebreek, en Dawid het uitgetrek en teen die Filistyne geveg en hulle met ’n groot slagting verslaan, en hulle het voor hom gevlug. 9 En Jehovah se slegte gees het oor Saul gekom toe hy met sy spies in sy hand in sy huis sit, terwyl Dawid met sy hand musiek speel. 10 Gevolglik het Saul Dawid met die spies teen die muur probeer vaspen, maar hy het voor Saul weggekoes, sodat hy die spies in die muur gesteek het. En Dawid het gevlug sodat hy gedurende daardie nag kon ontkom. 11 Later het Saul boodskappers na Dawid se huis gestuur om dit dop te hou en om hom in die oggend te laat doodmaak; maar sy vrou Migal het Dawid vertel en gesê: “As jy jou siel nie vannag laat ontkom nie, sal jy môre dood wees.” 12 Onmiddellik het Migal Dawid deur die venster laat afsak, sodat hy kon weggaan en vlug en ontkom. 13 Toe het Migal die terafimbeeld geneem en dit op die slaapbank gesit, en sy het ’n net van bokhaar op die plek vir sy kop gesit, waarna sy dit met ’n kleed bedek het. 14 Saul het toe boodskappers gestuur om Dawid te gaan haal, maar sy het gesê: “Hy is siek.” 15 Daarop het Saul die boodskappers gestuur om Dawid te sien en het gesê: “Bring hom op sy slaapbank na my toe op, sodat ek hom kan laat doodmaak.” 16 Toe die boodskappers inkom, kyk, toe was die terafimbeeld op die slaapbank en ’n net van bokhaar op die plek vir sy kop. 17 Hierop het Saul vir Migal gesê: “Waarom het jy my so bedrieg, sodat jy my vyand weggestuur het dat hy kon ontkom?” En Migal het vir Saul gesê: “Hy het vir my gesê: ‘Stuur my weg! Waarom moet ek jou doodmaak?’” 18 Wat Dawid betref, hy het gevlug en ontkom en by Samuel in Rama gekom. En hy het hom alles vertel wat Saul hom aangedoen het. Toe het hy en Samuel weggegaan, en hulle het in Najot gaan woon.









^ (1 Sam. 25:1-43) Na verloop van tyd het Samuel gesterf; en die hele Israel het bymekaargekom en oor hom geweeklaag en hom by sy huis in Rama begrawe. Toe het Dawid opgestaan en na die wildernis Paran afgegaan. 2 En daar was ’n man in Maon, en sy werk was in Karmel. En die man was baie vermoënd, en hy het drieduisend skape en duisend bokke gehad; en hy was besig om sy skape in Karmel te skeer. 3 En die man se naam was Nabal, en sy vrou se naam was Abiʹgail. En die vrou het goeie oordeel aan die dag gelê en was pragtig van gestalte, maar die man was hardvogtig en sleg in sy handelinge; en hy was ’n Kalebiet. 4 En Dawid het in die wildernis gehoor dat Nabal sy skape skeer. 5 Toe het Dawid tien jong manne gestuur, en Dawid het vir die jong manne gesê: “Gaan op na Karmel, en julle moet by Nabal kom en hom in my naam na sy welstand vra. 6 En só moet julle vir my broer sê: ‘Mag dit met u goed gaan en ook met u huisgesin goed gaan en met alles wat u het goed gaan. 7 En ek het dan nou gehoor dat u skeerders het. En die herders wat aan u behoort, was saam met ons. Ons het hulle nie lastig geval nie, en al die dae dat hulle in Karmel was, is hoegenaamd niks van hulle vermis nie. 8 Vra u jong manne, en hulle sal vir u sê, sodat my jong manne guns in u oë kan vind, omdat ons op ’n goeie dag gekom het. Gee asseblief net aan u knegte en aan u seun Dawid wat u hand ook al mag vind.’” 9 Toe het Dawid se jong manne gekom en met Nabal ooreenkomstig al hierdie woorde in die naam van Dawid gepraat en toe gewag. 10 Hierop het Nabal Dawid se knegte geantwoord en gesê: “Wie is Dawid, en wie is die seun van Isai? Deesdae het die knegte wat wegbreek, elkeen van sy heer af, baie geword. 11 En moet ek my brood en my water en my geslagte vleis wat ek vir my skeerders geslag het, neem en dit aan manne gee van wie ek nie eens weet waar hulle vandaan kom nie?” 12 Daarop het Dawid se jong manne omgedraai op hulle weg en teruggegaan en gekom en ooreenkomstig al hierdie woorde aan hom berig gebring. 13 Onmiddellik het Dawid vir sy manne gesê: “Gord elkeen sy swaard aan!” Toe het hulle elkeen sy swaard aangegord, en ook Dawid het sy swaard aangegord; en hulle het agter Dawid aan begin optrek, ongeveer vierhonderd man, terwyl tweehonderd by die bagasie gebly het. 14 Intussen het een van die jong manne aan Abiʹgail, Nabal se vrou, berig gebring en gesê: “Kyk! Dawid het boodskappers uit die wildernis gestuur om ons heer die beste toe te wens, maar hy het teen hulle uitgevaar. 15 En die manne was baie goed vir ons, en hulle het ons nie lastig geval nie, en ons het nie ’n enkele ding vermis al die dae dat ons saam met hulle rondgetrek het terwyl ons in die veld was nie. 16 Hulle was snags sowel as bedags ’n muur om ons, al die dae dat ons die kleinvee by hulle opgepas het. 17 En weet en kyk dan nou wat u gaan doen, want rampspoed is teen ons heer en teen sy hele huis besluit, aangesien hy ’n te groot deugniet is om met hom te praat.” 18 Dadelik het Abiʹgail haar gehaas en tweehonderd brode en twee groot kruike wyn en vyf bereide skape en vyf sea geroosterde graan en honderd rosynekoeke en tweehonderd koeke van saamgeperste vye geneem en dit op die esels gesit. 19 Toe het sy vir haar jong manne gesê: “Gaan voor my uit. Kyk! Ek kom agter julle aan.” Maar vir haar man Nabal het sy niks gesê nie. 20 En terwyl sy op die esel gery en in die geheim die berg afgegaan het, kyk, toe het Dawid en sy manne afgekom, haar tegemoet. So het sy hulle teëgekom. 21 Wat Dawid betref, hy het gesê: “Ek het net tot teleurstelling alles bewaak wat aan hierdie man in die wildernis behoort, en nie ’n enkele ding van alles wat aan hom behoort, is vermis nie, en tog vergeld hy my kwaad vir goed. 22 Mag God so aan die vyande van Dawid doen en mag hy so daaraan toevoeg as ek tot die oggend toe van almal wat syne is, enigeen laat oorbly wat manlik is.” 23 Toe Abiʹgail Dawid sien, het sy haar dadelik gehaas en van die esel afgeklim en op haar gesig voor Dawid geval en na die aarde gebuig. 24 Sy het toe voor sy voete neergeval en gesê: “Op my, o my heer, is die oortreding; en laat u slavin asseblief voor u ore spreek, en luister na die woorde van u slavin. 25 Laat my heer asseblief nie sy hart op hierdie deugniet Nabal rig nie, want soos sy naam is, so is hy. Nabal is sy naam, en verstandeloosheid is by hom. Wat my, u slavin, betref, ek het nie my heer se jong manne gesien wat u gestuur het nie. 26 En nou, my heer, so waar as Jehovah lewe en so waar as u siel lewe, Jehovah het u daarvan teruggehou om bloedskuldig te word en u eie hand tot u redding te laat kom. En laat dan nou u vyande en dié wat daarop uit is om my heer kwaad aan te doen, soos Nabal word. 27 En wat dan nou hierdie seëngeskenk betref wat u diensmeisie vir my heer gebring het, dit moet aan die jong manne gegee word wat in die voetstappe van my heer rondtrek. 28 Vergewe asseblief die oortreding van u slavin, want Jehovah sal vir seker vir my heer ’n bestendige huis tot stand bring, omdat my heer die oorloë van Jehovah voer; en wat kwaad betref, dit sal gedurende al u dae nie in u gevind word nie. 29 Wanneer ’n mens opstaan om u te agtervolg en u siel te soek, sal die siel van my heer beslis in die sak van die lewe by Jehovah u God toegebind wees; maar wat die siel van u vyande betref, hy sal dit wegslinger soos vanuit die holte van die slinger. 30 En omdat Jehovah aan my heer die goeie teenoor u sal doen volgens alles wat hy gespreek het, sal hy u beslis as leier oor Israel aanstel. 31 En laat dít nie vir u ’n rede tot wankeling of vir die hart van my heer ’n struikelblok word, deur sonder oorsaak bloed te vergiet en deur my heer se eie hand tot sy redding te laat kom nie. En Jehovah sal beslis aan my heer goed doen, en u moet aan u slavin dink.” 32 Hierop het Dawid vir Abiʹgail gesê: “Mag Jehovah, die God van Israel, geloof word, wat jou vandag gestuur het om my te ontmoet! 33 En mag jou verstandigheid geseënd wees, en mag jy geseënd wees wat my vandag daarvan weerhou het om bloedskuldig te word en my eie hand tot my redding te laat kom. 34 En so waar as Jehovah, die God van Israel, lewe, wat my daarvan teruggehou het om jou kwaad aan te doen, as jy jou nie gehaas het om my tegemoet te kom nie, sou daar andersyds beslis nie tot die môrelig vir Nabal enigeen oorgebly het wat manlik is nie.” 35 Daarop het Dawid uit haar hand aanvaar wat sy vir hom gebring het, en hy het vir haar gesê: “Gaan in vrede op na jou huis. Kyk, ek het na jou stem geluister sodat ek jou in aanmerking sal neem.” 36 Later het Abiʹgail by Nabal gekom, en kyk, hy het ’n feesmaal soos die feesmaal van die koning in sy huis gehad; en Nabal se hart was vrolik in hom, en hy was smoordronk; en sy het hom tot die oggendlig niks kleins of groots vertel nie. 37 En in die oggend, toe die wyn uit Nabal uitgegaan het, het sy vrou hom hierdie dinge vertel. En sy hart het binne hom gesterf, en hy het soos ’n klip geword. 38 Daarna het sowat tien dae verloop en toe het Jehovah Nabal getref, sodat hy gesterf het. 39 En Dawid het gehoor dat Nabal gesterf het, en hy het toe gesê: “Mag Jehovah geloof word, wat die regsaak van my smaad gevoer het om my uit Nabal se hand te bevry en wat sy kneg van kwaad teruggehou het, en Jehovah het die kwaad van Nabal op sy eie hoof laat terugkom!” En Dawid het gestuur en ’n huweliksvoorstel aan Abiʹgail gedoen, om haar vir hom as vrou te neem. 40 Toe het Dawid se knegte by Abiʹgail in Karmel gekom en met haar gepraat en gesê: “Dawid het ons na u toe gestuur om u vir hom as vrou te neem.” 41 Onmiddellik het sy opgestaan en met haar gesig na die aarde gebuig en gesê: “Hier is u slavin as ’n diensmeisie om die voete van die knegte van my heer te was.” 42 Toe het Abiʹgail haar gehaas en opgestaan en op die esel gery met vyf van haar diensmeisies wat agter haar loop; en sy het die boodskappers van Dawid vergesel en toe sy vrou geword. 43 Dawid het ook Ahiʹnoam uit Jisʹreël geneem; en die vroue, ja al twee, het sy vrouens geword.









^ (1 Sam. 26:1-25) Na verloop van tyd het die manne van Sif by Saul in Giʹbea gekom en gesê: “Versteek Dawid hom nie op die heuwel Hagiʹla teenoor Jeʹsimon nie?” 2 En Saul het opgestaan en na die wildernis van Sif afgegaan, en saam met hom drieduisend man, die uitgesoektes van Israel, om Dawid in die wildernis van Sif te soek. 3 En Saul het kamp opgeslaan op die heuwel Hagiʹla, wat teenoor Jeʹsimon lê, by die pad, terwyl Dawid in die wildernis gewoon het. En hy het gesien dat Saul tot in die wildernis agter hom aan gekom het. 4 Toe het Dawid spioene gestuur sodat hy kon weet of Saul inderdaad gekom het. 5 Later het Dawid opgestaan en na die plek gegaan waar Saul kamp opgeslaan het, en Dawid het die plek gesien waar Saul gaan lê het, en ook Abner, die seun van Ner, sy leërhoof; en Saul het in die kampterrein gelê met die manskappe wat rondom hom kamp opgeslaan het. 6 Toe het Dawid geantwoord en vir Ahimeʹleg, die Hetiet, en Abiʹsai, die seun van Seruʹja, die broer van Joab, gesê: “Wie sal saam met my na Saul in die kamp afgaan?” Hierop het Abiʹsai gesê: “Ek sal saam met u afgaan.” 7 En Dawid het saam met Abiʹsai in die nag na die manskappe toe gegaan; en kyk! Saul het in die kampterrein gelê en slaap met sy spies by sy kop in die grond gesteek, en Abner en die manskappe het rondom hom gelê. 8 Abiʹsai het toe vir Dawid gesê: “God het vandag u vyand in u hand oorgelewer. En laat ek hom dan nou asseblief net een keer met die spies teen die grond vaspen, en ek sal dit nie twee keer aan hom doen nie.” 9 Dawid het egter vir Abiʹsai gesê: “Moet hom nie ombring nie, want wie het sy hand teen die gesalfde van Jehovah uitgesteek en onskuldig gebly?” 10 En Dawid het verder gesê: “So waar as Jehovah lewe, Jehovah sal hom tref; of sy dag sal kom en hy sal moet sterf, of hy sal in die oorlog aftrek en sal beslis weggevee word. 11 Dit is vir my ondenkbaar, vanuit Jehovah se standpunt, om my hand teen die gesalfde van Jehovah uit te steek! Neem dan nou asseblief die spies wat by sy kop is en die waterkruik, en laat ons weggaan.” 12 Daarop het Dawid die spies en die waterkruik van die plek by Saul se kop weggeneem, en toe het hulle weggegaan; en niemand het gesien en niemand het gemerk en niemand het wakker geword nie, want hulle was almal aan die slaap, omdat ’n diep slaap van Jehovah af op hulle geval het. 13 Toe het Dawid na die oorkant gegaan en op die top van die berg op ’n afstand gaan staan, sodat die ruimte tussen hulle groot was. 14 En Dawid het na die manskappe en na Abner, die seun van Ner, begin roep en gesê: “Gaan jy nie antwoord nie, Abner?” En Abner het begin antwoord en gesê: “Wie is jy wat na die koning geroep het?” 15 En Dawid het vir Abner gesê: “Is jy nie ’n man nie? En wie is soos jy in Israel? Waarom het jy dan nie oor jou heer die koning gewaak nie? Want een uit die volk het ingekom om jou heer die koning om te bring. 16 Wat jy gedoen het, is nie goed nie. So waar as Jehovah lewe, julle verdien om te sterf, omdat julle nie oor julle heer, oor die gesalfde van Jehovah, gewaak het nie. En kyk dan nou waar die koning se spies en die waterkruik is wat by sy kop was.” 17 En Saul het die stem van Dawid begin herken en gesê: “Is dit jou stem, my seun Dawid?” Hierop het Dawid gesê: “Dit is my stem, my heer die koning.” 18 En hy het bygevoeg: “Waarom sit my heer sy kneg agterna, want wat het ek gedoen, en watter kwaad is daar in my hand? 19 En laat my heer die koning asseblief nou na die woorde van sy kneg luister: As dit Jehovah is wat u teen my aangehits het, laat hom ’n graanoffer ruik. Maar as dit die mensekinders is, is hulle vervloek voor Jehovah, omdat hulle my vandag verdryf het sodat ek my nie verbonde voel aan die erfdeel van Jehovah nie, want hulle sê: ‘Gaan, dien ander gode!’ 20 En moet nou nie my bloed voor die aangesig van Jehovah op die aarde laat val nie; want die koning van Israel het uitgetrek om ’n enkele vlooi te soek, net soos iemand ’n patrys op die berge agternasit.” 21 Hierop het Saul gesê: “Ek het gesondig. Kom terug, my seun Dawid, want ek sal jou nie meer kwaad aandoen nie, omdat my siel vandag in jou oë kosbaar was. Kyk! Ek het dwaas opgetree en my grootliks vergis.” 22 Toe het Dawid geantwoord en gesê: “Hier is die spies van die koning, en laat een van die jong manne oorkom en dit kom haal. 23 En Jehovah sal elkeen volgens sy regverdigheid en sy getrouheid beloon, deurdat Jehovah u vandag in my hand gegee het en ek my hand nie teen die gesalfde van Jehovah wou uitsteek nie. 24 En kyk! net soos u siel vandag in my oë groot was, mag my siel so in die oë van Jehovah groot wees, sodat hy my uit alle benoudheid sal verlos.” 25 Hierop het Saul vir Dawid gesê: “Mag jy geseënd wees, my seun Dawid. Jy sal nie net vir seker werk nie, maar jy sal ook vir seker oorwin.” En Dawid het verder gegaan; en wat Saul betref, hy het na sy plek teruggekeer.



^ (2 Sam. 3:1-21) En die oorlog tussen die huis van Saul en die huis van Dawid het lank voortgeduur; en Dawid het gaandeweg sterker geword, en die huis van Saul het al hoe meer agteruitgegaan. 2 Intussen is daar vir Dawid seuns in Hebron gebore, en sy eersgeborene was Amnon by Ahiʹnoam, die Jisreëlitiese vrou. 3 En sy tweede was Kiʹleab by Abiʹgail, die vrou van Nabal, die Karmeliet, en die derde was Absalom, die seun van Maʹäga, die dogter van Talmai, die koning van Gesur. 4 En die vierde was Adoʹnia, die seun van Haggit, en die vyfde was Sefatʹja, die seun van Abiʹtal. 5 En die sesde was Jitʹream by Egla, Dawid se vrou. Hulle is vir Dawid in Hebron gebore. 6 En terwyl die oorlog tussen die huis van Saul en die huis van Dawid voortgeduur het, het Abner deurentyd sy posisie in die huis van Saul versterk. 7 Saul het dan nou ’n byvrou gehad met die naam Rispa, die dogter van Ajja. Later het Is-Boset vir Abner gesê: “Waarom het jy met die byvrou van my vader gemeenskap gehad?” 8 En Abner het baie kwaad geword oor die woorde van Is-Boset en het gesê: “Is ek ’n hondekop wat aan Juda behoort? Vandag bly ek liefderyke goedhartigheid teenoor die huis van jou vader Saul bewys, teenoor sy broers en sy persoonlike vriende, en ek het gesorg dat jy jou nie in die hand van Dawid bevind nie; en tog eis jy vandag rekenskap van my vir ’n oortreding met betrekking tot ’n vrou. 9 Mag God so aan Abner doen en so daaraan toevoeg as ek nie, net soos Jehovah vir Dawid gesweer het, so aan hom sal doen nie, 10 om die koninkryk uit die huis van Saul oor te bring en om die troon van Dawid te vestig oor Israel en oor Juda, van Dan tot Berseʹba.” 11 En hy kon geen woord meer sê om Abner te antwoord nie omdat hy vir hom bang was. 12 Daarop het Abner op die plek boodskappers na Dawid toe gestuur en gesê: “Aan wie behoort die land?” en bygevoeg: “Sluit tog u verbond met my, en kyk! my hand sal met u wees om die hele Israel na u kant toe oor te bring.” 13 Hierop het hy gesê: “Goed! Ek sal ’n verbond met jou sluit. Net een ding vra ek van jou, naamlik: ‘Jy mag my aangesig nie sien nie tensy jy eers Migal, Saul se dogter, bring wanneer jy kom om my aangesig te sien.’” 14 Verder het Dawid boodskappers na Is-Boset, Saul se seun, gestuur en gesê: “Gee tog my vrou Migal, aan wie ek my verloof het vir honderd voorhuide van die Filistyne.” 15 Toe het Is-Boset gestuur en haar van haar man Palʹtiël, die seun van Laïs, weggeneem. 16 Maar haar man het saam met haar bly loop en gehuil terwyl hy agter haar aan geloop het tot by Bahuʹrim. Toe het Abner vir hom gesê: “Gaan, keer terug!” Daarop het hy teruggekeer. 17 Intussen het Abner met die ouer manne van Israel in aanraking gekom en gesê: “Gister sowel as vantevore het julle getoon dat julle Dawid as koning oor julle wil hê. 18 En tree dan nou op, want Jehovah het vir Dawid gesê: ‘Deur die hand van my kneg Dawid sal ek my volk Israel uit die hand van die Filistyne en uit die hand van al hulle vyande red.’” 19 Toe het Abner ook voor die ore van Benjamin gespreek, waarna Abner ook voor die ore van Dawid in Hebron alles gaan spreek het wat goed was in die oë van Israel en in die oë van die hele huis van Benjamin. 20 Toe Abner by Dawid in Hebron kom, en twintig man saam met hom, het Dawid vir Abner en vir die manne wat by hom was, ’n feesmaal klaargemaak. 21 Toe het Abner vir Dawid gesê: “Laat ek opstaan en gaan en die hele Israel by my heer die koning bymekaarbring, sodat hulle ’n verbond met u kan sluit, en u sal beslis koning word oor alles wat u siel begeer.” Daarop het Dawid Abner weggestuur, en hy het in vrede weggegaan.









^ (2 Sam. 11:1-27) En by die jaarwisseling, teen die tyd dat konings uittrek, het Dawid Joab en sy knegte saam met hom en die hele Israel gestuur, sodat hulle die kinders van Ammon kon verdelg en Rabba kon beleër, terwyl Dawid in Jerusalem gebly het. 2 En teen die aand het Dawid van sy bed af opgestaan en op die dak van die koning se huis gaan rondloop; en van die dak af het hy ’n vrou gesien wat bad, en die vrou was baie mooi in voorkoms. 3 Toe het Dawid oor die vrou navraag laat doen, en iemand het gesê: “Is dit nie Batʹseba, die dogter van Eliʹam, die vrou van Uriʹa, die Hetiet, nie?” 4 Daarna het Dawid boodskappers gestuur sodat hy haar kon neem. Toe het sy by hom gekom, en hy het by haar gaan lê, terwyl sy haar nog van haar onreinheid geheilig het. Later het sy na haar huis teruggekeer. 5 En die vrou het swanger geword. Gevolglik het sy gestuur en Dawid vertel en gesê: “Ek is swanger.” 6 Hierop het Dawid na Joab gestuur en gesê: “Stuur Uriʹa, die Hetiet, na my toe.” En Joab het Uriʹa na Dawid toe gestuur. 7 Toe Uriʹa by hom kom, het Dawid begin vra hoe dit met Joab gaan en hoe dit met die manskappe gaan en hoe dit met die oorlog gaan. 8 Uiteindelik het Dawid vir Uriʹa gesê: “Gaan af na jou huis en was jou voete.” Daarop het Uriʹa uit die koning se huis uitgegaan, en die welwillendheidsgeskenk van die koning het hom gevolg. 9 Uriʹa het egter by die ingang van die koning se huis by al die ander knegte van sy heer gaan lê, en hy het nie na sy eie huis afgegaan nie. 10 Toe het hulle Dawid vertel en gesê: “Uriʹa het nie na sy eie huis afgegaan nie.” Daarop het Dawid vir Uriʹa gesê: “Jy het van ’n reis af ingekom, nie waar nie? Waarom het jy nie na jou eie huis afgegaan nie?” 11 Hierop het Uriʹa vir Dawid gesê: “Die Ark en Israel en Juda woon in hutte, en my heer Joab en die knegte van my heer het in die veld kamp opgeslaan, en ek—sal ek in my eie huis ingaan om te eet en te drink en om by my vrou te gaan lê? So waar as u lewe en so waar as u siel lewe, ek sal dit nie doen nie!” 12 Toe het Dawid vir Uriʹa gesê: “Bly vandag ook hier, en môre sal ek jou wegstuur.” Daarom het Uriʹa dié dag en die volgende dag in Jerusalem gebly. 13 Verder het Dawid hom geroep sodat hy voor hom kon eet en drink. En hy het hom dronk gemaak. Hy het nietemin in die aand uitgegaan om by die knegte van sy heer op sy bed te gaan lê, en hy het nie na sy eie huis afgegaan nie. 14 En in die oggend het Dawid ’n brief aan Joab geskryf en dit deur die hand van Uriʹa gestuur. 15 Toe het hy in die brief geskryf en gesê: “SIT Uriʹa aan die voorpunt van die hewigste stormaanvalle, en julle moet agter hom terugtrek, en hy moet neergeslaan word en sterf.” 16 En terwyl Joab oor die stad wag gehou het, het hy Uriʹa op die plek gehou waar hy geweet het dat daar dapper manne was. 17 Toe die manne van die stad uittrek en teen Joab veg, het party van die manskappe, die knegte van Dawid, geval, en Uriʹa, die Hetiet, het ook gesterf. 18 Joab het toe gestuur om oor al die oorlogsake aan Dawid berig te bring. 19 En hy het die boodskapper beveel en gesê: “Sodra jy klaar met die koning oor al die oorlogsake gepraat het, 20 as die woede van die koning dan opkom en hy vir jou sê: ‘Waarom moes julle so naby die stad gaan om te veg? Het julle nie geweet dat hulle bo van die muur af sou skiet nie? 21 Wie het Abimeʹleg, die seun van Jerubbeʹset, doodgemaak? Was dit nie ’n vrou wat bo van die muur af ’n boonste meulsteen op hom gegooi het sodat hy in Tebes gesterf het nie? Waarom moes julle so naby die muur gaan?’ dan moet jy sê: ‘U kneg Uriʹa, die Hetiet, het ook gesterf.’” 22 Toe het die boodskapper gegaan en gekom en Dawid alles vertel waaroor Joab hom gestuur het. 23 En die boodskapper het vir Dawid gesê: “Die manne het die oorhand oor ons gekry, sodat hulle teen ons uitgetrek het die veld in; maar ons het hulle bly druk tot reg by die ingang van die poort. 24 En die skutters het bo van die muur af op u knegte bly skiet, sodat party van die knegte van die koning gesterf het; en u kneg Uriʹa, die Hetiet, het ook gesterf.” 25 Daarop het Dawid vir die boodskapper gesê: “Só moet jy vir Joab sê: ‘Laat hierdie saak nie sleg lyk in jou oë nie, want die swaard verteer die een sowel as die ander. Verskerp jou stryd teen die stad en breek dit af.’ En moedig hom aan.” 26 En die vrou van Uriʹa het te hore gekom dat haar man Uriʹa gesterf het, en sy het oor haar eienaar begin weeklaag. 27 Toe die routyd verby was, het Dawid onmiddellik gestuur en haar in sy huis opgeneem, en sy het sy vrou geword. Na verloop van tyd het sy vir hom ’n seun gebaar, maar wat Dawid gedoen het, was sleg in die oë van Jehovah.



^ (2 Sam. 12:1-18) En Jehovah het Natan na Dawid toe gestuur. En hy het by hom gekom en vir hom gesê: “Daar was twee manne in een stad, die een ryk en die ander arm. 2 Die ryke het ’n baie groot aantal skape en beeste gehad; 3 maar die arme het niks gehad nie, behalwe een ooilam, ’n kleintjie, wat hy gekoop het. En hy het dit aan die lewe gehou, en dit het by hom en by sy seuns grootgeword, almal saam. Dit het van sy stukkie voedsel geëet en uit sy beker gedrink en in sy boesem gelê, en dit was vir hom soos ’n dogter. 4 Na ’n ruk het daar ’n besoeker na die ryk man toe gekom, maar hy het ontsien om van sy eie skape en sy eie beeste te neem om dit gereed te maak vir die reisiger wat by hom gekom het. Daarom het hy die ooilam van die arm man geneem en dit gereedgemaak vir die man wat by hom gekom het.” 5 Hierop het Dawid se toorn hewig teen die man ontvlam, sodat hy vir Natan gesê het: “So waar as Jehovah lewe, die man wat dit doen, verdien om te sterf! 6 En vir die ooilam moet hy viervoudig vergoeding gee, omdat hy hierdie ding gedoen het en omdat hy nie medelye gehad het nie.” 7 Toe het Natan vir Dawid gesê: “U is die man! Só het Jehovah, die God van Israel, gesê: ‘Ek het jou as koning oor Israel gesalf, en ek het jou uit die hand van Saul verlos. 8 En ek was bereid om aan jou die huis van jou heer en die vrouens van jou heer in jou boesem te gee en om aan jou die huis van Israel en van Juda te gee. En as dit nie genoeg was nie, was ek bereid om vir jou nog sulke dinge sowel as ander dinge by te voeg. 9 Waarom het jy die woord van Jehovah verag deur te doen wat sleg is in sy oë? Uriʹa, die Hetiet, het jy met die swaard doodgemaak, en sy vrou het jy vir jou as vrou geneem, en hom het jy deur die swaard van die kinders van Ammon doodgemaak. 10 En nou sal ’n swaard tot onbepaalde tyd nie van jou eie huis wyk nie, omdat jy my verag het, sodat jy die vrou van Uriʹa, die Hetiet, geneem het om jou vrou te word.’ 11 Só het Jehovah gesê: ‘Kyk, ek verwek rampspoed teen jou uit jou eie huis; en ek sal jou vrouens voor jou oë neem en hulle aan jou medemens gee, en hy sal beslis by jou vrouens gaan lê voor die oë van hierdie son. 12 Hoewel jy in die geheim gehandel het, sal ék hierdie ding voor die hele Israel en voor die son doen.’” 13 Dawid het toe vir Natan gesê: “Ek het teen Jehovah gesondig.” Hierop het Natan vir Dawid gesê: “En Jehovah sien u sonde oor. U sal nie sterf nie. 14 Maar omdat u Jehovah deur hierdie saak ongetwyfeld met minagting bejeën het, sal ook die seun, wat pas vir u gebore is, sekerlik sterf.” 15 Toe het Natan na sy eie huis gegaan. En Jehovah het die kind wat die vrou van Uriʹa vir Dawid gebaar het, getref sodat hy siek geword het. 16 En Dawid het die ware God ten behoewe van die seun begin soek, en Dawid het streng begin vas en ingekom en die nag deurgebring en op die grond gelê. 17 Toe het die ouer manne van sy huis oor hom gaan staan om hom van die grond af op te help, maar hy wou nie en het nie saam met hulle brood geëet nie. 18 En op die sewende dag het die kind uiteindelik gesterf. En die knegte van Dawid was bang om hom te vertel dat die kind gesterf het; want hulle het gesê: “Kyk! Terwyl die kind nog gelewe het, het ons met hom gepraat, en hy het nie na ons stem geluister nie; hoe kan ons dan vir hom sê: ‘Die kind het gesterf’? Dan sal hy beslis iets slegs doen.”



^ (1 Kon. 1:1-48) En koning Dawid was oud, gevorderd in dae; en hulle het hom met klere bedek, maar hy het nie warm geword nie. 2 Toe het sy knegte vir hom gesê: “Laat hulle vir my heer die koning ’n meisie soek, ’n maagd, en sy moet die koning bedien, sodat sy sy versorgster kan word; en sy moet aan u boesem lê, en my heer die koning sal beslis warm word.” 3 En hulle het in die hele gebied van Israel ’n pragtige meisie gesoek en uiteindelik Abiʹsag, die Sunammiet, gevind en haar toe na die koning gebring. 4 En die meisie was beeldskoon; en sy het die koning se versorgster geword en hom bly bedien, en die koning het geen gemeenskap met haar gehad nie. 5 Intussen het Adoʹnia, die seun van Haggit, hom verhef en gesê: “Ék sal as koning heers!” En hy het vir hom ’n strydwa laat maak met ruiters en vyftig man wat voor hom uit hardloop. 6 En sy vader het nooit sy gevoelens seergemaak deur te sê: “Waarom het jy so gemaak?” nie. En hy was ook baie mooi van gestalte, en sy moeder het hom ná Absalom gebaar. 7 En hy het met Joab, die seun van Seruʹja, en met die priester Abjaʹtar onderhandelinge aangeknoop, en hulle het hulp begin aanbied as volgelinge van Adoʹnia. 8 Wat die priester Sadok betref en Benaʹja, die seun van Joʹjada, en die profeet Natan en Siʹmeï en Reï en die sterk manne wat aan Dawid behoort het, hulle het hulle nie met Adoʹnia ingelaat nie. 9 Uiteindelik het Adoʹnia ’n offerande van skape en beeste en vetgemaakte diere gebring naby die klip Soheʹlet, wat langs En-Rogel is, en hy het al sy broers, die koning se seuns, en al die manne van Juda, die koning se knegte, genooi; 10 en die profeet Natan en Benaʹja en die sterk manne en sy broer Salomo het hy nie genooi nie. 11 Natan het toe vir Batʹseba, Salomo se moeder, gesê: “Het u nie gehoor dat Adoʹnia, die seun van Haggit, koning geword het, terwyl ons heer Dawid niks daarvan weet nie? 12 Kom dan nou, laat ek u asseblief ernstig raad gee. En verskaf ontkoming aan u siel en aan die siel van u seun Salomo. 13 Gaan verskyn voor koning Dawid, en u moet vir hom sê: ‘Het u, my heer die koning, nie vir u slavin gesweer en gesê: “Jou seun Salomo sal ná my koning word, en hý sal op my troon sit” nie? Waarom het Adoʹnia dan koning geword?’ 14 Kyk! Terwyl u nog daar met die koning praat, sal ek ná u inkom, en ek sal beslis u woorde bevestig.” 15 Daarop het Batʹseba na die koning in die binnekamer gegaan, en die koning was baie oud, en Abiʹsag, die Sunammiet, het die koning bedien. 16 Toe het Batʹseba laag gebuig en haar voor die koning neergewerp, waarop die koning gesê het: “Wat het jy om te vra?” 17 Hierop het sy vir hom gesê: “My heer, u het by Jehovah u God vir u slavin gesweer: ‘Jou seun Salomo sal ná my koning word, en hý sal op my troon sit.’ 18 En kyk! nou het Adoʹnia koning geword, en nou weet my heer die koning niks daarvan nie. 19 En hy het baie bulle en vetgemaakte diere en skape geoffer en al die seuns van die koning en die priester Abjaʹtar en Joab, die leërhoof, genooi; maar u kneg Salomo het hy nie genooi nie. 20 En u, my heer die koning—die oë van die hele Israel is op u, om vir hulle te sê wie op die troon van my heer die koning ná hom gaan sit. 21 En sodra my heer die koning met sy voorvaders ontslaap, sal ek en ook my seun Salomo beslis oortreders word.” 22 En kyk! terwyl sy nog met die koning gepraat het, het die profeet Natan ingekom. 23 Dadelik het hulle die koning meegedeel en gesê: “Hier is die profeet Natan!” Daarna het hy voor die koning gekom en hom met sy gesig na die aarde voor die koning neergewerp. 24 Toe het Natan gesê: “My heer die koning, het u gesê: ‘Adoʹnia sal ná my koning word, en hý sal op my troon sit’? 25 Want hy het vandag afgegaan om baie bulle en vetgemaakte diere en skape te offer en om al die seuns van die koning en die leërhoofde en die priester Abjaʹtar te nooi; en kyk, hulle eet en drink voor hom en hulle sê aanhoudend: ‘Mag koning Adoʹnia lewe!’ 26 Maar wat my, u kneg, betref, my en die priester Sadok en Benaʹja, die seun van Joʹjada, en u kneg Salomo het hy nie genooi nie. 27 As hierdie saak van my heer die koning uitgegaan het, dan het u nie aan u kneg bekend gemaak wie op die troon van my heer die koning ná hom moet sit nie.” 28 Koning Dawid het toe geantwoord en gesê: “ROEP Batʹseba vir my.” Daarop het sy voor die koning ingekom en voor die koning gaan staan. 29 En die koning het gesweer en gesê: “So waar as Jehovah lewe wat my siel uit alle benoudheid verlos het, 30 net soos ek vir jou by Jehovah, die God van Israel, gesweer en gesê het: ‘Jou seun Salomo sal ná my koning word, en hý sal in my plek op my troon sit!’ so sal ek vandag doen.” 31 Toe het Batʹseba laag gebuig met haar gesig na die aarde en haar voor die koning neergewerp en gesê: “Mag my heer koning Dawid tot onbepaalde tyd lewe!” 32 Onmiddellik het koning Dawid gesê: “ROEP vir my die priester Sadok en die profeet Natan en Benaʹja, die seun van Joʹjada.” Toe het hulle voor die koning ingekom. 33 En die koning het vir hulle gesê: “Neem die knegte van julle heer saam met julle, en julle moet my seun Salomo op die muilmerrie laat ry wat aan my behoort en hom na Gihon afneem. 34 En die priester Sadok en die profeet Natan moet hom daar as koning oor Israel salf; en julle moet op die horing blaas en sê: ‘Mag koning Salomo lewe!’ 35 En julle moet agter hom aan opkom, en hy moet inkom en op my troon sit; en hy sal in my plek koning wees, en hom sal ek moet aanstel om leier oor Israel en oor Juda te word.” 36 Dadelik het Benaʹja, die seun van Joʹjada, die koning geantwoord en gesê: “Amen! Mag Jehovah, die God van my heer die koning, so sê. 37 Net soos Jehovah met my heer die koning was, laat hy so met Salomo wees, en mag hy sy troon groter maak as die troon van my heer koning Dawid.” 38 En die priester Sadok en die profeet Natan en Benaʹja, die seun van Joʹjada, en die Keretiete en die Peletiete het afgegaan en Salomo op die muilmerrie van koning Dawid laat ry en hom toe na Gihon gebring. 39 Die priester Sadok het toe die horing met olie uit die tent geneem en Salomo gesalf; en hulle het op die horing begin blaas, en die hele volk het uitgeroep: “Mag koning Salomo lewe!” 40 Daarna het die hele volk agter hom aan opgekom, en die volk het op fluite gespeel en hulle met groot vreugde verbly, sodat die aarde geskeur het van hulle geraas. 41 En Adoʹnia en al die genooides wat by hom was, het dit gehoor toe hulle klaar geëet het. Toe Joab die geluid van die horing hoor, het hy dadelik gesê: “Wat beteken die geraas van die stad wat in rep en roer is?” 42 Terwyl hy nog gepraat het, kyk, toe het Joʹnatan, die seun van die priester Abjaʹtar, gekom. En Adoʹnia het gesê: “Kom in, want jy is ’n dapper man, en jy bring goeie nuus.” 43 Maar Joʹnatan het geantwoord en vir Adoʹnia gesê: “Nee! Ons heer koning Dawid het Salomo koning gemaak. 44 En die koning het die priester Sadok en die profeet Natan en Benaʹja, die seun van Joʹjada, en die Keretiete en die Peletiete saam met hom gestuur, en hulle het hom op die muilmerrie van die koning laat ry. 45 Toe het die priester Sadok en die profeet Natan hom in Gihon as koning gesalf; waarna hulle met blydskap daarvandaan opgekom het, en die stad is in rep en roer. Dít was die geraas wat julle gehoor het. 46 En wat meer is, Salomo het op die troon van die koningskap gaan sit. 47 En nog iets, die knegte van die koning het ingekom om ons heer koning Dawid die beste toe te wens en het gesê: ‘Mag u God die naam van Salomo luisterryker maak as u naam, en mag hy sy troon groter maak as u troon!’ Daarop het die koning hom op die bed neergebuig. 48 En ook het die koning só gesê: ‘Mag Jehovah, die God van Israel, geloof word, wat vandag iemand gegee het om op my troon te sit, terwyl my oë dit sien!’”









^ (1 Kon. 3:3-28) En Salomo het voortgegaan om Jehovah lief te hê deur in die insettinge van sy vader Dawid te wandel. Hy het egter gereeld op die hoogtes offerandes gebring en die rook van offers laat opgaan. 4 Toe het die koning na Giʹbeon gegaan om daar offerandes te bring, want dít was die groot hoogte. Duisend brandoffers het Salomo op daardie altaar gebring. 5 In Giʹbeon het Jehovah in die nag in ’n droom aan Salomo verskyn; en God het gesê: “Vra wat ek jou moet gee.” 6 Hierop het Salomo gesê: “U het teenoor u kneg Dawid, my vader, groot liefderyke goedhartigheid bewys na die mate waarin hy voor u in waarheid en in regverdigheid en in regskapenheid van hart met u gewandel het; en u het hierdie groot liefderyke goedhartigheid teenoor hom bly bewaar, sodat u hom ’n seun gegee het om op sy troon te sit soos dit vandag is. 7 En nou, Jehovah my God, u het u kneg koning gemaak in die plek van my vader Dawid, en ek is nog maar ’n seuntjie. Ek weet nie hoe om uit te gaan en hoe om in te kom nie. 8 En u kneg is in die midde van u volk wat u uitgekies het, ’n talryke volk wat weens die menigte nie getel of bereken kan word nie. 9 En u moet aan u kneg ’n gehoorsame hart gee om u volk te rig, om tussen goed en kwaad te onderskei; want wie kan hierdie moeilike volk van u rig?” 10 En die saak was welgevallig in die oë van Jehovah, omdat Salomo dít gevra het. 11 En God het vir hom gesê: “Omdat jy dít gevra het en nie vir jou baie dae gevra het of vir jou rykdom gevra het of die siel van jou vyande gevra het nie, en jy vir jou begrip gevra het om regsake te verhoor, 12 kyk! daarom sal ek beslis volgens jou woorde handel. Kyk! Ek sal jou beslis ’n wyse hart met begrip gee, sodat een soos jy vóór jou nie gewees het nie en een soos jy ná jou nie sal opstaan nie. 13 En ook wat jy nie gevra het nie, sal ek jou gee, rykdom sowel as heerlikheid, sodat daar onder die konings niemand soos jy sal wees al jou dae nie. 14 En as jy in my weë wandel deur my voorskrifte en my gebooie te onderhou, net soos jou vader Dawid gewandel het, dan sal ek jou dae verleng.” 15 Toe Salomo wakker word, kyk, dit was ’n droom. Daarop het hy na Jerusalem gekom en voor die ark van die verbond van Jehovah gaan staan en brandoffers geoffer en gemeenskapsoffers gebring en vir al sy knegte ’n feesmaal gegee. 16 In dié tyd het twee vroue, prostitute, by die koning gekom en voor hom gaan staan. 17 Toe het die een vrou gesê: “Verskoon my, my heer, ek en hierdie vrou woon in een huis, daarom het ek naby haar in die huis geboorte gegee. 18 En op die derde dag nadat ek geboorte gegee het, het hierdie vrou ook geboorte gegee. En ons was saam. Daar was geen vreemdeling by ons in die huis nie; niemand anders as ons twee was in die huis nie. 19 Later het die seun van hierdie vrou in die nag gesterf, omdat sy op hom gelê het. 20 Toe het sy in die middel van die nag opgestaan en my seun langs my weggeneem terwyl u slavin geslaap het en hom aan haar boesem neergelê, en haar dooie seun het sy aan my boesem neergelê. 21 Toe ek die oggend opstaan om my seun te soog, kyk, toe was hy dood. En ek het hom die oggend goed bekyk, en kyk! dit was nie my seun wat ek gebaar het nie.” 22 Maar die ander vrou het gesê: “Nee, maar my seun is die lewende en jou seun is die dooie!” Die hele tyd het hierdie vrou gesê: “Nee, maar jou seun is die dooie en my seun is die lewende.” En hulle het voor die koning bly praat. 23 Uiteindelik het die koning gesê: “Hierdie een sê: ‘Dít is my seun, die lewende, en jou seun is die dooie!’ en daardie een sê: ‘Nee, maar jou seun is die dooie en my seun is die lewende!’” 24 En die koning het verder gesê: “GAAN haal vir my ’n swaard.” Toe het hulle die swaard voor die koning gebring. 25 En die koning het gesê: “SNY die lewende kind in twee en gee die een helfte aan die een vrou en die ander helfte aan die ander.” 26 Dadelik het die vrou wie se seun die lewende was, vir die koning gesê (want haar innerlike emosies is teenoor haar seun opgewek, sodat sy gesê het): “Verskoon my, my heer! GEE haar die lewende kind. Moet hom hoegenaamd nie doodmaak nie.” Die hele tyd het hierdie ander vrou gesê: “Hy sal nie myne of joune wees nie. SNY deur!” 27 Daarop het die koning geantwoord en gesê: “GEE haar die lewende kind, en julle moet hom hoegenaamd nie doodmaak nie. Sy is sy moeder.” 28 En die hele Israel het gehoor van die regterlike beslissing wat die koning gegee het; en hulle het bevrees geword vir die koning, want hulle het gesien dat die wysheid van God in hom was om regterlike beslissings uit te voer.









^ (1 Kron. 28:9-21) “En jy, my seun Salomo, ken die God van jou vader en dien hom met ’n volkome hart en met ’n gewillige siel; want Jehovah deursoek alle harte, en hy onderskei elke neiging van die gedagtes. As jy hom soek, sal hy hom deur jou laat vind; maar as jy hom verlaat, sal hy jou vir ewig verstoot. 10 Kyk nou, want Jehovah het jou gekies om ’n huis as ’n heiligdom te bou. Wees moedig en tree op.” 11 En Dawid het aan sy seun Salomo die bouplan gegee van die portaal en van die huise en voorraadkamers en dakvertrekke en donker binnekamers daarvan en die huis van die versoendeksel; 12 ja, die bouplan van alles wat deur inspirasie tot hom gekom het vir die voorhowe van Jehovah se huis en vir al die eetkamers rondom, vir die skatte van die huis van die ware God en vir die skatte van die geheiligde dinge; 13 en vir die afdelings van die priesters en van die Leviete en vir al die dienswerk van Jehovah se huis en vir al die voorwerpe van die diens van Jehovah se huis; 14 vir die goud volgens gewig, die goud vir al die voorwerpe vir die verskillende dienste, vir al die silwervoorwerpe volgens gewig, vir al die voorwerpe vir die verskillende dienste; 15 en die gewig vir die goue lampstaanders en hulle goue lampe, volgens die gewig van die verskillende lampstaanders en hulle lampe, en vir die silwerlampstaanders volgens die gewig vir die lampstaander en sy lampe ooreenkomstig die bediening van die verskillende lampstaanders; 16 en die goud volgens gewig vir die tafels van die stapelbrood, vir die verskillende tafels, en silwer vir die silwertafels; 17 en die vurke en die bakke en die kanne van suiwer goud, en vir die goue bakkies volgens die gewig vir die verskillende bakkies, en vir die silwerbakkies volgens die gewig vir die verskillende bakkies; 18 en vir die reukaltaar gelouterde goud volgens gewig en vir die afbeelding van die strydwa, naamlik die goue gerubs wat hulle vlerke moes uitsprei en die ark van die verbond van Jehovah moes beskut. 19 “Hy het insig vir die hele saak op skrif gegee uit die hand van Jehovah wat op my was, ja, vir al die werke van die bouplan.” 20 En Dawid het vir sy seun Salomo gesê: “Wees moedig en sterk en tree op. Moenie bang of verskrik wees nie, want Jehovah God, my God, is met jou. Hy sal jou nie in die steek laat of jou verlaat totdat al die dienswerk van Jehovah se huis klaar is nie. 21 En hier is die afdelings van die priesters en van die Leviete vir al die dienswerk van die huis van die ware God; en by jou in al die werk is elke gewillige persoon met vaardigheid vir al die dienswerk, en ook die vorste en die hele volk, vir al jou woorde.”



^ (1 Kon. 5:1-18) En Hiram, die koning van Tirus, het sy knegte na Salomo toe gestuur, want hy het gehoor dat hulle hom in die plek van sy vader as koning gesalf het; want Hiram was altyd lief vir Dawid. 2 Daarop het Salomo na Hiram gestuur en gesê: 3 “U weet goed dat my vader Dawid nie ’n huis vir die naam van Jehovah sy God kon bou nie weens die oorlog waarmee hulle hom omring het, totdat Jehovah hulle onder sy voetsole gestel het. 4 En nou het Jehovah my God my rus aan alle kante gegee. Daar is geen teenstander nie, en daar gebeur niks slegs nie. 5 En kyk, ek dink daaraan om ’n huis vir die naam van Jehovah my God te bou, net soos Jehovah my vader Dawid beloof het toe hy gesê het: ‘Jou seun wat ek in jou plek op jou troon sal sit, hý sal die huis vir my naam bou.’ 6 En gee dan nou bevel dat hulle vir my seders uit die Liʹbanon kap; en my knegte sal saam met u knegte wees, en die lone van u knegte sal ek aan u gee volgens alles wat u sê, want u weet goed dat daar onder ons niemand is wat weet hoe om bome te kap soos die Sidoniërs nie.” 7 En net toe Hiram die woorde van Salomo hoor, het hy hom grootliks begin verbly, en hy het gesê: “Mag Jehovah vandag geloof word omdat hy Dawid ’n wyse seun oor hierdie talryke volk gegee het!” 8 Daarop het Hiram na Salomo gestuur en gesê: “Ek het gehoor wat u my laat weet het. Ek sal alles doen waarin u behae skep met betrekking tot sederstompe en jenewerstompe. 9 My knegte sal dit uit die Liʹbanon na die see afbring; en ék sal dit in vlotte bind en oor die see vervoer tot by die plek waarvan u my in kennis sal stel; en ek sal dit beslis daar uitmekaar laat haal, en ú moet dit wegneem; en u moet doen waarin ek behae skep deur die voedsel vir my huishouding te gee.” 10 So het Hiram dan sederstompe en jenewerstompe aan Salomo gegee volgens alles waarin hy behae geskep het. 11 En wat Salomo betref, hy het Hiram twintigduisend kor koring as voedselvoorraad vir sy huishouding gegee en twintig kor uitgestampte olie. Dit is wat Salomo Hiram jaar na jaar gegee het. 12 En wat Jehovah betref, hy het Salomo wysheid gegee, net soos hy hom beloof het; en daar was vrede tussen Hiram en Salomo, en hulle twee het ’n verbond gesluit. 13 En koning Salomo het deurentyd diegene wat tot dwangarbeid opgeroep is, uit die hele Israel laat opkom; en diegene wat tot dwangarbeid opgeroep is, was dertigduisend man. 14 En hy het hulle in groepe van tienduisend per maand na die Liʹbanon gestuur. ’n Maand het hulle op die Liʹbanon gebly, twee maande by hulle huis; en Adoniʹram was oor diegene wat tot dwangarbeid opgeroep is. 15 En Salomo het sewentigduisend lasdraers en tagtigduisend klipkappers in die gebergte gehad, 16 benewens Salomo se vorstelike bestuurders wat oor die werk was, drieduisend-driehonderd voormanne oor die mense wat die werk verrig het. 17 En die koning het beveel dat hulle groot klippe, duur klippe, moet uitbreek om die fondament van die huis met gekapte klippe te lê. 18 Toe het Salomo se bouers en Hiram se bouers en die Gebaliete die kapwerk gedoen, en hulle het deurentyd die stompe en die klippe gereedgemaak om die huis te bou.



^ (2 Kron. 6:12-42) En hy het voor die altaar van Jehovah gaan staan voor die hele gemeente van Israel, en hy het toe sy palms uitgestrek. 13 (Want Salomo het ’n koperplatform gemaak en dit toe in die middel van die ingeslote ruimte gesit. Die lengte daarvan was vyf el en die breedte vyf el en die hoogte drie el; en hy het daarop bly staan.) En hy het op sy knieë gegaan voor die hele gemeente van Israel en sy palms na die hemel uitgestrek. 14 En hy het gesê: “O Jehovah, die God van Israel, daar is in die hemel of op die aarde geen God soos u nie, wat die verbond en die liefderyke goedhartigheid hou teenoor u knegte wat met hulle hele hart voor u wandel; 15 u wat teenoor u kneg Dawid, my vader, nagekom het wat u hom beloof het, sodat u die belofte met u mond gemaak en met u eie hand vervulling teweeggebring het soos dit vandag is. 16 En nou, o Jehovah, die God van Israel, kom na teenoor u kneg Dawid, my vader, wat u hom beloof het deur te sê: ‘Voor my sal daar vir jou nie ’n man ontbreek wat op die troon van Israel sit nie, as jou seuns net op hulle weg ag gee deur in my wet te wandel, net soos jy voor my gewandel het.’ 17 En nou, o Jehovah, die God van Israel, laat u belofte betroubaar wees wat u aan u kneg Dawid gemaak het. 18 “Maar sal God waarlik by die mens op die aarde woon? Kyk! Die hemel, ja, die hemel der hemele, kan u nie bevat nie; hoeveel minder dan hierdie huis wat ek gebou het! 19 En u moet u tot die gebed van u kneg en tot sy versoek om guns wend, o Jehovah my God, deur te luister na die smekende geroep en na die gebed wat u kneg voor u bid, 20 sodat u oë dag en nag oop mag wees oor hierdie huis, oor die plek waar u gesê het dat u u naam sou vestig, deur te luister na die gebed wat u kneg na hierdie plek toe bid. 21 En u moet luister na die dringende versoeke van u kneg en van u volk Israel wanneer hulle na hierdie plek toe bid, sodat u mag hoor vanuit u woonplek, vanuit die hemel; en u moet hoor en vergewe. 22 “As ’n man teen sy medemens sondig, en hy hom ’n vloek oplê om hom aan die vloek bloot te stel, en hy onder die vloek voor u altaar in hierdie huis kom, 23 mag u dan hoor vanuit die hemel, en u moet optree en oor u knegte regspreek om die goddelose te vergeld deur sy weg op sy eie hoof te laat neerkom en deur die regverdige regverdig te verklaar deur hom te gee volgens sy eie regverdigheid. 24 “En as u volk Israel voor ’n vyand verslaan word omdat hulle teen u bly sondig het, en hulle inderdaad tot u terugkeer en u naam prys en tot u bid en voor u guns versoek in hierdie huis, 25 mag u dan hoor vanuit die hemel, en u moet die sonde van u volk Israel vergewe en hulle terugbring na die land wat u aan hulle en hulle voorvaders gegee het. 26 “Wanneer die hemel toegesluit is sodat daar geen reën val nie omdat hulle teen u bly sondig het, en hulle na hierdie plek toe bid en u naam prys en hulle van hulle sonde afkeer omdat u hulle bly teister het, 27 mag u dan hoor vanuit die hemel, en u moet die sonde van u knegte vergewe, ja, van u volk Israel, want u onderrig hulle aangaande die goeie weg waarop hulle moet wandel; en u moet reën gee op u land wat u aan u volk as ’n erfbesitting gegee het. 28 “As daar hongersnood in die land voorkom, as daar pes voorkom, as daar verskroeiing en heuningdou, sprinkane en kakkerlakke voorkom; as hulle vyande hulle in die land van hulle poorte beleër—enige soort plaag en enige soort kwaal— 29 watter gebed, watter versoek om guns daar ook al mag wees van enige mens of van u hele volk Israel, omdat elkeen van hulle sy eie plaag en sy eie pyn ken; wanneer hy sy palms na hierdie huis toe uitstrek, 30 mag u dan hoor vanuit die hemel, u woonplek, en u moet vergewe en aan elkeen gee volgens al sy weë, omdat u sy hart ken (want u alleen ken die hart van die mensekinders goed); 31 sodat hulle u kan vrees deur in u weë te wandel al die dae dat hulle lewe op die oppervlak van die land wat u aan ons voorvaders gegee het. 32 “En ook na die uitlander wat geen deel uitmaak van u volk Israel nie en wat weens u groot naam en u sterk hand en u uitgestrekte arm uit ’n ver land kom, en hulle kom en bid na hierdie huis toe, 33 mag u dan luister vanuit die hemel, vanuit u vaste woonplek, en u moet doen volgens alles waaroor die uitlander u aanroep; sodat al die volke van die aarde u naam kan ken en u kan vrees, net soos u volk Israel, en kan weet dat u naam uitgeroep is oor hierdie huis wat ek gebou het. 34 “As u volk in die oorlog teen hulle vyande uittrek op die pad waarlangs u hulle stuur, en hulle inderdaad tot u bid in die rigting van hierdie stad wat u uitgekies het en die huis wat ek vir u naam gebou het, 35 moet u ook vanuit die hemel hulle gebed en hulle versoek om guns hoor, en u moet aan hulle reg verskaf. 36 “As hulle teen u sondig (want daar is geen mens wat nie sondig nie), en u op hulle vertoornd is en hulle aan ’n vyand oorlewer, en dié wat hulle gevange neem, hulle gevange wegvoer na ’n land, ver of naby, 37 en hulle inderdaad tot besinning kom in die land waarheen hulle gevange weggevoer is, en hulle tot u terugkeer en u in die land waar hulle gevangenes is, om guns versoek en sê: ‘Ons het gesondig, ons het gedwaal en ons het goddeloos gehandel’, 38 en hulle inderdaad met hulle hele hart en met hulle hele siel tot u terugkeer in die land waar hulle gevangenes is van dié wat hulle gevange weggevoer het, en hulle inderdaad bid in die rigting van hulle land wat u aan hulle voorvaders gegee het en die stad wat u uitgekies het en die huis wat ek vir u naam gebou het, 39 moet u ook hulle gebed en hulle versoeke om guns hoor vanuit die hemel, vanuit u vaste woonplek, en u moet aan hulle reg verskaf en u volk vergewe wat teen u gesondig het. 40 “O my God, laat u oë asseblief nou oop wees en u ore ag gee op die gebed aangaande hierdie plek. 41 En staan nou op, o Jehovah God, om in u rus in te gaan, u en die Ark van u sterkte. Laat u priesters, o Jehovah God, met redding beklee word, en laat u lojales hulle in goedheid verbly. 42 O Jehovah God, moenie die aangesig van u gesalfde afwys nie. Dink tog aan die liefderyke goedhartighede teenoor u kneg Dawid.”









^ (1 Kon. 11:26-43) En daar was Jeroʹbeam, die seun van Nebat, ’n Efraimiet uit Sereʹda, ’n kneg van Salomo, en sy moeder se naam was Seruʹa, ’n weduwee. Ook hy het sy hand teen die koning begin ophef. 27 En dít is die rede waarom hy sy hand teen die koning opgehef het: Salomo het die Wal gebou. Hy het die gaping in die Stad van Dawid, sy vader, toegemaak. 28 En die man Jeroʹbeam was ’n dapper, sterk man. Toe Salomo sien dat die jong man ’n harde werker is, het hy hom opsiener gemaak oor al die verpligte diens van die huis van Josef. 29 En in dié tyd het Jeroʹbeam uit Jerusalem uitgegaan, en die profeet Ahiʹa, die Siloniet, het hom op die pad gekry, en Ahiʹa het hom met ’n nuwe kleed bedek; en hulle twee was alleen in die veld. 30 Ahiʹa het toe die nuwe kleed gegryp wat hy aangehad het en dit in twaalf stukke geskeur. 31 En hy het vir Jeroʹbeam gesê: “Neem vir jou tien stukke; want só het Jehovah, die God van Israel, gesê: ‘Kyk, ek skeur die koninkryk uit die hand van Salomo, en ek sal jou beslis tien stamme gee. 32 En die een stam sal syne bly ter wille van my kneg Dawid en ter wille van Jerusalem, die stad wat ek uit al die stamme van Israel gekies het. 33 Die rede hiervoor is dat hulle my verlaat het en hulle begin neerbuig het voor Astoʹret, die godin van die Sidoniërs, voor Kamos, die god van Moab, en voor Milkom, die god van die kinders van Ammon; en hulle het nie in my weë gewandel deur te doen wat reg is in my oë en my insettinge en my regterlike beslissings te onderhou soos sy vader Dawid nie. 34 Maar ek sal nie die hele koninkryk uit sy hand neem nie, want ek sal hom as ’n owerste aanstel al die dae van sy lewe, ter wille van my kneg Dawid wat ek uitgekies het, omdat hy my gebooie en my insettinge onderhou het. 35 En ek sal beslis die koningskap uit die hand van sy seun neem en dit aan jou gee, ja, tien stamme. 36 En aan sy seun sal ek een stam gee, sodat my kneg Dawid altyd ’n lamp voor my kan hê in Jerusalem, die stad wat ek vir my uitgekies het om my naam daar te vestig. 37 En ek sal jou neem, en jy sal inderdaad regeer oor alles wat jou siel begeer, en jy sal beslis koning oor Israel word. 38 En as jy alles gehoorsaam wat ek jou beveel en jy in my weë wandel en doen wat reg is in my oë deur my insettinge en my gebooie te onderhou, net soos my kneg Dawid gedoen het, dan sal ek met jou wees, en ek sal vir jou ’n bestendige huis bou, net soos ek vir Dawid gebou het, en ek sal Israel aan jou gee. 39 En ek sal die nageslag van Dawid om hierdie rede verneder, maar nie vir altyd nie.’” 40 En Salomo het Jeroʹbeam probeer doodmaak. Toe het Jeroʹbeam opgestaan en gevlug na Egipte, na Sisak, die koning van Egipte, en hy het tot Salomo se dood in Egipte gebly. 41 Wat die res van die aangeleenthede van Salomo betref en alles wat hy gedoen het en sy wysheid, is dit nie opgeteken in die kroniekboek van Salomo nie? 42 En die dae dat Salomo in Jerusalem oor die hele Israel regeer het, was veertig jaar. 43 Toe het Salomo met sy voorvaders ontslaap, en hy is in die Stad van Dawid, sy vader, begrawe; en sy seun Rehaʹbeam het in sy plek begin regeer.



^ (1 Kon. 12:1-33) En Rehaʹbeam het na Sigem gegaan, want die hele Israel het na Sigem gekom om hom koning te maak. 2 En toe Jeroʹbeam, die seun van Nebat, daarvan hoor terwyl hy nog in Egipte was (want hy het vir koning Salomo gevlug, sodat Jeroʹbeam in Egipte kon woon), 3 het hulle gestuur en hom laat roep. Daarna het Jeroʹbeam en die hele gemeente van Israel gekom en met Rehaʹbeam begin praat en gesê: 4 “U vader het ons juk hard gemaak, en maak ú dan nou die harde diens van u vader en sy swaar juk wat hy ons opgelê het, ligter, en ons sal u dien.” 5 Hierop het hy vir hulle gesê: “Gaan vir drie dae weg en kom dan na my toe terug.” Toe het die volk weggegaan. 6 En koning Rehaʹbeam het begin beraadslaag met die ouer manne wat die hele tyd in sy vader Salomo se diens was terwyl hy nog gelewe het en gesê: “Hoe raai julle aan moet hierdie volk geantwoord word?” 7 Daarop het hulle met hom gepraat en gesê: “As u vandag ’n kneg van hierdie volk is en hulle dien, dan moet u hulle antwoord en goeie woorde met hulle spreek; en hulle sal sekerlik vir altyd u knegte word.” 8 Hy het egter die raad van die ouer manne wat hulle hom gegee het, in die wind geslaan, en hy het begin beraadslaag met die jong manne wat saam met hom grootgeword het, dié wat in sy diens was. 9 En hy het vir hulle gesê: “Wat raai julle aan moet ons hierdie volk antwoord wat met my gepraat en gesê het: ‘Maak die juk wat u vader ons opgelê het, ligter’?” 10 Hierop het die jong manne wat saam met hom grootgeword het, met hom gepraat en gesê: “Só moet u sê vir hierdie volk wat met u gepraat en gesê het: ‘U vader het ons juk swaar gemaak, maar maak ú dit ligter op ons’; só moet u vir hulle sê: ‘My pinkie sal beslis dikker as my vader se heupe wees. 11 My vader het dan nou ’n swaar juk op julle gelaai; maar ék sal by julle juk byvoeg. My vader het julle met swepe getugtig, maar ék sal julle met gesels tugtig.’” 12 En Jeroʹbeam en die hele volk het op die derde dag na Rehaʹbeam toe gekom, net soos die koning gespreek en gesê het: “Kom op die derde dag na my toe terug.” 13 En die koning het die volk ’n harde antwoord begin gee en het die raad wat die ouer manne hom gegee het, in die wind geslaan. 14 En hy het volgens die raad van die jong manne met hulle gepraat en gesê: “My vader het julle juk swaar gemaak, maar ék sal by julle juk byvoeg. My vader het julle met swepe getugtig, maar ék sal julle met gesels tugtig.” 15 En die koning het nie na die volk geluister nie, want die wending van sake het van Jehovah gekom, sodat hy inderdaad sy woord kon uitvoer wat Jehovah deur middel van Ahiʹa, die Siloniet, tot Jeroʹbeam, die seun van Nebat, gespreek het. 16 Toe die hele Israel sien dat die koning nie na hulle geluister het nie, het die volk die koning geantwoord en gesê: “Watter deel het ons aan Dawid? En daar is geen erfdeel in die seun van Isai nie. Na jou gode, o Israel. Sorg nou vir jou eie huis, o Dawid!” Daarop het Israel na hulle tente begin gaan. 17 Wat die kinders van Israel betref wat in die stede van Juda gewoon het, Rehaʹbeam het oor hulle bly regeer. 18 Daarna het koning Rehaʹbeam Adoʹram gestuur, wat oor dié was wat tot dwangarbeid opgeroep is, maar die hele Israel het hom met klippe gegooi, sodat hy gesterf het. En koning Rehaʹbeam het dit reggekry om op die strydwa te klim om na Jerusalem te vlug. 19 En die Israeliete het met hulle opstand teen die huis van Dawid volgehou tot vandag toe. 20 En toe die hele Israel hoor dat Jeroʹbeam teruggekeer het, het hulle dadelik gestuur en hom na die vergadering laat roep en hom koning oor die hele Israel gemaak. Niemand het ’n volgeling van die huis van Dawid geword nie, behalwe die stam Juda alleen. 21 Toe Rehaʹbeam in Jerusalem aankom, het hy onmiddellik die hele huis van Juda en die stam Benjamin bymekaar laat kom, honderd-en-tagtigduisend uitgesoekte weerbare manne, om teen die huis van Israel te veg, ten einde die koningskap na Rehaʹbeam, die seun van Salomo, terug te bring. 22 Toe het die woord van die ware God tot Semaʹja, die man van die ware God, gekom en gesê: 23 “Sê vir Rehaʹbeam, die seun van Salomo, die koning van Juda, en vir die hele huis van Juda en Benjamin en die res van die volk: 24 ‘Só het Jehovah gesê: “Julle mag nie optrek en teen julle broers, die kinders van Israel, veg nie. Gaan terug, elkeen na sy huis, want hierdie saak het van mý gekom.”’” Toe het hulle die woord van Jehovah gehoorsaam en teruggegaan huis toe volgens die woord van Jehovah. 25 En Jeroʹbeam het Sigem in die bergstreek van Eʹfraim gebou en daarin gaan woon. Toe het hy daarvandaan weggetrek en Pnuel gebou. 26 En Jeroʹbeam het in sy hart begin sê: “Nou sal die koninkryk na die huis van Dawid terugkeer. 27 As hierdie volk voortdurend opgaan om offerandes in die huis van Jehovah in Jerusalem te bring, dan sal die hart van hierdie volk sekerlik terugkeer na hulle heer Rehaʹbeam, die koning van Juda; en hulle sal my beslis doodmaak en terugkeer na Rehaʹbeam, die koning van Juda.” 28 Gevolglik het die koning beraadslaag en twee goue kalwers gemaak en vir die volk gesê: “Dit is vir julle te veel om na Jerusalem op te gaan. Hier is jou God, o Israel, wat julle uit Egipteland laat optrek het.” 29 Toe het hy die een in Bet-El geplaas, en die ander het hy in Dan gesit. 30 En hierdie saak het ’n oorsaak van sonde geword, en die volk het voor die een begin uitgaan tot by Dan. 31 En hy het ’n huis van die hoogtes begin maak en priesters aangestel uit die volk in die algemeen, wat nie van die seuns van Levi was nie. 32 En Jeroʹbeam het in die agtste maand op die vyftiende dag van die maand ’n fees ingestel, soos die fees wat in Juda was, sodat hy offers kon bring op die altaar wat hy in Bet-El gemaak het, om offerandes te bring aan die kalwers wat hy gemaak het; en hy het die priesters van die hoogtes wat hy gemaak het, in Bet-El diens laat verrig. 33 En op die vyftiende dag in die agtste maand, in die maand wat hy self versin het, het hy offers begin bring op die altaar wat hy in Bet-El gemaak het; en hy het vir die kinders van Israel ’n fees ingestel en offers op die altaar gebring om offerrook te laat opgaan.



^ (1 Kon. 14:21-31) Wat Rehaʹbeam, die seun van Salomo, betref, hy het koning geword in Juda. Rehaʹbeam was een-en-veertig jaar oud toe hy begin regeer het, en hy het sewentien jaar regeer in Jerusalem, die stad wat Jehovah uit al die stamme van Israel gekies het om sy naam daar te vestig. En sy moeder se naam was Naäma, die Ammonitiese vrou. 22 En Juda het bly doen wat sleg was in die oë van Jehovah, sodat hulle hom tot jaloesie opgewek het, meer as alles wat hulle voorvaders gedoen het deur hulle sondes waarmee hulle gesondig het. 23 En ook hulle het vir hulle hoogtes en heilige pilare en heilige pale bly bou op elke hoë heuwel en onder elke blaarryke boom. 24 En daar was selfs manlike tempelprostitute in die land. Hulle het gehandel volgens al die verfoeilike dinge van die nasies wat Jehovah voor die kinders van Israel uit verdryf het. 25 En in die vyfde jaar van koning Rehaʹbeam het Sisak, die koning van Egipte, teen Jerusalem opgetrek. 26 En hy het die skatte van die huis van Jehovah en die skatte van die huis van die koning geneem; en hy het alles geneem. En verder het hy al die goue skilde geneem wat Salomo gemaak het. 27 Gevolglik het koning Rehaʹbeam koperskilde in die plek daarvan gemaak, en hy het dit aan die toesig van die hoofde van die hardlopers toevertrou, die wagte van die ingang van die koning se huis. 28 En elke keer as die koning na die huis van Jehovah gegaan het, het die hardlopers dit gedra, en hulle het dit na die wagkamer van die hardlopers teruggebring. 29 En die res van die aangeleenthede van Rehaʹbeam en alles wat hy gedoen het, is dit nie opgeteken in die kroniekboek van die konings van Juda nie? 30 En daar was altyd oorlog tussen Rehaʹbeam en Jeroʹbeam. 31 Uiteindelik het Rehaʹbeam met sy voorvaders ontslaap, en hy is by sy voorvaders in die Stad van Dawid begrawe. En sy moeder se naam was Naäma, die Ammonitiese vrou. En sy seun Abiʹam het in sy plek begin regeer.









^ (1 Kon. 21:1-16) En ná hierdie dinge het dít gebeur: Nabot, die Jisreëliet, het ’n wingerd gehad wat in Jisʹreël was, langs die paleis van Agab, die koning van Samariʹa. 2 Toe het Agab met Nabot gepraat en gesê: “Gee my tog jou wingerd, sodat dit vir my ’n groentetuin kan wees, want dit is naby my huis; en laat ek jou ’n beter wingerd in die plek daarvan gee. Of as dit goed is in jou oë, sal ek jou geld ooreenkomstig die prys daarvan gee.” 3 Maar Nabot het vir Agab gesê: “Dit is vir my ondenkbaar, vanuit Jehovah se standpunt, om die erfbesitting van my voorvaders aan u te gee.” 4 Gevolglik het Agab in sy huis gekom, stuurs en terneergedruk oor die woord wat Nabot, die Jisreëliet, met hom gespreek het toe hy gesê het: “Ek sal die erfbesitting van my voorvaders nie aan u gee nie.” Toe het hy op sy slaapbank gaan lê en sy gesig weggekeer gehou, en hy het geen brood geëet nie. 5 Uiteindelik het sy vrou Iseʹbel by hom gekom en vir hom gesê: “Waarom is jou gees bedroef en eet jy geen brood nie?” 6 Daarop het hy vir haar gesê: “Omdat ek met Nabot, die Jisreëliet, gepraat en vir hom gesê het: ‘Gee my tog jou wingerd vir geld. Of, as jy dit verkies, laat ek jou ’n ander wingerd in die plek daarvan gee.’ Maar hy het gesê: ‘Ek sal my wingerd nie aan u gee nie.’” 7 Toe het sy vrou Iseʹbel vir hom gesê: “Oefen jý nou die koningskap oor Israel uit? Staan op, eet brood en laat jou hart vrolik wees. Ek sal jou die wingerd van Nabot, die Jisreëliet, gee.” 8 Toe het sy briewe in Agab se naam geskryf en dit met sy seël verseël en die briewe aan die ouer manne en die edeles gestuur wat in sy stad was, wat by Nabot gewoon het. 9 Maar sy het in die briewe geskryf en gesê: “Roep ’n vas uit, en LAAT Nabot aan die hoof van die volk sit. 10 En LAAT twee manne, deugniete, teenoor hom sit, en laat hulle teen hom getuig en sê: ‘Jy het God en die koning vervloek!’ En BRING hom uit en stenig hom sodat hy sterf.” 11 Toe het die manne van sy stad, die ouer manne en die edeles wat in sy stad gewoon het, gedoen net soos Iseʹbel hulle laat weet het, net soos geskrywe gestaan het in die briewe wat sy aan hulle gestuur het. 12 Hulle het ’n vas uitgeroep en Nabot aan die hoof van die volk laat sit. 13 Toe het twee van die manne, deugniete, ingekom en teenoor hom gaan sit; en die nikswerd manne het voor die volk teen hom, dit wil sê teen Nabot, begin getuig en gesê: “Nabot het God en die koning vervloek!” Daarna het hulle hom na die buitewyke van die stad uitgebring en hom met klippe gestenig, sodat hy gesterf het. 14 Hulle het toe na Iseʹbel gestuur en gesê: “Nabot is gestenig sodat hy dood is.” 15 En toe Iseʹbel hoor dat Nabot gestenig is sodat hy gesterf het, het Iseʹbel onmiddellik vir Agab gesê: “Staan op, neem besit van die wingerd van Nabot, die Jisreëliet, wat hy geweier het om vir geld aan jou te gee, want Nabot lewe nie meer nie, maar is dood.” 16 En toe Agab hoor dat Nabot dood is, het Agab dadelik opgestaan om af te gaan na die wingerd van Nabot, die Jisreëliet, om dit in besit te neem.









^ (1 Kon. 22:41-53) Wat Joʹsafat, die seun van Asa, betref, hy het koning oor Juda geword in die vierde jaar van Agab, die koning van Israel. 42 Joʹsafat was vyf-en-dertig jaar oud toe hy begin regeer het, en hy het vyf-en-twintig jaar in Jerusalem regeer; en sy moeder se naam was Asuʹba, die dogter van Silhi. 43 En hy het in al die weë van sy vader Asa bly wandel. Hy het nie daarvan afgewyk nie, deur te doen wat reg was in die oë van Jehovah. Net die hoogtes het nie verdwyn nie. Die volk het nog op die hoogtes offerandes gebring en offerrook laat opgaan. 44 En Joʹsafat het vreedsame betrekkinge met die koning van Israel behou. 45 Wat die res van die aangeleenthede van Joʹsafat betref en die magtige dade wat hy verrig het en hoe hy oorlog gevoer het, is dit nie opgeteken in die kroniekboek van die konings van Juda nie? 46 En die res van die manlike tempelprostitute wat in die dae van sy vader Asa oorgebly het, het hy uit die land weggeruim. 47 Wat ’n koning betref, daar was nie een in Edom nie; ’n plaasvervanger was koning. 48 Joʹsafat het Tarsisskepe gebou om na Ofir te gaan vir goud; maar hulle het nie gegaan nie, omdat die skepe by Eʹseon-Geʹber vergaan het. 49 Toe het Ahaʹsia, die seun van Agab, vir Joʹsafat gesê: “Laat my knegte saam met u knegte op die skepe gaan”, maar Joʹsafat wou nie. 50 Uiteindelik het Joʹsafat met sy voorvaders ontslaap, en hy is by sy voorvaders begrawe in die Stad van Dawid, sy voorvader; en sy seun Joram het in sy plek begin regeer. 51 Wat Ahaʹsia, die seun van Agab, betref, hy het in die sewentiende jaar van Joʹsafat, die koning van Juda, koning oor Israel geword in Samariʹa, en hy het twee jaar oor Israel regeer. 52 En hy het bly doen wat sleg was in Jehovah se oë en het gewandel in die weg van sy vader en in die weg van sy moeder en in die weg van Jeroʹbeam, die seun van Nebat, wat Israel laat sondig het. 53 En hy het voortgegaan om Baäl te dien en hom voor hom neer te buig en Jehovah, die God van Israel, aanstoot te gee volgens alles wat sy vader gedoen het.



^ (2 Kron. 20:1-30) En daarna het die kinders van Moab en die kinders van Ammon en saam met hulle party van die Ammonimʹ teen Joʹsafat gekom om oorlog te voer. 2 Toe het mense gekom en Joʹsafat meegedeel en gesê: “Daar het ’n groot menigte teen u gekom uit die gebied van die see, uit Edom; en kyk, hulle is in Haʹsason-Taʹmar, dit wil sê En-Gedi.” 3 Daarop het Joʹsafat bang geword en sy aangesig daarop gerig om Jehovah te soek. En hy het vir die hele Juda ’n vas uitgeroep. 4 Uiteindelik is Juda bymekaargebring om Jehovah te raadpleeg. Ja, uit al die stede van Juda het hulle gekom om Jehovah te raadpleeg. 5 Toe het Joʹsafat in die gemeente van Juda en van Jerusalem opgestaan, in die huis van Jehovah, voor die nuwe voorhof, 6 en hy het gesê: “O Jehovah, die God van ons voorvaders, is u nie God in die hemel nie, en heers u nie oor al die koninkryke van die nasies nie, en is daar nie in u hand krag en mag nie, sodat niemand teen u kan standhou nie? 7 Het u, o ons God, nie die inwoners van hierdie land voor u volk Israel uit verdryf en dit toe tot onbepaalde tyd aan die saad van Abraham, wat u liefgehad het, gegee nie? 8 En hulle het daarin gaan woon, en hulle het daarin vir u ’n heiligdom vir u naam gebou en gesê: 9 ‘As daar rampspoed oor ons kom, swaard, strafgerig of pes of hongersnood, laat ons dan voor hierdie huis en voor u gaan staan (want u naam is in hierdie huis), sodat ons uit ons benoudheid tot u om hulp kan roep, en mag u hoor en red.’ 10 En nou, kyk, die kinders van Ammon en Moab en die bergstreek Seïr, wat u Israel nie toegelaat het om binne te val toe hulle uit Egipteland gekom het nie, maar hulle het van hulle af weggedraai en hulle nie verdelg nie, 11 ja, kyk, hulle vergeld ons deur in te kom en ons te verdryf uit u besitting wat u ons laat besit het. 12 O ons God, sal u nie oordeel aan hulle voltrek nie? Want in ons is geen krag voor hierdie groot menigte wat teen ons kom nie; en ons weet nie wat ons behoort te doen nie, maar ons oë is op u.” 13 Die hele tyd het almal van Juda voor Jehovah gestaan, selfs hulle kindertjies, hulle vrouens en hulle seuns. 14 En wat Jahaʹsiël betref, die seun van Sagariʹa, die seun van Benaʹja, die seun van Jeïel, die seun van Mattanʹja, die Leviet uit die kinders van Asaf, die gees van Jehovah het in die midde van die gemeente oor hom gekom. 15 Gevolglik het hy gesê: “Skenk aandag, o hele Juda en inwoners van Jerusalem en koning Joʹsafat! Só het Jehovah vir julle gesê: ‘Moenie bang of verskrik wees weens hierdie groot menigte nie; want die stryd is nie julle s’n nie, maar God s’n. 16 Trek môre teen hulle af. Kyk, hulle kom op deur die pas Sis; en julle sal hulle beslis aan die einde van die stroomvallei voor die wildernis Jeruʹel aantref. 17 Julle sal in hierdie geval nie hoef te veg nie. Neem stelling in, staan stil en sien die redding van Jehovah ten behoewe van julle. O Juda en Jerusalem, moenie bang of verskrik wees nie. Trek môre teen hulle uit, en Jehovah sal met julle wees.’” 18 Dadelik het Joʹsafat laag gebuig met sy gesig na die aarde, en die hele Juda en die inwoners van Jerusalem het voor Jehovah neergeval om hulde aan Jehovah te bewys. 19 Toe het die Leviete uit die kinders van die Kehatiete en uit die kinders van die Koragiete opgestaan om Jehovah, die God van Israel, met ’n buitengewoon harde stem te loof. 20 En hulle het die oggend vroeg opgestaan en na die wildernis van Tekoʹa uitgetrek. En terwyl hulle uitgetrek het, het Joʹsafat opgestaan en toe gesê: “Luister na my, o Juda en inwoners van Jerusalem! Stel geloof in Jehovah julle God sodat julle lank kan bly bestaan. Stel geloof in sy profete en wees sodoende suksesvol.” 21 Verder het hy met die volk beraadslaag en sangers tot Jehovah opgestel en dié wat in heilige feesgewaad lof gebring het terwyl hulle voor die gewapende manne uit gegaan en gesê het: “LOOF Jehovah, want sy liefderyke goedhartigheid is tot onbepaalde tyd.” 22 En toe hulle met die vreugdegeroep en lof begin, het Jehovah manne in ’n hinderlaag opgestel teen die kinders van Ammon, Moab en die bergstreek Seïr wat Juda binnegekom het, en hulle het teen mekaar geveg. 23 En die kinders van Ammon en Moab het teen die inwoners van die bergstreek Seïr opgestaan om hulle aan vernietiging oor te gee en te verdelg; en net toe hulle met die inwoners van Seïr klaar was, het hulle elkeen gehelp om sy naaste te verdelg. 24 Maar Juda het by die wagtoring van die wildernis gekom. Toe hulle hulle gesigte na die menigte draai, kyk, toe het hulle lyke op die aarde gelê sonder dat iemand ontkom het. 25 Daarop het Joʹsafat en sy manskappe gekom om die buit by hulle te plunder, en hulle het ’n oorvloed goed sowel as klere en begeerlike voorwerpe by hulle gevind; en hulle het dit vir hulle afgestroop totdat hulle niks meer kon dra nie. En drie dae lank het hulle die buit geplunder, want dit was groot. 26 En op die vierde dag het hulle in die Beʹragalaagvlakte bymekaargekom, want daar het hulle Jehovah geloof. Daarom het hulle dié plek die Beʹragalaagvlakte genoem—tot vandag toe. 27 Toe het al die manne van Juda en Jerusalem teruggekeer, met Joʹsafat aan die spits, om met blydskap na Jerusalem terug te keer, want Jehovah het hulle bly gemaak oor hulle vyande. 28 En hulle het met snaarinstrumente en met harpe en met trompette na Jerusalem gekom, na die huis van Jehovah. 29 En die vrees vir God het oor al die koninkryke van die lande gekom toe hulle hoor dat Jehovah teen die vyande van Israel geveg het. 30 So het die koninklike gebied van Joʹsafat rus gehad, en sy God het hom aan alle kante rus bly gee.









^ (1 Kon. 17:8-24) Die woord van Jehovah het toe tot hom gekom en gesê: 9 “Staan op, gaan na Sarfat, wat aan Sidon behoort, en jy moet daar woon. Kyk! Ek sal ’n vrou, ’n weduwee, daar beslis beveel om jou van voedsel te voorsien.” 10 Toe het hy opgestaan en na Sarfat gegaan en by die ingang van die stad gekom; en kyk! ’n vrou, ’n weduwee, het daar stukke hout bymekaargemaak. Toe het hy na haar geroep en gesê: “Gaan haal asseblief vir my ’n slukkie water in ’n houer sodat ek kan drink.” 11 Toe sy dit gaan haal, het hy na haar geroep en gesê: “Bring asseblief vir my ’n stukkie brood in jou hand saam.” 12 Hierop het sy gesê: “So waar as Jehovah u God lewe, ek het geen ronde koek nie, net ’n hand vol meel in die groot kruik en ’n bietjie olie in die klein kruik; en kyk, ek maak ’n paar stukke hout bymekaar, en ek moet ingaan en vir my en my seun iets maak, en ons sal dit moet eet en sterf.” 13 Toe het Eliʹa vir haar gesê: “Moenie bang wees nie. Gaan in, doen volgens jou woord. Maar maak van wat daar is eers vir my ’n klein ronde koek, en jy moet dit na my toe uitbring, en daarna kan jy vir jou en jou seun iets maak. 14 Want só het Jehovah, die God van Israel, gesê: ‘Die groot kruik meel sal nie opraak nie, en die klein kruik olie sal nie leegraak nie tot die dag dat Jehovah ’n stortreën op die oppervlak van die aarde gee.’” 15 Toe het sy gegaan en gedoen volgens Eliʹa se woord; en sy het dae lank geëet, sy saam met hom en haar huisgesin. 16 Die groot kruik meel het nie opgeraak nie, en die klein kruik olie het nie leeggeraak nie, volgens Jehovah se woord wat hy deur middel van Eliʹa gespreek het. 17 En ná hierdie dinge het die seun van die vrou, die meesteres van die huis, siek geword, en sy siekte het so ernstig geword dat daar geen asem in hom oorgebly het nie. 18 Hierop het sy vir Eliʹa gesê: “Wat het ek met u te doen, o man van die ware God? U het na my toe gekom om my oortreding in herinnering te bring en om my seun dood te maak.” 19 Maar hy het vir haar gesê: “Gee jou seun vir my.” Toe het hy hom van haar boesem geneem en hom opgedra na die dakvertrek, waar hy gewoon het, en hom op sy slaapbank neergelê. 20 En hy het Jehovah begin aanroep en gesê: “O Jehovah my God, moet u ook oor die weduwee by wie ek as ’n vreemdeling woon, kwaad bring deur haar seun dood te maak?” 21 En hy het hom drie keer oor die kind uitgestrek en Jehovah aangeroep en gesê: “O Jehovah my God, laat die siel van hierdie kind asseblief in hom terugkeer.” 22 Uiteindelik het Jehovah na Eliʹa se stem geluister, sodat die siel van die kind in hom teruggekeer het en hy lewend geword het. 23 En Eliʹa het die kind geneem en hom uit die dakvertrek afgebring in die huis in en hom vir sy moeder gegee; en Eliʹa het toe gesê: “Kyk, jou seun lewe.” 24 Daarop het die vrou vir Eliʹa gesê: “Nou weet ek inderdaad dat u ’n man van God is en dat Jehovah se woord in u mond waar is.”



^ (2 Kon. 4:8-37) En op ’n dag het Eliʹsa verbygegaan na Sunem, waar daar ’n vooraanstaande vrou was, en sy het by hom begin aandring om brood te eet. En elke keer as hy verbygegaan het, het hy daar ingegaan om brood te eet. 9 Eindelik het sy vir haar man gesê: “Kyk tog, ek weet goed dat dit ’n heilige man van God is wat voortdurend by ons langs kom. 10 Laat ons asseblief ’n klein dakvertrek op die muur maak en vir hom ’n slaapbank en ’n tafel en ’n stoel en ’n lampstaander daar sit; en wanneer hy dan by ons kom, kan hy daar ingaan.” 11 En op ’n dag het hy soos gewoonlik daar gekom en in die dakvertrek ingegaan en daar gaan lê. 12 Toe het hy vir sy dienaar Gehaʹsi gesê: “Roep hierdie Sunammitiese vrou.” Daarop het hy haar geroep sodat sy voor hom kon staan. 13 Toe het hy vir hom gesê: “Sê asseblief vir haar: ‘Kyk, jy het jou moeite aangedoen met al hierdie moeite ter wille van ons. Wat kan daar vir jou gedoen word? Kan daar vir jou met die koning of die leërhoof oor iets gepraat word?’” Hierop het sy gesê: “Ek woon onder my eie volk.” 14 En hy het gesê: “Wat kan daar dan vir haar gedoen word?” Gehaʹsi het toe gesê: “Sy het glad nie ’n seun nie, en haar man is oud.” 15 Onmiddellik het hy gesê: “Roep haar.” Daarop het hy haar geroep, en sy het by die ingang bly staan. 16 Toe het hy gesê: “Op dié vasgestelde tyd volgende jaar sal jy ’n seun omhels.” Maar sy het gesê: “Nee, my heer, o man van die ware God! Moenie leuens vertel in verband met u diensmeisie nie.” 17 Die vrou het egter swanger geword en op dié vasgestelde tyd die volgende jaar aan ’n seun geboorte gegee, net soos Eliʹsa vir haar gesê het. 18 En die kind het groter geword, en op ’n dag het hy soos gewoonlik na sy vader uitgegaan, wat by dié was wat oes. 19 En hy het vir sy vader bly sê: “My kop, o my kop!” Uiteindelik het hy vir die dienaar gesê: “Dra hom na sy moeder toe.” 20 Daarop het hy hom gedra en hom na sy moeder toe gebring. En hy het tot die middaguur op haar knieë bly sit, en uiteindelik het hy gesterf. 21 Toe het sy opgegaan en hom op die slaapbank van die man van die ware God neergelê en die deur toegemaak en uitgegaan. 22 Sy het toe haar man geroep en gesê: “Stuur tog asseblief vir my een van die dienaars en een van die eselinne, en laat my gou tot by die man van die ware God gaan en terugkeer.” 23 Maar hy het gesê: “Waarom gaan jy vandag na hom toe? Dit is nie ’n nuwemaan of ’n sabbat nie.” Sy het egter gesê: “Wees gerus.” 24 Toe het sy die eselin opgesaal en vir haar dienaar gesê: “Jaag haar aan en gaan voort. Moet haar nie ter wille van my inhou in die ry nie, tensy ek vir jou so sê.” 25 En sy het gegaan en by die man van die ware God by die berg Karmel gekom. En toe die man van die ware God haar in die verte sien, het hy onmiddellik vir sy dienaar Gehaʹsi gesê: “Kyk! Daar is die Sunammitiese vrou. 26 Hardloop haar nou asseblief tegemoet en sê vir haar: ‘Gaan dit goed met u? Gaan dit goed met u man? Gaan dit goed met die kind?’” Hierop het sy gesê: “Dit gaan goed.” 27 Toe sy by die man van die ware God by die berg kom, het sy dadelik sy voete vasgegryp. Hierop het Gehaʹsi nader gekom om haar weg te stoot, maar die man van die ware God het gesê: “Laat haar staan, want haar siel is bitter in haar; en Jehovah het dit vir my verberg en my dit nie meegedeel nie.” 28 Sy het toe gesê: “Het ek deur my heer ’n seun gevra? Het ek nie gesê: ‘U moenie by my ’n valse hoop wek nie’?” 29 Onmiddellik het hy vir Gehaʹsi gesê: “Omgord jou lendene en neem my staf in jou hand en gaan. As jy iemand teëkom, moet jy hom nie groet nie; en as iemand jou groet, moet jy hom nie antwoord nie. En jy moet my staf op die gesig van die seun sit.” 30 Hierop het die moeder van die seun gesê: “So waar as Jehovah lewe en so waar as u siel lewe, ek sal u nie verlaat nie.” Daarom het hy opgestaan en saam met haar gegaan. 31 En Gehaʹsi het voor hulle uit gegaan en toe die staf op die seun se gesig gesit, maar daar was geen stem nie en daar is geen aandag geskenk nie. Daarop het hy teruggegaan, hom tegemoet, en hom vertel en gesê: “Die seun het nie wakker geword nie.” 32 Eindelik het Eliʹsa in die huis ingekom, en kyk, die seun was dood, op sy slaapbank neergelê. 33 Toe het hy ingekom en die deur agter hulle twee toegemaak en tot Jehovah begin bid. 34 Uiteindelik het hy opgeklim en op die kind gaan lê en sy mond op dié se mond en sy oë op dié se oë en sy palms op dié se palms gesit en oor hom gebuig gebly, en die kind se vlees het geleidelik warm geword. 35 Toe het hy weer in die huis begin loop, een keer heen en weer, waarna hy opgeklim en oor hom gebuig het. En die seun het begin nies, tot sewe keer toe, waarna die seun sy oë oopgemaak het. 36 Hy het Gehaʹsi toe geroep en gesê: “Roep hierdie Sunammitiese vrou.” Daarop het hy haar geroep, en sy het by hom gekom. Toe het hy gesê: “Tel jou seun op.” 37 En sy het ingekom en voor sy voete geval en haar voor hom na die aarde neergebuig, waarna sy haar seun opgetel en uitgegaan het.









^ (2 Kon. 5:1-27) En ’n sekere Naäman, die leërhoof van die koning van Sirië, het ’n groot man voor sy heer geword en was hoog in aansien, want deur hom het Jehovah aan Sirië redding gegee; en die man was ’n dapper, sterk man, hoewel hy melaats was. 2 En wat die Siriërs betref, hulle het as rowerbendes uitgetrek, en hulle het ’n meisietjie uit die land van Israel gevange geneem, en sy het voor Naäman se vrou gekom. 3 Na verloop van tyd het sy vir haar meesteres gesê: “Was my heer tog maar voor die profeet wat in Samariʹa is! Dan sou hy hom van sy melaatsheid genees.” 4 Daarna het iemand gekom en sy heer meegedeel en gesê: “So en so het die meisie gesê wat uit die land van Israel kom.” 5 Toe het die koning van Sirië gesê: “Gaan dan! Kom, en laat ek ’n brief aan die koning van Israel stuur.” En hy het gegaan en tien talente silwer en sesduisend stukke goud en tien stelle klere in sy hand geneem. 6 En hy het vir die koning van Israel die brief gebring wat gesê het: “Saam met hierdie brief aan u stuur ek dan nou my kneg Naäman na u toe, sodat u hom van sy melaatsheid kan genees.” 7 En net nadat die koning van Israel die brief gelees het, het hy onmiddellik sy klere geskeur en gesê: “Is ek God, om dood te maak en om in die lewe te hou? Want hierdie man stuur na my om ’n man van sy melaatsheid te genees; want LET asseblief net op en sien hoe hy rusie met my soek.” 8 En toe Eliʹsa, die man van die ware God, hoor dat die koning van Israel sy klere geskeur het, het hy dadelik na die koning gestuur en gesê: “Waarom het u u klere geskeur? Laat hom asseblief na my toe kom sodat hy kan weet dat daar ’n profeet in Israel is.” 9 Toe het Naäman met sy perde en sy strydwaens gekom en by die ingang van die huis van Eliʹsa gaan staan. 10 Eliʹsa het egter ’n boodskapper na hom toe gestuur en gesê: “Gaan bad sewe keer in die Jordaan sodat jou vlees na jou kan terugkeer; en wees rein.” 11 Hierop het Naäman verontwaardig geraak en aanstaltes gemaak om weg te gaan en gesê: “Kyk, ek het by myself gesê: ‘Hy sal uitkom tot hier by my en sal beslis staan en die naam van Jehovah sy God aanroep en sy hand heen en weer oor die plek beweeg en die melaatse genees.’ 12 Is die Abaʹna en die Farpar, die riviere van Damaskus, nie beter as al die waters van Israel nie? Kan ek nie in hulle bad en beslis rein wees nie?” Daarop het hy omgedraai en in woede weggegaan. 13 Sy knegte het toe nader gekom en met hom gepraat en gesê: “My vader, sou u nie, as die profeet iets groots vir u gesê het, dit gedoen het nie? Hoeveel te meer dan aangesien hy vir u gesê het: ‘Bad en wees rein’?” 14 Daarop het hy afgegaan en hom sewe keer in die Jordaan gedompel volgens die woord van die man van die ware God; waarna sy vlees teruggekeer het soos die vlees van ’n seuntjie en hy rein geword het. 15 Toe het hy teruggegaan na die man van die ware God, hy met sy hele kamp, en gekom en voor hom gaan staan en gesê: “Kyk, nou weet ek beslis dat daar op die hele aarde geen God is nie, behalwe in Israel. En aanvaar nou asseblief ’n seëngeskenk van u kneg.” 16 Maar hy het gesê: “So waar as Jehovah lewe voor wie ek staan, ek sal dit nie aanvaar nie.” En hy het by hom begin aandring om dit te aanvaar, maar hy het bly weier. 17 Uiteindelik het Naäman gesê: “So nie, laat daar asseblief aan u kneg grond gegee word, die vrag van ’n paar muile; want u kneg sal nie meer ’n brandoffer of ’n offerande aan enige ander god as aan Jehovah bring nie. 18 Mag Jehovah u kneg in hierdie saak vergewe: Wanneer my heer in die huis van Rimmon inkom om hom daar neer te buig, en hy op my hand steun, en ek my in die huis van Rimmon moet neerbuig, mag Jehovah u kneg asseblief in hierdie opsig vergewe wanneer ek my in die huis van Rimmon neerbuig.” 19 Hierop het hy vir hom gesê: “Gaan in vrede.” En hy het ’n goeie ent van hom af weggegaan. 20 Toe het Gehaʹsi, die dienaar van Eliʹsa, die man van die ware God, gesê: “Kyk, my heer het hierdie Siriër Naäman gespaar deur nie uit sy hand te aanvaar wat hy gebring het nie. So waar as Jehovah lewe, ek sal agter hom aan hardloop en iets van hom neem.” 21 En Gehaʹsi het Naäman agternagesit. Toe Naäman iemand agter hom aan sien hardloop, het hy dadelik van sy strydwa afgeklim om hom tegemoet te gaan en toe gesê: “Is alles in orde?” 22 Hierop het hy gesê: “Alles is in orde. My heer het my gestuur om te sê: ‘Kyk! Daar het nou net uit die bergstreek van Eʹfraim twee jong manne uit die profeteseuns by my gekom. Gee tog asseblief vir hulle ’n talent silwer en twee stelle klere.’” 23 Daarop het Naäman gesê: “Kom nou, neem twee talente.” En hy het by hom bly aandring en uiteindelik twee talente silwer in twee sakke toegebind, met twee stelle klere, en dit vir twee van sy dienaars gegee, sodat hulle dit voor hom uit kon dra. 24 Toe hy by Ofel kom, het hy dit onmiddellik uit hulle hand geneem en dit in die huis neergesit en die manne weggestuur. En hulle het weggegaan. 25 En hy het ingekom en by sy heer gaan staan. Eliʹsa het toe vir hom gesê: “Waar het jy vandaan gekom, Gehaʹsi?” Maar hy het gesê: “U kneg het nêrens heen gegaan nie.” 26 Daarop het hy vir hom gesê: “Het my hart nie saamgegaan toe die man omgedraai het om van sy strydwa af te klim om jou tegemoet te gaan nie? Is dit ’n tyd om silwer te aanvaar of om klere of olyfboorde of wingerde of skape of beeste of diensknegte of diensmeisies te aanvaar? 27 Daarom sal die melaatsheid van Naäman jou en jou nageslag tot onbepaalde tyd aankleef.” Onmiddellik het hy van hom uitgegaan, ’n melaatse, wit soos sneeu.









^ (Jona 1:1-4:11) En die woord van Jehovah het tot Jona, die seun van Amitʹtai, gekom en gesê: 2 “Staan op, gaan na Niʹneve, die groot stad, en verkondig daarteen dat hulle slegtheid voor my opgekom het.” 3 En Jona het opgestaan en na Tarsis gevlug, weg van Jehovah af; en hy het uiteindelik by Joppe gekom en ’n skip gevind wat na Tarsis gaan. Toe het hy die reisgeld betaal en daarin afgeklim, om saam met hulle na Tarsis te gaan, weg van Jehovah af. 4 En Jehovah het ’n sterk wind op die see gewerp, en daar het ’n groot storm op die see ontstaan; en die skip was op die punt om te vergaan. 5 En die seemanne het bang geword en om hulp geroep, elkeen tot sy god. En hulle het die voorwerpe wat in die skip was, in die see bly gooi om die skip ligter te maak. Maar Jona het na die onderste dele van die skip afgegaan, en hy het gaan lê en vas aan die slaap geraak. 6 Eindelik het die skeepskaptein na hom toe gekom en vir hom gesê: “Wat is dit met jou, slaper? Staan op, roep tot jou god! Miskien sal die ware God toon dat hy vir ons omgee en sal ons nie vergaan nie.” 7 En hulle het vir mekaar begin sê: “Kom, en laat ons die lot werp, sodat ons kan weet oor wie hierdie rampspoed ons getref het.” En hulle het die lot bly werp, en uiteindelik het die lot op Jona geval. 8 Toe het hulle vir hom gesê: “Vertel ons asseblief oor wie hierdie rampspoed ons getref het. Wat is jou werk, en waar kom jy vandaan? Wat is jou land, en uit watter volk is jy?” 9 Daarop het hy vir hulle gesê: “Ek is ’n Hebreër, en ek vrees Jehovah, die God van die hemel, die Een wat die see en die droë grond gemaak het.” 10 En die manne het baie bang geword, en hulle het vir hom gesê: “Wat het jy tog gedoen?” Want die manne het te wete gekom dat hy van Jehovah af weggevlug het, omdat hy hulle vertel het. 11 Uiteindelik het hulle vir hom gesê: “Wat moet ons met jou doen, sodat die see vir ons stil kan word?” Want die see het al hoe stormagtiger geword. 12 Toe het hy vir hulle gesê: “Tel my op en gooi my in die see, en die see sal vir julle stil word; want ek weet dat hierdie groot storm weens my oor julle gekom het.” 13 Maar die manne het daardeur probeer kom, om die skip na die droë grond terug te bring; hulle kon egter nie, omdat die see al hoe stormagtiger teen hulle geword het. 14 En hulle het tot Jehovah geroep en gesê: “Ag, o Jehovah, laat ons asseblief nie weens die siel van hierdie man vergaan nie! En moenie onskuldige bloed oor ons bring nie, aangesien u, o Jehovah, gedoen het waarin u behae geskep het!” 15 Toe het hulle Jona opgetel en hom in die see gegooi; en die woede van die see het begin bedaar. 16 Daarop het die manne Jehovah grootliks begin vrees, en hulle het dus ’n offerande aan Jehovah gebring en geloftes gedoen. 17 En Jehovah het ’n groot vis beskik om Jona in te sluk, sodat Jona drie dae en drie nagte in die ingewande van die vis was. 
2 Toe het Jona uit die ingewande van die vis tot Jehovah sy God gebid 2 en gesê: “Uit my benoudheid het ek tot Jehovah geroep, en hy het my geantwoord. Uit die buik van Sjeool het ek om hulp geroep. U het my stem gehoor.  3 Toe u my in die dieptes gewerp het, in die hart van die oop see, Het ’n rivier my omring. Al u branders en u golwe—oor my het hulle gegaan.  4 En wat my betref, ek het gesê: ‘Ek is verdryf, weg van u oë! Hoe sal ek u heilige tempel weer aanskou?’  5 Waters het my tot aan die siel omring; die waterdiepte het my bly omsluit. Seegras was om my kop gedraai.  6 Na die grondveste van die berge het ek afgedaal. Wat die aarde betref, sy grendels was tot onbepaalde tyd op my. Maar uit die kuil het u my lewe opgetrek, o Jehovah my God.  7 Toe my siel in my versmag het, was dit aan Jehovah wat ek gedink het. Toe het my gebed tot u gekom, in u heilige tempel.  8 Wat dié betref wat aan die afgode van onwaarheid agting betoon, hulle laat vaar hulle eie liefderyke goedhartigheid.  9 Maar wat my betref, met die stem van danksegging sal ek offerandes aan u bring. Wat ek plegtig belowe het, sal ek betaal. Redding behoort aan Jehovah.” 10 Na ’n ruk het Jehovah die vis bevel gegee, sodat hy Jona op die droë grond uitgebraak het. 
3 Toe het die woord van Jehovah die tweede keer tot Jona gekom en gesê: 2 “Staan op, gaan na Niʹneve, die groot stad, en verkondig daaraan die boodskap wat ek vir jou sê.” 3 Daarop het Jona opgestaan en na Niʹneve gegaan ooreenkomstig die woord van Jehovah. En Niʹneve was ’n groot stad voor God, drie dagreise te voet. 4 Uiteindelik het Jona die stad begin ingaan, een dagreis te voet, en hy het bly verkondig en gesê: “Nog net veertig dae, en Niʹneve sal verwoes word.” 5 En die manne van Niʹneve het geloof in God begin stel, en hulle het ’n vas uitgeroep en hulle met saklinne beklee, van die grootste onder hulle tot selfs die geringste onder hulle. 6 Toe die woord die koning van Niʹneve bereik, het hy van sy troon af opgestaan en sy ampskleed uitgetrek en hom met saklinne bedek en in die as gaan sit. 7 Verder het hy laat uitroep en deur die verordening van die koning en sy vername manne in Niʹneve laat sê: “Geen mens en geen mak dier, geen beeste en geen kleinvee, mag aan hoegenaamd enigiets proe nie. Niemand mag voedsel eet nie. Selfs water mag hulle nie drink nie. 8 En laat hulle hulle met saklinne bedek, mens en mak dier; en laat hulle met alle mag tot God roep en terugkeer, elkeen van sy slegte weg en van die geweld wat in hulle hande was. 9 Wie weet of die ware God sal omdraai en sal spyt voel en hom van sy brandende toorn sal afwend, sodat ons nie vergaan nie?” 10 En die ware God het hulle werke gesien, dat hulle hulle van hulle slegte weg afgekeer het; en toe het die ware God spyt gevoel oor die rampspoed wat hy gesê het hy oor hulle sou bring; en hy het dit nie gebring nie. 
4 Maar Jona was baie ontevrede hieroor, en hy het kwaad geword. 2 Hy het derhalwe tot Jehovah gebid en gesê: “Ag, o Jehovah, was ek nie hieroor besorg terwyl ek in my eie land was nie? Daarom het ek vroeër na Tarsis gevlug; want ek het geweet dat u ’n genadige en barmhartige God is, wat nie gou toornig word nie en oorvloedig is in liefderyke goedhartigheid en spyt voel oor die rampspoed. 3 En nou, o Jehovah, neem asseblief my siel van my weg, want dit is beter dat ek sterf as dat ek lewe.” 4 Hierop het Jehovah gesê: “Het jy met reg kwaad geword?” 5 Toe het Jona uit die stad gegaan en oos van die stad gaan sit; en hy het uiteindelik vir hom daar ’n hut gemaak, sodat hy daaronder in die skaduwee kon sit totdat hy sou sien wat van die stad sou word. 6 Daarop het Jehovah God ’n kalbasplant beskik om oor Jona op te kom, sodat dit as ’n skaduwee oor sy kop kon dien, om hom uit sy rampspoedige toestand te verlos. En Jona het baie bly geword oor die kalbasplant. 7 Maar die ware God het met dagbreek die volgende dag ’n wurm beskik om die kalbasplant te steek; en dit het geleidelik verdroog. 8 En toe die son begin skyn, het God ook ’n verskroeiende oostewind beskik, en die son het op Jona se kop bly steek, sodat hy flou geword het; en hy het bly vra dat sy siel mag sterf en het herhaaldelik gesê: “Dit is beter dat ek sterf as dat ek lewe.” 9 En God het vir Jona gesê: “Het jy met reg kwaad geword oor die kalbasplant?” Daarop het hy gesê: “Ek het met reg kwaad geword, tot die dood toe.” 10 Maar Jehovah het gesê: “Jý het jammer gevoel vir die kalbasplant, waaraan jy nie geswoeg het en wat jy nie groot laat word het nie, wat ’n blote groeisel van ’n nag was en as ’n blote groeisel van ’n nag vergaan het. 11 En behoort ék nie jammer te voel vir Niʹneve, die groot stad, waarin daar meer as honderd-en-twintigduisend mense is wat glad nie die verskil tussen hulle regter- en hulle linkerhand ken nie, benewens talle mak diere?”












^ (2 Kon. 18:1-36) En in die derde jaar van Hoseʹa, die seun van Ela, die koning van Israel, het Hiskiʹa, die seun van Agas, die koning van Juda, koning geword. 2 Hy was vyf-en-twintig jaar oud toe hy begin regeer het, en hy het nege-en-twintig jaar in Jerusalem regeer. En sy moeder se naam was Abi, die dogter van Sagariʹa. 3 En hy het bly doen wat reg was in Jehovah se oë, volgens alles wat sy voorvader Dawid gedoen het. 4 Hy het die hoogtes verwyder en die heilige pilare in stukke gebreek en die heilige paal afgekap en die koperslang verbrysel wat Moses gemaak het; want tot op dié dae het die kinders van Israel voortdurend offerrook daarvoor laat opgaan, en dit is die koperslang-afgod genoem. 5 Op Jehovah, die God van Israel, het hy vertrou; en ná hom was daar niemand soos hy onder al die konings van Juda nie, ook nie onder dié wat voor hom was nie. 6 En hy het Jehovah bly aankleef. Hy het nie daarvan afgewyk om hom te volg nie, maar hy het aangehou om sy gebooie te onderhou wat Jehovah Moses beveel het. 7 En Jehovah was met hom. Ongeag waarheen hy uitgetrek het, hy het omsigtig opgetree; en hy het teen die koning van Assiʹrië in opstand gekom en hom nie gedien nie. 8 Hy het die Filistyne verslaan tot by Gasa en ook die gebiede daarvan, van die wagtoring af tot by die versterkte stad. 9 En in die vierde jaar van koning Hiskiʹa, dit wil sê die sewende jaar van Hoseʹa, die seun van Ela, die koning van Israel, het Salmaneʹser, die koning van Assiʹrië, teen Samariʹa opgetrek en dit begin beleër. 10 En hulle het dit na verloop van drie jaar ingeneem; in die sesde jaar van Hiskiʹa, dit wil sê die negende jaar van Hoseʹa, die koning van Israel, is Samariʹa ingeneem. 11 Daarna het die koning van Assiʹrië Israel in ballingskap weggevoer na Assiʹrië en hulle in Halag en in Habor aan die Gosanrivier en in die stede van die Mede laat woon, 12 omdat hulle nie na die stem van Jehovah hulle God geluister het nie, maar sy verbond aanhoudend oortree het, ja, alles wat Moses, die kneg van Jehovah, beveel het. Hulle het nie daarna geluister en ook nie daarvolgens gehandel nie. 13 En in die veertiende jaar van koning Hiskiʹa het Sanʹherib, die koning van Assiʹrië, teen al die versterkte stede van Juda opgetrek en hulle verower. 14 Toe het Hiskiʹa, die koning van Juda, na die koning van Assiʹrië in Lagis gestuur en gesê: “Ek het gesondig. Trek van my af weg. Wat u my ook al oplê, sal ek dra.” Daarop het die koning van Assiʹrië Hiskiʹa, die koning van Juda, driehonderd talente silwer en dertig talente goud opgelê. 15 Daarom het Hiskiʹa al die silwer gegee wat in die huis van Jehovah en in die skatte van die koning se huis te vinde was. 16 In dié tyd het Hiskiʹa die deure van die tempel van Jehovah en die deurposte wat Hiskiʹa, die koning van Juda, oorgetrek het, afgesny en dit toe aan die koning van Assiʹrië gegee. 17 En die koning van Assiʹrië het Tartan en Rabʹsaris en Rabʹsake met ’n swaar krygsmag uit Lagis na Jerusalem na koning Hiskiʹa toe gestuur, sodat hulle sou optrek en by Jerusalem sou kom. En hulle het opgetrek en gekom en gaan staan by die leikanaal van die boonste dam, wat langs die grootpad van die wassersveld is. 18 En hulle het na die koning begin roep, maar Elʹjakim, die seun van Hilkiʹa, wat oor die huishouding was, en Sebna, die sekretaris, en Joag, die seun van Asaf, die kroniekskrywer, het na hulle toe uitgekom. 19 Toe het Rabʹsake vir hulle gesê: “Sê asseblief vir Hiskiʹa: ‘Só het die groot koning, die koning van Assiʹrië, gesê: “Wat is hierdie vertroue wat jy gekoester het? 20 Jy het gesê (maar dit is die woord van die lippe): ‘Daar is raad en mag vir die oorlog.’ In wie het jy nou jou vertroue gestel, dat jy teen my in opstand gekom het? 21 En kyk! jy het jou vertroue gestel in die steun van hierdie geknakte riet, Egipte, wat, as ’n man daarop sou leun, beslis in sy palm sou ingaan en dit sou deurboor. So is Farao, die koning van Egipte, vir almal wat hulle vertroue in hom stel. 22 En as julle vir my sê: ‘In Jehovah ons God het ons ons vertroue gestel’, is dit dan nie sý hoogtes en sý altare wat Hiskiʹa verwyder het nie, terwyl hy vir Juda en Jerusalem sê: ‘Voor hierdie altaar moet julle julle in Jerusalem neerbuig’?”’ 23 Gaan dan nou asseblief ’n weddenskap aan met my heer, die koning van Assiʹrië, en laat ek jou tweeduisend perde gee om te sien of jy ruiters daarop kan sit. 24 Hoe sou jy dan die aangesig van een goewerneur van die geringste knegte van my heer kon afkeer, terwyl jy op Egipte vertrou vir strydwaens en vir ruiters? 25 Het ek dan nou sonder magtiging van Jehovah teen hierdie plek opgetrek om dit te verwoes? Jehovah het vir my gesê: ‘Trek op teen hierdie land, en jy moet dit verwoes.’” 26 Hierop het Elʹjakim, die seun van Hilkiʹa, en Sebna en Joag vir Rabʹsake gesê: “Praat asseblief in die Siriese taal met u knegte, want ons verstaan; en moenie in die Jode se taal met ons praat voor die ore van die volk wat op die muur is nie.” 27 Maar Rabʹsake het vir hulle gesê: “Het my heer my na jou heer en na jou toe gestuur om hierdie woorde te spreek? Is dit nie na die manne wat op die muur sit, sodat hulle saam met julle hulle eie ontlasting sal eet en hulle eie urine sal drink nie?” 28 En Rabʹsake het bly staan en met ’n harde stem in die Jode se taal uitgeroep; en hy het gepraat en gesê: “HOOR die woord van die groot koning, die koning van Assiʹrië. 29 Só het die koning gesê: ‘Moenie dat Hiskiʹa julle bedrieg nie, want hy kan julle nie uit my hand verlos nie. 30 En moenie dat Hiskiʹa julle op Jehovah laat vertrou nie deur te sê: “Jehovah sal ons vir seker verlos, en hierdie stad sal nie in die hand van die koning van Assiʹrië gegee word nie.” 31 Moenie na Hiskiʹa luister nie; want só het die koning van Assiʹrië gesê: “Gee julle aan my oor, en kom na my toe uit, en eet elkeen van sy eie wingerdstok en elkeen van sy eie vyeboom en drink elkeen die water van sy eie reënput, 32 totdat ek kom en julle na ’n land neem net soos julle land, ’n land van graan en nuwe wyn, ’n land van brood en wingerde, ’n land van olieryke olyfbome en heuning; en bly lewe sodat julle nie sterf nie. En moenie na Hiskiʹa luister nie, want hy verlei julle deur te sê: ‘Jehovah sal ons verlos.’ 33 Het die gode van die nasies elkeen sy eie land enigsins uit die hand van die koning van Assiʹrië verlos? 34 Waar is die gode van Hamat en Arpad? Waar is die gode van Sefarwaʹim, Hena en Iwwa? Het hulle Samariʹa uit my hand verlos? 35 Wie is daar onder al die gode van die lande wat hulle land uit my hand verlos het, sodat Jehovah Jerusalem uit my hand sou verlos?”’” 36 En die volk het stilgebly en hom nie ’n woord geantwoord nie, want die gebod van die koning het gesê: “Julle mag hom nie antwoord nie.”



^ (2 Kon. 19:1-37) En toe koning Hiskiʹa dit hoor, het hy onmiddellik sy klere geskeur en hom met saklinne bedek en in die huis van Jehovah ingegaan. 2 Verder het hy Elʹjakim, wat oor die huishouding was, en Sebna, die sekretaris, en die ouer manne van die priesters, bedek met saklinne, na die profeet Jesaja, die seun van Amos, gestuur. 3 En hulle het vir hom gesê: “Só het Hiskiʹa gesê: ‘Vandag is ’n dag van benoudheid en van bestrawwing en van minagtende vermetelheid; want die kinders het tot by die baarmoedermond gekom, en daar is geen krag om geboorte te gee nie. 4 Miskien sal Jehovah u God al die woorde hoor van Rabʹsake, wat deur die koning van Assiʹrië, sy heer, gestuur is om die lewende God uit te tart, en sal hy van hom rekenskap eis vir die woorde wat Jehovah u God gehoor het. En u moet ’n gebed opstuur vir die oorblyfsel wat nog gevind kan word.’” 5 En die knegte van koning Hiskiʹa het by Jesaja gekom. 6 Toe het Jesaja vir hulle gesê: “Só moet julle vir julle heer sê: ‘Só het Jehovah gesê: “Moenie bang wees weens die woorde wat jy gehoor het, waarmee die dienaars van die koning van Assiʹrië my gesmaad het nie. 7 Kyk, ek plaas ’n gees in hom, en hy sal ’n berig hoor en na sy eie land terugkeer; en ek sal hom beslis in sy eie land deur die swaard laat val.”’” 8 Daarna het Rabʹsake teruggekeer en die koning van Assiʹrië gevind waar hy teen Libna veg; want hy het gehoor dat hy van Lagis af weggetrek het. 9 Hy het gehoor dat daar van Tirhaʹka, die koning van Etiopië, gesê word: “Kyk, hy het uitgetrek om teen u te veg.” Daarom het hy weer boodskappers na Hiskiʹa toe gestuur en gesê: 10 “Só moet julle vir Hiskiʹa, die koning van Juda, sê: ‘Moenie dat jou God op wie jy vertrou, jou bedrieg nie deur te sê: “Jerusalem sal nie in die hand van die koning van Assiʹrië gegee word nie.” 11 Kyk! Jy het gehoor wat die konings van Assiʹrië met al die lande gedoen het deur hulle aan vernietiging oor te gee; en sal jy verlos word? 12 Het die gode van die nasies wat deur my voorvaders verdelg is, hulle verlos, ja, Gosan en Haran en Resef en die kinders van Eden wat in Tel-Assar was? 13 Waar is hy—die koning van Hamat en die koning van Arpad en die koning van die stede Sefarwaʹim, Hena en Iwwa?’” 14 Toe het Hiskiʹa die briewe uit die hand van die boodskappers geneem en dit gelees, waarna Hiskiʹa na die huis van Jehovah opgegaan en dit voor Jehovah uitgesprei het. 15 En Hiskiʹa het voor Jehovah begin bid en gesê: “O Jehovah, die God van Israel, wat op die gerubs sit, u alleen is die ware God van al die koninkryke van die aarde. U het die hemel en die aarde gemaak. 16 Neig u oor, o Jehovah, en hoor. Open u oë, o Jehovah, en sien, en hoor die woorde van Sanʹherib wat hy gestuur het om die lewende God uit te tart. 17 Dit is waar, o Jehovah, die konings van Assiʹrië het die nasies en hulle land verwoes. 18 En hulle het hulle gode aan die vuur oorgegee, omdat hulle geen gode was nie, maar die werk van mensehande, hout en klip; sodat hulle hulle vernietig het. 19 En nou, o Jehovah ons God, red ons asseblief uit sy hand, sodat al die koninkryke van die aarde kan weet dat u, o Jehovah, alleen God is.” 20 En Jesaja, die seun van Amos, het na Hiskiʹa gestuur en gesê: “Só het Jehovah, die God van Israel, gesê: ‘Die gebed wat jy oor Sanʹherib, die koning van Assiʹrië, tot my gerig het, het ek gehoor. 21 Dít is die woord wat Jehovah teen hom gespreek het: “Die maagdelike dogter van Sion het jou verag, sy het jou bespot. Agter jou het die dogter van Jerusalem haar kop geskud. 22 Wie het jy uitgetart en gesmaad? En teen wie het jy jou stem verhef En slaan jy jou oë omhoog? Teen die Heilige van Israel! 23 Deur middel van jou boodskappers het jy Jehovah uitgetart, en jy sê: ‘Met die menigte van my strydwaens sal ek— Sal ek beslis die hoogte van bergstreke bestyg, Die mees afgeleë dele van die Liʹbanon; En ek sal sy hoë seders afkap, sy beste jenewerbome. En ek sal sy laaste verblyfplek binnedring, die woud van sy boord. 24 Ek sal beslis grawe en vreemde waters drink, En ek sal met my voetsole al die Nylkanale van Egipte laat opdroog.’ 25 Het jy nie gehoor nie? Sedert vervloë tye is dit wat ek sal doen. Sedert dae van weleer het ek selfs daaraan vorm gegee. Nou sal ek dit laat kom. En jy sal versterkte stede tot puinhope verwoes. 26 En hulle inwoners se hande sal slap wees; Hulle sal eenvoudig verskrik wees en sal beskaamd staan. Hulle sal word soos plante van die veld en groen, jong gras, Soos gras op die dakke, wanneer dit voor die oostewind verskroei word. 27 En jou stilsit en jou uitgaan en jou ingaan ken ek goed, En dat jy jou vir my vererg, 28 Want die feit dat jy jou vir my vererg asook jou gebrul het in my ore opgekom. En ek sal beslis my haak in jou neus sit en my toom tussen jou lippe, En ek sal jou inderdaad teruglei op die pad waarmee jy gekom het.” 29 “‘En dít sal vir jou die teken wees: Vanjaar sal geëet word wat opslaan van korrels wat geval het, en in die tweede jaar graan wat vanself opkom; maar in die derde jaar moet julle saad saai en oes en wingerde plant en die vrugte daarvan eet. 30 En dié van die huis van Juda wat ontkom, dié wat oorbly, sal beslis wortelskiet ondertoe en vrugte voortbring boontoe. 31 Want uit Jerusalem sal ’n oorblyfsel uitgaan, en van die berg Sion af dié wat ontkom. Die ywer van Jehovah van die leërs sal dit doen. 32 “‘Daarom, só het Jehovah oor die koning van Assiʹrië gesê: “Hy sal nie in hierdie stad inkom nie, en ook sal hy nie ’n pyl daarin skiet of met ’n skild daarteen kom of ’n beleëringskans daarteen opwerp nie. 33 Met die pad waarmee hy gekom het, sal hy terugkeer, en in hierdie stad sal hy nie inkom nie, is die woord van Jehovah. 34 En ek sal hierdie stad beslis verdedig om dit ter wille van my en ter wille van my kneg Dawid te red.”’” 35 En in dié nag het die engel van Jehovah uitgetrek en honderd-vyf-en-tagtigduisend in die kamp van die Assiriërs doodgemaak. Toe mense die oggend vroeg opstaan, kyk, toe was hulle almal lyke. 36 Daarom het Sanʹherib, die koning van Assiʹrië, weggetrek en gegaan en teruggekeer, en hy het in Niʹneve gaan woon. 37 En toe hy hom in die huis van sy god Nisrog neerbuig, het sy seuns Adrammeʹleg en Sareʹser hom met die swaard doodgemaak, en hulle het na die land Aʹrarat gevlug. En sy seun Esar-Haddon het in sy plek begin regeer.



^ (2 Kon. 21:1-25) Manasʹse was twaalf jaar oud toe hy begin regeer het, en hy het vyf-en-vyftig jaar in Jerusalem regeer. En sy moeder se naam was Hefsiʹba. 2 En hy het gedoen wat sleg was in Jehovah se oë, volgens die verfoeilike dinge van die nasies wat Jehovah voor die kinders van Israel uit verdryf het. 3 En hy het weer die hoogtes gebou wat sy vader Hiskiʹa vernietig het, en altare vir Baäl opgerig en ’n heilige paal gemaak net soos Agab, die koning van Israel, gedoen het; en hy het hom voor die hele leër van die hemel begin neerbuig en hulle gedien. 4 En hy het altare in die huis van Jehovah gebou, waarvan Jehovah gesê het: “In Jerusalem sal ek my naam vestig.” 5 En hy het altare vir die hele leër van die hemel gebou in twee voorhowe van die huis van Jehovah. 6 En hy het sy eie seun deur die vuur laat gaan, en hy het die toorkuns beoefen en voortekens gesoek en geestemediums en beroepsvoorspellers van gebeure aangestel. Hy het op groot skaal gedoen wat sleg was in Jehovah se oë, om hom aanstoot te gee. 7 Verder het hy die gesnede beeld van die heilige paal wat hy gemaak het, in die huis gesit waarvan Jehovah vir Dawid en vir sy seun Salomo gesê het: “In hierdie huis en in Jerusalem, wat ek uit al die stamme van Israel gekies het, sal ek my naam tot onbepaalde tyd vestig. 8 En ek sal die voet van Israel nie weer laat wegdwaal uit die land wat ek aan hulle voorvaders gegee het nie, mits hulle net sorgvuldig handel volgens alles wat ek hulle beveel het, ja, met betrekking tot die hele wet wat my kneg Moses hulle beveel het.” 9 En hulle het nie geluister nie, maar Manasʹse het hulle bly verlei om meer kwaad te doen as die nasies wat Jehovah voor die kinders van Israel uit verdelg het. 10 En Jehovah het deur middel van sy knegte, die profete, bly spreek en gesê: 11 “Omdat Manasʹse, die koning van Juda, hierdie verfoeilike dinge gedoen het, het hy goddeloser gehandel as alles wat die Amoriete gedoen het wat voor hom was, en met sy drekgode het hy selfs Juda laat sondig. 12 Daarom het Jehovah, die God van Israel, só gesê: ‘Kyk, ek bring rampspoed oor Jerusalem en Juda, waarvan elkeen wat dit hoor, se twee ore sal tuit. 13 En ek sal beslis oor Jerusalem die meetsnoer span wat vir Samariʹa gebruik is en ook die waterpas wat vir die huis van Agab gebruik is; en ek sal Jerusalem eenvoudig skoon vee net soos ’n mens die bak sonder handvatsel skoon vee, wanneer hy dit skoon vee en dit onderstebo keer. 14 En ek sal inderdaad die oorblyfsel van my erfdeel verstoot en hulle in die hand van hulle vyande gee, en hulle sal eenvoudig roofgoed en buit vir al hulle vyande word, 15 omdat hulle gedoen het wat sleg was in my oë en my voortdurend aanstoot gegee het van die dag af dat hulle voorvaders uit Egipteland uitgetrek het tot vandag toe.’” 16 En ook het Manasʹse vreeslik baie onskuldige bloed vergiet, totdat hy Jerusalem van die een end tot die ander daarmee gevul het, behalwe sy sonde waarmee hy Juda laat sondig het deur te doen wat sleg was in die oë van Jehovah. 17 Wat die res van die aangeleenthede van Manasʹse betref en alles wat hy gedoen het en sy sonde waarmee hy gesondig het, is dit nie opgeteken in die kroniekboek van die konings van Juda nie? 18 Uiteindelik het Manasʹse met sy voorvaders ontslaap, en hy is in die tuin van sy huis, in die tuin van Ussa, begrawe; en sy seun Amon het in sy plek begin regeer. 19 Amon was twee-en-twintig jaar oud toe hy begin regeer het, en hy het twee jaar in Jerusalem regeer. En sy moeder se naam was Mesulleʹmet, die dogter van Harus, uit Jotba. 20 En hy het bly doen wat sleg was in Jehovah se oë, net soos sy vader Manasʹse gedoen het. 21 En hy het bly wandel in al die weë waarin sy vader gewandel het, en hy het voortgegaan om die drekgode te dien wat sy vader gedien het en om hom voor hulle neer te buig. 22 So het hy Jehovah, die God van sy voorvaders, verlaat, en hy het nie in die weg van Jehovah gewandel nie. 23 Uiteindelik het knegte van Amon teen hom saamgesweer en die koning in sy eie huis doodgemaak. 24 Maar die volk van die land het al die samesweerders teen koning Amon doodgemaak. Toe het die volk van die land sy seun Josiʹa in sy plek koning gemaak. 25 Wat die res van die aangeleenthede van Amon betref, wat hy gedoen het, is dit nie opgeteken in die kroniekboek van die konings van Juda nie?









^ (2 Kron. 34:1-28) Josiʹa was agt jaar oud toe hy begin regeer het, en hy het een-en-dertig jaar in Jerusalem regeer. 2 En hy het gedoen wat reg was in Jehovah se oë en het in die weë van sy voorvader Dawid gewandel; en hy het nie regs of links afgewyk nie. 3 En in die agtste jaar van sy regering, terwyl hy nog ’n seun was, het hy die God van sy voorvader Dawid begin soek; en in die twaalfde jaar het hy Juda en Jerusalem begin reinig van die hoogtes en die heilige pale en die gesnede beelde en die gegote beelde. 4 Verder het hulle die altare van die Baäls voor hom afgebreek; en die reukwerkstaanders wat daar bo-op was, het hy omgekap; en die heilige pale en die gesnede beelde en die gegote beelde het hy in stukke gebreek en verpoeier en dit daarna gestrooi op die oppervlak van die grafte van dié wat voorheen offerandes aan hulle gebring het. 5 En die beendere van priesters het hy op hulle altare verbrand. So het hy Juda en Jerusalem gereinig. 6 Ook in die stede van Manasʹse en Eʹfraim en Siʹmeon en tot by Nafʹtali, in hulle verwoeste plekke rondom, 7 het hy die altare en die heilige pale afgebreek, en die gesnede beelde het hy verbrysel en verpoeier; en al die reukwerkstaanders het hy in die hele land van Israel omgekap, waarna hy na Jerusalem teruggekeer het. 8 En in die agtiende jaar van sy regering, toe hy die land en die huis gereinig het, het hy Safan, die seun van Asalʹja, en Maäseʹja, die stadshoof, en Joag, die seun van Joʹahas, die kroniekskrywer, gestuur om die huis van Jehovah sy God te herstel. 9 En hulle het by die hoëpriester Hilkiʹa gekom en die geld gegee wat na die huis van God gebring is, wat die Leviete, die deurwagters, uit die hand van Manasʹse en Eʹfraim en van die res van Israel en van die hele Juda en Benjamin en die inwoners van Jerusalem ingesamel het. 10 Toe het hulle dit in die hand gesit van dié wat die werk gedoen het, wat oor die huis van Jehovah aangestel was. Op hulle beurt het dié wat die werk gedoen het, wat in die huis van Jehovah bedrywig was, dit gebruik om die huis op te knap en te herstel. 11 En hulle het dit aan die vakmanne en die bouers gegee om gekapte klippe en hout vir klampe te koop en om die huise wat die konings van Juda verwoes het, met balke te bou. 12 En die manne was getrou in die werk; en die Leviete Jahat en Obadʹja, uit die kinders van Meraʹri, en Sagariʹa en Mesulʹlam, uit die kinders van die Kehatiete, is oor hulle aangestel om as opsieners te dien. En die Leviete, wat elkeen bedrewe was met die instrumente vir sang, 13 was oor die lasdraers en was die opsieners van almal wat die werk vir die verskillende dienste gedoen het; en uit die Leviete was daar sekretarisse en beamptes en poortwagters. 14 En terwyl hulle die geld uitgebring het wat na die huis van Jehovah gebring is, het die priester Hilkiʹa die boek van Jehovah se wet deur die hand van Moses gevind. 15 Toe het Hilkiʹa geantwoord en vir Safan, die sekretaris, gesê: “Ek het die wetboek in die huis van Jehovah gevind.” Daarop het Hilkiʹa die boek aan Safan gegee. 16 Toe het Safan die boek na die koning toe gebring en die koning verder geantwoord en gesê: “Alles wat in die hand van u knegte geplaas is, doen hulle. 17 En hulle gooi die geld uit wat in die huis van Jehovah gevind word en plaas dit in die hand van die aangestelde manne en in die hand van dié wat die werk doen.” 18 En Safan, die sekretaris, het die koning meegedeel en gesê: “Die priester Hilkiʹa het my ’n boek gegee.” En Safan het daaruit aan die koning begin voorlees. 19 En toe die koning die woorde van die wet hoor, het hy onmiddellik sy klere geskeur. 20 Toe het die koning Hilkiʹa en Ahiʹkam, die seun van Safan, en Abdon, die seun van Miga, en Safan, die sekretaris, en Asaʹja, die koning se kneg, beveel en gesê: 21 “Gaan raadpleeg Jehovah vir my en vir dié wat in Israel en in Juda oorgebly het, oor die woorde van die boek wat gevind is, want groot is Jehovah se woede wat oor ons uitgestort moet word omdat ons voorvaders die woord van Jehovah nie onderhou het deur te handel volgens alles wat in hierdie boek geskrywe staan nie.” 22 Daarop het Hilkiʹa saam met dié wat die koning aangesê het, na die profetes Hulda, die vrou van Sallum, die seun van Tikwa, die seun van Harhas, die klerebewaarder, gegaan—sy het in Jerusalem in die tweede stadsdeel gewoon—en hulle het so met haar gepraat. 23 En sy het vir hulle gesê: “Só het Jehovah, die God van Israel, gesê: ‘SÊ vir die man wat julle na my toe gestuur het: 24 “Só het Jehovah gesê: ‘Kyk, ek bring rampspoed oor hierdie plek en sy inwoners, al die vloeke wat geskrywe staan in die boek wat hulle aan die koning van Juda voorgelees het, 25 omdat hulle my verlaat het en vir ander gode offerrook laat opgaan het, om my met al die dade van hulle hande aanstoot te gee en sodat my woede oor hierdie plek uitgestort en nie geblus sal word nie.’” 26 En vir die koning van Juda, wat julle stuur om Jehovah te raadpleeg, vir hom moet julle só sê: “Só het Jehovah, die God van Israel, gesê: ‘Wat die woorde betref wat jy gehoor het, 27 omdat jou hart week was sodat jy jou weens God verneder het toe jy sy woorde oor hierdie plek en sy inwoners hoor, en jy jou voor my verneder het en jou klere geskeur en voor my gehuil het, het ek, ja ek, gehoor, is die woord van Jehovah. 28 Kyk, ek versamel jou tot jou voorvaders, en jy sal beslis in vrede in jou begraafplaas versamel word, en jou oë sal nie al die rampspoed aanskou wat ek oor hierdie plek en sy inwoners bring nie.’”’” Toe het hulle die antwoord vir die koning gebring.









^ (Jer. 26:1-16) In die begin van die koninklike heerskappy van Joʹjakim, die seun van Josiʹa, die koning van Juda, het hierdie woord van Jehovah gekom en gesê: 2 “Só het Jehovah gesê: ‘Gaan staan in die voorhof van die huis van Jehovah, en jy moet aangaande al die stede van Juda wat kom om hulle by die huis van Jehovah neer te buig, al die woorde spreek wat ek jou sal beveel om tot hulle te spreek. Moenie ’n enkele woord wegneem nie. 3 Miskien sal hulle luister en terugkeer, elkeen van sy slegte weg, en ek sal moet spyt voel oor die rampspoed wat ek dink om oor hulle te bring weens die slegtheid van hulle handelinge. 4 En jy moet vir hulle sê: “Só het Jehovah gesê: ‘As julle nie na my luister deur in my wet te wandel wat ek julle voorgehou het nie, 5 deur te luister na die woorde van my knegte, die profete, wat ek na julle toe stuur, ja, vroeg opstaan en stuur, na wie julle nie geluister het nie, 6 dan sal ek hierdie huis soos die een in Silo maak, en hierdie stad sal ek ’n vervloeking vir al die nasies van die aarde maak.’”’” 7 En die priesters en die profete en die hele volk het Jeremia hierdie woorde in die huis van Jehovah hoor spreek. 8 En toe Jeremia klaar alles gespreek het wat Jehovah hom beveel het om tot die hele volk te spreek, het die priesters en die profete en die hele volk hom gegryp en gesê: “Jy sal sekerlik sterf. 9 Waarom het jy in die naam van Jehovah geprofeteer en gesê: ‘Hierdie huis sal soos die een in Silo word, en hierdie stad sal verwoes word om sonder inwoner te wees’?” En die hele volk het om Jeremia bly bymekaarkom in die huis van Jehovah. 10 Na ’n ruk het die vorste van Juda hierdie woorde gehoor, en hulle het uit die huis van die koning opgekom na die huis van Jehovah en in die ingang van die nuwe poort van Jehovah gaan sit. 11 En die priesters en die profete het vir die vorste en vir die hele volk begin sê: “Hierdie man verdien die doodsvonnis, want hy het oor hierdie stad geprofeteer soos julle met julle eie ore gehoor het.” 12 Daarop het Jeremia vir al die vorste en vir die hele volk gesê: “Dit was Jehovah wat my gestuur het om oor hierdie huis en oor hierdie stad al die woorde te profeteer wat julle gehoor het. 13 En maak nou julle weë en julle handelinge goed, en gehoorsaam die stem van Jehovah julle God, en Jehovah sal spyt voel oor die rampspoed wat hy teen julle gespreek het. 14 En wat my betref, kyk, ek is in julle hand. Doen met my wat goed en wat reg is in julle oë. 15 Maar julle moet vir seker weet dat julle onskuldige bloed oor julle en oor hierdie stad en oor sy inwoners bring as julle my doodmaak, want Jehovah het my inderdaad na julle toe gestuur om al hierdie woorde voor julle ore te spreek.” 16 Toe het die vorste en die hele volk vir die priesters en vir die profete gesê: “Hierdie man verdien geen doodsvonnis nie, want in die naam van Jehovah ons God het hy met ons gespreek.”



^ (2 Kon. 24:1-17) In sy dae het Nebukadneʹsar, die koning van Babilon, opgetrek, en Joʹjakim het drie jaar lank sy kneg geword. Hy het egter omgedraai en teen hom in opstand gekom. 2 En Jehovah het rowerbendes van Galdeërs en rowerbendes van Siriërs en rowerbendes van Moabiete en rowerbendes van die kinders van Ammon teen hom begin stuur, en hy het hulle teen Juda bly stuur om dit te vernietig, volgens Jehovah se woord wat hy deur middel van sy knegte, die profete, gespreek het. 3 Dit het net op bevel van Jehovah oor Juda gekom, om dit onder sy oë uit te verwyder weens die sondes van Manasʹse, volgens alles wat hy gedoen het; 4 en ook weens die onskuldige bloed wat hy vergiet het, sodat hy Jerusalem met onskuldige bloed gevul het, en Jehovah wou nie vergifnis skenk nie. 5 Wat die res van die aangeleenthede van Joʹjakim betref en alles wat hy gedoen het, is dit nie opgeteken in die kroniekboek van die konings van Juda nie? 6 Uiteindelik het Joʹjakim met sy voorvaders ontslaap, en sy seun Joʹjagin het in sy plek begin regeer. 7 En nooit weer het die koning van Egipte uit sy land uitgetrek nie, want die koning van Babilon het alles geneem wat aan die koning van Egipte behoort het, van die stroomvallei van Egipte af tot by die Eufraatrivier. 8 Joʹjagin was agtien jaar oud toe hy begin regeer het, en hy het drie maande in Jerusalem regeer. En sy moeder se naam was Nehusʹta, die dogter van Elʹnatan, van Jerusalem. 9 En hy het bly doen wat sleg was in Jehovah se oë, volgens alles wat sy vader gedoen het. 10 Gedurende dié tyd het die knegte van Nebukadneʹsar, die koning van Babilon, na Jerusalem opgetrek, sodat die stad onder beleëring gekom het. 11 En Nebukadneʹsar, die koning van Babilon, het teen die stad gekom, terwyl sy knegte dit beleër het. 12 Eindelik het Joʹjagin, die koning van Juda, uitgegaan na die koning van Babilon, hy met sy moeder en sy knegte en sy vorste en sy hofbeamptes; en die koning van Babilon het hom gevange geneem in die agtste jaar van sy koningskap. 13 Toe het hy al die skatte van die huis van Jehovah en die skatte van die koning se huis daarvandaan uitgebring en al die goue voorwerpe stukkend gekap wat Salomo, die koning van Israel, in die tempel van Jehovah gemaak het, net soos Jehovah gesê het. 14 En hy het die hele Jerusalem en al die vorste en al die dapper, sterk manne in ballingskap weggevoer—tienduisend het hy in ballingskap weggevoer—en ook elke vakman en bouer van verskansings. Niemand is agtergelaat nie, behalwe die geringe klas van die volk van die land. 15 So het hy Joʹjagin in ballingskap weggevoer na Babilon; en die koning se moeder en die koning se vrouens en sy hofbeamptes en die vernaamste manne van die land het hy as ballinge uit Jerusalem na Babilon weggevoer. 16 Wat al die dapper manne betref, seweduisend, en die vakmanne en die bouers van verskansings, duisend, al die sterk manne wat oorlog kon voer, die koning van Babilon het hulle as ballinge na Babilon gebring. 17 Verder het die koning van Babilon Mattanʹja, sy oom, in sy plek koning gemaak. Toe het hy sy naam na Sedekiʹa verander.









^ (Dan. 1:1-21) In die derde jaar van die koningskap van Joʹjakim, die koning van Juda, het Nebukadneʹsar, die koning van Babilon, na Jerusalem gekom en dit beleër. 2 Na verloop van tyd het Jehovah Joʹjakim, die koning van Juda, en ’n gedeelte van die voorwerpe van die huis van die ware God in sy hand gegee, sodat hy hulle na die land Siʹnear gebring het, na die huis van sy god; en die voorwerpe het hy na die skathuis van sy god gebring. 3 Toe het die koning sy hoofhofbeampte Asʹpenas aangesê om sommige uit die kinders van Israel en uit die koninklike nageslag en uit die edeles te bring— 4 kinders wat hoegenaamd geen gebrek gehad het nie, maar mooi in voorkoms was en insig in alle wysheid gehad het en met kennis vertroud was en onderskeidingsvermoë gehad het ten opsigte van wat bekend is, en wat ook in staat was om in die paleis van die koning te dien—en om hulle die skrif en die taal van die Galdeërs te leer. 5 Daarbenewens het die koning vir hulle ’n daaglikse porsie vasgestel van die lekkernye van die koning en van die wyn wat hy gedrink het, ja, om hulle drie jaar lank te voed, sodat hulle aan die einde daarvan voor die koning kon staan. 6 En onder hulle was daar sommige uit die kinders van Juda: Daniël, Hananʹja, Miʹsael en Asarʹja. 7 En die hoofhofbeampte het aan hulle name toegeken. Toe het hy aan Daniël die naam Beltʹsasar toegeken; en aan Hananʹja Sadrag; en aan Miʹsael Mesag; en aan Asarʹja Abedneʹgo. 8 Maar Daniël het in sy hart besluit dat hy hom nie sou verontreinig met die lekkernye van die koning en met die wyn wat hy gedrink het nie. En hy het die hoofhofbeampte bly versoek dat hy hom nie hoef te verontreinig nie. 9 En die ware God het Daniël liefderyke goedhartigheid en barmhartigheid voor die hoofhofbeampte laat vind. 10 Toe het die hoofhofbeampte vir Daniël gesê: “Ek vrees my heer die koning, wat julle voedsel en julle drank vasgestel het. Waarom moet hy dan op julle gesig ’n terneergedrukte uitdrukking sien in vergelyking met die kinders wat dieselfde ouderdom as julle is, en waarom moet julle my hoof by die koning skuldig maak?” 11 Maar Daniël het vir die bewaker wat deur die hoofhofbeampte oor Daniël, Hananʹja, Miʹsael en Asarʹja aangestel is, gesê: 12 “Stel asseblief u knegte tien dae lank op die proef, en laat hulle vir ons groente gee sodat ons kan eet en water sodat ons kan drink; 13 en laat ons gelaat en die gelaat van die kinders wat die lekkernye van die koning eet, voor u verskyn, en doen met u knegte volgens wat u sien.” 14 Uiteindelik het hy na hulle geluister in hierdie saak en hulle tien dae lank op die proef gestel. 15 En na verloop van tien dae het hulle gelaat beter en voller van vlees gelyk as al die kinders wat die lekkernye van die koning geëet het. 16 Die bewaker het dus voortgegaan om hulle lekkernye en die wyn wat hulle moes drink, weg te neem en vir hulle groente te gee. 17 En aan hierdie kinders, die vier, het die ware God kennis gegee en insig in alles wat geskryf is en wysheid; en Daniël het allerhande visioene en drome verstaan. 18 En na verloop van die dae wat die koning gesê het dat hulle ingebring moes word, het die hoofhofbeampte hulle ook voor Nebukadneʹsar ingebring. 19 En die koning het met hulle begin praat, en onder hulle almal is niemand soos Daniël, Hananʹja, Miʹsael en Asarʹja gevind nie; en hulle het voor die koning bly staan. 20 En wat elke saak van wysheid en begrip betref waaroor die koning hulle uitgevra het, het hy selfs gevind dat hulle tien keer beter was as al die towerpriesters en die besweerders wat in sy hele koninklike gebied was. 21 En Daniël het tot die eerste jaar van koning Kores daar gebly.









^ (2 Kon. 25:1-26) En in die negende jaar van sy koningskap, in die tiende maand, op die tiende dag van die maand, het Nebukadneʹsar, die koning van Babilon, ja, hy en sy hele krygsmag, teen Jerusalem gekom en begin om daarteen kamp op te slaan en daarteen ’n beleëringsmuur rondom te bou. 2 En die stad het onder beleëring gekom tot die elfde jaar van koning Sedekiʹa. 3 Op die negende dag van die vierde maand was die hongersnood swaar in die stad, en daar was geen brood vir die volk van die land nie. 4 En daar is tot in die stad deurgebreek, en al die krygsmanne het in die nag gevlug deur die poort tussen die twee mure wat by die koning se tuin is, terwyl die Galdeërs rondom teen die stad was; en die koning het in die rigting van die Aʹraba begin gaan. 5 En ’n krygsmag van Galdeërs het die koning agternagesit, en hulle het hom in die woestynvlaktes van Jeʹrigo ingehaal; en sy hele krygsmag is van hom af verstrooi. 6 Toe het hulle die koning gevange geneem en hom na die koning van Babilon in Ribla gebring, sodat hulle ’n regterlike beslissing oor hom kon uitspreek. 7 En hulle het Sedekiʹa se seuns voor sy oë doodgemaak, en Sedekiʹa se oë het hy verblind, waarna hy hom met koperboeie gebind en na Babilon gebring het. 8 En in die vyfde maand, op die sewende dag van die maand, dit wil sê die negentiende jaar van koning Nebukadneʹsar, die koning van Babilon, het Nebusaraʹdan, die hoof van die lyfwag, die kneg van die koning van Babilon, na Jerusalem gekom. 9 En hy het die huis van Jehovah en die koning se huis en al die huise van Jerusalem verbrand; en die huis van elke groot man het hy met vuur verbrand. 10 En die hele krygsmag van Galdeërs wat by die hoof van die lyfwag was, het die mure van Jerusalem rondom afgebreek. 11 En Nebusaraʹdan, die hoof van die lyfwag, het die res van die volk wat in die stad agtergelaat is en die oorlopers wat na die koning van Babilon oorgeloop het en die res van die menigte, in ballingskap weggevoer. 12 En die hoof van die lyfwag het party van die geringes van die land as wingerdarbeiders en as dwangarbeiders laat agterbly. 13 En die Galdeërs het die koperpilare wat in die huis van Jehovah was, en die waentjies en die kopersee wat in die huis van Jehovah was, in stukke gebreek en die koper daarvan na Babilon weggevoer. 14 En hulle het die kanne en die skoppe en die blussers en die bekers en al die kopervoorwerpe waarmee hulle gedien het, geneem. 15 En die hoof van die lyfwag het die vuurbakke en die bakke wat van egte goud was en dié wat van egte silwer was, geneem. 16 Wat die twee pilare, die een see en die waentjies betref wat Salomo vir die huis van Jehovah gemaak het, dit was onmoontlik om die gewig van die koper van al hierdie voorwerpe vas te stel. 17 Agtien el was die hoogte van elke pilaar, en die kapiteel daarop was van koper; en die hoogte van die kapiteel was drie el; en die netwerk en die granate rondom op die kapiteel, dit alles was van koper; en die tweede pilaar het dieselfde op die netwerk gehad. 18 Daarbenewens het die hoof van die lyfwag die hoofpriester Seraʹja en die tweede priester Sefanʹja en drie deurwagters geneem; 19 en uit die stad het hy een hofbeampte geneem wat oor die krygsmanne bevel gevoer het, en vyf manne uit dié wat toegang tot die koning gehad het, wat in die stad gevind is; en die sekretaris van die leërhoof, wat die volk van die land opgeroep het, en sestig manne van die volk van die land, wat in die stad gevind is; 20 en Nebusaraʹdan, die hoof van die lyfwag, het hulle toe geneem en hulle na die koning van Babilon in Ribla gebring. 21 En die koning van Babilon het hulle neergeslaan en hulle doodgemaak in Ribla, in die land Hamat. So het Juda uit sy land in ballingskap gegaan. 22 Wat die volk betref wat in die land van Juda agtergelaat is, wat Nebukadneʹsar, die koning van Babilon, agtergelaat het, oor hulle het hy toe Gedalʹja, die seun van Ahiʹkam, die seun van Safan, aangestel. 23 Toe al die hoofde van die krygsmag, hulle en hulle manne, hoor dat die koning van Babilon Gedalʹja aangestel het, het hulle onmiddellik na Gedalʹja toe gekom in Mispa, naamlik Isʹmael, die seun van Netanʹja, en Joʹhanan, die seun van Kareʹag, en Seraʹja, die seun van Tanʹhumet, die Netofatiet, en Jaäsanʹja, die seun van die Maägatiet, hulle en hulle manne. 24 Toe het Gedalʹja vir hulle en hulle manne gesweer en vir hulle gesê: “Moenie bang wees om knegte van die Galdeërs te wees nie. Woon in die land en dien die koning van Babilon, en dit sal met julle goed gaan.” 25 En in die sewende maand het Isʹmael, die seun van Netanʹja, die seun van Elisaʹma, van die koninklike nageslag, gekom en ook tien manne saam met hom, en hulle het Gedalʹja neergeslaan, sodat hy gesterf het, en ook die Jode en die Galdeërs wat saam met hom in Mispa was. 26 Daarna het die hele volk, klein sowel as groot, en die hoofde van die krygsmag opgestaan en na Egipte gegaan; want hulle het bang geword vir die Galdeërs.



^ (Eseg. 8:1-18) En in die sesde jaar, in die sesde maand, op die vyfde dag van die maand, het ek in my huis gesit, en die ouer manne van Juda het voor my gesit, toe die hand van die Soewereine Heer Jehovah daar op my geval het. 2 En ek het toe gesien, en kyk! daar was ’n gestalte wat soos vuur gelyk het; van wat soos sy heupe gelyk het en ondertoe, was daar vuur, en van sy heupe af en boontoe was daar iets wat soos ’n ligglans gelyk het, soos die gloed van elektrum. 3 Toe het hy iets uitgesteek wat die vorm van ’n hand gehad het en my aan ’n bossie hare van my kop gevat, en ’n gees het my tussen die aarde en die hemel gedra en my in die visioene van God na Jerusalem gebring, na die ingang van die binneste poort wat noordwaarts kyk, waar die woonplek is van die simbool van jaloesie wat jaloesie opwek. 4 En kyk! die heerlikheid van die God van Israel was daar, soos die verskyning wat ek in die valleivlakte gesien het. 5 En hy het vir my gesê: “Mensekind, slaan asseblief jou oë op in die rigting van die noorde.” Toe het ek my oë in die rigting van die noorde opgeslaan, en kyk, aan die noordekant van die altaarpoort was daardie simbool van jaloesie in die ingang. 6 En hy het verder vir my gesê: “Mensekind, sien jy watter uiters verfoeilike dinge hulle doen, die dinge wat die huis van Israel hier doen om my ver van my heiligdom af te laat weggaan? En jy sal weer eens uiters verfoeilike dinge sien.” 7 Daarop het hy my na die ingang van die voorhof gebring, en ek het toe gesien, en kyk! daar was ’n gat in die muur. 8 Hy het toe vir my gesê: “Mensekind, breek asseblief deur die muur.” En ek het geleidelik deur die muur gebreek, en kyk! daar was ’n ingang. 9 En hy het verder vir my gesê: “Gaan in en sien die growwe verfoeilike dinge wat hulle hier doen.” 10 Toe het ek ingegaan en gesien, en kyk! daar was allerhande afbeeldings van kruipende en gruwelike diere, en al die drekgode van die huis van Israel, oral rondom op die muur gegraveer. 11 En sewentig manne uit die ouer manne van die huis van Israel het daarvoor gestaan, met Jaäsanʹja, die seun van Safan, wat tussen hulle gestaan het, elkeen met sy reukvat in sy hand, en die geur van die wolk van die reukwerk het opgestyg. 12 En hy het vir my gesê: “Het jy gesien, o mensekind, wat die ouer manne van die huis van Israel in die duisternis doen, elkeen in die binnekamers van sy vertoonstuk? Want hulle sê: ‘Jehovah sien ons nie. Jehovah het die land verlaat.’” 13 En hy het verder vir my gesê: “Jy sal weer eens uiters verfoeilike dinge sien wat hulle doen.” 14 Toe het hy my gebring na die ingang van die poort van die huis van Jehovah, wat na die noorde toe is, en kyk! daar het die vroue gesit wat oor die god Tammus huil. 15 En hy het verder vir my gesê: “Het jy dit gesien, o mensekind? Jy sal weer eens groot verfoeilike dinge sien, erger as dié.” 16 Toe het hy my na die binneste voorhof van die huis van Jehovah gebring, en kyk! by die ingang van die tempel van Jehovah, tussen die portaal en die altaar, was daar ongeveer vyf-en-twintig manne met hulle rug na die tempel van Jehovah en hulle gesig na die ooste, en hulle het hulle na die ooste neergebuig, voor die son. 17 En hy het vir my gesê: “Het jy dit gesien, o mensekind? Is dit vir die huis van Juda iets so gering om die verfoeilike dinge te doen wat hulle hier gedoen het, dat hulle die land met geweld moet vul en dat hulle my weer moet aanstoot gee, en kyk, hulle steek die loot uit na my neus? 18 En ek sal ook in woede optree. My oog sal nie jammer voel nie, en ook sal ek geen medelye voel nie. En hulle sal beslis met ’n harde stem voor my ore roep, maar ek sal hulle nie hoor nie.”












^ (Dan. 3:1-30) Koning Nebukadneʹsar het ’n beeld van goud gemaak, waarvan die hoogte sestig el en die breedte ses el was. Hy het dit in die vlakte Dura in die regsgebied van Babilon opgerig. 2 En as koning het Nebukadneʹsar gestuur om die satrape, die prefekte en die goewerneurs, die raadgewers, die skatmeesters, die regters, die polisiemagistrate en al die administrateurs van die regsgebiede bymekaar te roep om na die inwyding te kom van die beeld wat koning Nebukadneʹsar opgerig het. 3 Toe het die satrape, die prefekte en die goewerneurs, die raadgewers, die skatmeesters, die regters, die polisiemagistrate en al die administrateurs van die regsgebiede bymekaargekom vir die inwyding van die beeld wat koning Nebukadneʹsar opgerig het, en hulle het voor die beeld gestaan wat Nebukadneʹsar opgerig het. 4 En die aankondiger het hard uitgeroep: “Julle word aangesê, o volke, volksgroepe en tale, 5 dat julle, sodra julle die geluid van die horing, die fluit, die siter, die driehoekige harp, die snaarinstrument, die doedelsak en allerhande musiekinstrumente hoor, moet neerval en die goue beeld moet aanbid wat koning Nebukadneʹsar opgerig het. 6 En elkeen wat nie neerval en aanbid nie, sal dieselfde oomblik in die brandende vuuroond gegooi word.” 7 Daarom, net toe al die volke die geluid van die horing, die fluit, die siter, die driehoekige harp, die snaarinstrument en allerhande musiekinstrumente hoor, het al die volke, volksgroepe en tale neergeval en die goue beeld aanbid wat koning Nebukadneʹsar opgerig het. 8 Om dié rede het sekere Galdeërs terselfdertyd nader gekom en die Jode beskuldig. 9 Hulle het geantwoord en vir koning Nebukadneʹsar gesê: “O koning, bly lewe, ja, vir onbepaalde tye. 10 U, o koning, het die bevel gegee dat elke mens wat die geluid van die horing, die fluit, die siter, die driehoekige harp, die snaarinstrument en die doedelsak en allerhande musiekinstrumente hoor, moet neerval en die goue beeld moet aanbid; 11 en dat elkeen wat nie neerval en aanbid nie, in die brandende vuuroond gegooi moet word. 12 Daar is sekere Jode wat u oor die administrasie van die regsgebied van Babilon aangestel het, Sadrag, Mesag en Abedneʹgo; hierdie manne het hulle nie aan u gesteur nie, o koning, hulle dien nie u gode nie, en die goue beeld wat u opgerig het, aanbid hulle nie.” 13 Toe het Nebukadneʹsar, woedend en grimmig, gesê dat Sadrag, Mesag en Abedneʹgo gebring moet word. Gevolglik is hierdie manne voor die koning gebring. 14 Nebukadneʹsar het geantwoord en vir hulle gesê: “Is dit werklik so, o Sadrag, Mesag en Abedneʹgo, dat julle my gode nie dien nie en die goue beeld wat ek opgerig het, nie aanbid nie? 15 As julle dan nou bereid is om neer te val wanneer julle die geluid van die horing, die fluit, die siter, die driehoekige harp, die snaarinstrument en die doedelsak en allerhande musiekinstrumente hoor en die beeld te aanbid wat ek gemaak het, goed. Maar as julle nie aanbid nie, sal julle daardie selfde oomblik in die brandende vuuroond gegooi word. En wie is die god wat julle uit my hand kan red?” 16 Sadrag, Mesag en Abedneʹgo het geantwoord en vir die koning gesê: “O Nebukadneʹsar, ons is nie genoodsaak om vir u ’n woord hierop te antwoord nie. 17 As dit moet, is ons God wat ons dien, in staat om ons te red. Uit die brandende vuuroond en uit u hand, o koning, sal hy ons red. 18 Maar so nie, laat dit dan aan u bekend word, o koning, dat ons u gode nie dien nie, en die goue beeld wat u opgerig het, sal ons nie aanbid nie.” 19 Toe is Nebukadneʹsar met grimmigheid vervul, en sy gesigsuitdrukking het teenoor Sadrag, Mesag en Abedneʹgo verander. Hy het geantwoord en gesê dat die oond sewe keer warmer gemaak moet word as wat dit gewoonlik gemaak is. 20 En hy het sekere lewenskragtige manne wat in sy krygsmag was, aangesê om Sadrag, Mesag en Abedneʹgo te bind om hulle in die brandende vuuroond te gooi. 21 Toe is hierdie manne in hulle mantels, hulle klere en hulle musse en hulle ander kledingstukke gebind en in die brandende vuuroond gegooi. 22 Juis omdat die koning se woord streng was en die oond uitermate warm gemaak is, is dié manne wat Sadrag, Mesag en Abedneʹgo opgeneem het, deur die vuurvlam gedood. 23 Maar hierdie ander manne, die drie, Sadrag, Mesag en Abedneʹgo, het gebind binne-in die brandende vuuroond geval. 24 Toe het koning Nebukadneʹsar bang geword en haastig opgestaan. Hy het geantwoord en vir sy hoë koninklike amptenare gesê: “Het ons nie drie manne gebind binne-in die vuur gegooi nie?” Hulle het geantwoord en vir die koning gesê: “Ja, o koning.” 25 Hy het geantwoord en gesê: “Kyk! Ek sien vier manne wat los binne-in die vuur rondloop, en daar is geen letsel aan hulle nie, en die voorkoms van die vierde is soos dié van ’n godeseun.” 26 Toe het Nebukadneʹsar nader gekom na die deur van die brandende vuuroond. Hy het geantwoord en gesê: “Sadrag, Mesag en Abedneʹgo, knegte van die Allerhoogste God, kom uit hierheen!” Toe het Sadrag, Mesag en Abedneʹgo uit die vuur uitgekom. 27 En die satrape, die prefekte en die goewerneurs en die hoë amptenare van die koning wat bymekaar gekom het, het hierdie manne gesien, dat die vuur geen mag oor hulle liggame gehad het nie en dat geen haar van hulle kop geskroei was nie, en dat selfs hulle mantels geen verandering ondergaan het nie en nie eens die reuk van die vuur aan hulle gekom het nie. 28 Nebukadneʹsar het geantwoord en gesê: “Mag die God van Sadrag, Mesag en Abedneʹgo geloof word, wat sy engel gestuur en sy knegte gered het wat op hom vertrou het en wat die woord van die koning verander het en hulle liggame oorgegee het, omdat hulle geen ander god behalwe hulle eie God wou dien en aanbid nie. 29 En deur my word ’n bevel uitgevaardig dat enige volk, volksgroep of taal wat enigiets verkeerds teen die God van Sadrag, Mesag en Abedneʹgo sê, in stukke gekap moet word, en sy huis moet in ’n openbare gemakhuisie verander word, aangesien daar geen ander god is wat kan verlos soos dié een nie.” 30 In dié tyd het die koning gesorg dat Sadrag, Mesag en Abedneʹgo voorspoedig is in die regsgebied van Babilon.









^ (Dan. 5:1-31) Wat koning Belʹsasar betref, hy het ’n groot feesmaal vir duisend van sy edelmanne gegee, en voor die duisend het hy wyn gedrink. 2 Onder die invloed van die wyn het Belʹsasar gesê dat die goue en silwerhouers ingebring moet word wat sy vader Nebukadneʹsar weggeneem het uit die tempel wat in Jerusalem was, sodat die koning en sy edelmanne, sy byvrouens en sy ondergeskikte vrouens daaruit kon drink. 3 Toe het hulle die goue houers ingebring wat hulle weggeneem het uit die tempel van die huis van God wat in Jerusalem was, en die koning en sy edelmanne, sy byvrouens en sy ondergeskikte vrouens het daaruit gedrink. 4 Hulle het wyn gedrink, en hulle het die gode van goud en van silwer, koper, yster, hout en klip geloof. 5 Op daardie oomblik het die vingers van ’n mensehand te voorskyn gekom en teenoor die lampstaander op die pleister van die muur van die koning se paleis geskryf, en die koning het die rugkant van die hand gesien wat geskryf het. 6 Toe het die koning se gelaatskleur verander, en sy gedagtes het hom begin bang maak, en sy heupgewrigte het losgeraak en sy knieë het teen mekaar geslaan. 7 Die koning het hard uitgeroep dat die besweerders, die Galdeërs en die sterrewiggelaars ingebring moet word. Die koning het geantwoord en vir die wyse manne van Babilon gesê: “Enige mens wat hierdie skrif lees en die uitlegging daarvan aan my openbaar—in purper sal hy geklee word, met ’n goue ketting om sy nek, en as die derde in die koninkryk sal hy heers.” 8 Toe het al die wyse manne van die koning ingekom, maar hulle was nie bekwaam genoeg om die skrif te lees of die uitlegging aan die koning bekend te maak nie. 9 Gevolglik was koning Belʹsasar baie bang en het sy gelaatskleur verander; en sy edelmanne was dronkgeslaan. 10 Wat die koningin betref, sy het weens die woorde van die koning en sy edelmanne tot reg in die feessaal gekom. Die koningin het geantwoord en gesê: “O koning, bly lewe, ja, tot onbepaalde tye. Laat u gedagtes u nie bang maak nie, en laat u gelaatskleur ook nie verander nie. 11 Daar is ’n bekwame man in u koninkryk in wie die gees van heilige gode is; en in die dae van u vader is verligting en insig en wysheid soos die wysheid van gode in hom gevind, en koning Nebukadneʹsar, u vader, het hom as hoof van die towerpriesters, die besweerders, die Galdeërs en die sterrewiggelaars aangestel, ja, u vader, o koning; 12 aangesien ’n buitengewone gees en kennis en insig om drome uit te lê en die verklaring van raaisels en die losmaak van knope in hom gevind is, in Daniël, aan wie die koning die naam Beltʹsasar gegee het. Laat Daniël nou geroep word, sodat hy die uitlegging kan openbaar.” 13 Toe is Daniël voor die koning ingebring. Die koning het begin praat en vir Daniël gesê: “Is jy die Daniël wat uit die ballinge van Juda is, wat die koning, my vader, uit Juda gebring het? 14 Ek het ook omtrent jou gehoor dat die gees van gode in jou is en dat verligting en insig en buitengewone wysheid in jou gevind is. 15 En die wyse manne en die besweerders is dan nou voor my ingebring sodat hulle hierdie skrif kon lees, ja, om die uitlegging daarvan aan my bekend te maak; maar hulle is nie bekwaam genoeg om die uitlegging van die woord te openbaar nie. 16 En ek het omtrent jou gehoor dat jy uitleggings kan verskaf en knope kan losmaak. As jy dan nou die skrif kan lees en die uitlegging daarvan aan my bekend kan maak—in purper sal jy geklee word, met ’n goue ketting om jou nek, en as die derde in die koninkryk sal jy heers.” 17 Toe het Daniël geantwoord en voor die koning gesê: “Hou maar u gawes vir uself, en gee u geskenke maar aan ander. Ek sal nietemin die skrif vir die koning lees, en die uitlegging sal ek aan hom bekend maak. 18 Wat u betref, o koning, die Allerhoogste God het aan u vader Nebukadneʹsar die koninkryk en die grootheid en die waardigheid en die majesteit gegee. 19 En weens die grootheid wat Hy hom gegee het, het alle volke, volksgroepe en tale gebewe en vrees voor hom geopenbaar. Hy het doodgemaak wie hy wou; en hy het verpletter wie hy wou;  en hy het verhef wie hy wou; en hy het verneder wie hy wou. 20 Maar toe sy hart hoogmoedig geword en sy gees hom verhard het, sodat hy vermetel gehandel het, is hy van die troon van sy koninkryk afgestoot, en sy waardigheid is van hom weggeneem. 21 En hy is onder die mensekinders uit verdryf, en sy hart is soos dié van ’n dier gemaak, en by die wilde esels was sy woonplek. Plantegroei het hulle hom gegee om te eet net soos bulle, en deur die dou van die hemel is sy liggaam natgemaak, totdat hy geweet het dat die Allerhoogste God die Heerser in die koninkryk van die mensdom is en dat hy daaroor aanstel wie hy wil. 22 “En wat u, sy seun Belʹsasar, betref, u het u hart nie verneder nie, hoewel u dit alles geweet het. 23 Maar teen die Here van die hemel het u u verhef, en hulle het selfs die houers van sy huis voor u gebring; en u en u edelmanne, u byvrouens en u ondergeskikte vrouens het daaruit wyn gedrink, en u het blote gode van silwer en van goud, koper, yster, hout en klip geloof, wat niks sien en niks hoor en niks weet nie; maar die God in wie se hand u asem is en aan wie al u weë behoort, het u nie verheerlik nie. 24 Gevolglik is daar van hom af die rugkant van ’n hand gestuur en is hierdie skrif geskryf. 25 En dít is die skrif wat geskryf is: MENE, MENE, TEKEL en PARSIN. 26 “Dít is die uitlegging van die woord: MENE—God het die dae van u koninkryk getel en daar ’n einde aan gemaak. 27 “TEKEL—u is op die weegskaal geweeg en te lig bevind. 28 “PERES—u koninkryk is verdeel en aan die Mede en die Perse gegee.” 29 Toe het Belʹsasar bevel gegee, en hulle het Daniël in purper geklee, met ’n goue ketting om sy nek; en hulle het aangaande hom aangekondig dat hy die derde heerser in die koninkryk sou word. 30 In daardie selfde nag is Belʹsasar, die Galdese koning, doodgemaak 31 en het Dariʹus die Meder die koninkryk ontvang, toe hy ongeveer twee-en-sestig jaar oud was.









^ (Dan. 6:1-28) Dariʹus het dit goedgevind, en hy het oor die koninkryk honderd-en-twintig satrape aangestel, wat oor die hele koninkryk sou wees; 2 en oor hulle drie hoë amptenare, van wie Daniël een was, sodat hierdie satrape voortdurend aan hulle verslag sou doen en die koning nie skade sou ly nie. 3 Toe het hierdie Daniël al hoe meer uitgeblink bo die hoë amptenare en die satrape, aangesien ’n buitengewone gees in hom was; en die koning was van plan om hom oor die hele koninkryk te verhef. 4 In dié tyd het die hoë amptenare en die satrape heeltyd die een of ander voorwendsel teen Daniël probeer vind met betrekking tot die koninkryk; maar hulle kon hoegenaamd geen voorwendsel of verdorwenheid vind nie, aangesien hy betroubaar was en daar hoegenaamd geen nalatigheid of verdorwenheid in hom gevind is nie. 5 Daarom het hierdie manne gesê: “Ons sal hoegenaamd geen voorwendsel in hierdie Daniël vind nie, tensy ons dit teen hom vind in die wet van sy God.” 6 Toe het hierdie hoë amptenare en satrape by die koning ingestorm, en só het hulle vir hom gesê: “O koning Dariʹus, bly lewe, ja, vir onbepaalde tye. 7 Al die hoë amptenare van die koninkryk, die prefekte en die satrape, die hoë koninklike beamptes en die goewerneurs, het saam beraadslaag om ’n koninklike insetting te bevestig en om ’n verbod te bekragtig, dat enigiemand wat gedurende dertig dae ’n versoek tot enige god of mens behalwe tot u rig, o koning, in die leeukuil gegooi moet word. 8 Mag u dan nou, o koning, die insetting bevestig en die geskrif onderteken, sodat dit nie verander word nie, volgens die wet van die Mede en die Perse, wat nie nietig verklaar word nie.” 9 In ooreenstemming hiermee het koning Dariʹus die geskrif en die verbod onderteken. 10 Maar net toe Daniël verneem dat die geskrif onderteken is, het hy in sy huis ingegaan, en met die vensters van sy dakvertrek vir hom oop in die rigting van Jerusalem, het hy selfs drie keer per dag op sy knieë gegaan en gebid en lof gebring voor sy God, net soos hy voorheen gereeld gedoen het. 11 Toe het hierdie manne saam na binne gedring en Daniël gevind terwyl hy versoeke gedoen en guns afgesmeek het voor sy God. 12 Toe het hulle nader gekom en voor die koning oor die verbod van die koning gesê: “Is daar nie ’n verbod wat u onderteken het dat enigiemand wat gedurende dertig dae ’n versoek tot enige god of mens behalwe tot u rig, o koning, in die leeukuil gegooi moet word nie?” Die koning het geantwoord en gesê: “Die saak is goed bevestig volgens die wet van die Mede en die Perse, wat nie nietig verklaar word nie.” 13 Hulle het onmiddellik geantwoord en voor die koning gesê: “Daniël, wat uit die ballinge van Juda is, het hom nie aan u gesteur nie, o koning, en ook nie aan die verbod wat u onderteken het nie, maar hy doen drie keer per dag sy versoeke.” 14 Gevolglik het dit die koning, die oomblik toe hy die woord hoor, baie mishaag, en hy het sy gedagtes op Daniël gerig om hom te red; en tot sonsondergang toe het hy sy bes bly doen om hom te verlos. 15 Uiteindelik het hierdie manne by die koning ingestorm en vir die koning gesê: “Let daarop, o koning, dat dit ’n wet van die Mede en die Perse is dat geen verbod of insetting wat die koning bevestig, verander mag word nie.” 16 Toe het die koning bevel gegee, en hulle het Daniël gebring en hom in die leeukuil gegooi. Die koning het geantwoord en vir Daniël gesê: “Jou God wat jy met standvastigheid dien, hy sal jou red.” 17 En ’n klip is gebring en op die opening van die kuil gesit, en die koning het dit met sy seëlring en met die seëlring van sy edelmanne verseël, sodat niks in die geval van Daniël verander sou word nie. 18 Toe het die koning na sy paleis gegaan en die nag met vas deurgebring, en geen musiekinstrumente is voor hom ingebring nie, en sy slaap het van hom gewyk. 19 Uiteindelik het die koning, met dagbreek, in die daglig opgestaan, en hy het haastig reguit na die leeukuil gegaan. 20 En toe hy naby die kuil kom, het hy met ’n droewige stem na Daniël geroep. Die koning het begin praat en vir Daniël gesê: “O Daniël, kneg van die lewende God, was jou God wat jy met standvastigheid dien, in staat om jou van die leeus te red?” 21 Onmiddellik het Daniël met die koning gepraat: “O koning, bly lewe, ja, tot onbepaalde tye. 22 My God het sy engel gestuur en die bek van die leeus gesluit, en hulle het my geen leed aangedoen nie, aangesien daar voor hom onskuld in my gevind is; en ook voor u, o koning, het ek geen skadelike daad verrig nie.” 23 Toe het die koning baie bly geword, en hy het bevel gegee dat Daniël uit die kuil opgetrek moet word. En Daniël is uit die kuil opgetrek, en daar is hoegenaamd geen letsel aan hom gevind nie, omdat hy op sy God vertrou het. 24 En die koning het bevel gegee, en hulle het dié manne wat Daniël beskuldig het, gebring en hulle, hulle seuns en hulle vrouens in die leeukuil gegooi; en hulle het nog nie die bodem van die kuil bereik nie of die leeus het hulle oorweldig en al hulle bene verbrysel. 25 Toe het koning Dariʹus aan al die volke, die volksgroepe en die tale wat op die hele aarde woon, geskryf: “Mag julle vrede baie groot word! 26 Voor my is daar ’n bevel uitgevaardig dat mense in elke gebied van my koninkryk moet bewe en in vrees moet verkeer voor die God van Daniël. Want hy is die lewende God en Een wat tot onbepaalde tye bestaan, en sy koninkryk is een wat nie vernietig sal word nie, en sy heerskappy is tot in ewigheid. 27 Hy red en verlos en verrig tekens en wonders in die hemel en op die aarde, want hy het Daniël uit die kloue van die leeus gered.” 28 En hierdie Daniël was voorspoedig in die koninkryk van Dariʹus en in die koninkryk van Kores die Pers.









^ (Esra 1:1-11) En in die eerste jaar van Kores, die koning van Persië, het Jehovah—sodat Jehovah se woord uit die mond van Jeremia vervul sou word—die gees van Kores, die koning van Persië, opgewek, sodat hy ’n oproep deur sy hele ryk laat gaan het, selfs ook skriftelik, wat lui: 2 “Só het Kores, die koning van Persië, gesê: ‘Al die koninkryke van die aarde het Jehovah, die God van die hemel, aan my gegee, en hy het my opgedra om vir hom ’n huis te bou in Jerusalem, wat in Juda is. 3 Wie daar ook al onder julle is van sy hele volk, mag sy God met hom wees. En laat hom optrek na Jerusalem, wat in Juda is, en die huis van Jehovah, die God van Israel—hy is die ware God—herbou wat in Jerusalem was. 4 Wat enigeen betref wat oorgebly het uit al die plekke waar hy as ’n vreemdeling woon, laat die manne van sy plek hom help met silwer en met goud en met goed en met mak diere, tesame met die vrywillige gawe vir die huis van die ware God, wat in Jerusalem was.’” 5 Toe het die hoofde van die vaderhuise van Juda en van Benjamin en die priesters en die Leviete opgestaan, ja, elkeen wie se gees die ware God opgewek het, om op te trek en die huis van Jehovah te herbou wat in Jerusalem was. 6 Wat almal rondom hulle betref, hulle het hulle hande versterk met silwervoorwerpe, met goud, met goed en met mak diere en met keurige dinge, benewens alles wat vrywillig gegee is. 7 Ook het koning Kores die voorwerpe van die huis van Jehovah uitgebring, wat Nebukadneʹsar uit Jerusalem weggevoer en toe in die huis van sy god gesit het. 8 En Kores, die koning van Persië, het dit onder toesig van Mitʹredat, die skatmeester, uitgebring en dit vir Sesʹbassar, die owerste van Juda, afgetel. 9 En dít is die getal daarvan: dertig mandjievormige goue houers, duisend mandjievormige silwerhouers, nege-en-twintig vervangingshouers, 10 dertig goue bakkies, vierhonderd-en-tien bykomstige silwerbakkies, duisend ander voorwerpe. 11 Die voorwerpe van goud en van silwer was altesaam vyfduisend-vierhonderd. Dit alles het Sesʹbassar saamgebring toe die ballinge uit Babilon na Jerusalem gebring is.









^ (Esra 2:1-70) En dit was die kinders van die regsgebied wat opgetrek het uit die gevangenskap van die ballinge wat Nebukadneʹsar, die koning van Babilon, in ballingskap na Babilon weggevoer het en wat later na Jerusalem en Juda teruggekeer het, elkeen na sy eie stad; 2 dié wat saam met Serubbaʹbel, Jeʹsua, Nehemiʹa, Seraʹja, Reëlaʹja, Morʹdegai, Bilsan, Mispar, Bigwai, Rehum, Baäna gekom het. Die getal van die manne van die volk Israel: 3 Die kinders van Paros: tweeduisend-eenhonderd-twee-en-sewentig; 4 die kinders van Sefatʹja: driehonderd-twee-en-sewentig; 5 die kinders van Arag: sewehonderd-vyf-en-sewentig; 6 die kinders van Pahat-Moab, van die kinders van Jeʹsua en Joab: tweeduisend-agthonderd-en-twaalf; 7 die kinders van Elam: duisend-tweehonderd-vier-en-vyftig; 8 die kinders van Sattu: negehonderd-vyf-en-veertig; 9 die kinders van Sakkai: sewehonderd-en-sestig; 10 die kinders van Bani: seshonderd-twee-en-veertig; 11 die kinders van Bebai: seshonderd-drie-en-twintig; 12 die kinders van Asgad: duisend-tweehonderd-twee-en-twintig; 13 die kinders van Adoniʹkam: seshonderd-ses-en-sestig; 14 die kinders van Bigwai: tweeduisend-ses-en-vyftig; 15 die kinders van Adin: vierhonderd-vier-en-vyftig; 16 die kinders van Ater, van Hiskiʹa: agt-en-negentig; 17 die kinders van Besaï: driehonderd-drie-en-twintig; 18 die kinders van Jora: honderd-en-twaalf; 19 die kinders van Hasum: tweehonderd-drie-en-twintig; 20 die kinders van Gibbar: vyf-en-negentig; 21 die kinders van Betlehem: honderd-drie-en-twintig; 22 die manne van Netoʹfa: ses-en-vyftig; 23 die manne van Aʹnatot: honderd-agt-en-twintig; 24 die kinders van Asmaʹwet: twee-en-veertig; 25 die kinders van Kirʹjat-Jeaʹrim, Kefiʹra en Beʹërot: sewehonderd-drie-en-veertig; 26 die kinders van Rama en Geba: seshonderd-een-en-twintig; 27 die manne van Migmas: honderd-twee-en-twintig; 28 die manne van Bet-El en Ai: tweehonderd-drie-en-twintig; 29 die kinders van Nebo: twee-en-vyftig; 30 die kinders van Magbis: honderd-ses-en-vyftig; 31 die kinders van die ander Elam: duisend-tweehonderd-vier-en-vyftig; 32 die kinders van Harim: driehonderd-en-twintig; 33 die kinders van Lod, Hadid en Ono: sewehonderd-vyf-en-twintig; 34 die kinders van Jeʹrigo: driehonderd-vyf-en-veertig; 35 die kinders van Seʹnaä: drieduisend-seshonderd-en-dertig. 36 Die priesters: Die kinders van Jedaʹja, van die huis van Jeʹsua: negehonderd-drie-en-sewentig; 37 die kinders van Immer: duisend-twee-en-vyftig; 38 die kinders van Pasgur: duisend-tweehonderd-sewe-en-veertig; 39 die kinders van Harim: duisend-en-sewentien. 40 Die Leviete: Die kinders van Jeʹsua en Kadʹmiël, van die kinders van Hodawʹja: vier-en-sewentig. 41 Die sangers: Die kinders van Asaf: honderd-agt-en-twintig. 42 Die kinders van die poortwagters: Die kinders van Sallum, die kinders van Ater, die kinders van Talmon, die kinders van Akkub, die kinders van Hatiʹta, die kinders van Sobai: almal saam honderd-nege-en-dertig. 43 Die Neʹtinim: Die kinders van Siha, die kinders van Hasuʹfa, die kinders van Tabʹbaot, 44 die kinders van Keros, die kinders van Siʹaha, die kinders van Padon, 45 die kinders van Lebaʹna, die kinders van Hagaʹba, die kinders van Akkub, 46 die kinders van Hagab, die kinders van Salmai, die kinders van Hanan, 47 die kinders van Giddel, die kinders van Gahar, die kinders van Reaʹja, 48 die kinders van Resin, die kinders van Nekoʹda, die kinders van Gassam, 49 die kinders van Ussa, die kinders van Paseʹag, die kinders van Besai, 50 die kinders van Asna, die kinders van die Meüniete, die kinders van Neʹfusim; 51 die kinders van Bakbuk, die kinders van Hakuʹfa, die kinders van Harhur, 52 die kinders van Baslut, die kinders van Mehiʹda, die kinders van Harsa, 53 die kinders van Barkos, die kinders van Siʹsera, die kinders van Temag, 54 die kinders van Nesiʹag, die kinders van Hatiʹfa. 55 Die kinders van die knegte van Salomo: Die kinders van Sotai, die kinders van Sofeʹret, die kinders van Peruʹda, 56 die kinders van Jaʹäla, die kinders van Darkon, die kinders van Giddel, 57 die kinders van Sefatʹja, die kinders van Hattil, die kinders van Pogeʹret-Hassebaʹim, die kinders van Ami. 58 Al die Neʹtinim en die kinders van die knegte van Salomo was driehonderd-twee-en-negentig. 59 En dít was diegene wat opgetrek het uit Tel-Melag, Tel-Harsa, Kerub, Addon en Immer, en hulle kon nie die huis van hulle vaders en hulle herkoms aangee, of hulle van Israel was nie: 60 die kinders van Delaʹja, die kinders van Tobiʹa, die kinders van Nekoʹda: seshonderd-twee-en-vyftig. 61 En van die kinders van die priesters: die kinders van Habaʹja, die kinders van Hakkos, die kinders van Barsilʹlai, wat ’n vrou uit die dogters van die Gileadiet Barsilʹlai geneem het en na hulle naam genoem is. 62 Dit was hulle wat hulle register gesoek het om hulle afstamming in die openbaar te bewys, en hulle het dit nie gevind nie, sodat hulle as onrein van die priesterskap uitgesluit is. 63 Gevolglik het die Tirsaʹta vir hulle gesê dat hulle nie van die hoogheilige dinge kon eet voordat ’n priester met Urim en Tummim opgestaan het nie. 64 Die hele gemeente as een groep was twee-en-veertigduisend-driehonderd-en-sestig, 65 buiten hulle slawe en hulle slavinne; dié was seweduisend-driehonderd-sewe-en-dertig; en hulle het tweehonderd sangers en sangeresse gehad. 66 Hulle perde was sewehonderd-ses-en-dertig, hulle muile tweehonderd-vyf-en-veertig, 67 hulle kamele vierhonderd-vyf-en-dertig, hulle esels sesduisend-sewehonderd-en-twintig. 68 En sommige van die hoofde van die vaderhuise het, toe hulle by die huis van Jehovah kom, wat in Jerusalem was, vrywillige gawes vir die huis van die ware God gegee, om dit op sy plek te laat staan. 69 Volgens hulle vermoë het hulle goud vir die werksbenodigdhede gegee, een-en-sestigduisend dragmas, en silwer, vyfduisend minas, en honderd priestergewade. 70 En die priesters en die Leviete en party van die volk en die sangers en die poortwagters en die Neʹtinim het in hulle stede gaan woon, en die hele Israel in hulle stede.



^ (Esra 8:1-36) En dít was die hoofde van hulle vaderhuise en die geslagsregister van dié wat gedurende die regering van koning Artasasʹta saam met my uit Babilon opgetrek het: 2 Van die kinders van Piʹnehas: Gersom; van die kinders van Iʹtamar: Daniël; van die kinders van Dawid: Hattus; 3 van die kinders van Seganʹja, van die kinders van Paros: Sagariʹa, en saam met hom was honderd-en-vyftig manne ingeskryf; 4 van die kinders van Pahat-Moab: Eljehoʹ-Enai, die seun van Seragʹja, en saam met hom tweehonderd manne; 5 van die kinders van Sattu: Seganʹja, die seun van Jahaʹsiël, en saam met hom driehonderd manne; 6 en van die kinders van Adin: Ebed, die seun van Joʹnatan, en saam met hom vyftig manne; 7 en van die kinders van Elam: Jesaja, die seun van Ataʹlia, en saam met hom sewentig manne; 8 en van die kinders van Sefatʹja: Sebadʹja, die seun van Miʹgael, en saam met hom tagtig manne; 9 van die kinders van Joab: Obadʹja, die seun van Jehiʹël, en saam met hom tweehonderd-en-agtien manne; 10 en van die kinders van Bani: Seʹlomit, die seun van Josifʹja, en saam met hom honderd-en-sestig manne; 11 en van die kinders van Bebai: Sagariʹa, die seun van Bebai, en saam met hom agt-en-twintig manne; 12 en van die kinders van Asgad: Joʹhanan, die seun van Hakkaʹtan, en saam met hom honderd-en-tien manne; 13 en van die kinders van Adoniʹkam: dié wat die laastes was, en dít was hulle name: Elifeʹlet, Jeïel, Semaʹja, en saam met hulle sestig manne; 14 en van die kinders van Bigwai: Utai en Sabbud, en saam met hulle sewentig manne. 15 En ek het hulle bymekaargebring by die rivier wat na Aʹhawa loop; en ons kamp het drie dae daar gebly, sodat ek die volk en die priesters noukeurig kon deurkyk, maar ek het nie een van die kinders van Levi daar gevind nie. 16 Gevolglik het ek Eliëser, Aʹriël, Semaʹja en Elʹnatan en Jarib en Elʹnatan en Natan en Sagariʹa en Mesulʹlam, hoofde, en Joʹjarib en Elʹnatan, onderrigters, laat roep. 17 Toe het ek hulle ’n bevel gegee aangaande Idʹdo, die hoof in die plek Kasifʹja, en ek het woorde in hulle mond gelê wat hulle met Idʹdo en sy broers, die Neʹtinim in die plek Kasifʹja, moes spreek, om vir ons dienaars vir die huis van ons God te bring. 18 Daarop het hulle vir ons, volgens die goeie hand van ons God oor ons, ’n oordeelkundige man gebring uit die kinders van Magli, die kleinseun van Levi, die seun van Israel, naamlik Serebʹja en sy seuns en sy broers, agtien; 19 en Hasabʹja en saam met hom Jesaja uit die kinders van Meraʹri, sy broers en hulle seuns, twintig. 20 En uit die Neʹtinim, wat Dawid en die vorste vir die diens van die Leviete gegee het, tweehonderd-en-twintig Neʹtinim, wat almal by name aangewys is. 21 Toe het ek daar by die rivier Aʹhawa ’n vas uitgeroep, om ons voor ons God te verneder, ten einde van hom die regte weg te vra vir ons en vir ons kindertjies en vir al ons goed. 22 Want ek was skaam om van die koning ’n krygsmag en ruiters te vra om ons teen die vyand op die pad te help, omdat ons vir die koning gesê het: “Die hand van ons God is ten goede oor almal wat hom soek, maar sy krag en sy toorn is teen almal wat hom verlaat.” 23 Daarom het ons gevas en ’n versoek hieroor tot ons God gerig, sodat hy ons dringende versoek aangehoor het. 24 Toe het ek van die priesterhoofde twaalf afgesonder, naamlik Serebʹja, Hasabʹja en tien van hulle broers saam met hulle. 25 En ek het vir hulle die silwer en die goud en die voorwerpe afgeweeg, die bydrae vir die huis van ons God wat die koning en sy raadgewers en sy vorste en al die Israeliete wat hulle daar bevind het, bygedra het. 26 So het ek in hulle hand afgeweeg: seshonderd-en-vyftig talente silwer en honderd silwervoorwerpe ter waarde van twee talente, en honderd talente goud, 27 en twintig goue bakkies ter waarde van duisend darieke en twee voorwerpe van goeie koper, glansend rooi, so begeerlik soos goud. 28 Toe het ek vir hulle gesê: “Julle is heilig vir Jehovah, en die voorwerpe is iets heiligs, en die silwer en die goud is ’n vrywillige gawe aan Jehovah, die God van julle voorvaders. 29 Wees wakker en op julle hoede totdat julle dit afweeg voor die priesterhoofde en die Leviete en die vorste van die vaders van Israel in Jerusalem, in die eetsale van die huis van Jehovah.” 30 En die priesters en die Leviete het die gewig van die silwer en die goud en die voorwerpe ontvang om dit na Jerusalem, na die huis van ons God, te bring. 31 Uiteindelik het ons op die twaalfde dag van die eerste maand van die rivier Aʹhawa af weggetrek  om na Jerusalem te gaan, en die hand van ons God was oor ons, sodat hy ons uit die palm van die vyand en die hinderlaag op die pad verlos het. 32 So het ons in Jerusalem gekom en drie dae daar gebly. 33 En op die vierde dag het ons die silwer en die goud en die voorwerpe in die huis van ons God afgeweeg in die hand van Meʹremot, die seun van Uriʹa, die priester, en saam met hom Eleaʹsar, die seun van Piʹnehas, en saam met hulle Joʹsabad, die seun van Jeʹsua, en Noadʹja, die seun van Binʹnuï, die Leviete, 34 volgens getal en gewig van alles, waarna die hele gewig op daardie tydstip opgeskryf is. 35 Dié wat uit die gevangenskap gekom het, die voormalige ballinge, het brandoffers vir die God van Israel aangebied: twaalf bulle vir die hele Israel, ses-en-negentig ramme, sewe-en-sewentig ramlammers, twaalf bokramme as ’n sondoffer, alles as ’n brandoffer aan Jehovah. 36 Toe het ons die wette van die koning aan die satrape van die koning en die goewerneurs anderkant die Rivier gegee, en hulle het hulp verleen aan die volk en aan die huis van die ware God.









^ (Est. 1:1-10:3) En in die dae van Ahasʹveros, dit is die Ahasʹveros wat van Indië tot Etiopië oor honderd-sewe-en-twintig regsgebiede as koning geheers het, 2 in dié dae toe koning Ahasʹveros op sy koninklike troon gesit het, wat in die kasteel Susan was, 3 het hy in die derde jaar van sy regering ’n feesmaal gehou vir al sy vorste en sy knegte, die krygsmag van Persië en Medië, die edelmanne en die vorste van die regsgebiede wat voor hom was, 4 toe hy die rykdom van sy glorieryke koninkryk en die eer en die prag van sy grootheid baie dae, honderd-en-tagtig dae lank, vertoon het. 5 En toe hierdie dae vervul is, het die koning sewe dae lank vir al die mense wat hulle in die kasteel Susan bevind het, vir groot sowel as klein, in die voorhof van die tuin van die koning se paleis ’n feesmaal gehou. 6 Daar was linne, fyn katoen en blou stof, vasgemaak met toue van fyn weefstof, en purperrooigekleurde wol in silwerringe en aan marmerpilare, goue en silwerslaapbanke op ’n plaveisel van porfier en van marmer en perlemoen en swart marmer. 7 En daar is wyn om te drink in goue houers aangegee; en die houers was almal verskillend, en daar was baie koninklike wyn, ooreenkomstig die vermoë van die koning. 8 Wat die drinktyd volgens die wet betref, was daar niemand wat dwang uitgeoefen het nie, want so het die koning gereël vir elke vername man van sy huis, dat elkeen kon doen wat hy wou. 9 Ook het Vasti, die koningin, vir die vroue ’n feesmaal gehou by die koninklike huis wat aan koning Ahasʹveros behoort het. 10 Op die sewende dag, toe die koning se hart in ’n vrolike stemming was van die wyn, het hy vir Mehuʹman, Bista, Harboʹna, Bigta en Abagʹta, Setar en Karkas, die sewe hofbeamptes wat koning Ahasʹveros persoonlik gedien het, gesê 11 om koningin Vasti in die koninklike hooftooisel voor die koning te bring, om haar skoonheid vir die volke en die vorste te wys; want sy was pragtig in voorkoms. 12 Maar koningin Vasti het bly weier om te kom op die koning se woord wat deur middel van die hofbeamptes oorgedra is. Hierop het die koning hoogs verontwaardig geraak, en sy woede het in hom opgevlam. 13 En die koning het vir die wyse manne wat kennis van die tye gehad het, gesê (want só het die koning se saak voor almal gekom wat vertroud was met die wet en regsake, 14 en dié wat die naaste aan hom was, was Karseʹna, Setar, Admaʹta, Tarsis, Meres, Marseʹna en Memuʹgan, sewe vorste van Persië en Medië, wat toegang tot die koning gehad het en wat in die eerste plekke in die koninkryk gesit het): 15 “Wat moet volgens wet met koningin Vasti gedoen word omdat sy die woord van koning Ahasʹveros deur middel van die hofbeamptes nie uitgevoer het nie?” 16 Hierop het Memuʹgan voor die koning en die vorste gesê: “Nie net teen die koning het koningin Vasti verkeerd gedoen nie, maar teen al die vorste en teen al die volke wat in al die regsgebiede van koning Ahasʹveros is. 17 Want die aangeleentheid van die koningin sal na al die vrouens uitgaan sodat hulle hulle eienaars in hulle oë sal verag wanneer hulle sê: ‘Koning Ahasʹveros het gesê dat koningin Vasti voor hom gebring moet word, en sy het nie gekom nie.’ 18 En vandag sal die vorstinne van Persië en Medië, wat die aangeleentheid van die koningin gehoor het, met al die vorste van die koning praat, en daar sal genoeg veragting en verontwaardiging wees. 19 As die koning dit goedvind, laat daar dan ’n koninklike woord van hom uitgaan, en laat dit in die wette van Persië en Medië geskryf word, sodat dit nie sal verbygaan nie, dat Vasti nie voor koning Ahasʹveros mag kom nie; en laat die koning haar koninklike waardigheid aan ’n metgesellin van haar gee, ’n vrou wat beter is as sy. 20 En die verordening van die koning wat hy sal uitvaardig, sal in sy hele ryk gehoor word (want dit is groot), en al die vrouens sal eer gee aan hulle eienaars, groot sowel as klein.” 21 En die saak was welgevallig in die oë van die koning en die vorste, en die koning het gehandel volgens die woord van Memuʹgan. 22 Toe het hy geskrewe dokumente na al die koning se regsgebiede gestuur, na elke regsgebied in sy eie skryfstyl en na elke volk in sy eie taal, dat elke man voortdurend as vors in sy eie huis moet optree en die taal van sy eie volk moet praat. 
2 Ná hierdie dinge, toe die woede van koning Ahasʹveros bedaar het, het hy aan Vasti gedink en aan wat sy gedoen het en aan wat teen haar besluit is. 2 Toe het die koning se bediendes, sy dienaars, gesê: “Laat hulle vir die koning jong vroue soek, maagde, pragtig in voorkoms, 3 en laat die koning hoofbeamptes in al die regsgebiede van sy ryk aanstel, en laat hulle al die jong vroue, maagde, pragtig in voorkoms, by die kasteel Susan bymekaarbring, by die huis van die vroue onder toesig van Hegai, die koning se eunug, die bewaker van die vroue; en laat daar vir hulle masserings gegee word. 4 En die jong vrou wat in die koning se oë welgevallig is, sal koningin wees in die plek van Vasti.” En die saak was welgevallig in die koning se oë, en hy het so gemaak. 5 Daar was ’n sekere man, ’n Jood, in die kasteel Susan, en sy naam was Morʹdegai, die seun van Jaïr, die seun van Siʹmeï, die seun van Kis, ’n Benjaminiet, 6 wat uit Jerusalem in ballingskap weggevoer is saam met die ballinge wat in ballingskap weggevoer is saam met Jegonʹja, die koning van Juda, wat Nebukadneʹsar, die koning van Babilon, in ballingskap weggevoer het. 7 En hy het die oppasser geword van Hadasʹsa, dit is Ester, die dogter van sy vader se broer, want sy het geen vader of moeder gehad nie; en die jong vrou was mooi van gestalte en pragtig in voorkoms, en by die dood van haar vader en haar moeder het Morʹdegai haar as sy dogter aangeneem. 8 En toe die koning se woord en sy wet gehoor is, en toe talle jong vroue by die kasteel Susan onder toesig van Hegai bymekaargebring is, is Ester na die koning se huis geneem, onder toesig van Hegai, die bewaker van die vroue. 9 En die jong vrou was welgevallig in sy oë, sodat sy liefderyke goedhartigheid voor hom gevind het en hy hom gehaas het om haar haar masserings en haar gepaste voedsel te gee en om haar sewe uitgesoekte jong vroue uit die koning se huis te gee, en hy het haar en haar jong vroue na die beste plek in die huis van die vroue verskuif. 10 Ester het niks vertel van haar volk of haar familielede nie, want Morʹdegai het haar beveel om dit nie te vertel nie. 11 En dag na dag het Morʹdegai voor die voorhof van die huis van die vroue gewandel om uit te vind hoe dit met Ester gaan en wat met haar gedoen word. 12 En wanneer die beurt van elke jong vrou gekom het om na koning Ahasʹveros toe te gaan, nadat daar twaalf maande met haar gehandel is volgens die voorskrif vir vroue—want so is die dae van hulle masseringsprosedure geleidelik vervul, ses maande met mirre-olie en ses maande met balsemolie en met die masserings van die vroue— 13 dan het die jong vrou op hierdie voorwaardes na die koning toe gegaan. Alles wat sy genoem het, is aan haar gegee, om saam met haar van die huis van die vroue na die koning se huis te gaan. 14 In die aand het sy ingegaan en in die oggend het sy teruggekeer na die tweede huis van die vroue onder toesig van Saäsʹgas, die koning se eunug, die bewaker van die byvrouens. Sy het nie weer na die koning toe gegaan nie, tensy die koning behae in haar gehad het en sy by die naam geroep is. 15 En toe Ester, die dogter van Abiʹhail, die oom van Morʹdegai, wat hy as sy dogter aangeneem het, aan die beurt kom om na die koning toe te gaan, het sy niks gevra nie, behalwe wat Hegai, die koning se eunug, die bewaker van die vroue, genoem het. (Die hele tyd het Ester steeds guns gevind in die oë van almal wat haar gesien het.) 16 Toe is Ester na koning Ahasʹveros by sy koninklike huis geneem, in die tiende maand, dit is die maand Tebet, in sy sewende regeringsjaar. 17 En die koning het Ester meer liefgekry as al die ander vroue, sodat sy meer guns en liefderyke goedhartigheid voor hom gevind het as al die ander maagde. En hy het die koninklike hooftooisel op haar kop gesit en haar koningin gemaak in die plek van Vasti. 18 En die koning het vir al sy vorste en sy knegte ’n groot feesmaal gehou, die feesmaal van Ester; en hy het amnestie aan die regsgebiede verleen, en hy het aanhoudend geskenke gegee, ooreenkomstig die vermoë van die koning. 19 En toe maagde vir ’n tweede keer bymekaargebring is, het Morʹdegai in die koning se poort gesit. 20 Ester het niks vertel van haar familielede en haar volk nie, net soos Morʹdegai haar beveel het; en wat Morʹdegai gesê het, het Ester gedoen, net soos toe sy onder sy sorg was. 21 In daardie dae, terwyl Morʹdegai in die koning se poort gesit het, het Bigtan en Teres, twee hofbeamptes van die koning, deurwagters, verontwaardig geraak en voortdurend ’n manier gesoek om die hand aan koning Ahasʹveros te slaan. 22 En die saak het aan Morʹdegai bekend geword, en hy het onmiddellik vir koningin Ester daarvan vertel. Daarop het Ester in Morʹdegai se naam met die koning gepraat. 23 Toe is die saak ondersoek en uiteindelik so bevind, en hulle albei is aan ’n paal gehang; waarna dit voor die koning in die kroniekboek geskryf is. 
3 Ná hierdie dinge het koning Ahasʹveros vir Haman, die seun van Hammedaʹta, die Agagiet, groot gemaak en hom verhef en sy troon gestel bo al die ander vorste wat by hom was. 2 En al die koning se knegte wat in die koning se poort was, het laag gebuig en hulle voor Haman neergewerp, want so het die koning aangaande hom beveel. Maar wat Morʹdegai betref, hy het nie laag gebuig of hom neergewerp nie. 3 En die koning se knegte wat in die koning se poort was, het vir Morʹdegai begin sê: “Waarom oortree jy die koning se gebod?” 4 En toe hulle dag na dag met hom praat en hy nie na hulle luister nie, het hulle vir Haman vertel om te sien of Morʹdegai se saak sou standhou; want hy het vir hulle vertel dat hy ’n Jood is. 5 En Haman het bly sien dat Morʹdegai nie laag buig en hom nie voor hom neerwerp nie, en Haman is met woede vervul. 6 Maar dit was veragtelik in sy oë om die hand aan Morʹdegai alleen te slaan, want hulle het hom van Morʹdegai se volk vertel; en Haman het ’n manier begin soek om al die Jode wat in die hele ryk van Ahasʹveros was, Morʹdegai se volk, te verdelg. 7 In die eerste maand, dit is die maand Nisan, in die twaalfde jaar van koning Ahasʹveros, het iemand die Pur, dit is die Lot, voor Haman gewerp, van dag tot dag en van maand tot maand, tot die twaalfde, dit is die maand Adar. 8 En Haman het vir koning Ahasʹveros gesê: “Daar is ’n sekere volk wat verstrooid en afgesonderd is onder die volke in al die regsgebiede van u ryk; en hulle wette is anders as alle ander volke s’n, en die koning se wette kom hulle nie na nie, en dit is vir die koning nie gepas om hulle te laat begaan nie. 9 As die koning dit goedvind, laat daar geskryf word dat hulle uitgeroei moet word; en ek sal tienduisend talente silwer betaal in die hande van diegene wat die werk doen deur dit in die koning se skatkamer in te bring.” 10 Daarop het die koning sy seëlring van sy hand afgehaal en dit gegee aan Haman, die seun van Hammedaʹta, die Agagiet, die een wat vyandskap teenoor die Jode getoon het. 11 En die koning het vir Haman gesê: “Die silwer word aan jou gegee, ook die volk, om met hulle te doen wat goed is in jou oë.” 12 Die koning se sekretarisse is toe in die eerste maand geroep, op die dertiende dag daarvan, en daar is geskryf volgens alles wat Haman beveel het aan die koning se satrape en die goewerneurs wat oor die verskillende regsgebiede was, en die vorste van die verskillende volke, van elke regsgebied, in sy eie skryfstyl en aan elke volk in sy eie taal; in die naam van koning Ahasʹveros is dit geskryf, en dit is verseël met die koning se seëlring. 13 En die briewe is deur middel van boodskappers na al die koning se regsgebiede gestuur, om al die Jode, jong man sowel as ou man, kindertjies en vroue, op een dag, op die dertiende dag van die twaalfde maand, dit is die maand Adar, te verdelg, dood te maak en uit te roei, en om hulle buit te plunder. 14 ’n Afskrif van die geskrif wat in al die verskillende regsgebiede as wet uitgevaardig moes word, is aan al die volke openbaar gemaak, sodat hulle hulle vir dié dag gereed kon maak. 15 Die boodskappers het uitgegaan, tot spoed aangespoor deur die koning se woord, en die wet is in die kasteel Susan uitgevaardig. Wat die koning en Haman betref, hulle het gaan sit om te drink; maar wat die stad Susan betref, dit was in verwarring. 
4 En Morʹdegai het alles wat gedoen is, te wete gekom; en Morʹdegai het sy klere geskeur en hom in sak en as gehul en na die middel van die stad uitgegaan en hard en bitter geskreeu. 2 Uiteindelik het hy tot voor die koning se poort gekom, want niemand mag in klere van saklinne in die koning se poort ingekom het nie. 3 En in al die verskillende regsgebiede, waar die koning se woord en sy wet ook al gekom het, was daar groot rou onder die Jode en ’n gevas en ’n gehuil en ’n geweeklaag. Ja, sak en as is vir baie as ’n slaapbank uitgesprei. 4 En Ester se jong vroue en haar eunugs het begin inkom en haar daarvan vertel. En die koningin was baie bedroef. Toe het sy klere gestuur om dit vir Morʹdegai aan te trek en om sy saklinne van hom weg te neem. En hy het dit nie aanvaar nie. 5 Hierop het Ester vir Hatag geroep, een van die koning se eunugs, wat hy in haar diens gestel het, en sy het hom ’n bevel aangaande Morʹdegai gegee, om uit te vind wat dit beteken en waaroor dit alles gaan. 6 En Hatag het uitgegaan na Morʹdegai op die openbare stadsplein wat voor die koning se poort was. 7 Toe het Morʹdegai hom vertel van al die dinge wat hom oorgekom het en die presiese opgawe van die geld wat Haman gesê het aan die koning se skatkamer betaal sou word teen die Jode, om hulle uit te roei. 8 En hy het hom ’n afskrif gegee van die geskrewe wet wat in Susan uitgevaardig is om hulle te laat verdelg, sodat hy dit vir Ester kon wys en haar kon vertel en haar kon beveel om na die koning toe te gaan en hom om guns te smeek en regstreeks voor hom aangaande haar volk versoek te doen. 9 Hatag het toe ingekom en Morʹdegai se woorde aan Ester meegedeel. 10 Toe het Ester vir Hatag gesê en hom aangaande Morʹdegai beveel: 11 “Al die koning se knegte en die volk van die koning se regsgebiede weet dat, wat enige man of vrou betref wat na die koning in die binneste voorhof gaan sonder dat hy geroep is, sy een wet is om hom te laat doodmaak; net as die koning die goue septer na hom toe uitsteek, sal hy sekerlik bly lewe. Wat my betref, dit is nou dertig dae dat ek nie geroep is om na die koning toe te gaan nie.” 12 En hulle het die woorde van Ester aan Morʹdegai meegedeel. 13 Toe het Morʹdegai gesê dat hulle Ester moet antwoord: “Moenie in jou siel dink dat die koning se huisgesin meer kans sal hê om te ontkom as al die ander Jode nie. 14 Want as jy in hierdie tyd heeltemal swyg, sal verligting en verlossing vir die Jode uit ’n ander oord kom; maar wat jou en jou vader se huis betref, julle sal vergaan. En wie weet of jy nie met die oog op ’n tyd soos hierdie tot koninklike waardigheid gekom het nie?” 15 Daarop het Ester gesê dat hulle Morʹdegai moet antwoord: 16 “Gaan, maak al die Jode bymekaar wat in Susan gevind kan word, en vas om my onthalwe en julle moet drie dae lank, nag en dag, nie eet of drink nie. Ook ek met my jong vroue, ek sal eweneens vas, en daarna sal ek na die koning toe gaan, wat nie volgens die wet is nie; en as ek moet omkom, dan moet ek omkom.” 17 Hierop het Morʹdegai weggegaan en gedoen volgens alles wat Ester hom beveel het. 
5 En op die derde dag het Ester haar koninklik aangetrek, waarna sy in die binneste voorhof van die koning se huis teenoor die koning se huis gaan staan het, terwyl die koning op sy koninklike troon gesit het in die koninklike huis teenoor die ingang van die huis. 2 En net toe die koning koningin Ester in die voorhof sien staan, het sy guns in sy oë gevind, sodat die koning die goue septer wat in sy hand was, na Ester uitgesteek het. En Ester het nader gekom en aan die punt van die septer geraak. 3 Toe het die koning vir haar gesê: “Wat het jy, o koningin Ester, en wat is jou versoek? Tot die helfte van die koningskap—laat selfs dit aan jou gegee word!” 4 Hierop het Ester gesê: “As die koning dit goedvind, laat die koning vandag saam met Haman na die feesmaal kom wat ek vir hom berei het.” 5 Daarop het die koning gesê: “LAAT Haman gou handel volgens die woord van Ester.” Later het die koning en Haman na die feesmaal gekom wat Ester berei het. 6 Na ’n ruk het die koning gedurende die wynfeesmaal vir Ester gesê: “Wat is jou bede? Laat selfs dit jou toegestaan word! En wat is jou versoek? Tot die helfte van die koningskap—laat selfs dit gedoen word!” 7 Hierop het Ester geantwoord en gesê: “My bede en my versoek is: 8 As ek guns in die koning se oë gevind het en as die koning dit goedvind om my bede toe te staan en om aan my versoek te voldoen, laat die koning en Haman na die feesmaal kom wat ek môre vir hulle sal hou, en môre sal ek handel volgens die koning se woord.” 9 Gevolglik het Haman daardie dag vreugdevol en vrolik van hart uitgegaan; maar toe Haman Morʹdegai in die koning se poort sien en merk dat hy nie opstaan en weens hom bewe nie, is Haman onmiddellik met woede teen Morʹdegai vervul. 10 Haman het hom egter bedwing en in sy huis ingegaan. Toe het hy gestuur en sy vriende en sy vrou Seres laat inbring; 11 en Haman het die heerlikheid van sy rykdom aan hulle bekend gemaak en die groot getal van sy seuns en alles waarin die koning hom groot gemaak het en hoe hy hom oor die vorste en die knegte van die koning verhef het. 12 En Haman het gesê: “Boonop het koningin Ester niemand behalwe my saam met die koning ingebring na die feesmaal wat sy berei het nie, en ook môre is ek saam met die koning na haar toe uitgenooi. 13 Maar dit alles—niks daarvan bevredig my solank ek die Jood Morʹdegai in die koning se poort sien sit nie.” 14 Daarop het sy vrou Seres en al sy vriende vir hom gesê: “Laat hulle ’n paal maak, vyftig el hoog. Sê dan môreoggend vir die koning dat hulle Morʹdegai daaraan moet hang. Gaan dan vreugdevol saam met die koning na die feesmaal in.” Haman het die saak toe goedgevind, en hy het die paal laat maak. 
6 Gedurende daardie nag het die koning se slaap gewyk. Daarom het hy gesê dat die gedenkskrif, die kroniekboek, gebring moes word. Dit is derhalwe aan die koning voorgelees. 2 Later is daar geskryf gevind wat Morʹdegai bekend gemaak het oor Bigtaʹna en Teres, twee hofbeamptes van die koning, deurwagters, wat ’n manier gesoek het om die hand aan koning Ahasʹveros te slaan. 3 Toe het die koning gesê: “Watter eer en grootheid het Morʹdegai hiervoor ontvang?” Hierop het die koning se bediendes, sy dienaars, gesê: “Hy het niks ontvang nie.” 4 Later het die koning gesê: “Wie is in die voorhof?” En dit was Haman wat in die buitenste voorhof van die koning se huis ingekom het om vir die koning te sê om Morʹdegai aan die paal te hang wat hy vir hom gereedgemaak het. 5 Daarop het die koning se bediendes vir hom gesê: “Hier staan Haman in die voorhof.” Toe het die koning gesê: “Laat hom inkom.” 6 Toe Haman inkom, het die koning vir hom gesê: “Wat moet gedoen word met die man aan wie dit die koning behaag om eer te bewys?” Hierop het Haman in sy hart gesê: “Aan wie sou dit die koning meer behaag om eer te bewys as aan my?” 7 Daarom het Haman vir die koning gesê: “Wat die man betref aan wie dit die koning behaag om eer te bewys, 8 laat hulle koninklike klere bring waarmee die koning hom klee en ’n perd waarop die koning ry en op die kop waarvan die koninklike hooftooisel gesit is. 9 En laat die klere en die perd in die sorg van een van die koning se edele vorste geplaas word; en hulle moet dit vir die man aantrek aan wie dit die koning behaag om eer te bewys, en hulle moet hom in die openbare stadsplein op die perd laat ry, en hulle moet voor hom uitroep: ‘Só word gedoen met die man aan wie dit die koning behaag om eer te bewys.’” 10 Dadelik het die koning vir Haman gesê: “Maak gou, neem die klere en die perd, net soos jy gesê het, en doen so met die Jood Morʹdegai wat in die koning se poort sit. Jy moet niks onvervuld laat bly van alles wat jy gesê het nie.” 11 En Haman het die klere en die perd geneem en Morʹdegai aangetrek en hom in die openbare stadsplein laat ry en voor hom uitgeroep: “Só word gedoen met die man aan wie dit die koning behaag om eer te bewys.” 12 Daarna het Morʹdegai na die koning se poort teruggekeer. Wat Haman betref, hy het hom na sy huis gehaas, treurend en met sy kop bedek. 13 En Haman het vir sy vrou Seres en vir al sy vriende alles vertel wat hom oorgekom het. Daarop het sy wyse manne en sy vrou Seres vir hom gesê: “As Morʹdegai voor wie jy begin val het, uit die saad van die Jode is, sal jy nie die oorhand oor hom kry nie, maar sal jy vir seker voor hom val.” 14 Terwyl hulle nog met hom gepraat het, het die koning se hofbeamptes daar aangekom en Haman haastig na die feesmaal geneem wat Ester berei het. 
7 Toe het die koning en Haman ingekom om saam met koningin Ester die feesmaal te hou. 2 En die koning het ook op die tweede dag gedurende die wynfeesmaal vir Ester gesê: “Wat is jou bede, o koningin Ester? Laat selfs dit aan jou gegee word. En wat is jou versoek? Tot die helfte van die koningskap—laat selfs dit gedoen word!” 3 Hierop het koningin Ester geantwoord en gesê: “As ek guns in u oë gevind het, o koning, en as die koning dit goedvind, laat my siel aan my gegee word op my bede en my volk op my versoek. 4 Want ons is verkoop, ek en my volk, om verdelg, doodgemaak en uitgeroei te word. En as ons as blote slawe en as blote diensmeisies verkoop is, sou ek stilgebly het. Maar die benoudheid is nie gepas wanneer dit met skade vir die koning gepaardgaan nie.” 5 Koning Ahasʹveros het toe gesê, ja, hy het verder vir koningin Ester gesê: “Wie is dit, en presies waar is die een wat so vermetel was om dit te doen?” 6 Toe het Ester gesê: “Die man, die teenstander en vyand, is hierdie slegte Haman.” Wat Haman betref, hy het verskrik geword weens die koning en die koningin. 7 Wat die koning betref, hy het in sy woede van die wynfeesmaal opgestaan om na die tuin van die paleis te gaan; en Haman het opgestaan om by koningin Ester aangaande sy siel versoek te doen, want hy het gesien dat die koning kwaad teen hom besluit het. 8 En die koning het van die tuin van die paleis na die huis van die wynfeesmaal teruggekeer; en Haman het juis op die slaapbank neergeval waarop Ester was. Gevolglik het die koning gesê: “Gaan die koningin ook nog verkrag word, met my in die huis?” Die woord het uit die koning se mond uitgegaan, en hulle het Haman se gesig bedek. 9 Harboʹna, een van die hofbeamptes voor die koning, het toe gesê: “Daar is ook die paal wat in Haman se huis staan—vyftig el hoog—wat Haman gemaak het vir Morʹdegai, wat in belang van die koning gepraat het.” Daarop het die koning gesê: “HANG hom daaraan.” 10 En hulle het Haman aan die paal gehang wat hy vir Morʹdegai gereedgemaak het; en die koning se woede het bedaar. 
8 Op daardie dag het koning Ahasʹveros die huis van Haman, die een wat vyandskap teenoor die Jode getoon het, vir koningin Ester gegee; en Morʹdegai het voor die koning gekom, want Ester het vertel wat hy van haar was. 2 Toe het die koning sy seëlring afgehaal wat hy van Haman weggeneem het en dit vir Morʹdegai gegee; en Ester het Morʹdegai oor die huis van Haman aangestel. 3 En Ester het weer voor die koning gepraat en voor sy voete neergeval en gehuil en hom om guns gesmeek om die kwaad van Haman, die Agagiet, en sy plan wat hy teen die Jode beraam het, af te wend. 4 Toe het die koning die goue septer na Ester uitgesteek, waarop Ester opgestaan en voor die koning gaan staan het. 5 En sy het gesê: “As die koning dit goedvind, en as ek guns voor hom gevind het en die saak gepas is voor die koning en ek goed is in sy oë, laat daar dan geskryf word om die geskrewe dokumente ongedaan te maak, die plan van Haman, die seun van Hammedaʹta, die Agagiet, wat hy geskryf het om die Jode wat in al die koning se regsgebiede is, uit te roei. 6 Want hoe kan ek dit verdra wanneer ek die rampspoed moet aanskou wat my volk sal tref, en hoe kan ek dit verdra wanneer ek die uitroeiing van my familielede moet aanskou?” 7 Toe het koning Ahasʹveros vir koningin Ester en vir die Jood Morʹdegai gesê: “Kyk! Die huis van Haman het ek vir Ester gegee, en hom het hulle aan die paal gehang, omdat hy sy hand teen die Jode uitgesteek het. 8 En skryf julle in die koning se naam ten behoewe van die Jode volgens wat goed is in julle oë en verseël dit met die koning se seëlring; want dit is onmoontlik om ’n geskrif wat in die koning se naam geskryf is en met die koning se seëlring verseël is, ongedaan te maak.” 9 Toe is die sekretarisse van die koning in daardie tyd geroep, in die derde maand, dit is die maand Siwan, op die drie-en-twintigste dag daarvan; en daar is geskryf volgens alles wat Morʹdegai beveel het, aan die Jode en aan die satrape en die goewerneurs en die vorste van die regsgebiede van Indië tot Etiopië, honderd-sewe-en-twintig regsgebiede, aan elke regsgebied in sy eie skryfstyl en aan elke volk in sy eie taal, en aan die Jode in hulle eie skryfstyl en in hulle eie taal. 10 En hy het in die naam van koning Ahasʹveros geskryf en dit met die koning se seëlring verseël en geskrewe dokumente gestuur deur die hand van die boodskappers te perd, wat op posperde gery het wat in die koninklike diens gebruik is, hingsvulle van vinnige merries, 11 dat die koning aan die Jode wat in al die verskillende stede was, toegestaan het om bymekaar te kom en vir hulle siel op te staan, om die hele strydmag van die volk en regsgebied wat vyandskap teenoor hulle toon, kindertjies en vroue, te verdelg en dood te maak en uit te roei, en om hulle buit te plunder, 12 op die een dag in al die regsgebiede van koning Ahasʹveros, op die dertiende dag van die twaalfde maand, dit is die maand Adar. 13 ’n Afskrif van die geskrif moes as wet uitgevaardig word dwarsdeur al die verskillende regsgebiede, openbaar gemaak word aan al die volke, sodat die Jode hulle vir hierdie dag gereed kon maak om hulle op hulle vyande te wreek. 14 Die boodskappers, wat op posperde gery het wat in die koninklike diens gebruik is, het uitgegaan, voortgedryf en tot spoed aangespoor deur die koning se woord; en die wet is in die kasteel Susan uitgevaardig. 15 Wat Morʹdegai betref, hy het van die koning af weggegaan in koninklike klere van blou stof en linne, met ’n groot goue kroon en ’n mantel van fyn weefstof, ja, van purperrooigekleurde wol. En die stad Susan het gejuig en was vol vreugde. 16 Vir die Jode was daar lig en blydskap en verheuging en eer. 17 En in al die verskillende regsgebiede en in al die verskillende stede, oral waar die woord van die koning en sy wet gekom het, was daar blydskap en verheuging vir die Jode, ’n feesmaal en ’n goeie dag; en baie van die volke van die land het verklaar dat hulle Jode is, want vrees vir die Jode het op hulle geval. 
9 En in die twaalfde maand, dit is die maand Adar, op die dertiende dag daarvan, toe die tyd aanbreek dat die koning se woord en sy wet uitgevoer moes word, op die dag waarvoor die vyande van die Jode gewag het om hulle te oorheers, het juis die teenoorgestelde gebeur, deurdat die Jode hulle haters oorheers het. 2 Die Jode het in hulle stede in al die regsgebiede van koning Ahasʹveros bymekaargekom om die hand te slaan aan dié wat daarop uit was om hulle kwaad aan te doen, en geen man het voor hulle standgehou nie, want vrees vir hulle het op al die volke geval. 3 En al die vorste van die regsgebiede en die satrape en die goewerneurs en dié wat die sake van die koning behartig het, het die Jode gehelp, want vrees vir Morʹdegai het op hulle geval. 4 Want Morʹdegai was groot in die koning se huis, en sy roem het dwarsdeur al die regsgebiede versprei, want die man Morʹdegai het al hoe groter geword. 5 En die Jode het al hulle vyande omgebring met ’n slagting deur die swaard en met doodslag en vernietiging, en hulle het aan hulle haters gedoen net wat hulle wou. 6 En in die kasteel Susan het die Jode doodgemaak, en daar is vyfhonderd man uitgeroei. 7 Ook Parsandaʹta en Dalfon en Aspaʹta 8 en Poraʹta en Adalʹja en Aridaʹta 9 en Parmasʹta en Ariʹsai en Ariʹdai en Waisaʹta, 10 die tien seuns van Haman, die seun van Hammedaʹta, die een wat vyandskap teenoor die Jode getoon het, het hulle doodgemaak; maar op die roofgoed het hulle nie hulle hand gelê nie. 11 Op daardie dag het die getal van dié wat in die kasteel Susan doodgemaak is, voor die koning gekom. 12 En die koning het vir koningin Ester gesê: “In die kasteel Susan het die Jode doodgemaak, en vyfhonderd man en die tien seuns van Haman is uitgeroei. Wat het hulle in die res van die regsgebiede van die koning gedoen? En wat is jou bede? Laat selfs dit aan jou gegee word. En wat is jou verdere versoek? Laat selfs dit gedoen word.” 13 Daarop het Ester gesê: “As die koning dit goedvind, laat dit ook môre aan die Jode wat in Susan is, toegestaan word om te doen volgens die wet van vandag; en laat die tien seuns van Haman aan die paal gehang word.” 14 Toe het die koning gesê dat dit gedoen moet word. Daarna is ’n wet in Susan uitgevaardig, en die tien seuns van Haman is gehang. 15 En die Jode wat in Susan was, het ook op die veertiende dag van die maand Adar bymekaargekom, en hulle het in Susan driehonderd man doodgemaak; maar op die roofgoed het hulle nie hulle hand gelê nie. 16 Wat die res van die Jode betref wat in die regsgebiede van die koning was, hulle het bymekaargekom, en hulle het opgestaan vir hulle siel, en hulle het hulle op hulle vyande gewreek, en vyf-en-sewentigduisend van hulle haters is doodgemaak; maar op die roofgoed het hulle nie hulle hand gelê nie, 17 op die dertiende dag van die maand Adar; en op die veertiende dag daarvan was daar rus, en dit is ’n dag van feesmaal en van blydskap gemaak. 18 Wat die Jode betref wat in Susan was, hulle het op die dertiende dag daarvan en op die veertiende dag daarvan bymekaargekom, en op die vyftiende dag daarvan was daar rus, en dit is ’n dag van feesmaal en van blydskap gemaak. 19 Daarom het die plattelandse Jode, wat die stede in die buitedistrikte bewoon het, die veertiende dag van die maand Adar ’n dag van blydskap en feesmaal en ’n goeie dag gemaak waarop hulle porsies aan mekaar gestuur het. 20 En Morʹdegai het hierdie dinge opgeskryf en geskrewe dokumente aan al die Jode gestuur wat in al die regsgebiede van koning Ahasʹveros was, dié wat naby en dié wat ver was, 21 om hulle die verpligting op te lê om gereeld elke jaar die veertiende dag van die maand Adar en die vyftiende dag daarvan te vier, 22 volgens die dae waarop die Jode van hulle vyande gerus het en die maand wat vir hulle van droefheid in blydskap en van rou in ’n goeie dag verander is, om dit te vier as dae van feesmaal en blydskap en waarop porsies aan mekaar en geskenke aan die armes gestuur is. 23 En die Jode het aanvaar wat hulle begin doen het en wat Morʹdegai aan hulle geskryf het. 24 Want Haman, die seun van Hammedaʹta, die Agagiet, die een wat vyandskap teenoor al die Jode getoon het, het self ’n plan teen die Jode beraam om hulle uit te roei, en hy het die Pur, dit is die Lot, laat werp om hulle te verontrus en hulle uit te roei. 25 Maar toe Ester voor die koning inkom, het hy met die geskrewe dokument gesê: “Laat sy bose plan wat hy teen die Jode beraam het, op sy eie hoof terugkom”; en hulle het hom en sy seuns aan die paal gehang. 26 Daarom het hulle hierdie dae Purim genoem, na die naam van die Pur. Daarom, volgens al die woorde van hierdie brief en wat hulle ten opsigte hiervan gesien het en wat oor hulle gekom het, 27 het die Jode hulle en hulle nageslag en almal wat by hulle sou aansluit, die verpligting opgelê en dit aangeneem, sodat dit nie sou verbygaan nie, om gereeld elke jaar hierdie twee dae te vier volgens wat oor hulle geskryf is en volgens hulle vasgestelde tyd. 28 En hierdie dae moes onthou en gevier word in elke geslag, elke familie, elke regsgebied en elke stad, en hierdie Purimdae mag nie verdwyn onder die Jode en die herdenking daarvan tot ’n einde kom onder hulle nageslag nie. 29 En koningin Ester, die dogter van Abiʹhail, en die Jood Morʹdegai het met alle nadruk geskryf om hierdie tweede brief oor die Purim te bevestig. 30 Toe het hy geskrewe dokumente aan al die Jode in die honderd-sewe-en-twintig regsgebiede, die ryk van Ahasʹveros, gestuur, met woorde van vrede en waarheid, 31 om hierdie Purimdae op hulle vasgestelde tye te bevestig, net soos die Jood Morʹdegai en koningin Ester hulle dit opgelê het, en net soos hulle hulle eie siel en hulle nageslag dit opgelê het, naamlik die sake van die vaste en hulle hulpgeroep. 32 En die woord van Ester het hierdie Purimsake bevestig, en dit is in ’n boek opgeskryf. 
10 En koning Ahasʹveros het die land en die eilande van die see dwangarbeid opgelê. 2 Wat al sy kragtige werk betref en sy magtige dade en die noukeurige verslag van Morʹdegai se grootheid waarmee die koning hom groot gemaak het, is dit nie opgeteken in die Kroniekboek van die konings van Medië en Persië nie? 3 Want die Jood Morʹdegai was tweede in rang onder koning Ahasʹveros en was groot onder die Jode en goedgekeur deur die menigte van sy broers, en hy het hom vir die welsyn van sy volk beywer en woorde van vrede vir hulle hele nageslag gespreek.









^ (Neh. 1:1-6:19) Die woorde van Nehemiʹa, die seun van Hagalʹja: En in die maand Kislef, in die twintigste jaar, was ek in die kasteel Susan. 2 Toe het Hanaʹni, een van my broers, ingekom, hy en ander manne uit Juda, en ek het by hulle navraag gedoen oor die Jode, dié wat ontkom het, wat uit die gevangenskap oorgebly het, en ook oor Jerusalem. 3 Daarop het hulle vir my gesê: “Dié wat oorgebly het, wat uit die gevangenskap oorgebly het, daar in die regsgebied, verkeer in ’n uiters benarde toestand en in smaad; en die muur van Jerusalem lê stukkend en sy poorte is met vuur verbrand.” 4 En onmiddellik nadat ek hierdie woorde gehoor het, het ek gaan sit en begin huil en dae lank getreur, en ek het voortdurend gevas en gebid voor die God van die hemel. 5 En ek het gesê: “Ag, Jehovah, die God van die hemel, die groot en vreesinboesemende God, wat die verbond en die liefderyke goedhartigheid hou teenoor dié wat hom liefhet en sy gebooie onderhou, 6 laat u oor asseblief ag gee en u oë oop wees, om na die gebed van u kneg te luister, wat ek vandag, dag en nag, voor u bid oor die kinders van Israel, u knegte, terwyl ek die hele tyd belydenis doen van die sondes van die kinders van Israel waarmee ons teen u gesondig het. Ons het gesondig, ek sowel as die huis van my vader. 7 Ons het onteenseglik verderflik teen u gehandel en het die gebooie en die voorskrifte en die regterlike beslissings wat u aan u kneg Moses beveel het, nie onderhou nie. 8 “Dink asseblief aan die woord wat u u kneg Moses beveel het deur te sê: ‘As julle ontrou handel, sal ek julle onder die volke verstrooi. 9 Wanneer julle tot my teruggekeer het en my gebooie onderhou het en dit gedoen het, al bevind julle verstrooides hulle aan die einde van die hemel, sal ek hulle daarvandaan bymekaarmaak en hulle beslis na die plek bring wat ek uitgekies het om my naam daar te laat woon.’ 10 En hulle is u knegte en u volk, wat u deur u groot krag en deur u sterk hand verlos het. 11 Ag, Jehovah, laat u oor asseblief ag gee op die gebed van u kneg en op die gebed van u knegte wat behae daarin skep om u naam te vrees; en laat u kneg vandag asseblief tog sukses behaal, en maak hom ’n voorwerp van medelye voor hierdie man.” En ek was die koning se skinker. 
2 En in die maand Nisan, in die twintigste jaar van koning Artasasʹta, was daar wyn voor hom, en ek het soos gewoonlik die wyn geneem en dit vir die koning gegee. Maar ek was nooit tevore voor hom droefgeestig nie. 2 Daarom het die koning vir my gesê: “Waarom is jou gesig somber, terwyl jy nie siek is nie? Dit is niks anders as somberheid van hart nie.” Hierop het ek baie bang geword. 3 Toe het ek vir die koning gesê: “Mag die koning tot onbepaalde tyd lewe! Waarom sou my gesig nie somber word as die stad, die huis van die grafte van my voorvaders, woes lê en sy poorte deur vuur verteer is nie?” 4 Hierop het die koning vir my gesê: “Wat verlang jy?” Dadelik het ek tot die God van die hemel gebid. 5 Daarna het ek vir die koning gesê: “As die koning dit goedvind, en as u kneg goed is in u oë, dat u my na Juda stuur, na die stad van die grafte van my voorvaders, sodat ek dit kan herbou.” 6 Hierop het die koning vir my gesê, terwyl sy koninklike gemalin langs hom gesit het: “Hoe lank sal jou reis duur en wanneer sal jy terugkeer?” En die koning het dit goedgevind om my te stuur toe ek hom die vasgestelde tyd gee. 7 En ek het vir die koning gesê: “As die koning dit goedvind, laat daar dan vir my briewe gegee word aan die goewerneurs anderkant die Rivier, sodat hulle my sal laat deurtrek totdat ek in Juda kom; 8 ook ’n brief aan Asaf, die bewaker van die park wat aan die koning behoort, dat hy vir my bome gee om die poorte van die Kasteel wat aan die huis behoort, met balke te bou, en vir die muur van die stad en vir die huis wat ek sal ingaan.” Toe het die koning dit vir my gegee volgens die goeie hand van my God oor my. 9 Uiteindelik het ek by die goewerneurs anderkant die Rivier gekom en vir hulle die briewe van die koning gegee. Wat meer is, die koning het hoofde van die krygsmag en ruiters met my saamgestuur. 10 Toe Sanbalʹlat, die Horoniet, en Tobiʹa, die Ammonitiese kneg, dit te hore kom, was dit in hulle oë iets baie slegs dat iemand gekom het om iets goeds vir die kinders van Israel te soek. 11 Eindelik het ek in Jerusalem gekom, en ek het drie dae daar gebly. 12 Toe het ek in die nag opgestaan, ek en ’n paar manne saam met my, en ek het geen mens vertel wat God in my hart gegee het om vir Jerusalem te doen nie, en daar was geen mak dier by my nie, behalwe die mak dier waarop ek gery het. 13 En ek het in die nag deur die Valleipoort uitgegaan en voor die Fontein van die Groot Slang langs en na die Aspoort, en ek het deurentyd die mure van Jerusalem ondersoek, hoe hulle stukkend gelê het en sy poorte deur vuur verteer was. 14 En ek het verder gegaan na die Fonteinpoort en na die Koning se Dam, en daar was geen plek waarlangs die mak dier onder my verder kon gaan nie. 15 Maar ek het in die nag aangehou om in die stroomvallei op te klim en die muur te ondersoek; waarna ek teruggekeer en deur die Valleipoort ingekom het, en so het ek teruggekom. 16 En die onderheersers het nie geweet waarheen ek gegaan het en wat ek besig was om te doen nie; en vir die Jode en die priesters en die edeles en die onderheersers en die res van dié wat die werk sou doen, het ek nog niks vertel nie. 17 Uiteindelik het ek vir hulle gesê: “Julle sien in watter benarde toestand ons verkeer, hoe Jerusalem woes lê en sy poorte met vuur verbrand is. Kom en laat ons die muur van Jerusalem herbou, sodat ons nie langer ’n smaad sal wees nie.” 18 En ek het hulle van die hand van my God vertel, hoe dit goed was oor my, en ook van die koning se woorde wat hy vir my gesê het. Hierop het hulle gesê: “Laat ons opstaan, en ons sal bou.” Toe het hulle hulle hande versterk vir die goeie werk. 19 En toe Sanbalʹlat, die Horoniet, en Tobiʹa, die Ammonitiese kneg, en Gesem, die Arabier, dit hoor, het hulle ons begin bespot en met veragting op ons neergesien en gesê: “Wat is hierdie ding wat julle doen? Is julle opstandig teen die koning?” 20 Maar ek het hulle geantwoord en vir hulle gesê: “Die God van die hemel, Hy sal ons sukses laat behaal, en ons, sy knegte, sal opstaan, en ons sal bou; maar julle het geen deel of regmatige aanspraak of gedagtenis in Jerusalem nie.” 
3 En die hoëpriester Elʹjasib en sy broers, die priesters, het opgestaan en die Skaappoort gebou. Hulle het dit geheilig en sy deure ingesit; en tot by die Meatoring het hulle dit geheilig, tot by die Hanaʹneltoring. 2 En langs hulle het die manne van Jeʹrigo gebou. En langs hulle het Sakkur, die seun van Imri, gebou. 3 En die Vispoort is deur die seuns van Hasseʹnaä gebou; hulle het dit met balke gebou en toe sy deure, sy sluitbalke en sy grendels ingesit. 4 En langs hulle het Meʹremot, die seun van Uriʹa, die seun van Hakkos, herstelwerk gedoen, en langs hulle het Mesulʹlam, die seun van Beregʹja, die seun van Mesesaʹbel, herstelwerk gedoen; en langs hulle het Sadok, die seun van Baäna, herstelwerk gedoen. 5 En langs hulle het die Tekoïete herstelwerk gedoen; maar hulle vooraanstaandes het nie hulle nek gebuig in die diens van hulle here nie. 6 En die Poort van die Ou Stad is deur Joʹjada, die seun van Paseʹag, en Mesulʹlam, die seun van Besodʹja, herstel; hulle het dit met balke gebou en toe sy deure en sy sluitbalke en sy grendels ingesit. 7 En langs hulle het Melatʹja, die Gibeoniet, en Jadon, die Meronotiet, herstelwerk gedoen, manne van Giʹbeon en Mispa, wat onder die jurisdiksie van die goewerneur anderkant die Rivier was. 8 Langs hom het Usʹsiël, die seun van Harhaʹja, een van die goudsmede, herstelwerk gedoen; en langs hom het Hananʹja, ’n lid van die salfmengers, herstelwerk gedoen; en hulle het Jerusalem tot by die Breë Muur geplavei. 9 En langs hulle het Refaʹja, die seun van Hur, ’n vors van die helfte van die distrik Jerusalem, herstelwerk gedoen. 10 En langs hulle het Jedaʹja, die seun van Haruʹmaf, herstelwerk regoor sy eie huis gedoen; en langs hom het Hattus, die seun van Hasabneʹja, herstelwerk gedoen. 11 ’n Ander afgemete stuk is deur Malkiʹa, die seun van Harim, en Hassub, die seun van Pahat-Moab, herstel, en ook die Bakoondtoring. 12 En langs hom het Sallum, die seun van Halloʹhes, ’n vors van die helfte van die distrik Jerusalem, herstelwerk gedoen, hy en sy dogters. 13 Die Valleipoort is deur Hanun en die inwoners van Sanoʹag herstel; hulle het dit gebou en toe sy deure, sy sluitbalke en sy grendels ingesit, ook duisend el aan die muur tot by die Aspoort. 14 En die Aspoort is deur Malkiʹa, die seun van Regab, ’n vors van die distrik Bet-Hakkeʹrem, herstel; hy het dit gebou en sy deure, sy sluitbalke en sy grendels ingesit. 15 En die Fonteinpoort is deur Sallun, die seun van Kolhoseʹ, ’n vors van die distrik Mispa, herstel; hy het dit gebou en dit oordek en sy deure, sy sluitbalke en sy grendels ingesit, en ook die muur van die Kanaaldam by die Koningstuin en tot by die Trap wat van die Stad van Dawid afloop. 16 Ná hom het Nehemiʹa, die seun van Asbuk, ’n vors van die helfte van die distrik Bet-Sur, herstelwerk gedoen tot regoor die Grafte van Dawid en tot by die aangelegde dam en tot by die Huis van die Sterkes. 17 Ná hom het die Leviete herstelwerk gedoen: Rehum, die seun van Bani; langs hom het Hasabʹja, ’n vors van die helfte van die distrik Kehiʹla, herstelwerk vir sy distrik gedoen. 18 Ná hom het hulle broers herstelwerk gedoen: Bawwai, die seun van Heʹnadad, ’n vors van die helfte van die distrik Kehiʹla. 19 En Eser, die seun van Jeʹsua, ’n vors van Mispa, het langs hom nog ’n afgemete stuk herstel regoor die opgang na die Wapenhuis by die Steunmuur. 20 Ná hom het Barug, die seun van Sabbai, vol geesdrif gewerk en nog ’n afgemete stuk herstel, van die Steunmuur af tot by die ingang van die huis van die hoëpriester Elʹjasib. 21 Ná hom het Meʹremot, die seun van Uriʹa, die seun van Hakkos, nog ’n afgemete stuk herstel, van die ingang van die huis van Elʹjasib af tot by die end van Elʹjasib se huis. 22 En ná hom het die priesters, manne van die Jordaandistrik, herstelwerk gedoen. 23 Ná hulle het Benjamin en Hassub herstelwerk regoor hulle eie huis gedoen. Ná hulle het Asarʹja, die seun van Maäseʹja, die seun van Ananʹja, herstelwerk naby sy eie huis gedoen. 24 Ná hom het Binʹnuï, die seun van Heʹnadad, nog ’n afgemete stuk herstel, van die huis van Asarʹja af tot by die Steunmuur en tot by die hoek. 25 Ná hom het Palal, die seun van Usai, herstelwerk gedoen regoor die Steunmuur en die toring wat van die Huis van die Koning uitsteek, die boonste een wat by die Voorhof van die Lyfwag behoort. Ná hom was Pedaʹja, die seun van Paros. 26 En die Neʹtinim het in Ofel gewoon; hulle het herstelwerk gedoen tot regoor die Waterpoort aan die oostekant en die toring wat uitsteek. 27 Ná hulle het die Tekoïete nog ’n afgemete stuk herstel, van regoor die groot toring wat uitsteek tot by die Ofelmuur. 28 Bokant die Perdepoort het die priesters herstelwerk gedoen, elkeen regoor sy eie huis. 29 Ná hulle het Sadok, die seun van Immer, herstelwerk regoor sy eie huis gedoen. En ná hom het Semaʹja, die seun van Seganʹja, die bewaker van die Oospoort, herstelwerk gedoen. 30 Ná hom het Hananʹja, die seun van Selemʹja, en Hanun, die sesde seun van Salaf, nog ’n afgemete stuk herstel. Ná hom het Mesulʹlam, die seun van Beregʹja, herstelwerk regoor sy eie saal gedoen. 31 Ná hom het Malkiʹa, ’n lid van die gilde van die goudsmede, herstelwerk gedoen tot by die huis van die Neʹtinim en die handelaars, regoor die Inspeksiepoort en tot by die dakvertrek van die hoek. 32 En tussen die dakvertrek van die hoek en die Skaappoort het die goudsmede en die handelaars herstelwerk gedoen. 
4 En toe Sanbalʹlat hoor dat ons die muur herbou, het hy kwaad geword en hom baie vererg, en hy het die Jode bly bespot. 2 En hy het voor sy broers en die krygsmag van Samariʹa begin sê, ja, hy het begin sê: “Wat doen die magtelose Jode? Sal hulle op hulleself staatmaak? Sal hulle offerandes bring? Sal hulle binne ’n dag klaarmaak? Sal hulle die klippe uit die stowwerige puinhope lewend maak, al is dit verbrand?” 3 En Tobiʹa, die Ammoniet, was langs hom, en hy het gesê: “Wat hulle ook al bou, as ’n jakkals daarteen opspring, sal hy beslis hulle klipmuur omgooi.” 4 Hoor, o ons God, want ons het ’n voorwerp van veragting geword; en laat hulle smaad op hulle eie hoof terugkom, en gee hulle oor aan plundering in die land van gevangenskap. 5 En moenie hulle oortreding en hulle sonde voor u bedek nie. Laat dit nie uitgewis word nie, want hulle het die bouers aanstoot gegee. 6 En ons het aangehou om die muur te bou, en die hele muur is tot op die helfte van sy hoogte aanmekaargevoeg, en die volk het deurentyd ’n hart gehad om te werk. 7 En toe Sanbalʹlat en Tobiʹa en die Arabiere en die Ammoniete en die Asdodiete hoor dat die herstelwerk aan die mure van Jerusalem gevorder het, want die gapings het begin toeraak, het hulle baie kwaad geword. 8 En hulle almal het begin saamsweer om teen Jerusalem te kom veg en vir my steurnis te veroorsaak. 9 Maar ons het tot ons God gebid en weens hulle dag en nag ’n wag teen hulle uitgesit. 10 En Juda het begin sê: “Die krag van die lasdraer het gestruikel, en daar is baie puin; en ons kan nie aan die muur bou nie.” 11 Ook het ons teenstanders bly sê: “Hulle sal nie weet en hulle sal nie sien totdat ons reg tussen hulle inkom nie, en ons sal hulle beslis doodmaak en die werk stopsit.” 12 En wanneer die Jode wat naby hulle gewoon het, ingekom het, het hulle tien keer vir ons gesê: “Hulle sal opkom uit al die plekke waar julle na ons toe sal terugkeer.” 13 Daarom het ek manne uitgesit op die laagste dele van die plek agter die muur, op die oop plekke, en ek het die volk volgens families uitgesit met hulle swaarde, hulle lanse en hulle boë. 14 Toe ek hulle vrees sien, het ek onmiddellik opgestaan en vir die edeles en die onderheersers en die res van die volk gesê: “Moenie vir hulle bang wees nie. Dink aan Jehovah, groot en vreesinboesemend; en veg vir julle broers, julle seuns en julle dogters, julle vrouens en julle huise.” 15 En toe ons vyande hoor dat dit aan ons bekend geword het, sodat die ware God hulle raad verydel het en ons almal na die muur teruggegaan het, elkeen na sy werk, 16 ja, van daardie dag af het die helfte van my jong manne die werk gedoen en het die helfte van hulle die lanse, die skilde en die boë en die pantsers gehou; en die vorste het agter die hele huis van Juda gestaan. 17 Wat die bouers aan die muur betref en dié wat die vrag van lasdraers gedra het, elkeen het met die een hand die werk gedoen terwyl die ander hand die werpspies vasgehou het. 18 En die bouers het elkeen sy swaard aan sy heup gegord gehad, terwyl hulle gebou het; en die horingblaser was langs my. 19 En ek het vir die edeles en die onderheersers en die res van die volk gesê: “Die werk is groot en uitgebreid, en ons is ver van mekaar af oor die muur versprei. 20 Op die plek waar julle die geluid van die horing hoor, daar moet julle by ons bymekaarkom. Ons God sal vir ons veg.” 21 Terwyl ons die werk gedoen het, het die ander helfte van hulle die lanse gehou, van dagbreek af totdat die sterre uitgekom het. 22 Bowendien het ek in dié tyd vir die volk gesê: “Laat die manne, elkeen met sy dienaar, in Jerusalem oornag, en hulle moet snags vir ons ’n wag word en bedags werkers.” 23 Wat my en my broers en my dienaars betref en die manne van die wag wat agter my was, ons het nie ons klere uitgetrek nie; elkeen het sy werpspies in sy regterhand gehad. 
5 Daar het egter ’n groot geroep van die volk en hulle vrouens teen hulle Joodse broers ontstaan. 2 En daar was dié wat gesê het: “Ons verpand ons seuns en ons dogters sodat ons graan kan kry en kan eet en bly lewe.” 3 En daar was dié wat gesê het: “Ons verpand ons lande en ons wingerde en ons huise sodat ons tydens die voedseltekort graan kan kry.” 4 En daar was dié wat gesê het: “Ons het op ons lande en ons wingerde geld geleen vir die koning se skatting. 5 En nou, ons vlees is dieselfde as die vlees van ons broers; ons seuns is dieselfde as hulle seuns, maar kyk, ons maak ons seuns en ons dogters tot slawe, en van ons dogters is reeds tot slawe gemaak; en daar is geen krag in ons hande terwyl ons lande en ons wingerde aan ander behoort nie.” 6 En ek het baie kwaad geword toe ek hulle geroep en hierdie woorde hoor. 7 Toe het my hart in my oorleg gepleeg, en ek het die edeles en die onderheersers begin verwyt en vir hulle gesê: “Woekerrente eis julle, elkeen van sy broer.” Verder het ek ’n groot vergadering weens hulle belê. 8 En ek het vir hulle gesê: “Ons het ons Joodse broers wat aan die nasies verkoop was, teruggekoop sover dit in ons vermoë was; en sal julle terselfdertyd julle broers verkoop, en moet hulle aan ons verkoop word?” Hierop was hulle sprakeloos, en hulle het geen woord gevind nie. 9 En ek het verder gesê: “Wat julle doen, is nie goed nie. Moet julle nie in die vrees van ons God wandel weens die smaad van die nasies, ons vyande, nie? 10 En ook ek, my broers en my dienaars leen aan hulle geld en graan. Laat ons asseblief ophou om so teen rente uit te leen. 11 Gee asseblief vandag nog hulle lande, hulle wingerde, hulle olyfboorde en hulle huise aan hulle terug, en die honderdste van die geld en die graan, die nuwe wyn en die olie wat julle as rente van hulle eis.” 12 Hierop het hulle gesê: “Ons sal dit teruggee en van hulle niks terugvra nie. Ons sal handel presies soos u sê.” Toe het ek die priesters geroep en hulle laat sweer om volgens hierdie woord te handel. 13 Ook het ek my boesem uitgeskud en toe gesê: “Mag die ware God elke man wat hierdie woord nie uitvoer nie, so uitskud uit sy huis en uit sy eiendom wat hy bekom het; en mag hy so uitgeskud en leeg word.” Hierop het die hele gemeente gesê: “Amen!” En hulle het Jehovah begin loof. En die volk het volgens hierdie woord gehandel. 14 Nog iets: Van die dag af dat hy my aangestel het om hulle goewerneur te word in die land van Juda, van die twintigste jaar af tot die twee-en-dertigste jaar van koning Artasasʹta, twaalf jaar lank, het ek en my broers nie die brood geëet wat die goewerneur toekom nie. 15 Wat die vorige goewerneurs betref wat voor my was, hulle het dit swaar gemaak vir die volk, en hulle het elke dag veertig sikkels silwer vir brood en wyn van hulle geneem. Ook het hulle dienaars die volk oorheers. Wat my betref, ek het weens die vrees vir God nie so gedoen nie. 16 En boonop het ek met die werk aan hierdie muur gehelp, en ons het geen grond bekom nie; en al my dienaars is daar bymekaargebring vir die werk. 17 En die Jode en die onderheersers, honderd-en-vyftig man, en dié wat uit die nasies rondom ons na ons toe gekom het, was aan my tafel. 18 Wat dit betref wat elke dag berei is: een bul, ses uitgesoekte skape en voëls is vir my berei, en een keer elke tien dae allerhande soorte wyn in oorvloed. En daarby het ek die brood wat die goewerneur toekom, nie geëis nie, omdat die diens op hierdie volk swaar was. 19 Dink tog, o my God, tot my voordeel, aan alles wat ek ten behoewe van hierdie volk gedoen het. 
6 En toe daar vir Sanbalʹlat en Tobiʹa en Gesem, die Arabier, en die res van ons vyande vertel is dat ek die muur herbou het en dat geen gaping daarin oorgebly het nie (hoewel ek tot dié tyd toe nog nie die deure in die poorte ingesit het nie), 2 het Sanbalʹlat en Gesem onmiddellik na my gestuur en gesê: “Kom tog, en laat ons volgens afspraak byeenkom in die dorpies van die valleivlakte van Ono.” Maar hulle het planne beraam om my kwaad aan te doen. 3 Ek het dus boodskappers na hulle toe gestuur en gesê: “Dit is ’n groot werk waarmee ek besig is, en ek kan nie afkom nie. Waarom moet die werk ophou terwyl ek dit laat staan en na julle toe moet afkom?” 4 Hulle het egter dieselfde woord vier keer na my toe gestuur, en ek het hulle met dieselfde woord bly antwoord. 5 Uiteindelik het Sanbalʹlat ’n vyfde keer sy dienaar met dieselfde woord na my toe gestuur, met ’n oop brief in sy hand. 6 Daarin het geskrywe gestaan: “Onder die nasies is daar gehoor, en Gesem sê dit, dat jy en die Jode planne beraam om in opstand te kom. Daarom bou jy die muur; en jy word hulle koning, volgens hierdie woorde. 7 En jy het selfs profete aangestel om van jou in die hele Jerusalem uit te roep en te sê: ‘Daar is ’n koning in Juda!’ En nou, sulke dinge sal vir die koning vertel word. Kom dan nou tog, en laat ons saam beraadslaag.” 8 Ek het egter na hom gestuur en gesê: “Dinge soos dié waarvan jy praat, het nie gebeur nie, maar jy versin dit in jou eie hart.” 9 Want hulle almal het ons probeer bang maak en gesê: “Hulle hande sal ophou met die werk sodat dit nie gedoen sal word nie.” Maar versterk dan nou my hande. 10 En ek het ingegaan in die huis van Semaʹja, die seun van Delaʹja, die seun van Mehetaʹbel, terwyl hy hom toegesluit het. En hy het gesê: “Laat ons volgens afspraak byeenkom in die huis van die ware God, binne-in die tempel, en laat ons die deure van die tempel toemaak; want hulle kom om u dood te maak, ja, in die nag kom hulle om u dood te maak.” 11 Maar ek het gesê: “Sou ’n man soos ek vlug? En wie is daar soos ek wat in die tempel sou kon ingaan en bly lewe? Ek sal nie ingaan nie!” 12 Toe het ek ondersoek ingestel, en kyk, dit was nie God wat hom gestuur het nie, maar hy het hierdie profesie teen my gespreek omdat Tobiʹa en Sanbalʹlat hom gehuur het. 13 Om dié rede is hy gehuur, sodat ek bang sou word en so sou maak en ek beslis sou sondig en dit beslis ’n slegte reputasie by hulle sou word, sodat hulle my sou kon smaad. 14 Dink tog, o my God, aan Tobiʹa en Sanbalʹlat volgens hierdie dade van elkeen, en ook aan die profetes Noadʹja en die res van die profete wat my voortdurend probeer bang maak het. 15 Eindelik is die muur op die vyf-en-twintigste dag van Elul voltooi, in twee-en-vyftig dae. 16 En toe al ons vyande dit hoor en al die nasies rondom ons dit sien, het hulle dadelik grootliks in hulle eie oë gedaal, en hulle het te wete gekom dat dit deur ons God is dat hierdie werk gedoen is. 17 In daardie dae het ook die edeles van Juda hulle briewe talryk laat word, dié wat na Tobiʹa gegaan het en dié van Tobiʹa wat na hulle gekom het. 18 Want baie in Juda was met ’n eed aan hom verbonde, omdat hy ’n skoonseun was van Seganʹja, die seun van Arag; en sy seun Joʹhanan het die dogter van Mesulʹlam, die seun van Beregʹja, geneem. 19 Ook het hulle voortdurend goeie dinge van hom voor my gesê. En my woorde het hulle voortdurend aan hom oorgedra. Tobiʹa het briewe gestuur om my bang te maak.












^ (Luk. 1:26-56) In haar sesde maand is die engel Gaʹbriël van God af na ’n stad van Galileʹa met die naam Naʹsaret gestuur, 27 na ’n maagd wat in die huwelik beloof was aan ’n man met die naam Josef, uit die huis van Dawid; en die naam van die maagd was Maria. 28 En toe hy tot voor haar ingaan, het hy gesê: “Goeiedag, hoogbegunstigde, Jehovah is met jou.” 29 Maar sy was diep verontrus oor die woord en het begin wonder watter soort groet dit kon wees. 30 Toe het die engel vir haar gesê: “Moenie vrees nie, Maria, want jy het guns by God gevind; 31 en kyk! jy sal in jou moederskoot ontvang en aan ’n seun geboorte gee, en jy moet hom Jesus noem. 32 Hy sal groot wees en die Seun van die Allerhoogste genoem word; en Jehovah God sal hom die troon van sy vader Dawid gee, 33 en hy sal vir ewig as koning oor die huis van Jakob heers, en daar sal geen einde aan sy koninkryk wees nie.” 34 Maar Maria het vir die engel gesê: “Hoe sal dit gebeur, aangesien ek geen gemeenskap met ’n man het nie?” 35 Die engel het geantwoord en vir haar gesê: “Heilige gees sal oor jou kom, en krag van die Allerhoogste sal jou oorskadu. Daarom sal ook wat gebore word, heilig, God se Seun, genoem word. 36 En kyk! Elisabet, jou familielid, het self ook op haar oudag ’n seun ontvang, en dit is die sesde maand vir haar, die sogenaamd onvrugbare vrou; 37 want by God sal geen verklaring ’n onmoontlikheid wees nie.” 38 Toe het Maria gesê: “Kyk! Jehovah se slavin! Mag dit met my gebeur volgens u verklaring.” Daarop het die engel van haar af weggegaan. 39 Toe het Maria in hierdie dae opgestaan en haastig na die bergland gegaan, na ’n stad van Juda, 40 en sy het in die huis van Sagariʹa ingegaan en Elisabet gegroet. 41 Wel, toe Elisabet die groet van Maria hoor, het die kindjie in haar moederskoot gespring; en Elisabet is met heilige gees vervul, 42 en sy het met ’n harde roep uitgeroep en gesê: “Geseënd is jy onder die vroue, en geseënd is die vrug van jou moederskoot! 43 Hoe is dit dan dat hierdie voorreg my te beurt val, dat die moeder van my Here na my toe kom? 44 Want kyk! toe die geluid van jou groet in my ore klink, het die kindjie in my moederskoot met groot blydskap gespring. 45 Gelukkig ook is sy wat geglo het, want dié dinge wat van Jehovah af aan haar gesê is, sal volbring word.” 46 En Maria het gesê: “My siel maak Jehovah groot, 47 en my gees kan nie anders nie as om oor te loop van vreugde teenoor God, my Redder; 48 omdat hy die nederige posisie van sy slavin aanskou het. Want kyk! van nou af sal alle geslagte my gelukkig noem; 49 omdat die Magtige groot dade vir my gedoen het, en heilig is sy naam; 50 en sy barmhartigheid rus van geslag tot geslag op dié wat hom vrees. 51 Hy het magtige dade met sy arm verrig, hy het dié verstrooi wat hoogmoedig is in die bedoeling van hulle hart. 52 Hy het maghebbers van trone afgestoot en geringes verhef; 53 hy het dié wat honger is, volkome versadig met goeie dinge en hy het dié wat rykdom gehad het, met leë hande weggestuur. 54 Hy het sy kneg Israel te hulp gekom, om aan barmhartigheid te dink, 55 net soos hy vir ons voorvaders gesê het, vir Abraham en vir sy saad, tot in ewigheid.” 56 Toe het Maria omtrent drie maande by haar gebly, en sy het na haar eie huis teruggekeer.









^ (Luk. 2:1-20) En in daardie dae het ’n verordening van keiser Augustus uitgegaan dat die hele bewoonde aarde geregistreer moet word 2 (hierdie eerste registrasie het plaasgevind toe Quiriʹnius goewerneur van Sirië was); 3 en al die mense het op reis gegaan om geregistreer te word, elkeen na sy eie stad. 4 Josef het natuurlik ook van Galileʹa af opgegaan, uit die stad Naʹsaret, na Judeʹa, na die stad van Dawid, wat Betlehem genoem word, omdat hy ’n lid van die huis en familie van Dawid was, 5 om geregistreer te word saam met Maria, wat soos beloof is, aan hom in die huwelik gegee is en toe ver gevorderd in swangerskap was. 6 Terwyl hulle daar was, is die dae vervul dat sy geboorte moes gee. 7 En sy het geboorte gegee aan haar seun, die eersgeborene, en sy het hom met doeke toegedraai en hom in ’n krip neergelê, want daar was geen plek vir hulle in die gastekamer nie. 8 Daar was ook in daardie selfde landstreek herders wat in die oop veld gebly en in die nag oor hulle kuddes wag gehou het. 9 En skielik het Jehovah se engel by hulle gestaan, en Jehovah se heerlikheid het rondom hulle geglim, en hulle het baie bevrees geword. 10 Maar die engel het vir hulle gesê: “Moenie vrees nie, want kyk! ek maak aan julle goeie nuus bekend van groot vreugde wat die hele volk sal hê, 11 want daar is vandag vir julle in die stad van Dawid ’n Redder gebore, wat Christus die Here is. 12 En dít is vir julle ’n teken: Julle sal ’n kindjie vind wat in doeke toegedraai is en in ’n krip lê.” 13 En skielik was daar saam met die engel ’n menigte van die hemelse leër, wat God geloof en gesê het: 14 “Heerlikheid aan God in die hoogtes daar bo, en op aarde vrede onder mense van welwillendheid.” 15 En toe die engele van hulle af na die hemel weggegaan het, het die herders vir mekaar begin sê: “Laat ons dan tot in Betlehem gaan en hierdie ding sien wat plaasgevind het, wat Jehovah aan ons bekend gemaak het.” 16 En hulle het hulle gehaas en Maria sowel as Josef gevind, en die kindjie wat in die krip lê. 17 Toe hulle hom sien, het hulle die woord bekend gemaak wat oor die jong kindjie tot hulle gespreek is. 18 En almal wat dit gehoor het, was verwonderd oor wat deur die herders aan hulle vertel is, 19 maar Maria het al hierdie woorde begin bewaar, terwyl sy in haar hart gevolgtrekkings gemaak het. 20 Toe het die herders teruggegaan, en hulle het God verheerlik en geloof oor alles wat hulle gehoor en gesien het, net soos dit aan hulle vertel is.









^ (Matt. 2:1-23) Nadat Jesus in die dae van koning Herodes in Betlehem in Judeʹa gebore is, kyk! toe het sterrewiggelaars uit oostelike streke na Jerusalem gekom 2 en gesê: “Waar is die een wat as koning van die Jode gebore is? Want ons het sy ster gesien toe ons in die ooste was, en ons het gekom om aan hom hulde te bewys.” 3 Toe koning Herodes dit hoor, was hy ontsteld, en die hele Jerusalem saam met hom; 4 en nadat hy al die hoofpriesters en skrifgeleerdes van die volk bymekaargeroep het, het hy hulle begin vra waar die Christus gebore sou word. 5 Hulle het vir hom gesê: “In Betlehem in Judeʹa; want so is daar deur middel van die profeet geskryf: 6 ‘En jy, o Betlehem van die land van Juda, is hoegenaamd nie die onbeduidendste stad onder die bewindhebbers van Juda nie; want uit jou sal ’n bewindhebber voortkom, wat as herder oor my volk, Israel, toesig sal hou.’” 7 Toe het Herodes die sterrewiggelaars in die geheim ontbied en noukeurig by hulle die tyd van die ster se verskyning vasgestel; 8 en hy het hulle na Betlehem gestuur en gesê: “Gaan doen noukeurig ondersoek na die jong kindjie, en wanneer julle hom gevind het, moet julle dit aan my rapporteer, sodat ek ook aan hom hulde kan gaan bewys.” 9 Nadat hulle die koning aangehoor het, het hulle vertrek; en kyk! die ster wat hulle gesien het toe hulle in die ooste was, het voor hulle uit gegaan, totdat dit gaan staan het bo die plek waar die jong kindjie was. 10 Toe hulle die ster sien, was hulle inderdaad baie bly. 11 En toe hulle in die huis ingaan, het hulle die jong kindjie by sy moeder Maria gesien, en hulle het neergeval en aan hom hulde bewys. Hulle het ook hulle skatte oopgemaak en vir hom geskenke gegee: goud en wierook en mirre. 12 Maar omdat hulle in ’n droom ’n goddelike waarskuwing gegee is om nie na Herodes toe terug te keer nie, het hulle langs ’n ander weg na hulle land teruggegaan. 13 Nadat hulle weggegaan het, kyk! toe het Jehovah se engel in ’n droom aan Josef verskyn en gesê: “Staan op, neem die jong kindjie en sy moeder en vlug na Egipte, en bly daar totdat ek vir jou sê; want Herodes staan op die punt om die jong kindjie te soek om hom dood te maak.” 14 Toe het hy opgestaan en die jong kindjie en sy moeder in die nag saamgeneem en daarvandaan weggegaan na Egipte, 15 en hy het tot die dood van Herodes daar gebly, sodat vervul sou word wat Jehovah deur middel van sy profeet gespreek het toe hy gesê het: “Uit Egipte het ek my seun geroep.” 16 Toe Herodes sien dat hy deur die sterrewiggelaars uitoorlê is, het hy baie woedend geword, en hy het gestuur en al die seuntjies van twee jaar en jonger in Betlehem en in al sy omstreke om die lewe laat bring, ooreenkomstig die tyd wat hy sorgvuldig by die sterrewiggelaars vasgestel het. 17 Toe is vervul wat gespreek is deur middel van die profeet Jeremia, wat gesê het: 18 “’n Stem is in Rama gehoor, gehuil en groot geweeklaag; dit was Ragel wat oor haar kinders huil, en sy wou haar nie laat troos nie, omdat hulle nie meer daar is nie.” 19 Toe Herodes gesterf het, kyk! toe het Jehovah se engel in ’n droom aan Josef in Egipte verskyn 20 en gesê: “Staan op, neem die jong kindjie en sy moeder en gaan na die land van Israel, want diegene wat die siel van die jong kindjie gesoek het, is dood.” 21 En hy het opgestaan en die jong kindjie en sy moeder geneem en na die land van Israel gegaan. 22 Maar toe hy hoor dat Argelaʹus in die plek van sy vader Herodes as koning van Judeʹa heers, het hy bang geword om daarheen te gaan. Omdat hy bowendien ’n goddelike waarskuwing in ’n droom gegee is, het hy daarvandaan weggegaan na die gebied van Galileʹa 23 en in ’n stad met die naam Naʹsaret gaan woon, sodat vervul sou word wat deur middel van die profete gespreek is: “Hy sal ’n Nasarener genoem word.”









^ (Luk. 2:41-52) En sy ouers was gewoond om van jaar tot jaar vir die pasgafees na Jerusalem te gaan. 42 En toe hy twaalf jaar oud geword het, het hulle volgens die feesgebruik opgegaan 43 en die dae voltooi. Maar toe hulle terugkeer, het die seun Jesus in Jerusalem agtergebly, en sy ouers het dit nie opgemerk nie. 44 In die veronderstelling dat hy onder die reisgeselskap is, het hulle ’n dagreis ver gegaan en hom toe onder die familielede en bekendes begin soek. 45 Maar toe hulle hom nie vind nie, het hulle na Jerusalem teruggekeer en naarstig na hom gesoek. 46 Wel, ná drie dae het hulle hom in die tempel gevind, waar hy tussen die leermeesters gesit en na hulle geluister en hulle uitgevra het. 47 Maar almal wat na hom geluister het, was die hele tyd verbaas oor sy begrip en sy antwoorde. 48 En toe hulle hom sien, was hulle verstom, en sy moeder het vir hom gesê: “Kind, waarom het jy so met ons gemaak? Kyk, jou vader en ek het met angs na jou gesoek.” 49 Maar hy het vir hulle gesê: “Waarom moes julle na my gaan soek? Het julle nie geweet dat ek in die huis van my Vader moet wees nie?” 50 Hulle het egter nie die woord begryp wat hy tot hulle gespreek het nie. 51 En hy het saam met hulle afgegaan en in Naʹsaret gekom, en hy het aan hulle onderdanig gebly. Ook het sy moeder al hierdie woorde sorgvuldig in haar hart bewaar. 52 En Jesus het deurentyd toegeneem in wysheid en in grootte en in guns by God en die mense.









^ (Matt. 4:1-11) Daarna is Jesus deur die gees die wildernis in gelei om deur die Duiwel versoek te word. 2 Nadat hy veertig dae en veertig nagte gevas het, was hy honger. 3 En die Versoeker het gekom en vir hom gesê: “As jy ’n seun van God is, sê vir hierdie klippe om brode te word.” 4 Maar hy het geantwoord en gesê: “Daar staan geskrywe: ‘Die mens sal nie van brood alleen lewe nie, maar van elke woord wat uit Jehovah se mond kom.’” 5 Toe het die Duiwel hom saamgeneem in die heilige stad in, en hy het hom bo-op die muur van die tempel laat staan 6 en vir hom gesê: “As jy ’n seun van God is, spring af; want daar staan geskrywe: ‘Hy sal sy engele aangaande jou opdrag gee, en hulle sal jou op hulle hande dra, sodat jy nooit jou voet teen ’n klip sal stamp nie.’” 7 Jesus het vir hom gesê: “Daar staan ook geskrywe: ‘Jy mag Jehovah jou God nie op die proef stel nie.’” 8 Weer het die Duiwel hom saamgeneem na ’n buitengewoon hoë berg en hom al die koninkryke van die wêreld en hulle heerlikheid gewys, 9 en hy het vir hom gesê: “Al hierdie dinge sal ek jou gee as jy neerval en ’n daad van aanbidding teenoor my verrig.” 10 Toe het Jesus vir hom gesê: “Gaan weg, Satan! Want daar staan geskrywe: ‘Jehovah jou God moet jy aanbid, en aan hom alleen moet jy heilige diens verrig.’” 11 Toe het die Duiwel hom verlaat, en kyk! engele het gekom en hom begin bedien.



^ (Joh. 1:29-51) Die volgende dag het hy Jesus na hom toe sien kom, en hy het gesê: “Kyk, die Lam van God wat die sonde van die wêreld wegneem! 30 Dit is die een van wie ek gesê het: Ná my kom ’n man wat voor my uit gegaan het, want hy het voor my bestaan. 31 Selfs ek het hom nie geken nie, maar die rede waarom ek in water kom doop het, was sodat hy aan Israel openbaar gemaak kon word.” 32 Johannes het ook getuig en gesê: “Ek het die gees soos ’n duif uit die hemel sien neerdaal, en dit het op hom gebly. 33 Selfs ek het hom nie geken nie, maar Hý wat my gestuur het om in water te doop, het vir my gesê: ‘Die een op wie jy die gees sien neerdaal en bly, dit is hy wat in heilige gees doop.’ 34 En ek het dit gesien, en ek het getuig dat dié een die Seun van God is.” 35 Die volgende dag het Johannes weer daar gestaan met twee van sy dissipels, 36 en toe hy Jesus sien loop, het hy gesê: “Kyk, die Lam van God!” 37 En die twee dissipels het hom hoor praat, en hulle het Jesus gevolg. 38 Daarop het Jesus omgedraai, en toe hy hulle sien volg, het hy vir hulle gesê: “Waarna soek julle?” Hulle het vir hom gesê: “Rabbi (wat, wanneer dit vertaal word, Leermeester beteken), waar gaan u tuis?” 39 Hy het vir hulle gesê: “Kom, en julle sal sien.” Daarop het hulle gegaan en gesien waar hy tuisgaan, en hulle het daardie dag by hom gebly; dit was omtrent die tiende uur. 40 Andreʹas, die broer van Simon Petrus, was een van die twee wat gehoor het wat Johannes gesê het en Jesus gevolg het. 41 Eers het hy sy eie broer, Simon, gevind en vir hom gesê: “Ons het die Messiʹas gevind” (wat, wanneer dit vertaal word, Christus beteken). 42 Hy het hom na Jesus toe gelei. Toe Jesus hom aankyk, het hy gesê: “Jy is Simon, die seun van Johannes; jy sal Sefas genoem word” (wat as Petrus vertaal word). 43 Die volgende dag wou hy na Galileʹa vertrek. En Jesus het Filippus gevind en vir hom gesê: “Word my volgeling.” 44 En Filippus was van Betsaiʹda, van die stad van Andreʹas en Petrus. 45 Filippus het Nataʹnael gevind en vir hom gesê: “Ons het die een gevind van wie Moses, in die Wet, en die Profete geskryf het, Jesus, die seun van Josef, van Naʹsaret.” 46 Maar Nataʹnael het vir hom gesê: “Kan enigiets goeds uit Naʹsaret kom?” Filippus het vir hom gesê: “Kom kyk.” 47 Jesus het Nataʹnael na hom toe sien kom en van hom gesê: “Kyk, gewis ’n Israeliet in wie daar geen bedrog is nie.” 48 Nataʹnael het vir hom gesê: “Hoe kom dit dat u my ken?” Jesus het geantwoord en vir hom gesê: “Voordat Filippus jou geroep het, terwyl jy onder die vyeboom was, het ek jou gesien.” 49 Nataʹnael het hom geantwoord: “Rabbi, u is die Seun van God, u is Koning van Israel.” 50 Jesus het geantwoord en vir hom gesê: “Glo jy omdat ek vir jou gesê het dat ek jou onder die vyeboom gesien het? Jy sal groter dinge as dit sien.” 51 Hy het verder vir hom gesê: “Voorwaar, voorwaar, ek sê vir julle: Julle sal die hemel geopend sien en die engele van God na die Seun van die mens sien opgaan en neerdaal.”



^ (Joh. 2:1-12) En op die derde dag het ’n huweliksfees in Kana in Galileʹa plaasgevind, en die moeder van Jesus was daar. 2 Jesus en sy dissipels is ook na die huweliksfees genooi. 3 Toe die wyn opraak, het die moeder van Jesus vir hom gesê: “Hulle het geen wyn nie.” 4 Maar Jesus het vir haar gesê: “Wat het ek met u te doen, vrou? My uur het nog nie gekom nie.” 5 Sy moeder het vir die dienaars gesê: “Doen wat hy ook al vir julle sê.” 6 En daar het ses waterkruike van klip daar gestaan, soos vereis volgens die reinigingsvoorskrifte van die Jode, wat elk twee of drie vloeistofmate kon hou. 7 Jesus het vir hulle gesê: “Maak die waterkruike vol water.” En hulle het hulle tot aan die rand vol gemaak. 8 En hy het vir hulle gesê: “Skep nou daarvan uit en neem dit na die feesleier toe.” Toe het hulle dit geneem. 9 En toe die feesleier die water proe wat in wyn verander is, maar nie geweet het uit watter bron dit was nie, hoewel die dienaars wat die water uitgeskep het, geweet het, het die feesleier die bruidegom geroep 10 en vir hom gesê: “Elke ander mens sit eers die goeie wyn voor, en wanneer mense dronk is, die minderwaardige. Jy het die goeie wyn tot nou toe teruggehou.” 11 Jesus het dit in Kana in Galileʹa gedoen as die begin van sy tekens, en hy het sy heerlikheid openbaar gemaak; en sy dissipels het geloof in hom gestel. 12 Hierna het hy en sy moeder en broers en sy dissipels na Kaperʹnaum afgegaan, maar hulle het nie baie dae daar gebly nie.









^ (Joh. 2:13-25) En die pasga van die Jode was naby, en Jesus het na Jerusalem opgegaan. 14 En hy het in die tempel dié gevind wat beeste en skape en duiwe verkoop, en die geldmakelaars in hulle sitplekke. 15 En nadat hy ’n sweep van toue gemaak het, het hy almal, saam met die skape en beeste, uit die tempel uitgedryf, en hy het die muntstukke van die geldwisselaars uitgegooi en hulle tafels omgekeer. 16 En hy het vir die duiweverkopers gesê: “Neem hierdie goed hier weg! Hou op om die huis van my Vader ’n handelshuis te maak!” 17 Sy dissipels het onthou dat daar geskrywe staan: “Die ywer vir u huis sal my verteer.” 18 Daarom het die Jode geantwoord en vir hom gesê: “Watter teken het jy om vir ons te wys, aangesien jy hierdie dinge doen?” 19 Jesus het geantwoord en vir hulle gesê: “Breek hierdie tempel af, en in drie dae sal ek dit oprig.” 20 Daarom het die Jode gesê: “Hierdie tempel is in ses-en-veertig jaar gebou, en sal jy dit in drie dae oprig?” 21 Maar hy het van die tempel van sy liggaam gepraat. 22 Toe hy egter uit die dode opgewek is, het sy dissipels onthou dat hy dit dikwels gesê het; en hulle het die Skrif en die woord wat Jesus gespreek het, geglo. 23 Maar toe hy in Jerusalem by die pasga was, by die fees, het baie mense geloof in sy naam gestel, aangesien hulle die tekens gesien het wat hy gedoen het. 24 Maar Jesus self het hom nie aan hulle toevertrou nie, omdat hy hulle almal geken het 25 en omdat hy nie nodig gehad het dat enigeen aangaande die mens getuig nie, want hy het self geweet wat in die mens is.









^ (Joh. 4:5-43) Toe het hy by ’n stad van Samariʹa gekom wat Sigar genoem word, naby die stuk grond wat Jakob vir sy seun Josef gegee het. 6 Trouens, Jakob se fontein was daar. En Jesus, wat moeg was van die reis, het net soos hy was, by die fontein gesit. Dit was omtrent die sesde uur. 7 ’n Vrou van Samariʹa het gekom om water te skep. Jesus het vir haar gesê: “Gee my ’n bietjie water om te drink.” 8 (Want sy dissipels het in die stad ingegaan om voedsel te koop.) 9 Toe het die Samaritaanse vrou vir hom gesê: “Hoe is dit dat u, hoewel u ’n Jood is, vir my ’n bietjie water vra om te drink, terwyl ek ’n Samaritaanse vrou is?” (Want Jode het niks met Samaritane te doen nie.) 10 Jesus het geantwoord en vir haar gesê: “As jy die vrye gawe van God geken het en geweet het wie dit is wat vir jou sê: ‘Gee my ’n bietjie water om te drink’, sou jy hom gevra het, en hy sou vir jou lewende water gegee het.” 11 Sy het vir hom gesê: “Meneer, u het nie eens ’n emmer om water te skep nie, en die put is diep. Waar kry u dan hierdie lewende water vandaan? 12 U is tog nie groter as ons voorvader Jakob, wat vir ons die put gegee het en wat self saam met sy seuns en sy vee daaruit gedrink het nie, of hoe?” 13 Jesus het geantwoord en vir haar gesê: “Elkeen wat van hierdie water drink, sal weer dors word. 14 Wie ook al van die water drink wat ek hom sal gee, sal nóóit dors word nie, maar die water wat ek hom sal gee, sal in hom ’n fontein van water word wat opborrel om die ewige lewe te gee.” 15 Die vrou het vir hom gesê: “Meneer, gee my hierdie water, sodat ek nie dors sal wees of gedurig hierheen moet kom om water te skep nie.” 16 Hy het vir haar gesê: “Gaan, roep jou man en kom hierheen.” 17 Die vrou het geantwoord en gesê: “Ek het nie ’n man nie.” Jesus het vir haar gesê: “Jy het tereg gesê: ‘’n Man het ek nie.’ 18 Want jy het vyf mans gehad, en die een wat jy nou het, is nie jou man nie. Dit het jy in waarheid gesê.” 19 Die vrou het vir hom gesê: “Meneer, ek sien dat u ’n profeet is. 20 Ons voorvaders het op hierdie berg aanbid; maar julle sê die plek waar mense behoort te aanbid, is in Jerusalem.” 21 Jesus het vir haar gesê: “Vrou, glo my: Die uur kom wanneer julle die Vader nie op hierdie berg of in Jerusalem sal aanbid nie. 22 Julle aanbid wat julle nie ken nie; ons aanbid wat ons ken, want redding het sy oorsprong by die Jode. 23 Maar die uur kom, en dit is nou, wanneer die ware aanbidders die Vader met gees en waarheid sal aanbid, want die Vader soek inderdaad sulke mense om hom te aanbid. 24 God is ’n Gees, en dié wat hom aanbid, moet met gees en waarheid aanbid.” 25 Die vrou het vir hom gesê: “Ek weet dat die Messiʹas kom, wat Christus genoem word. Wanneer hy kom, sal hy alles openlik aan ons bekend maak.” 26 Jesus het vir haar gesê: “Dit is ek, ek wat met jou praat.” 27 En op dié oomblik het sy dissipels daar aangekom, en hulle het hulle begin verwonder omdat hy met ’n vrou praat. Natuurlik het niemand gesê: “Wat soek jy?” of: “Waarom praat u met haar?” nie. 28 Toe het die vrou haar waterkruik laat staan en in die stad ingegaan en vir die mense gesê: 29 “Kom saam en sien ’n man wat my alles vertel het wat ek gedoen het. Is hy nie miskien die Christus nie?” 30 Hulle het uit die stad uitgegaan en na hom toe begin kom. 31 Intussen het die dissipels by hom aangedring en gesê: “Rabbi, eet.” 32 Maar hy het vir hulle gesê: “Ek het voedsel om te eet waarvan julle nie weet nie.” 33 Toe het die dissipels vir mekaar begin sê: “Niemand het tog vir hom iets gebring om te eet nie, of hoe?” 34 Jesus het vir hulle gesê: “My voedsel is om die wil te doen van hom wat my gestuur het en om sy werk te volbring. 35 Sê julle nie dat dit nog vier maande is voor die oes kom nie? Kyk! Ek sê vir julle: Slaan julle oë op en aanskou die lande, dat hulle wit is vir die oes. Reeds 36 ontvang die een wat oes, sy loon en versamel hy vrug vir die ewige lewe, sodat die een wat saai en die een wat oes, saam bly kan wees. 37 Ja, in hierdie opsig is die gesegde waar: Een saai en ’n ander oes. 38 Ek het julle gestuur om te oes waaraan julle geen arbeid bestee het nie. Ander het gearbei, en julle het in die voordeel van hulle arbeid ingegaan.” 39 En baie van die Samaritane uit daardie stad het geloof in hom gestel weens die woord van die vrou wat getuig het: “Hy het my alles vertel wat ek gedoen het.” 40 Toe die Samaritane by hom kom, het hulle hom dus begin vra om by hulle te bly; en hy het twee dae daar gebly. 41 Gevolglik het baie meer geglo op grond van wat hy gesê het, 42 en hulle het vir die vrou begin sê: “Ons glo nie meer op grond van wat jy gesê het nie; want ons het self gehoor en ons weet dat hierdie man vir seker die redder van die wêreld is.” 43 Ná die twee dae het hy daarvandaan weggegaan na Galileʹa.









^ (Matt. 5:1-7:29) Toe hy die menigte mense sien, het hy teen die berg opgegaan; en nadat hy gaan sit het, het sy dissipels na hom toe gekom; 2 en hy het sy mond oopgemaak en hulle begin leer en gesê: 3 “Gelukkig is dié wat bewus is van hulle geestelike behoefte, want die koninkryk van die hemele behoort aan hulle. 4 “Gelukkig is dié wat treur, want hulle sal vertroos word. 5 “Gelukkig is die saggeaardes, want hulle sal die aarde beërf. 6 “Gelukkig is dié wat honger en dors na regverdigheid, want hulle sal versadig word. 7 “Gelukkig is die barmhartiges, want aan hulle sal barmhartigheid bewys word. 8 “Gelukkig is dié wat suiwer van hart is, want hulle sal God sien. 9 “Gelukkig is die vredeliewendes, want hulle sal ‘kinders van God’ genoem word. 10 “Gelukkig is dié wat ter wille van regverdigheid vervolg is, want die koninkryk van die hemele behoort aan hulle. 11 “Gelukkig is julle wanneer mense julle smaad en julle vervolg en valslik allerhande goddelose dinge teen julle sê ter wille van my. 12 Wees bly en spring van vreugde, aangesien julle beloning groot is in die hemele; want so het hulle die profete voor julle vervolg. 13 “Julle is die sout van die aarde; maar as die sout sy krag verloor, hoe sal sy southeid herstel word? Dit is nie meer vir enigiets anders bruikbaar as om buite gegooi te word om deur die mense vertrap te word nie. 14 “Julle is die lig van die wêreld. ’n Stad kan nie weggesteek word wanneer dit op ’n berg geleë is nie. 15 Mense steek ’n lamp op en sit dit nie onder die maatemmer nie, maar op die lampstaander, en dit skyn op almal in die huis. 16 Laat julle lig net so voor die mense skyn, sodat hulle julle goeie werke kan sien en heerlikheid kan gee aan julle Vader wat in die hemele is. 17 “Moenie dink dat ek gekom het om die Wet of die Profete tot niet te maak nie. Ek het gekom, nie om tot niet te maak nie, maar om te vervul; 18 want ek sê voorwaar vir julle dat hemel en aarde eerder sal verbygaan as dat één van die kleinste lettertjies of een deeltjie van ’n letter hoegenaamd uit die Wet sal verbygaan en alles nie plaasvind nie. 19 Elkeen dan wat een van hierdie geringste gebooie breek en mense dienooreenkomstig leer, hy sal ‘die geringste’ genoem word met betrekking tot die koninkryk van die hemele. Maar elkeen wat dit doen en dit aan ander leer, hy sal ‘groot’ genoem word met betrekking tot die koninkryk van die hemele. 20 Want ek sê vir julle dat as julle regverdigheid nie oorvloediger is as dié van die skrifgeleerdes en Fariseërs nie, julle hoegenaamd nie in die koninkryk van die hemele sal ingaan nie. 21 “Julle het gehoor dat daar vir dié van die ou tyd gesê is: ‘Jy mag nie moord pleeg nie; maar elkeen wat ’n moord pleeg, sal aan die geregshof rekenskap moet gee.’ 22 Ek sê egter vir julle dat elkeen wat toornig bly op sy broer, aan die geregshof rekenskap sal moet gee; maar elkeen wat sy broer met ’n onuitspreeklike woord van minagting aanspreek, sal aan die Hoogste Geregshof rekenskap moet gee; terwyl elkeen wat sê: ‘Jou veragtelike dwaas!’ aan die vurige Gehenʹna blootgestel sal wees. 23 “As jy dan jou gawe na die altaar bring en jy daar onthou dat jou broer iets teen jou het, 24 laat staan jou gawe daar voor die altaar en gaan weg; maak eers vrede met jou broer en offer dan, wanneer jy teruggekom het, jou gawe. 25 “Wees gou om sake te skik met die een wat jou by die gereg aankla, terwyl jy saam met hom daarheen op pad is, sodat die aanklaer jou nie op die een of ander wyse aan die regter oorgee en die regter jou aan die geregsdienaar oorgee en jy in die gevangenis gegooi word nie. 26 Ek sê met sekerheid vir jou: Jy sal beslis nie daar uitkom totdat jy die laaste muntstuk van baie min waarde terugbetaal het nie. 27 “Julle het gehoor dat daar gesê is: ‘Jy mag nie egbreuk pleeg nie.’ 28 Maar ek sê vir julle dat elkeen wat aanhou om na ’n vrou te kyk om hartstog vir haar te hê, reeds in sy hart met haar egbreuk gepleeg het. 29 As daardie regteroog van jou jou dan nou laat struikel, ruk dit uit en gooi dit van jou af weg. Want dit is vir jou voordeliger dat een van jou lede verlore gaan as dat jou hele liggaam in Gehenʹna gewerp word. 30 En as jou regterhand jou laat struikel, kap dit af en gooi dit van jou af weg. Want dit is vir jou voordeliger dat een van jou lede verlore gaan as dat jou hele liggaam in Gehenʹna beland. 31 “Ook is daar gesê: ‘Laat elkeen wat van sy vrou skei, vir haar ’n skeibrief gee.’ 32 Ek sê egter vir julle dat elkeen wat van sy vrou skei, behalwe weens hoerery, haar aan egbreuk blootstel, en enigiemand wat met ’n geskeide vrou trou, pleeg egbreuk. 33 “Julle het ook gehoor dat daar vir dié van die ou tyd gesê is: ‘Jy mag nie sweer sonder om jou eed na te kom nie, maar jy moet jou geloftes aan Jehovah betaal.’ 34 Ek sê egter vir julle: Moet glad nie sweer nie, nie by die hemel nie, omdat dit God se troon is; 35 ook nie by die aarde nie, omdat dit die voetbank van sy voete is; ook nie by Jerusalem nie, omdat dit die stad van die groot Koning is. 36 Ook by jou kop mag jy nie sweer nie, omdat jy nie een haar wit of swart kan maak nie. 37 Laat julle woord Ja eenvoudig Ja beteken, julle Nee, Nee; want wat meer as dit is, is uit die bose. 38 “Julle het gehoor dat daar gesê is: ‘Oog vir oog en tand vir tand.’ 39 Ek sê egter vir julle: Moenie die een wat goddeloos is, teëstaan nie; maar as iemand jou op jou regterwang klap, draai die ander een ook na hom toe. 40 En as iemand met jou hof toe wil gaan en jou onderkleed in besit wil kry, laat hom ook jou bokleed kry; 41 en as iemand met gesag jou vir een myl kommandeer, gaan twee myl saam met hom. 42 Gee aan hom wat iets van jou vra, en moet jou nie afkeer van iemand wat sonder rente by jou wil leen nie. 43 “Julle het gehoor dat daar gesê is: ‘Jy moet jou naaste liefhê en jou vyand haat.’ 44 Ek sê egter vir julle: Hou aan om julle vyande lief te hê en om te bid vir dié wat julle vervolg; 45 sodat julle kan toon dat julle kinders is van julle Vader wat in die hemele is, aangesien hy sy son laat opgaan oor goddeloses en goeies en dit laat reën op regverdiges en onregverdiges. 46 Want as julle dié liefhet wat julle liefhet, watter beloning het julle? Doen die belastinggaarders nie ook dieselfde nie? 47 En as julle net julle broers groet, wat doen julle wat buitengewoon is? Doen die mense van die nasies nie ook dieselfde nie? 48 Julle moet dan volmaak wees, soos julle hemelse Vader volmaak is. 
6 “Pas noukeurig op dat julle nie julle regverdigheid voor die mense beoefen om deur hulle gesien te word nie; anders sal julle geen beloning hê by julle Vader wat in die hemele is nie. 2 Wanneer jy derhalwe barmhartigheidsgawes gee, moet jy nie ’n trompet voor jou blaas net soos die huigelaars in die sinagoges en in die strate doen, sodat hulle deur die mense verheerlik kan word nie. Voorwaar, ek sê vir julle: Hulle ontvang reeds hulle volle beloning. 3 Maar jy, wanneer jy barmhartigheidsgawes gee, moenie jou linkerhand laat weet wat jou regterhand doen nie, 4 sodat jou barmhartigheidsgawes in die geheim kan wees; dan sal jou Vader wat in die geheim toekyk, jou beloon. 5 “Ook wanneer julle bid, moet julle nie soos die huigelaars wees nie; want hulle hou daarvan om in die sinagoges en op die hoeke van die breë strate te staan en bid om deur die mense gesien te word. Voorwaar, ek sê vir julle: Hulle ontvang reeds hulle volle beloning. 6 Maar jy, wanneer jy bid, gaan in jou binnekamer in, en nadat jy jou deur toegemaak het, bid tot jou Vader wat in die geheim is; dan sal jou Vader wat in die geheim toekyk, jou beloon. 7 Maar wanneer julle bid, moet julle nie dieselfde dinge oor en oor sê, net soos die mense van die nasies nie, want hulle dink dat hulle verhoor sal word omdat hulle baie woorde gebruik. 8 Moet dan nie soos hulle word nie, want God, julle Vader, weet watter dinge julle nodig het nog voordat julle hom vra. 9 “Julle moet dan só bid: “‘Ons Vader in die hemele, laat u naam geheilig word. 10 Laat u koninkryk kom. Laat u wil geskied, soos in die hemel, so ook op die aarde. 11 Gee ons vandag ons brood vir hierdie dag; 12 en vergewe ons ons skulde, soos ons ook ons skuldenaars vergewe het. 13 En bring ons nie in versoeking nie, maar verlos ons van die bose.’ 14 “Want as julle die mense hulle oortredings vergewe, sal julle hemelse Vader julle ook vergewe; 15 maar as julle die mense hulle oortredings nie vergewe nie, sal julle Vader julle oortredings ook nie vergewe nie. 16 “Wanneer julle vas, moet julle ophou om soos die huigelaars ’n droewige gesig te trek, want hulle vertrek hulle gesigte sodat die mense kan sien dat hulle vas. Voorwaar, ek sê vir julle: Hulle ontvang reeds hulle volle beloning. 17 Maar jy, wanneer jy vas, salf jou kop en was jou gesig, 18 sodat nie die mense sal sien dat jy vas nie, maar jou Vader wat in die geheim is; dan sal jou Vader wat in die geheim toekyk, jou beloon. 19 “Hou op om vir julle skatte op die aarde op te gaar, waar mot en roes verteer en waar diewe inbreek en steel. 20 Gaar eerder vir julle skatte in die hemel op, waar nie mot of roes verteer nie en waar diewe nie inbreek en steel nie. 21 Want waar jou skat is, daar sal jou hart ook wees. 22 “Die lamp van die liggaam is die oog. As jou oog dan eenvoudig is, sal jou hele liggaam lig wees; 23 maar as jou oog goddeloos is, sal jou hele liggaam duister wees. As die lig in jou in werklikheid duisternis is, hoe groot is daardie duisternis tog! 24 “Niemand kan twee here as slaaf dien nie; want hy sal óf die een haat en die ander liefhê, óf die een aankleef en die ander verag. Julle kan nie God én Rykdom as slawe dien nie. 25 “Daarom sê ek vir julle: Hou op om julle te kwel oor julle siel, oor wat julle sal eet of wat julle sal drink, of oor julle liggaam, oor wat julle sal dra. Beteken die siel nie meer as voedsel en die liggaam meer as klere nie? 26 Hou die voëls van die hemel noukeurig dop, want hulle saai nie saad nie en hulle oes nie en hulle maak nie in voorraadskure bymekaar nie; nogtans voed julle hemelse Vader hulle. Is julle nie meer werd as hulle nie? 27 Wie van julle kan deur hom te kwel een el by sy lewensduur voeg? 28 Ook wat klere betref, waarom kwel julle julle? Leer ’n les by die lelies van die veld, hoe hulle groei; hulle swoeg nie, en hulle spin ook nie; 29 maar ek sê vir julle dat nie eens Salomo in al sy heerlikheid soos een van hulle geklee was nie. 30 As God dan die plantegroei van die veld, wat vandag hier is en môre in die oond gegooi word, so klee, sal hy julle nie veel eerder klee nie, julle kleingelowiges? 31 Moet julle dus nooit kwel en sê: ‘Wat gaan ons eet?’ of: ‘Wat gaan ons drink?’ of: ‘Wat gaan ons aantrek?’ nie. 32 Want al hierdie dinge jaag die nasies gretig na. Want julle hemelse Vader weet dat julle al hierdie dinge nodig het. 33 “Hou dan aan om eers die koninkryk en sy regverdigheid te soek, en al hierdie ander dinge sal vir julle bygevoeg word. 34 Moet julle dus nooit kwel oor die volgende dag nie, want die volgende dag sal sy eie sorge hê. Elke dag het genoeg van sy eie kwaad. 
7 “Hou op om te oordeel, sodat julle nie geoordeel word nie; 2 want met die oordeel waarmee julle oordeel, sal julle geoordeel word; en met die maat waarmee julle uitmeet, sal hulle vir julle uitmeet. 3 Waarom kyk jy dan na die strooihalm in jou broer se oog, maar let nie op die balk in jou eie oog nie? 4 Of hoe kan jy vir jou broer sê: ‘Laat my toe om die strooihalm uit jou oog uit te haal’; wanneer daar, kyk! ’n balk in jou eie oog is? 5 Huigelaar! Haal eers die balk uit jou eie oog uit, en dan sal jy duidelik sien hoe om die strooihalm uit jou broer se oog uit te haal. 6 “Moenie wat heilig is, vir die honde gee nie, en moet ook nie julle pêrels voor die varke gooi nie, sodat hulle dit nie miskien onder hulle pote sal vertrap en omdraai en julle verskeur nie. 7 “Hou aan vra, en vir julle sal gegee word; hou aan soek, en julle sal vind; hou aan klop, en vir julle sal oopgemaak word. 8 Want elkeen wat vra, ontvang, en elkeen wat soek, vind, en vir elkeen wat klop, sal oopgemaak word. 9 Ja, wie is die mens onder julle vir wie sy seun brood vra—hy sal hom tog nie ’n klip gee nie, of hoe? 10 Of miskien sal hy ’n vis vra—hy sal hom tog nie ’n slang gee nie, of hoe? 11 As julle, hoewel julle goddeloos is, dan weet hoe om goeie gawes aan julle kinders te gee, hoeveel te meer sal julle Vader wat in die hemele is, goeie dinge gee aan dié wat hom vra! 12 “Alles wat julle dan wil hê dat die mense aan julle moet doen, moet julle ook net so aan hulle doen; trouens, dit is wat die Wet en die Profete beteken. 13 “Gaan in deur die nou poort; want breed en wyd is die pad wat na die vernietiging lei, en dié wat daardeur ingaan, is baie; 14 maar nou is die poort en smal is die pad wat na die lewe lei, en dié wat dit vind, is min. 15 “Pas op vir die valse profete wat in skaapsklere na julle toe kom, maar van binne roofsugtige wolwe is. 16 Aan hulle vrugte sal julle hulle herken. Mense pluk nooit druiwe van dorings of vye van dissels nie, of hoe? 17 Net so bring elke goeie boom goeie vrugte voort, maar elke slegte boom bring waardelose vrugte voort; 18 ’n goeie boom kan nie waardelose vrugte dra nie, en ’n slegte boom kan ook nie goeie vrugte voortbring nie. 19 Elke boom wat nie goeie vrugte voortbring nie, word afgekap en in die vuur gegooi. 20 So sal julle daardie mense dan aan hulle vrugte herken. 21 “Nie elkeen wat vir my sê: ‘Here, Here’, sal in die koninkryk van die hemele ingaan nie, maar hy wat die wil doen van my Vader wat in die hemele is. 22 Baie sal in daardie dag vir my sê: ‘Here, Here, het ons nie in u naam geprofeteer en in u naam demone uitgedryf en in u naam talle kragtige werke verrig nie?’ 23 En tog sal ek dan openlik vir hulle sê: Ek het julle nooit geken nie! Gaan weg van my af, julle werkers van wetteloosheid. 24 “Daarom sal elkeen wat hierdie woorde van my hoor en dit doen, vergelyk word met ’n verstandige man, wat sy huis op die rots gebou het. 25 En die reën het neergestort en die vloedwaters het gekom en die winde het gewaai en aan daardie huis geruk, maar dit het nie ineengestort nie, want dit was op die rots gegrondves. 26 Verder sal elkeen wat hierdie woorde van my hoor en dit nie doen nie, vergelyk word met ’n dwase man, wat sy huis op die sand gebou het. 27 En die reën het neergestort en die vloedwaters het gekom en die winde het gewaai en daardie huis getref en dit het ineengestort, en sy ineenstorting was groot.” 28 En toe Jesus klaar was met hierdie woorde, was die uitwerking dat die skare verstom was oor die manier waarop hy geleer het; 29 want hy het hulle geleer soos iemand wat gesag het, en nie soos hulle skrifgeleerdes nie.









^ (Luk. 8:40-56) Toe Jesus terugkom, het die skare hom vriendelik ontvang, want hulle almal het hom verwag. 41 Maar kyk! ’n man met die naam Jaïrus het gekom, en hierdie man was ’n presiderende beampte van die sinagoge. En hy het voor die voete van Jesus neergeval en hom begin soebat om in sy huis in te kom, 42 want sy enigste dogter van omtrent twaalf jaar het op sterwe gelê. Terwyl hy gegaan het, het die skare om hom saamgedrom. 43 En ’n vrou wat twaalf jaar lank aan bloedvloeiing gely het en by niemand genesing kon vind nie, 44 het van agter af nader gekom en aan die fraiings van sy bokleed geraak, en haar bloedvloeiing het oombliklik opgehou. 45 Toe het Jesus gesê: “Wie het aan my geraak?” Toe hulle dit almal ontken, het Petrus gesê: “Onderrigter, die skare omring u en dring dig teen u aan.” 46 Tog het Jesus gesê: “Iemand het aan my geraak, want ek het gemerk dat krag van my uitgegaan het.” 47 Toe die vrou sien dat sy nie ongemerk gebly het nie, het sy bewend gekom en voor hom neergeval en voor al die mense onthul waarom sy aan hom geraak het en hoe sy oombliklik gesond geword het. 48 Maar hy het vir haar gesê: “Dogter, jou geloof het jou gesond gemaak; gaan in vrede.” 49 Terwyl hy nog gepraat het, het ’n sekere verteenwoordiger van die presiderende beampte van die sinagoge gekom en gesê: “U dogter het gesterf; moenie die leermeester langer lastig val nie.” 50 Toe Jesus dit hoor, het hy hom geantwoord: “Moenie vrees nie, lê net geloof aan die dag, en sy sal gered word.” 51 Toe hy by die huis kom, het hy niemand toegelaat om saam met hom in te gaan nie, behalwe Petrus en Johannes en Jakobus en die meisie se vader en moeder. 52 Maar die mense het almal gehuil en hulleself in droefheid oor haar geslaan. Toe het hy gesê: “HOU op huil, want sy het nie gesterf nie, maar slaap.” 53 Hierop het hulle hom begin uitlag, want hulle het geweet dat sy gesterf het. 54 Maar hy het haar by die hand geneem en geroep en gesê: “Meisie, staan op!” 55 En haar gees het teruggekeer, en sy het oombliklik opgestaan, en hy het beveel dat sy iets gegee moet word om te eet. 56 Wel, haar ouers was buite hulleself; maar hy het hulle opdrag gegee om vir niemand te vertel wat gebeur het nie.



^ (Joh. 11:17-44) Toe Jesus daar aankom, het hy gevind dat hy reeds vier dae in die gedenkgraf was. 18 En Betaʹnië was naby Jerusalem, ’n afstand van omtrent drie kilometer daarvandaan. 19 En baie van die Jode het na Marta en Maria toe gekom om hulle oor hulle broer te troos. 20 Toe Marta dan hoor dat Jesus kom, het sy hom tegemoetgegaan; maar Maria het by die huis bly sit. 21 Marta het toe vir Jesus gesê: “Here, as u hier was, sou my broer nie gesterf het nie. 22 En tog weet ek selfs nou dat alles wat u van God vra, God vir u sal gee.” 23 Jesus het vir haar gesê: “Jou broer sal opstaan.” 24 Marta het vir hom gesê: “Ek weet dat hy in die opstanding op die laaste dag sal opstaan.” 25 Jesus het vir haar gesê: “Ek is die opstanding en die lewe. Wie geloof in my beoefen, sal lewend word, selfs al sterf hy; 26 en elkeen wat lewe en geloof in my beoefen, sal nóóit sterf nie. Glo jy dit?” 27 Sy het vir hom gesê: “Ja, Here; ek het geglo dat u die Christus is, die Seun van God, die Een wat in die wêreld inkom.” 28 En toe sy dit gesê het, het sy weggegaan en haar suster Maria geroep en stilletjies gesê: “Die Leermeester is hier en hy roep jou.” 29 Toe laasgenoemde dit hoor, het sy gou opgestaan en na hom toe gegaan. 30 Jesus het in werklikheid nog nie in die dorpie ingekom nie, maar hy was nog op die plek waar Marta hom ontmoet het. 31 Toe die Jode wat saam met Maria in die huis was en haar getroos het, sien dat sy vinnig opstaan en uitgaan, het hulle haar gevolg, in die veronderstelling dat sy na die gedenkgraf gaan om daar te huil. 32 En toe Maria aankom waar Jesus was en hom sien, het sy voor sy voete neergeval en vir hom gesê: “Here, as u hier was, sou my broer nie gesterf het nie.” 33 Toe Jesus haar dan sien huil en die Jode wat saam met haar gekom het, sien huil, het hy in die gees gekreun en verontrus geword; 34 en hy het gesê: “Waar het julle hom neergelê?” Hulle het vir hom gesê: “Here, kom kyk.” 35 Jesus het trane gestort. 36 Daarom het die Jode begin sê: “Kyk watter geneentheid het hy vir hom gehad!” 37 Maar party van hulle het gesê: “Kon hierdie man wat die oë van die blinde man geopen het, nie verhoed het dat dié een sterf nie?” 38 Jesus het derhalwe, nadat hy weer in homself gekreun het, by die gedenkgraf gekom. Dit was in werklikheid ’n grot, en ’n klip het daarteen gelê. 39 Jesus het gesê: “NEEM die klip weg.” Marta, die suster van die oorledene, het vir hom gesê: “Here, hy moet nou al ruik, want dit is vier dae.” 40 Jesus het vir haar gesê: “Het ek nie vir jou gesê dat jy die heerlikheid van God sal sien as jy glo nie?” 41 Toe het hulle die klip weggeneem. En Jesus het sy oë na die hemel opgeslaan en gesê: “Vader, ek dank u dat u my verhoor het. 42 Ek het weliswaar geweet dat u my altyd verhoor; maar weens die skare wat rondom staan, het ek gespreek, sodat hulle kan glo dat u my uitgestuur het.” 43 En toe hy hierdie dinge gesê het, het hy met ’n harde stem uitgeroep: “Laʹsarus, kom uit!” 44 Die man wat dood was, het uitgekom, met sy voete en hande met grafdoeke gebind, en sy gesig was met ’n doek toegedraai. Jesus het vir hulle gesê: “Maak hom los en laat hom gaan.”









^ (Matt. 14:1-32) In dié tyd het Herodes, die distriksheerser, die berig oor Jesus gehoor 2 en vir sy knegte gesê: “Dit is Johannes die Doper. Hy is uit die dode opgewek, en daarom werk die kragtige werke in hom.” 3 Want Herodes het Johannes gearresteer en hom geboei en hom in die gevangenis gesit weens Heroʹdias, die vrou van sy broer Filippus. 4 Want Johannes het vir hom gesê: “Dit is u nie geoorloof om haar te hê nie.” 5 Al wou hy hom doodmaak, het hy egter die skare gevrees, omdat hulle hom as ’n profeet beskou het. 6 Maar toe Herodes se verjaarsdag gevier is, het die dogter van Heroʹdias by die geleentheid gedans en Herodes só behaag 7 dat hy met ’n eed beloof het om haar te gee net wat sy vra. 8 Toe het sy, soos voorgesê deur haar moeder, gesê: “Gee vir my hier die kop van Johannes die Doper op ’n skottel.” 9 Al was die koning bedroef, het hy ter wille van sy ede en van dié wat saam met hom aan tafel was, beveel dat dit gegee moet word; 10 en hy het gestuur en Johannes in die gevangenis laat onthoof. 11 En sy kop is op ’n skottel gebring en aan die meisie gegee, en sy het dit na haar moeder gebring. 12 Uiteindelik het sy dissipels gekom en die lyk verwyder en hom begrawe en vir Jesus kom vertel. 13 Toe Jesus dit hoor, het hy per boot daarvandaan weggegaan na ’n eensame plek om alleen te wees; maar die skare het dit te hore gekom en hom van die stede af te voet gevolg. 14 En toe hy te voorskyn kom, het hy ’n groot skare gesien; en hy het vir hulle innig jammer gevoel, en hy het hulle siekes genees. 15 Maar toe dit aand word, het sy dissipels na hom toe gekom en gesê: “Die plek is eensaam en die uur is reeds ver gevorderd; stuur die skare weg, sodat hulle in die dorpies kan ingaan en vir hulle iets kan koop om te eet.” 16 Jesus het egter vir hulle gesê: “Hulle hoef nie weg te gaan nie: gee julle vir hulle iets om te eet.” 17 Hulle het vir hom gesê: “Ons het niks hier nie, behalwe vyf brode en twee visse.” 18 Hy het gesê: “BRING dit hier na my toe.” 19 Toe het hy die skare beveel om op die gras te gaan sit, en hy het die vyf brode en twee visse geneem, na die hemel opgekyk en ’n seën gevra, en nadat hy die brode gebreek het, het hy dit aan die dissipels uitgedeel, en die dissipels weer aan die skare. 20 Toe het almal geëet en versadig geword, en hulle het die oorblywende brokstukke opgetel, twaalf mandjies vol. 21 Tog was dié wat geëet het omtrent vyfduisend manne, buiten die vroue en jong kinders. 22 Toe het hy sy dissipels dadelik gedwing om in die boot te klim en voor hom uit na die oorkant te gaan, terwyl hy die skare weggestuur het. 23 Uiteindelik het hy, nadat hy die skare weggestuur het, alleen teen die berg opgegaan om te bid. Hoewel dit laat geword het, was hy alleen daar. 24 Die boot was toe al honderde meters van die land af en het swaar gekry weens die golwe, want die wind was teen hulle. 25 Maar in die vierde nagwaak het hy oor die see na hulle toe aangeloop gekom. 26 Toe die dissipels hom op die see sien loop, was hulle verontrus en het hulle gesê: “Dit is ’n verskyning!” En hulle het uitgeroep in hulle vrees. 27 Maar Jesus het hulle dadelik aangespreek met die woorde: “Skep moed, dit is ek; moenie vrees nie.” 28 Petrus het geantwoord en vir hom gesê: “Here, as dit u is, beveel my om oor die waters na u toe te kom.” 29 Hy het gesê: “Kom!” Daarop het Petrus van die boot afgeklim, oor die waters geloop en na Jesus toe gegaan. 30 Maar toe hy na die windstorm kyk, het hy bang geword, en toe hy begin sink, het hy uitgeroep: “Here, red my!” 31 Jesus het onmiddellik sy hand uitgesteek en hom gegryp en vir hom gesê: “Kleingelowige, waarom het jy begin twyfel?” 32 En nadat hulle in die boot geklim het, het die windstorm gaan lê.



^ (Joh. 6:1-21) Ná hierdie dinge het Jesus oor die see van Galileʹa, of Tibeʹrias, vertrek. 2 Maar ’n groot menigte het hom bly volg, omdat hulle die tekens gesien het wat hy aan die siekes gedoen het. 3 Daarom het Jesus teen ’n berg opgegaan, en daar het hy saam met sy dissipels gesit. 4 En die pasga, die fees van die Jode, was naby. 5 Toe Jesus dan sy oë opslaan en sien dat ’n groot menigte na hom toe kom, het hy vir Filippus gesê: “Waar sal ons brode koop sodat hulle kan eet?” 6 Hy het dit egter gesê om hom op die proef te stel, want hy het self geweet wat hy weldra sou doen. 7 Filippus het hom geantwoord: “Brood vir tweehonderd denaʹrii is nie genoeg vir hulle, sodat elkeen ’n stukkie kan kry nie.” 8 Een van sy dissipels, Andreʹas, die broer van Simon Petrus, het vir hom gesê: 9 “Hier is ’n seuntjie wat vyf garsbrode en twee vissies het. Maar wat is dit onder so baie?” 10 Jesus het gesê: “LAAT die mense gaan sit soos by ’n maaltyd.” En daar was baie gras op die plek. Die manne het dus gaan sit, omtrent vyfduisend in getal. 11 Toe het Jesus die brode geneem, en nadat hy gedank het, het hy dit uitgedeel aan dié wat daar gesit het, so ook soveel van die vissies as wat hulle wou hê. 12 Maar toe hulle versadig was, het hy vir sy dissipels gesê: “Maak die oorblywende brokstukke bymekaar, sodat niks vermors word nie.” 13 Daarom het hulle dit bymekaargemaak, en hulle het twaalf mandjies vol gemaak met brokstukke van die vyf garsbrode, wat dié wat geëet het, laat oorbly het. 14 Toe die mense derhalwe die tekens sien wat hy gedoen het, het hulle begin sê: “Dit is vir seker die profeet wat in die wêreld sou inkom.” 15 Omdat Jesus geweet het dat hulle op die punt staan om hom te kom gryp om hom koning te maak, het hy weer na die berg weggegaan, heeltemal alleen. 16 Toe dit aand word, het sy dissipels na die see afgegaan, 17 en hulle het in ’n boot geklim en oor die see na Kaperʹnaum weggevaar. Wel, dit was toe al donker en Jesus het nog nie na hulle toe gekom nie. 18 Ook het die see onstuimig begin word omdat ’n sterk wind gewaai het. 19 Maar toe hulle ongeveer vyf of ses kilometer geroei het, het hulle gesien hoe Jesus op die see loop en naby die boot kom; en hulle het bevrees geword. 20 Maar hy het vir hulle gesê: “Dit is ek; moenie vrees nie!” 21 Daarom was hulle bereid om hom in die boot te neem, en direk daarna was die boot by die land waarheen hulle probeer gaan het.












^ (Luk. 10:25-37) En kyk! ’n sekere man wat met die Wet vertroud was, het opgestaan om hom op die proef te stel en gesê: “Leermeester, wat moet ek doen om die ewige lewe te beërf?” 26 Hy het vir hom gesê: “Wat staan in die Wet geskrywe? Hoe lees jy?” 27 Hy het geantwoord en gesê: “‘Jy moet Jehovah jou God liefhê met jou hele hart en met jou hele siel en met al jou krag en met jou hele verstand’, en ‘jou naaste soos jouself’.” 28 Hy het vir hom gesê: “Jy het korrek geantwoord; ‘hou aan om dit te doen en jy sal die lewe verkry’.” 29 Maar omdat die man wou bewys dat hy regverdig is, het hy vir Jesus gesê: “Wie is dan my naaste?” 30 Jesus het geantwoord en gesê: “’n Sekere man het van Jerusalem na Jeʹrigo afgegaan en in die hande van rowers geval, wat hom uitgetrek en ook geslaan het, en hulle het weggegaan en hom halfdood agtergelaat. 31 En per toeval het ’n sekere priester met daardie pad afgegaan, maar toe hy hom sien, het hy aan die oorkant verbygegaan. 32 Net so het ook ’n Leviet, toe hy by die plek kom en hom sien, aan die oorkant verbygegaan. 33 Maar ’n sekere Samaritaan wat op die pad gereis het, het op hom afgekom, en toe hy hom sien, is hy ontroer deur innige jammerte. 34 En hy het na hom toe gegaan en sy wonde verbind en olie en wyn daarop gegooi. Toe het hy hom op sy eie dier getel en hom na ’n herberg gebring en vir hom gesorg. 35 En die volgende dag het hy twee denaʹrii uitgehaal, dit vir die herbergier gegee en gesê: ‘Sorg vir hom, en wat jy ook al meer as dit uitgee, sal ek jou vergoed wanneer ek hierheen terugkom.’ 36 Wie van hierdie drie, lyk dit vir jou, het hom die naaste gemaak van die man wat in die hande van die rowers geval het?” 37 Hy het gesê: “Die een wat barmhartig teenoor hom opgetree het.” Jesus het toe vir hom gesê: “Gaan en doen jy net so.”












^ (Matt. 21:1-17) Wel, toe hulle naby Jerusalem kom en by Betfaʹge op die Olyfberg aankom, het Jesus twee dissipels uitgestuur 2 en vir hulle gesê: “Gaan in die dorpie in wat julle voor julle sien, en julle sal dadelik ’n eselin vind wat vasgemaak is, en ’n hingsvul by haar; maak hulle los en bring hulle na my toe. 3 En as iemand enigiets vir julle sê, moet julle sê: ‘Die Here het hulle nodig.’ Dan sal hy hulle onmiddellik stuur.” 4 Dit het in werklikheid plaasgevind sodat vervul sou word wat gespreek is deur middel van die profeet, wat gesê het: 5 “SÊ vir die dogter van Sion: ‘Kyk! Jou Koning kom na jou toe, saggeaard, en hy sit op ’n esel, ja, op ’n jong hings, die vul van ’n pakdier.’” 6 Toe het die dissipels gegaan en gedoen net soos Jesus hulle beveel het. 7 En hulle het die eselin en haar hingsvul gebring, en hulle het hulle boklere op hulle gelê, en hy het daarop gaan sit. 8 Die grootste deel van die skare het hulle boklere op die pad uitgesprei, terwyl ander begin het om takke van die bome af te kap en dit op die pad uit te sprei. 9 Wat die skare betref, dié wat voor hom uit gegaan het en dié wat gevolg het, het bly uitroep: “Red tog die Seun van Dawid! Geseënd is hy wat in Jehovah se naam kom! Red hom tog in die hoogtes daar bo!” 10 En toe hy in Jerusalem ingaan, het die hele stad in beroering gekom en gesê: “Wie is dit?” 11 Die skare het bly sê: “Dit is die profeet Jesus, van Naʹsaret in Galileʹa!” 12 En Jesus het in die tempel ingegaan en almal wat in die tempel verkoop en koop, uitgedryf en die tafels van die geldwisselaars en die banke van die duiweverkopers omgekeer. 13 En hy het vir hulle gesê: “Daar staan geskrywe: ‘My huis sal ’n huis van gebed genoem word’, maar julle maak dit ’n rowerspelonk.” 14 Ook het blindes en kreupeles na hom toe gekom in die tempel, en hy het hulle genees. 15 Toe die hoofpriesters en die skrifgeleerdes die wonderlike dinge sien wat hy doen, en die seuns wat in die tempel uitroep en sê: “Red tog die Seun van Dawid!” het hulle verontwaardig geword 16 en vir hom gesê: “Hoor jy wat hulle sê?” Jesus het vir hulle gesê: “Ja. Het julle nooit gelees nie: ‘Uit die mond van klein kindertjies en suigelinge het u lof berei’?” 17 En hy het hulle verlaat en uit die stad uitgegaan na Betaʹnië en die nag daar deurgebring.









^ (Matt. 23:1-39) Toe het Jesus met die skare en met sy dissipels gepraat en gesê: 2 “Die skrifgeleerdes en die Fariseërs het op die stoel van Moses gaan sit. 3 Alles wat hulle dan vir julle sê, doen en onderhou dit, maar volgens hulle dade moet julle nie doen nie, want hulle sê maar doen nie. 4 Hulle bind swaar vragte saam en sit dit op die skouers van die mense, maar self is hulle nie bereid om dit met hulle vinger te verroer nie. 5 Al die werke wat hulle doen, doen hulle om deur die mense gesien te word; want hulle maak die geskriftedosies breër wat hulle as beskermmiddel dra, en hulle vergroot die fraiings van hulle klere. 6 Hulle hou van die vernaamste plek by aandmaaltye en die voorste sitplekke in die sinagoges 7 en die begroetinge op die markpleine en om deur die mense Rabbi genoem te word. 8 Maar julle moet julle nie Rabbi laat noem nie, want een is julle leermeester, terwyl julle almal broers is. 9 Wat meer is, moet niemand op aarde julle vader noem nie, want een is julle Vader, die Een in die hemel. 10 Moet julle ook nie ‘leiers’ laat noem nie, want een is julle Leier, die Christus. 11 Maar die grootste onder julle moet julle dienaar wees. 12 Elkeen wat hom verhef, sal verneder word, en elkeen wat hom verneder, sal verhef word. 13 “Wee julle, skrifgeleerdes en Fariseërs, huigelaars! want julle sluit die koninkryk van die hemele toe voor die mense; want julle gaan self nie in nie, en ook laat julle dié wat op pad in is, nie toe om in te gaan nie. 14 —— 15 “Wee julle, skrifgeleerdes en Fariseërs, huigelaars! want julle trek rond oor see en droë land om een proseliet te maak, en wanneer hy dit word, maak julle hom ’n voorwerp vir Gehenʹna, twee keer erger as julleself. 16 “Wee julle, blinde gidse, wat sê: ‘As iemand by die tempel sweer, is dit niks; maar as iemand by die goud van die tempel sweer, staan hy onder verpligting.’ 17 Dwase en blindes! Wat is in werklikheid groter: die goud of die tempel wat die goud geheilig het? 18 En: ‘As iemand by die altaar sweer, is dit niks; maar as iemand by die gawe daarop sweer, staan hy onder verpligting.’ 19 Blindes! Wat is in werklikheid groter: die gawe of die altaar wat die gawe heilig? 20 Hy wat dan by die altaar sweer, sweer dáárby en by alles daarop; 21 en hy wat by die tempel sweer, sweer dáárby en by hom wat daarin woon; 22 en hy wat by die hemel sweer, sweer by die troon van God en by hom wat daarop sit. 23 “Wee julle, skrifgeleerdes en Fariseërs, huigelaars! want julle gee die tiende van die kruisement en die dille en die komyn, maar julle het die gewigtiger sake van die Wet verontagsaam, naamlik geregtigheid en barmhartigheid en getrouheid. Dit was verpligtend om hierdie dinge te doen, maar sonder om die ander te verontagsaam. 24 Blinde gidse, wat die muggie uitsif maar die kameel insluk! 25 “Wee julle, skrifgeleerdes en Fariseërs, huigelaars! want julle maak die buitekant van die beker en van die skottel skoon, maar binne-in is hulle vol roof en onmatigheid. 26 Blinde Fariseër, maak eers die binnekant van die beker en van die skottel skoon, sodat die buitekant daarvan ook skoon kan word. 27 “Wee julle, skrifgeleerdes en Fariseërs, huigelaars! want julle is soos gewitte grafte, wat wel van buite mooi lyk, maar binne-in vol doodsbeendere en allerhande onreinheid is. 28 So lyk ook julle wel van buite vir die mense regverdig, maar binne-in is julle vol huigelary en wetteloosheid. 29 “Wee julle, skrifgeleerdes en Fariseërs, huigelaars! want julle bou die grafte van die profete en versier die gedenkgrafte van die regverdiges, 30 en julle sê: ‘As ons in die dae van ons voorvaders geleef het, sou ons nie saam met hulle deel gehad het aan die bloed van die profete nie.’ 31 Daarom getuig julle teen julleself dat julle kinders is van dié wat die profete vermoor het. 32 Maak dan die maat van julle voorvaders vol. 33 “Slange, addergebroedsel, hoe sal julle die oordeel van Gehenʹna ontvlug? 34 Daarom, kyk, ek stuur profete en wyse manne en openbare onderrigters na julle toe. Julle sal party van hulle doodmaak en aan die paal hang, en julle sal party van hulle in julle sinagoges gesel en van stad tot stad vervolg; 35 sodat al die regverdige bloed wat op die aarde vergiet is, oor julle kan kom, van die bloed van die regverdige Abel af tot die bloed van Sagariʹa, die seun van Baragʹja, wat julle tussen die heiligdom en die altaar vermoor het. 36 Voorwaar, ek sê vir julle: Al hierdie dinge sal oor hierdie geslag kom. 37 “Jerusalem, Jerusalem, wat die profete doodmaak en dié stenig wat na haar gestuur is—hoe dikwels wou ek jou kinders bymekaarmaak, soos ’n hen haar kuikens onder haar vlerke bymekaarmaak! Maar julle wou nie. 38 Kyk! Julle huis word vir julle verlate agtergelaat. 39 Want ek sê vir julle: Julle sal my van nou af hoegenaamd nie sien nie totdat julle sê: ‘Geseënd is hy wat in Jehovah se naam kom!’”



^ (Matt. 24:1-14) Jesus het toe vertrek en van die tempel af weggegaan, maar sy dissipels het nader gekom om hom die tempelgeboue te wys. 2 In reaksie hierop het hy vir hulle gesê: “Sien julle nie al hierdie dinge nie? Voorwaar, ek sê vir julle: Hier sal hoegenaamd nie ’n klip op ’n klip gelaat word wat nie afgebreek sal word nie.” 3 Terwyl hy op die Olyfberg gesit het, het die dissipels alleen na hom toe gekom en gesê: “Sê vir ons: Wanneer sal hierdie dinge wees, en wat sal die teken van u teenwoordigheid en van die voleinding van die stelsel van dinge wees?” 4 En Jesus het geantwoord en vir hulle gesê: “Pas op dat niemand julle mislei nie; 5 want baie sal onder my naam kom en sê: ‘Ek is die Christus’, en hulle sal baie mislei. 6 Julle sal van oorloë en berigte van oorloë hoor; sorg dat julle nie verskrik word nie. Want hierdie dinge moet plaasvind, maar dit is nog nie die einde nie. 7 “Want nasie sal teen nasie opstaan en koninkryk teen koninkryk, en daar sal voedseltekorte en aardbewings op die een plek na die ander wees. 8 Al hierdie dinge is ’n begin van weë van benoudheid. 9 “Dan sal mense julle aan verdrukking oorlewer en julle doodmaak, en julle sal weens my naam vir al die nasies voorwerpe van haat wees. 10 Dan sal baie ook tot struikeling gebring word en mekaar verraai en mekaar haat. 11 En talle valse profete sal opstaan en baie mislei; 12 en weens die toename in wetteloosheid sal die liefde van die meeste verkoel. 13 Maar wie tot die einde toe volhard het, hy sal gered word. 14 En hierdie goeie nuus van die koninkryk sal in die hele bewoonde aarde verkondig word as ’n getuienis vir al die nasies; en dan sal die einde kom.









^ (Matt. 26:14-30) Toe het een van die twaalf, die een met die naam Judas Iskaʹriot, na die hoofpriesters toe gegaan 15 en gesê: “Wat sal julle my gee om hom aan julle te verraai?” Hulle het vir hom dertig silwerstukke bepaal. 16 Van toe af het hy dus ’n goeie geleentheid bly soek om hom te verraai. 17 Op die eerste dag van die ongesuurde koeke het die dissipels na Jesus toe gekom en gesê: “Waar wil u hê moet ons voorberei vir u om die pasga te eet?” 18 Hy het gesê: “Gaan in die stad in na So-en-so toe en sê vir hom: Die Leermeester sê: ‘My vasgestelde tyd is naby; ek sal die pasga saam met my dissipels in jou huis vier.’” 19 En die dissipels het gedoen soos Jesus hulle beveel het, en hulle het alles vir die pasga gereedgemaak. 20 En toe dit aand geword het, was hy saam met die twaalf dissipels aan tafel. 21 Terwyl hulle geëet het, het hy gesê: “Voorwaar, ek sê vir julle: Een van julle sal my verraai.” 22 Omdat hulle baie bedroef was hieroor, het elkeen van hulle vir hom begin sê: “Here, dit is tog nie ek nie?” 23 Hy het geantwoord en gesê: “Hy wat sy hand saam met my in die bak doop, is die een wat my sal verraai. 24 Die Seun van die mens gaan weliswaar weg, net soos daar van hom geskrywe staan, maar wee daardie man deur wie die Seun van die mens verraai word! Dit sou vir hom beter gewees het as daardie man nie gebore was nie.” 25 In antwoord hierop het Judas, wat op die punt gestaan het om hom te verraai, gesê: “Dit is tog nie ek nie, Rabbi?” Hy het vir hom gesê: “Jy het dit self gesê.” 26 Terwyl hulle verder geëet het, het Jesus ’n brood geneem, en nadat hy ’n seën gevra het, het hy dit gebreek en dit vir die dissipels gegee en gesê: “NEEM, eet. Dit beteken my liggaam.” 27 Ook het hy ’n beker geneem, en nadat hy gedank het, het hy dit vir hulle gegee en gesê: “Drink almal daaruit; 28 want dit beteken my ‘bloed van die verbond’, wat vir baie uitgestort sal word tot vergifnis van sondes. 29 Maar ek sê vir julle: Ek sal van nou af hoegenaamd nie van hierdie vrug van die wingerdstok drink tot op daardie dag wanneer ek dit nuut saam met julle in die koninkryk van my Vader drink nie.” 30 Uiteindelik het hulle, nadat hulle lofliedere gesing het, na die Olyfberg uitgegaan.



^ (Luk. 22:1-39) En die fees van die ongesuurde koeke, wat die Pasga genoem word, het nader gekom. 2 Ook het die hoofpriesters en die skrifgeleerdes ’n doeltreffende manier gesoek waarop hulle van hom ontslae kon raak, want hulle het die volk gevrees. 3 Maar Satan het in Judas, wat Iskaʹriot genoem en onder die twaalf getel is, ingevaar; 4 en hy het weggegaan en met die hoofpriesters en tempelhoofmanne gepraat oor ’n doeltreffende manier om hom aan hulle te verraai. 5 Wel, hulle was bly en het ooreengekom om hom silwergeld te gee. 6 Toe het hy ingestem, en hy het ’n goeie geleentheid begin soek om hom aan hulle te verraai sonder dat daar ’n skare by is. 7 Die dag van die ongesuurde koeke, waarop die pasgaslagoffer geoffer moet word, het toe aangebreek; 8 en hy het Petrus en Johannes gestuur en gesê: “Gaan maak die pasga vir ons gereed dat ons dit kan eet.” 9 Hulle het vir hom gesê: “Waar wil u hê moet ons dit gereedmaak?” 10 Hy het vir hulle gesê: “Kyk! Wanneer julle in die stad ingaan, sal ’n man wat ’n erdehouer met water dra, julle ontmoet. Volg hom tot in die huis waar hy ingaan. 11 En julle moet vir die eienaar van die huis sê: ‘Die Leermeester sê vir u: “Waar is die gastevertrek waarin ek die pasga saam met my dissipels kan eet?”’ 12 En daardie man sal julle ’n groot bovertrek wys wat ingerig is. Maak dit daar gereed.” 13 Toe het hulle weggegaan en dit gevind net soos hy vir hulle gesê het, en hulle het die pasga gereedgemaak. 14 Toe die uur eindelik kom, het hy aan tafel gegaan, en die apostels saam met hom. 15 En hy het vir hulle gesê: “Ek het vurig begeer om hierdie pasga saam met julle te eet voordat ek ly; 16 want ek sê vir julle: Ek sal dit nie weer eet totdat dit in die koninkryk van God vervul word nie.” 17 En hy het ’n beker aanvaar, gedank en gesê: “Neem dit en stuur dit van die een na die ander onder julle rond; 18 want ek sê vir julle: Van nou af sal ek nie weer van die vrug van die wingerdstok drink totdat die koninkryk van God kom nie.” 19 Ook het hy ’n brood geneem, gedank, dit gebreek en dit vir hulle gegee en gesê: “Dit beteken my liggaam, wat vir julle gegee sal word. Hou aan om dit tot my gedagtenis te doen.” 20 Ook die beker op dieselfde wyse nadat hulle die aandmaal geëet het, terwyl hy gesê het: “Hierdie beker beteken die nuwe verbond kragtens my bloed, wat vir julle uitgestort sal word. 21 “Maar kyk! die hand van my verraaier is by my aan tafel. 22 Want die Seun van die mens gaan heen volgens wat bepaal is; maar wee daardie man deur wie hy verraai word!” 23 Toe het hulle onder mekaar die vraag begin bespreek wie van hulle dit tog sou wees wat op die punt gestaan het om dit te doen. 24 Daar het egter ook ’n driftige woordewisseling onder hulle ontstaan oor wie van hulle blykbaar die grootste was. 25 Maar hy het vir hulle gesê: “Die konings van die nasies speel oor hulle baas, en dié wat oor hulle gesag voer, word Weldoeners genoem. 26 Julle moet egter nie so wees nie. Maar laat hy wat die grootste onder julle is, soos die jongste word, en die een wat as die vernaamste optree, soos die een wat dien. 27 Want watter een is groter: die een wat aan tafel is of die een wat bedien? Is dit nie die een wat aan tafel is nie? Maar ek is in julle midde soos die een wat bedien. 28 “Julle is egter dié wat in my beproewinge altyddeur by my gebly het; 29 en ek sluit ’n verbond met julle, net soos my Vader ’n verbond met my gesluit het, vir ’n koninkryk, 30 sodat julle aan my tafel in my koninkryk kan eet en drink en op trone kan sit om die twaalf stamme van Israel te oordeel. 31 “Simon, Simon, kyk! Satan het julle geëis om julle soos koring te sif. 32 Maar ek het ’n smeekbede vir jou gedoen dat jou geloof jou nie begewe nie; en wanneer jy dan teruggekeer het, moet jy jou broers versterk.” 33 Toe het hy vir hom gesê: “Here, ek is gereed om saam met u in die gevangenis sowel as in die dood in te gaan.” 34 Maar hy het gesê: “Ek sê vir jou, Petrus: ’n Haan sal vandag nie kraai voordat jy drie keer ontken het dat jy my ken nie.” 35 Hy het ook vir hulle gesê: “Toe ek julle sonder beurs en voedselsak en sandale uitgestuur het, het julle gebrek aan enigiets gehad?” Hulle het gesê: “Nee!” 36 Toe het hy vir hulle gesê: “Maar laat nou die een wat ’n beurs het, dit opneem, so ook ’n voedselsak; en laat die een wat geen swaard het nie, sy bokleed verkoop en een koop. 37 Want ek sê vir julle dat wat geskrywe staan, in my volbring moet word, naamlik: ‘En hy is saam met wetteloses gereken.’ Want wat op my betrekking het, word nou volbring.” 38 Toe het hulle gesê: “Here, kyk! hier is twee swaarde.” Hy het vir hulle gesê: “Dit is genoeg.” 39 Toe hy uitgaan, het hy soos gewoonlik na die Olyfberg gegaan; en die dissipels het hom ook gevolg.



^ (Joh. 13:1-17:26) En omdat Jesus voor die fees van die pasga geweet het dat sy uur gekom het om uit hierdie wêreld na die Vader toe te gaan, het hy, wat dié liefgehad het wat syne was en wat in die wêreld was, hulle tot die einde toe liefgehad. 2 Terwyl die aandmaal dan aan die gang was en die Duiwel dit reeds in die hart van Judas Iskaʹriot, die seun van Simon, gegee het om hom te verraai, 3 het hy, omdat hy geweet het dat die Vader alles in sy hande gegee het en dat hy van God uitgegaan het en na God toe gaan, 4 van die aandmaal opgestaan en sy boklere eenkant gesit. En hy het ’n handdoek geneem en om hom vasgemaak. 5 Daarna het hy water in ’n kom gegooi en begin om die voete van die dissipels te was en dit af te droog met die handdoek wat hy omgehad het. 6 En toe het hy by Simon Petrus gekom. Hy het vir hom gesê: “Here, was u my voete?” 7 Jesus het geantwoord en vir hom gesê: “Wat ek doen, verstaan jy nie nou nie, maar ná hierdie dinge sal jy verstaan.” 8 Petrus het vir hom gesê: “U sal so nimmer aste nooit my voete was nie.” Jesus het hom geantwoord: “Tensy ek jou was, het jy geen deel met my nie.” 9 Simon Petrus het vir hom gesê: “Here, nie net my voete nie, maar ook my hande en my kop.” 10 Jesus het vir hom gesê: “Hy wat gebad het, het nie nodig dat meer as sy voete gewas word nie, maar is heeltemal skoon. En julle is skoon, maar nie almal nie.” 11 Hy het inderdaad die man geken wat hom verraai. Daarom het hy gesê: “Julle is nie almal skoon nie.” 12 En toe hy hulle voete gewas en sy boklere aangetrek en weer aan tafel gegaan het, het hy vir hulle gesê: “Weet julle wat ek aan julle gedoen het? 13 Julle spreek my aan as ‘Leermeester’ en ‘Here’, en julle sê dit tereg, want ek is dit. 14 As ek dan, hoewel Here en Leermeester, julle voete gewas het, behoort julle ook mekaar se voete te was. 15 Want ek het vir julle die voorbeeld gestel, dat julle, net soos ek aan julle gedoen het, ook moet doen. 16 Voorwaar, voorwaar, ek sê vir julle: ’n Slaaf is nie groter as sy heer nie, en ook is iemand wat uitgestuur is, nie groter as die een wat hom gestuur het nie. 17 As julle hierdie dinge weet, gelukkig is julle as julle dit doen. 18 Ek praat nie van julle almal nie; ek ken dié wat ek uitgekies het. Maar dit is sodat die Skrifgedeelte vervul kan word: ‘Hy wat hom met my brood gevoed het, het sy hakskeen teen my opgelig.’ 19 Van hierdie oomblik af vertel ek dit vir julle voordat dit gebeur, sodat wanneer dit gebeur, julle kan glo dat dit ek is. 20 Voorwaar, voorwaar, ek sê vir julle: Hy wat iemand ontvang wat ek stuur, ontvang my ook. En hy wat my ontvang, ontvang ook hom wat my gestuur het.” 21 Nadat Jesus hierdie dinge gesê het, het hy verontrus geword in die gees, en hy het getuig en gesê: “Voorwaar, voorwaar, ek sê vir julle: Een van julle sal my verraai.” 22 Die dissipels het na mekaar begin kyk, nie seker van watter een hy dit gesê het nie. 23 Een van Jesus se dissipels het voor sy bors gelê, en Jesus het hom liefgehad. 24 Simon Petrus het dus vir hom geknik en vir hom gesê: “Sê wie dit is van wie hy dit sê.” 25 Toe het laasgenoemde teen Jesus se bors teruggeleun en vir hom gesê: “Here, wie is dit?” 26 Daarop het Jesus geantwoord: “Dit is dié een vir wie ek die stukkie sal gee wat ek doop.” En nadat hy die stukkie gedoop het, het hy dit geneem en vir Judas, die seun van Simon Iskaʹriot, gegee. 27 En nadat laasgenoemde die stukkie geneem het, het Satan in hom ingevaar. Toe het Jesus vir hom gesê: “Wat jy doen, doen dit nog gouer.” 28 Niemand van dié wat aan tafel was, het egter geweet met watter doel hy dit vir hom gesê het nie. 29 Aangesien Judas die geldkissie gehad het, het party in werklikheid gedink dat Jesus vir hom sê: “Koop wat ons nodig het vir die fees”, of dat hy iets vir die armes moes gee. 30 Nadat hy die stukkie ontvang het, het hy onmiddellik uitgegaan. En dit was nag. 31 En toe hy uitgegaan het, het Jesus gesê: “Nou word die Seun van die mens verheerlik, en God word in verband met hom verheerlik. 32 En God self sal hom verheerlik, en hy sal hom onmiddellik verheerlik. 33 Kindertjies, ek is nog ’n rukkie by julle. Julle sal my soek; en net soos ek vir die Jode gesê het: ‘Waarheen ek gaan, kan julle nie kom nie’, sê ek ook nou vir julle. 34 Ek gee julle ’n nuwe gebod, dat julle mekaar moet liefhê; net soos ek julle liefgehad het, moet julle ook mekaar liefhê. 35 Hieraan sal almal weet dat julle my dissipels is, as julle liefde onder mekaar het.” 36 Simon Petrus het vir hom gesê: “Here, waarheen gaan u?” Jesus het geantwoord: “Waarheen ek gaan, kan jy my nie nou volg nie, maar jy sal later volg.” 37 Petrus het vir hom gesê: “Here, waarom kan ek u nie nou volg nie? Ek sal om u onthalwe van my siel afstand doen.” 38 Jesus het geantwoord: “Sal jy om my onthalwe van jou siel afstand doen? Voorwaar, voorwaar, ek sê vir jou: ’n Haan sal beslis nie kraai voordat jy my drie keer verloën het nie.” 
14 “Moenie dat julle hart verontrus word nie. Beoefen geloof in God, beoefen geloof ook in my. 2 In die huis van my Vader is daar baie wonings. Anders sou ek vir julle gesê het, want ek gaan om vir julle ’n plek te berei. 3 En as ek gaan en vir julle ’n plek berei, kom ek weer en sal julle tuis ontvang by my, sodat julle ook kan wees waar ek is. 4 En waarheen ek gaan, ken julle die weg.” 5 Tomas het vir hom gesê: “Here, ons weet nie waarheen u gaan nie. Hoe ken ons die weg?” 6 Jesus het vir hom gesê: “Ek is die weg en die waarheid en die lewe. Niemand kom na die Vader behalwe deur my nie. 7 As julle my geken het, sou julle ook my Vader geken het; van hierdie oomblik af ken julle hom en het julle hom gesien.” 8 Filippus het vir hom gesê: “Here, toon ons die Vader, en dit is vir ons genoeg.” 9 Jesus het vir hom gesê: “Was ek so ’n lang tyd by julle, en tog het jy my nie leer ken nie, Filippus? Hy wat my gesien het, het ook die Vader gesien. Hoe is dit dan dat jy sê: ‘Toon ons die Vader’? 10 Glo jy nie dat ek in eenheid met die Vader en die Vader in eenheid met my is nie? Die dinge wat ek vir julle sê, sê ek nie uit myself nie; maar die Vader wat in eenheid met my bly, doen sy werke. 11 Glo my dat ek in eenheid met die Vader en die Vader in eenheid met my is; of anders, glo op grond van die werke self. 12 Voorwaar, voorwaar, ek sê vir julle: Hy wat geloof in my beoefen, hy sal ook self die werke doen wat ek doen; en hy sal groter werke as dié doen, want ek gaan na die Vader toe. 13 En wat julle ook al in my naam vra, dit sal ek doen, sodat die Vader in verband met die Seun verheerlik kan word. 14 As julle enigiets in my naam vra, sal ek dit doen. 15 “As julle my liefhet, sal julle my gebooie bewaar; 16 en ek sal die Vader versoek, en hy sal julle ’n ander helper gee om vir ewig by julle te wees, 17 die gees van die waarheid, wat die wêreld nie kan ontvang nie, want dit sien dit nie en ken dit ook nie. Julle ken dit, omdat dit by julle bly en in julle is. 18 Ek sal julle nie wees agterlaat nie. Ek kom na julle toe. 19 Nog ’n rukkie en die wêreld sal my nie meer sien nie, maar julle sal my sien, omdat ek lewe en julle sal lewe. 20 In daardie dag sal julle weet dat ek in eenheid met my Vader en julle in eenheid met my en ek in eenheid met julle is. 21 Hy wat my gebooie het en hulle bewaar, dit is hy wat my liefhet. En hy wat my liefhet, hóm sal my Vader liefhê, en ek sal hom liefhê en my duidelik aan hom toon.” 22 Judas, nie Iskaʹriot nie, het vir hom gesê: “Here, wat het gebeur dat u van plan is om u duidelik aan ons te toon en nie aan die wêreld nie?” 23 Jesus het geantwoord en vir hom gesê: “As iemand my liefhet, sal hy my woord bewaar, en my Vader sal hom liefhê, en ons sal na hom toe kom en ons woning by hom maak. 24 Hy wat my nie liefhet nie, bewaar nie my woorde nie; en die woord wat julle hoor, is nie myne nie, maar behoort aan die Vader wat my gestuur het. 25 “Terwyl ek by julle gebly het, het ek hierdie dinge vir julle gesê. 26 Maar die helper, die heilige gees, wat die Vader in my naam sal stuur, dié sal julle alles leer en julle herinner aan alles wat ek julle vertel het. 27 Ek laat vir julle vrede na, ek gee julle my vrede. Ek gee dit nie vir julle soos die wêreld dit gee nie. Moenie dat julle hart verontrus word of van vrees ineenkrimp nie. 28 Julle het gehoor dat ek vir julle gesê het: Ek gaan weg en ek kom terug na julle toe. As julle my liefgehad het, sou julle bly wees dat ek na die Vader toe gaan, want die Vader is groter as ek. 29 En nou het ek dit vir julle vertel voordat dit gebeur, sodat julle, wanneer dit wel gebeur, kan glo. 30 Ek sal nie veel meer met julle praat nie, want die heerser van die wêreld kom. En hy het geen houvas op my nie, 31 maar sodat die wêreld kan weet dat ek die Vader liefhet, doen ek net soos die Vader my die gebod gegee het om te doen. Staan op, laat ons hiervandaan gaan. 
15 “Ek is die ware wingerdstok, en my Vader is die landbouer. 2 Elke loot in my wat nie vrug dra nie, neem hy weg, en elkeen wat vrug dra, maak hy skoon, sodat dit meer vrug kan dra. 3 Julle is reeds skoon weens die woord wat ek tot julle gespreek het. 4 Bly in eenheid met my, en ek in eenheid met julle. Net soos die loot nie vanself vrug kan dra tensy dit in die wingerdstok bly nie, so ook kan julle nie, tensy julle in eenheid met my bly. 5 Ek is die wingerdstok, julle is die lote. Wie in eenheid met my bly, en ek in eenheid met hom, dié een dra veel vrug; want sonder my kan julle hoegenaamd niks doen nie. 6 As iemand nie in eenheid met my bly nie, word hy as ’n loot uitgegooi en verdroog; en die mense maak daardie lote bymekaar en werp hulle in die vuur, en hulle word verbrand. 7 As julle in eenheid met my bly en my woorde in julle bly, vra dan wat julle wil, en dit sal vir julle gebeur. 8 My Vader word hierin verheerlik, dat julle veel vrug bly dra en toon dat julle my dissipels is. 9 Net soos die Vader my liefgehad en ek julle liefgehad het, moet julle in my liefde bly. 10 As julle my gebooie bewaar, sal julle in my liefde bly, net soos ek die gebooie van die Vader bewaar het en in sy liefde bly. 11 “Hierdie dinge het ek vir julle gesê, sodat my vreugde in julle kan wees en julle vreugde volkome gemaak kan word. 12 Dít is my gebod, dat julle mekaar moet liefhê net soos ek julle liefgehad het. 13 Niemand het groter liefde as dít nie, dat iemand van sy siel afstand doen ten behoewe van sy vriende. 14 Julle is my vriende as julle doen wat ek julle beveel. 15 Ek noem julle nie meer slawe nie, omdat ’n slaaf nie weet wat sy heer doen nie. Maar ek het julle vriende genoem, omdat ek alles wat ek by my Vader gehoor het, aan julle bekend gemaak het. 16 Julle het my nie uitgekies nie, maar ek het julle uitgekies, en ek het julle aangestel om te gaan en aan te hou vrug dra en dat julle vrug moet bly; sodat wat julle die Vader ook al in my naam vra, hy dit vir julle sal gee. 17 “Hierdie dinge beveel ek julle, dat julle mekaar moet liefhê. 18 As die wêreld julle haat, weet julle dat dit my gehaat het voor dit julle gehaat het. 19 As julle ’n deel van die wêreld was, sou die wêreld lief wees vir wat syne is. En omdat julle geen deel van die wêreld is nie, maar ek julle uit die wêreld uitgekies het, daarom haat die wêreld julle. 20 Hou die woord wat ek tot julle gespreek het in gedagte: ’n Slaaf is nie groter as sy heer nie. As hulle my vervolg het, sal hulle julle ook vervolg; as hulle my woord bewaar het, sal hulle julle s’n ook bewaar. 21 Maar hulle sal julle al hierdie dinge aandoen weens my naam, omdat hulle hom wat my gestuur het, nie ken nie. 22 As ek nie gekom en met hulle gepraat het nie, sou hulle geen sonde hê nie; maar nou het hulle geen verskoning vir hulle sonde nie. 23 Hy wat my haat, haat ook my Vader. 24 As ek nie die werke onder hulle gedoen het wat niemand anders gedoen het nie, sou hulle geen sonde hê nie; maar nou het hulle my sowel as my Vader gesien én gehaat. 25 Maar dit is sodat die woord wat in hulle Wet geskrywe staan, vervul kan word: ‘Hulle het my sonder oorsaak gehaat.’ 26 Wanneer die helper kom wat ek van die Vader vir julle sal stuur, die gees van die waarheid, wat van die Vader uitgaan, sal daardie een aangaande my getuig; 27 en julle moet op julle beurt getuig, omdat julle saam met my was vandat ek begin het. 
16 “Ek het hierdie dinge vir julle gesê sodat julle nie sal struikel nie. 2 Die mense sal julle uit die sinagoge ban. Trouens, die uur kom wanneer elkeen wat julle doodmaak, sal dink dat hy ’n heilige diens aan God bewys het. 3 Maar hulle sal hierdie dinge doen omdat hulle nie die Vader of vir my leer ken het nie. 4 Nietemin het ek hierdie dinge vir julle gesê sodat julle, wanneer die uur daarvoor aanbreek, sal onthou dat ek dit vir julle gesê het. “Maar ek het aanvanklik nie hierdie dinge vir julle gesê nie, omdat ek by julle was. 5 Maar nou gaan ek na hom toe wat my gestuur het, en tog vra nie een van julle vir my: ‘Waarheen gaan u?’ nie. 6 Maar omdat ek hierdie dinge vir julle gesê het, het droefheid julle hart vervul. 7 Nietemin sê ek vir julle die waarheid: Dit is tot julle voordeel dat ek weggaan. Want as ek nie weggaan nie, sal die helper hoegenaamd nie na julle toe kom nie; maar as ek gaan, sal ek hom na julle toe stuur. 8 En wanneer hy kom, sal hy aan die wêreld oortuigende bewys lewer aangaande sonde en aangaande regverdigheid en aangaande oordeel: 9 in die eerste plek, aangaande sonde, omdat hulle nie geloof in my beoefen nie; 10 dan aangaande regverdigheid, omdat ek na die Vader toe gaan en julle my nie meer sal sien nie; 11 dan aangaande oordeel, omdat die heerser van hierdie wêreld geoordeel is. 12 “Ek het nog baie dinge om vir julle te sê, maar julle kan dit nie nou dra nie. 13 Wanneer hy, die gees van die waarheid, egter kom, sal hy julle in die hele waarheid inlei, want hy sal nie op eie ingewing spreek nie, maar wat hy hoor, sal hy spreek, en hy sal die komende dinge aan julle bekend maak. 14 Hy sal my verheerlik, want hy sal ontvang van wat myne is en dit aan julle bekend maak. 15 Alles wat die Vader het, is myne. Daarom het ek gesê dat hy ontvang van wat myne is en dit aan julle bekend maak. 16 Oor ’n klein rukkie sal julle my nie meer sien nie, en weer oor ’n klein rukkie sal julle my sien.” 17 Daarom het party van sy dissipels vir mekaar gesê: “Wat beteken dit dat hy vir ons sê: ‘Oor ’n klein rukkie sal julle my nie sien nie, en weer oor ’n klein rukkie sal julle my sien’, en: ‘omdat ek na die Vader toe gaan’?” 18 Hulle het derhalwe gesê: “Wat beteken dit dat hy sê: ‘’n klein rukkie’? Ons weet nie waarvan hy praat nie.” 19 Jesus het geweet dat hulle hom wou uitvra; daarom het hy vir hulle gesê: “Vra julle onder mekaar hieroor, omdat ek gesê het: Oor ’n klein rukkie sal julle my nie sien nie, en weer oor ’n klein rukkie sal julle my sien? 20 Voorwaar, voorwaar, ek sê vir julle: Julle sal huil en weeklaag, maar die wêreld sal bly wees; julle sal bedroef wees, maar julle droefheid sal in vreugde verander word. 21 ’n Vrou het droefheid wanneer sy geboorte gee, omdat haar uur aangebreek het; maar wanneer sy die jong kindjie voortgebring het, onthou sy nie meer die beproewing nie, weens die vreugde dat ’n mens in die wêreld gebore is. 22 Julle het dan nou ook inderdaad droefheid; maar ek sal julle weer sien en julle harte sal bly wees, en niemand sal julle julle vreugde ontneem nie. 23 En in daardie dag sal julle my geen enkele vraag vra nie. Voorwaar, voorwaar, ek sê vir julle: As julle die Vader enigiets vra, sal hy dit vir julle in my naam gee. 24 Tot nou toe het julle hoegenaamd niks in my naam gevra nie. Vra en julle sal ontvang, dat julle vreugde volkome gemaak kan word. 25 “Ek het hierdie dinge in vergelykings vir julle gesê. Die uur kom wanneer ek nie meer in vergelykings met julle sal praat nie, maar ek julle duidelik van die Vader sal vertel. 26 In daardie dag sal julle in my naam vra, en ek sê nie vir julle dat ek by die Vader aangaande julle versoek sal doen nie. 27 Want die Vader self het geneentheid vir julle, omdat julle geneentheid vir my gehad het en geglo het dat ek as die Vader se verteenwoordiger uitgegaan het. 28 Ek het van die Vader uitgegaan en in die wêreld ingekom. En ek verlaat die wêreld en gaan na die Vader toe.” 29 Sy dissipels het gesê: “Kyk! Nou praat u duidelik en spreek u geen vergelykings nie. 30 Nou weet ons dat u alles weet en dat u nie nodig het dat enigeen u uitvra nie. Hierdeur glo ons dat u van God uitgegaan het.” 31 Jesus het hulle geantwoord: “Glo julle op die oomblik? 32 Kyk! Die uur kom, ja, dit het gekom, wanneer elkeen van julle na sy eie huis verstrooi sal word en julle my alleen sal laat; en tog is ek nie alleen nie, omdat die Vader met my is. 33 Ek het hierdie dinge vir julle gesê sodat julle deur middel van my vrede kan hê. In die wêreld het julle verdrukking, maar skep moed! Ek het die wêreld oorwin.” 
17 Jesus het hierdie dinge gespreek, en terwyl hy sy oë na die hemel opgeslaan het, het hy gesê: “Vader, die uur het gekom; verheerlik u seun, sodat u seun u kan verheerlik, 2 soos u hom gesag oor alle vlees gegee het, sodat hy aan almal wat u hom gegee het, die ewige lewe kan gee. 3 Dít beteken die ewige lewe, dat hulle kennis inneem van u, die enigste ware God, en van die een wat u uitgestuur het, Jesus Christus. 4 Ek het u op die aarde verheerlik, aangesien ek die werk volbring het wat u my gegee het om te doen. 5 En nou, Vader, verheerlik my naas uself met die heerlikheid wat ek naas u gehad het voordat die wêreld was. 6 “Ek het u naam openbaar gemaak aan die mense wat u my uit die wêreld gegee het. Hulle het aan u behoort, en u het hulle aan my gegee, en hulle het u woord bewaar. 7 Hulle het nou te wete gekom dat alles wat u my gegee het, van u kom; 8 want die woorde wat u my gegee het, het ek aan hulle gegee, en hulle het dit aangeneem en het beslis te wete gekom dat ek as u verteenwoordiger uitgegaan het, en hulle het geglo dat u my uitgestuur het. 9 Ek doen versoek aangaande hulle; ek doen nie versoek aangaande die wêreld nie, maar aangaande dié wat u my gegee het; omdat hulle aan u behoort, 10 en alles van my behoort aan u, en wat aan u behoort, is myne, en ek is onder hulle verheerlik. 11 “Ook is ek nie meer in die wêreld nie, maar hulle is in die wêreld en ek kom na u toe. Heilige Vader, waak oor hulle weens u naam wat u my gegee het, sodat hulle een kan wees net soos ons. 12 Toe ek by hulle was, het ek oor hulle gewaak weens u naam wat u my gegee het; en ek het hulle bewaar, en nie een van hulle is vernietig nie, behalwe die seun van die vernietiging, sodat die Skrifgedeelte vervul sou word. 13 Maar nou kom ek na u toe, en ek spreek hierdie dinge in die wêreld sodat hulle my vreugde ten volle in hulle kan hê. 14 Ek het u woord aan hulle gegee, maar die wêreld het hulle gehaat, omdat hulle geen deel van die wêreld is nie, net soos ek geen deel van die wêreld is nie. 15 “Ek versoek u nie om hulle uit die wêreld weg te neem nie, maar om oor hulle te waak weens die bose. 16 Hulle is geen deel van die wêreld nie, net soos ek geen deel van die wêreld is nie. 17 Heilig hulle deur middel van die waarheid; u woord is die waarheid. 18 Net soos u my in die wêreld uitgestuur het, het ek hulle ook in die wêreld uitgestuur. 19 En ek heilig my ten behoewe van hulle, sodat hulle ook deur middel van die waarheid geheilig kan word. 20 “Ek doen nie net aangaande hulle versoek nie, maar ook aangaande dié wat deur hulle woord geloof in my stel; 21 sodat hulle almal een kan wees, net soos u, Vader, in eenheid met my en ek in eenheid met u is, dat hulle ook in eenheid met ons kan wees, sodat die wêreld kan glo dat u my uitgestuur het. 22 Ook het ek hulle die heerlikheid gegee wat u my gegee het, sodat hulle een kan wees net soos ons een is. 23 Ek in eenheid met hulle en u in eenheid met my, sodat hulle volkome een gemaak kan word, sodat die wêreld kan weet dat u my uitgestuur het en dat u hulle liefgehad het net soos u my liefgehad het. 24 Vader, met betrekking tot wat u my gegee het, wens ek dat waar ek is, hulle ook by my kan wees, sodat hulle my heerlikheid kan aanskou wat u my gegee het, omdat u my voor die grondlegging van die wêreld liefgehad het. 25 Regverdige Vader, die wêreld het u inderdaad nie leer ken nie; maar ek het u leer ken, en hierdie mense het te wete gekom dat u my uitgestuur het. 26 En ek het u naam aan hulle bekend gemaak en sal dit bekend maak, sodat die liefde waarmee u my liefgehad het, in hulle kan wees en ek in eenheid met hulle.”









^ (Matt. 26:36-56) Toe het Jesus saam met hulle by die plek gekom wat Getseʹmane genoem word, en hy het vir die dissipels gesê: “Sit hier terwyl ek daar gaan bid.” 37 En hy het Petrus en die twee seuns van Sebedeʹus saamgeneem en bedroef en erg verontrus begin word. 38 Toe het hy vir hulle gesê: “My siel is diep bedroef, ja, tot die dood toe. Bly hier en hou aan om saam met my te waak.” 39 En hy het ’n entjie verder gegaan en op sy gesig geval en gebid en gesê: “My Vader, as dit moontlik is, laat hierdie beker by my verbygaan. Nogtans nie soos ek wil nie, maar soos u wil.” 40 En hy het by die dissipels gekom en hulle aan die slaap gevind, en hy het vir Petrus gesê: “Kon julle nie eers een uur saam met my waak nie? 41 Hou aan waak en bid, sodat julle nie in versoeking kom nie. Die gees is natuurlik gretig, maar die vlees is swak.” 42 Hy het weer, vir die tweede keer, weggegaan en gebid en gesê: “My Vader, as dit nie moontlik is dat dit verbygaan sonder dat ek dit drink nie, laat u wil geskied.” 43 En hy het weer gekom en hulle aan die slaap gevind, want hulle oë was swaar. 44 Toe het hy hulle verlaat en weer weggegaan en vir die derde keer gebid en weer eens dieselfde woord gesê. 45 Toe het hy by die dissipels gekom en vir hulle gesê: “Op ’n tyd soos dié slaap julle en rus julle! Kyk! Die uur het naby gekom vir die Seun van die mens om deur verraad in die hande van sondaars oorgelewer te word. 46 Staan op, laat ons gaan. Kyk! My verraaier het naby gekom.” 47 En terwyl hy nog gepraat het, kyk! toe het Judas, een van die twaalf, gekom, en saam met hom ’n groot menigte met swaarde en knuppels, gestuur deur die hoofpriesters en ouer manne van die volk. 48 En sy verraaier het hulle ’n teken gegee en gesê: “Die een wat ek soen, dit is hy; neem hom in hegtenis.” 49 En hy het reguit na Jesus toe gegaan en gesê: “Goeiedag, Rabbi!” en hom baie teer gesoen. 50 Maar Jesus het vir hom gesê: “Vriend, waarvoor is jy hier?” Toe het hulle vorentoe gekom en die hande aan Jesus geslaan en hom in hegtenis geneem. 51 Maar kyk! een van dié wat saam met Jesus was, het sy hand uitgesteek en sy swaard getrek en die slaaf van die hoëpriester geslaan en sy oor afgekap. 52 Toe het Jesus vir hom gesê: “Sit jou swaard terug in sy plek, want almal wat die swaard opneem, sal deur die swaard vergaan. 53 Of dink jy dat ek nie ’n beroep op my Vader kan doen om op hierdie oomblik meer as twaalf legioene engele aan my beskikbaar te stel nie? 54 Hoe sou die Skrif dan vervul word dat dit so moet plaasvind?” 55 In daardie uur het Jesus vir die skare gesê: “Het julle soos teen ’n rower uitgekom met swaarde en knuppels om my te arresteer? Dag vir dag het ek in die tempel gesit en leer, en tog het julle my nie in hegtenis geneem nie. 56 Maar dit alles het plaasgevind sodat die geskrifte van die profete vervul sou word.” Toe het al die dissipels hom verlaat en gevlug.



^ (Luk. 22:39-53) Toe hy uitgaan, het hy soos gewoonlik na die Olyfberg gegaan; en die dissipels het hom ook gevolg. 40 Toe hy by die plek aankom, het hy vir hulle gesê: “Hou aan bid, sodat julle nie in versoeking kom nie.” 41 En hy het hom van hulle afgesonder, omtrent ’n klipgooi ver, en op sy knieë gegaan en begin bid 42 en gesê: “Vader, as u wil, neem hierdie beker van my af weg. Laat nietemin nie my wil nie, maar u wil geskied.” 43 Toe het ’n engel uit die hemel aan hom verskyn en hom versterk. 44 Maar hy het in sielsangs geraak en voortgegaan om nog ernstiger te bid; en sy sweet het soos bloeddruppels geword wat op die grond val. 45 En hy het van die gebed opgestaan, na die dissipels toe gegaan en hulle sluimerend van droefheid gevind; 46 en hy het vir hulle gesê: “Waarom slaap julle? Staan op en hou aan bid, sodat julle nie in versoeking kom nie.” 47 Terwyl hy nog gepraat het, kyk! ’n skare, en die man met die naam Judas, een van die twaalf, het voor hulle uit gegaan; en hy het nader gekom na Jesus toe om hom te soen. 48 Maar Jesus het vir hom gesê: “Judas, verraai jy die Seun van die mens met ’n soen?” 49 Toe dié om hom sien wat gaan gebeur, het hulle gesê: “Here, sal ons met die swaard slaan?” 50 Een van hulle hét selfs die slaaf van die hoëpriester geslaan en sy regteroor afgekap. 51 Maar Jesus het geantwoord en gesê: “LAAT dit hierby bly.” En hy het die oor aangeraak en hom gesond gemaak. 52 Jesus het toe vir die hoofpriesters en hoofmanne van die tempel en ouer manne wat hom daar kom haal het, gesê: “Het julle soos teen ’n rower uitgekom met swaarde en knuppels? 53 Terwyl ek dag vir dag by julle in die tempel was, het julle nie die hande teen my uitgesteek nie. Maar dit is julle uur en die gesag van die duisternis.”



^ (Joh. 18:1-12) Nadat Jesus hierdie dinge gesê het, het hy saam met sy dissipels oor die Kidronwinterstroom uitgegaan na waar daar ’n tuin was, en hy en sy dissipels het daar ingegaan. 2 En Judas, sy verraaier, het ook die plek geken, omdat Jesus dikwels met sy dissipels daar saamgekom het. 3 Daarom het Judas die afdeling soldate en beamptes van die hoofpriesters en van die Fariseërs geneem en met fakkels en lampe en wapens daar gekom. 4 Jesus, wat geweet het wat alles oor hom gaan kom, het toe na vore getree en vir hulle gesê: “Wie soek julle?” 5 Hulle het hom geantwoord: “Jesus die Nasarener.” Hy het vir hulle gesê: “Dit is ek.” En Judas, sy verraaier, het ook by hulle gestaan. 6 Toe hy egter vir hulle sê: “Dit is ek”, het hulle teruggedeins en op die grond geval. 7 Daarom het hy hulle weer gevra: “Wie soek julle?” Hulle het gesê: “Jesus die Nasarener.” 8 Jesus het geantwoord: “Ek het vir julle gesê dat dit ek is. As dit dan na my is wat julle soek, laat hierdie mense gaan”; 9 sodat die woord vervul sou word wat hy gesê het: “Van dié wat u my gegee het, het ek nie één verloor nie.” 10 En Simon Petrus, wat ’n swaard gehad het, het dit getrek en die slaaf van die hoëpriester geslaan en sy regteroor afgekap. Die naam van die slaaf was Malgus. 11 Jesus het egter vir Petrus gesê: “Steek die swaard in sy skede. Die beker wat die Vader my gegee het, sal ek dit dan nie vir seker drink nie?” 12 Toe het die afdeling soldate en die militêre bevelvoerder en die beamptes van die Jode Jesus gevange geneem en hom geboei,









^ (Matt. 26:57-75) Dié wat Jesus in hegtenis geneem het, het hom weggelei na Kaʹjafas, die hoëpriester, waar die skrifgeleerdes en die ouer manne bymekaar was. 58 Maar Petrus het hom op ’n aansienlike afstand bly volg, tot by die binnehof van die hoëpriester, en nadat hy ingegaan het, het hy by die huisbediendes gesit om te sien hoe dit sou afloop. 59 Intussen het die hoofpriesters en die hele Sanʹhedrin valse getuienis teen Jesus gesoek om hom dood te maak, 60 maar hulle het niks gevind nie, hoewel talle valse getuies vorentoe gekom het. Naderhand het twee vorentoe gekom 61 en gesê: “Hierdie man het gesê: ‘Ek kan die tempel van God afbreek en dit in drie dae opbou.’” 62 Daarop het die hoëpriester opgestaan en vir hom gesê: “Het jy geen antwoord nie? Wat getuig hulle teen jou?” 63 Maar Jesus het stilgebly. Toe het die hoëpriester vir hom gesê: “Ek stel jou onder eed by die lewende God om vir ons te sê of jy die Christus, die Seun van God, is!” 64 Jesus het vir hom gesê: “U het dit self gesê. Maar ek sê vir julle: Van nou af sal julle die Seun van die mens aan die regterhand van krag sien sit en op die wolke van die hemel sien kom.” 65 Toe het die hoëpriester sy boklere geskeur en gesê: “Hy het gelaster! Waarvoor het ons nog getuies nodig? Kyk! Nou het julle die lastering gehoor. 66 Wat is julle mening?” Hulle het geantwoord: “Hy verdien die dood.” 67 Toe het hulle in sy gesig gespoeg en hom met hulle vuiste geslaan. Ander het hom in die gesig geklap 68 en gesê: “Profeteer vir ons, Christus. Wie is dit wat jou geslaan het?” 69 En Petrus het buite in die binnehof gesit; en ’n diensmeisie het na hom toe gekom en gesê: “Jy was ook saam met Jesus die Galileër!” 70 Maar hy het dit voor hulle almal ontken en gesê: “Ek weet nie waarvan jy praat nie.” 71 Nadat hy na die poorthuis uitgegaan het, het ’n ander meisie hom opgemerk en vir dié wat daar was, gesê: “Hierdie man was saam met Jesus die Nasarener.” 72 En hy het dit weer ontken, met ’n eed: “Ek ken die man nie!” 73 Na ’n klein rukkie het dié wat daar rondgestaan het, nader gekom en vir Petrus gesê: “Jy is beslis ook een van hulle, want jou dialek verraai jou.” 74 Toe het hy begin vloek en sweer: “Ek ken die man nie!” En onmiddellik het ’n haan gekraai. 75 En Petrus het die woord onthou wat Jesus gespreek het, naamlik: “Voordat ’n haan kraai, sal jy my drie keer verloën.” En hy het buitentoe gegaan en bitterlik gehuil.



^ (Matt. 27:1-50) Toe dit oggend geword het, het al die hoofpriesters en die ouer manne van die volk teen Jesus raad gehou om hom dood te maak. 2 En nadat hulle hom geboei het, het hulle hom weggelei en hom aan Pilatus, die goewerneur, oorgelewer. 3 Toe Judas, wat hom verraai het, sien dat hy veroordeel is, het hy spyt gekry en die dertig silwerstukke na die hoofpriesters en ouer manne teruggebring 4 en gesê: “Ek het gesondig toe ek regverdige bloed verraai het.” Hulle het gesê: “Wat het dit met ons te doen? Dit is jou saak!” 5 Toe het hy die silwerstukke in die tempel gegooi en daarvandaan weggegaan en homself gaan ophang. 6 Maar die hoofpriesters het die silwerstukke geneem en gesê: “Dit is nie geoorloof om dit in die heilige skatkamer te gooi nie, omdat dit ’n bloedprys is.” 7 Nadat hulle saam beraadslaag het, het hulle die pottebakker se stuk grond daarmee gekoop om vreemdelinge in te begrawe. 8 Daarom is daardie stuk grond “Bloedgrond” genoem, tot vandag toe. 9 Toe is vervul wat gespreek is deur middel van die profeet Jeremia, wat gesê het: “En hulle het die dertig silwerstukke geneem, die prys van die man vir wie ’n prys vasgestel is, die een vir wie party van die kinders van Israel ’n prys vasgestel het, 10 en hulle het dit vir die pottebakker se stuk grond gegee, volgens wat Jehovah my beveel het.” 11 Jesus het toe voor die goewerneur gestaan; en die goewerneur het hom gevra: “Is jy die koning van die Jode?” Jesus het geantwoord: “U sê dit self.” 12 Maar terwyl hy deur die hoofpriesters en ouer manne beskuldig is, het hy geen antwoord gegee nie. 13 Toe het Pilatus vir hom gesê: “Hoor jy nie hoeveel dinge hulle teen jou getuig nie?” 14 Tog het hy hom nie geantwoord nie, nee, nie ’n woord nie, sodat die goewerneur baie verwonderd was. 15 En by elke fees was dit die gewoonte van die goewerneur om vir die skare ’n gevangene, die een wat hulle wou hê, vry te laat. 16 Juis in daardie tyd het hulle ’n berugte gevangene met die naam Barabʹbas gehad. 17 Toe hulle derhalwe bymekaar was, het Pilatus vir hulle gesê: “Watter een wil julle hê moet ek vir julle vrylaat: Barabʹbas of Jesus, wat die Christus genoem word?” 18 Want hy het geweet dat hulle hom uit afguns oorgelewer het. 19 Terwyl hy op die regterstoel gesit het, het sy vrou bowendien na hom toe gestuur en gesê: “Moet niks met daardie regverdige man te doen hê nie, want weens hom het ek vandag in ’n droom baie gely.” 20 Maar die hoofpriesters en die ouer manne het die skare oorreed om Barabʹbas te vra, maar om Jesus te laat doodmaak. 21 En die goewerneur het geantwoord en vir hulle gesê: “Wie van die twee wil julle hê moet ek vir julle vrylaat?” Hulle het gesê: “Barabʹbas.” 22 Pilatus het vir hulle gesê: “Wat moet ek dan doen met Jesus, wat die Christus genoem word?” Hulle het almal gesê: “Laat hom aan die paal gehang word!” 23 Hy het gesê: “Wat het hy dan gedoen wat sleg is?” Maar hulle het des te meer uitgeroep: “Laat hom aan die paal gehang word!” 24 Toe Pilatus sien dat dit niks help nie, maar dat daar eerder ’n opskudding ontstaan, het hy water geneem en sy hande voor die skare gewas en gesê: “Ek is onskuldig aan die bloed van hierdie man. Dit is julle saak.” 25 Daarop het die hele volk geantwoord en gesê: “Laat sy bloed op ons en op ons kinders kom.” 26 Toe het hy Barabʹbas vir hulle vrygelaat, maar hy het Jesus laat gesel en hom oorgelewer om aan die paal gehang te word. 27 Toe het die soldate van die goewerneur Jesus in die goewerneur se paleis ingeneem en die hele troepeafdeling by hom bymekaargebring. 28 En hulle het hom ontklee en ’n skarlaken mantel om hom gehang, 29 en hulle het van dorings ’n kroon gevleg en dit op sy kop gesit, en ’n riet in sy regterhand. En hulle het voor hom gekniel en met hom die spot gedryf en gesê: “Goeiedag, Koning van die Jode!” 30 En hulle het op hom gespoeg en die riet geneem en hom op sy kop begin slaan. 31 Nadat hulle met hom die spot gedryf het, het hulle uiteindelik die mantel uitgetrek en sy boklere vir hom aangetrek en hom weggelei om aan die paal gehang te word. 32 Terwyl hulle uitgegaan het, het hulle ’n boorling van Sireʹne met die naam Simon gevind. Hulle het hierdie man gekommandeer om sy folterpaal op te tel. 33 En toe hulle by ’n plek kom wat Golʹgota, dit wil sê Skedelplek, genoem word, 34 het hulle hom wyn gemeng met gal gegee om te drink; maar nadat hy dit geproe het, het hy geweier om te drink. 35 Toe hulle hom aan die paal gehang het, het hulle sy boklere verdeel deur die lot te werp, 36 en terwyl hulle gesit het, het hulle hom daar bewaak. 37 Ook het hulle die aanklag teen hom in skrif bo sy kop aangebring: “Dit is Jesus, die Koning van die Jode.” 38 Toe is twee rowers saam met hom aan pale gehang, een aan sy regter- en een aan sy linkerkant. 39 En die verbygangers het hom begin smaad, hulle kop geskud 40 en gesê: “O jy wat glo die tempel sou afbreek en in drie dae sou opbou, red jouself! As jy ’n seun van God is, kom van die folterpaal af!” 41 Net so het ook die hoofpriesters saam met die skrifgeleerdes en ouer manne met hom die spot begin dryf en gesê: 42 “Ander het hy gered; homself kan hy nie red nie! Hy is Koning van Israel; laat hom nou van die folterpaal afkom en ons sal in hom glo. 43 Hy het sy vertroue in God gestel; laat Hy hom nou red as Hy hom wil hê, want hy het gesê: ‘Ek is God se Seun.’” 44 Op dieselfde manier het selfs die rowers wat saam met hom aan pale gehang is, hom begin smaad. 45 Van die sesde uur af het daar ’n duisternis oor die hele land gekom, tot die negende uur toe. 46 Omstreeks die negende uur het Jesus met ’n harde stem uitgeroep en gesê: “Eli, Eli, lama sabagtaʹni?” dit is: “My God, my God, waarom het u my verlaat?” 47 Toe hulle dit hoor, het party van dié wat daar gestaan het, begin sê: “Hierdie man roep Eliʹa.” 48 En onmiddellik het een van hulle gehardloop en ’n spons geneem en dit met suur wyn deurweek en dit op ’n riet gesit en dit vir hom gegee om te drink. 49 Maar die res van hulle het gesê: “Laat staan hom! Laat ons sien of Eliʹa hom kom red.” [[’n Ander man het ’n spies geneem en sy sy deurboor, en bloed en water het uitgekom.]] 50 Jesus het weer met ’n harde stem uitgeroep en die gees gegee.



^ (Luk. 22:54-71) Toe het hulle hom gearresteer en weggelei en in die huis van die hoëpriester ingebring; maar Petrus het op ’n afstand gevolg. 55 Toe hulle ’n vuur in die middel van die binnehof aangesteek en bymekaar gaan sit het, het Petrus tussen hulle gesit. 56 Maar ’n sekere diensmeisie het hom by die helder vuur sien sit en hom bekyk en gesê: “Hierdie man was ook saam met hom.” 57 Maar hy het dit ontken en gesê: “Ek ken hom nie, vrou.” 58 En na ’n rukkie het iemand anders wat hom gesien het, gesê: “Jy is ook een van hulle.” Maar Petrus het gesê: “Man, ek is nie.” 59 En nadat omtrent ’n uur verloop het, het ’n ander man nadruklik begin beweer: “Hierdie man was vir seker ook saam met hom; want hy is ’n Galileër!” 60 Maar Petrus het gesê: “Man, ek weet nie waarvan jy praat nie.” En oombliklik, terwyl hy nog gepraat het, het ’n haan gekraai. 61 En die Here het omgedraai en Petrus aangekyk, en Petrus het die woord van die Here onthou toe hy vir hom gesê het: “Voordat ’n haan vandag kraai, sal jy my drie keer verloën.” 62 En hy het buitentoe gegaan en bitterlik gehuil. 63 En die manne wat hom bewaak het, het die spot met hom begin dryf en hom geslaan; 64 en nadat hulle hom bedek het, het hulle gevra en gesê: “Profeteer. Wie is dit wat jou geslaan het?” 65 En hulle het nog baie ander lasterlike dinge teen hom gesê. 66 Toe dit eindelik dag word, het die vergadering van ouer manne van die volk bymekaargekom, hoofpriesters sowel as skrifgeleerdes, en hulle het hom in hulle Sanʹhedrinsaal ingesleep en gesê: 67 “As jy die Christus is, sê vir ons.” Maar hy het vir hulle gesê: “Selfs al sou ek vir julle sê, sal julle dit glad nie glo nie. 68 En al sou ek julle vra, sal julle glad nie antwoord nie. 69 Maar van nou af sal die Seun van die mens aan die kragtige regterhand van God sit.” 70 Hierop het hulle almal gesê: “Is jy dan die Seun van God?” Hy het vir hulle gesê: “Julle sê self dat ek dit is.” 71 Hulle het gesê: “Waarom het ons nog getuienis nodig? Want ons het dit self uit sy eie mond gehoor.”



^ (Luk. 23:1-49) En hulle almal, die hele menigte, het opgestaan en hom na Pilatus toe gelei. 2 Toe het hulle hom begin beskuldig en gesê: “Ons het gevind dat hierdie man ons nasie ondermyn en die betaling van belasting aan die keiser verbied en sê dat hy self Christus, ’n koning, is.” 3 En Pilatus het hom gevra: “Is jy die koning van die Jode?” Hy het hom geantwoord en gesê: “U sê dit self.” 4 Toe het Pilatus vir die hoofpriesters en die skare gesê: “Ek vind geen misdaad in hierdie man nie.” 5 Maar hulle het begin aandring en gesê: “Hy steek die volk op deur in die hele Judeʹa te leer, ja, van Galileʹa af tot hier.” 6 Toe Pilatus dit hoor, het hy gevra of die man ’n Galileër is, 7 en nadat hy vasgestel het dat hy uit die regsgebied van Herodes was, het hy hom na Herodes toe gestuur, wat self ook in hierdie dae in Jerusalem was. 8 Toe Herodes Jesus sien, was hy baie bly, want hy wou hom al geruime tyd gesien het omdat hy van hom gehoor het, en hy het gehoop om hom die een of ander teken te sien doen. 9 En hy het hom met baie woorde begin ondervra; maar hy het hom geen antwoord gegee nie. 10 Die hoofpriesters en die skrifgeleerdes het egter aanhoudend opgestaan en hom heftig bly beskuldig. 11 Toe het Herodes saam met die soldate van sy wag hom met veragting behandel, en hy het met hom die spot gedryf deur vir hom ’n blink kleed aan te trek en het hom na Pilatus toe teruggestuur. 12 En op daardie selfde dag het Herodes en Pilatus vriende geword; want hulle het voorheen in voortdurende vyandskap met mekaar geleef. 13 Pilatus het toe die hoofpriesters en die heersers en die volk bymekaargeroep 14 en vir hulle gesê: “Julle het hierdie man na my toe gebring as iemand wat die volk tot opstand aanhits, en kyk! ek het hom voor julle in verhoor geneem, maar het in hierdie man geen grond gevind vir die aanklagte wat julle teen hom inbring nie. 15 Trouens, Herodes het ook nie, want hy het hom na ons toe teruggestuur; en kyk! hy het niks gedoen wat die dood verdien nie. 16 Ek sal hom dus kasty en vrylaat.” 17 —— 18 Maar hulle almal, die hele menigte, het uitgeroep en gesê: “Neem hom weg, maar laat Barabʹbas vir ons vry!” 19 (Dié is weens ’n sekere opstand wat in die stad plaasgevind het en weens moord in die gevangenis gegooi.) 20 Weer het Pilatus hulle toegeroep, want hy wou Jesus vrylaat. 21 Toe het hulle begin skreeu en gesê: “Hang hom aan die paal! Hang hom aan die paal!” 22 Vir die derde keer het hy vir hulle gesê: “Wat het hierdie man dan gedoen wat sleg is? Ek het niks in hom gevind wat die dood verdien nie; ek sal hom dus kasty en vrylaat.” 23 Hierop het hulle met harde stemme sterk begin aandring en geëis dat hy aan die paal gehang moet word; en hulle stemme het die oorhand begin kry. 24 Toe het Pilatus uitspraak gelewer dat daar aan hulle eis voldoen moes word: 25 hy het die man vrygelaat wat weens opstand en moord in die gevangenis gegooi is en wat hulle geëis het, maar hy het Jesus aan hulle wil oorgelewer. 26 En terwyl hulle hom weggelei het, het hulle Simon, ’n sekere boorling van Sireʹne, wat van die platteland af gekom het, gegryp en die folterpaal op hom gesit om dit agter Jesus aan te dra. 27 Maar ’n groot menigte van die volk en van vroue wat hulleself aanhoudend in droefheid geslaan en oor hom geweeklaag het, het hom gevolg. 28 Jesus het omgedraai na die vroue en gesê: “Dogters van Jerusalem, hou op om oor my te huil. Maar huil oor julleself en oor julle kinders; 29 want kyk! daar kom dae waarin mense sal sê: ‘Gelukkig is die onvrugbare vroue en die moederskote wat nie geboorte gegee het nie en die borste wat nie gesoog het nie!’ 30 Dan sal hulle vir die berge begin sê: ‘Val op ons!’ en vir die heuwels: ‘Bedek ons!’ 31 Want as hulle hierdie dinge doen wanneer die boom vogtig is, wat sal gebeur wanneer hy verdor is?” 32 Maar twee ander manne, kwaaddoeners, is ook weggelei om saam met hom tereggestel te word. 33 En toe hulle by die plek kom wat Skedel genoem word, het hulle hom en die kwaaddoeners daar aan pale gehang, een aan sy regter- en een aan sy linkerkant. 34 [[Maar Jesus het gesê: “Vader, vergewe hulle, want hulle weet nie wat hulle doen nie.”]] Daarbenewens het hulle die lot gewerp om sy klere te verdeel. 35 En die volk het gestaan en toekyk. Maar die heersers het hom uitgelag en gesê: “Ander het hy gered; laat hy homself red as hy die Christus van God, die Uitverkorene, is.” 36 Selfs die soldate het met hom die spot gedryf en nader gekom en vir hom suur wyn aangebied 37 en gesê: “As jy die koning van die Jode is, red jouself.” 38 Daar was ook ’n opskrif bo hom: “Dit is die koning van die Jode.” 39 Maar een van die gehangde kwaaddoeners het hom begin smaad en gesê: “Is jy dan nie die Christus nie? Red jouself en ons.” 40 Die ander een het hom bestrawwend geantwoord en gesê: “Vrees jy God glad nie, noudat jy in dieselfde oordeel is? 41 En ons inderdaad tereg, want ons ontvang ten volle wat ons verdien vir dinge wat ons gedoen het; maar hierdie man het niks slegs gedoen nie.” 42 En hy het verder gesê: “Jesus, dink aan my wanneer u in u koninkryk kom.” 43 En hy het vir hom gesê: “Voorwaar, ek sê vir jou vandag: Jy sal saam met my in die Paradys wees.” 44 Wel, dit was toe omtrent die sesde uur, en tog het daar ’n duisternis oor die hele aarde gekom, tot die negende uur toe, 45 want die sonlig het verdwyn; toe het die voorhangsel van die heiligdom middeldeur geskeur. 46 En Jesus het met ’n harde stem geroep en gesê: “Vader, in u hande vertrou ek my gees toe.” Toe hy dit gesê het, het hy die laaste asem uitgeblaas. 47 Omdat die leëroffisier gesien het wat gebeur het, het hy God begin verheerlik en gesê: “Waarlik, hierdie man was regverdig.” 48 En toe die hele skare wat vir hierdie skouspel daar bymekaar was, die dinge sien wat gebeur het, het hulle begin terugkeer, terwyl hulle hulleself op die bors geslaan het. 49 En almal wat hom geken het, het op ’n afstand gestaan. Ook vroue, wat hom saam van Galileʹa af gevolg het, het hierdie dinge gestaan en aanskou.



^ (Joh. 18:12-40) Toe het die afdeling soldate en die militêre bevelvoerder en die beamptes van die Jode Jesus gevange geneem en hom geboei, 13 en hulle het hom eers na Annas toe gelei; want hy was die skoonvader van Kaʹjafas, wat daardie jaar hoëpriester was. 14 Kaʹjafas was trouens die een wat die Jode die raad gegee het dat dit tot hulle voordeel is dat een mens vir die volk sterf. 15 En Simon Petrus sowel as ’n ander dissipel het Jesus gevolg. Daardie dissipel was aan die hoëpriester bekend, en hy het saam met Jesus in die binnehof van die hoëpriester ingegaan, 16 maar Petrus het buite by die deur gestaan. Daarom het die ander dissipel, wat aan die hoëpriester bekend was, uitgegaan en met die deurwagter gepraat en Petrus ingebring. 17 Die diensmeisie, die deurwagter, het toe vir Petrus gesê: “Jy is nie miskien ook een van hierdie man se dissipels nie?” Hy het gesê: “Ek is nie.” 18 En die slawe en die beamptes het daar gestaan, aangesien hulle ’n houtskoolvuur gemaak het, omdat dit koud was, en hulle het hulle warm gemaak. Petrus het ook by hulle gestaan en hom warm gemaak. 19 En die hoofpriester het Jesus oor sy dissipels en oor sy leer ondervra. 20 Jesus het hom geantwoord: “Ek het in die openbaar met die wêreld gepraat. Ek het altyd in ’n sinagoge en in die tempel geleer, waar al die Jode bymekaarkom; en ek het niks in die geheim gesê nie. 21 Waarom ondervra u my? Ondervra dié wat gehoor het wat ek vir hulle gesê het. Kyk! Hulle weet wat ek gesê het.” 22 Nadat hy hierdie dinge gesê het, het een van die beamptes wat daar gestaan het, Jesus in die gesig geklap en gesê: “Is dit hoe jy die hoofpriester antwoord?” 23 Jesus het hom geantwoord: “As ek iets verkeerds gesê het, getuig dan oor wat verkeerd is; maar as dit reg was, waarom slaan jy my dan?” 24 Toe het Annas hom geboeid na Kaʹjafas, die hoëpriester, weggestuur. 25 En Simon Petrus het hom gestaan en warm maak. Toe het hulle vir hom gesê: “Jy is nie miskien ook een van sy dissipels nie?” Hy het dit ontken en gesê: “Ek is nie.” 26 Een van die slawe van die hoëpriester, wat ’n familielid was van die man wie se oor Petrus afgekap het, het gesê: “Ek het jou in die tuin saam met hom gesien, nie waar nie?” 27 Petrus het dit egter weer ontken; en onmiddellik het ’n haan gekraai. 28 Toe het hulle Jesus van Kaʹjafas na die goewerneur se paleis gelei. En dit was vroegdag. Maar hulle het self nie in die goewerneur se paleis ingegaan nie, sodat hulle nie verontreinig sou word nie maar die pasga sou kon eet. 29 Daarom het Pilatus na hulle toe uitgekom en gesê: “Watter beskuldiging bring julle teen hierdie man in?” 30 Hulle het geantwoord en vir hom gesê: “As hierdie man nie ’n kwaaddoener was nie, sou ons hom nie aan u oorgelewer het nie.” 31 Pilatus het derhalwe vir hulle gesê: “Neem julle hom en oordeel hom volgens julle wet.” Die Jode het vir hom gesê: “Dit is ons nie geoorloof om enigeen dood te maak nie.” 32 Dit, sodat die woord van Jesus vervul sou word wat hy gespreek het om aan te dui watter soort dood hy bestem was om te sterf. 33 Toe het Pilatus weer in die goewerneur se paleis ingegaan en Jesus geroep en vir hom gesê: “Is jy die koning van die Jode?” 34 Jesus het geantwoord: “Sê u dit uit uself, of het ander u van my vertel?” 35 Pilatus het geantwoord: “Is ek miskien ’n Jood? Jou eie nasie en die hoofpriesters het jou aan my oorgelewer. Wat het jy gedoen?” 36 Jesus het geantwoord: “My koninkryk is geen deel van hierdie wêreld nie. As my koninkryk ’n deel van hierdie wêreld was, sou my dienaars geveg het sodat ek nie aan die Jode oorgelewer word nie. Maar my koninkryk is nou eenmaal nie uit hierdie bron nie.” 37 Daarom het Pilatus vir hom gesê: “Wel, is jy dan ’n koning?” Jesus het geantwoord: “U sê self dat ek ’n koning is. Hiervoor is ek gebore en hiervoor het ek in die wêreld ingekom, om van die waarheid te getuig. Elkeen wat aan die kant van die waarheid is, luister na my stem.” 38 Pilatus het vir hom gesê: “Wat is waarheid?” En nadat hy dit gesê het, het hy weer na die Jode toe uitgegaan en vir hulle gesê: “Ek vind geen skuld in hom nie. 39 Bowendien het julle ’n gewoonte dat ek op die pasga vir julle ’n man moet vrylaat. Wil julle dan hê dat ek vir julle die koning van die Jode moet vrylaat?” 40 Toe het hulle weer geskreeu en gesê: “Nie hierdie man nie, maar Barabʹbas!” En Barabʹbas was ’n rower.



^ (Joh. 19:1-30) Toe het Pilatus Jesus geneem en hom gegesel. 2 En die soldate het ’n doringkroon gevleg en dit op sy kop gesit en hom met ’n purper bokleed geklee; 3 en hulle het begin om tot by hom te kom en te sê: “Goeiedag, Koning van die Jode!” Ook het hulle hom in die gesig geklap. 4 En Pilatus het weer buitentoe gegaan en vir hulle gesê: “Kyk! Ek bring hom buitentoe na julle sodat julle kan weet dat ek geen skuld in hom vind nie.” 5 Gevolglik het Jesus buitentoe gekom terwyl hy die doringkroon en die purper bokleed gedra het. En hy het vir hulle gesê: “Kyk! Die mens!” 6 Maar toe die hoofpriesters en die beamptes hom sien, het hulle geskreeu en gesê: “Hang hom aan die paal! Hang hom aan die paal!” Pilatus het vir hulle gesê: “Neem julle hom en hang hom aan die paal, want ek vind geen skuld in hom nie.” 7 Die Jode het hom geantwoord: “Ons het ’n wet, en volgens die wet behoort hy te sterf, omdat hy homself God se seun gemaak het.” 8 Toe Pilatus dan hierdie woord hoor, het hy nog meer bevrees geword; 9 en hy het weer in die goewerneur se paleis ingegaan en vir Jesus gesê: “Waar kom jy vandaan?” Maar Jesus het hom geen antwoord gegee nie. 10 Pilatus het derhalwe vir hom gesê: “Praat jy nie met my nie? Weet jy nie dat ek gesag het om jou vry te laat en dat ek gesag het om jou aan die paal te hang nie?” 11 Jesus het hom geantwoord: “U sou hoegenaamd geen gesag teen my hê as dit nie van bo aan u gegee was nie. Daarom het die man wat my aan u oorgelewer het, groter sonde.” 12 Om dié rede het Pilatus ’n manier bly soek om hom vry te laat. Maar die Jode het geskreeu en gesê: “As u hierdie man vrylaat, is u nie ’n vriend van die keiser nie. Elkeen wat homself ’n koning maak, praat teen die keiser.” 13 Daarom het Pilatus, nadat hy hierdie woorde gehoor het, Jesus buitentoe gebring, en hy het op ’n regterstoel gaan sit op ’n plek wat Die Klipplaveisel genoem word, maar in Hebreeus Gabʹbata. 14 En dit was die voorbereiding van die pasga; dit was omtrent die sesde uur. En hy het vir die Jode gesê: “Kyk! Julle koning!” 15 Hulle het egter geskreeu: “Neem hom weg! Neem hom weg! Hang hom aan die paal!” Pilatus het vir hulle gesê: “Moet ek julle koning aan die paal hang?” Die hoofpriesters het geantwoord: “Ons het geen koning behalwe die keiser nie.” 16 Toe het hy hom aan hulle oorgelewer om aan die paal gehang te word. Daarop het hulle Jesus onder bewaking geneem. 17 En terwyl hy self die folterpaal gedra het, het hy uitgegaan na die sogenaamde Skedelplek, wat in Hebreeus Golʹgota genoem word; 18 en daar het hulle hom aan die paal gehang, en twee ander manne saam met hom, een aan hierdie en een aan daardie kant, maar Jesus in die middel. 19 Pilatus het ook ’n opskrif geskryf en dit aan die folterpaal gesit. Daar het geskrywe gestaan: “Jesus die Nasarener, die Koning van die Jode.” 20 Baie van die Jode het dus hierdie opskrif gelees, omdat die plek waar Jesus aan die paal gehang is, naby die stad was; en dit was in Hebreeus, in Latyn en in Grieks geskryf. 21 Die hoofpriesters van die Jode het egter vir Pilatus begin sê: “Moenie ‘Die Koning van die Jode’ skryf nie, maar dat hy gesê het: ‘Ek is Koning van die Jode.’” 22 Pilatus het geantwoord: “Wat ek geskryf het, het ek geskryf.” 23 En toe die soldate Jesus aan die paal gehang het, het hulle sy boklere geneem en vier dele gemaak, vir elke soldaat ’n deel, en die onderkleed. Maar die onderkleed was sonder ’n naat, van bo af in sy volle lengte aaneen geweef. 24 Daarom het hulle vir mekaar gesê: “Laat ons dit nie skeur nie, maar laat ons daarvoor loot om te bepaal wie s’n dit sal wees.” Dit was sodat die Skrifgedeelte vervul sou word: “Hulle het my boklere onder mekaar verdeel, en oor my klere het hulle die lot gewerp.” En die soldate het hierdie dinge werklik gedoen. 25 Maar by die folterpaal van Jesus het sy moeder en die suster van sy moeder gestaan; Maria, die vrou van Klopas, en Maria Magdaleʹna. 26 En toe Jesus sy moeder en die dissipel wat hy liefgehad het, daar sien staan, het hy vir sy moeder gesê: “Vrou, kyk! U seun!” 27 Daarna het hy vir die dissipel gesê: “Kyk! Jou moeder!” En van daardie uur af het die dissipel haar na sy eie huis geneem. 28 Hierna het Jesus, met die wete dat alles al volbring is en sodat die Skrifgedeelte vervul sou word, gesê: “Ek is dors.” 29 ’n Houer vol suur wyn het daar gestaan. Daarom het hulle ’n spons vol van die suur wyn op ’n hisopstingel gesit en dit na sy mond gebring. 30 En toe Jesus die suur wyn ontvang het, het hy gesê: “Dit is volbring!” en hy het sy kop gebuig en sy gees oorgegee.












^ (Matt. 28:1-15) Ná die sabbat, toe dit begin lig word op die eerste dag van die week, het Maria Magdaleʹna en die ander Maria gekom om na die graf te kyk. 2 En kyk! ’n groot aardbewing het plaasgevind; want Jehovah se engel het uit die hemel neergedaal en nader gekom en die klip weggerol en daarop gesit. 3 Sy voorkoms was soos weerlig en sy klere so wit soos sneeu. 4 Ja, uit vrees vir hom het die wagte gebewe en soos dooies geword. 5 Maar die engel het geantwoord en vir die vroue gesê: “Julle moenie bevrees wees nie, want ek weet julle soek Jesus, wat aan die paal gehang is. 6 Hy is nie hier nie, want hy is opgewek, soos hy gesê het. Kom, kyk na die plek waar hy gelê het. 7 En gaan gou en sê vir sy dissipels dat hy uit die dode opgewek is, en kyk! hy gaan voor julle uit na Galileʹa; daar sal julle hom sien. Kyk! Ek het dit vir julle gesê.” 8 Toe het hulle gou, met vrees en groot vreugde, van die gedenkgraf weggegaan en gehardloop om vir sy dissipels te vertel. 9 En kyk! Jesus het hulle ontmoet en gesê: “Goeiedag!” Hulle het nader gegaan en hom aan sy voete gegryp en aan hom hulde bewys. 10 Toe het Jesus vir hulle gesê: “Moenie vrees nie! Gaan, vertel vir my broers, sodat hulle na Galileʹa kan gaan; en daar sal hulle my sien.” 11 Terwyl hulle op pad was, kyk! toe het party van die wagte in die stad ingegaan en vir die hoofpriesters alles vertel wat gebeur het. 12 En nadat dié saam met die ouer manne bymekaargekom en beraadslaag het, het hulle vir die soldate genoeg silwerstukke gegee 13 en gesê: “Sê: ‘Sy dissipels het in die nag gekom en hom gesteel terwyl ons geslaap het.’ 14 En as die goewerneur daarvan te hore kom, sal ons hom oorreed en maak dat julle vry van kommer is.” 15 Toe het hulle die silwerstukke geneem en gedoen soos hulle aangesê is; en hierdie woord is onder die Jode versprei, tot vandag toe.



^ (Luk. 24:1-12) Op die eerste dag van die week het hulle egter baie vroeg na die graf gegaan en die speserye geneem wat hulle voorberei het. 2 Maar hulle het die klip van die gedenkgraf af weggerol gevind, 3 en toe hulle ingaan, het hulle nie die liggaam van die Here Jesus gevind nie. 4 Terwyl hulle hieroor verbysterd was, kyk! toe het twee manne in glinsterende klere by hulle gestaan. 5 Toe die vroue bang word en hulle gesigte na die grond gekeer hou, het die manne vir hulle gesê: “Waarom soek julle die Lewende onder die dooies? 6 [[Hy is nie hier nie, maar is opgewek.]] Onthou hoe hy met julle gepraat het toe hy nog in Galileʹa was 7 en gesê het dat die Seun van die mens in die hande van sondige mense oorgelewer en aan die paal gehang moet word en tog op die derde dag sal opstaan.” 8 Toe het hulle sy woorde onthou, 9 en hulle het teruggekeer van die gedenkgraf af en al hierdie dinge vir die elf en vir al die ander vertel. 10 Hulle was die Magdaleense Maria en Johanna en Maria, die moeder van Jakobus. Ook die res van die vroue wat saam met hulle was, het hierdie dinge vir die apostels vertel. 11 Hierdie woorde het egter vir hulle na onsin gelyk, en hulle het die vroue nie geglo nie. 12 [[Maar Petrus het opgestaan en na die gedenkgraf gehardloop, en toe hy vooroor buk, het hy net die verbande gesien. Toe het hy weggegaan, en hy het hom verwonder oor wat gebeur het.]]



^ (Joh. 20:1-12) Op die eerste dag van die week het Maria Magdaleʹna vroeg by die gedenkgraf gekom, terwyl dit nog donker was, en sy het gesien dat die klip reeds van die gedenkgraf weggeneem is. 2 Daarom het sy gehardloop en gekom by Simon Petrus en by die ander dissipel, vir wie Jesus geneentheid gehad het, en sy het vir hulle gesê: “Hulle het die Here uit die gedenkgraf weggeneem, en ons weet nie waar hulle hom neergelê het nie.” 3 Toe het Petrus en die ander dissipel uitgegaan en is hulle na die gedenkgraf toe. 4 Ja, die twee het saam begin hardloop; maar die ander dissipel het vinniger as Petrus vooruit gehardloop en eerste by die gedenkgraf gekom. 5 En hy het vooroor gebuk en die verbande sien lê, maar hy het nie ingegaan nie. 6 Toe het Simon Petrus, wat hom gevolg het, ook gekom, en hy het in die gedenkgraf ingegaan. En hy het die verbande sien lê, 7 ook die doek wat op sy kop was, wat nie by die verbande gelê het nie maar afsonderlik op een plek opgerol was. 8 Toe het die ander dissipel, wat eerste by die gedenkgraf gekom het, dus ook ingegaan, en hy het gesien en geglo. 9 Want hulle het nog nie die Skrifgedeelte verstaan dat hy uit die dode moet opstaan nie. 10 En toe het die dissipels na hulle huise teruggegaan. 11 Maria het egter buite naby die gedenkgraf bly staan en huil. Toe het sy al huilende vooroor gebuk om in die gedenkgraf in te kyk, 12 en sy het twee engele in wit daar sien sit, een by die kop en een by die voete waar die liggaam van Jesus gelê het.









^ (Joh. 20:11-29) Maria het egter buite naby die gedenkgraf bly staan en huil. Toe het sy al huilende vooroor gebuk om in die gedenkgraf in te kyk, 12 en sy het twee engele in wit daar sien sit, een by die kop en een by die voete waar die liggaam van Jesus gelê het. 13 En hulle het vir haar gesê: “Vrou, waarom huil jy?” Sy het vir hulle gesê: “Hulle het my Here weggeneem, en ek weet nie waar hulle hom neergelê het nie.” 14 Nadat sy hierdie dinge gesê het, het sy omgedraai en Jesus sien staan, maar sy het nie besef dat dit Jesus was nie. 15 Jesus het vir haar gesê: “Vrou, waarom huil jy? Wie soek jy?” Sy het gedink dat dit die tuinier is en het vir hom gesê: “Meneer, as u hom weggedra het, sê vir my waar u hom neergelê het, en ek sal hom wegneem.” 16 Jesus het vir haar gesê: “Maria!” Toe sy omdraai, het sy in Hebreeus vir hom gesê: “Rabboeʹni!” (wat “Leermeester!” beteken). 17 Jesus het vir haar gesê: “Hou op om aan my vas te klou. Want ek het nog nie na die Vader opgevaar nie. Maar gaan na my broers toe en sê vir hulle: ‘Ek vaar op na my Vader en julle Vader en na my God en julle God.’” 18 Maria Magdaleʹna het gekom en die nuus vir die dissipels gebring: “Ek het die Here gesien!” en dat hy hierdie dinge vir haar gesê het. 19 Toe dit laat was op daardie dag, die eerste van die week, en hoewel die deure waar die dissipels was, uit vrees vir die Jode toegesluit was, het Jesus gekom en in hulle midde gestaan en vir hulle gesê: “Mag julle vrede hê.” 20 En nadat hy dit gesê het, het hy vir hulle sy hande sowel as sy sy gewys. Toe was die dissipels bly dat hulle die Here gesien het. 21 Jesus het dus weer vir hulle gesê: “Mag julle vrede hê. Net soos die Vader my uitgestuur het, stuur ek julle ook.” 22 En nadat hy dit gesê het, het hy op hulle geblaas en vir hulle gesê: “Ontvang heilige gees. 23 As julle mense se sondes vergewe, sal dit vir hulle vergewe wees; as julle mense se sondes behou, bly dit behoue.” 24 Maar Tomas, een van die twaalf, wat Die Tweeling genoem is, was nie by hulle toe Jesus gekom het nie. 25 Gevolglik het die ander dissipels vir hom gesê: “Ons het die Here gesien!” Maar hy het vir hulle gesê: “Tensy ek in sy hande die merk van die spykers sien en my vinger in die merk van die spykers steek en my hand in sy sy steek, sal ek beslis nie glo nie.” 26 Wel, agt dae later was sy dissipels weer binnenshuis, en Tomas by hulle. Jesus het gekom, hoewel die deure toegesluit was, en hy het in hulle midde gestaan en gesê: “Mag julle vrede hê.” 27 Daarna het hy vir Tomas gesê: “Sit jou vinger hier, en kyk na my hande, en neem jou hand en steek dit in my sy, en hou op om ongelowig te wees, maar word gelowig.” 28 Tomas het geantwoord en vir hom gesê: “My Here en my God!” 29 Jesus het vir hom gesê: “Het jy geglo omdat jy my gesien het? Gelukkig is dié wat nie sien nie en nogtans glo.”



^ (Luk. 24:13-43) Maar kyk! op daardie selfde dag was twee van hulle op reis na ’n dorpie met die naam Emʹmaus, wat omtrent elf kilometer van Jerusalem af was, 14 en hulle het met mekaar gepraat oor al hierdie dinge wat gebeur het. 15 En terwyl hulle gepraat en gedagtes gewissel het, het Jesus self nader gekom en saam met hulle begin loop; 16 maar hulle oë is verhinder om hom te herken. 17 Hy het vir hulle gesê: “Watter sake is dit wat julle so druk met mekaar loop en bespreek?” En hulle het met droewige gesigte gaan staan. 18 Die een met die naam Kleʹopas het geantwoord en vir hom gesê: “Woon u as ’n vreemdeling alleen in Jerusalem en weet u daarom nie van die dinge wat in hierdie dae daarin gebeur het nie?” 19 En hy het vir hulle gesê: “Watter dinge?” Hulle het vir hom gesê: “Die dinge aangaande Jesus die Nasarener, wat ’n profeet geword het wat voor God en die hele volk kragtig was in werk en woord; 20 en hoe ons hoofpriesters en heersers hom tot die doodsvonnis oorgelewer en hom aan die paal gehang het. 21 Maar ons het gehoop dat hierdie man die een was wat bestem is om Israel te verlos; ja, en benewens al hierdie dinge is dit al die derde dag sedert hierdie dinge gebeur het. 22 Bowendien het sekere vroue uit ons midde ons ook verbaas, want hulle is vroeg na die gedenkgraf, 23 maar het nie sy liggaam gevind nie, en hulle het kom sê dat hulle ook ’n bonatuurlike gesig gesien het van engele wat gesê het dat hy lewe. 24 En party van dié wat by ons was, het na die gedenkgraf gegaan; en hulle het dit so gevind, net soos die vroue gesê het, maar hulle het hom nie gesien nie.” 25 Toe het hy vir hulle gesê: “O onverstandiges, wat traag van hart is om alles te glo wat die profete gespreek het! 26 Moes die Christus nie hierdie dinge ly en in sy heerlikheid ingaan nie?” 27 En hy het by Moses en al die Profete begin en vir hulle dinge in die hele Skrif uitgelê wat op hom betrekking het. 28 Uiteindelik het hulle naby die dorpie gekom waarheen hulle op reis was, en hy het gemaak of hy verder wou reis. 29 Maar hulle het druk op hom uitgeoefen en gesê: “Bly by ons, want dit is amper aand en die dag het reeds gedaal.” Daarop het hy ingegaan om by hulle te bly. 30 En terwyl hy gedurende die maaltyd saam met hulle aan tafel was, het hy die brood geneem, dit geseën, gebreek en vir hulle begin gee. 31 Daarop is hulle oë ten volle geopen en het hulle hom herken; en hy het voor hulle verdwyn. 32 En hulle het vir mekaar gesê: “Het ons hart nie gebrand toe hy op die pad met ons gepraat het, toe hy die Skrif ten volle vir ons geopen het nie?” 33 En in daardie selfde uur het hulle opgestaan en na Jerusalem teruggekeer, en hulle het die elf en dié wat saam met hulle was, bymekaar gevind, 34 wat gesê het: “Die Here is werklik opgewek en het aan Simon verskyn!” 35 Toe het hulle vertel wat op die pad gebeur het en hoe hy deur die breking van die brood aan hulle bekend geword het. 36 Terwyl hulle oor hierdie dinge gepraat het, het hy self in hulle midde gestaan [[en vir hulle gesê: “Mag julle vrede hê.”]] 37 Maar omdat hulle verskrik was en bang geword het, het hulle gedink dat hulle ’n gees sien. 38 Toe het hy vir hulle gesê: “Waarom is julle verontrus, en waarom kom daar twyfel in julle harte op? 39 Kyk na my hande en my voete, en sien dat dit ek self is; voel aan my en kyk, want ’n gees het nie vlees en bene soos julle sien dat ek het nie.” 40 [[En terwyl hy dit gesê het, het hy vir hulle sy hande en sy voete gewys.]] 41 Maar toe hulle uit louter vreugde nog nie glo nie en hulle verwonder, het hy vir hulle gesê: “Het julle iets daar om te eet?” 42 En hulle het hom ’n stuk geroosterde vis gegee; 43 en hy het dit geneem en dit voor hulle oë geëet.









^ (Hand. 1:1-11) Die eerste verslag, o Teoʹfilus, het ek opgestel oor alles wat Jesus begin doen en leer het 2 tot op die dag dat hy opgeneem is, nadat hy deur heilige gees bevele gegee het aan die apostels wat hy uitgekies het. 3 Ook aan hulle het hy, nadat hy gely het, deur talle onbetwisbare bewyse getoon dat hy lewe, aangesien hy gedurende veertig dae deur hulle gesien is en hulle van die dinge aangaande die koninkryk van God vertel het. 4 En terwyl hy saam met hulle vergader het, het hy hulle beveel: “Moenie van Jerusalem af weggaan nie, maar hou aan om te wag op wat die Vader beloof het, waarvan julle by my gehoor het; 5 want Johannes het wel met water gedoop, maar nie baie dae hierna nie sal julle in heilige gees gedoop word.” 6 En toe hulle bymekaargekom het, het hulle hom gevra: “Here, herstel u in hierdie tyd die koninkryk vir Israel?” 7 Hy het vir hulle gesê: “Dit is nie vir julle om kennis te verkry van die tye of tydperke wat die Vader onder sy eie regsmag geplaas het nie; 8 maar julle sal krag ontvang wanneer die heilige gees op julle kom, en julle sal getuies van my wees in Jerusalem sowel as in die hele Judeʹa en Samariʹa en tot in die mees afgeleë deel van die aarde.” 9 En nadat hy hierdie dinge gesê het, is hy opgelig terwyl hulle toegekyk het, en ’n wolk het hom uit hulle gesig weggeneem. 10 En terwyl hulle die lug ingetuur het onderwyl hy weggegaan het, kyk! toe het daar twee manne in wit klere langs hulle gestaan, 11 en hulle het gesê: “Manne van Galileʹa, waarom staan julle in die lug en kyk? Hierdie Jesus wat van julle af in die lug opgeneem is, sal net so op dieselfde manier kom as wat julle hom die lug in sien gaan het.”









^ (Hand. 2:1-47) En in die loop van die dag van die Pinksterfees was hulle almal op dieselfde plek bymekaar, 2 en skielik het daar ’n gedruis uit die hemel gekom soos dié van ’n voortstuwende, stywe bries, en dit het die hele huis gevul waarin hulle gesit het. 3 En tonge soos van vuur het vir hulle sigbaar geword en is verdeel, en een het op elkeen van hulle gaan sit, 4 en hulle is almal met heilige gees vervul en het in ander tale begin praat, net soos die gees aan hulle gegee het om te spreek. 5 En in Jerusalem het daar Jode gewoon, godvresende manne, uit elke nasie van dié onder die hemel. 6 En toe hierdie geluid kom, het die menigte bymekaargekom en was hulle verbysterd, want elkeen het hulle in sy eie taal hoor praat. 7 Ja, hulle was verbaas en het hulle begin verwonder en gesê: “Kyk, almal wat daar praat, is Galileërs, nie waar nie? 8 En hoe is dit dan dat elkeen van ons sy eie taal hoor waarin ons gebore is? 9 Parters en Mede en Elamiete, en die inwoners van Mesopotaʹmië, en Judeʹa en Kappadoʹsië, Pontus en die landstreek Asië, 10 en Friʹgië en Pamfiʹlië, Egipte en die streke van Libië, wat aan Sireʹne se kant lê, en dié uit Rome wat hier vertoef, Jode sowel as proseliete, 11 Kretensers en Arabiere, ons hoor hulle in ons tale oor die luisterryke dinge van God praat.” 12 Ja, hulle was almal verbaas en dronkgeslaan, en die een het vir die ander gesê: “Wat beteken dit tog?” 13 Ander het egter met hulle die spot gedryf en begin sê: “Hulle is vol soet wyn.” 14 Maar Petrus het saam met die elf opgestaan en sy stem verhef en hulle soos volg toegespreek: “Manne van Judeʹa en al julle inwoners van Jerusalem, laat dít aan julle bekend wees en luister na my woorde. 15 Hierdie mense is in werklikheid nie dronk soos julle veronderstel nie, want dit is die derde uur van die dag. 16 Inteendeel, dít is wat deur middel van die profeet Joël gesê is: 17 ‘“En in die laaste dae”, sê God, “sal ek van my gees op elke soort vlees uitstort, en julle seuns en julle dogters sal profeteer en julle jong manne sal visioene sien en julle ou manne sal drome droom; 18 en selfs op my slawe en op my slavinne sal ek in daardie dae van my gees uitstort, en hulle sal profeteer. 19 En ek sal voortekens bo in die hemel en tekens onder op die aarde gee: bloed en vuur en rookmis; 20 die son sal in duisternis verander word en die maan in bloed voordat die groot en deurlugtige dag van Jehovah aanbreek. 21 En elkeen wat die naam van Jehovah aanroep, sal gered word.”’ 22 “Manne van Israel, hoor hierdie woorde: Jesus die Nasarener, ’n man wat in die openbaar deur God aan julle getoon is deur middel van kragtige werke en voortekens en tekens wat God deur hom onder julle gedoen het, net soos julle self weet, 23 hierdie man, wat volgens die vasgestelde voorneme en voorkennis van God oorgelewer is, het julle deur die hand van wettelose mense aan ’n paal vasgemaak en om die lewe gebring. 24 Maar God het hom opgewek deur die smarte van die dood te ontbind, want dit was nie moontlik dat hy blywend daardeur vasgehou kon word nie. 25 Want Dawid sê van hom: ‘Ek het Jehovah voortdurend voor my oë gehad; want hy is aan my regterhand sodat ek nooit sal wankel nie. 26 Daarom het my hart vrolik geword en my tong hom grootliks verbly. En selfs my vlees sal in hoop woon; 27 want u sal my siel nie in Haʹdes laat nie, en ook sal u nie toelaat dat hy wat teenoor u lojaal is, verderwing sien nie. 28 U het aan my die weë van die lewe bekend gemaak, u sal my vervul met vrolikheid voor u aangesig.’ 29 “Manne, broers, dit is geoorloof om met vrymoedigheid van spraak met julle oor die familiehoof Dawid te praat, dat hy gesterf het en ook begrawe is, en sy graf is tot vandag toe by ons. 30 Omdat hy dan ’n profeet was en geweet het dat God met ’n eed vir hom gesweer het dat hy een uit die vrug van sy lendene op sy troon sou laat sit, 31 het hy die opstanding van die Christus vooraf gesien en daaroor gepraat, dat hy nie in Haʹdes verlaat is en sy vlees ook nie verderwing gesien het nie. 32 Hierdie Jesus het God opgewek, ’n feit waarvan ons almal getuies is. 33 Omdat hy dan tot die regterhand van God verhef is en die beloofde heilige gees van die Vader ontvang het, het hy dít uitgestort wat julle sien en hoor. 34 Dawid het in werklikheid nie na die hemele opgevaar nie, maar hy sê self: ‘Jehovah het vir my Here gesê: “Sit aan my regterhand 35 totdat ek jou vyande ’n voetbank vir jou voete maak.”’ 36 Laat die hele huis van Israel dan vir seker weet dat God hom Here sowel as Christus gemaak het, hierdie Jesus wat julle aan die paal gehang het.” 37 En toe hulle dit hoor, is hulle diep in die hart getref, en hulle het vir Petrus en die res van die apostels gesê: “Manne, broers, wat moet ons doen?” 38 Petrus het vir hulle gesê: “Toon berou, en laat elkeen van julle in die naam van Jesus Christus gedoop word tot vergifnis van julle sondes, en julle sal die heilige gees as vrye gawe ontvang. 39 Want die belofte behoort aan julle en julle kinders en aan almal wat ver weg is, almal wat Jehovah ons God na hom toe roep.” 40 En met baie ander woorde het hy deeglik getuig en hulle bly vermaan en gesê: “Laat julle uit hierdie verdorwe geslag red.” 41 Dié wat sy woord van harte aangeneem het, is dus gedoop, en op daardie dag is omtrent drieduisend siele bygevoeg. 42 En hulle het voortgegaan om hulle toe te lê op die leer van die apostels en op mededeelsaamheid, op die eet van maaltye en op gebede. 43 Ja, vrees het op elke siel begin val, en baie voortekens en tekens het deur middel van die apostels begin plaasvind. 44 Almal wat gelowiges geword het, was bymekaar en het alles gemeenskaplik besit, 45 en hulle het hulle besittings en eiendomme verkoop en die opbrengs onder almal verdeel, volgens elkeen se behoefte. 46 En hulle was dag vir dag voortdurend eendragtig in die tempel aanwesig, en hulle het hulle maaltye in privaat wonings geëet en voedsel met groot vreugde en opregtheid van hart geniet, 47 terwyl hulle God geloof en by die hele volk guns gevind het. Terselfdertyd het Jehovah voortgegaan om daagliks dié wat gered word, by hulle te voeg.









^ (Hand. 3:1-5:42) En Petrus en Johannes het na die tempel opgegaan vir die uur van gebed, die negende uur, 2 en ’n sekere man wat van sy moeder se skoot af kreupel was, is aangedra, en hulle het hom elke dag neergesit naby die tempeldeur wat Mooi genoem is, om barmhartigheidsgawes te vra van dié wat in die tempel ingaan. 3 Toe hy Petrus en Johannes sien net toe hulle by die tempel wou ingaan, het hy barmhartigheidsgawes begin versoek. 4 Maar Petrus, asook Johannes, het hom stip aangekyk en gesê: “Kyk na ons.” 5 Toe het hy sy aandag op hulle gevestig in die verwagting dat hy iets van hulle sou kry. 6 Petrus het egter gesê: “Silwer en goud besit ek nie, maar wat ek het, dit gee ek vir jou: In die naam van Jesus Christus die Nasarener, loop!” 7 Daarop het hy hom by die regterhand gevat en hom opgehelp. Oombliklik het sy voetsole en sy enkelbene sterk geword; 8 en hy het opgespring en regop gestaan en begin rondloop, en hy het saam met hulle in die tempel ingegaan terwyl hy geloop en gespring en God geloof het. 9 En die hele volk het gesien hoe hy loop en God loof. 10 En hulle het hom begin herken, dat dit die man was wat gewoonlik vir barmhartigheidsgawes by die tempel se Mooipoort gesit het, en hulle is vervul met verbasing en was in vervoering oor wat met hom gebeur het. 11 Wel, terwyl die man aan Petrus en Johannes vasgehou het, het die hele volk, wat buite hulleself van verbasing was, op hulle toegestroom by wat Salomo se pilaargang genoem is. 12 Toe Petrus dit sien, het hy vir die volk gesê: “Manne van Israel, waarom is julle hieroor verwonderd, of waarom staar julle ons aan asof ons hom deur ons eie krag of godvrugtige toegewydheid laat loop het? 13 Die God van Abraham en van Isak en van Jakob, die God van ons voorvaders, het sy Kneg, Jesus, verheerlik, wat júlle oorgelewer en voor Pilatus se aangesig verloën het nadat hy besluit het om hom vry te laat. 14 Ja, julle het dié heilige en regverdige verloën, en julle het gevra dat ’n man, ’n moordenaar, aan julle geskenk word, 15 terwyl julle die Hoofbewerker van die lewe doodgemaak het. Maar God het hom uit die dode opgewek, ’n feit waarvan ons getuies is. 16 Gevolglik het sy naam, deur ons geloof in sy naam, hierdie man, wat julle sien en ken, sterk gemaak, en die geloof wat deur hom is, het die man hierdie algehele gesondheid ten aanskoue van julle almal gegee. 17 En ek weet dan nou, broers, dat julle in onkunde gehandel het, soos ook julle heersers. 18 Maar op hierdie manier het God die dinge vervul wat hy vooraf deur die mond van al die profete aangekondig het, dat sy Christus sou ly. 19 “Toon dus berou en draai om sodat julle sondes uitgewis kan word, dat tye van verkwikking van die aangesig van Jehovah kan kom 20 en dat hy die Christus kan uitstuur wat vir julle aangestel is, Jesus, 21 wat inderdaad deur die hemel self gehou moet word tot die tye van die herstel van alles waarvan God deur die mond van sy heilige profete van die ou tyd gespreek het. 22 Trouens, Moses het gesê: ‘Jehovah God sal vir julle uit die midde van julle broers ’n profeet soos ek verwek. Julle moet na hom luister volgens alles wat hy vir julle sê. 23 Ja, enige siel wat nie na dié Profeet luister nie, sal heeltemal onder die volk uit vernietig word.’ 24 En al die profete, trouens, van Samuel af en dié wat gevolg het, almal wat gespreek het, het hierdie dae ook duidelik bekend gemaak. 25 Julle is die kinders van die profete en van die verbond wat God met julle voorvaders gesluit het toe hy vir Abraham gesê het: ‘En in jou saad sal al die families van die aarde geseën word.’ 26 Nadat God sy Kneg verwek het, het hy hom eers na julle toe uitgestuur om julle te seën deur elkeen van julle af te keer van julle goddelose dade.” 
4 En terwyl die twee met die volk gepraat het, het die hoofpriesters en die hoofman van die tempel en die Sadduseërs op hulle afgekom, 2 ergerlik omdat hulle die volk geleer en die opstanding uit die dode in die geval van Jesus duidelik verkondig het; 3 en hulle het die hande aan hulle geslaan en hulle tot die volgende dag onder bewaking gestel, want dit was al aand. 4 Baie van dié wat na die toespraak geluister het, het egter geglo, en die getal van die manne het omtrent vyfduisend geword. 5 Die volgende dag was daar ’n vergadering van hulle heersers en ouer manne en skrifgeleerdes in Jerusalem 6 (ook Annas, die hoofpriester, en Kaʹjafas en Johannes en Aleksander en almal wat van die hoofpriester se familie was), 7 en hulle het hulle in hulle midde laat staan en begin vra: “Deur watter krag of in wie se naam het julle dit gedoen?” 8 Toe het Petrus, vervul met heilige gees, vir hulle gesê: “Heersers van die volk en ouer manne, 9 as ons vandag op grond van ’n weldaad aan ’n siek mens ondervra word oor wie hierdie man gesond gemaak het, 10 laat dit dan aan julle almal en aan die hele volk Israel bekend wees dat in die naam van Jesus Christus die Nasarener, wat julle aan die paal gehang het maar wat God uit die dode opgewek het, dat deur hóm hierdie man hier gesond voor julle staan. 11 Dit is ‘die steen wat deur julle, die bouers, behandel is asof hy van geen belang was nie, wat die hoof van die hoek geword het’. 12 Daarbenewens is daar geen redding in enigiemand anders nie, want daar is nie ’n ander naam onder die hemel wat onder die mense gegee is waardeur ons gered moet word nie.” 13 En toe hulle die uitgesprokenheid van Petrus en Johannes sien en bemerk dat hulle ongeleerde en gewone mense is, was hulle verwonderd. En hulle het hulle begin herken as persone wat saam met Jesus was; 14 en aangesien hulle die man wat genees is, by hulle sien staan het, kon hulle niks daarteen sê nie. 15 Toe het hulle hulle beveel om uit die Sanʹhedrinsaal uit te gaan, en hulle het met mekaar begin beraadslaag 16 en gesê: “Wat moet ons met hierdie mense doen? Want daar het inderdaad ’n merkwaardige teken deur hulle plaasgevind, een wat openbaar geword het aan al die inwoners van Jerusalem; en ons kan dit nie ontken nie. 17 Maar laat ons, sodat dit nie verder onder die volk versprei nie, hulle met dreigemente aansê om nie meer in hierdie naam met ’n enkele mens te praat nie.” 18 Daarop het hulle hulle geroep en hulle beveel om nêrens enigiets in die naam van Jesus te sê of te leer nie. 19 Maar Petrus en Johannes het geantwoord en vir hulle gesê: “Of dit regverdig is in God se oë om na julle eerder as na God te luister, moet julle self oordeel. 20 Maar wat ons betref, ons kan nie ophou praat oor die dinge wat ons gesien en gehoor het nie.” 21 Nadat hulle hulle dan nog verder gedreig het, het hulle hulle vrygelaat, aangesien hulle geen grond gevind het om hulle te straf nie, en weens die volk, omdat hulle almal God verheerlik het oor wat gebeur het; 22 want die man aan wie hierdie teken van genesing plaasgevind het, was meer as veertig jaar oud. 23 Nadat hulle vrygelaat is, het hulle na hulle eie mense toe gegaan en vertel wat die hoofpriesters en die ouer manne vir hulle gesê het. 24 Toe hulle dit hoor, het hulle eendragtig die stem tot God verhef en gesê: “Soewereine Heer, u is die Een wat die hemel en die aarde en die see en alles wat in hulle is, gemaak het, 25 en wat deur middel van heilige gees deur die mond van ons voorvader Dawid, u kneg, gesê het: ‘Waarom het nasies onstuimig geword en volke leë dinge bedink? 26 Die konings van die aarde het stelling ingeneem en die heersers het soos een man saamgespan teen Jehovah en teen sy gesalfde.’ 27 Net so het Herodes sowel as Pontius Pilatus, saam met mense van die nasies en volke van Israel, in werklikheid in hierdie stad bymekaargekom teen u heilige kneg Jesus, wat u gesalf het, 28 om te doen wat u hand en voorneme voorbestem het om plaas te vind. 29 En nou, Jehovah, skenk aandag aan hulle dreigemente, en gee aan u slawe om u woord met alle vrymoedigheid te bly spreek, 30 terwyl u u hand uitsteek tot genesing en terwyl tekens en voortekens deur die naam van u heilige kneg Jesus plaasvind.” 31 En nadat hulle ’n smeekbede gedoen het, is die plek waarin hulle bymekaar was, geskud; en hulle is almal sonder uitsondering met die heilige gees vervul en het die woord van God met vrymoedigheid gespreek. 32 En die menigte van dié wat geglo het, was een van hart en siel, en nie eers een het gesê dat enige van sy besittings sy eie was nie; maar hulle het alles gemeenskaplik besit. 33 Ook het die apostels met groot krag voortgegaan om die getuienis aangaande die opstanding van die Here Jesus te gee; en ’n groot mate van onverdiende goedhartigheid het op hulle almal gerus. 34 Trouens, daar was nie een onder hulle wat gebrek gely het nie; want almal wat grond of huise besit het, het dit verkoop en die opbrengs gebring van wat verkoop is 35 en dit by die voete van die apostels neergelê. Daarop is aan elkeen uitgedeel volgens sy behoefte. 36 En Josef, wat deur die apostels die bynaam Barʹnabas gegee is—wat, wanneer dit vertaal word, Seun van Vertroosting beteken—’n Leviet, ’n boorling van Siprus, 37 het ’n stuk grond besit en dit verkoop en die geld gebring en dit by die voete van die apostels neergelê. 
5 Maar ’n sekere man met die naam Ananiʹas het, saam met sy vrou Saffiʹra, ’n eiendom verkoop 2 en in die geheim van die prys agtergehou, terwyl sy vrou ook daarvan geweet het, en hy het net ’n deel gebring en dit by die voete van die apostels neergelê. 3 Maar Petrus het gesê: “Ananiʹas, waarom het jy jou deur Satan laat oorhaal om oneerlik op te tree teenoor die heilige gees en om in die geheim van die prys van die grond agter te hou? 4 Het dit nie joune gebly solank dit in jou besit gebly het nie, en was dit nie steeds onder jou beheer nadat dit verkoop is nie? Waarom het jy jou so ’n daad in jou hart voorgeneem? Jy het nie teenoor mense oneerlik opgetree nie, maar teenoor God.” 5 Toe Ananiʹas hierdie woorde hoor, het hy neergeval en gesterf. En groot vrees het oor almal gekom wat daarvan gehoor het. 6 Maar die jonger manne het opgestaan, hom in doeke toegedraai en hom uitgedra en begrawe. 7 En ná ’n tussenpose van omtrent drie uur het sy vrou ingekom sonder om te weet wat gebeur het. 8 Petrus het vir haar gesê: “Sê vir my, het julle twee die grond vir soveel verkoop?” Sy het gesê: “Ja, vir soveel.” 9 Toe het Petrus vir haar gesê: “Waarom het julle twee ooreengekom om die gees van Jehovah op die proef te stel? Kyk! Die voete van dié wat jou man begrawe het, is by die deur, en hulle sal jou uitdra.” 10 Oombliklik het sy voor sy voete neergeval en gesterf. Toe die jong manne inkom, het hulle haar dood gevind, en hulle het haar uitgedra en haar langs haar man begrawe. 11 Gevolglik het groot vrees oor die hele gemeente gekom en oor almal wat van hierdie dinge gehoor het. 12 En deur die hande van die apostels het daar baie tekens en voortekens onder die volk plaasgevind; en hulle was almal eendragtig saam in Salomo se pilaargang. 13 Nie een van die ander het weliswaar die moed gehad om by hulle aan te sluit nie; nietemin het die volk hulle geprys. 14 Wat meer is, gelowiges in die Here is voortdurend bygevoeg, menigtes van manne sowel as vroue; 15 sodat hulle die siekes selfs op die breë strate uitgebring en hulle daar op bedjies en draagbeddens neergelê het, sodat ten minste Petrus se skaduwee op iemand van hulle sou val wanneer hy verbygaan. 16 Ook het die menigte uit die stede rondom Jerusalem bly saamstroom en siekes gebring en dié wat las van onrein geeste gehad het, en hulle is almal sonder uitsondering genees. 17 Maar die hoëpriester en almal wat saam met hom was, die destydse sekte van die Sadduseërs, het opgestaan en is met jaloesie vervul, 18 en hulle het die hande aan die apostels geslaan en hulle in die openbare plek van bewaking gesit. 19 Maar gedurende die nag het Jehovah se engel die deure van die gevangenis oopgemaak, hulle uitgebring en gesê: 20 “Gaan, en nadat julle in die tempel gaan staan het, moet julle aanhou om al die woorde omtrent hierdie lewe tot die volk te spreek.” 21 Nadat hulle dit gehoor het, het hulle met dagbreek in die tempel ingegaan en begin leer. En toe die hoëpriester en dié wat saam met hom was, daar aankom, het hulle die Sanʹhedrin en die hele vergadering van ouer manne van die kinders van Israel bymekaargeroep, en hulle het na die tronk gestuur om hulle te laat haal. 22 Maar toe die beamptes daar kom, het hulle hulle nie in die gevangenis gevind nie. Daarop het hulle teruggekeer en berig gebring 23 en gesê: “Ons het die tronk in alle veiligheid toegesluit gevind, en die wagte het by die deure gestaan, maar toe ons oopmaak, het ons niemand binne-in gevind nie.” 24 Wel, toe die hoofman van die tempel sowel as die hoofpriesters hierdie woorde hoor, het hulle nie geweet wat hulle omtrent hierdie dinge moet doen en waarop dit sou uitloop nie. 25 Maar ’n sekere man het daar aangekom en vir hulle vertel: “Kyk! Die manne wat julle in die gevangenis gesit het, is in die tempel en staan en leer die volk.” 26 Daarop het die hoofman met sy beamptes gegaan en hulle gebring, maar sonder geweld, want hulle was bang dat hulle deur die volk gestenig sou word. 27 Toe het hulle hulle gebring en hulle in die Sanʹhedrinsaal laat staan. En die hoëpriester het hulle ondervra 28 en gesê: “Ons het julle uitdruklik beveel om nie voort te gaan om in hierdie naam te leer nie, en kyk! julle het Jerusalem nietemin met julle leer vervul, en julle is vasbeslote om die bloed van hierdie man oor ons te bring.” 29 Petrus en die ander apostels het geantwoord en gesê: “Ons moet eerder aan God as heerser gehoorsaam wees as aan mense. 30 Die God van ons voorvaders het Jesus opgewek, wat julle omgebring het deur hom aan ’n paal te hang. 31 Hom het God as Hoofbewerker en Redder tot sy regterhand verhef, om aan Israel berou en vergifnis van sondes te skenk. 32 En ons is getuies van hierdie sake, en so ook die heilige gees, wat God aan dié gegee het wat hom as heerser gehoorsaam.” 33 Toe hulle dit hoor, het hulle diep gegrief gevoel en wou hulle hulle om die lewe bring. 34 Maar ’n sekere man het in die Sanʹhedrin opgestaan, ’n Fariseër met die naam Gamaʹliël, ’n leermeester van die Wet wat by die hele volk in aansien was, en hy het beveel dat die manne vir ’n klein rukkie na buite geneem moet word. 35 En hy het vir hulle gesê: “Manne van Israel, let op julleself met betrekking tot wat julle van plan is om met hierdie manne te doen. 36 Byvoorbeeld, voor hierdie dae het Teudas opgestaan en gesê dat hy iemand besonders is, en ’n aantal manne, omtrent vierhonderd, het by sy party aangesluit. Maar hy is om die lewe gebring, en almal wat hom gehoorsaam het, is verstrooi en het niks bereik nie. 37 Ná hom het Judas die Galileër in die dae van die registrasie opgestaan, en hy het mense agter hom aan getrek. En tog het dié man omgekom, en almal wat hom gehoorsaam het, is oral verstrooi. 38 En in die huidige omstandighede sê ek dus vir julle: Moet julle nie met hierdie manne bemoei nie, maar laat staan hulle (want as hierdie plan of hierdie werk uit mense is, sal dit omvergewerp word; 39 maar as dit uit God is, sal julle hulle nie kan keer nie); anders kan daar miskien bevind word dat julle eintlik teen God stry.” 40 Hierop het hulle aan hom gehoor gegee, en hulle het die apostels ontbied, hulle geslaan en hulle beveel om op te hou om in Jesus se naam te spreek en hulle laat gaan. 41 Hulle het toe van die Sanʹhedrin af weggegaan, bly omdat hulle waardig geag is om ter wille van sy naam oneer te ly. 42 En hulle het elke dag in die tempel en van huis tot huis sonder ophou voortgegaan om te leer en die goeie nuus oor die Christus, Jesus, bekend te maak.









^ (Hand. 7:1-60) Maar die hoëpriester het gesê: “Is hierdie dinge so?” 2 Hy het gesê: “Manne, broers en vaders, hoor. Die God van heerlikheid het aan ons voorvader Abraham verskyn terwyl hy in Mesopotaʹmië was, voordat hy hom in Haran gevestig het, 3 en hy het vir hom gesê: ‘Trek weg uit jou land en van jou familielede en kom na die land wat ek jou sal wys.’ 4 Toe het hy uit die land van die Galdeërs weggetrek en hom in Haran gevestig. En daarvandaan het God hom, nadat sy vader gesterf het, van woonplek laat verander, na hierdie land waarin julle nou woon. 5 En tog het hy hom geen erfbesitting daarin gegee nie, nee, nie ’n voetbreedte nie; maar hy het beloof om dit as ’n besitting aan hom te gee, en ná hom aan sy saad, hoewel hy nog geen kind gehad het nie. 6 En wat God gesê het, het hierop neergekom, dat sy saad inwonende vreemdelinge in ’n vreemde land sou wees en die mense hulle slawe sou maak en vierhonderd jaar lank sou verdruk. 7 ‘En dié nasie vir wie hulle as slawe sal dien, sal ek oordeel’, het God gesê, ‘en ná hierdie dinge sal hulle uittrek en in hierdie plek heilige diens aan my verrig.’ 8 “Hy het hom ook ’n verbond van die besnydenis gegee; en so het hy die vader van Isak geword en hom op die agtste dag besny, en Isak van Jakob, en Jakob van die twaalf familiehoofde. 9 En die familiehoofde het jaloers geword op Josef en hom na Egipte verkoop. Maar God was met hom, 10 en hy het hom uit al sy verdrukkinge verlos en hom guns en wysheid voor die oë van Farao, die koning van Egipte, gegee. En hy het hom aangestel om Egipte en sy hele huis te bestuur. 11 Maar daar het ’n hongersnood oor die hele Egipte en Kanaän gekom, ja, ’n groot verdrukking; en ons voorvaders het geen voedsel gevind nie. 12 Maar Jakob het gehoor dat daar voedsel in Egipte was, en hy het ons voorvaders die eerste keer uitgestuur. 13 En die tweede keer het Josef hom aan sy broers bekend gemaak; en Josef se afkoms het aan Farao openbaar geword. 14 Toe het Josef gestuur en Jakob, sy vader, en al sy familielede van daarvandaan laat roep, altesaam vyf-en-sewentig siele. 15 Jakob het na Egipte afgegaan. En hy het gesterf; en so ook ons voorvaders, 16 en hulle is na Sigem oorgebring en in die graf neergelê wat Abraham teen ’n prys met silwergeld van die seuns van Hemor in Sigem gekoop het. 17 “Juis toe die tyd nader kom vir die vervulling van die belofte wat God openlik aan Abraham bekend gemaak het, het die volk in Egipte toegeneem en vermeerder, 18 totdat daar ’n ander koning oor Egipte opgestaan het, wat nie van Josef geweet het nie. 19 Hy het listige staatkunde teen ons ras gebruik en die vaders verkeerdelik gedwing om hulle kindertjies aan hulle lot oor te laat, sodat hulle nie sou bly lewe nie. 20 In dié tyd is Moses gebore, en hy was goddelik mooi. En hy is drie maande in sy vader se huis versorg. 21 Maar toe hy aan sy lot oorgelaat is, het die dogter van Farao hom geneem en hom as haar eie seun grootgemaak. 22 Gevolglik is Moses in al die wysheid van die Egiptenaars onderrig. Trouens, hy was kragtig in sy woorde en dade. 23 “En toe die tyd van sy veertigste jaar ten einde geloop het, het dit in sy hart opgekom om inspeksie te hou onder sy broers, die kinders van Israel. 24 En toe hy sien dat iemand onregverdig behandel word, het hy hom verdedig en die een wat mishandel is, gewreek deur die Egiptenaar dood te maak. 25 Hy het veronderstel dat sy broers sou begryp dat God hulle deur sy hand redding gee, maar hulle het dit nie begryp nie. 26 En die volgende dag het hy aan hulle verskyn terwyl hulle baklei het, en hy het probeer om die vrede tussen hulle te herstel deur te sê: ‘Manne, julle is broers. Waarom behandel julle mekaar onregverdig?’ 27 Maar die een wat sy naaste onregverdig behandel het, het hom weggestoot en gesê: ‘Wie het jou as heerser en regter oor ons aangestel? 28 Jy wil my nie miskien op dieselfde manier om die lewe bring as wat jy gister die Egiptenaar om die lewe gebring het nie?’ 29 Ná hierdie woorde het Moses gevlug en ’n inwonende vreemdeling in die land Miʹdian geword, waar hy die vader van twee seuns geword het. 30 “En toe veertig jaar verstreke was, het daar in die wildernis van die berg Siʹnai ’n engel in die vuurvlam van ’n doringbos aan hom verskyn. 31 En toe Moses dit sien, was hy verwonderd oor die gesig. Maar toe hy nader gaan om ondersoek in te stel, het Jehovah se stem gekom: 32 ‘Ek is die God van jou voorvaders, die God van Abraham en van Isak en van Jakob.’ Bewend het Moses nie verder ondersoek durf instel nie. 33 Jehovah het vir hom gesê: ‘Trek die sandale van jou voete af, want die plek waarop jy staan, is heilige grond. 34 Die slegte behandeling van my volk wat in Egipte is, het ek beslis gesien, en ek het hulle gekerm gehoor en ek het neergedaal om hulle te verlos. Kom dan nou, ek sal jou na Egipte stuur.’ 35 Hierdie Moses, wat hulle verloën het deur te sê: ‘Wie het jou as heerser en regter aangestel?’ dié man het God as heerser sowel as verlosser gestuur deur die hand van die engel wat in die doringbos aan hom verskyn het. 36 Hierdie man het hulle uitgelei nadat hy voortekens en tekens in Egipte en in die Rooi See en in die wildernis gedoen het, veertig jaar lank. 37 “Dit is die Moses wat vir die kinders van Israel gesê het: ‘God sal vir julle uit die midde van julle broers ’n profeet soos ek verwek.’ 38 Dit is hy wat in die midde van die vergadering in die wildernis was saam met die engel wat op die berg Siʹnai met hom gepraat het, en saam met ons voorvaders, en hy het lewende heilige verklarings ontvang om aan julle te gee. 39 Aan hom het ons voorvaders geweier om gehoorsaam te word, maar hulle het hom weggestoot en in hulle harte na Egipte teruggedraai 40 deur vir Aäron te sê: ‘Maak vir ons gode om voor ons uit te trek. Want hierdie Moses, wat ons uit Egipteland uitgelei het, ons weet nie wat met hom gebeur het nie.’ 41 Toe het hulle in daardie dae ’n kalf gemaak en ’n offerande aan die afgod gebring en hulle in die werke van hulle hande begin verheug. 42 Toe het God hom afgekeer en hulle oorgegee om heilige diens aan die leër van die hemel te verrig, net soos daar in die boek van die profete geskrywe staan: ‘Dit was nie aan my dat julle veertig jaar lank in die wildernis slagoffers en offerandes gebring het nie, of hoe, o huis van Israel? 43 Maar dit was die tent van Molog en die ster van die god Refan wat julle opgeneem het, die afbeeldsels wat julle gemaak het om hulle te aanbid. Gevolglik sal ek julle tot anderkant Babilon wegvoer.’ 44 “Ons voorvaders het die tent van die getuienis in die wildernis gehad, net soos hy bevel gegee het toe hy vir Moses gesê het om dit volgens die voorbeeld te maak wat hy gesien het. 45 En ons voorvaders wat dit oorgeneem het, het dit ook saam met Josua in die land ingebring wat deur die nasies besit is, wat God voor ons voorvaders uit verdryf het. Hier het dit tot die dae van Dawid gebly. 46 Hy het guns in die oë van God gevind en die voorreg gevra om ’n woonplek aan die God van Jakob te verskaf. 47 Maar Salomo het ’n huis vir hom gebou. 48 Nietemin woon die Allerhoogste nie in huise wat met hande gemaak is nie; net soos die profeet sê: 49 ‘Die hemel is my troon en die aarde is my voetbank. Watter soort huis sal julle vir my bou? sê Jehovah. Of wat is die plek vir my rus? 50 My hand het al hierdie dinge gemaak, nie waar nie?’ 51 “Hardkoppiges en onbesnedenes van hart en ore, julle weerstaan altyd die heilige gees; soos julle voorvaders gedoen het, so doen julle. 52 Watter een van die profete het julle voorvaders nie vervolg nie? Ja, hulle het dié doodgemaak wat die koms van die Regverdige vooruit aangekondig het, wie se verraaiers en moordenaars julle nou geword het, 53 julle wat die Wet, soos oorgedra deur engele, ontvang het maar nie nagekom het nie.” 54 Wel, toe hulle hierdie dinge hoor, het hulle in hulle harte gegrief gevoel en teen hom op hulle tande begin kners. 55 Maar hy het, vol heilige gees, in die hemel ingetuur en God se heerlikheid gesien en Jesus wat aan God se regterhand staan, 56 en hy het gesê: “Kyk! Ek sien die hemele geopend en die Seun van die mens wat aan God se regterhand staan.” 57 Hierop het hulle so hard soos hulle kon geskreeu en hulle ore toegedruk en soos een man op hom afgestorm. 58 En nadat hulle hom buite die stad uitgewerp het, het hulle hom met klippe begin gooi. En die getuies het hulle boklere by die voete van ’n jong man met die naam Saulus neergelê. 59 En hulle het aangehou om Steʹfanus met klippe te gooi terwyl hy gesmeek en gesê het: “Here Jesus, ontvang my gees.” 60 Toe het hy op sy knieë gegaan en met ’n sterk stem uitgeroep: “Jehovah, reken hulle hierdie sonde nie toe nie.” En nadat hy dit gesê het, het hy ontslaap.









^ (Hand. 9:1-20) Maar Saulus, wat nog steeds dreiging en moord teen die dissipels van die Here geblaas het, het na die hoëpriester toe gegaan 2 en van hom briewe aan die sinagoges in Damaskus gevra, sodat hy almal wat hy sou vind wat tot Die Weg behoort, manne sowel as vroue, geboeid na Jerusalem kon bring. 3 En toe hy op sy reis Damaskus nader, het daar skielik ’n lig uit die hemel rondom hom geflits, 4 en hy het op die grond geval en ’n stem vir hom hoor sê: “Saul, Saul, waarom vervolg jy my?” 5 Hy het gesê: “Wie is u, Here?” Hy het gesê: “Ek is Jesus, wat jy vervolg. 6 Maar staan op en gaan in die stad in, en daar sal vir jou gesê word wat jy moet doen.” 7 En die manne wat saam met hom gereis het, het sprakeloos gestaan, aangesien hulle wel die geluid van ’n stem gehoor het, maar niemand gesien het nie. 8 Maar Saulus het van die grond af opgestaan, en hoewel sy oë oop was, het hy niks gesien nie. Daarom het hulle hom aan die hand gelei en hom in Damaskus ingebring. 9 En hy het drie dae lank niks gesien nie, en hy het nie geëet of gedrink nie. 10 Daar was ’n sekere dissipel in Damaskus met die naam Ananiʹas, en die Here het in ’n visioen vir hom gesê: “Ananiʹas!” Hy het gesê: “Hier is ek, Here.” 11 Die Here het vir hom gesê: “Staan op, gaan na die straat wat Reguit genoem word en soek by die huis van Judas ’n man met die naam Saulus, van Tarsus. Want kyk! hy is besig om te bid, 12 en hy het in ’n visioen gesien hoe ’n man met die naam Ananiʹas inkom en hom die hande oplê, sodat hy weer kan sien.” 13 Maar Ananiʹas het geantwoord: “Here, ek het by baie van hierdie man gehoor, hoeveel skadelike dinge hy u heiliges in Jerusalem aangedoen het. 14 En hier het hy volmag van die hoofpriesters om almal wat u naam aanroep, in boeie te slaan.” 15 Maar die Here het vir hom gesê: “Gaan heen, want hierdie man is vir my ’n uitverkore vat om my naam na die nasies sowel as na konings en die kinders van Israel te dra. 16 Want ek sal hom duidelik toon wat hy alles vir my naam moet ly.” 17 Toe het Ananiʹas gegaan en in die huis ingekom, en hy het hom die hande opgelê en gesê: “Saul, broer, die Here, die Jesus wat aan jou verskyn het op die pad waarmee jy gekom het, het my uitgestuur, sodat jy weer kan sien en met heilige gees vervul kan word.” 18 En onmiddellik het daar iets wat soos skubbe gelyk het, van sy oë afgeval, en hy kon weer sien; en hy het opgestaan en is gedoop, 19 en hy het voedsel ingeneem en is versterk. Hy was ’n paar dae saam met die dissipels in Damaskus, 20 en hy het Jesus onmiddellik in die sinagoges begin verkondig, dat hy die Seun van God is.



^ (Hand. 22:6-16) “Maar terwyl ek op reis was en naby Damaskus gekom het, omstreeks die middaguur, het daar skielik ’n groot lig uit die hemel rondom my geflits, 7 en ek het op die grond geval en ’n stem vir my hoor sê: ‘Saul, Saul, waarom vervolg jy my?’ 8 Ek het geantwoord: ‘Wie is u, Here?’ En hy het vir my gesê: ‘Ek is Jesus die Nasarener, wat jy vervolg.’ 9 En die manne wat saam met my was, het wel die lig gesien, maar het nie die stem gehoor van die een wat met my gepraat het nie. 10 Daarop het ek gesê: ‘Wat moet ek doen, Here?’ Die Here het vir my gesê: ‘Staan op, gaan in Damaskus in, en dáár sal jy vertel word van alles wat jou opgelê is om te doen.’ 11 Maar aangesien ek weens die heerlikheid van daardie lig niks kon sien nie, is ek deur dié wat saam met my was, aan die hand gelei en het ek so in Damaskus aangekom. 12 “En Ananiʹas, ’n sekere man wat volgens die Wet godvresend was, gunstig vermeld deur al die Jode wat daar woon, 13 het na my toe gekom, en terwyl hy by my gestaan het, het hy vir my gesê: ‘Saul, broer, sien weer!’ En ek het in daardie selfde uur na hom toe opgekyk. 14 Hy het gesê: ‘Die God van ons voorvaders het jou uitgekies om sy wil te leer ken en die Regverdige te sien en die stem van sy mond te hoor, 15 want jy moet by alle mense vir hom ’n getuie wees van dinge wat jy gesien en gehoor het. 16 En waarom talm jy nou? Staan op, laat jou doop en was jou sondes af deur sy naam aan te roep.’



^ (Hand. 26:8-20) “Waarom word dit onder julle as ongelooflik geag dat God die dooies opwek? 9 Wat my betref, ek het werklik by myself gedink dat ek baie vyandige dade teen die naam van Jesus die Nasarener moes doen; 10 wat ek dan ook in Jerusalem gedoen het, en ek het baie van die heiliges in gevangenisse opgesluit, waartoe ek volmag van die hoofpriesters ontvang het; en wanneer hulle tereggestel moes word, het ek my stem teen hulle uitgebring. 11 En deur hulle dikwels in al die sinagoges te straf, het ek hulle probeer dwing om ’n herroeping te doen; en aangesien ek uitermate woedend teenoor hulle was, het ek hulle selfs in buitelandse stede vervolg. 12 “Terwyl ek tydens hierdie pogings na Damaskus gereis het, met volmag en ’n opdrag van die hoofpriesters, 13 het ek, o koning, op die middaguur op die pad ’n lig wat die helderheid van die son oortref het, uit die hemel rondom my en rondom dié wat saam met my gereis het, sien flits. 14 En toe ons almal op die grond geval het, het ek ’n stem in die Hebreeuse taal vir my hoor sê: ‘Saul, Saul, waarom vervolg jy my? Om teen die prikkels te bly skop, maak dit vir jou moeilik.’ 15 Maar ek het gesê: ‘Wie is u, Here?’ En die Here het gesê: ‘Ek is Jesus, wat jy vervolg. 16 Maar kom orent en staan op jou voete. Want met dié doel het ek my aan jou sigbaar gemaak, om jou uit te kies as ’n dienaar en ’n getuie van dinge wat jy gesien het sowel as dinge wat ek jou aangaande my sal laat sien; 17 terwyl ek jou verlos van hierdie volk en van die nasies, na wie ek jou stuur, 18 om hulle oë te open, om hulle van die duisternis na die lig en van die gesag van Satan na God te keer, sodat hulle vergifnis van sondes kan ontvang en ’n erfenis onder dié wat deur hulle geloof in my geheilig is.’ 19 “Daarom, koning Agripʹpa, het ek nie ongehoorsaam geword aan die hemelse gesig nie, 20 maar het ek eers aan dié in Damaskus sowel as aan dié in Jerusalem en in die hele land van Judeʹa en aan die nasies die boodskap gebring dat hulle berou moet hê en hulle tot God moet keer deur werke te doen wat by berou pas.









^ (Hand. 10:1-48) En in Sesareʹa was daar ’n sekere man met die naam Kornelius, ’n leëroffisier van die Italiaanse afdeling, soos dit genoem is, 2 ’n vroom man en iemand wat saam met al sy huisgenote God gevrees het, en hy het baie barmhartigheidsgawes aan die volk gegee en voortdurend smeekbedes tot God gedoen. 3 Omstreeks die negende uur van die dag het hy duidelik in ’n visioen gesien hoe ’n engel van God na hom toe inkom en vir hom sê: “Kornelius!” 4 Die man het hom aangestaar en bang geword en gesê: “Wat is dit, Here?” Hy het vir hom gesê: “Jou gebede en barmhartigheidsgawes het as ’n gedagtenis voor God opgestyg. 5 Stuur dan nou manne na Joppe en laat haal ’n sekere Simon wat die bynaam Petrus het. 6 Hierdie man gaan as gas tuis by ’n sekere Simon, ’n leerlooier, wat ’n huis by die see het.” 7 Onmiddellik nadat die engel wat met hom gepraat het, weggegaan het, het hy twee van sy huisknegte geroep en ’n vroom soldaat uit dié wat voortdurend tot sy beskikking was, 8 en hy het hulle alles vertel en hulle na Joppe gestuur. 9 Die volgende dag, terwyl hulle hulle reis voortgesit en die stad genader het, het Petrus omstreeks die sesde uur na die dak opgegaan om te bid. 10 Maar hy het baie honger geword en wou eet. Terwyl hulle iets voorberei het, het daar ’n verrukking oor hom gekom 11 en het hy die hemel geopend gesien en die een of ander soort voorwerp sien neerdaal soos ’n groot linnelaken wat aan sy vier punte op die aarde neergelaat word; 12 en daarin was allerhande viervoetige diere en kruipende diere van die aarde en voëls van die hemel. 13 En ’n stem het tot hom gekom: “Staan op, Petrus, slag en eet!” 14 Maar Petrus het gesê: “Nooit nie, Here, want ek het nog nooit iets geëet wat verontreinig en onrein is nie.” 15 En die stem het weer met hom gepraat, vir die tweede keer: “Hou op om die dinge wat God gereinig het, verontreinig te noem.” 16 Dit het ’n derde keer gebeur, en onmiddellik is die voorwerp in die hemel opgeneem. 17 En terwyl Petrus by homself heel dronkgeslaan was oor wat die visioen wat hy gesien het, tog kon beteken, kyk! toe het die manne wat deur Kornelius gestuur is, al na Simon se huis navraag gedoen en daar by die poort gestaan. 18 En hulle het uitgeroep en gevra of Simon, wat die bynaam Petrus het, as gas daar tuisgaan. 19 Terwyl Petrus oor die visioen nagedink het, het die gees gesê: “Kyk! Drie manne soek jou. 20 Maar staan op, gaan ondertoe en gaan saam met hulle sonder om enigsins te twyfel, want ek het hulle gestuur.” 21 Toe het Petrus ondertoe gegaan na die manne en gesê: “Kyk! Dit is vir my wat julle soek. Om watter rede is julle hier?” 22 Hulle het gesê: “Kornelius, ’n leëroffisier, ’n man wat regverdig is en God vrees en deur die hele Joodse nasie gunstig vermeld word, is deur ’n heilige engel goddelike instruksies gegee om u na sy huis te laat haal en te hoor wat u te sê het.” 23 Hy het hulle dus ingenooi en gasvryheid aan hulle bewys. Die volgende dag het hy opgestaan en saam met hulle vertrek, en party van die broers wat uit Joppe was, het saam met hom gegaan. 24 Die dag daarna het hy in Sesareʹa ingegaan. Kornelius het hulle natuurlik verwag en het reeds sy familielede en intieme vriende bymekaargeroep. 25 Toe Petrus ingaan, het Kornelius hom tegemoetgekom, voor sy voete neergeval en aan hom hulde bewys. 26 Maar Petrus het hom opgehelp en gesê: “Staan op; ek is self ook ’n mens.” 27 En terwyl hy met hom gepraat het, het hy na binne gegaan en baie mense gevind wat bymekaargekom het, 28 en hy het vir hulle gesê: “Julle weet goed hoe ongeoorloof dit vir ’n Jood is om by iemand van ’n ander ras aan te sluit of hom te nader; en tog het God vir my gewys dat ek geen mens verontreinig of onrein moet noem nie. 29 Gevolglik het ek dan sonder beswaar gekom toe ek gehaal is. Daarom vra ek om watter rede julle my laat haal het.” 30 Daarop het Kornelius gesê: “Vier dae gelede, van hierdie uur af gereken, was ek besig om op die negende uur in my huis te bid, en kyk! ’n man in blink klere het voor my gestaan 31 en gesê: ‘Kornelius, jou gebed is verhoor en jou barmhartigheidsgawes is voor God in herinnering gebring. 32 Stuur dan na Joppe en laat Simon roep, wat die bynaam Petrus het. Hierdie man gaan as gas tuis in die huis van Simon, ’n leerlooier, by die see.’ 33 Daarom het ek dadelik na u gestuur, en u het goed gedoen om hierheen te kom. En ons is dan nou almal voor God teenwoordig om alles te hoor wat u deur Jehovah beveel is om te sê.” 34 Hierop het Petrus sy mond oopgemaak en gesê: “Ek sien vir seker dat God nie partydig is nie, 35 maar in elke nasie is die mens wat hom vrees en regverdigheid beoefen, vir hom aanneemlik. 36 Hy het die woord na die kinders van Israel uitgestuur om die goeie nuus van vrede deur Jesus Christus aan hulle bekend te maak: Hý is Here van alle ander. 37 Julle weet oor watter onderwerp daar in die hele Judeʹa gepraat is, wat in Galileʹa begin het ná die doop wat Johannes verkondig het, 38 naamlik Jesus wat van Naʹsaret was, hoe God hom met heilige gees en krag gesalf het, en hy het deur die land gegaan en goed gedoen en almal gesond gemaak wat deur die Duiwel onderdruk is; want God was met hom. 39 En ons is getuies van alles wat hy in die land van die Jode sowel as in Jerusalem gedoen het; maar hulle het hom ook om die lewe gebring deur hom aan ’n paal te hang. 40 God het hom op die derde dag opgewek en aan hom gegee om openbaar te word, 41 nie aan die hele volk nie, maar aan getuies wat vooraf deur God aangestel is, aan ons, wat saam met hom geëet en gedrink het nadat hy uit die dode opgestaan het. 42 Ook het hy ons beveel om vir die volk te preek en om ’n deeglike getuienis te gee dat dit die Een is wat deur God verorden is om regter van die lewendes en die dooies te wees. 43 Van hom getuig al die profete, dat elkeen wat geloof in hom stel, vergifnis van sondes deur sy naam kry.” 44 Terwyl Petrus nog oor hierdie sake gepraat het, het die heilige gees op almal geval wat die woord gehoor het. 45 En die getroues wat saam met Petrus gekom het en besnedenes was, was verbaas, omdat die heilige gees as vrye gawe ook op mense van die nasies uitgestort is. 46 Want hulle het gehoor hoe hulle in tale praat en God groot maak. Hierop het Petrus gesê: 47 “Kan enigeen water verbied sodat hierdie mense, wat net soos ons die heilige gees ontvang het, nie gedoop word nie?” 48 Daarop het hy beveel dat hulle in die naam van Jesus Christus gedoop moet word. Toe het hulle hom versoek om ’n paar dae te bly.



^ (Hand. 11:1-18) En die apostels en die broers wat in Judeʹa was, het gehoor dat mense van die nasies ook die woord van God ontvang het. 2 En toe Petrus na Jerusalem opkom, het die voorstanders van die besnydenis met hom begin twis 3 en gesê dat hy ingegaan het in die huis van manne wat nie besny is nie en saam met hulle geëet het. 4 Hierop het Petrus begin en vir hulle die besonderhede uiteengesit en gesê: 5 “Ek was in die stad Joppe besig om te bid, en in ’n verrukking het ek ’n visioen gesien: die een of ander soort voorwerp het neergedaal soos ’n groot linnelaken wat aan sy vier punte uit die hemel neergelaat word, en dit het tot reg by my gekom. 6 Toe ek daarin tuur, het ek opgelet en viervoetige diere van die aarde en wilde diere en kruipende diere en voëls van die hemel gesien. 7 Ek het ook ’n stem vir my hoor sê: ‘Staan op, Petrus, slag en eet!’ 8 Maar ek het gesê: ‘Nooit nie, Here, want iets wat verontreinig of onrein is, het nog nooit in my mond ingegaan nie.’ 9 Die tweede keer het die stem uit die hemel geantwoord: ‘Hou op om die dinge wat God gereinig het, verontreinig te noem.’ 10 Dit het ’n derde keer gebeur, en alles is weer in die hemel opgetrek. 11 En kyk! op daardie oomblik het daar drie manne wat van Sesareʹa af na my toe gestuur is, by die huis gestaan waarin ons was. 12 Toe het die gees vir my gesê om saam met hulle te gaan sonder om enigsins te twyfel. Maar hierdie ses broers het ook saam met my gegaan, en ons het in die huis van die man ingegaan. 13 “Hy het vir ons vertel hoe hy die engel in sy huis sien staan het, wat gesê het: ‘Stuur manne na Joppe en laat Simon haal, wat die bynaam Petrus het, 14 en hy sal dié dinge tot jou spreek waardeur jy en al jou huisgenote gered kan word.’ 15 Maar toe ek begin praat, het die heilige gees op hulle geval, net soos ook op ons in die begin. 16 Hierop het ek die woord van die Here onthou, hoe hy gesê het: ‘Johannes het wel met water gedoop, maar julle sal in heilige gees gedoop word.’ 17 As God dan aan hulle dieselfde vrye gawe gegee het as ook aan ons wat in die Here Jesus Christus geglo het, wie was ek dan dat ek God sou kon verhinder?” 18 En toe hulle hierdie dinge hoor, het hulle daarin berus, en hulle het God verheerlik en gesê: “So het God dan ook aan mense van die nasies berou geskenk wat tot die lewe lei.”









^ (Hand. 9:19-30) en hy het voedsel ingeneem en is versterk. Hy was ’n paar dae saam met die dissipels in Damaskus, 20 en hy het Jesus onmiddellik in die sinagoges begin verkondig, dat hy die Seun van God is. 21 Maar almal wat hom gehoor het, was verbaas en het gesê: “Is dit nie die man wat verwoesting aangerig het onder dié in Jerusalem wat hierdie naam aanroep, en wat juis met dié doel hierheen gekom het om hulle geboeid na die hoofpriesters te lei nie?” 22 Maar Saulus het al hoe meer krag verkry en het die Jode wat in Damaskus gewoon het, oorbluf, aangesien hy logies bewys het dat dit die Christus is. 23 En na verloop van ’n hele paar dae het die Jode saam beraadslaag om hom om die lewe te bring. 24 Hulle komplot teen hom het egter aan Saulus bekend geword. Maar hulle het ook die poorte dag en nag sorgvuldig bewaak om hom om die lewe te bring. 25 Daarom het sy dissipels hom geneem en hom in die nag deur ’n opening in die muur neergelaat deur hom in ’n mandjie te laat sak. 26 Toe hy in Jerusalem aankom, het hy pogings aangewend om by die dissipels aan te sluit; maar hulle was almal bang vir hom, omdat hulle nie geglo het dat hy ’n dissipel is nie. 27 Toe het Barʹnabas hom te hulp gekom en hom na die apostels toe gelei, en hy het vir hulle in besonderhede vertel hoe hy op die pad die Here gesien het en dat hy met hom gepraat het, en hoe hy in Damaskus vrymoedig in die naam van Jesus gespreek het. 28 En hy het by hulle gebly, terwyl hy in Jerusalem in- en uitgegaan en vrymoedig in die naam van die Here gespreek het; 29 en hy het met die Griekssprekende Jode gepraat en met hulle geredeneer. Maar dié het pogings aangewend om hom om die lewe te bring. 30 Toe die broers dit agterkom, het hulle hom na Sesareʹa afgebring en hom na Tarsus weggestuur.



^ (Hand. 13:1-17:34) En in Antiogiʹë was daar profete en onderrigters in die plaaslike gemeente: Barʹnabas sowel as Siʹmeon, wat Niger genoem is, en Luʹcius van Sireʹne, en Manaʹen, wat saam met Herodes, die distriksheerser, opgevoed is, en Saulus. 2 Terwyl hulle Jehovah in die openbaar gedien het en gevas het, het die heilige gees gesê: “Sonder vir my van almal Barʹnabas en Saulus af vir die werk waarvoor ek hulle geroep het.” 3 Toe het hulle gevas en gebid en hulle die hande opgelê en hulle laat gaan. 4 Daarop het hierdie manne, wat deur die heilige gees uitgestuur is, afgegaan na Seleuʹkië, en daarvandaan het hulle weggeseil na Siprus. 5 En toe hulle in Saʹlamis aankom, het hulle die woord van God in die sinagoges van die Jode begin verkondig. Hulle het ook Johannes as helper gehad. 6 Toe hulle die hele eiland tot by Pafos deurgegaan het, het hulle ’n sekere man teëgekom, ’n towenaar, ’n valse profeet, ’n Jood wie se naam Bar-Jesus was, 7 en hy was by die prokonsul Serʹgius Paulus, ’n intelligente man. Hierdie man het Barʹnabas en Saulus laat roep en vurig begeer om die woord van God te hoor. 8 Maar Eʹlimas, die towenaar (so word sy naam in werklikheid vertaal), het hulle begin teëstaan en die prokonsul van die geloof probeer afkeer. 9 Saulus, wat ook Paulus is, het met heilige gees vervul geraak en hom stip aangekyk 10 en gesê: “O man vol van allerhande bedrog en allerhande gemeenheid, jou kind van die Duiwel, jou vyand van alles wat regverdig is, sal jy nie ophou om die regte weë van Jehovah te verdraai nie? 11 Kyk dan nou! Jehovah se hand is op jou, en jy sal blind wees en die sonlig ’n tyd lank nie sien nie.” Oombliklik het ’n dik mis en duisternis op hom geval, en hy het rondgegaan en mense gesoek om hom aan die hand te lei. 12 Toe die prokonsul sien wat gebeur het, het hy ’n gelowige geword, aangesien hy verstom was oor die leer van Jehovah. 13 Die manne, tesame met Paulus, het toe van Pafos uitgevaar en by Perge in Pamfiʹlië aangekom. Maar Johannes het hulle verlaat en na Jerusalem teruggekeer. 14 Hulle het egter van Perge af verder gegaan en by Antiogiʹë in Pisiʹdië gekom, en hulle het op die sabbatdag in die sinagoge ingegaan en gaan sit. 15 Ná die openbare voorlesing van die Wet en van die Profete het die presiderende beamptes van die sinagoge na hulle gestuur en gesê: “Manne, broers, as julle enige woord van aanmoediging vir die volk het, spreek dit dan.” 16 Toe het Paulus opgestaan en met sy hand beduie en gesê: “Manne, Israeliete en julle ander wat God vrees, hoor. 17 Die God van hierdie volk Israel het ons voorvaders uitgekies, en hy het die volk gedurende hulle vreemdelingskap in Egipteland verhef en hulle met ’n opgehefte arm daaruit gelei. 18 En hy het oor ’n tydperk van omtrent veertig jaar hulle handelswyse in die wildernis verdra. 19 Nadat hy sewe nasies in die land Kanaän vernietig het, het hy hulle land deur die lot verdeel: 20 dit alles gedurende omtrent vierhonderd-en-vyftig jaar. “En hierna het hy vir hulle rigters gegee tot op die profeet Samuel. 21 Maar van toe af het hulle ’n koning geëis, en God het vir hulle Saul gegee, die seun van Kis, ’n man uit die stam Benjamin, veertig jaar lank. 22 En nadat hy hom afgesit het, het hy vir hulle Dawid as koning verwek, aangaande wie hy getuig en gesê het: ‘Ek het Dawid, die seun van Isai, gevind, ’n man na my hart, wat alles sal doen wat ek begeer.’ 23 Uit die nageslag van hierdie man het God, volgens sy belofte, vir Israel ’n redder gebring, Jesus, 24 nadat Johannes, voor Sy koms, in die openbaar doop as ’n simbool van berou aan die hele volk Israel verkondig het. 25 Maar terwyl Johannes sy loopbaan volbring het, het hy gesê: ‘Wat veronderstel julle is ek? Ek is nie hy nie. Maar kyk! ná my kom iemand wie se sandale ek nie waardig is om van sy voete los te maak nie.’ 26 “Manne, broers, kinders van die geslag van Abraham en die ander onder julle wat God vrees, die woord van hierdie redding is aan ons gestuur. 27 Want die inwoners van Jerusalem en hulle heersers het dié Een nie geken nie, maar toe hulle as regters opgetree het, het hulle die dinge vervul wat deur die Profete uitgespreek is en wat elke Sabbat voorgelees word, 28 en hoewel hulle geen grond vir die dood gevind het nie, het hulle van Pilatus geëis dat hy tereggestel moet word. 29 En toe hulle alles volbring het wat oor hom geskryf is, het hulle hom van die paal afgehaal en hom in ’n gedenkgraf neergelê. 30 Maar God het hom uit die dode opgewek; 31 en hy het gedurende baie dae sigbaar geword vir dié wat saam met hom van Galileʹa af na Jerusalem opgegaan het, wat nou sy getuies by die volk is. 32 “En ons maak dan die goeie nuus oor die belofte wat aan die voorvaders gemaak is, aan julle bekend, 33 dat God dit volkome vir ons, hulle kinders, vervul het deurdat hy Jesus opgewek het; net soos daar in die tweede psalm geskrywe staan: ‘Jy is my seun, ek het vandag jou Vader geword.’ 34 En dié feit dat hy hom uit die dode opgewek het, bestem om nie meer tot verderwing terug te keer nie, het hy so bewoord: ‘Ek sal julle die liefderyke goedhartighede teenoor Dawid gee wat betroubaar is.’ 35 Daarom sê hy ook in ’n ander psalm: ‘U sal nie toelaat dat hy wat teenoor u lojaal is, verderwing sien nie.’ 36 Want enersyds het Dawid in sy eie geslag die uitdruklike wil van God gedien en ontslaap en is hy by sy voorvaders neergelê en het hy wel verderwing gesien. 37 Andersyds het hy wat deur God opgewek is, nie verderwing gesien nie. 38 “Laat dit daarom aan julle bekend wees, broers, dat vergifnis van sondes deur middel van dié Een aan julle verkondig word; 39 en dat elkeen wat glo, deur middel van dié Een onskuldig verklaar word van alles waarvan julle nie deur middel van die wet van Moses onskuldig verklaar kon word nie. 40 Sorg dus dat wat in die Profete gesê word, nie oor julle kom nie: 41 ‘Aanskou dit, julle veragters, en wees verwonderd daaroor en verdwyn, want ek verrig ’n werk in julle dae, ’n werk wat julle hoegenaamd nie sal glo nie, al vertel iemand dit vir julle in besonderhede.’” 42 En toe hulle uitgaan, het die mense begin soebat dat hierdie sake die volgende sabbat tot hulle gespreek word. 43 En nadat die sinagogevergadering uiteengegaan het, het baie van die Jode en van die proseliete wat God aanbid het, Paulus en Barʹnabas gevolg, wat met hulle gepraat en hulle begin aanspoor het om voort te gaan in die onverdiende goedhartigheid van God. 44 Die volgende sabbat het byna die hele stad bymekaargekom om die woord van Jehovah te hoor. 45 Toe die Jode die skare sien, is hulle met jaloesie vervul en het hulle die dinge wat deur Paulus gespreek is, lasterlik begin weerspreek. 46 Daarom het Paulus en Barʹnabas, wat met vrymoedigheid gespreek het, gesê: “Dit was nodig dat die woord van God eers tot julle gespreek word. Aangesien julle dit van julle af wegstoot en julleself die ewige lewe nie waardig ag nie—kyk! ons wend ons tot die nasies. 47 Trouens, Jehovah het ons met hierdie woorde die gebod opgelê: ‘Ek het jou as ’n lig van die nasies aangestel, sodat jy tot aan die einde van die aarde tot ’n redding sal wees.’” 48 Toe dié uit die nasies dit hoor, het hulle bly geword en die woord van Jehovah verheerlik, en almal wat die regte gesindheid vir die ewige lewe gehad het, het gelowiges geword. 49 En die woord van Jehovah is deur die hele land uitgedra. 50 Maar die Jode het die hooggeagte vroue wat God aanbid het en die vernaamste manne van die stad opgestook, en hulle het ’n vervolging teen Paulus en Barʹnabas verwek en hulle buite hulle grense uitgewerp. 51 Dié het die stof van hulle voete teen hulle afgeskud en na Ikoʹnium gegaan. 52 En die dissipels is voortdurend met vreugde en heilige gees vervul. 
14 En in Ikoʹnium het hulle saam in die sinagoge van die Jode ingegaan en op so ’n wyse gespreek dat ’n groot menigte Jode sowel as Grieke gelowiges geword het. 2 Maar die Jode wat nie geglo het nie, het die siele van mense van die nasies opgestook en het hulle ten kwade teen die broers beïnvloed. 3 Hulle het dus ’n geruime tyd daaraan bestee om met vrymoedigheid te spreek op gesag van Jehovah, wat getuig het van die woord van sy onverdiende goedhartigheid deur te gee dat tekens en voortekens deur middel van hulle hande plaasvind. 4 Die menigte van die stad was egter verdeeld, en party was vir die Jode, maar ander vir die apostels. 5 En toe ’n gewelddadige poging deur mense van die nasies sowel as die Jode saam met hulle heersers aangewend is om hulle minagtend te behandel en hulle met klippe te gooi, 6 het hulle, toe hulle daarvan vertel is, na die stede Likaoʹnië, Listra en Derbe en die omliggende gebied gevlug; 7 en daar het hulle voortgegaan om die goeie nuus bekend te maak. 8 En in Listra het daar ’n sekere man gesit wat nie sy voete kon gebruik nie, kreupel van sy moeder se skoot af, en hy het nooit geloop nie. 9 Hierdie man het geluister terwyl Paulus gepraat het, en dié het, toe hy hom stip aankyk en sien dat hy geloof het om gesond gemaak te word, 10 met ’n harde stem gesê: “Staan regop op jou voete.” En hy het opgespring en begin loop. 11 En toe die skare sien wat Paulus gedoen het, het hulle hulle stem verhef en in Likaoʹnies gesê: “Die gode het soos mense geword en het na ons toe neergedaal!” 12 En hulle het Barʹnabas Zeus begin noem, maar Paulus Hermes, aangesien hy die woordvoerder was. 13 En die priester van Zeus, wie se tempel voor die stad was, het bulle en sierkranse na die poorte gebring en wou saam met die skare offerandes bring. 14 Toe die apostels Barʹnabas en Paulus egter hiervan hoor, het hulle hulle boklere geskeur en tussen die skare ingespring terwyl hulle uitgeroep 15 en gesê het: “Manne, waarom doen julle hierdie dinge? Ons is ook mense met dieselfde gebreke as julle en maak die goeie nuus aan julle bekend sodat julle julle van hierdie nietige dinge tot die lewende God sal keer, wat die hemel en die aarde en die see en alles wat in hulle is, gemaak het. 16 In die vergange geslagte het hy al die nasies toegelaat om in hulle weë voort te gaan, 17 hoewel hy homself inderdaad nie sonder getuienis gelaat het nie deurdat hy goed gedoen het deur vir julle reëns uit die hemel en vrugbare tye te gee en julle harte geheel en al met voedsel en vrolikheid te vul.” 18 Maar selfs deur hierdie dinge te sê, het hulle die skare nouliks verhinder om offerandes aan hulle te bring. 19 Daar het egter Jode van Antiogiʹë en Ikoʹnium aangekom en die skare oorreed, en hulle het Paulus gestenig en hom tot buite die stad gesleep, onder die indruk dat hy dood is. 20 Toe die dissipels egter rondom hom gaan staan, het hy opgestaan en in die stad ingegaan. En die volgende dag het hy saam met Barʹnabas na Derbe vertrek. 21 En nadat hulle die goeie nuus aan daardie stad bekend gemaak en ’n hele paar dissipels gemaak het, het hulle na Listra en na Ikoʹnium en na Antiogiʹë teruggekeer 22 en die siele van die dissipels versterk en hulle aangemoedig om in die geloof te bly en gesê: “Ons moet deur baie verdrukkinge heen in die koninkryk van God ingaan.” 23 Daarbenewens het hulle in elke gemeente vir hulle ouer manne aangestel, en terwyl hulle gebid en gevas het, het hulle hulle opgedra aan Jehovah, in wie hulle begin glo het. 24 En hulle het deur Pisiʹdië gegaan en in Pamfiʹlië gekom, 25 en nadat hulle die woord in Perge gespreek het, het hulle afgegaan na Attaʹlië. 26 En daarvandaan het hulle na Antiogiʹë weggeseil, waar hulle vroeër aan die onverdiende goedhartigheid van God toevertrou is vir die werk wat hulle ten volle uitgevoer het. 27 Toe hulle daar aangekom en die gemeente bymekaargeroep het, het hulle begin vertel van die baie dinge wat God deur middel van hulle gedoen het en dat hy vir die nasies die deur tot geloof oopgemaak het. 28 Toe het hulle ’n geruime tyd by die dissipels deurgebring. 
15 En sekere manne het van Judeʹa afgekom en die broers begin leer: “Tensy julle volgens die gebruik van Moses besny word, kan julle nie gered word nie.” 2 Maar nadat daar groot onenigheid en ’n heftige woordewisseling van die kant van Paulus en Barʹnabas met hulle ontstaan het, het hulle gereël dat Paulus en Barʹnabas en ander van hulle na die apostels en ouer manne in Jerusalem opgaan in verband met hierdie geskil. 3 Nadat hierdie manne dan ’n ent deur die gemeente begelei is, het hulle verder gegaan deur Feniʹsië sowel as Samariʹa en in besonderhede vertel van die bekering van mense van die nasies, en hulle het aan al die broers groot vreugde verskaf. 4 Toe hulle in Jerusalem aankom, is hulle vriendelik ontvang deur die gemeente en die apostels en die ouer manne, en hulle het vertel van al die dinge wat God deur middel van hulle gedoen het. 5 Maar party van dié van die sekte van die Fariseërs wat gelowig geword het, het uit hulle sitplek opgestaan en gesê: “Hulle moet besny word en beveel word om die wet van Moses te onderhou.” 6 En die apostels en die ouer manne het bymekaargekom om op hierdie aangeleentheid in te gaan. 7 En nadat hulle lank geredeneer het, het Petrus opgestaan en vir hulle gesê: “Manne, broers, julle weet goed dat God van die vroeë dae af die keuse onder julle gedoen het dat mense van die nasies deur my mond die woord van die goeie nuus moet hoor en moet glo; 8 en God, wat die harte ken, het getuienis afgelê deur hulle die heilige gees te gee, net soos ook aan ons. 9 En hy het hoegenaamd geen onderskeid tussen ons en hulle gemaak nie, maar het hulle harte deur geloof gesuiwer. 10 Waarom stel julle God dan nou op die proef deur ’n juk op die nek van die dissipels te lê wat ons voorvaders en ook ons nie kon dra nie? 11 Inteendeel, ons vertrou dat ons op dieselfde wyse as ook daardie mense deur die onverdiende goedhartigheid van die Here Jesus gered sal word.” 12 Daarop het die hele menigte stil geword, en hulle het begin luister hoe Barʹnabas en Paulus vertel van al die tekens en voortekens wat God deur hulle onder die nasies gedoen het. 13 Nadat hulle opgehou praat het, het Jakobus geantwoord en gesê: “Manne, broers, hoor my aan. 14 Siʹmeon het breedvoerig vertel hoe God vir die eerste keer sy aandag op die nasies gerig het om uit hulle ’n volk vir sy naam te neem. 15 En hiermee stem die woorde van die Profete ooreen, net soos daar geskrywe staan: 16 ‘Ná hierdie dinge sal ek terugkeer en die vervalle hut van Dawid herbou; en ek sal die puinhope daarvan herbou en dit weer oprig, 17 sodat dié wat oorbly van die mense, Jehovah ernstig kan soek, tesame met mense van al die nasies, mense oor wie my naam uitgeroep is, sê Jehovah, wat hierdie dinge doen, 18 wat van ouds af bekend is.’ 19 My beslissing is derhalwe om dit nie moeilik te maak vir dié uit die nasies wat hulle tot God keer nie, 20 maar om aan hulle te skryf om hulle te onthou van dinge wat deur afgode besoedel is en van hoerery en van wat verwurg is en van bloed. 21 Want van ouds af het Moses in stad na stad dié gehad wat hom verkondig, omdat hy elke sabbat in die sinagoges voorgelees word.” 22 Toe het die apostels en die ouer manne tesame met die hele gemeente dit goedgedink om gekose manne uit hulle midde saam met Paulus en Barʹnabas na Antiogiʹë te stuur, naamlik Judas, wat Barʹsabbas genoem is, en Silas, manne wat die leiding onder die broers geneem het; 23 en hulle het deur hulle hand geskryf: “Die apostels en die ouer manne, broers, aan dié broers in Antiogiʹë en Sirië en Siliʹsië wat uit die nasies is: Groete! 24 Aangesien ons gehoor het dat party uit ons midde julle met woorde verontrus het en julle siele probeer omverwerp het, hoewel ons hulle geen instruksies gegee het nie, 25 het ons tot ’n eenparige besluit gekom en dit goedgedink om manne te kies om na julle toe te stuur saam met ons geliefdes, Barʹnabas en Paulus, 26 manne wat hulle siele vir die naam van ons Here Jesus Christus oorgegee het. 27 Ons stuur dus Judas en Silas, sodat hulle ook dieselfde dinge mondeling kan berig. 28 Want die heilige gees en ons het dit goedgedink om geen verdere las vir julle by te voeg nie, behalwe hierdie noodsaaklike dinge: 29 om julle voortdurend te onthou van afgodsoffers en van bloed en van wat verwurg is en van hoerery. As julle julle sorgvuldig van hierdie dinge bewaar, sal julle voorspoedig wees. Mag julle goeie gesondheid geniet!” 30 Toe hulle dan hierdie manne laat gaan het, het hulle afgegaan na Antiogiʹë, en hulle het die menigte bymekaargeroep en die brief vir hulle gegee. 31 Nadat hulle dit gelees het, was hulle bly oor die aanmoediging. 32 En Judas en Silas, wat self ook profete was, het die broers met baie toesprake aangemoedig en versterk. 33 En nadat hulle ’n tyd daar deurgebring het, het die broers hulle in vrede laat gaan na dié wat hulle uitgestuur het. 34 —— 35 Paulus en Barʹnabas het egter nog ’n ruk in Antiogiʹë gebly en geleer en, saam met nog baie ander, die goeie nuus van die woord van Jehovah bekend gemaak. 36 En ná etlike dae het Paulus vir Barʹnabas gesê: “Laat ons bowenal terugkeer en die broers besoek in elkeen van die stede waarin ons die woord van Jehovah verkondig het, om te sien hoe dit met hulle gaan.” 37 Wat Barʹnabas betref, hy was vasbeslote om ook Johannes, wat Markus genoem is, saam te neem. 38 Maar Paulus het nie gedink dat dit gepas is om hom saam te neem nie, aangesien hy hulle van Pamfiʹlië af verlaat het en nie saam met hulle na die werk gegaan het nie. 39 Hierop het ’n skerp uitbarsting van toorn plaasgevind, sodat hulle uitmekaar gegaan het; en Barʹnabas het Markus saamgeneem en na Siprus weggeseil. 40 Paulus het Silas gekies en vertrek nadat hy deur die broers aan die onverdiende goedhartigheid van Jehovah toevertrou is. 41 Maar hy het deur Sirië en Siliʹsië gegaan en die gemeentes versterk. 
16 Toe het hy in Derbe en ook in Listra aangekom. En kyk! dáár was ’n sekere dissipel met die naam Timoʹteus, die seun van ’n gelowige Joodse vrou maar van ’n Griekse vader, 2 en hy is gunstig vermeld deur die broers in Listra en Ikoʹnium. 3 Paulus het die wens uitgespreek dat hierdie man saam met hom moet uitgaan, en hy het hom geneem en hom besny weens die Jode wat in daardie plekke was, want almal sonder uitsondering het geweet dat sy vader ’n Griek is. 4 En terwyl hulle deur die stede voortgereis het, het hulle aan diegene wat daar was, die verordeninge waarop die apostels en ouer manne in Jerusalem besluit het, oorgedra om te onderhou. 5 Daarom is die gemeentes inderdaad voortdurend standvastig gemaak in die geloof en het hulle van dag tot dag in getal bly toeneem. 6 Hulle het ook deur Friʹgië en die land van Galaʹsië gegaan, omdat hulle deur die heilige gees verbied is om die woord in die landstreek Asië te spreek. 7 En toe hulle tot by Miʹsië afgekom het, het hulle pogings aangewend om na Bitiʹnië te gaan, maar die gees van Jesus het hulle dit nie toegelaat nie. 8 Hulle het Miʹsië dus verbygegaan en afgekom na Troas. 9 En gedurende die nag het Paulus ’n visioen gehad: daar het ’n sekere Masedoʹniese man gestaan en hom gesoebat en gesê: “Kom oor na Masedoʹnië en help ons.” 10 En onmiddellik nadat hy die visioen gesien het, het ons ’n manier gesoek om na Masedoʹnië te gaan, aangesien ons die gevolgtrekking gemaak het dat God ons geroep het om die goeie nuus aan hulle bekend te maak. 11 Ons het dus van Troas uitgevaar en reguit koers gehou na Samotraʹke, maar die volgende dag na Neaʹpolis, 12 en daarvandaan na Filipʹpi, ’n kolonie, wat die vernaamste stad van die distrik Masedoʹnië is. Ons het in hierdie stad gebly en ’n paar dae daar deurgebring. 13 En op die sabbatdag het ons uitgegaan tot buite die poort, langs ’n rivier, waar ons gedink het ’n bidplek is; en ons het gaan sit en met die vroue begin praat wat bymekaargekom het. 14 En ’n sekere vrou met die naam Liʹdia, ’n purperverkoopster, van die stad Tiatiʹra en ’n aanbidder van God, het geluister, en Jehovah het haar hart wyd oopgemaak om aandag te skenk aan die dinge wat Paulus gesê het. 15 En toe sy en haar huisgenote gedoop is, het sy aangedring en gesê: “As julle van oordeel is dat ek getrou is aan Jehovah, kom dan in my huis in en bly daar.” En sy het ons eenvoudig gedwing om te kom. 16 En terwyl ons op pad was na die bidplek, het ’n sekere diensmeisie met ’n gees, ’n waarsêende demoon, ons tegemoetgekom. Sy het aan haar here groot wins verskaf deur die voorspelkuns te beoefen. 17 Hierdie meisie het Paulus en ons aanhoudend gevolg terwyl sy die volgende woorde uitgeroep het: “Hierdie mense is slawe van die Allerhoogste God, wat aan julle die weg van redding verkondig.” 18 Sy het dit baie dae lank gedoen. Uiteindelik het Paulus moeg geword daarvoor en omgedraai en vir die gees gesê: “Ek beveel jou in die naam van Jesus Christus om uit haar uit te kom.” En hy het daardie selfde uur nog uitgekom. 19 Wel, toe haar here sien dat hulle hoop op wins verdwyn het, het hulle Paulus en Silas gegryp en hulle tot op die markplein, na die heersers toe, gesleep, 20 en hulle het hulle voor die burgerlike magistrate gebring en gesê: “Hierdie mense bring ons stad in groot beroering, omdat hulle Jode is, 21 en hulle verkondig gebruike wat ons nie mag aanvaar of beoefen nie, aangesien ons Romeine is.” 22 En die skare het saam teen hulle opgestaan; en nadat die burgerlike magistrate die boklere van hulle afgeskeur het, het hulle beveel dat hulle met stokke geslaan moet word. 23 Nadat hulle hulle baie geslaan het, het hulle hulle in die gevangenis gegooi en die tronkbewaarder beveel om hulle veilig te bewaak. 24 Omdat hy so ’n bevel gekry het, het hy hulle in die binneste gevangenis gegooi en hulle voete in die blok vasgemaak. 25 Maar omstreeks middernag was Paulus en Silas besig om te bid en God met sang te loof; ja, die gevangenes het hulle gehoor. 26 Skielik het daar ’n groot aardbewing plaasgevind, sodat die fondamente van die tronk geskud het. Daarbenewens het al die deure oombliklik oopgegaan en het almal se boeie losgeraak. 27 Die tronkbewaarder, wat uit die slaap wakker geword het en gesien het dat die gevangenisdeure oop was, het sy swaard getrek en op die punt gestaan om homself om die lewe te bring, onder die indruk dat die gevangenes ontsnap het. 28 Maar Paulus het met ’n harde stem uitgeroep en gesê: “Moenie jouself kwaad aandoen nie, want ons is almal hier!” 29 Toe het hy ligte gevra en na binne gespring en bewend voor Paulus en Silas neergeval. 30 En hy het hulle na buite gebring en gesê: “Menere, wat moet ek doen om gered te word?” 31 Hulle het gesê: “Glo in die Here Jesus en jy sal gered word, jy en jou huisgenote.” 32 En hulle het die woord van Jehovah tot hom en tot almal in sy huis gespreek. 33 En hy het hulle in daardie uur van die nag saamgeneem en hulle wonde gewas; en hy en sy huis is almal sonder uitsondering dadelik gedoop. 34 En hy het hulle in sy huis ingebring en ’n tafel vir hulle voorgesit, en hy het hom grootliks saam met al sy huisgenote verbly noudat hy tot geloof in God gekom het. 35 Toe dit dag word, het die burgerlike magistrate die konstabels gestuur om te sê: “Laat daardie manne vry.” 36 Daarop het die tronkbewaarder hulle woorde aan Paulus meegedeel: “Die burgerlike magistrate het manne gestuur dat julle twee vrygelaat kan word. Kom dan nou uit en gaan in vrede.” 37 Maar Paulus het vir hulle gesê: “Hulle het ons onveroordeeld in die openbaar geslaan, manne wat Romeine is, en ons in die gevangenis gegooi; en gooi hulle ons nou in die geheim uit? Volstrek nie! maar laat hulle self kom en ons uitbring.” 38 Toe het die konstabels hierdie woorde aan die burgerlike magistrate meegedeel. Dié het bevrees geword toe hulle hoor dat die manne Romeine is. 39 Gevolglik het hulle gekom en hulle gesoebat, en nadat hulle hulle uitgebring het, het hulle hulle versoek om uit die stad weg te gaan. 40 Maar hulle het uit die gevangenis gekom en na die huis van Liʹdia gegaan, en toe hulle die broers sien, het hulle hulle aangemoedig en vertrek. 
17 Hulle het toe deur Amfiʹpolis en Apolloʹnië gereis en by Tessaloniʹka gekom, waar daar ’n sinagoge van die Jode was. 2 Toe het Paulus volgens sy gewoonte na hulle toe ingegaan, en hy het drie sabbatte lank uit die Skrif met hulle geredeneer 3 en verduidelik en deur verwysings bewys dat die Christus moes ly en uit die dode moes opstaan en gesê: “Hierdie Jesus wat ek aan julle verkondig, hý is die Christus.” 4 Gevolglik het party van hulle gelowiges geword en by Paulus en Silas aangesluit, en so ook ’n groot menigte van die Grieke wat God aanbid het en ’n groot aantal van die vernaamste vroue. 5 Maar die Jode, wat jaloers geword het, het sekere goddelose manne onder die leeglêers op die markplein saam met hulle geneem en ’n skare oproeriges gevorm en die stad in opskudding gebring. En hulle het die huis van Jason aangeval in ’n poging om hulle voor die gepeupel te bring. 6 Toe hulle hulle nie vind nie, het hulle Jason en sekere broers na die stadsheersers toe gesleep en uitgeroep: “Hierdie mense wat die bewoonde aarde omgekeer het, is ook hier teenwoordig, 7 en Jason het hulle gasvry ontvang. En al hierdie mense handel in stryd met die verordeninge van die keiser en sê dat daar ’n ander koning is, Jesus.” 8 Hulle het die skare en die stadsheersers in beroering gebring toe hulle hierdie dinge hoor; 9 en eers nadat hulle voldoende borgtog van Jason en die ander geneem het, het hulle hulle laat gaan. 10 Die broers het Paulus sowel as Silas onmiddellik in die nag na Bereʹa gestuur, en toe hulle daar aankom, het hulle in die sinagoge van die Jode ingegaan. 11 En laasgenoemdes was edelmoediger as dié in Tessaloniʹka, want hulle het die woord met die grootste gretigheid van verstand ontvang en die Skrif elke dag sorgvuldig ondersoek of hierdie dinge so was. 12 Baie van hulle het dus gelowiges geword, en so ook ’n groot aantal van die hooggeagte Griekse vroue en van die manne. 13 Maar toe die Jode van Tessaloniʹka verneem dat die woord van God ook in Bereʹa deur Paulus verkondig word, het hulle ook daarheen gekom om die volksmassa aan te hits en in beroering te bring. 14 Toe het die broers Paulus onmiddellik weggestuur om tot by die see te gaan; maar Silas sowel as Timoʹteus het daar agtergebly. 15 Dié wat Paulus begelei het, het hom egter tot by Atene gebring, en nadat hulle ’n opdrag vir Silas en Timoʹteus ontvang het om so gou moontlik na hom toe te kom, het hulle vertrek. 16 En terwyl Paulus in Atene vir hulle gewag het, het sy gees in hom geïrriteerd geraak toe hy sien dat die stad vol afgode is. 17 Gevolglik het hy in die sinagoge met die Jode en die ander mense wat God aanbid het, begin redeneer, en elke dag op die markplein met dié wat daar was. 18 Maar sommige van die Epikuʹriese sowel as die Stoïsynʹse filosowe het met hom begin stry, en party het gesê: “Wat sou hierdie babbelaar tog wil sê?” Ander: “Dit lyk of hy ’n verkondiger van vreemde gode is.” Dit was omdat hy die goeie nuus van Jesus en die opstanding bekend gemaak het. 19 Toe het hulle hom gegryp en hom na die Areoʹpagus gelei en gesê: “Kan ons te wete kom wat hierdie nuwe leer is waaroor jy praat? 20 Want jy bring sommige dinge in wat vreemd klink in ons ore. Daarom wil ons te wete kom wat hierdie dinge tog beteken.” 21 Trouens, al die Ateners en die uitlanders wat daar vertoef het, het hulle vrye tyd met niks anders deurgebring as om iets nuuts te vertel of aan te hoor nie. 22 Paulus het toe in die middel van die Areoʹpagus gestaan en gesê: “Manne van Atene, ek sien dat julle in alles blykbaar meer tot die vrees vir die gode geneig is as ander. 23 Terwyl ek rondgegaan en julle voorwerpe van verering sorgvuldig waargeneem het, het ek byvoorbeeld ook ’n altaar gevind waarop gegraveer is: ‘Aan ’n Onbekende God.’ Waaraan julle dan nou onwetend godvrugtige toegewydheid betoon, dít verkondig ek aan julle. 24 Die God wat die wêreld en alles daarin gemaak het, die Een wat Here van hemel en aarde is, woon nie in handgemaakte tempels nie, 25 en ook word hy nie deur mensehande bedien asof hy enigiets nodig het nie, omdat hy self aan almal lewe en asem en alles gee. 26 En hy het uit een mens elke nasie van die mense gemaak om op die hele oppervlak van die aarde te woon, en hy het die vasgestelde tye en die bepaalde grense van die woonplek van die mense verorden, 27 sodat hulle God sou soek, indien hulle na hom sou tas en hom werklik sou vind, hoewel hy eintlik nie ver van elkeen van ons af is nie. 28 Want deur hom het ons lewe en beweeg en bestaan ons, soos ook sommige van die digters onder julle gesê het: ‘Want ons is ook sy nakomelinge.’ 29 “Aangesien ons dan die nakomelinge van God is, moet ons nie dink dat die Goddelike Wese gelyk is aan goud of silwer of klip nie, aan iets wat deur die kunsvaardigheid en vindingrykheid van die mens gebeeldhou is nie. 30 God het weliswaar die tye van sulke onkunde oorgesien, maar nou sê hy vir die mensdom dat hulle almal oral berou moet hê. 31 Want hy het ’n dag vasgestel waarop hy van voorneme is om die bewoonde aarde in regverdigheid te oordeel deur ’n man wat hy aangestel het, en hy het aan alle mense ’n waarborg verskaf deurdat hy hom uit die dode opgewek het.” 32 Wel, toe hulle van ’n opstanding van die dooies hoor, het party die spot begin dryf, terwyl ander gesê het: “Ons sal jou weer hieroor hoor.” 33 So het Paulus uit hulle midde weggegaan, 34 maar party manne het by hom aangesluit en gelowiges geword, onder wie ook Dioniʹsius, ’n regter van die geregshof van die Areoʹpagus, en ’n vrou met die naam Daʹmaris, en ander benewens hulle.



^ (Hand. 18:1-22) Ná hierdie dinge het hy uit Atene vertrek en in Korinte gekom. 2 En hy het ’n sekere Jood met die naam Aʹquila gevind, ’n boorling van Pontus wat kort tevore uit Italië gekom het, en sy vrou Priscilʹla, omdat Claudius al die Jode beveel het om Rome te verlaat. Toe het hy na hulle toe gegaan, 3 en omdat hy van dieselfde ambag was, het hy by hulle tuisgegaan, en hulle het gewerk, want hulle was tentmakers van ambag. 4 Hy het egter elke sabbat ’n toespraak in die sinagoge gehou en Jode en Grieke oorreed. 5 En toe Silas sowel as Timoʹteus van Masedoʹnië afkom, het Paulus hom intensief met die woord begin besig hou en aan die Jode getuig om te bewys dat Jesus die Christus is. 6 Maar nadat hulle aangehou het om teenstand te bied en smadend te praat, het hy sy klere uitgeskud en vir hulle gesê: “Laat julle bloed op julle eie hoof wees. Ek is rein. Van nou af sal ek na mense van die nasies toe gaan.” 7 Daarop het hy daarvandaan weggegaan en ingegaan in die huis van ’n man met die naam Tiʹtius Justus, ’n aanbidder van God, wie se huis langsaan die sinagoge was. 8 Maar Krispus, die presiderende beampte van die sinagoge, het in die Here begin glo, en so ook al sy huisgenote. En baie van die Korintiërs wat gehoor het, het begin glo en is gedoop. 9 En die Here het in die nag deur middel van ’n visioen vir Paulus gesê: “Moenie vrees nie, maar hou aan praat en moenie stilbly nie, 10 want ek is met jou, en geen mens sal jou aanval om jou kwaad aan te doen nie; want ek het baie mense in hierdie stad.” 11 Toe het hy ’n jaar en ses maande lank daar gebly en die woord van God onder hulle geleer. 12 En terwyl Galʹlio prokonsul van Agaʹje was, het die Jode eendragtig teen Paulus opgestaan en hom na die regterstoel gelei 13 en gesê: “In stryd met die wet bring hierdie man die mense tot ’n ander oortuiging wat die aanbidding van God betref.” 14 Maar net toe Paulus sy mond wou oopmaak, het Galʹlio vir die Jode gesê: “As dit werklik die een of ander onreg of ’n bose skurkestreek was, o Jode, sou ek julle met rede geduldig verdra het. 15 Maar as dit geskille oor woorde en name en die wet onder julle is, is dit julle saak. Ek wil nie in hierdie dinge ’n regter wees nie.” 16 Daarop het hy hulle van die regterstoel verdryf. 17 Toe het hulle almal vir Sosʹtenes, die presiderende beampte van die sinagoge, gegryp en hom voor die regterstoel begin slaan. Maar Galʹlio het hom glad nie aan hierdie dinge gesteur nie. 18 Nadat Paulus nog ’n hele paar dae gebly het, het hy egter van die broers afskeid geneem en na Sirië weggeseil, en Priscilʹla en Aʹquila saam met hom, aangesien hy die hare op sy kop in Kenchreʹë kort laat knip het, want hy het onder ’n gelofte gestaan. 19 Toe het hulle in Eʹfese aangekom, en hy het hulle daar verlaat; maar hy het in die sinagoge ingegaan en met die Jode geredeneer. 20 Hoewel hulle hom aanhoudend versoek het om langer te bly, het hy nie ingestem nie, 21 maar afskeid geneem en vir hulle gesê: “As Jehovah wil, sal ek weer na julle toe terugkeer.” En hy het van Eʹfese uitgevaar 22 en na Sesareʹa afgekom. En hy het opgegaan en die gemeente gegroet en na Antiogiʹë afgegaan.









^ (Hand. 19:1-26:32) In die loop van gebeurtenisse het Paulus, terwyl Apolʹlos in Korinte was, deur die binneland gegaan en na Eʹfese afgekom en ’n aantal dissipels gevind; 2 en hy het vir hulle gesê: “Het julle heilige gees ontvang toe julle gelowiges geword het?” Hulle het vir hom gesê: “Ons het nog nooit eens gehoor dat daar ’n heilige gees is nie.” 3 En hy het gesê: “Waarin is julle dan gedoop?” Hulle het gesê: “In Johannes se doop.” 4 Paulus het gesê: “Johannes het gedoop met die doop as ’n simbool van berou en vir die volk gesê om in die een te glo wat ná hom kom, dit is in Jesus.” 5 Toe hulle dit hoor, is hulle in die naam van die Here Jesus gedoop. 6 En toe Paulus hulle die hande oplê, het die heilige gees op hulle gekom, en hulle het begin om in tale te praat en te profeteer. 7 Daar was altesaam omtrent twaalf manne. 8 Hy het in die sinagoge ingegaan en drie maande lank met vrymoedigheid gespreek, terwyl hy toesprake gehou en oorredingskrag gebruik het aangaande die koninkryk van God. 9 Maar toe party aanhou om hulle te verhard en steeds nie geglo het nie en voor die menigte kwaadgespreek het van Die Weg, het hy van hulle weggegaan en die dissipels van hulle afgesonder en elke dag toesprake in die skoolouditorium van Tiranʹnus gehou. 10 Dit het twee jaar lank so aangehou, sodat almal wat in die landstreek Asië gewoon het, die woord van die Here gehoor het, Jode sowel as Grieke. 11 En God het buitengewone kragtige werke deur die hande van Paulus bly verrig, 12 sodat selfs doeke en voorskote van sy liggaam af na die siekes geneem is, en die kwale het hulle verlaat, en die bose geeste het uitgekom. 13 Maar sommige van die rondtrekkende Jode wat demone uitgedryf het, het ook onderneem om die naam van die Here Jesus te noem oor dié wat die bose geeste gehad het deur te sê: “Ek gelas julle plegtig by Jesus wat deur Paulus verkondig word.” 14 En daar was sewe seuns van ’n sekere Skeva, ’n Joodse hoofpriester, wat dit gedoen het. 15 Maar die bose gees het geantwoord en vir hulle gesê: “Ek ken Jesus en ek is met Paulus bekend; maar wie is julle?” 16 Daarop het die man in wie die bose gees was, op hulle gespring, die een na die ander oormeester en die oorhand oor hulle gekry, sodat hulle naak en gewond uit daardie huis gevlug het. 17 Dit het aan almal, die Jode sowel as die Grieke wat in Eʹfese gewoon het, bekend geword; en vrees het op hulle almal geval, en die naam van die Here Jesus is voortdurend groot gemaak. 18 En baie van dié wat gelowiges geword het, het gekom en hulle gebruike openlik bely en bekend gemaak. 19 Ja, heelparty van dié wat toorkunste beoefen het, het hulle boeke bymekaargebring en voor almal verbrand. En hulle het die waarde daarvan bereken en gevind dat dit vyftigduisend silwerstukke werd was. 20 So het die woord van Jehovah op ’n magtige wyse bly groei en seëvier. 21 En toe hierdie dinge volbring is, het Paulus hom in sy gees voorgeneem dat hy, nadat hy deur Masedoʹnië en Agaʹje gegaan het, na Jerusalem sou reis en het gesê: “Nadat ek daar gekom het, moet ek Rome ook sien.” 22 Toe het hy twee van dié wat hom gedien het, Timoʹteus en Erasʹtus, na Masedoʹnië gestuur, maar hy het ’n tyd lank in die landstreek Asië vertoef. 23 In dié tyd het daar ’n groot opskudding aangaande Die Weg ontstaan. 24 Want ’n sekere man met die naam Demeʹtrius, ’n silwersmid, het aan die vakmanne groot wins verskaf deur silwertempeltjies van Arʹtemis te maak; 25 en hy het hulle en dié wat aan sulke dinge gewerk het, bymekaargeroep en gesê: “Manne, julle weet goed dat ons ons voorspoed aan hierdie bedryf te danke het. 26 Ook sien en hoor julle hoe hierdie Paulus nie net in Eʹfese nie, maar in byna die hele landstreek Asië ’n aansienlike menigte oorreed het en hulle tot ’n ander mening gebring het deur te sê dat dié wat met hande gemaak word, nie gode is nie. 27 Bowendien bestaan die gevaar nie net dat hierdie bedryf van ons ’n slegte naam sal kry nie, maar ook dat die tempel van die groot godin Arʹtemis as niks geag sal word nie, en selfs haar luisterrykheid, wat deur die hele landstreek Asië en die bewoonde aarde aanbid word, is op die punt om tot niet gemaak te word.” 28 Toe die mense dit hoor en met toorn vervul is, het hulle begin uitroep en gesê: “Groot is Arʹtemis van die Efesiërs!” 29 Toe het die stad heeltemal in verwarring geraak, en hulle het soos een man die teater ingestorm en die Masedoniërs Gajus en Aristarʹgus, reisgenote van Paulus, met geweld saamgeneem. 30 Wat Paulus betref, hy was bereid om na die volk toe in te gaan, maar die dissipels het hom dit nie toegelaat nie. 31 Selfs party van die kommissarisse van feeste en spele, wat hom vriendelikgesind was, het na hom gestuur en hom dringend begin versoek om hom nie in die teater te waag nie. 32 Feit is dat party dít en ander dát uitgeroep het; want die vergadering was in verwarring, en die meeste van hulle het nie geweet waarom hulle bymekaargekom het nie. 33 Tesame het hulle Aleksander toe uit die skare gebring, aangesien die Jode hom vorentoe gestoot het; en Aleksander het met sy hand beduie en wou hom voor die volk verdedig. 34 Maar toe hulle bemerk dat hy ’n Jood is, het daar een uitroep van hulle almal opgegaan terwyl hulle omtrent twee uur lank geskreeu het: “Groot is Arʹtemis van die Efesiërs!” 35 Toe die stadskrywer die skare uiteindelik tot bedaring gebring het, het hy gesê: “Manne van Eʹfese, watter mens is daar tog wat nie weet dat die stad van die Efesiërs die tempelbewaarder is van die groot Arʹtemis en van die beeld wat uit die hemel geval het nie? 36 Aangesien hierdie dinge dan onbetwisbaar is, betaam dit julle om kalm te bly en nie oorhaastig te handel nie. 37 Want julle het hierdie manne gebring, wat nie tempelrowers is nie en ook nie lasteraars van ons godin nie. 38 As Demeʹtrius en die vakmanne saam met hom dan ’n saak teen iemand het—daar word hofdae gehou en daar is prokonsuls; laat hulle aanklagte teen mekaar inbring. 39 Maar as julle iets verders verlang, moet dit in ’n wettige vergadering beslis word. 40 Want ons loop inderdaad gevaar om van opstand aangekla te word oor vandag se aangeleentheid, aangesien daar geen enkele grond bestaan wat ons in staat sal stel om ’n rede te gee vir hierdie wanordelike skare oproeriges nie.” 41 En toe hy hierdie dinge gesê het, het hy die vergadering ontbind. 
20 En nadat die opskudding bedaar het, het Paulus die dissipels laat haal, en toe hy hulle aangemoedig en vaarwel gesê het, het hy vertrek om na Masedoʹnië te reis. 2 Nadat hy deur daardie streke gegaan en diegene wat daar was, met baie woorde aangemoedig het, het hy in Griekeland gekom. 3 En toe hy drie maande daar deurgebring het, het hy, omdat die Jode ’n komplot teen hom gesmee het toe hy op die punt gestaan het om na Sirië weg te seil, besluit om deur Masedoʹnië terug te keer. 4 Hy is vergesel van Soʹpater, die seun van Pirrus van Bereʹa, Aristarʹgus en Sekunʹdus van die Tessalonisense, en Gajus van Derbe, en Timoʹteus, en Tiʹgikus en Troʹfimus uit die landstreek Asië. 5 Hulle het vooruitgegaan en in Troas vir ons gewag; 6 maar ons het ná die dae van die ongesuurde koeke van Filipʹpi uitgevaar, en ons het binne vyf dae by hulle in Troas gekom; en daar het ons sewe dae deurgebring. 7 Op die eerste dag van die week, toe ons bymekaar was om te eet, het Paulus hulle begin toespreek, aangesien hy die volgende dag sou vertrek; en hy het sy toespraak tot middernag verleng. 8 En daar was ’n hele paar lampe in die bovertrek waar ons bymekaar was. 9 ’n Sekere jong man met die naam Euʹtigus, wat by die venster gesit het, het in ’n diep slaap geval terwyl Paulus aangehou praat het, en toe hy in die slaap inmekaarsak, het hy van die derde verdieping afgeval en is hy dood opgetel. 10 Maar Paulus het ondertoe gegaan, op hom geval en sy arms om hom geslaan en gesê: “HOU OP om ’n lawaai te maak, want sy siel is in hom.” 11 Hy het toe boontoe gegaan en die maaltyd begin en voedsel geëet, en nadat hy ’n hele ruk gepraat het, tot dagbreek toe, het hy eindelik vertrek. 12 En hulle het die seun lewend weggeneem en was uitermate vertroos. 13 Ons het toe vooruitgegaan na die boot en na Assus weggeseil, waar ons van plan was om Paulus aan boord te neem, want nadat hy instruksies hieromtrent gegee het, was hy self van plan om te voet te gaan. 14 En toe hy ons in Assus inhaal, het ons hom aan boord geneem en na Mitileʹne gegaan; 15 en ons het die volgende dag daarvandaan weggeseil en teenoor Chios gekom, maar die dag daarop het ons by Samos aangedoen, en nog ’n dag later het ons by Mileʹte aangekom. 16 Want Paulus het besluit om verby Eʹfese te seil, sodat hy geen tyd in die landstreek Asië sou deurbring nie; want hy het hom gehaas om, as hy enigsins kon, op die dag van die Pinksterfees in Jerusalem te wees. 17 Van Mileʹte af het hy egter na Eʹfese gestuur en die ouer manne van die gemeente laat roep. 18 Toe hulle by hom kom, het hy vir hulle gesê: “Julle weet goed hoe ek, van die eerste dag dat ek die landstreek Asië betree het, die hele tyd by julle was 19 en die Here as slaaf gedien het met die grootste ootmoed en trane en beproewinge wat deur die komplotte van die Jode oor my gekom het; 20 terwyl ek my nie daarvan weerhou het om julle alles te vertel wat nuttig is of om julle in die openbaar en van huis tot huis te leer nie. 21 Maar ek het aan Jode sowel as Grieke deeglik oor berou teenoor God en geloof in ons Here Jesus getuig. 22 En kyk! gebonde in die gees reis ek nou na Jerusalem, hoewel ek nie weet watter dinge daar met my sal gebeur nie, 23 behalwe dat die heilige gees van stad tot stad herhaaldelik aan my getuig en sê dat boeie en verdrukkinge op my wag. 24 Nietemin heg ek geen waarde aan my siel asof dit vir my dierbaar is nie, as ek maar net my loopbaan kan volbring en die bediening wat ek van die Here Jesus ontvang het, om deeglik van die goeie nuus van die onverdiende goedhartigheid van God te getuig. 25 “En kyk! ek weet nou dat julle almal onder wie ek rondgegaan het om die koninkryk te verkondig, my aangesig nie meer sal sien nie. 26 Ek roep julle derhalwe op hierdie dag tot getuies dat ek rein is van die bloed van alle mense, 27 want ek het my nie daarvan weerhou om julle al die raad van God te vertel nie. 28 Let op julleself en op die hele kudde, waaronder die heilige gees julle as opsieners aangestel het, om as herders toesig te hou oor die gemeente van God, wat hy met die bloed van sy eie Seun gekoop het. 29 Ek weet dat onderdrukkende wolwe ná my vertrek onder julle sal inkom en die kudde nie met teerheid sal behandel nie, 30 en uit julle eie midde sal manne opstaan en verdraaide dinge spreek om die dissipels agter hulle aan weg te trek. 31 “Bly dus wakker, en hou in gedagte dat ek drie jaar lank, nag en dag, nie opgehou het om elkeen met trane ernstig te vermaan nie. 32 En nou dra ek julle op aan God en aan die woord van sy onverdiende goedhartigheid, die woord wat julle kan opbou en julle die erfenis onder al die geheiligdes kan gee. 33 Ek het geen mens se silwer of goud of klere hebsugtig begeer nie. 34 Julle weet self dat hierdie hande voorsien het in my behoeftes en in dié van hulle wat by my was. 35 Ek het in alles vir julle getoon dat julle deur so te arbei die swakkes moet bystaan en die woorde van die Here Jesus in gedagte moet hou, toe hy self gesê het: ‘Dit verskaf groter geluk om te gee as om te ontvang.’” 36 En toe hy hierdie dinge gesê het, het hy saam met hulle almal neergekniel en gebid. 37 Daar het inderdaad ’n groot gehuil onder hulle almal ontstaan, en hulle het Paulus om die hals geval en hom teer gesoen, 38 want hulle was veral bedroef oor die woord wat hy gespreek het, dat hulle sy gesig nie meer sou sien nie. Toe het hulle hom na die boot begelei. 
21 En toe ons ons van hulle losgeskeur en uitgevaar het, het ons op ’n reguit koers gevaar en by Kos gekom, maar die volgende dag by Rodos, en daarvandaan by Paʹtara. 2 En toe ons ’n boot gevind het wat na Feniʹsië oorvaar, het ons aan boord gegaan en weggeseil. 3 Nadat ons die eiland Siprus in sig gekry het, het ons dit aan die linkerkant agtergelaat en verder geseil na Sirië en by Tirus aan land gegaan, want die boot moes sy vrag daar aflaai. 4 Ná ’n gesoek het ons die dissipels gevind en sewe dae daar gebly. Maar deur die gees het hulle herhaaldelik vir Paulus gesê om nie ’n voet in Jerusalem te sit nie. 5 En toe ons aan die einde van die dae gekom het, het ons vertrek en op reis gegaan; maar hulle almal, saam met die vroue en kinders, het ons tot buite die stad begelei. En ons het op die strand neergekniel en gebid 6 en van mekaar afskeid geneem, en ons het aan boord van die boot gegaan, maar hulle het na hulle huise teruggekeer. 7 Ons het toe die seereis van Tirus af voltooi en by Ptolemaʹïs aangekom, en ons het die broers gegroet en een dag by hulle gebly. 8 Die volgende dag het ons vertrek en in Sesareʹa aangekom, en ons het ingegaan in die huis van Filippus, die evangeliedienaar, wat een van die sewe manne was, en ons het by hom gebly. 9 Hierdie man het vier dogters gehad, maagde, wat geprofeteer het. 10 Maar terwyl ons ’n hele aantal dae daar gebly het, het ’n sekere profeet met die naam Aʹgabus van Judeʹa afgekom, 11 en hy het na ons toe gekom en Paulus se gordel geneem, sy eie voete en hande gebind en gesê: “Dít sê die heilige gees: ‘Die Jode sal die man aan wie hierdie gordel behoort, só in Jerusalem bind en in die hande van mense van die nasies oorlewer.’” 12 En toe ons dit hoor, het ons sowel as dié van daardie plek hom begin soebat om nie na Jerusalem op te gaan nie. 13 Daarop het Paulus geantwoord: “Wat doen julle deur te huil en my hart swak te maak? Wees gerus, ek is gereed om nie net gebind te word nie, maar ook om in Jerusalem te sterf vir die naam van die Here Jesus.” 14 Toe hy hom nie laat ompraat het nie, het ons daarin berus met die woorde: “Laat die wil van Jehovah geskied.” 15 En ná hierdie dae het ons voorbereidings vir die reis getref en na Jerusalem begin opgaan. 16 Maar party van die dissipels uit Sesareʹa het ook saam met ons gegaan om ons na die man te bring in wie se huis ons as gaste sou tuisgaan, ’n sekere Mnason van Siprus, ’n vroeë dissipel. 17 Toe ons in Jerusalem kom, het die broers ons met blydskap ontvang. 18 Maar die volgende dag het Paulus saam met ons na Jakobus toe ingegaan; en al die ouer manne was teenwoordig. 19 En hy het hulle gegroet en in besonderhede verslag begin gee van die dinge wat God deur sy bediening onder die nasies gedoen het. 20 Nadat hulle dit gehoor het, het hulle God begin verheerlik, en hulle het vir hom gesê: “Jy sien, broer, hoeveel duisende gelowiges daar onder die Jode is; en hulle is almal ywerig vir die Wet. 21 Maar hulle het ’n gerug oor jou gehoor dat jy al die Jode onder die nasies geleer het om van Moses afvallig te word deur vir hulle te sê om nie hulle kinders te besny of volgens die plegtige gebruike te wandel nie. 22 Wat moet dan daaromtrent gedoen word? Hulle gaan in elk geval hoor dat jy gekom het. 23 Doen dan wat ons vir jou sê: Ons het vier manne wat onder ’n gelofte staan. 24 Neem hierdie manne saam en reinig jou seremonieel saam met hulle en dra die koste vir hulle, sodat hulle hulle koppe kan laat skeer. En dan sal almal weet dat daar niks in die gerugte steek wat hulle oor jou vertel is nie, maar dat jy ordelik wandel en dat jy ook self die Wet onderhou. 25 Wat die gelowiges uit die nasies betref, ons het gestuur en ons beslissing gegee dat hulle hulle moet bewaar van afgodsoffers sowel as van bloed en wat verwurg is en van hoerery.” 26 Toe het Paulus die manne die volgende dag saamgeneem en hom saam met hulle seremonieel gereinig en in die tempel ingegaan om kennis te gee van die dae wat vervul moes word vir die seremoniële reiniging, totdat die offer vir elkeen van hulle gebring moes word. 27 En toe die sewe dae byna om was, het die Jode van Asië hom in die tempel gesien, en hulle het die hele skare in verwarring begin bring en die hande aan hom geslaan 28 en uitgeroep: “Manne van Israel, help! Dit is die man wat oral aan almal dinge teen die volk en die Wet en hierdie plek leer, en hy het boonop selfs Grieke in die tempel ingebring en hierdie heilige plek verontreinig.” 29 Want hulle het Troʹfimus, die Efesiër, vantevore saam met hom in die stad gesien, maar hulle het gedink dat Paulus hom in die tempel ingebring het. 30 En die hele stad is in opskudding gebring, en ’n volksoploop het ontstaan; en hulle het Paulus gegryp en hom tot buite die tempel gesleep. En die deure is onmiddellik toegemaak. 31 En terwyl hulle hom probeer doodmaak het, het ’n berig die bevelvoerder van die afdeling bereik dat die hele Jerusalem in verwarring is; 32 en hy het dadelik soldate en leëroffisiere geneem en na hulle toe afgehardloop. Toe hulle die militêre bevelvoerder en die soldate sien, het hulle opgehou om Paulus te slaan. 33 Toe het die militêre bevelvoerder nader gekom en hom gegryp en beveel dat hy met twee kettings geboei moet word; en hy het begin vra wie hy is en wat hy gedoen het. 34 Maar sommige in die skare het dít en ander dát begin skreeu. En omdat hy weens die opskudding niks sekers te wete kon kom nie, het hy beveel dat hy na die soldate se kwartiere gebring moet word. 35 Maar toe hy op die trap kom, het die situasie so geword dat hy weens die geweld van die skare deur die soldate gedra moes word; 36 want die volksmenigte het bly volg terwyl hulle uitgeroep het: “Neem hom weg!” 37 En net toe hy in die soldate se kwartiere ingelei sou word, het Paulus vir die militêre bevelvoerder gesê: “Mag ek vir u iets sê?” Hy het gesê: “Kan jy Grieks praat? 38 Is jy dan nie die Egiptenaar wat voor hierdie dae ’n opstand verwek het en die vierduisend dolkstekers na die wildernis uitgelei het nie?” 39 Toe het Paulus gesê: “Ek is in werklikheid ’n Jood, van Tarsus in Siliʹsië, ’n burger van geen onbekende stad. Ek smeek u dus, laat my toe om met die volk te praat.” 40 Nadat hy toestemming gegee het, het Paulus, wat op die trap gestaan het, met sy hand vir die volk beduie. Toe ’n groot stilte kom, het hy hulle in die Hebreeuse taal toegespreek en gesê: 
22 “Manne, broers en vaders, hoor nou my verdediging teenoor julle.” 2 (Wel, toe hulle hoor dat hy hulle in die Hebreeuse taal toespreek, was hulle nog stiller, en hy het gesê:) 3 “Ek is ’n Jood, gebore in Tarsus van Siliʹsië, maar opgevoed in hierdie stad aan die voete van Gamaʹliël, onderrig volgens die strengheid van die voorvaderlike Wet, ywerig vir God net soos julle almal vandag is. 4 En ek het hierdie Weg tot die dood toe vervolg en manne sowel as vroue geboei en aan gevangenisse oorgelewer, 5 soos die hoëpriester sowel as die hele vergadering van ouer manne van my kan getuig. Van hulle het ek ook briewe aan die broers in Damaskus gekry, en ek was op pad om ook dié wat daar was, geboeid na Jerusalem te bring om gestraf te word. 6 “Maar terwyl ek op reis was en naby Damaskus gekom het, omstreeks die middaguur, het daar skielik ’n groot lig uit die hemel rondom my geflits, 7 en ek het op die grond geval en ’n stem vir my hoor sê: ‘Saul, Saul, waarom vervolg jy my?’ 8 Ek het geantwoord: ‘Wie is u, Here?’ En hy het vir my gesê: ‘Ek is Jesus die Nasarener, wat jy vervolg.’ 9 En die manne wat saam met my was, het wel die lig gesien, maar het nie die stem gehoor van die een wat met my gepraat het nie. 10 Daarop het ek gesê: ‘Wat moet ek doen, Here?’ Die Here het vir my gesê: ‘Staan op, gaan in Damaskus in, en dáár sal jy vertel word van alles wat jou opgelê is om te doen.’ 11 Maar aangesien ek weens die heerlikheid van daardie lig niks kon sien nie, is ek deur dié wat saam met my was, aan die hand gelei en het ek so in Damaskus aangekom. 12 “En Ananiʹas, ’n sekere man wat volgens die Wet godvresend was, gunstig vermeld deur al die Jode wat daar woon, 13 het na my toe gekom, en terwyl hy by my gestaan het, het hy vir my gesê: ‘Saul, broer, sien weer!’ En ek het in daardie selfde uur na hom toe opgekyk. 14 Hy het gesê: ‘Die God van ons voorvaders het jou uitgekies om sy wil te leer ken en die Regverdige te sien en die stem van sy mond te hoor, 15 want jy moet by alle mense vir hom ’n getuie wees van dinge wat jy gesien en gehoor het. 16 En waarom talm jy nou? Staan op, laat jou doop en was jou sondes af deur sy naam aan te roep.’ 17 “Maar toe ek na Jerusalem teruggekeer het en besig was om in die tempel te bid, het ’n verrukking oor my gekom 18 en het ek hom vir my sien sê: ‘Maak gou en gaan sonder versuim uit Jerusalem uit, want hulle sal nie jou getuienis omtrent my aanvaar nie.’ 19 En ek het gesê: ‘Here, hulle weet self goed dat ek dié wat in u glo, in die gevangenis gegooi en in die een sinagoge na die ander geslaan het; 20 en toe die bloed van Steʹfanus, u getuie, vergiet is, het ek self ook daar gestaan en dit goedgekeur en die boklere opgepas van dié wat hom om die lewe gebring het.’ 21 En tog het hy vir my gesê: ‘Gaan, want ek sal jou na verafgeleë nasies uitstuur.’” 22 En hulle het tot op hierdie woord na hom geluister, en hulle het hulle stem verhef en gesê: “Neem so ’n mens van die aarde af weg, want hy behoort nie te lewe nie!” 23 En omdat hulle uitgeroep en hulle boklere rondgegooi en stof in die lug opgegooi het, 24 het die militêre bevelvoerder beveel dat hy in die soldate se kwartiere ingebring moet word en gesê dat hy onder geseling ondervra moet word, sodat hy ten volle te wete kon kom waarom hulle só teen hom skreeu. 25 Maar toe hulle hom vir die geseling uitgestrek het, het Paulus vir die leëroffisier wat daar gestaan het, gesê: “Is dit julle geoorloof om ’n man te gesel wat ’n Romein en onveroordeeld is?” 26 Wel, toe die leëroffisier dit hoor, het hy na die militêre bevelvoerder toe gegaan en berig gebring en gesê: “Wat is u van plan om te doen? Hierdie man is dan ’n Romein.” 27 Toe het die militêre bevelvoerder nader gekom en vir hom gesê: “Sê vir my, is jy ’n Romein?” Hy het gesê: “Ja.” 28 Die militêre bevelvoerder het hierop gesê: “Ek het hierdie burgerreg vir ’n groot som geld gekoop.” Paulus het gesê: “Maar ek het dit deur geboorte.” 29 Daarom het die manne wat op die punt gestaan het om hom onder marteling te ondervra, hom onmiddellik laat staan; en die militêre bevelvoerder het bang geword toe hy verneem dat hy ’n Romein is en omdat hy hom vasgebind het. 30 Omdat hy met sekerheid wou weet presies waarom hy deur die Jode beskuldig is, het hy hom derhalwe die volgende dag losgemaak en die hoofpriesters en die hele Sanʹhedrin beveel om bymekaar te kom. En hy het Paulus afgebring en hom tussen hulle laat staan. 
23 Paulus het die Sanʹhedrin stip aangekyk en gesê: “Manne, broers, ek het my tot vandag toe met ’n volkome rein gewete voor God gedra.” 2 Hierop het die hoëpriester Ananiʹas dié wat by hom gestaan het, beveel om hom op die mond te slaan. 3 Toe het Paulus vir hom gesê: “God gaan jou slaan, jou gewitte muur. Sit jy om my ooreenkomstig die Wet te oordeel en beveel jy terselfdertyd, in oortreding van die Wet, dat ek geslaan moet word?” 4 Dié wat daar gestaan het, het gesê: “Skel jy die hoëpriester van God uit?” 5 En Paulus het gesê: “Broers, ek het nie geweet dat hy hoëpriester is nie. Want daar staan geskrywe: ‘Jy mag nie kwaadspreek van ’n heerser van jou volk nie.’” 6 En toe Paulus merk dat die een deel uit Sadduseërs maar die ander uit Fariseërs bestaan, het hy in die Sanʹhedrin begin uitroep: “Manne, broers, ek is ’n Fariseër, ’n seun van Fariseërs. Oor die hoop op die opstanding van die dooies word ek geoordeel.” 7 Omdat hy dit gesê het, het daar onenigheid tussen die Fariseërs en Sadduseërs ontstaan, en die menigte was verdeeld. 8 Want die Sadduseërs sê dat daar geen opstanding of engel of gees is nie, maar die Fariseërs verkondig dit alles in die openbaar. 9 Toe het daar ’n harde geskreeu losgebars, en sommige van die skrifgeleerdes van die party van die Fariseërs het opgestaan en heftig begin twis en gesê: “Ons vind niks verkeerds in hierdie man nie; maar as ’n gees of ’n engel met hom gepraat het,—.” 10 En toe die onenigheid groot word, het die militêre bevelvoerder bang geword dat Paulus deur hulle verskeur sou word, en hy het die soldate beveel om af te gaan en hom uit hulle midde weg te ruk en hom in die soldate se kwartiere in te bring. 11 Maar die volgende nag het die Here by hom gestaan en gesê: “Hou goeie moed! Want soos jy in Jerusalem ’n deeglike getuienis oor die dinge aangaande my gegee het, so moet jy ook in Rome getuig.” 12 En toe dit dag word, het die Jode ’n sameswering gesmee en hulle met ’n vloek verbind deur te sê dat hulle nie sou eet of drink totdat hulle Paulus doodgemaak het nie. 13 Daar was meer as veertig manne wat hierdie sameswering onder eed gesmee het; 14 en hulle het na die hoofpriesters en die ouer manne toe gegaan en gesê: “Ons het ons plegtig met ’n vloek daartoe verbind om geen voedsel te eet totdat ons Paulus doodgemaak het nie. 15 Verduidelik julle, saam met die Sanʹhedrin, dan nou vir die militêre bevelvoerder waarom hy hom na julle toe moet afbring, asof julle van plan is om die aangeleenthede aangaande hom noukeuriger vas te stel. Maar voordat hy naby kom, sal ons gereed wees om hom om die lewe te bring.” 16 Die seun van Paulus se suster het egter gehoor dat hulle hom voorlê, en hy het gekom en in die soldate se kwartiere ingegaan en dit vir Paulus vertel. 17 Toe het Paulus een van die leëroffisiere na hom toe geroep en gesê: “Lei hierdie jong man na die militêre bevelvoerder toe, want hy het iets om vir hom te vertel.” 18 Hierdie man het hom toe geneem en hom na die militêre bevelvoerder toe gelei en gesê: “Die gevangene Paulus het my na hom toe geroep en my versoek om hierdie jong man na u toe te lei, aangesien hy iets het om vir u te vertel.” 19 Die militêre bevelvoerder het hom by die hand geneem en eenkant toe gegaan en toe hulle alleen was, begin vra: “Wat het jy om vir my te vertel?” 20 Hy het gesê: “Die Jode het ooreengekom om u te versoek om Paulus môre na die Sanʹhedrin af te bring, asof hulle van plan is om iets noukeurigers oor hom te verneem. 21 Moet tog nie dat hulle u oorreed nie, want meer as veertig manne van hulle lê hom voor, en hulle het hulle met ’n vloek daartoe verbind om nie te eet of te drink totdat hulle hom om die lewe gebring het nie; en hulle is nou gereed en wag op u belofte.” 22 Die militêre bevelvoerder het die jong man toe laat gaan nadat hy hom beveel het: “Moenie aan enigiemand verklap dat jy hierdie dinge aan my bekend gemaak het nie.” 23 En hy het twee van die leëroffisiere ontbied en gesê: “Maak tweehonderd soldate gereed om tot by Sesareʹa te gaan, asook sewentig ruiters en tweehonderd spiesvegters, teen die derde uur van die nag. 24 Verskaf ook pakdiere sodat hulle Paulus kan laat ry en hom veilig na Feliks, die goewerneur, kan oorbring.” 25 En hy het ’n brief geskryf met hierdie inhoud: 26 “Claudius Liʹsias aan Sy Eksellensie, goewerneur Feliks: Groete! 27 Hierdie man is deur die Jode gevange geneem en is byna deur hulle om die lewe gebring, maar ek het skielik met soldate gekom en hom gered, omdat ek verneem het dat hy ’n Romein is. 28 En aangesien ek wou vasstel om watter rede hulle hom beskuldig, het ek hom na hulle Sanʹhedrin afgebring. 29 Ek het gevind dat hy beskuldig word oor vraagstukke van hulle Wet, maar nie aangekla word van enigiets wat die dood of boeie verdien nie. 30 Maar omdat daar aan my onthul is dat ’n komplot teen die man gesmee sou word, stuur ek hom dadelik na u toe en beveel ek die beskuldigers om voor u te sê wat hulle teen hom het.” 31 Toe het hierdie soldate Paulus ooreenkomstig hulle bevele geneem en hom in die nag na Antiʹpatris gebring. 32 Die volgende dag het hulle die ruiters toegelaat om verder saam met hom te gaan, en hulle het na die soldate se kwartiere teruggekeer. 33 Die ruiters het in Sesareʹa ingegaan en die brief aan die goewerneur oorhandig en ook Paulus voor hom gestel. 34 Toe het hy dit gelees en gevra uit watter provinsie hy is en vasgestel dat hy uit Siliʹsië is. 35 “Ek sal jou deeglik verhoor”, het hy gesê, “wanneer jou beskuldigers ook hier aankom.” En hy het beveel dat hy in die pretoriaanse paleis van Herodes onder bewaking gehou moet word. 
24 Vyf dae later het die hoëpriester Ananiʹas saam met party ouer manne en ’n openbare spreker, ’n sekere Tertulʹlus, afgekom, en hulle het ’n aanklag teen Paulus by die goewerneur ingedien. 2 Toe hy geroep is, het Tertulʹlus hom begin beskuldig en gesê: “Aangesien ons danksy u groot vrede geniet, en hervormings in hierdie nasie deur u voorsorg plaasvind, 3 ontvang ons dit te alle tye en ook op alle plekke met die grootste dankbaarheid, Eksellensie Feliks. 4 Maar sodat ek u nie verder ophou nie, smeek ek u om ons in u goedhartigheid vir ’n kort rukkie aan te hoor. 5 Want ons het gevind dat hierdie man ’n pes is en opstande onder al die Jode in die hele bewoonde aarde verwek en aan die spits van die sekte van die Nasareners staan, 6 iemand wat ook die tempel probeer ontheilig het en vir wie ons gevange geneem het. 7 —— 8 By hom kan u self deur ’n ondersoek uitvind omtrent al hierdie dinge waarvan ons hom beskuldig.” 9 Daarop het die Jode ook aan die aanval begin deelneem en verklaar dat hierdie dinge so is. 10 En toe die goewerneur vir Paulus met ’n knik beduie om te praat, het hy geantwoord: “Omdat ek goed weet dat hierdie nasie u al baie jare lank as regter het, spreek ek graag ter verdediging van myself oor die dinge aangaande my, 11 aangesien u in staat is om vas te stel dat dit vir my nie meer as twaalf dae is sedert ek opgegaan het om in Jerusalem te aanbid nie; 12 en hulle het my nie in die tempel gevind, besig om met iemand te argumenteer, of dat ek ’n oproerige skare laat saamstroom nie, hetsy in die sinagoges of elders in die stad. 13 Ook kan hulle nie vir u die dinge bewys waarvan hulle my op die oomblik beskuldig nie. 14 Maar dít erken ek teenoor u, dat ek, ooreenkomstig die weg wat hulle ’n ‘sekte’ noem, só heilige diens aan die God van my voorvaders verrig, aangesien ek alles glo wat in die Wet uiteengesit is en in die Profete geskrywe staan; 15 en ek het die hoop op God, ’n hoop wat hierdie manne self ook koester, dat daar ’n opstanding van die regverdiges sowel as die onregverdiges sal wees. 16 Ja, in hierdie opsig oefen ek my voortdurend om bewus te wees dat ek geen oortreding teen God en die mense begaan nie. 17 Ná ’n hele aantal jare het ek dus gekom om barmhartigheidsgawes vir my nasie te bring, en offers. 18 Terwyl ek hiermee besig was, het hulle my seremonieel gereinig in die tempel gevind, maar nie met ’n skare of met ’n opskudding nie. Maar daar was sekere Jode van die landstreek Asië, 19 wat hier voor u behoort te wees en my behoort te beskuldig as hulle enigiets teen my het. 20 Of laat die manne hier self sê watter onreg hulle gevind het toe ek voor die Sanʹhedrin gestaan het, 21 behalwe met betrekking tot hierdie een woord wat ek uitgeroep het terwyl ek tussen hulle gestaan het: ‘Oor die opstanding van die dooies word ek vandag voor julle geoordeel!’” 22 Maar Feliks, wat die aangeleenthede rakende hierdie Weg heel noukeurig geken het, het die manne ontwykend begin antwoord en gesê: “Wanneer Liʹsias, die militêre bevelvoerder, afkom, sal ek oor hierdie aangeleenthede aangaande julle beslis.” 23 En hy het die leëroffisier beveel dat die man bewaak moet word en ’n mate van verligting van aanhouding moet hê en dat hy niemand van sy mense moet verbied om hom te bedien nie. 24 ’n Paar dae later het Feliks gekom saam met sy vrou Drusilʹla, wat ’n Jodin was, en hy het Paulus laat haal en hom aangehoor oor die geloof in Christus Jesus. 25 Maar toe hy oor regverdigheid en selfbeheersing en die komende oordeel praat, het Feliks bang geword en geantwoord: “Gaan nou maar eers, maar wanneer ek ’n geleë tyd vind, sal ek jou weer laat haal.” 26 Terselfdertyd het hy egter gehoop dat Paulus hom geld sou gee. Daarom het hy hom selfs meer dikwels laat haal en met hom gepraat. 27 Maar toe twee jaar verloop het, is Feliks deur Porcius Festus opgevolg; en omdat Feliks in die Jode se guns wou kom, het hy Paulus in gevangenskap agtergelaat. 
25 Daarom het Festus, nadat hy die regering oor die provinsie aanvaar het, drie dae later van Sesareʹa na Jerusalem opgegaan; 2 en die hoofpriesters en die vernaamste manne van die Jode het ’n aanklag teen Paulus by hom ingedien. Toe het hulle hom dringend begin versoek 3 en gevra, as ’n guns teen die man, dat hy hom na Jerusalem moet laat kom, aangesien hulle ’n hinderlaag opgestel het om hom langs die pad om die lewe te bring. 4 Festus het egter geantwoord dat Paulus in Sesareʹa bewaak sou word en dat hy self binnekort daarheen sou vertrek. 5 “Laat die maghebbers onder julle”, het hy gesê, “derhalwe saam met my afkom en hom beskuldig, as daar enigiets slegs omtrent die man is.” 6 En toe hy nie meer as agt of tien dae onder hulle deurgebring het nie, het hy na Sesareʹa afgegaan, en die volgende dag het hy op die regterstoel gaan sit en beveel dat Paulus ingebring moet word. 7 Toe hy inkom, het die Jode wat van Jerusalem afgekom het, rondom hom gaan staan en baie en ernstige aanklagte teen hom ingebring waarvoor hulle geen bewys kon lewer nie. 8 Maar Paulus het ter verdediging gesê: “Ek het geen sonde teen die Wet van die Jode of teen die tempel of teen die keiser begaan nie.” 9 Festus, wat in die Jode se guns wou kom, het Paulus geantwoord en gesê: “Wil jy na Jerusalem opgaan en daar voor my oor hierdie dinge geoordeel word?” 10 Maar Paulus het gesê: “Ek staan voor die regterstoel van die keiser, waar ek geoordeel moet word. Ek het die Jode geen onreg aangedoen nie, soos u ook heel goed kan sien. 11 As ek dan werklik ’n kwaaddoener is en enigiets gedoen het wat die dood verdien, vra ek nie om die dood vry te spring nie; maar as nie een van dié dinge waarvan hierdie manne my beskuldig, waar is nie, kan geen mens my as guns aan hulle oorlewer nie. Ek beroep my op die keiser!” 12 Toe het Festus, nadat hy met die vergadering van raadgewers gepraat het, geantwoord: “Op die keiser het jy jou beroep; na die keiser sal jy gaan.” 13 En na verloop van ’n paar dae het koning Agripʹpa en Berniʹce in Sesareʹa aangekom om ’n beleefdheidsbesoek aan Festus te bring. 14 En aangesien hulle ’n aantal dae daar deurgebring het, het Festus die aangeleenthede aangaande Paulus aan die koning voorgelê en gesê: “Daar is ’n sekere man wat deur Feliks as gevangene agtergelaat is, 15 en toe ek in Jerusalem was, het die hoofpriesters en die ouer manne van die Jode ’n aanklag teen hom ingedien en gevra dat hy veroordeel moet word. 16 Maar ek het hulle geantwoord dat dit nie die Romeinse prosedure is om enige mens as guns oor te lewer voordat die beskuldigde van aangesig tot aangesig teenoor sy beskuldigers gestel word en ’n kans kry om in verband met die klag ter verdediging van homself te spreek nie. 17 Toe hulle dan hier saamgekom het, het ek nie getalm nie, maar die volgende dag op die regterstoel gaan sit en beveel dat die man ingebring moet word. 18 Toe die beskuldigers in die getuiebank gaan, het hulle geen aanklag ingebring van die goddelose dinge wat ek aangaande hom vermoed het nie. 19 Hulle het slegs sekere geskille met hom gehad oor hulle eie aanbidding van die godheid en oor ’n sekere Jesus wat dood is, maar van wie Paulus bly verklaar het dat hy lewe. 20 En omdat ek raadop was met die getwis oor hierdie aangeleenthede, het ek gevra of hy na Jerusalem wou gaan en daar aangaande hierdie aangeleenthede geoordeel wou word. 21 Maar toe Paulus versoek om onder bewaking gehou te word vir die beslissing deur die keiser, het ek beveel dat hy onder bewaking gehou moet word totdat ek hom na die keiser toe sou stuur.” 22 Hierop het Agripʹpa vir Festus gesê: “Ek sou self ook graag die man wil hoor.” “Môre”, het hy gesê, “sal u hom hoor.” 23 Die volgende dag het Agripʹpa en Berniʹce toe met groot vertoon gekom en saam met militêre bevelvoerders asook vooraanstaande manne in die stad in die gehoorsaal ingegaan, en toe Festus die bevel gee, is Paulus ingebring. 24 En Festus het gesê: “Koning Agripʹpa en manne wat almal hier saam met ons teenwoordig is, julle sien hierdie man oor wie die hele menigte van die Jode hulle tesame in Jerusalem sowel as hier tot my gewend het en geskreeu het dat hy nie langer behoort te lewe nie. 25 Maar ek het gevind dat hy niks gedoen het wat die dood verdien nie. En toe hierdie man hom op die keiser beroep, het ek besluit om hom te stuur. 26 Maar ek het niks sekers oor hom om aan my Heer te skryf nie. Daarom het ek hom voor julle gebring, en veral voor u, koning Agripʹpa, sodat ek, nadat die geregtelike ondersoek plaasgevind het, iets kan kry om te skryf. 27 Want dit lyk vir my onredelik om ’n gevangene te stuur en nie ook die aanklagte teen hom aan te dui nie.” 
26 Agripʹpa het vir Paulus gesê: “Dit is jou vergun om vir jouself te spreek.” Toe het Paulus sy hand uitgesteek en tot sy verdediging begin sê: 2 “Ek ag my gelukkig, koning Agripʹpa, dat dit voor u is wat ek my vandag moet verdedig aangaande alles waarvan ek deur Jode beskuldig word, 3 veral aangesien u baie goed op hoogte is van al die gebruike sowel as die geskille onder Jode. Daarom smeek ek u om my geduldig aan te hoor. 4 “Wat dan die lewenswyse van my jeug af betref wat ek van die begin af onder my nasie en in Jerusalem gevolg het, weet al die Jode 5 wat my vantevore, van die begin af, geken het, as hulle maar net wil getuig, dat ek volgens die strengste sekte van ons vorm van aanbidding as ’n Fariseër geleef het. 6 En tog staan ek nou tereg oor die hoop op die belofte wat deur God aan ons voorvaders gemaak is; 7 terwyl ons twaalf stamme hoop om die vervulling van hierdie belofte te verkry deur nag en dag intensief heilige diens aan hom te verrig. Oor hierdie hoop word ek deur Jode beskuldig, o koning. 8 “Waarom word dit onder julle as ongelooflik geag dat God die dooies opwek? 9 Wat my betref, ek het werklik by myself gedink dat ek baie vyandige dade teen die naam van Jesus die Nasarener moes doen; 10 wat ek dan ook in Jerusalem gedoen het, en ek het baie van die heiliges in gevangenisse opgesluit, waartoe ek volmag van die hoofpriesters ontvang het; en wanneer hulle tereggestel moes word, het ek my stem teen hulle uitgebring. 11 En deur hulle dikwels in al die sinagoges te straf, het ek hulle probeer dwing om ’n herroeping te doen; en aangesien ek uitermate woedend teenoor hulle was, het ek hulle selfs in buitelandse stede vervolg. 12 “Terwyl ek tydens hierdie pogings na Damaskus gereis het, met volmag en ’n opdrag van die hoofpriesters, 13 het ek, o koning, op die middaguur op die pad ’n lig wat die helderheid van die son oortref het, uit die hemel rondom my en rondom dié wat saam met my gereis het, sien flits. 14 En toe ons almal op die grond geval het, het ek ’n stem in die Hebreeuse taal vir my hoor sê: ‘Saul, Saul, waarom vervolg jy my? Om teen die prikkels te bly skop, maak dit vir jou moeilik.’ 15 Maar ek het gesê: ‘Wie is u, Here?’ En die Here het gesê: ‘Ek is Jesus, wat jy vervolg. 16 Maar kom orent en staan op jou voete. Want met dié doel het ek my aan jou sigbaar gemaak, om jou uit te kies as ’n dienaar en ’n getuie van dinge wat jy gesien het sowel as dinge wat ek jou aangaande my sal laat sien; 17 terwyl ek jou verlos van hierdie volk en van die nasies, na wie ek jou stuur, 18 om hulle oë te open, om hulle van die duisternis na die lig en van die gesag van Satan na God te keer, sodat hulle vergifnis van sondes kan ontvang en ’n erfenis onder dié wat deur hulle geloof in my geheilig is.’ 19 “Daarom, koning Agripʹpa, het ek nie ongehoorsaam geword aan die hemelse gesig nie, 20 maar het ek eers aan dié in Damaskus sowel as aan dié in Jerusalem en in die hele land van Judeʹa en aan die nasies die boodskap gebring dat hulle berou moet hê en hulle tot God moet keer deur werke te doen wat by berou pas. 21 As gevolg van hierdie dinge het Jode my in die tempel gevange geneem en my probeer ombring. 22 Omdat ek egter die hulp verkry het wat van God kom, gaan ek tot vandag toe voort om aan klein sowel as groot te getuig, maar ek sê niks behalwe dinge wat die Profete sowel as Moses verklaar het sou plaasvind nie, 23 dat die Christus moes ly en dat hy, as die eerste wat uit die dode opgewek sou word, lig aan hierdie volk sowel as aan die nasies sou verkondig.” 24 En terwyl hy hierdie dinge ter verdediging van homself gesê het, het Festus in ’n harde stem gesê: “Jy word kranksinnig, Paulus! Groot geleerdheid dryf jou tot kranksinnigheid!” 25 Maar Paulus het gesê: “Ek word nie kranksinnig nie, Eksellensie Festus, maar ek spreek woorde van waarheid en van gesonde verstand. 26 In werklikheid is die koning met wie ek met vrymoedigheid van spraak praat, goed vertroud met hierdie dinge; want ek is daarvan oortuig dat nie een van hierdie dinge sy aandag ontgaan nie, want dit is nie in ’n hoek gedoen nie. 27 Glo u die Profete, koning Agripʹpa? Ek weet dat u glo.” 28 Maar Agripʹpa het vir Paulus gesê: “Jy sal my in ’n kort tydjie oorreed om ’n Christen te word.” 29 Hierop het Paulus gesê: “Ek sou tot God kon wens dat nie net u nie, maar ook almal wat my vandag hoor, hetsy in ’n kort tydjie of in ’n lang tyd, so sal word soos ek ook is, met die uitsondering van hierdie boeie.” 30 En die koning het opgestaan, asook die goewerneur en Berniʹce en die manne wat by hulle gesit het. 31 Maar terwyl hulle weggegaan het, het hulle met mekaar begin praat en gesê: “Hierdie man beoefen niks wat die dood of boeie verdien nie.” 32 En Agripʹpa het vir Festus gesê: “Hierdie man kon vrygelaat geword het as hy hom nie op die keiser beroep het nie.”









^ (Hand. 27:1-44) En toe daar besluit is dat ons na Italië moet wegseil, het hulle Paulus sowel as sekere ander gevangenes oorgegee aan ’n leëroffisier met die naam Juʹlius, van die afdeling van Augustus. 2 Nadat ons aan boord gegaan het van ’n boot uit Adramitʹtium wat op die punt was om na plekke aan die kus van die landstreek Asië te seil, het ons weggeseil, en Aristarʹgus, ’n Masedoniër van Tessaloniʹka, was saam met ons. 3 En die volgende dag het ons by Sidon aan land gegaan, en Juʹlius het Paulus mensliewend behandel en hom toegelaat om na sy vriende toe te gaan en hulle versorging te geniet. 4 En ons het daarvandaan uitgevaar en onder die beskutting van Siprus geseil, omdat daar teenwinde was; 5 en ons het deur die oop see langs Siliʹsië en Pamfiʹlië gevaar en die hawe van Mira in Liʹsië binnegevaar. 6 Maar daar het die leëroffisier ’n boot uit Aleksandrië gevind wat na Italië geseil het, en hy het ons aan boord daarvan laat gaan. 7 Nadat ons ’n hele aantal dae stadig verder geseil het en met moeite by Knidus gekom het, het ons, omdat die wind ons nie toegelaat het om verder te gaan nie, by Salmoʹne onder die beskutting van Kreta geseil, 8 en ons het met moeite langs sy kus gevaar en by ’n sekere plek met die naam Mooi Hawens gekom, in die nabyheid waarvan die stad Laseʹa is. 9 Aangesien ’n geruime tyd verloop het en dit toe al gevaarlik was vir skeepvaart, omdat selfs die vas van die versoendag reeds verby was, het Paulus raad gegee 10 en vir hulle gesê: “Manne, ek sien dat die vaart met skade en groot verlies gepaard sal gaan, nie net van die vrag en die boot nie, maar ook van ons siele.” 11 Maar die leëroffisier het eerder aan die stuurman en die skeepseienaar gehoor gegee as aan die dinge wat Paulus gesê het. 12 En aangesien die hawe ongerieflik was om in te oorwinter, het die meerderheid aangeraai dat daarvandaan weggeseil moet word om te sien of hulle miskien Feniks, ’n hawe van Kreta wat na die noordooste en na die suidooste oop lê, kon bereik om daar te oorwinter. 13 En toe die suidewind saggies waai, het hulle gedink dat hulle hulle voorneme so goed as verwesenlik het, en hulle het die anker gelig en naby die kus van Kreta langs begin vaar. 14 Maar nie lank daarna nie het ’n stormwind wat Euraʹkilon genoem word, daarteen losgebars. 15 Aangesien die boot meegesleur is en nie sy boeg windop kon hou nie, het ons dit opgegee en is ons meegevoer. 16 En ons het onder die beskutting van ’n sekere eilandjie gevaar wat Kauda genoem word, en tog kon ons beswaarlik die sloep by die agterstewe onder beheer kry. 17 Maar nadat hulle dit aan boord gehys het, het hulle hulpmiddels begin gebruik om die boot onderom te gord; en omdat hulle gevrees het dat hulle op die Sirtis sou strand, het hulle die takelwerk laat sak en is hulle so voortgedryf. 18 Omdat ons egter geweldig deur die storm heen en weer geslinger is, het hulle die skip die volgende dag ligter begin maak; 19 en op die derde dag het hulle met hulle eie hande die boot se takelwerk weggegooi. 20 Toe daar dan baie dae lank nie son of sterre verskyn het nie en ’n hewige storm om ons gewoed het, het alle hoop dat ons gered sou word, uiteindelik begin verdwyn. 21 En toe die manne hulle lank van voedsel onthou het, het Paulus in hulle midde opgestaan en gesê: “Manne, julle moes beslis na my raad geluister het en nie van Kreta uitgevaar en hierdie skade en verlies gely het nie. 22 Nietemin raai ek julle nou aan om vol moed te wees, want geen siel van julle sal verlore gaan nie, net die boot. 23 Want vannag het daar ’n engel van die God aan wie ek behoort en aan wie ek heilige diens verrig, naby my gestaan 24 en gesê: ‘Moenie vrees nie, Paulus. Jy moet voor die keiser staan, en kyk! God het jou almal geskenk wat saam met jou seil.’ 25 Wees dus vol moed, manne; want ek glo God dat dit presies sal wees soos daar vir my gesê is. 26 Ons moet egter op ’n sekere eiland uitgespoel word.” 27 En toe die veertiende nag aanbreek en ons op die see van Aʹdria heen en weer geslinger word, het die matrose om middernag begin vermoed dat hulle land nader. 28 En hulle het die diepte gepeil en gevind dat dit twintig vaam is; toe het hulle ’n entjie verder gegaan en weer ’n peiling gemaak en gevind dat dit vyftien vaam is. 29 En omdat hulle gevrees het dat ons êrens op die rotse geslinger sou word, het hulle vier ankers van die agterstewe af uitgegooi en begin wens dat dit dag moet word. 30 Maar toe die matrose uit die boot probeer ontsnap en die sloep in die see neerlaat onder die voorwendsel dat hulle van plan is om ankers by die voorstewe te laat sak, 31 het Paulus vir die leëroffisier en die soldate gesê: “As hierdie manne nie in die boot bly nie, kan julle nie gered word nie.” 32 Toe het die soldate die toue van die sloep losgekap en dit laat afval. 33 En net voor dagbreek het Paulus almal sonder uitsondering begin aanmoedig om voedsel te eet en gesê: “Vandag is die veertiende dag dat julle op die uitkyk is en sonder voedsel bly, aangesien julle niks geëet het nie. 34 Daarom moedig ek julle aan om voedsel te eet, want dit is in die belang van julle veiligheid; want nie ’n haar van een van julle se kop sal vergaan nie.” 35 Nadat hy dit gesê het, het hy ook ’n brood geneem, God voor hulle almal gedank en dit gebreek en begin eet. 36 Toe het hulle almal blymoedig geword en self voedsel begin eet. 37 En ons was altesaam tweehonderd-ses-en-sewentig siele in die boot. 38 Toe hulle met voedsel versadig was, het hulle die boot ligter begin maak deur die koring oorboord te gooi in die see. 39 Toe dit uiteindelik dag word, kon hulle nie die land herken nie, maar hulle het ’n sekere baai met ’n strand gesien, en hulle was vasbeslote om die boot daarop te laat loop as hulle kon. 40 Hulle het dus die ankers losgekap en hulle in die see laat val en terselfdertyd die toue van die stuurspane losgemaak, en nadat hulle die voorseil voor die wind gehys het, het hulle op die strand aangestuur. 41 Toe hulle op ’n sandbank afkom wat aan weerskante deur die see omspoel is, het hulle die skip daarop laat strand, en die voorstewe het vasgesteek en onbeweeglik bly sit, maar die agterstewe is deur die geweld van die golwe uitmekaar geslaan. 42 Hierop het die soldate besluit om die gevangenes dood te maak, sodat niemand sou wegswem en ontsnap nie. 43 Maar die leëroffisier wou Paulus veilig oorbring en het hulle verhinder om hulle voorneme uit te voer. En hy het dié wat kon swem, beveel om in die see te spring en eerste aan land te kom, 44 en ook die res, party op planke en party op sekere goed van die boot. En só het dit gekom dat almal veilig aan land gebring is.



^ (Hand. 28:1-14) En toe ons veiligheid bereik het, het ons verneem dat die eiland Malta genoem word. 2 En die anderstalige mense het buitengewone mensliewendheid aan ons betoon, want hulle het ’n vuur aangesteek en ons almal op hulpvaardige wyse ontvang weens die reën wat geval het en weens die koue. 3 Maar toe Paulus ’n bondel hout bymekaarmaak en dit op die vuur lê, het ’n adder as gevolg van die hitte uitgekom en aan sy hand vasgebyt. 4 Toe die anderstalige mense die giftige dier aan sy hand sien hang, het hulle vir mekaar begin sê: “Hierdie man is gewis ’n moordenaar, en hoewel hy veilig aan die see ontkom het, het die wrekende geregtigheid hom nie toegelaat om te bly lewe nie.” 5 Hy het egter die giftige dier in die vuur afgeskud en geen kwaad gely nie. 6 Maar hulle het verwag dat hy sou opswel weens ontsteking of skielik dood sou neerval. Nadat hulle ’n lang ruk gewag het en niks skadeliks met hom sien gebeur het nie, het hulle van mening verander en begin sê dat hy ’n god is. 7 En in die omgewing van daardie plek het die vernaamste man van die eiland, met die naam Pubʹlius, grond besit; en hy het ons gasvry ontvang en ons drie dae welwillend gehuisves. 8 Maar die vader van Pubʹlius het siek gelê aan koors en diarree, en Paulus het na hom toe ingegaan en gebid, hom die hande opgelê en hom gesond gemaak. 9 Nadat dit plaasgevind het, het die res van die mense op die eiland wat siektes gehad het, ook na hom toe begin kom en is hulle genees. 10 En hulle het ons ook met baie geskenke vereer, en toe ons wegseil, het hulle ons oorlaai met alles wat ons nodig gehad het. 11 Drie maande later het ons weggeseil in ’n boot uit Aleksandrië wat op die eiland oorwinter het en die boegbeeld “Seuns van Zeus” gehad het. 12 En ons het die hawe van Sirakuʹse binnegevaar en drie dae daar gebly, 13 waarvandaan ons omgevaar en by Reʹgium aangekom het. En ’n dag later het ’n suidewind opgesteek, en ons het Puteʹoli op die tweede dag bereik. 14 Hier het ons broers gevind en is ons dringend versoek om sewe dae by hulle te bly; en so het ons Rome genader.









^ (Hand. 28:16-31) Toe ons uiteindelik in Rome gekom het, is Paulus toegelaat om op sy eie te woon met die soldaat wat hom bewaak het. 17 Drie dae later het hy egter dié wat die vernaamste manne van die Jode was, bymekaargeroep. Toe hulle bymekaargekom het, het hy vir hulle begin sê: “Manne, broers, hoewel ek niks teen die volk of die gebruike van ons voorvaders gedoen het nie, is ek as ’n gevangene uit Jerusalem in die hande van die Romeine oorgelewer. 18 En dié wou my vrylaat nadat hulle ondersoek ingestel het, aangesien daar geen grond vir die dood in my was nie. 19 Maar toe die Jode aangehou het om daarteen beswaar te maak, was ek verplig om my op die keiser te beroep, maar nie asof ek enigiets gehad het om my nasie van te beskuldig nie. 20 Daarom het ek dan dringend versoek om julle te sien en met julle te praat, want ek het hierdie ketting om my weens die hoop van Israel.” 21 Hulle het vir hom gesê: “Ons het nie briewe oor jou uit Judeʹa ontvang nie, en ook het niemand van die broers wat hier aangekom het, enigiets kwaads van jou vertel of gesê nie. 22 Maar ons dink dat dit gepas is om by jou te hoor wat jy dink, want waarlik, wat hierdie sekte betref, ons weet dat daar oral daarteen gepraat word.” 23 En hulle het ’n dag met hom afgespreek, en hulle het in groter getalle na hom toe gekom in sy verblyfplek. En hy het die saak vir hulle verduidelik deur deeglik aangaande die koninkryk van God te getuig en deur aan die hand van die wet van Moses asook die Profete met oorredingskrag met hulle oor Jesus te praat, van die oggend tot die aand. 24 En party het die dinge wat gesê is, begin glo; ander het nie geglo nie. 25 En omdat hulle dit nie met mekaar eens was nie, het hulle begin weggaan, terwyl Paulus hierdie een opmerking gemaak het: “Die heilige gees het gepas deur middel van die profeet Jesaja tot julle voorvaders gespreek 26 en gesê: ‘Gaan na hierdie volk toe en sê: “Wanneer julle hoor, sal julle hoor, maar hoegenaamd nie verstaan nie; en wanneer julle kyk, sal julle kyk, maar hoegenaamd nie sien nie. 27 Want die hart van hierdie volk het onontvanklik geword, en met hulle ore het hulle gehoor sonder om te reageer, en hulle het hulle oë gesluit; sodat hulle nooit met hulle oë sou sien en met hulle ore sou hoor en met hulle hart sou verstaan en terugdraai en ek hulle sou genees nie.”’ 28 Laat dit dan aan julle bekend wees dat dít, die middel waardeur God red, na die nasies uitgestuur is; hulle sal beslis daarna luister.” 29 —— 30 Toe het hy ’n volle twee jaar lank in sy eie gehuurde huis gebly, en hy het almal wat na hom toe ingekom het, vriendelik ontvang 31 en die koninkryk van God aan hulle verkondig en die dinge aangaande die Here Jesus Christus geleer met die grootste vrymoedigheid van spraak, sonder enige verhindering.



^ (Fil. 2:19-30) Wat my betref, hoop ek in die Here Jesus om Timoʹteus binnekort na julle toe te stuur, sodat ek ’n blymoedige siel kan wees wanneer ek die dinge in verband met julle verneem. 20 Want ek het niemand anders met ’n gesindheid soos syne wat opreg na die dinge in verband met julle sal omsien nie. 21 Want al die ander soek hulle eie belange, nie dié van Christus Jesus nie. 22 Maar julle weet watter bewys hy van homself gelewer het, dat hy, soos ’n kind saam met ’n vader, saam met my soos ’n slaaf gedien het ter bevordering van die goeie nuus. 23 Dit is dan die man wat ek hoop om te stuur sodra ek gesien het hoe sake aangaande my staan. 24 Ja, ek het die vaste vertroue in die Here dat ek self ook binnekort sal kom. 25 Ek ag dit egter nodig om Epafrodiʹtus, my broer en medewerker en medesoldaat, maar julle gesant en persoonlike dienaar vir my behoefte, na julle toe te stuur, 26 aangesien hy verlang om julle almal te sien en terneergedruk is omdat julle gehoor het dat hy siek geword het. 27 Ja, hy het inderdaad tot die dood toe siek geword; maar God was hom barmhartig, trouens, nie net hom nie, maar ook my, sodat ek nie droefheid op droefheid sou hê nie. 28 Daarom stuur ek hom des te spoediger, sodat julle weer bly kan wees wanneer julle hom sien en ek minder droefheid kan hê. 29 Verwelkom hom dus met alle vreugde op die gebruiklike wyse in die Here; en hou sulke manne in eer, 30 want weens die Here se werk het hy baie na aan die dood gekom, deurdat hy sy siel aan gevaar blootgestel het, om ten volle daarvoor te vergoed dat julle nie hier was om persoonlike diens aan my te verrig nie.



^ (Filem. 1-25) Paulus, ’n gevangene ter wille van Christus Jesus, en Timoʹteus, ons broer, aan Fileʹmon, ons geliefde en medewerker, 2 en aan Apʹfia, ons suster, en aan Argipʹpus, ons medesoldaat, en aan die gemeente wat in jou huis is: 3 Mag julle onverdiende goedhartigheid en vrede hê van God, ons Vader, en die Here Jesus Christus. 4 Ek dank my God altyd wanneer ek van jou melding maak in my gebede, 5 aangesien ek voortdurend hoor van jou liefde en geloof wat jy teenoor die Here Jesus en teenoor al die heiliges het, 6 sodat die mededeling van jou geloof aktief kan word deurdat jy elke goeie ding onder ons erken wat met Christus verband hou. 7 Want ek het baie vreugde en troos uit jou liefde geput, omdat die tere geneenthede van die heiliges deur middel van jou verkwik is, broer. 8 Juis daarom, al het ek groot vrymoedigheid van spraak in verband met Christus om jou te beveel om te doen wat gepas is, 9 vermaan ek jou eerder op grond van liefde, aangesien ek is wat ek is, Paulus, ’n bejaarde man, ja, nou ook ’n gevangene ter wille van Christus Jesus; 10 ek vermaan jou aangaande my kind, vir wie ek in my gevangenisboeie ’n vader geword het, Oneʹsimus, 11 wat vroeër vir jou nutteloos was, maar nou vir jou en vir my nuttig is. 12 Hóm stuur ek na jou toe terug, ja, hom, dit wil sê my eie tere geneenthede. 13 Ek sou hom graag by my wou hou sodat hy my in jou plek kan aanhou dien in die gevangenisboeie wat ek ter wille van die goeie nuus dra. 14 Maar sonder jou toestemming wil ek niks doen nie, sodat jou goeie daad nie onder dwang sal wees nie, maar uit vrye wil. 15 Miskien is dit juis om dié rede dat hy vir ’n uur weggebreek het, dat jy hom vir ewig terug kan hê, 16 nie langer as ’n slaaf nie, maar as meer as ’n slaaf, as ’n geliefde broer, veral vir my, maar hoeveel te meer vir jou in vleeslike betrekkinge sowel as in die Here. 17 As jy my dan as ’n metgesel beskou, ontvang hom vriendelik soos jy my sou ontvang. 18 En as hy jou enige onreg aangedoen het of jou enigiets skuld, sit dit op my rekening. 19 Ek, Paulus, skryf met my eie hand: Ek sal dit terugbetaal—om nie vir jou te sê dat jy bowendien ook jouself aan my verskuldig is nie. 20 Ja, broer, mag ek voordeel van jou hê in verband met die Here: verkwik my tere geneenthede in verband met Christus. 21 Met vertroue in jou inskiklikheid skryf ek aan jou, in die wete dat jy selfs meer sal doen as die dinge wat ek sê. 22 Maar maak tegelykertyd ook huisvesting vir my gereed, want ek hoop dat ek deur middel van julle gebede vir julle vrygelaat sal word. 23 Eʹpafras, my medegevangene in eenheid met Christus Jesus, stuur vir jou groete, 24 ook Markus, Aristarʹgus, Demas, Lukas, my medewerkers. 25 Mag die onverdiende goedhartigheid van die Here Jesus Christus wees met die gees wat julle openbaar.


















^ (Ps. 145:1-21) Ek sal u verhef, o my God die Koning, En ek sal u naam loof tot onbepaalde tyd, ja, vir ewig.  2 Die hele dag sal ek u loof, En ek sal u naam loof tot onbepaalde tyd, ja, vir ewig.  3 Jehovah is groot en baie lofwaardig, En sy grootheid is ondeurgrondelik.  4 Geslag na geslag sal u werke prys, En u magtige dade sal hulle verkondig.  5 Die glorieryke prag van u waardigheid En die aangeleenthede van u wonderlike werke sal ek oordink.  6 En hulle sal praat oor die sterkte van u vreesinboesemende dinge; En wat u grootheid betref, ek sal dit bekend maak.  7 Hulle sal die vermelding van u oorvloedige goedheid laat uitborrel, En weens u regverdigheid sal hulle met vreugde uitroep.  8 Jehovah is genadig en barmhartig, Word nie gou toornig nie en is groot in liefderyke goedhartigheid.  9 Jehovah is goed vir almal, En sy barmhartighede is oor al sy werke. 10 Al u werke sal u prys, o Jehovah, En u lojales sal u loof. 11 Oor die heerlikheid van u koningskap sal hulle praat, En oor u mag sal hulle spreek, 12 Om aan die mensekinders sy magtige dade bekend te maak En die heerlikheid van die prag van sy koningskap. 13 U koningskap is ’n koningskap vir alle onbepaalde tye, En u heerskappy duur deur alle opeenvolgende geslagte. 14 Jehovah ondersteun almal wat val En rig almal op wat neergeboë is. 15 Op u is almal se oë hoopvol gerig, En u gee hulle hulle voedsel op die regte tyd. 16 U maak u hand oop En bevredig die begeerte van alles wat lewe. 17 Jehovah is regverdig in al sy weë En lojaal in al sy werke. 18 Jehovah is naby almal wat hom aanroep, Almal wat hom in waaragtigheid aanroep. 19 Aan die begeerte van dié wat hom vrees, sal hy voldoen, En hulle hulpgeroep sal hy hoor, en hy sal hulle red. 20 Jehovah bewaar almal wat hom liefhet, Maar al die goddeloses sal hy verdelg. 21 My mond sal die lof van Jehovah uitspreek; En laat alle vlees sy heilige naam loof tot onbepaalde tyd, ja, vir ewig.









^ (Gen. 1:11-25) En God het verder gesê: “Laat die aarde gras voortbring, plante wat saad dra, vrugtebome wat volgens hulle soorte vrugte lewer, waarvan die saad daarin is, op die aarde.” En dit was so. 12 En die aarde het gras begin voortbring, plante wat volgens hulle soorte saad dra en bome wat vrugte lewer, waarvan die saad daarin is volgens hulle soorte. Toe het God gesien dat dit goed is. 13 En dit was aand en dit was oggend, ’n derde dag. 14 En God het verder gesê: “Laat daar ligte aan die uitspansel van die hemel wees om ’n skeiding tussen die dag en die nag te maak; en hulle sal dien as tekens en vir seisoene en vir dae en jare. 15 En hulle sal dien as ligte aan die uitspansel van die hemel om op die aarde te skyn.” En dit was so. 16 En God het die twee groot ligte begin maak, die grootste lig om oor die dag te heers en die kleiner lig om oor die nag te heers, en ook die sterre. 17 So het God hulle aan die uitspansel van die hemel geplaas om op die aarde te skyn 18 en om bedags en snags te heers en om ’n skeiding te maak tussen die lig en die duisternis. Toe het God gesien dat dit goed is. 19 En dit was aand en dit was oggend, ’n vierde dag. 20 En God het verder gesê: “Laat die waters wemel met ’n gewemel van lewende siele en laat voëls oor die aarde in die uitspansel van die hemel vlieg.” 21 En God het begin om die groot seemonsters te skep en al die lewende siele wat beweeg, waarvan die waters begin wemel het volgens hulle soorte, en al die gevleuelde voëls volgens hulle soorte. En God het gesien dat dit goed is. 22 Daarop het God hulle geseën en gesê: “Wees vrugbaar en word baie en vul die waters in die seebekkens, en laat die voëls baie word op die aarde.” 23 En dit was aand en dit was oggend, ’n vyfde dag. 24 En God het verder gesê: “Laat die aarde lewende siele voortbring volgens hulle soorte, mak diere en kruipende diere en wilde diere van die aarde volgens hulle soorte.” En dit was so. 25 En God het die wilde diere van die aarde volgens hulle soorte en die mak diere volgens hulle soorte en al die kruipende diere van die aarde volgens hulle soorte begin maak. En God het gesien dat dit goed is.



^ (Gen. 2:7-25) En Jehovah God het die mens uit stof van die aarde begin vorm en in sy neusgate die asem van die lewe geblaas, en die mens het ’n lewende siel geword. 8 Verder het Jehovah God ’n tuin in Eden geplant, na die ooste, en daar het hy die mens geplaas wat hy gevorm het. 9 So het Jehovah God allerhande bome, begeerlik om te sien en goed vir voedsel, uit die grond laat groei, en ook die boom van die lewe in die middel van die tuin en die boom van die kennis van goed en kwaad. 10 En daar was ’n rivier wat uit Eden uitgegaan het om die tuin nat te maak, en daarvandaan het dit begin verdeel, en dit het as ’t ware vier hooftakke geword. 11 Die eerste se naam is Pison; dit is die een wat om die hele land Haʹwila loop, waar daar goud is. 12 En die goud van daardie land is goed. Daar is ook die balsemgom en die onikssteen. 13 En die naam van die tweede rivier is Gihon; dit is die een wat om die hele land Kus loop. 14 En die naam van die derde rivier is Hiddeʹkel; dit is die een wat oos van Assiʹrië loop. En die vierde rivier is die Eufraat. 15 En Jehovah God het toe die mens geneem en hom in die tuin van Eden geplaas om dit te bewerk en daarvoor te sorg. 16 En Jehovah God het aan die mens ook hierdie bevel gegee: “Van al die bome van die tuin mag jy tot versadiging toe eet. 17 Maar wat die boom van die kennis van goed en kwaad betref, daarvan mag jy nie eet nie, want die dag as jy daarvan eet, sal jy sekerlik sterf.” 18 En Jehovah God het verder gesê: “Dit is nie goed dat die mens alleen bly nie. Ek gaan vir hom ’n helper maak, as ’n komplement van hom.” 19 En Jehovah God het uit die grond al die wilde diere van die veld en al die voëls van die hemel gevorm, en hy het hulle na die mens toe begin bring om te sien wat hy elkeen sou noem; en wat die mens hom, elke lewende siel, ook al genoem het, dit was sy naam. 20 So het die mens dan name gegee aan al die mak diere en aan die voëls van die hemel en aan al die wilde diere van die veld, maar vir die mens is daar geen helper as ’n komplement van hom gevind nie. 21 Jehovah God het derhalwe ’n diep slaap op die mens laat val, en terwyl hy geslaap het, het hy een van sy ribbebene geneem en toe die vlees oor die plek daarvan toegemaak. 22 En daarna het Jehovah God die ribbebeen wat hy van die mens geneem het, tot ’n vrou gebou en haar na die mens toe gebring. 23 Toe het die mens gesê: “Dit is eindelik been van my gebeente En vlees van my vlees. Sy sal Mannin genoem word, Want sy is uit die man geneem.” 24 Daarom sal ’n man sy vader en sy moeder verlaat, en hy sal sy vrou aankleef en hulle sal een vlees word. 25 En hulle twee het naak gebly, die mens en sy vrou, en nogtans het hulle hulle nie geskaam nie.



^ (Gen. 3:1-13) En die slang was die versigtigste van al die wilde diere van die veld wat Jehovah God gemaak het. Toe het hy vir die vrou begin sê: “Is dit werklik so dat God gesê het dat julle nie van al die bome van die tuin mag eet nie?” 2 Hierop het die vrou vir die slang gesê: “Van die vrugte van die bome van die tuin mag ons eet. 3 Maar van die vrugte van die boom wat in die middel van die tuin is, het God gesê: ‘Julle mag daarvan nie eet nie, nee, julle mag daaraan nie raak nie, sodat julle nie sterf nie.’” 4 Hierop het die slang vir die vrou gesê: “Julle sal sekerlik nie sterf nie. 5 Want God weet dat die dag as julle daarvan eet, julle oë sekerlik geopen sal word en julle sekerlik soos God sal word deur goed en kwaad te KEN.” 6 Gevolglik het die vrou gesien dat die boom goed is vir voedsel en dat dit ’n lus vir die oë is, ja, die boom was begeerlik om na te kyk. Toe het sy van sy vrugte begin neem en dit geëet. Daarna het sy ook vir haar man daarvan gegee toe hy by haar was, en hy het dit begin eet. 7 Toe is hulle al twee se oë geopen, en hulle het begin besef dat hulle naak is. Hulle het derhalwe vyeblare aanmekaargewerk en vir hulle lendebedekkings gemaak. 8 Later het hulle die stem van Jehovah God gehoor, wat omstreeks die tyd van die dag wanneer daar ’n briesie waai, in die tuin gewandel het, en die mens en sy vrou het hulle tussen die bome van die tuin vir die aangesig van Jehovah God gaan verberg. 9 En Jehovah God het na die mens bly roep en vir hom gesê: “Waar is jy?” 10 Uiteindelik het hy gesê: “Ek het u stem in die tuin gehoor, maar ek was bang omdat ek naak is, en daarom het ek weggekruip.” 11 Daarop het hy gesê: “Wie het jou vertel dat jy naak is? Het jy geëet van die boom waarvan ek jou beveel het om nie te eet nie?” 12 En die mens het gesê: “Die vrou wat u gegee het om by my te wees, sy het vir my vrugte van die boom gegee, en daarom het ek geëet.” 13 Daarop het Jehovah God vir die vrou gesê: “Wat het jy nou gedoen?” Hierop het die vrou geantwoord: “Die slang—hy het my bedrieg, en daarom het ek geëet.”



^ (Gen. 4:2-26) Later het sy weer geboorte gegee, aan sy broer Abel. En Abel het ’n skaapwagter geword, maar Kain het ’n landbouer geword. 3 En na verloop van tyd het Kain van die vrugte van die grond as ’n offer aan Jehovah gebring. 4 Maar wat Abel betref, ook hy het van die eerstelinge van sy kleinvee gebring, selfs hulle vet. En terwyl Jehovah Abel en sy offer gunstig aangesien het, 5 het hy Kain en sy offer glad nie gunstig aangesien nie. En Kain het baie kwaad geword, en sy gesig het somber geword. 6 Hierop het Jehovah vir Kain gesê: “Waarom het jy kwaad geword, en waarom het jou gesig somber geword? 7 As jy jou daartoe wend om goed te doen, sal daar dan nie ’n verheffing wees nie? Maar as jy jou nie daartoe wend om goed te doen nie, is daar sonde wat by die ingang lê en loer, en sy begeerte is na jou; en sal jý die oorhand daaroor kry?” 8 Daarna het Kain vir sy broer Abel gesê: “Laat ons die veld ingaan.” Terwyl hulle in die veld was, het Kain sy broer Abel aangeval en hom doodgemaak. 9 Later het Jehovah vir Kain gesê: “Waar is jou broer Abel?” en hy het gesê: “Ek weet nie. Is ek my broer se oppasser?” 10 Hierop het hy gesê: “Wat het jy gedoen? Luister! Jou broer se bloed roep van die grond af na my toe uit. 11 En nou is jy vervloek en verban van die grond af, wat sy mond oopgemaak het om jou broer se bloed uit jou hand te ontvang. 12 Wanneer jy die grond bewerk, sal dit nie sy krag aan jou teruggee nie. ’n Swerwer en ’n vlugteling sal jy op die aarde word.” 13 Hierop het Kain vir Jehovah gesê: “My straf vir my oortreding is te groot om te dra. 14 Kyk, op hierdie dag verdryf u my in werklikheid van die oppervlak van die aarde af, en vir u aangesig sal ek verborge wees; en ek sal ’n swerwer en ’n vlugteling op die aarde word, en enigiemand wat my vind, sal my vir seker doodmaak.” 15 Hierop het Jehovah vir hom gesê: “Daarom, as enigiemand Kain doodmaak, moet dit sewe keer gewreek word.” En toe het Jehovah vir Kain ’n teken vasgestel sodat niemand wat hom vind, hom sou doodslaan nie. 16 Daarop het Kain van die aangesig van Jehovah weggegaan en hom gevestig in die land van Vlugtelingskap, oos van Eden. 17 Daarna het Kain gemeenskap gehad met sy vrou, en sy het swanger geword en aan Henog geboorte gegee. Toe het hy ’n stad gaan bou en die stad na die naam van sy seun Henog genoem. 18 Later is Irad vir Henog gebore. En Irad het die vader van Mehuʹjael geword, en Mehuʹjael het die vader van Metuʹsael geword, en Metuʹsael het die vader van Lameg geword. 19 En Lameg het vir hom twee vrouens geneem. Die naam van die eerste was Ada en die naam van die tweede was Silla. 20 Na verloop van tyd het Ada aan Jabal geboorte gegee. Hy was die vader van dié wat in tente woon en vee het. 21 En die naam van sy broer was Jubal. Hy was die vader van almal wat op die harp en die fluit speel. 22 Wat Silla betref, ook sy het geboorte gegee, aan Tubal-Kain, die smeder van elke soort koper- en ysterwerktuig. En die suster van Tubal-Kain was Naäma. 23 Gevolglik het Lameg hierdie woorde vir sy vrouens, Ada en Silla, gedig: “Hoor my stem, o vrouens van Lameg; Luister na my woorde: ’n Man het ek doodgemaak omdat hy my gewond het, Ja, ’n jong man omdat hy my ’n hou gegee het. 24 As Kain sewe keer gewreek moet word, Dan Lameg sewe-en-sewentig keer.” 25 En Adam het weer gemeenskap gehad met sy vrou, en sy het toe aan ’n seun geboorte gegee en hom Set genoem, want, soos sy gesê het: “God het aan my ’n ander saad in die plek van Abel gegee, omdat Kain hom doodgemaak het.” 26 En ook vir Set is ’n seun gebore, en hy het hom Enos genoem. In dié tyd het mense die naam van Jehovah begin aanroep.



^ (Gen. 6:9-22) Dit is die geskiedenis van Noag. Noag was ’n regverdige man. Hy was onberispelik onder sy tydgenote. Noag het met die ware God gewandel. 10 Met verloop van tyd het Noag die vader van drie seuns geword, Sem, Gam en Jafet. 11 En die aarde het verdorwe geraak voor die oë van die ware God en die aarde het vol geweld geraak. 12 Toe het God die aarde gesien, en kyk! dit was verdorwe, want alle vlees het sy weg op die aarde verderf. 13 Daarna het God vir Noag gesê: “Die einde van alle vlees het voor my gekom, want die aarde is vol geweld as gevolg van hulle; en kyk, ek verdelg hulle saam met die aarde. 14 Maak vir jou ’n ark van die hout van ’n harsagtige boom. Jy moet afdelings in die ark maak, en jy moet dit binne en buite met teer bedek. 15 En só moet jy dit maak: driehonderd el die lengte van die ark, vyftig el sy breedte en dertig el sy hoogte. 16 Jy moet ’n tsoʹhar [dak of venster] vir die ark maak, en jy moet dit tot ’n el van bo af voltooi, en die ingang van die ark moet jy aan sy sykant aanbring; en jy moet dit met ’n onderste verdieping, ’n tweede verdieping en ’n derde verdieping maak. 17 “En kyk, ek bring die sondvloed van waters op die aarde om alle vlees waarin die lewenskrag werksaam is, onder die hemel uit te verdelg. Alles wat op die aarde is, sal sterf. 18 En ek bring my verbond met jou tot stand; en jy moet in die ark ingaan, jy en jou seuns en jou vrou en jou seuns se vrouens saam met jou. 19 En van al die diere van elke soort vlees moet jy twee van elk in die ark inbring om hulle saam met jou in die lewe te hou. Mannetjie en wyfie moet hulle wees. 20 Van die voëls volgens hulle soorte en van die mak diere volgens hulle soorte, van al die kruipende diere van die aarde volgens hulle soorte, twee van elk moet daar na jou toe ingaan om hulle in die lewe te hou. 21 En wat jou betref, neem vir jou elke soort voedsel wat geëet word; en jy moet dit by jou versamel, en dit sal vir jou en vir hulle as voedsel dien.” 22 En Noag het gedoen volgens alles wat God hom beveel het. Hy het net so gedoen.



^ (Gen. 7:10-24) En sewe dae later het die waters van die sondvloed oor die aarde gekom. 11 In die seshonderdste jaar van Noag se lewe, in die tweede maand, op die sewentiende dag van die maand, op dié dag is al die fonteine van die groot waterdiepte oopgebreek en is die sluise van die hemel geopen. 12 En die stortreën op die aarde het veertig dae en veertig nagte voortgeduur. 13 Op daardie selfde dag het Noag ingegaan, en Sem en Gam en Jafet, Noag se seuns, en die vrou van Noag en die drie vrouens van sy seuns saam met hom, in die ark in; 14 hulle en al die wilde diere volgens hulle soorte en al die mak diere volgens hulle soorte en al die kruipende diere wat op die aarde kruip volgens hulle soorte en al die voëls volgens hulle soorte, al die gevleuelde voëls. 15 En hulle het na Noag in die ark bly gaan, twee-twee, van elke soort vlees waarin die lewenskrag werksaam was. 16 En dié wat ingaan, mannetjie en wyfie van elke soort vlees, het ingegaan, net soos God hom beveel het. Daarna het Jehovah die deur agter hom toegesluit. 17 En die sondvloed het veertig dae op die aarde voortgeduur, en die waters het bly vermeerder en die ark opgelig, en dit het hoog bo die aarde gedryf. 18 En die waters het oorweldigend geword en het grootliks vermeerder op die aarde, maar die ark het op die oppervlak van die waters bly gaan. 19 En die waters het die aarde so erg oorweldig dat al die hoë berge wat onder die ganse hemel was, bedek is. 20 Tot vyftien el bokant hulle het die waters hulle oorweldig, en die berge is bedek. 21 En alle vlees wat op die aarde beweeg het, het gesterf, die voëls en die mak diere en die wilde diere sowel as al die kruipende diertjies wat op die aarde gewemel het, en al die mense. 22 Alles waarin die asem van die lewenskrag in die neusgate werksaam was, naamlik alles wat op die droë grond was, het gesterf. 23 So het hy alles uitgewis wat op die oppervlak van die aarde bestaan het, die mense sowel as die diere en die kruipende diere en die voëls van die hemel, en hulle is van die aarde af weggevee; en net Noag en dié wat saam met hom in die ark was, het bly lewe. 24 En die waters het die aarde honderd-en-vyftig dae lank oorweldig.



^ (Gen. 8:1-17) Daarna het God gedink aan Noag en aan al die wilde diere en al die mak diere wat saam met hom in die ark was, en God het ’n wind oor die aarde laat gaan, en die waters het begin sak. 2 En die fonteine van die waterdiepte en die sluise van die hemel is toegemaak, en so is die stortreën uit die hemel teruggehou. 3 En die waters het van die aarde begin terugtrek, geleidelik teruggetrek; en na verloop van honderd-en-vyftig dae het die water afgeneem. 4 En in die sewende maand, op die sewentiende dag van die maand, het die ark op die Aʹraratberge tot rus gekom. 5 En die waters het geleidelik afgeneem tot die tiende maand. In die tiende maand, op die eerste van die maand, het die toppe van die berge verskyn. 6 Toe het Noag na verloop van veertig dae die venster oopgemaak van die ark wat hy gemaak het. 7 Daarna het hy ’n raaf uitgestuur, en hy het buite bly vlieg, weggevlieg en teruggekom, totdat die waters van die aarde af opgedroog het. 8 Later het hy ’n duif van hom af uitgestuur om te sien of die waters van die oppervlak van die aarde afgeneem het. 9 En die duif het geen rusplek vir die sool van sy voet gevind nie, en daarom het hy na hom toe teruggekeer in die ark omdat die waters nog op die oppervlak van die hele aarde was. Daarop het hy sy hand uitgesteek en hom geneem en hom by hom in die ark gebring. 10 En hy het nog sewe dae gewag, en weer eens het hy die duif uit die ark uitgestuur. 11 Later het die duif teen die aand na hom toe gekom, en kyk! daar was ’n vars geplukte olyfblaar in sy snawel, en so het Noag te wete gekom dat die waters van die aarde afgeneem het. 12 En hy het nog sewe dae gewag. Toe het hy die duif uitgestuur, maar hy het nie weer na hom toe teruggekom nie. 13 En in die seshonderd-en-eerste jaar, in die eerste maand, op die eerste dag van die maand, het die waters van die aarde af weggevloei; en Noag het die bedekking van die ark verwyder en gekyk, en die oppervlak van die aarde het drooggeloop. 14 En in die tweede maand, op die sewe-en-twintigste dag van die maand, was die aarde droog. 15 God het toe met Noag gepraat en gesê: 16 “Gaan uit die ark uit, jy en jou vrou en jou seuns en jou seuns se vrouens saam met jou. 17 Bring al die diere van elke soort vlees wat by jou is, die voëls en die mak diere en al die kruipende diere wat op die aarde kruip, saam met jou uit, aangesien hulle moet wemel op die aarde en vrugbaar moet wees en baie moet word op die aarde.”



^ (Gen. 18:9-19) Hulle het toe vir hom gesê: “Waar is jou vrou Sara?” Hierop het hy gesê: “Hier in die tent!” 10 Toe het hy verder gesê: “Ek gaan gewis volgende jaar dié tyd na jou toe terugkeer, en kyk! jou vrou Sara sal ’n seun hê.” En Sara het by die ingang van die tent geluister, en dit was agter die man. 11 En Abraham en Sara was oud, gevorderd in jare. Sara het al opgehou om te menstrueer. 12 Sara het derhalwe by haarself begin lag en gesê: “Sal ek, noudat ek afgeleef is, werklik genot hê, terwyl my heer bowendien oud is?” 13 Toe het Jehovah vir Abraham gesê: “Waarom het Sara gelag en gesê: ‘Sal ek waarlikwaar geboorte gee, hoewel ek oud geword het?’ 14 Is enigiets te buitengewoon vir Jehovah? Op die vasgestelde tyd sal ek na jou toe terugkeer, volgende jaar dié tyd, en Sara sal ’n seun hê.” 15 Maar Sara het dit begin ontken en gesê: “Ek het nie gelag nie!” Want sy was bang. Hierop het hy gesê: “Nee! maar jy hét gelag.” 16 Later het die manne daarvandaan opgestaan en in die rigting van Sodom afgekyk, en Abraham het saam met hulle geloop om hulle te vergesel. 17 En Jehovah het gesê: “Hou ek vir Abraham verborge wat ek doen? 18 Abraham gaan tog gewis ’n groot en magtige nasie word, en al die nasies van die aarde sal hulleself deur middel van hom seën. 19 Want ek het met hom bekend geraak dat hy sy seuns en sy huis ná hom bevel kan gee, sodat hulle Jehovah se weg sal hou om regverdigheid en reg te doen; sodat Jehovah waarlik oor Abraham kan bring wat hy omtrent hom gespreek het.”



^ (Gen. 22:1-18) En ná hierdie dinge het die ware God Abraham op die proef gestel. Gevolglik het hy vir hom gesê: “Abraham!” waarop hy gesê het: “Hier is ek!” 2 En hy het gesê: “Neem asseblief jou seun, jou enigste seun wat jy só liefhet, Isak, en reis na die land Moriʹa en offer hom daar as ’n brandoffer op een van die berge wat ek jou sal aanwys.” 3 Daarop het Abraham die oggend vroeg opgestaan en sy esel opgesaal en twee van sy dienaars en sy seun Isak saam met hom geneem; en hy het die hout vir die brandoffer gekloof. Toe het hy opgestaan en gereis na die plek wat die ware God hom aangewys het. 4 Dit was eers op die derde dag dat Abraham sy oë opgeslaan en die plek van ver af begin sien het. 5 Abraham het toe vir sy dienaars gesê: “Bly julle hier met die esel, maar ek en die seun wil daarheen gaan en aanbid en na julle toe terugkeer.” 6 Daarna het Abraham die hout van die brandoffer geneem en dit op sy seun Isak gesit en die vuur en die slagmes in sy hand geneem, en hulle twee het saam verder gegaan. 7 En Isak het vir sy vader Abraham begin sê: “My vader!” En hy het gesê: “Hier is ek, my seun!” Toe het hy verder gesê: “Hier is die vuur en die hout, maar waar is die skaap vir die brandoffer?” 8 Hierop het Abraham gesê: “God sal self die skaap vir die brandoffer voorsien, my seun.” En hulle twee het saam verder geloop. 9 Uiteindelik het hulle die plek bereik wat die ware God hom aangewys het, en Abraham het daar ’n altaar gebou en die hout reggesit en sy seun Isak se hande en voete gebind en hom op die altaar bo-op die hout gesit. 10 Toe het Abraham sy hand uitgesteek en die slagmes geneem om sy seun dood te maak. 11 Maar Jehovah se engel het uit die hemel na hom begin roep en gesê: “Abraham, Abraham!” waarop hy geantwoord het: “Hier is ek!” 12 En hy het gesê: “Moenie jou hand teen die seun uitsteek nie en moet hoegenaamd niks aan hom doen nie, want nou weet ek dat jy godvresend is, deurdat jy jou seun, jou enigste, nie van my teruggehou het nie.” 13 Daarop het Abraham sy oë opgeslaan en gekyk, en daar, ’n entjie voor hom, was ’n ram wat aan sy horings in ’n ruigte vasgevang was. Toe het Abraham gegaan en die ram geneem en dit as ’n brandoffer in die plek van sy seun geoffer. 14 En Abraham het daardie plek Jehovah-Jireh begin noem. Daarom is dit vandag gebruiklik om te sê: “Op die berg van Jehovah sal daar voorsien word.” 15 En Jehovah se engel het vir die tweede keer uit die hemel na Abraham geroep 16 en gesê: “‘Ek sweer by myself’, is die woord van Jehovah, ‘omdat jy hierdie ding gedoen het en jy jou seun, jou enigste, nie teruggehou het nie, 17 sal ek jou gewis seën en sal ek jou saad gewis vermeerder soos die sterre van die hemel en soos die sandkorrels wat aan die seestrand is; en jou saad sal die poort van sy vyande in besit neem. 18 En deur middel van jou saad sal al die nasies van die aarde hulleself gewis seën omdat jy na my stem geluister het.’”



^ (Gen. 18:20-33) Toe het Jehovah gesê: “Die klaaggeroep oor Sodom en Gomorʹra, ja, dit is hard, en hulle sonde, ja, dit is baie swaar. 21 Ek is vasbeslote om af te gaan sodat ek kan sien of hulle werklik optree volgens die geroep wat daaroor by my gekom het, en so nie, dan kan ek dit te wete kom.” 22 Op dié tydstip het die manne daarvandaan weggedraai en na Sodom vertrek; maar wat Jehovah betref, hy het steeds voor Abraham gestaan. 23 Toe het Abraham nader gekom en begin sê: “Sal u werklik die regverdige saam met die goddelose wegvee? 24 Gestel daar is vyftig regverdiges binne-in die stad. Sal u hulle dan wegvee en die plek nie vergewe ter wille van die vyftig regverdiges wat daarin is nie? 25 Dit is ondenkbaar van u dat u op hierdie manier handel om die regverdige saam met die goddelose dood te maak, sodat dit met die regverdige moet gaan soos met die goddelose! Dit is ondenkbaar van u. Sal die Regter van die hele aarde nie doen wat reg is nie?” 26 Toe het Jehovah gesê: “As ek in Sodom vyftig regverdiges binne-in die stad vind, sal ek die hele plek ter wille van hulle vergewe.” 27 Maar Abraham het geantwoord en gesê: “Asseblief, kyk, ek het dit op my geneem om met Jehovah te praat, hoewel ek stof en as is. 28 Gestel dat daar aan die vyftig regverdiges vyf sou ontbreek. Sal u die hele stad weens die vyf verwoes?” Hierop het hy gesê: “Ek sal dit nie verwoes as ek vyf-en-veertig daar vind nie.” 29 Maar hy het weer eens verder met hom gepraat en gesê: “Gestel daar word veertig gevind.” En hy het gesê: “Ek sal dit ter wille van die veertig nie doen nie.” 30 Maar hy het verder gesê: “Mag Jehovah se toorn asseblief tog nie ontvlam nie, maar laat my verder praat: Gestel daar word dertig gevind.” En hy het gesê: “Ek sal dit nie doen as ek dertig daar vind nie.” 31 Maar hy het nog verder gesê: “Asseblief tog, kyk, ek het dit op my geneem om met Jehovah te praat: Gestel daar word twintig gevind.” En hy het gesê: “Ek sal dit ter wille van die twintig nie verwoes nie.” 32 Ten slotte het hy gesê: “Mag Jehovah se toorn asseblief tog nie ontvlam nie, maar laat my nog hierdie een keer praat: Gestel daar word tien gevind.” En hy het gesê: “Ek sal dit ter wille van die tien nie verwoes nie.” 33 Toe het Jehovah weggegaan nadat hy opgehou het om met Abraham te praat, en Abraham het na sy plek teruggekeer.



^ (Gen. 19:1-29) En die twee engele het teen die aand by Sodom aangekom, en Lot het in die poort van Sodom gesit. Toe Lot hulle sien, het hy opgestaan om hulle tegemoet te gaan en hom met sy gesig na die aarde neergebuig. 2 En hy het gesê: “Asseblief tog my here, draai asseblief uit na die huis van julle kneg en bly die nag oor en laat julle voete was. Dan moet julle vroeg opstaan en verder reis.” Hierop het hulle gesê: “Nee, maar ons sal op die openbare plein oornag.” 3 Maar hy het by hulle aangedring, sodat hulle na hom toe uitgedraai en in sy huis gekom het. Toe het hy vir hulle ’n feesmaal klaargemaak, en hy het ongesuurde koeke gebak, en hulle het geëet. 4 Voordat hulle kon gaan lê, het die manne van die stad, die manne van Sodom, die huis omsingel, seun sowel as ou man, die hele volk in een oproerige skare. 5 En hulle het na Lot bly roep en vir hom gesê: “Waar is die manne wat vanaand by jou gekom het? Bring hulle na ons toe uit sodat ons met hulle gemeenskap kan hê.” 6 Uiteindelik het Lot na hulle toe uitgegaan, by die ingang, maar hy het die deur agter hom gesluit. 7 Toe het hy gesê: “Asseblief, my broers, moenie sleg optree nie. 8 Asseblief tog, kyk, ek het twee dogters wat nog nooit met ’n man gemeenskap gehad het nie. Laat ek hulle asseblief na julle toe uitbring. Doen dan met hulle wat goed is in julle oë. Moet net nie iets aan hierdie manne doen nie, want daarom het hulle onder die skaduwee van my dak gekom.” 9 Hierop het hulle gesê: “Staan terug!” En hulle het bygevoeg: “Hierdie enkeling het hierheen gekom om as ’n vreemdeling te woon en tog wil hy die regter speel. Nou gaan ons erger dinge aan jou doen as aan hulle.” En hulle het met mening teen die man, teen Lot, begin druk en nader gekom om die deur oop te breek. 10 Toe het die manne hulle hande uitgesteek en Lot na hulle toe ingebring, in die huis, en hulle het die deur gesluit. 11 Maar hulle het die manne wat by die ingang van die huis was, met blindheid geslaan, van die geringste tot die grootste, sodat hulle hulle moeg gemaak het met die gesoek na die ingang. 12 Toe het die manne vir Lot gesê: “Het jy enigiemand anders hier? ’n Skoonseun en jou seuns en jou dogters en almal wat joune is in die stad, bring hulle uit die plek uit! 13 Want ons gaan hierdie plek verwoes, omdat die geroep teen hulle hard geword het voor Jehovah, sodat Jehovah ons gestuur het om die stad te verwoes.” 14 Lot het derhalwe uitgegaan en met sy skoonseuns begin praat wat sy dogters sou neem, en hy het bly sê: “Staan op! Gaan uit hierdie plek uit, want Jehovah gaan die stad verwoes!” Maar in die oë van sy skoonseuns was hy soos iemand wat ’n grap maak. 15 Toe die dag egter begin breek, het die engele sterk by Lot aangedring en gesê: “Staan op! Neem jou vrou en jou twee dogters wat hulle hier bevind, sodat jy nie in die oortreding van die stad weggevee word nie!” 16 Toe hy bly talm, het die manne, omdat Jehovah medelye met hom gehad het, sy hand en die hand van sy vrou en die hand van sy twee dogters gegryp, en hulle het hom uitgebring en hom buite die stad laat staan. 17 Die oomblik toe hulle hulle na die buitewyke uitgebring het, het hy begin sê: “Vlug ter wille van jou siel! Moenie agter jou kyk nie en moet nêrens in die hele Distrik stilstaan nie! Vlug na die bergstreek, sodat jy nie weggevee word nie!” 18 Toe het Lot vir hulle gesê: “Asseblief tog nie dit nie, Jehovah! 19 Kyk tog, u kneg het guns in u oë gevind sodat u u liefderyke goedhartigheid groot maak, wat u aan my bewys het om my siel in die lewe te hou, maar ek—ek is nie in staat om na die bergstreek te vlug nie, uit vrees dat rampspoed naby my sal bly en ek beslis sal sterf. 20 Kyk tog, hierdie stad is naby om daarheen te vlug en dit is klein. Mag ek asseblief daarheen vlug—is dit nie klein nie?—en my siel sal bly lewe.” 21 Toe het hy vir hom gesê: “Kyk, ek neem jou ook hierin in aanmerking, deur nie die stad te verwoes waarvan jy gepraat het nie. 22 Maak gou! Vlug daarheen, want ek kan niks doen voordat jy daar aankom nie!” Daarom het hy die stad Soar genoem. 23 Die son het oor die land opgegaan toe Lot by Soar aankom. 24 Toe het Jehovah swael en vuur van Jehovah, uit die hemel, op Sodom en op Gomorʹra laat reën. 25 En hy het voortgegaan om hierdie stede te verwoes, ja, die hele Distrik en al die inwoners van die stede en die plante van die grond. 26 En sy vrou het agter hom begin omkyk, en sy het ’n soutpilaar geword. 27 En Abraham het die oggend vroeg na die plek gegaan waar hy voor Jehovah gestaan het. 28 Toe het hy afgekyk in die rigting van Sodom en Gomorʹra en in die rigting van die hele land van die Distrik en dit aanskou. En kyk, dik rook het van die land opgestyg soos die dik rook van ’n droogoond! 29 En toe God die stede van die Distrik vernietig het, het God aan Abraham gedink deurdat hy stappe gedoen het om Lot uit die verwoesting weg te stuur toe hy die stede verwoes het waar Lot gewoon het.



^ (Gen. 24:1-67) En Abraham was oud, gevorderd in jare; en Jehovah het Abraham in alles geseën. 2 Abraham het derhalwe vir sy kneg, die oudste van sy huis, wat in beheer was van alles wat hy gehad het, gesê: “Sit asseblief jou hand onder my dy, 3 aangesien ek jou moet laat sweer by Jehovah, die God van die hemel en die God van die aarde, dat jy nie vir my seun ’n vrou sal neem uit die dogters van die Kanaäniete onder wie ek woon nie, 4 maar dat jy na my land en na my familielede sal gaan en beslis vir my seun, vir Isak, ’n vrou sal neem.” 5 Die kneg het egter vir hom gesê: “Sê nou die vrou wil nie saam met my na hierdie land kom nie? Moet ek u seun dan vir seker terugneem na die land waaruit u weggetrek het?” 6 Hierop het Abraham vir hom gesê: “Sorg dat jy nie my seun daarheen terugneem nie. 7 Jehovah, die God van die hemel, wat my uit my vader se huis en uit die land van my familielede geneem het en wat met my gepraat het en wat vir my gesweer en gesê het: ‘Aan jou saad gaan ek hierdie land gee’, hy sal sy engel voor jou uit stuur, en jy sal beslis van daar vir my seun ’n vrou neem. 8 Maar as die vrou nie saam met jou wil kom nie, dan sal jy vry wees van hierdie eed aan my. Jy moet net nie my seun daarheen terugneem nie.” 9 Daarop het die kneg sy hand onder die dy van sy heer Abraham gesit en vir hom gesweer in verband met hierdie saak. 10 En die kneg het tien kamele van die kamele van sy heer geneem en met allerhande goeie dinge van sy heer in sy hand gegaan. Toe het hy opgestaan en na Mesopotaʹmië, na die stad van Nahor, vertrek. 11 Uiteindelik het hy die kamele laat neerkniel buite die stad by ’n waterput, teen die aand, ongeveer die tyd dat die vroue wat water skep, gewoonlik uitgaan. 12 En hy het gesê: “Jehovah, die God van my heer Abraham, laat dit asseblief vandag voor my gebeur en bewys liefderyke goedhartigheid aan my heer Abraham. 13 Kyk, ek staan by ’n waterfontein, en die dogters van die manne van die stad kom uit om water te skep. 14 Dit moet gebeur dat die jong vrou vir wie ek sal sê: ‘Laat asseblief jou waterkruik sak sodat ek kan drink’, en wat inderdaad sal sê: ‘Drink, en ek sal ook u kamele water gee’, sy is die een wat u vir u kneg, vir Isak, moet bestem; en laat my hieraan weet dat u lojale liefde aan my heer bewys het.” 15 Wel, nog voordat hy klaar gepraat het, kyk, toe het Rebekka uitgekom, wat vir Beʹtuel, die seun van Milka, die vrou van Nahor, Abraham se broer, gebore is, en haar waterkruik was op haar skouer. 16 En die jong vrou was baie aantreklik in voorkoms, ’n maagd, en nog geen man het met haar geslagsgemeenskap gehad nie; en sy het na die fontein afgegaan en haar waterkruik begin vol maak en toe opgekom. 17 Die kneg het haar dadelik tegemoetgehardloop en gesê: “Gee my asseblief ’n slukkie water uit jou kruik.” 18 En sy het gesê: “Drink, my heer.” Daarop het sy gou haar kruik op haar hand laat sak en hom laat drink. 19 Toe sy hom klaar laat drink het, het sy gesê: “Ook vir u kamele sal ek water skep totdat hulle klaar gedrink het.” 20 En sy het haar kruik gou in die drinkbak leeggemaak en telkens weer na die put gehardloop om water te skep, en sy het vir al sy kamele bly skep. 21 Die hele tyd het die man haar met verwondering aangestaar, terwyl hy stilgebly het sodat hy kon weet of Jehovah sy reis suksesvol gemaak het of nie. 22 Toe die kamele klaar gedrink het, het die man ’n goue neusring van ’n halfsikkel in gewig geneem en twee armbande vir haar hande, tien sikkels goud was hulle gewig, 23 en hy het gesê: “Wie se dogter is jy? Vertel my asseblief. Is daar in die huis van jou vader vir ons plek om te oornag?” 24 Daarop het sy vir hom gesê: “Ek is die dogter van Beʹtuel, die seun van Milka, wat sy vir Nahor gebaar het.” 25 En sy het verder vir hom gesê: “Daar is strooi sowel as baie voer by ons, ook plek om te oornag.” 26 En die man het gebuig en hom neergewerp voor Jehovah 27 en gesê: “Mag Jehovah geloof word, die God van my heer Abraham, wat sy liefderyke goedhartigheid en sy trou teenoor my heer nie nagelaat het nie. Op my pad het Jehovah my na die huis van die broers van my heer gelei.” 28 En die jong vrou het gehardloop en die huisgesin van haar moeder van hierdie dinge vertel. 29 En Rebekka het ’n broer gehad en sy naam was Laban. Toe het Laban na die man toe gehardloop wat buite by die fontein was. 30 En toe hy die neusring en die armbande aan die hande van sy suster sien en die woorde van sy suster Rebekka hoor, wat sê: “So het die man vir my gesê”, het hy na die man toe gegaan, en kyk, hy het by die kamele by die fontein gestaan. 31 Hy het dadelik gesê: “Kom, o geseënde van Jehovah. Waarom bly jy hier buite staan, terwyl ek die huis gereedgemaak en plek vir die kamele gemaak het?” 32 Daarop het die man in die huis ingekom, en hy het die kamele afgesaal en vir die kamele strooi en voer gegee, en water om sy voete te was en die voete van die manne wat by hom was. 33 Toe is hy iets te ete voorgesit, maar hy het gesê: “Ek sal nie eet voordat ek oor my sake gepraat het nie.” Hy het derhalwe gesê: “Praat!” 34 Toe het hy gesê: “Ek is Abraham se kneg. 35 En Jehovah het my heer baie geseën deurdat hy hom steeds groter maak en hom skape en beeste en silwer en goud en diensknegte en diensmeisies en kamele en esels gee. 36 Verder het Sara, die vrou van my heer, vir my heer ’n seun gebaar nadat sy oud geword het; en hy sal hom alles gee wat hy het. 37 En my heer het my laat sweer en gesê: ‘Jy moenie vir my seun ’n vrou neem uit die dogters van die Kanaäniete in wie se land ek woon nie. 38 Nee, maar jy moet na die huis van my vader en na my familie gaan, en jy moet ’n vrou vir my seun neem.’ 39 Maar ek het vir my heer gesê: ‘Sê nou die vrou wil nie saam met my kom nie?’ 40 Toe het hy vir my gesê: ‘Jehovah, voor wie ek gewandel het, sal sy engel saam met jou stuur en sal beslis jou weg suksesvol maak; en jy moet vir my seun ’n vrou neem uit my familie en uit die huis van my vader. 41 Dan sal jy vry wees van die verpligting teenoor my weens die eed, wanneer jy by my familie kom, en as hulle haar nie vir jou wil gee nie, dan sal jy vry wees van die verpligting teenoor my weens die eed.’ 42 “Toe ek vandag by die fontein kom, het ek gesê: ‘Jehovah, die God van my heer Abraham, as u werklik die weg waarop ek gaan, suksesvol maak, 43 kyk, ek staan by ’n waterfontein. Dit moet gebeur dat die meisie wat uitkom om water te skep vir wie ek dan sal sê: “Laat my asseblief ’n bietjie water uit jou kruik drink”, 44 en wat inderdaad vir my sal sê: “Drink u, en ek sal ook water vir u kamele skep”, sy is die vrou wat Jehovah vir die seun van my heer bestem het.’ 45 “Nog voordat ek in my hart klaar gepraat het, kyk, daar het Rebekka uitgekom, met haar kruik op haar skouer; en sy het na die fontein afgegaan en water begin skep. Toe het ek vir haar gesê: ‘Laat my asseblief drink.’ 46 Daarop het sy gou haar kruik van haar laat afsak en gesê: ‘Drink, en ek sal ook u kamele water gee.’ Toe het ek gedrink, en sy het ook die kamele water gegee. 47 Daarna het ek haar gevra en gesê: ‘Wie se dogter is jy?’ waarop sy gesê het: ‘Die dogter van Beʹtuel, die seun van Nahor, wat Milka vir hom gebaar het.’ Toe het ek die neusring aan haar neus en die armbande aan haar hande gesit. 48 En ek het gebuig en my neergewerp voor Jehovah en Jehovah, die God van my heer Abraham, geloof, wat my op die ware weg gelei het om die dogter van die broer van my heer vir sy seun te neem. 49 En as julle dan nou liefderyke goedhartigheid en trou teenoor my heer bewys, sê vir my; maar so nie, sê vir my, sodat ek na die regter- of na die linkerkant kan draai.” 50 Toe het Laban en Beʹtuel geantwoord en gesê: “Van Jehovah het hierdie saak uitgegaan. Ons kan nie goed of kwaad met jou spreek nie. 51 Hier is Rebekka voor jou. Neem haar en gaan, en laat haar ’n vrou word vir die seun van jou heer, net soos Jehovah gesê het.” 52 En toe Abraham se kneg hulle woorde gehoor het, het hy hom dadelik op die aarde voor Jehovah neergewerp. 53 En die kneg het begin om silwervoorwerpe en goue voorwerpe en klere uit te haal en dit vir Rebekka te gee; en hy het keurige dinge vir haar broer en vir haar moeder gegee. 54 Daarna het hulle geëet en gedrink, hy en die manne wat by hom was, en hulle het daar oornag en in die oggend opgestaan. Toe het hy gesê: “STUUR my weg na my heer toe.” 55 Hierop het haar broer en haar moeder gesê: “Laat die jong vrou ten minste tien dae by ons bly. Daarna kan sy gaan.” 56 Maar hy het vir hulle gesê: “Moet my nie ophou nie, aangesien Jehovah my weg suksesvol gemaak het. Stuur my weg, sodat ek na my heer toe kan gaan.” 57 Toe het hulle gesê: “Laat ons die jong vrou roep en uit haar mond verneem.” 58 Toe het hulle Rebekka geroep en vir haar gesê: “Sal jy saam met hierdie man gaan?” En sy het gesê: “Ek is bereid om te gaan.” 59 Daarop het hulle hulle suster Rebekka en haar versorgster en Abraham se kneg en sy manne weggestuur. 60 En hulle het Rebekka begin seën en vir haar gesê: “O ons suster, mag jy duisende maal tienduisend word, en mag jou saad die poort van sy haters in besit neem.” 61 Daarna het Rebekka en haar dienaresse opgestaan en op die kamele gery en die man gevolg; en die kneg het Rebekka geneem en vertrek. 62 En Isak het van die pad af gekom wat na Beër-Lahai-Roï gaan, want hy het in die land van die Negeb gewoon. 63 En Isak het omstreeks die tyd dat dit aand word, buite rondgeloop om in die veld te peins. Toe het hy sy oë opgeslaan en gesien, en kyk, daar het kamele aangekom! 64 Toe Rebekka haar oë opslaan, het sy Isak gesien en vinnig van die kameel afgegly. 65 Daarop het sy vir die kneg gesê: “Wie is daardie man daar wat ons in die veld tegemoetloop?” en die kneg het gesê: “Dit is my heer.” En sy het ’n kopdoek geneem en haar bedek. 66 En die kneg het vir Isak alles vertel wat hy gedoen het. 67 Daarna het Isak haar in die tent van sy moeder Sara ingebring. So het hy Rebekka geneem, en sy het sy vrou geword; en hy het haar liefgekry, en Isak het vertroosting gevind ná die verlies van sy moeder.



^ (Gen. 25:20-34) En Isak was veertig jaar oud toe hy Rebekka, die dogter van Beʹtuel, die Siriër van Paddan-Aram, die suster van Laban, die Siriër, as vrou geneem het. 21 En Isak het Jehovah veral vir sy vrou dringend bly versoek, omdat sy onvrugbaar was; en Jehovah het sy dringende versoeke aangehoor, en sy vrou Rebekka het swanger geword. 22 En die seuns binne-in haar het met mekaar begin worstel, sodat sy gesê het: “As dit is hoe dit gaan, waarom lewe ek dan?” Daarop het sy Jehovah gaan raadpleeg. 23 En Jehovah het vir haar gesê: “Twee nasies is in jou moederskoot, en twee volksgroepe sal uit jou liggaam geskei word; en die een volksgroep sal sterker wees as die ander volksgroep, en die oudste sal die jongste dien.” 24 Geleidelik is haar dae vervul om geboorte te gee, en kyk! ’n tweeling was in haar moederskoot. 25 Toe het die eerste uitgekom, geheel en al rooi soos ’n ampskleed van hare; daarom het hulle hom Esau genoem. 26 En daarna het sy broer uitgekom en sy hand het aan die hakskeen van Esau vasgehou; daarom is hy Jakob genoem. En Isak was sestig jaar oud toe sy aan hulle geboorte gegee het. 27 En die seuns het groter geword, en Esau het ’n man geword wat geweet het hoe om te jag, ’n man van die veld, maar Jakob ’n onberispelike man wat in tente gewoon het. 28 En Isak was lief vir Esau, want dit het wildsvleis in sy mond beteken, terwyl Rebekka Jakob liefgehad het. 29 Eenkeer was Jakob besig om ’n gereg te kook toe Esau uit die veld gekom het en hy moeg was. 30 Toe het Esau vir Jakob gesê: “Gee my asseblief gou ’n sluk van die rooi goed—die rooi goed daar, want ek is moeg!” Daarom is hy Edom genoem. 31 Hierop het Jakob gesê: “Verkoop eers jou eersgeboortereg aan my!” 32 En Esau het verder gesê: “Kyk, ek gaan tog sterf, en van watter nut is ’n geboortereg dan vir my?” 33 En Jakob het bygevoeg: “Sweer eers vir my!” En hy het vir hom gesweer en sy eersgeboortereg aan Jakob verkoop. 34 En Jakob het vir Esau brood en die lensiegereg gegee, en hy het geëet en gedrink. Toe het hy opgestaan en weggegaan. So het Esau die geboortereg verag.



^ (Gen. 27:1-46) En toe Isak oud was en sy oë te swak was om te sien, het hy sy oudste seun Esau geroep en vir hom gesê: “My seun!” waarop hy vir hom gesê het: “Hier is ek!” 2 En hy het gesê: “Kyk tog, ek het oud geword. Ek weet nie die dag van my dood nie. 3 Neem dan nou asseblief jou toerusting, jou pylkoker en jou boog, en gaan uit na die veld en jag ’n stuk wild vir my. 4 Maak dan vir my ’n smaaklike gereg soos ek daarvan hou en bring dit vir my en laat my tog eet, sodat my siel jou kan seën voordat ek sterf.” 5 Maar Rebekka het geluister terwyl Isak met sy seun Esau gepraat het. En Esau het na die veld uitgegaan om wild te jag en dit in te bring. 6 En Rebekka het vir haar seun Jakob gesê: “Kyk, ek het jou vader nou net met jou broer Esau hoor praat en sê: 7 ‘Bring vir my ’n stuk wild en maak vir my ’n smaaklike gereg en laat my tog eet, sodat ek jou voor my dood voor Jehovah kan seën.’ 8 My seun, luister dan nou na my stem in wat ek jou beveel. 9 Gaan asseblief na die kudde en gaan haal vir my daar twee boklammers, goeies, sodat ek daarvan ’n smaaklike gereg kan maak vir jou vader soos hy daarvan hou. 10 Dan moet jy dit na jou vader toe neem en hy moet dit eet, sodat hy jou voor sy dood kan seën.” 11 En Jakob het vir sy moeder Rebekka gesê: “Maar my broer Esau is ’n harige man en ek is ’n gladde man. 12 Sê nou my vader voel aan my? Dan sal ek beslis in sy oë word soos een wat die spot dryf, en ek sal beslis ’n vloek oor my bring en nie ’n seën nie.” 13 Hierop het sy moeder vir hom gesê: “Laat die vloek wat vir jou bedoel is, op my wees, my seun. Luister net na my stem en gaan haal hulle vir my.” 14 Toe het hy hulle gaan haal en na sy moeder toe gebring, en sy moeder het ’n smaaklike gereg gemaak soos sy vader daarvan hou. 15 Daarna het Rebekka klere van haar oudste seun Esau geneem, die begeerlikste wat by haar in die huis was, en dit vir haar jongste seun Jakob aangetrek. 16 En die velle van die boklammers het sy op sy hande en op die haarlose deel van sy nek gesit. 17 Toe het sy die smaaklike gereg en die brood wat sy gemaak het, in die hand van haar seun Jakob gegee. 18 En hy het na sy vader toe gegaan en gesê: “My vader!” waarop hy gesê het: “Hier is ek! Wie is jy, my seun?” 19 En Jakob het vir sy vader gesê: “Ek is Esau, u eersgeborene. Ek het gedoen net soos u vir my gesê het. Rig u asseblief op. Kom sit en eet van my wildsvleis, sodat u siel my kan seën.” 20 Daarop het Isak vir sy seun gesê: “Hoe is dit dat jy dit so gou gevind het, my seun?” En hy het gesê: “Omdat Jehovah u God my dit laat teëkom het.” 21 Toe het Isak vir Jakob gesê: “Kom asseblief nader sodat ek aan jou kan voel, my seun, dat ek kan weet of jy werklik my seun Esau is of nie.” 22 Toe het Jakob nader gekom na sy vader Isak toe, en hy het aan hom gevoel, waarna hy gesê het: “Die stem is die stem van Jakob, maar die hande is die hande van Esau.” 23 En hy het hom nie herken nie, omdat sy hande harig was soos die hande van sy broer Esau. Hy het hom derhalwe geseën. 24 Daarna het hy gesê: “Is jy werklik my seun Esau?” waarop hy gesê het: “Ek is.” 25 Toe het hy gesê: “Bring dit vir my nader, dat ek van die wildsvleis van my seun kan eet, sodat my siel jou kan seën.” Daarop het hy dit vir hom nader gebring, en hy het begin eet, en hy het vir hom wyn gebring, en hy het begin drink. 26 Toe het sy vader Isak vir hom gesê: “Kom asseblief nader en soen my, my seun.” 27 En hy het nader gekom en hom gesoen, en hy kon die geur van sy klere ruik. En hy het hom geseën en gesê: “Kyk, die geur van my seun is soos die geur van die veld wat Jehovah geseën het. 28 En mag die ware God jou die dou van die hemel gee en die vrugbare grond van die aarde en ’n oorvloed van graan en nuwe wyn. 29 Laat volke jou dien en laat volksgroepe laag voor jou buig. Word meester oor jou broers, en laat die seuns van jou moeder laag voor jou buig. Mag almal wat jou vervloek, vervloek wees, en mag almal wat jou seën, geseënd wees.” 30 En net toe Isak Jakob klaar geseën het, ja, toe Jakob skaars van die aangesig van sy vader Isak af weggegaan het, het sy broer Esau van die jag af teruggekom. 31 En ook hy het ’n smaaklike gereg gemaak. Toe het hy dit na sy vader toe gebring en vir sy vader gesê: “Laat my vader opstaan en van sy seun se wildsvleis eet, sodat u siel my kan seën.” 32 Hierop het sy vader Isak vir hom gesê: “Wie is jy?” waarop hy gesê het: “Ek is u seun, u eersgeborene, Esau.” 33 En Isak het gesidder en erg begin bewe en toe gesê: “Wie is dit dan wat wild gejag en dit vir my gebring het, sodat ek van alles geëet het voordat jy ingekom het en ek hom geseën het? Geseënd sal hy ook wees!” 34 Toe Esau sy vader se woorde hoor, het hy op ’n baie harde en bitter toon begin uitroep en vir sy vader gesê: “Seën my, ja, ook my, my vader!” 35 Maar hy het gesê: “Jou broer het gekom met bedrog sodat hy die seën kon ontvang wat vir jou bedoel was.” 36 Hierop het hy gesê: “Is dit nie waarom hy Jakob genoem word nie, omdat hy my nou al twee keer verdring het? My geboortereg het hy alreeds geneem, en kyk, nou het hy my seën geneem!” Toe het hy bygevoeg: “Het u nie vir my ’n seën oorgehou nie?” 37 Maar Isak het Esau geantwoord en verder gesê: “Kyk, ek het hom as meester oor jou aangestel, en al sy broers het ek hom as knegte gegee, en graan en nuwe wyn het ek vir sy onderhoud geskenk, en wat kan ek dan nog vir jou doen, my seun?” 38 Toe het Esau vir sy vader gesê: “Het u net een seën, my vader? Seën my, ja, ook my, my vader!” Daarop het Esau sy stem verhef en in trane uitgebars. 39 Toe het sy vader Isak hom geantwoord en gesê: “Kyk, ver van die vrugbare grond van die aarde sal jou woonplek gevind word, en ver van die dou van die hemel daar bo. 40 En van jou swaard sal jy lewe, en jou broer sal jy dien. Maar wanneer jy rusteloos raak, sal jy inderdaad sy juk van jou nek afbreek.” 41 Esau was Jakob egter vyandiggesind weens die seën waarmee sy vader hom geseën het, en Esau het in sy hart bly sê: “Die dae van die routyd oor my vader kom nader. Daarna gaan ek my broer Jakob doodmaak.” 42 Toe die woorde van haar oudste seun Esau aan Rebekka vertel word, het sy dadelik gestuur en haar jongste seun Jakob laat roep en vir hom gesê: “Kyk! Jou broer Esau troos hom met betrekking tot jou—om jou dood te maak. 43 My seun, luister dan nou na my stem en staan op, vlug na my broer Laban in Haran. 44 En jy moet ’n aantal dae by hom woon totdat die woede van jou broer bedaar, 45 totdat die toorn van jou broer van jou wyk en hy vergeet het wat jy hom aangedoen het. En ek sal beslis stuur en jou daarvandaan laat haal. Waarom moet ek op een dag ook van julle al twee beroof word?” 46 Daarna het Rebekka vir Isak bly sê: “Ek het ’n afsku gekry van my lewe weens die dogters van Het. As Jakob ooit ’n vrou neem uit die dogters van Het soos dié uit die dogters van die land, watter nut het die lewe dan vir my?”



^ (Gen. 29:1-30) Daarna het Jakob sy voete gelig en na die land van die Oosterlinge voortgereis. 2 En hy het gesien, en kyk, daar was ’n put in die veld en kyk, drie troppe skape het daarby gelê, want uit daardie put het hulle gewoonlik die troppe water gegee; en daar was ’n groot klip op die opening van die put. 3 Wanneer al die troppe daar versamel is, het hulle die klip van die opening van die put weggerol en die kleinvee water gegee, waarna hulle die klip weer op sy plek op die opening van die put gesit het. 4 En Jakob het vir hulle gesê: “My broers, van waar is julle?” waarop hulle gesê het: “Ons is van Haran.” 5 Toe het hy vir hulle gesê: “Ken julle vir Laban, die kleinseun van Nahor?” waarop hulle gesê het: “Ons ken hom.” 6 Hierop het hy vir hulle gesê: “Gaan dit goed met hom?” Toe het hulle gesê: “Dit gaan goed. En hier kom sy dogter Ragel met die skape!” 7 En hy het gesê: “Kyk, die dag is nog lank. Dit is nie die tyd om die kuddes te versamel nie. GEE die skape water en gaan dan en laat hulle wei.” 8 Hierop het hulle gesê: “Ons mag dit nie doen voordat al die troppe versamel is en hulle die klip van die opening van die put wegrol nie. Dan moet ons die skape water gee.” 9 Terwyl hy nog met hulle gepraat het, het Ragel gekom met die skape wat aan haar vader behoort het, want sy was ’n herderin. 10 En toe Jakob Ragel, die dogter van Laban, sy moeder se broer, sien en die skape van Laban, sy moeder se broer, het Jakob onmiddellik nader gegaan en die klip van die opening van die put weggerol en die skape van Laban, sy moeder se broer, water gegee. 11 Toe het Jakob Ragel gesoen en sy stem verhef en in trane uitgebars. 12 En Jakob het Ragel begin vertel dat hy die broer van haar vader is en dat hy die seun van Rebekka is. En sy het gehardloop en haar vader gaan vertel. 13 En toe Laban die berig hoor oor Jakob, die seun van sy suster, het hy hom tegemoetgehardloop. Toe het hy hom omhels en hom gesoen en hom in sy huis ingebring. En hy het al hierdie dinge vir Laban begin vertel. 14 Daarna het Laban vir hom gesê: “Jy is waarlik my been en my vlees.” En hy het ’n volle maand by hom gebly. 15 Daarna het Laban vir Jakob gesê: “Is jy my broer, en moet jy my verniet dien? Sê my: Wat moet jou loon wees?” 16 En Laban het twee dogters gehad. Die naam van die oudste was Lea, en die naam van die jongste Ragel. 17 Maar die oë van Lea het geen glans gehad nie, terwyl Ragel pragtig van gestalte en pragtig van gelaat geword het. 18 En Jakob was verlief op Ragel. Daarom het hy gesê: “Ek is bereid om u sewe jaar te dien vir Ragel, u jongste dogter.” 19 Hierop het Laban gesê: “Dit is beter dat ek haar aan jou gee as dat ek haar aan ’n ander man gee. Bly by my.” 20 En Jakob het sewe jaar vir Ragel gedien, maar weens sy liefde vir haar was dit soos ’n paar dae in sy oë. 21 Daarna het Jakob vir Laban gesê: “Gee my vrou, want my dae is om, en laat ek met haar gemeenskap hê.” 22 Daarop het Laban al die mense van die plek versamel en ’n feesmaal klaargemaak. 23 Maar gedurende die aand het hy sy dogter Lea geneem en haar na hom toe gebring sodat hy met haar gemeenskap kon hê. 24 Ook het Laban sy diensmeisie Silpa aan haar, ja, aan sy dogter Lea, as ’n diensmeisie gegee. 25 En in die oggend, kyk, dit was Lea! Gevolglik het hy vir Laban gesê: “Wat het u my aangedoen? Was dit nie vir Ragel dat ek by u in diens was nie? Waarom het u my dan bedrieg?” 26 Hierop het Laban gesê: “Dit is in ons plek nie gebruiklik om so te maak nie, om die jonger vrou voor die eersgeborene te gee nie. 27 Vier die volle week van hierdie vrou. Daarna sal hierdie ander vrou ook aan jou gegee word vir die diens waarmee jy nog sewe jaar by my kan dien.” 28 Gevolglik het Jakob dit gedoen en die volle week van dié vrou gevier, waarna hy hom sy dogter Ragel as vrou gegee het. 29 Daarbenewens het Laban sy diensmeisie Bilha aan sy dogter Ragel as haar diensmeisie gegee. 30 Toe het hy ook met Ragel gemeenskap gehad en ook aan Ragel meer liefde betoon as aan Lea, en hy was nog sewe jaar by hom in diens.



^ (Gen. 30:1-26) Toe Ragel sien dat sy vir Jakob geen kind gebaar het nie, het Ragel jaloers geword op haar suster en vir Jakob begin sê: “Gee vir my kinders of anders sal ek ’n dooie vrou wees.” 2 Hierop het Jakob se toorn teen Ragel ontvlam en het hy gesê: “Is ek in die plek van God, wat die vrug van die moederskoot van jou teruggehou het?” 3 Toe het sy gesê: “Hier is my slavin Bilha. Hou gemeenskap met haar, sodat sy op my knieë geboorte kan gee en dat ek, ja ek, kinders van haar kan kry.” 4 Daarop het sy haar diensmeisie Bilha vir hom as vrou gegee, en Jakob het met haar gemeenskap gehad. 5 En Bilha het swanger geword en na verloop van tyd vir Jakob ’n seun gebaar. 6 Toe het Ragel gesê: “God het as my regter opgetree en het ook na my stem geluister, sodat hy my ’n seun gegee het.” Daarom het sy hom Dan genoem. 7 En Bilha, Ragel se diensmeisie, het weer eens swanger geword en na verloop van tyd vir Jakob ’n tweede seun gebaar. 8 Toe het Ragel gesê: “Met moeisame worstelinge het ek met my suster geworstel. Ek het ook oorwin!” Daarom het sy hom Nafʹtali genoem. 9 Toe Lea sien dat sy opgehou het met baar, het sy haar diensmeisie Silpa geneem en haar aan Jakob as vrou gegee. 10 Na verloop van tyd het Silpa, Lea se diensmeisie, vir Jakob ’n seun gebaar. 11 Toe het Lea gesê: “Met geluk!” Daarom het sy hom Gad genoem. 12 Daarna het Silpa, Lea se diensmeisie, vir Jakob ’n tweede seun gebaar. 13 Toe het Lea gesê: “Met my geluk! Want die dogters sal my voorwaar gelukkig noem.” Daarom het sy hom Aser genoem. 14 En Ruben het in die dae van die koringoes gaan stap en liefdesappels in die veld gevind. En hy het dit na sy moeder Lea gebring. Toe het Ragel vir Lea gesê: “Gee my asseblief van jou seun se liefdesappels.” 15 Hierop het sy vir haar gesê: “Is dit ’n kleinigheid dat jy my man geneem het, dat jy nou ook my seun se liefdesappels neem?” Toe het Ragel gesê: “Daarom gaan hy vannag by jou lê in ruil vir jou seun se liefdesappels.” 16 Toe Jakob die aand van die veld af kom, het Lea hom tegemoetgegaan en gesê: “Jy gaan met mý gemeenskap hê, want ek het jou regstreeks met my seun se liefdesappels gehuur.” Gevolglik het hy dié nag by haar gaan lê. 17 En God het Lea verhoor, en sy het swanger geword en na verloop van tyd vir Jakob ’n vyfde seun gebaar. 18 Toe het Lea gesê: “God het my ’n huurling se loon gegee, omdat ek my diensmeisie aan my man gegee het.” Daarom het sy hom Isʹsaskar genoem. 19 En Lea het weer eens swanger geword en na verloop van tyd vir Jakob ’n sesde seun gebaar. 20 Toe het Lea gesê: “God het my, ja my, ’n goeie geskenk gegee. Eindelik sal my man my duld, omdat ek vir hom ses seuns gebaar het.” Daarom het sy hom Seʹbulon genoem. 21 En daarna het sy ’n dogter gebaar en haar toe Dina genoem. 22 Uiteindelik het God aan Ragel gedink, en God het haar verhoor deurdat hy haar moederskoot geopen het. 23 En sy het swanger geword en aan ’n seun geboorte gegee. Toe het sy gesê: “God het my smaad weggeneem!” 24 Daarom het sy hom Josef genoem en gesê: “Jehovah voeg vir my nog ’n seun by.” 25 En toe Ragel aan Josef geboorte gegee het, het Jakob onmiddellik vir Laban gesê: “Stuur my weg sodat ek na my plek en na my land kan gaan. 26 Gee my vrouens en my kinders, vir wie ek by u in diens was, sodat ek kan gaan; want u behoort self te weet watter diens ek vir u verrig het.”



^ (Gen. 34:1-31) En Dina, die dogter van Lea, wat sy vir Jakob gebaar het, het gewoonlik uitgegaan om die dogters van die land te besoek. 2 En Sigem, die seun van Hemor, die Hewiet, ’n owerste van die land, het haar gesien en haar toe geneem en by haar gaan lê en haar onteer. 3 En sy siel het Dina, die dogter van Jakob, begin aankleef, en hy het verlief geraak op die jong vrou en het oorredend met die jong vrou bly praat. 4 Uiteindelik het Sigem vir sy vader Hemor gesê: “Kry vir my hierdie jong dame as vrou.” 5 En Jakob het gehoor dat hy sy dogter Dina verontreinig het. En sy seuns was met sy kudde in die veld; en Jakob het stilgebly totdat hulle ingekom het. 6 Later het Hemor, Sigem se vader, na Jakob toe gegaan om met hom te praat. 7 En die seuns van Jakob het van die veld af ingekom die oomblik toe hulle dit hoor; en die manne het gekrenk gevoel en hulle het baie kwaad geword, want hy het ’n skandelike dwaasheid teen Israel begaan deur by Jakob se dogter te gaan lê, terwyl so iets glad nie gedoen behoort te word nie. 8 En Hemor het met hulle gepraat en gesê: “Wat my seun Sigem betref, sy siel is geheg aan julle dogter. Gee haar asseblief aan hom as vrou 9 en gaan huweliksverbintenisse met ons aan. Julle dogters moet julle aan ons gee, en ons dogters moet julle vir julle neem. 10 En julle mag by ons woon, en die land sal tot julle beskikking wees. Woon en dryf handel daarin en vestig julle daarin.” 11 Toe het Sigem vir haar vader en vir haar broers gesê: “Laat my guns in julle oë vind, en wat julle ook al vir my sal sê, dit sal ek gee. 12 Maak die bruidsprys en geskenk wat my opgelê word baie hoog, en ek is bereid om te gee volgens wat julle vir my sê; gee my net die jong dame as vrou.” 13 En Jakob se seuns het Sigem en sy vader Hemor met bedrog begin antwoord, en hulle het so gespreek omdat hy hulle suster Dina verontreinig het. 14 En hulle het vir hulle gesê: “Ons kan onmoontlik so iets doen, om ons suster aan ’n man te gee wat ’n voorhuid het, want dit is ’n smaad vir ons. 15 Ons kan net op hierdie voorwaarde met julle instem, dat julle soos ons word, deurdat almal wat manlik is onder julle, besny word. 16 Dan sal ons beslis ons dogters aan julle gee, en julle dogters sal ons vir ons neem, en ons sal beslis by julle woon en een volk word. 17 Maar as julle nie na ons luister om besny te word nie, dan sal ons ons dogter neem en gaan.” 18 En hulle woorde was goed in die oë van Hemor en in die oë van Sigem, Hemor se seun, 19 en die jong man het nie getalm om aan die voorwaarde te voldoen nie, want hy het behae gehad in Jakob se dogter en hy was die mees geëerde van die hele huis van sy vader. 20 Toe het Hemor en sy seun Sigem na die poort van hulle stad gegaan en met die manne van hulle stad begin praat en gesê: 21 “Hierdie manne is vredeliewend teenoor ons. Laat hulle derhalwe in die land woon en daarin handel dryf, aangesien die land heel uitgestrek voor hulle lê. Hulle dogters kan ons vir ons as vrouens neem en ons dogters kan ons aan hulle gee. 22 Net op hierdie voorwaarde sal die manne met ons instem om by ons te woon, om een volk te word, dat almal wat manlik is onder ons, besny word net soos hulle besny is. 23 Hulle besittings en hulle rykdom en al hulle vee, sal dit dan nie ons s’n wees nie? Laat ons net met hulle instem, sodat hulle by ons kan woon.” 24 Toe het almal wat deur die poort van sy stad uitgaan, na Hemor en sy seun Sigem geluister, en almal wat manlik was, is besny, almal wat deur die poort van sy stad uitgaan. 25 Maar op die derde dag, toe hulle in pyn was, het die twee seuns van Jakob, Siʹmeon en Levi, broers van Dina, elkeen sy swaard geneem en, sonder dat iemand iets vermoed het, na die stad gegaan en almal wat manlik is, doodgemaak. 26 En hulle het Hemor en sy seun Sigem met die skerpte van die swaard doodgemaak. Toe het hulle Dina uit Sigem se huis geneem en uitgegaan. 27 Die ander seuns van Jakob het die dodelik gewonde manne oorval en die stad geplunder, omdat hulle hulle suster verontreinig het. 28 Hulle kleinvee en hulle beeste en hulle esels en wat in die stad was en wat in die veld was, het hulle geneem. 29 En al hulle middele vir lewensonderhoud en al hulle kindertjies en hulle vrouens het hulle gevange weggevoer, sodat hulle alles geplunder het wat in die huise was. 30 Hierop het Jakob vir Siʹmeon en vir Levi gesê: “Julle het my ’n verstoteling gemaak deur my ’n stank vir die inwoners van die land te maak, by die Kanaäniete en die Perissiete; maar ek is min in getal, en hulle sal hulle beslis teen my versamel en my aanval, en ek sal verdelg word, ek en my huis.” 31 Toe het hulle gesê: “Behoort enigiemand ons suster soos ’n prostituut te behandel?”



^ (Gen. 37:1-35) En Jakob het gewoon in die land van die vreemdelingskap van sy vader, in die land Kanaän. 2 Dit is die geskiedenis van Jakob. Toe Josef sewentien jaar oud was, het hy saam met sy broers skape opgepas onder die kleinvee, en omdat hy nog maar ’n seun was, was hy saam met die seuns van Bilha en die seuns van Silpa, die vrouens van sy vader. En Josef het ’n slegte berig oor hulle na sy vader gebring. 3 En Israel het Josef liewer gehad as al sy ander seuns, omdat hy die seun van sy oudag was; en hy het vir hom ’n lang, gestreepte, hempagtige kleed laat maak. 4 Toe sy broers sien dat hulle vader hom liewer het as al sy broers, het hulle hom begin haat, en hulle kon nie op vreedsame wyse met hom praat nie. 5 Later het Josef ’n droom gehad en dit vir sy broers vertel, en hulle het nog meer rede gevind om hom te haat. 6 En hy het vir hulle gesê: “Luister asseblief na hierdie droom wat ek gedroom het. 7 Wel, ons het in die middel van die land gerwe gebind toe my gerf opstaan en ook regop bly staan, en kyk, julle gerwe het rondom gaan staan en hulle voor my gerf neergebuig.” 8 En sy broers het vir hom begin sê: “Gaan jy vir seker koning oor ons wees? of: Gaan jy vir seker oor ons heers?” Toe het hulle opnuut rede gevind om hom te haat oor sy drome en oor sy woorde. 9 Daarna het hy nog ’n ander droom gehad, en hy het dit vir sy broers vertel en gesê: “Kyk, ek het weer eens ’n droom gehad, en kyk, die son en die maan en elf sterre het hulle voor my neergebuig.” 10 Toe het hy dit vir sy vader sowel as sy broers vertel, en sy vader het hom bestraf en vir hom gesê: “Wat beteken hierdie droom wat jy gedroom het? Gaan ek en ook jou moeder en jou broers vir seker kom en ons voor jou na die aarde neerbuig?” 11 En sy broers het jaloers geword op hom, maar sy vader het die woorde bewaar. 12 Sy broers het toe gegaan om die kleinvee van hulle vader naby Sigem te laat wei. 13 Na verloop van tyd het Israel vir Josef gesê: “Jou broers pas die kleinvee naby Sigem op, nie waar nie? Kom, en laat ek jou na hulle toe stuur.” Waarop hy vir hom gesê het: “Hier is ek!” 14 Toe het hy vir hom gesê: “Gaan asseblief. Kyk of dit goed gaan met jou broers en of dit goed gaan met die kleinvee, en bring vir my berig terug.” Daarop het hy hom uit die laagvlakte van Hebron weggestuur, en hy het in die rigting van Sigem gegaan. 15 Later het ’n man hom gevind, en kyk, hy het in die veld rondgedwaal. Toe het die man hom gevra en gesê: “Wat soek jy?” 16 Hierop het hy gesê: “Ek soek my broers. Sê my asseblief: Waar pas hulle die kleinvee op?” 17 En die man het verder gesê: “Hulle het hiervandaan weggetrek, want ek het hulle hoor sê: ‘Laat ons na Dotan gaan.’” Toe het Josef agter sy broers aan gegaan en hulle by Dotan gevind. 18 Wel, hulle het hom van ver af gesien, en voordat hy naby hulle kon kom, het hulle listig teen hom begin saamsweer om hom dood te maak. 19 En hulle het vir mekaar gesê: “Kyk! Hier kom daardie dromer. 20 En kom nou en laat ons hom doodmaak en in een van die waterputte gooi; en ons sal sê dat ’n wrede wilde dier hom verslind het. Laat ons dan sien wat van sy drome sal word.” 21 Toe Ruben dit hoor, het hy hom uit hulle hand probeer verlos. Daarom het hy gesê: “Laat ons sy siel nie doodslaan nie.” 22 En Ruben het verder vir hulle gesê: “Moenie bloed vergiet nie. Gooi hom in hierdie waterput wat in die wildernis is en moenie die hand aan hom slaan nie.” Sy bedoeling was om hom uit hulle hand te verlos sodat hy hom na sy vader toe kon terugbring. 23 En toe Josef by sy broers kom, het hulle Josef se lang kleed uitgetrek, ja, die lang, gestreepte kleed wat hy aangehad het; 24 waarna hulle hom geneem en in die waterput gegooi het. Die put was toe leeg; daar was geen water in nie. 25 Daarna het hulle gaan sit om brood te eet. Toe hulle hulle oë opslaan en kyk, was daar ’n karavaan Ismaeliete wat uit Giʹlead gekom het, en hulle kamele het labdanum en balsem en harsagtige bas gedra, op pad om dit na Egipte af te neem. 26 Hierop het Juda vir sy broers gesê: “Van watter nut sou dit wees as ons ons broer doodmaak en sy bloed bedek? 27 Kom en laat ons hom aan die Ismaeliete verkoop, en laat ons hand nie teen hom wees nie. Hy is darem ons broer, ons vlees.” Toe het hulle na hulle broer geluister. 28 En manne, Midianitiese koopmanne, het verbygekom. Hulle het Josef derhalwe uit die waterput opgetrek en uitgelig en Josef toe aan die Ismaeliete vir twintig silwerstukke verkoop. Hulle het Josef uiteindelik na Egipte gebring. 29 Later het Ruben na die waterput teruggekeer, en kyk, Josef was nie in die waterput nie. Daarop het hy sy klere geskeur. 30 Toe hy weer by sy ander broers kom, het hy uitgeroep: “Die kind is weg! En ek—waarheen moet ek dan tog gaan?” 31 Hulle het egter Josef se lang kleed geneem en ’n bokram geslag en die lang kleed herhaaldelik in die bloed gedoop. 32 Daarna het hulle die lang, gestreepte kleed gestuur en dit na hulle vader laat bring en gesê: “Dit is wat ons gevind het. Ondersoek asseblief of dit u seun se lang kleed is of nie.” 33 En hy het dit ondersoek en uitgeroep: “Dit is my seun se lang kleed! ’n Boosaardige wilde dier moes hom verslind het! Josef is sekerlik verskeur!” 34 Daarop het Jakob sy mantels geskeur en saklinne om sy heupe gesit en baie dae oor sy seun getreur. 35 En al sy seuns en al sy dogters het bly opstaan om hom te troos, maar hy het deurentyd geweier om hom te laat troos en gesê: “Want ek sal treurende na my seun in Sjeool afdaal!” En sy vader het oor hom bly huil.



^ (Gen. 39:1-23) Wat Josef betref, hy is na Egipte afgebring, en Poʹtifar, ’n hofbeampte van Farao, die hoof van die lyfwag, ’n Egiptenaar, het hom gekoop uit die hand van die Ismaeliete wat hom daarheen afgebring het. 2 Maar Jehovah was met Josef, sodat hy ’n suksesvolle man geword het, en hy was oor die huis van sy heer, die Egiptenaar. 3 En sy heer het gesien dat Jehovah met hom is en dat Jehovah alles wat hy doen, in sy hand laat slaag. 4 En Josef het guns in sy oë bly vind en hom voortdurend bedien, sodat hy hom oor sy huis aangestel het, en alles wat syne was, het hy in sy hand gegee. 5 En vandat hy hom aangestel het oor sy huis en oor alles wat syne was, het Jehovah die huis van die Egiptenaar danksy Josef bly seën, en Jehovah se seën was op alles wat hy in die huis en in die veld gehad het. 6 Uiteindelik het hy alles wat syne was, in Josef se hand gelaat; en hy het glad nie geweet wat by hom is nie, behalwe die brood wat hy eet. En Josef het mooi van gestalte en mooi in voorkoms geword. 7 En ná hierdie dinge het die vrou van sy heer haar oë na Josef begin opslaan en gesê: “Kom lê by my.” 8 Maar hy het geweier en vir sy heer se vrou gesê: “Kyk, my heer weet nie wat by my in die huis is nie, en alles wat hy het, het hy in my hand gegee. 9 Daar is niemand in hierdie huis groter as ek nie, en hy het niks van my teruggehou nie, behalwe u, omdat u sy vrou is. Hoe kan ek dan hierdie groot kwaad doen en in werklikheid teen God sondig?” 10 Terwyl sy dan dag na dag met Josef gepraat het, het hy nooit na haar geluister om langs haar te gaan lê om by haar te vertoef nie. 11 Maar op ’n dag het hy, soos op ander dae, in die huis ingegaan om sy sake te behartig, en nie een van die manne van die huis was daar in die huis nie. 12 Toe het sy hom aan sy kleed gegryp en gesê: “Kom lê by my!” Maar hy het sy kleed in haar hand gelaat en gevlug en na buite gegaan. 13 En toe sy sien dat hy sy kleed in haar hand laat bly het om na buite te vlug, 14 het sy na die manne van haar huis begin roep en vir hulle gesê: “Kyk! Hy het ’n man, ’n Hebreër, na ons toe gebring om ons ’n voorwerp van bespotting te maak. Hy het na my toe gekom om by my te lê, maar ek het so hard soos ek kon begin skreeu. 15 En toe hy hoor dat ek my stem verhef en begin skreeu, het hy sy kleed langs my gelaat en gevlug en na buite gegaan.” 16 Daarna het sy sy kleed langs haar laat lê totdat sy heer by sy huis gekom het. 17 Toe het sy volgens hierdie woorde met hom gespreek en gesê: “Die Hebreeuse kneg wat jy na ons toe gebring het, het na my toe gekom om my ’n voorwerp van bespotting te maak. 18 Maar toe ek my stem verhef en begin skreeu, het hy sy kleed langs my gelaat en na buite gevlug.” 19 Gevolglik het sy heer se toorn ontvlam die oomblik toe hy die woorde van sy vrou hoor wat sy met hom gespreek het deur te sê: “So en so het jou kneg aan my gedoen.” 20 Toe het Josef se heer hom geneem en hom oorgelewer aan die gevangenis, die plek waar die gevangenes van die koning aangehou is, en hy het daar in die gevangenis gebly. 21 Jehovah was egter voortdurend met Josef en het steeds liefderyke goedhartigheid teenoor hom bewys en gegee dat hy guns in die oë van die hoofbeampte van die gevangenis vind. 22 Daarom het die hoofbeampte van die gevangenis al die gevangenes wat in die gevangenis was, in Josef se hand gegee; en alles wat hulle daar gedoen het, het hý laat doen. 23 Die hoofbeampte van die gevangenis het na absoluut niks omgesien wat in sy hand was nie, want Jehovah was met Josef, en wat hy gedoen het, het Jehovah laat slaag.



^ (Gen. 40:1-23) En ná hierdie dinge het die skinker van die koning van Egipte en die bakker teen hulle heer, die koning van Egipte, gesondig. 2 En Farao het toornig geword op sy twee beamptes, op die hoof van die skinkers en op die hoof van die bakkers. 3 Daarom het hy hulle in die tronk van die huis van die hoof van die lyfwag gesit, in die gevangenis, die plek waar Josef ’n gevangene was. 4 Toe het die hoof van die lyfwag Josef aangestel om by hulle te wees sodat hy hulle kon bedien; en hulle het etlike dae in die tronk gebly. 5 En hulle al twee het ’n droom gedroom, elkeen sy eie droom in die een nag, elkeen sy droom met sy eie uitlegging, die skinker en die bakker wat aan die koning van Egipte behoort het, wat gevangenes in die gevangenis was. 6 Toe Josef die oggend by hulle inkom en hulle sien, kyk, toe het hulle terneergedruk gelyk. 7 En hy het die beamptes van Farao wat saam met hom in die tronk van sy heer se huis was, begin uitvra en gesê: “Waarom is julle gesig vandag somber?” 8 Hierop het hulle vir hom gesê: “Ons het ’n droom gedroom, en daar is niemand by ons wat dit kan uitlê nie.” Toe het Josef vir hulle gesê: “Is uitleggings nie ’n saak van God nie? Vertel dit asseblief vir my.” 9 En die hoof van die skinkers het sy droom vir Josef vertel en vir hom gesê: “In my droom, wel, daar was ’n wingerdstok voor my. 10 En aan die wingerdstok was daar drie lote, en dit was klaarblyklik aan die bot. Sy bloeisels het te voorskyn gekom. Sy trosse het hulle druiwe ryp laat word. 11 En Farao se beker was in my hand, en ek het die druiwe geneem en dit in Farao se beker uitgedruk. Daarna het ek die beker in Farao se hand gegee.” 12 Toe het Josef vir hom gesê: “Dít is die uitlegging daarvan: Die drie lote is drie dae. 13 Binne drie dae sal Farao jou kop ophef en sal hy jou beslis in jou amp herstel; en jy sal beslis Farao se beker in sy hand gee, volgens die vroeëre gebruik toe jy as sy skinker opgetree het. 14 Maar jy moet my in gedagte hou sodra dit met jou goed gaan, en jy moet asseblief liefderyke goedhartigheid aan my bewys en van my melding maak by Farao, en jy moet my uit hierdie huis kry. 15 Want ek is eintlik ontvoer uit die land van die Hebreërs; en ook hier het ek hoegenaamd niks gedoen waarvoor hulle my in die kerker moes sit nie.” 16 Toe die hoof van die bakkers sien dat hy iets goeds uitgelê het, het hy op sy beurt vir Josef gesê: “Ek was ook in my droom, en kyk, daar was drie mandjies met witbrood op my kop, 17 en in die boonste mandjie was daar allerhande eetgoed vir Farao, die werk van ’n bakker, en daar was voëls wat dit uit die mandjie bo-op my kop geëet het.” 18 Toe het Josef geantwoord en gesê: “Dít is die uitlegging daarvan: Die drie mandjies is drie dae. 19 Binne drie dae sal Farao jou kop van jou af ophef en jou beslis aan ’n paal hang; en die voëls sal beslis jou vlees van jou afeet.” 20 En op die derde dag was dit Farao se verjaarsdag, en hy het ’n feesmaal vir al sy knegte klaargemaak en die kop van die hoof van die skinkers en die kop van die hoof van die bakkers in die midde van sy knegte opgehef. 21 Gevolglik het hy die hoof van die skinkers in sy amp as skinker herstel, en hy het weer die beker in Farao se hand gegee. 22 Maar die hoof van die bakkers het hy opgehang, net soos Josef dit vir hulle uitgelê het. 23 Die hoof van die skinkers het egter nie aan Josef gedink nie en het van hom vergeet.



^ (Gen. 41:1-57) En na verloop van twee volle jare het Farao gedroom, en kyk, hy het by die Nylrivier gestaan. 2 En kyk, uit die Nylrivier het sewe koeie opgekom wat mooi van voorkoms en vet van vleis was, en hulle het in die Nylgras gaan wei. 3 En ná hulle het daar sewe ander koeie uit die Nylrivier opgekom, lelik van voorkoms en maer van vleis, en hulle het langs die koeie op die oewer van die Nylrivier gaan staan. 4 Toe het die koeie wat lelik van voorkoms en maer van vleis was, die sewe koeie wat mooi van voorkoms en vet was, begin opeet. Daarna het Farao wakker geword. 5 Hy het egter weer aan die slaap geraak en ’n tweede keer gedroom. En kyk, sewe graanare het aan een stingel opgekom, vet en goed. 6 En ná hulle het daar sewe graanare uitgespruit, dun en deur die oostewind verskroei. 7 En die dun graanare het die sewe vet en vol graanare begin insluk. Daarna het Farao wakker geword, en kyk, dit was ’n droom. 8 En dié oggend het sy gees onrustig geraak. Daarom het hy gestuur en al die towerpriesters van Egipte en al die wyse manne van die land laat roep, en Farao het vir hulle sy drome vertel. Maar daar was niemand wat dit vir Farao kon uitlê nie. 9 Toe het die hoof van die skinkers met Farao gepraat en gesê: “Vandag maak ek melding van my sondes. 10 Farao was toornig op sy knegte. Daarom het hy my in die tronk van die huis van die hoof van die lyfwag gesit, my sowel as die hoof van die bakkers. 11 Daarna het ons al twee in die een nag ’n droom gedroom, ek sowel as hy. Ons het elkeen sy droom met sy eie uitlegging gedroom. 12 En saam met ons was daar ’n jong man, ’n Hebreër, ’n kneg van die hoof van die lyfwag. Toe ons dit vir hom vertel, het hy ons drome vir ons uitgelê. Hy het vir elkeen die uitlegging volgens sy droom gegee. 13 En net soos hy dit vir ons uitgelê het, so het dit gebeur. My het hy in my amp herstel, maar hom het hy opgehang.” 14 En Farao het gestuur en Josef laat roep, sodat hulle hom gou uit die kerker kon bring. Hy het derhalwe geskeer en ander mantels aangetrek en na Farao toe gegaan. 15 Toe het Farao vir Josef gesê: “Ek het ’n droom gedroom, maar daar is niemand wat dit kan uitlê nie. En ek het gehoor dat daar van jou gesê word dat jy ’n droom net hoef te hoor om dit uit te lê.” 16 Hierop het Josef Farao geantwoord en gesê: “Ek hoef nie in aanmerking geneem te word nie! God sal welsyn vir Farao aankondig.” 17 En Farao het vir Josef gesê: “In my droom het ek op die oewer van die Nylrivier gestaan. 18 En kyk, uit die Nylrivier het sewe koeie opgekom wat vet van vleis en mooi van gestalte was, en hulle het in die Nylgras begin wei. 19 En ná hulle het daar sewe ander koeie opgekom, skraal en baie lelik van gestalte en maer van vleis. So sleg soos hulle het ek in die hele Egipteland nog nie gesien nie. 20 En die maer en slegte koeie het die eerste sewe vet koeie begin opeet. 21 En dié het in hulle maag gekom, en tog kon daar nie gemerk word dat hulle in hulle maag gekom het nie, aangesien hulle voorkoms net so sleg was soos in die begin. Toe het ek wakker geword. 22 “Daarna het ek in my droom gesien, en kyk, sewe graanare het aan een stingel opgekom, vol en goed. 23 En ná hulle het daar sewe graanare uitgespruit, verskrompeld, dun, deur die oostewind verskroei. 24 En die dun graanare het die sewe goeie graanare begin insluk. En ek het dit aan die towerpriesters meegedeel, maar niemand kon my inlig nie.” 25 Toe het Josef vir Farao gesê: “Die droom van Farao is een en dieselfde. Wat die ware God doen, het hy vir Farao vertel. 26 Die sewe goeie koeie is sewe jaar. Die sewe goeie graanare is eweneens sewe jaar. Die droom is een en dieselfde. 27 En die sewe maer en slegte koeie wat ná hulle opgekom het, is sewe jaar; en die sewe leë graanare, deur die oostewind verskroei, sal sewe jaar van hongersnood wees. 28 Dít is wat ek vir Farao gesê het: Wat die ware God doen, het hy Farao laat sien. 29 “Kyk, daar kom sewe jaar van groot oorvloed in die hele Egipteland. 30 Maar daarna sal daar beslis sewe jaar van hongersnood aanbreek, en al die oorvloed in Egipteland sal beslis vergeet word, en die hongersnood sal die land eenvoudig verteer. 31 En die oorvloed wat eens in die land was, sal nie gemerk word as gevolg van hierdie hongersnood wat daarop volg nie, want dit sal beslis baie swaar wees. 32 En die feit dat die droom twee keer vir Farao herhaal is, beteken dat die saak deur die ware God stewig bevestig is, en die ware God sal dit gou doen. 33 “Laat Farao dan nou ’n verstandige en wyse man soek en hom oor Egipteland aanstel. 34 Laat Farao optree en opsieners oor die land aanstel, en gedurende die sewe jaar van oorvloed moet hy ’n vyfde van Egipteland hef. 35 En laat hulle al die voedsel van hierdie komende goeie jare bymekaarmaak, en laat hulle onder Farao se hand graan ophoop as voedsel in die stede, en hulle moet dit bewaar. 36 En die voedsel moet dien as ’n voorraad vir die sewe jaar van hongersnood wat in Egipteland sal ontstaan, sodat die land nie deur die hongersnood uitgeroei word nie.” 37 Wel, die saak was goed in die oë van Farao en van al sy knegte. 38 Toe het Farao vir sy knegte gesê: “Kan ’n ander man gevind word soos hierdie een in wie die gees van God is?” 39 Daarna het Farao vir Josef gesê: “Aangesien God dit alles aan jou bekend gemaak het, is daar niemand so verstandig en wys soos jy nie. 40 Jy sal persoonlik oor my huis wees, en my hele volk sal jou onvoorwaardelik gehoorsaam. Net wat die troon betref, sal ek groter wees as jy.” 41 En Farao het verder vir Josef gesê: “Kyk, ek stel jou oor die hele Egipteland aan.” 42 Daarop het Farao sy seëlring van sy hand afgehaal en dit aan Josef se hand gesit en hom klere van fyn linne laat aantrek en ’n goue ketting om sy nek gehang. 43 Wat meer is, hy het hom laat ry in die tweede erewa wat hy gehad het, sodat hulle voor hom sou uitroep: “Awrék!” en so is hy oor die hele Egipteland aangestel. 44 En Farao het verder vir Josef gesê: “Ek is Farao, maar sonder jou magtiging mag niemand sy hand of sy voet in die hele Egipteland oplig nie.” 45 Daarna het Farao Josef Saʹfenat-Paneʹag genoem en aan hom Aʹsenat, die dogter van Potifeʹra, die priester van On, as vrou gegee. En Josef het oor Egipteland begin uittrek. 46 En Josef was dertig jaar oud toe hy voor Farao, die koning van Egipte, gestaan het. Toe het Josef van Farao af weggegaan en die hele Egipteland deurkruis. 47 En gedurende die sewe jaar van oorvloed het die land hande vol voortgebring. 48 En hy het aangehou om al die voedsel van die sewe jaar wat oor Egipteland gekom het, bymekaar te maak, en hy het die voedsel in die stede gesit. Die voedsel van die land wat rondom ’n stad was, het hy daarin gesit. 49 En Josef het ’n baie groot hoeveelheid graan bly ophoop, soos die sand van die see, totdat hulle uiteindelik opgehou het om dit te tel, want dit was ontelbaar. 50 En voordat die jaar van die hongersnood aangebreek het, is daar vir Josef twee seuns gebore, wat Aʹsenat, die dogter van Potifeʹra, die priester van On, vir hom gebaar het. 51 Toe het Josef die eersgeborene Manasʹse genoem, want, soos hy dit gestel het: “God het my al my moeite en die hele huis van my vader laat vergeet.” 52 En die tweede het hy Eʹfraim genoem, want, soos hy dit gestel het: “God het my vrugbaar gemaak in die land van my ellende.” 53 En die sewe jaar van oorvloed wat in Egipteland geheers het, het geleidelik ten einde geloop, 54 en daarna het die sewe jaar van hongersnood begin kom, net soos Josef gesê het. En die hongersnood het in al die lande ontstaan, maar in die hele Egipteland is daar brood gevind. 55 Uiteindelik het die hele Egipteland begin honger ly en het die volk tot Farao om brood begin roep. Toe het Farao vir al die Egiptenaars gesê: “Gaan na Josef toe. Wat hy ook al vir julle sê, moet julle doen.” 56 En die hongersnood het oor die hele oppervlak van die aarde geheers. Toe het Josef al die graanskure wat in hulle midde was, begin oopmaak en aan die Egiptenaars verkoop, aangesien die hongersnood Egipteland stewig in sy greep gekry het. 57 Wat meer is, mense van die hele aarde het na Egipte gekom om van Josef te koop, want die hongersnood het die hele aarde stewig in sy greep gehad.



^ (Gen. 42:9-38) Josef het onmiddellik die drome onthou wat hy aangaande hulle gedroom het, en hy het vir hulle gesê: “Julle is spioene! Julle het gekom om die onbeskutte toestand van die land te sien!” 10 Toe het hulle vir hom gesê: “Nee, my heer, maar u knegte het gekom om voedsel te koop. 11 Ons is almal seuns van net een man. Ons is regskape manne. U knegte is nie spioene nie.” 12 Maar hy het vir hulle gesê: “Dit is nie waar nie! Want julle het gekom om die onbeskutte toestand van die land te sien!” 13 Hierop het hulle gesê: “U knegte is twaalf broers. Ons is die seuns van net een man in die land Kanaän; en kyk, die jongste is vandag by ons vader, terwyl die ander een nie meer is nie.” 14 Josef het egter vir hulle gesê: “Dit is soos ek tot julle gespreek het toe ek gesê het: ‘Julle is spioene!’ 15 Hieraan sal julle getoets word. So waar as Farao lewe, julle sal hiervandaan nie wegtrek tensy julle jongste broer hierheen kom nie. 16 Stuur een van julle dat hy julle broer kan gaan haal terwyl julle gevange gehou word, sodat julle woorde getoets kan word, of dit in julle geval die waarheid is. En indien nie, so waar as Farao lewe, dan is julle spioene.” 17 Daarop het hy hulle saam drie dae lank onder bewaking gestel. 18 Daarna het Josef op die derde dag vir hulle gesê: “Doen dít en bly lewe. Ek vrees die ware God. 19 As julle regskape is, laat dan een van julle broers gevange bly in die huis waar julle onder bewaking is, maar die res van julle: gaan, neem graan vir die hongersnood in julle huise. 20 Dan moet julle julle jongste broer na my toe bring, sodat julle woorde betroubaar bevind mag word; en julle sal nie sterf nie.” En hulle het so gedoen. 21 En hulle het vir mekaar begin sê: “Ons is ongetwyfeld skuldig met betrekking tot ons broer, want ons het die benoudheid van sy siel gesien toe hy ons om medelye gesmeek het, maar ons het nie geluister nie. Daarom het hierdie benoudheid oor ons gekom.” 22 Toe het Ruben hulle geantwoord en gesê: “Het ek nie vir julle gesê: ‘Moenie teen die kind sondig nie’, maar julle het nie geluister nie? En kyk, nou word sy bloed beslis teruggeëis.” 23 Wat hulle betref, hulle het nie geweet dat Josef luister nie, want daar was ’n tolk tussen hulle. 24 Toe het hy van hulle af weggedraai en begin huil. Daarop het hy na hulle toe teruggekeer en met hulle gepraat en Siʹmeon van hulle weggeneem en hom voor hulle oë gebind. 25 Daarna het Josef die bevel gegee, en hulle het hulle houers vol graan gemaak. Hulle moes ook die geld van die manne in elkeen se sak terugsit en vir hulle padkos vir die reis gee. En daar is so vir hulle gedoen. 26 Toe het hulle hulle graan op hulle esels gelaai en daarvandaan vertrek. 27 Toe een sy sak oopmaak om vir sy esel by die herberg voer te gee, het hy sy geld gesien, en kyk, dit was in die opening van sy sak. 28 Daarop het hy vir sy broers gesê: “My geld is teruggegee, en kyk, hier is dit in my sak!” Toe het hulle hart hulle begewe, sodat hulle bewend na mekaar toe gedraai en gesê het: “Wat het God ons tog aangedoen?” 29 Eindelik het hulle by hulle vader Jakob in die land Kanaän gekom en hom alles vertel wat hulle oorgekom het en gesê: 30 “Die man wat die heer van die land is, het ons hard aangespreek, aangesien hy gedink het ons is manne wat die land verken. 31 Maar ons het vir hom gesê: ‘Ons is regskape manne. Ons is nie spioene nie. 32 Ons is twaalf broers, die seuns van ons vader. Een is nie meer nie, en die jongste is vandag by ons vader in die land Kanaän.’ 33 Maar die man wat die heer van die land is, het vir ons gesê: ‘Hieraan sal ek weet dat julle regskape is: Laat een van julle broers by my bly. Neem julle dan iets vir die hongersnood in julle huise en gaan. 34 En bring julle jongste broer na my toe, sodat ek kan weet dat julle nie spioene is nie, maar dat julle regskape is. Julle broer sal ek aan julle teruggee, en julle mag in die land handel dryf.’” 35 En toe hulle hulle sakke leegmaak, kyk, daar was elkeen se sakkie geld in sy sak. En hulle sowel as hulle vader het hulle sakkies geld gesien, en hulle het bang geword. 36 Toe het hulle vader Jakob tot hulle uitgeroep: “Julle het mý van kinders beroof! Josef is daar nie meer nie en Siʹmeon is daar nie meer nie, en Benjamin gaan julle wegneem! Oor my het al hierdie dinge gekom!” 37 Maar Ruben het vir sy vader gesê: “My twee seuns kan u doodmaak as ek hom nie na u toe terugbring nie. Vertrou hom aan my sorg toe, en ék sal hom na u toe terugbring.” 38 Hy het egter gesê: “My seun sal nie saam met julle aftrek nie, want sy broer is dood en hy het alleen oorgebly. As ’n noodlottige ongeluk hom sou oorkom op die pad wat julle sal gaan, dan sal julle beslis my grys hare met droefheid na Sjeool laat afdaal.”



^ (Gen. 43:1-34) En die hongersnood was swaar in die land. 2 En toe hulle die graan wat hulle uit Egipte gebring het, heeltemal opgeëet het, het hulle vader vir hulle gesê: “Gaan terug, koop vir ons ’n bietjie voedsel.” 3 Toe het Juda vir hom gesê: “Die man het ons uitdruklik verseker en gesê: ‘Julle mag my aangesig nie weer sien tensy julle broer by julle is nie.’ 4 As u ons broer saam met ons stuur, is ons bereid om af te trek en vir u voedsel te koop. 5 Maar as u hom nie stuur nie, sal ons nie aftrek nie, want die man het vir ons gesê: ‘Julle mag my aangesig nie weer sien tensy julle broer by julle is nie.’” 6 En Israel het uitgeroep: “Waarom moes julle my kwaad aandoen deur vir die man te vertel dat julle nog ’n broer het?” 7 Hierop het hulle gesê: “Die man het regstreeks na ons en ons familielede gevra en gesê: ‘Lewe julle vader nog? Het julle nog ’n broer?’ en ons het volgens hierdie feite vir hom vertel. Hoe kon ons tog geweet het dat hy sou sê: ‘Bring julle broer af’?” 8 Uiteindelik het Juda vir sy vader Israel gesê: “Stuur die seun saam met my, sodat ons kan opstaan en gaan en sodat ons kan bly lewe en nie sterf nie, ons sowel as u en ons kindertjies. 9 Ek sal vir hom borg wees. Van my hand kan u die straf vir hom eis. As ek hom nie na u toe bring en hom voor u stel nie, dan sal ek vir altyd teen u gesondig het. 10 Maar as ons nie so getalm het nie, dan sou ons nou al twee keer soontoe en terug gewees het.” 11 Toe het hulle vader Israel vir hulle gesê: “As dit dan die geval is, doen dan dít: Neem die beste produkte van die land in julle houers en bring dit vir die man as ’n geskenk: ’n bietjie balsem, en ’n bietjie heuning, labdanum en harsagtige bas, pistasieneute en amandels. 12 Neem ook dubbel soveel geld in julle hand; en die geld wat in die opening van julle sakke teruggesit is, moet julle in julle hand terugneem. Miskien was dit ’n fout. 13 En neem julle broer en staan op, gaan terug na die man toe. 14 En mag God die Almagtige gee dat julle medelye voor die man vind, sodat hy beslis vir julle julle ander broer en Benjamin sal vrylaat. Maar ek, as ek van kinders beroof moet word, dan sal ek beslis van hulle beroof wees!” 15 Toe het die manne dié geskenk geneem, en hulle het dubbel soveel geld in hulle hand geneem, asook Benjamin. Toe het hulle opgestaan en na Egipte afgetrek en voor Josef gaan staan. 16 Toe Josef Benjamin by hulle sien, het hy dadelik vir die man wat oor sy huis was, gesê: “Neem die manne na die huis en slag diere en tref voorbereidings, want die manne gaan vanmiddag by my eet.” 17 Die man het onmiddellik gedoen net soos Josef gesê het. En die man het die manne na Josef se huis geneem. 18 Maar die manne het bang geword omdat hulle na Josef se huis geneem is, en hulle het begin sê: “Dit is weens die geld wat aan die begin saam met ons in ons sakke teruggegaan het dat ons hierheen gebring word sodat hulle ons kan oorrompel en aanval en ons as slawe kan neem en ook ons esels!” 19 Hulle het derhalwe nader gekom na die man wat oor Josef se huis was en by die ingang van die huis met hom gepraat, 20 en hulle het gesê: “Verskoon ons, my heer! Ons het gewis aan die begin afgetrek om voedsel te koop. 21 Maar toe ons by die herberg kom en ons sakke begin oopmaak, kyk, daar was elkeen se geld in die opening van sy sak, ons geld volgens die volle gewig. Daarom wil ons dit graag met ons eie hande teruggee. 22 En ons het nog meer geld in ons hande afgebring om voedsel te koop. Ons weet glad nie wie ons geld in ons sakke gesit het nie.” 23 Toe het hy gesê: “Alles is wel met julle. Moenie bang wees nie. Julle God en die God van julle vader het julle ’n skat in julle sakke gegee. Julle geld het eers na my toe gekom.” Daarna het hy Siʹmeon na hulle toe uitgebring. 24 Toe het die man die manne in Josef se huis ingebring en water gegee sodat hulle voete gewas kon word, en hy het voer vir hulle esels gegee. 25 En hulle het die geskenk gereedgemaak vir Josef se koms op die middaguur, want hulle het gehoor dat hulle daar brood sou eet. 26 Toe Josef in die huis ingaan, het hulle die geskenk wat in hulle hand was, na hom toe gebring in die huis en hulle voor hom op die aarde neergewerp. 27 Hierna het hy gevra of dit met hulle goed gaan en gesê: “Gaan dit goed met julle vader, die bejaarde man van wie julle gepraat het? Lewe hy nog?” 28 Hierop het hulle gesê: “Dit gaan goed met u kneg, ons vader. Hy lewe nog.” Toe het hulle gebuig en hulle neergewerp. 29 Toe hy sy oë opslaan en sy broer Benjamin sien, die seun van sy moeder, het hy gesê: “Is dit julle broer, die jongste van wie julle my vertel het?” En hy het bygevoeg: “Mag God sy guns aan jou betoon, my seun.” 30 Josef was toe haastig, want sy innerlike emosies was opgewek teenoor sy broer, sodat hy ’n plek gesoek het om te huil, en hy het in ’n binnekamer ingegaan en daar in trane uitgebars. 31 Daarna het hy sy gesig gewas en uitgegaan en hom bedwing en gesê: “DIEN die maaltyd op.” 32 En hulle het dit vir hom afsonderlik opgedien en vir hulle afsonderlik en vir die Egiptenaars wat saam met hom geëet het afsonderlik; want die Egiptenaars kon nie ’n maaltyd saam met die Hebreërs eet nie, want dit is vir die Egiptenaars iets verfoeiliks. 33 En hulle is in hulle sitplekke voor hom geplaas, die eersgeborene na sy eersgeboortereg en die jongste na sy jonkheid; en die manne het mekaar verbaas bly aankyk. 34 En hy het porsies wat voor hom was, voortdurend na hulle laat neem, maar hy het Benjamin se porsie vyf keer groter as die porsies van al die ander gemaak. So het hulle voortgegaan om ’n feesmaal te hou en tot versadiging toe saam met hom te drink.



^ (Gen. 44:1-34) Later het hy die man wat oor sy huis was, beveel en gesê: “Vul die sakke van die manne met soveel voedsel as hulle kan vervoer en sit elkeen se geld in die opening van sy sak. 2 Maar jy moet my beker, die silwerbeker, in die opening van die sak van die jongste sit, asook die geld vir sy graan.” Toe het hy gedoen volgens die woord van Josef, wat hy gespreek het. 3 Die oggend het al lig geword toe die manne weggestuur is, hulle sowel as hulle esels. 4 Hulle het uit die stad uitgetrek. Hulle het nog nie ver gegaan nie, toe het Josef vir die man wat oor sy huis was, gesê: “Staan op! Sit die manne agterna en sorg dat jy hulle inhaal en vir hulle sê: ‘Waarom het julle kwaad vir goed vergeld? 5 Is dit nie die ding waaruit my heer drink en waarmee hy met groot bedrewenheid voortekens lees nie? Dit is ’n slegte daad wat julle gepleeg het.’” 6 Uiteindelik het hy hulle ingehaal en hierdie woorde met hulle gespreek. 7 Maar hulle het vir hom gesê: “Waarom spreek my heer sulke woorde? Dit is ondenkbaar dat u knegte so iets sou doen. 8 Kyk, die geld wat ons in die opening van ons sakke gevind het, het ons uit die land Kanaän na u toe teruggebring. Hoe sou ons dan silwer of goud uit die huis van u heer kan steel? 9 Laat dié een van u slawe by wie dit gevind word, sterf en laat ons ook self slawe van my heer word.” 10 Toe het hy gesê: “Laat dit nou presies volgens julle woorde wees. So sal die een by wie dit gevind word, my slaaf word, maar julle sal onskuldig wees.” 11 Daarop het hulle gou elkeen sy sak op die grond neergesit en elkeen sy sak oopgemaak. 12 En hy het sorgvuldig gesoek. Hy het by die oudste begin en by die jongste opgehou. Uiteindelik is die beker in Benjamin se sak gevind. 13 Toe het hulle hulle mantels geskeur en elkeen sy vrag weer op sy esel getel en na die stad teruggekeer. 14 En Juda en sy broers het in Josef se huis ingegaan, en hy was nog daar; en hulle het voor hom op die aarde neergeval. 15 Josef het toe vir hulle gesê: “Watter soort daad is dit wat julle gepleeg het? Het julle nie geweet dat ’n man soos ek met groot bedrewenheid voortekens kan lees nie?” 16 Hierop het Juda uitgeroep: “Wat kan ons vir my heer sê? Wat kan ons spreek? En hoe kan ons bewys dat ons regverdig is? Die ware God het die oortreding van u slawe uitgevind. Kyk, ons is my heer se slawe, ons sowel as die een in wie se hand die beker gevind is!” 17 Hy het egter gesê: “Dit is vir my ondenkbaar om so iets te doen! Die man in wie se hand die beker gevind is, hy sal my slaaf word. Wat die res van julle betref, trek in vrede op na julle vader toe.” 18 Juda het toe nader gekom na hom toe en gesê: “Ek bid u, my heer, laat u kneg tog asseblief ’n woord ten aanhore van my heer spreek, en moenie u toorn teen u slaaf laat ontvlam nie, want u staan gelyk met Farao. 19 My heer het sy slawe gevra en gesê: ‘Het julle ’n vader of ’n broer?’ 20 Daarop het ons vir my heer gesê: ‘Ons het ’n bejaarde vader en ’n kind van sy oudag, die jongste. Maar sy broer is dood, sodat net hy van sy moeder oorgebly het, en sy vader het hom werklik lief.’ 21 Daarna het u vir u slawe gesê: ‘Bring hom af na my toe sodat ek my oog op hom kan rig.’ 22 Maar ons het vir my heer gesê: ‘Die seun kan nie sy vader verlaat nie. As hy sy vader sou verlaat, sal hy beslis sterf.’ 23 Toe het u vir u slawe gesê: ‘Tensy julle jongste broer saam met julle afkom, mag julle my aangesig nie weer sien nie.’ 24 “En ons het na u slaaf, my vader, opgetrek en hom toe die woorde van my heer vertel. 25 Later het ons vader gesê: ‘Gaan terug, koop vir ons ’n bietjie voedsel.’ 26 Maar ons het gesê: ‘Ons kan nie aftrek nie. As ons jongste broer by ons is, sal ons aftrek, want ons kan nie die man se aangesig sien as ons jongste broer nie by ons is nie.’ 27 Toe het u slaaf, my vader, vir ons gesê: ‘Julle weet goed dat my vrou vir my net twee seuns gebaar het. 28 Later het die een van my af weggegaan, en ek het uitgeroep: “Ag, hy is sekerlik verskeur!” en ek het hom tot nou toe nie gesien nie. 29 As julle ook hierdie een onder my oë uit sou wegneem en ’n noodlottige ongeluk hom sou oorkom, sal julle beslis my grys hare met rampspoed na Sjeool laat afdaal.’ 30 “En sodra ek dan nou by u slaaf, my vader, kom sonder dat die seun by ons is, terwyl sy siel verbonde is aan hierdie een se siel, 31 dan sal hy, sodra hy sien dat die seun nie daar is nie, eenvoudig sterf, en u knegte sal inderdaad die grys hare van u slaaf, ons vader, met droefheid na Sjeool laat afdaal. 32 Want u slaaf het borg geword vir die seun terwyl hy van sy vader af weg is deur te sê: ‘As ek hom nie na u toe terugbring nie, dan sal ek vir ewig teen my vader gesondig het.’ 33 Laat u slaaf dan nou asseblief in die plek van die seun as ’n slaaf vir my heer bly, sodat die seun saam met sy broers kan optrek. 34 Want hoe kan ek na my vader toe optrek sonder dat die seun by my is, uit vrees dat ek dan die rampspoed sal aanskou wat my vader sal tref?”



^ (Gen. 45:1-28) Hierop kon Josef hom nie langer bedwing voor almal wat by hom gestaan het nie. Daarom het hy uitgeroep: “LAAT almal van my af weggaan!” En niemand anders het by hom gestaan terwyl Josef hom aan sy broers bekend gemaak het nie. 2 En hy het sy stem met gehuil begin verhef, sodat die Egiptenaars dit gehoor het en Farao se huis dit gehoor het. 3 Uiteindelik het Josef vir sy broers gesê: “Ek is Josef. Lewe my vader nog?” Maar sy broers kon hom glad nie antwoord nie, want hulle was ontsteld weens hom. 4 Toe het Josef vir sy broers gesê: “Kom asseblief nader na my toe.” Daarop het hulle nader gekom na hom toe. Toe het hy gesê: “Ek is julle broer Josef, vir wie julle na Egipte verkoop het. 5 Maar moet nou nie bedroef voel nie en moenie vir julleself kwaad wees omdat julle my hierheen verkoop het nie; want vir die bewaring van lewe het God my voor julle uit gestuur. 6 Want dit is die tweede jaar van die hongersnood op die aarde, en daar is nog vyf jaar waarin daar geen ploegtyd of oes sal wees nie. 7 Gevolglik het God my voor julle uit gestuur om vir julle ’n oorblyfsel op die aarde te plaas en om julle deur ’n groot ontkoming in die lewe te hou. 8 Dit was dan nou nie julle wat my hierheen gestuur het nie, maar dit was die ware God, sodat hy my kon aanstel as ’n vader vir Farao en as ’n heer vir sy hele huis en as heerser oor die hele Egipteland. 9 “Trek gou op na my vader toe, en julle moet vir hom sê: ‘Só het u seun Josef gesê: “God het my aangestel as heer oor die hele Egipte. Kom af na my toe. Moenie talm nie. 10 En u moet in die land Gosen woon, en u moet naby my bly, u en u kinders en u kindskinders en u beeste en u kleinvee en alles wat u het. 11 En ek sal u daar van voedsel voorsien, want daar is nog vyf jaar van hongersnood; sodat u en u huis en alles wat u het, nie in armoede verval nie.”’ 12 En kyk, julle oë en die oë van my broer Benjamin sien dat dit my mond is wat met julle praat. 13 Julle moet my vader dus vertel van al my heerlikheid in Egipte en alles wat julle gesien het; en julle moet gou maak en my vader hierheen afbring.” 14 Toe het hy sy broer Benjamin om die hals geval en begin huil, en Benjamin het aan sy hals gehuil. 15 En hy het al sy broers gesoen en aan hulle hals gehuil, en daarna het sy broers met hom gepraat. 16 En die nuus is in die huis van Farao gehoor deurdat daar gesê is: “Josef se broers het gekom!” En dit was goed in die oë van Farao en van sy knegte. 17 Toe het Farao vir Josef gesê: “Sê vir jou broers: ‘Doen dít: Laai julle pakdiere en gaan na die land Kanaän, 18 en neem julle vader en julle huisgesinne en kom hier na my toe, sodat ek julle die goeie van Egipteland kan gee; en eet die vet deel van die land. 19 En jý word beveel: “Doen dít: NEEM vir julle waens uit Egipteland vir julle kindertjies en julle vrouens, en julle moet julle vader op een tel en hierheen kom. 20 En moenie dat julle oog jammer voel oor julle toerusting nie, want die goeie van die hele Egipteland is julle s’n.”’” 21 Toe het die seuns van Israel dit gedoen, en Josef het vir hulle waens gegee volgens Farao se bevele en vir hulle padkos gegee vir die reis. 22 Vir elkeen van hulle het hy afsonderlik ’n nuwe mantel gegee, maar vir Benjamin het hy driehonderd silwerstukke en vyf nuwe mantels gegee. 23 En vir sy vader het hy die volgende gestuur: tien esels wat goeie dinge van Egipte gedra het en tien eselinne wat graan en brood en voedsel vir sy vader vir die reis gedra het. 24 So het hy sy broers weggestuur, en hulle het gegaan. Hy het egter vir hulle gesê: “Moenie op mekaar vertoornd word op die pad nie.” 25 En hulle het uit Egipte begin optrek en eindelik in die land Kanaän by hulle vader Jakob gekom. 26 Toe het hulle aan hom berig gebring en gesê: “Josef lewe nog, en hy is heerser oor die hele Egipteland!” Maar sy hart het lam geword, want hy het hulle nie geglo nie. 27 Toe hulle al Josef se woorde vir hom vertel wat hy met hulle gespreek het, en hy die waens sien wat Josef gestuur het om hom te vervoer, het die gees van hulle vader Jakob begin herlewe. 28 Toe het Israel uitgeroep: “Dit is genoeg! My seun Josef lewe nog! Ag, laat ek gaan en hom sien voordat ek sterf!”



^ (Gen. 46:1-27) Gevolglik het Israel en alles wat syne was, weggetrek en by Berseʹba gekom, en hy het offerandes aan die God van sy vader Isak gebring. 2 Toe het God in nagvisioene met Israel gepraat en gesê: “Jakob, Jakob!” waarop hy gesê het: “Hier is ek!” 3 En hy het gesê: “Ek is die ware God, die God van jou vader. Moenie bang wees om na Egipte af te trek nie, want ek sal jou daar ’n groot nasie maak. 4 Ek sal saam met jou na Egipte aftrek en ek sal jou gewis ook weer laat optrek; en Josef sal sy hand op jou oë lê.” 5 Daarna het Jakob uit Berseʹba weggetrek, en die seuns van Israel het hulle vader Jakob en hulle kindertjies en hulle vrouens op die waens vervoer wat Farao gestuur het om hom te vervoer. 6 Daarbenewens het hulle hulle kuddes en hulle besittings, wat hulle in die land Kanaän versamel het, saamgeneem. Uiteindelik het hulle in Egipte gekom, Jakob en sy hele nageslag saam met hom. 7 Hy het sy seuns en sy seuns se seuns saam met hom gebring, sy dogters en sy seuns se dogters, ja, sy hele nageslag, saam met hom na Egipte. 8 En dít is die name van Israel se seuns wat na Egipte gekom het: Jakob en sy seuns: Jakob se eersgeborene was Ruben. 9 En die seuns van Ruben was Hanog en Pallu en Hesron en Karmi. 10 En die seuns van Siʹmeon was Jeʹmuel en Jamin en Ohad en Jagin en Sohar en Saul, die seun van ’n Kanaänitiese vrou. 11 En die seuns van Levi was Gerson, Kehat en Meraʹri. 12 En die seuns van Juda was Er en Onan en Sela en Peres en Serag. Maar Er en Onan het in die land Kanaän gesterf. En die seuns van Peres was Hesron en Hamul. 13 En die seuns van Isʹsaskar was Tola en Puwa en Job en Simron. 14 En die seuns van Seʹbulon was Sered en Elon en Jagʹleël. 15 Dit is die seuns van Lea, wat sy vir Jakob in Paddan-Aram gebaar het, saam met sy dogter Dina. Al die siele van sy seuns en van sy dogters was drie-en-dertig. 16 En die seuns van Gad was Sifjon en Haggi, Suni en Esbon, Eri en Aroʹdi en Areʹli. 17 En die seuns van Aser was Jimna en Jiswa en Jiswi en Beriʹa, en daar was hulle suster Sera. En die seuns van Beriʹa was Heber en Malʹkiël. 18 Dit is die seuns van Silpa, wat Laban aan sy dogter Lea gegee het. Met verloop van tyd het sy hulle vir Jakob gebaar: sestien siele. 19 Die seuns van Ragel, Jakob se vrou, was Josef en Benjamin. 20 En vir Josef is in Egipteland Manasʹse en Eʹfraim gebore, wat Aʹsenat, die dogter van Potifeʹra, die priester van On, vir hom gebaar het. 21 En die seuns van Benjamin was Bela en Beger en Asbel, Gera en Naäman, Ehi en Ros, Muppim en Huppim en Ard. 22 Dit is die seuns van Ragel wat vir Jakob gebore is. Altesaam veertien siele. 23 En die seuns van Dan was Husim. 24 En die seuns van Nafʹtali was Jagʹseël en Guni en Jeser en Sillem. 25 Dit is die seuns van Bilha, wat Laban aan sy dogter Ragel gegee het. Met verloop van tyd het sy hulle vir Jakob gebaar; altesaam sewe siele. 26 Al die siele wat saam met Jakob na Egipte gekom het, was dié wat uit sy lendene voortgekom het, benewens die vrouens van Jakob se seuns. Altesaam ses-en-sestig siele. 27 En Josef se seuns wat vir hom in Egipte gebore is, was twee siele. Al die siele van die huis van Jakob wat na Egipte gekom het, was sewentig.



^ (Job 1:1-22) Daar was ’n man in die land Us met die naam Job; en dié man was onberispelik en regskape en het God gevrees en afgewyk van die kwaad. 2 En daar is sewe seuns en drie dogters vir hom gebore. 3 En sy vee het bestaan uit seweduisend skape en drieduisend kamele en vyfhonderd spanne beeste en vyfhonderd eselinne, tesame met ’n baie groot groep knegte; en dié man het die grootste van al die Oosterlinge geword. 4 En sy seuns het gegaan en ’n feesmaal gehou in elkeen se huis op sy dag; en hulle het gestuur en hulle drie susters genooi om saam met hulle te eet en te drink. 5 En wanneer die dae van die feesmaal dan die kring voltooi het, het Job gestuur en hulle geheilig; en hy het die oggend vroeg opgestaan en brandoffers gebring ooreenkomstig die getal van hulle almal; want, het Job gesê, “miskien het my seuns gesondig en God in hulle hart vervloek”. So het Job altyd gedoen. 6 En die dag het aangebreek waarop die seuns van die ware God ingekom het om hulle plek voor Jehovah in te neem, en selfs Satan het tussen hulle ingekom. 7 Toe het Jehovah vir Satan gesê: “Waar kom jy vandaan?” Daarop het Satan Jehovah geantwoord en gesê: “Van ’n swerftog oor die aarde waarop ek rondgewandel het.” 8 En Jehovah het vir Satan gesê: “Het jy jou hart op my kneg Job gerig, dat daar niemand soos hy op die aarde is nie, ’n onberispelike en regskape man, wat God vrees en afwyk van die kwaad?” 9 Daarop het Satan Jehovah geantwoord en gesê: “Is dit verniet dat Job God gevrees het? 10 Het u nie self om hom en om sy huis en om alles wat hy het, aan alle kante, ’n heining geplaas nie? Die werk van sy hande het u geseën, en sy vee het op die aarde toegeneem. 11 Maar steek vir ’n verandering asseblief u hand uit en raak alles aan wat hy het en kyk of hy u nie in u aangesig sal vervloek nie.” 12 Daarop het Jehovah vir Satan gesê: “Kyk! Alles wat hy het, is in jou hand. Net teen hom self moet jy nie jou hand uitsteek nie!” Toe het Satan van die aangesig van Jehovah af weggegaan. 13 En die dag het aangebreek waarop sy seuns en sy dogters in die huis van hulle broer, die eersgeborene, geëet en wyn gedrink het. 14 En ’n boodskapper het na Job toe gekom, en hy het gesê: “Die beeste was aan die ploeg en die eselinne was langs hulle aan die wei 15 toe die Sabeërs ’n inval gedoen en hulle weggeneem het, en hulle het die dienaars met die skerpte van die swaard verslaan; en ek het ontvlug, net ek alleen, om dit vir u te vertel.” 16 Terwyl hierdie een nog gepraat het, het ’n ander een gekom en gesê: “Die vuur van God het uit die hemel geval en gebrand onder die skape en die dienaars en hulle verteer; en ek het ontvlug, net ek alleen, om dit vir u te vertel.” 17 Terwyl dié een nog gepraat het, het ’n ander een gekom en gesê: “Die Galdeërs het drie afdelings gevorm en op die kamele afgestorm en hulle weggeneem, en hulle het die dienaars met die skerpte van die swaard verslaan; en ek het ontvlug, net ek alleen, om dit vir u te vertel.” 18 Terwyl hierdie een nog gepraat het, het nog ’n ander een gekom en gesê: “U seuns en u dogters het in die huis van hulle broer, die eersgeborene, geëet en wyn gedrink. 19 En kyk! ’n sterk wind het uit die gebied van die wildernis gekom, en dit het die vier hoeke van die huis getref, sodat dit op die jong mense geval het en hulle gesterf het. En ek het ontvlug, net ek alleen, om dit vir u te vertel.” 20 En Job het opgestaan en sy moulose oorkleed geskeur en die hare van sy kop afgeskeer en op die aarde geval en hom neergebuig 21 en gesê: “Naak het ek uit my moeder se skoot gekom, En naak sal ek daarheen terugkeer. Jehovah het gegee, en Jehovah het weggeneem. Laat die naam van Jehovah voortdurend geloof word.” 22 In dit alles het Job nie gesondig of enigiets ongepas aan God toegeskryf nie.



^ (Job 2:1-13) Later het die dag aangebreek waarop die seuns van die ware God ingekom het om hulle plek voor Jehovah in te neem, en ook Satan het tussen hulle ingekom om sy plek voor Jehovah in te neem. 2 Toe het Jehovah vir Satan gesê: “En waar kom jy vandaan?” Daarop het Satan Jehovah geantwoord en gesê: “Van ’n swerftog oor die aarde waarop ek rondgewandel het.” 3 En Jehovah het vir Satan gesê: “Het jy jou hart op my kneg Job gerig, dat daar niemand soos hy op die aarde is nie, ’n onberispelike en regskape man, wat God vrees en afwyk van die kwaad? Hy hou nog steeds vas aan sy onkreukbaarheid, hoewel jy my teen hom aanhits om hom sonder oorsaak te verswelg.” 4 Maar Satan het Jehovah geantwoord en gesê: “Vel vir vel, en alles wat ’n mens het, sal hy gee vir sy siel. 5 Steek vir ’n verandering asseblief u hand uit en raak tot sy gebeente en sy vlees aan en kyk of hy u nie in u aangesig sal vervloek nie.” 6 Daarop het Jehovah vir Satan gesê: “Kyk, hy is in jou hand! Spaar net sy siel!” 7 Toe het Satan van die aangesig van Jehovah af weggegaan en Job met kwaadaardige swere getref, van die sool van sy voet tot die kroon van sy kop. 8 En hy het vir hom ’n erdeskerf geneem om hom mee te krap; en hy het in die as gesit. 9 Uiteindelik het sy vrou vir hom gesê: “Hou jy nog vas aan jou onkreukbaarheid? Vervloek God en sterf!” 10 Maar hy het vir haar gesê: “Soos een van die verstandelose vroue praat, praat jy ook. Sal ons slegs die goeie van die ware God aanneem en nie ook die slegte aanneem nie?” In dit alles het Job nie met sy lippe gesondig nie. 11 En drie metgeselle van Job het gehoor van al hierdie rampspoed wat hom getref het, en hulle het gekom, elkeen van sy eie plek af: Eʹlifas, die Temaniet, en Bildad, die Suhiet, en Sofar, die Naämatiet. Toe het hulle volgens afspraak byeengekom om met hom te kom simpatiseer en hom te vertroos. 12 Toe hulle van ver af hulle oë opslaan, het hulle hom eers nie herken nie. En hulle het hulle stem verhef en gehuil en elkeen sy moulose oorkleed geskeur en stof hemelwaarts op hulle koppe gegooi. 13 En hulle het sewe dae en sewe nagte by hom op die grond gesit, en niemand het ’n woord met hom gepraat nie, want hulle het gesien dat die pyn baie groot was.



^ (Eks. 1:6-22) Uiteindelik het Josef gesterf, en ook al sy broers en daardie hele geslag. 7 En die kinders van Israel het vrugbaar geword en die land het van hulle begin wemel; en hulle het bly vermeerder en buitengewoon vinnig magtiger geword, sodat die land vol van hulle geword het. 8 Na verloop van tyd het daar ’n nuwe koning oor Egipte opgestaan wat Josef nie geken het nie. 9 En hy het vir sy volk gesê: “Kyk! Die volk van die kinders van Israel is talryker en magtiger as ons. 10 Kom! Laat ons op sluwe wyse met hulle handel, sodat hulle nie kan vermeerder en, as oorlog oor ons kom, dan beslis ook by ons haters gevoeg word en teen ons veg en uit die land optrek nie.” 11 Toe het hulle hoofde van dwangarbeid oor hulle aangestel om hulle te onderdruk in die las wat hulle gedra het; en hulle het stede as opslagplekke vir Farao gebou, naamlik Pitom en Raämʹses. 12 Maar hoe meer hulle hulle onderdruk het, hoe meer het hulle vermeerder en hoe meer het hulle uitgebrei, sodat hulle ’n ontsettende vrees gevoel het as gevolg van die kinders van Israel. 13 Gevolglik het die Egiptenaars die kinders van Israel onder tirannie slawearbeid laat verrig. 14 En hulle het aangehou om hulle lewe bitter te maak deur harde slawearbeid met messelklei en stene en deur elke vorm van slawearbeid in die veld, ja, elke vorm van slawearbeid waarin hulle hulle onder tirannie as slawe gebruik het. 15 Later het die koning van Egipte vir die Hebreeuse vroedvroue—die naam van die een was Sifra en die naam van die ander Pua—gesê, 16 ja, hy het so ver gegaan om te sê: “Wanneer julle die Hebreeuse vroue help om geboorte te gee en julle hulle op die geboortestoel sien, moet julle, as dit ’n seun is, hom doodmaak; maar as dit ’n dogter is, dan moet sy lewe.” 17 Die vroedvroue het egter die ware God gevrees, en hulle het nie gedoen soos die koning van Egipte vir hulle gesê het nie, maar hulle het die seuntjies laat lewe. 18 Na verloop van tyd het die koning van Egipte die vroedvroue geroep en vir hulle gesê: “Waarom het julle dit gedoen, deurdat julle die seuntjies laat lewe het?” 19 Hierop het die vroedvroue vir Farao gesê: “Omdat die Hebreeuse vroue nie soos die Egiptiese vroue is nie. Omdat hulle sterk is, het hulle reeds geboorte gegee voordat die vroedvrou by hulle kan kom.” 20 Daarom het God aan die vroedvroue goed gedoen; en die volk het voortgegaan om talryker en baie magtig te word. 21 En omdat die vroedvroue die ware God gevrees het, het hy later aan hulle gesinne geskenk. 22 Uiteindelik het Farao sy hele volk beveel en gesê: “Al die pasgebore seuntjies moet julle in die Nylrivier gooi, maar al die dogtertjies moet julle laat lewe.”



^ (Eks. 2:11-25) En in dié dae, terwyl Moses sterk geword het, het hy na sy broers uitgegaan om te kyk na die las wat hulle gedra het; en hy het ’n sekere Egiptenaar gesien wat ’n sekere Hebreër, een van sy broers, slaan. 12 En hy het hierdie kant toe en daardie kant toe gedraai en gesien dat daar niemand in sig is nie. Toe het hy die Egiptenaar doodgemaak en hom in die sand weggesteek. 13 Hy het egter die volgende dag uitgegaan, en kyk, daar was twee Hebreeuse manne wat met mekaar baklei. Toe het hy vir die een wat verkeerd was, gesê: “Waarom slaan jy jou metgesel?” 14 Hierop het hy gesê: “Wie het jou as ’n vors en regter oor ons aangestel? Is jy van plan om my dood te maak net soos jy die Egiptenaar doodgemaak het?” Moses het toe bang geword en gesê: “Die saak het beslis bekend geword!” 15 Daarna het Farao van hierdie saak te hore gekom, en hy het Moses probeer doodmaak; maar Moses het van Farao af gevlug om in die land Miʹdian te woon; en hy het by ’n put gaan sit. 16 En die priester van Miʹdian het sewe dogters gehad, en hulle het soos gewoonlik water kom skep en die watervore vol gemaak om hulle vader se kleinvee water te gee. 17 En die herders het soos gewoonlik gekom en hulle verdryf. Hierop het Moses opgestaan en die vroue gehelp en hulle kleinvee water gegee. 18 Toe hulle tuiskom by hulle vader Reʹhuel, het hy uitgeroep: “Hoe het julle vandag so gou huis toe gekom?” 19 Hierop het hulle gesê: “’n Sekere Egiptenaar het ons uit die hand van die herders verlos, en hy het boonop vir ons water geskep om die kleinvee water te gee.” 20 Toe het hy vir sy dogters gesê: “Maar waar is hy? Waarom het julle die man agtergelaat? Roep hom, sodat hy brood kan eet.” 21 Daarna het Moses ingewillig om by die man te woon, en hy het sy dogter Sippoʹra aan Moses gegee. 22 Later het sy ’n seun gebaar, en hy het hom Gersom genoem, want, het hy gesê: “’n Inwonende vreemdeling het ek in ’n vreemde land geword.” 23 En gedurende daardie baie dae het die koning van Egipte uiteindelik gesterf, maar die kinders van Israel het steeds gesug weens die slawearbeid en ’n klaaggeroep laat opgaan, en hulle hulpgeroep het tot die ware God bly opgaan weens die slawearbeid. 24 Met verloop van tyd het God hulle gekerm gehoor, en God het aan sy verbond met Abraham, Isak en Jakob gedink. 25 Daarom het God die kinders van Israel aangesien, en God het daarvan kennis geneem.



^ (Eks. 3:1-22) En Moses het ’n herder geword van die kleinvee van Jetro, die priester van Miʹdian, wie se skoonseun hy was. Terwyl hy die kleinvee na die westekant van die wildernis gedryf het, het hy eindelik gekom by die berg van die ware God, by Horeb. 2 Toe het Jehovah se engel in ’n vuurvlam in ’n doringbos aan hom verskyn. Terwyl hy bly kyk het, het die doringbos met vuur gebrand, en tog is die doringbos nie verteer nie. 3 Hierop het Moses gesê: “Laat ek tog uitdraai sodat ek hierdie groot verskynsel kan bekyk, waarom die doringbos nie verbrand nie.” 4 Toe Jehovah sien dat hy uitdraai om dit te bekyk, het God dadelik vanuit die doringbos na hom geroep en gesê: “Moses! Moses!” waarop hy gesê het: “Hier is ek.” 5 Toe het hy gesê: “Moenie hier naby kom nie. Trek jou sandale van jou voete af, want die plek waar jy staan, is heilige grond.” 6 En hy het verder gesê: “Ek is die God van jou vader, die God van Abraham, die God van Isak en die God van Jakob.” Toe het Moses sy gesig verberg, want hy was bang om na die ware God te kyk. 7 En Jehovah het bygevoeg: “Ek het ongetwyfeld die ellende gesien van my volk wat in Egipte is, en ek het hulle geroep gehoor oor dié wat hulle dryf om te werk; want ek weet goed watter pyn hulle ly. 8 En ek daal neer om hulle uit die hand van die Egiptenaars te verlos en om hulle uit daardie land te laat optrek na ’n goeie en uitgestrekte land, na ’n land wat oorloop van melk en heuning, na die plek van die Kanaäniete en die Hetiete en die Amoriete en die Perissiete en die Hewiete en die Jebusiete. 9 En nou, kyk! die geroep van die kinders van Israel het tot by my gekom, en ek het ook die onderdrukking gesien waarmee die Egiptenaars hulle onderdruk. 10 Kom dan nou en laat ek jou na Farao toe stuur, en jy moet my volk, die kinders van Israel, uit Egipte uitlei.” 11 Moses het egter vir die ware God gesê: “Wie is ek dat ek na Farao toe sou gaan en dat ek die kinders van Israel uit Egipte moet uitlei?” 12 Hierop het hy gesê: “Omdat ek met jou sal wees, en dít is vir jou die teken dat ek jou gestuur het: Nadat jy die volk uit Egipte uitgelei het, sal julle die ware God op hierdie berg dien.” 13 Moses het nietemin vir die ware God gesê: “Gestel ek kom nou by die kinders van Israel en ek sê vir hulle: ‘Die God van julle voorvaders het my na julle toe gestuur’, en hulle sê vir my: ‘Wat is sy naam?’ Wat sal ek vir hulle sê?” 14 Hierop het God vir Moses gesê: “EK SAL WORD WAT EK SAL WORD.” En hy het bygevoeg: “Só moet jy vir die kinders van Israel sê: ‘EK SAL WORD het my na julle toe gestuur.’” 15 Toe het God weer eens vir Moses gesê: “Só moet jy vir die kinders van Israel sê: ‘Jehovah, die God van julle voorvaders, die God van Abraham, die God van Isak en die God van Jakob, het my na julle toe gestuur.’ Dit is my naam tot onbepaalde tyd, en dit is my gedagtenis van geslag tot geslag. 16 Gaan jy, en jy moet die ouer manne van Israel versamel, en jy moet vir hulle sê: ‘Jehovah, die God van julle voorvaders, het aan my verskyn, die God van Abraham, Isak en Jakob, en het gesê: “Ek sal vir seker aandag skenk aan julle en aan wat in Egipte aan julle gedoen word. 17 En daarom sê ek: Ek sal julle uit die ellende wat die Egiptenaars oor julle bring, laat optrek na die land van die Kanaäniete en die Hetiete en die Amoriete en die Perissiete en die Hewiete en die Jebusiete, na ’n land wat oorloop van melk en heuning.”’ 18 “En hulle sal beslis na jou stem luister, en jy moet gaan, jy en die ouer manne van Israel, na die koning van Egipte toe, en julle moet vir hom sê: ‘Jehovah, die God van die Hebreërs, het met ons in aanraking gekom, en nou wil ons asseblief drie dagreise ver die wildernis in trek, en ons wil offerandes aan Jehovah ons God bring.’ 19 En ek, ja ek, weet goed dat die koning van Egipte julle nie toestemming sal gee om te gaan nie, behalwe deur ’n sterk hand. 20 En ek sal my hand moet uitsteek en Egipte moet tref met al my wonderlike dade wat ek daarin sal doen; en daarna sal hy julle uitstuur. 21 En ek sal aan hierdie volk guns verleen in die oë van die Egiptenaars; en wanneer julle trek, sal julle nie met leë hande trek nie. 22 En elke vrou moet van haar buurvrou en van die vrou wat as ’n vreemdeling in haar huis woon, silwervoorwerpe en goue voorwerpe en mantels vra, en julle moet dit op julle seuns en julle dogters sit; en julle moet die Egiptenaars stroop.



^ (Eks. 4:1-20) Moses het egter geantwoord en gesê: “Maar gestel hulle glo my nie en luister nie na my stem nie, want hulle gaan sê: ‘Jehovah het nie aan jou verskyn nie.’” 2 Toe het Jehovah vir hom gesê: “Wat is daar in jou hand?” waarop hy gesê het: “’n Staf.” 3 Daarna het hy gesê: “Gooi dit op die grond.” Toe het hy dit op die grond gegooi, en dit het ’n slang geword; en Moses het daarvoor begin vlug. 4 Jehovah het toe vir Moses gesê: “Steek jou hand uit en gryp dit aan die stert.” Toe het hy sy hand uitgesteek en dit gegryp, en dit het ’n staf in sy palm geword. 5 “Sodat”, soos hy dit gestel het, “hulle kan glo dat Jehovah, die God van hulle voorvaders, die God van Abraham, die God van Isak en die God van Jakob, aan jou verskyn het.” 6 Toe het Jehovah weer eens vir hom gesê: “Steek jou hand asseblief in die boonste vou van jou kleed.” En hy het sy hand in die boonste vou van sy kleed gesteek. Toe hy dit uittrek, kyk, toe was sy hand deur melaatsheid aangetas, soos sneeu! 7 Daarna het hy gesê: “Steek jou hand terug in die boonste vou van jou kleed.” En hy het sy hand in die boonste vou van sy kleed teruggesteek. Toe hy dit uit die boonste vou van sy kleed uittrek, kyk, toe was dit weer soos die res van sy vlees! 8 “En”, soos hy dit gestel het, “as hulle jou nie glo nie en na die stem van die eerste teken nie luister nie, dan sal hulle beslis die stem van die laaste teken glo. 9 Maar as hulle selfs hierdie twee tekens nie glo nie en na jou stem nie luister nie, dan moet jy ’n bietjie water uit die Nylrivier neem en dit op die droë grond uitgooi; en die water wat jy uit die Nylrivier sal neem, sal beslis, ja, dit sal inderdaad bloed op die droë grond word.” 10 Moses het toe vir Jehovah gesê: “Verskoon my, Jehovah, maar ek is nie ’n vlot spreker nie, nie sedert gister of daarvóór of sedert u met u kneg gepraat het nie, want ek is swaar van mond en swaar van tong.” 11 Daarop het Jehovah vir hom gesê: “Wie het vir die mens ’n mond gemaak, of wie maak die stomme of die dowe of die skerpsiende of die blinde? Is dit nie ek, Jehovah, nie? 12 Gaan dan nou, en ek sal met jou mond wees en ek sal jou leer wat jy moet sê.” 13 Maar hy het gesê: “Verskoon my, Jehovah, maar stuur asseblief deur die hand van die een wat u gaan stuur.” 14 Toe het Jehovah se toorn teen Moses ontvlam, en hy het gesê: “Is Aäron, die Leviet, nie jou broer nie? Ek weet dat hy goed kan praat. En kyk, hy kom jou buitendien al tegemoet. Wanneer hy jou sien, sal hy beslis bly wees in sy hart. 15 En jy moet met hom praat en die woorde in sy mond lê; en ek sal met jou mond en sy mond wees, en ek sal julle leer wat julle moet doen. 16 En hy moet vir jou met die volk praat; en hy sal vir jou as ’n mond dien, en jy sal vir hom as God dien. 17 En jy moet hierdie staf in jou hand neem sodat jy die tekens daarmee kan verrig.” 18 Toe het Moses weggegaan en na sy skoonvader Jetro teruggekeer en vir hom gesê: “Ek wil asseblief gaan en na my broers terugkeer, wat in Egipte is, om te sien of hulle nog lewe.” En Jetro het vir Moses gesê: “Gaan in vrede.” 19 Daarna het Jehovah vir Moses in Miʹdian gesê: “Gaan, keer terug na Egipte, want al die manne wat jou siel gesoek het, is dood.” 20 Toe het Moses sy vrou en sy seuns geneem en hulle op ’n esel laat ry, en hy het na Egipteland teruggekeer. Ook het Moses die staf van die ware God in sy hand geneem.



^ (Eks. 5:1-23) En daarna het Moses en Aäron ingegaan en vir Farao gesê: “Só het Jehovah, die God van Israel, gesê: ‘Stuur my volk weg sodat hulle vir my ’n fees in die wildernis kan vier.’” 2 Maar Farao het gesê: “Wie is Jehovah, dat ek sy stem moet gehoorsaam om Israel weg te stuur? Ek ken Jehovah glad nie, en wat meer is, ek sal Israel nie wegstuur nie.” 3 Maar hulle het gesê: “Die God van die Hebreërs het met ons in aanraking gekom. Ons wil asseblief drie dagreise ver die wildernis in trek en aan Jehovah ons God offerandes bring; anders tref hy ons dalk met die pes of met die swaard.” 4 Hierop het die koning van Egipte vir hulle gesê: “Waarom, Moses en Aäron, laat julle die volk met hulle werk ophou? Gaan dra julle las!” 5 En Farao het verder gesê: “Kyk! Die volk van die land is nou baie, en julle laat hulle waarlik ophou om hulle las te dra.” 6 Onmiddellik, nog dieselfde dag, het Farao dié wat die volk gedryf het om te werk en hulle beamptes beveel en gesê: 7 “Julle moenie soos vroeër strooi bymekaarmaak om vir die volk te gee om stene te maak nie. Laat hulle self gaan en vir hulle strooi bymekaarmaak. 8 Bowendien moet julle hulle nog die vereiste hoeveelheid stene oplê wat hulle vroeër gemaak het. Julle mag niks vir hulle verminder nie, want hulle is besig om te verslap. Daarom roep hulle uit en sê: ‘Ons wil gaan, ons wil aan ons God offerandes bring!’ 9 Laat die werk swaar druk op die manne en laat hulle daarmee besig wees, en laat hulle nie aan valse woorde aandag skenk nie.” 10 Toe het dié wat die volk gedryf het om te werk en hulle beamptes uitgegaan en vir die volk gesê: “Só het Farao gesê: ‘Ek gee julle geen strooi meer nie. 11 Gaan self, kry vir julle strooi waar julle dit ook al kan vind, want julle werk word geensins verminder nie.’” 12 Gevolglik het die volk hulle oor die hele Egipteland versprei om stoppels vir strooi bymekaar te maak. 13 En dié wat hulle gedryf het om te werk, het hulle bly aanjaag en gesê: “Voltooi julle werk, elkeen sy werk, dag vir dag, net soos toe daar strooi beskikbaar was.” 14 Later is die beamptes van die kinders van Israel, wat deur Farao se taakgewers oor hulle aangestel is, geslaan, terwyl dié gesê het: “Waarom het julle gister sowel as vandag nie julle voorgeskrewe taak voltooi om stene te maak soos vroeër nie?” 15 Gevolglik het die beamptes van die kinders van Israel ingegaan en tot Farao begin roep en gesê: “Waarom behandel u u knegte so? 16 Geen strooi word aan u knegte gegee nie en tog sê hulle vir ons: ‘Maak stene!’ en kyk, u knegte word geslaan, terwyl die skuld by u volk lê.” 17 Maar hy het gesê: “Julle is besig om te verslap, julle is besig om te verslap! Daarom sê julle: ‘Ons wil gaan, ons wil aan Jehovah offerandes bring.’ 18 Gaan werk dan nou! Hoewel julle geen strooi gegee sal word nie, moet julle nietemin die vasgestelde hoeveelheid stene lewer.” 19 Toe het die beamptes van die kinders van Israel gesien dat hulle in ’n benarde toestand verkeer, omdat daar gesê is: “Julle mag julle stene nie eens met ’n deel van enigeen se daaglikse hoeveelheid verminder nie.” 20 Daarna het hulle Moses en Aäron teëgekom, wat daar gestaan het om hulle te ontmoet wanneer hulle van Farao af kom. 21 Dadelik het hulle vir hulle gesê: “Mag Jehovah julle sien en oordeel, aangesien julle ons ’n slegte reuk gemaak het voor Farao en voor sy knegte, sodat julle hulle ’n swaard in die hand gegee het om ons dood te maak.” 22 Toe het Moses hom tot Jehovah gewend en gesê: “Jehovah, waarom het u hierdie volk kwaad aangedoen? Waarom het u my eintlik gestuur? 23 Want vandat ek voor Farao ingegaan het om in u naam te spreek, het hy hierdie volk kwaad aangedoen, en u het u volk glad nie verlos nie.”



^ (Eks. 6:1-13) Toe het Jehovah vir Moses gesê: “Nou sal jy sien wat ek Farao sal aandoen, want weens ’n sterk hand sal hy hulle wegstuur en weens ’n sterk hand sal hy hulle uit sy land uitdryf.” 2 En God het verder met Moses gepraat en vir hom gesê: “Ek is Jehovah. 3 En ek het altyd aan Abraham, Isak en Jakob verskyn as God die Almagtige, maar wat my naam Jehovah betref, daarmee het ek my nie aan hulle bekend gemaak nie. 4 En ek het ook my verbond met hulle tot stand gebring om aan hulle die land Kanaän te gee, die land van hulle vreemdelingskap waarin hulle as vreemdelinge gewoon het. 5 En ek, ja ek, het die gekerm van die kinders van Israel gehoor, wat deur die Egiptenaars in slawerny gehou word, en ek dink aan my verbond. 6 “Daarom, sê vir die kinders van Israel: ‘Ek is Jehovah, en ek sal julle beslis onder die las van die Egiptenaars uitlei en julle van hulle slawerny verlos, en ek sal julle inderdaad terugeis met ’n uitgestrekte arm en met groot strafgerigte. 7 En ek sal julle beslis vir my as ’n volk neem, en ek sal inderdaad vir julle God wees; en julle sal beslis weet dat ek Jehovah julle God is wat julle onder die laste van Egipte uitlei. 8 En ek sal julle beslis in die land bring waaromtrent ek my hand in ’n eed opgehef het om dit aan Abraham, Isak en Jakob te gee; en ek sal dit inderdaad aan julle as ’n besitting gee. Ek is Jehovah.’” 9 Later het Moses só met die kinders van Israel gepraat, maar uit ontmoediging en weens die harde slawearbeid het hulle nie na Moses geluister nie. 10 Toe het Jehovah met Moses gepraat en gesê: 11 “Gaan in, praat met Farao, Egipte se koning, dat hy die kinders van Israel uit sy land moet wegstuur.” 12 Moses het egter voor Jehovah gepraat en gesê: “Kyk! Die kinders van Israel het nie na my geluister nie; en hoe sal Farao ooit na my luister, aangesien ek onbesnede van lippe is?” 13 Maar Jehovah het voortgegaan om met Moses en Aäron te praat en om deur hulle die bevel uit te vaardig aan die kinders van Israel en aan Farao, Egipte se koning, om die kinders van Israel uit Egipteland uit te lei.



^ (Eks. 7:1-13) Gevolglik het Jehovah vir Moses gesê: “Kyk, ek het jou God gemaak vir Farao, en jou broer Aäron sal jou profeet word. 2 Jy—jy moet alles spreek wat ek jou sal beveel; en jou broer Aäron moet die praatwerk voor Farao doen, en hy moet die kinders van Israel uit sy land wegstuur. 3 Wat my betref, ek sal Farao se hart onversetlik laat word, en ek sal beslis my tekens en my wonderwerke in Egipteland vermenigvuldig. 4 En Farao sal na julle nie luister nie; en ek sal my hand op Egipte moet lê en my leërs, my volk, die kinders van Israel, met groot strafgerigte uit Egipteland moet uitlei. 5 En die Egiptenaars sal beslis weet dat ek Jehovah is wanneer ek my hand teen Egipte uitsteek, en ek sal inderdaad die kinders van Israel onder hulle uitlei.” 6 En Moses en Aäron het toe gedoen soos Jehovah hulle beveel het. Hulle het net so gedoen. 7 En Moses was tagtig jaar oud en Aäron was drie-en-tagtig jaar oud toe hulle met Farao gepraat het. 8 Jehovah het toe vir Moses en Aäron gesê: 9 “As Farao met julle praat en sê: ‘Doen vir julle ’n wonderwerk’, dan moet jy vir Aäron sê: ‘Neem jou staf en gooi dit voor Farao neer.’ Dit sal ’n groot slang word.” 10 Toe het Moses en Aäron na Farao toe gegaan en gedoen presies soos Jehovah beveel het. Aäron het dan ook sy staf voor Farao en sy knegte neergegooi, en dit het ’n groot slang geword. 11 Maar Farao het ook die wyse manne en die towenaars laat roep; en die towerpriesters van Egipte het ook dieselfde met hulle toorkunste gedoen. 12 En elkeen het sy staf neergegooi, en hulle het groot slange geword; maar Aäron se staf het hulle stawwe ingesluk. 13 Tog het Farao se hart onversetlik geword, en hy het na hulle nie geluister nie, net soos Jehovah gesê het.



^ (Eks. 7:19-8:23) Daarna het Jehovah vir Moses gesê: “Sê vir Aäron: ‘Neem jou staf en steek jou hand uit oor die waters van Egipte, oor hulle riviere, oor hulle Nylkanale en oor hulle rietpoele en oor al hulle opgedamde waters, sodat dit bloed word.’ En daar sal beslis bloed wees in die hele Egipteland en in die houthouers en in die kliphouers.” 20 Onmiddellik het Moses en Aäron dit gedoen, net soos Jehovah beveel het, en hy het die staf opgelig en die water wat in die Nylrivier was, voor die oë van Farao en sy knegte geslaan, en al die water wat in die Nylrivier was, is in bloed verander. 21 En die visse wat in die Nylrivier was, het doodgegaan, en die Nylrivier het begin stink; en die Egiptenaars kon nie water uit die Nylrivier drink nie; en daar was bloed in die hele Egipteland. 22 Maar die towerpriesters van Egipte het dieselfde met hulle geheime kunste gedoen; sodat Farao se hart onversetlik gebly het, en hy het na hulle nie geluister nie, net soos Jehovah gesê het. 23 Farao het derhalwe omgedraai en in sy huis ingegaan, en hy het dit ook geensins ter harte geneem nie. 24 En al die Egiptenaars het rondom die Nylrivier na drinkwater gegrawe, want hulle kon geen water van die Nylrivier drink nie. 25 En sewe dae het verbygegaan nadat Jehovah die Nylrivier geslaan het. 
8 Toe het Jehovah vir Moses gesê: “Gaan na Farao toe, en jy moet vir hom sê: ‘Só het Jehovah gesê: “Stuur my volk weg sodat hulle my kan dien. 2 En as jy bly weier om hulle weg te stuur, kyk, dan tref ek jou hele gebied met ’n paddaplaag. 3 En die Nylrivier sal behoorlik wemel van paddas, en hulle sal beslis opkom en in jou huis kom en in jou binneste slaapkamer en op jou slaapbank en in die huise van jou knegte en op jou volk en in jou oonde en in jou knieskottels. 4 En teen jou en teen jou volk en teen al jou knegte sal die paddas opkom.”’” 5 Later het Jehovah vir Moses gesê: “Sê vir Aäron: ‘Steek jou hand met jou staf uit oor die riviere, die Nylkanale en die rietpoele en laat die paddas oor Egipteland opkom.’” 6 Daarop het Aäron sy hand oor die waters van Egipte uitgesteek, en die paddas het begin opkom en Egipteland bedek. 7 Die towerpriesters het egter dieselfde deur hulle geheime kunste gedoen en die paddas oor Egipteland laat opkom. 8 Na verloop van tyd het Farao Moses en Aäron geroep en gesê: “Versoek Jehovah dringend dat hy die paddas van my en my volk verwyder, aangesien ek die volk wil wegstuur sodat hulle aan Jehovah offerandes kan bring.” 9 Toe het Moses vir Farao gesê: “Neem u die heerlikheid bo my om te sê wanneer ek ’n dringende versoek vir u en u knegte en u volk moet doen om die paddas van u en uit u huise uit te roei. Net in die Nylrivier sal hulle oorbly.” 10 Hierop het hy gesê: “Môre.” Toe het hy gesê: “Dit sal volgens u woord wees, sodat u kan weet dat daar niemand soos Jehovah ons God is nie, 11 deurdat die paddas beslis van u en u huise en u knegte en u volk sal wyk. Net in die Nylrivier sal hulle oorbly.” 12 Toe het Moses en Aäron van Farao af weggegaan, en Moses het tot Jehovah geroep weens die paddas wat Hy oor Farao gebring het. 13 Toe het Jehovah gedoen volgens Moses se woord, en die paddas het uit die huise, die binnehowe en die veld begin wegsterf. 14 En hulle het dit in hope opgestapel, en die land het begin stink. 15 Toe Farao sien dat daar verligting gekom het, het hy sy hart verhard; en hy het na hulle nie geluister nie, net soos Jehovah gesê het. 16 Jehovah het toe vir Moses gesê: “Sê vir Aäron: ‘Steek jou staf uit en slaan die stof van die aarde, en dit sal muggies word in die hele Egipteland.’” 17 En hulle het dit gedoen. Aäron het dus sy hand met sy staf uitgesteek en die stof van die aarde geslaan, en daar het muggies op mens en dier gekom. Al die stof van die aarde het muggies geword in die hele Egipteland. 18 En die towerpriesters het dieselfde deur hulle geheime kunste probeer doen, om muggies voort te bring, maar hulle kon nie. En die muggies het op mens en dier gekom. 19 Die towerpriesters het derhalwe vir Farao gesê: “Dit is die vinger van God!” Maar Farao se hart het onversetlik gebly, en hy het na hulle nie geluister nie, net soos Jehovah gesê het. 20 Toe het Jehovah vir Moses gesê: “Staan môreoggend vroeg op en gaan staan voor Farao. Kyk! Hy kom uit na die water! En jy moet vir hom sê: ‘Só het Jehovah gesê: “Stuur my volk weg sodat hulle my kan dien. 21 Maar as jy my volk nie wegstuur nie, kyk, dan stuur ek steekvlieë oor jou en jou knegte en jou volk en in jou huise; en die huise van Egipte sal eenvoudig vol steekvlieë wees, en ook die grond waarop hulle staan. 22 En op dié dag sal ek beslis die land Gosen waarop my volk staan, uitsonder, dat daar geen steekvlieë sal wees nie; sodat jy kan weet dat ek Jehovah is in die land. 23 En ek sal inderdaad ’n skeiding maak tussen my volk en jou volk. Môre sal hierdie teken plaasvind.”’”



^ (Eks. 12:21-32) Dadelik het Moses al die ouer manne van Israel geroep en vir hulle gesê: “Gaan uit en neem vir julle kleinvee volgens julle families, en slag die pasgaoffer. 22 En julle moet ’n bossie hisop neem en dit in die bloed in ’n kom doop en van die bloed wat in die kom is, aan die boonste deel van die deuropening en aan die twee deurposte stryk; en niemand van julle mag tot die oggend toe by die ingang van sy huis uitgaan nie. 23 Wanneer Jehovah dan deurtrek om die Egiptenaars met die plaag te tref en die bloed aan die boonste deel van die deuropening en aan die twee deurposte sien, sal Jehovah beslis die ingang oorslaan, en hy sal nie toelaat dat die vernietiging in julle huise ingaan om julle met die plaag te tref nie. 24 “En julle moet hierdie saak onderhou as ’n voorskrif vir jou en jou kinders tot onbepaalde tyd. 25 En wanneer julle in die land kom wat Jehovah aan julle sal gee, net soos hy gesê het, dan moet julle hierdie diens onderhou. 26 En wanneer julle kinders vir julle sê: ‘Wat beteken hierdie diens vir julle?’ 27 dan moet julle sê: ‘Dit is die offerande van die pasga aan Jehovah, wat die huise van die kinders van Israel in Egipte oorgeslaan het toe hy die Egiptenaars met die plaag getref maar ons huise bevry het.’” Toe het die volk laag gebuig en hulle neergewerp. 28 Daarna het die kinders van Israel gegaan en gedoen net soos Jehovah Moses en Aäron beveel het. Hulle het net so gedoen. 29 En om middernag het Jehovah elke eersgeborene in Egipteland getref, van die eersgeborene van Farao af wat op sy troon gesit het tot die eersgeborene van die gevangene wat in die kerker was, en elke eersgeborene van die diere. 30 Toe het Farao in die nag opgestaan, hy en al sy knegte en al die ander Egiptenaars; en daar het ’n groot geskreeu onder die Egiptenaars ontstaan, want daar was nie ’n huis waar daar nie ’n dooie was nie. 31 Dadelik het hy Moses en Aäron in die nag geroep en gesê: “Staan op, trek weg onder my volk uit, julle sowel as die ander kinders van Israel, en gaan, dien Jehovah, net soos julle gesê het. 32 Neem julle kleinvee sowel as julle beeste, net soos julle gesê het, en gaan. En ook moet julle my seën.”



^ (Eks. 14:1-31) Jehovah het toe met Moses gepraat en gesê: 2 “Sê vir die kinders van Israel dat hulle moet terugdraai en voor Pi-Hagirot kamp moet opslaan, tussen Migdol en die see voor Baäl-Sefon. Daarteenoor moet julle kamp opslaan by die see. 3 Dan sal Farao beslis van die kinders van Israel sê: ‘Hulle dwaal verward in die land rond. Die wildernis het hulle ingesluit.’ 4 En ek sal Farao se hart inderdaad onversetlik laat word, en hy sal hulle beslis agternasit, en ek sal vir my heerlikheid verkry deur middel van Farao en sy hele krygsmag; en die Egiptenaars sal beslis weet dat ek Jehovah is.” En hulle het net so gedoen. 5 Later is daar aan die koning van Egipte berig gebring dat die volk gevlug het. Onmiddellik het die hart van Farao sowel as van sy knegte teenoor die volk verander, sodat hulle gesê het: “Wat het ons nou gedoen, dat ons Israel weggestuur het, sodat hulle ons nie meer as slawe dien nie?” 6 Toe het hy sy strydwaens gereedgemaak, en hy het sy manskappe saam met hom geneem. 7 En hy het seshonderd uitgesoekte strydwaens geneem en al die ander strydwaens van Egipte, en krygsmanne op elkeen. 8 So het Jehovah die hart van Farao, die koning van Egipte, onversetlik laat word, en hy het die kinders van Israel agternagesit, terwyl die kinders van Israel met opgehefte hand uitgetrek het. 9 En die Egiptenaars het hulle agternagesit, en al die strydwaperde van Farao en sy ruiters en sy krygsmag het hulle ingehaal terwyl hulle in hulle kamp by die see was, by Pi-Hagirot voor Baäl-Sefon. 10 Toe Farao naby kom, het die kinders van Israel hulle oë opgeslaan, en kyk, die Egiptenaars het agter hulle aan getrek; en die kinders van Israel het baie bang geword en tot Jehovah begin roep. 11 En hulle het vir Moses gesê: “Is dit omdat daar hoegenaamd geen grafte in die hele Egipte is nie dat u ons hierheen gebring het om in die wildernis te sterf? Wat het u ons aangedoen deur ons uit Egipte uit te lei? 12 Is dit nie die woord wat ons met u in Egipte gespreek het nie, toe ons gesê het: ‘Laat ons staan, sodat ons die Egiptenaars kan dien’? Want dit is vir ons beter om die Egiptenaars te dien as om in die wildernis te sterf.” 13 Toe het Moses vir die volk gesê: “Moenie bang wees nie. Staan vas en sien die redding van Jehovah, wat hy vandag vir julle sal bewerk. Want die Egiptenaars wat julle vandag sien, sal julle nie weer sien nie, nee, nooit weer nie. 14 Jehovah sal vir julle veg, en julle moet stil wees.” 15 Jehovah het toe vir Moses gesê: “Waarom bly jy tot my roep? Sê vir die kinders van Israel dat hulle kamp moet opbreek. 16 Wat jou betref, lig jou staf op en steek jou hand oor die see uit en kloof dit, sodat die kinders van Israel op droë grond deur die see kan trek. 17 Wat my betref, kyk, ek laat die hart van die Egiptenaars onversetlik word, sodat hulle agter hulle aan sal intrek en sodat ek vir my heerlikheid kan verkry deur middel van Farao en sy hele krygsmag, sy strydwaens en sy ruiters. 18 En die Egiptenaars sal beslis weet dat ek Jehovah is wanneer ek vir my heerlikheid verkry deur middel van Farao, sy strydwaens en sy ruiters.” 19 Toe het die engel van die ware God wat voor die kamp van Israel uit getrek het, weggetrek en na hulle agterhoede gegaan, en die wolkkolom het van hulle voorhoede weggetrek en agter hulle gaan staan. 20 So het dit tussen die kamp van die Egiptenaars en die kamp van Israel gekom. Aan die een kant was dit ’n wolk tesame met duisternis. Aan die ander kant het dit die nag bly verlig. En die hele nag deur het die een groep nie naby die ander groep gekom nie. 21 Moses het toe sy hand oor die see uitgesteek; en Jehovah het die see deur ’n sterk oostewind laat wegvloei, die hele nag deur, en die seebodem in droë grond verander, en die waters is gekloof. 22 Eindelik het die kinders van Israel op droë grond deur die see getrek, terwyl die waters vir hulle ’n muur aan hulle regter- en aan hulle linkerkant was. 23 En die Egiptenaars het die agtervolging hervat, en al die perde van Farao, sy strydwaens en sy ruiters het agter hulle aan begin intrek, die see in. 24 En gedurende die oggendwaak het Jehovah vanuit die vuur- en wolkkolom op die kamp van die Egiptenaars begin afkyk, en hy het die kamp van die Egiptenaars in verwarring gebring. 25 En hy het die wiele van hulle strydwaens aanhoudend laat uitval sodat hulle dit met moeite gestuur het; en die Egiptenaars het begin sê: “Laat ons wegvlug van enige kontak met Israel, want Jehovah veg beslis vir hulle teen die Egiptenaars.” 26 Uiteindelik het Jehovah vir Moses gesê: “Steek jou hand oor die see uit, sodat die waters oor die Egiptenaars, hulle strydwaens en hulle ruiters kan terugvloei.” 27 Moses het dadelik sy hand oor die see uitgesteek, en die see het teen dagbreek na sy normale stand begin terugvloei. Die hele tyd het die Egiptenaars gevlug om dit te ontwyk, maar Jehovah het die Egiptenaars in die see afgeskud. 28 En die waters het bly terugvloei. Uiteindelik het dit die strydwaens en die ruiters bedek wat aan Farao se hele krygsmag behoort het en wat agter hulle aan die see ingetrek het. Nie eers een onder hulle het oorgebly nie. 29 Wat die kinders van Israel betref, hulle het op droë grond op die seebodem geloop, en die waters was vir hulle ’n muur aan hulle regter- en aan hulle linkerkant. 30 So het Jehovah Israel op dié dag uit die hand van die Egiptenaars gered, en Israel het die Egiptenaars dood op die seestrand gesien. 31 Israel het ook die groot hand gesien wat Jehovah teen die Egiptenaars aangewend het; en die volk het begin om Jehovah te vrees en om geloof in Jehovah en in Moses, sy kneg, te stel.



^ (Eks. 16:1-36) Later het hulle van Elim vertrek, en die hele vergadering van die kinders van Israel het uiteindelik in die wildernis Sin gekom, wat tussen Elim en Siʹnai lê, op die vyftiende dag van die tweede maand ná hulle uittog uit Egipteland. 2 En die hele vergadering van die kinders van Israel het in die wildernis teen Moses en Aäron begin murmureer. 3 En die kinders van Israel het vir hulle bly sê: “As ons maar deur Jehovah se hand in Egipteland gesterf het, terwyl ons by die vleispotte gesit het, terwyl ons brood tot versadiging toe geëet het, want julle het ons tot in hierdie wildernis uitgelei om hierdie hele gemeente van honger te laat sterf.” 4 Toe het Jehovah vir Moses gesê: “Kyk, ek laat vir julle brood uit die hemel reën; en die volk moet uitgaan en dag na dag elkeen sy hoeveelheid optel, sodat ek hulle op die proef kan stel, of hulle in my wet sal wandel of nie. 5 En op die sesde dag moet hulle voorberei wat hulle sal inbring, en dit moet dubbel soveel wees as wat hulle dag na dag optel.” 6 Toe het Moses en Aäron vir al die kinders van Israel gesê: “Vanaand sal julle beslis weet dat dit Jehovah is wat julle uit Egipteland uitgelei het. 7 En môreoggend sal julle inderdaad Jehovah se heerlikheid sien, want hy het julle murmureringe teen Jehovah gehoor. En wat is ons dat julle teen ons moet murmureer?” 8 En Moses het verder gesê: “Dit sal wees wanneer Jehovah julle in die aand vleis gee om te eet en in die oggend brood tot versadiging toe, want Jehovah het julle murmureringe gehoor wat julle teen hom murmureer. En wat is ons? Julle murmureringe is nie teen ons nie, maar teen Jehovah.” 9 En Moses het vir Aäron gesê: “Sê vir die hele vergadering van die kinders van Israel: ‘Kom nader voor Jehovah, want hy het julle murmureringe gehoor.’” 10 En onmiddellik nadat Aäron met die hele vergadering van die kinders van Israel gepraat het, het hulle hulle na die wildernis toe gedraai, en kyk! Jehovah se heerlikheid het in die wolk verskyn. 11 En Jehovah het met Moses gepraat en gesê: 12 “Ek het die murmureringe van die kinders van Israel gehoor. Praat met hulle en sê: ‘Tussen die twee aande sal julle vleis eet en in die oggend sal julle met brood versadig word; en julle sal beslis weet dat ek Jehovah julle God is.’” 13 Toe het die kwartels in die aand opgekom en die kamp oordek, en in die oggend was daar ’n doulaag rondom die kamp. 14 Na ’n ruk het die doulaag verdamp, en kyk, op die oppervlak van die wildernis was daar iets fyns en vlokkerigs, fyn soos ryp op die aarde. 15 Toe die kinders van Israel dit sien, het hulle vir mekaar begin sê: “Wat is dit?” Want hulle het nie geweet wat dit is nie. Moses het derhalwe vir hulle gesê: “Dit is die brood wat Jehovah julle as voedsel gegee het. 16 Dít is die woord wat Jehovah beveel het: ‘Tel daarvan op, elkeen na gelang van wat hy eet. Julle moet ’n gomer vir elke persoon neem volgens die aantal siele wat elkeen van julle in sy tent het.’” 17 En die kinders van Israel het so begin doen; en hulle het dit opgetel—party het baie ingesamel en party het min ingesamel. 18 Wanneer hulle dit met die gomer gemeet het, het hy wat baie ingesamel het, niks oorgehad nie, en het hy wat min ingesamel het, nie ’n tekort gehad nie. Hulle het dit opgetel, elkeen na gelang van hoeveel hy eet. 19 Toe het Moses vir hulle gesê: “Niemand moet daarvan laat oorbly tot die oggend toe nie.” 20 Maar hulle het nie na Moses geluister nie. Wanneer party daarvan laat oorbly het tot die oggend toe, het dit wurms voortgebring en gestink; Moses het dus toornig geword op hulle. 21 En hulle het dit oggend na oggend opgetel, elkeen na gelang van hoeveel hy eet. Wanneer die son warm geword het, het dit gesmelt. 22 En op die sesde dag het hulle twee keer soveel brood opgetel, twee gomers vir een persoon. Toe het al die owerstes van die vergadering gekom en dit vir Moses vertel. 23 Daarop het hy vir hulle gesê: “Dit is wat Jehovah gesê het. Môre sal daar ’n sabbatsviering wees van ’n heilige sabbat vir Jehovah. Wat julle kan bak, bak dit, en wat julle kan kook, kook dit, en bêre vir julle alles wat oor is as iets wat tot die oggend toe bewaar moet word.” 24 Gevolglik het hulle dit tot die oggend toe gebêre, net soos Moses beveel het; en dit het nie gestink nie, en ook het geen wurms daarin gekom nie. 25 Toe het Moses gesê: “Eet dit vandag, want vandag is ’n sabbat vir Jehovah. Vandag sal julle dit nie in die veld vind nie. 26 Ses dae sal julle dit optel, maar op die sewende dag is dit ’n sabbat. Daarop sal niks vorm nie.” 27 Maar op die sewende dag het party van die volk tog uitgegaan om dit op te tel, maar hulle het niks gevind nie. 28 Gevolglik het Jehovah vir Moses gesê: “Hoe lank gaan julle weier om my gebooie en my wette te onderhou? 29 Let daarop dat Jehovah julle die sabbat gegee het. Daarom gee hy julle op die sesde dag brood vir twee dae. Elkeen moet op sy plek bly. Laat niemand op die sewende dag sy woonplek verlaat nie.” 30 En die volk het die sabbat op die sewende dag gehou. 31 En die huis van Israel het dit “manna” genoem. En dit was wit soos koljandersaad, en dit het soos plat heuningkoeke gesmaak. 32 Toe het Moses gesê: “Dít is die woord wat Jehovah beveel het: ‘Maak ’n gomer daarmee vol as iets wat in al julle geslagte bewaar moet word, sodat hulle die brood kan sien wat ek julle in die wildernis laat eet het toe ek julle uit Egipteland uitgelei het.’” 33 Toe het Moses vir Aäron gesê: “Neem ’n kruik en plaas daarin ’n gomer vol manna en sit dit voor Jehovah neer as iets wat in al julle geslagte bewaar moet word.” 34 Net soos Jehovah Moses beveel het, het Aäron dit voor die Getuienis neergesit as iets wat bewaar moes word. 35 En die kinders van Israel het die manna veertig jaar lank geëet, totdat hulle in ’n bewoonde land gekom het. Hulle het die manna geëet totdat hulle by die grens van die land Kanaän gekom het. 36 En ’n gomer is ’n tiende van ’n efa.



^ (Eks. 19:1-25) In die derde maand nadat die kinders van Israel uit Egipteland uitgetrek het, op dieselfde dag, het hulle in die wildernis Siʹnai gekom. 2 En hulle het van Reʹfidim af weggetrek en in die wildernis Siʹnai gekom en in die wildernis kamp opgeslaan; en Israel het daar teenoor die berg kamp opgeslaan. 3 En Moses het opgeklim na die ware God toe, en Jehovah het uit die berg na hom begin roep en gesê: “Só moet jy vir die huis van Jakob sê en aan die kinders van Israel meedeel: 4 ‘Julle het self gesien wat ek die Egiptenaars aangedoen het, sodat ek julle op arendsvlerke kon dra en julle na my toe kon bring. 5 As julle dan nou my stem nougeset gehoorsaam en my verbond inderdaad hou, dan sal julle beslis my spesiale eiendom uit al die ander volke word, want die hele aarde behoort aan my. 6 En julle sal vir my ’n koninkryk van priesters en ’n heilige nasie word.’ Dít is die woorde wat jy vir die kinders van Israel moet sê.” 7 Toe het Moses gekom en die ouer manne van die volk geroep en hulle al hierdie woorde voorgelê wat Jehovah hom beveel het. 8 Daarna het die hele volk eenstemmig geantwoord en gesê: “Alles wat Jehovah gespreek het, is ons bereid om te doen.” Onmiddellik het Moses die woorde van die volk aan Jehovah oorgebring. 9 Hierop het Jehovah vir Moses gesê: “Kyk! Ek kom in ’n donker wolk na jou toe, sodat die volk kan hoor wanneer ek met jou praat en hulle ook tot onbepaalde tyd geloof in jou kan stel.” Toe het Moses die woorde van die volk aan Jehovah meegedeel. 10 En Jehovah het verder vir Moses gesê: “Gaan na die volk toe, en jy moet hulle vandag en môre heilig, en hulle moet hulle mantels was. 11 En hulle moet teen die derde dag gereed wees, want op die derde dag sal Jehovah voor die oë van die hele volk op die berg Siʹnai neerdaal. 12 En jy moet vir die volk grense rondom vasstel en sê: ‘Pas op dat julle nie teen die berg opklim nie, en moenie aan die voet daarvan raak nie. Enigiemand wat aan die berg raak, moet sekerlik doodgemaak word. 13 Aan hom mag geen hand raak nie, want hy moet sekerlik gestenig of deurboor word. Hetsy dier of mens, hy mag nie lewe nie.’ Wanneer die ramshoring blaas, mag hulle tot by die berg kom.” 14 Toe het Moses teen die berg afgeklim na die volk toe, en hy het die volk begin heilig; en hulle het hulle mantels gewas. 15 Toe het hy vir die volk gesê: “Maak julle gedurende die drie dae gereed. Julle moenie naby ’n vrou kom nie.” 16 En op die derde dag, toe dit oggend word, het daar donderslae en weerligstrale gekom, en ’n swaar wolk op die berg en ’n baie harde geluid van ’n horing, sodat die hele volk wat in die kamp was, begin bewe het. 17 Moses het die volk toe uit die kamp gelei om die ware God te ontmoet, en hulle het aan die voet van die berg gaan staan. 18 En die hele berg Siʹnai het gerook, omdat Jehovah in vuur daarop neergedaal het; en sy rook het bly opstyg soos die rook van ’n droogoond, en die hele berg het geweldig gebewe. 19 Toe die geluid van die horing al hoe harder en harder word, het Moses begin praat, en die ware God het hom met ’n stem begin antwoord. 20 So het Jehovah op die berg Siʹnai neergedaal, op die top van die berg. Toe het Jehovah Moses na die top van die berg geroep, en Moses het opgeklim. 21 Jehovah het toe vir Moses gesê: “Klim af, waarsku die volk, dat hulle nie na Jehovah toe probeer deurbreek om te kyk en baie van hulle dan moet val nie. 22 En laat ook die priesters wat gereeld tot Jehovah nader, hulleself heilig, sodat Jehovah nie teen hulle losbreek nie.” 23 Hierop het Moses vir Jehovah gesê: “Die volk kan nie teen die berg Siʹnai opklim nie, want u het ons reeds gewaarsku en gesê: ‘Stel grense om die berg vas en heilig dit.’” 24 Jehovah het egter vir hom gesê: “Gaan, klim af, en dan moet jy weer opklim, jy en Aäron saam met jou; maar die priesters en die volk mag nie deurbreek om op te klim na Jehovah toe nie, sodat hy nie teen hulle losbreek nie.” 25 Toe het Moses afgeklim na die volk toe en vir hulle gesê.



^ (Eks. 20:1-21) En God het al hierdie woorde gespreek en gesê: 2 “Ek is Jehovah jou God, wat jou uit Egipteland, uit die slawehuis, uitgelei het. 3 Jy mag geen ander gode teen my aangesig hê nie. 4 “Jy mag vir jou geen gesnede beeld of ’n afbeelding van enigiets maak wat bo in die hemel is of wat onder op die aarde is of wat in die waters onder die aarde is nie. 5 Jy mag jou nie voor hulle neerbuig of laat oorhaal om hulle te dien nie, want ek, Jehovah jou God, is ’n God wat uitsluitlike toegewydheid eis, wat straf vir die oortreding van die vaders oor die kinders bring, oor die derde geslag en oor die vierde geslag, in die geval van dié wat my haat, 6 maar liefderyke goedhartigheid bewys teenoor die duisendste geslag in die geval van dié wat my liefhet en my gebooie onderhou. 7 “Jy mag die naam van Jehovah jou God nie op onwaardige wyse gebruik nie, want Jehovah sal die een wat sy naam op onwaardige wyse gebruik, nie ongestraf laat bly nie. 8 “Ten einde die sabbatdag te gedenk, om dit heilig te hou, 9 moet jy ses dae arbei en al jou werk doen. 10 Maar die sewende dag is ’n sabbat vir Jehovah jou God. Jy mag geen werk doen nie, nie jy of jou seun of jou dogter of jou slaaf of jou slavin of jou mak dier of jou inwonende vreemdeling wat in jou poorte is nie. 11 Want in ses dae het Jehovah die hemel en die aarde gemaak, die see en alles wat in hulle is, en op die sewende dag het hy begin rus. Daarom het Jehovah die sabbatdag geseën en dit geheilig. 12 “Eer jou vader en jou moeder sodat jou dae verleng mag word in die land wat Jehovah jou God aan jou gee. 13 “Jy mag nie moord pleeg nie. 14 “Jy mag nie egbreuk pleeg nie. 15 “Jy mag nie steel nie. 16 “Jy mag as ’n getuie nie valse getuienis teen jou medemens aflê nie. 17 “Jy mag nie jou medemens se huis begeer nie. Jy mag nie jou medemens se vrou begeer nie, en ook nie sy slaaf of sy slavin of sy bul of sy esel of enigiets wat aan jou medemens behoort nie.” 18 En die hele volk het die donderslae en die weerligstrale en die geluid van die horing en die rokende berg gesien. Toe die volk dit sien, het hulle gesidder en op ’n afstand bly staan. 19 En hulle het vir Moses begin sê: “Praat u met ons, en laat ons luister; maar laat God nie met ons praat nie, sodat ons nie sterf nie.” 20 Toe het Moses vir die volk gesê: “Moenie bang wees nie, want die ware God het gekom om julle op die proef te stel en dat die vrees vir hom voor julle aangesig kan bly sodat julle nie sondig nie.” 21 En die volk het op ’n afstand bly staan, maar Moses het nader gegaan na die donker wolkmassa waar die ware God was.



^ (Eks. 32:1-35) Intussen het die volk gesien dat Moses lank neem om van die berg af te kom. Daarom het die volk om Aäron bymekaargekom en vir hom gesê: “Staan op, maak vir ons ’n god wat voor ons uit sal trek, want wat hierdie Moses betref, die man wat ons uit Egipteland laat optrek het, ons weet werklik nie wat met hom gebeur het nie.” 2 Hierop het Aäron vir hulle gesê: “Ruk die goue oorringe af wat aan die ore van julle vrouens, van julle seuns en van julle dogters is, en bring dit na my toe.” 3 En die hele volk het begin om die goue oorringe wat aan hulle ore was, af te ruk en dit na Aäron toe te bring. 4 Toe het hy die goud uit hulle hande geneem, en hy het dit met ’n graveeryster gevorm en ’n gegote beeld van ’n kalf daarvan gemaak. En hulle het begin sê: “Dit is jou God, o Israel, wat jou uit Egipteland laat optrek het.” 5 Toe Aäron dit sien, het hy voor die beeld ’n altaar gebou. Uiteindelik het Aäron uitgeroep en gesê: “Môre is daar ’n fees vir Jehovah.” 6 En hulle het die volgende dag vroeg opgestaan, en hulle het brandoffers begin offer en gemeenskapsoffers begin aanbied. Daarna het die volk gaan sit om te eet en te drink. Toe het hulle opgestaan om vrolik te wees. 7 Jehovah het toe vir Moses gesê: “Gaan, klim af, want jou volk wat jy uit Egipteland laat optrek het, het verderflik gehandel. 8 Hulle het gou van die weg afgewyk wat ek hulle beveel het om te gaan. Hulle het vir hulle ’n gegote beeld van ’n kalf gemaak en hou aan om hulle daarvoor neer te buig en daaraan offerandes te bring en te sê: ‘Dit is jou God, o Israel, wat jou uit Egipteland laat optrek het.’” 9 En Jehovah het verder vir Moses gesê: “Ek het hierdie volk gesien, en kyk, dit is ’n hardnekkige volk. 10 Laat my dan nou begaan, sodat my toorn teen hulle kan ontvlam en ek hulle kan uitroei, en laat ek jou ’n groot nasie maak.” 11 En Moses het die aangesig van Jehovah sy God versag en gesê: “Waarom, o Jehovah, sou u toorn ontvlam teen u volk wat u met groot krag en met ’n sterk hand uit Egipteland uitgelei het? 12 Waarom sou die Egiptenaars sê: ‘Met kwade bedoelings het hy hulle uitgelei om hulle tussen die berge dood te maak en om hulle van die oppervlak van die aarde uit te roei’? Wend u af van u brandende toorn en voel spyt oor die kwaad teen u volk. 13 Dink aan u knegte Abraham, Isak en Israel, vir wie u by uself gesweer het, deurdat u vir hulle gesê het: ‘Ek sal julle saad vermeerder soos die sterre van die hemel, en hierdie hele land wat ek aangewys het, sal ek aan julle saad gee, sodat hulle dit inderdaad in besit kan neem tot onbepaalde tyd.’” 14 En Jehovah het begin spyt voel oor die kwaad wat hy gesê het hy sy volk sou aandoen. 15 Daarna het Moses omgedraai en teen die berg afgeklim met die twee tafels van die Getuienis in sy hand, tafels waarop daar aan al twee kante geskryf was. Aan weerskante was daar op hulle geskryf. 16 En die tafels was die werk van God, en die skrif was die skrif van God, gegraveer op die tafels. 17 En Josua het die geraas van die volk begin hoor omdat hulle so geskreeu het, en hy het vir Moses gesê: “Daar is oorlogsgeraas in die kamp.” 18 Maar hy het gesê: “Dit is nie die geluid van sang oor ’n magtige daad nie, En dit is nie die geluid van sang oor ’n nederlaag nie; Dit is die geluid van ander sang wat ek hoor.” 19 En net toe hy naby die kamp kom en die kalf en die danse kon sien, het Moses se toorn ontvlam, en hy het dadelik die tafels uit sy hande gegooi en hulle aan die voet van die berg verbrysel. 20 Toe het hy die kalf geneem wat hulle gemaak het en dit met vuur verbrand en dit verbrysel totdat dit fyn was, waarna hy dit op die oppervlak van die waters gestrooi het en die kinders van Israel dit laat drink het. 21 Daarna het Moses vir Aäron gesê: “Wat het hierdie volk jou aangedoen dat jy ’n groot sonde oor hulle gebring het?” 22 Hierop het Aäron gesê: “Laat die toorn van my heer nie ontvlam nie. U ken die volk goed, dat hulle tot die kwaad geneig is. 23 En hulle het vir my gesê: ‘Maak vir ons ’n god wat voor ons uit sal trek, want wat hierdie Moses betref, die man wat ons uit Egipteland laat optrek het, ons weet werklik nie wat met hom gebeur het nie.’ 24 Ek het derhalwe vir hulle gesê: ‘Wie het goud? Hulle moet dit van hulle afruk sodat hulle dit vir my kan gee.’ En ek het dit in die vuur gegooi, en hierdie kalf het daaruit gekom.” 25 En Moses het gesien dat die volk bandeloos geword het, omdat Aäron hulle bandeloos laat word het, tot skande onder hulle teenstanders. 26 Toe het Moses in die poort van die kamp gaan staan en gesê: “Wie is aan Jehovah se kant? Kom na my toe!” En al die seuns van Levi het by hom begin bymekaarkom. 27 Hy het toe vir hulle gesê: “Só het Jehovah, die God van Israel, gesê: ‘Gord elkeen van julle sy swaard aan sy sy. Gaan van poort tot poort deur die kamp en weer terug en maak dood, elkeen sy broer en elkeen sy naaste en elkeen sy intieme kennis.’” 28 En die seuns van Levi het gedoen soos Moses gesê het, sodat daar op daardie dag ongeveer drieduisend man van die volk geval het. 29 En Moses het verder gesê: “Vul julle hand vandag met mag vir Jehovah, want elkeen van julle is teen sy eie seun en sy eie broer, en sodat hy julle vandag ’n seën kan skenk.” 30 En net die volgende dag het Moses vir die volk gesê: “Julle—julle het ’n groot sonde begaan, en ek sal nou opklim na Jehovah toe. Miskien kan ek vir julle sonde versoening doen.” 31 Toe het Moses na Jehovah toe teruggekeer en gesê: “Ag, maar hierdie volk het ’n groot sonde begaan, deurdat hulle vir hulle ’n god van goud gemaak het! 32 Maar as u tog nou hulle sonde sal vergewe—en so nie, wis my dan asseblief uit u boek wat u geskryf het.” 33 Jehovah het egter vir Moses gesê: “Elkeen wat teen my gesondig het, dié sal ek uit my boek uitwis. 34 En kom dan nou, lei die volk waarheen ek vir jou gesê het. Kyk! My engel sal voor jou uit gaan, en die dag waarop ek straf bring, sal ek beslis straf oor hulle bring vir hulle sonde.” 35 En Jehovah het ’n plaag oor die volk gebring omdat hulle die kalf gemaak het, wat Aäron gemaak het.



^ (Eks. 25:8-40) En hulle moet vir my ’n heiligdom maak, want ek sal in hulle midde woon. 9 Volgens alles wat ek jou wys as die voorbeeld van die tabernakel en die voorbeeld van al sy toebehore, so moet julle dit maak. 10 “En hulle moet ’n Ark van akasiahout maak, twee en ’n half el lank en anderhalf el breed en anderhalf el hoog. 11 En jy moet dit met suiwer goud oortrek. Binne en buite moet jy dit oortrek, en jy moet daaraan ’n goue rand rondom maak. 12 En jy moet vier goue ringe daarvoor giet en dit bo sy vier pote vassit, met twee ringe aan sy een kant en twee ringe aan sy ander kant. 13 En jy moet draaghoute van akasiahout maak en hulle met goud oortrek. 14 En jy moet die draaghoute deur die ringe aan weerskante van die Ark steek om die Ark mee te dra. 15 Die draaghoute moet in die ringe van die Ark bly. Hulle mag nie daaruit verwyder word nie. 16 En in die Ark moet jy die getuienis sit wat ek jou sal gee. 17 “En jy moet ’n deksel van suiwer goud maak, twee en ’n half el lank en anderhalf el breed. 18 En jy moet twee gerubs van goud maak. Van dryfwerk moet jy hulle maak, aan beide ente van die deksel. 19 En maak een gerub aan die een ent en een gerub aan die ander ent. Op die deksel moet julle die gerubs maak, aan die twee ente daarvan. 20 En die gerubs moet hulle twee vlerke na bo uitsprei en die deksel met hulle vlerke beskut, met hulle gesigte na mekaar toe. Die gesigte van die gerubs moet na die deksel gekeer wees. 21 En jy moet die deksel bo-op die Ark sit, en in die Ark moet jy die getuienis sit wat ek jou sal gee. 22 En ek sal my daar voor jou stel en van bokant die deksel af, tussen die twee gerubs uit wat op die ark van die getuienis is, met jou praat, ja, oor alles wat ek jou vir die kinders van Israel sal beveel. 23 “En jy moet ’n tafel van akasiahout maak, twee el lank en ’n el breed en anderhalf el hoog. 24 En jy moet dit met suiwer goud oortrek, en jy moet daarvoor ’n goue rand rondom maak. 25 En jy moet daarvoor ’n lys van ’n handbreedte rondom maak, en die goue rand vir die lys daarvan moet jy rondom maak. 26 En jy moet vier goue ringe daarvoor maak en die ringe vassit aan die vier hoeke wat vir die vier pote is. 27 Die ringe moet naby die lys wees as houers vir die draaghoute om die tafel te dra. 28 En jy moet die draaghoute van akasiahout maak en hulle met goud oortrek, en die tafel moet daarmee gedra word. 29 “En jy moet sy skottels en sy bekers en sy kanne en sy bakke maak waarmee drankoffers uitgegiet sal word. Jy moet hulle van suiwer goud maak. 30 En jy moet voortdurend die toonbrode op die tafel voor my sit. 31 “En jy moet ’n lampstaander van suiwer goud maak. Van dryfwerk moet die lampstaander gemaak word. Sy voetstuk, sy arms, sy kelke, sy knoppe en sy bloeisels moet daaruit voortkom. 32 En ses arms kom uit sy kante, drie arms van die lampstaander uit sy een kant en drie arms van die lampstaander uit sy ander kant. 33 Drie kelke in die vorm van amandelblomme is aan die een stel arms, met knoppe en bloeisels wat mekaar afwissel, en drie kelke in die vorm van amandelblomme aan die ander stel arms, met knoppe en bloeisels wat mekaar afwissel. So is dit met die ses arms wat uit die lampstaander uitkom. 34 En aan die lampstaander is vier kelke in die vorm van amandelblomme, met sy knoppe en sy bloeisels wat mekaar afwissel. 35 En die knop onder twee arms kom daaruit en die knop onder die twee ander arms kom daaruit en die knop onder nog twee arms kom daaruit, vir die ses arms wat uit die lampstaander uitkom. 36 Hulle knoppe en hulle arms moet daaruit voortkom. Alles is een stuk dryfwerk, van suiwer goud. 37 En jy moet sewe lampe daarvoor maak; en die lampe moet opgesteek word, en hulle moet op die ruimte aan die voorkant daarvan skyn. 38 En sy snuiters en sy vuurbakkies is van suiwer goud. 39 Van ’n talent suiwer goud moet hy dit maak tesame met al hierdie voorwerpe. 40 En sorg dat jy hulle maak volgens hulle voorbeeld wat op die berg vir jou gewys is.



^ (Eks. 26:1-37) “En die tabernakel moet jy van tien tentdoeke maak, van fyn gedraaide linnedraad en blou weefgaring en purperrooigekleurde wol en karmosynrooi stof. Met gerubs, die werk van ’n borduurder, moet jy dit maak. 2 Die lengte van elke tentdoek is agt-en-twintig el en die breedte van elke tentdoek is vier el. Daar is een maat vir al die tentdoeke. 3 Vyf tentdoeke moet ’n reeks vorm, die een aan die ander gevoeg, en nog vyf tentdoeke ’n reeks, die een aan die ander gevoeg. 4 En jy moet lissies van blou weefgaring aan die rand van die een tentdoek aan die einde van die reeks maak; en jy moet dieselfde doen aan die rand van die buitenste tentdoek by die ander plek waar hulle saamgevoeg word. 5 Jy moet vyftig lissies aan die een tentdoek maak, en vyftig lissies moet jy aan die rand van die tentdoek maak by die ander plek waar hulle saamgevoeg word, sodat die lissies teenoor mekaar is. 6 En jy moet vyftig goue hakies maak en die tentdoeke deur middel van die hakies aanmekaarvoeg, en dit moet een tabernakel word. 7 “En jy moet doeke van bokhaar vir die tent oor die tabernakel maak. Jy moet elf tentdoeke maak. 8 Die lengte van elke tentdoek is dertig el, en die breedte van elke tentdoek is vier el. Daar is een maat vir die elf tentdoeke. 9 En jy moet vyf tentdoeke afsonderlik saamvoeg en ses tentdoeke afsonderlik, en jy moet die sesde tentdoek dubbel vou aan die voorkant van die tent. 10 En jy moet vyftig lissies aan die rand van die een tentdoek maak, die buitenste in die reeks, en vyftig lissies aan die rand van die tentdoek by die ander plek waar hulle saamgevoeg word. 11 En jy moet vyftig koperhakies maak en die hakies in die lissies steek en die tent saamvoeg, en dit moet een word. 12 En wat oorbly van die tentdoeke, is ’n oorhangstuk. Die helfte van die tentdoek wat oorbly, moet aan die agterkant van die tabernakel oorhang. 13 En die el aan die een kant en die el aan die ander kant wat in die lengte van die tentdoeke oorbly, sal as ’n oorhangstuk aan die sykante van die tabernakel dien, om dit aan weerskante te bedek. 14 “En jy moet ’n bedekking van rooigekleurde ramsvelle vir die tent maak en ’n bedekking van robbevelle daar bo-oor. 15 “En jy moet die regopstaande paneelrame vir die tabernakel van akasiahout maak. 16 Tien el is die lengte van ’n paneelraam, en anderhalf el is die breedte van elke paneelraam. 17 Elke paneelraam het twee tappe wat met mekaar verbind is. So moet jy met al die paneelrame van die tabernakel doen. 18 En jy moet die paneelrame vir die tabernakel maak, twintig paneelrame vir die kant na die Negeb, na die suide toe. 19 “En jy moet veertig silwervoetstukke onder die twintig paneelrame maak; twee voetstukke onder die een paneelraam met sy twee tappe, en twee voetstukke onder die ander paneelraam met sy twee tappe. 20 En vir die ander kant van die tabernakel, die noordekant, twintig paneelrame, 21 en hulle veertig silwervoetstukke, twee voetstukke onder die een paneelraam en twee voetstukke onder die ander paneelraam. 22 En vir die agterste gedeeltes van die tabernakel, na die weste toe, moet jy ses paneelrame maak. 23 En jy moet twee paneelrame maak as hoekstutte van die tabernakel aan sy twee agterste gedeeltes. 24 En hulle moet presies dieselfde wees aan die onderkant, en tesame moet hulle presies dieselfde wees tot aan die bokant van elkeen by die eerste ring. So moet dit vir al twee wees. Hulle moet as twee hoekstutte dien. 25 En daar moet agt paneelrame en hulle silwervoetstukke wees, sestien voetstukke, twee voetstukke onder die een paneelraam en twee voetstukke onder die ander paneelraam. 26 “En jy moet stawe van akasiahout maak, vyf vir die paneelrame van die een kant van die tabernakel, 27 en vyf stawe vir die paneelrame van die ander kant van die tabernakel en vyf stawe vir die paneelrame van die kant van die tabernakel vir die twee agterste gedeeltes, na die weste toe. 28 En die middelste staaf, in die middel van die paneelrame, loop dwarsdeur van die een ent tot die ander. 29 “En jy moet die paneelrame met goud oortrek, en hulle ringe moet jy van goud maak as houers vir die stawe; en jy moet die stawe met goud oortrek. 30 En jy moet die tabernakel oprig volgens die plan daarvan wat op die berg vir jou gewys is. 31 “En jy moet ’n voorhangsel maak van blou weefgaring en purperrooigekleurde wol en karmosynrooi stof en fyn gedraaide linnedraad. Hy moet dit met gerubs maak, die werk van ’n borduurder. 32 En jy moet dit ophang aan vier pilare van akasiahout wat met goud oorgetrek is. Hulle penne is van goud. Hulle is op vier silwervoetstukke. 33 En jy moet die voorhangsel onder die hakies ophang en die ark van die getuienis daarheen bring, binnekant die voorhangsel; en die voorhangsel moet vir julle ’n skeiding maak tussen die Heilige en die Allerheiligste. 34 En jy moet die deksel op die ark van die getuienis in die Allerheiligste sit. 35 “En jy moet die tafel buitekant die voorhangsel sit, en die lampstaander teenoor die tafel aan die kant van die tabernakel na die suide toe; en die tafel moet jy aan die noordekant sit. 36 En jy moet vir die ingang van die tent ’n skerm maak van blou weefgaring en purperrooigekleurde wol en karmosynrooi stof en fyn gedraaide linnedraad, die werk van ’n wewer. 37 En jy moet vir die skerm vyf pilare van akasiahout maak en hulle met goud oortrek. Hulle penne is van goud. En jy moet vir hulle vyf kopervoetstukke giet.



^ (Num. 13:1-33) Jehovah het toe met Moses gepraat en gesê: 2 “Stuur vir jou manne uit sodat hulle die land Kanaän kan verken, wat ek aan die kinders van Israel gee. Julle moet een man vir elke stam van sy vaders uitstuur, elkeen ’n owerste onder hulle.” 3 Toe het Moses hulle op bevel van Jehovah van die wildernis Paran af uitgestuur. Al die manne was hoofde van die kinders van Israel. 4 En dít is hulle name: Van die stam Ruben: Samʹmua, die seun van Sakkur; 5 van die stam Siʹmeon: Safat, die seun van Hori; 6 van die stam Juda: Kaleb, die seun van Jefunʹne; 7 van die stam Isʹsaskar: Jigal, die seun van Josef; 8 van die stam Eʹfraim: Hoseʹa, die seun van Nun; 9 van die stam Benjamin: Palti, die seun van Rafu; 10 van die stam Seʹbulon: Gadʹdiël, die seun van Sodi; 11 van die stam Josef, vir die stam Manasʹse: Gaddi, die seun van Susi; 12 van die stam Dan: Ammiʹël, die seun van Gemalʹli; 13 van die stam Aser: Setur, die seun van Miʹgael; 14 van die stam Nafʹtali: Nagbi, die seun van Wofsi; 15 van die stam Gad: Geʹhuel, die seun van Magi. 16 Dit is die name van die manne wat Moses gestuur het om die land te verken. En Moses het Hoseʹa, die seun van Nun, Joʹsua genoem. 17 Toe Moses hulle stuur om die land Kanaän te verken, het hy vir hulle gesê: “Trek hier op, die Negeb in, en julle moet na die bergstreek optrek. 18 En julle moet kyk hoe die land is en die mense wat daarin woon, of hulle sterk of swak is, of hulle min of baie is; 19 en hoe die land is waarin hulle woon, of dit goed of sleg is, en hoe die stede is waarin hulle woon, of dit kampe of vestings is; 20 en hoe die land is, of dit vet of skraal is, of daar bome in is of nie. En julle moet moedig wees en van die vrugte van die land saambring.” En die dae was die dae van die eerste ryp vrugte van die druiwe. 21 En hulle het opgetrek en die land verken van die wildernis Zin af tot by Rehob, teenoor die ingang van Hamat. 22 Toe hulle optrek, die Negeb in, het hulle by Hebron gekom. En Ahiʹman, Sesai en Talmai, dié wat vir Enak gebore is, was daar. Terloops, Hebron is sewe jaar voor Soan van Egipte gebou. 23 Toe hulle by die Eskolstroomvallei kom, het hulle daar ’n loot met een tros druiwe afgesny. En hulle het dit aan ’n draagstok op twee van die manne gedra, en ook van die granate en van die vye. 24 Hulle het dié plek die Eskolstroomvallei genoem, weens die tros wat die kinders van Israel daar afgesny het. 25 Uiteindelik het hulle ná verloop van veertig dae teruggekeer van die verkenning van die land. 26 Toe het hulle gegaan en by Moses en Aäron en die hele vergadering van die kinders van Israel gekom in die wildernis Paran, by Kades. En hulle het aan hulle en die hele vergadering berig gebring en hulle die vrugte van die land gewys. 27 En hulle het aan hom berig gebring en gesê: “Ons het in die land gekom waarheen u ons uitgestuur het, en dit loop inderdaad oor van melk en heuning, en dít is sy vrugte. 28 Die feite is nietemin dat die mense wat in die land woon, sterk is, en die versterkte stede is baie groot; en ook het ons daar dié gesien wat vir Enak gebore is. 29 Die Amalekiete woon in die land van die Negeb, en die Hetiete en die Jebusiete en die Amoriete woon in die bergstreek, en die Kanaäniete woon by die see en aan die kant van die Jordaan.” 30 Toe het Kaleb die volk probeer stilmaak teenoor Moses en gesê: “Laat ons dadelik optrek, en ons sal dit sekerlik in besit neem, want ons kan gewis die oorhand daaroor kry.” 31 Maar die manne wat saam met hom opgetrek het, het gesê: “Ons kan nie teen die mense optrek nie, want hulle is sterker as ons.” 32 En hulle het ’n slegte berig onder die kinders van Israel versprei oor die land wat hulle verken het, deur te sê: “Die land waardeur ons getrek het om dit te verken, is ’n land wat sy inwoners verteer; en al die mense wat ons daarin gesien het, is manne wat buitengewoon groot is. 33 En daar het ons die Neʹfilim gesien, die kinders van Enak, wat van die Neʹfilim afkomstig is, sodat ons in ons eie oë soos sprinkane geword het, en so het ons ook in hulle oë geword.”



^ (Num. 14:1-38) Toe het die hele vergadering hulle stem verhef, en die hele nag deur het die volk onophoudelik hulle stem laat hoor en gehuil. 2 En al die kinders van Israel het teen Moses en Aäron begin murmureer, en die hele vergadering het teen hulle begin sê: “As ons maar in Egipteland gesterf het, of as ons maar in hierdie wildernis gesterf het! 3 En waarom bring Jehovah ons na hierdie land om deur die swaard te val? Ons vrouens en ons kindertjies sal roofgoed word. Is dit nie vir ons beter om na Egipte terug te keer nie?” 4 Hulle het selfs vir mekaar gesê: “Laat ons ’n hoof aanstel, en laat ons na Egipte terugkeer!” 5 Hierop het Moses en Aäron op hulle gesig geval voor die hele gemeente van die vergadering van die kinders van Israel. 6 En Josua, die seun van Nun, en Kaleb, die seun van Jefunʹne, wat van dié was wat die land verken het, het hulle klere geskeur, 7 en hulle het vir die hele vergadering van die kinders van Israel gesê: “Die land waardeur ons getrek het om dit te verken, is ’n baie, baie goeie land. 8 As Jehovah behae in ons het, dan sal hy ons beslis in hierdie land bring en dit aan ons gee, ’n land wat oorloop van melk en heuning. 9 Moet net nie teen Jehovah in opstand kom nie; en julle, julle moenie die mense van die land vrees nie, want hulle is brood vir ons. Hulle beskutting het van hulle gewyk, en Jehovah is met ons. Moet hulle nie vrees nie.” 10 Die hele vergadering het egter daarvan gepraat om hulle met klippe te gooi. En Jehovah se heerlikheid het bokant die tent van samekoms aan al die kinders van Israel verskyn. 11 Uiteindelik het Jehovah vir Moses gesê: “Hoe lank sal hierdie volk my met minagting bejeën, en hoe lank sal hulle geen geloof in my stel nie, ondanks al die tekens wat ek onder hulle verrig het? 12 Laat ek hulle met die pes tref en hulle verdryf, en laat ek jou ’n groter en magtiger nasie as hulle maak.” 13 Maar Moses het vir Jehovah gesê: “Dan sal die Egiptenaars sekerlik hoor dat u deur u krag hierdie volk onder hulle uit laat optrek het. 14 En hulle sal dit sekerlik aan die inwoners van hierdie land vertel. Hulle het gehoor dat u, Jehovah, in die midde van hierdie volk is, dat u van aangesig tot aangesig verskyn het. U is Jehovah, en u wolk staan oor hulle, en u trek voor hulle uit, bedags in die wolkkolom en snags in die vuurkolom. 15 As u hierdie volk soos een man doodmaak, dan sal die nasies wat van u roem gehoor het, beslis sê: 16 ‘Omdat Jehovah nie hierdie volk in die land kon bring wat hy aan hulle met ’n eed beloof het nie, het hy hulle in die wildernis doodgemaak.’ 17 Laat u krag dan nou asseblief groot word, o Jehovah, net soos u gespreek het deur te sê: 18 ‘Jehovah, wat nie gou toornig word nie en oorvloedig is in liefderyke goedhartigheid, wat ongeregtigheid en oortreding vergewe, maar hy sal geensins vrystelling van straf gee nie, want hy bring straf vir die oortreding van vaders oor kinders, oor die derde geslag en oor die vierde geslag.’ 19 Vergewe asseblief die oortreding van hierdie volk ooreenkomstig die grootheid van u liefderyke goedhartigheid, en net soos u hierdie volk van Egipte af tot nou toe vergewe het.” 20 Toe het Jehovah gesê: “Ek vergewe volgens jou woord. 21 En daarenteen sal die hele aarde, so waar as ek lewe, met die heerlikheid van Jehovah gevul word. 22 Maar al die manne wat my heerlikheid en my tekens gesien het wat ek in Egipte en in die wildernis verrig het, en my nogtans nou al tien keer op die proef gestel het en na my stem nie geluister het nie, 23 sal nooit die land sien wat ek aan hulle vaders met ’n eed beloof het nie, ja, almal wat my met minagting bejeën, sal dit nie sien nie. 24 Wat my kneg Kaleb betref, omdat hy ’n ander gees het en hy my volkome bly volg het, sal ek hom beslis in die land bring waarheen hy gegaan het, en sy nageslag sal dit in besit neem. 25 Terwyl die Amalekiete en die Kanaäniete in die laagvlakte woon, moet julle môre wegdraai en wegtrek om na die wildernis te trek met die pad van die Rooi See.” 26 En Jehovah het met Moses en Aäron gepraat en gesê: 27 “Hoe lank sal hierdie bose vergadering aanhou om so teen my te murmureer? Ek het die murmureringe van die kinders van Israel gehoor waarmee hulle teen my murmureer. 28 Sê vir hulle: ‘“So waar as ek lewe”, is die woord van Jehovah, “waarlik, net soos julle voor my ore gespreek het, so sal ek aan julle doen! 29 In hierdie wildernis sal julle lyke val, ja, al julle geregistreerdes van julle volle getal, van twintig jaar en ouer, julle wat teen my gemurmureer het. 30 Julle sal nie in die land ingaan waaroor ek my hand in ’n eed opgehef het om daar by julle te woon nie, behalwe Kaleb, die seun van Jefunʹne, en Josua, die seun van Nun. 31 “‘“En julle kindertjies wat julle gesê het roofgoed sal word, ook dié sal ek beslis inbring, en hulle sal inderdaad die land leer ken wat julle verwerp het. 32 Maar julle lyke sal in hierdie wildernis val. 33 En julle kinders sal veertig jaar lank herders in die wildernis wees, en hulle sal verantwoording moet doen vir julle dade van hoerery, totdat julle lyke in die wildernis tot ’n einde kom. 34 Volgens die getal dae dat julle die land verken het, veertig dae, ’n dag vir ’n jaar, ’n dag vir ’n jaar, sal julle verantwoording doen vir julle oortredings, veertig jaar lank, aangesien julle moet weet wat dit beteken as ek my van julle afkeer. 35 “‘“Ek, Jehovah, het gespreek, waarlik, ek sal dit aan hierdie hele bose vergadering doen, dié wat teen my bymekaargekom het: In hierdie wildernis sal hulle aan hulle einde kom, en daar sal hulle sterf. 36 En die manne wat Moses gestuur het om die land te verken en wat by hulle terugkeer die hele vergadering teen hom laat murmureer het deur ’n slegte berig teen die land te versprei, 37 ja, die manne wat die slegte berig oor die land versprei het, sal deur die plaag voor Jehovah sterf. 38 Maar Josua, die seun van Nun, en Kaleb, die seun van Jefunʹne, sal beslis bly lewe van dié manne wat die land gaan verken het.”’”



^ (Num. 16:1-49) En Korag, die seun van Jishar, die seun van Kehat, die seun van Levi, het opgestaan, saam met Datan en Abiʹram, die seuns van Eliʹab, en On, die seun van Pelet, die seuns van Ruben. 2 En hulle het voor Moses opgestaan, hulle en tweehonderd-en-vyftig man van die kinders van Israel, owerstes van die vergadering, manne wat uit die samekoms opgeroep was, manne van naam. 3 Toe het hulle teen Moses en Aäron bymekaargekom en vir hulle gesê: “Dit is nou genoeg, want die hele vergadering, hulle almal, is heilig, en Jehovah is in hulle midde. Waarom moet julle julle dan bo die gemeente van Jehovah verhef?” 4 Toe Moses dit hoor, het hy onmiddellik op sy gesig geval. 5 Daarna het hy met Korag en met sy hele vergadering gepraat en gesê: “Môreoggend sal Jehovah bekend maak wie aan hom behoort en wie heilig is en wie nader moet kom na hom toe, en wie hy ook al uitkies, sal nader kom na hom toe. 6 Doen dít: Neem vir julle vuurbakke, Korag en sy hele vergadering, 7 en sit môre vuur daarin en plaas reukwerk daarop voor Jehovah, en die man wat Jehovah sal uitkies, hy is die heilige. Dit is nou genoeg, kinders van Levi!” 8 En Moses het verder vir Korag gesê: “Luister asseblief, kinders van Levi. 9 Is dit vir julle so ’n kleinigheid dat die God van Israel julle uit die vergadering van Israel afgesonder het om julle te laat nader kom na hom toe, ten einde die diens van Jehovah se tabernakel te verrig en voor die vergadering te staan om hulle te dien, 10 en dat hy jou en al jou broers, die kinders van Levi, saam met jou laat nader kom? Moet julle dan ook nog die priesterskap probeer verkry? 11 Daarom is jy en jou hele vergadering wat bymekaarkom, teen Jehovah. Wat Aäron betref, wat is hy dat julle teen hom sou murmureer?” 12 Later het Moses gestuur om Datan en Abiʹram, die seuns van Eliʹab, te laat roep, maar hulle het gesê: “Ons sal nie opkom nie! 13 Is dit so ’n kleinigheid dat jy ons uit ’n land wat oorloop van melk en heuning laat optrek het om ons in die wildernis te laat sterf, dat jy ook tot die uiterste die vors oor ons probeer speel? 14 Soos sake staan, het jy ons nie in ’n land ingebring wat oorloop van melk en heuning, om aan ons lande en wingerde as erfdeel te gee nie. Wil jy die oë van dié manne uitsteek? Ons sal nie opkom nie!” 15 Hierop het Moses baie kwaad geword en vir Jehovah gesê: “Moenie u aangesig tot hulle graanoffer wend nie. Nie een esel het ek van hulle weggeneem nie, en ook het ek nie een van hulle kwaad aangedoen nie.” 16 Toe het Moses vir Korag gesê: “Jy en jou hele vergadering, wees môre voor Jehovah teenwoordig, jy en hulle en Aäron. 17 En neem elkeen sy vuurbak, en julle moet reukwerk daarop plaas en elkeen sy vuurbak voor Jehovah aanbied, tweehonderd-en-vyftig vuurbakke, en jy en Aäron elkeen sy vuurbak.” 18 Toe het hulle elkeen sy vuurbak geneem en vuur daarop gesit en reukwerk daarop geplaas en by die ingang van die tent van samekoms saam met Moses en Aäron gaan staan. 19 Toe Korag die hele vergadering teen hulle bymekaargebring het by die ingang van die tent van samekoms, het Jehovah se heerlikheid aan die hele vergadering verskyn. 20 Jehovah het toe met Moses en Aäron gepraat en gesê: 21 “Skei julle af van hierdie vergadering, sodat ek hulle in ’n oomblik kan uitroei.” 22 Toe het hulle op hulle gesig geval en gesê: “O God, die God van die geeste van elke soort vlees, sal net een man sondig en u verontwaardig raak teenoor die hele vergadering?” 23 En Jehovah het met Moses gepraat en gesê: 24 “Praat met die vergadering en sê: ‘Maak dat julle wegkom rondom die wonings van Korag, Datan en Abiʹram!’” 25 Daarna het Moses opgestaan en na Datan en Abiʹram toe gegaan, en die ouer manne van Israel het saam met hom gegaan. 26 Toe het hy met die vergadering gepraat en gesê: “Gee asseblief pad voor die tente van hierdie goddelose manne en moenie aan enigiets raak wat aan hulle behoort nie, sodat julle nie in al hulle sondes weggevee word nie.” 27 Onmiddellik het hulle gemaak dat hulle wegkom rondom die woning van Korag, Datan en Abiʹram, en Datan en Abiʹram het uitgekom en by die ingang van hulle tente gaan staan, saam met hulle vrouens en hulle seuns en hulle kindertjies. 28 Toe het Moses gesê: “Hieraan sal julle weet dat Jehovah my gestuur het om al hierdie dade te doen, dat dit nie uit my eie hart is nie: 29 As hierdie mense volgens die dood van alle mense sterf en hulle met die straf van alle mense gestraf word, dan is dit nie Jehovah wat my gestuur het nie. 30 Maar as Jehovah iets nuuts skep en die grond sy mond oopmaak en hulle verswelg met alles wat aan hulle behoort en hulle lewend in Sjeool afdaal, dan sal julle vir seker weet dat hierdie manne Jehovah met minagting bejeën het.” 31 En net toe hy al hierdie woorde klaar gespreek het, het die grond wat onder hulle was, begin oopskeur. 32 En die aarde het sy mond oopgemaak en hulle en hulle huisgesinne en al die mense wat aan Korag behoort het en al die goed verswelg. 33 So het hulle, en alles wat aan hulle behoort het, lewend in Sjeool afgedaal, en die aarde het hulle bedek, sodat hulle uit die midde van die gemeente vergaan het. 34 En al die Israeliete wat rondom hulle was, het gevlug vir hulle geskreeu, want hulle het begin sê: “Ons is bang dat die aarde ons miskien verswelg!” 35 En ’n vuur het van Jehovah af uitgegaan en die tweehonderd-en-vyftig man verteer wat die reukwerk geoffer het. 36 Jehovah het toe met Moses gepraat en gesê: 37 “Sê vir Eleaʹsar, die seun van die priester Aäron, dat hy die vuurbakke uit die brand moet opneem, ‘En strooi die vuur daar oorkant; want dit is heilig, 38 ja, die vuurbakke van dié wat teen hulle eie siel gesondig het. En hulle moet dun metaalplate daarvan maak as ’n oortreksel vir die altaar, want hulle het dit voor Jehovah aangebied, sodat dit heilig geword het; en dit moet vir die kinders van Israel as ’n teken dien.’” 39 Toe het die priester Eleaʹsar die kopervuurbakke geneem, wat dié wat verbrand is, aangebied het, en hulle het dit plat geslaan as ’n oortreksel vir die altaar, 40 as ’n gedagtenis vir die kinders van Israel, sodat geen vreemde man, wat nie uit die nageslag van Aäron is nie, nader sou kom om reukwerk voor Jehovah te laat rook nie, en sodat niemand soos Korag en sy vergadering sou word nie, net soos Jehovah vir hom deur middel van Moses gesê het. 41 En die volgende dag het die hele vergadering van die kinders van Israel teen Moses en Aäron begin murmureer en gesê: “Julle, julle het Jehovah se volk doodgemaak.” 42 En toe die vergadering teen Moses en Aäron bymekaargekom het, het hulle hulle na die tent van samekoms gedraai; en kyk! die wolk het dit bedek, en Jehovah se heerlikheid het begin verskyn. 43 En Moses en Aäron het tot voor die tent van samekoms gekom. 44 Toe het Jehovah met Moses gepraat en gesê: 45 “STAAN OP uit die midde van hierdie vergadering, sodat ek hulle in ’n oomblik kan uitroei.” Hierop het hulle op hulle gesig geval. 46 Daarna het Moses vir Aäron gesê: “Neem die vuurbak en sit vuur van die altaar daarin en plaas reukwerk daarop en gaan gou na die vergadering toe en doen versoening vir hulle, want verontwaardiging het van die aangesig van Jehovah uitgegaan. Die plaag het begin!” 47 Aäron het dit dadelik geneem, net soos Moses gesê het, en tussen die gemeente in gehardloop; en kyk! die plaag het onder die volk begin. Toe het hy die reukwerk daarop geplaas en vir die volk versoening begin doen. 48 En hy het tussen die dooies en die lewendes bly staan. Uiteindelik is die plaag gestuit. 49 En dié wat deur die plaag gesterf het, was veertienduisend-sewehonderd, benewens dié wat weens Korag gesterf het.



^ (Num. 17:1-11) Jehovah het toe met Moses gepraat en gesê: 2 “Praat met die kinders van Israel en neem van hulle vir elke vaderhuis een staf van al hulle owerstes, volgens die huis van hulle vaders, twaalf stawwe. Jy moet die naam van elkeen op sy staf skryf. 3 En Aäron se naam moet jy op Levi se staf skryf, want daar is een staf vir die hoof van die huis van hulle vaders. 4 En jy moet hulle in die tent van samekoms voor die Getuienis neersit, waar ek my gereeld voor julle stel. 5 En die man wat ek sal uitkies, sy staf sal bot, en ek sal beslis die murmureringe van die kinders van Israel teen my, wat hulle teen julle murmureer, laat stil word.” 6 Toe het Moses met die kinders van Israel gepraat, en al hulle owerstes het vir hom ’n staf vir elke owerste gegee, ’n staf vir elke owerste volgens die huis van hulle vaders, twaalf stawwe; en Aäron se staf was tussen hulle stawwe. 7 Daarna het Moses die stawwe voor Jehovah in die tent van die Getuienis neergesit. 8 En die volgende dag toe Moses in die tent van die Getuienis ingaan, kyk! daar het Aäron se staf vir die huis van Levi gebot, en dit het knoppe en bloeisels voortgebring en ryp amandels gedra. 9 Moses het toe al die stawwe wat voor Jehovah was, na al die kinders van Israel uitgebring, en hulle het gekyk en elke man sy staf geneem. 10 Daarna het Jehovah vir Moses gesê: “Sit Aäron se staf terug voor die Getuienis as iets wat bewaar moet word as ’n teken vir die kinders van opstandigheid, sodat hulle murmureringe teen my kan ophou, dat hulle nie sterf nie.” 11 Dadelik het Moses gedoen net soos Jehovah hom beveel het. Hy het net so gedoen.



^ (Num. 20:1-13) En die kinders van Israel, die hele vergadering, het in die eerste maand in die wildernis Zin gekom, en die volk het in Kades gebly. Daar het Mirjam gesterf en daar is sy begrawe. 2 En daar was geen water vir die vergadering nie, en hulle het teen Moses en Aäron begin bymekaarkom. 3 En die volk het met Moses rusie gemaak en gesê: “As ons maar gesterf het toe ons broers voor Jehovah gesterf het! 4 En waarom het julle Jehovah se gemeente na hierdie wildernis gebring om ons en ons pakdiere hier te laat sterf? 5 En waarom het julle ons uit Egipte uitgelei om ons na hierdie bose plek te bring? Dit is geen plek van saad en vye en wingerdstokke en granate nie, en daar is geen water om te drink nie.” 6 Toe het Moses en Aäron van die gemeente af weggegaan na die ingang van die tent van samekoms en op hulle gesig geval, en Jehovah se heerlikheid het aan hulle begin verskyn. 7 Toe het Jehovah met Moses gepraat en gesê: 8 “Neem die staf en roep die vergadering bymekaar, jy en jou broer Aäron, en julle moet voor hulle oë met die groot rots praat sodat hy inderdaad sy water kan gee; en jy moet vir hulle water uit die groot rots laat kom en die vergadering en hulle pakdiere laat drink.” 9 Toe het Moses die staf voor Jehovah weggeneem, net soos hy hom beveel het. 10 Daarna het Moses en Aäron die gemeente voor die groot rots bymekaargeroep, en hy het vir hulle gesê: “Hoor nou, julle opstandiges! Sal ons vir julle water uit hierdie groot rots laat kom?” 11 Daarop het Moses sy hand opgehef en die groot rots twee keer met sy staf geslaan; en baie water het begin uitkom, en die vergadering en hulle pakdiere het begin drink. 12 Later het Jehovah vir Moses en Aäron gesê: “Omdat julle nie geloof in my getoon het om my voor die oë van die kinders van Israel te heilig nie, daarom sal julle hierdie gemeente nie in die land inbring wat ek beslis aan hulle sal gee nie.” 13 Dit is die waters van Meʹriba, omdat die kinders van Israel met Jehovah rusie gemaak het, sodat hy onder hulle geheilig is.



^ (Num. 21:21-35) Israel het toe boodskappers na Sihon, die koning van die Amoriete, gestuur en gesê: 22 “Laat my deur u land trek. Ons sal nie na die lande of wingerde afdraai nie. Ons sal nie water uit putte drink nie. Op die koningsweg sal ons gaan totdat ons deur u gebied getrek het.” 23 En Sihon het Israel nie toegelaat om deur sy gebied te trek nie, maar Sihon het al sy manskappe versamel en Israel in die wildernis tegemoetgetrek, en hy het by Jahas gekom en teen Israel begin veg. 24 Daarop het Israel hom met die skerpte van die swaard geslaan en sy land in besit geneem van die Arnon af tot by die Jabbok, naby die kinders van Ammon; want Jaser is die grens van die kinders van Ammon. 25 So het Israel al hierdie stede geneem, en Israel het in al die stede van die Amoriete begin woon, in Hesbon en al sy afhanklike dorpe. 26 Want Hesbon was die stad van Sihon. Hy was die koning van die Amoriete, en hy het vroeër teen die koning van Moab geveg en sy hele land tot by die Arnon uit sy hand geneem. 27 Daarom het die voordraers van spotgedigte gesê: “Kom na Hesbon. Laat die stad van Sihon gebou word en stewig gevestig wees. 28 Want ’n vuur het uit Hesbon uitgegaan, ’n vlam uit die stad van Sihon. Dit het Ar van Moab verteer, die eienaars van die hoogtes van die Arnon. 29 Wee jou, Moab! Jy sal beslis vergaan, o volk van Kamos! Hy sal beslis sy seuns as vlugtelinge en sy dogters in gevangenskap aan Sihon, die koning van die Amoriete, gee. 30 Laat ons dus op hulle skiet. Hesbon sal beslis tot by Dibon vergaan, En die vroue tot by Nofag, die manne tot by Medeʹba.” 31 En Israel het in die land van die Amoriete begin woon. 32 Toe het Moses Jaser laat verken. En hulle het sy afhanklike dorpe ingeneem en die Amoriete wat daar was, uit hulle besitting verdryf. 33 Daarna het hulle weggedraai en met die pad van Basan opgetrek. Hierop het Og, die koning van Basan, hulle tegemoetgetrek, hy en al sy manskappe, na die geveg by Edreʹï. 34 Jehovah het toe vir Moses gesê: “Moenie vir hom bang wees nie, want ek sal hom en sy hele volk en sy land beslis in jou hand gee; en jy moet met hom doen net soos jy gedoen het met Sihon, die koning van die Amoriete, wat in Hesbon gewoon het.” 35 Toe het hulle hom en sy seuns en sy hele volk verslaan, totdat daar vir hom geen oorlewende oorgebly het nie; en hulle het sy land in besit geneem.



^ (Num. 22:1-40) Toe het die kinders van Israel weggetrek en in die woestynvlaktes van Moab kamp opgeslaan, aan die oorkant van die Jordaan van Jeʹrigo. 2 En Balak, die seun van Sippor, het alles gesien wat Israel aan die Amoriete gedoen het. 3 En Moab het baie bang geword vir die volk, omdat hulle baie was; en Moab het ’n ontsettende vrees vir die kinders van Israel begin voel. 4 En Moab het vir die ouer manne van Miʹdian gesê: “Nou sal hierdie gemeente ons hele omgewing oplek, soos die bul die groenigheid van die veld oplek.” En Balak, die seun van Sippor, was dié tyd koning van Moab. 5 Hy het toe boodskappers gestuur na Biʹleam, die seun van Beor, in Petor, wat by die Rivier van die land van die kinders van sy volk lê, om hom te roep en te sê: “Kyk! ’n Volk het uit Egipte gekom. Kyk! Hulle het die aarde oordek so ver as wat ’n mens kan sien, en hulle woon reg teenoor my. 6 Kom dan nou asseblief tog; vervloek tog hierdie volk vir my, want hulle is magtiger as ek. Miskien sal ek hulle kan verslaan en hulle uit die land kan verdryf; want ek weet goed dat die een wat jy seën, ’n geseënde is en die een wat jy vervloek, vervloek is.” 7 Toe het die ouer manne van Moab en die ouer manne van Miʹdian met die waarsêersloon in hulle hande gereis en na Biʹleam gegaan en Balak se woorde aan hom meegedeel. 8 Daarop het hy vir hulle gesê: “Bly vannag hier oor, en ek sal julle beslis antwoord bring net soos Jehovah vir my sal sê.” Gevolglik het die vorste van Moab by Biʹleam gebly. 9 Toe het God na Biʹleam gekom en gesê: “Wie is hierdie manne by jou?” 10 En Biʹleam het vir die ware God gesê: “Balak, die seun van Sippor, die koning van Moab, het na my gestuur en gesê: 11 ‘Kyk! Die volk wat uit Egipte uittrek, en hulle oordek die aarde so ver as die oog reik. Kom tog nou, vervloek hulle tog vir my. Miskien sal ek teen hulle kan veg en sal ek hulle verdryf.’” 12 Maar God het vir Biʹleam gesê: “Jy mag nie saam met hulle gaan nie. Jy mag die volk nie vervloek nie, want hulle is geseënd.” 13 Daarna het Biʹleam die oggend opgestaan en vir die vorste van Balak gesê: “Gaan na julle land, want Jehovah het geweier om my saam met julle te laat gaan.” 14 Toe het die vorste van Moab opgestaan en by Balak gekom en gesê: “Biʹleam het geweier om saam met ons te kom.” 15 Balak het egter weer ander vorste gestuur, groter in getal en meer geëerd as die voriges. 16 En hulle het by Biʹleam gekom en vir hom gesê: “Só het Balak, die seun van Sippor, gesê: ‘Laat jou asseblief nie terughou om na my toe te kom nie. 17 Want ek sal jou vir seker grootliks eer, en alles wat jy vir my sê, sal ek doen. Kom dus asseblief tog. Vervloek tog hierdie volk vir my.’” 18 Maar Biʹleam het geantwoord en vir die knegte van Balak gesê: “Al gee Balak my sy huis vol silwer en goud, ek sal die bevel van Jehovah my God nie kan oortree om iets kleins of groots te doen nie. 19 Bly julle dan nou asseblief ook vannag hier sodat ek kan weet wat Jehovah verder vir my sal sê.” 20 Toe het God in die nag na Biʹleam gekom en vir hom gesê: “As die manne gekom het om jou te roep, staan op, gaan saam met hulle. Maar net die woord wat ek vir jou sê, dit mag jy sê.” 21 Daarna het Biʹleam die oggend opgestaan en sy eselin opgesaal en saam met die vorste van Moab gegaan. 22 En die toorn van God het ontvlam omdat hy gegaan het; en Jehovah se engel het in die pad gaan staan om hom teë te staan. En hy het op sy eselin gery, en twee van sy dienaars was by hom. 23 En die eselin het Jehovah se engel in die pad sien staan met sy ontblote swaard in sy hand; en die eselin het uit die pad probeer draai sodat sy die veld kon ingaan, maar Biʹleam het die eselin begin slaan om haar na die pad te laat draai. 24 En Jehovah se engel het in die smal pad tussen die wingerde bly staan, met ’n klipmuur aan hierdie kant en ’n klipmuur aan die ander kant. 25 En die eselin het steeds Jehovah se engel gesien en haarself teen die muur begin druk en so Biʹleam se voet teen die muur gedruk; en hy het haar weer geslaan. 26 Jehovah se engel het toe weer verbygegaan en in ’n nou plek bly staan, waar daar geen pad was om regs of links uit te draai nie. 27 Toe die eselin Jehovah se engel sien, het sy onder Biʹleam gaan lê; sodat Biʹleam se toorn ontvlam het, en hy het die eselin met sy staf bly slaan. 28 Uiteindelik het Jehovah die mond van die eselin geopen, en sy het vir Biʹleam gesê: “Wat het ek aan jou gedoen, dat jy my nou al drie keer geslaan het?” 29 Hierop het Biʹleam vir die eselin gesê: “Omdat jy my sleg behandel het. Was daar maar ’n swaard in my hand, dan sou ek jou nou doodgemaak het!” 30 Toe het die eselin vir Biʹleam gesê: “Is ek nie jou eselin waarop jy jou hele lewe lank tot vandag toe gery het nie? Was dit ooit my gewoonte om so met jou te maak?” Waarop hy gesê het: “Nee!” 31 En Jehovah het Biʹleam se oë geopen, sodat hy Jehovah se engel in die pad sien staan het met sy ontblote swaard in sy hand. Dadelik het hy laag gebuig en hom op sy gesig neergewerp. 32 Toe het Jehovah se engel vir hom gesê: “Waarom het jy jou eselin nou al drie keer geslaan? Kyk! Ek—ek het uitgekom om teenstand te bied, omdat jou weg lynreg in stryd met my wil is. 33 En die eselin het my gesien en nou al drie keer voor my probeer uitdraai. Gestel sy het nie voor my uitgedraai nie! Dan sou ek jou nou reeds doodgemaak het, maar haar sou ek laat lewe het.” 34 Hierop het Biʹleam vir Jehovah se engel gesê: “Ek het gesondig, want ek het nie geweet dat u in die pad gestaan het om my te ontmoet nie. As dit dan nou sleg is in u oë, laat my teruggaan.” 35 Maar Jehovah se engel het vir Biʹleam gesê: “Gaan saam met die manne; en jy mag niks anders sê as die woord wat ek vir jou sê nie.” En Biʹleam het saam met die vorste van Balak verder gegaan. 36 Toe Balak hoor dat Biʹleam gekom het, het hy hom dadelik tegemoetgegaan by die stad van Moab, wat aan die oewer van die Arnon lê, wat aan die rand van die gebied is. 37 Toe het Balak vir Biʹleam gesê: “Het ek nie vir seker na jou gestuur om jou te laat roep nie? Waarom het jy nie na my toe gekom nie? Is ek waarlikwaar nie in staat om jou te eer nie?” 38 Hierop het Biʹleam vir Balak gesê: “Kyk, ek het nou na u toe gekom. Sal ek hoegenaamd iets kan sê? Die woord wat God in my mond lê, dit sal ek spreek.” 39 Toe het Biʹleam saam met Balak gegaan, en hulle het by Kirjat-Husot gekom. 40 En Balak het beeste en skape geoffer en daarvan aan Biʹleam gestuur en aan die vorste wat by hom was.



^ (Num. 23:1-30) Toe het Biʹleam vir Balak gesê: “Bou vir my op hierdie plek sewe altare en maak vir my op hierdie plek sewe bulle en sewe ramme gereed.” 2 Balak het dadelik gedoen net soos Biʹleam gesê het. Daarna het Balak en Biʹleam ’n bul en ’n ram op elke altaar geoffer. 3 En Biʹleam het vir Balak gesê: “Bly staan by jou brandoffer en laat my gaan. Miskien sal Jehovah met my in aanraking kom en my ontmoet. In daardie geval sal ek jou beslis alles meedeel wat hy my toon.” En hy het na ’n kaal heuwel gegaan. 4 Toe God met Biʹleam in aanraking kom, het hy vir Hom gesê: “Ek het die sewe altare in rye geplaas, en ek het ’n bul en ’n ram op elke altaar geoffer.” 5 Gevolglik het Jehovah ’n woord in die mond van Biʹleam gelê en gesê: “Keer terug na Balak, en dit moet jy sê.” 6 En hy het na hom toe teruggekeer, en kyk! hy en al die vorste van Moab het by sy brandoffer gestaan. 7 Toe het hy sy spreuk aangehef en gesê: “Uit Aram het Balak, die koning van Moab, my probeer lei, Uit die berge van die ooste: ‘Kom tog, vervloek Jakob tog vir my. Ja, kom tog, veroordeel Israel.’  8 Hoe sou ek dié kon vervloek wat God nie vervloek het nie? En hoe sou ek dié kon veroordeel wat Jehovah nie veroordeel het nie?  9 Want van die top van die rotse af sien ek hulle, En van die heuwels af aanskou ek hulle. Kyk, as ’n volk bly hulle afgesonderd woon, En onder die nasies reken hulle hulleself nie. 10 Wie het die stofdeeltjies van Jakob getel, En wie het ’n kwart van Israel bereken? Laat my siel die dood van die regskapenes sterf, En laat my einde later soos hulle s’n wees.” 11 Hierop het Balak vir Biʹleam gesê: “Wat het jy my aangedoen? Ek het jou laat haal om my vyande te vervloek, en kyk, jy het hulle tot die uiterste toe geseën.” 12 En hy het geantwoord en gesê: “Moet ek nie sorg dat ek alles sê wat Jehovah in my mond lê nie?” 13 Toe het Balak vir hom gesê: “Kom tog asseblief saam met my na ’n ander plek van waar jy hulle kan sien. Net die buitenste rand van hulle sal jy sien, en jy sal hulle almal nie sien nie. En vervloek hulle daarvandaan vir my.” 14 Toe het hy hom na die veld Sofim geneem, na die top van Pisga, en sewe altare gebou en ’n bul en ’n ram op elke altaar geoffer. 15 Daarna het hy vir Balak gesê: “Bly staan hier by jou brandoffer, en laat ek daar met hom in aanraking kom.” 16 Toe het Jehovah met Biʹleam in aanraking gekom en ’n woord in sy mond gelê en gesê: “Keer terug na Balak toe, en dit moet jy sê.” 17 En hy het by hom gekom, en kyk! hy het by sy brandoffer gestaan, en die vorste van Moab by hom. Toe het Balak vir hom gesê: “Wat het Jehovah gesê?” 18 Hierop het hy sy spreuk aangehef en gesê: “Staan op, Balak, en luister. Luister tog na my, o seun van Sippor. 19 God is nie ’n mens dat hy leuens sou vertel nie, Ook nie ’n mensekind dat hy sou spyt voel nie. Het hy dit gesê en sal hy dit nie doen nie, En het hy gespreek en sal hy dit nie uitvoer nie? 20 Kyk! Ek is gehaal om te seën, En Hy het geseën, en ek sal dit nie herroep nie. 21 Hy het geen towerkrag teen Jakob aanskou nie, En geen moeilikheid het hy vir Israel gesien nie. Jehovah sy God is met hom, En die luide begroeting van ’n koning is in sy midde. 22 God lei hulle uit Egipte uit. Hy het ’n vinnige gang soos dié van ’n wilde bul. 23 Want daar is geen ongelukkige towerspreuk teen Jakob nie, Ook geen waarsêery teen Israel nie. Op dié tydstip kan daar van Jakob en Israel gesê word: ‘Wat het God bewerk!’ 24 Kyk, ’n volk sal opstaan soos ’n leeu, En soos die leeu sal hy hom verhef. Hy sal nie gaan lê voordat hy prooi kan eet nie, En die bloed van gesneuweldes sal hy drink.” 25 Hierop het Balak vir Biʹleam gesê: “As jy hom aan die een kant glad nie kan vervloek nie, dan moet jy hom aan die ander kant glad nie seën nie.” 26 En Biʹleam het geantwoord en vir Balak gesê: “Het ek nie met jou gepraat en gesê: ‘Alles wat Jehovah sê, dit sal ek doen’ nie?” 27 Toe het Balak vir Biʹleam gesê: “Kom tog asseblief. Laat ek jou na nog ’n ander plek neem. Miskien sal dit reg wees in die oë van die ware God sodat jy hom daarvandaan beslis vir my sal vervloek.” 28 Daarop het Balak Biʹleam na die top van Peor geneem, wat oor Jeʹsimon uitkyk. 29 Toe het Biʹleam vir Balak gesê: “Bou vir my op hierdie plek sewe altare en maak vir my op hierdie plek sewe bulle en sewe ramme gereed.” 30 En Balak het gedoen net soos Biʹleam gesê het, en hy het ’n bul en ’n ram op elke altaar geoffer.



^ (Num. 24:1-25) Toe Biʹleam sien dat dit goed was in die oë van Jehovah om Israel te seën, het hy nie soos die ander kere weggegaan om ongelukkige voortekens te soek nie, maar hy het sy gesig na die wildernis gekeer. 2 Toe Biʹleam sy oë opslaan en Israel volgens sy stamme sien woon, het die gees van God op hom gekom. 3 Hy het derhalwe sy spreuk aangehef en gesê: “Die woord van Biʹleam, die seun van Beor, En die woord van die man met die geopende oog,  4 Die woord van die een wat die woorde van God hoor, Wat ’n visioen van die Almagtige gesien het Terwyl hy met geopende oë neerval:  5 Hoe mooi is jou tente, o Jakob, jou wonings, o Israel!  6 Soos stroomvalleie het hulle hulle ver uitgestrek, Soos tuine by die rivier. Soos aalwynplante wat Jehovah geplant het, Soos seders by die waters.  7 Water bly uit sy twee leeremmers drup, En sy saad is by baie waters. Ook sal sy koning hoër as Agag wees, En sy koninkryk sal verhef word.  8 God lei hom uit Egipte uit; Hy het die vinnige gang van ’n wilde bul. Hy sal die nasies, sy onderdrukkers, verteer, En hulle gebeente sal hy kou, en hy sal hulle met sy pyle verbrysel.  9 Hy het gebuig, hy het soos die leeu gaan lê, En, soos ’n leeu, wie durf hom opjaag? Dié wat jou seën, is die geseëndes, En dié wat jou vervloek, is die vervloektes.” 10 Daarop het Balak se toorn teen Biʹleam ontvlam en het hy sy hande geklap, en Balak het vir Biʹleam gesê: “Ek het jou geroep om my vyande te vervloek, en kyk! jy het hulle nou al drie keer tot die uiterste toe geseën. 11 En maak dan nou dat jy wegkom na jou plek. Ek het by myself gesê dat ek jou vir seker gaan eer, maar kyk! Jehovah het jou die eer ontsê.” 12 Hierop het Biʹleam vir Balak gesê: “Het ek nie ook met jou boodskappers wat jy na my toe gestuur het, gepraat en gesê nie: 13 ‘Al gee Balak my sy huis vol silwer en goud, ek sal die bevel van Jehovah nie kan oortree om iets goeds of slegs uit my eie hart te doen nie. Alles wat Jehovah sê, dit sal ek sê’? 14 En nou, kyk, ek gaan weg na my volk toe. Kom tog, laat ek jou meedeel wat hierdie volk jou volk later, aan die einde van die dae, sal aandoen.” 15 Toe het hy sy spreuk aangehef en gesê: “Die woord van Biʹleam, die seun van Beor, En die woord van die man met die geopende oog, 16 Die woord van die een wat die woorde van God hoor, En die een wat die kennis van die Allerhoogste ken— ’n Visioen van die Allerhoogste het hy gesien Terwyl hy met geopende oë neerval: 17 Ek sal hom sien, maar nie nou nie; Ek sal hom aanskou, maar nie van naby nie. ’n Ster sal beslis uit Jakob te voorskyn tree, En ’n septer sal inderdaad uit Israel opkom. En hy sal beslis die slape van Moab se hoof verpletter En die skedel van al die kinders van oorlogsrumoer. 18 En Edom moet ’n besitting word, Ja, Seïr moet die besitting van sy vyande word, Terwyl Israel sy moed toon. 19 En uit Jakob sal iemand gaan oorwin, En hy moet elke oorlewende uit die stad vernietig.” 20 Toe hy Aʹmalek sien, het hy sy spreuk voortgesit en gesê: “Aʹmalek was die eerste van die nasies, Maar sy uiteinde sal wees dat hy vergaan.” 21 Toe hy die Keniete sien, het hy sy spreuk voortgesit en gesê: “Blywend is jou woonplek, en op die krans is jou woning geplaas. 22 Maar daar sal iemand kom om Kajin te verbrand. Hoe lank sal dit wees voordat Assiʹrië jou gevange wegvoer?” 23 En hy het sy spreuk voortgesit en gesê: “Wee! Wie sal bly lewe wanneer God dit veroorsaak? 24 En daar sal skepe van die kus van Kittim af wees, En hulle sal Assiʹrië beslis teister, En hulle sal Eber inderdaad teister. Maar ook hy sal uiteindelik vergaan.” 25 Daarna het Biʹleam opgestaan en weggegaan en na sy plek teruggekeer. En Balak het ook weggegaan.



^ (Num. 27:12-23) Daarna het Jehovah vir Moses gesê: “Klim op teen hierdie Abaʹrimgebergte en sien die land wat ek beslis aan die kinders van Israel sal gee. 13 Wanneer jy dit gesien het, dan sal jy tot jou volk versamel word, ja jy, net soos jou broer Aäron versamel is, 14 aangesien julle in die wildernis Zin, toe die vergadering rusie gemaak het, in opstand gekom het teen my bevel om my by die waters voor hulle oë te heilig. Dit is die waters van Meʹriba by Kades in die wildernis Zin.” 15 Toe het Moses met Jehovah gepraat en gesê: 16 “Laat Jehovah, die God van die geeste van elke soort vlees, ’n man oor die vergadering aanstel 17 wat voor hulle sal uitgaan en wat voor hulle sal inkom en wat hulle sal uitlei en wat hulle sal inlei, sodat Jehovah se vergadering nie word soos skape wat geen herder het nie.” 18 Toe het Jehovah vir Moses gesê: “Neem vir jou Josua, die seun van Nun, ’n man in wie gees is, en jy moet hom die hand oplê; 19 en jy moet hom voor die priester Eleaʹsar en voor die hele vergadering laat staan, en jy moet voor hulle oë die bevel aan hom oordra. 20 En jy moet van jou waardigheid op hom lê, sodat die hele vergadering van die kinders van Israel na hom kan luister. 21 En hy moet voor die priester Eleaʹsar staan, en dié moet ten behoewe van hom voor Jehovah inligting inwin deur die beslissing van die Urim. Op sy bevel moet hulle uitgaan en op sy bevel moet hulle inkom, hy en al die kinders van Israel saam met hom en die hele vergadering.” 22 En Moses het gedoen net soos Jehovah hom beveel het. Gevolglik het hy Josua geneem en hom voor die priester Eleaʹsar en voor die hele vergadering laat staan 23 en hom die hande opgelê en die bevel aan hom oorgedra, net soos Jehovah deur middel van Moses gespreek het.



^ (Deut. 34:1-12) Toe het Moses uit die woestynvlaktes van Moab teen die berg Nebo opgeklim, na die top van Pisga, wat op Jeʹrigo uitkyk. En Jehovah het hom die hele land gewys: Giʹlead tot by Dan, 2 en die hele Nafʹtali en die land van Eʹfraim en Manasʹse en die hele land van Juda tot by die westelike see, 3 en die Negeb en die Distrik, die valleivlakte van Jeʹrigo, die palmstad, tot by Soar. 4 En Jehovah het vir hom gesê: “Dit is die land wat ek aan Abraham, Isak en Jakob met ’n eed beloof het deur te sê: ‘Aan jou saad sal ek dit gee.’ Ek het jou dit met jou eie oë laat sien, aangesien jy nie daarheen sal oortrek nie.” 5 Daarna het Moses, die kneg van Jehovah, daar in die land Moab gesterf, volgens die bevel van Jehovah. 6 En hy het hom in die vallei in die land Moab begrawe teenoor Bet-Peor, en niemand weet tot vandag toe waar sy graf is nie. 7 En Moses was honderd-en-twintig jaar oud toe hy gesterf het. Sy oog het nie dof geword nie en sy lewenskrag het nie gewyk nie. 8 En die kinders van Israel het dertig dae lank in die woestynvlaktes van Moab oor Moses gehuil. Eindelik het die dae van die gehuil, van die routyd vir Moses, tot ’n einde gekom. 9 En Josua, die seun van Nun, was vol van die gees van wysheid, want Moses het hom die hand opgelê; en die kinders van Israel het na hom begin luister, en hulle het gedoen net soos Jehovah Moses beveel het. 10 Maar daar het nog nooit weer ’n profeet in Israel opgestaan soos Moses nie—vir wie Jehovah van aangesig tot aangesig geken het— 11 wat al die tekens en die wonderwerke betref wat Jehovah hom gestuur het om in Egipteland aan Farao en al sy knegte en sy hele land te doen, 12 en wat die hele sterk hand betref en al die groot, ontsagwekkende dade wat Moses voor die oë van die hele Israel verrig het.



^ (Jos. 2:1-24) Daarop het Josua, die seun van Nun, in die geheim uit Sittim twee manne as spioene uitgestuur en gesê: “Gaan, bekyk die land en Jeʹrigo.” Toe het hulle gegaan en by die huis gekom van ’n prostituut met die naam Ragab, en hulle het daar gaan bly. 2 Na ’n ruk is daar vir die koning van Jeʹrigo gesê: “Kyk! Manne uit die kinders van Israel het vannag hierheen gekom om die land te verken.” 3 Daarop het die koning van Jeʹrigo na Ragab gestuur en gesê: “Bring die manne uit wat na jou toe gekom het, wat in jou huis ingekom het, want hulle het gekom om die hele land te verken.” 4 Intussen het die vrou die twee manne geneem en hulle weggesteek. En sy het gesê: “Ja, die manne het na my toe gekom, en ek het nie geweet van waar hulle was nie. 5 En toe die poort teen donker toegemaak moes word, het die manne uitgegaan. Ek weet glad nie waarheen die manne gegaan het nie. Sit hulle gou agterna, want julle sal hulle inhaal.” 6 (Sy het hulle egter opgeneem dak toe, en sy het hulle weggesteek tussen vlasstingels wat vir haar op die dak in rye gelê is.) 7 En die manne het hulle agternagesit in die rigting van die Jordaan by die driwwe, en hulle het die poort gesluit onmiddellik nadat dié wat hulle agternagesit het, daar uitgegaan het. 8 Wat hulle betref, voordat hulle kon gaan lê, het sy na hulle toe opgeklim op die dak. 9 En sy het vir die manne gesê: “Ek weet dat Jehovah beslis die land aan julle sal gee, en dat die skrik vir julle op ons geval het, en dat al die inwoners van die land mismoedig geword het weens julle. 10 Want ons het gehoor hoe Jehovah die waters van die Rooi See voor julle laat opdroog het toe julle uit Egipte uitgetrek het, en wat julle met die twee konings van die Amoriete gedoen het wat aan die oorkant van die Jordaan was, naamlik Sihon en Og, wat julle aan vernietiging oorgegee het. 11 Toe ons dit hoor, het ons hart begin smelt, en weens julle het daar nog geen gees in enigiemand opgekom nie, want Jehovah julle God is God in die hemel daar bo en op die aarde hier onder. 12 En sweer dan nou asseblief vir my by Jehovah dat julle, omdat ek liefderyke goedhartigheid teenoor julle bewys het, ook beslis liefderyke goedhartigheid teenoor die huisgesin van my vader sal bewys, en julle moet my ’n betroubare teken gee. 13 En julle moet my vader en my moeder en my broers en my susters en almal wat aan hulle behoort, laat lewe, en julle moet ons siel van die dood verlos.” 14 Daarop het die manne vir haar gesê: “Ons siel moet in julle plek sterf! As julle nie hierdie saak van ons bekend maak nie, sal ons, wanneer Jehovah ons die land gee, ook beslis liefderyke goedhartigheid en trou teenoor jou bewys.” 15 Daarna het sy hulle met ’n tou deur die venster laat afklim, want haar huis was aan ’n kant van die muur, en sy het op die muur gewoon. 16 En sy het vir hulle gesê: “Gaan na die bergstreek, sodat die agtervolgers julle nie teëkom nie; en julle moet drie dae daar wegkruip, totdat die agtervolgers teruggekom het, en daarna kan julle julle eie rigting inslaan.” 17 Hierop het die manne vir haar gesê: “Ons is vry van skuld met betrekking tot hierdie eed van jou wat jy ons laat sweer het. 18 Kyk! Ons kom in die land in. Hierdie tou van skarlaken draad moet jy in die venster bind waardeur jy ons laat afklim het, en jou vader en jou moeder en jou broers en die hele huisgesin van jou vader moet jy by jou in die huis versamel. 19 En elkeen wat by die deure van jou huis uitgaan buitentoe, sy bloed sal op sy eie hoof wees, en ons sal vry wees van skuld; en elkeen wat by jou in die huis bly, sy bloed sal op ons hoof wees as ’n hand teen hom kom. 20 En as jy hierdie saak van ons sou aangee, sal ons ook vry wees van skuld met betrekking tot hierdie eed van jou wat jy ons laat sweer het.” 21 Hierop het sy gesê: “Laat dit wees volgens julle woorde.” Toe het sy hulle weggestuur, en hulle het weggegaan. Daarna het sy die skarlaken tou in die venster gebind. 22 Hulle het toe gegaan en in die bergstreek gekom en drie dae daar gebly, totdat die agtervolgers teruggekom het. En die agtervolgers het hulle op elke pad gesoek, en hulle het hulle nie gevind nie. 23 En die twee manne het weer uit die bergstreek afgekom en oorgegaan en by Josua, die seun van Nun, gekom, en hulle het hom alles begin vertel wat met hulle gebeur het. 24 En hulle het vir Josua gesê: “Jehovah het die hele land in ons hand gegee. Gevolglik het al die inwoners van die land ook mismoedig geword weens ons.”



^ (Jos. 3:1-17) Toe het Josua die oggend vroeg opgestaan, en hy en al die kinders van Israel het van Sittim af weggetrek en tot by die Jordaan gekom; en hulle het daar oornag voordat hulle sou deurtrek. 2 En aan die einde van die drie dae het die beamptes deur die kamp gegaan 3 en die volk beveel en gesê: “Sodra julle die ark van die verbond van Jehovah julle God sien, en die priesters, die Leviete, wat dit dra, dan moet julle van julle plek af wegtrek, en julle moet dit volg, 4 —maar laat daar ’n afstand van omtrent tweeduisend el volgens die maat tussen julle en die ark wees; moenie naby dit kom nie—sodat julle die pad kan weet waarlangs julle moet trek, want julle het nie tevore met dié pad langs getrek nie.” 5 En Josua het vir die volk gesê: “Heilig julle, want môre sal Jehovah wonderlike dinge onder julle doen.” 6 Toe het Josua vir die priesters gesê: “Neem die verbondsark op en trek voor die volk uit.” Toe het hulle die verbondsark opgeneem en voor die volk uit gegaan. 7 En Jehovah het vir Josua gesê: “Vandag sal ek jou begin groot maak in die oë van die hele Israel, sodat hulle kan weet dat ek met jou sal wees net soos ek met Moses was. 8 En jy—jy moet die priesters wat die verbondsark dra, beveel en sê: ‘Wanneer julle die kant van die waters van die Jordaan bereik het, moet julle in die Jordaan bly staan.’” 9 En Josua het vir die kinders van Israel gesê: “Kom hierheen en luister na die woorde van Jehovah julle God.” 10 Daarna het Josua gesê: “Hieraan sal julle weet dat ’n lewende God in julle midde is, en dat hy die Kanaäniete en die Hetiete en die Hewiete en die Perissiete en die Girgasiete en die Amoriete en die Jebusiete vir seker voor julle uit sal verdryf. 11 Kyk! Die ark van die verbond van die Here van die hele aarde trek voor julle uit die Jordaan in. 12 En neem nou vir julle twaalf manne uit die stamme van Israel, een man vir elke stam. 13 En die oomblik dat die voetsole van die priesters wat die ark van Jehovah, die Here van die hele aarde, dra, in die waters van die Jordaan rus, sal die waters van die Jordaan afgesny word, die waters wat van bo afvloei, en dit sal soos een dam bly staan.” 14 En toe die volk uit hulle tente wegtrek, net voordat hulle deur die Jordaan getrek het, met die priesters wat die verbondsark voor die volk uit dra, 15 en die oomblik toe die draers van die Ark die Jordaan bereik en die priesters wat die Ark dra, hulle voete aan die kant van die waters insteek (die Jordaan oorstroom al sy oewers al die dae van die oes), 16 toe het die waters wat van bo afvloei, bly staan. Dit het soos een dam opgerys, baie ver weg by Adam, die stad langs Sartan, terwyl dié wat afvloei na die see van die Aʹraba, die Soutsee, opgeraak het. Dit is afgesny, en die volk het voor Jeʹrigo deurgetrek. 17 Intussen het die priesters wat die ark van Jehovah se verbond gedra het, onbeweeglik op droë grond in die middel van die Jordaan bly staan terwyl die hele Israel op droë grond deurgetrek het, totdat die hele nasie die deurtog deur die Jordaan voltooi het.



^ (Jos. 4:1-18) En toe die hele nasie die deurtog deur die Jordaan voltooi het, het Jehovah vir Josua gesê: 2 “Neem vir julle twaalf manne uit die volk, een man uit elke stam, 3 en beveel hulle en sê: ‘Neem vir julle hier uit die middel van die Jordaan, van die plek waar die priesters se voete bewegingloos gestaan het, twaalf klippe, en julle moet hulle saam met julle oordra en hulle neersit op die verblyfplek waar julle vannag sal oorbly.’” 4 Toe het Josua twaalf manne geroep wat hy uit die kinders van Israel aangestel het, een man uit elke stam; 5 en Josua het vir hulle gesê: “Gaan voor die ark van Jehovah julle God uit na die middel van die Jordaan, en tel vir julle elkeen ’n klip op sy skouer, volgens die getal stamme van die kinders van Israel, 6 sodat dit as ’n teken onder julle kan dien. As julle seuns in die toekoms vra en sê: ‘Waarom het julle hierdie klippe?’ 7 dan moet julle vir hulle sê: ‘Omdat die waters van die Jordaan voor die ark van Jehovah se verbond afgesny is. Toe dit deur die Jordaan getrek het, is die waters van die Jordaan afgesny, en hierdie klippe moet tot onbepaalde tyd as ’n gedenkteken vir die kinders van Israel dien.’” 8 Toe het die kinders van Israel dit gedoen, net soos Josua beveel het, en hulle het twaalf klippe uit die middel van die Jordaan geneem, net soos Jehovah vir Josua gesê het, om met die getal stamme van die kinders van Israel ooreen te stem; en hulle het hulle saam met hulle na die verblyfplek oorgeneem en hulle daar neergesit. 9 Daar was ook twaalf klippe wat Josua in die middel van die Jordaan opgerig het op die plek waar die voete gestaan het van die priesters wat die verbondsark gedra het, en hulle is tot vandag toe nog daar. 10 En die priesters wat die Ark gedra het, het in die middel van die Jordaan gestaan totdat alles uitgevoer was wat Jehovah Josua beveel het om vir die volk te sê, volgens alles wat Moses Josua beveel het. Die hele tyd het die volk hulle gehaas en deurgetrek. 11 En onmiddellik nadat die hele volk die deurtog voltooi het, het die ark van Jehovah deurgetrek, en die priesters, voor die volk. 12 En die kinders van Ruben en die kinders van Gad en die halwe stam van Manasʹse het in slagorde voor die oë van die kinders van Israel deurgetrek, net soos Moses vir hulle gesê het. 13 Omtrent veertigduisend wat vir die leër toegerus was, het voor Jehovah deurgetrek vir die oorlog, na die woestynvlaktes van Jeʹrigo. 14 Daardie dag het Jehovah Josua groot gemaak in die oë van die hele Israel, en hulle het hom begin vrees net soos hulle Moses al die dae van sy lewe gevrees het. 15 Toe het Jehovah vir Josua gesê: 16 “Beveel die priesters wat die ark van die getuienis dra dat hulle uit die Jordaan moet opklim.” 17 Toe het Josua die priesters beveel en gesê: “Klim op uit die Jordaan.” 18 En toe die priesters wat die ark van die verbond van Jehovah dra, uit die middel van die Jordaan opklim en die priesters hulle voetsole op die droë grond uitlig, het die waters van die Jordaan na hulle plek begin terugkeer en soos voorheen al sy oewers oorstroom.



^ (Jos. 6:1-25) En Jeʹrigo was dig toegesluit weens die kinders van Israel; niemand het uitgegaan en niemand het ingegaan nie. 2 En Jehovah het vir Josua gesê: “Kyk, ek het Jeʹrigo en sy koning, die dapper, sterk manne, in jou hand gegee. 3 En al julle krygsmanne moet om die stad trek; trek een keer om die stad. So moet julle ses dae lank doen. 4 En sewe priesters moet sewe ramshorings dra, voor die Ark uit, en op die sewende dag moet julle sewe keer om die stad trek, en die priesters moet op die horings blaas. 5 En wanneer hulle op die ramshoring blaas, wanneer julle die geluid van die horing hoor, moet die hele volk ’n groot oorlogskreet aanhef; en die muur van die stad sal inmekaarstort, en die volk moet opgaan, elkeen reg voor hom uit.” 6 Toe het Josua, die seun van Nun, die priesters geroep en vir hulle gesê: “Neem die verbondsark op, en sewe priesters moet sewe ramshorings voor die ark van Jehovah uit dra.” 7 En hy het vir die volk gesê: “Trek verby en gaan om die stad, en die gewapende strydmag moet voor die ark van Jehovah uit trek.” 8 Toe het dit gebeur net soos Josua vir die volk gesê het; en sewe priesters wat sewe ramshorings voor Jehovah gedra het, het verby getrek en op die horings geblaas, en die ark van die verbond van Jehovah het hulle gevolg. 9 En die gewapende strydmag het voor die priesters uit gegaan wat op die horings geblaas het, terwyl die agterhoede die Ark met ’n aanhoudende geblaas op die horings gevolg het. 10 En Josua het die volk beveel en gesê: “Julle moenie skreeu of julle stem laat hoor nie, en geen woord moet uit julle mond uitkom nie tot die dag dat ek vir julle sê: ‘Skreeu!’ Dan moet julle skreeu.” 11 En hy het die ark van Jehovah om die stad laat trek, een keer om, waarna hulle na die kamp gegaan en in die kamp oornag het. 12 Toe het Josua die oggend vroeg opgestaan, en die priesters het die ark van Jehovah gedra, 13 en sewe priesters wat sewe ramshorings voor die ark van Jehovah uit gedra het, het geloop en aanhoudend op die horings geblaas, en die gewapende strydmag het voor hulle uit geloop, terwyl die agterhoede die ark van Jehovah met ’n aanhoudende geblaas op die horings gevolg het. 14 En hulle het op die tweede dag een keer om die stad getrek, waarna hulle na die kamp teruggekeer het. So het hulle ses dae lank gedoen. 15 En op die sewende dag het hulle vroeg opgestaan, met dagbreek, en hulle het sewe keer op hierdie manier om die stad getrek. Net op dié dag het hulle sewe keer om die stad getrek. 16 En die sewende keer het die priesters op die horings geblaas, en Josua het vir die volk gesê: “Skreeu; want Jehovah het die stad aan julle gegee. 17 En die stad moet iets word wat aan vernietiging oorgegee is; dit met alles wat daarin is, behoort aan Jehovah. Net Ragab, die prostituut, mag bly lewe, sy en almal wat saam met haar in die huis is, omdat sy die boodskappers weggesteek het wat ons uitgestuur het. 18 Wat julle betref, bly net weg van dit wat aan vernietiging oorgegee is, sodat daar nie ’n begeerte by julle ontstaan en julle iets neem van dit wat aan vernietiging oorgegee is en die kamp van Israel iets maak wat aan vernietiging oorgegee is en dit in die ongeluk stort nie. 19 Maar al die silwer en die goud en die koper- en ystervoorwerpe is iets heiligs vir Jehovah. Dit moet by die skat van Jehovah kom.” 20 Daarop het die volk geskreeu toe hulle op die horings blaas. En toe die volk die geluid van die horing hoor en die volk ’n groot oorlogskreet aanhef, het die muur inmekaar begin stort. Daarna het die volk opgegaan, die stad in, elkeen reg voor hom uit, en die stad ingeneem. 21 En hulle het alles wat in die stad was, man sowel as vrou, jong man sowel as ou man, en bul en skaap en esel, deur die skerpte van die swaard aan vernietiging oorgegee. 22 En vir die twee manne wat die verkenning van die land gedoen het, het Josua gesê: “Gaan in die huis van die vrou, die prostituut, en bring die vrou en almal wat aan haar behoort, daaruit, net soos julle vir haar gesweer het.” 23 Toe het die jong manne wat die verkenning gedoen het, ingegaan en Ragab en haar vader en haar moeder en haar broers en almal wat aan haar behoort het, uitgebring, ja, haar hele familie het hulle uitgebring; en hulle het hulle buite die kamp van Israel geplaas. 24 En hulle het die stad en alles wat daarin was, met vuur verbrand. Net die silwer en die goud en die koper- en ystervoorwerpe het hulle aan die skat van Jehovah se huis gegee. 25 En Josua het Ragab, die prostituut, en die huisgesin van haar vader en almal wat aan haar behoort het, laat lewe; en sy woon nog tot vandag toe onder Israel, omdat sy die boodskappers weggesteek het wat Josua uitgestuur het om Jeʹrigo te verken.



^ (Jos. 7:1-26) En die kinders van Israel het ’n daad van ontrouheid gepleeg met betrekking tot dit wat aan vernietiging oorgegee is, deurdat Agan, die seun van Karmi, die seun van Sabdi, die seun van Serag, van die stam Juda, geneem het van dit wat aan vernietiging oorgegee is. Hierop het Jehovah se toorn teen die kinders van Israel ontvlam. 2 Toe het Josua manne van Jeʹrigo af uitgestuur na Ai, wat naby Bet-Awen is, oos van Bet-El, en vir hulle gesê: “Trek op en verken die land.” Gevolglik het die manne opgetrek en Ai verken. 3 Daarna het hulle na Josua toe teruggekeer en vir hom gesê: “Moenie al die manskappe laat optrek nie. Laat omtrent tweeduisend man of omtrent drieduisend man optrek en Ai verslaan. Moenie al die manskappe met ’n tog daarheen vermoei nie, want hulle is min.” 4 Toe het omtrent drieduisend man van die manskappe daarheen opgetrek, maar hulle het voor die manne van Ai gevlug. 5 En die manne van Ai het van hulle omtrent ses-en-dertig man doodgemaak, en hulle het hulle van voor die poort tot by Sebaʹrim agtervolg en hulle op die afdraand bly doodmaak. Gevolglik het die hart van die volk begin smelt en soos water geword. 6 Hierop het Josua sy mantels geskeur en voor die ark van Jehovah op sy gesig op die aarde geval, tot die aand toe, hy en die ouer manne van Israel, en hulle het stof op hulle koppe bly gooi. 7 En Josua het gesê: “Ag, Soewereine Heer Jehovah, waarom het u hierdie volk die hele pad oor die Jordaan gebring, net om ons in die hand van die Amoriete te gee sodat hulle ons kan vernietig? En het ons tog maar besluit om aan die oorkant van die Jordaan te bly! 8 Verskoon my, o Jehovah, maar wat kan ek sê nadat Israel sy rug voor sy vyande gedraai het? 9 En die Kanaäniete en al die inwoners van die land sal daarvan hoor, en hulle sal ons beslis omsingel en ons naam van die aarde af uitroei; en wat sal u vir u groot naam doen?” 10 Hierop het Jehovah vir Josua gesê: “Jy daar, staan op! Waarom val jy op jou gesig? 11 Israel het gesondig, en hulle het ook my verbond oortree wat ek hulle beveel het; en hulle het ook geneem van dit wat aan vernietiging oorgegee is en het ook gesteel en dit ook geheim gehou en het dit ook by hulle eie voorwerpe gesit. 12 En die kinders van Israel sal nie teen hulle vyande kan opstaan nie. Hulle sal die rug voor hulle vyande draai, omdat hulle iets geword het wat aan vernietiging oorgegee is. Ek sal nie weer met julle wees tensy julle dit wat aan vernietiging oorgegee is, uit julle midde verdelg nie. 13 Staan op! Heilig die volk, en jy moet sê: ‘Heilig julle môre, want só het Jehovah, die God van Israel, gesê: “Daar is iets wat aan vernietiging oorgegee is in jou midde, o Israel. Jy sal nie teen jou vyande kan opstaan totdat julle dit wat aan vernietiging oorgegee is, uit julle midde verwyder het nie. 14 En julle moet môreoggend stam vir stam verskyn, en die stam wat Jehovah sal aanwys, sal familie vir familie nader kom, en die familie wat Jehovah sal aanwys, sal huisgesin vir huisgesin nader kom, en die huisgesin wat Jehovah sal aanwys, sal man vir man nader kom. 15 En die een wat aangewys word met dit wat aan vernietiging oorgegee is, sal met vuur verbrand word, hy en alles wat aan hom behoort, omdat hy die verbond van Jehovah oortree het en omdat hy ’n skandelike dwaasheid in Israel begaan het.”’” 16 Toe het Josua die oggend vroeg opgestaan en Israel stam vir stam laat nader kom, en die stam Juda is aangewys. 17 Daarna het hy die families van Juda laat nader kom en die familie van die Seragiete aangewys, waarna hy die familie van die Seragiete man vir man laat nader kom het, en Sabdi is aangewys. 18 Laastens het hy sy huisgesin man vir man laat nader kom, en Agan, die seun van Karmi, die seun van Sabdi, die seun van Serag, van die stam Juda, is aangewys. 19 Toe het Josua vir Agan gesê: “My seun, gee asseblief eer aan Jehovah, die God van Israel, en doen belydenis voor hom, en sê asseblief vir my: Wat het jy gedoen? Moet dit nie vir my wegsteek nie.” 20 Hierop het Agan Josua geantwoord en gesê: “Ek—ek het inderdaad gesondig teen Jehovah, die God van Israel, en so en so het ek gedoen. 21 Toe ek ’n mooi ampskleed uit Siʹnear tussen die buit sien en tweehonderd sikkels silwer en een goudstaaf, waarvan die gewig vyftig sikkels was, wou ek dit hê, en ek het dit geneem; en kyk! dit is in die grond in my tent versteek, met die geld daaronder.” 22 Josua het dadelik boodskappers gestuur, en hulle het na die tent gehardloop, en kyk! dit was in sy tent versteek, met die geld daaronder. 23 Toe het hulle dit uit die tent geneem en dit na Josua en al die kinders van Israel gebring en dit voor Jehovah uitgestort. 24 Daarop het Josua, en die hele Israel saam met hom, Agan, die seun van Serag, geneem en die silwer en die ampskleed en die goudstaaf en sy seuns en sy dogters en sy bul en sy esel en sy kudde en sy tent en alles wat aan hom behoort, en hulle het hulle na die Agorlaagvlakte gebring. 25 Toe het Josua gesê: “Waarom het jy ons in die ongeluk gestort? Jehovah sal jou vandag in die ongeluk stort.” Daarop het die hele Israel hom met klippe gegooi, waarna hulle hulle met vuur verbrand het. So het hulle hulle met klippe gestenig. 26 En hulle het ’n groot hoop klippe op hom gestapel wat vandag nog daar is. Hierop het Jehovah hom van sy brandende toorn afgewend. Daarom word dié plek tot vandag toe die Agorlaagvlakte genoem.



^ (Jos. 8:1-29) Toe het Jehovah vir Josua gesê: “Moenie bang of verskrik wees nie. Neem al die manskappe saam met jou en staan op, trek op na Ai. Kyk, ek het die koning van Ai en sy volk en sy stad en sy land in jou hand gegee. 2 En jy moet met Ai en met sy koning doen net soos jy met Jeʹrigo en sy koning gedoen het. Julle mag net sy buit en sy mak diere vir julle plunder. Stel vir jou ’n hinderlaag teen die stad aan sy agterkant op.” 3 Toe het Josua en al die manskappe opgestaan om na Ai op te trek, en Josua het dertigduisend man gekies, dapper, sterk manne, en hulle in die nag uitgestuur. 4 En hy het hulle beveel en gesê: “Kyk, julle lê agter die stad in ’n hinderlaag teen die stad. Moenie baie ver van die stad af weggaan nie, en julle moet julle almal gereed hou. 5 Wat my betref en al die manskappe wat by my is, ons sal tot naby die stad gaan. En as hulle uittrek om ons te ontmoet, net soos die eerste keer, sal ons dan vir hulle vlug. 6 En hulle moet agter ons aan uittrek totdat ons hulle van die stad af weggelok het, want hulle sal sê: ‘Hulle vlug vir ons net soos die eerste keer.’ En ons sal vir hulle vlug. 7 Júlle sal dan uit die hinderlaag opstaan, en julle moet die stad in besit neem; en Jehovah julle God sal dit beslis in julle hand gee. 8 En sodra julle die stad verower het, moet julle die stad aan die brand steek. Volgens Jehovah se woord moet julle handel. Kyk, ek het julle beveel.” 9 Daarna het Josua hulle uitgestuur, en hulle het na die plek van die hinderlaag getrek en stelling ingeneem tussen Bet-El en Ai, wes van Ai, terwyl Josua daardie nag onder die manskappe gebly het. 10 Toe het Josua die oggend vroeg opgestaan en die manskappe geïnspekteer en opgetrek, hy en die ouer manne van Israel, voor die manskappe uit na Ai. 11 En al die manskappe wat by hom was, het opgetrek, sodat hulle nader kon gaan en voor die stad kon kom, en hulle het noord van Ai kamp opgeslaan, met die vallei tussen hulle en Ai. 12 Intussen het hy omtrent vyfduisend man geneem en hulle as ’n hinderlaag opgestel tussen Bet-El en Ai, wes van die stad. 13 So het die manskappe die hoofkamp wat noord van die stad was en die uiterste agterhoede daarvan wat wes van die stad was, opgestel, en Josua het gedurende dié nag tot in die middel van die laagvlakte getrek. 14 En toe die koning van Ai dit sien, het die manne van die stad haastig geword en vroeg opgestaan en uitgetrek om Israel in die geveg te ontmoet, hy en al sy manskappe, op die vasgestelde tyd, voor die woestynvlakte. Hy het nie geweet dat daar agter die stad ’n hinderlaag teen hom is nie. 15 Toe Josua en die hele Israel voor hulle ’n slag toegedien is, het hulle in die rigting van die wildernis gevlug. 16 Toe is al die manskappe wat in die stad was, opgeroep om hulle agterna te sit, en hulle het Josua agternagesit en is van die stad af weggelok. 17 En daar het nie ’n man in Ai en Bet-El oorgebly wat nie agter Israel aan uitgetrek het nie, sodat hulle die stad wyd oopgelaat en Israel agternagesit het. 18 En Jehovah het vir Josua gesê: “Steek die werpspies wat in jou hand is, na Ai toe uit, want ek sal dit in jou hand gee.” Gevolglik het Josua die werpspies wat in sy hand was, na die stad toe uitgesteek. 19 En die hinderlaag het gou van sy plek af opgestaan, en die oomblik toe hy sy hand uitsteek, het hulle begin hardloop, en hulle het in die stad ingegaan en dit ingeneem. Toe het hulle hulle gehaas en die stad aan die brand gesteek. 20 En die manne van Ai het begin omdraai en gekyk, en daar het die rook van die stad na die hemel opgestyg, en daar was in hulle geen vermoë om hierheen of daarheen te vlug nie. En die manskappe wat na die wildernis gevlug het, het omgedraai teen die agtervolgers. 21 En Josua en die hele Israel het gesien dat die hinderlaag die stad ingeneem het en dat die rook van die stad opstyg, en hulle het omgedraai en die manne van Ai doodgemaak. 22 En die ander het uit die stad getrek om hulle te ontmoet, sodat hulle tussen Israel, ’n deel aan hierdie kant en ’n deel aan die ander kant, beland het, en hulle het hulle doodgemaak totdat daar niemand van hulle oorgebly het wat dit oorleef het of ontkom het nie. 23 En hulle het die koning van Ai lewend gevang en hom na Josua toe gebring. 24 En terwyl Israel besig was om al die inwoners van Ai in die veld, in die wildernis waar hulle hulle agtervolg het, tot die laaste een toe dood te maak, het hulle almal deur die skerpte van die swaard bly val totdat hulle aan hulle einde gekom het. Daarna het die hele Israel na Ai teruggekeer en dit met die skerpte van die swaard geslaan. 25 En die getal van almal wat daardie dag geval het, man sowel as vrou, was twaalfduisend, al die mense van Ai. 26 En Josua het sy hand waarmee hy die werpspies uitgesteek het, nie teruggetrek totdat hy al die inwoners van Ai aan vernietiging oorgegee het nie. 27 Net die mak diere en die buit van daardie stad het Israel vir hulle geplunder, volgens Jehovah se woord wat hy Josua beveel het. 28 Toe het Josua Ai verbrand en dit ’n puinhoop tot onbepaalde tyd gemaak, as ’n woesteny tot vandag toe. 29 En hy het die koning van Ai aan ’n paal gehang, tot die aand toe; en net voordat die son ondergegaan het, het Josua die bevel gegee, en toe het hulle sy lyk van die paal afgehaal en dit by die ingang van die stadspoort gegooi en ’n groot hoop klippe op hom gestapel wat vandag nog daar is.



^ (Jos. 9:1-27) En toe al die konings wat aan die kant van die Jordaan in die bergstreek en in die Sjefeʹla en langs die hele kus van die Groot See en teenoor die Liʹbanon was, die Hetiete en die Amoriete, die Kanaäniete, die Perissiete, die Hewiete en die Jebusiete, daarvan hoor, 2 het hulle almal bymekaar begin kom om eendragtig teen Josua en Israel oorlog te voer. 3 En die inwoners van Giʹbeon het gehoor wat Josua met Jeʹrigo en Ai gedoen het. 4 Toe het hulle heeltemal uit hulle eie met skerpsinnigheid opgetree en gegaan en padkos geneem en verslete sakke vir hulle esels geneem, en verslete en gebarste en toegebinde wynsakke, 5 en verslete en gelapte sandale aan hulle voete, en verslete klere aan hulle lyf, en al die brood van hulle padkos was droog en krummelrig. 6 Toe het hulle na Josua toe gegaan in die kamp by Gilgal en vir hom en die manne van Israel gesê: “Ons het uit ’n ver land gekom. SLUIT dan nou ’n verbond met ons.” 7 Hierop het die manne van Israel vir die Hewiete gesê: “Miskien woon julle in ons omgewing. Hoe kan ons dan ’n verbond met julle sluit?” 8 En hulle het vir Josua gesê: “Ons is u knegte.” Toe het Josua vir hulle gesê: “Wie is julle, en waar kom julle vandaan?” 9 Hierop het hulle vir hom gesê: “U knegte het uit ’n baie ver land gekom weens die naam van Jehovah u God, want ons het van sy roem gehoor en van alles wat hy in Egipte gedoen het, 10 en van alles wat hy met die twee konings van die Amoriete gedoen het wat aan die oorkant van die Jordaan was, naamlik Sihon, die koning van Hesbon, en Og, die koning van Basan, wat in Asʹtarot was. 11 Ons ouer manne en al die inwoners van ons land het derhalwe vir ons gesê: ‘Neem padkos vir die reis in julle hande en gaan hulle tegemoet, en julle moet vir hulle sê: “Ons is julle knegte. Sluit dan nou ’n verbond met ons.”’ 12 Hierdie brood van ons—dit was warm toe ons dit as ons padkos uit ons huise geneem het die dag toe ons uitgegaan het om hier na julle toe te kom, en kyk! dit is nou droog en het krummelrig geword. 13 En dit is die wynsakke wat ons nuut volgemaak het, en kyk! hulle het gebars, en hierdie klere en sandale van ons—hulle het verslyt weens die baie lang reis.” 14 Daarop het die manne van hulle padkos geneem, en hulle het die mond van Jehovah nie geraadpleeg nie. 15 En Josua het met hulle vrede gemaak en met hulle ’n verbond gesluit om hulle te laat lewe, waarop die owerstes van die vergadering vir hulle gesweer het. 16 En na verloop van drie dae, nadat hulle ’n verbond met hulle gesluit het, het hulle te hore gekom dat hulle naby hulle is en in hulle omgewing woon. 17 Toe het die kinders van Israel weggetrek en op die derde dag by hulle stede gekom, en hulle stede was Giʹbeon en Kefiʹra en Beʹërot en Kirʹjat-Jeaʹrim. 18 En die kinders van Israel het hulle nie verslaan nie, omdat die owerstes van die vergadering vir hulle gesweer het by Jehovah, die God van Israel. En die hele vergadering het teen die owerstes begin murmureer. 19 Hierop het al die owerstes vir die hele vergadering gesê: “Ons het vir hulle gesweer by Jehovah, die God van Israel, en nou mag ons hulle nie kwaad aandoen nie. 20 Dit sal ons met hulle doen terwyl ons hulle laat lewe, sodat geen verontwaardiging oor ons sal kom weens die eed wat ons vir hulle gesweer het nie.” 21 Toe het die owerstes vir hulle gesê: “Laat hulle lewe en laat hulle houtkappers en waterdraers vir die hele vergadering word, net soos die owerstes hulle beloof het.” 22 Josua het hulle toe laat roep en met hulle gepraat en gesê: “Waarom het julle ons bedrieg en gesê: ‘Ons is baie ver van julle af’, terwyl julle hier onder ons woon? 23 En nou is julle vervloekte mense, en die posisie van slaaf en van houtkappers en waterdraers vir die huis van my God sal nooit van julle weggeneem word nie.” 24 Toe het hulle Josua geantwoord en gesê: “Dit was omdat u knegte onomwonde meegedeel is dat Jehovah u God sy kneg Moses beveel het om aan julle die hele land te gee en om al die inwoners van die land voor julle uit te verdelg, en weens julle het ons baie bang geword ter wille van ons siel. Daarom het ons hierdie ding gedoen. 25 En hier is ons dan nou in u hand. Doen net soos dit goed en reg is in u oë om met ons te doen.” 26 En hy het so met hulle gedoen en hulle uit die hand van die kinders van Israel verlos, en dié het hulle nie doodgemaak nie. 27 Toe het Josua hulle op dié dag houtkappers en waterdraers gemaak vir die vergadering en vir Jehovah se altaar, tot vandag toe, op die plek wat hy sou uitkies.



^ (Jos. 12:7-24) En dít is die konings van die land wat Josua en die kinders van Israel verslaan het aan die kant van die Jordaan na die weste, van Baäl-Gad af in die valleivlakte van die Liʹbanon en tot by die berg Halak, wat oploop na Seïr, waarna Josua dit aan die stamme van Israel as ’n besitting gegee het volgens hulle dele, 8 in die bergstreek en in die Sjefeʹla en in die Aʹraba en teen die hange en in die wildernis en in die Negeb—die Hetiete, die Amoriete en die Kanaäniete, die Perissiete, die Hewiete en die Jebusiete: 9 Die koning van Jeʹrigo, een; die koning van Ai, wat langs Bet-El gelê het, een; 10 die koning van Jerusalem, een; die koning van Hebron, een; 11 die koning van Jarmut, een; die koning van Lagis, een; 12 die koning van Eglon, een; die koning van Geser, een; 13 die koning van Debir, een; die koning van Geder, een; 14 die koning van Horma, een; die koning van Arad, een; 15 die koning van Libna, een; die koning van Adulʹlam, een; 16 die koning van Makkeʹda, een; die koning van Bet-El, een; 17 die koning van Tappuʹag, een; die koning van Hefer, een; 18 die koning van Afek, een; die koning van Lassaʹron, een; 19 die koning van Madon, een; die koning van Hasor, een; 20 die koning van Simron-Meron, een; die koning van Agsaf, een; 21 die koning van Taʹänag, een; die koning van Megidʹdo, een; 22 die koning van Kedes, een; die koning van Jokʹneam by die Karmel, een; 23 die koning van Dor op die bergrug van Dor, een; die koning van Gojim in Gilgal, een; 24 die koning van Tirsa, een; altesaam een-en-dertig konings.



^ (Rigt. 4:1-24) Ná Ehud se dood het die kinders van Israel weer begin doen wat sleg was in Jehovah se oë. 2 Daarom het Jehovah hulle verkoop in die hand van Jabin, die koning van Kanaän, wat in Hasor regeer het; en sy leërhoof was Siʹsera, en hy het in Haroʹset van die nasies gewoon. 3 En die kinders van Israel het tot Jehovah begin roep, want hy het negehonderd strydwaens met ystersense gehad, en hy het die kinders van Israel twintig jaar lank swaar onderdruk. 4 En Deboʹra, ’n profetes, die vrou van Lapʹpidot, het Israel in dié tyd gerig. 5 En sy het onder Deboʹra se palmboom tussen Rama en Bet-El in die bergstreek van Eʹfraim gewoon; en die kinders van Israel het vir regspraak na haar toe opgegaan. 6 En sy het gestuur en Barak, die seun van Abinoʹam, uit Keʹdes-Nafʹtali laat roep en vir hom gesê: “Het Jehovah, die God van Israel, nie die bevel gegee nie? ‘Gaan, en jy moet jou oor die berg Tabor versprei, en jy moet tienduisend man uit die kinders van Nafʹtali en uit die kinders van Seʹbulon saam met jou neem. 7 En by die Kisonstroomvallei sal ek Siʹsera, Jabin se leërhoof, en sy strydwaens en sy menigte beslis na jou toe trek, en ek sal hom inderdaad in jou hand gee.’” 8 Hierop het Barak vir haar gesê: “As jy saam met my gaan, sal ek ook sekerlik gaan; maar as jy nie saam met my gaan nie, sal ek nie gaan nie.” 9 Toe het sy gesê: “Ek sal vir seker saam met jou gaan. Die luisterryke eer sal nietemin nie joune word op die weg wat jy gaan nie, want Jehovah sal Siʹsera in die hand van ’n vrou verkoop.” Daarop het Deboʹra opgestaan en saam met Barak na Kedes gegaan. 10 En Barak het Seʹbulon en Nafʹtali na Kedes begin bymekaarroep, en tienduisend man het opgetrek en in sy voetspore gevolg; en Deboʹra het saam met hom opgetrek. 11 Terloops, Heber, die Keniet, het hom afgeskei van die Keniete, die kinders van Hobab, wie se skoonseun Moses was, en sy tent was opgeslaan naby die groot boom in Saänanʹnim, wat by Kedes is. 12 Toe het hulle aan Siʹsera berig gebring dat Barak, die seun van Abinoʹam, na die berg Tabor opgetrek het. 13 Dadelik het Siʹsera al sy strydwaens, die negehonderd strydwaens met ystersense, en al die manskappe wat by hom was, uit Haroʹset van die nasies na die Kisonstroomvallei bymekaargeroep. 14 Deboʹra het toe vir Barak gesê: “Staan op, want vandag sal Jehovah Siʹsera beslis in jou hand gee. Is dit nie Jehovah wat voor jou uitgetrek het nie?” En Barak het met tienduisend man agter hom aan teen die berg Tabor afgegaan. 15 En Jehovah het Siʹsera en al sy strydwaens en die hele kamp deur die skerpte van die swaard voor Barak in verwarring begin bring. Uiteindelik het Siʹsera van die strydwa afgeklim en te voet gevlug. 16 En Barak het die strydwaens en die kamp tot by Haroʹset van die nasies agternagesit, sodat die hele kamp van Siʹsera deur die skerpte van die swaard geval het. Daar het nie eers een oorgebly nie. 17 Wat Siʹsera betref, hy het te voet gevlug na die tent van Jael, die vrou van Heber, die Keniet, want daar was vrede tussen Jabin, die koning van Hasor, en die huisgesin van Heber, die Keniet. 18 Toe het Jael uitgegaan om Siʹsera te ontmoet en vir hom gesê: “Draai hierheen uit, my heer, draai hierheen uit na my toe. Moenie bang wees nie.” Daarop het hy na haar toe uitgedraai, die tent in. Later het sy hom met ’n kombers toegemaak. 19 Na ’n ruk het hy vir haar gesê: “Gee my asseblief ’n bietjie water om te drink, want ek is dors.” Toe het sy ’n leersak met melk oopgemaak en vir hom daarvan gegee om te drink, waarna sy hom toegemaak het. 20 En hy het vir haar gesê: “Staan by die ingang van die tent, en as enigiemand kom en jou vra en sê: ‘Is daar ’n man hier?’ dan moet jy sê: ‘Nee!’” 21 En Jael, die vrou van Heber, het ’n tentpen geneem en die hamer in haar hand gevat. Toe het sy stilletjies na hom toe gegaan en die pen deur sy slape gedryf en dit in die grond ingeslaan, terwyl hy vas aan die slaap en afgemat was. So het hy gesterf. 22 En kyk! daar was Barak, besig om Siʹsera te agtervolg. Toe het Jael uitgegaan om hom te ontmoet en vir hom gesê: “Kom, en ek sal u die man wys wat u soek.” Daarop het hy na haar toe ingegaan, en kyk! daar het Siʹsera dood gelê, met die pen deur sy slape. 23 So het God Jabin, die koning van Kanaän, op dié dag voor die kinders van Israel onderwerp. 24 En die hand van die kinders van Israel het al hoe harder geword teen Jabin, die koning van Kanaän, totdat hulle Jabin, die koning van Kanaän, uitgeroei het.



^ (Rigt. 5:1-31) En op dié dag het Deboʹra saam met Barak, die seun van Abinoʹam, ’n lied aangehef en gesê:  2 “Omdat hulle in Israel die hare los laat hang het vir oorlog, Omdat die volk hulle vrywillig aangebied het, LOOF Jehovah.  3 Luister, o konings; hoor, o hoë amptenare: Ek, ja ek, sal tot Jehovah sing. Ek sal Jehovah, Israel se God, met melodieë besing.  4 Jehovah, toe u uit Seïr uitgegaan het, Toe u uit die gebied van Edom opgetrek het, Het die aarde gebewe; ook het die hemel gedrup, Ook het die wolke water gedrup.  5 Berge het weggevloei van die aangesig van Jehovah, Hierdie Siʹnai weg van die aangesig van Jehovah, Israel se God.  6 In die dae van Samgar, die seun van Anat, In die dae van Jael, was daar geen verkeer op die paaie nie, En dié wat langs weë gereis het, het langs ompaaie gereis.  7 Die bewoners van die oop land het ophou bestaan, in Israel het hulle ophou bestaan, Totdat ek, Deboʹra, opgestaan het, Totdat ek as ’n moeder in Israel opgestaan het.  8 Hulle het nuwe gode gekies. Toe was daar oorlog in die poorte. ’n Skild was daar nie te sien nie, ook nie ’n lans nie, Onder veertigduisend in Israel.  9 My hart is vir die aanvoerders van Israel, Wat vrywilligers onder die volk was. LOOF Jehovah. 10 Julle wat op geelrooi eselinne ry, Julle wat op ryk tapyte sit, En julle wat op die pad loop, Dink na! 11 Party van die stemme van die waterverdelers tussen die plekke waar water geskep word, Daar het hulle van die regverdige dade van Jehovah begin vertel, Die regverdige dade van sy bewoners van die oop land in Israel. Toe het Jehovah se volk na die poorte afgegaan. 12 Word wakker, word wakker, o Deboʹra; Word wakker, word wakker, hef ’n lied aan! Staan op, Barak, en voer jou gevangenes weg, seun van Abinoʹam! 13 Toe het die oorlewendes na die vooraanstaandes toe afgekom; Jehovah se volk het na my toe afgekom teen die magtiges. 14 Uit Eʹfraim was hulle oorsprong in die laagvlakte, Saam met jou, o Benjamin, onder jou manskappe. Uit Magir het die aanvoerders afgetrek, En uit Seʹbulon dié wat die toerusting van ’n skrywer gebruik. 15 En die vorste in Isʹsaskar was saam met Deboʹra, En soos Isʹsaskar, so was Barak. Na die laagvlakte is hy te voet gestuur. Onder die afdelings van Ruben was die ondersoekinge van die hart groot. 16 Waarom het jy tussen die twee saalsakke gaan sit, Om na die fluitspel vir die kuddes te luister? Vir die afdelings van Ruben was daar groot ondersoekinge van die hart. 17 Giʹlead het by sy woonplek aan die oorkant van die Jordaan gebly; En Dan, waarom het hy ’n tyd lank in skepe gewoon? Aser het ledig op die seestrand gesit, En by sy landingsplekke het hy gebly. 18 Seʹbulon was ’n volk wat sy siel tot die dood toe geminag het; Nafʹtali ook, op die hoogtes van die veld. 19 Konings het gekom, hulle het geveg; Toe het die konings van Kanaän geveg In Taʹänag by die waters van Megidʹdo. Geen silwer het hulle as gewin geneem nie. 20 Uit die hemel het die sterre geveg, Uit hulle bane het hulle teen Siʹsera geveg. 21 Die Kisonstroom het hulle weggespoel, Die stroom uit die oudheid, die Kisonstroom. Jy het sterkte vertrap, o my siel. 22 Toe het die hoewe van perde gekap Weens die gejaag, die gejaag van sy hingste. 23 ‘VERVLOEK Meros’, het die engel van Jehovah gesê, ‘VERVLOEK sy inwoners onophoudelik, Want hulle het Jehovah nie te hulp gekom nie, Jehovah nie te hulp gekom met die magtiges nie.’ 24 Jael, die vrou van Heber, die Keniet, sal hoogs geseënd wees onder die vroue, Onder die vroue in die tent sal sy hoogs geseënd wees. 25 Water het hy gevra, melk het sy gegee; In die groot feesbak van vooraanstaandes het sy dikmelk aangebied. 26 Haar hand het sy toe na die tentpen uitgesteek, En haar regterhand na die hamer van harde werkers. En sy het Siʹsera gehamer, sy het sy kop deurboor, En sy het sy slape verpletter en oopgekloof. 27 Tussen haar voete het hy inmekaargesak, het hy geval, het hy gaan lê; Tussen haar voete het hy inmekaargesak, het hy geval; Waar hy inmekaargesak het, daar het hy geval, oorwonne. 28 By die venster het ’n vrou na buite gekyk en na hom op die uitkyk gebly, Die moeder van Siʹsera by die tralievenster: ‘Waarom het sy strydwa getalm om te kom? Waarom moet die hoefslae van sy waens so laat wees?’ 29 Die wyses van haar edelvroue het haar geantwoord, Ja, ook sy het haarself met haar eie woorde geantwoord: 30 ‘Behoort hulle nie buit te vind en te verdeel nie, ’n Moederskoot—twee moederskote vir elke man, Buit van gekleurde stowwe vir Siʹsera, buit van gekleurde stowwe, ’n Geborduurde kleed, gekleurde stof, twee geborduurde kledingstukke Vir die nekke van die manne van die buit?’ 31 Laat al u vyande so vergaan, o Jehovah, En laat dié wat u liefhet, wees soos wanneer die son in sy mag opgaan.” En die land het hierna veertig jaar lank rus gehad.



^ (Rut 1:1-17) En in die dae toe die rigters reggespreek het, het daar ’n hongersnood in die land ontstaan, en ’n man het uit Betlehem in Juda weggetrek om as vreemdeling in die gebied van Moab te woon, hy met sy vrou en sy twee seuns. 2 En die man se naam was Elimeʹleg, en sy vrou se naam Naoʹmi, en die name van sy twee seuns was Maglon en Giljon, Efratiete uit Betlehem in Juda. Uiteindelik het hulle in die gebied van Moab gekom en daar gebly. 3 Na verloop van tyd het Elimeʹleg, die man van Naoʹmi, gesterf, sodat sy met haar twee seuns oorgebly het. 4 Later het die manne vir hulle vrouens geneem, Moabitiese vroue. Die naam van die een was Orpa en die naam van die ander Rut. En hulle het sowat tien jaar daar gebly. 5 Na verloop van tyd het die twee, Maglon en Giljon, ook gesterf, sodat die vrou sonder haar twee kinders en haar man oorgebly het. 6 En sy het saam met haar skoondogters opgestaan en uit die gebied van Moab teruggekeer, want sy het in die gebied van Moab gehoor dat Jehovah sy aandag op sy volk gerig het deur aan hulle brood te gee. 7 En sy het weggegaan uit die plek waar sy gebly het, en haar twee skoondogters was saam met haar, en hulle het op die pad bly loop om na die land van Juda terug te keer. 8 Uiteindelik het Naoʹmi vir haar twee skoondogters gesê: “Gaan, keer terug, elkeen na die huis van haar moeder. Mag Jehovah liefderyke goedhartigheid teenoor julle bewys, net soos julle dit teenoor die manne wat nou dood is en teenoor my bewys het. 9 Mag Jehovah aan julle ’n geskenk gee, en vind ’n rusplek, elkeen in die huis van haar man.” Toe het sy hulle gesoen, en hulle het hulle stem begin verhef en gehuil. 10 En hulle het vir haar bly sê: “Nee, maar saam met u sal ons na u volk terugkeer.” 11 Maar Naoʹmi het gesê: “Keer terug, my dogters. Waarom sou julle saam met my gaan? Het ek nog seuns in my liggaam, en sal hulle julle mans moet word? 12 Keer terug, my dogters, gaan, want ek het te oud geword om nog aan ’n man te behoort. As ek gesê het dat ek ook hoop het dat ek vannag beslis ’n man s’n sou word en ook beslis seuns sou baar, 13 sou julle dan vir hulle bly wag totdat hulle grootgeword het? Sou julle julle ter wille van hulle afgesonderd hou om nie ’n man s’n te word nie? Nee, my dogters, want weens julle is dit vir my baie bitter dat die hand van Jehovah teen my uitgegaan het.” 14 Daarop het hulle hulle stem verhef en nog meer gehuil, waarna Orpa haar skoonmoeder gesoen het. Wat Rut betref, sy het by haar gebly. 15 Toe het sy gesê: “Kyk! Jou weduwee-skoonsuster het na haar volk en haar gode toe teruggekeer. Keer saam met jou weduwee-skoonsuster terug.” 16 En Rut het gesê: “Moenie by my pleit om u te verlaat nie, om terug te draai en u nie te vergesel nie; want waar u gaan, sal ek gaan, en waar u oornag, sal ek oornag. U volk sal my volk wees, en u God my God. 17 Waar u sterf, sal ek sterf, en daar sal ek begrawe word. Mag Jehovah so aan my doen en daaraan toevoeg as enigiets anders as die dood my en u sou skei.”



^ (Rut 2:1-23) En Naoʹmi het ’n bloedverwant van haar man se kant gehad, ’n baie ryk man, uit die familie van Elimeʹleg, en sy naam was Boas. 2 Na verloop van tyd het Rut, die Moabitiese vrou, vir Naoʹmi gesê: “Laat my asseblief na die land gaan en are tussen die graanare optel agter enigiemand aan in wie se oë ek guns sal vind.” Toe het sy vir haar gesê: “Gaan, my dogter.” 3 Daarop het sy gegaan en op die land gekom en agter die snyers are begin optel. So het sy toevallig uitgekom by die stuk land wat aan Boas behoort het, wat uit die familie van Elimeʹleg was. 4 En kyk! Boas het van Betlehem af gekom en vir die snyers gesê: “Mag Jehovah met julle wees.” Hierop het hulle vir hom gesê: “Mag Jehovah u seën.” 5 Daarna het Boas vir die jong man wat oor die snyers aangestel was, gesê: “Aan wie behoort hierdie jong vrou?” 6 Toe het die jong man wat oor die snyers aangestel was, geantwoord en gesê: “Die jong vrou is ’n Moabitiese vrou, wat saam met Naoʹmi uit die gebied van Moab teruggekeer het. 7 En sy het gesê: ‘Laat my asseblief are optel, en ek sal sekerlik tussen die afgesnyde graanare agter die snyers insamel.’ So het sy ingekom en van daardie tyd in die oggend af op die been gebly totdat sy nou net vir ’n klein rukkie in die huis gaan sit het.” 8 Later het Boas vir Rut gesê: “Jy het gehoor, nie waar nie, my dogter? Moenie op ’n ander land gaan are optel nie, en jy moet ook nie hiervandaan weggaan nie, en só moet jy naby my jong vroue bly. 9 Laat jou oë op die land wees wat hulle sal oes, en jy moet saam met hulle gaan. Het ek nie die jong manne beveel om jou nie aan te raak nie? Wanneer jy dors is, moet jy ook na die houers gaan en drink van wat die jong manne sal skep.” 10 Daarop het sy op haar gesig geval en haar na die aarde neergebuig en vir hom gesê: “Hoe is dit dat ek guns in u oë gevind het sodat belangstelling in my getoon word, terwyl ek ’n uitlander is?” 11 Toe het Boas geantwoord en vir haar gesê: “Aan my is alles breedvoerig vertel wat jy ná die dood van jou man vir jou skoonmoeder gedoen het, en hoe jy jou vader en jou moeder en die land van jou familielede verlaat het en na ’n volk toe gegaan het wat jy voorheen nie geken het nie. 12 Mag Jehovah jou handelswyse beloon, en mag daar vir jou ’n volmaakte loon wees van Jehovah, die God van Israel, onder wie se vleuels jy toevlug kom soek het.” 13 Hierop het sy gesê: “Laat ek guns vind in u oë, my heer, omdat u my vertroos het en omdat u gerusstellend met u diensmeisie gepraat het, hoewel ek dalk nie soos een van u diensmeisies is nie.” 14 En met etenstyd het Boas vir haar gesê: “Kom hierheen, en jy moet van die brood eet en jou stukkie in die asyn doop.” Toe het sy langs die snyers gaan sit, en hy het vir haar geroosterde graan aangegee en sy het geëet, sodat sy versadig was en nog iets laat oorbly het. 15 Toe het sy opgestaan om are op te tel. Boas het toe sy jong manne beveel en gesê: “Laat haar ook are tussen die afgesnyde graanare optel, en julle moet haar nie lastig val nie. 16 En julle moet ook sorg dat julle vir haar van die are uit die bondels trek, en julle moet dit laat lê sodat sy dit kan optel, en julle moet haar nie bestraf nie.” 17 En sy het tot die aand toe are op die land bly optel, waarna sy uitgeslaan het wat sy opgetel het, en dit was ongeveer ’n efa gars. 18 Toe het sy dit geneem en in die stad ingegaan, en haar skoonmoeder het gesien wat sy opgetel het. Daarna het sy die voedsel uitgehaal wat sy laat oorbly het toe sy versadig was en dit vir haar gegee. 19 Haar skoonmoeder het toe vir haar gesê: “Waar het jy vandag are opgetel, en waar het jy gewerk? Mag die een wat belangstelling in jou getoon het, geseënd wees.” Toe het sy vir haar skoonmoeder vertel by wie sy gewerk het; en sy het gesê: “Die naam van die man by wie ek vandag gewerk het, is Boas.” 20 Daarop het Naoʹmi vir haar skoondogter gesê: “Mag hy geseënd wees deur Jehovah, wat sy liefderyke goedhartigheid teenoor die lewendes en die dooies nie nagelaat het nie.” En Naoʹmi het verder vir haar gesê: “Die man is aan ons verwant. Hy is een van ons terugkopers.” 21 Toe het Rut, die Moabitiese vrou, gesê: “Hy het ook vir my gesê: ‘Jy moet naby die jong mense bly wat myne is totdat hulle klaar is met die hele oes wat ek het.’” 22 Toe het Naoʹmi vir haar skoondogter Rut gesê: “Dit is beter, my dogter, dat jy saam met sy jong vroue uitgaan, sodat hulle jou nie dalk in ’n ander land lastig val nie.” 23 En sy het naby die jong vroue van Boas gebly om are op te tel totdat die garsoes en die koringoes tot ’n einde gekom het. En sy het by haar skoonmoeder gewoon.



^ (Rut 4:7-17) Dít was dan nou in vroeër tye in Israel die gebruik met betrekking tot die terugkoopreg en met betrekking tot die ruiling, om allerhande sake te bevestig: ’n Man moes sy sandaal uittrek en dit vir sy naaste gee, en dit was die bekragtiging in Israel. 8 Toe die terugkoper dus vir Boas sê: “Koop dit vir jou”, het hy sy sandaal uitgetrek. 9 Daarop het Boas vir die ouer manne en al die mense gesê: “Julle is vandag getuies dat ek alles wat aan Elimeʹleg behoort het en alles wat aan Giljon en Maglon behoort het, uit die hand van Naoʹmi koop. 10 En ook Rut, die Moabitiese vrou, die vrou van Maglon, koop ek vir my as vrou om die naam van die man wat dood is, oor sy erfdeel te laat verrys en dat die naam van die man wat dood is, nie onder sy broers en uit die poort van sy plek uitgeroei sal word nie. Julle is vandag getuies.” 11 Hierop het al die mense wat in die poort was en die ouer manne gesê: “Ons is getuies! Mag Jehovah gee dat die vrou wat in jou huis inkom, soos Ragel en soos Lea sal wees, wat al twee die huis van Israel gebou het; en bewys jy jou waarde in Eʹfrata en maak naam in Betlehem. 12 En mag jou huis soos die huis van Peres word, wat Tamar vir Juda gebaar het, uit die nageslag wat Jehovah jou uit hierdie jong vrou sal gee.” 13 En Boas het Rut geneem, en sy het sy vrou geword, en hy het gemeenskap met haar gehad. Toe het Jehovah gegee dat sy swanger word, en sy het ’n seun gebaar. 14 En die vroue het vir Naoʹmi begin sê: “Mag Jehovah geloof word, wat dit jou vandag nie aan ’n terugkoper laat ontbreek het nie; sodat sy naam in Israel verkondig kan word. 15 En hy het ’n hersteller van jou siel geword en iemand om jou in jou ouderdom te versorg, want jou skoondogter wat jou liefhet, wat vir jou beter is as sewe seuns, het aan hom geboorte gegee.” 16 En Naoʹmi het die kind geneem en hom in haar boesem gesit, en sy het sy versorgster geword. 17 Toe het die buurvroue hom ’n naam gegee en gesê: “’n Seun is vir Naoʹmi gebore.” En hulle het hom Obed begin noem. Hy is die vader van Isai, Dawid se vader.



^ (Rigt. 7:1-25) Toe het Jerubʹbaäl, dit wil sê Giʹdeon, en al die manskappe wat by hom was, vroeg opgestaan en by die put Harod kamp opgeslaan; en die kamp van Miʹdian was noord van hom, by die heuwel Moreʹ, in die laagvlakte. 2 Jehovah het toe vir Giʹdeon gesê: “Die manskappe wat by jou is, is te veel vir my om Miʹdian in hulle hand te gee. Miskien sal Israel met homself teenoor my spog deur te sê: ‘Mý hand het my gered.’ 3 En roep dan nou asseblief ten aanhore van die manskappe uit en sê: ‘Wie is bang en bewe? Laat hy hom onttrek.’” Toe het Giʹdeon hulle op die proef gestel. Daarop het twee-en-twintigduisend van die manskappe hulle onttrek, en daar het tienduisend oorgebly. 4 Maar Jehovah het vir Giʹdeon gesê: “Daar is nog te veel manskappe. Laat hulle na die water afgaan sodat ek hulle daar vir jou op die proef kan stel. En elkeen van wie ek vir jou sê: ‘Hierdie een sal saam met jou gaan’, hy sal saam met jou gaan, maar elkeen van wie ek vir jou sê: ‘Hierdie een sal nie saam met jou gaan nie’, hy sal nie saamgaan nie.” 5 Daarop het hy die manskappe na die water laat afgaan. Toe het Jehovah vir Giʹdeon gesê: “Elkeen wat van die water met sy tong oplek soos ’n hond lek, moet jy eenkant sit, ook elkeen wat op sy knieë vooroor buig om te drink.” 6 En die getal van dié wat gelek het met hulle hand na hulle mond, was driehonderd man. Wat die res van die manskappe betref, hulle het almal op hulle knieë vooroor gebuig om water te drink. 7 Jehovah het toe vir Giʹdeon gesê: “Deur die driehonderd man wat gelek het, sal ek julle red, en ek sal Miʹdian in jou hand gee. Wat al die ander manskappe betref, laat hulle elkeen na sy plek gaan.” 8 Toe het hulle die padkos van die manskappe en hulle horings in hulle hand geneem, en al die manne van Israel het hy elkeen na sy huis weggestuur; en hy het die driehonderd man gehou. Wat die kamp van Miʹdian betref, dit was onderkant hom in die laagvlakte. 9 En gedurende daardie nag het Jehovah vir hom gesê: “Staan op, gaan af na die kamp, want ek het dit in jou hand gegee. 10 Maar as jy bang is om af te gaan, gaan jy dan saam met jou dienaar Pura af na die kamp. 11 En jy moet luister na wat hulle sal sê, en daarna sal jou hande beslis sterk word, en jy sal beslis na die kamp afgaan.” Daarop het hy en sy dienaar Pura afgegaan na die rand van dié wat in slagorde in die kamp was. 12 En Miʹdian en Aʹmalek en al die Oosterlinge het so talryk soos sprinkane in die laagvlakte gelê; en hulle kamele was sonder tal, so talryk soos die sandkorrels wat aan die seestrand is. 13 Giʹdeon het toe gekom, en kyk! ’n man het vir sy metgesel ’n droom vertel, en hy het gesê: “Hier is ’n droom wat ek gedroom het. En kyk! ’n ronde koek garsbrood het in die kamp van Miʹdian ingerol. Toe het dit by ’n tent gekom en dit getref sodat dit geval het, en dit het dit onderstebo gekeer, en die tent het inmekaargeval.” 14 Hierop het sy metgesel geantwoord en gesê: “Dit is niks anders nie as die swaard van Giʹdeon, die seun van Joas, ’n man van Israel. Die ware God het Miʹdian en die hele kamp in sy hand gegee.” 15 En onmiddellik nadat Giʹdeon die vertelling van die droom en sy verklaring gehoor het, het hy begin aanbid. Daarna het hy na die kamp van Israel teruggekeer en gesê: “Staan op, want Jehovah het die kamp van Miʹdian in julle hand gegee.” 16 Toe het hy die driehonderd man in drie afdelings verdeel en horings in die hande van hulle almal gesit en groot leë kruike, en fakkels binne-in die groot kruike. 17 En hy het vir hulle gesê: “Julle moet leer deur my dop te hou, en julle moet net so maak. En wanneer ek by die rand van die kamp kom, moet julle doen net soos ek sal doen. 18 Wanneer ek op die horing geblaas het, ek en almal wat saam met my is, moet ook júlle op die horings blaas, rondom die hele kamp, en julle moet sê: ‘Jehovah s’n en Giʹdeon s’n!’” 19 Na verloop van tyd het Giʹdeon met die honderd man wat saam met hom was, by die rand van die kamp gekom, aan die begin van die middelste nagwaak. Hulle het die wagte net klaar uitgesit. En hulle het op die horings geblaas en die groot waterkruike wat in hulle hande was, stukkend geslaan. 20 Daarop het die drie afdelings op die horings geblaas en die groot kruike verbrysel en met hulle linkerhand weer die fakkels gegryp en met hulle regterhand die horings om daarop te blaas, en hulle het begin uitroep: “Jehovah se swaard en Giʹdeon s’n!” 21 Die hele tyd het hulle elkeen op sy plek rondom die kamp bly staan, en die hele kamp het op loop gegaan en begin skreeu en gevlug. 22 En die driehonderd het op die horings bly blaas, en Jehovah het in die hele kamp die swaard van die een teen die ander gerig; en die kamp het bly vlug tot by Bet-Sitta, toe na Sereʹra, tot aan die rand van Aʹbel-Mehoʹla by Tabbat. 23 Intussen is die manne van Israel uit Nafʹtali en Aser en die hele Manasʹse bymekaargeroep, en hulle het Miʹdian agternagesit. 24 En Giʹdeon het boodskappers na die hele bergstreek van Eʹfraim gestuur en gesê: “Trek af om Miʹdian te ontmoet, en beset voor hulle die waters tot by Bet-Bara en die Jordaan.” Toe is al die manne van Eʹfraim bymekaargeroep, en hulle het die waters tot by Bet-Bara en die Jordaan beset. 25 Hulle het ook die twee vorste van Miʹdian gevange geneem, naamlik Oreb en Seëb; en hulle het Oreb op die Orebrots doodgemaak, en hulle het Seëb by die Seëbwynvat doodgemaak. En hulle het aangehou om Miʹdian te agtervolg, en hulle het die kop van Oreb en dié van Seëb na Giʹdeon toe gebring in die Jordaanstreek.



^ (Rigt. 10:6-18) En die kinders van Israel het weer gedoen wat sleg was in die oë van Jehovah, en hulle het die Baäls en die Astoʹret-beelde en die gode van Sirië en die gode van Sidon en die gode van Moab en die gode van die kinders van Ammon en die gode van die Filistyne begin dien. So het hulle Jehovah verlaat en hom nie gedien nie. 7 Hierop het Jehovah se toorn teen Israel ontvlam, sodat hy hulle in die hand van die Filistyne en in die hand van die kinders van Ammon verkoop het. 8 Hulle het die kinders van Israel derhalwe in daardie jaar verpletter en hewig onderdruk—agtien jaar lank, al die kinders van Israel wat aan die kant van die Jordaan was in die land van die Amoriete, wat in Giʹlead was. 9 En die kinders van Ammon het deur die Jordaan getrek om selfs teen Juda en Benjamin en die huis van Eʹfraim te veg; en Israel was baie benoud. 10 En die kinders van Israel het tot Jehovah om hulp begin roep en gesê: “Ons het teen u gesondig, omdat ons ons God verlaat het en die Baäls dien.” 11 Toe het Jehovah vir die kinders van Israel gesê: “Was dit nie uit Egipte en van die Amoriete en van die kinders van Ammon en van die Filistyne 12 en die Sidoniërs en Aʹmalek en Miʹdian, toe hulle julle onderdruk het en julle tot my geroep het, dat ek julle uit hulle hand gered het nie? 13 Wat julle betref, julle het my versaak en ander gode begin dien. Daarom sal ek julle nie weer red nie. 14 Gaan roep om hulp tot die gode wat julle gekies het. Laat dié julle in die tyd van julle benoudheid red.” 15 Maar die kinders van Israel het vir Jehovah gesê: “Ons het gesondig. Doen u met ons volgens alles wat goed is in u oë. Verlos ons asseblief net vandag.” 16 En hulle het die vreemde gode uit hulle midde begin verwyder en Jehovah gedien, sodat sy siel ongeduldig geraak het weens die moeite van Israel. 17 Na verloop van tyd is die kinders van Ammon bymekaargeroep en het hulle in Giʹlead kamp opgeslaan. Daarom het die kinders van Israel bymekaargekom en in Mispa kamp opgeslaan. 18 En die manskappe en die vorste van Giʹlead het vir mekaar begin sê: “Wie is die man wat die leiding sal neem in die geveg teen die kinders van Ammon? Laat hy die hoof van al die inwoners van Giʹlead word.”



^ (Rigt. 11:1-11) En Jefta, die Gileadiet, het ’n sterk, dapper man geword, en hy was die seun van ’n prostituut, en Giʹlead was die vader van Jefta. 2 En Giʹlead se vrou het vir hom seuns bly baar. Toe die seuns van die vrou groot word, het hulle Jefta verdryf en vir hom gesê: “Jy mag geen erfdeel in die huisgesin van ons vader hê nie, want jy is die seun van ’n ander vrou.” 3 Daarop het Jefta weens sy broers gevlug en in die land Tob gaan woon. En leeglêers het hulle by Jefta bly skaar, en hulle het saam met hom uitgetrek. 4 En na ’n ruk het die kinders van Ammon teen Israel begin veg. 5 En toe die kinders van Ammon teen Israel veg, het die ouer manne van Giʹlead Jefta onmiddellik uit die land Tob gaan haal. 6 Toe het hulle vir Jefta gesê: “Kom dien tog as ons aanvoerder, en laat ons teen die kinders van Ammon veg.” 7 Maar Jefta het vir die ouer manne van Giʹlead gesê: “Was dit nie julle wat my gehaat het sodat julle my uit my vader se huis verdryf het nie? En waarom het julle nou na my toe gekom, noudat julle in benoudheid verkeer?” 8 Hierop het die ouer manne van Giʹlead vir Jefta gesê: “Daarom het ons nou na jou toe teruggekeer, en jy moet saam met ons gaan en teen die kinders van Ammon veg, en jy moet vir ons die hoof van al die inwoners van Giʹlead word.” 9 Toe het Jefta vir die ouer manne van Giʹlead gesê: “As julle my terugbring om teen die kinders van Ammon te veg en Jehovah hulle aan my oorlewer, dan sal ek julle hoof word!” 10 Daarop het die ouer manne van Giʹlead vir Jefta gesê: “Laat Jehovah die toehoorder tussen ons wees as ons nie volgens jou woord handel nie.” 11 Gevolglik het Jefta saam met die ouer manne van Giʹlead gegaan, en die volk het hom as hoof en aanvoerder oor hulle aangestel. En Jefta het al sy woorde voor Jehovah in Mispa gespreek.



^ (Rigt. 11:29-40) Jehovah se gees het toe op Jefta gekom, en hy het deur Giʹlead en Manasʹse getrek en het deur Mispe in Giʹlead getrek, en van Mispe in Giʹlead af het hy verder getrek na die kinders van Ammon. 30 Toe het Jefta ’n gelofte aan Jehovah gedoen en gesê: “As u vir seker die kinders van Ammon in my hand gee, 31 sal die een wat uitkom, wat my uit die deure van my huis tegemoetkom wanneer ek in vrede van die kinders van Ammon af terugkeer, ook aan Jehovah behoort, en ek sal daardie een as ’n brandoffer bring.” 32 Toe het Jefta verder getrek na die kinders van Ammon om teen hulle te veg, en Jehovah het hulle in sy hand gegee. 33 En hy het hulle die hele ent van Aʹroër af tot by Minnit—twintig stede—en tot by Aʹbel-Keraʹmim met ’n baie groot slagting verslaan. So is die kinders van Ammon voor die kinders van Israel onderwerp. 34 Uiteindelik het Jefta in Mispa by sy huis gekom, en kyk! daar kom sy dogter hom met tamboerynspel en gedans tegemoet! En sy was die énigste kind. Buiten haar het hy nie seun of dogter gehad nie. 35 En toe hy haar sien, het hy sy klere begin skeur en gesê: “Ag, my dogter! Jy het my inderdaad neergedruk, en jy het die een geword wat ek in die ongeluk gestort het. En ek—ek het my mond teenoor Jehovah oopgemaak, en ek kan nie omdraai nie.” 36 Maar sy het vir hom gesê: “My vader, as u u mond teenoor Jehovah oopgemaak het, moet u met my doen volgens wat uit u mond uitgegaan het, aangesien Jehovah vir u wraak op u vyande, die kinders van Ammon, uitgeoefen het.” 37 En sy het verder vir haar vader gesê: “Laat dít met my gedoen word: Laat my twee maande lank alleen, en laat my gaan, en ek sal afdaal na die berge, en laat my my maagdelikheid beween, ek en my metgesellinne.” 38 Hierop het hy gesê: “Gaan!” En hy het haar vir twee maande weggestuur; en sy het gegaan, sy saam met haar metgesellinne, en haar maagdelikheid op die berge beween. 39 En na verloop van twee maande het sy na haar vader toe teruggekeer, waarna hy sy gelofte nagekom het wat hy ten opsigte van haar gedoen het. Wat haar betref, sy het nooit met ’n man gemeenskap gehad nie. En dít het ’n voorskrif in Israel geword: 40 Van jaar tot jaar het die dogters van Israel gegaan om die dogter van Jefta, die Gileadiet, vier dae in die jaar lof toe te swaai.



^ (Rigt. 13:1-14) En die kinders van Israel het weer gedoen wat sleg was in Jehovah se oë, sodat Jehovah hulle veertig jaar lank in die hand van die Filistyne gegee het. 2 Intussen was daar ’n sekere man uit Sora uit die familie van die Daniete, en sy naam was Manoʹag. En sy vrou was onvrugbaar en het geen kind gebaar nie. 3 Na verloop van tyd het Jehovah se engel aan die vrou verskyn en vir haar gesê: “Kyk, jy is onvrugbaar en het geen kind gebaar nie. En jy sal beslis swanger word en aan ’n seun geboorte gee. 4 En let dan nou asseblief op jouself en moenie wyn of sterk drank drink nie en moenie iets onreins eet nie. 5 Want kyk! jy sal swanger wees, en jy sal beslis aan ’n seun geboorte gee, en geen skeermes mag op sy kop kom nie, want die kind sal ’n Nasireʹër van God word vandat hy die moederskoot verlaat; en hy sal die leiding neem om Israel uit die hand van die Filistyne te red.” 6 Toe het die vrou gegaan en vir haar man gesê: “’n Man van die ware God het na my toe gekom, en sy voorkoms was soos die voorkoms van die engel van die ware God, baie vreesinboesemend. En ek het hom nie gevra presies waar hy vandaan kom nie, en hy het my ook nie gesê wat sy naam is nie. 7 Maar hy het vir my gesê: ‘Kyk! Jy sal swanger wees, en jy sal beslis aan ’n seun geboorte gee. En moet dan nou nie wyn of sterk drank drink nie, en moenie iets onreins eet nie, want die kind sal ’n Nasireʹër van God word vandat hy die moederskoot verlaat tot die dag van sy dood.’” 8 En Manoʹag het Jehovah dringend begin versoek en gesê: “Verskoon my, Jehovah. Laat die man van die ware God wat u so pas gestuur het, asseblief weer na ons toe kom en ons onderrig oor wat ons behoort te doen met die kind wat gebore sal word.” 9 Toe het die ware God na die stem van Manoʹag geluister, en die engel van die ware God het weer na die vrou toe gekom terwyl sy in die veld gesit het, en haar man Manoʹag was nie by haar nie. 10 Onmiddellik het die vrou haar gehaas en gehardloop en haar man vertel en vir hom gesê: “Kyk! Die man wat die ander dag na my toe gekom het, het aan my verskyn.” 11 Daarop het Manoʹag opgestaan en saam met sy vrou gegaan en by die man gekom en vir hom gesê: “Is u die man wat met die vrou gepraat het?” waarop hy gesê het: “Ja.” 12 Toe het Manoʹag gesê: “Laat u woorde dan nou bewaarheid word. Wat sal die kind se lewenswyse en sy werk wees?” 13 En Jehovah se engel het vir Manoʹag gesê: “Van alles wat ek vir die vrou genoem het, moet sy haar onthou. 14 Sy mag hoegenaamd niks eet wat van die wingerdstok afkomstig is nie, en moet haar geen wyn of sterk drank laat drink nie, en moet haar niks onreins, van watter aard ook al, laat eet nie. Laat sy alles onderhou wat ek haar beveel het.”



^ (Rigt. 16:18-31) Toe Deliʹla sien dat hy sy hele hart aan haar blootgelê het, het sy onmiddellik gestuur en die Filistynse spilvorste laat roep en gesê: “Kom hierdie keer op, want hy het sy hele hart aan my blootgelê.” En die Filistynse spilvorste het na haar toe opgekom sodat hulle die geld in hulle hand kon bring. 19 En sy het hom op haar knieë aan die slaap gemaak. Toe het sy die man geroep en hom die sewe vlegsels van sy kop laat afskeer, waarna sy hom begin oormeester het, en sy krag het van hom bly wyk. 20 En sy het gesê: “Die Filistyne is op jou, Simson!” Daarop het hy uit sy slaap wakker geword en gesê: “Ek sal soos die ander kere uitgaan en my losskud.” En hy het nie geweet dat Jehovah van hom gewyk het nie. 21 Toe het die Filistyne hom gegryp en sy oë uitgesteek en hom na Gasa afgebring en hom met twee koperboeie gebind; en hy het ’n maler in die gevangenis geword. 22 Intussen het die hare van sy kop welig begin groei net nadat hy geskeer was. 23 Wat die Filistynse spilvorste betref, hulle het bymekaargekom om ’n groot offerande aan hulle god Dagon te bring en om vrolik te wees, en hulle het bly sê: “Ons god het ons vyand Simson in ons hand gegee!” 24 Toe die volk hom sien, het hulle dadelik hulle god begin loof, “want”, het hulle gesê, “ons god het ons vyand en die verwoester van ons land en die een wat ons gesneuweldes vermenigvuldig het, in ons hand gegee”. 25 En omdat hulle hart vrolik was, het hulle begin sê: “Roep Simson sodat hy aan ons vermaak kan verskaf.” Toe het hulle Simson uit die gevangenis geroep sodat hy hulle kon vermaak; en hulle het hom tussen die pilare laat staan. 26 Toe het Simson vir die seun gesê wat hom aan die hand gehou het: “Laat my tog toe om aan die pilare te voel waarop die huis stewig gegrondves is en laat my daarteen leun.” 27 (Terloops, die huis was vol manne en vroue, en al die Filistynse spilvorste was daar; en op die dak was daar ongeveer drieduisend manne en vroue wat toegekyk het terwyl Simson vermaak verskaf het.) 28 Simson het Jehovah toe aangeroep en gesê: “Soewereine Heer Jehovah, dink asseblief aan my en versterk my asseblief net hierdie een keer, o ware God, en laat ek my op die Filistyne wreek met wraak oor een van my twee oë.” 29 Daarop het Simson teen die twee middelste pilare waarop die huis stewig gegrondves was, geleun en hulle vasgegryp, een met sy regter- en die ander met sy linkerhand. 30 En Simson het gesê: “Laat my siel saam met die Filistyne sterf.” Toe het hy hom met krag gebuig, en die huis het geval op die spilvorste en op al die mense wat daarin was, sodat die dooies wat hy by sy eie dood doodgemaak het, meer was as dié wat hy gedurende sy lewe doodgemaak het. 31 Later het sy broers en die hele huisgesin van sy vader afgekom en hom opgetel en hom geneem en hom tussen Sora en Estaʹol in die graf van sy vader Manoʹag begrawe. Hy het Israel twintig jaar lank gerig.



^ (1 Sam. 1:1-28) En daar was ’n sekere man van Ramataʹim-Soʹfim van die bergstreek van Eʹfraim, en sy naam was Elʹkana, die seun van Jeroʹham, die seun van Eliʹhu, die seun van Tohu, die seun van Suf, ’n Efraimiet. 2 En hy het twee vrouens gehad; die naam van die een was Hanna, en die naam van die ander was Peninʹna. En Peninʹna het kinders gehad, maar Hanna het geen kinders gehad nie. 3 En dié man het van jaar tot jaar uit sy stad opgegaan om hom voor Jehovah van die leërs neer te werp en om aan hom offerandes te bring in Silo. En dit is waar die twee seuns van Eli, Hofni en Piʹnehas, priesters vir Jehovah was. 4 En op ’n dag het Elʹkana ’n offerande gebring, en hy het dele aan sy vrou Peninʹna en aan al haar seuns en haar dogters gegee; 5 maar aan Hanna het hy een deel gegee. Dit was nietemin Hanna wat hy liefgehad het, en Jehovah het haar moederskoot toegesluit. 6 En haar mededingster het haar ook erg getart om haar ontsteld te laat voel omdat Jehovah haar moederskoot toegesluit het. 7 En so het sy jaar na jaar gedoen, elke keer as sy na die huis van Jehovah opgegaan het. So het sy haar getart, sodat sy gehuil het en nie geëet het nie. 8 En haar man Elʹkana het vir haar gesê: “Hanna, waarom huil jy, en waarom eet jy nie, en waarom is jou hart bedroef? Is ek nie vir jou beter as tien seuns nie?” 9 Toe het Hanna opgestaan nadat hulle in Silo geëet en nadat hulle gedrink het, terwyl die priester Eli op die stoel by die deurpos van die tempel van Jehovah gesit het. 10 En sy was bitter van siel, en sy het tot Jehovah begin bid en baie gehuil. 11 En sy het ’n gelofte gedoen en gesê: “O Jehovah van die leërs, as u vir seker die ellende van u slavin sal aansien en aan my sal dink, en u u slavin nie sal vergeet nie en aan u slavin ’n manlike nakomeling sal gee, sal ek hom aan Jehovah gee al die dae van sy lewe, en geen skeermes sal op sy kop kom nie.” 12 En terwyl sy lank voor Jehovah gebid het, het Eli haar mond dopgehou. 13 Hanna het in haar hart gepraat; net haar lippe het gebewe, en haar stem is nie gehoor nie. Maar Eli het gedink dat sy dronk is. 14 Daarom het Eli vir haar gesê: “Hoe lank sal jy jou soos ’n dronk mens gedra? Sit jou wyn van jou af weg.” 15 Hierop het Hanna geantwoord en gesê: “Nee, my heer! Ek is ’n vrou beswaard in gees; en ek het nie wyn en sterk drank gedrink nie, maar ek stort my siel voor Jehovah uit. 16 Moenie u slavin met ’n deugniet gelykstel nie, want uit die oorvloed van my besorgdheid en my kommer het ek tot nou toe gepraat.” 17 Toe het Eli geantwoord en gesê: “Gaan in vrede, en mag die God van Israel jou versoek toestaan wat jy van hom gevra het.” 18 Hierop het sy gesê: “Laat u diensmeisie guns in u oë vind.” En die vrou het weggegaan en geëet, en haar gesig het nie meer besorgdheid oor haar situasie getoon nie. 19 Toe het hulle die oggend vroeg opgestaan en hulle voor Jehovah neergewerp, waarna hulle teruggekeer en in hulle huis in Rama gekom het. Elʹkana het toe met sy vrou Hanna gemeenskap gehad, en Jehovah het aan haar begin dink. 20 En Hanna het na verloop van ’n jaar swanger geword en aan ’n seun geboorte gegee en hom Samuel genoem, want, het sy gesê, “van Jehovah het ek hom gevra”. 21 Na verloop van tyd het die man Elʹkana saam met sy hele huisgesin opgegaan om die jaarlikse offerande en sy gelofteoffer aan Jehovah te bring. 22 Wat Hanna betref, sy het nie opgegaan nie, want sy het vir haar man gesê: “Sodra die seun gespeen is, sal ek hom bring, en hy sal voor Jehovah verskyn en tot onbepaalde tyd daar woon.” 23 Hierop het haar man Elʹkana vir haar gesê: “Doen wat goed is in jou oë. Bly by die huis totdat jy hom speen. Mag Jehovah net sy woord uitvoer.” Toe het die vrou by die huis gebly en haar seun gesoog totdat sy hom gespeen het. 24 En net nadat sy hom gespeen het, het sy hom saam met haar geneem, tesame met ’n drie jaar oue bul en een efa meel en ’n groot kruik wyn, en sy het in die huis van Jehovah in Silo ingegaan. En die seun was by haar. 25 Toe het hulle die bul geslag en die seun na Eli toe gebring. 26 Daarop het sy gesê: “Verskoon my, my heer! So waar as u siel lewe, my heer, ek is die vrou wat by u in hierdie plek gestaan het om tot Jehovah te bid. 27 Met betrekking tot hierdie seun het ek gebid dat Jehovah my versoek moet toestaan wat ek van hom gevra het. 28 En op my beurt het ek hom aan Jehovah geleen. Al die dae dat hy bestaan, is hy een wat gevra is vir Jehovah.” En hy het hom daar voor Jehovah neergebuig.



^ (1 Sam. 2:11-36) Toe het Elʹkana na Rama, na sy huis, gegaan; en wat die seun betref, hy het Jehovah voor die priester Eli begin dien. 12 En die seuns van Eli was deugniete; hulle het Jehovah nie erken nie. 13 Wat die reg betref wat die priesters toekom van die volk af, wanneer iemand ’n offerande gebring het, het ’n dienaar van die priester met die drietandvurk in sy hand gekom, wanneer die vleis net aan die kook was, 14 en daarmee gesteek in die kom of die kookpot met twee handvatsels of die kookketel of die kookpot met een handvatsel. Alles wat die vurk na bo gebring het, het die priester vir hom geneem. So het hulle in Silo gedoen met al die Israeliete wat daarheen gekom het. 15 En nog voordat hulle die vet kon laat rook, het ’n dienaar van die priester gekom en vir die man wat die offerande bring, gesê: “Gee tog vleis om vir die priester te braai sodat hy nie gekookte nie, maar rou vleis van jou sal ontvang.” 16 Wanneer die man vir hom gesê het: “Hulle moet beslis eers die vet laat rook. Neem dán vir jou wat jou siel ook al begeer”, het hy gesê: “Nee, maar jy moet dit nou gee; en so nie, sal ek dit met geweld moet neem!” 17 En die sonde van die dienaars was baie groot voor Jehovah; want die manne het die offer van Jehovah met minagting bejeën. 18 En Samuel het as ’n seun voor Jehovah gedien, omgord met ’n linne-efod. 19 Ook het sy moeder vir hom ’n moulose oorkleedjie gemaak, en sy het dit van jaar tot jaar vir hom gebring wanneer sy saam met haar man opgekom het om die jaarlikse offerande te bring. 20 En Eli het Elʹkana en sy vrou geseën en gesê: “Mag Jehovah uit hierdie vrou vir jou ’n nakomeling beskik in die plek van wat geleen is, wat aan Jehovah geleen is.” En hulle het na hulle plek gegaan. 21 Toe het Jehovah sy aandag op Hanna gerig, sodat sy swanger geword en aan drie seuns en twee dogters geboorte gegee het. En die seun Samuel het grootgeword by Jehovah. 22 En Eli was baie oud, en hy het gehoor van alles wat sy seuns aan die hele Israel bly doen het en hoe hulle by die vroue gaan lê het wat by die ingang van die tent van samekoms gedien het. 23 En hy het dan vir hulle gesê: “Waarom hou julle aan om hierdie dinge te doen? Want die dinge wat ek van die hele volk omtrent julle hoor, is sleg. 24 Nee, my seuns, want die berig wat ek hoor, wat die volk van Jehovah laat rondgaan, is nie goed nie. 25 As ’n mens teen ’n mens sondig, sal God vir hom as skeidsregter optree; maar as ’n mens teen Jehovah sondig, wie is daar dan om vir hom te bid?” Maar hulle het nie na die stem van hulle vader geluister nie, want dit het Jehovah toe behaag om hulle dood te maak. 26 Die hele tyd het die seun Samuel groter en meer geliefd geword vanuit Jehovah se standpunt sowel as vanuit dié van mense. 27 En ’n man van God het na Eli toe gekom en vir hom gesê: “Só het Jehovah gesê: ‘Het ek my nie inderdaad aan die huis van jou voorvader geopenbaar terwyl hulle in Egipte slawe van die huis van Farao was nie? 28 En hy is uit al die stamme van Israel vir my uitgekies, om as priester te dien en op my altaar te klim om offerrook te laat opgaan, om ’n efod voor my te dra, sodat ek aan die huis van jou voorvader al die vuuroffers van die kinders van Israel kon gee. 29 Waarom bly julle skop na my offerande en na my offergawe wat ek in my woonplek beveel het en bly jy jou seuns meer as my eer deur julle vet te voer met die beste van elke offergawe van my volk Israel? 30 “‘Daarom is die woord van Jehovah, die God van Israel: “Ek het inderdaad gesê: Wat jou huis en die huis van jou voorvader betref, hulle sal tot onbepaalde tyd voor my wandel.” Maar nou is die woord van Jehovah: “Dit is vir my ondenkbaar, want dié wat my eer, sal ek eer, en dié wat my verag, sal onbeduidend wees.” 31 Kyk! Daar kom dae dat ek beslis jou arm en die arm van die huis van jou voorvader sal afkap, sodat daar nie ’n ou man in jou huis sal wees nie. 32 En jy sal ’n teenstander in my woonplek aanskou te midde van al die goeie wat aan Israel gedoen word; en nooit sal daar ’n ou man in jou huis wees nie. 33 En tog is daar van jou ’n man wat ek nie van my altaar af sal uitroei nie, ten einde jou oë te laat ingee en jou siel te laat wegkwyn; maar die meeste van jou huis sal almal deur die swaard van mense sterf. 34 En dít is vir jou die teken wat oor jou twee seuns, Hofni en Piʹnehas, sal kom: Op een dag sal hulle al twee sterf. 35 En ek sal beslis vir my ’n getroue priester verwek. Hy sal handel in ooreenstemming met wat in my hart en in my siel is; en ek sal beslis vir hom ’n bestendige huis bou, en hy sal beslis altyd voor my gesalfde wandel. 36 En almal wat in jou huis oorbly, sal hulle voor hom kom neerbuig vir die betaling van geld en ’n ronde brood en sal beslis sê: “Verbind my asseblief aan een van die priesterampte sodat ek ’n stukkie brood kan eet.”’”



^ (1 Sam. 10:17-27) En Samuel het die volk voor Jehovah in Mispa bymekaargeroep 18 en vir die kinders van Israel gesê: “Só het Jehovah, die God van Israel, gesê: ‘Ek het Israel uit Egipte laat optrek en julle verlos uit die hand van Egipte en uit die hand van al die koninkryke wat julle onderdruk het. 19 Maar julle—vandag het julle julle God verwerp wat vir julle ’n redder uit al julle kwaad en julle benoudhede was, en julle het gesê: “Nee, maar ’n koning moet jy oor ons aanstel.” Gaan staan dan nou voor Jehovah volgens julle stamme en volgens julle duisende.’” 20 Daarop het Samuel al die stamme van Israel laat nader kom, en die stam Benjamin is aangewys. 21 Toe het hy die stam Benjamin volgens sy families laat nader kom, en die familie van die Matriete is aangewys. Laastens is Saul, die seun van Kis, aangewys. En hulle het hom gesoek, en hy kon nie gevind word nie. 22 Hulle het Jehovah derhalwe verder geraadpleeg: “Het die man al hierheen gekom?” Hierop het Jehovah gesê: “Hier is hy, versteek tussen die bagasie.” 23 En hulle het gehardloop en hom daarvandaan gaan haal. Toe hy in die middel van die volk gaan staan, was hy van sy skouers af boontoe langer as die res van die volk. 24 Toe het Samuel vir die hele volk gesê: “Het julle die een gesien wat Jehovah uitgekies het, dat daar onder die hele volk niemand soos hy is nie?” En die hele volk het begin juig en gesê: “Mag die koning lewe!” 25 Daarop het Samuel met die volk oor die regmatige deel van die koningskap gepraat en dit in ’n boek geskryf en dit voor Jehovah neergesit. Toe het Samuel die hele volk weggestuur, elkeen na sy huis. 26 Wat Saul betref, hy het na sy huis in Giʹbea gegaan, en die dapper manne wie se hart God geroer het, het saam met hom gegaan. 27 Wat die deugniete betref, hulle het gesê: “Hoe sal hý ons red?” Gevolglik het hulle hom verag, en hulle het vir hom geen geskenk gebring nie. Maar hy was die hele tyd soos iemand wat stom geword het.



^ (1 Sam. 15:1-35) Toe het Samuel vir Saul gesê: “Jehovah het mý gestuur om jou as koning oor sy volk Israel te salf, en luister nou na die stem van die woorde van Jehovah. 2 Só het Jehovah van die leërs gesê: ‘Ek sal rekenskap eis vir wat Aʹmalek aan Israel gedoen het toe hy hom in die weg gestaan het terwyl hy uit Egipte opgetrek het. 3 Gaan nou, en jy moet Aʹmalek verslaan en hom met alles wat hy het, aan vernietiging oorgee, en jy mag nie medelye met hom hê nie, en jy moet hulle doodmaak, man sowel as vrou, kind sowel as suigeling, bul sowel as skaap, kameel sowel as esel.’” 4 Toe het Saul die manskappe opgeroep en hulle in Telaʹim getel: tweehonderdduisend voetsoldate en tienduisend man van Juda. 5 En Saul het tot by die stad van Aʹmalek gekom en by die stroomvallei in ’n hinderlaag gelê. 6 Intussen het Saul vir die Keniete gesê: “GAAN, VERTREK, GAAN WEG onder die Amalekiete uit, sodat ek jou nie saam met hulle wegvee nie. Jy het liefderyke goedhartigheid teenoor al die kinders van Israel bewys toe hulle uit Egipte opgetrek het.” Toe het die Keniete vertrek onder Aʹmalek uit. 7 Daarna het Saul Aʹmalek verslaan van Haʹwila af tot by Sur, wat teenoor Egipte lê. 8 En hy het Agag, die koning van Aʹmalek, lewend gevang, en al die ander mense het hy met die skerpte van die swaard aan vernietiging oorgegee. 9 Maar Saul en die manskappe het medelye gehad met Agag en met die beste van die kleinvee en die beeste en die vettes en met die ramme en met alles wat goed was, en hulle wou dié nie aan vernietiging oorgee nie. Wat al die goed betref wat veragtelik en verworpe was, dit het hulle aan vernietiging oorgegee. 10 Die woord van Jehovah het toe tot Samuel gekom en gesê: 11 “Ek is werklik spyt dat ek Saul as koning laat regeer het, want hy het hom daarvan afgekeer om my te volg en my woorde nie uitgevoer nie.” En dit het Samuel ontstel, en hy het die hele nag deur tot Jehovah geroep. 12 Toe het Samuel vroeg opgestaan om Saul in die oggend te ontmoet. Maar daar is aan Samuel berig gebring en gesê: “Saul het na Karmel gekom, en kyk! hy het vir hom ’n monument opgerig, en hy het toe omgedraai en oorgegaan en na Gilgal afgegaan.” 13 Eindelik het Samuel by Saul gekom, en Saul het vir hom begin sê: “Mag u geseënd wees deur Jehovah. Ek het die woord van Jehovah uitgevoer.” 14 Maar Samuel het gesê: “Wat beteken hierdie geluid van kleinvee in my ore dan, en die geluid van beeste wat ek hoor?” 15 Hierop het Saul gesê: “Hulle het dit van die Amalekiete af gebring, want die manskappe het medelye gehad met die beste van die kleinvee en van die beeste, om aan Jehovah u God offerandes te bring; maar wat oorgebly het, het ons aan vernietiging oorgegee.” 16 Hierop het Samuel vir Saul gesê: “Hou op! En ek sal jou vertel wat Jehovah verlede nag vir my gesê het.” Toe het hy vir hom gesê: “Spreek!” 17 En Samuel het gesê: “Was dit nie toe jy klein was in jou eie oë dat jy hoof van die stamme van Israel was en dat Jehovah jou as koning oor Israel gesalf het nie? 18 Later het Jehovah jou met ’n opdrag gestuur en gesê: ‘Gaan, en jy moet die sondaars, die Amalekiete, aan vernietiging oorgee, en jy moet teen hulle veg totdat jy hulle uitgeroei het.’ 19 Waarom het jy dan nie die stem van Jehovah gehoorsaam nie, maar gulsig op die buit afgepyl en gedoen wat sleg was in die oë van Jehovah?” 20 Saul het egter vir Samuel gesê: “Maar ek hét die stem van Jehovah gehoorsaam deurdat ek gegaan het met die opdrag waarmee Jehovah my gestuur het, en ek het Agag, die koning van Aʹmalek, gebring, maar Aʹmalek het ek aan vernietiging oorgegee. 21 En die manskappe het uit die buit skape en beeste geneem, die beste daarvan as iets wat aan vernietiging oorgegee is, om in Gilgal aan Jehovah u God offerandes te bring.” 22 Hierop het Samuel gesê: “Skep Jehovah soveel behae in brandoffers en offerandes as in gehoorsaamheid aan die stem van Jehovah? Kyk! Om gehoorsaam te wees, is beter as ’n offerande, om aandag te skenk beter as die vet van ramme; 23 want opstandigheid is dieselfde as die sonde van waarsêery, en om vermetel vooruit te dring dieselfde as die gebruik van towerkrag en teraʹfim. Aangesien jy die woord van Jehovah verwerp het, verwerp hy jou ook as koning.” 24 Toe het Saul vir Samuel gesê: “Ek het gesondig; want ek het die bevel van Jehovah en u woorde oortree, omdat ek die manskappe gevrees het en daarom hulle stem gehoorsaam het. 25 En vergewe nou asseblief my sonde en keer saam met my terug sodat ek my voor Jehovah kan neerwerp.” 26 Maar Samuel het vir Saul gesê: “Ek sal nie saam met jou terugkeer nie, want jy het die woord van Jehovah verwerp, en Jehovah verwerp jou sodat jy nie meer koning oor Israel sal wees nie.” 27 Toe Samuel omdraai om weg te gaan, het hy onmiddellik die slip van sy moulose oorkleed gegryp, maar dit het afgeskeur. 28 Hierop het Samuel vir hom gesê: “Jehovah het vandag die koninklike heerskappy oor Israel van jou afgeskeur, en hy sal dit beslis aan jou medemens gee wat beter is as jy. 29 En buitendien sal die Voortreflikheid van Israel nie ontrou wees nie, en Hy sal nie spyt voel nie, want Hy is nie ’n mens, dat Hy sou spyt voel nie.” 30 Hierop het hy gesê: “Ek het gesondig. Eer my asseblief nou voor die ouer manne van my volk en voor Israel en keer saam met my terug, en ek sal my beslis voor Jehovah u God neerwerp.” 31 Toe het Samuel teruggekeer agter Saul aan, en Saul het hom voor Jehovah neergewerp. 32 Daarna het Samuel gesê: “BRING Agag, die koning van Aʹmalek, hier na my toe.” Toe het Agag huiwerig na hom toe gegaan, en Agag het by homself begin sê: “Waarlik, die bitter ervaring van die dood het gewyk.” 33 Samuel het egter gesê: “Net soos jou swaard vroue van kinders beroof het, so sal jou moeder die meeste van kinders beroof wees onder die vroue.” Daarop het Samuel Agag in stukke gekap voor Jehovah in Gilgal. 34 Samuel het toe na Rama gegaan, en Saul het na sy eie huis in Giʹbea van Saul opgegaan. 35 En Samuel het Saul tot die dag van sy dood nie weer gesien nie, want Samuel het oor Saul getreur. Wat Jehovah betref, hy was spyt dat hy Saul koning oor Israel gemaak het.



^ (1 Sam. 16:1-14) Uiteindelik het Jehovah vir Samuel gesê: “Hoe lank sal jy oor Saul treur, terwyl ek hom daarenteen verwerp het om as koning oor Israel te heers? Vul jou horing met olie en gaan. Ek sal jou na Isai, die Betlehemiet, stuur, want ek het onder sy seuns vir my ’n koning uitgesoek.” 2 Maar Samuel het gesê: “Hoe kan ek gaan? As Saul daarvan hoor, sal hy my beslis doodmaak.” En Jehovah het gesê: “Jy moet ’n jong koei uit die beeste saam met jou neem, en jy moet sê: ‘Ek het gekom om aan Jehovah ’n offerande te bring.’ 3 En jy moet Isai na die offerande nooi; en wat my betref, ek sal aan jou bekend maak wat jy moet doen, en jy moet vir my die een salf wat ek jou sal aanwys.” 4 En Samuel het gedoen wat Jehovah gesê het. Toe hy by Betlehem kom, het die ouer manne van die stad hom bewend tegemoetgegaan, en hulle het gesê: “Beteken u koms vrede?” 5 Hierop het hy gesê: “Dit beteken vrede. Ek het gekom om aan Jehovah ’n offerande te bring. Heilig julle, en julle moet saam met my na die offerande kom.” Toe het hy Isai en sy seuns geheilig, waarna hy hulle na die offerande genooi het. 6 En toe hulle inkom en hy Eliʹab sien, het hy dadelik gesê: “Waarlik, voor Jehovah staan sy gesalfde.” 7 Maar Jehovah het vir Samuel gesê: “Moenie na sy voorkoms en na sy hoë gestalte kyk nie, want ek het hom verwerp. Want God sien nie soos die mens sien nie, want die mens sien wat vir die oë sigbaar is; maar Jehovah sien wat die hart is.” 8 Toe het Isai Abinaʹdab geroep en hom voor Samuel laat verbygaan, maar hy het gesê: “Ook hierdie een het Jehovah nie uitgekies nie.” 9 Daarna het Isai Samma laat verbygaan, maar hy het gesê: “Ook hierdie een het Jehovah nie uitgekies nie.” 10 So het Isai sewe van sy seuns voor Samuel laat verbygaan; nogtans het Samuel vir Isai gesê: “Jehovah het hulle nie uitgekies nie.” 11 Uiteindelik het Samuel vir Isai gesê: “Is dit al die seuns?” Hierop het hy gesê: “Die jongste is tot nou toe uitgelaat, en kyk! hy laat die skape wei.” Daarop het Samuel vir Isai gesê: “Stuur tog en laat hom haal, want ons sal nie vir ete aansit voordat hy hier kom nie.” 12 Toe het hy gestuur en hom laat kom. En hy was rooierig, ’n jong man met pragtige oë en ’n aantreklike voorkoms. Toe het Jehovah gesê: “Staan op, salf hom, want dit is hy!” 13 Daarop het Samuel die horing met olie geneem en hom in die midde van sy broers gesalf. En van dié dag af het die gees van Jehovah oor Dawid werksaam geword. Later het Samuel opgestaan en na Rama gegaan. 14 En die gees van Jehovah het van Saul gewyk, en ’n slegte gees van Jehovah af het hom verskrik.



^ (1 Sam. 17:1-54) En die Filistyne het hulle kampe vir oorlog bymekaargebring. Toe hulle bymekaargebring is by Sogo, wat aan Juda behoort, het hulle tussen Sogo en Aseʹka, in Efes-Dammim, kamp opgeslaan. 2 Wat Saul en die manne van Israel betref, hulle het bymekaargekom en in die Elalaagvlakte kamp opgeslaan, en hulle het hulle in slagorde opgestel om die Filistyne te ontmoet. 3 En die Filistyne het aan hierdie kant teen die berg gestaan, en die Israeliete het aan die ander kant teen die berg gestaan, met die vallei tussen hulle. 4 En ’n baasvegter het uit die kampe van die Filistyne begin kom, en sy naam was Goʹliat, uit Gat; sy hoogte was ses el en ’n span. 5 En daar was ’n koperhelm op sy kop, en hy het ’n geskubde pantser aangehad, en die gewig van die pantser was vyfduisend sikkels koper. 6 En daar was koperskeenplate bo sy voete en ’n koperwerpspies tussen sy skouers. 7 En die houtsteel van sy spies was soos ’n wewersbalk, en die lem van sy spies was seshonderd sikkels yster; en die draer van die groot skild het voor hom uit gestap. 8 Toe het hy gaan staan en na die gevegslinies van Israel begin roep en vir hulle gesê: “Waarom trek julle uit om julle in slagorde op te stel? Is ek nie die Filistyn en julle knegte wat aan Saul behoort nie? Kies vir julle ’n man, en laat hom na my toe afkom. 9 As hy teen my kan veg en hy my doodmaak, dan sal ons julle knegte word. Maar as ek teen hom opgewasse is en ek hom doodmaak, dan moet julle ons knegte word, en julle moet ons dien.” 10 En die Filistyn het verder gesê: “Ek tart vandag die gevegslinies van Israel uit. Gee my ’n man, en laat ons teen mekaar veg!” 11 Toe Saul en die hele Israel hierdie woorde van die Filistyn hoor, het hulle verskrik en baie bang geword. 12 Dawid was dan nou die seun van dié Efratiet uit Betlehem van Juda met die naam Isai. En hy het agt seuns gehad. En in die dae van Saul was die man reeds oud onder die manne. 13 En die drie oudste seuns van Isai het weggegaan. Hulle het Saul na die oorlog gevolg, en die name van sy drie seuns wat na die oorlog gegaan het, was Eliʹab, die eersgeborene, en sy tweede seun Abinaʹdab en die derde Samma. 14 En Dawid was die jongste, en die drie oudstes het Saul gevolg. 15 En Dawid het heen en weer gegaan van Saul af om die skape van sy vader in Betlehem op te pas. 16 En die Filistyn het veertig dae lank aangehou om soggens vroeg en saans vorentoe te kom en sy plek in te neem. 17 Toe het Isai vir sy seun Dawid gesê: “Neem asseblief hierdie efa geroosterde graan en hierdie tien brode vir jou broers, en bring dit gou na die kamp vir jou broers. 18 En hierdie tien porsies melk moet jy vir die hoof oor duisend bring; ook moet jy na jou broers omsien wat hulle welstand betref, en jy moet ’n pand van hulle neem.” 19 Intussen was Saul en hulle en al die ander manne van Israel in die Elalaagvlakte, waar hulle teen die Filistyne geveg het. 20 En Dawid het die oggend vroeg opgestaan en die skape aan die wagter se sorg oorgelaat en opgelaai en gegaan net soos Isai hom beveel het. Toe hy by die kampterrein kom, het die krygsmag na die gevegslinie uitgetrek, en hulle het ’n oorlogskreet aangehef. 21 En Israel en die Filistyne het slagorde teenoor slagorde begin opstel. 22 Onmiddellik het Dawid die bagasie van hom afgehaal en dit aan die sorg van die bewaker van die bagasie oorgelaat en na die gevegslinie gehardloop. Toe hy daar kom, het hy na die welstand van sy broers begin vra. 23 Terwyl hy met hulle gepraat het, kyk, toe het die baasvegter met die naam Goʹliat, die Filistyn uit Gat, uit die gevegslinies van die Filistyne opgekom, en hy het dieselfde woorde as tevore begin spreek, en Dawid het geluister. 24 Toe al die manne van Israel die man sien, kyk, toe het hulle vir hom gevlug en was hulle baie bang. 25 En die manne van Israel het begin sê: “Het julle die man gesien wat daar opkom? Want hy kom op om Israel uit te tart. En die koning sal die man wat hom doodmaak, met groot rykdom verryk, en hy sal sy dogter aan hom gee, en hy sal die huis van sy vader in Israel vrystel.” 26 En Dawid het vir die manne wat naby hom gestaan het, begin sê: “Wat sal gedoen word met die man wat daardie Filistyn daar oorkant doodmaak en die smaad van Israel afwend? Want wie is hierdie onbesnede Filistyn dat hy die gevegslinies van die lewende God moet uittart?” 27 Toe het die manskappe dieselfde woorde as tevore met hom gespreek en gesê: “So sal gedoen word met die man wat hom doodmaak.” 28 En sy oudste broer Eliʹab het gehoor terwyl hy met die manne praat, en Eliʹab se toorn het teen Dawid ontvlam, sodat hy gesê het: “Waarom het jy afgekom? En aan wie se sorg het jy daardie paar skape in die wildernis oorgelaat? Ek ken jou vermetelheid en die slegtheid van jou hart goed, want jy het afgekom om die geveg te sien.” 29 Hierop het Dawid gesê: “Wat het ek nou gedoen? Was dit nie net ’n woord nie?” 30 Daarop het hy van hom af weggedraai na iemand anders en dieselfde woord as tevore gesê, waarop die manskappe hom dieselfde antwoord as vroeër gegee het. 31 So is die woorde gehoor wat Dawid gespreek het, en hulle het dit voor Saul vertel. Hy het hom derhalwe laat haal. 32 En Dawid het vir Saul gesê: “Laat die hart van geen man in hom beswyk nie. U kneg sal gaan en teen hierdie Filistyn veg.” 33 Maar Saul het vir Dawid gesê: “Jy kan nie na hierdie Filistyn gaan om teen hom te veg nie, want jy is nog maar ’n seun, en hy is van sy seunsjare af ’n krygsman.” 34 En Dawid het vir Saul gesê: “U kneg het vir sy vader ’n herder onder die kleinvee geword, en daar het ’n leeu gekom, en ook ’n beer, en elkeen het ’n skaap uit die trop weggedra. 35 En ek het uitgegaan agter hom aan en hom neergeslaan en dit uit sy bek gered. Toe hy teen my begin opstaan, het ek sy baard gegryp en hom neergeslaan en hom doodgemaak. 36 U kneg het die leeu sowel as die beer doodgemaak; en hierdie onbesnede Filistyn sal soos een van hulle word, want hy het die gevegslinies van die lewende God uitgetart.” 37 Toe het Dawid bygevoeg: “Jehovah, wat my uit die klou van die leeu en uit die klou van die beer verlos het, hy sal my uit die hand van hierdie Filistyn verlos.” Hierop het Saul vir Dawid gesê: “Gaan, en mag Jehovah met jou wees.” 38 Saul het Dawid toe sy klere laat aantrek, en hy het ’n koperhelm op sy kop gesit, waarna hy hom ’n pantser laat aantrek het. 39 Toe het Dawid sy swaard oor sy klere aangegord en aanstaltes gemaak om te gaan maar kon nie, omdat hy dit nooit probeer het nie. Uiteindelik het Dawid vir Saul gesê: “Ek kan nie hierin gaan nie, want ek het dit nooit probeer nie.” Daarop het Dawid dit uitgetrek. 40 En hy het sy staf in sy hand geneem en uit die stroomvallei vir hom die vyf gladste klippe gekies en dit in sy herdersak gesit, wat vir hom as ’n houer gedien het, en sy slinger was in sy hand. En hy het na die Filistyn toe begin kom. 41 En die Filistyn het begin kom, en hy het al hoe nader aan Dawid gekom, en die man wat die groot skild gedra het, was voor hom. 42 Toe die Filistyn dan nou kyk en Dawid sien, het hy hom begin verag omdat hy ’n seun was en rooierig, met ’n mooi voorkoms. 43 Toe het die Filistyn vir Dawid gesê: “Is ek ’n hond, dat jy met stokke na my toe kom?” Daarop het die Filistyn by sy gode ’n vloek oor Dawid uitgespreek. 44 En die Filistyn het verder vir Dawid gesê: “Kom net na my toe, en ek sal jou vlees aan die voëls van die hemel en aan die diere van die veld gee.” 45 Hierop het Dawid vir die Filistyn gesê: “Jy kom na my toe met ’n swaard en met ’n spies en met ’n werpspies, maar ek kom na jou toe met die naam van Jehovah van die leërs, die God van die gevegslinies van Israel, wat jy uitgetart het. 46 Vandag sal Jehovah jou in my hand oorlewer, en ek sal jou beslis doodmaak en jou kop van jou verwyder; en ek sal beslis die lyke van die kamp van die Filistyne vandag aan die voëls van die hemel en aan die wilde diere van die aarde gee; en mense van die hele aarde sal weet dat daar ’n God bestaan wat aan Israel behoort. 47 En hierdie hele gemeente sal weet dat Jehovah nie met swaard en ook nie met spies red nie, want die stryd behoort aan Jehovah, en hy sal julle in ons hand gee.” 48 En die Filistyn het opgestaan en bly kom en al hoe nader gekom om Dawid te ontmoet, en Dawid het hom begin haas en het in die rigting van die gevegslinie gehardloop om die Filistyn te ontmoet. 49 Toe het Dawid sy hand in sy sak gesteek en ’n klip daaruit geneem en dit geslinger, sodat hy die Filistyn in sy voorkop getref het en die klip in sy voorkop ingedring het, en hy het op sy gesig op die aarde geval. 50 So het Dawid, met ’n slinger en ’n klip, die oorhand oor die Filistyn gekry, en hy het die Filistyn verslaan en hom doodgemaak; en daar was geen swaard in Dawid se hand nie. 51 En Dawid het gehardloop en oor die Filistyn gaan staan. Toe het hy sy swaard geneem en dit uit sy skede getrek en hom vir seker doodgemaak toe hy sy kop daarmee afkap. En die Filistyne het gesien dat hulle sterk man gesterf het, en hulle het gevlug. 52 Daarop het die manne van Israel en van Juda opgestaan en begin skreeu en die Filistyne tot in die vallei en tot by die poorte van Ekron agtervolg, en die dodelik gewondes van die Filistyne het bly val op die pad van Saäraʹim af tot by Gat sowel as tot by Ekron. 53 Daarna het die kinders van Israel teruggekeer van die hewige agtervolging van die Filistyne en hulle kampe geplunder. 54 Toe het Dawid die kop van die Filistyn geneem en dit na Jerusalem gebring, en sy wapens het hy in sy tent gesit.



^ (1 Sam. 18:1-30) En net toe hy klaar met Saul gepraat het, het die siel van Joʹnatan aan die siel van Dawid verkleef geraak, en Joʹnatan het hom liefgekry soos sy eie siel. 2 Toe het Saul hom op dié dag geneem, en hy het hom nie toegelaat om na sy vader se huis terug te keer nie. 3 En Joʹnatan en Dawid het ’n verbond gesluit, omdat hy hom liefgehad het soos sy eie siel. 4 Verder het Joʹnatan die moulose oorkleed uitgetrek wat hy aangehad het en dit aan Dawid gegee, en ook sy klere, en selfs sy swaard en sy boog en sy gordel. 5 En Dawid het begin uitgaan. Waar Saul hom ook al gestuur het, het hy omsigtig opgetree, sodat Saul hom oor die krygsmanne aangestel het; en dit was goed in die oë van die hele volk en ook in die oë van die knegte van Saul. 6 En by hulle intog, toe Dawid terugkeer nadat hy die Filistyne verslaan het, het die vroue uit al die stede van Israel koning Saul met sang en danse tegemoet begin gaan, met tamboeryne, met blydskap en met luite. 7 En die vroue wat die geleentheid gevier het, het in wisselsang bly sê: “Saul het sy duisende verslaan, En Dawid sy tienduisende.” 8 En Saul het baie toornig geword, en vanuit sy oogpunt was hierdie woord sleg, sodat hy gesê het: “Hulle het aan Dawid tienduisende gegee, maar aan my het hulle die duisende gegee, en nou moet nog net die koningskap aan hom gegee word!” 9 En van dié dag af het Saul Dawid voortdurend agterdogtig aangekyk. 10 En die volgende dag het God se slegte gees oor Saul werksaam geword, sodat hy hom in die huis soos ’n profeet gedra het, terwyl Dawid soos in vroeër dae met sy hand musiek gespeel het; en die spies was in Saul se hand. 11 En Saul het die spies gegooi en gesê: “Ek gaan Dawid teen die muur vaspen!” maar Dawid het twee keer voor hom weggekoes. 12 En Saul het bang geword vir Dawid omdat Jehovah met hom was, maar van Saul het hy gewyk. 13 Gevolglik het Saul hom uit sy teenwoordigheid verwyder en hom as sy hoof oor duisend aangestel; en hy het gereeld voor die manskappe uitgegaan en ingekom. 14 En Dawid het voortdurend in al sy weë omsigtig opgetree, en Jehovah was met hom. 15 En Saul het heeltyd gesien dat hy baie omsigtig optree, sodat hy vir hom bang was. 16 En die hele Israel en Juda het Dawid liefgehad, omdat hy voor hulle uitgegaan en ingekom het. 17 Uiteindelik het Saul vir Dawid gesê: “Hier is my oudste dogter Merab. Haar sal ek aan jou as vrou gee. Wees net vir my ’n dapper man en voer die oorloë van Jehovah.” Maar Saul het by homself gesê: “Laat my hand nie teen hom wees nie, maar laat die hand van die Filistyne teen hom wees.” 18 Hierop het Dawid vir Saul gesê: “Wie is ek en wie is my bloedverwante, my vader se familie, in Israel, dat ek die skoonseun van die koning sou word?” 19 Maar teen die tyd dat Merab, Saul se dogter, aan Dawid gegee moes word, was sy reeds aan Aʹdriël, die Meholatiet, as vrou gegee. 20 En Migal, Saul se dogter, was verlief op Dawid, en hulle het Saul daarvan vertel, en die saak het hom geval. 21 Toe het Saul gesê: “Ek sal haar aan hom gee sodat sy vir hom as ’n strik kan dien en sodat die hand van die Filistyne teen hom kan wees.” Gevolglik het Saul vir Dawid gesê: “Deur een van die twee vroue sal jy vandag ’n huweliksverbintenis met my aangaan.” 22 Verder het Saul sy knegte beveel: “Praat in die geheim met Dawid en sê: ‘Kyk! Die koning het behae in jou, en al sy knegte het jou liefgekry. Gaan dan nou ’n huweliksverbintenis met die koning aan.’” 23 En die knegte van Saul het hierdie woorde voor die ore van Dawid begin spreek, maar Dawid het gesê: “Is dit iets makliks in julle oë om ’n huweliksverbintenis met die koning aan te gaan, terwyl ek ’n arm man is en geringgeag word?” 24 Toe het die knegte van Saul aan hom berig gebring en gesê: “Met sulke woorde het Dawid gespreek.” 25 Daarop het Saul gesê: “Só sal julle vir Dawid sê: ‘Die koning skep nie behae in ’n bruidsprys nie, maar in honderd voorhuide van die Filistyne, om hom op die vyande van die koning te wreek.’” Maar Saul het planne beraam om Dawid deur die hand van die Filistyne te laat val. 26 Toe het sy knegte hierdie woorde aan Dawid meegedeel, en die saak het Dawid geval, om ’n huweliksverbintenis met die koning aan te gaan, en die dae het nog nie verstryk nie. 27 Daarom het Dawid opgestaan, en hy en sy manne het gegaan en onder die Filistyne tweehonderd man doodgemaak, en Dawid het hulle voorhuide gebring en die volle getal daarvan aan die koning gegee, om ’n huweliksverbintenis met die koning aan te gaan. Daarop het Saul sy dogter Migal aan hom as vrou gegee. 28 En Saul het gesien en te wete gekom dat Jehovah met Dawid was. Wat Saul se dogter Migal betref, sy het hom liefgehad. 29 En weer het Saul nog meer vrees vir Dawid gekoester, en Saul het vir altyd ’n vyand van Dawid geword. 30 En die vorste van die Filistyne het uitgetrek, en elke keer as hulle uitgetrek het, het Dawid omsigtiger as al die knegte van Saul opgetree; en sy naam het baie kosbaar geword.



^ (1 Sam. 19:1-17) Eindelik het Saul met sy seun Joʹnatan en met al sy knegte daaroor gepraat om Dawid dood te maak. 2 Wat Saul se seun Joʹnatan betref, hy het groot behae in Dawid gehad. Daarom het Joʹnatan Dawid vertel en gesê: “My vader Saul wil jou laat doodmaak. En wees asseblief dan nou môreoggend op jou hoede, en jy moet in ’n skuilplek bly en wegkruip. 3 En wat my betref, ek sal uitgaan en sekerlik langs my vader gaan staan in die veld waar jy sal wees, en ek sal ten behoewe van jou met my vader praat, en ek sal sekerlik sien wat sal gebeur, en ek sal jou beslis vertel.” 4 Toe het Joʹnatan goed van Dawid gepraat by sy vader Saul en vir hom gesê: “Laat die koning nie teen sy kneg Dawid sondig nie, want hy het nie teenoor u gesondig nie en sy werke was vir u baie voordelig. 5 En hy het sy siel in sy palm geplaas en die Filistyn doodgemaak, sodat Jehovah ’n groot redding vir die hele Israel bewerk het. U het dit gesien, en u was bly. Waarom sou u dan teen onskuldige bloed sondig deur Dawid sonder rede te laat doodmaak?” 6 Toe het Saul die stem van Joʹnatan gehoorsaam, en Saul het gesweer: “So waar as Jehovah lewe, hy sal nie doodgemaak word nie.” 7 Later het Joʹnatan Dawid geroep, en Joʹnatan het hom al hierdie woorde vertel. Toe het Joʹnatan Dawid na Saul toe gebring, en hy was voor hom net soos voorheen. 8 Na verloop van tyd het daar weer oorlog uitgebreek, en Dawid het uitgetrek en teen die Filistyne geveg en hulle met ’n groot slagting verslaan, en hulle het voor hom gevlug. 9 En Jehovah se slegte gees het oor Saul gekom toe hy met sy spies in sy hand in sy huis sit, terwyl Dawid met sy hand musiek speel. 10 Gevolglik het Saul Dawid met die spies teen die muur probeer vaspen, maar hy het voor Saul weggekoes, sodat hy die spies in die muur gesteek het. En Dawid het gevlug sodat hy gedurende daardie nag kon ontkom. 11 Later het Saul boodskappers na Dawid se huis gestuur om dit dop te hou en om hom in die oggend te laat doodmaak; maar sy vrou Migal het Dawid vertel en gesê: “As jy jou siel nie vannag laat ontkom nie, sal jy môre dood wees.” 12 Onmiddellik het Migal Dawid deur die venster laat afsak, sodat hy kon weggaan en vlug en ontkom. 13 Toe het Migal die terafimbeeld geneem en dit op die slaapbank gesit, en sy het ’n net van bokhaar op die plek vir sy kop gesit, waarna sy dit met ’n kleed bedek het. 14 Saul het toe boodskappers gestuur om Dawid te gaan haal, maar sy het gesê: “Hy is siek.” 15 Daarop het Saul die boodskappers gestuur om Dawid te sien en het gesê: “Bring hom op sy slaapbank na my toe op, sodat ek hom kan laat doodmaak.” 16 Toe die boodskappers inkom, kyk, toe was die terafimbeeld op die slaapbank en ’n net van bokhaar op die plek vir sy kop. 17 Hierop het Saul vir Migal gesê: “Waarom het jy my so bedrieg, sodat jy my vyand weggestuur het dat hy kon ontkom?” En Migal het vir Saul gesê: “Hy het vir my gesê: ‘Stuur my weg! Waarom moet ek jou doodmaak?’”



^ (1 Sam. 25:1-43) Na verloop van tyd het Samuel gesterf; en die hele Israel het bymekaargekom en oor hom geweeklaag en hom by sy huis in Rama begrawe. Toe het Dawid opgestaan en na die wildernis Paran afgegaan. 2 En daar was ’n man in Maon, en sy werk was in Karmel. En die man was baie vermoënd, en hy het drieduisend skape en duisend bokke gehad; en hy was besig om sy skape in Karmel te skeer. 3 En die man se naam was Nabal, en sy vrou se naam was Abiʹgail. En die vrou het goeie oordeel aan die dag gelê en was pragtig van gestalte, maar die man was hardvogtig en sleg in sy handelinge; en hy was ’n Kalebiet. 4 En Dawid het in die wildernis gehoor dat Nabal sy skape skeer. 5 Toe het Dawid tien jong manne gestuur, en Dawid het vir die jong manne gesê: “Gaan op na Karmel, en julle moet by Nabal kom en hom in my naam na sy welstand vra. 6 En só moet julle vir my broer sê: ‘Mag dit met u goed gaan en ook met u huisgesin goed gaan en met alles wat u het goed gaan. 7 En ek het dan nou gehoor dat u skeerders het. En die herders wat aan u behoort, was saam met ons. Ons het hulle nie lastig geval nie, en al die dae dat hulle in Karmel was, is hoegenaamd niks van hulle vermis nie. 8 Vra u jong manne, en hulle sal vir u sê, sodat my jong manne guns in u oë kan vind, omdat ons op ’n goeie dag gekom het. Gee asseblief net aan u knegte en aan u seun Dawid wat u hand ook al mag vind.’” 9 Toe het Dawid se jong manne gekom en met Nabal ooreenkomstig al hierdie woorde in die naam van Dawid gepraat en toe gewag. 10 Hierop het Nabal Dawid se knegte geantwoord en gesê: “Wie is Dawid, en wie is die seun van Isai? Deesdae het die knegte wat wegbreek, elkeen van sy heer af, baie geword. 11 En moet ek my brood en my water en my geslagte vleis wat ek vir my skeerders geslag het, neem en dit aan manne gee van wie ek nie eens weet waar hulle vandaan kom nie?” 12 Daarop het Dawid se jong manne omgedraai op hulle weg en teruggegaan en gekom en ooreenkomstig al hierdie woorde aan hom berig gebring. 13 Onmiddellik het Dawid vir sy manne gesê: “Gord elkeen sy swaard aan!” Toe het hulle elkeen sy swaard aangegord, en ook Dawid het sy swaard aangegord; en hulle het agter Dawid aan begin optrek, ongeveer vierhonderd man, terwyl tweehonderd by die bagasie gebly het. 14 Intussen het een van die jong manne aan Abiʹgail, Nabal se vrou, berig gebring en gesê: “Kyk! Dawid het boodskappers uit die wildernis gestuur om ons heer die beste toe te wens, maar hy het teen hulle uitgevaar. 15 En die manne was baie goed vir ons, en hulle het ons nie lastig geval nie, en ons het nie ’n enkele ding vermis al die dae dat ons saam met hulle rondgetrek het terwyl ons in die veld was nie. 16 Hulle was snags sowel as bedags ’n muur om ons, al die dae dat ons die kleinvee by hulle opgepas het. 17 En weet en kyk dan nou wat u gaan doen, want rampspoed is teen ons heer en teen sy hele huis besluit, aangesien hy ’n te groot deugniet is om met hom te praat.” 18 Dadelik het Abiʹgail haar gehaas en tweehonderd brode en twee groot kruike wyn en vyf bereide skape en vyf sea geroosterde graan en honderd rosynekoeke en tweehonderd koeke van saamgeperste vye geneem en dit op die esels gesit. 19 Toe het sy vir haar jong manne gesê: “Gaan voor my uit. Kyk! Ek kom agter julle aan.” Maar vir haar man Nabal het sy niks gesê nie. 20 En terwyl sy op die esel gery en in die geheim die berg afgegaan het, kyk, toe het Dawid en sy manne afgekom, haar tegemoet. So het sy hulle teëgekom. 21 Wat Dawid betref, hy het gesê: “Ek het net tot teleurstelling alles bewaak wat aan hierdie man in die wildernis behoort, en nie ’n enkele ding van alles wat aan hom behoort, is vermis nie, en tog vergeld hy my kwaad vir goed. 22 Mag God so aan die vyande van Dawid doen en mag hy so daaraan toevoeg as ek tot die oggend toe van almal wat syne is, enigeen laat oorbly wat manlik is.” 23 Toe Abiʹgail Dawid sien, het sy haar dadelik gehaas en van die esel afgeklim en op haar gesig voor Dawid geval en na die aarde gebuig. 24 Sy het toe voor sy voete neergeval en gesê: “Op my, o my heer, is die oortreding; en laat u slavin asseblief voor u ore spreek, en luister na die woorde van u slavin. 25 Laat my heer asseblief nie sy hart op hierdie deugniet Nabal rig nie, want soos sy naam is, so is hy. Nabal is sy naam, en verstandeloosheid is by hom. Wat my, u slavin, betref, ek het nie my heer se jong manne gesien wat u gestuur het nie. 26 En nou, my heer, so waar as Jehovah lewe en so waar as u siel lewe, Jehovah het u daarvan teruggehou om bloedskuldig te word en u eie hand tot u redding te laat kom. En laat dan nou u vyande en dié wat daarop uit is om my heer kwaad aan te doen, soos Nabal word. 27 En wat dan nou hierdie seëngeskenk betref wat u diensmeisie vir my heer gebring het, dit moet aan die jong manne gegee word wat in die voetstappe van my heer rondtrek. 28 Vergewe asseblief die oortreding van u slavin, want Jehovah sal vir seker vir my heer ’n bestendige huis tot stand bring, omdat my heer die oorloë van Jehovah voer; en wat kwaad betref, dit sal gedurende al u dae nie in u gevind word nie. 29 Wanneer ’n mens opstaan om u te agtervolg en u siel te soek, sal die siel van my heer beslis in die sak van die lewe by Jehovah u God toegebind wees; maar wat die siel van u vyande betref, hy sal dit wegslinger soos vanuit die holte van die slinger. 30 En omdat Jehovah aan my heer die goeie teenoor u sal doen volgens alles wat hy gespreek het, sal hy u beslis as leier oor Israel aanstel. 31 En laat dít nie vir u ’n rede tot wankeling of vir die hart van my heer ’n struikelblok word, deur sonder oorsaak bloed te vergiet en deur my heer se eie hand tot sy redding te laat kom nie. En Jehovah sal beslis aan my heer goed doen, en u moet aan u slavin dink.” 32 Hierop het Dawid vir Abiʹgail gesê: “Mag Jehovah, die God van Israel, geloof word, wat jou vandag gestuur het om my te ontmoet! 33 En mag jou verstandigheid geseënd wees, en mag jy geseënd wees wat my vandag daarvan weerhou het om bloedskuldig te word en my eie hand tot my redding te laat kom. 34 En so waar as Jehovah, die God van Israel, lewe, wat my daarvan teruggehou het om jou kwaad aan te doen, as jy jou nie gehaas het om my tegemoet te kom nie, sou daar andersyds beslis nie tot die môrelig vir Nabal enigeen oorgebly het wat manlik is nie.” 35 Daarop het Dawid uit haar hand aanvaar wat sy vir hom gebring het, en hy het vir haar gesê: “Gaan in vrede op na jou huis. Kyk, ek het na jou stem geluister sodat ek jou in aanmerking sal neem.” 36 Later het Abiʹgail by Nabal gekom, en kyk, hy het ’n feesmaal soos die feesmaal van die koning in sy huis gehad; en Nabal se hart was vrolik in hom, en hy was smoordronk; en sy het hom tot die oggendlig niks kleins of groots vertel nie. 37 En in die oggend, toe die wyn uit Nabal uitgegaan het, het sy vrou hom hierdie dinge vertel. En sy hart het binne hom gesterf, en hy het soos ’n klip geword. 38 Daarna het sowat tien dae verloop en toe het Jehovah Nabal getref, sodat hy gesterf het. 39 En Dawid het gehoor dat Nabal gesterf het, en hy het toe gesê: “Mag Jehovah geloof word, wat die regsaak van my smaad gevoer het om my uit Nabal se hand te bevry en wat sy kneg van kwaad teruggehou het, en Jehovah het die kwaad van Nabal op sy eie hoof laat terugkom!” En Dawid het gestuur en ’n huweliksvoorstel aan Abiʹgail gedoen, om haar vir hom as vrou te neem. 40 Toe het Dawid se knegte by Abiʹgail in Karmel gekom en met haar gepraat en gesê: “Dawid het ons na u toe gestuur om u vir hom as vrou te neem.” 41 Onmiddellik het sy opgestaan en met haar gesig na die aarde gebuig en gesê: “Hier is u slavin as ’n diensmeisie om die voete van die knegte van my heer te was.” 42 Toe het Abiʹgail haar gehaas en opgestaan en op die esel gery met vyf van haar diensmeisies wat agter haar loop; en sy het die boodskappers van Dawid vergesel en toe sy vrou geword. 43 Dawid het ook Ahiʹnoam uit Jisʹreël geneem; en die vroue, ja al twee, het sy vrouens geword.



^ (1 Sam. 26:1-25) Na verloop van tyd het die manne van Sif by Saul in Giʹbea gekom en gesê: “Versteek Dawid hom nie op die heuwel Hagiʹla teenoor Jeʹsimon nie?” 2 En Saul het opgestaan en na die wildernis van Sif afgegaan, en saam met hom drieduisend man, die uitgesoektes van Israel, om Dawid in die wildernis van Sif te soek. 3 En Saul het kamp opgeslaan op die heuwel Hagiʹla, wat teenoor Jeʹsimon lê, by die pad, terwyl Dawid in die wildernis gewoon het. En hy het gesien dat Saul tot in die wildernis agter hom aan gekom het. 4 Toe het Dawid spioene gestuur sodat hy kon weet of Saul inderdaad gekom het. 5 Later het Dawid opgestaan en na die plek gegaan waar Saul kamp opgeslaan het, en Dawid het die plek gesien waar Saul gaan lê het, en ook Abner, die seun van Ner, sy leërhoof; en Saul het in die kampterrein gelê met die manskappe wat rondom hom kamp opgeslaan het. 6 Toe het Dawid geantwoord en vir Ahimeʹleg, die Hetiet, en Abiʹsai, die seun van Seruʹja, die broer van Joab, gesê: “Wie sal saam met my na Saul in die kamp afgaan?” Hierop het Abiʹsai gesê: “Ek sal saam met u afgaan.” 7 En Dawid het saam met Abiʹsai in die nag na die manskappe toe gegaan; en kyk! Saul het in die kampterrein gelê en slaap met sy spies by sy kop in die grond gesteek, en Abner en die manskappe het rondom hom gelê. 8 Abiʹsai het toe vir Dawid gesê: “God het vandag u vyand in u hand oorgelewer. En laat ek hom dan nou asseblief net een keer met die spies teen die grond vaspen, en ek sal dit nie twee keer aan hom doen nie.” 9 Dawid het egter vir Abiʹsai gesê: “Moet hom nie ombring nie, want wie het sy hand teen die gesalfde van Jehovah uitgesteek en onskuldig gebly?” 10 En Dawid het verder gesê: “So waar as Jehovah lewe, Jehovah sal hom tref; of sy dag sal kom en hy sal moet sterf, of hy sal in die oorlog aftrek en sal beslis weggevee word. 11 Dit is vir my ondenkbaar, vanuit Jehovah se standpunt, om my hand teen die gesalfde van Jehovah uit te steek! Neem dan nou asseblief die spies wat by sy kop is en die waterkruik, en laat ons weggaan.” 12 Daarop het Dawid die spies en die waterkruik van die plek by Saul se kop weggeneem, en toe het hulle weggegaan; en niemand het gesien en niemand het gemerk en niemand het wakker geword nie, want hulle was almal aan die slaap, omdat ’n diep slaap van Jehovah af op hulle geval het. 13 Toe het Dawid na die oorkant gegaan en op die top van die berg op ’n afstand gaan staan, sodat die ruimte tussen hulle groot was. 14 En Dawid het na die manskappe en na Abner, die seun van Ner, begin roep en gesê: “Gaan jy nie antwoord nie, Abner?” En Abner het begin antwoord en gesê: “Wie is jy wat na die koning geroep het?” 15 En Dawid het vir Abner gesê: “Is jy nie ’n man nie? En wie is soos jy in Israel? Waarom het jy dan nie oor jou heer die koning gewaak nie? Want een uit die volk het ingekom om jou heer die koning om te bring. 16 Wat jy gedoen het, is nie goed nie. So waar as Jehovah lewe, julle verdien om te sterf, omdat julle nie oor julle heer, oor die gesalfde van Jehovah, gewaak het nie. En kyk dan nou waar die koning se spies en die waterkruik is wat by sy kop was.” 17 En Saul het die stem van Dawid begin herken en gesê: “Is dit jou stem, my seun Dawid?” Hierop het Dawid gesê: “Dit is my stem, my heer die koning.” 18 En hy het bygevoeg: “Waarom sit my heer sy kneg agterna, want wat het ek gedoen, en watter kwaad is daar in my hand? 19 En laat my heer die koning asseblief nou na die woorde van sy kneg luister: As dit Jehovah is wat u teen my aangehits het, laat hom ’n graanoffer ruik. Maar as dit die mensekinders is, is hulle vervloek voor Jehovah, omdat hulle my vandag verdryf het sodat ek my nie verbonde voel aan die erfdeel van Jehovah nie, want hulle sê: ‘Gaan, dien ander gode!’ 20 En moet nou nie my bloed voor die aangesig van Jehovah op die aarde laat val nie; want die koning van Israel het uitgetrek om ’n enkele vlooi te soek, net soos iemand ’n patrys op die berge agternasit.” 21 Hierop het Saul gesê: “Ek het gesondig. Kom terug, my seun Dawid, want ek sal jou nie meer kwaad aandoen nie, omdat my siel vandag in jou oë kosbaar was. Kyk! Ek het dwaas opgetree en my grootliks vergis.” 22 Toe het Dawid geantwoord en gesê: “Hier is die spies van die koning, en laat een van die jong manne oorkom en dit kom haal. 23 En Jehovah sal elkeen volgens sy regverdigheid en sy getrouheid beloon, deurdat Jehovah u vandag in my hand gegee het en ek my hand nie teen die gesalfde van Jehovah wou uitsteek nie. 24 En kyk! net soos u siel vandag in my oë groot was, mag my siel so in die oë van Jehovah groot wees, sodat hy my uit alle benoudheid sal verlos.” 25 Hierop het Saul vir Dawid gesê: “Mag jy geseënd wees, my seun Dawid. Jy sal nie net vir seker werk nie, maar jy sal ook vir seker oorwin.” En Dawid het verder gegaan; en wat Saul betref, hy het na sy plek teruggekeer.



^ (2 Sam. 11:1-27) En by die jaarwisseling, teen die tyd dat konings uittrek, het Dawid Joab en sy knegte saam met hom en die hele Israel gestuur, sodat hulle die kinders van Ammon kon verdelg en Rabba kon beleër, terwyl Dawid in Jerusalem gebly het. 2 En teen die aand het Dawid van sy bed af opgestaan en op die dak van die koning se huis gaan rondloop; en van die dak af het hy ’n vrou gesien wat bad, en die vrou was baie mooi in voorkoms. 3 Toe het Dawid oor die vrou navraag laat doen, en iemand het gesê: “Is dit nie Batʹseba, die dogter van Eliʹam, die vrou van Uriʹa, die Hetiet, nie?” 4 Daarna het Dawid boodskappers gestuur sodat hy haar kon neem. Toe het sy by hom gekom, en hy het by haar gaan lê, terwyl sy haar nog van haar onreinheid geheilig het. Later het sy na haar huis teruggekeer. 5 En die vrou het swanger geword. Gevolglik het sy gestuur en Dawid vertel en gesê: “Ek is swanger.” 6 Hierop het Dawid na Joab gestuur en gesê: “Stuur Uriʹa, die Hetiet, na my toe.” En Joab het Uriʹa na Dawid toe gestuur. 7 Toe Uriʹa by hom kom, het Dawid begin vra hoe dit met Joab gaan en hoe dit met die manskappe gaan en hoe dit met die oorlog gaan. 8 Uiteindelik het Dawid vir Uriʹa gesê: “Gaan af na jou huis en was jou voete.” Daarop het Uriʹa uit die koning se huis uitgegaan, en die welwillendheidsgeskenk van die koning het hom gevolg. 9 Uriʹa het egter by die ingang van die koning se huis by al die ander knegte van sy heer gaan lê, en hy het nie na sy eie huis afgegaan nie. 10 Toe het hulle Dawid vertel en gesê: “Uriʹa het nie na sy eie huis afgegaan nie.” Daarop het Dawid vir Uriʹa gesê: “Jy het van ’n reis af ingekom, nie waar nie? Waarom het jy nie na jou eie huis afgegaan nie?” 11 Hierop het Uriʹa vir Dawid gesê: “Die Ark en Israel en Juda woon in hutte, en my heer Joab en die knegte van my heer het in die veld kamp opgeslaan, en ek—sal ek in my eie huis ingaan om te eet en te drink en om by my vrou te gaan lê? So waar as u lewe en so waar as u siel lewe, ek sal dit nie doen nie!” 12 Toe het Dawid vir Uriʹa gesê: “Bly vandag ook hier, en môre sal ek jou wegstuur.” Daarom het Uriʹa dié dag en die volgende dag in Jerusalem gebly. 13 Verder het Dawid hom geroep sodat hy voor hom kon eet en drink. En hy het hom dronk gemaak. Hy het nietemin in die aand uitgegaan om by die knegte van sy heer op sy bed te gaan lê, en hy het nie na sy eie huis afgegaan nie. 14 En in die oggend het Dawid ’n brief aan Joab geskryf en dit deur die hand van Uriʹa gestuur. 15 Toe het hy in die brief geskryf en gesê: “SIT Uriʹa aan die voorpunt van die hewigste stormaanvalle, en julle moet agter hom terugtrek, en hy moet neergeslaan word en sterf.” 16 En terwyl Joab oor die stad wag gehou het, het hy Uriʹa op die plek gehou waar hy geweet het dat daar dapper manne was. 17 Toe die manne van die stad uittrek en teen Joab veg, het party van die manskappe, die knegte van Dawid, geval, en Uriʹa, die Hetiet, het ook gesterf. 18 Joab het toe gestuur om oor al die oorlogsake aan Dawid berig te bring. 19 En hy het die boodskapper beveel en gesê: “Sodra jy klaar met die koning oor al die oorlogsake gepraat het, 20 as die woede van die koning dan opkom en hy vir jou sê: ‘Waarom moes julle so naby die stad gaan om te veg? Het julle nie geweet dat hulle bo van die muur af sou skiet nie? 21 Wie het Abimeʹleg, die seun van Jerubbeʹset, doodgemaak? Was dit nie ’n vrou wat bo van die muur af ’n boonste meulsteen op hom gegooi het sodat hy in Tebes gesterf het nie? Waarom moes julle so naby die muur gaan?’ dan moet jy sê: ‘U kneg Uriʹa, die Hetiet, het ook gesterf.’” 22 Toe het die boodskapper gegaan en gekom en Dawid alles vertel waaroor Joab hom gestuur het. 23 En die boodskapper het vir Dawid gesê: “Die manne het die oorhand oor ons gekry, sodat hulle teen ons uitgetrek het die veld in; maar ons het hulle bly druk tot reg by die ingang van die poort. 24 En die skutters het bo van die muur af op u knegte bly skiet, sodat party van die knegte van die koning gesterf het; en u kneg Uriʹa, die Hetiet, het ook gesterf.” 25 Daarop het Dawid vir die boodskapper gesê: “Só moet jy vir Joab sê: ‘Laat hierdie saak nie sleg lyk in jou oë nie, want die swaard verteer die een sowel as die ander. Verskerp jou stryd teen die stad en breek dit af.’ En moedig hom aan.” 26 En die vrou van Uriʹa het te hore gekom dat haar man Uriʹa gesterf het, en sy het oor haar eienaar begin weeklaag. 27 Toe die routyd verby was, het Dawid onmiddellik gestuur en haar in sy huis opgeneem, en sy het sy vrou geword. Na verloop van tyd het sy vir hom ’n seun gebaar, maar wat Dawid gedoen het, was sleg in die oë van Jehovah.



^ (2 Sam. 12:1-18) En Jehovah het Natan na Dawid toe gestuur. En hy het by hom gekom en vir hom gesê: “Daar was twee manne in een stad, die een ryk en die ander arm. 2 Die ryke het ’n baie groot aantal skape en beeste gehad; 3 maar die arme het niks gehad nie, behalwe een ooilam, ’n kleintjie, wat hy gekoop het. En hy het dit aan die lewe gehou, en dit het by hom en by sy seuns grootgeword, almal saam. Dit het van sy stukkie voedsel geëet en uit sy beker gedrink en in sy boesem gelê, en dit was vir hom soos ’n dogter. 4 Na ’n ruk het daar ’n besoeker na die ryk man toe gekom, maar hy het ontsien om van sy eie skape en sy eie beeste te neem om dit gereed te maak vir die reisiger wat by hom gekom het. Daarom het hy die ooilam van die arm man geneem en dit gereedgemaak vir die man wat by hom gekom het.” 5 Hierop het Dawid se toorn hewig teen die man ontvlam, sodat hy vir Natan gesê het: “So waar as Jehovah lewe, die man wat dit doen, verdien om te sterf! 6 En vir die ooilam moet hy viervoudig vergoeding gee, omdat hy hierdie ding gedoen het en omdat hy nie medelye gehad het nie.” 7 Toe het Natan vir Dawid gesê: “U is die man! Só het Jehovah, die God van Israel, gesê: ‘Ek het jou as koning oor Israel gesalf, en ek het jou uit die hand van Saul verlos. 8 En ek was bereid om aan jou die huis van jou heer en die vrouens van jou heer in jou boesem te gee en om aan jou die huis van Israel en van Juda te gee. En as dit nie genoeg was nie, was ek bereid om vir jou nog sulke dinge sowel as ander dinge by te voeg. 9 Waarom het jy die woord van Jehovah verag deur te doen wat sleg is in sy oë? Uriʹa, die Hetiet, het jy met die swaard doodgemaak, en sy vrou het jy vir jou as vrou geneem, en hom het jy deur die swaard van die kinders van Ammon doodgemaak. 10 En nou sal ’n swaard tot onbepaalde tyd nie van jou eie huis wyk nie, omdat jy my verag het, sodat jy die vrou van Uriʹa, die Hetiet, geneem het om jou vrou te word.’ 11 Só het Jehovah gesê: ‘Kyk, ek verwek rampspoed teen jou uit jou eie huis; en ek sal jou vrouens voor jou oë neem en hulle aan jou medemens gee, en hy sal beslis by jou vrouens gaan lê voor die oë van hierdie son. 12 Hoewel jy in die geheim gehandel het, sal ék hierdie ding voor die hele Israel en voor die son doen.’” 13 Dawid het toe vir Natan gesê: “Ek het teen Jehovah gesondig.” Hierop het Natan vir Dawid gesê: “En Jehovah sien u sonde oor. U sal nie sterf nie. 14 Maar omdat u Jehovah deur hierdie saak ongetwyfeld met minagting bejeën het, sal ook die seun, wat pas vir u gebore is, sekerlik sterf.” 15 Toe het Natan na sy eie huis gegaan. En Jehovah het die kind wat die vrou van Uriʹa vir Dawid gebaar het, getref sodat hy siek geword het. 16 En Dawid het die ware God ten behoewe van die seun begin soek, en Dawid het streng begin vas en ingekom en die nag deurgebring en op die grond gelê. 17 Toe het die ouer manne van sy huis oor hom gaan staan om hom van die grond af op te help, maar hy wou nie en het nie saam met hulle brood geëet nie. 18 En op die sewende dag het die kind uiteindelik gesterf. En die knegte van Dawid was bang om hom te vertel dat die kind gesterf het; want hulle het gesê: “Kyk! Terwyl die kind nog gelewe het, het ons met hom gepraat, en hy het nie na ons stem geluister nie; hoe kan ons dan vir hom sê: ‘Die kind het gesterf’? Dan sal hy beslis iets slegs doen.”



^ (1 Kon. 3:3-28) En Salomo het voortgegaan om Jehovah lief te hê deur in die insettinge van sy vader Dawid te wandel. Hy het egter gereeld op die hoogtes offerandes gebring en die rook van offers laat opgaan. 4 Toe het die koning na Giʹbeon gegaan om daar offerandes te bring, want dít was die groot hoogte. Duisend brandoffers het Salomo op daardie altaar gebring. 5 In Giʹbeon het Jehovah in die nag in ’n droom aan Salomo verskyn; en God het gesê: “Vra wat ek jou moet gee.” 6 Hierop het Salomo gesê: “U het teenoor u kneg Dawid, my vader, groot liefderyke goedhartigheid bewys na die mate waarin hy voor u in waarheid en in regverdigheid en in regskapenheid van hart met u gewandel het; en u het hierdie groot liefderyke goedhartigheid teenoor hom bly bewaar, sodat u hom ’n seun gegee het om op sy troon te sit soos dit vandag is. 7 En nou, Jehovah my God, u het u kneg koning gemaak in die plek van my vader Dawid, en ek is nog maar ’n seuntjie. Ek weet nie hoe om uit te gaan en hoe om in te kom nie. 8 En u kneg is in die midde van u volk wat u uitgekies het, ’n talryke volk wat weens die menigte nie getel of bereken kan word nie. 9 En u moet aan u kneg ’n gehoorsame hart gee om u volk te rig, om tussen goed en kwaad te onderskei; want wie kan hierdie moeilike volk van u rig?” 10 En die saak was welgevallig in die oë van Jehovah, omdat Salomo dít gevra het. 11 En God het vir hom gesê: “Omdat jy dít gevra het en nie vir jou baie dae gevra het of vir jou rykdom gevra het of die siel van jou vyande gevra het nie, en jy vir jou begrip gevra het om regsake te verhoor, 12 kyk! daarom sal ek beslis volgens jou woorde handel. Kyk! Ek sal jou beslis ’n wyse hart met begrip gee, sodat een soos jy vóór jou nie gewees het nie en een soos jy ná jou nie sal opstaan nie. 13 En ook wat jy nie gevra het nie, sal ek jou gee, rykdom sowel as heerlikheid, sodat daar onder die konings niemand soos jy sal wees al jou dae nie. 14 En as jy in my weë wandel deur my voorskrifte en my gebooie te onderhou, net soos jou vader Dawid gewandel het, dan sal ek jou dae verleng.” 15 Toe Salomo wakker word, kyk, dit was ’n droom. Daarop het hy na Jerusalem gekom en voor die ark van die verbond van Jehovah gaan staan en brandoffers geoffer en gemeenskapsoffers gebring en vir al sy knegte ’n feesmaal gegee. 16 In dié tyd het twee vroue, prostitute, by die koning gekom en voor hom gaan staan. 17 Toe het die een vrou gesê: “Verskoon my, my heer, ek en hierdie vrou woon in een huis, daarom het ek naby haar in die huis geboorte gegee. 18 En op die derde dag nadat ek geboorte gegee het, het hierdie vrou ook geboorte gegee. En ons was saam. Daar was geen vreemdeling by ons in die huis nie; niemand anders as ons twee was in die huis nie. 19 Later het die seun van hierdie vrou in die nag gesterf, omdat sy op hom gelê het. 20 Toe het sy in die middel van die nag opgestaan en my seun langs my weggeneem terwyl u slavin geslaap het en hom aan haar boesem neergelê, en haar dooie seun het sy aan my boesem neergelê. 21 Toe ek die oggend opstaan om my seun te soog, kyk, toe was hy dood. En ek het hom die oggend goed bekyk, en kyk! dit was nie my seun wat ek gebaar het nie.” 22 Maar die ander vrou het gesê: “Nee, maar my seun is die lewende en jou seun is die dooie!” Die hele tyd het hierdie vrou gesê: “Nee, maar jou seun is die dooie en my seun is die lewende.” En hulle het voor die koning bly praat. 23 Uiteindelik het die koning gesê: “Hierdie een sê: ‘Dít is my seun, die lewende, en jou seun is die dooie!’ en daardie een sê: ‘Nee, maar jou seun is die dooie en my seun is die lewende!’” 24 En die koning het verder gesê: “GAAN haal vir my ’n swaard.” Toe het hulle die swaard voor die koning gebring. 25 En die koning het gesê: “SNY die lewende kind in twee en gee die een helfte aan die een vrou en die ander helfte aan die ander.” 26 Dadelik het die vrou wie se seun die lewende was, vir die koning gesê (want haar innerlike emosies is teenoor haar seun opgewek, sodat sy gesê het): “Verskoon my, my heer! GEE haar die lewende kind. Moet hom hoegenaamd nie doodmaak nie.” Die hele tyd het hierdie ander vrou gesê: “Hy sal nie myne of joune wees nie. SNY deur!” 27 Daarop het die koning geantwoord en gesê: “GEE haar die lewende kind, en julle moet hom hoegenaamd nie doodmaak nie. Sy is sy moeder.” 28 En die hele Israel het gehoor van die regterlike beslissing wat die koning gegee het; en hulle het bevrees geword vir die koning, want hulle het gesien dat die wysheid van God in hom was om regterlike beslissings uit te voer.



^ (2 Kron. 6:32-42) “En ook na die uitlander wat geen deel uitmaak van u volk Israel nie en wat weens u groot naam en u sterk hand en u uitgestrekte arm uit ’n ver land kom, en hulle kom en bid na hierdie huis toe, 33 mag u dan luister vanuit die hemel, vanuit u vaste woonplek, en u moet doen volgens alles waaroor die uitlander u aanroep; sodat al die volke van die aarde u naam kan ken en u kan vrees, net soos u volk Israel, en kan weet dat u naam uitgeroep is oor hierdie huis wat ek gebou het. 34 “As u volk in die oorlog teen hulle vyande uittrek op die pad waarlangs u hulle stuur, en hulle inderdaad tot u bid in die rigting van hierdie stad wat u uitgekies het en die huis wat ek vir u naam gebou het, 35 moet u ook vanuit die hemel hulle gebed en hulle versoek om guns hoor, en u moet aan hulle reg verskaf. 36 “As hulle teen u sondig (want daar is geen mens wat nie sondig nie), en u op hulle vertoornd is en hulle aan ’n vyand oorlewer, en dié wat hulle gevange neem, hulle gevange wegvoer na ’n land, ver of naby, 37 en hulle inderdaad tot besinning kom in die land waarheen hulle gevange weggevoer is, en hulle tot u terugkeer en u in die land waar hulle gevangenes is, om guns versoek en sê: ‘Ons het gesondig, ons het gedwaal en ons het goddeloos gehandel’, 38 en hulle inderdaad met hulle hele hart en met hulle hele siel tot u terugkeer in die land waar hulle gevangenes is van dié wat hulle gevange weggevoer het, en hulle inderdaad bid in die rigting van hulle land wat u aan hulle voorvaders gegee het en die stad wat u uitgekies het en die huis wat ek vir u naam gebou het, 39 moet u ook hulle gebed en hulle versoeke om guns hoor vanuit die hemel, vanuit u vaste woonplek, en u moet aan hulle reg verskaf en u volk vergewe wat teen u gesondig het. 40 “O my God, laat u oë asseblief nou oop wees en u ore ag gee op die gebed aangaande hierdie plek. 41 En staan nou op, o Jehovah God, om in u rus in te gaan, u en die Ark van u sterkte. Laat u priesters, o Jehovah God, met redding beklee word, en laat u lojales hulle in goedheid verbly. 42 O Jehovah God, moenie die aangesig van u gesalfde afwys nie. Dink tog aan die liefderyke goedhartighede teenoor u kneg Dawid.”



^ (1 Kon. 11:26-43) En daar was Jeroʹbeam, die seun van Nebat, ’n Efraimiet uit Sereʹda, ’n kneg van Salomo, en sy moeder se naam was Seruʹa, ’n weduwee. Ook hy het sy hand teen die koning begin ophef. 27 En dít is die rede waarom hy sy hand teen die koning opgehef het: Salomo het die Wal gebou. Hy het die gaping in die Stad van Dawid, sy vader, toegemaak. 28 En die man Jeroʹbeam was ’n dapper, sterk man. Toe Salomo sien dat die jong man ’n harde werker is, het hy hom opsiener gemaak oor al die verpligte diens van die huis van Josef. 29 En in dié tyd het Jeroʹbeam uit Jerusalem uitgegaan, en die profeet Ahiʹa, die Siloniet, het hom op die pad gekry, en Ahiʹa het hom met ’n nuwe kleed bedek; en hulle twee was alleen in die veld. 30 Ahiʹa het toe die nuwe kleed gegryp wat hy aangehad het en dit in twaalf stukke geskeur. 31 En hy het vir Jeroʹbeam gesê: “Neem vir jou tien stukke; want só het Jehovah, die God van Israel, gesê: ‘Kyk, ek skeur die koninkryk uit die hand van Salomo, en ek sal jou beslis tien stamme gee. 32 En die een stam sal syne bly ter wille van my kneg Dawid en ter wille van Jerusalem, die stad wat ek uit al die stamme van Israel gekies het. 33 Die rede hiervoor is dat hulle my verlaat het en hulle begin neerbuig het voor Astoʹret, die godin van die Sidoniërs, voor Kamos, die god van Moab, en voor Milkom, die god van die kinders van Ammon; en hulle het nie in my weë gewandel deur te doen wat reg is in my oë en my insettinge en my regterlike beslissings te onderhou soos sy vader Dawid nie. 34 Maar ek sal nie die hele koninkryk uit sy hand neem nie, want ek sal hom as ’n owerste aanstel al die dae van sy lewe, ter wille van my kneg Dawid wat ek uitgekies het, omdat hy my gebooie en my insettinge onderhou het. 35 En ek sal beslis die koningskap uit die hand van sy seun neem en dit aan jou gee, ja, tien stamme. 36 En aan sy seun sal ek een stam gee, sodat my kneg Dawid altyd ’n lamp voor my kan hê in Jerusalem, die stad wat ek vir my uitgekies het om my naam daar te vestig. 37 En ek sal jou neem, en jy sal inderdaad regeer oor alles wat jou siel begeer, en jy sal beslis koning oor Israel word. 38 En as jy alles gehoorsaam wat ek jou beveel en jy in my weë wandel en doen wat reg is in my oë deur my insettinge en my gebooie te onderhou, net soos my kneg Dawid gedoen het, dan sal ek met jou wees, en ek sal vir jou ’n bestendige huis bou, net soos ek vir Dawid gebou het, en ek sal Israel aan jou gee. 39 En ek sal die nageslag van Dawid om hierdie rede verneder, maar nie vir altyd nie.’” 40 En Salomo het Jeroʹbeam probeer doodmaak. Toe het Jeroʹbeam opgestaan en gevlug na Egipte, na Sisak, die koning van Egipte, en hy het tot Salomo se dood in Egipte gebly. 41 Wat die res van die aangeleenthede van Salomo betref en alles wat hy gedoen het en sy wysheid, is dit nie opgeteken in die kroniekboek van Salomo nie? 42 En die dae dat Salomo in Jerusalem oor die hele Israel regeer het, was veertig jaar. 43 Toe het Salomo met sy voorvaders ontslaap, en hy is in die Stad van Dawid, sy vader, begrawe; en sy seun Rehaʹbeam het in sy plek begin regeer.



^ (1 Kon. 12:1-33) En Rehaʹbeam het na Sigem gegaan, want die hele Israel het na Sigem gekom om hom koning te maak. 2 En toe Jeroʹbeam, die seun van Nebat, daarvan hoor terwyl hy nog in Egipte was (want hy het vir koning Salomo gevlug, sodat Jeroʹbeam in Egipte kon woon), 3 het hulle gestuur en hom laat roep. Daarna het Jeroʹbeam en die hele gemeente van Israel gekom en met Rehaʹbeam begin praat en gesê: 4 “U vader het ons juk hard gemaak, en maak ú dan nou die harde diens van u vader en sy swaar juk wat hy ons opgelê het, ligter, en ons sal u dien.” 5 Hierop het hy vir hulle gesê: “Gaan vir drie dae weg en kom dan na my toe terug.” Toe het die volk weggegaan. 6 En koning Rehaʹbeam het begin beraadslaag met die ouer manne wat die hele tyd in sy vader Salomo se diens was terwyl hy nog gelewe het en gesê: “Hoe raai julle aan moet hierdie volk geantwoord word?” 7 Daarop het hulle met hom gepraat en gesê: “As u vandag ’n kneg van hierdie volk is en hulle dien, dan moet u hulle antwoord en goeie woorde met hulle spreek; en hulle sal sekerlik vir altyd u knegte word.” 8 Hy het egter die raad van die ouer manne wat hulle hom gegee het, in die wind geslaan, en hy het begin beraadslaag met die jong manne wat saam met hom grootgeword het, dié wat in sy diens was. 9 En hy het vir hulle gesê: “Wat raai julle aan moet ons hierdie volk antwoord wat met my gepraat en gesê het: ‘Maak die juk wat u vader ons opgelê het, ligter’?” 10 Hierop het die jong manne wat saam met hom grootgeword het, met hom gepraat en gesê: “Só moet u sê vir hierdie volk wat met u gepraat en gesê het: ‘U vader het ons juk swaar gemaak, maar maak ú dit ligter op ons’; só moet u vir hulle sê: ‘My pinkie sal beslis dikker as my vader se heupe wees. 11 My vader het dan nou ’n swaar juk op julle gelaai; maar ék sal by julle juk byvoeg. My vader het julle met swepe getugtig, maar ék sal julle met gesels tugtig.’” 12 En Jeroʹbeam en die hele volk het op die derde dag na Rehaʹbeam toe gekom, net soos die koning gespreek en gesê het: “Kom op die derde dag na my toe terug.” 13 En die koning het die volk ’n harde antwoord begin gee en het die raad wat die ouer manne hom gegee het, in die wind geslaan. 14 En hy het volgens die raad van die jong manne met hulle gepraat en gesê: “My vader het julle juk swaar gemaak, maar ék sal by julle juk byvoeg. My vader het julle met swepe getugtig, maar ék sal julle met gesels tugtig.” 15 En die koning het nie na die volk geluister nie, want die wending van sake het van Jehovah gekom, sodat hy inderdaad sy woord kon uitvoer wat Jehovah deur middel van Ahiʹa, die Siloniet, tot Jeroʹbeam, die seun van Nebat, gespreek het. 16 Toe die hele Israel sien dat die koning nie na hulle geluister het nie, het die volk die koning geantwoord en gesê: “Watter deel het ons aan Dawid? En daar is geen erfdeel in die seun van Isai nie. Na jou gode, o Israel. Sorg nou vir jou eie huis, o Dawid!” Daarop het Israel na hulle tente begin gaan. 17 Wat die kinders van Israel betref wat in die stede van Juda gewoon het, Rehaʹbeam het oor hulle bly regeer. 18 Daarna het koning Rehaʹbeam Adoʹram gestuur, wat oor dié was wat tot dwangarbeid opgeroep is, maar die hele Israel het hom met klippe gegooi, sodat hy gesterf het. En koning Rehaʹbeam het dit reggekry om op die strydwa te klim om na Jerusalem te vlug. 19 En die Israeliete het met hulle opstand teen die huis van Dawid volgehou tot vandag toe. 20 En toe die hele Israel hoor dat Jeroʹbeam teruggekeer het, het hulle dadelik gestuur en hom na die vergadering laat roep en hom koning oor die hele Israel gemaak. Niemand het ’n volgeling van die huis van Dawid geword nie, behalwe die stam Juda alleen. 21 Toe Rehaʹbeam in Jerusalem aankom, het hy onmiddellik die hele huis van Juda en die stam Benjamin bymekaar laat kom, honderd-en-tagtigduisend uitgesoekte weerbare manne, om teen die huis van Israel te veg, ten einde die koningskap na Rehaʹbeam, die seun van Salomo, terug te bring. 22 Toe het die woord van die ware God tot Semaʹja, die man van die ware God, gekom en gesê: 23 “Sê vir Rehaʹbeam, die seun van Salomo, die koning van Juda, en vir die hele huis van Juda en Benjamin en die res van die volk: 24 ‘Só het Jehovah gesê: “Julle mag nie optrek en teen julle broers, die kinders van Israel, veg nie. Gaan terug, elkeen na sy huis, want hierdie saak het van mý gekom.”’” Toe het hulle die woord van Jehovah gehoorsaam en teruggegaan huis toe volgens die woord van Jehovah. 25 En Jeroʹbeam het Sigem in die bergstreek van Eʹfraim gebou en daarin gaan woon. Toe het hy daarvandaan weggetrek en Pnuel gebou. 26 En Jeroʹbeam het in sy hart begin sê: “Nou sal die koninkryk na die huis van Dawid terugkeer. 27 As hierdie volk voortdurend opgaan om offerandes in die huis van Jehovah in Jerusalem te bring, dan sal die hart van hierdie volk sekerlik terugkeer na hulle heer Rehaʹbeam, die koning van Juda; en hulle sal my beslis doodmaak en terugkeer na Rehaʹbeam, die koning van Juda.” 28 Gevolglik het die koning beraadslaag en twee goue kalwers gemaak en vir die volk gesê: “Dit is vir julle te veel om na Jerusalem op te gaan. Hier is jou God, o Israel, wat julle uit Egipteland laat optrek het.” 29 Toe het hy die een in Bet-El geplaas, en die ander het hy in Dan gesit. 30 En hierdie saak het ’n oorsaak van sonde geword, en die volk het voor die een begin uitgaan tot by Dan. 31 En hy het ’n huis van die hoogtes begin maak en priesters aangestel uit die volk in die algemeen, wat nie van die seuns van Levi was nie. 32 En Jeroʹbeam het in die agtste maand op die vyftiende dag van die maand ’n fees ingestel, soos die fees wat in Juda was, sodat hy offers kon bring op die altaar wat hy in Bet-El gemaak het, om offerandes te bring aan die kalwers wat hy gemaak het; en hy het die priesters van die hoogtes wat hy gemaak het, in Bet-El diens laat verrig. 33 En op die vyftiende dag in die agtste maand, in die maand wat hy self versin het, het hy offers begin bring op die altaar wat hy in Bet-El gemaak het; en hy het vir die kinders van Israel ’n fees ingestel en offers op die altaar gebring om offerrook te laat opgaan.



^ (1 Kon. 21:1-16) En ná hierdie dinge het dít gebeur: Nabot, die Jisreëliet, het ’n wingerd gehad wat in Jisʹreël was, langs die paleis van Agab, die koning van Samariʹa. 2 Toe het Agab met Nabot gepraat en gesê: “Gee my tog jou wingerd, sodat dit vir my ’n groentetuin kan wees, want dit is naby my huis; en laat ek jou ’n beter wingerd in die plek daarvan gee. Of as dit goed is in jou oë, sal ek jou geld ooreenkomstig die prys daarvan gee.” 3 Maar Nabot het vir Agab gesê: “Dit is vir my ondenkbaar, vanuit Jehovah se standpunt, om die erfbesitting van my voorvaders aan u te gee.” 4 Gevolglik het Agab in sy huis gekom, stuurs en terneergedruk oor die woord wat Nabot, die Jisreëliet, met hom gespreek het toe hy gesê het: “Ek sal die erfbesitting van my voorvaders nie aan u gee nie.” Toe het hy op sy slaapbank gaan lê en sy gesig weggekeer gehou, en hy het geen brood geëet nie. 5 Uiteindelik het sy vrou Iseʹbel by hom gekom en vir hom gesê: “Waarom is jou gees bedroef en eet jy geen brood nie?” 6 Daarop het hy vir haar gesê: “Omdat ek met Nabot, die Jisreëliet, gepraat en vir hom gesê het: ‘Gee my tog jou wingerd vir geld. Of, as jy dit verkies, laat ek jou ’n ander wingerd in die plek daarvan gee.’ Maar hy het gesê: ‘Ek sal my wingerd nie aan u gee nie.’” 7 Toe het sy vrou Iseʹbel vir hom gesê: “Oefen jý nou die koningskap oor Israel uit? Staan op, eet brood en laat jou hart vrolik wees. Ek sal jou die wingerd van Nabot, die Jisreëliet, gee.” 8 Toe het sy briewe in Agab se naam geskryf en dit met sy seël verseël en die briewe aan die ouer manne en die edeles gestuur wat in sy stad was, wat by Nabot gewoon het. 9 Maar sy het in die briewe geskryf en gesê: “Roep ’n vas uit, en LAAT Nabot aan die hoof van die volk sit. 10 En LAAT twee manne, deugniete, teenoor hom sit, en laat hulle teen hom getuig en sê: ‘Jy het God en die koning vervloek!’ En BRING hom uit en stenig hom sodat hy sterf.” 11 Toe het die manne van sy stad, die ouer manne en die edeles wat in sy stad gewoon het, gedoen net soos Iseʹbel hulle laat weet het, net soos geskrywe gestaan het in die briewe wat sy aan hulle gestuur het. 12 Hulle het ’n vas uitgeroep en Nabot aan die hoof van die volk laat sit. 13 Toe het twee van die manne, deugniete, ingekom en teenoor hom gaan sit; en die nikswerd manne het voor die volk teen hom, dit wil sê teen Nabot, begin getuig en gesê: “Nabot het God en die koning vervloek!” Daarna het hulle hom na die buitewyke van die stad uitgebring en hom met klippe gestenig, sodat hy gesterf het. 14 Hulle het toe na Iseʹbel gestuur en gesê: “Nabot is gestenig sodat hy dood is.” 15 En toe Iseʹbel hoor dat Nabot gestenig is sodat hy gesterf het, het Iseʹbel onmiddellik vir Agab gesê: “Staan op, neem besit van die wingerd van Nabot, die Jisreëliet, wat hy geweier het om vir geld aan jou te gee, want Nabot lewe nie meer nie, maar is dood.” 16 En toe Agab hoor dat Nabot dood is, het Agab dadelik opgestaan om af te gaan na die wingerd van Nabot, die Jisreëliet, om dit in besit te neem.



^ (2 Kron. 20:1-30) En daarna het die kinders van Moab en die kinders van Ammon en saam met hulle party van die Ammonimʹ teen Joʹsafat gekom om oorlog te voer. 2 Toe het mense gekom en Joʹsafat meegedeel en gesê: “Daar het ’n groot menigte teen u gekom uit die gebied van die see, uit Edom; en kyk, hulle is in Haʹsason-Taʹmar, dit wil sê En-Gedi.” 3 Daarop het Joʹsafat bang geword en sy aangesig daarop gerig om Jehovah te soek. En hy het vir die hele Juda ’n vas uitgeroep. 4 Uiteindelik is Juda bymekaargebring om Jehovah te raadpleeg. Ja, uit al die stede van Juda het hulle gekom om Jehovah te raadpleeg. 5 Toe het Joʹsafat in die gemeente van Juda en van Jerusalem opgestaan, in die huis van Jehovah, voor die nuwe voorhof, 6 en hy het gesê: “O Jehovah, die God van ons voorvaders, is u nie God in die hemel nie, en heers u nie oor al die koninkryke van die nasies nie, en is daar nie in u hand krag en mag nie, sodat niemand teen u kan standhou nie? 7 Het u, o ons God, nie die inwoners van hierdie land voor u volk Israel uit verdryf en dit toe tot onbepaalde tyd aan die saad van Abraham, wat u liefgehad het, gegee nie? 8 En hulle het daarin gaan woon, en hulle het daarin vir u ’n heiligdom vir u naam gebou en gesê: 9 ‘As daar rampspoed oor ons kom, swaard, strafgerig of pes of hongersnood, laat ons dan voor hierdie huis en voor u gaan staan (want u naam is in hierdie huis), sodat ons uit ons benoudheid tot u om hulp kan roep, en mag u hoor en red.’ 10 En nou, kyk, die kinders van Ammon en Moab en die bergstreek Seïr, wat u Israel nie toegelaat het om binne te val toe hulle uit Egipteland gekom het nie, maar hulle het van hulle af weggedraai en hulle nie verdelg nie, 11 ja, kyk, hulle vergeld ons deur in te kom en ons te verdryf uit u besitting wat u ons laat besit het. 12 O ons God, sal u nie oordeel aan hulle voltrek nie? Want in ons is geen krag voor hierdie groot menigte wat teen ons kom nie; en ons weet nie wat ons behoort te doen nie, maar ons oë is op u.” 13 Die hele tyd het almal van Juda voor Jehovah gestaan, selfs hulle kindertjies, hulle vrouens en hulle seuns. 14 En wat Jahaʹsiël betref, die seun van Sagariʹa, die seun van Benaʹja, die seun van Jeïel, die seun van Mattanʹja, die Leviet uit die kinders van Asaf, die gees van Jehovah het in die midde van die gemeente oor hom gekom. 15 Gevolglik het hy gesê: “Skenk aandag, o hele Juda en inwoners van Jerusalem en koning Joʹsafat! Só het Jehovah vir julle gesê: ‘Moenie bang of verskrik wees weens hierdie groot menigte nie; want die stryd is nie julle s’n nie, maar God s’n. 16 Trek môre teen hulle af. Kyk, hulle kom op deur die pas Sis; en julle sal hulle beslis aan die einde van die stroomvallei voor die wildernis Jeruʹel aantref. 17 Julle sal in hierdie geval nie hoef te veg nie. Neem stelling in, staan stil en sien die redding van Jehovah ten behoewe van julle. O Juda en Jerusalem, moenie bang of verskrik wees nie. Trek môre teen hulle uit, en Jehovah sal met julle wees.’” 18 Dadelik het Joʹsafat laag gebuig met sy gesig na die aarde, en die hele Juda en die inwoners van Jerusalem het voor Jehovah neergeval om hulde aan Jehovah te bewys. 19 Toe het die Leviete uit die kinders van die Kehatiete en uit die kinders van die Koragiete opgestaan om Jehovah, die God van Israel, met ’n buitengewoon harde stem te loof. 20 En hulle het die oggend vroeg opgestaan en na die wildernis van Tekoʹa uitgetrek. En terwyl hulle uitgetrek het, het Joʹsafat opgestaan en toe gesê: “Luister na my, o Juda en inwoners van Jerusalem! Stel geloof in Jehovah julle God sodat julle lank kan bly bestaan. Stel geloof in sy profete en wees sodoende suksesvol.” 21 Verder het hy met die volk beraadslaag en sangers tot Jehovah opgestel en dié wat in heilige feesgewaad lof gebring het terwyl hulle voor die gewapende manne uit gegaan en gesê het: “LOOF Jehovah, want sy liefderyke goedhartigheid is tot onbepaalde tyd.” 22 En toe hulle met die vreugdegeroep en lof begin, het Jehovah manne in ’n hinderlaag opgestel teen die kinders van Ammon, Moab en die bergstreek Seïr wat Juda binnegekom het, en hulle het teen mekaar geveg. 23 En die kinders van Ammon en Moab het teen die inwoners van die bergstreek Seïr opgestaan om hulle aan vernietiging oor te gee en te verdelg; en net toe hulle met die inwoners van Seïr klaar was, het hulle elkeen gehelp om sy naaste te verdelg. 24 Maar Juda het by die wagtoring van die wildernis gekom. Toe hulle hulle gesigte na die menigte draai, kyk, toe het hulle lyke op die aarde gelê sonder dat iemand ontkom het. 25 Daarop het Joʹsafat en sy manskappe gekom om die buit by hulle te plunder, en hulle het ’n oorvloed goed sowel as klere en begeerlike voorwerpe by hulle gevind; en hulle het dit vir hulle afgestroop totdat hulle niks meer kon dra nie. En drie dae lank het hulle die buit geplunder, want dit was groot. 26 En op die vierde dag het hulle in die Beʹragalaagvlakte bymekaargekom, want daar het hulle Jehovah geloof. Daarom het hulle dié plek die Beʹragalaagvlakte genoem—tot vandag toe. 27 Toe het al die manne van Juda en Jerusalem teruggekeer, met Joʹsafat aan die spits, om met blydskap na Jerusalem terug te keer, want Jehovah het hulle bly gemaak oor hulle vyande. 28 En hulle het met snaarinstrumente en met harpe en met trompette na Jerusalem gekom, na die huis van Jehovah. 29 En die vrees vir God het oor al die koninkryke van die lande gekom toe hulle hoor dat Jehovah teen die vyande van Israel geveg het. 30 So het die koninklike gebied van Joʹsafat rus gehad, en sy God het hom aan alle kante rus bly gee.



^ (1 Kon. 17:8-24) Die woord van Jehovah het toe tot hom gekom en gesê: 9 “Staan op, gaan na Sarfat, wat aan Sidon behoort, en jy moet daar woon. Kyk! Ek sal ’n vrou, ’n weduwee, daar beslis beveel om jou van voedsel te voorsien.” 10 Toe het hy opgestaan en na Sarfat gegaan en by die ingang van die stad gekom; en kyk! ’n vrou, ’n weduwee, het daar stukke hout bymekaargemaak. Toe het hy na haar geroep en gesê: “Gaan haal asseblief vir my ’n slukkie water in ’n houer sodat ek kan drink.” 11 Toe sy dit gaan haal, het hy na haar geroep en gesê: “Bring asseblief vir my ’n stukkie brood in jou hand saam.” 12 Hierop het sy gesê: “So waar as Jehovah u God lewe, ek het geen ronde koek nie, net ’n hand vol meel in die groot kruik en ’n bietjie olie in die klein kruik; en kyk, ek maak ’n paar stukke hout bymekaar, en ek moet ingaan en vir my en my seun iets maak, en ons sal dit moet eet en sterf.” 13 Toe het Eliʹa vir haar gesê: “Moenie bang wees nie. Gaan in, doen volgens jou woord. Maar maak van wat daar is eers vir my ’n klein ronde koek, en jy moet dit na my toe uitbring, en daarna kan jy vir jou en jou seun iets maak. 14 Want só het Jehovah, die God van Israel, gesê: ‘Die groot kruik meel sal nie opraak nie, en die klein kruik olie sal nie leegraak nie tot die dag dat Jehovah ’n stortreën op die oppervlak van die aarde gee.’” 15 Toe het sy gegaan en gedoen volgens Eliʹa se woord; en sy het dae lank geëet, sy saam met hom en haar huisgesin. 16 Die groot kruik meel het nie opgeraak nie, en die klein kruik olie het nie leeggeraak nie, volgens Jehovah se woord wat hy deur middel van Eliʹa gespreek het. 17 En ná hierdie dinge het die seun van die vrou, die meesteres van die huis, siek geword, en sy siekte het so ernstig geword dat daar geen asem in hom oorgebly het nie. 18 Hierop het sy vir Eliʹa gesê: “Wat het ek met u te doen, o man van die ware God? U het na my toe gekom om my oortreding in herinnering te bring en om my seun dood te maak.” 19 Maar hy het vir haar gesê: “Gee jou seun vir my.” Toe het hy hom van haar boesem geneem en hom opgedra na die dakvertrek, waar hy gewoon het, en hom op sy slaapbank neergelê. 20 En hy het Jehovah begin aanroep en gesê: “O Jehovah my God, moet u ook oor die weduwee by wie ek as ’n vreemdeling woon, kwaad bring deur haar seun dood te maak?” 21 En hy het hom drie keer oor die kind uitgestrek en Jehovah aangeroep en gesê: “O Jehovah my God, laat die siel van hierdie kind asseblief in hom terugkeer.” 22 Uiteindelik het Jehovah na Eliʹa se stem geluister, sodat die siel van die kind in hom teruggekeer het en hy lewend geword het. 23 En Eliʹa het die kind geneem en hom uit die dakvertrek afgebring in die huis in en hom vir sy moeder gegee; en Eliʹa het toe gesê: “Kyk, jou seun lewe.” 24 Daarop het die vrou vir Eliʹa gesê: “Nou weet ek inderdaad dat u ’n man van God is en dat Jehovah se woord in u mond waar is.”



^ (2 Kon. 4:8-37) En op ’n dag het Eliʹsa verbygegaan na Sunem, waar daar ’n vooraanstaande vrou was, en sy het by hom begin aandring om brood te eet. En elke keer as hy verbygegaan het, het hy daar ingegaan om brood te eet. 9 Eindelik het sy vir haar man gesê: “Kyk tog, ek weet goed dat dit ’n heilige man van God is wat voortdurend by ons langs kom. 10 Laat ons asseblief ’n klein dakvertrek op die muur maak en vir hom ’n slaapbank en ’n tafel en ’n stoel en ’n lampstaander daar sit; en wanneer hy dan by ons kom, kan hy daar ingaan.” 11 En op ’n dag het hy soos gewoonlik daar gekom en in die dakvertrek ingegaan en daar gaan lê. 12 Toe het hy vir sy dienaar Gehaʹsi gesê: “Roep hierdie Sunammitiese vrou.” Daarop het hy haar geroep sodat sy voor hom kon staan. 13 Toe het hy vir hom gesê: “Sê asseblief vir haar: ‘Kyk, jy het jou moeite aangedoen met al hierdie moeite ter wille van ons. Wat kan daar vir jou gedoen word? Kan daar vir jou met die koning of die leërhoof oor iets gepraat word?’” Hierop het sy gesê: “Ek woon onder my eie volk.” 14 En hy het gesê: “Wat kan daar dan vir haar gedoen word?” Gehaʹsi het toe gesê: “Sy het glad nie ’n seun nie, en haar man is oud.” 15 Onmiddellik het hy gesê: “Roep haar.” Daarop het hy haar geroep, en sy het by die ingang bly staan. 16 Toe het hy gesê: “Op dié vasgestelde tyd volgende jaar sal jy ’n seun omhels.” Maar sy het gesê: “Nee, my heer, o man van die ware God! Moenie leuens vertel in verband met u diensmeisie nie.” 17 Die vrou het egter swanger geword en op dié vasgestelde tyd die volgende jaar aan ’n seun geboorte gegee, net soos Eliʹsa vir haar gesê het. 18 En die kind het groter geword, en op ’n dag het hy soos gewoonlik na sy vader uitgegaan, wat by dié was wat oes. 19 En hy het vir sy vader bly sê: “My kop, o my kop!” Uiteindelik het hy vir die dienaar gesê: “Dra hom na sy moeder toe.” 20 Daarop het hy hom gedra en hom na sy moeder toe gebring. En hy het tot die middaguur op haar knieë bly sit, en uiteindelik het hy gesterf. 21 Toe het sy opgegaan en hom op die slaapbank van die man van die ware God neergelê en die deur toegemaak en uitgegaan. 22 Sy het toe haar man geroep en gesê: “Stuur tog asseblief vir my een van die dienaars en een van die eselinne, en laat my gou tot by die man van die ware God gaan en terugkeer.” 23 Maar hy het gesê: “Waarom gaan jy vandag na hom toe? Dit is nie ’n nuwemaan of ’n sabbat nie.” Sy het egter gesê: “Wees gerus.” 24 Toe het sy die eselin opgesaal en vir haar dienaar gesê: “Jaag haar aan en gaan voort. Moet haar nie ter wille van my inhou in die ry nie, tensy ek vir jou so sê.” 25 En sy het gegaan en by die man van die ware God by die berg Karmel gekom. En toe die man van die ware God haar in die verte sien, het hy onmiddellik vir sy dienaar Gehaʹsi gesê: “Kyk! Daar is die Sunammitiese vrou. 26 Hardloop haar nou asseblief tegemoet en sê vir haar: ‘Gaan dit goed met u? Gaan dit goed met u man? Gaan dit goed met die kind?’” Hierop het sy gesê: “Dit gaan goed.” 27 Toe sy by die man van die ware God by die berg kom, het sy dadelik sy voete vasgegryp. Hierop het Gehaʹsi nader gekom om haar weg te stoot, maar die man van die ware God het gesê: “Laat haar staan, want haar siel is bitter in haar; en Jehovah het dit vir my verberg en my dit nie meegedeel nie.” 28 Sy het toe gesê: “Het ek deur my heer ’n seun gevra? Het ek nie gesê: ‘U moenie by my ’n valse hoop wek nie’?” 29 Onmiddellik het hy vir Gehaʹsi gesê: “Omgord jou lendene en neem my staf in jou hand en gaan. As jy iemand teëkom, moet jy hom nie groet nie; en as iemand jou groet, moet jy hom nie antwoord nie. En jy moet my staf op die gesig van die seun sit.” 30 Hierop het die moeder van die seun gesê: “So waar as Jehovah lewe en so waar as u siel lewe, ek sal u nie verlaat nie.” Daarom het hy opgestaan en saam met haar gegaan. 31 En Gehaʹsi het voor hulle uit gegaan en toe die staf op die seun se gesig gesit, maar daar was geen stem nie en daar is geen aandag geskenk nie. Daarop het hy teruggegaan, hom tegemoet, en hom vertel en gesê: “Die seun het nie wakker geword nie.” 32 Eindelik het Eliʹsa in die huis ingekom, en kyk, die seun was dood, op sy slaapbank neergelê. 33 Toe het hy ingekom en die deur agter hulle twee toegemaak en tot Jehovah begin bid. 34 Uiteindelik het hy opgeklim en op die kind gaan lê en sy mond op dié se mond en sy oë op dié se oë en sy palms op dié se palms gesit en oor hom gebuig gebly, en die kind se vlees het geleidelik warm geword. 35 Toe het hy weer in die huis begin loop, een keer heen en weer, waarna hy opgeklim en oor hom gebuig het. En die seun het begin nies, tot sewe keer toe, waarna die seun sy oë oopgemaak het. 36 Hy het Gehaʹsi toe geroep en gesê: “Roep hierdie Sunammitiese vrou.” Daarop het hy haar geroep, en sy het by hom gekom. Toe het hy gesê: “Tel jou seun op.” 37 En sy het ingekom en voor sy voete geval en haar voor hom na die aarde neergebuig, waarna sy haar seun opgetel en uitgegaan het.



^ (2 Kon. 5:1-27) En ’n sekere Naäman, die leërhoof van die koning van Sirië, het ’n groot man voor sy heer geword en was hoog in aansien, want deur hom het Jehovah aan Sirië redding gegee; en die man was ’n dapper, sterk man, hoewel hy melaats was. 2 En wat die Siriërs betref, hulle het as rowerbendes uitgetrek, en hulle het ’n meisietjie uit die land van Israel gevange geneem, en sy het voor Naäman se vrou gekom. 3 Na verloop van tyd het sy vir haar meesteres gesê: “Was my heer tog maar voor die profeet wat in Samariʹa is! Dan sou hy hom van sy melaatsheid genees.” 4 Daarna het iemand gekom en sy heer meegedeel en gesê: “So en so het die meisie gesê wat uit die land van Israel kom.” 5 Toe het die koning van Sirië gesê: “Gaan dan! Kom, en laat ek ’n brief aan die koning van Israel stuur.” En hy het gegaan en tien talente silwer en sesduisend stukke goud en tien stelle klere in sy hand geneem. 6 En hy het vir die koning van Israel die brief gebring wat gesê het: “Saam met hierdie brief aan u stuur ek dan nou my kneg Naäman na u toe, sodat u hom van sy melaatsheid kan genees.” 7 En net nadat die koning van Israel die brief gelees het, het hy onmiddellik sy klere geskeur en gesê: “Is ek God, om dood te maak en om in die lewe te hou? Want hierdie man stuur na my om ’n man van sy melaatsheid te genees; want LET asseblief net op en sien hoe hy rusie met my soek.” 8 En toe Eliʹsa, die man van die ware God, hoor dat die koning van Israel sy klere geskeur het, het hy dadelik na die koning gestuur en gesê: “Waarom het u u klere geskeur? Laat hom asseblief na my toe kom sodat hy kan weet dat daar ’n profeet in Israel is.” 9 Toe het Naäman met sy perde en sy strydwaens gekom en by die ingang van die huis van Eliʹsa gaan staan. 10 Eliʹsa het egter ’n boodskapper na hom toe gestuur en gesê: “Gaan bad sewe keer in die Jordaan sodat jou vlees na jou kan terugkeer; en wees rein.” 11 Hierop het Naäman verontwaardig geraak en aanstaltes gemaak om weg te gaan en gesê: “Kyk, ek het by myself gesê: ‘Hy sal uitkom tot hier by my en sal beslis staan en die naam van Jehovah sy God aanroep en sy hand heen en weer oor die plek beweeg en die melaatse genees.’ 12 Is die Abaʹna en die Farpar, die riviere van Damaskus, nie beter as al die waters van Israel nie? Kan ek nie in hulle bad en beslis rein wees nie?” Daarop het hy omgedraai en in woede weggegaan. 13 Sy knegte het toe nader gekom en met hom gepraat en gesê: “My vader, sou u nie, as die profeet iets groots vir u gesê het, dit gedoen het nie? Hoeveel te meer dan aangesien hy vir u gesê het: ‘Bad en wees rein’?” 14 Daarop het hy afgegaan en hom sewe keer in die Jordaan gedompel volgens die woord van die man van die ware God; waarna sy vlees teruggekeer het soos die vlees van ’n seuntjie en hy rein geword het. 15 Toe het hy teruggegaan na die man van die ware God, hy met sy hele kamp, en gekom en voor hom gaan staan en gesê: “Kyk, nou weet ek beslis dat daar op die hele aarde geen God is nie, behalwe in Israel. En aanvaar nou asseblief ’n seëngeskenk van u kneg.” 16 Maar hy het gesê: “So waar as Jehovah lewe voor wie ek staan, ek sal dit nie aanvaar nie.” En hy het by hom begin aandring om dit te aanvaar, maar hy het bly weier. 17 Uiteindelik het Naäman gesê: “So nie, laat daar asseblief aan u kneg grond gegee word, die vrag van ’n paar muile; want u kneg sal nie meer ’n brandoffer of ’n offerande aan enige ander god as aan Jehovah bring nie. 18 Mag Jehovah u kneg in hierdie saak vergewe: Wanneer my heer in die huis van Rimmon inkom om hom daar neer te buig, en hy op my hand steun, en ek my in die huis van Rimmon moet neerbuig, mag Jehovah u kneg asseblief in hierdie opsig vergewe wanneer ek my in die huis van Rimmon neerbuig.” 19 Hierop het hy vir hom gesê: “Gaan in vrede.” En hy het ’n goeie ent van hom af weggegaan. 20 Toe het Gehaʹsi, die dienaar van Eliʹsa, die man van die ware God, gesê: “Kyk, my heer het hierdie Siriër Naäman gespaar deur nie uit sy hand te aanvaar wat hy gebring het nie. So waar as Jehovah lewe, ek sal agter hom aan hardloop en iets van hom neem.” 21 En Gehaʹsi het Naäman agternagesit. Toe Naäman iemand agter hom aan sien hardloop, het hy dadelik van sy strydwa afgeklim om hom tegemoet te gaan en toe gesê: “Is alles in orde?” 22 Hierop het hy gesê: “Alles is in orde. My heer het my gestuur om te sê: ‘Kyk! Daar het nou net uit die bergstreek van Eʹfraim twee jong manne uit die profeteseuns by my gekom. Gee tog asseblief vir hulle ’n talent silwer en twee stelle klere.’” 23 Daarop het Naäman gesê: “Kom nou, neem twee talente.” En hy het by hom bly aandring en uiteindelik twee talente silwer in twee sakke toegebind, met twee stelle klere, en dit vir twee van sy dienaars gegee, sodat hulle dit voor hom uit kon dra. 24 Toe hy by Ofel kom, het hy dit onmiddellik uit hulle hand geneem en dit in die huis neergesit en die manne weggestuur. En hulle het weggegaan. 25 En hy het ingekom en by sy heer gaan staan. Eliʹsa het toe vir hom gesê: “Waar het jy vandaan gekom, Gehaʹsi?” Maar hy het gesê: “U kneg het nêrens heen gegaan nie.” 26 Daarop het hy vir hom gesê: “Het my hart nie saamgegaan toe die man omgedraai het om van sy strydwa af te klim om jou tegemoet te gaan nie? Is dit ’n tyd om silwer te aanvaar of om klere of olyfboorde of wingerde of skape of beeste of diensknegte of diensmeisies te aanvaar? 27 Daarom sal die melaatsheid van Naäman jou en jou nageslag tot onbepaalde tyd aankleef.” Onmiddellik het hy van hom uitgegaan, ’n melaatse, wit soos sneeu.



^ (Jona 1:1-17) En die woord van Jehovah het tot Jona, die seun van Amitʹtai, gekom en gesê: 2 “Staan op, gaan na Niʹneve, die groot stad, en verkondig daarteen dat hulle slegtheid voor my opgekom het.” 3 En Jona het opgestaan en na Tarsis gevlug, weg van Jehovah af; en hy het uiteindelik by Joppe gekom en ’n skip gevind wat na Tarsis gaan. Toe het hy die reisgeld betaal en daarin afgeklim, om saam met hulle na Tarsis te gaan, weg van Jehovah af. 4 En Jehovah het ’n sterk wind op die see gewerp, en daar het ’n groot storm op die see ontstaan; en die skip was op die punt om te vergaan. 5 En die seemanne het bang geword en om hulp geroep, elkeen tot sy god. En hulle het die voorwerpe wat in die skip was, in die see bly gooi om die skip ligter te maak. Maar Jona het na die onderste dele van die skip afgegaan, en hy het gaan lê en vas aan die slaap geraak. 6 Eindelik het die skeepskaptein na hom toe gekom en vir hom gesê: “Wat is dit met jou, slaper? Staan op, roep tot jou god! Miskien sal die ware God toon dat hy vir ons omgee en sal ons nie vergaan nie.” 7 En hulle het vir mekaar begin sê: “Kom, en laat ons die lot werp, sodat ons kan weet oor wie hierdie rampspoed ons getref het.” En hulle het die lot bly werp, en uiteindelik het die lot op Jona geval. 8 Toe het hulle vir hom gesê: “Vertel ons asseblief oor wie hierdie rampspoed ons getref het. Wat is jou werk, en waar kom jy vandaan? Wat is jou land, en uit watter volk is jy?” 9 Daarop het hy vir hulle gesê: “Ek is ’n Hebreër, en ek vrees Jehovah, die God van die hemel, die Een wat die see en die droë grond gemaak het.” 10 En die manne het baie bang geword, en hulle het vir hom gesê: “Wat het jy tog gedoen?” Want die manne het te wete gekom dat hy van Jehovah af weggevlug het, omdat hy hulle vertel het. 11 Uiteindelik het hulle vir hom gesê: “Wat moet ons met jou doen, sodat die see vir ons stil kan word?” Want die see het al hoe stormagtiger geword. 12 Toe het hy vir hulle gesê: “Tel my op en gooi my in die see, en die see sal vir julle stil word; want ek weet dat hierdie groot storm weens my oor julle gekom het.” 13 Maar die manne het daardeur probeer kom, om die skip na die droë grond terug te bring; hulle kon egter nie, omdat die see al hoe stormagtiger teen hulle geword het. 14 En hulle het tot Jehovah geroep en gesê: “Ag, o Jehovah, laat ons asseblief nie weens die siel van hierdie man vergaan nie! En moenie onskuldige bloed oor ons bring nie, aangesien u, o Jehovah, gedoen het waarin u behae geskep het!” 15 Toe het hulle Jona opgetel en hom in die see gegooi; en die woede van die see het begin bedaar. 16 Daarop het die manne Jehovah grootliks begin vrees, en hulle het dus ’n offerande aan Jehovah gebring en geloftes gedoen. 17 En Jehovah het ’n groot vis beskik om Jona in te sluk, sodat Jona drie dae en drie nagte in die ingewande van die vis was.



^ (2 Kon. 18:1-36) En in die derde jaar van Hoseʹa, die seun van Ela, die koning van Israel, het Hiskiʹa, die seun van Agas, die koning van Juda, koning geword. 2 Hy was vyf-en-twintig jaar oud toe hy begin regeer het, en hy het nege-en-twintig jaar in Jerusalem regeer. En sy moeder se naam was Abi, die dogter van Sagariʹa. 3 En hy het bly doen wat reg was in Jehovah se oë, volgens alles wat sy voorvader Dawid gedoen het. 4 Hy het die hoogtes verwyder en die heilige pilare in stukke gebreek en die heilige paal afgekap en die koperslang verbrysel wat Moses gemaak het; want tot op dié dae het die kinders van Israel voortdurend offerrook daarvoor laat opgaan, en dit is die koperslang-afgod genoem. 5 Op Jehovah, die God van Israel, het hy vertrou; en ná hom was daar niemand soos hy onder al die konings van Juda nie, ook nie onder dié wat voor hom was nie. 6 En hy het Jehovah bly aankleef. Hy het nie daarvan afgewyk om hom te volg nie, maar hy het aangehou om sy gebooie te onderhou wat Jehovah Moses beveel het. 7 En Jehovah was met hom. Ongeag waarheen hy uitgetrek het, hy het omsigtig opgetree; en hy het teen die koning van Assiʹrië in opstand gekom en hom nie gedien nie. 8 Hy het die Filistyne verslaan tot by Gasa en ook die gebiede daarvan, van die wagtoring af tot by die versterkte stad. 9 En in die vierde jaar van koning Hiskiʹa, dit wil sê die sewende jaar van Hoseʹa, die seun van Ela, die koning van Israel, het Salmaneʹser, die koning van Assiʹrië, teen Samariʹa opgetrek en dit begin beleër. 10 En hulle het dit na verloop van drie jaar ingeneem; in die sesde jaar van Hiskiʹa, dit wil sê die negende jaar van Hoseʹa, die koning van Israel, is Samariʹa ingeneem. 11 Daarna het die koning van Assiʹrië Israel in ballingskap weggevoer na Assiʹrië en hulle in Halag en in Habor aan die Gosanrivier en in die stede van die Mede laat woon, 12 omdat hulle nie na die stem van Jehovah hulle God geluister het nie, maar sy verbond aanhoudend oortree het, ja, alles wat Moses, die kneg van Jehovah, beveel het. Hulle het nie daarna geluister en ook nie daarvolgens gehandel nie. 13 En in die veertiende jaar van koning Hiskiʹa het Sanʹherib, die koning van Assiʹrië, teen al die versterkte stede van Juda opgetrek en hulle verower. 14 Toe het Hiskiʹa, die koning van Juda, na die koning van Assiʹrië in Lagis gestuur en gesê: “Ek het gesondig. Trek van my af weg. Wat u my ook al oplê, sal ek dra.” Daarop het die koning van Assiʹrië Hiskiʹa, die koning van Juda, driehonderd talente silwer en dertig talente goud opgelê. 15 Daarom het Hiskiʹa al die silwer gegee wat in die huis van Jehovah en in die skatte van die koning se huis te vinde was. 16 In dié tyd het Hiskiʹa die deure van die tempel van Jehovah en die deurposte wat Hiskiʹa, die koning van Juda, oorgetrek het, afgesny en dit toe aan die koning van Assiʹrië gegee. 17 En die koning van Assiʹrië het Tartan en Rabʹsaris en Rabʹsake met ’n swaar krygsmag uit Lagis na Jerusalem na koning Hiskiʹa toe gestuur, sodat hulle sou optrek en by Jerusalem sou kom. En hulle het opgetrek en gekom en gaan staan by die leikanaal van die boonste dam, wat langs die grootpad van die wassersveld is. 18 En hulle het na die koning begin roep, maar Elʹjakim, die seun van Hilkiʹa, wat oor die huishouding was, en Sebna, die sekretaris, en Joag, die seun van Asaf, die kroniekskrywer, het na hulle toe uitgekom. 19 Toe het Rabʹsake vir hulle gesê: “Sê asseblief vir Hiskiʹa: ‘Só het die groot koning, die koning van Assiʹrië, gesê: “Wat is hierdie vertroue wat jy gekoester het? 20 Jy het gesê (maar dit is die woord van die lippe): ‘Daar is raad en mag vir die oorlog.’ In wie het jy nou jou vertroue gestel, dat jy teen my in opstand gekom het? 21 En kyk! jy het jou vertroue gestel in die steun van hierdie geknakte riet, Egipte, wat, as ’n man daarop sou leun, beslis in sy palm sou ingaan en dit sou deurboor. So is Farao, die koning van Egipte, vir almal wat hulle vertroue in hom stel. 22 En as julle vir my sê: ‘In Jehovah ons God het ons ons vertroue gestel’, is dit dan nie sý hoogtes en sý altare wat Hiskiʹa verwyder het nie, terwyl hy vir Juda en Jerusalem sê: ‘Voor hierdie altaar moet julle julle in Jerusalem neerbuig’?”’ 23 Gaan dan nou asseblief ’n weddenskap aan met my heer, die koning van Assiʹrië, en laat ek jou tweeduisend perde gee om te sien of jy ruiters daarop kan sit. 24 Hoe sou jy dan die aangesig van een goewerneur van die geringste knegte van my heer kon afkeer, terwyl jy op Egipte vertrou vir strydwaens en vir ruiters? 25 Het ek dan nou sonder magtiging van Jehovah teen hierdie plek opgetrek om dit te verwoes? Jehovah het vir my gesê: ‘Trek op teen hierdie land, en jy moet dit verwoes.’” 26 Hierop het Elʹjakim, die seun van Hilkiʹa, en Sebna en Joag vir Rabʹsake gesê: “Praat asseblief in die Siriese taal met u knegte, want ons verstaan; en moenie in die Jode se taal met ons praat voor die ore van die volk wat op die muur is nie.” 27 Maar Rabʹsake het vir hulle gesê: “Het my heer my na jou heer en na jou toe gestuur om hierdie woorde te spreek? Is dit nie na die manne wat op die muur sit, sodat hulle saam met julle hulle eie ontlasting sal eet en hulle eie urine sal drink nie?” 28 En Rabʹsake het bly staan en met ’n harde stem in die Jode se taal uitgeroep; en hy het gepraat en gesê: “HOOR die woord van die groot koning, die koning van Assiʹrië. 29 Só het die koning gesê: ‘Moenie dat Hiskiʹa julle bedrieg nie, want hy kan julle nie uit my hand verlos nie. 30 En moenie dat Hiskiʹa julle op Jehovah laat vertrou nie deur te sê: “Jehovah sal ons vir seker verlos, en hierdie stad sal nie in die hand van die koning van Assiʹrië gegee word nie.” 31 Moenie na Hiskiʹa luister nie; want só het die koning van Assiʹrië gesê: “Gee julle aan my oor, en kom na my toe uit, en eet elkeen van sy eie wingerdstok en elkeen van sy eie vyeboom en drink elkeen die water van sy eie reënput, 32 totdat ek kom en julle na ’n land neem net soos julle land, ’n land van graan en nuwe wyn, ’n land van brood en wingerde, ’n land van olieryke olyfbome en heuning; en bly lewe sodat julle nie sterf nie. En moenie na Hiskiʹa luister nie, want hy verlei julle deur te sê: ‘Jehovah sal ons verlos.’ 33 Het die gode van die nasies elkeen sy eie land enigsins uit die hand van die koning van Assiʹrië verlos? 34 Waar is die gode van Hamat en Arpad? Waar is die gode van Sefarwaʹim, Hena en Iwwa? Het hulle Samariʹa uit my hand verlos? 35 Wie is daar onder al die gode van die lande wat hulle land uit my hand verlos het, sodat Jehovah Jerusalem uit my hand sou verlos?”’” 36 En die volk het stilgebly en hom nie ’n woord geantwoord nie, want die gebod van die koning het gesê: “Julle mag hom nie antwoord nie.”



^ (2 Kon. 19:1-37) En toe koning Hiskiʹa dit hoor, het hy onmiddellik sy klere geskeur en hom met saklinne bedek en in die huis van Jehovah ingegaan. 2 Verder het hy Elʹjakim, wat oor die huishouding was, en Sebna, die sekretaris, en die ouer manne van die priesters, bedek met saklinne, na die profeet Jesaja, die seun van Amos, gestuur. 3 En hulle het vir hom gesê: “Só het Hiskiʹa gesê: ‘Vandag is ’n dag van benoudheid en van bestrawwing en van minagtende vermetelheid; want die kinders het tot by die baarmoedermond gekom, en daar is geen krag om geboorte te gee nie. 4 Miskien sal Jehovah u God al die woorde hoor van Rabʹsake, wat deur die koning van Assiʹrië, sy heer, gestuur is om die lewende God uit te tart, en sal hy van hom rekenskap eis vir die woorde wat Jehovah u God gehoor het. En u moet ’n gebed opstuur vir die oorblyfsel wat nog gevind kan word.’” 5 En die knegte van koning Hiskiʹa het by Jesaja gekom. 6 Toe het Jesaja vir hulle gesê: “Só moet julle vir julle heer sê: ‘Só het Jehovah gesê: “Moenie bang wees weens die woorde wat jy gehoor het, waarmee die dienaars van die koning van Assiʹrië my gesmaad het nie. 7 Kyk, ek plaas ’n gees in hom, en hy sal ’n berig hoor en na sy eie land terugkeer; en ek sal hom beslis in sy eie land deur die swaard laat val.”’” 8 Daarna het Rabʹsake teruggekeer en die koning van Assiʹrië gevind waar hy teen Libna veg; want hy het gehoor dat hy van Lagis af weggetrek het. 9 Hy het gehoor dat daar van Tirhaʹka, die koning van Etiopië, gesê word: “Kyk, hy het uitgetrek om teen u te veg.” Daarom het hy weer boodskappers na Hiskiʹa toe gestuur en gesê: 10 “Só moet julle vir Hiskiʹa, die koning van Juda, sê: ‘Moenie dat jou God op wie jy vertrou, jou bedrieg nie deur te sê: “Jerusalem sal nie in die hand van die koning van Assiʹrië gegee word nie.” 11 Kyk! Jy het gehoor wat die konings van Assiʹrië met al die lande gedoen het deur hulle aan vernietiging oor te gee; en sal jy verlos word? 12 Het die gode van die nasies wat deur my voorvaders verdelg is, hulle verlos, ja, Gosan en Haran en Resef en die kinders van Eden wat in Tel-Assar was? 13 Waar is hy—die koning van Hamat en die koning van Arpad en die koning van die stede Sefarwaʹim, Hena en Iwwa?’” 14 Toe het Hiskiʹa die briewe uit die hand van die boodskappers geneem en dit gelees, waarna Hiskiʹa na die huis van Jehovah opgegaan en dit voor Jehovah uitgesprei het. 15 En Hiskiʹa het voor Jehovah begin bid en gesê: “O Jehovah, die God van Israel, wat op die gerubs sit, u alleen is die ware God van al die koninkryke van die aarde. U het die hemel en die aarde gemaak. 16 Neig u oor, o Jehovah, en hoor. Open u oë, o Jehovah, en sien, en hoor die woorde van Sanʹherib wat hy gestuur het om die lewende God uit te tart. 17 Dit is waar, o Jehovah, die konings van Assiʹrië het die nasies en hulle land verwoes. 18 En hulle het hulle gode aan die vuur oorgegee, omdat hulle geen gode was nie, maar die werk van mensehande, hout en klip; sodat hulle hulle vernietig het. 19 En nou, o Jehovah ons God, red ons asseblief uit sy hand, sodat al die koninkryke van die aarde kan weet dat u, o Jehovah, alleen God is.” 20 En Jesaja, die seun van Amos, het na Hiskiʹa gestuur en gesê: “Só het Jehovah, die God van Israel, gesê: ‘Die gebed wat jy oor Sanʹherib, die koning van Assiʹrië, tot my gerig het, het ek gehoor. 21 Dít is die woord wat Jehovah teen hom gespreek het: “Die maagdelike dogter van Sion het jou verag, sy het jou bespot. Agter jou het die dogter van Jerusalem haar kop geskud. 22 Wie het jy uitgetart en gesmaad? En teen wie het jy jou stem verhef En slaan jy jou oë omhoog? Teen die Heilige van Israel! 23 Deur middel van jou boodskappers het jy Jehovah uitgetart, en jy sê: ‘Met die menigte van my strydwaens sal ek— Sal ek beslis die hoogte van bergstreke bestyg, Die mees afgeleë dele van die Liʹbanon; En ek sal sy hoë seders afkap, sy beste jenewerbome. En ek sal sy laaste verblyfplek binnedring, die woud van sy boord. 24 Ek sal beslis grawe en vreemde waters drink, En ek sal met my voetsole al die Nylkanale van Egipte laat opdroog.’ 25 Het jy nie gehoor nie? Sedert vervloë tye is dit wat ek sal doen. Sedert dae van weleer het ek selfs daaraan vorm gegee. Nou sal ek dit laat kom. En jy sal versterkte stede tot puinhope verwoes. 26 En hulle inwoners se hande sal slap wees; Hulle sal eenvoudig verskrik wees en sal beskaamd staan. Hulle sal word soos plante van die veld en groen, jong gras, Soos gras op die dakke, wanneer dit voor die oostewind verskroei word. 27 En jou stilsit en jou uitgaan en jou ingaan ken ek goed, En dat jy jou vir my vererg, 28 Want die feit dat jy jou vir my vererg asook jou gebrul het in my ore opgekom. En ek sal beslis my haak in jou neus sit en my toom tussen jou lippe, En ek sal jou inderdaad teruglei op die pad waarmee jy gekom het.” 29 “‘En dít sal vir jou die teken wees: Vanjaar sal geëet word wat opslaan van korrels wat geval het, en in die tweede jaar graan wat vanself opkom; maar in die derde jaar moet julle saad saai en oes en wingerde plant en die vrugte daarvan eet. 30 En dié van die huis van Juda wat ontkom, dié wat oorbly, sal beslis wortelskiet ondertoe en vrugte voortbring boontoe. 31 Want uit Jerusalem sal ’n oorblyfsel uitgaan, en van die berg Sion af dié wat ontkom. Die ywer van Jehovah van die leërs sal dit doen. 32 “‘Daarom, só het Jehovah oor die koning van Assiʹrië gesê: “Hy sal nie in hierdie stad inkom nie, en ook sal hy nie ’n pyl daarin skiet of met ’n skild daarteen kom of ’n beleëringskans daarteen opwerp nie. 33 Met die pad waarmee hy gekom het, sal hy terugkeer, en in hierdie stad sal hy nie inkom nie, is die woord van Jehovah. 34 En ek sal hierdie stad beslis verdedig om dit ter wille van my en ter wille van my kneg Dawid te red.”’” 35 En in dié nag het die engel van Jehovah uitgetrek en honderd-vyf-en-tagtigduisend in die kamp van die Assiriërs doodgemaak. Toe mense die oggend vroeg opstaan, kyk, toe was hulle almal lyke. 36 Daarom het Sanʹherib, die koning van Assiʹrië, weggetrek en gegaan en teruggekeer, en hy het in Niʹneve gaan woon. 37 En toe hy hom in die huis van sy god Nisrog neerbuig, het sy seuns Adrammeʹleg en Sareʹser hom met die swaard doodgemaak, en hulle het na die land Aʹrarat gevlug. En sy seun Esar-Haddon het in sy plek begin regeer.



^ (2 Kron. 34:1-28) Josiʹa was agt jaar oud toe hy begin regeer het, en hy het een-en-dertig jaar in Jerusalem regeer. 2 En hy het gedoen wat reg was in Jehovah se oë en het in die weë van sy voorvader Dawid gewandel; en hy het nie regs of links afgewyk nie. 3 En in die agtste jaar van sy regering, terwyl hy nog ’n seun was, het hy die God van sy voorvader Dawid begin soek; en in die twaalfde jaar het hy Juda en Jerusalem begin reinig van die hoogtes en die heilige pale en die gesnede beelde en die gegote beelde. 4 Verder het hulle die altare van die Baäls voor hom afgebreek; en die reukwerkstaanders wat daar bo-op was, het hy omgekap; en die heilige pale en die gesnede beelde en die gegote beelde het hy in stukke gebreek en verpoeier en dit daarna gestrooi op die oppervlak van die grafte van dié wat voorheen offerandes aan hulle gebring het. 5 En die beendere van priesters het hy op hulle altare verbrand. So het hy Juda en Jerusalem gereinig. 6 Ook in die stede van Manasʹse en Eʹfraim en Siʹmeon en tot by Nafʹtali, in hulle verwoeste plekke rondom, 7 het hy die altare en die heilige pale afgebreek, en die gesnede beelde het hy verbrysel en verpoeier; en al die reukwerkstaanders het hy in die hele land van Israel omgekap, waarna hy na Jerusalem teruggekeer het. 8 En in die agtiende jaar van sy regering, toe hy die land en die huis gereinig het, het hy Safan, die seun van Asalʹja, en Maäseʹja, die stadshoof, en Joag, die seun van Joʹahas, die kroniekskrywer, gestuur om die huis van Jehovah sy God te herstel. 9 En hulle het by die hoëpriester Hilkiʹa gekom en die geld gegee wat na die huis van God gebring is, wat die Leviete, die deurwagters, uit die hand van Manasʹse en Eʹfraim en van die res van Israel en van die hele Juda en Benjamin en die inwoners van Jerusalem ingesamel het. 10 Toe het hulle dit in die hand gesit van dié wat die werk gedoen het, wat oor die huis van Jehovah aangestel was. Op hulle beurt het dié wat die werk gedoen het, wat in die huis van Jehovah bedrywig was, dit gebruik om die huis op te knap en te herstel. 11 En hulle het dit aan die vakmanne en die bouers gegee om gekapte klippe en hout vir klampe te koop en om die huise wat die konings van Juda verwoes het, met balke te bou. 12 En die manne was getrou in die werk; en die Leviete Jahat en Obadʹja, uit die kinders van Meraʹri, en Sagariʹa en Mesulʹlam, uit die kinders van die Kehatiete, is oor hulle aangestel om as opsieners te dien. En die Leviete, wat elkeen bedrewe was met die instrumente vir sang, 13 was oor die lasdraers en was die opsieners van almal wat die werk vir die verskillende dienste gedoen het; en uit die Leviete was daar sekretarisse en beamptes en poortwagters. 14 En terwyl hulle die geld uitgebring het wat na die huis van Jehovah gebring is, het die priester Hilkiʹa die boek van Jehovah se wet deur die hand van Moses gevind. 15 Toe het Hilkiʹa geantwoord en vir Safan, die sekretaris, gesê: “Ek het die wetboek in die huis van Jehovah gevind.” Daarop het Hilkiʹa die boek aan Safan gegee. 16 Toe het Safan die boek na die koning toe gebring en die koning verder geantwoord en gesê: “Alles wat in die hand van u knegte geplaas is, doen hulle. 17 En hulle gooi die geld uit wat in die huis van Jehovah gevind word en plaas dit in die hand van die aangestelde manne en in die hand van dié wat die werk doen.” 18 En Safan, die sekretaris, het die koning meegedeel en gesê: “Die priester Hilkiʹa het my ’n boek gegee.” En Safan het daaruit aan die koning begin voorlees. 19 En toe die koning die woorde van die wet hoor, het hy onmiddellik sy klere geskeur. 20 Toe het die koning Hilkiʹa en Ahiʹkam, die seun van Safan, en Abdon, die seun van Miga, en Safan, die sekretaris, en Asaʹja, die koning se kneg, beveel en gesê: 21 “Gaan raadpleeg Jehovah vir my en vir dié wat in Israel en in Juda oorgebly het, oor die woorde van die boek wat gevind is, want groot is Jehovah se woede wat oor ons uitgestort moet word omdat ons voorvaders die woord van Jehovah nie onderhou het deur te handel volgens alles wat in hierdie boek geskrywe staan nie.” 22 Daarop het Hilkiʹa saam met dié wat die koning aangesê het, na die profetes Hulda, die vrou van Sallum, die seun van Tikwa, die seun van Harhas, die klerebewaarder, gegaan—sy het in Jerusalem in die tweede stadsdeel gewoon—en hulle het so met haar gepraat. 23 En sy het vir hulle gesê: “Só het Jehovah, die God van Israel, gesê: ‘SÊ vir die man wat julle na my toe gestuur het: 24 “Só het Jehovah gesê: ‘Kyk, ek bring rampspoed oor hierdie plek en sy inwoners, al die vloeke wat geskrywe staan in die boek wat hulle aan die koning van Juda voorgelees het, 25 omdat hulle my verlaat het en vir ander gode offerrook laat opgaan het, om my met al die dade van hulle hande aanstoot te gee en sodat my woede oor hierdie plek uitgestort en nie geblus sal word nie.’” 26 En vir die koning van Juda, wat julle stuur om Jehovah te raadpleeg, vir hom moet julle só sê: “Só het Jehovah, die God van Israel, gesê: ‘Wat die woorde betref wat jy gehoor het, 27 omdat jou hart week was sodat jy jou weens God verneder het toe jy sy woorde oor hierdie plek en sy inwoners hoor, en jy jou voor my verneder het en jou klere geskeur en voor my gehuil het, het ek, ja ek, gehoor, is die woord van Jehovah. 28 Kyk, ek versamel jou tot jou voorvaders, en jy sal beslis in vrede in jou begraafplaas versamel word, en jou oë sal nie al die rampspoed aanskou wat ek oor hierdie plek en sy inwoners bring nie.’”’” Toe het hulle die antwoord vir die koning gebring.



^ (Jer. 26:1-16) In die begin van die koninklike heerskappy van Joʹjakim, die seun van Josiʹa, die koning van Juda, het hierdie woord van Jehovah gekom en gesê: 2 “Só het Jehovah gesê: ‘Gaan staan in die voorhof van die huis van Jehovah, en jy moet aangaande al die stede van Juda wat kom om hulle by die huis van Jehovah neer te buig, al die woorde spreek wat ek jou sal beveel om tot hulle te spreek. Moenie ’n enkele woord wegneem nie. 3 Miskien sal hulle luister en terugkeer, elkeen van sy slegte weg, en ek sal moet spyt voel oor die rampspoed wat ek dink om oor hulle te bring weens die slegtheid van hulle handelinge. 4 En jy moet vir hulle sê: “Só het Jehovah gesê: ‘As julle nie na my luister deur in my wet te wandel wat ek julle voorgehou het nie, 5 deur te luister na die woorde van my knegte, die profete, wat ek na julle toe stuur, ja, vroeg opstaan en stuur, na wie julle nie geluister het nie, 6 dan sal ek hierdie huis soos die een in Silo maak, en hierdie stad sal ek ’n vervloeking vir al die nasies van die aarde maak.’”’” 7 En die priesters en die profete en die hele volk het Jeremia hierdie woorde in die huis van Jehovah hoor spreek. 8 En toe Jeremia klaar alles gespreek het wat Jehovah hom beveel het om tot die hele volk te spreek, het die priesters en die profete en die hele volk hom gegryp en gesê: “Jy sal sekerlik sterf. 9 Waarom het jy in die naam van Jehovah geprofeteer en gesê: ‘Hierdie huis sal soos die een in Silo word, en hierdie stad sal verwoes word om sonder inwoner te wees’?” En die hele volk het om Jeremia bly bymekaarkom in die huis van Jehovah. 10 Na ’n ruk het die vorste van Juda hierdie woorde gehoor, en hulle het uit die huis van die koning opgekom na die huis van Jehovah en in die ingang van die nuwe poort van Jehovah gaan sit. 11 En die priesters en die profete het vir die vorste en vir die hele volk begin sê: “Hierdie man verdien die doodsvonnis, want hy het oor hierdie stad geprofeteer soos julle met julle eie ore gehoor het.” 12 Daarop het Jeremia vir al die vorste en vir die hele volk gesê: “Dit was Jehovah wat my gestuur het om oor hierdie huis en oor hierdie stad al die woorde te profeteer wat julle gehoor het. 13 En maak nou julle weë en julle handelinge goed, en gehoorsaam die stem van Jehovah julle God, en Jehovah sal spyt voel oor die rampspoed wat hy teen julle gespreek het. 14 En wat my betref, kyk, ek is in julle hand. Doen met my wat goed en wat reg is in julle oë. 15 Maar julle moet vir seker weet dat julle onskuldige bloed oor julle en oor hierdie stad en oor sy inwoners bring as julle my doodmaak, want Jehovah het my inderdaad na julle toe gestuur om al hierdie woorde voor julle ore te spreek.” 16 Toe het die vorste en die hele volk vir die priesters en vir die profete gesê: “Hierdie man verdien geen doodsvonnis nie, want in die naam van Jehovah ons God het hy met ons gespreek.”



^ (2 Kon. 24:1-17) In sy dae het Nebukadneʹsar, die koning van Babilon, opgetrek, en Joʹjakim het drie jaar lank sy kneg geword. Hy het egter omgedraai en teen hom in opstand gekom. 2 En Jehovah het rowerbendes van Galdeërs en rowerbendes van Siriërs en rowerbendes van Moabiete en rowerbendes van die kinders van Ammon teen hom begin stuur, en hy het hulle teen Juda bly stuur om dit te vernietig, volgens Jehovah se woord wat hy deur middel van sy knegte, die profete, gespreek het. 3 Dit het net op bevel van Jehovah oor Juda gekom, om dit onder sy oë uit te verwyder weens die sondes van Manasʹse, volgens alles wat hy gedoen het; 4 en ook weens die onskuldige bloed wat hy vergiet het, sodat hy Jerusalem met onskuldige bloed gevul het, en Jehovah wou nie vergifnis skenk nie. 5 Wat die res van die aangeleenthede van Joʹjakim betref en alles wat hy gedoen het, is dit nie opgeteken in die kroniekboek van die konings van Juda nie? 6 Uiteindelik het Joʹjakim met sy voorvaders ontslaap, en sy seun Joʹjagin het in sy plek begin regeer. 7 En nooit weer het die koning van Egipte uit sy land uitgetrek nie, want die koning van Babilon het alles geneem wat aan die koning van Egipte behoort het, van die stroomvallei van Egipte af tot by die Eufraatrivier. 8 Joʹjagin was agtien jaar oud toe hy begin regeer het, en hy het drie maande in Jerusalem regeer. En sy moeder se naam was Nehusʹta, die dogter van Elʹnatan, van Jerusalem. 9 En hy het bly doen wat sleg was in Jehovah se oë, volgens alles wat sy vader gedoen het. 10 Gedurende dié tyd het die knegte van Nebukadneʹsar, die koning van Babilon, na Jerusalem opgetrek, sodat die stad onder beleëring gekom het. 11 En Nebukadneʹsar, die koning van Babilon, het teen die stad gekom, terwyl sy knegte dit beleër het. 12 Eindelik het Joʹjagin, die koning van Juda, uitgegaan na die koning van Babilon, hy met sy moeder en sy knegte en sy vorste en sy hofbeamptes; en die koning van Babilon het hom gevange geneem in die agtste jaar van sy koningskap. 13 Toe het hy al die skatte van die huis van Jehovah en die skatte van die koning se huis daarvandaan uitgebring en al die goue voorwerpe stukkend gekap wat Salomo, die koning van Israel, in die tempel van Jehovah gemaak het, net soos Jehovah gesê het. 14 En hy het die hele Jerusalem en al die vorste en al die dapper, sterk manne in ballingskap weggevoer—tienduisend het hy in ballingskap weggevoer—en ook elke vakman en bouer van verskansings. Niemand is agtergelaat nie, behalwe die geringe klas van die volk van die land. 15 So het hy Joʹjagin in ballingskap weggevoer na Babilon; en die koning se moeder en die koning se vrouens en sy hofbeamptes en die vernaamste manne van die land het hy as ballinge uit Jerusalem na Babilon weggevoer. 16 Wat al die dapper manne betref, seweduisend, en die vakmanne en die bouers van verskansings, duisend, al die sterk manne wat oorlog kon voer, die koning van Babilon het hulle as ballinge na Babilon gebring. 17 Verder het die koning van Babilon Mattanʹja, sy oom, in sy plek koning gemaak. Toe het hy sy naam na Sedekiʹa verander.



^ (Dan. 1:1-21) In die derde jaar van die koningskap van Joʹjakim, die koning van Juda, het Nebukadneʹsar, die koning van Babilon, na Jerusalem gekom en dit beleër. 2 Na verloop van tyd het Jehovah Joʹjakim, die koning van Juda, en ’n gedeelte van die voorwerpe van die huis van die ware God in sy hand gegee, sodat hy hulle na die land Siʹnear gebring het, na die huis van sy god; en die voorwerpe het hy na die skathuis van sy god gebring. 3 Toe het die koning sy hoofhofbeampte Asʹpenas aangesê om sommige uit die kinders van Israel en uit die koninklike nageslag en uit die edeles te bring— 4 kinders wat hoegenaamd geen gebrek gehad het nie, maar mooi in voorkoms was en insig in alle wysheid gehad het en met kennis vertroud was en onderskeidingsvermoë gehad het ten opsigte van wat bekend is, en wat ook in staat was om in die paleis van die koning te dien—en om hulle die skrif en die taal van die Galdeërs te leer. 5 Daarbenewens het die koning vir hulle ’n daaglikse porsie vasgestel van die lekkernye van die koning en van die wyn wat hy gedrink het, ja, om hulle drie jaar lank te voed, sodat hulle aan die einde daarvan voor die koning kon staan. 6 En onder hulle was daar sommige uit die kinders van Juda: Daniël, Hananʹja, Miʹsael en Asarʹja. 7 En die hoofhofbeampte het aan hulle name toegeken. Toe het hy aan Daniël die naam Beltʹsasar toegeken; en aan Hananʹja Sadrag; en aan Miʹsael Mesag; en aan Asarʹja Abedneʹgo. 8 Maar Daniël het in sy hart besluit dat hy hom nie sou verontreinig met die lekkernye van die koning en met die wyn wat hy gedrink het nie. En hy het die hoofhofbeampte bly versoek dat hy hom nie hoef te verontreinig nie. 9 En die ware God het Daniël liefderyke goedhartigheid en barmhartigheid voor die hoofhofbeampte laat vind. 10 Toe het die hoofhofbeampte vir Daniël gesê: “Ek vrees my heer die koning, wat julle voedsel en julle drank vasgestel het. Waarom moet hy dan op julle gesig ’n terneergedrukte uitdrukking sien in vergelyking met die kinders wat dieselfde ouderdom as julle is, en waarom moet julle my hoof by die koning skuldig maak?” 11 Maar Daniël het vir die bewaker wat deur die hoofhofbeampte oor Daniël, Hananʹja, Miʹsael en Asarʹja aangestel is, gesê: 12 “Stel asseblief u knegte tien dae lank op die proef, en laat hulle vir ons groente gee sodat ons kan eet en water sodat ons kan drink; 13 en laat ons gelaat en die gelaat van die kinders wat die lekkernye van die koning eet, voor u verskyn, en doen met u knegte volgens wat u sien.” 14 Uiteindelik het hy na hulle geluister in hierdie saak en hulle tien dae lank op die proef gestel. 15 En na verloop van tien dae het hulle gelaat beter en voller van vlees gelyk as al die kinders wat die lekkernye van die koning geëet het. 16 Die bewaker het dus voortgegaan om hulle lekkernye en die wyn wat hulle moes drink, weg te neem en vir hulle groente te gee. 17 En aan hierdie kinders, die vier, het die ware God kennis gegee en insig in alles wat geskryf is en wysheid; en Daniël het allerhande visioene en drome verstaan. 18 En na verloop van die dae wat die koning gesê het dat hulle ingebring moes word, het die hoofhofbeampte hulle ook voor Nebukadneʹsar ingebring. 19 En die koning het met hulle begin praat, en onder hulle almal is niemand soos Daniël, Hananʹja, Miʹsael en Asarʹja gevind nie; en hulle het voor die koning bly staan. 20 En wat elke saak van wysheid en begrip betref waaroor die koning hulle uitgevra het, het hy selfs gevind dat hulle tien keer beter was as al die towerpriesters en die besweerders wat in sy hele koninklike gebied was. 21 En Daniël het tot die eerste jaar van koning Kores daar gebly.



^ (2 Kon. 25:1-26) En in die negende jaar van sy koningskap, in die tiende maand, op die tiende dag van die maand, het Nebukadneʹsar, die koning van Babilon, ja, hy en sy hele krygsmag, teen Jerusalem gekom en begin om daarteen kamp op te slaan en daarteen ’n beleëringsmuur rondom te bou. 2 En die stad het onder beleëring gekom tot die elfde jaar van koning Sedekiʹa. 3 Op die negende dag van die vierde maand was die hongersnood swaar in die stad, en daar was geen brood vir die volk van die land nie. 4 En daar is tot in die stad deurgebreek, en al die krygsmanne het in die nag gevlug deur die poort tussen die twee mure wat by die koning se tuin is, terwyl die Galdeërs rondom teen die stad was; en die koning het in die rigting van die Aʹraba begin gaan. 5 En ’n krygsmag van Galdeërs het die koning agternagesit, en hulle het hom in die woestynvlaktes van Jeʹrigo ingehaal; en sy hele krygsmag is van hom af verstrooi. 6 Toe het hulle die koning gevange geneem en hom na die koning van Babilon in Ribla gebring, sodat hulle ’n regterlike beslissing oor hom kon uitspreek. 7 En hulle het Sedekiʹa se seuns voor sy oë doodgemaak, en Sedekiʹa se oë het hy verblind, waarna hy hom met koperboeie gebind en na Babilon gebring het. 8 En in die vyfde maand, op die sewende dag van die maand, dit wil sê die negentiende jaar van koning Nebukadneʹsar, die koning van Babilon, het Nebusaraʹdan, die hoof van die lyfwag, die kneg van die koning van Babilon, na Jerusalem gekom. 9 En hy het die huis van Jehovah en die koning se huis en al die huise van Jerusalem verbrand; en die huis van elke groot man het hy met vuur verbrand. 10 En die hele krygsmag van Galdeërs wat by die hoof van die lyfwag was, het die mure van Jerusalem rondom afgebreek. 11 En Nebusaraʹdan, die hoof van die lyfwag, het die res van die volk wat in die stad agtergelaat is en die oorlopers wat na die koning van Babilon oorgeloop het en die res van die menigte, in ballingskap weggevoer. 12 En die hoof van die lyfwag het party van die geringes van die land as wingerdarbeiders en as dwangarbeiders laat agterbly. 13 En die Galdeërs het die koperpilare wat in die huis van Jehovah was, en die waentjies en die kopersee wat in die huis van Jehovah was, in stukke gebreek en die koper daarvan na Babilon weggevoer. 14 En hulle het die kanne en die skoppe en die blussers en die bekers en al die kopervoorwerpe waarmee hulle gedien het, geneem. 15 En die hoof van die lyfwag het die vuurbakke en die bakke wat van egte goud was en dié wat van egte silwer was, geneem. 16 Wat die twee pilare, die een see en die waentjies betref wat Salomo vir die huis van Jehovah gemaak het, dit was onmoontlik om die gewig van die koper van al hierdie voorwerpe vas te stel. 17 Agtien el was die hoogte van elke pilaar, en die kapiteel daarop was van koper; en die hoogte van die kapiteel was drie el; en die netwerk en die granate rondom op die kapiteel, dit alles was van koper; en die tweede pilaar het dieselfde op die netwerk gehad. 18 Daarbenewens het die hoof van die lyfwag die hoofpriester Seraʹja en die tweede priester Sefanʹja en drie deurwagters geneem; 19 en uit die stad het hy een hofbeampte geneem wat oor die krygsmanne bevel gevoer het, en vyf manne uit dié wat toegang tot die koning gehad het, wat in die stad gevind is; en die sekretaris van die leërhoof, wat die volk van die land opgeroep het, en sestig manne van die volk van die land, wat in die stad gevind is; 20 en Nebusaraʹdan, die hoof van die lyfwag, het hulle toe geneem en hulle na die koning van Babilon in Ribla gebring. 21 En die koning van Babilon het hulle neergeslaan en hulle doodgemaak in Ribla, in die land Hamat. So het Juda uit sy land in ballingskap gegaan. 22 Wat die volk betref wat in die land van Juda agtergelaat is, wat Nebukadneʹsar, die koning van Babilon, agtergelaat het, oor hulle het hy toe Gedalʹja, die seun van Ahiʹkam, die seun van Safan, aangestel. 23 Toe al die hoofde van die krygsmag, hulle en hulle manne, hoor dat die koning van Babilon Gedalʹja aangestel het, het hulle onmiddellik na Gedalʹja toe gekom in Mispa, naamlik Isʹmael, die seun van Netanʹja, en Joʹhanan, die seun van Kareʹag, en Seraʹja, die seun van Tanʹhumet, die Netofatiet, en Jaäsanʹja, die seun van die Maägatiet, hulle en hulle manne. 24 Toe het Gedalʹja vir hulle en hulle manne gesweer en vir hulle gesê: “Moenie bang wees om knegte van die Galdeërs te wees nie. Woon in die land en dien die koning van Babilon, en dit sal met julle goed gaan.” 25 En in die sewende maand het Isʹmael, die seun van Netanʹja, die seun van Elisaʹma, van die koninklike nageslag, gekom en ook tien manne saam met hom, en hulle het Gedalʹja neergeslaan, sodat hy gesterf het, en ook die Jode en die Galdeërs wat saam met hom in Mispa was. 26 Daarna het die hele volk, klein sowel as groot, en die hoofde van die krygsmag opgestaan en na Egipte gegaan; want hulle het bang geword vir die Galdeërs.



^ (Eseg. 8:1-18) En in die sesde jaar, in die sesde maand, op die vyfde dag van die maand, het ek in my huis gesit, en die ouer manne van Juda het voor my gesit, toe die hand van die Soewereine Heer Jehovah daar op my geval het. 2 En ek het toe gesien, en kyk! daar was ’n gestalte wat soos vuur gelyk het; van wat soos sy heupe gelyk het en ondertoe, was daar vuur, en van sy heupe af en boontoe was daar iets wat soos ’n ligglans gelyk het, soos die gloed van elektrum. 3 Toe het hy iets uitgesteek wat die vorm van ’n hand gehad het en my aan ’n bossie hare van my kop gevat, en ’n gees het my tussen die aarde en die hemel gedra en my in die visioene van God na Jerusalem gebring, na die ingang van die binneste poort wat noordwaarts kyk, waar die woonplek is van die simbool van jaloesie wat jaloesie opwek. 4 En kyk! die heerlikheid van die God van Israel was daar, soos die verskyning wat ek in die valleivlakte gesien het. 5 En hy het vir my gesê: “Mensekind, slaan asseblief jou oë op in die rigting van die noorde.” Toe het ek my oë in die rigting van die noorde opgeslaan, en kyk, aan die noordekant van die altaarpoort was daardie simbool van jaloesie in die ingang. 6 En hy het verder vir my gesê: “Mensekind, sien jy watter uiters verfoeilike dinge hulle doen, die dinge wat die huis van Israel hier doen om my ver van my heiligdom af te laat weggaan? En jy sal weer eens uiters verfoeilike dinge sien.” 7 Daarop het hy my na die ingang van die voorhof gebring, en ek het toe gesien, en kyk! daar was ’n gat in die muur. 8 Hy het toe vir my gesê: “Mensekind, breek asseblief deur die muur.” En ek het geleidelik deur die muur gebreek, en kyk! daar was ’n ingang. 9 En hy het verder vir my gesê: “Gaan in en sien die growwe verfoeilike dinge wat hulle hier doen.” 10 Toe het ek ingegaan en gesien, en kyk! daar was allerhande afbeeldings van kruipende en gruwelike diere, en al die drekgode van die huis van Israel, oral rondom op die muur gegraveer. 11 En sewentig manne uit die ouer manne van die huis van Israel het daarvoor gestaan, met Jaäsanʹja, die seun van Safan, wat tussen hulle gestaan het, elkeen met sy reukvat in sy hand, en die geur van die wolk van die reukwerk het opgestyg. 12 En hy het vir my gesê: “Het jy gesien, o mensekind, wat die ouer manne van die huis van Israel in die duisternis doen, elkeen in die binnekamers van sy vertoonstuk? Want hulle sê: ‘Jehovah sien ons nie. Jehovah het die land verlaat.’” 13 En hy het verder vir my gesê: “Jy sal weer eens uiters verfoeilike dinge sien wat hulle doen.” 14 Toe het hy my gebring na die ingang van die poort van die huis van Jehovah, wat na die noorde toe is, en kyk! daar het die vroue gesit wat oor die god Tammus huil. 15 En hy het verder vir my gesê: “Het jy dit gesien, o mensekind? Jy sal weer eens groot verfoeilike dinge sien, erger as dié.” 16 Toe het hy my na die binneste voorhof van die huis van Jehovah gebring, en kyk! by die ingang van die tempel van Jehovah, tussen die portaal en die altaar, was daar ongeveer vyf-en-twintig manne met hulle rug na die tempel van Jehovah en hulle gesig na die ooste, en hulle het hulle na die ooste neergebuig, voor die son. 17 En hy het vir my gesê: “Het jy dit gesien, o mensekind? Is dit vir die huis van Juda iets so gering om die verfoeilike dinge te doen wat hulle hier gedoen het, dat hulle die land met geweld moet vul en dat hulle my weer moet aanstoot gee, en kyk, hulle steek die loot uit na my neus? 18 En ek sal ook in woede optree. My oog sal nie jammer voel nie, en ook sal ek geen medelye voel nie. En hulle sal beslis met ’n harde stem voor my ore roep, maar ek sal hulle nie hoor nie.”



^ (Dan. 3:1-30) Koning Nebukadneʹsar het ’n beeld van goud gemaak, waarvan die hoogte sestig el en die breedte ses el was. Hy het dit in die vlakte Dura in die regsgebied van Babilon opgerig. 2 En as koning het Nebukadneʹsar gestuur om die satrape, die prefekte en die goewerneurs, die raadgewers, die skatmeesters, die regters, die polisiemagistrate en al die administrateurs van die regsgebiede bymekaar te roep om na die inwyding te kom van die beeld wat koning Nebukadneʹsar opgerig het. 3 Toe het die satrape, die prefekte en die goewerneurs, die raadgewers, die skatmeesters, die regters, die polisiemagistrate en al die administrateurs van die regsgebiede bymekaargekom vir die inwyding van die beeld wat koning Nebukadneʹsar opgerig het, en hulle het voor die beeld gestaan wat Nebukadneʹsar opgerig het. 4 En die aankondiger het hard uitgeroep: “Julle word aangesê, o volke, volksgroepe en tale, 5 dat julle, sodra julle die geluid van die horing, die fluit, die siter, die driehoekige harp, die snaarinstrument, die doedelsak en allerhande musiekinstrumente hoor, moet neerval en die goue beeld moet aanbid wat koning Nebukadneʹsar opgerig het. 6 En elkeen wat nie neerval en aanbid nie, sal dieselfde oomblik in die brandende vuuroond gegooi word.” 7 Daarom, net toe al die volke die geluid van die horing, die fluit, die siter, die driehoekige harp, die snaarinstrument en allerhande musiekinstrumente hoor, het al die volke, volksgroepe en tale neergeval en die goue beeld aanbid wat koning Nebukadneʹsar opgerig het. 8 Om dié rede het sekere Galdeërs terselfdertyd nader gekom en die Jode beskuldig. 9 Hulle het geantwoord en vir koning Nebukadneʹsar gesê: “O koning, bly lewe, ja, vir onbepaalde tye. 10 U, o koning, het die bevel gegee dat elke mens wat die geluid van die horing, die fluit, die siter, die driehoekige harp, die snaarinstrument en die doedelsak en allerhande musiekinstrumente hoor, moet neerval en die goue beeld moet aanbid; 11 en dat elkeen wat nie neerval en aanbid nie, in die brandende vuuroond gegooi moet word. 12 Daar is sekere Jode wat u oor die administrasie van die regsgebied van Babilon aangestel het, Sadrag, Mesag en Abedneʹgo; hierdie manne het hulle nie aan u gesteur nie, o koning, hulle dien nie u gode nie, en die goue beeld wat u opgerig het, aanbid hulle nie.” 13 Toe het Nebukadneʹsar, woedend en grimmig, gesê dat Sadrag, Mesag en Abedneʹgo gebring moet word. Gevolglik is hierdie manne voor die koning gebring. 14 Nebukadneʹsar het geantwoord en vir hulle gesê: “Is dit werklik so, o Sadrag, Mesag en Abedneʹgo, dat julle my gode nie dien nie en die goue beeld wat ek opgerig het, nie aanbid nie? 15 As julle dan nou bereid is om neer te val wanneer julle die geluid van die horing, die fluit, die siter, die driehoekige harp, die snaarinstrument en die doedelsak en allerhande musiekinstrumente hoor en die beeld te aanbid wat ek gemaak het, goed. Maar as julle nie aanbid nie, sal julle daardie selfde oomblik in die brandende vuuroond gegooi word. En wie is die god wat julle uit my hand kan red?” 16 Sadrag, Mesag en Abedneʹgo het geantwoord en vir die koning gesê: “O Nebukadneʹsar, ons is nie genoodsaak om vir u ’n woord hierop te antwoord nie. 17 As dit moet, is ons God wat ons dien, in staat om ons te red. Uit die brandende vuuroond en uit u hand, o koning, sal hy ons red. 18 Maar so nie, laat dit dan aan u bekend word, o koning, dat ons u gode nie dien nie, en die goue beeld wat u opgerig het, sal ons nie aanbid nie.” 19 Toe is Nebukadneʹsar met grimmigheid vervul, en sy gesigsuitdrukking het teenoor Sadrag, Mesag en Abedneʹgo verander. Hy het geantwoord en gesê dat die oond sewe keer warmer gemaak moet word as wat dit gewoonlik gemaak is. 20 En hy het sekere lewenskragtige manne wat in sy krygsmag was, aangesê om Sadrag, Mesag en Abedneʹgo te bind om hulle in die brandende vuuroond te gooi. 21 Toe is hierdie manne in hulle mantels, hulle klere en hulle musse en hulle ander kledingstukke gebind en in die brandende vuuroond gegooi. 22 Juis omdat die koning se woord streng was en die oond uitermate warm gemaak is, is dié manne wat Sadrag, Mesag en Abedneʹgo opgeneem het, deur die vuurvlam gedood. 23 Maar hierdie ander manne, die drie, Sadrag, Mesag en Abedneʹgo, het gebind binne-in die brandende vuuroond geval. 24 Toe het koning Nebukadneʹsar bang geword en haastig opgestaan. Hy het geantwoord en vir sy hoë koninklike amptenare gesê: “Het ons nie drie manne gebind binne-in die vuur gegooi nie?” Hulle het geantwoord en vir die koning gesê: “Ja, o koning.” 25 Hy het geantwoord en gesê: “Kyk! Ek sien vier manne wat los binne-in die vuur rondloop, en daar is geen letsel aan hulle nie, en die voorkoms van die vierde is soos dié van ’n godeseun.” 26 Toe het Nebukadneʹsar nader gekom na die deur van die brandende vuuroond. Hy het geantwoord en gesê: “Sadrag, Mesag en Abedneʹgo, knegte van die Allerhoogste God, kom uit hierheen!” Toe het Sadrag, Mesag en Abedneʹgo uit die vuur uitgekom. 27 En die satrape, die prefekte en die goewerneurs en die hoë amptenare van die koning wat bymekaar gekom het, het hierdie manne gesien, dat die vuur geen mag oor hulle liggame gehad het nie en dat geen haar van hulle kop geskroei was nie, en dat selfs hulle mantels geen verandering ondergaan het nie en nie eens die reuk van die vuur aan hulle gekom het nie. 28 Nebukadneʹsar het geantwoord en gesê: “Mag die God van Sadrag, Mesag en Abedneʹgo geloof word, wat sy engel gestuur en sy knegte gered het wat op hom vertrou het en wat die woord van die koning verander het en hulle liggame oorgegee het, omdat hulle geen ander god behalwe hulle eie God wou dien en aanbid nie. 29 En deur my word ’n bevel uitgevaardig dat enige volk, volksgroep of taal wat enigiets verkeerds teen die God van Sadrag, Mesag en Abedneʹgo sê, in stukke gekap moet word, en sy huis moet in ’n openbare gemakhuisie verander word, aangesien daar geen ander god is wat kan verlos soos dié een nie.” 30 In dié tyd het die koning gesorg dat Sadrag, Mesag en Abedneʹgo voorspoedig is in die regsgebied van Babilon.



^ (Dan. 5:1-31) Wat koning Belʹsasar betref, hy het ’n groot feesmaal vir duisend van sy edelmanne gegee, en voor die duisend het hy wyn gedrink. 2 Onder die invloed van die wyn het Belʹsasar gesê dat die goue en silwerhouers ingebring moet word wat sy vader Nebukadneʹsar weggeneem het uit die tempel wat in Jerusalem was, sodat die koning en sy edelmanne, sy byvrouens en sy ondergeskikte vrouens daaruit kon drink. 3 Toe het hulle die goue houers ingebring wat hulle weggeneem het uit die tempel van die huis van God wat in Jerusalem was, en die koning en sy edelmanne, sy byvrouens en sy ondergeskikte vrouens het daaruit gedrink. 4 Hulle het wyn gedrink, en hulle het die gode van goud en van silwer, koper, yster, hout en klip geloof. 5 Op daardie oomblik het die vingers van ’n mensehand te voorskyn gekom en teenoor die lampstaander op die pleister van die muur van die koning se paleis geskryf, en die koning het die rugkant van die hand gesien wat geskryf het. 6 Toe het die koning se gelaatskleur verander, en sy gedagtes het hom begin bang maak, en sy heupgewrigte het losgeraak en sy knieë het teen mekaar geslaan. 7 Die koning het hard uitgeroep dat die besweerders, die Galdeërs en die sterrewiggelaars ingebring moet word. Die koning het geantwoord en vir die wyse manne van Babilon gesê: “Enige mens wat hierdie skrif lees en die uitlegging daarvan aan my openbaar—in purper sal hy geklee word, met ’n goue ketting om sy nek, en as die derde in die koninkryk sal hy heers.” 8 Toe het al die wyse manne van die koning ingekom, maar hulle was nie bekwaam genoeg om die skrif te lees of die uitlegging aan die koning bekend te maak nie. 9 Gevolglik was koning Belʹsasar baie bang en het sy gelaatskleur verander; en sy edelmanne was dronkgeslaan. 10 Wat die koningin betref, sy het weens die woorde van die koning en sy edelmanne tot reg in die feessaal gekom. Die koningin het geantwoord en gesê: “O koning, bly lewe, ja, tot onbepaalde tye. Laat u gedagtes u nie bang maak nie, en laat u gelaatskleur ook nie verander nie. 11 Daar is ’n bekwame man in u koninkryk in wie die gees van heilige gode is; en in die dae van u vader is verligting en insig en wysheid soos die wysheid van gode in hom gevind, en koning Nebukadneʹsar, u vader, het hom as hoof van die towerpriesters, die besweerders, die Galdeërs en die sterrewiggelaars aangestel, ja, u vader, o koning; 12 aangesien ’n buitengewone gees en kennis en insig om drome uit te lê en die verklaring van raaisels en die losmaak van knope in hom gevind is, in Daniël, aan wie die koning die naam Beltʹsasar gegee het. Laat Daniël nou geroep word, sodat hy die uitlegging kan openbaar.” 13 Toe is Daniël voor die koning ingebring. Die koning het begin praat en vir Daniël gesê: “Is jy die Daniël wat uit die ballinge van Juda is, wat die koning, my vader, uit Juda gebring het? 14 Ek het ook omtrent jou gehoor dat die gees van gode in jou is en dat verligting en insig en buitengewone wysheid in jou gevind is. 15 En die wyse manne en die besweerders is dan nou voor my ingebring sodat hulle hierdie skrif kon lees, ja, om die uitlegging daarvan aan my bekend te maak; maar hulle is nie bekwaam genoeg om die uitlegging van die woord te openbaar nie. 16 En ek het omtrent jou gehoor dat jy uitleggings kan verskaf en knope kan losmaak. As jy dan nou die skrif kan lees en die uitlegging daarvan aan my bekend kan maak—in purper sal jy geklee word, met ’n goue ketting om jou nek, en as die derde in die koninkryk sal jy heers.” 17 Toe het Daniël geantwoord en voor die koning gesê: “Hou maar u gawes vir uself, en gee u geskenke maar aan ander. Ek sal nietemin die skrif vir die koning lees, en die uitlegging sal ek aan hom bekend maak. 18 Wat u betref, o koning, die Allerhoogste God het aan u vader Nebukadneʹsar die koninkryk en die grootheid en die waardigheid en die majesteit gegee. 19 En weens die grootheid wat Hy hom gegee het, het alle volke, volksgroepe en tale gebewe en vrees voor hom geopenbaar. Hy het doodgemaak wie hy wou; en hy het verpletter wie hy wou;  en hy het verhef wie hy wou; en hy het verneder wie hy wou. 20 Maar toe sy hart hoogmoedig geword en sy gees hom verhard het, sodat hy vermetel gehandel het, is hy van die troon van sy koninkryk afgestoot, en sy waardigheid is van hom weggeneem. 21 En hy is onder die mensekinders uit verdryf, en sy hart is soos dié van ’n dier gemaak, en by die wilde esels was sy woonplek. Plantegroei het hulle hom gegee om te eet net soos bulle, en deur die dou van die hemel is sy liggaam natgemaak, totdat hy geweet het dat die Allerhoogste God die Heerser in die koninkryk van die mensdom is en dat hy daaroor aanstel wie hy wil. 22 “En wat u, sy seun Belʹsasar, betref, u het u hart nie verneder nie, hoewel u dit alles geweet het. 23 Maar teen die Here van die hemel het u u verhef, en hulle het selfs die houers van sy huis voor u gebring; en u en u edelmanne, u byvrouens en u ondergeskikte vrouens het daaruit wyn gedrink, en u het blote gode van silwer en van goud, koper, yster, hout en klip geloof, wat niks sien en niks hoor en niks weet nie; maar die God in wie se hand u asem is en aan wie al u weë behoort, het u nie verheerlik nie. 24 Gevolglik is daar van hom af die rugkant van ’n hand gestuur en is hierdie skrif geskryf. 25 En dít is die skrif wat geskryf is: MENE, MENE, TEKEL en PARSIN. 26 “Dít is die uitlegging van die woord: MENE—God het die dae van u koninkryk getel en daar ’n einde aan gemaak. 27 “TEKEL—u is op die weegskaal geweeg en te lig bevind. 28 “PERES—u koninkryk is verdeel en aan die Mede en die Perse gegee.” 29 Toe het Belʹsasar bevel gegee, en hulle het Daniël in purper geklee, met ’n goue ketting om sy nek; en hulle het aangaande hom aangekondig dat hy die derde heerser in die koninkryk sou word. 30 In daardie selfde nag is Belʹsasar, die Galdese koning, doodgemaak 31 en het Dariʹus die Meder die koninkryk ontvang, toe hy ongeveer twee-en-sestig jaar oud was.



^ (Dan. 5:1-31) Wat koning Belʹsasar betref, hy het ’n groot feesmaal vir duisend van sy edelmanne gegee, en voor die duisend het hy wyn gedrink. 2 Onder die invloed van die wyn het Belʹsasar gesê dat die goue en silwerhouers ingebring moet word wat sy vader Nebukadneʹsar weggeneem het uit die tempel wat in Jerusalem was, sodat die koning en sy edelmanne, sy byvrouens en sy ondergeskikte vrouens daaruit kon drink. 3 Toe het hulle die goue houers ingebring wat hulle weggeneem het uit die tempel van die huis van God wat in Jerusalem was, en die koning en sy edelmanne, sy byvrouens en sy ondergeskikte vrouens het daaruit gedrink. 4 Hulle het wyn gedrink, en hulle het die gode van goud en van silwer, koper, yster, hout en klip geloof. 5 Op daardie oomblik het die vingers van ’n mensehand te voorskyn gekom en teenoor die lampstaander op die pleister van die muur van die koning se paleis geskryf, en die koning het die rugkant van die hand gesien wat geskryf het. 6 Toe het die koning se gelaatskleur verander, en sy gedagtes het hom begin bang maak, en sy heupgewrigte het losgeraak en sy knieë het teen mekaar geslaan. 7 Die koning het hard uitgeroep dat die besweerders, die Galdeërs en die sterrewiggelaars ingebring moet word. Die koning het geantwoord en vir die wyse manne van Babilon gesê: “Enige mens wat hierdie skrif lees en die uitlegging daarvan aan my openbaar—in purper sal hy geklee word, met ’n goue ketting om sy nek, en as die derde in die koninkryk sal hy heers.” 8 Toe het al die wyse manne van die koning ingekom, maar hulle was nie bekwaam genoeg om die skrif te lees of die uitlegging aan die koning bekend te maak nie. 9 Gevolglik was koning Belʹsasar baie bang en het sy gelaatskleur verander; en sy edelmanne was dronkgeslaan. 10 Wat die koningin betref, sy het weens die woorde van die koning en sy edelmanne tot reg in die feessaal gekom. Die koningin het geantwoord en gesê: “O koning, bly lewe, ja, tot onbepaalde tye. Laat u gedagtes u nie bang maak nie, en laat u gelaatskleur ook nie verander nie. 11 Daar is ’n bekwame man in u koninkryk in wie die gees van heilige gode is; en in die dae van u vader is verligting en insig en wysheid soos die wysheid van gode in hom gevind, en koning Nebukadneʹsar, u vader, het hom as hoof van die towerpriesters, die besweerders, die Galdeërs en die sterrewiggelaars aangestel, ja, u vader, o koning; 12 aangesien ’n buitengewone gees en kennis en insig om drome uit te lê en die verklaring van raaisels en die losmaak van knope in hom gevind is, in Daniël, aan wie die koning die naam Beltʹsasar gegee het. Laat Daniël nou geroep word, sodat hy die uitlegging kan openbaar.” 13 Toe is Daniël voor die koning ingebring. Die koning het begin praat en vir Daniël gesê: “Is jy die Daniël wat uit die ballinge van Juda is, wat die koning, my vader, uit Juda gebring het? 14 Ek het ook omtrent jou gehoor dat die gees van gode in jou is en dat verligting en insig en buitengewone wysheid in jou gevind is. 15 En die wyse manne en die besweerders is dan nou voor my ingebring sodat hulle hierdie skrif kon lees, ja, om die uitlegging daarvan aan my bekend te maak; maar hulle is nie bekwaam genoeg om die uitlegging van die woord te openbaar nie. 16 En ek het omtrent jou gehoor dat jy uitleggings kan verskaf en knope kan losmaak. As jy dan nou die skrif kan lees en die uitlegging daarvan aan my bekend kan maak—in purper sal jy geklee word, met ’n goue ketting om jou nek, en as die derde in die koninkryk sal jy heers.” 17 Toe het Daniël geantwoord en voor die koning gesê: “Hou maar u gawes vir uself, en gee u geskenke maar aan ander. Ek sal nietemin die skrif vir die koning lees, en die uitlegging sal ek aan hom bekend maak. 18 Wat u betref, o koning, die Allerhoogste God het aan u vader Nebukadneʹsar die koninkryk en die grootheid en die waardigheid en die majesteit gegee. 19 En weens die grootheid wat Hy hom gegee het, het alle volke, volksgroepe en tale gebewe en vrees voor hom geopenbaar. Hy het doodgemaak wie hy wou; en hy het verpletter wie hy wou;  en hy het verhef wie hy wou; en hy het verneder wie hy wou. 20 Maar toe sy hart hoogmoedig geword en sy gees hom verhard het, sodat hy vermetel gehandel het, is hy van die troon van sy koninkryk afgestoot, en sy waardigheid is van hom weggeneem. 21 En hy is onder die mensekinders uit verdryf, en sy hart is soos dié van ’n dier gemaak, en by die wilde esels was sy woonplek. Plantegroei het hulle hom gegee om te eet net soos bulle, en deur die dou van die hemel is sy liggaam natgemaak, totdat hy geweet het dat die Allerhoogste God die Heerser in die koninkryk van die mensdom is en dat hy daaroor aanstel wie hy wil. 22 “En wat u, sy seun Belʹsasar, betref, u het u hart nie verneder nie, hoewel u dit alles geweet het. 23 Maar teen die Here van die hemel het u u verhef, en hulle het selfs die houers van sy huis voor u gebring; en u en u edelmanne, u byvrouens en u ondergeskikte vrouens het daaruit wyn gedrink, en u het blote gode van silwer en van goud, koper, yster, hout en klip geloof, wat niks sien en niks hoor en niks weet nie; maar die God in wie se hand u asem is en aan wie al u weë behoort, het u nie verheerlik nie. 24 Gevolglik is daar van hom af die rugkant van ’n hand gestuur en is hierdie skrif geskryf. 25 En dít is die skrif wat geskryf is: MENE, MENE, TEKEL en PARSIN. 26 “Dít is die uitlegging van die woord: MENE—God het die dae van u koninkryk getel en daar ’n einde aan gemaak. 27 “TEKEL—u is op die weegskaal geweeg en te lig bevind. 28 “PERES—u koninkryk is verdeel en aan die Mede en die Perse gegee.” 29 Toe het Belʹsasar bevel gegee, en hulle het Daniël in purper geklee, met ’n goue ketting om sy nek; en hulle het aangaande hom aangekondig dat hy die derde heerser in die koninkryk sou word. 30 In daardie selfde nag is Belʹsasar, die Galdese koning, doodgemaak 31 en het Dariʹus die Meder die koninkryk ontvang, toe hy ongeveer twee-en-sestig jaar oud was.



^ (Dan. 6:1-28) Dariʹus het dit goedgevind, en hy het oor die koninkryk honderd-en-twintig satrape aangestel, wat oor die hele koninkryk sou wees; 2 en oor hulle drie hoë amptenare, van wie Daniël een was, sodat hierdie satrape voortdurend aan hulle verslag sou doen en die koning nie skade sou ly nie. 3 Toe het hierdie Daniël al hoe meer uitgeblink bo die hoë amptenare en die satrape, aangesien ’n buitengewone gees in hom was; en die koning was van plan om hom oor die hele koninkryk te verhef. 4 In dié tyd het die hoë amptenare en die satrape heeltyd die een of ander voorwendsel teen Daniël probeer vind met betrekking tot die koninkryk; maar hulle kon hoegenaamd geen voorwendsel of verdorwenheid vind nie, aangesien hy betroubaar was en daar hoegenaamd geen nalatigheid of verdorwenheid in hom gevind is nie. 5 Daarom het hierdie manne gesê: “Ons sal hoegenaamd geen voorwendsel in hierdie Daniël vind nie, tensy ons dit teen hom vind in die wet van sy God.” 6 Toe het hierdie hoë amptenare en satrape by die koning ingestorm, en só het hulle vir hom gesê: “O koning Dariʹus, bly lewe, ja, vir onbepaalde tye. 7 Al die hoë amptenare van die koninkryk, die prefekte en die satrape, die hoë koninklike beamptes en die goewerneurs, het saam beraadslaag om ’n koninklike insetting te bevestig en om ’n verbod te bekragtig, dat enigiemand wat gedurende dertig dae ’n versoek tot enige god of mens behalwe tot u rig, o koning, in die leeukuil gegooi moet word. 8 Mag u dan nou, o koning, die insetting bevestig en die geskrif onderteken, sodat dit nie verander word nie, volgens die wet van die Mede en die Perse, wat nie nietig verklaar word nie.” 9 In ooreenstemming hiermee het koning Dariʹus die geskrif en die verbod onderteken. 10 Maar net toe Daniël verneem dat die geskrif onderteken is, het hy in sy huis ingegaan, en met die vensters van sy dakvertrek vir hom oop in die rigting van Jerusalem, het hy selfs drie keer per dag op sy knieë gegaan en gebid en lof gebring voor sy God, net soos hy voorheen gereeld gedoen het. 11 Toe het hierdie manne saam na binne gedring en Daniël gevind terwyl hy versoeke gedoen en guns afgesmeek het voor sy God. 12 Toe het hulle nader gekom en voor die koning oor die verbod van die koning gesê: “Is daar nie ’n verbod wat u onderteken het dat enigiemand wat gedurende dertig dae ’n versoek tot enige god of mens behalwe tot u rig, o koning, in die leeukuil gegooi moet word nie?” Die koning het geantwoord en gesê: “Die saak is goed bevestig volgens die wet van die Mede en die Perse, wat nie nietig verklaar word nie.” 13 Hulle het onmiddellik geantwoord en voor die koning gesê: “Daniël, wat uit die ballinge van Juda is, het hom nie aan u gesteur nie, o koning, en ook nie aan die verbod wat u onderteken het nie, maar hy doen drie keer per dag sy versoeke.” 14 Gevolglik het dit die koning, die oomblik toe hy die woord hoor, baie mishaag, en hy het sy gedagtes op Daniël gerig om hom te red; en tot sonsondergang toe het hy sy bes bly doen om hom te verlos. 15 Uiteindelik het hierdie manne by die koning ingestorm en vir die koning gesê: “Let daarop, o koning, dat dit ’n wet van die Mede en die Perse is dat geen verbod of insetting wat die koning bevestig, verander mag word nie.” 16 Toe het die koning bevel gegee, en hulle het Daniël gebring en hom in die leeukuil gegooi. Die koning het geantwoord en vir Daniël gesê: “Jou God wat jy met standvastigheid dien, hy sal jou red.” 17 En ’n klip is gebring en op die opening van die kuil gesit, en die koning het dit met sy seëlring en met die seëlring van sy edelmanne verseël, sodat niks in die geval van Daniël verander sou word nie. 18 Toe het die koning na sy paleis gegaan en die nag met vas deurgebring, en geen musiekinstrumente is voor hom ingebring nie, en sy slaap het van hom gewyk. 19 Uiteindelik het die koning, met dagbreek, in die daglig opgestaan, en hy het haastig reguit na die leeukuil gegaan. 20 En toe hy naby die kuil kom, het hy met ’n droewige stem na Daniël geroep. Die koning het begin praat en vir Daniël gesê: “O Daniël, kneg van die lewende God, was jou God wat jy met standvastigheid dien, in staat om jou van die leeus te red?” 21 Onmiddellik het Daniël met die koning gepraat: “O koning, bly lewe, ja, tot onbepaalde tye. 22 My God het sy engel gestuur en die bek van die leeus gesluit, en hulle het my geen leed aangedoen nie, aangesien daar voor hom onskuld in my gevind is; en ook voor u, o koning, het ek geen skadelike daad verrig nie.” 23 Toe het die koning baie bly geword, en hy het bevel gegee dat Daniël uit die kuil opgetrek moet word. En Daniël is uit die kuil opgetrek, en daar is hoegenaamd geen letsel aan hom gevind nie, omdat hy op sy God vertrou het. 24 En die koning het bevel gegee, en hulle het dié manne wat Daniël beskuldig het, gebring en hulle, hulle seuns en hulle vrouens in die leeukuil gegooi; en hulle het nog nie die bodem van die kuil bereik nie of die leeus het hulle oorweldig en al hulle bene verbrysel. 25 Toe het koning Dariʹus aan al die volke, die volksgroepe en die tale wat op die hele aarde woon, geskryf: “Mag julle vrede baie groot word! 26 Voor my is daar ’n bevel uitgevaardig dat mense in elke gebied van my koninkryk moet bewe en in vrees moet verkeer voor die God van Daniël. Want hy is die lewende God en Een wat tot onbepaalde tye bestaan, en sy koninkryk is een wat nie vernietig sal word nie, en sy heerskappy is tot in ewigheid. 27 Hy red en verlos en verrig tekens en wonders in die hemel en op die aarde, want hy het Daniël uit die kloue van die leeus gered.” 28 En hierdie Daniël was voorspoedig in die koninkryk van Dariʹus en in die koninkryk van Kores die Pers.



^ (Esra 1:1-11) En in die eerste jaar van Kores, die koning van Persië, het Jehovah—sodat Jehovah se woord uit die mond van Jeremia vervul sou word—die gees van Kores, die koning van Persië, opgewek, sodat hy ’n oproep deur sy hele ryk laat gaan het, selfs ook skriftelik, wat lui: 2 “Só het Kores, die koning van Persië, gesê: ‘Al die koninkryke van die aarde het Jehovah, die God van die hemel, aan my gegee, en hy het my opgedra om vir hom ’n huis te bou in Jerusalem, wat in Juda is. 3 Wie daar ook al onder julle is van sy hele volk, mag sy God met hom wees. En laat hom optrek na Jerusalem, wat in Juda is, en die huis van Jehovah, die God van Israel—hy is die ware God—herbou wat in Jerusalem was. 4 Wat enigeen betref wat oorgebly het uit al die plekke waar hy as ’n vreemdeling woon, laat die manne van sy plek hom help met silwer en met goud en met goed en met mak diere, tesame met die vrywillige gawe vir die huis van die ware God, wat in Jerusalem was.’” 5 Toe het die hoofde van die vaderhuise van Juda en van Benjamin en die priesters en die Leviete opgestaan, ja, elkeen wie se gees die ware God opgewek het, om op te trek en die huis van Jehovah te herbou wat in Jerusalem was. 6 Wat almal rondom hulle betref, hulle het hulle hande versterk met silwervoorwerpe, met goud, met goed en met mak diere en met keurige dinge, benewens alles wat vrywillig gegee is. 7 Ook het koning Kores die voorwerpe van die huis van Jehovah uitgebring, wat Nebukadneʹsar uit Jerusalem weggevoer en toe in die huis van sy god gesit het. 8 En Kores, die koning van Persië, het dit onder toesig van Mitʹredat, die skatmeester, uitgebring en dit vir Sesʹbassar, die owerste van Juda, afgetel. 9 En dít is die getal daarvan: dertig mandjievormige goue houers, duisend mandjievormige silwerhouers, nege-en-twintig vervangingshouers, 10 dertig goue bakkies, vierhonderd-en-tien bykomstige silwerbakkies, duisend ander voorwerpe. 11 Die voorwerpe van goud en van silwer was altesaam vyfduisend-vierhonderd. Dit alles het Sesʹbassar saamgebring toe die ballinge uit Babilon na Jerusalem gebring is.



^ (Esra 3:1-13) Toe die sewende maand aanbreek, was die kinders van Israel in hulle stede. En die volk het soos een man in Jerusalem begin bymekaarkom. 2 En Jeʹsua, die seun van Joʹsadak, en sy broers, die priesters, en Serubbaʹbel, die seun van Sealʹtiël, en sy broers het opgestaan en die altaar van die God van Israel gebou om brandoffers daarop te bring, volgens wat geskrywe staan in die wet van Moses, die man van die ware God. 3 En hulle het die altaar stewig op sy plek gegrondves, want skrik het oor hulle gekom weens die volke van die lande, en hulle het daarop  brandoffers aan Jehovah begin bring, die brandoffers van die oggend en van die aand. 4 Toe het hulle die huttefees gehou volgens wat geskrywe staan, met die aantal brandoffers dag na dag volgens die reël van wat vir elke dag vereis is. 5 En daarna was daar die voortdurende brandoffer en dié vir die nuwemane en vir al die geheiligde feestye van Jehovah en vir elkeen wat uit vrye wil ’n vrywillige gawe aan Jehovah geoffer het. 6 Van die eerste dag van die sewende maand af het hulle brandoffers aan Jehovah begin bring, toe selfs die fondament van Jehovah se tempel nog nie gelê was nie. 7 En hulle het geld aan die klipkappers en aan die vakmanne gegee, en eetgoed en drank en olie aan die Sidoniërs en die Tiriërs, om sederstompe uit die Liʹbanon na die see by Joppe te bring, ooreenkomstig die toestemming wat deur Kores, die koning van Persië, aan hulle verleen is. 8 En in die tweede jaar ná hulle aankoms by die huis van die ware God in Jerusalem, in die tweede maand, het Serubbaʹbel, die seun van Sealʹtiël, en Jeʹsua, die seun van Joʹsadak, en die res van hulle broers, die priesters en die Leviete, en almal wat uit die gevangenskap na Jerusalem gekom het, begin; en hulle het toe die Leviete van twintig jaar en ouer aangestel om oor die werk aan die huis van Jehovah toesig te hou. 9 En Jeʹsua, sy seuns en sy broers, en Kadʹmiël en sy seuns, die seuns van Juda, het as een groep opgestaan om toesig te hou oor dié wat die werk in die huis van die ware God doen, ook die seuns van Heʹnadad, hulle seuns en hulle broers, die Leviete. 10 Toe die bouers die fondament van die tempel van Jehovah lê, het die priesters in ampsgewaad opgestaan met die trompette, en die Leviete, die seuns van Asaf, met die simbale, om Jehovah te loof volgens die voorskrif van Dawid, die koning van Israel. 11 En hulle het Jehovah in wisselsang begin loof en dank, “want hy is goed, want sy liefderyke goedhartigheid teenoor Israel is tot onbepaalde tyd”. Wat die hele volk betref, hulle het gejuig met ’n groot gejuig toe hulle Jehovah loof omdat die fondament van die huis van Jehovah gelê is. 12 En baie van die priesters en die Leviete en die hoofde van die vaderhuise, die ou manne wat die vorige huis gesien het, het met ’n harde stem gehuil toe die fondament van hierdie huis voor hulle oë gelê is, terwyl baie ander die stem in vreugdevolle gejuig verhef het. 13 Die volk het derhalwe nie die geluid van die vreugdevolle gejuig onderskei van die geluid van die gehuil van die volk nie, want die volk het gejuig met ’n groot gejuig, en die geluid is tot ver weg gehoor.



^ (Esra 6:1-22) Toe het koning Dariʹus ’n bevel uitgevaardig, en hulle het ondersoek ingestel in die argiefgebou van die skatte wat daar in Babilon gebêre word. 2 En by Ekbataʹna, in die vesting wat in die regsgebied Medië lê, is daar ’n boekrol gevind, en die volgende memorandum het daarin geskrywe gestaan: 3 “In die eerste jaar van koning Kores het koning Kores ’n bevel uitgevaardig met betrekking tot die huis van God in Jerusalem: Laat die huis herbou word as die plek waar hulle offerandes moet bring, en sy fondamente moet gelê word; sy hoogte moet sestig el wees, sy breedte sestig el, 4 met drie lae klippe wat op hulle plek gerol word en een laag balke; en laat die koste deur die koning se huis gedek word. 5 En laat ook die goue en silwerhouers van die huis van God wat Nebukadneʹsar uit die tempel, wat in Jerusalem was, geneem en na Babilon gebring het, teruggegee word, sodat dit in die tempel kan kom, wat in Jerusalem op sy plek is, en in die huis van God neergesit kan word. 6 “Nou dan, Tatʹtenai, die goewerneur anderkant die Rivier, Seʹtar-Boʹsenai en hulle ampsgenote, die ondergoewerneurs wat anderkant die Rivier is, julle moet ver daarvan wegbly. 7 Laat die werk aan daardie huis van God ongestoord voortgaan. Die goewerneur van die Jode en die ouer manne van die Jode sal daardie huis van God op sy plek herbou. 8 En deur my is ’n bevel uitgevaardig oor wat julle met betrekking tot hierdie ouer manne van die Jode moet doen, om daardie huis van God te herbou; en uit die koninklike belastingskatkis anderkant die Rivier moet die koste stiptelik en sonder onderbreking aan hierdie manne vergoed word. 9 En wat nodig is, jong bulle sowel as ramme en lammers vir die brandoffers aan die God van die hemel, koring, sout, wyn en olie, net soos die priesters sê wat in Jerusalem is, moet voortdurend dag na dag sonder versuim aan hulle gegee word; 10 sodat hulle voortdurend vir die God van die hemel strelende offers kan aanbied en vir die lewe van die koning en sy seuns kan bid. 11 En deur my is ’n bevel uitgevaardig dat daar, van elkeen wat hierdie verordening oortree, ’n balk uit sy huis geruk sal word en hy daaraan gehang sal word, en sy huis sal om hierdie rede in ’n openbare gemakhuisie verander word. 12 En mag die God wat sy naam daar laat woon het, elke koning en volk tot ’n val bring wat sy hand uitsteek om ’n oortreding te begaan en daardie huis van God, wat in Jerusalem is, te vernietig. Ek, Dariʹus, vaardig ’n bevel uit. Laat dit stiptelik uitgevoer word.” 13 Toe het Tatʹtenai, die goewerneur anderkant die Rivier, Seʹtar-Boʹsenai en hulle ampsgenote stiptelik gehandel net soos koning Dariʹus laat weet het. 14 En die ouer manne van die Jode het gebou en vordering gemaak as gevolg van die profesieë van die profeet Haggai en Sagaria, die kleinseun van Iddo, en hulle het dit gebou en voltooi op bevel van die God van Israel en op bevel van Kores en Dariʹus en Artasasʹta, die koning van Persië. 15 En hulle het hierdie huis voltooi teen die derde dag van die maanmaand Adar, dit wil sê in die sesde regeringsjaar van koning Dariʹus. 16 En die kinders van Israel, die priesters en die Leviete en die res van die voormalige ballinge het die inwyding van hierdie huis van God met vreugde gevier. 17 En hulle het vir die inwyding van hierdie huis van God honderd bulle, tweehonderd ramme, vierhonderd lammers en, as ’n sondoffer vir die hele Israel, twaalf bokramme aangebied, volgens die getal van die stamme van Israel. 18 En hulle het die priesters in hulle groepe en die Leviete in hulle afdelings aangestel vir die diens van God wat in Jerusalem is, volgens die voorskrif van die boek van Moses. 19 En die voormalige ballinge het die pasga op die veertiende dag van die eerste maand gehou. 20 Aangesien die priesters en die Leviete hulle as een groep gereinig het, was hulle almal rein, en hulle het die pasgaoffer geslag vir al die voormalige ballinge en vir hulle broers, die priesters, en vir hulleself. 21 Toe het die kinders van Israel wat uit die Ballingskap teruggekeer het, geëet, asook elkeen wat hom van die onreinheid van die nasies van die land afgeskei en hom by hulle gevoeg het, om Jehovah, die God van Israel, te soek. 22 En hulle het die fees van die ongesuurde koeke sewe dae lank met blydskap gehou; want Jehovah het hulle vreugde gegee, en hy het die hart van die koning van Assirië na hulle gedraai om hulle hande te versterk in die werk aan die huis van die ware God, die God van Israel.



^ (Est. 4:1-17) En Morʹdegai het alles wat gedoen is, te wete gekom; en Morʹdegai het sy klere geskeur en hom in sak en as gehul en na die middel van die stad uitgegaan en hard en bitter geskreeu. 2 Uiteindelik het hy tot voor die koning se poort gekom, want niemand mag in klere van saklinne in die koning se poort ingekom het nie. 3 En in al die verskillende regsgebiede, waar die koning se woord en sy wet ook al gekom het, was daar groot rou onder die Jode en ’n gevas en ’n gehuil en ’n geweeklaag. Ja, sak en as is vir baie as ’n slaapbank uitgesprei. 4 En Ester se jong vroue en haar eunugs het begin inkom en haar daarvan vertel. En die koningin was baie bedroef. Toe het sy klere gestuur om dit vir Morʹdegai aan te trek en om sy saklinne van hom weg te neem. En hy het dit nie aanvaar nie. 5 Hierop het Ester vir Hatag geroep, een van die koning se eunugs, wat hy in haar diens gestel het, en sy het hom ’n bevel aangaande Morʹdegai gegee, om uit te vind wat dit beteken en waaroor dit alles gaan. 6 En Hatag het uitgegaan na Morʹdegai op die openbare stadsplein wat voor die koning se poort was. 7 Toe het Morʹdegai hom vertel van al die dinge wat hom oorgekom het en die presiese opgawe van die geld wat Haman gesê het aan die koning se skatkamer betaal sou word teen die Jode, om hulle uit te roei. 8 En hy het hom ’n afskrif gegee van die geskrewe wet wat in Susan uitgevaardig is om hulle te laat verdelg, sodat hy dit vir Ester kon wys en haar kon vertel en haar kon beveel om na die koning toe te gaan en hom om guns te smeek en regstreeks voor hom aangaande haar volk versoek te doen. 9 Hatag het toe ingekom en Morʹdegai se woorde aan Ester meegedeel. 10 Toe het Ester vir Hatag gesê en hom aangaande Morʹdegai beveel: 11 “Al die koning se knegte en die volk van die koning se regsgebiede weet dat, wat enige man of vrou betref wat na die koning in die binneste voorhof gaan sonder dat hy geroep is, sy een wet is om hom te laat doodmaak; net as die koning die goue septer na hom toe uitsteek, sal hy sekerlik bly lewe. Wat my betref, dit is nou dertig dae dat ek nie geroep is om na die koning toe te gaan nie.” 12 En hulle het die woorde van Ester aan Morʹdegai meegedeel. 13 Toe het Morʹdegai gesê dat hulle Ester moet antwoord: “Moenie in jou siel dink dat die koning se huisgesin meer kans sal hê om te ontkom as al die ander Jode nie. 14 Want as jy in hierdie tyd heeltemal swyg, sal verligting en verlossing vir die Jode uit ’n ander oord kom; maar wat jou en jou vader se huis betref, julle sal vergaan. En wie weet of jy nie met die oog op ’n tyd soos hierdie tot koninklike waardigheid gekom het nie?” 15 Daarop het Ester gesê dat hulle Morʹdegai moet antwoord: 16 “Gaan, maak al die Jode bymekaar wat in Susan gevind kan word, en vas om my onthalwe en julle moet drie dae lank, nag en dag, nie eet of drink nie. Ook ek met my jong vroue, ek sal eweneens vas, en daarna sal ek na die koning toe gaan, wat nie volgens die wet is nie; en as ek moet omkom, dan moet ek omkom.” 17 Hierop het Morʹdegai weggegaan en gedoen volgens alles wat Ester hom beveel het.



^ (Neh. 2:1-20) En in die maand Nisan, in die twintigste jaar van koning Artasasʹta, was daar wyn voor hom, en ek het soos gewoonlik die wyn geneem en dit vir die koning gegee. Maar ek was nooit tevore voor hom droefgeestig nie. 2 Daarom het die koning vir my gesê: “Waarom is jou gesig somber, terwyl jy nie siek is nie? Dit is niks anders as somberheid van hart nie.” Hierop het ek baie bang geword. 3 Toe het ek vir die koning gesê: “Mag die koning tot onbepaalde tyd lewe! Waarom sou my gesig nie somber word as die stad, die huis van die grafte van my voorvaders, woes lê en sy poorte deur vuur verteer is nie?” 4 Hierop het die koning vir my gesê: “Wat verlang jy?” Dadelik het ek tot die God van die hemel gebid. 5 Daarna het ek vir die koning gesê: “As die koning dit goedvind, en as u kneg goed is in u oë, dat u my na Juda stuur, na die stad van die grafte van my voorvaders, sodat ek dit kan herbou.” 6 Hierop het die koning vir my gesê, terwyl sy koninklike gemalin langs hom gesit het: “Hoe lank sal jou reis duur en wanneer sal jy terugkeer?” En die koning het dit goedgevind om my te stuur toe ek hom die vasgestelde tyd gee. 7 En ek het vir die koning gesê: “As die koning dit goedvind, laat daar dan vir my briewe gegee word aan die goewerneurs anderkant die Rivier, sodat hulle my sal laat deurtrek totdat ek in Juda kom; 8 ook ’n brief aan Asaf, die bewaker van die park wat aan die koning behoort, dat hy vir my bome gee om die poorte van die Kasteel wat aan die huis behoort, met balke te bou, en vir die muur van die stad en vir die huis wat ek sal ingaan.” Toe het die koning dit vir my gegee volgens die goeie hand van my God oor my. 9 Uiteindelik het ek by die goewerneurs anderkant die Rivier gekom en vir hulle die briewe van die koning gegee. Wat meer is, die koning het hoofde van die krygsmag en ruiters met my saamgestuur. 10 Toe Sanbalʹlat, die Horoniet, en Tobiʹa, die Ammonitiese kneg, dit te hore kom, was dit in hulle oë iets baie slegs dat iemand gekom het om iets goeds vir die kinders van Israel te soek. 11 Eindelik het ek in Jerusalem gekom, en ek het drie dae daar gebly. 12 Toe het ek in die nag opgestaan, ek en ’n paar manne saam met my, en ek het geen mens vertel wat God in my hart gegee het om vir Jerusalem te doen nie, en daar was geen mak dier by my nie, behalwe die mak dier waarop ek gery het. 13 En ek het in die nag deur die Valleipoort uitgegaan en voor die Fontein van die Groot Slang langs en na die Aspoort, en ek het deurentyd die mure van Jerusalem ondersoek, hoe hulle stukkend gelê het en sy poorte deur vuur verteer was. 14 En ek het verder gegaan na die Fonteinpoort en na die Koning se Dam, en daar was geen plek waarlangs die mak dier onder my verder kon gaan nie. 15 Maar ek het in die nag aangehou om in die stroomvallei op te klim en die muur te ondersoek; waarna ek teruggekeer en deur die Valleipoort ingekom het, en so het ek teruggekom. 16 En die onderheersers het nie geweet waarheen ek gegaan het en wat ek besig was om te doen nie; en vir die Jode en die priesters en die edeles en die onderheersers en die res van dié wat die werk sou doen, het ek nog niks vertel nie. 17 Uiteindelik het ek vir hulle gesê: “Julle sien in watter benarde toestand ons verkeer, hoe Jerusalem woes lê en sy poorte met vuur verbrand is. Kom en laat ons die muur van Jerusalem herbou, sodat ons nie langer ’n smaad sal wees nie.” 18 En ek het hulle van die hand van my God vertel, hoe dit goed was oor my, en ook van die koning se woorde wat hy vir my gesê het. Hierop het hulle gesê: “Laat ons opstaan, en ons sal bou.” Toe het hulle hulle hande versterk vir die goeie werk. 19 En toe Sanbalʹlat, die Horoniet, en Tobiʹa, die Ammonitiese kneg, en Gesem, die Arabier, dit hoor, het hulle ons begin bespot en met veragting op ons neergesien en gesê: “Wat is hierdie ding wat julle doen? Is julle opstandig teen die koning?” 20 Maar ek het hulle geantwoord en vir hulle gesê: “Die God van die hemel, Hy sal ons sukses laat behaal, en ons, sy knegte, sal opstaan, en ons sal bou; maar julle het geen deel of regmatige aanspraak of gedagtenis in Jerusalem nie.”



^ (Neh. 4:1-23) En toe Sanbalʹlat hoor dat ons die muur herbou, het hy kwaad geword en hom baie vererg, en hy het die Jode bly bespot. 2 En hy het voor sy broers en die krygsmag van Samariʹa begin sê, ja, hy het begin sê: “Wat doen die magtelose Jode? Sal hulle op hulleself staatmaak? Sal hulle offerandes bring? Sal hulle binne ’n dag klaarmaak? Sal hulle die klippe uit die stowwerige puinhope lewend maak, al is dit verbrand?” 3 En Tobiʹa, die Ammoniet, was langs hom, en hy het gesê: “Wat hulle ook al bou, as ’n jakkals daarteen opspring, sal hy beslis hulle klipmuur omgooi.” 4 Hoor, o ons God, want ons het ’n voorwerp van veragting geword; en laat hulle smaad op hulle eie hoof terugkom, en gee hulle oor aan plundering in die land van gevangenskap. 5 En moenie hulle oortreding en hulle sonde voor u bedek nie. Laat dit nie uitgewis word nie, want hulle het die bouers aanstoot gegee. 6 En ons het aangehou om die muur te bou, en die hele muur is tot op die helfte van sy hoogte aanmekaargevoeg, en die volk het deurentyd ’n hart gehad om te werk. 7 En toe Sanbalʹlat en Tobiʹa en die Arabiere en die Ammoniete en die Asdodiete hoor dat die herstelwerk aan die mure van Jerusalem gevorder het, want die gapings het begin toeraak, het hulle baie kwaad geword. 8 En hulle almal het begin saamsweer om teen Jerusalem te kom veg en vir my steurnis te veroorsaak. 9 Maar ons het tot ons God gebid en weens hulle dag en nag ’n wag teen hulle uitgesit. 10 En Juda het begin sê: “Die krag van die lasdraer het gestruikel, en daar is baie puin; en ons kan nie aan die muur bou nie.” 11 Ook het ons teenstanders bly sê: “Hulle sal nie weet en hulle sal nie sien totdat ons reg tussen hulle inkom nie, en ons sal hulle beslis doodmaak en die werk stopsit.” 12 En wanneer die Jode wat naby hulle gewoon het, ingekom het, het hulle tien keer vir ons gesê: “Hulle sal opkom uit al die plekke waar julle na ons toe sal terugkeer.” 13 Daarom het ek manne uitgesit op die laagste dele van die plek agter die muur, op die oop plekke, en ek het die volk volgens families uitgesit met hulle swaarde, hulle lanse en hulle boë. 14 Toe ek hulle vrees sien, het ek onmiddellik opgestaan en vir die edeles en die onderheersers en die res van die volk gesê: “Moenie vir hulle bang wees nie. Dink aan Jehovah, groot en vreesinboesemend; en veg vir julle broers, julle seuns en julle dogters, julle vrouens en julle huise.” 15 En toe ons vyande hoor dat dit aan ons bekend geword het, sodat die ware God hulle raad verydel het en ons almal na die muur teruggegaan het, elkeen na sy werk, 16 ja, van daardie dag af het die helfte van my jong manne die werk gedoen en het die helfte van hulle die lanse, die skilde en die boë en die pantsers gehou; en die vorste het agter die hele huis van Juda gestaan. 17 Wat die bouers aan die muur betref en dié wat die vrag van lasdraers gedra het, elkeen het met die een hand die werk gedoen terwyl die ander hand die werpspies vasgehou het. 18 En die bouers het elkeen sy swaard aan sy heup gegord gehad, terwyl hulle gebou het; en die horingblaser was langs my. 19 En ek het vir die edeles en die onderheersers en die res van die volk gesê: “Die werk is groot en uitgebreid, en ons is ver van mekaar af oor die muur versprei. 20 Op die plek waar julle die geluid van die horing hoor, daar moet julle by ons bymekaarkom. Ons God sal vir ons veg.” 21 Terwyl ons die werk gedoen het, het die ander helfte van hulle die lanse gehou, van dagbreek af totdat die sterre uitgekom het. 22 Bowendien het ek in dié tyd vir die volk gesê: “Laat die manne, elkeen met sy dienaar, in Jerusalem oornag, en hulle moet snags vir ons ’n wag word en bedags werkers.” 23 Wat my en my broers en my dienaars betref en die manne van die wag wat agter my was, ons het nie ons klere uitgetrek nie; elkeen het sy werpspies in sy regterhand gehad.



^ (Luk. 1:26-56) In haar sesde maand is die engel Gaʹbriël van God af na ’n stad van Galileʹa met die naam Naʹsaret gestuur, 27 na ’n maagd wat in die huwelik beloof was aan ’n man met die naam Josef, uit die huis van Dawid; en die naam van die maagd was Maria. 28 En toe hy tot voor haar ingaan, het hy gesê: “Goeiedag, hoogbegunstigde, Jehovah is met jou.” 29 Maar sy was diep verontrus oor die woord en het begin wonder watter soort groet dit kon wees. 30 Toe het die engel vir haar gesê: “Moenie vrees nie, Maria, want jy het guns by God gevind; 31 en kyk! jy sal in jou moederskoot ontvang en aan ’n seun geboorte gee, en jy moet hom Jesus noem. 32 Hy sal groot wees en die Seun van die Allerhoogste genoem word; en Jehovah God sal hom die troon van sy vader Dawid gee, 33 en hy sal vir ewig as koning oor die huis van Jakob heers, en daar sal geen einde aan sy koninkryk wees nie.” 34 Maar Maria het vir die engel gesê: “Hoe sal dit gebeur, aangesien ek geen gemeenskap met ’n man het nie?” 35 Die engel het geantwoord en vir haar gesê: “Heilige gees sal oor jou kom, en krag van die Allerhoogste sal jou oorskadu. Daarom sal ook wat gebore word, heilig, God se Seun, genoem word. 36 En kyk! Elisabet, jou familielid, het self ook op haar oudag ’n seun ontvang, en dit is die sesde maand vir haar, die sogenaamd onvrugbare vrou; 37 want by God sal geen verklaring ’n onmoontlikheid wees nie.” 38 Toe het Maria gesê: “Kyk! Jehovah se slavin! Mag dit met my gebeur volgens u verklaring.” Daarop het die engel van haar af weggegaan. 39 Toe het Maria in hierdie dae opgestaan en haastig na die bergland gegaan, na ’n stad van Juda, 40 en sy het in die huis van Sagariʹa ingegaan en Elisabet gegroet. 41 Wel, toe Elisabet die groet van Maria hoor, het die kindjie in haar moederskoot gespring; en Elisabet is met heilige gees vervul, 42 en sy het met ’n harde roep uitgeroep en gesê: “Geseënd is jy onder die vroue, en geseënd is die vrug van jou moederskoot! 43 Hoe is dit dan dat hierdie voorreg my te beurt val, dat die moeder van my Here na my toe kom? 44 Want kyk! toe die geluid van jou groet in my ore klink, het die kindjie in my moederskoot met groot blydskap gespring. 45 Gelukkig ook is sy wat geglo het, want dié dinge wat van Jehovah af aan haar gesê is, sal volbring word.” 46 En Maria het gesê: “My siel maak Jehovah groot, 47 en my gees kan nie anders nie as om oor te loop van vreugde teenoor God, my Redder; 48 omdat hy die nederige posisie van sy slavin aanskou het. Want kyk! van nou af sal alle geslagte my gelukkig noem; 49 omdat die Magtige groot dade vir my gedoen het, en heilig is sy naam; 50 en sy barmhartigheid rus van geslag tot geslag op dié wat hom vrees. 51 Hy het magtige dade met sy arm verrig, hy het dié verstrooi wat hoogmoedig is in die bedoeling van hulle hart. 52 Hy het maghebbers van trone afgestoot en geringes verhef; 53 hy het dié wat honger is, volkome versadig met goeie dinge en hy het dié wat rykdom gehad het, met leë hande weggestuur. 54 Hy het sy kneg Israel te hulp gekom, om aan barmhartigheid te dink, 55 net soos hy vir ons voorvaders gesê het, vir Abraham en vir sy saad, tot in ewigheid.” 56 Toe het Maria omtrent drie maande by haar gebly, en sy het na haar eie huis teruggekeer.



^ (Luk. 2:1-20) En in daardie dae het ’n verordening van keiser Augustus uitgegaan dat die hele bewoonde aarde geregistreer moet word 2 (hierdie eerste registrasie het plaasgevind toe Quiriʹnius goewerneur van Sirië was); 3 en al die mense het op reis gegaan om geregistreer te word, elkeen na sy eie stad. 4 Josef het natuurlik ook van Galileʹa af opgegaan, uit die stad Naʹsaret, na Judeʹa, na die stad van Dawid, wat Betlehem genoem word, omdat hy ’n lid van die huis en familie van Dawid was, 5 om geregistreer te word saam met Maria, wat soos beloof is, aan hom in die huwelik gegee is en toe ver gevorderd in swangerskap was. 6 Terwyl hulle daar was, is die dae vervul dat sy geboorte moes gee. 7 En sy het geboorte gegee aan haar seun, die eersgeborene, en sy het hom met doeke toegedraai en hom in ’n krip neergelê, want daar was geen plek vir hulle in die gastekamer nie. 8 Daar was ook in daardie selfde landstreek herders wat in die oop veld gebly en in die nag oor hulle kuddes wag gehou het. 9 En skielik het Jehovah se engel by hulle gestaan, en Jehovah se heerlikheid het rondom hulle geglim, en hulle het baie bevrees geword. 10 Maar die engel het vir hulle gesê: “Moenie vrees nie, want kyk! ek maak aan julle goeie nuus bekend van groot vreugde wat die hele volk sal hê, 11 want daar is vandag vir julle in die stad van Dawid ’n Redder gebore, wat Christus die Here is. 12 En dít is vir julle ’n teken: Julle sal ’n kindjie vind wat in doeke toegedraai is en in ’n krip lê.” 13 En skielik was daar saam met die engel ’n menigte van die hemelse leër, wat God geloof en gesê het: 14 “Heerlikheid aan God in die hoogtes daar bo, en op aarde vrede onder mense van welwillendheid.” 15 En toe die engele van hulle af na die hemel weggegaan het, het die herders vir mekaar begin sê: “Laat ons dan tot in Betlehem gaan en hierdie ding sien wat plaasgevind het, wat Jehovah aan ons bekend gemaak het.” 16 En hulle het hulle gehaas en Maria sowel as Josef gevind, en die kindjie wat in die krip lê. 17 Toe hulle hom sien, het hulle die woord bekend gemaak wat oor die jong kindjie tot hulle gespreek is. 18 En almal wat dit gehoor het, was verwonderd oor wat deur die herders aan hulle vertel is, 19 maar Maria het al hierdie woorde begin bewaar, terwyl sy in haar hart gevolgtrekkings gemaak het. 20 Toe het die herders teruggegaan, en hulle het God verheerlik en geloof oor alles wat hulle gehoor en gesien het, net soos dit aan hulle vertel is.



^ (Matt. 2:1-23) Nadat Jesus in die dae van koning Herodes in Betlehem in Judeʹa gebore is, kyk! toe het sterrewiggelaars uit oostelike streke na Jerusalem gekom 2 en gesê: “Waar is die een wat as koning van die Jode gebore is? Want ons het sy ster gesien toe ons in die ooste was, en ons het gekom om aan hom hulde te bewys.” 3 Toe koning Herodes dit hoor, was hy ontsteld, en die hele Jerusalem saam met hom; 4 en nadat hy al die hoofpriesters en skrifgeleerdes van die volk bymekaargeroep het, het hy hulle begin vra waar die Christus gebore sou word. 5 Hulle het vir hom gesê: “In Betlehem in Judeʹa; want so is daar deur middel van die profeet geskryf: 6 ‘En jy, o Betlehem van die land van Juda, is hoegenaamd nie die onbeduidendste stad onder die bewindhebbers van Juda nie; want uit jou sal ’n bewindhebber voortkom, wat as herder oor my volk, Israel, toesig sal hou.’” 7 Toe het Herodes die sterrewiggelaars in die geheim ontbied en noukeurig by hulle die tyd van die ster se verskyning vasgestel; 8 en hy het hulle na Betlehem gestuur en gesê: “Gaan doen noukeurig ondersoek na die jong kindjie, en wanneer julle hom gevind het, moet julle dit aan my rapporteer, sodat ek ook aan hom hulde kan gaan bewys.” 9 Nadat hulle die koning aangehoor het, het hulle vertrek; en kyk! die ster wat hulle gesien het toe hulle in die ooste was, het voor hulle uit gegaan, totdat dit gaan staan het bo die plek waar die jong kindjie was. 10 Toe hulle die ster sien, was hulle inderdaad baie bly. 11 En toe hulle in die huis ingaan, het hulle die jong kindjie by sy moeder Maria gesien, en hulle het neergeval en aan hom hulde bewys. Hulle het ook hulle skatte oopgemaak en vir hom geskenke gegee: goud en wierook en mirre. 12 Maar omdat hulle in ’n droom ’n goddelike waarskuwing gegee is om nie na Herodes toe terug te keer nie, het hulle langs ’n ander weg na hulle land teruggegaan. 13 Nadat hulle weggegaan het, kyk! toe het Jehovah se engel in ’n droom aan Josef verskyn en gesê: “Staan op, neem die jong kindjie en sy moeder en vlug na Egipte, en bly daar totdat ek vir jou sê; want Herodes staan op die punt om die jong kindjie te soek om hom dood te maak.” 14 Toe het hy opgestaan en die jong kindjie en sy moeder in die nag saamgeneem en daarvandaan weggegaan na Egipte, 15 en hy het tot die dood van Herodes daar gebly, sodat vervul sou word wat Jehovah deur middel van sy profeet gespreek het toe hy gesê het: “Uit Egipte het ek my seun geroep.” 16 Toe Herodes sien dat hy deur die sterrewiggelaars uitoorlê is, het hy baie woedend geword, en hy het gestuur en al die seuntjies van twee jaar en jonger in Betlehem en in al sy omstreke om die lewe laat bring, ooreenkomstig die tyd wat hy sorgvuldig by die sterrewiggelaars vasgestel het. 17 Toe is vervul wat gespreek is deur middel van die profeet Jeremia, wat gesê het: 18 “’n Stem is in Rama gehoor, gehuil en groot geweeklaag; dit was Ragel wat oor haar kinders huil, en sy wou haar nie laat troos nie, omdat hulle nie meer daar is nie.” 19 Toe Herodes gesterf het, kyk! toe het Jehovah se engel in ’n droom aan Josef in Egipte verskyn 20 en gesê: “Staan op, neem die jong kindjie en sy moeder en gaan na die land van Israel, want diegene wat die siel van die jong kindjie gesoek het, is dood.” 21 En hy het opgestaan en die jong kindjie en sy moeder geneem en na die land van Israel gegaan. 22 Maar toe hy hoor dat Argelaʹus in die plek van sy vader Herodes as koning van Judeʹa heers, het hy bang geword om daarheen te gaan. Omdat hy bowendien ’n goddelike waarskuwing in ’n droom gegee is, het hy daarvandaan weggegaan na die gebied van Galileʹa 23 en in ’n stad met die naam Naʹsaret gaan woon, sodat vervul sou word wat deur middel van die profete gespreek is: “Hy sal ’n Nasarener genoem word.”



^ (Luk. 2:41-52) En sy ouers was gewoond om van jaar tot jaar vir die pasgafees na Jerusalem te gaan. 42 En toe hy twaalf jaar oud geword het, het hulle volgens die feesgebruik opgegaan 43 en die dae voltooi. Maar toe hulle terugkeer, het die seun Jesus in Jerusalem agtergebly, en sy ouers het dit nie opgemerk nie. 44 In die veronderstelling dat hy onder die reisgeselskap is, het hulle ’n dagreis ver gegaan en hom toe onder die familielede en bekendes begin soek. 45 Maar toe hulle hom nie vind nie, het hulle na Jerusalem teruggekeer en naarstig na hom gesoek. 46 Wel, ná drie dae het hulle hom in die tempel gevind, waar hy tussen die leermeesters gesit en na hulle geluister en hulle uitgevra het. 47 Maar almal wat na hom geluister het, was die hele tyd verbaas oor sy begrip en sy antwoorde. 48 En toe hulle hom sien, was hulle verstom, en sy moeder het vir hom gesê: “Kind, waarom het jy so met ons gemaak? Kyk, jou vader en ek het met angs na jou gesoek.” 49 Maar hy het vir hulle gesê: “Waarom moes julle na my gaan soek? Het julle nie geweet dat ek in die huis van my Vader moet wees nie?” 50 Hulle het egter nie die woord begryp wat hy tot hulle gespreek het nie. 51 En hy het saam met hulle afgegaan en in Naʹsaret gekom, en hy het aan hulle onderdanig gebly. Ook het sy moeder al hierdie woorde sorgvuldig in haar hart bewaar. 52 En Jesus het deurentyd toegeneem in wysheid en in grootte en in guns by God en die mense.



^ (Matt. 4:1-11) Daarna is Jesus deur die gees die wildernis in gelei om deur die Duiwel versoek te word. 2 Nadat hy veertig dae en veertig nagte gevas het, was hy honger. 3 En die Versoeker het gekom en vir hom gesê: “As jy ’n seun van God is, sê vir hierdie klippe om brode te word.” 4 Maar hy het geantwoord en gesê: “Daar staan geskrywe: ‘Die mens sal nie van brood alleen lewe nie, maar van elke woord wat uit Jehovah se mond kom.’” 5 Toe het die Duiwel hom saamgeneem in die heilige stad in, en hy het hom bo-op die muur van die tempel laat staan 6 en vir hom gesê: “As jy ’n seun van God is, spring af; want daar staan geskrywe: ‘Hy sal sy engele aangaande jou opdrag gee, en hulle sal jou op hulle hande dra, sodat jy nooit jou voet teen ’n klip sal stamp nie.’” 7 Jesus het vir hom gesê: “Daar staan ook geskrywe: ‘Jy mag Jehovah jou God nie op die proef stel nie.’” 8 Weer het die Duiwel hom saamgeneem na ’n buitengewoon hoë berg en hom al die koninkryke van die wêreld en hulle heerlikheid gewys, 9 en hy het vir hom gesê: “Al hierdie dinge sal ek jou gee as jy neerval en ’n daad van aanbidding teenoor my verrig.” 10 Toe het Jesus vir hom gesê: “Gaan weg, Satan! Want daar staan geskrywe: ‘Jehovah jou God moet jy aanbid, en aan hom alleen moet jy heilige diens verrig.’” 11 Toe het die Duiwel hom verlaat, en kyk! engele het gekom en hom begin bedien.



^ (Joh. 1:29-51) Die volgende dag het hy Jesus na hom toe sien kom, en hy het gesê: “Kyk, die Lam van God wat die sonde van die wêreld wegneem! 30 Dit is die een van wie ek gesê het: Ná my kom ’n man wat voor my uit gegaan het, want hy het voor my bestaan. 31 Selfs ek het hom nie geken nie, maar die rede waarom ek in water kom doop het, was sodat hy aan Israel openbaar gemaak kon word.” 32 Johannes het ook getuig en gesê: “Ek het die gees soos ’n duif uit die hemel sien neerdaal, en dit het op hom gebly. 33 Selfs ek het hom nie geken nie, maar Hý wat my gestuur het om in water te doop, het vir my gesê: ‘Die een op wie jy die gees sien neerdaal en bly, dit is hy wat in heilige gees doop.’ 34 En ek het dit gesien, en ek het getuig dat dié een die Seun van God is.” 35 Die volgende dag het Johannes weer daar gestaan met twee van sy dissipels, 36 en toe hy Jesus sien loop, het hy gesê: “Kyk, die Lam van God!” 37 En die twee dissipels het hom hoor praat, en hulle het Jesus gevolg. 38 Daarop het Jesus omgedraai, en toe hy hulle sien volg, het hy vir hulle gesê: “Waarna soek julle?” Hulle het vir hom gesê: “Rabbi (wat, wanneer dit vertaal word, Leermeester beteken), waar gaan u tuis?” 39 Hy het vir hulle gesê: “Kom, en julle sal sien.” Daarop het hulle gegaan en gesien waar hy tuisgaan, en hulle het daardie dag by hom gebly; dit was omtrent die tiende uur. 40 Andreʹas, die broer van Simon Petrus, was een van die twee wat gehoor het wat Johannes gesê het en Jesus gevolg het. 41 Eers het hy sy eie broer, Simon, gevind en vir hom gesê: “Ons het die Messiʹas gevind” (wat, wanneer dit vertaal word, Christus beteken). 42 Hy het hom na Jesus toe gelei. Toe Jesus hom aankyk, het hy gesê: “Jy is Simon, die seun van Johannes; jy sal Sefas genoem word” (wat as Petrus vertaal word). 43 Die volgende dag wou hy na Galileʹa vertrek. En Jesus het Filippus gevind en vir hom gesê: “Word my volgeling.” 44 En Filippus was van Betsaiʹda, van die stad van Andreʹas en Petrus. 45 Filippus het Nataʹnael gevind en vir hom gesê: “Ons het die een gevind van wie Moses, in die Wet, en die Profete geskryf het, Jesus, die seun van Josef, van Naʹsaret.” 46 Maar Nataʹnael het vir hom gesê: “Kan enigiets goeds uit Naʹsaret kom?” Filippus het vir hom gesê: “Kom kyk.” 47 Jesus het Nataʹnael na hom toe sien kom en van hom gesê: “Kyk, gewis ’n Israeliet in wie daar geen bedrog is nie.” 48 Nataʹnael het vir hom gesê: “Hoe kom dit dat u my ken?” Jesus het geantwoord en vir hom gesê: “Voordat Filippus jou geroep het, terwyl jy onder die vyeboom was, het ek jou gesien.” 49 Nataʹnael het hom geantwoord: “Rabbi, u is die Seun van God, u is Koning van Israel.” 50 Jesus het geantwoord en vir hom gesê: “Glo jy omdat ek vir jou gesê het dat ek jou onder die vyeboom gesien het? Jy sal groter dinge as dit sien.” 51 Hy het verder vir hom gesê: “Voorwaar, voorwaar, ek sê vir julle: Julle sal die hemel geopend sien en die engele van God na die Seun van die mens sien opgaan en neerdaal.”



^ (Joh. 2:1-12) En op die derde dag het ’n huweliksfees in Kana in Galileʹa plaasgevind, en die moeder van Jesus was daar. 2 Jesus en sy dissipels is ook na die huweliksfees genooi. 3 Toe die wyn opraak, het die moeder van Jesus vir hom gesê: “Hulle het geen wyn nie.” 4 Maar Jesus het vir haar gesê: “Wat het ek met u te doen, vrou? My uur het nog nie gekom nie.” 5 Sy moeder het vir die dienaars gesê: “Doen wat hy ook al vir julle sê.” 6 En daar het ses waterkruike van klip daar gestaan, soos vereis volgens die reinigingsvoorskrifte van die Jode, wat elk twee of drie vloeistofmate kon hou. 7 Jesus het vir hulle gesê: “Maak die waterkruike vol water.” En hulle het hulle tot aan die rand vol gemaak. 8 En hy het vir hulle gesê: “Skep nou daarvan uit en neem dit na die feesleier toe.” Toe het hulle dit geneem. 9 En toe die feesleier die water proe wat in wyn verander is, maar nie geweet het uit watter bron dit was nie, hoewel die dienaars wat die water uitgeskep het, geweet het, het die feesleier die bruidegom geroep 10 en vir hom gesê: “Elke ander mens sit eers die goeie wyn voor, en wanneer mense dronk is, die minderwaardige. Jy het die goeie wyn tot nou toe teruggehou.” 11 Jesus het dit in Kana in Galileʹa gedoen as die begin van sy tekens, en hy het sy heerlikheid openbaar gemaak; en sy dissipels het geloof in hom gestel. 12 Hierna het hy en sy moeder en broers en sy dissipels na Kaperʹnaum afgegaan, maar hulle het nie baie dae daar gebly nie.



^ (Joh. 2:13-25) En die pasga van die Jode was naby, en Jesus het na Jerusalem opgegaan. 14 En hy het in die tempel dié gevind wat beeste en skape en duiwe verkoop, en die geldmakelaars in hulle sitplekke. 15 En nadat hy ’n sweep van toue gemaak het, het hy almal, saam met die skape en beeste, uit die tempel uitgedryf, en hy het die muntstukke van die geldwisselaars uitgegooi en hulle tafels omgekeer. 16 En hy het vir die duiweverkopers gesê: “Neem hierdie goed hier weg! Hou op om die huis van my Vader ’n handelshuis te maak!” 17 Sy dissipels het onthou dat daar geskrywe staan: “Die ywer vir u huis sal my verteer.” 18 Daarom het die Jode geantwoord en vir hom gesê: “Watter teken het jy om vir ons te wys, aangesien jy hierdie dinge doen?” 19 Jesus het geantwoord en vir hulle gesê: “Breek hierdie tempel af, en in drie dae sal ek dit oprig.” 20 Daarom het die Jode gesê: “Hierdie tempel is in ses-en-veertig jaar gebou, en sal jy dit in drie dae oprig?” 21 Maar hy het van die tempel van sy liggaam gepraat. 22 Toe hy egter uit die dode opgewek is, het sy dissipels onthou dat hy dit dikwels gesê het; en hulle het die Skrif en die woord wat Jesus gespreek het, geglo. 23 Maar toe hy in Jerusalem by die pasga was, by die fees, het baie mense geloof in sy naam gestel, aangesien hulle die tekens gesien het wat hy gedoen het. 24 Maar Jesus self het hom nie aan hulle toevertrou nie, omdat hy hulle almal geken het 25 en omdat hy nie nodig gehad het dat enigeen aangaande die mens getuig nie, want hy het self geweet wat in die mens is.



^ (Joh. 4:5-43) Toe het hy by ’n stad van Samariʹa gekom wat Sigar genoem word, naby die stuk grond wat Jakob vir sy seun Josef gegee het. 6 Trouens, Jakob se fontein was daar. En Jesus, wat moeg was van die reis, het net soos hy was, by die fontein gesit. Dit was omtrent die sesde uur. 7 ’n Vrou van Samariʹa het gekom om water te skep. Jesus het vir haar gesê: “Gee my ’n bietjie water om te drink.” 8 (Want sy dissipels het in die stad ingegaan om voedsel te koop.) 9 Toe het die Samaritaanse vrou vir hom gesê: “Hoe is dit dat u, hoewel u ’n Jood is, vir my ’n bietjie water vra om te drink, terwyl ek ’n Samaritaanse vrou is?” (Want Jode het niks met Samaritane te doen nie.) 10 Jesus het geantwoord en vir haar gesê: “As jy die vrye gawe van God geken het en geweet het wie dit is wat vir jou sê: ‘Gee my ’n bietjie water om te drink’, sou jy hom gevra het, en hy sou vir jou lewende water gegee het.” 11 Sy het vir hom gesê: “Meneer, u het nie eens ’n emmer om water te skep nie, en die put is diep. Waar kry u dan hierdie lewende water vandaan? 12 U is tog nie groter as ons voorvader Jakob, wat vir ons die put gegee het en wat self saam met sy seuns en sy vee daaruit gedrink het nie, of hoe?” 13 Jesus het geantwoord en vir haar gesê: “Elkeen wat van hierdie water drink, sal weer dors word. 14 Wie ook al van die water drink wat ek hom sal gee, sal nóóit dors word nie, maar die water wat ek hom sal gee, sal in hom ’n fontein van water word wat opborrel om die ewige lewe te gee.” 15 Die vrou het vir hom gesê: “Meneer, gee my hierdie water, sodat ek nie dors sal wees of gedurig hierheen moet kom om water te skep nie.” 16 Hy het vir haar gesê: “Gaan, roep jou man en kom hierheen.” 17 Die vrou het geantwoord en gesê: “Ek het nie ’n man nie.” Jesus het vir haar gesê: “Jy het tereg gesê: ‘’n Man het ek nie.’ 18 Want jy het vyf mans gehad, en die een wat jy nou het, is nie jou man nie. Dit het jy in waarheid gesê.” 19 Die vrou het vir hom gesê: “Meneer, ek sien dat u ’n profeet is. 20 Ons voorvaders het op hierdie berg aanbid; maar julle sê die plek waar mense behoort te aanbid, is in Jerusalem.” 21 Jesus het vir haar gesê: “Vrou, glo my: Die uur kom wanneer julle die Vader nie op hierdie berg of in Jerusalem sal aanbid nie. 22 Julle aanbid wat julle nie ken nie; ons aanbid wat ons ken, want redding het sy oorsprong by die Jode. 23 Maar die uur kom, en dit is nou, wanneer die ware aanbidders die Vader met gees en waarheid sal aanbid, want die Vader soek inderdaad sulke mense om hom te aanbid. 24 God is ’n Gees, en dié wat hom aanbid, moet met gees en waarheid aanbid.” 25 Die vrou het vir hom gesê: “Ek weet dat die Messiʹas kom, wat Christus genoem word. Wanneer hy kom, sal hy alles openlik aan ons bekend maak.” 26 Jesus het vir haar gesê: “Dit is ek, ek wat met jou praat.” 27 En op dié oomblik het sy dissipels daar aangekom, en hulle het hulle begin verwonder omdat hy met ’n vrou praat. Natuurlik het niemand gesê: “Wat soek jy?” of: “Waarom praat u met haar?” nie. 28 Toe het die vrou haar waterkruik laat staan en in die stad ingegaan en vir die mense gesê: 29 “Kom saam en sien ’n man wat my alles vertel het wat ek gedoen het. Is hy nie miskien die Christus nie?” 30 Hulle het uit die stad uitgegaan en na hom toe begin kom. 31 Intussen het die dissipels by hom aangedring en gesê: “Rabbi, eet.” 32 Maar hy het vir hulle gesê: “Ek het voedsel om te eet waarvan julle nie weet nie.” 33 Toe het die dissipels vir mekaar begin sê: “Niemand het tog vir hom iets gebring om te eet nie, of hoe?” 34 Jesus het vir hulle gesê: “My voedsel is om die wil te doen van hom wat my gestuur het en om sy werk te volbring. 35 Sê julle nie dat dit nog vier maande is voor die oes kom nie? Kyk! Ek sê vir julle: Slaan julle oë op en aanskou die lande, dat hulle wit is vir die oes. Reeds 36 ontvang die een wat oes, sy loon en versamel hy vrug vir die ewige lewe, sodat die een wat saai en die een wat oes, saam bly kan wees. 37 Ja, in hierdie opsig is die gesegde waar: Een saai en ’n ander oes. 38 Ek het julle gestuur om te oes waaraan julle geen arbeid bestee het nie. Ander het gearbei, en julle het in die voordeel van hulle arbeid ingegaan.” 39 En baie van die Samaritane uit daardie stad het geloof in hom gestel weens die woord van die vrou wat getuig het: “Hy het my alles vertel wat ek gedoen het.” 40 Toe die Samaritane by hom kom, het hulle hom dus begin vra om by hulle te bly; en hy het twee dae daar gebly. 41 Gevolglik het baie meer geglo op grond van wat hy gesê het, 42 en hulle het vir die vrou begin sê: “Ons glo nie meer op grond van wat jy gesê het nie; want ons het self gehoor en ons weet dat hierdie man vir seker die redder van die wêreld is.” 43 Ná die twee dae het hy daarvandaan weggegaan na Galileʹa.



^ (Matt. 5:1-12) Toe hy die menigte mense sien, het hy teen die berg opgegaan; en nadat hy gaan sit het, het sy dissipels na hom toe gekom; 2 en hy het sy mond oopgemaak en hulle begin leer en gesê: 3 “Gelukkig is dié wat bewus is van hulle geestelike behoefte, want die koninkryk van die hemele behoort aan hulle. 4 “Gelukkig is dié wat treur, want hulle sal vertroos word. 5 “Gelukkig is die saggeaardes, want hulle sal die aarde beërf. 6 “Gelukkig is dié wat honger en dors na regverdigheid, want hulle sal versadig word. 7 “Gelukkig is die barmhartiges, want aan hulle sal barmhartigheid bewys word. 8 “Gelukkig is dié wat suiwer van hart is, want hulle sal God sien. 9 “Gelukkig is die vredeliewendes, want hulle sal ‘kinders van God’ genoem word. 10 “Gelukkig is dié wat ter wille van regverdigheid vervolg is, want die koninkryk van die hemele behoort aan hulle. 11 “Gelukkig is julle wanneer mense julle smaad en julle vervolg en valslik allerhande goddelose dinge teen julle sê ter wille van my. 12 Wees bly en spring van vreugde, aangesien julle beloning groot is in die hemele; want so het hulle die profete voor julle vervolg.



^ (Matt. 7:1-11) “Hou op om te oordeel, sodat julle nie geoordeel word nie; 2 want met die oordeel waarmee julle oordeel, sal julle geoordeel word; en met die maat waarmee julle uitmeet, sal hulle vir julle uitmeet. 3 Waarom kyk jy dan na die strooihalm in jou broer se oog, maar let nie op die balk in jou eie oog nie? 4 Of hoe kan jy vir jou broer sê: ‘Laat my toe om die strooihalm uit jou oog uit te haal’; wanneer daar, kyk! ’n balk in jou eie oog is? 5 Huigelaar! Haal eers die balk uit jou eie oog uit, en dan sal jy duidelik sien hoe om die strooihalm uit jou broer se oog uit te haal. 6 “Moenie wat heilig is, vir die honde gee nie, en moet ook nie julle pêrels voor die varke gooi nie, sodat hulle dit nie miskien onder hulle pote sal vertrap en omdraai en julle verskeur nie. 7 “Hou aan vra, en vir julle sal gegee word; hou aan soek, en julle sal vind; hou aan klop, en vir julle sal oopgemaak word. 8 Want elkeen wat vra, ontvang, en elkeen wat soek, vind, en vir elkeen wat klop, sal oopgemaak word. 9 Ja, wie is die mens onder julle vir wie sy seun brood vra—hy sal hom tog nie ’n klip gee nie, of hoe? 10 Of miskien sal hy ’n vis vra—hy sal hom tog nie ’n slang gee nie, of hoe? 11 As julle, hoewel julle goddeloos is, dan weet hoe om goeie gawes aan julle kinders te gee, hoeveel te meer sal julle Vader wat in die hemele is, goeie dinge gee aan dié wat hom vra!



^ (Luk. 8:40-56) Toe Jesus terugkom, het die skare hom vriendelik ontvang, want hulle almal het hom verwag. 41 Maar kyk! ’n man met die naam Jaïrus het gekom, en hierdie man was ’n presiderende beampte van die sinagoge. En hy het voor die voete van Jesus neergeval en hom begin soebat om in sy huis in te kom, 42 want sy enigste dogter van omtrent twaalf jaar het op sterwe gelê. Terwyl hy gegaan het, het die skare om hom saamgedrom. 43 En ’n vrou wat twaalf jaar lank aan bloedvloeiing gely het en by niemand genesing kon vind nie, 44 het van agter af nader gekom en aan die fraiings van sy bokleed geraak, en haar bloedvloeiing het oombliklik opgehou. 45 Toe het Jesus gesê: “Wie het aan my geraak?” Toe hulle dit almal ontken, het Petrus gesê: “Onderrigter, die skare omring u en dring dig teen u aan.” 46 Tog het Jesus gesê: “Iemand het aan my geraak, want ek het gemerk dat krag van my uitgegaan het.” 47 Toe die vrou sien dat sy nie ongemerk gebly het nie, het sy bewend gekom en voor hom neergeval en voor al die mense onthul waarom sy aan hom geraak het en hoe sy oombliklik gesond geword het. 48 Maar hy het vir haar gesê: “Dogter, jou geloof het jou gesond gemaak; gaan in vrede.” 49 Terwyl hy nog gepraat het, het ’n sekere verteenwoordiger van die presiderende beampte van die sinagoge gekom en gesê: “U dogter het gesterf; moenie die leermeester langer lastig val nie.” 50 Toe Jesus dit hoor, het hy hom geantwoord: “Moenie vrees nie, lê net geloof aan die dag, en sy sal gered word.” 51 Toe hy by die huis kom, het hy niemand toegelaat om saam met hom in te gaan nie, behalwe Petrus en Johannes en Jakobus en die meisie se vader en moeder. 52 Maar die mense het almal gehuil en hulleself in droefheid oor haar geslaan. Toe het hy gesê: “HOU op huil, want sy het nie gesterf nie, maar slaap.” 53 Hierop het hulle hom begin uitlag, want hulle het geweet dat sy gesterf het. 54 Maar hy het haar by die hand geneem en geroep en gesê: “Meisie, staan op!” 55 En haar gees het teruggekeer, en sy het oombliklik opgestaan, en hy het beveel dat sy iets gegee moet word om te eet. 56 Wel, haar ouers was buite hulleself; maar hy het hulle opdrag gegee om vir niemand te vertel wat gebeur het nie.



^ (Joh. 11:17-44) Toe Jesus daar aankom, het hy gevind dat hy reeds vier dae in die gedenkgraf was. 18 En Betaʹnië was naby Jerusalem, ’n afstand van omtrent drie kilometer daarvandaan. 19 En baie van die Jode het na Marta en Maria toe gekom om hulle oor hulle broer te troos. 20 Toe Marta dan hoor dat Jesus kom, het sy hom tegemoetgegaan; maar Maria het by die huis bly sit. 21 Marta het toe vir Jesus gesê: “Here, as u hier was, sou my broer nie gesterf het nie. 22 En tog weet ek selfs nou dat alles wat u van God vra, God vir u sal gee.” 23 Jesus het vir haar gesê: “Jou broer sal opstaan.” 24 Marta het vir hom gesê: “Ek weet dat hy in die opstanding op die laaste dag sal opstaan.” 25 Jesus het vir haar gesê: “Ek is die opstanding en die lewe. Wie geloof in my beoefen, sal lewend word, selfs al sterf hy; 26 en elkeen wat lewe en geloof in my beoefen, sal nóóit sterf nie. Glo jy dit?” 27 Sy het vir hom gesê: “Ja, Here; ek het geglo dat u die Christus is, die Seun van God, die Een wat in die wêreld inkom.” 28 En toe sy dit gesê het, het sy weggegaan en haar suster Maria geroep en stilletjies gesê: “Die Leermeester is hier en hy roep jou.” 29 Toe laasgenoemde dit hoor, het sy gou opgestaan en na hom toe gegaan. 30 Jesus het in werklikheid nog nie in die dorpie ingekom nie, maar hy was nog op die plek waar Marta hom ontmoet het. 31 Toe die Jode wat saam met Maria in die huis was en haar getroos het, sien dat sy vinnig opstaan en uitgaan, het hulle haar gevolg, in die veronderstelling dat sy na die gedenkgraf gaan om daar te huil. 32 En toe Maria aankom waar Jesus was en hom sien, het sy voor sy voete neergeval en vir hom gesê: “Here, as u hier was, sou my broer nie gesterf het nie.” 33 Toe Jesus haar dan sien huil en die Jode wat saam met haar gekom het, sien huil, het hy in die gees gekreun en verontrus geword; 34 en hy het gesê: “Waar het julle hom neergelê?” Hulle het vir hom gesê: “Here, kom kyk.” 35 Jesus het trane gestort. 36 Daarom het die Jode begin sê: “Kyk watter geneentheid het hy vir hom gehad!” 37 Maar party van hulle het gesê: “Kon hierdie man wat die oë van die blinde man geopen het, nie verhoed het dat dié een sterf nie?” 38 Jesus het derhalwe, nadat hy weer in homself gekreun het, by die gedenkgraf gekom. Dit was in werklikheid ’n grot, en ’n klip het daarteen gelê. 39 Jesus het gesê: “NEEM die klip weg.” Marta, die suster van die oorledene, het vir hom gesê: “Here, hy moet nou al ruik, want dit is vier dae.” 40 Jesus het vir haar gesê: “Het ek nie vir jou gesê dat jy die heerlikheid van God sal sien as jy glo nie?” 41 Toe het hulle die klip weggeneem. En Jesus het sy oë na die hemel opgeslaan en gesê: “Vader, ek dank u dat u my verhoor het. 42 Ek het weliswaar geweet dat u my altyd verhoor; maar weens die skare wat rondom staan, het ek gespreek, sodat hulle kan glo dat u my uitgestuur het.” 43 En toe hy hierdie dinge gesê het, het hy met ’n harde stem uitgeroep: “Laʹsarus, kom uit!” 44 Die man wat dood was, het uitgekom, met sy voete en hande met grafdoeke gebind, en sy gesig was met ’n doek toegedraai. Jesus het vir hulle gesê: “Maak hom los en laat hom gaan.”



^ (Matt. 14:1-32) In dié tyd het Herodes, die distriksheerser, die berig oor Jesus gehoor 2 en vir sy knegte gesê: “Dit is Johannes die Doper. Hy is uit die dode opgewek, en daarom werk die kragtige werke in hom.” 3 Want Herodes het Johannes gearresteer en hom geboei en hom in die gevangenis gesit weens Heroʹdias, die vrou van sy broer Filippus. 4 Want Johannes het vir hom gesê: “Dit is u nie geoorloof om haar te hê nie.” 5 Al wou hy hom doodmaak, het hy egter die skare gevrees, omdat hulle hom as ’n profeet beskou het. 6 Maar toe Herodes se verjaarsdag gevier is, het die dogter van Heroʹdias by die geleentheid gedans en Herodes só behaag 7 dat hy met ’n eed beloof het om haar te gee net wat sy vra. 8 Toe het sy, soos voorgesê deur haar moeder, gesê: “Gee vir my hier die kop van Johannes die Doper op ’n skottel.” 9 Al was die koning bedroef, het hy ter wille van sy ede en van dié wat saam met hom aan tafel was, beveel dat dit gegee moet word; 10 en hy het gestuur en Johannes in die gevangenis laat onthoof. 11 En sy kop is op ’n skottel gebring en aan die meisie gegee, en sy het dit na haar moeder gebring. 12 Uiteindelik het sy dissipels gekom en die lyk verwyder en hom begrawe en vir Jesus kom vertel. 13 Toe Jesus dit hoor, het hy per boot daarvandaan weggegaan na ’n eensame plek om alleen te wees; maar die skare het dit te hore gekom en hom van die stede af te voet gevolg. 14 En toe hy te voorskyn kom, het hy ’n groot skare gesien; en hy het vir hulle innig jammer gevoel, en hy het hulle siekes genees. 15 Maar toe dit aand word, het sy dissipels na hom toe gekom en gesê: “Die plek is eensaam en die uur is reeds ver gevorderd; stuur die skare weg, sodat hulle in die dorpies kan ingaan en vir hulle iets kan koop om te eet.” 16 Jesus het egter vir hulle gesê: “Hulle hoef nie weg te gaan nie: gee julle vir hulle iets om te eet.” 17 Hulle het vir hom gesê: “Ons het niks hier nie, behalwe vyf brode en twee visse.” 18 Hy het gesê: “BRING dit hier na my toe.” 19 Toe het hy die skare beveel om op die gras te gaan sit, en hy het die vyf brode en twee visse geneem, na die hemel opgekyk en ’n seën gevra, en nadat hy die brode gebreek het, het hy dit aan die dissipels uitgedeel, en die dissipels weer aan die skare. 20 Toe het almal geëet en versadig geword, en hulle het die oorblywende brokstukke opgetel, twaalf mandjies vol. 21 Tog was dié wat geëet het omtrent vyfduisend manne, buiten die vroue en jong kinders. 22 Toe het hy sy dissipels dadelik gedwing om in die boot te klim en voor hom uit na die oorkant te gaan, terwyl hy die skare weggestuur het. 23 Uiteindelik het hy, nadat hy die skare weggestuur het, alleen teen die berg opgegaan om te bid. Hoewel dit laat geword het, was hy alleen daar. 24 Die boot was toe al honderde meters van die land af en het swaar gekry weens die golwe, want die wind was teen hulle. 25 Maar in die vierde nagwaak het hy oor die see na hulle toe aangeloop gekom. 26 Toe die dissipels hom op die see sien loop, was hulle verontrus en het hulle gesê: “Dit is ’n verskyning!” En hulle het uitgeroep in hulle vrees. 27 Maar Jesus het hulle dadelik aangespreek met die woorde: “Skep moed, dit is ek; moenie vrees nie.” 28 Petrus het geantwoord en vir hom gesê: “Here, as dit u is, beveel my om oor die waters na u toe te kom.” 29 Hy het gesê: “Kom!” Daarop het Petrus van die boot afgeklim, oor die waters geloop en na Jesus toe gegaan. 30 Maar toe hy na die windstorm kyk, het hy bang geword, en toe hy begin sink, het hy uitgeroep: “Here, red my!” 31 Jesus het onmiddellik sy hand uitgesteek en hom gegryp en vir hom gesê: “Kleingelowige, waarom het jy begin twyfel?” 32 En nadat hulle in die boot geklim het, het die windstorm gaan lê.



^ (Joh. 6:1-21) Ná hierdie dinge het Jesus oor die see van Galileʹa, of Tibeʹrias, vertrek. 2 Maar ’n groot menigte het hom bly volg, omdat hulle die tekens gesien het wat hy aan die siekes gedoen het. 3 Daarom het Jesus teen ’n berg opgegaan, en daar het hy saam met sy dissipels gesit. 4 En die pasga, die fees van die Jode, was naby. 5 Toe Jesus dan sy oë opslaan en sien dat ’n groot menigte na hom toe kom, het hy vir Filippus gesê: “Waar sal ons brode koop sodat hulle kan eet?” 6 Hy het dit egter gesê om hom op die proef te stel, want hy het self geweet wat hy weldra sou doen. 7 Filippus het hom geantwoord: “Brood vir tweehonderd denaʹrii is nie genoeg vir hulle, sodat elkeen ’n stukkie kan kry nie.” 8 Een van sy dissipels, Andreʹas, die broer van Simon Petrus, het vir hom gesê: 9 “Hier is ’n seuntjie wat vyf garsbrode en twee vissies het. Maar wat is dit onder so baie?” 10 Jesus het gesê: “LAAT die mense gaan sit soos by ’n maaltyd.” En daar was baie gras op die plek. Die manne het dus gaan sit, omtrent vyfduisend in getal. 11 Toe het Jesus die brode geneem, en nadat hy gedank het, het hy dit uitgedeel aan dié wat daar gesit het, so ook soveel van die vissies as wat hulle wou hê. 12 Maar toe hulle versadig was, het hy vir sy dissipels gesê: “Maak die oorblywende brokstukke bymekaar, sodat niks vermors word nie.” 13 Daarom het hulle dit bymekaargemaak, en hulle het twaalf mandjies vol gemaak met brokstukke van die vyf garsbrode, wat dié wat geëet het, laat oorbly het. 14 Toe die mense derhalwe die tekens sien wat hy gedoen het, het hulle begin sê: “Dit is vir seker die profeet wat in die wêreld sou inkom.” 15 Omdat Jesus geweet het dat hulle op die punt staan om hom te kom gryp om hom koning te maak, het hy weer na die berg weggegaan, heeltemal alleen. 16 Toe dit aand word, het sy dissipels na die see afgegaan, 17 en hulle het in ’n boot geklim en oor die see na Kaperʹnaum weggevaar. Wel, dit was toe al donker en Jesus het nog nie na hulle toe gekom nie. 18 Ook het die see onstuimig begin word omdat ’n sterk wind gewaai het. 19 Maar toe hulle ongeveer vyf of ses kilometer geroei het, het hulle gesien hoe Jesus op die see loop en naby die boot kom; en hulle het bevrees geword. 20 Maar hy het vir hulle gesê: “Dit is ek; moenie vrees nie!” 21 Daarom was hulle bereid om hom in die boot te neem, en direk daarna was die boot by die land waarheen hulle probeer gaan het.



^ (Luk. 10:25-37) En kyk! ’n sekere man wat met die Wet vertroud was, het opgestaan om hom op die proef te stel en gesê: “Leermeester, wat moet ek doen om die ewige lewe te beërf?” 26 Hy het vir hom gesê: “Wat staan in die Wet geskrywe? Hoe lees jy?” 27 Hy het geantwoord en gesê: “‘Jy moet Jehovah jou God liefhê met jou hele hart en met jou hele siel en met al jou krag en met jou hele verstand’, en ‘jou naaste soos jouself’.” 28 Hy het vir hom gesê: “Jy het korrek geantwoord; ‘hou aan om dit te doen en jy sal die lewe verkry’.” 29 Maar omdat die man wou bewys dat hy regverdig is, het hy vir Jesus gesê: “Wie is dan my naaste?” 30 Jesus het geantwoord en gesê: “’n Sekere man het van Jerusalem na Jeʹrigo afgegaan en in die hande van rowers geval, wat hom uitgetrek en ook geslaan het, en hulle het weggegaan en hom halfdood agtergelaat. 31 En per toeval het ’n sekere priester met daardie pad afgegaan, maar toe hy hom sien, het hy aan die oorkant verbygegaan. 32 Net so het ook ’n Leviet, toe hy by die plek kom en hom sien, aan die oorkant verbygegaan. 33 Maar ’n sekere Samaritaan wat op die pad gereis het, het op hom afgekom, en toe hy hom sien, is hy ontroer deur innige jammerte. 34 En hy het na hom toe gegaan en sy wonde verbind en olie en wyn daarop gegooi. Toe het hy hom op sy eie dier getel en hom na ’n herberg gebring en vir hom gesorg. 35 En die volgende dag het hy twee denaʹrii uitgehaal, dit vir die herbergier gegee en gesê: ‘Sorg vir hom, en wat jy ook al meer as dit uitgee, sal ek jou vergoed wanneer ek hierheen terugkom.’ 36 Wie van hierdie drie, lyk dit vir jou, het hom die naaste gemaak van die man wat in die hande van die rowers geval het?” 37 Hy het gesê: “Die een wat barmhartig teenoor hom opgetree het.” Jesus het toe vir hom gesê: “Gaan en doen jy net so.”



^ (Matt. 21:1-17) Wel, toe hulle naby Jerusalem kom en by Betfaʹge op die Olyfberg aankom, het Jesus twee dissipels uitgestuur 2 en vir hulle gesê: “Gaan in die dorpie in wat julle voor julle sien, en julle sal dadelik ’n eselin vind wat vasgemaak is, en ’n hingsvul by haar; maak hulle los en bring hulle na my toe. 3 En as iemand enigiets vir julle sê, moet julle sê: ‘Die Here het hulle nodig.’ Dan sal hy hulle onmiddellik stuur.” 4 Dit het in werklikheid plaasgevind sodat vervul sou word wat gespreek is deur middel van die profeet, wat gesê het: 5 “SÊ vir die dogter van Sion: ‘Kyk! Jou Koning kom na jou toe, saggeaard, en hy sit op ’n esel, ja, op ’n jong hings, die vul van ’n pakdier.’” 6 Toe het die dissipels gegaan en gedoen net soos Jesus hulle beveel het. 7 En hulle het die eselin en haar hingsvul gebring, en hulle het hulle boklere op hulle gelê, en hy het daarop gaan sit. 8 Die grootste deel van die skare het hulle boklere op die pad uitgesprei, terwyl ander begin het om takke van die bome af te kap en dit op die pad uit te sprei. 9 Wat die skare betref, dié wat voor hom uit gegaan het en dié wat gevolg het, het bly uitroep: “Red tog die Seun van Dawid! Geseënd is hy wat in Jehovah se naam kom! Red hom tog in die hoogtes daar bo!” 10 En toe hy in Jerusalem ingaan, het die hele stad in beroering gekom en gesê: “Wie is dit?” 11 Die skare het bly sê: “Dit is die profeet Jesus, van Naʹsaret in Galileʹa!” 12 En Jesus het in die tempel ingegaan en almal wat in die tempel verkoop en koop, uitgedryf en die tafels van die geldwisselaars en die banke van die duiweverkopers omgekeer. 13 En hy het vir hulle gesê: “Daar staan geskrywe: ‘My huis sal ’n huis van gebed genoem word’, maar julle maak dit ’n rowerspelonk.” 14 Ook het blindes en kreupeles na hom toe gekom in die tempel, en hy het hulle genees. 15 Toe die hoofpriesters en die skrifgeleerdes die wonderlike dinge sien wat hy doen, en die seuns wat in die tempel uitroep en sê: “Red tog die Seun van Dawid!” het hulle verontwaardig geword 16 en vir hom gesê: “Hoor jy wat hulle sê?” Jesus het vir hulle gesê: “Ja. Het julle nooit gelees nie: ‘Uit die mond van klein kindertjies en suigelinge het u lof berei’?” 17 En hy het hulle verlaat en uit die stad uitgegaan na Betaʹnië en die nag daar deurgebring.



^ (Ps. 118:1-29) DANK Jehovah, want hy is goed; Want sy liefderyke goedhartigheid is tot onbepaalde tyd.  2 Laat Israel nou sê: “Want sy liefderyke goedhartigheid is tot onbepaalde tyd.”  3 Laat die huis van Aäron nou sê: “Want sy liefderyke goedhartigheid is tot onbepaalde tyd.”  4 Laat dié wat Jehovah vrees, nou sê: “Want sy liefderyke goedhartigheid is tot onbepaalde tyd.”  5 Uit die angswekkende omstandighede het ek Jah aangeroep; Jah het geantwoord en my in ’n ruim plek gestel.  6 Jehovah is aan my kant; ek sal nie vrees nie. Wat kan die mens aan my doen?  7 Jehovah is aan my kant onder dié wat my help, Sodat ek sal neersien op my haters.  8 Dit is beter om jou toevlug tot Jehovah te neem As om op die mens te vertrou.  9 Dit is beter om jou toevlug tot Jehovah te neem As om op edeles te vertrou. 10 Al die nasies het my omsingel. In die naam van Jehovah het ek hulle bly afweer. 11 Hulle het my omsingel, ja, hulle het my omsingel. In die naam van Jehovah het ek hulle bly afweer. 12 Hulle het my omsingel soos bye; Hulle is soos ’n doringbosvuur uitgeblus. In die naam van Jehovah het ek hulle bly afweer. 13 Jy het my hard gestamp, sodat ek moes val, Maar Jehovah het my gehelp. 14 Jah is my beskutting en my mag, En vir my word hy redding. 15 Die stem van vreugdegeroep en redding Is in die tente van die regverdiges. Die regterhand van Jehovah openbaar lewenskragtigheid. 16 Die regterhand van Jehovah verhef homself; Die regterhand van Jehovah openbaar lewenskragtigheid. 17 Ek sal nie sterf nie, maar ek sal bly lewe, Sodat ek die werke van Jah bekend kan maak. 18 Jah het my streng tereggewys, Maar hy het my nie aan die dood oorgegee nie. 19 MAAK die poorte van regverdigheid vir my oop. Ek sal daardeur ingaan; ek sal Jah prys. 20 Dit is die poort van Jehovah. Die regverdiges sal daardeur ingaan. 21 Ek sal u prys, want u het my geantwoord En u het my redding geword. 22 Die steen wat die bouers verwerp het, Het die hoof van die hoek geword. 23 Jehovah het dit teweeggebring; Dit is wonderbaar in ons oë. 24 Dit is die dag wat Jehovah gemaak het; Ons sal daarop bly wees en ons verbly. 25 Ag, Jehovah, red tog asseblief! Ag, Jehovah, skenk tog asseblief sukses! 26 Geseënd is Hy wat in die naam van Jehovah kom; Ons het julle uit die huis van Jehovah geseën. 27 Jehovah is God, En hy gee ons lig. BIND die feesoptog met takke, Tot by die horings van die altaar. 28 U is my God, en ek sal u prys; My God—ek sal u verhef. 29 DANK Jehovah, want hy is goed; Want sy liefderyke goedhartigheid is tot onbepaalde tyd.



^ (Matt. 23:1-39) Toe het Jesus met die skare en met sy dissipels gepraat en gesê: 2 “Die skrifgeleerdes en die Fariseërs het op die stoel van Moses gaan sit. 3 Alles wat hulle dan vir julle sê, doen en onderhou dit, maar volgens hulle dade moet julle nie doen nie, want hulle sê maar doen nie. 4 Hulle bind swaar vragte saam en sit dit op die skouers van die mense, maar self is hulle nie bereid om dit met hulle vinger te verroer nie. 5 Al die werke wat hulle doen, doen hulle om deur die mense gesien te word; want hulle maak die geskriftedosies breër wat hulle as beskermmiddel dra, en hulle vergroot die fraiings van hulle klere. 6 Hulle hou van die vernaamste plek by aandmaaltye en die voorste sitplekke in die sinagoges 7 en die begroetinge op die markpleine en om deur die mense Rabbi genoem te word. 8 Maar julle moet julle nie Rabbi laat noem nie, want een is julle leermeester, terwyl julle almal broers is. 9 Wat meer is, moet niemand op aarde julle vader noem nie, want een is julle Vader, die Een in die hemel. 10 Moet julle ook nie ‘leiers’ laat noem nie, want een is julle Leier, die Christus. 11 Maar die grootste onder julle moet julle dienaar wees. 12 Elkeen wat hom verhef, sal verneder word, en elkeen wat hom verneder, sal verhef word. 13 “Wee julle, skrifgeleerdes en Fariseërs, huigelaars! want julle sluit die koninkryk van die hemele toe voor die mense; want julle gaan self nie in nie, en ook laat julle dié wat op pad in is, nie toe om in te gaan nie. 14 —— 15 “Wee julle, skrifgeleerdes en Fariseërs, huigelaars! want julle trek rond oor see en droë land om een proseliet te maak, en wanneer hy dit word, maak julle hom ’n voorwerp vir Gehenʹna, twee keer erger as julleself. 16 “Wee julle, blinde gidse, wat sê: ‘As iemand by die tempel sweer, is dit niks; maar as iemand by die goud van die tempel sweer, staan hy onder verpligting.’ 17 Dwase en blindes! Wat is in werklikheid groter: die goud of die tempel wat die goud geheilig het? 18 En: ‘As iemand by die altaar sweer, is dit niks; maar as iemand by die gawe daarop sweer, staan hy onder verpligting.’ 19 Blindes! Wat is in werklikheid groter: die gawe of die altaar wat die gawe heilig? 20 Hy wat dan by die altaar sweer, sweer dáárby en by alles daarop; 21 en hy wat by die tempel sweer, sweer dáárby en by hom wat daarin woon; 22 en hy wat by die hemel sweer, sweer by die troon van God en by hom wat daarop sit. 23 “Wee julle, skrifgeleerdes en Fariseërs, huigelaars! want julle gee die tiende van die kruisement en die dille en die komyn, maar julle het die gewigtiger sake van die Wet verontagsaam, naamlik geregtigheid en barmhartigheid en getrouheid. Dit was verpligtend om hierdie dinge te doen, maar sonder om die ander te verontagsaam. 24 Blinde gidse, wat die muggie uitsif maar die kameel insluk! 25 “Wee julle, skrifgeleerdes en Fariseërs, huigelaars! want julle maak die buitekant van die beker en van die skottel skoon, maar binne-in is hulle vol roof en onmatigheid. 26 Blinde Fariseër, maak eers die binnekant van die beker en van die skottel skoon, sodat die buitekant daarvan ook skoon kan word. 27 “Wee julle, skrifgeleerdes en Fariseërs, huigelaars! want julle is soos gewitte grafte, wat wel van buite mooi lyk, maar binne-in vol doodsbeendere en allerhande onreinheid is. 28 So lyk ook julle wel van buite vir die mense regverdig, maar binne-in is julle vol huigelary en wetteloosheid. 29 “Wee julle, skrifgeleerdes en Fariseërs, huigelaars! want julle bou die grafte van die profete en versier die gedenkgrafte van die regverdiges, 30 en julle sê: ‘As ons in die dae van ons voorvaders geleef het, sou ons nie saam met hulle deel gehad het aan die bloed van die profete nie.’ 31 Daarom getuig julle teen julleself dat julle kinders is van dié wat die profete vermoor het. 32 Maak dan die maat van julle voorvaders vol. 33 “Slange, addergebroedsel, hoe sal julle die oordeel van Gehenʹna ontvlug? 34 Daarom, kyk, ek stuur profete en wyse manne en openbare onderrigters na julle toe. Julle sal party van hulle doodmaak en aan die paal hang, en julle sal party van hulle in julle sinagoges gesel en van stad tot stad vervolg; 35 sodat al die regverdige bloed wat op die aarde vergiet is, oor julle kan kom, van die bloed van die regverdige Abel af tot die bloed van Sagariʹa, die seun van Baragʹja, wat julle tussen die heiligdom en die altaar vermoor het. 36 Voorwaar, ek sê vir julle: Al hierdie dinge sal oor hierdie geslag kom. 37 “Jerusalem, Jerusalem, wat die profete doodmaak en dié stenig wat na haar gestuur is—hoe dikwels wou ek jou kinders bymekaarmaak, soos ’n hen haar kuikens onder haar vlerke bymekaarmaak! Maar julle wou nie. 38 Kyk! Julle huis word vir julle verlate agtergelaat. 39 Want ek sê vir julle: Julle sal my van nou af hoegenaamd nie sien nie totdat julle sê: ‘Geseënd is hy wat in Jehovah se naam kom!’”



^ (Matt. 24:1-14) Jesus het toe vertrek en van die tempel af weggegaan, maar sy dissipels het nader gekom om hom die tempelgeboue te wys. 2 In reaksie hierop het hy vir hulle gesê: “Sien julle nie al hierdie dinge nie? Voorwaar, ek sê vir julle: Hier sal hoegenaamd nie ’n klip op ’n klip gelaat word wat nie afgebreek sal word nie.” 3 Terwyl hy op die Olyfberg gesit het, het die dissipels alleen na hom toe gekom en gesê: “Sê vir ons: Wanneer sal hierdie dinge wees, en wat sal die teken van u teenwoordigheid en van die voleinding van die stelsel van dinge wees?” 4 En Jesus het geantwoord en vir hulle gesê: “Pas op dat niemand julle mislei nie; 5 want baie sal onder my naam kom en sê: ‘Ek is die Christus’, en hulle sal baie mislei. 6 Julle sal van oorloë en berigte van oorloë hoor; sorg dat julle nie verskrik word nie. Want hierdie dinge moet plaasvind, maar dit is nog nie die einde nie. 7 “Want nasie sal teen nasie opstaan en koninkryk teen koninkryk, en daar sal voedseltekorte en aardbewings op die een plek na die ander wees. 8 Al hierdie dinge is ’n begin van weë van benoudheid. 9 “Dan sal mense julle aan verdrukking oorlewer en julle doodmaak, en julle sal weens my naam vir al die nasies voorwerpe van haat wees. 10 Dan sal baie ook tot struikeling gebring word en mekaar verraai en mekaar haat. 11 En talle valse profete sal opstaan en baie mislei; 12 en weens die toename in wetteloosheid sal die liefde van die meeste verkoel. 13 Maar wie tot die einde toe volhard het, hy sal gered word. 14 En hierdie goeie nuus van die koninkryk sal in die hele bewoonde aarde verkondig word as ’n getuienis vir al die nasies; en dan sal die einde kom.



^ (Matt. 26:14-30) Toe het een van die twaalf, die een met die naam Judas Iskaʹriot, na die hoofpriesters toe gegaan 15 en gesê: “Wat sal julle my gee om hom aan julle te verraai?” Hulle het vir hom dertig silwerstukke bepaal. 16 Van toe af het hy dus ’n goeie geleentheid bly soek om hom te verraai. 17 Op die eerste dag van die ongesuurde koeke het die dissipels na Jesus toe gekom en gesê: “Waar wil u hê moet ons voorberei vir u om die pasga te eet?” 18 Hy het gesê: “Gaan in die stad in na So-en-so toe en sê vir hom: Die Leermeester sê: ‘My vasgestelde tyd is naby; ek sal die pasga saam met my dissipels in jou huis vier.’” 19 En die dissipels het gedoen soos Jesus hulle beveel het, en hulle het alles vir die pasga gereedgemaak. 20 En toe dit aand geword het, was hy saam met die twaalf dissipels aan tafel. 21 Terwyl hulle geëet het, het hy gesê: “Voorwaar, ek sê vir julle: Een van julle sal my verraai.” 22 Omdat hulle baie bedroef was hieroor, het elkeen van hulle vir hom begin sê: “Here, dit is tog nie ek nie?” 23 Hy het geantwoord en gesê: “Hy wat sy hand saam met my in die bak doop, is die een wat my sal verraai. 24 Die Seun van die mens gaan weliswaar weg, net soos daar van hom geskrywe staan, maar wee daardie man deur wie die Seun van die mens verraai word! Dit sou vir hom beter gewees het as daardie man nie gebore was nie.” 25 In antwoord hierop het Judas, wat op die punt gestaan het om hom te verraai, gesê: “Dit is tog nie ek nie, Rabbi?” Hy het vir hom gesê: “Jy het dit self gesê.” 26 Terwyl hulle verder geëet het, het Jesus ’n brood geneem, en nadat hy ’n seën gevra het, het hy dit gebreek en dit vir die dissipels gegee en gesê: “NEEM, eet. Dit beteken my liggaam.” 27 Ook het hy ’n beker geneem, en nadat hy gedank het, het hy dit vir hulle gegee en gesê: “Drink almal daaruit; 28 want dit beteken my ‘bloed van die verbond’, wat vir baie uitgestort sal word tot vergifnis van sondes. 29 Maar ek sê vir julle: Ek sal van nou af hoegenaamd nie van hierdie vrug van die wingerdstok drink tot op daardie dag wanneer ek dit nuut saam met julle in die koninkryk van my Vader drink nie.” 30 Uiteindelik het hulle, nadat hulle lofliedere gesing het, na die Olyfberg uitgegaan.



^ (Luk. 22:1-39) En die fees van die ongesuurde koeke, wat die Pasga genoem word, het nader gekom. 2 Ook het die hoofpriesters en die skrifgeleerdes ’n doeltreffende manier gesoek waarop hulle van hom ontslae kon raak, want hulle het die volk gevrees. 3 Maar Satan het in Judas, wat Iskaʹriot genoem en onder die twaalf getel is, ingevaar; 4 en hy het weggegaan en met die hoofpriesters en tempelhoofmanne gepraat oor ’n doeltreffende manier om hom aan hulle te verraai. 5 Wel, hulle was bly en het ooreengekom om hom silwergeld te gee. 6 Toe het hy ingestem, en hy het ’n goeie geleentheid begin soek om hom aan hulle te verraai sonder dat daar ’n skare by is. 7 Die dag van die ongesuurde koeke, waarop die pasgaslagoffer geoffer moet word, het toe aangebreek; 8 en hy het Petrus en Johannes gestuur en gesê: “Gaan maak die pasga vir ons gereed dat ons dit kan eet.” 9 Hulle het vir hom gesê: “Waar wil u hê moet ons dit gereedmaak?” 10 Hy het vir hulle gesê: “Kyk! Wanneer julle in die stad ingaan, sal ’n man wat ’n erdehouer met water dra, julle ontmoet. Volg hom tot in die huis waar hy ingaan. 11 En julle moet vir die eienaar van die huis sê: ‘Die Leermeester sê vir u: “Waar is die gastevertrek waarin ek die pasga saam met my dissipels kan eet?”’ 12 En daardie man sal julle ’n groot bovertrek wys wat ingerig is. Maak dit daar gereed.” 13 Toe het hulle weggegaan en dit gevind net soos hy vir hulle gesê het, en hulle het die pasga gereedgemaak. 14 Toe die uur eindelik kom, het hy aan tafel gegaan, en die apostels saam met hom. 15 En hy het vir hulle gesê: “Ek het vurig begeer om hierdie pasga saam met julle te eet voordat ek ly; 16 want ek sê vir julle: Ek sal dit nie weer eet totdat dit in die koninkryk van God vervul word nie.” 17 En hy het ’n beker aanvaar, gedank en gesê: “Neem dit en stuur dit van die een na die ander onder julle rond; 18 want ek sê vir julle: Van nou af sal ek nie weer van die vrug van die wingerdstok drink totdat die koninkryk van God kom nie.” 19 Ook het hy ’n brood geneem, gedank, dit gebreek en dit vir hulle gegee en gesê: “Dit beteken my liggaam, wat vir julle gegee sal word. Hou aan om dit tot my gedagtenis te doen.” 20 Ook die beker op dieselfde wyse nadat hulle die aandmaal geëet het, terwyl hy gesê het: “Hierdie beker beteken die nuwe verbond kragtens my bloed, wat vir julle uitgestort sal word. 21 “Maar kyk! die hand van my verraaier is by my aan tafel. 22 Want die Seun van die mens gaan heen volgens wat bepaal is; maar wee daardie man deur wie hy verraai word!” 23 Toe het hulle onder mekaar die vraag begin bespreek wie van hulle dit tog sou wees wat op die punt gestaan het om dit te doen. 24 Daar het egter ook ’n driftige woordewisseling onder hulle ontstaan oor wie van hulle blykbaar die grootste was. 25 Maar hy het vir hulle gesê: “Die konings van die nasies speel oor hulle baas, en dié wat oor hulle gesag voer, word Weldoeners genoem. 26 Julle moet egter nie so wees nie. Maar laat hy wat die grootste onder julle is, soos die jongste word, en die een wat as die vernaamste optree, soos die een wat dien. 27 Want watter een is groter: die een wat aan tafel is of die een wat bedien? Is dit nie die een wat aan tafel is nie? Maar ek is in julle midde soos die een wat bedien. 28 “Julle is egter dié wat in my beproewinge altyddeur by my gebly het; 29 en ek sluit ’n verbond met julle, net soos my Vader ’n verbond met my gesluit het, vir ’n koninkryk, 30 sodat julle aan my tafel in my koninkryk kan eet en drink en op trone kan sit om die twaalf stamme van Israel te oordeel. 31 “Simon, Simon, kyk! Satan het julle geëis om julle soos koring te sif. 32 Maar ek het ’n smeekbede vir jou gedoen dat jou geloof jou nie begewe nie; en wanneer jy dan teruggekeer het, moet jy jou broers versterk.” 33 Toe het hy vir hom gesê: “Here, ek is gereed om saam met u in die gevangenis sowel as in die dood in te gaan.” 34 Maar hy het gesê: “Ek sê vir jou, Petrus: ’n Haan sal vandag nie kraai voordat jy drie keer ontken het dat jy my ken nie.” 35 Hy het ook vir hulle gesê: “Toe ek julle sonder beurs en voedselsak en sandale uitgestuur het, het julle gebrek aan enigiets gehad?” Hulle het gesê: “Nee!” 36 Toe het hy vir hulle gesê: “Maar laat nou die een wat ’n beurs het, dit opneem, so ook ’n voedselsak; en laat die een wat geen swaard het nie, sy bokleed verkoop en een koop. 37 Want ek sê vir julle dat wat geskrywe staan, in my volbring moet word, naamlik: ‘En hy is saam met wetteloses gereken.’ Want wat op my betrekking het, word nou volbring.” 38 Toe het hulle gesê: “Here, kyk! hier is twee swaarde.” Hy het vir hulle gesê: “Dit is genoeg.” 39 Toe hy uitgaan, het hy soos gewoonlik na die Olyfberg gegaan; en die dissipels het hom ook gevolg.



^ (Joh. 13:1-20) En omdat Jesus voor die fees van die pasga geweet het dat sy uur gekom het om uit hierdie wêreld na die Vader toe te gaan, het hy, wat dié liefgehad het wat syne was en wat in die wêreld was, hulle tot die einde toe liefgehad. 2 Terwyl die aandmaal dan aan die gang was en die Duiwel dit reeds in die hart van Judas Iskaʹriot, die seun van Simon, gegee het om hom te verraai, 3 het hy, omdat hy geweet het dat die Vader alles in sy hande gegee het en dat hy van God uitgegaan het en na God toe gaan, 4 van die aandmaal opgestaan en sy boklere eenkant gesit. En hy het ’n handdoek geneem en om hom vasgemaak. 5 Daarna het hy water in ’n kom gegooi en begin om die voete van die dissipels te was en dit af te droog met die handdoek wat hy omgehad het. 6 En toe het hy by Simon Petrus gekom. Hy het vir hom gesê: “Here, was u my voete?” 7 Jesus het geantwoord en vir hom gesê: “Wat ek doen, verstaan jy nie nou nie, maar ná hierdie dinge sal jy verstaan.” 8 Petrus het vir hom gesê: “U sal so nimmer aste nooit my voete was nie.” Jesus het hom geantwoord: “Tensy ek jou was, het jy geen deel met my nie.” 9 Simon Petrus het vir hom gesê: “Here, nie net my voete nie, maar ook my hande en my kop.” 10 Jesus het vir hom gesê: “Hy wat gebad het, het nie nodig dat meer as sy voete gewas word nie, maar is heeltemal skoon. En julle is skoon, maar nie almal nie.” 11 Hy het inderdaad die man geken wat hom verraai. Daarom het hy gesê: “Julle is nie almal skoon nie.” 12 En toe hy hulle voete gewas en sy boklere aangetrek en weer aan tafel gegaan het, het hy vir hulle gesê: “Weet julle wat ek aan julle gedoen het? 13 Julle spreek my aan as ‘Leermeester’ en ‘Here’, en julle sê dit tereg, want ek is dit. 14 As ek dan, hoewel Here en Leermeester, julle voete gewas het, behoort julle ook mekaar se voete te was. 15 Want ek het vir julle die voorbeeld gestel, dat julle, net soos ek aan julle gedoen het, ook moet doen. 16 Voorwaar, voorwaar, ek sê vir julle: ’n Slaaf is nie groter as sy heer nie, en ook is iemand wat uitgestuur is, nie groter as die een wat hom gestuur het nie. 17 As julle hierdie dinge weet, gelukkig is julle as julle dit doen. 18 Ek praat nie van julle almal nie; ek ken dié wat ek uitgekies het. Maar dit is sodat die Skrifgedeelte vervul kan word: ‘Hy wat hom met my brood gevoed het, het sy hakskeen teen my opgelig.’ 19 Van hierdie oomblik af vertel ek dit vir julle voordat dit gebeur, sodat wanneer dit gebeur, julle kan glo dat dit ek is. 20 Voorwaar, voorwaar, ek sê vir julle: Hy wat iemand ontvang wat ek stuur, ontvang my ook. En hy wat my ontvang, ontvang ook hom wat my gestuur het.”



^ (Joh. 17:1-26) Jesus het hierdie dinge gespreek, en terwyl hy sy oë na die hemel opgeslaan het, het hy gesê: “Vader, die uur het gekom; verheerlik u seun, sodat u seun u kan verheerlik, 2 soos u hom gesag oor alle vlees gegee het, sodat hy aan almal wat u hom gegee het, die ewige lewe kan gee. 3 Dít beteken die ewige lewe, dat hulle kennis inneem van u, die enigste ware God, en van die een wat u uitgestuur het, Jesus Christus. 4 Ek het u op die aarde verheerlik, aangesien ek die werk volbring het wat u my gegee het om te doen. 5 En nou, Vader, verheerlik my naas uself met die heerlikheid wat ek naas u gehad het voordat die wêreld was. 6 “Ek het u naam openbaar gemaak aan die mense wat u my uit die wêreld gegee het. Hulle het aan u behoort, en u het hulle aan my gegee, en hulle het u woord bewaar. 7 Hulle het nou te wete gekom dat alles wat u my gegee het, van u kom; 8 want die woorde wat u my gegee het, het ek aan hulle gegee, en hulle het dit aangeneem en het beslis te wete gekom dat ek as u verteenwoordiger uitgegaan het, en hulle het geglo dat u my uitgestuur het. 9 Ek doen versoek aangaande hulle; ek doen nie versoek aangaande die wêreld nie, maar aangaande dié wat u my gegee het; omdat hulle aan u behoort, 10 en alles van my behoort aan u, en wat aan u behoort, is myne, en ek is onder hulle verheerlik. 11 “Ook is ek nie meer in die wêreld nie, maar hulle is in die wêreld en ek kom na u toe. Heilige Vader, waak oor hulle weens u naam wat u my gegee het, sodat hulle een kan wees net soos ons. 12 Toe ek by hulle was, het ek oor hulle gewaak weens u naam wat u my gegee het; en ek het hulle bewaar, en nie een van hulle is vernietig nie, behalwe die seun van die vernietiging, sodat die Skrifgedeelte vervul sou word. 13 Maar nou kom ek na u toe, en ek spreek hierdie dinge in die wêreld sodat hulle my vreugde ten volle in hulle kan hê. 14 Ek het u woord aan hulle gegee, maar die wêreld het hulle gehaat, omdat hulle geen deel van die wêreld is nie, net soos ek geen deel van die wêreld is nie. 15 “Ek versoek u nie om hulle uit die wêreld weg te neem nie, maar om oor hulle te waak weens die bose. 16 Hulle is geen deel van die wêreld nie, net soos ek geen deel van die wêreld is nie. 17 Heilig hulle deur middel van die waarheid; u woord is die waarheid. 18 Net soos u my in die wêreld uitgestuur het, het ek hulle ook in die wêreld uitgestuur. 19 En ek heilig my ten behoewe van hulle, sodat hulle ook deur middel van die waarheid geheilig kan word. 20 “Ek doen nie net aangaande hulle versoek nie, maar ook aangaande dié wat deur hulle woord geloof in my stel; 21 sodat hulle almal een kan wees, net soos u, Vader, in eenheid met my en ek in eenheid met u is, dat hulle ook in eenheid met ons kan wees, sodat die wêreld kan glo dat u my uitgestuur het. 22 Ook het ek hulle die heerlikheid gegee wat u my gegee het, sodat hulle een kan wees net soos ons een is. 23 Ek in eenheid met hulle en u in eenheid met my, sodat hulle volkome een gemaak kan word, sodat die wêreld kan weet dat u my uitgestuur het en dat u hulle liefgehad het net soos u my liefgehad het. 24 Vader, met betrekking tot wat u my gegee het, wens ek dat waar ek is, hulle ook by my kan wees, sodat hulle my heerlikheid kan aanskou wat u my gegee het, omdat u my voor die grondlegging van die wêreld liefgehad het. 25 Regverdige Vader, die wêreld het u inderdaad nie leer ken nie; maar ek het u leer ken, en hierdie mense het te wete gekom dat u my uitgestuur het. 26 En ek het u naam aan hulle bekend gemaak en sal dit bekend maak, sodat die liefde waarmee u my liefgehad het, in hulle kan wees en ek in eenheid met hulle.”



^ (Matt. 26:36-56) Toe het Jesus saam met hulle by die plek gekom wat Getseʹmane genoem word, en hy het vir die dissipels gesê: “Sit hier terwyl ek daar gaan bid.” 37 En hy het Petrus en die twee seuns van Sebedeʹus saamgeneem en bedroef en erg verontrus begin word. 38 Toe het hy vir hulle gesê: “My siel is diep bedroef, ja, tot die dood toe. Bly hier en hou aan om saam met my te waak.” 39 En hy het ’n entjie verder gegaan en op sy gesig geval en gebid en gesê: “My Vader, as dit moontlik is, laat hierdie beker by my verbygaan. Nogtans nie soos ek wil nie, maar soos u wil.” 40 En hy het by die dissipels gekom en hulle aan die slaap gevind, en hy het vir Petrus gesê: “Kon julle nie eers een uur saam met my waak nie? 41 Hou aan waak en bid, sodat julle nie in versoeking kom nie. Die gees is natuurlik gretig, maar die vlees is swak.” 42 Hy het weer, vir die tweede keer, weggegaan en gebid en gesê: “My Vader, as dit nie moontlik is dat dit verbygaan sonder dat ek dit drink nie, laat u wil geskied.” 43 En hy het weer gekom en hulle aan die slaap gevind, want hulle oë was swaar. 44 Toe het hy hulle verlaat en weer weggegaan en vir die derde keer gebid en weer eens dieselfde woord gesê. 45 Toe het hy by die dissipels gekom en vir hulle gesê: “Op ’n tyd soos dié slaap julle en rus julle! Kyk! Die uur het naby gekom vir die Seun van die mens om deur verraad in die hande van sondaars oorgelewer te word. 46 Staan op, laat ons gaan. Kyk! My verraaier het naby gekom.” 47 En terwyl hy nog gepraat het, kyk! toe het Judas, een van die twaalf, gekom, en saam met hom ’n groot menigte met swaarde en knuppels, gestuur deur die hoofpriesters en ouer manne van die volk. 48 En sy verraaier het hulle ’n teken gegee en gesê: “Die een wat ek soen, dit is hy; neem hom in hegtenis.” 49 En hy het reguit na Jesus toe gegaan en gesê: “Goeiedag, Rabbi!” en hom baie teer gesoen. 50 Maar Jesus het vir hom gesê: “Vriend, waarvoor is jy hier?” Toe het hulle vorentoe gekom en die hande aan Jesus geslaan en hom in hegtenis geneem. 51 Maar kyk! een van dié wat saam met Jesus was, het sy hand uitgesteek en sy swaard getrek en die slaaf van die hoëpriester geslaan en sy oor afgekap. 52 Toe het Jesus vir hom gesê: “Sit jou swaard terug in sy plek, want almal wat die swaard opneem, sal deur die swaard vergaan. 53 Of dink jy dat ek nie ’n beroep op my Vader kan doen om op hierdie oomblik meer as twaalf legioene engele aan my beskikbaar te stel nie? 54 Hoe sou die Skrif dan vervul word dat dit so moet plaasvind?” 55 In daardie uur het Jesus vir die skare gesê: “Het julle soos teen ’n rower uitgekom met swaarde en knuppels om my te arresteer? Dag vir dag het ek in die tempel gesit en leer, en tog het julle my nie in hegtenis geneem nie. 56 Maar dit alles het plaasgevind sodat die geskrifte van die profete vervul sou word.” Toe het al die dissipels hom verlaat en gevlug.



^ (Luk. 22:39-53) Toe hy uitgaan, het hy soos gewoonlik na die Olyfberg gegaan; en die dissipels het hom ook gevolg. 40 Toe hy by die plek aankom, het hy vir hulle gesê: “Hou aan bid, sodat julle nie in versoeking kom nie.” 41 En hy het hom van hulle afgesonder, omtrent ’n klipgooi ver, en op sy knieë gegaan en begin bid 42 en gesê: “Vader, as u wil, neem hierdie beker van my af weg. Laat nietemin nie my wil nie, maar u wil geskied.” 43 Toe het ’n engel uit die hemel aan hom verskyn en hom versterk. 44 Maar hy het in sielsangs geraak en voortgegaan om nog ernstiger te bid; en sy sweet het soos bloeddruppels geword wat op die grond val. 45 En hy het van die gebed opgestaan, na die dissipels toe gegaan en hulle sluimerend van droefheid gevind; 46 en hy het vir hulle gesê: “Waarom slaap julle? Staan op en hou aan bid, sodat julle nie in versoeking kom nie.” 47 Terwyl hy nog gepraat het, kyk! ’n skare, en die man met die naam Judas, een van die twaalf, het voor hulle uit gegaan; en hy het nader gekom na Jesus toe om hom te soen. 48 Maar Jesus het vir hom gesê: “Judas, verraai jy die Seun van die mens met ’n soen?” 49 Toe dié om hom sien wat gaan gebeur, het hulle gesê: “Here, sal ons met die swaard slaan?” 50 Een van hulle hét selfs die slaaf van die hoëpriester geslaan en sy regteroor afgekap. 51 Maar Jesus het geantwoord en gesê: “LAAT dit hierby bly.” En hy het die oor aangeraak en hom gesond gemaak. 52 Jesus het toe vir die hoofpriesters en hoofmanne van die tempel en ouer manne wat hom daar kom haal het, gesê: “Het julle soos teen ’n rower uitgekom met swaarde en knuppels? 53 Terwyl ek dag vir dag by julle in die tempel was, het julle nie die hande teen my uitgesteek nie. Maar dit is julle uur en die gesag van die duisternis.”



^ (Joh. 18:1-12) Nadat Jesus hierdie dinge gesê het, het hy saam met sy dissipels oor die Kidronwinterstroom uitgegaan na waar daar ’n tuin was, en hy en sy dissipels het daar ingegaan. 2 En Judas, sy verraaier, het ook die plek geken, omdat Jesus dikwels met sy dissipels daar saamgekom het. 3 Daarom het Judas die afdeling soldate en beamptes van die hoofpriesters en van die Fariseërs geneem en met fakkels en lampe en wapens daar gekom. 4 Jesus, wat geweet het wat alles oor hom gaan kom, het toe na vore getree en vir hulle gesê: “Wie soek julle?” 5 Hulle het hom geantwoord: “Jesus die Nasarener.” Hy het vir hulle gesê: “Dit is ek.” En Judas, sy verraaier, het ook by hulle gestaan. 6 Toe hy egter vir hulle sê: “Dit is ek”, het hulle teruggedeins en op die grond geval. 7 Daarom het hy hulle weer gevra: “Wie soek julle?” Hulle het gesê: “Jesus die Nasarener.” 8 Jesus het geantwoord: “Ek het vir julle gesê dat dit ek is. As dit dan na my is wat julle soek, laat hierdie mense gaan”; 9 sodat die woord vervul sou word wat hy gesê het: “Van dié wat u my gegee het, het ek nie één verloor nie.” 10 En Simon Petrus, wat ’n swaard gehad het, het dit getrek en die slaaf van die hoëpriester geslaan en sy regteroor afgekap. Die naam van die slaaf was Malgus. 11 Jesus het egter vir Petrus gesê: “Steek die swaard in sy skede. Die beker wat die Vader my gegee het, sal ek dit dan nie vir seker drink nie?” 12 Toe het die afdeling soldate en die militêre bevelvoerder en die beamptes van die Jode Jesus gevange geneem en hom geboei,



^ (Matt. 26:57-75) Dié wat Jesus in hegtenis geneem het, het hom weggelei na Kaʹjafas, die hoëpriester, waar die skrifgeleerdes en die ouer manne bymekaar was. 58 Maar Petrus het hom op ’n aansienlike afstand bly volg, tot by die binnehof van die hoëpriester, en nadat hy ingegaan het, het hy by die huisbediendes gesit om te sien hoe dit sou afloop. 59 Intussen het die hoofpriesters en die hele Sanʹhedrin valse getuienis teen Jesus gesoek om hom dood te maak, 60 maar hulle het niks gevind nie, hoewel talle valse getuies vorentoe gekom het. Naderhand het twee vorentoe gekom 61 en gesê: “Hierdie man het gesê: ‘Ek kan die tempel van God afbreek en dit in drie dae opbou.’” 62 Daarop het die hoëpriester opgestaan en vir hom gesê: “Het jy geen antwoord nie? Wat getuig hulle teen jou?” 63 Maar Jesus het stilgebly. Toe het die hoëpriester vir hom gesê: “Ek stel jou onder eed by die lewende God om vir ons te sê of jy die Christus, die Seun van God, is!” 64 Jesus het vir hom gesê: “U het dit self gesê. Maar ek sê vir julle: Van nou af sal julle die Seun van die mens aan die regterhand van krag sien sit en op die wolke van die hemel sien kom.” 65 Toe het die hoëpriester sy boklere geskeur en gesê: “Hy het gelaster! Waarvoor het ons nog getuies nodig? Kyk! Nou het julle die lastering gehoor. 66 Wat is julle mening?” Hulle het geantwoord: “Hy verdien die dood.” 67 Toe het hulle in sy gesig gespoeg en hom met hulle vuiste geslaan. Ander het hom in die gesig geklap 68 en gesê: “Profeteer vir ons, Christus. Wie is dit wat jou geslaan het?” 69 En Petrus het buite in die binnehof gesit; en ’n diensmeisie het na hom toe gekom en gesê: “Jy was ook saam met Jesus die Galileër!” 70 Maar hy het dit voor hulle almal ontken en gesê: “Ek weet nie waarvan jy praat nie.” 71 Nadat hy na die poorthuis uitgegaan het, het ’n ander meisie hom opgemerk en vir dié wat daar was, gesê: “Hierdie man was saam met Jesus die Nasarener.” 72 En hy het dit weer ontken, met ’n eed: “Ek ken die man nie!” 73 Na ’n klein rukkie het dié wat daar rondgestaan het, nader gekom en vir Petrus gesê: “Jy is beslis ook een van hulle, want jou dialek verraai jou.” 74 Toe het hy begin vloek en sweer: “Ek ken die man nie!” En onmiddellik het ’n haan gekraai. 75 En Petrus het die woord onthou wat Jesus gespreek het, naamlik: “Voordat ’n haan kraai, sal jy my drie keer verloën.” En hy het buitentoe gegaan en bitterlik gehuil.



^ (Matt. 27:1-50) Toe dit oggend geword het, het al die hoofpriesters en die ouer manne van die volk teen Jesus raad gehou om hom dood te maak. 2 En nadat hulle hom geboei het, het hulle hom weggelei en hom aan Pilatus, die goewerneur, oorgelewer. 3 Toe Judas, wat hom verraai het, sien dat hy veroordeel is, het hy spyt gekry en die dertig silwerstukke na die hoofpriesters en ouer manne teruggebring 4 en gesê: “Ek het gesondig toe ek regverdige bloed verraai het.” Hulle het gesê: “Wat het dit met ons te doen? Dit is jou saak!” 5 Toe het hy die silwerstukke in die tempel gegooi en daarvandaan weggegaan en homself gaan ophang. 6 Maar die hoofpriesters het die silwerstukke geneem en gesê: “Dit is nie geoorloof om dit in die heilige skatkamer te gooi nie, omdat dit ’n bloedprys is.” 7 Nadat hulle saam beraadslaag het, het hulle die pottebakker se stuk grond daarmee gekoop om vreemdelinge in te begrawe. 8 Daarom is daardie stuk grond “Bloedgrond” genoem, tot vandag toe. 9 Toe is vervul wat gespreek is deur middel van die profeet Jeremia, wat gesê het: “En hulle het die dertig silwerstukke geneem, die prys van die man vir wie ’n prys vasgestel is, die een vir wie party van die kinders van Israel ’n prys vasgestel het, 10 en hulle het dit vir die pottebakker se stuk grond gegee, volgens wat Jehovah my beveel het.” 11 Jesus het toe voor die goewerneur gestaan; en die goewerneur het hom gevra: “Is jy die koning van die Jode?” Jesus het geantwoord: “U sê dit self.” 12 Maar terwyl hy deur die hoofpriesters en ouer manne beskuldig is, het hy geen antwoord gegee nie. 13 Toe het Pilatus vir hom gesê: “Hoor jy nie hoeveel dinge hulle teen jou getuig nie?” 14 Tog het hy hom nie geantwoord nie, nee, nie ’n woord nie, sodat die goewerneur baie verwonderd was. 15 En by elke fees was dit die gewoonte van die goewerneur om vir die skare ’n gevangene, die een wat hulle wou hê, vry te laat. 16 Juis in daardie tyd het hulle ’n berugte gevangene met die naam Barabʹbas gehad. 17 Toe hulle derhalwe bymekaar was, het Pilatus vir hulle gesê: “Watter een wil julle hê moet ek vir julle vrylaat: Barabʹbas of Jesus, wat die Christus genoem word?” 18 Want hy het geweet dat hulle hom uit afguns oorgelewer het. 19 Terwyl hy op die regterstoel gesit het, het sy vrou bowendien na hom toe gestuur en gesê: “Moet niks met daardie regverdige man te doen hê nie, want weens hom het ek vandag in ’n droom baie gely.” 20 Maar die hoofpriesters en die ouer manne het die skare oorreed om Barabʹbas te vra, maar om Jesus te laat doodmaak. 21 En die goewerneur het geantwoord en vir hulle gesê: “Wie van die twee wil julle hê moet ek vir julle vrylaat?” Hulle het gesê: “Barabʹbas.” 22 Pilatus het vir hulle gesê: “Wat moet ek dan doen met Jesus, wat die Christus genoem word?” Hulle het almal gesê: “Laat hom aan die paal gehang word!” 23 Hy het gesê: “Wat het hy dan gedoen wat sleg is?” Maar hulle het des te meer uitgeroep: “Laat hom aan die paal gehang word!” 24 Toe Pilatus sien dat dit niks help nie, maar dat daar eerder ’n opskudding ontstaan, het hy water geneem en sy hande voor die skare gewas en gesê: “Ek is onskuldig aan die bloed van hierdie man. Dit is julle saak.” 25 Daarop het die hele volk geantwoord en gesê: “Laat sy bloed op ons en op ons kinders kom.” 26 Toe het hy Barabʹbas vir hulle vrygelaat, maar hy het Jesus laat gesel en hom oorgelewer om aan die paal gehang te word. 27 Toe het die soldate van die goewerneur Jesus in die goewerneur se paleis ingeneem en die hele troepeafdeling by hom bymekaargebring. 28 En hulle het hom ontklee en ’n skarlaken mantel om hom gehang, 29 en hulle het van dorings ’n kroon gevleg en dit op sy kop gesit, en ’n riet in sy regterhand. En hulle het voor hom gekniel en met hom die spot gedryf en gesê: “Goeiedag, Koning van die Jode!” 30 En hulle het op hom gespoeg en die riet geneem en hom op sy kop begin slaan. 31 Nadat hulle met hom die spot gedryf het, het hulle uiteindelik die mantel uitgetrek en sy boklere vir hom aangetrek en hom weggelei om aan die paal gehang te word. 32 Terwyl hulle uitgegaan het, het hulle ’n boorling van Sireʹne met die naam Simon gevind. Hulle het hierdie man gekommandeer om sy folterpaal op te tel. 33 En toe hulle by ’n plek kom wat Golʹgota, dit wil sê Skedelplek, genoem word, 34 het hulle hom wyn gemeng met gal gegee om te drink; maar nadat hy dit geproe het, het hy geweier om te drink. 35 Toe hulle hom aan die paal gehang het, het hulle sy boklere verdeel deur die lot te werp, 36 en terwyl hulle gesit het, het hulle hom daar bewaak. 37 Ook het hulle die aanklag teen hom in skrif bo sy kop aangebring: “Dit is Jesus, die Koning van die Jode.” 38 Toe is twee rowers saam met hom aan pale gehang, een aan sy regter- en een aan sy linkerkant. 39 En die verbygangers het hom begin smaad, hulle kop geskud 40 en gesê: “O jy wat glo die tempel sou afbreek en in drie dae sou opbou, red jouself! As jy ’n seun van God is, kom van die folterpaal af!” 41 Net so het ook die hoofpriesters saam met die skrifgeleerdes en ouer manne met hom die spot begin dryf en gesê: 42 “Ander het hy gered; homself kan hy nie red nie! Hy is Koning van Israel; laat hom nou van die folterpaal afkom en ons sal in hom glo. 43 Hy het sy vertroue in God gestel; laat Hy hom nou red as Hy hom wil hê, want hy het gesê: ‘Ek is God se Seun.’” 44 Op dieselfde manier het selfs die rowers wat saam met hom aan pale gehang is, hom begin smaad. 45 Van die sesde uur af het daar ’n duisternis oor die hele land gekom, tot die negende uur toe. 46 Omstreeks die negende uur het Jesus met ’n harde stem uitgeroep en gesê: “Eli, Eli, lama sabagtaʹni?” dit is: “My God, my God, waarom het u my verlaat?” 47 Toe hulle dit hoor, het party van dié wat daar gestaan het, begin sê: “Hierdie man roep Eliʹa.” 48 En onmiddellik het een van hulle gehardloop en ’n spons geneem en dit met suur wyn deurweek en dit op ’n riet gesit en dit vir hom gegee om te drink. 49 Maar die res van hulle het gesê: “Laat staan hom! Laat ons sien of Eliʹa hom kom red.” [[’n Ander man het ’n spies geneem en sy sy deurboor, en bloed en water het uitgekom.]] 50 Jesus het weer met ’n harde stem uitgeroep en die gees gegee.



^ (Luk. 22:54-71) Toe het hulle hom gearresteer en weggelei en in die huis van die hoëpriester ingebring; maar Petrus het op ’n afstand gevolg. 55 Toe hulle ’n vuur in die middel van die binnehof aangesteek en bymekaar gaan sit het, het Petrus tussen hulle gesit. 56 Maar ’n sekere diensmeisie het hom by die helder vuur sien sit en hom bekyk en gesê: “Hierdie man was ook saam met hom.” 57 Maar hy het dit ontken en gesê: “Ek ken hom nie, vrou.” 58 En na ’n rukkie het iemand anders wat hom gesien het, gesê: “Jy is ook een van hulle.” Maar Petrus het gesê: “Man, ek is nie.” 59 En nadat omtrent ’n uur verloop het, het ’n ander man nadruklik begin beweer: “Hierdie man was vir seker ook saam met hom; want hy is ’n Galileër!” 60 Maar Petrus het gesê: “Man, ek weet nie waarvan jy praat nie.” En oombliklik, terwyl hy nog gepraat het, het ’n haan gekraai. 61 En die Here het omgedraai en Petrus aangekyk, en Petrus het die woord van die Here onthou toe hy vir hom gesê het: “Voordat ’n haan vandag kraai, sal jy my drie keer verloën.” 62 En hy het buitentoe gegaan en bitterlik gehuil. 63 En die manne wat hom bewaak het, het die spot met hom begin dryf en hom geslaan; 64 en nadat hulle hom bedek het, het hulle gevra en gesê: “Profeteer. Wie is dit wat jou geslaan het?” 65 En hulle het nog baie ander lasterlike dinge teen hom gesê. 66 Toe dit eindelik dag word, het die vergadering van ouer manne van die volk bymekaargekom, hoofpriesters sowel as skrifgeleerdes, en hulle het hom in hulle Sanʹhedrinsaal ingesleep en gesê: 67 “As jy die Christus is, sê vir ons.” Maar hy het vir hulle gesê: “Selfs al sou ek vir julle sê, sal julle dit glad nie glo nie. 68 En al sou ek julle vra, sal julle glad nie antwoord nie. 69 Maar van nou af sal die Seun van die mens aan die kragtige regterhand van God sit.” 70 Hierop het hulle almal gesê: “Is jy dan die Seun van God?” Hy het vir hulle gesê: “Julle sê self dat ek dit is.” 71 Hulle het gesê: “Waarom het ons nog getuienis nodig? Want ons het dit self uit sy eie mond gehoor.”



^ (Luk. 23:1-49) En hulle almal, die hele menigte, het opgestaan en hom na Pilatus toe gelei. 2 Toe het hulle hom begin beskuldig en gesê: “Ons het gevind dat hierdie man ons nasie ondermyn en die betaling van belasting aan die keiser verbied en sê dat hy self Christus, ’n koning, is.” 3 En Pilatus het hom gevra: “Is jy die koning van die Jode?” Hy het hom geantwoord en gesê: “U sê dit self.” 4 Toe het Pilatus vir die hoofpriesters en die skare gesê: “Ek vind geen misdaad in hierdie man nie.” 5 Maar hulle het begin aandring en gesê: “Hy steek die volk op deur in die hele Judeʹa te leer, ja, van Galileʹa af tot hier.” 6 Toe Pilatus dit hoor, het hy gevra of die man ’n Galileër is, 7 en nadat hy vasgestel het dat hy uit die regsgebied van Herodes was, het hy hom na Herodes toe gestuur, wat self ook in hierdie dae in Jerusalem was. 8 Toe Herodes Jesus sien, was hy baie bly, want hy wou hom al geruime tyd gesien het omdat hy van hom gehoor het, en hy het gehoop om hom die een of ander teken te sien doen. 9 En hy het hom met baie woorde begin ondervra; maar hy het hom geen antwoord gegee nie. 10 Die hoofpriesters en die skrifgeleerdes het egter aanhoudend opgestaan en hom heftig bly beskuldig. 11 Toe het Herodes saam met die soldate van sy wag hom met veragting behandel, en hy het met hom die spot gedryf deur vir hom ’n blink kleed aan te trek en het hom na Pilatus toe teruggestuur. 12 En op daardie selfde dag het Herodes en Pilatus vriende geword; want hulle het voorheen in voortdurende vyandskap met mekaar geleef. 13 Pilatus het toe die hoofpriesters en die heersers en die volk bymekaargeroep 14 en vir hulle gesê: “Julle het hierdie man na my toe gebring as iemand wat die volk tot opstand aanhits, en kyk! ek het hom voor julle in verhoor geneem, maar het in hierdie man geen grond gevind vir die aanklagte wat julle teen hom inbring nie. 15 Trouens, Herodes het ook nie, want hy het hom na ons toe teruggestuur; en kyk! hy het niks gedoen wat die dood verdien nie. 16 Ek sal hom dus kasty en vrylaat.” 17 —— 18 Maar hulle almal, die hele menigte, het uitgeroep en gesê: “Neem hom weg, maar laat Barabʹbas vir ons vry!” 19 (Dié is weens ’n sekere opstand wat in die stad plaasgevind het en weens moord in die gevangenis gegooi.) 20 Weer het Pilatus hulle toegeroep, want hy wou Jesus vrylaat. 21 Toe het hulle begin skreeu en gesê: “Hang hom aan die paal! Hang hom aan die paal!” 22 Vir die derde keer het hy vir hulle gesê: “Wat het hierdie man dan gedoen wat sleg is? Ek het niks in hom gevind wat die dood verdien nie; ek sal hom dus kasty en vrylaat.” 23 Hierop het hulle met harde stemme sterk begin aandring en geëis dat hy aan die paal gehang moet word; en hulle stemme het die oorhand begin kry. 24 Toe het Pilatus uitspraak gelewer dat daar aan hulle eis voldoen moes word: 25 hy het die man vrygelaat wat weens opstand en moord in die gevangenis gegooi is en wat hulle geëis het, maar hy het Jesus aan hulle wil oorgelewer. 26 En terwyl hulle hom weggelei het, het hulle Simon, ’n sekere boorling van Sireʹne, wat van die platteland af gekom het, gegryp en die folterpaal op hom gesit om dit agter Jesus aan te dra. 27 Maar ’n groot menigte van die volk en van vroue wat hulleself aanhoudend in droefheid geslaan en oor hom geweeklaag het, het hom gevolg. 28 Jesus het omgedraai na die vroue en gesê: “Dogters van Jerusalem, hou op om oor my te huil. Maar huil oor julleself en oor julle kinders; 29 want kyk! daar kom dae waarin mense sal sê: ‘Gelukkig is die onvrugbare vroue en die moederskote wat nie geboorte gegee het nie en die borste wat nie gesoog het nie!’ 30 Dan sal hulle vir die berge begin sê: ‘Val op ons!’ en vir die heuwels: ‘Bedek ons!’ 31 Want as hulle hierdie dinge doen wanneer die boom vogtig is, wat sal gebeur wanneer hy verdor is?” 32 Maar twee ander manne, kwaaddoeners, is ook weggelei om saam met hom tereggestel te word. 33 En toe hulle by die plek kom wat Skedel genoem word, het hulle hom en die kwaaddoeners daar aan pale gehang, een aan sy regter- en een aan sy linkerkant. 34 [[Maar Jesus het gesê: “Vader, vergewe hulle, want hulle weet nie wat hulle doen nie.”]] Daarbenewens het hulle die lot gewerp om sy klere te verdeel. 35 En die volk het gestaan en toekyk. Maar die heersers het hom uitgelag en gesê: “Ander het hy gered; laat hy homself red as hy die Christus van God, die Uitverkorene, is.” 36 Selfs die soldate het met hom die spot gedryf en nader gekom en vir hom suur wyn aangebied 37 en gesê: “As jy die koning van die Jode is, red jouself.” 38 Daar was ook ’n opskrif bo hom: “Dit is die koning van die Jode.” 39 Maar een van die gehangde kwaaddoeners het hom begin smaad en gesê: “Is jy dan nie die Christus nie? Red jouself en ons.” 40 Die ander een het hom bestrawwend geantwoord en gesê: “Vrees jy God glad nie, noudat jy in dieselfde oordeel is? 41 En ons inderdaad tereg, want ons ontvang ten volle wat ons verdien vir dinge wat ons gedoen het; maar hierdie man het niks slegs gedoen nie.” 42 En hy het verder gesê: “Jesus, dink aan my wanneer u in u koninkryk kom.” 43 En hy het vir hom gesê: “Voorwaar, ek sê vir jou vandag: Jy sal saam met my in die Paradys wees.” 44 Wel, dit was toe omtrent die sesde uur, en tog het daar ’n duisternis oor die hele aarde gekom, tot die negende uur toe, 45 want die sonlig het verdwyn; toe het die voorhangsel van die heiligdom middeldeur geskeur. 46 En Jesus het met ’n harde stem geroep en gesê: “Vader, in u hande vertrou ek my gees toe.” Toe hy dit gesê het, het hy die laaste asem uitgeblaas. 47 Omdat die leëroffisier gesien het wat gebeur het, het hy God begin verheerlik en gesê: “Waarlik, hierdie man was regverdig.” 48 En toe die hele skare wat vir hierdie skouspel daar bymekaar was, die dinge sien wat gebeur het, het hulle begin terugkeer, terwyl hulle hulleself op die bors geslaan het. 49 En almal wat hom geken het, het op ’n afstand gestaan. Ook vroue, wat hom saam van Galileʹa af gevolg het, het hierdie dinge gestaan en aanskou.



^ (Joh. 18:12-40) Toe het die afdeling soldate en die militêre bevelvoerder en die beamptes van die Jode Jesus gevange geneem en hom geboei, 13 en hulle het hom eers na Annas toe gelei; want hy was die skoonvader van Kaʹjafas, wat daardie jaar hoëpriester was. 14 Kaʹjafas was trouens die een wat die Jode die raad gegee het dat dit tot hulle voordeel is dat een mens vir die volk sterf. 15 En Simon Petrus sowel as ’n ander dissipel het Jesus gevolg. Daardie dissipel was aan die hoëpriester bekend, en hy het saam met Jesus in die binnehof van die hoëpriester ingegaan, 16 maar Petrus het buite by die deur gestaan. Daarom het die ander dissipel, wat aan die hoëpriester bekend was, uitgegaan en met die deurwagter gepraat en Petrus ingebring. 17 Die diensmeisie, die deurwagter, het toe vir Petrus gesê: “Jy is nie miskien ook een van hierdie man se dissipels nie?” Hy het gesê: “Ek is nie.” 18 En die slawe en die beamptes het daar gestaan, aangesien hulle ’n houtskoolvuur gemaak het, omdat dit koud was, en hulle het hulle warm gemaak. Petrus het ook by hulle gestaan en hom warm gemaak. 19 En die hoofpriester het Jesus oor sy dissipels en oor sy leer ondervra. 20 Jesus het hom geantwoord: “Ek het in die openbaar met die wêreld gepraat. Ek het altyd in ’n sinagoge en in die tempel geleer, waar al die Jode bymekaarkom; en ek het niks in die geheim gesê nie. 21 Waarom ondervra u my? Ondervra dié wat gehoor het wat ek vir hulle gesê het. Kyk! Hulle weet wat ek gesê het.” 22 Nadat hy hierdie dinge gesê het, het een van die beamptes wat daar gestaan het, Jesus in die gesig geklap en gesê: “Is dit hoe jy die hoofpriester antwoord?” 23 Jesus het hom geantwoord: “As ek iets verkeerds gesê het, getuig dan oor wat verkeerd is; maar as dit reg was, waarom slaan jy my dan?” 24 Toe het Annas hom geboeid na Kaʹjafas, die hoëpriester, weggestuur. 25 En Simon Petrus het hom gestaan en warm maak. Toe het hulle vir hom gesê: “Jy is nie miskien ook een van sy dissipels nie?” Hy het dit ontken en gesê: “Ek is nie.” 26 Een van die slawe van die hoëpriester, wat ’n familielid was van die man wie se oor Petrus afgekap het, het gesê: “Ek het jou in die tuin saam met hom gesien, nie waar nie?” 27 Petrus het dit egter weer ontken; en onmiddellik het ’n haan gekraai. 28 Toe het hulle Jesus van Kaʹjafas na die goewerneur se paleis gelei. En dit was vroegdag. Maar hulle het self nie in die goewerneur se paleis ingegaan nie, sodat hulle nie verontreinig sou word nie maar die pasga sou kon eet. 29 Daarom het Pilatus na hulle toe uitgekom en gesê: “Watter beskuldiging bring julle teen hierdie man in?” 30 Hulle het geantwoord en vir hom gesê: “As hierdie man nie ’n kwaaddoener was nie, sou ons hom nie aan u oorgelewer het nie.” 31 Pilatus het derhalwe vir hulle gesê: “Neem julle hom en oordeel hom volgens julle wet.” Die Jode het vir hom gesê: “Dit is ons nie geoorloof om enigeen dood te maak nie.” 32 Dit, sodat die woord van Jesus vervul sou word wat hy gespreek het om aan te dui watter soort dood hy bestem was om te sterf. 33 Toe het Pilatus weer in die goewerneur se paleis ingegaan en Jesus geroep en vir hom gesê: “Is jy die koning van die Jode?” 34 Jesus het geantwoord: “Sê u dit uit uself, of het ander u van my vertel?” 35 Pilatus het geantwoord: “Is ek miskien ’n Jood? Jou eie nasie en die hoofpriesters het jou aan my oorgelewer. Wat het jy gedoen?” 36 Jesus het geantwoord: “My koninkryk is geen deel van hierdie wêreld nie. As my koninkryk ’n deel van hierdie wêreld was, sou my dienaars geveg het sodat ek nie aan die Jode oorgelewer word nie. Maar my koninkryk is nou eenmaal nie uit hierdie bron nie.” 37 Daarom het Pilatus vir hom gesê: “Wel, is jy dan ’n koning?” Jesus het geantwoord: “U sê self dat ek ’n koning is. Hiervoor is ek gebore en hiervoor het ek in die wêreld ingekom, om van die waarheid te getuig. Elkeen wat aan die kant van die waarheid is, luister na my stem.” 38 Pilatus het vir hom gesê: “Wat is waarheid?” En nadat hy dit gesê het, het hy weer na die Jode toe uitgegaan en vir hulle gesê: “Ek vind geen skuld in hom nie. 39 Bowendien het julle ’n gewoonte dat ek op die pasga vir julle ’n man moet vrylaat. Wil julle dan hê dat ek vir julle die koning van die Jode moet vrylaat?” 40 Toe het hulle weer geskreeu en gesê: “Nie hierdie man nie, maar Barabʹbas!” En Barabʹbas was ’n rower.



^ (Joh. 19:1-30) Toe het Pilatus Jesus geneem en hom gegesel. 2 En die soldate het ’n doringkroon gevleg en dit op sy kop gesit en hom met ’n purper bokleed geklee; 3 en hulle het begin om tot by hom te kom en te sê: “Goeiedag, Koning van die Jode!” Ook het hulle hom in die gesig geklap. 4 En Pilatus het weer buitentoe gegaan en vir hulle gesê: “Kyk! Ek bring hom buitentoe na julle sodat julle kan weet dat ek geen skuld in hom vind nie.” 5 Gevolglik het Jesus buitentoe gekom terwyl hy die doringkroon en die purper bokleed gedra het. En hy het vir hulle gesê: “Kyk! Die mens!” 6 Maar toe die hoofpriesters en die beamptes hom sien, het hulle geskreeu en gesê: “Hang hom aan die paal! Hang hom aan die paal!” Pilatus het vir hulle gesê: “Neem julle hom en hang hom aan die paal, want ek vind geen skuld in hom nie.” 7 Die Jode het hom geantwoord: “Ons het ’n wet, en volgens die wet behoort hy te sterf, omdat hy homself God se seun gemaak het.” 8 Toe Pilatus dan hierdie woord hoor, het hy nog meer bevrees geword; 9 en hy het weer in die goewerneur se paleis ingegaan en vir Jesus gesê: “Waar kom jy vandaan?” Maar Jesus het hom geen antwoord gegee nie. 10 Pilatus het derhalwe vir hom gesê: “Praat jy nie met my nie? Weet jy nie dat ek gesag het om jou vry te laat en dat ek gesag het om jou aan die paal te hang nie?” 11 Jesus het hom geantwoord: “U sou hoegenaamd geen gesag teen my hê as dit nie van bo aan u gegee was nie. Daarom het die man wat my aan u oorgelewer het, groter sonde.” 12 Om dié rede het Pilatus ’n manier bly soek om hom vry te laat. Maar die Jode het geskreeu en gesê: “As u hierdie man vrylaat, is u nie ’n vriend van die keiser nie. Elkeen wat homself ’n koning maak, praat teen die keiser.” 13 Daarom het Pilatus, nadat hy hierdie woorde gehoor het, Jesus buitentoe gebring, en hy het op ’n regterstoel gaan sit op ’n plek wat Die Klipplaveisel genoem word, maar in Hebreeus Gabʹbata. 14 En dit was die voorbereiding van die pasga; dit was omtrent die sesde uur. En hy het vir die Jode gesê: “Kyk! Julle koning!” 15 Hulle het egter geskreeu: “Neem hom weg! Neem hom weg! Hang hom aan die paal!” Pilatus het vir hulle gesê: “Moet ek julle koning aan die paal hang?” Die hoofpriesters het geantwoord: “Ons het geen koning behalwe die keiser nie.” 16 Toe het hy hom aan hulle oorgelewer om aan die paal gehang te word. Daarop het hulle Jesus onder bewaking geneem. 17 En terwyl hy self die folterpaal gedra het, het hy uitgegaan na die sogenaamde Skedelplek, wat in Hebreeus Golʹgota genoem word; 18 en daar het hulle hom aan die paal gehang, en twee ander manne saam met hom, een aan hierdie en een aan daardie kant, maar Jesus in die middel. 19 Pilatus het ook ’n opskrif geskryf en dit aan die folterpaal gesit. Daar het geskrywe gestaan: “Jesus die Nasarener, die Koning van die Jode.” 20 Baie van die Jode het dus hierdie opskrif gelees, omdat die plek waar Jesus aan die paal gehang is, naby die stad was; en dit was in Hebreeus, in Latyn en in Grieks geskryf. 21 Die hoofpriesters van die Jode het egter vir Pilatus begin sê: “Moenie ‘Die Koning van die Jode’ skryf nie, maar dat hy gesê het: ‘Ek is Koning van die Jode.’” 22 Pilatus het geantwoord: “Wat ek geskryf het, het ek geskryf.” 23 En toe die soldate Jesus aan die paal gehang het, het hulle sy boklere geneem en vier dele gemaak, vir elke soldaat ’n deel, en die onderkleed. Maar die onderkleed was sonder ’n naat, van bo af in sy volle lengte aaneen geweef. 24 Daarom het hulle vir mekaar gesê: “Laat ons dit nie skeur nie, maar laat ons daarvoor loot om te bepaal wie s’n dit sal wees.” Dit was sodat die Skrifgedeelte vervul sou word: “Hulle het my boklere onder mekaar verdeel, en oor my klere het hulle die lot gewerp.” En die soldate het hierdie dinge werklik gedoen. 25 Maar by die folterpaal van Jesus het sy moeder en die suster van sy moeder gestaan; Maria, die vrou van Klopas, en Maria Magdaleʹna. 26 En toe Jesus sy moeder en die dissipel wat hy liefgehad het, daar sien staan, het hy vir sy moeder gesê: “Vrou, kyk! U seun!” 27 Daarna het hy vir die dissipel gesê: “Kyk! Jou moeder!” En van daardie uur af het die dissipel haar na sy eie huis geneem. 28 Hierna het Jesus, met die wete dat alles al volbring is en sodat die Skrifgedeelte vervul sou word, gesê: “Ek is dors.” 29 ’n Houer vol suur wyn het daar gestaan. Daarom het hulle ’n spons vol van die suur wyn op ’n hisopstingel gesit en dit na sy mond gebring. 30 En toe Jesus die suur wyn ontvang het, het hy gesê: “Dit is volbring!” en hy het sy kop gebuig en sy gees oorgegee.



^ (Matt. 28:1-15) Ná die sabbat, toe dit begin lig word op die eerste dag van die week, het Maria Magdaleʹna en die ander Maria gekom om na die graf te kyk. 2 En kyk! ’n groot aardbewing het plaasgevind; want Jehovah se engel het uit die hemel neergedaal en nader gekom en die klip weggerol en daarop gesit. 3 Sy voorkoms was soos weerlig en sy klere so wit soos sneeu. 4 Ja, uit vrees vir hom het die wagte gebewe en soos dooies geword. 5 Maar die engel het geantwoord en vir die vroue gesê: “Julle moenie bevrees wees nie, want ek weet julle soek Jesus, wat aan die paal gehang is. 6 Hy is nie hier nie, want hy is opgewek, soos hy gesê het. Kom, kyk na die plek waar hy gelê het. 7 En gaan gou en sê vir sy dissipels dat hy uit die dode opgewek is, en kyk! hy gaan voor julle uit na Galileʹa; daar sal julle hom sien. Kyk! Ek het dit vir julle gesê.” 8 Toe het hulle gou, met vrees en groot vreugde, van die gedenkgraf weggegaan en gehardloop om vir sy dissipels te vertel. 9 En kyk! Jesus het hulle ontmoet en gesê: “Goeiedag!” Hulle het nader gegaan en hom aan sy voete gegryp en aan hom hulde bewys. 10 Toe het Jesus vir hulle gesê: “Moenie vrees nie! Gaan, vertel vir my broers, sodat hulle na Galileʹa kan gaan; en daar sal hulle my sien.” 11 Terwyl hulle op pad was, kyk! toe het party van die wagte in die stad ingegaan en vir die hoofpriesters alles vertel wat gebeur het. 12 En nadat dié saam met die ouer manne bymekaargekom en beraadslaag het, het hulle vir die soldate genoeg silwerstukke gegee 13 en gesê: “Sê: ‘Sy dissipels het in die nag gekom en hom gesteel terwyl ons geslaap het.’ 14 En as die goewerneur daarvan te hore kom, sal ons hom oorreed en maak dat julle vry van kommer is.” 15 Toe het hulle die silwerstukke geneem en gedoen soos hulle aangesê is; en hierdie woord is onder die Jode versprei, tot vandag toe.



^ (Luk. 24:1-12) Op die eerste dag van die week het hulle egter baie vroeg na die graf gegaan en die speserye geneem wat hulle voorberei het. 2 Maar hulle het die klip van die gedenkgraf af weggerol gevind, 3 en toe hulle ingaan, het hulle nie die liggaam van die Here Jesus gevind nie. 4 Terwyl hulle hieroor verbysterd was, kyk! toe het twee manne in glinsterende klere by hulle gestaan. 5 Toe die vroue bang word en hulle gesigte na die grond gekeer hou, het die manne vir hulle gesê: “Waarom soek julle die Lewende onder die dooies? 6 [[Hy is nie hier nie, maar is opgewek.]] Onthou hoe hy met julle gepraat het toe hy nog in Galileʹa was 7 en gesê het dat die Seun van die mens in die hande van sondige mense oorgelewer en aan die paal gehang moet word en tog op die derde dag sal opstaan.” 8 Toe het hulle sy woorde onthou, 9 en hulle het teruggekeer van die gedenkgraf af en al hierdie dinge vir die elf en vir al die ander vertel. 10 Hulle was die Magdaleense Maria en Johanna en Maria, die moeder van Jakobus. Ook die res van die vroue wat saam met hulle was, het hierdie dinge vir die apostels vertel. 11 Hierdie woorde het egter vir hulle na onsin gelyk, en hulle het die vroue nie geglo nie. 12 [[Maar Petrus het opgestaan en na die gedenkgraf gehardloop, en toe hy vooroor buk, het hy net die verbande gesien. Toe het hy weggegaan, en hy het hom verwonder oor wat gebeur het.]]



^ (Joh. 20:1-12) Op die eerste dag van die week het Maria Magdaleʹna vroeg by die gedenkgraf gekom, terwyl dit nog donker was, en sy het gesien dat die klip reeds van die gedenkgraf weggeneem is. 2 Daarom het sy gehardloop en gekom by Simon Petrus en by die ander dissipel, vir wie Jesus geneentheid gehad het, en sy het vir hulle gesê: “Hulle het die Here uit die gedenkgraf weggeneem, en ons weet nie waar hulle hom neergelê het nie.” 3 Toe het Petrus en die ander dissipel uitgegaan en is hulle na die gedenkgraf toe. 4 Ja, die twee het saam begin hardloop; maar die ander dissipel het vinniger as Petrus vooruit gehardloop en eerste by die gedenkgraf gekom. 5 En hy het vooroor gebuk en die verbande sien lê, maar hy het nie ingegaan nie. 6 Toe het Simon Petrus, wat hom gevolg het, ook gekom, en hy het in die gedenkgraf ingegaan. En hy het die verbande sien lê, 7 ook die doek wat op sy kop was, wat nie by die verbande gelê het nie maar afsonderlik op een plek opgerol was. 8 Toe het die ander dissipel, wat eerste by die gedenkgraf gekom het, dus ook ingegaan, en hy het gesien en geglo. 9 Want hulle het nog nie die Skrifgedeelte verstaan dat hy uit die dode moet opstaan nie. 10 En toe het die dissipels na hulle huise teruggegaan. 11 Maria het egter buite naby die gedenkgraf bly staan en huil. Toe het sy al huilende vooroor gebuk om in die gedenkgraf in te kyk, 12 en sy het twee engele in wit daar sien sit, een by die kop en een by die voete waar die liggaam van Jesus gelê het.



^ (Joh. 20:11-29) Maria het egter buite naby die gedenkgraf bly staan en huil. Toe het sy al huilende vooroor gebuk om in die gedenkgraf in te kyk, 12 en sy het twee engele in wit daar sien sit, een by die kop en een by die voete waar die liggaam van Jesus gelê het. 13 En hulle het vir haar gesê: “Vrou, waarom huil jy?” Sy het vir hulle gesê: “Hulle het my Here weggeneem, en ek weet nie waar hulle hom neergelê het nie.” 14 Nadat sy hierdie dinge gesê het, het sy omgedraai en Jesus sien staan, maar sy het nie besef dat dit Jesus was nie. 15 Jesus het vir haar gesê: “Vrou, waarom huil jy? Wie soek jy?” Sy het gedink dat dit die tuinier is en het vir hom gesê: “Meneer, as u hom weggedra het, sê vir my waar u hom neergelê het, en ek sal hom wegneem.” 16 Jesus het vir haar gesê: “Maria!” Toe sy omdraai, het sy in Hebreeus vir hom gesê: “Rabboeʹni!” (wat “Leermeester!” beteken). 17 Jesus het vir haar gesê: “Hou op om aan my vas te klou. Want ek het nog nie na die Vader opgevaar nie. Maar gaan na my broers toe en sê vir hulle: ‘Ek vaar op na my Vader en julle Vader en na my God en julle God.’” 18 Maria Magdaleʹna het gekom en die nuus vir die dissipels gebring: “Ek het die Here gesien!” en dat hy hierdie dinge vir haar gesê het. 19 Toe dit laat was op daardie dag, die eerste van die week, en hoewel die deure waar die dissipels was, uit vrees vir die Jode toegesluit was, het Jesus gekom en in hulle midde gestaan en vir hulle gesê: “Mag julle vrede hê.” 20 En nadat hy dit gesê het, het hy vir hulle sy hande sowel as sy sy gewys. Toe was die dissipels bly dat hulle die Here gesien het. 21 Jesus het dus weer vir hulle gesê: “Mag julle vrede hê. Net soos die Vader my uitgestuur het, stuur ek julle ook.” 22 En nadat hy dit gesê het, het hy op hulle geblaas en vir hulle gesê: “Ontvang heilige gees. 23 As julle mense se sondes vergewe, sal dit vir hulle vergewe wees; as julle mense se sondes behou, bly dit behoue.” 24 Maar Tomas, een van die twaalf, wat Die Tweeling genoem is, was nie by hulle toe Jesus gekom het nie. 25 Gevolglik het die ander dissipels vir hom gesê: “Ons het die Here gesien!” Maar hy het vir hulle gesê: “Tensy ek in sy hande die merk van die spykers sien en my vinger in die merk van die spykers steek en my hand in sy sy steek, sal ek beslis nie glo nie.” 26 Wel, agt dae later was sy dissipels weer binnenshuis, en Tomas by hulle. Jesus het gekom, hoewel die deure toegesluit was, en hy het in hulle midde gestaan en gesê: “Mag julle vrede hê.” 27 Daarna het hy vir Tomas gesê: “Sit jou vinger hier, en kyk na my hande, en neem jou hand en steek dit in my sy, en hou op om ongelowig te wees, maar word gelowig.” 28 Tomas het geantwoord en vir hom gesê: “My Here en my God!” 29 Jesus het vir hom gesê: “Het jy geglo omdat jy my gesien het? Gelukkig is dié wat nie sien nie en nogtans glo.”



^ (Luk. 24:13-43) Maar kyk! op daardie selfde dag was twee van hulle op reis na ’n dorpie met die naam Emʹmaus, wat omtrent elf kilometer van Jerusalem af was, 14 en hulle het met mekaar gepraat oor al hierdie dinge wat gebeur het. 15 En terwyl hulle gepraat en gedagtes gewissel het, het Jesus self nader gekom en saam met hulle begin loop; 16 maar hulle oë is verhinder om hom te herken. 17 Hy het vir hulle gesê: “Watter sake is dit wat julle so druk met mekaar loop en bespreek?” En hulle het met droewige gesigte gaan staan. 18 Die een met die naam Kleʹopas het geantwoord en vir hom gesê: “Woon u as ’n vreemdeling alleen in Jerusalem en weet u daarom nie van die dinge wat in hierdie dae daarin gebeur het nie?” 19 En hy het vir hulle gesê: “Watter dinge?” Hulle het vir hom gesê: “Die dinge aangaande Jesus die Nasarener, wat ’n profeet geword het wat voor God en die hele volk kragtig was in werk en woord; 20 en hoe ons hoofpriesters en heersers hom tot die doodsvonnis oorgelewer en hom aan die paal gehang het. 21 Maar ons het gehoop dat hierdie man die een was wat bestem is om Israel te verlos; ja, en benewens al hierdie dinge is dit al die derde dag sedert hierdie dinge gebeur het. 22 Bowendien het sekere vroue uit ons midde ons ook verbaas, want hulle is vroeg na die gedenkgraf, 23 maar het nie sy liggaam gevind nie, en hulle het kom sê dat hulle ook ’n bonatuurlike gesig gesien het van engele wat gesê het dat hy lewe. 24 En party van dié wat by ons was, het na die gedenkgraf gegaan; en hulle het dit so gevind, net soos die vroue gesê het, maar hulle het hom nie gesien nie.” 25 Toe het hy vir hulle gesê: “O onverstandiges, wat traag van hart is om alles te glo wat die profete gespreek het! 26 Moes die Christus nie hierdie dinge ly en in sy heerlikheid ingaan nie?” 27 En hy het by Moses en al die Profete begin en vir hulle dinge in die hele Skrif uitgelê wat op hom betrekking het. 28 Uiteindelik het hulle naby die dorpie gekom waarheen hulle op reis was, en hy het gemaak of hy verder wou reis. 29 Maar hulle het druk op hom uitgeoefen en gesê: “Bly by ons, want dit is amper aand en die dag het reeds gedaal.” Daarop het hy ingegaan om by hulle te bly. 30 En terwyl hy gedurende die maaltyd saam met hulle aan tafel was, het hy die brood geneem, dit geseën, gebreek en vir hulle begin gee. 31 Daarop is hulle oë ten volle geopen en het hulle hom herken; en hy het voor hulle verdwyn. 32 En hulle het vir mekaar gesê: “Het ons hart nie gebrand toe hy op die pad met ons gepraat het, toe hy die Skrif ten volle vir ons geopen het nie?” 33 En in daardie selfde uur het hulle opgestaan en na Jerusalem teruggekeer, en hulle het die elf en dié wat saam met hulle was, bymekaar gevind, 34 wat gesê het: “Die Here is werklik opgewek en het aan Simon verskyn!” 35 Toe het hulle vertel wat op die pad gebeur het en hoe hy deur die breking van die brood aan hulle bekend geword het. 36 Terwyl hulle oor hierdie dinge gepraat het, het hy self in hulle midde gestaan [[en vir hulle gesê: “Mag julle vrede hê.”]] 37 Maar omdat hulle verskrik was en bang geword het, het hulle gedink dat hulle ’n gees sien. 38 Toe het hy vir hulle gesê: “Waarom is julle verontrus, en waarom kom daar twyfel in julle harte op? 39 Kyk na my hande en my voete, en sien dat dit ek self is; voel aan my en kyk, want ’n gees het nie vlees en bene soos julle sien dat ek het nie.” 40 [[En terwyl hy dit gesê het, het hy vir hulle sy hande en sy voete gewys.]] 41 Maar toe hulle uit louter vreugde nog nie glo nie en hulle verwonder, het hy vir hulle gesê: “Het julle iets daar om te eet?” 42 En hulle het hom ’n stuk geroosterde vis gegee; 43 en hy het dit geneem en dit voor hulle oë geëet.



^ (Hand. 1:1-11) Die eerste verslag, o Teoʹfilus, het ek opgestel oor alles wat Jesus begin doen en leer het 2 tot op die dag dat hy opgeneem is, nadat hy deur heilige gees bevele gegee het aan die apostels wat hy uitgekies het. 3 Ook aan hulle het hy, nadat hy gely het, deur talle onbetwisbare bewyse getoon dat hy lewe, aangesien hy gedurende veertig dae deur hulle gesien is en hulle van die dinge aangaande die koninkryk van God vertel het. 4 En terwyl hy saam met hulle vergader het, het hy hulle beveel: “Moenie van Jerusalem af weggaan nie, maar hou aan om te wag op wat die Vader beloof het, waarvan julle by my gehoor het; 5 want Johannes het wel met water gedoop, maar nie baie dae hierna nie sal julle in heilige gees gedoop word.” 6 En toe hulle bymekaargekom het, het hulle hom gevra: “Here, herstel u in hierdie tyd die koninkryk vir Israel?” 7 Hy het vir hulle gesê: “Dit is nie vir julle om kennis te verkry van die tye of tydperke wat die Vader onder sy eie regsmag geplaas het nie; 8 maar julle sal krag ontvang wanneer die heilige gees op julle kom, en julle sal getuies van my wees in Jerusalem sowel as in die hele Judeʹa en Samariʹa en tot in die mees afgeleë deel van die aarde.” 9 En nadat hy hierdie dinge gesê het, is hy opgelig terwyl hulle toegekyk het, en ’n wolk het hom uit hulle gesig weggeneem. 10 En terwyl hulle die lug ingetuur het onderwyl hy weggegaan het, kyk! toe het daar twee manne in wit klere langs hulle gestaan, 11 en hulle het gesê: “Manne van Galileʹa, waarom staan julle in die lug en kyk? Hierdie Jesus wat van julle af in die lug opgeneem is, sal net so op dieselfde manier kom as wat julle hom die lug in sien gaan het.”



^ (Hand. 2:1-47) En in die loop van die dag van die Pinksterfees was hulle almal op dieselfde plek bymekaar, 2 en skielik het daar ’n gedruis uit die hemel gekom soos dié van ’n voortstuwende, stywe bries, en dit het die hele huis gevul waarin hulle gesit het. 3 En tonge soos van vuur het vir hulle sigbaar geword en is verdeel, en een het op elkeen van hulle gaan sit, 4 en hulle is almal met heilige gees vervul en het in ander tale begin praat, net soos die gees aan hulle gegee het om te spreek. 5 En in Jerusalem het daar Jode gewoon, godvresende manne, uit elke nasie van dié onder die hemel. 6 En toe hierdie geluid kom, het die menigte bymekaargekom en was hulle verbysterd, want elkeen het hulle in sy eie taal hoor praat. 7 Ja, hulle was verbaas en het hulle begin verwonder en gesê: “Kyk, almal wat daar praat, is Galileërs, nie waar nie? 8 En hoe is dit dan dat elkeen van ons sy eie taal hoor waarin ons gebore is? 9 Parters en Mede en Elamiete, en die inwoners van Mesopotaʹmië, en Judeʹa en Kappadoʹsië, Pontus en die landstreek Asië, 10 en Friʹgië en Pamfiʹlië, Egipte en die streke van Libië, wat aan Sireʹne se kant lê, en dié uit Rome wat hier vertoef, Jode sowel as proseliete, 11 Kretensers en Arabiere, ons hoor hulle in ons tale oor die luisterryke dinge van God praat.” 12 Ja, hulle was almal verbaas en dronkgeslaan, en die een het vir die ander gesê: “Wat beteken dit tog?” 13 Ander het egter met hulle die spot gedryf en begin sê: “Hulle is vol soet wyn.” 14 Maar Petrus het saam met die elf opgestaan en sy stem verhef en hulle soos volg toegespreek: “Manne van Judeʹa en al julle inwoners van Jerusalem, laat dít aan julle bekend wees en luister na my woorde. 15 Hierdie mense is in werklikheid nie dronk soos julle veronderstel nie, want dit is die derde uur van die dag. 16 Inteendeel, dít is wat deur middel van die profeet Joël gesê is: 17 ‘“En in die laaste dae”, sê God, “sal ek van my gees op elke soort vlees uitstort, en julle seuns en julle dogters sal profeteer en julle jong manne sal visioene sien en julle ou manne sal drome droom; 18 en selfs op my slawe en op my slavinne sal ek in daardie dae van my gees uitstort, en hulle sal profeteer. 19 En ek sal voortekens bo in die hemel en tekens onder op die aarde gee: bloed en vuur en rookmis; 20 die son sal in duisternis verander word en die maan in bloed voordat die groot en deurlugtige dag van Jehovah aanbreek. 21 En elkeen wat die naam van Jehovah aanroep, sal gered word.”’ 22 “Manne van Israel, hoor hierdie woorde: Jesus die Nasarener, ’n man wat in die openbaar deur God aan julle getoon is deur middel van kragtige werke en voortekens en tekens wat God deur hom onder julle gedoen het, net soos julle self weet, 23 hierdie man, wat volgens die vasgestelde voorneme en voorkennis van God oorgelewer is, het julle deur die hand van wettelose mense aan ’n paal vasgemaak en om die lewe gebring. 24 Maar God het hom opgewek deur die smarte van die dood te ontbind, want dit was nie moontlik dat hy blywend daardeur vasgehou kon word nie. 25 Want Dawid sê van hom: ‘Ek het Jehovah voortdurend voor my oë gehad; want hy is aan my regterhand sodat ek nooit sal wankel nie. 26 Daarom het my hart vrolik geword en my tong hom grootliks verbly. En selfs my vlees sal in hoop woon; 27 want u sal my siel nie in Haʹdes laat nie, en ook sal u nie toelaat dat hy wat teenoor u lojaal is, verderwing sien nie. 28 U het aan my die weë van die lewe bekend gemaak, u sal my vervul met vrolikheid voor u aangesig.’ 29 “Manne, broers, dit is geoorloof om met vrymoedigheid van spraak met julle oor die familiehoof Dawid te praat, dat hy gesterf het en ook begrawe is, en sy graf is tot vandag toe by ons. 30 Omdat hy dan ’n profeet was en geweet het dat God met ’n eed vir hom gesweer het dat hy een uit die vrug van sy lendene op sy troon sou laat sit, 31 het hy die opstanding van die Christus vooraf gesien en daaroor gepraat, dat hy nie in Haʹdes verlaat is en sy vlees ook nie verderwing gesien het nie. 32 Hierdie Jesus het God opgewek, ’n feit waarvan ons almal getuies is. 33 Omdat hy dan tot die regterhand van God verhef is en die beloofde heilige gees van die Vader ontvang het, het hy dít uitgestort wat julle sien en hoor. 34 Dawid het in werklikheid nie na die hemele opgevaar nie, maar hy sê self: ‘Jehovah het vir my Here gesê: “Sit aan my regterhand 35 totdat ek jou vyande ’n voetbank vir jou voete maak.”’ 36 Laat die hele huis van Israel dan vir seker weet dat God hom Here sowel as Christus gemaak het, hierdie Jesus wat julle aan die paal gehang het.” 37 En toe hulle dit hoor, is hulle diep in die hart getref, en hulle het vir Petrus en die res van die apostels gesê: “Manne, broers, wat moet ons doen?” 38 Petrus het vir hulle gesê: “Toon berou, en laat elkeen van julle in die naam van Jesus Christus gedoop word tot vergifnis van julle sondes, en julle sal die heilige gees as vrye gawe ontvang. 39 Want die belofte behoort aan julle en julle kinders en aan almal wat ver weg is, almal wat Jehovah ons God na hom toe roep.” 40 En met baie ander woorde het hy deeglik getuig en hulle bly vermaan en gesê: “Laat julle uit hierdie verdorwe geslag red.” 41 Dié wat sy woord van harte aangeneem het, is dus gedoop, en op daardie dag is omtrent drieduisend siele bygevoeg. 42 En hulle het voortgegaan om hulle toe te lê op die leer van die apostels en op mededeelsaamheid, op die eet van maaltye en op gebede. 43 Ja, vrees het op elke siel begin val, en baie voortekens en tekens het deur middel van die apostels begin plaasvind. 44 Almal wat gelowiges geword het, was bymekaar en het alles gemeenskaplik besit, 45 en hulle het hulle besittings en eiendomme verkoop en die opbrengs onder almal verdeel, volgens elkeen se behoefte. 46 En hulle was dag vir dag voortdurend eendragtig in die tempel aanwesig, en hulle het hulle maaltye in privaat wonings geëet en voedsel met groot vreugde en opregtheid van hart geniet, 47 terwyl hulle God geloof en by die hele volk guns gevind het. Terselfdertyd het Jehovah voortgegaan om daagliks dié wat gered word, by hulle te voeg.



^ (Hand. 4:1-31) En terwyl die twee met die volk gepraat het, het die hoofpriesters en die hoofman van die tempel en die Sadduseërs op hulle afgekom, 2 ergerlik omdat hulle die volk geleer en die opstanding uit die dode in die geval van Jesus duidelik verkondig het; 3 en hulle het die hande aan hulle geslaan en hulle tot die volgende dag onder bewaking gestel, want dit was al aand. 4 Baie van dié wat na die toespraak geluister het, het egter geglo, en die getal van die manne het omtrent vyfduisend geword. 5 Die volgende dag was daar ’n vergadering van hulle heersers en ouer manne en skrifgeleerdes in Jerusalem 6 (ook Annas, die hoofpriester, en Kaʹjafas en Johannes en Aleksander en almal wat van die hoofpriester se familie was), 7 en hulle het hulle in hulle midde laat staan en begin vra: “Deur watter krag of in wie se naam het julle dit gedoen?” 8 Toe het Petrus, vervul met heilige gees, vir hulle gesê: “Heersers van die volk en ouer manne, 9 as ons vandag op grond van ’n weldaad aan ’n siek mens ondervra word oor wie hierdie man gesond gemaak het, 10 laat dit dan aan julle almal en aan die hele volk Israel bekend wees dat in die naam van Jesus Christus die Nasarener, wat julle aan die paal gehang het maar wat God uit die dode opgewek het, dat deur hóm hierdie man hier gesond voor julle staan. 11 Dit is ‘die steen wat deur julle, die bouers, behandel is asof hy van geen belang was nie, wat die hoof van die hoek geword het’. 12 Daarbenewens is daar geen redding in enigiemand anders nie, want daar is nie ’n ander naam onder die hemel wat onder die mense gegee is waardeur ons gered moet word nie.” 13 En toe hulle die uitgesprokenheid van Petrus en Johannes sien en bemerk dat hulle ongeleerde en gewone mense is, was hulle verwonderd. En hulle het hulle begin herken as persone wat saam met Jesus was; 14 en aangesien hulle die man wat genees is, by hulle sien staan het, kon hulle niks daarteen sê nie. 15 Toe het hulle hulle beveel om uit die Sanʹhedrinsaal uit te gaan, en hulle het met mekaar begin beraadslaag 16 en gesê: “Wat moet ons met hierdie mense doen? Want daar het inderdaad ’n merkwaardige teken deur hulle plaasgevind, een wat openbaar geword het aan al die inwoners van Jerusalem; en ons kan dit nie ontken nie. 17 Maar laat ons, sodat dit nie verder onder die volk versprei nie, hulle met dreigemente aansê om nie meer in hierdie naam met ’n enkele mens te praat nie.” 18 Daarop het hulle hulle geroep en hulle beveel om nêrens enigiets in die naam van Jesus te sê of te leer nie. 19 Maar Petrus en Johannes het geantwoord en vir hulle gesê: “Of dit regverdig is in God se oë om na julle eerder as na God te luister, moet julle self oordeel. 20 Maar wat ons betref, ons kan nie ophou praat oor die dinge wat ons gesien en gehoor het nie.” 21 Nadat hulle hulle dan nog verder gedreig het, het hulle hulle vrygelaat, aangesien hulle geen grond gevind het om hulle te straf nie, en weens die volk, omdat hulle almal God verheerlik het oor wat gebeur het; 22 want die man aan wie hierdie teken van genesing plaasgevind het, was meer as veertig jaar oud. 23 Nadat hulle vrygelaat is, het hulle na hulle eie mense toe gegaan en vertel wat die hoofpriesters en die ouer manne vir hulle gesê het. 24 Toe hulle dit hoor, het hulle eendragtig die stem tot God verhef en gesê: “Soewereine Heer, u is die Een wat die hemel en die aarde en die see en alles wat in hulle is, gemaak het, 25 en wat deur middel van heilige gees deur die mond van ons voorvader Dawid, u kneg, gesê het: ‘Waarom het nasies onstuimig geword en volke leë dinge bedink? 26 Die konings van die aarde het stelling ingeneem en die heersers het soos een man saamgespan teen Jehovah en teen sy gesalfde.’ 27 Net so het Herodes sowel as Pontius Pilatus, saam met mense van die nasies en volke van Israel, in werklikheid in hierdie stad bymekaargekom teen u heilige kneg Jesus, wat u gesalf het, 28 om te doen wat u hand en voorneme voorbestem het om plaas te vind. 29 En nou, Jehovah, skenk aandag aan hulle dreigemente, en gee aan u slawe om u woord met alle vrymoedigheid te bly spreek, 30 terwyl u u hand uitsteek tot genesing en terwyl tekens en voortekens deur die naam van u heilige kneg Jesus plaasvind.” 31 En nadat hulle ’n smeekbede gedoen het, is die plek waarin hulle bymekaar was, geskud; en hulle is almal sonder uitsondering met die heilige gees vervul en het die woord van God met vrymoedigheid gespreek.



^ (Hand. 5:17-42) Maar die hoëpriester en almal wat saam met hom was, die destydse sekte van die Sadduseërs, het opgestaan en is met jaloesie vervul, 18 en hulle het die hande aan die apostels geslaan en hulle in die openbare plek van bewaking gesit. 19 Maar gedurende die nag het Jehovah se engel die deure van die gevangenis oopgemaak, hulle uitgebring en gesê: 20 “Gaan, en nadat julle in die tempel gaan staan het, moet julle aanhou om al die woorde omtrent hierdie lewe tot die volk te spreek.” 21 Nadat hulle dit gehoor het, het hulle met dagbreek in die tempel ingegaan en begin leer. En toe die hoëpriester en dié wat saam met hom was, daar aankom, het hulle die Sanʹhedrin en die hele vergadering van ouer manne van die kinders van Israel bymekaargeroep, en hulle het na die tronk gestuur om hulle te laat haal. 22 Maar toe die beamptes daar kom, het hulle hulle nie in die gevangenis gevind nie. Daarop het hulle teruggekeer en berig gebring 23 en gesê: “Ons het die tronk in alle veiligheid toegesluit gevind, en die wagte het by die deure gestaan, maar toe ons oopmaak, het ons niemand binne-in gevind nie.” 24 Wel, toe die hoofman van die tempel sowel as die hoofpriesters hierdie woorde hoor, het hulle nie geweet wat hulle omtrent hierdie dinge moet doen en waarop dit sou uitloop nie. 25 Maar ’n sekere man het daar aangekom en vir hulle vertel: “Kyk! Die manne wat julle in die gevangenis gesit het, is in die tempel en staan en leer die volk.” 26 Daarop het die hoofman met sy beamptes gegaan en hulle gebring, maar sonder geweld, want hulle was bang dat hulle deur die volk gestenig sou word. 27 Toe het hulle hulle gebring en hulle in die Sanʹhedrinsaal laat staan. En die hoëpriester het hulle ondervra 28 en gesê: “Ons het julle uitdruklik beveel om nie voort te gaan om in hierdie naam te leer nie, en kyk! julle het Jerusalem nietemin met julle leer vervul, en julle is vasbeslote om die bloed van hierdie man oor ons te bring.” 29 Petrus en die ander apostels het geantwoord en gesê: “Ons moet eerder aan God as heerser gehoorsaam wees as aan mense. 30 Die God van ons voorvaders het Jesus opgewek, wat julle omgebring het deur hom aan ’n paal te hang. 31 Hom het God as Hoofbewerker en Redder tot sy regterhand verhef, om aan Israel berou en vergifnis van sondes te skenk. 32 En ons is getuies van hierdie sake, en so ook die heilige gees, wat God aan dié gegee het wat hom as heerser gehoorsaam.” 33 Toe hulle dit hoor, het hulle diep gegrief gevoel en wou hulle hulle om die lewe bring. 34 Maar ’n sekere man het in die Sanʹhedrin opgestaan, ’n Fariseër met die naam Gamaʹliël, ’n leermeester van die Wet wat by die hele volk in aansien was, en hy het beveel dat die manne vir ’n klein rukkie na buite geneem moet word. 35 En hy het vir hulle gesê: “Manne van Israel, let op julleself met betrekking tot wat julle van plan is om met hierdie manne te doen. 36 Byvoorbeeld, voor hierdie dae het Teudas opgestaan en gesê dat hy iemand besonders is, en ’n aantal manne, omtrent vierhonderd, het by sy party aangesluit. Maar hy is om die lewe gebring, en almal wat hom gehoorsaam het, is verstrooi en het niks bereik nie. 37 Ná hom het Judas die Galileër in die dae van die registrasie opgestaan, en hy het mense agter hom aan getrek. En tog het dié man omgekom, en almal wat hom gehoorsaam het, is oral verstrooi. 38 En in die huidige omstandighede sê ek dus vir julle: Moet julle nie met hierdie manne bemoei nie, maar laat staan hulle (want as hierdie plan of hierdie werk uit mense is, sal dit omvergewerp word; 39 maar as dit uit God is, sal julle hulle nie kan keer nie); anders kan daar miskien bevind word dat julle eintlik teen God stry.” 40 Hierop het hulle aan hom gehoor gegee, en hulle het die apostels ontbied, hulle geslaan en hulle beveel om op te hou om in Jesus se naam te spreek en hulle laat gaan. 41 Hulle het toe van die Sanʹhedrin af weggegaan, bly omdat hulle waardig geag is om ter wille van sy naam oneer te ly. 42 En hulle het elke dag in die tempel en van huis tot huis sonder ophou voortgegaan om te leer en die goeie nuus oor die Christus, Jesus, bekend te maak.



^ (Hand. 7:1-60) Maar die hoëpriester het gesê: “Is hierdie dinge so?” 2 Hy het gesê: “Manne, broers en vaders, hoor. Die God van heerlikheid het aan ons voorvader Abraham verskyn terwyl hy in Mesopotaʹmië was, voordat hy hom in Haran gevestig het, 3 en hy het vir hom gesê: ‘Trek weg uit jou land en van jou familielede en kom na die land wat ek jou sal wys.’ 4 Toe het hy uit die land van die Galdeërs weggetrek en hom in Haran gevestig. En daarvandaan het God hom, nadat sy vader gesterf het, van woonplek laat verander, na hierdie land waarin julle nou woon. 5 En tog het hy hom geen erfbesitting daarin gegee nie, nee, nie ’n voetbreedte nie; maar hy het beloof om dit as ’n besitting aan hom te gee, en ná hom aan sy saad, hoewel hy nog geen kind gehad het nie. 6 En wat God gesê het, het hierop neergekom, dat sy saad inwonende vreemdelinge in ’n vreemde land sou wees en die mense hulle slawe sou maak en vierhonderd jaar lank sou verdruk. 7 ‘En dié nasie vir wie hulle as slawe sal dien, sal ek oordeel’, het God gesê, ‘en ná hierdie dinge sal hulle uittrek en in hierdie plek heilige diens aan my verrig.’ 8 “Hy het hom ook ’n verbond van die besnydenis gegee; en so het hy die vader van Isak geword en hom op die agtste dag besny, en Isak van Jakob, en Jakob van die twaalf familiehoofde. 9 En die familiehoofde het jaloers geword op Josef en hom na Egipte verkoop. Maar God was met hom, 10 en hy het hom uit al sy verdrukkinge verlos en hom guns en wysheid voor die oë van Farao, die koning van Egipte, gegee. En hy het hom aangestel om Egipte en sy hele huis te bestuur. 11 Maar daar het ’n hongersnood oor die hele Egipte en Kanaän gekom, ja, ’n groot verdrukking; en ons voorvaders het geen voedsel gevind nie. 12 Maar Jakob het gehoor dat daar voedsel in Egipte was, en hy het ons voorvaders die eerste keer uitgestuur. 13 En die tweede keer het Josef hom aan sy broers bekend gemaak; en Josef se afkoms het aan Farao openbaar geword. 14 Toe het Josef gestuur en Jakob, sy vader, en al sy familielede van daarvandaan laat roep, altesaam vyf-en-sewentig siele. 15 Jakob het na Egipte afgegaan. En hy het gesterf; en so ook ons voorvaders, 16 en hulle is na Sigem oorgebring en in die graf neergelê wat Abraham teen ’n prys met silwergeld van die seuns van Hemor in Sigem gekoop het. 17 “Juis toe die tyd nader kom vir die vervulling van die belofte wat God openlik aan Abraham bekend gemaak het, het die volk in Egipte toegeneem en vermeerder, 18 totdat daar ’n ander koning oor Egipte opgestaan het, wat nie van Josef geweet het nie. 19 Hy het listige staatkunde teen ons ras gebruik en die vaders verkeerdelik gedwing om hulle kindertjies aan hulle lot oor te laat, sodat hulle nie sou bly lewe nie. 20 In dié tyd is Moses gebore, en hy was goddelik mooi. En hy is drie maande in sy vader se huis versorg. 21 Maar toe hy aan sy lot oorgelaat is, het die dogter van Farao hom geneem en hom as haar eie seun grootgemaak. 22 Gevolglik is Moses in al die wysheid van die Egiptenaars onderrig. Trouens, hy was kragtig in sy woorde en dade. 23 “En toe die tyd van sy veertigste jaar ten einde geloop het, het dit in sy hart opgekom om inspeksie te hou onder sy broers, die kinders van Israel. 24 En toe hy sien dat iemand onregverdig behandel word, het hy hom verdedig en die een wat mishandel is, gewreek deur die Egiptenaar dood te maak. 25 Hy het veronderstel dat sy broers sou begryp dat God hulle deur sy hand redding gee, maar hulle het dit nie begryp nie. 26 En die volgende dag het hy aan hulle verskyn terwyl hulle baklei het, en hy het probeer om die vrede tussen hulle te herstel deur te sê: ‘Manne, julle is broers. Waarom behandel julle mekaar onregverdig?’ 27 Maar die een wat sy naaste onregverdig behandel het, het hom weggestoot en gesê: ‘Wie het jou as heerser en regter oor ons aangestel? 28 Jy wil my nie miskien op dieselfde manier om die lewe bring as wat jy gister die Egiptenaar om die lewe gebring het nie?’ 29 Ná hierdie woorde het Moses gevlug en ’n inwonende vreemdeling in die land Miʹdian geword, waar hy die vader van twee seuns geword het. 30 “En toe veertig jaar verstreke was, het daar in die wildernis van die berg Siʹnai ’n engel in die vuurvlam van ’n doringbos aan hom verskyn. 31 En toe Moses dit sien, was hy verwonderd oor die gesig. Maar toe hy nader gaan om ondersoek in te stel, het Jehovah se stem gekom: 32 ‘Ek is die God van jou voorvaders, die God van Abraham en van Isak en van Jakob.’ Bewend het Moses nie verder ondersoek durf instel nie. 33 Jehovah het vir hom gesê: ‘Trek die sandale van jou voete af, want die plek waarop jy staan, is heilige grond. 34 Die slegte behandeling van my volk wat in Egipte is, het ek beslis gesien, en ek het hulle gekerm gehoor en ek het neergedaal om hulle te verlos. Kom dan nou, ek sal jou na Egipte stuur.’ 35 Hierdie Moses, wat hulle verloën het deur te sê: ‘Wie het jou as heerser en regter aangestel?’ dié man het God as heerser sowel as verlosser gestuur deur die hand van die engel wat in die doringbos aan hom verskyn het. 36 Hierdie man het hulle uitgelei nadat hy voortekens en tekens in Egipte en in die Rooi See en in die wildernis gedoen het, veertig jaar lank. 37 “Dit is die Moses wat vir die kinders van Israel gesê het: ‘God sal vir julle uit die midde van julle broers ’n profeet soos ek verwek.’ 38 Dit is hy wat in die midde van die vergadering in die wildernis was saam met die engel wat op die berg Siʹnai met hom gepraat het, en saam met ons voorvaders, en hy het lewende heilige verklarings ontvang om aan julle te gee. 39 Aan hom het ons voorvaders geweier om gehoorsaam te word, maar hulle het hom weggestoot en in hulle harte na Egipte teruggedraai 40 deur vir Aäron te sê: ‘Maak vir ons gode om voor ons uit te trek. Want hierdie Moses, wat ons uit Egipteland uitgelei het, ons weet nie wat met hom gebeur het nie.’ 41 Toe het hulle in daardie dae ’n kalf gemaak en ’n offerande aan die afgod gebring en hulle in die werke van hulle hande begin verheug. 42 Toe het God hom afgekeer en hulle oorgegee om heilige diens aan die leër van die hemel te verrig, net soos daar in die boek van die profete geskrywe staan: ‘Dit was nie aan my dat julle veertig jaar lank in die wildernis slagoffers en offerandes gebring het nie, of hoe, o huis van Israel? 43 Maar dit was die tent van Molog en die ster van die god Refan wat julle opgeneem het, die afbeeldsels wat julle gemaak het om hulle te aanbid. Gevolglik sal ek julle tot anderkant Babilon wegvoer.’ 44 “Ons voorvaders het die tent van die getuienis in die wildernis gehad, net soos hy bevel gegee het toe hy vir Moses gesê het om dit volgens die voorbeeld te maak wat hy gesien het. 45 En ons voorvaders wat dit oorgeneem het, het dit ook saam met Josua in die land ingebring wat deur die nasies besit is, wat God voor ons voorvaders uit verdryf het. Hier het dit tot die dae van Dawid gebly. 46 Hy het guns in die oë van God gevind en die voorreg gevra om ’n woonplek aan die God van Jakob te verskaf. 47 Maar Salomo het ’n huis vir hom gebou. 48 Nietemin woon die Allerhoogste nie in huise wat met hande gemaak is nie; net soos die profeet sê: 49 ‘Die hemel is my troon en die aarde is my voetbank. Watter soort huis sal julle vir my bou? sê Jehovah. Of wat is die plek vir my rus? 50 My hand het al hierdie dinge gemaak, nie waar nie?’ 51 “Hardkoppiges en onbesnedenes van hart en ore, julle weerstaan altyd die heilige gees; soos julle voorvaders gedoen het, so doen julle. 52 Watter een van die profete het julle voorvaders nie vervolg nie? Ja, hulle het dié doodgemaak wat die koms van die Regverdige vooruit aangekondig het, wie se verraaiers en moordenaars julle nou geword het, 53 julle wat die Wet, soos oorgedra deur engele, ontvang het maar nie nagekom het nie.” 54 Wel, toe hulle hierdie dinge hoor, het hulle in hulle harte gegrief gevoel en teen hom op hulle tande begin kners. 55 Maar hy het, vol heilige gees, in die hemel ingetuur en God se heerlikheid gesien en Jesus wat aan God se regterhand staan, 56 en hy het gesê: “Kyk! Ek sien die hemele geopend en die Seun van die mens wat aan God se regterhand staan.” 57 Hierop het hulle so hard soos hulle kon geskreeu en hulle ore toegedruk en soos een man op hom afgestorm. 58 En nadat hulle hom buite die stad uitgewerp het, het hulle hom met klippe begin gooi. En die getuies het hulle boklere by die voete van ’n jong man met die naam Saulus neergelê. 59 En hulle het aangehou om Steʹfanus met klippe te gooi terwyl hy gesmeek en gesê het: “Here Jesus, ontvang my gees.” 60 Toe het hy op sy knieë gegaan en met ’n sterk stem uitgeroep: “Jehovah, reken hulle hierdie sonde nie toe nie.” En nadat hy dit gesê het, het hy ontslaap.



^ (Hand. 9:1-20) Maar Saulus, wat nog steeds dreiging en moord teen die dissipels van die Here geblaas het, het na die hoëpriester toe gegaan 2 en van hom briewe aan die sinagoges in Damaskus gevra, sodat hy almal wat hy sou vind wat tot Die Weg behoort, manne sowel as vroue, geboeid na Jerusalem kon bring. 3 En toe hy op sy reis Damaskus nader, het daar skielik ’n lig uit die hemel rondom hom geflits, 4 en hy het op die grond geval en ’n stem vir hom hoor sê: “Saul, Saul, waarom vervolg jy my?” 5 Hy het gesê: “Wie is u, Here?” Hy het gesê: “Ek is Jesus, wat jy vervolg. 6 Maar staan op en gaan in die stad in, en daar sal vir jou gesê word wat jy moet doen.” 7 En die manne wat saam met hom gereis het, het sprakeloos gestaan, aangesien hulle wel die geluid van ’n stem gehoor het, maar niemand gesien het nie. 8 Maar Saulus het van die grond af opgestaan, en hoewel sy oë oop was, het hy niks gesien nie. Daarom het hulle hom aan die hand gelei en hom in Damaskus ingebring. 9 En hy het drie dae lank niks gesien nie, en hy het nie geëet of gedrink nie. 10 Daar was ’n sekere dissipel in Damaskus met die naam Ananiʹas, en die Here het in ’n visioen vir hom gesê: “Ananiʹas!” Hy het gesê: “Hier is ek, Here.” 11 Die Here het vir hom gesê: “Staan op, gaan na die straat wat Reguit genoem word en soek by die huis van Judas ’n man met die naam Saulus, van Tarsus. Want kyk! hy is besig om te bid, 12 en hy het in ’n visioen gesien hoe ’n man met die naam Ananiʹas inkom en hom die hande oplê, sodat hy weer kan sien.” 13 Maar Ananiʹas het geantwoord: “Here, ek het by baie van hierdie man gehoor, hoeveel skadelike dinge hy u heiliges in Jerusalem aangedoen het. 14 En hier het hy volmag van die hoofpriesters om almal wat u naam aanroep, in boeie te slaan.” 15 Maar die Here het vir hom gesê: “Gaan heen, want hierdie man is vir my ’n uitverkore vat om my naam na die nasies sowel as na konings en die kinders van Israel te dra. 16 Want ek sal hom duidelik toon wat hy alles vir my naam moet ly.” 17 Toe het Ananiʹas gegaan en in die huis ingekom, en hy het hom die hande opgelê en gesê: “Saul, broer, die Here, die Jesus wat aan jou verskyn het op die pad waarmee jy gekom het, het my uitgestuur, sodat jy weer kan sien en met heilige gees vervul kan word.” 18 En onmiddellik het daar iets wat soos skubbe gelyk het, van sy oë afgeval, en hy kon weer sien; en hy het opgestaan en is gedoop, 19 en hy het voedsel ingeneem en is versterk. Hy was ’n paar dae saam met die dissipels in Damaskus, 20 en hy het Jesus onmiddellik in die sinagoges begin verkondig, dat hy die Seun van God is.



^ (Hand. 22:6-16) “Maar terwyl ek op reis was en naby Damaskus gekom het, omstreeks die middaguur, het daar skielik ’n groot lig uit die hemel rondom my geflits, 7 en ek het op die grond geval en ’n stem vir my hoor sê: ‘Saul, Saul, waarom vervolg jy my?’ 8 Ek het geantwoord: ‘Wie is u, Here?’ En hy het vir my gesê: ‘Ek is Jesus die Nasarener, wat jy vervolg.’ 9 En die manne wat saam met my was, het wel die lig gesien, maar het nie die stem gehoor van die een wat met my gepraat het nie. 10 Daarop het ek gesê: ‘Wat moet ek doen, Here?’ Die Here het vir my gesê: ‘Staan op, gaan in Damaskus in, en dáár sal jy vertel word van alles wat jou opgelê is om te doen.’ 11 Maar aangesien ek weens die heerlikheid van daardie lig niks kon sien nie, is ek deur dié wat saam met my was, aan die hand gelei en het ek so in Damaskus aangekom. 12 “En Ananiʹas, ’n sekere man wat volgens die Wet godvresend was, gunstig vermeld deur al die Jode wat daar woon, 13 het na my toe gekom, en terwyl hy by my gestaan het, het hy vir my gesê: ‘Saul, broer, sien weer!’ En ek het in daardie selfde uur na hom toe opgekyk. 14 Hy het gesê: ‘Die God van ons voorvaders het jou uitgekies om sy wil te leer ken en die Regverdige te sien en die stem van sy mond te hoor, 15 want jy moet by alle mense vir hom ’n getuie wees van dinge wat jy gesien en gehoor het. 16 En waarom talm jy nou? Staan op, laat jou doop en was jou sondes af deur sy naam aan te roep.’



^ (Hand. 26:8-20) “Waarom word dit onder julle as ongelooflik geag dat God die dooies opwek? 9 Wat my betref, ek het werklik by myself gedink dat ek baie vyandige dade teen die naam van Jesus die Nasarener moes doen; 10 wat ek dan ook in Jerusalem gedoen het, en ek het baie van die heiliges in gevangenisse opgesluit, waartoe ek volmag van die hoofpriesters ontvang het; en wanneer hulle tereggestel moes word, het ek my stem teen hulle uitgebring. 11 En deur hulle dikwels in al die sinagoges te straf, het ek hulle probeer dwing om ’n herroeping te doen; en aangesien ek uitermate woedend teenoor hulle was, het ek hulle selfs in buitelandse stede vervolg. 12 “Terwyl ek tydens hierdie pogings na Damaskus gereis het, met volmag en ’n opdrag van die hoofpriesters, 13 het ek, o koning, op die middaguur op die pad ’n lig wat die helderheid van die son oortref het, uit die hemel rondom my en rondom dié wat saam met my gereis het, sien flits. 14 En toe ons almal op die grond geval het, het ek ’n stem in die Hebreeuse taal vir my hoor sê: ‘Saul, Saul, waarom vervolg jy my? Om teen die prikkels te bly skop, maak dit vir jou moeilik.’ 15 Maar ek het gesê: ‘Wie is u, Here?’ En die Here het gesê: ‘Ek is Jesus, wat jy vervolg. 16 Maar kom orent en staan op jou voete. Want met dié doel het ek my aan jou sigbaar gemaak, om jou uit te kies as ’n dienaar en ’n getuie van dinge wat jy gesien het sowel as dinge wat ek jou aangaande my sal laat sien; 17 terwyl ek jou verlos van hierdie volk en van die nasies, na wie ek jou stuur, 18 om hulle oë te open, om hulle van die duisternis na die lig en van die gesag van Satan na God te keer, sodat hulle vergifnis van sondes kan ontvang en ’n erfenis onder dié wat deur hulle geloof in my geheilig is.’ 19 “Daarom, koning Agripʹpa, het ek nie ongehoorsaam geword aan die hemelse gesig nie, 20 maar het ek eers aan dié in Damaskus sowel as aan dié in Jerusalem en in die hele land van Judeʹa en aan die nasies die boodskap gebring dat hulle berou moet hê en hulle tot God moet keer deur werke te doen wat by berou pas.



^ (Hand. 10:1-48) En in Sesareʹa was daar ’n sekere man met die naam Kornelius, ’n leëroffisier van die Italiaanse afdeling, soos dit genoem is, 2 ’n vroom man en iemand wat saam met al sy huisgenote God gevrees het, en hy het baie barmhartigheidsgawes aan die volk gegee en voortdurend smeekbedes tot God gedoen. 3 Omstreeks die negende uur van die dag het hy duidelik in ’n visioen gesien hoe ’n engel van God na hom toe inkom en vir hom sê: “Kornelius!” 4 Die man het hom aangestaar en bang geword en gesê: “Wat is dit, Here?” Hy het vir hom gesê: “Jou gebede en barmhartigheidsgawes het as ’n gedagtenis voor God opgestyg. 5 Stuur dan nou manne na Joppe en laat haal ’n sekere Simon wat die bynaam Petrus het. 6 Hierdie man gaan as gas tuis by ’n sekere Simon, ’n leerlooier, wat ’n huis by die see het.” 7 Onmiddellik nadat die engel wat met hom gepraat het, weggegaan het, het hy twee van sy huisknegte geroep en ’n vroom soldaat uit dié wat voortdurend tot sy beskikking was, 8 en hy het hulle alles vertel en hulle na Joppe gestuur. 9 Die volgende dag, terwyl hulle hulle reis voortgesit en die stad genader het, het Petrus omstreeks die sesde uur na die dak opgegaan om te bid. 10 Maar hy het baie honger geword en wou eet. Terwyl hulle iets voorberei het, het daar ’n verrukking oor hom gekom 11 en het hy die hemel geopend gesien en die een of ander soort voorwerp sien neerdaal soos ’n groot linnelaken wat aan sy vier punte op die aarde neergelaat word; 12 en daarin was allerhande viervoetige diere en kruipende diere van die aarde en voëls van die hemel. 13 En ’n stem het tot hom gekom: “Staan op, Petrus, slag en eet!” 14 Maar Petrus het gesê: “Nooit nie, Here, want ek het nog nooit iets geëet wat verontreinig en onrein is nie.” 15 En die stem het weer met hom gepraat, vir die tweede keer: “Hou op om die dinge wat God gereinig het, verontreinig te noem.” 16 Dit het ’n derde keer gebeur, en onmiddellik is die voorwerp in die hemel opgeneem. 17 En terwyl Petrus by homself heel dronkgeslaan was oor wat die visioen wat hy gesien het, tog kon beteken, kyk! toe het die manne wat deur Kornelius gestuur is, al na Simon se huis navraag gedoen en daar by die poort gestaan. 18 En hulle het uitgeroep en gevra of Simon, wat die bynaam Petrus het, as gas daar tuisgaan. 19 Terwyl Petrus oor die visioen nagedink het, het die gees gesê: “Kyk! Drie manne soek jou. 20 Maar staan op, gaan ondertoe en gaan saam met hulle sonder om enigsins te twyfel, want ek het hulle gestuur.” 21 Toe het Petrus ondertoe gegaan na die manne en gesê: “Kyk! Dit is vir my wat julle soek. Om watter rede is julle hier?” 22 Hulle het gesê: “Kornelius, ’n leëroffisier, ’n man wat regverdig is en God vrees en deur die hele Joodse nasie gunstig vermeld word, is deur ’n heilige engel goddelike instruksies gegee om u na sy huis te laat haal en te hoor wat u te sê het.” 23 Hy het hulle dus ingenooi en gasvryheid aan hulle bewys. Die volgende dag het hy opgestaan en saam met hulle vertrek, en party van die broers wat uit Joppe was, het saam met hom gegaan. 24 Die dag daarna het hy in Sesareʹa ingegaan. Kornelius het hulle natuurlik verwag en het reeds sy familielede en intieme vriende bymekaargeroep. 25 Toe Petrus ingaan, het Kornelius hom tegemoetgekom, voor sy voete neergeval en aan hom hulde bewys. 26 Maar Petrus het hom opgehelp en gesê: “Staan op; ek is self ook ’n mens.” 27 En terwyl hy met hom gepraat het, het hy na binne gegaan en baie mense gevind wat bymekaargekom het, 28 en hy het vir hulle gesê: “Julle weet goed hoe ongeoorloof dit vir ’n Jood is om by iemand van ’n ander ras aan te sluit of hom te nader; en tog het God vir my gewys dat ek geen mens verontreinig of onrein moet noem nie. 29 Gevolglik het ek dan sonder beswaar gekom toe ek gehaal is. Daarom vra ek om watter rede julle my laat haal het.” 30 Daarop het Kornelius gesê: “Vier dae gelede, van hierdie uur af gereken, was ek besig om op die negende uur in my huis te bid, en kyk! ’n man in blink klere het voor my gestaan 31 en gesê: ‘Kornelius, jou gebed is verhoor en jou barmhartigheidsgawes is voor God in herinnering gebring. 32 Stuur dan na Joppe en laat Simon roep, wat die bynaam Petrus het. Hierdie man gaan as gas tuis in die huis van Simon, ’n leerlooier, by die see.’ 33 Daarom het ek dadelik na u gestuur, en u het goed gedoen om hierheen te kom. En ons is dan nou almal voor God teenwoordig om alles te hoor wat u deur Jehovah beveel is om te sê.” 34 Hierop het Petrus sy mond oopgemaak en gesê: “Ek sien vir seker dat God nie partydig is nie, 35 maar in elke nasie is die mens wat hom vrees en regverdigheid beoefen, vir hom aanneemlik. 36 Hy het die woord na die kinders van Israel uitgestuur om die goeie nuus van vrede deur Jesus Christus aan hulle bekend te maak: Hý is Here van alle ander. 37 Julle weet oor watter onderwerp daar in die hele Judeʹa gepraat is, wat in Galileʹa begin het ná die doop wat Johannes verkondig het, 38 naamlik Jesus wat van Naʹsaret was, hoe God hom met heilige gees en krag gesalf het, en hy het deur die land gegaan en goed gedoen en almal gesond gemaak wat deur die Duiwel onderdruk is; want God was met hom. 39 En ons is getuies van alles wat hy in die land van die Jode sowel as in Jerusalem gedoen het; maar hulle het hom ook om die lewe gebring deur hom aan ’n paal te hang. 40 God het hom op die derde dag opgewek en aan hom gegee om openbaar te word, 41 nie aan die hele volk nie, maar aan getuies wat vooraf deur God aangestel is, aan ons, wat saam met hom geëet en gedrink het nadat hy uit die dode opgestaan het. 42 Ook het hy ons beveel om vir die volk te preek en om ’n deeglike getuienis te gee dat dit die Een is wat deur God verorden is om regter van die lewendes en die dooies te wees. 43 Van hom getuig al die profete, dat elkeen wat geloof in hom stel, vergifnis van sondes deur sy naam kry.” 44 Terwyl Petrus nog oor hierdie sake gepraat het, het die heilige gees op almal geval wat die woord gehoor het. 45 En die getroues wat saam met Petrus gekom het en besnedenes was, was verbaas, omdat die heilige gees as vrye gawe ook op mense van die nasies uitgestort is. 46 Want hulle het gehoor hoe hulle in tale praat en God groot maak. Hierop het Petrus gesê: 47 “Kan enigeen water verbied sodat hierdie mense, wat net soos ons die heilige gees ontvang het, nie gedoop word nie?” 48 Daarop het hy beveel dat hulle in die naam van Jesus Christus gedoop moet word. Toe het hulle hom versoek om ’n paar dae te bly.



^ (Hand. 11:1-18) En die apostels en die broers wat in Judeʹa was, het gehoor dat mense van die nasies ook die woord van God ontvang het. 2 En toe Petrus na Jerusalem opkom, het die voorstanders van die besnydenis met hom begin twis 3 en gesê dat hy ingegaan het in die huis van manne wat nie besny is nie en saam met hulle geëet het. 4 Hierop het Petrus begin en vir hulle die besonderhede uiteengesit en gesê: 5 “Ek was in die stad Joppe besig om te bid, en in ’n verrukking het ek ’n visioen gesien: die een of ander soort voorwerp het neergedaal soos ’n groot linnelaken wat aan sy vier punte uit die hemel neergelaat word, en dit het tot reg by my gekom. 6 Toe ek daarin tuur, het ek opgelet en viervoetige diere van die aarde en wilde diere en kruipende diere en voëls van die hemel gesien. 7 Ek het ook ’n stem vir my hoor sê: ‘Staan op, Petrus, slag en eet!’ 8 Maar ek het gesê: ‘Nooit nie, Here, want iets wat verontreinig of onrein is, het nog nooit in my mond ingegaan nie.’ 9 Die tweede keer het die stem uit die hemel geantwoord: ‘Hou op om die dinge wat God gereinig het, verontreinig te noem.’ 10 Dit het ’n derde keer gebeur, en alles is weer in die hemel opgetrek. 11 En kyk! op daardie oomblik het daar drie manne wat van Sesareʹa af na my toe gestuur is, by die huis gestaan waarin ons was. 12 Toe het die gees vir my gesê om saam met hulle te gaan sonder om enigsins te twyfel. Maar hierdie ses broers het ook saam met my gegaan, en ons het in die huis van die man ingegaan. 13 “Hy het vir ons vertel hoe hy die engel in sy huis sien staan het, wat gesê het: ‘Stuur manne na Joppe en laat Simon haal, wat die bynaam Petrus het, 14 en hy sal dié dinge tot jou spreek waardeur jy en al jou huisgenote gered kan word.’ 15 Maar toe ek begin praat, het die heilige gees op hulle geval, net soos ook op ons in die begin. 16 Hierop het ek die woord van die Here onthou, hoe hy gesê het: ‘Johannes het wel met water gedoop, maar julle sal in heilige gees gedoop word.’ 17 As God dan aan hulle dieselfde vrye gawe gegee het as ook aan ons wat in die Here Jesus Christus geglo het, wie was ek dan dat ek God sou kon verhinder?” 18 En toe hulle hierdie dinge hoor, het hulle daarin berus, en hulle het God verheerlik en gesê: “So het God dan ook aan mense van die nasies berou geskenk wat tot die lewe lei.”



^ (Hand. 9:19-30) en hy het voedsel ingeneem en is versterk. Hy was ’n paar dae saam met die dissipels in Damaskus, 20 en hy het Jesus onmiddellik in die sinagoges begin verkondig, dat hy die Seun van God is. 21 Maar almal wat hom gehoor het, was verbaas en het gesê: “Is dit nie die man wat verwoesting aangerig het onder dié in Jerusalem wat hierdie naam aanroep, en wat juis met dié doel hierheen gekom het om hulle geboeid na die hoofpriesters te lei nie?” 22 Maar Saulus het al hoe meer krag verkry en het die Jode wat in Damaskus gewoon het, oorbluf, aangesien hy logies bewys het dat dit die Christus is. 23 En na verloop van ’n hele paar dae het die Jode saam beraadslaag om hom om die lewe te bring. 24 Hulle komplot teen hom het egter aan Saulus bekend geword. Maar hulle het ook die poorte dag en nag sorgvuldig bewaak om hom om die lewe te bring. 25 Daarom het sy dissipels hom geneem en hom in die nag deur ’n opening in die muur neergelaat deur hom in ’n mandjie te laat sak. 26 Toe hy in Jerusalem aankom, het hy pogings aangewend om by die dissipels aan te sluit; maar hulle was almal bang vir hom, omdat hulle nie geglo het dat hy ’n dissipel is nie. 27 Toe het Barʹnabas hom te hulp gekom en hom na die apostels toe gelei, en hy het vir hulle in besonderhede vertel hoe hy op die pad die Here gesien het en dat hy met hom gepraat het, en hoe hy in Damaskus vrymoedig in die naam van Jesus gespreek het. 28 En hy het by hulle gebly, terwyl hy in Jerusalem in- en uitgegaan en vrymoedig in die naam van die Here gespreek het; 29 en hy het met die Griekssprekende Jode gepraat en met hulle geredeneer. Maar dié het pogings aangewend om hom om die lewe te bring. 30 Toe die broers dit agterkom, het hulle hom na Sesareʹa afgebring en hom na Tarsus weggestuur.



^ (Hand. 13:42-52) En toe hulle uitgaan, het die mense begin soebat dat hierdie sake die volgende sabbat tot hulle gespreek word. 43 En nadat die sinagogevergadering uiteengegaan het, het baie van die Jode en van die proseliete wat God aanbid het, Paulus en Barʹnabas gevolg, wat met hulle gepraat en hulle begin aanspoor het om voort te gaan in die onverdiende goedhartigheid van God. 44 Die volgende sabbat het byna die hele stad bymekaargekom om die woord van Jehovah te hoor. 45 Toe die Jode die skare sien, is hulle met jaloesie vervul en het hulle die dinge wat deur Paulus gespreek is, lasterlik begin weerspreek. 46 Daarom het Paulus en Barʹnabas, wat met vrymoedigheid gespreek het, gesê: “Dit was nodig dat die woord van God eers tot julle gespreek word. Aangesien julle dit van julle af wegstoot en julleself die ewige lewe nie waardig ag nie—kyk! ons wend ons tot die nasies. 47 Trouens, Jehovah het ons met hierdie woorde die gebod opgelê: ‘Ek het jou as ’n lig van die nasies aangestel, sodat jy tot aan die einde van die aarde tot ’n redding sal wees.’” 48 Toe dié uit die nasies dit hoor, het hulle bly geword en die woord van Jehovah verheerlik, en almal wat die regte gesindheid vir die ewige lewe gehad het, het gelowiges geword. 49 En die woord van Jehovah is deur die hele land uitgedra. 50 Maar die Jode het die hooggeagte vroue wat God aanbid het en die vernaamste manne van die stad opgestook, en hulle het ’n vervolging teen Paulus en Barʹnabas verwek en hulle buite hulle grense uitgewerp. 51 Dié het die stof van hulle voete teen hulle afgeskud en na Ikoʹnium gegaan. 52 En die dissipels is voortdurend met vreugde en heilige gees vervul.



^ (Hand. 18:1-11) Ná hierdie dinge het hy uit Atene vertrek en in Korinte gekom. 2 En hy het ’n sekere Jood met die naam Aʹquila gevind, ’n boorling van Pontus wat kort tevore uit Italië gekom het, en sy vrou Priscilʹla, omdat Claudius al die Jode beveel het om Rome te verlaat. Toe het hy na hulle toe gegaan, 3 en omdat hy van dieselfde ambag was, het hy by hulle tuisgegaan, en hulle het gewerk, want hulle was tentmakers van ambag. 4 Hy het egter elke sabbat ’n toespraak in die sinagoge gehou en Jode en Grieke oorreed. 5 En toe Silas sowel as Timoʹteus van Masedoʹnië afkom, het Paulus hom intensief met die woord begin besig hou en aan die Jode getuig om te bewys dat Jesus die Christus is. 6 Maar nadat hulle aangehou het om teenstand te bied en smadend te praat, het hy sy klere uitgeskud en vir hulle gesê: “Laat julle bloed op julle eie hoof wees. Ek is rein. Van nou af sal ek na mense van die nasies toe gaan.” 7 Daarop het hy daarvandaan weggegaan en ingegaan in die huis van ’n man met die naam Tiʹtius Justus, ’n aanbidder van God, wie se huis langsaan die sinagoge was. 8 Maar Krispus, die presiderende beampte van die sinagoge, het in die Here begin glo, en so ook al sy huisgenote. En baie van die Korintiërs wat gehoor het, het begin glo en is gedoop. 9 En die Here het in die nag deur middel van ’n visioen vir Paulus gesê: “Moenie vrees nie, maar hou aan praat en moenie stilbly nie, 10 want ek is met jou, en geen mens sal jou aanval om jou kwaad aan te doen nie; want ek het baie mense in hierdie stad.” 11 Toe het hy ’n jaar en ses maande lank daar gebly en die woord van God onder hulle geleer.



^ (Hand. 20:7-38) Op die eerste dag van die week, toe ons bymekaar was om te eet, het Paulus hulle begin toespreek, aangesien hy die volgende dag sou vertrek; en hy het sy toespraak tot middernag verleng. 8 En daar was ’n hele paar lampe in die bovertrek waar ons bymekaar was. 9 ’n Sekere jong man met die naam Euʹtigus, wat by die venster gesit het, het in ’n diep slaap geval terwyl Paulus aangehou praat het, en toe hy in die slaap inmekaarsak, het hy van die derde verdieping afgeval en is hy dood opgetel. 10 Maar Paulus het ondertoe gegaan, op hom geval en sy arms om hom geslaan en gesê: “HOU OP om ’n lawaai te maak, want sy siel is in hom.” 11 Hy het toe boontoe gegaan en die maaltyd begin en voedsel geëet, en nadat hy ’n hele ruk gepraat het, tot dagbreek toe, het hy eindelik vertrek. 12 En hulle het die seun lewend weggeneem en was uitermate vertroos. 13 Ons het toe vooruitgegaan na die boot en na Assus weggeseil, waar ons van plan was om Paulus aan boord te neem, want nadat hy instruksies hieromtrent gegee het, was hy self van plan om te voet te gaan. 14 En toe hy ons in Assus inhaal, het ons hom aan boord geneem en na Mitileʹne gegaan; 15 en ons het die volgende dag daarvandaan weggeseil en teenoor Chios gekom, maar die dag daarop het ons by Samos aangedoen, en nog ’n dag later het ons by Mileʹte aangekom. 16 Want Paulus het besluit om verby Eʹfese te seil, sodat hy geen tyd in die landstreek Asië sou deurbring nie; want hy het hom gehaas om, as hy enigsins kon, op die dag van die Pinksterfees in Jerusalem te wees. 17 Van Mileʹte af het hy egter na Eʹfese gestuur en die ouer manne van die gemeente laat roep. 18 Toe hulle by hom kom, het hy vir hulle gesê: “Julle weet goed hoe ek, van die eerste dag dat ek die landstreek Asië betree het, die hele tyd by julle was 19 en die Here as slaaf gedien het met die grootste ootmoed en trane en beproewinge wat deur die komplotte van die Jode oor my gekom het; 20 terwyl ek my nie daarvan weerhou het om julle alles te vertel wat nuttig is of om julle in die openbaar en van huis tot huis te leer nie. 21 Maar ek het aan Jode sowel as Grieke deeglik oor berou teenoor God en geloof in ons Here Jesus getuig. 22 En kyk! gebonde in die gees reis ek nou na Jerusalem, hoewel ek nie weet watter dinge daar met my sal gebeur nie, 23 behalwe dat die heilige gees van stad tot stad herhaaldelik aan my getuig en sê dat boeie en verdrukkinge op my wag. 24 Nietemin heg ek geen waarde aan my siel asof dit vir my dierbaar is nie, as ek maar net my loopbaan kan volbring en die bediening wat ek van die Here Jesus ontvang het, om deeglik van die goeie nuus van die onverdiende goedhartigheid van God te getuig. 25 “En kyk! ek weet nou dat julle almal onder wie ek rondgegaan het om die koninkryk te verkondig, my aangesig nie meer sal sien nie. 26 Ek roep julle derhalwe op hierdie dag tot getuies dat ek rein is van die bloed van alle mense, 27 want ek het my nie daarvan weerhou om julle al die raad van God te vertel nie. 28 Let op julleself en op die hele kudde, waaronder die heilige gees julle as opsieners aangestel het, om as herders toesig te hou oor die gemeente van God, wat hy met die bloed van sy eie Seun gekoop het. 29 Ek weet dat onderdrukkende wolwe ná my vertrek onder julle sal inkom en die kudde nie met teerheid sal behandel nie, 30 en uit julle eie midde sal manne opstaan en verdraaide dinge spreek om die dissipels agter hulle aan weg te trek. 31 “Bly dus wakker, en hou in gedagte dat ek drie jaar lank, nag en dag, nie opgehou het om elkeen met trane ernstig te vermaan nie. 32 En nou dra ek julle op aan God en aan die woord van sy onverdiende goedhartigheid, die woord wat julle kan opbou en julle die erfenis onder al die geheiligdes kan gee. 33 Ek het geen mens se silwer of goud of klere hebsugtig begeer nie. 34 Julle weet self dat hierdie hande voorsien het in my behoeftes en in dié van hulle wat by my was. 35 Ek het in alles vir julle getoon dat julle deur so te arbei die swakkes moet bystaan en die woorde van die Here Jesus in gedagte moet hou, toe hy self gesê het: ‘Dit verskaf groter geluk om te gee as om te ontvang.’” 36 En toe hy hierdie dinge gesê het, het hy saam met hulle almal neergekniel en gebid. 37 Daar het inderdaad ’n groot gehuil onder hulle almal ontstaan, en hulle het Paulus om die hals geval en hom teer gesoen, 38 want hulle was veral bedroef oor die woord wat hy gespreek het, dat hulle sy gesig nie meer sou sien nie. Toe het hulle hom na die boot begelei.



^ (Hand. 27:1-44) En toe daar besluit is dat ons na Italië moet wegseil, het hulle Paulus sowel as sekere ander gevangenes oorgegee aan ’n leëroffisier met die naam Juʹlius, van die afdeling van Augustus. 2 Nadat ons aan boord gegaan het van ’n boot uit Adramitʹtium wat op die punt was om na plekke aan die kus van die landstreek Asië te seil, het ons weggeseil, en Aristarʹgus, ’n Masedoniër van Tessaloniʹka, was saam met ons. 3 En die volgende dag het ons by Sidon aan land gegaan, en Juʹlius het Paulus mensliewend behandel en hom toegelaat om na sy vriende toe te gaan en hulle versorging te geniet. 4 En ons het daarvandaan uitgevaar en onder die beskutting van Siprus geseil, omdat daar teenwinde was; 5 en ons het deur die oop see langs Siliʹsië en Pamfiʹlië gevaar en die hawe van Mira in Liʹsië binnegevaar. 6 Maar daar het die leëroffisier ’n boot uit Aleksandrië gevind wat na Italië geseil het, en hy het ons aan boord daarvan laat gaan. 7 Nadat ons ’n hele aantal dae stadig verder geseil het en met moeite by Knidus gekom het, het ons, omdat die wind ons nie toegelaat het om verder te gaan nie, by Salmoʹne onder die beskutting van Kreta geseil, 8 en ons het met moeite langs sy kus gevaar en by ’n sekere plek met die naam Mooi Hawens gekom, in die nabyheid waarvan die stad Laseʹa is. 9 Aangesien ’n geruime tyd verloop het en dit toe al gevaarlik was vir skeepvaart, omdat selfs die vas van die versoendag reeds verby was, het Paulus raad gegee 10 en vir hulle gesê: “Manne, ek sien dat die vaart met skade en groot verlies gepaard sal gaan, nie net van die vrag en die boot nie, maar ook van ons siele.” 11 Maar die leëroffisier het eerder aan die stuurman en die skeepseienaar gehoor gegee as aan die dinge wat Paulus gesê het. 12 En aangesien die hawe ongerieflik was om in te oorwinter, het die meerderheid aangeraai dat daarvandaan weggeseil moet word om te sien of hulle miskien Feniks, ’n hawe van Kreta wat na die noordooste en na die suidooste oop lê, kon bereik om daar te oorwinter. 13 En toe die suidewind saggies waai, het hulle gedink dat hulle hulle voorneme so goed as verwesenlik het, en hulle het die anker gelig en naby die kus van Kreta langs begin vaar. 14 Maar nie lank daarna nie het ’n stormwind wat Euraʹkilon genoem word, daarteen losgebars. 15 Aangesien die boot meegesleur is en nie sy boeg windop kon hou nie, het ons dit opgegee en is ons meegevoer. 16 En ons het onder die beskutting van ’n sekere eilandjie gevaar wat Kauda genoem word, en tog kon ons beswaarlik die sloep by die agterstewe onder beheer kry. 17 Maar nadat hulle dit aan boord gehys het, het hulle hulpmiddels begin gebruik om die boot onderom te gord; en omdat hulle gevrees het dat hulle op die Sirtis sou strand, het hulle die takelwerk laat sak en is hulle so voortgedryf. 18 Omdat ons egter geweldig deur die storm heen en weer geslinger is, het hulle die skip die volgende dag ligter begin maak; 19 en op die derde dag het hulle met hulle eie hande die boot se takelwerk weggegooi. 20 Toe daar dan baie dae lank nie son of sterre verskyn het nie en ’n hewige storm om ons gewoed het, het alle hoop dat ons gered sou word, uiteindelik begin verdwyn. 21 En toe die manne hulle lank van voedsel onthou het, het Paulus in hulle midde opgestaan en gesê: “Manne, julle moes beslis na my raad geluister het en nie van Kreta uitgevaar en hierdie skade en verlies gely het nie. 22 Nietemin raai ek julle nou aan om vol moed te wees, want geen siel van julle sal verlore gaan nie, net die boot. 23 Want vannag het daar ’n engel van die God aan wie ek behoort en aan wie ek heilige diens verrig, naby my gestaan 24 en gesê: ‘Moenie vrees nie, Paulus. Jy moet voor die keiser staan, en kyk! God het jou almal geskenk wat saam met jou seil.’ 25 Wees dus vol moed, manne; want ek glo God dat dit presies sal wees soos daar vir my gesê is. 26 Ons moet egter op ’n sekere eiland uitgespoel word.” 27 En toe die veertiende nag aanbreek en ons op die see van Aʹdria heen en weer geslinger word, het die matrose om middernag begin vermoed dat hulle land nader. 28 En hulle het die diepte gepeil en gevind dat dit twintig vaam is; toe het hulle ’n entjie verder gegaan en weer ’n peiling gemaak en gevind dat dit vyftien vaam is. 29 En omdat hulle gevrees het dat ons êrens op die rotse geslinger sou word, het hulle vier ankers van die agterstewe af uitgegooi en begin wens dat dit dag moet word. 30 Maar toe die matrose uit die boot probeer ontsnap en die sloep in die see neerlaat onder die voorwendsel dat hulle van plan is om ankers by die voorstewe te laat sak, 31 het Paulus vir die leëroffisier en die soldate gesê: “As hierdie manne nie in die boot bly nie, kan julle nie gered word nie.” 32 Toe het die soldate die toue van die sloep losgekap en dit laat afval. 33 En net voor dagbreek het Paulus almal sonder uitsondering begin aanmoedig om voedsel te eet en gesê: “Vandag is die veertiende dag dat julle op die uitkyk is en sonder voedsel bly, aangesien julle niks geëet het nie. 34 Daarom moedig ek julle aan om voedsel te eet, want dit is in die belang van julle veiligheid; want nie ’n haar van een van julle se kop sal vergaan nie.” 35 Nadat hy dit gesê het, het hy ook ’n brood geneem, God voor hulle almal gedank en dit gebreek en begin eet. 36 Toe het hulle almal blymoedig geword en self voedsel begin eet. 37 En ons was altesaam tweehonderd-ses-en-sewentig siele in die boot. 38 Toe hulle met voedsel versadig was, het hulle die boot ligter begin maak deur die koring oorboord te gooi in die see. 39 Toe dit uiteindelik dag word, kon hulle nie die land herken nie, maar hulle het ’n sekere baai met ’n strand gesien, en hulle was vasbeslote om die boot daarop te laat loop as hulle kon. 40 Hulle het dus die ankers losgekap en hulle in die see laat val en terselfdertyd die toue van die stuurspane losgemaak, en nadat hulle die voorseil voor die wind gehys het, het hulle op die strand aangestuur. 41 Toe hulle op ’n sandbank afkom wat aan weerskante deur die see omspoel is, het hulle die skip daarop laat strand, en die voorstewe het vasgesteek en onbeweeglik bly sit, maar die agterstewe is deur die geweld van die golwe uitmekaar geslaan. 42 Hierop het die soldate besluit om die gevangenes dood te maak, sodat niemand sou wegswem en ontsnap nie. 43 Maar die leëroffisier wou Paulus veilig oorbring en het hulle verhinder om hulle voorneme uit te voer. En hy het dié wat kon swem, beveel om in die see te spring en eerste aan land te kom, 44 en ook die res, party op planke en party op sekere goed van die boot. En só het dit gekom dat almal veilig aan land gebring is.



^ (Hand. 28:1-14) En toe ons veiligheid bereik het, het ons verneem dat die eiland Malta genoem word. 2 En die anderstalige mense het buitengewone mensliewendheid aan ons betoon, want hulle het ’n vuur aangesteek en ons almal op hulpvaardige wyse ontvang weens die reën wat geval het en weens die koue. 3 Maar toe Paulus ’n bondel hout bymekaarmaak en dit op die vuur lê, het ’n adder as gevolg van die hitte uitgekom en aan sy hand vasgebyt. 4 Toe die anderstalige mense die giftige dier aan sy hand sien hang, het hulle vir mekaar begin sê: “Hierdie man is gewis ’n moordenaar, en hoewel hy veilig aan die see ontkom het, het die wrekende geregtigheid hom nie toegelaat om te bly lewe nie.” 5 Hy het egter die giftige dier in die vuur afgeskud en geen kwaad gely nie. 6 Maar hulle het verwag dat hy sou opswel weens ontsteking of skielik dood sou neerval. Nadat hulle ’n lang ruk gewag het en niks skadeliks met hom sien gebeur het nie, het hulle van mening verander en begin sê dat hy ’n god is. 7 En in die omgewing van daardie plek het die vernaamste man van die eiland, met die naam Pubʹlius, grond besit; en hy het ons gasvry ontvang en ons drie dae welwillend gehuisves. 8 Maar die vader van Pubʹlius het siek gelê aan koors en diarree, en Paulus het na hom toe ingegaan en gebid, hom die hande opgelê en hom gesond gemaak. 9 Nadat dit plaasgevind het, het die res van die mense op die eiland wat siektes gehad het, ook na hom toe begin kom en is hulle genees. 10 En hulle het ons ook met baie geskenke vereer, en toe ons wegseil, het hulle ons oorlaai met alles wat ons nodig gehad het. 11 Drie maande later het ons weggeseil in ’n boot uit Aleksandrië wat op die eiland oorwinter het en die boegbeeld “Seuns van Zeus” gehad het. 12 En ons het die hawe van Sirakuʹse binnegevaar en drie dae daar gebly, 13 waarvandaan ons omgevaar en by Reʹgium aangekom het. En ’n dag later het ’n suidewind opgesteek, en ons het Puteʹoli op die tweede dag bereik. 14 Hier het ons broers gevind en is ons dringend versoek om sewe dae by hulle te bly; en so het ons Rome genader.



^ (Hand. 28:16-31) Toe ons uiteindelik in Rome gekom het, is Paulus toegelaat om op sy eie te woon met die soldaat wat hom bewaak het. 17 Drie dae later het hy egter dié wat die vernaamste manne van die Jode was, bymekaargeroep. Toe hulle bymekaargekom het, het hy vir hulle begin sê: “Manne, broers, hoewel ek niks teen die volk of die gebruike van ons voorvaders gedoen het nie, is ek as ’n gevangene uit Jerusalem in die hande van die Romeine oorgelewer. 18 En dié wou my vrylaat nadat hulle ondersoek ingestel het, aangesien daar geen grond vir die dood in my was nie. 19 Maar toe die Jode aangehou het om daarteen beswaar te maak, was ek verplig om my op die keiser te beroep, maar nie asof ek enigiets gehad het om my nasie van te beskuldig nie. 20 Daarom het ek dan dringend versoek om julle te sien en met julle te praat, want ek het hierdie ketting om my weens die hoop van Israel.” 21 Hulle het vir hom gesê: “Ons het nie briewe oor jou uit Judeʹa ontvang nie, en ook het niemand van die broers wat hier aangekom het, enigiets kwaads van jou vertel of gesê nie. 22 Maar ons dink dat dit gepas is om by jou te hoor wat jy dink, want waarlik, wat hierdie sekte betref, ons weet dat daar oral daarteen gepraat word.” 23 En hulle het ’n dag met hom afgespreek, en hulle het in groter getalle na hom toe gekom in sy verblyfplek. En hy het die saak vir hulle verduidelik deur deeglik aangaande die koninkryk van God te getuig en deur aan die hand van die wet van Moses asook die Profete met oorredingskrag met hulle oor Jesus te praat, van die oggend tot die aand. 24 En party het die dinge wat gesê is, begin glo; ander het nie geglo nie. 25 En omdat hulle dit nie met mekaar eens was nie, het hulle begin weggaan, terwyl Paulus hierdie een opmerking gemaak het: “Die heilige gees het gepas deur middel van die profeet Jesaja tot julle voorvaders gespreek 26 en gesê: ‘Gaan na hierdie volk toe en sê: “Wanneer julle hoor, sal julle hoor, maar hoegenaamd nie verstaan nie; en wanneer julle kyk, sal julle kyk, maar hoegenaamd nie sien nie. 27 Want die hart van hierdie volk het onontvanklik geword, en met hulle ore het hulle gehoor sonder om te reageer, en hulle het hulle oë gesluit; sodat hulle nooit met hulle oë sou sien en met hulle ore sou hoor en met hulle hart sou verstaan en terugdraai en ek hulle sou genees nie.”’ 28 Laat dit dan aan julle bekend wees dat dít, die middel waardeur God red, na die nasies uitgestuur is; hulle sal beslis daarna luister.” 29 —— 30 Toe het hy ’n volle twee jaar lank in sy eie gehuurde huis gebly, en hy het almal wat na hom toe ingekom het, vriendelik ontvang 31 en die koninkryk van God aan hulle verkondig en die dinge aangaande die Here Jesus Christus geleer met die grootste vrymoedigheid van spraak, sonder enige verhindering.



^ (Fil. 2:19-30) Wat my betref, hoop ek in die Here Jesus om Timoʹteus binnekort na julle toe te stuur, sodat ek ’n blymoedige siel kan wees wanneer ek die dinge in verband met julle verneem. 20 Want ek het niemand anders met ’n gesindheid soos syne wat opreg na die dinge in verband met julle sal omsien nie. 21 Want al die ander soek hulle eie belange, nie dié van Christus Jesus nie. 22 Maar julle weet watter bewys hy van homself gelewer het, dat hy, soos ’n kind saam met ’n vader, saam met my soos ’n slaaf gedien het ter bevordering van die goeie nuus. 23 Dit is dan die man wat ek hoop om te stuur sodra ek gesien het hoe sake aangaande my staan. 24 Ja, ek het die vaste vertroue in die Here dat ek self ook binnekort sal kom. 25 Ek ag dit egter nodig om Epafrodiʹtus, my broer en medewerker en medesoldaat, maar julle gesant en persoonlike dienaar vir my behoefte, na julle toe te stuur, 26 aangesien hy verlang om julle almal te sien en terneergedruk is omdat julle gehoor het dat hy siek geword het. 27 Ja, hy het inderdaad tot die dood toe siek geword; maar God was hom barmhartig, trouens, nie net hom nie, maar ook my, sodat ek nie droefheid op droefheid sou hê nie. 28 Daarom stuur ek hom des te spoediger, sodat julle weer bly kan wees wanneer julle hom sien en ek minder droefheid kan hê. 29 Verwelkom hom dus met alle vreugde op die gebruiklike wyse in die Here; en hou sulke manne in eer, 30 want weens die Here se werk het hy baie na aan die dood gekom, deurdat hy sy siel aan gevaar blootgestel het, om ten volle daarvoor te vergoed dat julle nie hier was om persoonlike diens aan my te verrig nie.



^ (Filem. 1-25) Paulus, ’n gevangene ter wille van Christus Jesus, en Timoʹteus, ons broer, aan Fileʹmon, ons geliefde en medewerker, 2 en aan Apʹfia, ons suster, en aan Argipʹpus, ons medesoldaat, en aan die gemeente wat in jou huis is: 3 Mag julle onverdiende goedhartigheid en vrede hê van God, ons Vader, en die Here Jesus Christus. 4 Ek dank my God altyd wanneer ek van jou melding maak in my gebede, 5 aangesien ek voortdurend hoor van jou liefde en geloof wat jy teenoor die Here Jesus en teenoor al die heiliges het, 6 sodat die mededeling van jou geloof aktief kan word deurdat jy elke goeie ding onder ons erken wat met Christus verband hou. 7 Want ek het baie vreugde en troos uit jou liefde geput, omdat die tere geneenthede van die heiliges deur middel van jou verkwik is, broer. 8 Juis daarom, al het ek groot vrymoedigheid van spraak in verband met Christus om jou te beveel om te doen wat gepas is, 9 vermaan ek jou eerder op grond van liefde, aangesien ek is wat ek is, Paulus, ’n bejaarde man, ja, nou ook ’n gevangene ter wille van Christus Jesus; 10 ek vermaan jou aangaande my kind, vir wie ek in my gevangenisboeie ’n vader geword het, Oneʹsimus, 11 wat vroeër vir jou nutteloos was, maar nou vir jou en vir my nuttig is. 12 Hóm stuur ek na jou toe terug, ja, hom, dit wil sê my eie tere geneenthede. 13 Ek sou hom graag by my wou hou sodat hy my in jou plek kan aanhou dien in die gevangenisboeie wat ek ter wille van die goeie nuus dra. 14 Maar sonder jou toestemming wil ek niks doen nie, sodat jou goeie daad nie onder dwang sal wees nie, maar uit vrye wil. 15 Miskien is dit juis om dié rede dat hy vir ’n uur weggebreek het, dat jy hom vir ewig terug kan hê, 16 nie langer as ’n slaaf nie, maar as meer as ’n slaaf, as ’n geliefde broer, veral vir my, maar hoeveel te meer vir jou in vleeslike betrekkinge sowel as in die Here. 17 As jy my dan as ’n metgesel beskou, ontvang hom vriendelik soos jy my sou ontvang. 18 En as hy jou enige onreg aangedoen het of jou enigiets skuld, sit dit op my rekening. 19 Ek, Paulus, skryf met my eie hand: Ek sal dit terugbetaal—om nie vir jou te sê dat jy bowendien ook jouself aan my verskuldig is nie. 20 Ja, broer, mag ek voordeel van jou hê in verband met die Here: verkwik my tere geneenthede in verband met Christus. 21 Met vertroue in jou inskiklikheid skryf ek aan jou, in die wete dat jy selfs meer sal doen as die dinge wat ek sê. 22 Maar maak tegelykertyd ook huisvesting vir my gereed, want ek hoop dat ek deur middel van julle gebede vir julle vrygelaat sal word. 23 Eʹpafras, my medegevangene in eenheid met Christus Jesus, stuur vir jou groete, 24 ook Markus, Aristarʹgus, Demas, Lukas, my medewerkers. 25 Mag die onverdiende goedhartigheid van die Here Jesus Christus wees met die gees wat julle openbaar.



^ (Ps. 145:1-21) Ek sal u verhef, o my God die Koning, En ek sal u naam loof tot onbepaalde tyd, ja, vir ewig.  2 Die hele dag sal ek u loof, En ek sal u naam loof tot onbepaalde tyd, ja, vir ewig.  3 Jehovah is groot en baie lofwaardig, En sy grootheid is ondeurgrondelik.  4 Geslag na geslag sal u werke prys, En u magtige dade sal hulle verkondig.  5 Die glorieryke prag van u waardigheid En die aangeleenthede van u wonderlike werke sal ek oordink.  6 En hulle sal praat oor die sterkte van u vreesinboesemende dinge; En wat u grootheid betref, ek sal dit bekend maak.  7 Hulle sal die vermelding van u oorvloedige goedheid laat uitborrel, En weens u regverdigheid sal hulle met vreugde uitroep.  8 Jehovah is genadig en barmhartig, Word nie gou toornig nie en is groot in liefderyke goedhartigheid.  9 Jehovah is goed vir almal, En sy barmhartighede is oor al sy werke. 10 Al u werke sal u prys, o Jehovah, En u lojales sal u loof. 11 Oor die heerlikheid van u koningskap sal hulle praat, En oor u mag sal hulle spreek, 12 Om aan die mensekinders sy magtige dade bekend te maak En die heerlikheid van die prag van sy koningskap. 13 U koningskap is ’n koningskap vir alle onbepaalde tye, En u heerskappy duur deur alle opeenvolgende geslagte. 14 Jehovah ondersteun almal wat val En rig almal op wat neergeboë is. 15 Op u is almal se oë hoopvol gerig, En u gee hulle hulle voedsel op die regte tyd. 16 U maak u hand oop En bevredig die begeerte van alles wat lewe. 17 Jehovah is regverdig in al sy weë En lojaal in al sy werke. 18 Jehovah is naby almal wat hom aanroep, Almal wat hom in waaragtigheid aanroep. 19 Aan die begeerte van dié wat hom vrees, sal hy voldoen, En hulle hulpgeroep sal hy hoor, en hy sal hulle red. 20 Jehovah bewaar almal wat hom liefhet, Maar al die goddeloses sal hy verdelg. 21 My mond sal die lof van Jehovah uitspreek; En laat alle vlees sy heilige naam loof tot onbepaalde tyd, ja, vir ewig.

